
        దేవుడు తనకు తానే అద్వితీయుడు I
      
        	
          దేవుని అధికారం (I)
        
          	
            1. సమస్త విషయాలను సృష్టించడానికి దేవుడు వాక్కులను ఉపయోగిస్తున్నారు
          
            	
              మొదటి దినమున, మానజాతి యొక్క పగలు మరియు రాత్రి ఏర్పడ్డాయి మరియు నిలిచి ఉన్నాయి. దేవుని అధికారానికి ధన్యవాదాలు.
            

            	
              రెండవ దినమున, దేవుని అధికారం జలములను మరియు విశాలమును ఏర్పాటు చేస్తుంది, మరియు మానవ మనుగడకు అత్యంత ప్రాథమిక అవసరమైన ప్రదేశాన్ని కలుగజేస్తుంది.
            

            	
              మూడవ దినమున, దేవుని మాటలు భూమిని మరియు సముద్రములను పుట్టిస్తాయి మరియు దేవుని అధికారం అనేది జీవంతో లోకం నిండిపోయేలా చేస్తుంది
            

            	
              నాల్గవ దినమున, దేవుడు తన అధికారాన్ని మరోసారి ఉపయోగించినప్పుడు మానవజాతి యొక్క కాలములు, దినములు మరియు సంవత్సరాలు ఉనికిలోకి వచ్చాయి
            

            	
              ఐదవ దినమున, వైవిధ్యమైన మరియు విభిన్న రకాల జీవులు విభిన్నమైన విధానాలలో సృష్టికర్త యొక్క అధికారాన్ని ప్రదర్శిస్తాయి
            

            	
              ఆరవ దినమున, సృష్టికర్త మాట్లాడతాడు మరియు ఆయన మనస్సులో ఉన్న ప్రతి రకమైన జీవి ఒకదాని తర్వాత మరొకటి ప్రత్యక్షమవుతాయి
            

            	
              సృష్టికర్త యొక్క అధికారం క్రింద, సృష్టించబడినవన్ని పరిపూర్ణంగా ఉన్నాయి
            

            	
              సృష్టించబడిన మరియు సృష్టించబడని జీవులలో ఏవీ సృష్టికర్త యొక్క గుర్తింపును భర్తీ చేయలేవు
            

          

          

          	
            2. మనిషితో నిబంధన స్థిరపరచుటకు దేవుడు తన వాక్కులను ఉపయోగిస్తాడు
          
            	
              ఆయన అన్నిటినీ చేసిన తర్వాత, సృష్టికర్త యొక్క అధికారం ధృవీకరించబడింది మరియు మరోసారి ధనుస్సులో చూపించబడింది
            

          

          

          	
            3. దేవుని ఆశీర్వాదాలు
          
            	
              సృష్టికర్త పలుకుల యొక్క ప్రత్యేకమైన తీరు మరియు ప్రత్యేకమైన లక్షణాలు అనేవి సృష్టికర్త యొక్క ప్రత్యేకమైన గుర్తింపు మరియు అధికారము యొక్క చిహ్నమైయున్నది.
            

            	
              సమయం, స్థలం లేదా భౌగోళికం ద్వారా సృష్టికర్త యొక్క అధికారం పరిమితం చేయబడదు మరియు సృష్టికర్త యొక్క అధికారం అంచనాకు అతీతమైనది
            

            	
              సమస్తముపైన మరియు జీవులన్నిటిపైన సృష్టికర్త యొక్క నియంత్రణ మరియు ఆధిపత్యాన్ని గూర్చిన వాస్తవం సృష్టికర్త అధికారం యొక్క నిజమైన ఉనికిని గూర్చి మాట్లాడుతోంది.
            

          

          

          	
            సృష్టికర్త యొక్క అధికారం మార్పులేనిది మరియు తప్పుపట్టలేనిది
          

          	
            4. సాతానుకు దేవుడు ఇచ్చిన ఆజ్ఞ
          
            	
              సృష్టికర్త యొక్క అధికారాన్ని అతిక్రమించడానికి సాతాను ఎన్నడూ సాహసించలేదు, దీని కారణంగా, సృష్టించబడిన సమస్తము ఒక క్రమంలో ఉన్నాయి
            

            	
              సృష్టికర్త యొక్క గుర్తింపు ఉన్న దేవుడు మాత్రమే ప్రత్యేకమైన అధికారాన్ని కలిగి ఉంటాడు
            

            	
              సృష్టికర్త యొక్క గుర్తింపు ప్రత్యేకమైనది మరియు మీరు బహుదేవతారాధన అనే ఆలోచనకు కట్టుబడి ఉండకూడదు.
            

            	
              మానవజాతి భ్రష్టుపట్టిపోయినప్పటికీ, అతను ఇప్పటికీ సృష్టికర్త అధికారం యొక్క సార్వభౌమాధికారం క్రింద జీవిస్తున్నాడు
            

          

          

        

        

      

      

      	
        దేవుడు తనకు తానే అద్వితీయుడు II
      
        	
          నీతియుక్తమైన దేవుని స్వభావం
        
          	
            దేవుడిని మొండిగా వ్యతిరేకించిన కారణంగానే, దేవుని కోపము చేత మనిషి నాశనమయ్యాడు
          
            	
              సొదొమ అవినీతి: మనిషిని రెచ్చగొట్టడం, దేవునికి కోపం పుట్టించడం
            

            	
              దేవుని ఉగ్రతను అగౌరవపరచినందున సొదొమ పూర్తిగా నాశనం చేయబడింది
            

            	
              సొదొమ ఆయన పట్ల శతృత్వాన్ని మరియు ప్రతిఘటనను పునరావృత్తం చేసిన తరువాత, దేవుడు దానిని పూర్తిగా తుడిచి పెట్టాడు
            

            	
              దేవుని ఉగ్రత మనిషికి మరుగై, తెలియనప్పటికీ, అది అతిక్రమాన్ని సహించదు
            

            	
              దేవుని ఉగ్రత అనేది న్యాయ విధులన్నిటికీ మరియు సానుకూల విషయాలన్నిటికీ ఒక రక్షణ కవచమై ఉన్నది
            

            	
              సాతాను మానవ లక్షణంతో, న్యాయంగా మరియు సాత్వీకంగా కనపడినప్పటికీ, సాతాను గుణము కృూరమైనది మరియు చెడ్డదైయున్నది.
            

            	
              ఎవరైనా దేవుని నీతి స్వభావాన్ని తెలుసుకోవడానికి లౌకిక జ్ఞానం మీద మరియు ఊహాగానం మీద ఆధారపడకూడదు
            

          

          

          	
            మనఃపూర్వకమైన పశ్చాత్తాపం ద్వారా మానవజాతి దేవుని దయ మరియు ఓర్పును పొందుకుంటుంది
          
            	
              నీనెవె కథనాన్ని గూర్చిన తాత్పర్యం
            

            	
              యెహోవా దేవుని హెచ్చరిక నీనెవె ప్రజలకు చేరడం
            

            	
              దేవుడైన యెహోవా చేసిన హెచ్చరికకు నీనెవె మరియు సోదోమల ప్రతిస్పందనల మధ్యనున్న పూర్తి వ్యత్యాసం
            

            	
              నీనెవె రాజు యొక్క పశ్చాత్తాపం దేవుడైన యెహోవా ప్రశంసను గెలుచుకుంటుంది
            

            	
              దేవుడు నీనెవె వాసుల హృదయలోతుల్లోని పశ్చాత్తాపాన్ని చూశాడు
            

            	
              ఒకవేళ దేవుని పట్ల మీకున్న విశ్వాసం వాస్తవమైతే, తరచుగా నీవు ఆయన కాపుదలను పొందుకుంటావు
            

            	
              నీనెవె వాసుల హృదయాల్లోని నిజమైన పశ్చాత్తాపము అనేది వారికి దేవుని దయను సంపాదించి పెట్టి తమ సొంత పరిణామాలను మార్చివేస్తుంది
            

            	
              మానవుని నిజమైన పశ్చాత్తాపమే గాని—దేవుని దయ మరియు ఓర్పులు అరుదైనవి కావు
            

            	
              సృష్టికర్త నీతి స్వభావమనేది వాస్తవమైనది మరియు విశ్వసనీయమైనది

ఉపోద్ఘాతము

మీలో ప్రతియొక్కరూ మీ జీవిత కాలమంత దేవుణ్ణి ఎలా విశ్వసించారన్న విషయాన్ని మరొకసారి పరిశీలన చేసుకోవాలి. ఇందు మూలాన మీరు దేవుణ్ణి వెంబడించు క్రమములో, దేవుణ్ణి నిజంగా అర్థం చేసుకోనియున్నారా, ఆయనను మీరు నిజంగా ఎరిగియున్నారా మరియు ఆయనను మీరు నిజంగా తెలుసుకొనియున్నారా అని చూడగలరు, అంతమాత్రమే కాక వివిధ మనస్తత్వములను కలిగియున్న ప్రజల విషయంలో దేవుడు ఎటువంటి ఆలోచన కలిగియున్నాడో మరియు దేవుడు నీ మీద జరిగించు కార్యమును నీవు నిజంగా అర్థం చేసుకోగలిగావా మరియు దేవుడు నీ ప్రతి క్రియను ఎలా నిర్వచించునో అని మీరు తెలుసుకోగలరు. ఈ దేవుడు, నీ ప్రక్కనే ఉండి, నీ ప్రగతి యొక్క దిశను నడిపిస్తాడు, నీ గమ్యస్థానమును శాసించును మరియు నీ ప్రతి అవసరతను తీర్చునని అంతా చెప్పబడి ముగించబడిన తర్వాత ఈ దేవుణ్ణి నీవు ఎంతగా అర్థం చేసుకోగలవు. ఈ దేవుణ్ణి గూర్చి మీకు ఎంతవరకు తెలుసు? ప్రతిరోజు ఆయన నీ మీద ఎటువంటి కార్యమును జరిగించుచున్నాడో నీకు తెలుసా? ఆయన ప్రతి కార్యముకు ఆధారమైన ఆయన నియమాలను గూర్చి మరియు ఆయన ఉద్దేశ్యములను గూర్చి మీకు తెలుసా? ఆయన నిన్ను ఎలా నడిపిస్తున్నాడో నీకు తెలుసా? ఆయన నీ అవసరతలను ఎలా తీర్చుచుచున్నాడో నీకు తెలుసా? ఆయన నిన్ను ఎలాంటి విధానాలలో నడిపిస్తున్నాడో నీకు తెలుసా? ఆయన నీ దగ్గర నుండి ఏమి కోరుకొనుచున్నాడో మరియు నీ నుండి ఆయన ఏమి సాధించాలని ఆశిస్తున్నాడో నీకు తెలుసా? నీవు ప్రవర్తించు అనేక విధములను గూర్చి ఆయన ఎటువంటి ఆలోచనలను కలిగియున్నాడో నీకు తెలుసా? ఆయనకు అతి ప్రియమైన వ్యక్తిగా నీవున్నావో, లేదో నీకు తెలుసా? ఆయన సంతోషానికి, కోపముకు, దుఃఖముకు మరియు ఆనందముకు మూలము మీకు తెలుసా, వాటి వెనకున్న ఆలోచనలు మరియు అభిప్రాయములను గూర్చి అలాగే ఆయన గుణగణాలను గూర్చి నీకు తెలుసా? తుదకు, నీవు నమ్ముచున్న ఈ దేవుడు ఎటువంటి వాడో నీకు తెలుసా? ఇలాంటి ప్రశ్నలను గూర్చి మరియు ఇతర ప్రశ్నలను గూర్చి నీవు ఎప్పుడూ ఆలోచించలేదు లేక దానిని గూర్చి ఎప్పుడు అర్థం చేసుకోలేదు కదా? దేవునిలో నీ విశ్వాసమును కొనసాగించుచున్నప్పుడు, నిజమైన అభినందనతో మరియు దేవుని మాటల అనుభవముతో, ఆయనను గూర్చి నీవు కలిగియున్న అపార్థమును ఎన్నడైనా తొలగించుకోగలిగావా? దేవుని ద్వారా క్రమశిక్షణ మరియు శిక్షణ పొందుకొన్న తర్వాత నిజాయితీతో కూడిన విధేయత మరియు జాగ్రతను వహించు స్థాయిని చేరుకొనియున్నారా? దేవుని శిక్ష మరియు న్యాయ తీర్పు మధ్యన ఉంటూ, మనుష్యునిలో తిరుగుబాటు చేయు స్వభావము మరియు సైతాను స్వభావమును గూర్చి తెలుసుకొని నీవు దేవుని పరిశుద్ధతత గూర్చి రవంతైనా అర్థం చేసుకొనియున్నావా? దేవుని మాటల ద్వారా నడిపించబడి మరియు జ్ఞానోదయం పొందిన నీవు జీవితం మీద ఒక క్రొత్త దృక్పథం కలిగియుండుటకు ప్రారంభించావా? దేవుడు పంపించిన శోధనల మధ్యలో, మనుష్యుడు చేయు తప్పిదములను గూర్చి ఆయన సహించడని అలాగే నీ నుండి ఆయన ఏమి అపేక్షించుచున్నాడో మరియు ఆయన నిన్ను ఎలా రక్షించుచున్నాడో అని నీవు తెలుసుకొనియున్నావా? దేవుని అపార్థము చేసుకొనుట అంటే ఏమిటని మీకు తెలియనప్పుడు, లేక ఆ అపార్థమును ఎలా తొలగించాలో తెలియనప్పుడు, నీవు దేవునితో నిజమైన బంధములోనికి ప్రవేశించలేదని మరియు ఆయనను అర్థం చేసుకోలేదని చెప్పవచ్చు లేక ఆయనను అర్థం చేసుకోవాలని నీవు ఎప్పుడు అనుకోనలేదని చెప్పవచ్చు. దేవుని క్రమశిక్షణ మరియు శిక్ష గూర్చి నీకు తెలియకపోతే, విధేయత మరియు సంరక్షణ అంటే ఏమిటో నీకు ఖచ్చితంగా తెలియదు, లేక దేవుని గూర్చి నీవు ఎన్నడు పట్టించుకోలేదు గదా ఆయనకు ఎన్నడు నిజంగా విధేయత చూపనూ లేదు. దేవుని శిక్షను మరియు ఆయన న్యాయ తీర్పును నీవు ఎన్నడు అనుభవించ లేదంటే, ఆయన పరిశుద్ధతను గూర్చి నీకు అస్సలు ఏమీ తెలియదు మరియు మనుష్యుని తిరుగుబాటుతనము గూర్చి నీకు ఏమాత్రమూ స్పష్టత ఉండదు. నీకు జీవితం మీద సరియైన దృక్పథం నిజంగా లేకపోయినట్లయితే లేక జీవితం మీద సరియైన గురి లేకపోయినట్లయితే నీవు తికమక స్థితిలోనే ఉన్నట్లయితే మరియు భవిష్యత్తు జీవిన విధానం మీద సరియైన నిర్ణయాలు తీసుకోకుండా ఉన్నట్లయితే, ముందడుగు వేయుటకు కూడా సంకోచించుతుంటే, నీవు నిజంగా దేవుని జ్ఞానోదయమును మరియు ఆయన మార్గదర్శనమును పొందుకోలేదని ఖచ్చితంగా తెలుస్తుంది; నీవు దేవుని మాటల ద్వారా నిజంగా బలపరచబడలేదని లేక ఆయన మాటల ద్వారా నింపబడలేదని సునాయాసంగా చెప్పవచ్చు. దేవుడు పెట్టే పరీక్షలను నీవు ఇంకనూ ఎదుర్కొనకుంటే, మనుష్యుడు చేసే అపరాధముల నిమిత్తము దేవుడు ఎంతగా సహనము కలిగియున్నాడో నీకు నిశ్చయముగా తెలియదు, తుదకు నీనుండి దేవుడు ఏమి అపేక్షిస్తున్నాడనే సంగతి మరియు మానవుని రక్షణ నిమిత్తము కూడా నీవు అర్థం చేసుకోలేవు. ఒక వ్యక్తి దేవుని యందు ఎన్ని సంవత్సరాలు నమ్మకము కలిగియున్నాడనే దానితో నిమిత్తం లేకుండా, వారు దేవుని వాక్కుల అనుభవాన్ని కలిగియుండకపోతే, లేక దేవుని వాక్కులలో దేనిని గ్రహించకపోయినట్లయితే, అప్పుడు వారు ఖచ్చితంగా రక్షణ మార్గము వైపు నడవట్లేదని అర్థం, దేవుని యందు వారు ఉంచిన విశ్వాసములో అసలు విషయమే లేదని అర్థం, దేవుణ్ణి గూర్చి వారికున్న జ్ఞానము శూన్యం, మరియు దేవునియందుంచవలసిన భయభక్తుల విషయములో వారికి ఎంటువంటి ఆలోచనా లేదని చెప్పకనే చెబుతుంది. 

దేవుని ఐశ్వర్యములు మరియు ఆయన ఉనికి, ఆయన గుణగణాలు, దేవుని స్వభావము—వీటన్నిటిని గూర్చి ఆయన మాటలలో మానవాళికి తెలియజేశాడు. దేవుని మాటలను ఎప్పుడైతే ఒక మనిషి అనుభవిస్తాడో, దేవుడు మాట్లాడే మాటల వెనకాల ఉన్నటువంటి ఉద్దేశమును అర్థం చేసుకోవడానికి, దేవుని మాటల నేపథ్యాన్ని, ఆ మాటల మూలాన్ని అర్థం చేసుకోవడానికి, మరియు దేవుని మాటల ఉద్దేశపూరితమైన ప్రభావాన్ని అర్థము చేసుకొని అభినందించుటకు ఆ వ్యక్తి ఆ మాటలను ఆచరణలో పెడతాడు. మానవాళియంతటి కొరకు, మనిషి వీటన్నిటిని అనుభవించాలి, గ్రహించాలి. సత్యమును జీవమును పొందుకొను క్రమములో, దేవుని ఉద్దేశాలను గ్రహించు క్రమములో, ఆయన స్వభావములో రూపాంతరం పొందుట కొరకు వీటిని పొందుకోవాలి. అంతేగాకుండా, దేవుని సార్వభౌమాధికారమునకు మరియు ఆయన కార్యనిర్వాహణలకు లోబడుటకు సమర్థుడవుతాడు. మనిషి ఈ విషయాలన్నిటినీ అనుభవించి, గ్రహించి మరియు పొందుకొను సమయములోనే అతను క్రమేపి దేవుణ్ణి అర్థము చేసుకుంటూ ఉంటాడు. ఈ సమయములోనే అతను ఆయన గూర్చి పలు స్థాయిల జ్ఞానమును పొందుకుంటాడు. ఈ అవగాహన మరియు జ్ఞానములనేవి మనిషి ఊహను బట్టి లేక మనిషి సంగ్రహించుటను బట్టి పుట్టినవి కావు గానీ ఇవి తన లోపల అనుభవించు వాటి నుండి, అనుభూతి చెందువాటి నుండి, మరియు ఆమోదించువాటి నుండి పుట్టుకొస్తాయి. ఈ విషయాలన్నిటిని అభినందించి, అనుభవించి, అనుభూతి చెంది మరియు ఆమోదించుట ద్వారా మాత్రమే దేవుని గూర్చి మనిషికున్న జ్ఞానము తృప్తి చెందుతుంది; ఈ సమయములో మనషి పొందుకొనే జ్ఞానము మాత్రమే వాస్తవికమైనది, నిజమైనది మరియు ఖచ్చితమైనది. ఆయన మాటలను అభినందించి, అనుభవించి, అనుభూతి చెంది, ఆమోదించుట ద్వారా దేవుని జ్ఞానాన్ని పొంది, అవగాహన చేసుకునే ఈ ప్రక్రియ దేవునికి మరియు మనిషికి మధ్యన ఉండే నిజమైన సత్సంబంధం తప్ప మరొకటి కాదు. ఇటువంటి సత్సంబంధములో మనిషి నిజంగా దేవుని ఉద్దేశాలను అర్థము చేసుకొని గ్రహిస్తాడు, దేవుని ఐశ్వర్యములను మరియు ఆయన ఉనికిని అర్థం చేసుకొని గ్రహిస్తాడు, దేవుని గుణగణాలను అర్థము చేసుకొని గ్రహిస్తాడు, దేవుని స్వభావాన్ని అర్థము చేసుకొని తెలుసుకుంటాడు, ఈ విషయాలను గూర్చి నిజమైన నిర్దిష్టితను కలిగి ఉంటాడు. సర్వ సృష్టియంతట మీద దేవుని ఆధిపత్యపు వాస్తవ సంగతి విషయమై సరియైన నిర్వచనాన్ని కలిగి ఉంటాడు, మరియు దేవుని గుర్తింపు మరియు ఆయన స్థానం విషయమైన జ్ఞానమును మరియు ప్రాముఖ్యమైన స్థితిని సంపాదించుకుంటాడు. ఇటువంటి మంచి సత్సంబంధములో, మనిషి మెల్ల మెల్లగా దేవుని గూర్చిన ఆలోచనను మార్చుకుంటాడు, ఆయనను గూర్చి ఏ మాత్రం ఊహించుకొనడు, లేక ఆయనను గూర్చి తనకున్న స్వంత సందేహాలకు కళ్లెము వేస్తాడు, లేక ఆయనను అపార్థం చేసుకుంటాడు, లేక ఆయనను దూషిస్తాడు, లేక ఆయనకు తీర్పు తీరుస్తాడు, లేక ఆయన విషయమై సందేహపడతాడు. అందుచేత, మనిషి దేవునితో తక్కువ వివాదాలను కలిగియుంటాడు, అతను దేవునితో తక్కువ గొడవలను కలిగియుంటాడు, మరియు మనిషి దేవునికి విరుద్ధంగా తిరుగబడే సందర్భాలు తక్కువే ఉంటాయి. అదే స్థాయిలో, మనిషి దేవుణ్ణి పట్టించుకొను విషయములో మరియు దేవునికి విధేయత చూపు విషయములో గొప్పగా ఎదుగుతాడు, మరియు దేవుని పట్ల అతని ఆరాధనా భావం మరింత ఎక్కువ నిజంగాను మరియు ఎక్కువ గాఢంగాను మారుతుంది. ఇటువంటి గొప్ప సత్సంబంధములో మనిషి కేవలం సత్యాన్ని మాత్రమే పొందుకొనడు గానీ నిత్యజీవపు బాప్తిస్మము పొందుకుంటాడు, అయితే అదే సమయములో అతను దేవుని గూర్చి నిజమైన జ్ఞానాన్ని పొందుకుంటాడు. ఇటువంటి గొప్ప సత్సంబంధములో మనిషి తన స్వభావములో మాత్రమే రూపాంతరం చెందడు గానీ రక్షణను కూడా పొందుకుంటాడు, అయితే అదే సమయములో అతను దేవుని కొరకై సృజించబడిన వ్యక్తిగా నిజమైన భక్తి భావాన్ని మరియు ఆరాధనను సంపాదించుకుంటాడు. ఇటువంటి సంబంధమును కలిగియుంటూ, దేవుని యందలి మనిషికున్న విశ్వాసము ఇక ఎన్నటికి ఒక తెల్లని ఖాళీ కాగితములా ఉండదు, లేక వాగ్దానము కేవలం నోటి మాటలకే ఉండిపోదు, లేక గ్రుడ్డిగా అనుసరించడం మరియు విగ్రహారాధన చేయడం అనేవి ఇక ఉండవు; కేవలం ఇటువంటి సత్సంబంధము ద్వారానే మనిషి జీవితము నానాటికి పరిపక్వతలోనికి వెళ్తూ ఉంటుంది, మరియు ఇలాంటప్పుడు మాత్రమే అతని స్వభావము క్రమేపి రూపాంతరం చెందుతూ ఉంటుంది. అంతేగాకుండా, దేవుని చిత్తములో అతని విశ్వాసము మెల్లమెల్లగా అనిశ్చితమైనా, అస్పష్టమైన స్థితినుండి నిజమైన విధేయతలోనికి మరియు శ్రద్ధాసక్తులలోనికి వెళ్తుంది, నిజమైన భక్తి జీవితములోనికి ప్రవేశిస్తుంది. అంతేగాకుండా, మనిషి దేవుణ్ణి వెంబడించే విధానములో క్రమేపి నిష్క్రియ స్థితిలో నుండి క్రియాశీల స్థితిలోనికి వెళ్లిపోతాడు. రుణాత్మక ఆలోచన సరళి నుండి ధనాత్మక ఆలోచనలలోనికి వెళ్తాడు; కేవలం ఇటువంటి సత్సంబంధము ద్వారానే మనిషి దేవుని గూర్చిన సరియైన అవగాహనలోనికి మరియు గ్రహింపులోనికి వస్తాడు మరియు దేవుని గూర్చిన నిజమైన జ్ఞానాన్ని పొందుకుంటాడు. ఎందుకంటే ఎక్కువ శాతం మంది ప్రజలు దేవునితో గల నిజమైన సత్సంబంధము లోనికి ప్రవేశించలేదు, వారికున్న దేవుని గూర్చిన జ్ఞానం ఒక సైద్ధాంతిక స్థాయి వరకు, పత్రికలు మరియు సిద్ధాంతముల స్థాయి వరకే ఆగిపోయింది. మరొక విధంగా చెప్పాలంటే, ఎక్కువ శాతం ప్రజలు ఎన్ని సంవత్సరాలు దేవునిలో నమ్మకం ఉంచారన్నదానిని ప్రక్కకు పెడితే, వారు దేవుణ్ణి తెలుసుకునే విషయములో వారు ఎక్కడ ఆరంభించారో ఇంకా అక్కడే ఉన్నారు, ఆచారప్రదమైన పునాది వద్ద, దానికి సంబంధించిన మూఢనమ్మకాలు మరియు చిత్ర విచిత్రమైన పలువిధములైన పద్ధతుల వద్దనే ఆగిపోయారు. దేవుని గూర్చిన మనిషి జ్ఞానము ఆరంభించిన స్థాయిలోనే ఉందంటే అది ఆచరణాత్మకంగా ఉనికిలోనే లేదని అర్థం. దేవుని స్థితిని మరియు ఆయన గుర్తింపును మనిషి ఆమోదించుటను ప్రక్కకు పెడితే, దేవునియందు మనిషికున్న విశ్వాసము ఇంకా అది అస్పష్టమైన అనిశ్చిత స్థితిలోనే ఉందని అర్థం. ఇది ఇలా ఉన్నప్పుడు, దేవుని పట్ల మనిషికి నిజమైన గౌరవం ఏ మేరకు ఉంటుంది? 

నువ్వు దేవుని ఉనికిని ఎంత దృఢంగా విశ్వసించినా, అది దేవుని విషయమై నీకున్న జ్ఞానానికి ప్రత్యామ్నాయంగా నిలువదు, లేక దేవుని పట్ల నీకున్న భక్తికి ప్రత్యామ్నాయంగా నిలువదు. నువ్వు ఆయన ఆశీర్వాదాలను మరియు ఆయన కృపను ఎంతగా అనుభవించి సంతోషించినా, ఈ అనుభవము నీకున్న దేవుని జ్ఞానానికి ప్రత్యామ్నాయంగా నిలువదు. ఆయన కొరకు నీకున్న సమస్తాన్ని వెచ్చించుట కొరకు ఎంతగా ఇష్టపడినా, అది నీకున్న దేవుని జ్ఞానానికి ప్రత్యామ్నాయంగా నిలువదు. బహుశా దేవుడు మాట్లాడిన మాటలతో పాటు చాలా సుపరిచయస్తుడిగా ఎదిగియుండవచ్చు, లేక దేవుని మాటలను కంఠస్థం కూడా చేసియుండవచ్చు మరియు నువ్వు వాటిని కొట్టివేస్తూ ఉండవచ్చు గానీ ఇవన్నియు దేవుని గూర్చి నీకున్న జ్ఞానానికి ప్రత్యామ్నాయంగా నిలువలేవు. ఏదిఏమైనా ఉద్దేశపూర్వకముగానే మనిషి దేవుణ్ణి అనుసరించాలనుకున్నప్పటికీ, అతను దేవునితో నిజమైన సహవాసమును కలిగియుండకపోతే, లేక దేవుని మాటలను గూర్చిన నిజమైన అనుభవము కలిగియుండకపోతే, అతనికున్న దేవుని జ్ఞానము ఖాళీ మాసికలాంటిది, లేక హద్దులేని ఊహా విహారములాంటిది; నువ్వు దేవునితో భుజాలు తడుముకొని ఉండవచ్చు, లేక ఆయనను ముఖాముఖిగా కలిసి ఉండవచ్చు, అయినా నీవు కలిగియున్న దేవుని జ్ఞానం అంతా సున్నాగానే ఉంటుంది మరియు దేవుని పట్ల మీ భయభక్తులు కేవలం మాటల వరకే లేక ఒక ఆదర్శమైన భావము వరకే మిగిలిపోతాయి గానీ, అంతకంటే మించి ఏమీ ఉండదు. 

చాలామంది ప్రజలు ప్రతిరోజు దేవుని మాటలను చదువుతూ ఉంటారు, వారి అత్యంత విలువైన ఆస్తిగా మంచి మంచి వాక్యాభాగాలన్నిటిని కంఠత చేయడానికి ఎంతో నిబద్ధత కలిగియుంటారు, మరియు అంతేగాకుండా వారు దేవుని వాక్కులను ఎక్కడైనా ప్రకటిస్తారు, దేవుని వాక్కులతో ఇతరులను ప్రోత్సహిస్తారు, బలపరుస్తారు. ఇలా చేయడం వలన వారు దేవునికి సాక్ష్యులుగా ఉన్నామని అనుకుంటారు, ఆయన వాక్కులకు సాక్ష్యులుగా ఉన్నామనుకుంటారు, ఈ విధంగా చేయడమంటే దేవుని మార్గాన్ని వెంబడించడమే; ఇలా చేయడం ద్వారా వారు దేవుని మాటల ద్వారా బ్రతుకుచున్నామని అనుకుంటారు, ఇలా చేయడం ద్వారానే ఆయన మాటలను వారి జీవితాలలోనికి తీసుకు వస్తారు, ఇలా చేయడం ద్వారా వారు దేవుని శిక్షను పొందుకోగలుగుతారు మరియు రక్షించబడి, పరిపూర్ణులవుతారు. అయితే, వారు దేవుని మాటలను ప్రకటించినప్పటికీ, వారు ఆచరించుటలో దేవుని మాటలకు విధేయత చూపరు, లేక దేవుని వాక్కులలో బయలుపరచబడిన విషయాలకు విరుద్ధంగా వారు ఎన్నడూ తమ్మునుతాము పోల్చుకోలేరు. దానికి బదులుగా, వారు ఇతరులను వంచించుట ద్వారా ఇతరుల నమ్మకాన్ని మరియు ప్రేమలను పొందడానికి, వారు తమ స్వంతంగా కార్య నిర్వహణ చేసుకోవడానికి, దేవుని మహిమను దొంగిలించడానికి మరియు అపహరించడానికి వారు దేవుని వాక్కులను ఉపయోగిస్తారు. ఆయన మెప్పును మరియు దేవుని పనికి తగ్గ బహుమానాన్ని పొందుతామన్నట్లుగా దేవుని వాక్కులను వ్యాపకము చేయుట ద్వారా కలుగు అవకాశాన్ని వారు వృథాగా ఆశిస్తుంటారు. ఎన్ని సంవత్సరాలు గడిచిపోయాయో గానీ దేవుని వాక్కులను ప్రకటించు విధానములో ఇలాంటి ప్రజలు దేవుని మెప్పును పొందుకోవడములో అసమర్థులుగానే మిగిలిపోయారు, దేవుని వాక్కులకు సాక్ష్యము కలిగియుండే విధానములో వారు అనుసరించవలసిన మార్గమును కనుగొనడములో అసమర్థులుగా మిగిలిపోయారు, దేవుని వాక్కులతో ఇతరులను ప్రోత్సహించి, బలపరచాలనే విధానములో తమను తాము ప్రోత్సహించుకోవడములోను, బలపరచుకోవడములో విఫలమయ్యారు, దేవుణ్ణి తెలుసుకోవడములో అసమర్థులుగా ఉండిపోయారు, లేక దేవునియందు నిజమైన భయభక్తులను కనుపరచడములో, వీటినన్నిటి జరిగించు విధానములో తమనుతాము మేల్కొలుపుకోవడములో విఫలమయ్యారు; అయితే, వీటన్నిటికి వేరుగా, దేవుని విషయమై వారికున్న అపార్థములన్ని లోతుగా పాతుకుపోయాయి, ఆయనను గూర్చిన అపనమ్మకాలన్ని సమూలంగా సమాధి చేయబడ్డాయి, మరియు ఆయనను గూర్చిన వారి ఊహాగానాలన్నీ అతిశయోక్తిగానే ఉండిపోయాయి. దేవుని వాక్కులను గూర్చి వారు అనుకున్న సైద్ధాంతిక విషయాల ద్వారానే వారు పోషించాబడ్డారు మరియు నడిపించబడ్డారు, వారు వాటన్నిటి విషయములో సంపూర్ణతను పొందామన్నట్లుగా, తమకున్న నైపుణ్యతలను చాలా సునాయాసంగా ప్రదర్శిస్తున్నట్లుగా, వారు తమ జీవితాలలో, తమ పరిచర్యలలో ఉద్దేశమును కనుగొన్నట్లుగా, వారు నూతన జీవితమును పొంది, రక్షించబడ్దామన్నట్లుగా, దేవుని వాక్కులను చదువుచున్నప్పుడు చాలా స్పష్టంగా పలుకుతున్నామన్నట్లుగా, వారు సత్యాన్ని పొందుకున్నామన్నట్లుగా, దేవుని ఉద్దేశాలన్నిటిని గ్రహించామన్నట్లుగా, మరియు దేవుని వాక్కులను ప్రకటించు విధానములో దేవుణ్ణి ఎరుగుటకు మార్గాన్ని కనుగొన్నామన్నట్లుగా, తరచుగా దేవునితో ముఖాముఖిగా మాట్లాడియున్నామన్నట్లుగా వారు కనిపిస్తారు. అంతేగాకుండా, వారు ఎన్నోమార్లు కన్నీళ్లు కార్చడానికి కూడా “కదలించబడతారు” మరియు దేవుని వాక్కులలో ఉన్నటువంటి “దేవుని” ద్వారా తరచుగా నడిపించబడతారు, వారు ఆయన గంభీరమైన కోరికను మరియు దయగల ఉద్దేశాన్ని ఎడతెగక గ్రహిస్తున్నట్లుగా కనిపిస్తారు, మరియు అదే సమయములోనే మనిషిపట్ల దేవుడు కలిగియున్న రక్షణను మరియు ఆయన కార్యనిర్వహణను అర్థం చేసుకుంటారు, ఆయన గుణగణాలను తెలుసుకుంటారు మరియు ఆయన నీతి స్వభావమును కూడా అర్థం చేసుకుంటారు. ఈ పునాదిని ఆధారం చేసుకొని, వారు దేవుని ఉనికిని మరింత స్థిరముగా నమ్మాలి, ఆయన శ్రేష్టమైన స్థితిని గూర్చి మరింత ఎక్కువగా అవగాహన కలిగియుండాలి, ఆయన మహత్వమును మరియు మహనీయతను గురించి మరింత ఎక్కువగా లోతుగా అనుభవించాలి. దేవుని మాటలను గూర్చి మిడిమిడి జ్ఞానములో మునిగిపోయారు. ఇది ఎలా ఉంటుందంటే వారి విశ్వాసము ఎదిగిపోయినట్లుగా, శ్రమలను సహించడానికి వారికున్న సంకల్పం బలపడిందన్నట్లుగా, దేవుని విషయమై వారికున్న జ్ఞానము వేరుపారిందన్నట్లుగా కనిపిస్తుంది. వారు వాస్తవానికి దేవుని మాటలను అనుభవించునంతవరకు వారికి తెలిసిందంతా కొంచమే. దేవుని గూర్చి వారు కలిగియున్న జ్ఞానమంతయు మరియు ఆయనను గూర్చి వారికున్న ఆలోచనలన్నియు వారి స్వంత ఇష్టానుసారమైన ఊహలలోనుండి మరియు వారి స్వంత తలంపులలోనుండి పుట్టుకొచ్చినవే. దేవుని నుండి వచ్చు ఏ పరీక్షలోను వారి విశ్వాసము నిలబడియుండదు. వారికున్న ఆధ్యాత్మికత మరియు వారికున్న స్థాయి దేవుని పరీక్షకు లేక పరిశీలనకు నిలువనేరవు, వారి తీర్మానము ఇసుక మీద నిర్మించిన కోటవంటిది. వారికున్న మిడిమిడి దేవుని జ్ఞానము ఊహాజనితములాంటిది. వాస్తవానికి, ఇలాంటి స్థితిలో ఉండే ప్రజలు దేవుని వాక్కుల విషయములో ఎక్కువ కృషి చేస్తున్నట్లు కనిపిస్తుంది గానీ నిజమైన విశ్వాసమంటే ఏమిటి, నిజమైన విధేయత అంటే ఏమిటి, నిజంగా పట్టించుకోవడం అంటే ఏమిటి, లేక దేవుని నిజమైన జ్ఞానమంటే ఏమిటి అనే విషయాలను ఎప్పటికీ గ్రహించలేరు. వారు సైద్ధాంతిక తత్వం, ఊహాగానం, జ్ఞానం, వరం, ఆచారం, మూఢనమ్మకాలతోపాటు మానవ నైతిక విలువలను కూడా తీసుకొని, వాటిని దేవుణ్ణి నమ్మడం కొరకు మరియు ఆయనను అనుసరించడం కొరకు “పెట్టుబడిగా” మరియు “ఆయుధాలుగా” చేసుకుంటారు. అంతేగాకుండా, వారు దేవుణ్ణి విశ్వసించడానికి మరియు ఆయనను వెంబడించడానికి వాటిని పునాదులుగా చేసుకుంటారు. అదే సమయములోనే, వారు ఈ పెట్టుబడిని, ఆయుధాలను తీసుకొని, వాటిని వారికి తెలిసిన దేవుని ద్వారా మాయా మంత్రాల కవచముగా మారుస్తారు. ఎందుకంటే దేవుని పరిశోధనలు, పరీక్షలు, శిక్ష మరియు తీర్పులను ఎదుర్కొని, వాటితో వ్యవహరిస్తారు. చివరికి, వారు ఇప్పటికీ పొందుకొంటున్నదంతా దేవుని గురించి మతపరమైన ఉద్దేశాలతోను, ఎందుకు పనికిరాని మూఢనమ్మకాలతోను, శృంగారభరితమైన, వింతైన, సమస్యాత్మకమైన విషయాలతో నిండిన తీర్మానాలు తప్ప మరేమీ కాదు. పైనున్న పరలోకమును మాత్రమే నమ్ము ప్రజల వలె లేక ఆకాశములో నివసించు వృద్ధుని నమ్మువారి వలె వీరు కూడా దేవుణ్ణి అదే కొలమానంలో దేవుణ్ణి తెలుసుకొని నిర్వచించుచున్నారు. అయితే, నిజ దేవునికి మాత్రమే సంబంధించినవిగా ఉన్నటువంటి దేవుని నిజతత్వం, ఆయన గుణగణాలు, ఆయన స్వభావము, ఆయన సంపదలు మరియు ఆయన ఉనికి, ఇంకా మొదలగునవన్నిటిని గ్రహించుటలో వారికున్న జ్ఞానం విఫలమయ్యింది, దాని నుండి వారికున్న జ్ఞానం పూర్తిగా వేరైపోయింది, ఎంతగా వేరైపోయిందంటే ఉత్తర మరియు దక్షిణ ధృవాల మధ్యనున్నంత దూరము వలే వేరైపోయింది. ఈ విధంగా ఈ ప్రజలందరూ దేవుని వాక్కుల పోషణ మరియు సంరక్షణ క్రింద జీవిస్తున్నప్పటికీ, దేవునికి భయపడి చెడుకు దూరంగా ఉంచగలిగే మార్గములో వారు నడవలేరు. దీనికి గల నిజమైన కారణం ఏమంటే దేవునితో వారికి పరిచయం లేకపోవడమే, లేక ఆయనతో నిజమైన సంబంధాన్ని లేక పరిచయాన్ని కలిగియుండకపోవడమే. అందుచేత, వారు దేవునితో గల పరస్పర అవగాహనలోనికి రావడం అసాధ్యం, లేక నిజమైన విశ్వాసములో తమను తాము ప్రోత్సహించుకోవడం అసాధ్యం, దేవుణ్ణి ఆరాధన చేయడం లేక ఆయనను వెంబడించడం అసాధ్యం. అందుచేత, వారు దేవుని మాటలను పరిగణించాలి, దేవునికి సంబంధించినవారుగా ఉండాలి—ఈ దృక్పథం మరియు ఈ ధోరణి వారి సమస్త ప్రయత్నాల నుండి రిక్త హస్తాలతో వెనుదిరుగు విధంగా చేశాయి, దేవునికి భయపడి చెడుకు దూరంగా ఉంచే మార్గములో నడవడానికి సమర్థులుగా చేసే నిత్యత్వములో ఉండనీయకుండా చేశాయి. వారు లక్ష్యముంచిన గురి మరియు వారు వెళ్ళే దిశానిర్దేశం నిత్యత్వము గుండా వెళ్ళే దేవుని శత్రువులని వారిని సూచిస్తోంది, మరియు నిత్యత్వము గుండా వెళ్ళే వారు రక్షణను ఎన్నటికి పొందుకోలేరు. 

ఒకవేళ, ఎన్నో సంవత్సరాలుగా దేవుణ్ణి అనుసరించి, ఎన్నో సంవత్సరాలుగా దేవుని మాటలను అనుభవించి ఆనందించిన వ్యక్తి విషయములోనైతే, దేవుని విషయమై వారికున్న నిర్వచనము విగ్రహాల ముందు తనను తాను సాష్టాంగ పడుచున్న వ్యక్తి వలె చాలా ప్రాముఖ్యమైనదిగా ఉంటుంది, అలాంటప్పుడు ఆ వ్యక్తి దేవుని మాటల నిజతత్వాన్ని పొందలేడని స్పష్టంగా అర్థమౌతోంది. ఇందుచేతనే, వారు దేవుని వాక్కుల నిజతత్వములోనికి ప్రవేశించలేదు, మరియు ఈ కారణముచేత, నిజతత్వం, సత్యం, ఉద్దేశాలు మరియు మనుషుల పైన దబాయింపులు అనేవి ఆ వ్యక్తితో ఏమి పని చేయవు, ఇవన్నీ దేవుని వాక్కులలో ఉన్నాయి. దేవుని వాక్కుల మీద ఆ వ్యక్తి ఎంత కృషి చేసినప్పటికీ, సమస్తం వ్యర్థమని చెప్పవచ్చు: ఎందుకంటే వారు వెంబడించేదంతా కేవలం మాటలను మాత్రమే, వారు పొందుకునేదంతా కేవలం మాటలను మాత్రమే. దేవుడు మాట్లాడిన మాటలు మామూలుగా ఉన్నవైనా లేక అర్థ గర్భితంగా ఉన్నవైనా అవన్నీ మనిషి జీవితములోనికి అడుగు పెట్టగానే ఆ మనిషికి అవన్నీ సత్యములై ఉంటాయి; అవన్నీ శరీరమందును మరియు ఆత్మయందును జీవించడానికి మనిషి బలపరిచే జీవ జలముల ఊటగా ఉంటాయి. మనిషి సజీవంగా ఉండడానికి కావలసిన ప్రతి అవసరతను అవి తీరుస్తాయి; తన దైనందిన జీవితమును మంచిగా ఉంచుకొనుటకు కావాలసిన నియమాలను మరియు ఆదేశాలను అందిస్తాయి. రక్షణకు, తన గురి వైపునకు మరియు దిశానిర్దేశం వైపునకు నడిపించే మార్గమునే అతను ఎన్నుకోవాలి; దేవుని ఎదుట సృష్టించబడినవాడుగా అతను ప్రతి సత్యమును పొందుకొనియుండాలి; మనిషి దేవునికి ఎలా విధేయత చూపాలో, ఆయనను ఎలా ఆరాధించాలో అనే విషయాలను గూర్చిన ప్రతి సత్యాన్ని తెలుసుకొని ఉండాలి. అవి మనిషి మనుగడకు ఖచ్చితమైన హామీని ఇస్తాయి, అవి మనిషి దైనందిన జీవితానికి ఆహారంగా ఉంటాయి, మరియు అవి మనిషి బలంగా ఉండుటకు మరియు నిలువబడి ఉండుటకు బలపరిచే బలమైన మద్దతుగా ఉంటాయి. సాధారణ మానవాళిగా జీవించుటకు మానవాళిని సృష్టించిన సత్యము వాస్తవికతలో అవి చాలా గొప్పవి, మానవాళి అవినీతి నుండి విముక్తి పొంది, సాతాను ఉచ్చులునుండి తప్పించునట్లు చేయు సత్యము విషయములో అవి చాలా గొప్పవి, అలుపెరగక బోధించుటలో, హెచ్చరించుటలో, ప్రోత్సహించుటలో అవి చాలా గొప్పవి. సృష్టించబడిన మానవాళికి సృష్టికర్త అందించే గొప్ప ఆదరణయైయున్నది. సమస్తము సానుకూలంగా ఉన్నాయని అర్థము చేసుకొనుటకు, నీతియుతమైన మరియు మంచివైన సమస్త విషయాలలోనికి మనుష్యులు వచ్చి, జీవించవచ్చునని హామీ ఇచ్చే అభయమునిచ్చేవని అర్థము చేసుకొనుటకు, ప్రజలందరి ద్వారా, ప్రతి సంఘటన ద్వారా మరియు సమస్త వస్తువులు ద్వారా కొలువబడే ప్రమాణమని అర్థము చేసుకొనుటకు మనుష్యులను వెలిగించి, మార్గదర్శనము చూపే దీప స్తంభముగా ఉన్నవి. అంతేగాకుండా, మనుష్యులను రక్షణ వైపునకు మరియు వెలుగు మార్గము వైపుకు నడిపించేవిగా లేక నావిగేషన్ మార్కరుగా ఉన్నాయి. దేవుని వాక్కులను ఆచరణాత్మకంగా అనుభవించుట ద్వారా మాత్రమే మనిషి సత్యమును మరియు జీవమును పొందగలడు; ఈ విధంగా మనిషి సాధారణ మానవత్వము అంటే ఏమిటి, అర్థవంతమైన జీవితం అంటే ఏమిటి, నిజమైన సృష్టించబడిన జీవిగా ఉండడం అంటే ఏమిటి, దేవునికి నిజమైన విధేయత చూపించడం అంటే ఏమిటి అనే సంగతులను తెలుసుకుంటాడు; ఈ విధంగానే మనిషి దేవుణ్ణి ఎలా పట్టించుకోవాలో, సృష్టించబడిన జీవిగా తన ధర్మాన్ని ఎలా నెరవేర్చగలడో, మరియు నిజమైన మనిషిగా ఎలా మార్పుచెందగలడనే విషయాలను అర్థం చేసుకుంటాడు; ఈ విధంగానే మనిషి నిజమైన విశ్వాసము అంటే ఏమిటి మరియు నిజమైన ఆరాధన అంటే ఏమిటి అని తెలుసుకుంటాడు; ఈ విధంగానే మనిషి భూమ్యాకాశములను మరియు సమస్తమును పాలించువాడు ఎవరో తెలుసుకుంటాడు; ఈ విధంగానే సమస్త సృష్టికి యజమానుడు, సృష్టిని పాలించేవాడు, సమస్తమును నడిపించెవాడు, సమస్తమును పోషించువాడి మార్గాలను మనిషి అర్థము చేసుకోగలడు; ఈ విధంగానే మనిషి ఉనికియందున్న సమస్త సృష్టికి యజమానుడు, ప్రత్యక్షమైనవాడు మరియు కార్యములను జరిగించువాడి మార్గాలను గ్రహించి అర్థము చేసుకొనగలడు. దేవుని వాక్కుల నిజ అనుభవము లేనివాడు నిజమైన జ్ఞానమును కలిగియుండలేడు, లేక దేవుని వాక్కుల మరియు ఆయన సత్యము యొక్క ఆలోచనలను కలిగియుండలేడు. అటువంటి వ్యక్తి సజీవ శవంగాను, ఎటువంటి మచ్చలులేని పెంకు చిప్పలా ఉంటాడు. సృష్టికర్తకు సంబంధించిన జ్ఞానమంతయు అటువంటి మనిషి విషయములో పని చేయదు. దేవుని దృష్టిలో అటువంటి వ్యక్తి ఆయనను నమ్మలేదు, లేక ఆయనను వెంబడించనూ లేదు. అందుచేత, దేవుడు అతనిని తన విశ్వాసిగానైనా లేక తనను వెంబడించువానిగానైనా, సృష్టించబడిన నిజమైన జీవిగానైనా గుర్తిస్తాడు.

సృష్టించబడిన నిజమైన వ్యక్తి తన సృష్టికర్త ఎవరో, మనిషి పుట్టుక ఎందుకో, సృష్టించబడిన వ్యక్తిగా తనకివ్వబడిన బాధ్యతలను ఎలా మోయాలో, మరియు సమస్త సృష్టికి ప్రభువుగా ఉన్నవాని ఎలా ఆరాధించాలో తప్పకుండా తెలుసుకోవాలి. సృష్టికర్త ఉద్దేశాలను, ఆకాంక్షలను మరియు కోరుకునేవాటిని తప్పకుండ గ్రహించి, తెలుసుకోవాలి మరియు వాటిని పట్టించుకోవాలి. సృష్టికర్త మార్గమును బట్టి ఖచ్చితంగా నడుచుకోవాలి, అంటే ఆయనకు భయపడుతూ, చెడుకు దూరంగా ఉండాలి.

దేవునికి భయపడడం అంటే ఏమిటి? ఒక వ్యక్తి చెడుకు దూరంగా ఎలా ఉండగలడు?

“దేవునికి భయపడడం” అంటే దాని అర్థం ఏదో జడియడమో మరియు భయాందోళన కలిగియుండడమో కాదు, లేక దేవుణ్ణి ప్రక్కకు పెట్టడమూ కాదు, లేక దేవునికి దూరంగా ఉండడమో కాదు, విగ్రహారాధనో లేక మూఢనమ్మకాన్ని పాటించడమో కాదు. అయితే, దేవునికి భయపడడం అంటే ఆయనను ఘనపరచడం, ఉన్నతంగా గౌరవించడం, నమ్మడం, అర్థం చేసుకోవడం, పట్టించుకోవడం, విధేయత చూపడం, అంకిత భావంగా ఉండడం, ప్రేమించడం, అలాగే షరత్తులులేని, ఫిర్యాదు చేయని ఆరాధన చేయడం, ఫలాన్ని తిరిగి చెల్లించడం, మరియు సమర్పించుకోవడమైయున్నది. నిజమైన దేవుని జ్ఞానము లేకుండా, మానవాళి నిజంగా ఘనపరచలేరు, నిజమైన నమ్మకాన్ని కలిగియుండలేరు, నిజమైన అవగాహనను కలిగియుండలేరు, నిజమైన పట్టింపు లేక విధేయతను కలిగియుండలేరు, అయితే వారు భీతిని, అశాంతిని, సందేహమును, అపార్థమును, సాకులు చెప్పడమును, మరియు నిర్లక్ష్య పరచడమును కలిగియుందురు; దేవుని నిజమైన జ్ఞానము లేకుండా, మానవాళియంత నిజమైన ఆరాధనను మరియు నిజమైన సమర్పణను కలిగియుండలేరు, కేవలము గ్రుడ్డి విగ్రహారాధనను మరియు మూఢనమ్మకాలను కలిగియుంటారు; దేవుని నిజమైన జ్ఞానము లేకుండా, మానవాళి దేవుని మార్గానుసారంగా నడుచుకోవడం అసాధ్యం, లేక దేవునికి భయపడడం అసాధ్యం, లేక చెడుకు దూరంగా ఉండడం అసాధ్యం. దీనికి విరుద్ధంగా, మనిషి జరిగించే ప్రతీ చర్య మరియు ప్రతి నడతా తిరుగుబాటుతోనూ మరియు తిరస్కరించడంతోనూ నిండియుంటుంది, ఆయనను గూర్చి అపరాధ ఆరోపణలు మరియు హానికరమైన తీర్పులతోను నిండియుంటుంది, మరియు దేవుని మాటల నిజమైన అర్థమునాకు సత్యానికి విరుద్ధంగా చెడు ప్రవర్తనతో నిండియుంటుంది.

మానవాళియంత దేవునియందు నిజమైన విశ్వాసాన్ని కలిగియున్నట్లయితే, వారు నిజంగా దేవుణ్ణి అనుసరించగలరు మరియు ఆయన మీద నిజముగా ఆధారపడగలరు; దేవుని మీద నిజముగా ఆధారపడి, నిజమైనమైన నమ్మకాన్ని కలిగియుండడం ద్వారా మాత్రమే మానవాళి నిజమైన అవగాహనను మరియు గ్రహింపు కలిగియుండగలరు; దేవుని గూర్చిన నిజమైన గ్రహింపుతో పాటు ఆయనను నిజముగా పట్టించుకోవడమనేది కూడా వస్తుంది; దేవునిని నిజంగా పట్టించుకోవడం ద్వారానే మానవాళియంతయు నిజమైన విధేయతను కలిగి ఉంటారు; దేవునికి నిజమైన విధేయతను చూపించుట ద్వారా మాత్రమే మానవాళియంతయు నిజమైన సమర్పణను కలిగియుంటారు; దేవునికి నిజమైన సమర్పణను కలిగియుండుట ద్వారా మాత్రమే మానవాళియంతయు షరత్తులులేని మరియు ఆరోపణలు లేనటువంటి ప్రతిఫలాన్ని కలిగియుంటారు; నిజమైన నమ్మకం మరియు నిజముగా ఆధారపడుట, నిజముగా అర్థము చేసికొనుట మరియు పట్టించుకోవడం, నిజమైన విధేయతను కలిగియుండుట, నిజమైన సమర్పణ మరియు ప్రతిఫలాన్ని కలిగియుండుట ద్వారానే మానవాళియంతయు దేవుని స్వభావమును మరియు గుణగణాలను, సృష్టికర్త గుర్తింపును తెలుసుకుంటారు; వారు సృష్టికర్తను గూర్చి నిజముగా తెలుసుకున్నప్పుడు మాత్రమే మానవాళియంత నిజముగా ఆరాధన చేయుటలో మరియు సమర్పించుకొను విషయములో తమనుతాము నిజంగా పురికొల్పుకొనగలరు; సృష్టికర్తకు నిజమైన ఆరాధన చేసి మరియు సమర్పణ కలిగియున్నప్పుడు మాత్రమే మానవాళియంతయు నిజముగా తమ చెడు మార్గములన్నియు ప్రక్కకు పెట్టగలరు, దీనినే చెడుకు దూరంగా ఉండడం అని అంటారు.

ఇదే “దేవునికి భయపడి మరియు చెడుకు దూరంగా ఉండడం” అనే సంపూర్ణ విధానమును ఏర్పరుస్తుంది మరియు దేవునికి భయపడుట మరియు చెడుకు దూరంగా ఉండడం అనే అంశమంతటిలో ఉండే సమాచారమైయున్నది. దేవునికి భయపడి మరియు చెడుకు దూరంగా ఉండే క్రమములో ఈ మార్గమునందు తప్పనిసరిగా ప్రయాణించవలసి ఉంటుంది.

“దేవునికి భయపడుట మరియు చెడుకు దూరంగా ఉండుట” మరియు దేవుని గురించి తెలుసుకొనుట అనేవి విడదీయరాని విధంగా ఒక దారములా అల్లుకుపోయాయి, మరియు వారి మధ్యనున్న సంబంధము స్వతసిద్ధమైనది. ఒక వ్యక్తి చెడుకు దూరంగా ఉండాలనుకుంటే, ఆ వ్యక్తి మొట్టమొదటిగా తప్పనిసరిగా దేవుని భయాన్ని కలిగియుండాలి; ఒక వ్యక్తి నిజంగా దేవుని విషయమై నిజమైన భయాన్ని కలిగియుండాలని ఆశిస్తే, ఒక వ్యక్తి తప్పకుండా దేవుని గూర్చిన నిజమైన జ్ఞానాన్ని కలిగియుండాలి; ఒక వ్యక్తి దేవుని నిజమైన జ్ఞానాన్ని పొందుకోవాలని ఇష్టపడినట్లయితే, ఆ వ్యక్తి తప్పకుండ మొట్ట మొదటిగా దేవుని వాక్కుల అనుభవాన్ని కలిగియుండాలి, దేవుని వాక్కుల నిజతత్వములోనికి ప్రవేశించాలి, దేవుని క్రమశిక్షణను మరియు కఠినతను, ఆయన శిక్షను మరియు తీర్పును అనుభవించాలి; ఒక వ్యక్తి దేవుని వాక్కులను అనుభవించాలని ఇష్టపడితే, ఆ వ్యక్తి తప్పకుండ మొట్ట మొదటిగా దేవుని మాటలతోనూ మరియు దేవునితోనూ ముఖాముఖి అనుభవాన్ని కలిగియుండాలి, మరియు ప్రజలు, సంఘటనలు మరియు వస్తువులు ఉండేటువంటి వాతావరణములన్నిటిలో దేవుని వాక్కులను అనుభవించడానికి అవకాశాలను అందించాలని దేవుని అడగాలి; దేవుని మాటలతోనూ మరియు దేవునితోనూ ముఖాముఖి అనుభవాన్ని ఒకరు కలిగియుండాలని ఇష్టపడితే, ఆ వ్యక్తి తప్పకుండా మొట్ట మొదటిగా తగ్గింపు మరియు యథార్థ హృదయాన్ని కలిగియుండాలి, సత్యాన్ని అంగీకరించడానికి సిద్ధంగా ఉండాలి, శ్రమలను సహించడానికి సుముఖత కలిగియుండాలి, చెడుకు దూరంగా ఉండడానికి తీర్మానము మరియు ధైర్యము కలిగియుండాలి, మరియు నిజమైన వ్యక్తిగా సృష్టించబడునట్లు మారుటకు ఆకాంక్షను కలిగియుండాలి…. ఈ విధంగా, ఒక అడుగు తరువాత మరొక అడుగు వేస్తూ, నువ్వు దేవునికి మరింత దగ్గరవ్వాలి, నీ హృదయాన్ని మరింత పవిత్రంగా మలచుకోవాలి, మరియు దేవుని గురించి తెలుసుకునే విషయములో నీ జీవితాన్ని మరియు సజీవంగా ఉండే నీ విలువను మరింత ఎక్కువ అర్థవంతంగా ఎదగాలి మరియు మరింత ప్రకాశవంతంగా కనబడుటకు మెరుగుపరచుకోండి. సృష్టికర్త ఒక చిక్కు ముడి కాదనీ, సృష్టికర్త నీకు కనపడకుండా దాక్కోలేదనీ, సృష్టికర్త నీకు తన ముఖాన్ని చాటువేయలేదనీ, సృష్టికర్త నీకు దూరంగా ఉండడనీ, నీ ఆలోచనలలో నువ్వు ఆశించే వ్యక్తిగా సృష్టికర్త ఇక మీదట ఉండడనీ మరియు నీ తలంపులతో ఆయనను చేరుకోలేవనీ, ఆయన నిజముగా ఉన్నాడనీ మరియు ఆయన నీకు ఇరువైపుల ఉండి కాయుచున్నాడనీ, నీ జీవితాన్ని పోషిస్తున్నాడని, మరియు నీ గమ్యాన్ని నియంత్రిస్తున్నాడనీ ఒకానొక రోజున నీవు తెలుసుకుంటావు. ఆయన ఎక్కడో తెలియని ప్రాంతములో లేడు, లేక ఆయన తనను తాను మేఘాల మధ్యన మర్మంగా దాచుకోలేదు. ఆయన నీ ప్రక్కనే ఉన్నాడు, నీకున్న వాటన్నిటి మీద నాయకుడై నడిపిస్తున్నాడు, నీకున్న సమస్తము ఆయనైయున్నాడు, మరియు నీవు కలిగియున్న ఏకైక వ్యక్తి ఆయనే. అటువంటి గొప్ప దేవుడు నీ హృదయ పూర్వకంగా ఆయన ప్రేమించడానికి, ఆయనను హత్తుకోవడానికి, ఆయనను దగ్గరగా పట్టుకోవడానికి, ఆయనను ఘనపరచడానికి, ఆయనకు దూరమవుతున్నానే భయాన్ని కలిగియుండడానికి నీకు అనుమతినిస్తున్నాడు. ఇకపై ఆయనను త్యజించకుండా, ఎప్పటికీ ఆయనకు అవిధేయత చూపకుండా, లేక ఎప్పటికీ ఆయనను తోసిపుచ్చకుండా, లేక ఆయనను దూరంగా ఉంచకుండా ఉండాలని ఆయన కోరుచున్నాడు. నీకు కావాల్సిందల్లా ఆయనను పట్టించుకోవడమే, ఆయనకు విధేయత చూపించడమే, ఆయన నీకిచ్చే వాటన్నిటిలో ఫలించడమే, మరియు ఆయన అధికారానికి ఒప్పుకోవడమే. నువ్వు ఇకపై ఆయన ద్వారా నడిపించబడుటకు, పోషించబడుటకు, పర్యవేక్షించబడుటకు, కాపాడబడుటకు తిరస్కరించరు, నీ కొరకు ఆయన నియమించిన వాటిని మరియు ఉపదేశించేవాటిని తిరస్కరించరు. నీవు చేయవలసినదంతా ఆయనను వెంబడించడమే, ఆయన సహవాసములో ఆయనతో పాటు ఉండడమే; నీకు కావలసినదంతా ఆయనను నీకున్న ఏకైక జీవమని, నీకున్న ఏకైక ప్రభువని, నీకున్న ఏకైక దేవుడని అంగీకరించడమే.

ఆగస్టు 18, 2014


దేవుడి కార్యము, దేవుడి స్వభావము మరియు స్వయంగా దేవుడు I

ఈ రోజు మనం ఒక ముఖ్యమైన అంశం గురించి చర్చించడానికి కూడుకున్నాము. ఇది దేవుని కార్యాన్ని ప్రారంభించినప్పటి నుండి చర్చించబడుతున్న అంశం మరియు ప్రతి వ్యక్తికి ఎంతో ప్రాముఖ్యమైన అంశం. మరో మాటలో చెప్పాలంటే, దేవుని నమ్మే క్రమంలో ప్రతి వ్యక్తి ఎదుర్కునే సమస్యే ఇది; ఇది తప్పక ఎదుర్కోవాల్సిన సమస్య. ఇది మానవజాతి తప్పించుకోలేని కీలకమైన, అనివార్యమైన సమస్య. ప్రాముఖ్యత గురించి చెప్పాలంటే, దేవుని నమ్మే ప్రతి వ్యక్తికి ఉండే ప్రాముఖ్యమైన విషయం ఏమిటి? దేవుని చిత్తాన్ని గ్రహించడమే చాలా ప్రాముఖ్యమైన విషయమని కొంతమంది ప్రజలు అనుకుంటారు; దేవుని మాటలను ఎక్కువగా తిని త్రాగడమే ప్రాముఖ్యమైనదని కొంతమంది నమ్ముతారు; కొంతమంది వారి గురించి వారు తెలుసుకోవడమే ప్రాముఖ్యమైన విషయంగా భావిస్తారు; మరికొంతమందైతే, దేవుని ద్వారా రక్షణ ఎలా పొందాలి, ఎలా దేవుణ్ణి అనుసరించాలి, దేవుని చిత్తాన్ని బట్టి ఎలా మెప్పించాలో తెలుసుకోవడం ప్రాముఖ్యమైనదని అభిప్రాయపడతారు. మనం ఈ రోజు ఈ విషయాలన్నీ పక్కన పెడదాం. అయితే మరి మనం ఏమి చర్చిస్తున్నాం? దేవుడు అనే అంశాన్ని గూర్చి చర్చిస్తున్నాం. ప్రతి వ్యక్తికి ఇది అంత ప్రాముఖ్యమైన అంశమా? ఈ అంశం దేనిని సూచిస్తుంది? నిజానికి, ఇది దేవుని స్వభావము, దేవుని గుణగణాలు మరియు దేవుని కార్యముల నుండి వేరు చేయబడదు. కాబట్టి ఈ రోజున మనం “దేవుని కార్యము, దేవుని స్వభావము మరియు దేవుడు సమస్తమునైయున్నాడు” అనే అంశమును గురించి చర్చిద్దాం. 

మనుష్యులు దేవుని నమ్మడం ప్రారంభించినప్పటి నుండి, వారు దేవుని కార్యము, దేవుని స్వభావము, మరియు దేవుడు సమస్తమునైయున్నాడు అనే అంశాలను ఎదుర్కొన్నారు. దేవుని కార్యము అనే విషయానికొచ్చినప్పుడు, “దేవుని కార్యము మనపై జరిగింది, మనము దాన్ని ప్రతి దినం అనుభవిస్తాము, కాబట్టి ఇది మనకు తెలియని విషయమేమి కాదు” అని కొంతమంది అంటారు. దేవుని స్వభావం గురించి మాట్లాడేటప్పుడు, “దేవుని స్వభావం అనేది మన జీవిత కాలమంతా అధ్యయనం చేసి, అన్వేషించి, దృష్టి పెట్టాల్సిన అంశము, కాబట్టి మనము తప్పనిసరిగా దానిని ఎరిగి ఉండాలి” అని కొందరుఅంటారు. దేవుడే సమస్తమునైయున్నాడు అనే విషయానికొచ్చినప్పుడు, “మనం వెంబడిస్తుంది, మనం నమ్ముతుంది, మరియు మనం అన్వేషించేది సమస్తమునైయున్న దేవుడినే; అలాగే ఆయన గురించి మనకు తెలియనిది ఏమైనా ఉందా” అని కొందరు అంటారు. సృష్టి మొదలుకుని దేవుడు తన కార్యాన్ని ఎన్నడూ ఆపలేదు; ఆయన కార్యమంతటిలో ఆయన తన స్వభావాన్ని వ్యక్త పరుస్తూనే ఉన్నాడు మరియు తన వాక్యాన్ని వ్యక్త పరచడానికి ఉపయోగించిన వివిధ మార్గాలను తెలియజేస్తూనే ఉన్నాడు. అదే సమయంలో, ఆయన తనను గూర్చి మరియు తన గుణగణాలను గూర్చి మానవజాతికి వ్యక్తము చేయడాన్ని, మనిషిపట్ల తన చిత్తాన్ని మరియు మనిషి నుండి తను కోరేవాటిని వ్యక్తము చేయడాన్ని ఆయన ఎన్నడూ ఆపలేదు. అందువల్ల, ఉన్నదున్నట్టు చెప్పాలంటే, ఈ అంశాలకు ఎవరూ క్రొత్తేమి కాదు. అయితే, నేడు దేవుని అనుసరించే ప్రజలకు, దేవుని కార్యము, దేవుని స్వభావము, మరియు దేవుడే సమస్తమునైయున్నాడు అనేవన్నీ నిజంగా చాలా తెలియని క్రొత్త విషయాలుగా ఉన్నాయి. ఎందుకు ఇలాంటి పరిస్థితి దాపురించింది? మనిషి దేవుని కార్యాన్ని అనుభవిస్తున్నప్పుడు, వారు కూడా దేవునితో సాన్నిహిత్యంలోనికి వచ్చి, వారు దేవుని స్వభావాన్ని అర్ధం చేసుకున్నట్లు, లేకా అది ఎలా ఉంటుందనే దాని పట్ల కాస్త అవగాహన కలిగి ఉన్నట్టు భావించేలా చేసుకుంటూ ఉంటారు. ఆ ప్రకారం, మనిషి తాను దేవుని కార్యాన్ని, లేదా దేవుని స్వభావాన్ని ఎరుగని వానిగా భావించడు. కాని, మనిషి తాను దేవునికి బాగా పరిచయస్తుడని మరియు దేవుని గురించి బాగా అవగాహన ఉన్నవాడని అనుకుంటాడు. కాని ఇది ఇప్పుడు ఉన్నట్లుగా, దేవుని గురించిన ఈ అవగాహన, అనేక మందిలో, పుస్తకాలలో వారు చదివిన దాని వరకే పరిమితమయ్యింది, వ్యక్తిగత అనుభవానికి పరిమితమై, ఊహాగానము ద్వారా నియంత్రించబడింది, మరియు అన్నిటి కన్నా, వారు తమ సొంత కళ్లతో చూడగలిగే నిజాలకే పరిమితమయ్యారు—ఇవన్నీ సమస్తమైయున్న నిజ దేవునికి చాలా దూరంగా ఉన్నాయి. ఈ “దూరం” ఇంకెంత దూరం? బహుశా, మనిషికి కచ్చితంగా తెలిసి ఉండకపోవచ్చు, లేదా బహుశా మనిషికి కాస్త బుద్ధి, ఆలోచన ఉండవచ్చు—కానీ స్వయాన దేవుని విషయానికొచ్చినప్పుడు, ఆయనను గురించి మానవునికున్న అవగాహన నిజమైన దేవుని గుణగణాల నుండి ఎంతో దూరంగా ఉంటుంది. అందుకని, “దేవుని కార్యము, దేవుని స్వభావము, మరియు దేవుడే సమస్తమైయున్నాడు” అనేటువంటి అంశము కోసం, ఒక క్రమబద్ధమైన మరియు నిర్దిష్టమైన రీతిలో పాల్గొనడం మనకు ఎంతో అవసరం. 

నిజానికి, దేవుని స్వభావము ప్రతి ఒక్కరికి తెరవబడి ఉంటుంది గాని దాచబడి ఉండదు, ఎందుకంటే దేవుడు బుద్ధిపూర్వకంగా ఎప్పుడూ దూరం పెట్టలేదు మరియు ప్రజలు ఆయనను తెలుసుకోకుండా లేదా ఆయనను అర్ధం చేసుకోకుండా నిలువరించడం కోసం తనను తాను మరుగు చేసుకోడానికి బుద్ధిపూర్వకముగా ఎప్పుడూ ప్రయత్నించలేదు. దేవుని స్వభావము వ్యక్తిగతంగా ఒక్కొక్క మనిషిని యదార్థంగా ఎదుర్కొనుటకు ఎల్లప్పుడూ తెరువబడే ఉన్నది. దేవుని నిర్వాహకత్వంలో, దేవుడు తన కార్యాన్ని జరిగిస్తాడు, ప్రతి ఒక్కరినీ ఎదుర్కొంటాడు, మరియు ఆయన కార్యము ప్రతి ఒక్క వ్యక్తి మీద జరుగుతుంది. అయన ఈ కార్యాన్ని చేస్తున్నప్పుడు, ఆయన తన స్వభావాన్ని అనునిత్యం ప్రత్యక్షపరచుకొంటూ మరియు ప్రతి ఒక్క వ్యక్తిని సమకూర్చి నడిపించడానికి, ఆయన ఏమై ఉన్నాడో మరియు ఏమి కలిగియున్నాడో తెలియజేసే తన గుణగణాలను నిరంతరం ఉపయోగిస్తున్నాడు. ప్రతి కాలములో మరియు ప్రతి దశలో, పరిస్థితులు బాగున్నాయా లేదా అనే దానితో సంబంధం లేకుండా, సమస్త మానవాళిని బ్రతికించుట కొరకు మరియు సమస్త మానవాళికి అందించుట కొరకు ఆయన జీవము నిరంతరం మరియు ఎడతెగకుండా అందుబాటులో ఉన్నట్లుగానే, దేవుని స్వభావము, ఆయన ఉనికి మరియు ఆయనకున్న సర్వసంపదలు ప్రతి ఒక్కరికీ అందుబాటులో ఉన్నాయి. ఇవన్నీ ఇలా ఉన్నప్పటికీ, దేవుని స్వభావము కొందరికి మరుగై ఉంటుంది. ఎందుకు మరుగై ఉంటుంది? ఎందుకంటే ఈ ప్రజలు దేవుని కార్యములో జీవిస్తూ దేవుణ్ణి అనుసరిస్తున్నప్పటికీ, వారు దేవుణ్ణి అర్ధం చేసుకోడానికి ఎన్నడూ ప్రయత్నించలేదు మరియు దేవుణ్ణి తెలుసుకోవాలని, దేవునికి దగ్గరవ్వాలని ఆశించలేదు. ఈ ప్రజలకు దేవుని స్వభావాన్ని అర్ధం చేసుకోవడం అంటే వారి అంతం సమీపిస్తోందని ముందుగా వారికి చెప్పినట్లుగా ఉంటుంది; అంటే ఇక వారు దేవుని స్వభావం ద్వారా తీర్పు తీర్చబడి శిక్షించబడతారని అర్ధం. కాబట్టి, వారు దేవుణ్ణి గానీ లేదా ఆయన స్వభావాన్ని గానీ అర్ధం చేసుకోడానికి ఎన్నడూ ఇష్టపడరు. అంతేగాకుండా, వారుదేవుని చిత్తాన్ని గురించిన లోతైన అవగాహనను కలిగియుందామని లేదా ఆయన చిత్తమును గూర్చిన జ్ఞానాన్ని కలిగియుందామని ఆశ కలిగియుండరు. వారు బుద్ధిపూర్వకమైన సహకారమును అందించుట ద్వారా దేవుని చిత్తాన్ని గ్రహించడానికి ప్రయత్నించరు, అంటే వారు ఎప్పటికీ ఆనందిస్తూ వారు చేయాలనుకున్న పనులు చేయడంలో ఎప్పుడూ అలసిపోకుండా ఉంటారు; వారు నమ్మాలి అనుకున్న దేవుణ్ణి నమ్ముతారు; కేవలం వారి ఊహాగానాలలో ఉన్న దేవుడినే, వారి తలంపుల నుండి ఉత్పన్నమయ్యే దేవుడినే మాత్రమే నమ్ముతారు; మరియు వారి అనుదిన జీవితాలలో వారి నుండి విడదీయలేని దేవుడినే నమ్ముతారు. సమస్తమై ఉన్నటువంటి నిజమైన దేవుని విషయానికి వచ్చినప్పుడు, వారు పూర్తిగా నిరాకరిస్తూ ఆయనను అర్ధం చేసుకోవాలని గాని, లేక ఆయన పట్ల శ్రద్ధ చూపాలనే ఆశ గాని వారికి లేదు మరియు ఆయనకు సమీపముగా ఎదగడానికి ఇష్టపడరు. దేవుడు తెలియజేసే వాక్కులను వారు కేవలం తమను తాము అలంకరించుకోడానికి, కూర్చుకోడానికే ఉపయోగిస్తుంటారు. ఇలా చేయడం ద్వారా వారిని ఇదివరికే విజయవంతమైన విశ్వాసులుగాను మరియు తమ హృదయాల్లో దేవునిపై విశ్వాసం ఉన్న ప్రజలుగాను తయారు చేసి పెట్టింది. వారి హృదయాల్లో కలిగే తమ ఊహాగానాలతో, తమ తలంపులతో మరియు దేవుని పట్ల తమకున్న వ్యక్తిగత నిర్వచనాలతోనూ నడిపించబడతారు. మరొక విధంగా చెప్పాలంటే, సమస్తమునైయున్న ఈ నిజ దేవుడు ఖచ్చితంగా వారితో జరిగించడానికి ఏ కార్యము లేదన్నమాట. ఎందుకంటే, వారు సమస్తమైయున్న నిజ దేవుణ్ణి అర్ధం చేసుకుని, దేవుని స్వభావాన్ని గ్రహించి, మరియు దేవుడు ఏమై ఉన్నాడో, ఆయన ఏమి కలిగి ఉన్నాడో అర్ధం చేసుకోవడం అనేది వారికి తమ క్రియలు, తమ విశ్వాసం, మరియు తమ అన్వేషణలు శిక్షించబడతాయని అర్ధం. అందుకే వారు దేవుని గుణగణాలను గ్రహించడానికి అసహ్యపడుతుంటారు మరియు దేవుని స్వభావాన్ని, దేవుని చిత్తాన్ని మరింత ఉత్తమంగా అర్థము చేసుకోవడానికి మరియు దేవుని గురించి మరింత ఉత్తమంగా అర్థం చేసుకోవడానికి ప్రార్థించాలని గాని, లేక చురుకుగా అన్వేషించాలని గాని ఇష్టపడరు మరియు అసహ్యించుకుంటూ ఉంటారు. దేవుడంటే ఏదో తయారుచేయబడినట్లు, అస్పష్టముగా ఉన్నట్లు మరియు శూన్యములో ఉన్నట్లు భావిస్తారు. దేవుడంటే వారు ఆయనను గూర్చి ఊహించుకున్నట్లుగానే ఉంటాడని, వారి పిలుపుకు తల ఊపుతూ వారితోనే ఉండేవాడని, పోషించడములో అలసిపోని వ్యక్తయని మరియు ఎల్లప్పుడూ అందుబాటులో ఉండేవాడని వారు ఊహించుకుంటూ ఉంటారు. వారు దేవుని కృపను ఆస్వాదించాలనుకున్నప్పుడు, ఆ కృపను అనుగ్రహించమని వారు దేవుణ్ణి అడుగుతారు. వారికి దేవుని ఆశీర్వాదము అవసరమైనప్పుడు, ఆ ఆశీర్వాదాన్ని ఇమ్మని వారు దేవుణ్ణి అడుగుతారు. కష్టాన్ని ఎదుర్కున్నప్పుడు, వారిని ధైర్యపరిచి, వారి వెనుక కవచంలా ఉండమని వేడుకుంటారు. దేవుని గురించిన ఈ ప్రజల జ్ఞానము కృప మరియు ఆశీర్వాదపు పరిధుల మధ్య చిక్కుకుపోయింది. దేవుని కార్యము, దేవుని స్వభావము, మరియు సమస్తమునైయున్న దేవుని గురించిన వారి జ్ఞానము కూడా వారి ఊహలకు మరియు అక్షరాలకు మరియు సిద్దాంతాలకు మాత్రమే పరిమితమైంది. అయితే దేవుని స్వభావాన్ని అర్ధం చేసుకోవాలని, సమస్తమునైయున్న దేవుని యథార్థంగా చూడాలని, మరియు దేవుని స్వభావాన్ని, ఆయన ఏమై ఉన్నాడో ఏమి కలిగి ఉన్నాడో నిజంగా అర్ధం చేసుకోవాలని కొంతమంది ప్రజలు ఎంతో ఆతురతను కలిగియున్నారు. ఈ ప్రజలు సత్యపు వాస్తవికత మరియు దేవుని రక్షణలను గూర్చి అన్వేషణలో ఉన్నారు. అంతేగాకుండా, దేవుని ద్వారా విజయం, రక్షణ మరియు పరిపూర్ణతలను పొందాలని ఎదురుచూస్తున్నారు. వారు తమ హృదయాలను దేవుని వాక్యాన్ని చదవడానికి, తమ హృదయాలను ప్రతి పరిస్థితిని మరియు ప్రతి వ్యక్తిని, కార్యక్రమాన్ని, మరియు వారి కొరకు దేవుడు ఏర్పాటు చేసిన దాన్ని అభినందించడానికి ఉపయోగిస్తారు. అంతేగాకుండా, వారుశ్రద్ధ కలిగి ప్రార్థిస్తారు మరియు వెదకుతారు. వారు దేవుని చిత్తాన్ని ఎక్కువగా తెలుసుకోవాలని కోరుకుంటారు మరియు దేవుని నిజ స్వభావమును మరియు ఆయన గుణగణాలను ఎక్కువగా అర్థము చేసుకోవాలని కోరుకుంటారు, తద్వారా వారు ఎన్నటికీ దేవుణ్ణి విరోధించకుండా, వారి అనుభవాల ద్వారా దేవుని ప్రేమానురాగాన్ని మరియు ఆయన వాస్తవ కోణాన్ని ఎక్కువగా చూస్తారు. వారి హృదయాల్లో కూడా నిజమైన సత్య దేవుడు ఉంటాడు కాబట్టి, వారి హృదయాల్లో దేవుడు స్థానము కలిగియుంటాడు, అందుచేత, వారు తమ ఊహాగానాలు, తలంపులు, లేదా అస్పష్టతల మధ్య జీవించలేరు. ఈ ప్రజలు దేవుని స్వభావం మరియు ఆయన గుణగణాలను గూర్చి అర్ధం చేసుకోవాలనే బలమైన కోరికకుగల కారణము ఏమిటంటే మానవజాతికి తమ అనుభవ గమనంలో క్షణక్షణం దేవుని స్వభావం మరియు ఆయన గుణగనాలు ఎంతో అత్యవసరమైయున్నాయి; ఒకరి జీవిత కాలమంతా జీవాన్ని అందించేది ఆయన స్వభావము మరియు గుణగణాలు మాత్రమే. దేవుని స్వభావాన్ని వారు అర్ధం చేసుకున్నప్పుడు, వారు ఇంకా ఎక్కువగా దేవునియందు భయభక్తులు కలిగియుంటారు, దేవుని కార్యానికి మెరుగ్గా సహకరిస్తారు మరియు దేవుని చిత్తంపట్ల ఎక్కువ శ్రద్ధ కలిగి వారి సామర్థ్యాల మేరకు వారి కర్తవ్యాన్ని నిర్వర్తిస్తారు. దేవుని స్వభావంపట్ల అలాంటి వైఖరులను రెండు రకాల వ్యక్తులు కలిగి ఉంటారు. మొదటి రకం దేవుని స్వభావాన్ని అర్ధం చేసుకోవాలని అనుకోరు. వారు దేవుని స్వభావాన్ని అర్ధం చేసుకోవాలని, సమస్తమునైయున్న దేవుణ్ణి తెలుసుకోవాలని, దేవుడంటే ఏమిటో మరియు ఏమి కలిగి ఉంటాడో చూడాలని మరియు దేవుని చిత్తాన్ని యథార్థంగా అభినందించాలని ఆశిస్తున్నామని చెప్పినప్పటికీ, వారి అంతరంగ లోతుల్లో దేవుడు లేడనే భావిస్తారు. ఇలా ఎందుకంటే ఈ రకమైన వ్యక్తులు ఎప్పుడూ దేవునిపట్ల అవిధేయత చూపుతారు మరియు ఎదిరిస్తారు; వారు తమ హృదయాల్లో స్థానం కోసం దేవునితో పోరాడుతూ, దేవుని అస్తిత్వాన్ని తరచూ సందేహిస్తారు, లేక నిరాకరిస్తారు. దేవుని స్వభావము లేదా సమస్తమునైయున్న నిజ దేవుడు వారి హృదయాలను ఆధీన పరచుకోడానికి వారు ఇష్టపడరు. వారు కేవలం తమ కోరికలు, ఊహాగానాలు, మరియు ఆశయాలను నెరవేర్చుకోడానికే ఇష్టపడతారు. కాబట్టి, ఈ ప్రజలు దేవుణ్ణి నమ్మొచ్చు, దేవుని అనుసరించవచ్చు, మరియు ఆయన కోసం వారి కుటుంబాలను మరియు ఉద్యోగాలను కూడా వదిలేయవచ్చు, కానీ వారు తమ చెడు మార్గాలను విడిచిపెట్టరు. కొంతమంది కానుకలను దొంగిలించడం లేక వృధా చేయడం, రహస్యంగా దేవుణ్ణి దూషించడం వంటివి కూడా చేస్తారు, మరి కొందరైతే వారి గురించి పదేపదే చెప్పుకోడానికి, తమను తాము హెచ్చించుకోడానికి తమ స్థాయిలను ఉపయోగిస్తూ, ప్రజలు కోసం మరియు హోదా కోసం దేవునితో పోటిపడతారు. ప్రజలు వారిని ఆరాధించేలా చేయడానికి వారు వివిధ రకాలైన పద్దతులు మరియు కార్యక్రమాలను ఉపయోగిస్తూ, ప్రజలను గెలిచి వారిపై నియంత్రణ సాధించడానికి వారు ఎప్పుడూ ప్రయత్నిస్తూనే ఉంటారు. ఇంకా కొంతమందైతే వారిని దేవునిగా భావించి తద్వారా వారు దేవునితో సమానంగా గౌరవించబడటానికి ఉద్దేశపూర్వకంగా ప్రజలను తప్పుదోవ పట్టిస్తున్నారు. వారు చెడిపోయారని ఎవరితోనూ వారు చెప్పరు, అంటే తాము బాగా భ్రష్టుపట్టిన వారని మరియు అహంకారులని, వారిని ఆరాధించకూడదని, మరియు వారు ఎంత బాగా పనిచేసినా, అదంతా దేవుని గొప్పతనాన్ని బట్టే తాము చేయవలసిన దానిని ఎలాగైనా చేస్తున్నామని ప్రజలతో చెప్పరు. ఎందుకు వారు ఈ విషయాలు చెప్పరు? ఎందుకంటే ప్రజల హృదయాల్లో వారు తమ స్థానాన్ని కోల్పోతామని ఎంతగానో భయపడుతారు. అందుకని, అలాంటి ప్రజలు దేవుణ్ణి అర్ధం చేసుకోడానికి ఎప్పుడూ ప్రయత్నించలేదు కాబట్టి, వారు ఎప్పుడూ దేవుణ్ణి హెచ్చించరు మరియు దేవునికి సాక్ష్యమియ్యరు. దేవుని అర్ధం చేసుకోకుండా వారు ఆయనను తెలుసుకోగలరా? అది అసాధ్యం! అందువల్ల, “దేవుని కార్యము, దేవుని స్వభావము, మరియు సమస్తమునైయున్న దేవుడు” అనే ఈ అంశములోని మాటలు చాలా మామూలుగా ఉన్నప్పటికీ, ప్రతి వ్యక్తి పట్ల అవి వేర్వేరు భావాలను కలిగి ఉంటాయి. తరచూ దేవునికి లోబడకుండా, దేవుణ్ణి ఎదిరిస్తూ మరియు దేవునిపట్ల వైరాన్ని కలిగి ఉండే వ్యక్తికి ఈ మాటలు శిక్షను సూచిస్తాయి; అయితే నిజమైన వాస్తవికతను అనుసరిస్తూ దేవుని చిత్తాన్ని వెదకడానికి తరచుగా దేవుని సన్నిధికి వచ్చే వ్యక్తి అలాంటి వాక్కులను తేనెను జుర్రుకున్నట్లుగా తీసుకుంటాడు. కాబట్టి మీలో కొంతమందికి దేవుని స్వభావం మరియు దేవుని కార్యము గురించి మాట్లాడటం ఇతరులు వినగానే, వారికి తలనొప్పి రావడం మొదలవుతుంది, వారి హృదయాలు తిరస్కారమతొ నిండిపోతాయి మరియు వారు చాలా తీవ్రంగా ఇబ్బంది పడతారు. అయితే మీలో మరికొందరు, ఇది నాకు చాలా ప్రయోజనకరమైన అంశము కాబట్టి, ఇది నాకు ఖచ్చితంగా అవసరమైన అంశము. ఇది నా జీవిత అనుభవము నుండి పోగొట్టుకోలేనిది; ఇది మర్మానికే మర్మము, దేవునిపై నమ్మకానికి పునాది మరియు మానవజాతి నిషేధించలేనిది. మీ అందరికీ ఈ అంశము బాగా దగ్గరగాను మరియు దూరంగాను మరియు ఇంకా తెలియనిదిగాను సుపరిచితమైనదిగాను అనిపించవచ్చు. ఏదేమైనప్పటికీ, ఇది ప్రతి ఒక్కరూ వినాల్సిన, తెలుసుకోవాల్సిన మరియు అర్ధం చేసుకోవాల్సిన అంశము. మీరు దీనిపట్ల ఎలాంటి ధోరణి కలిగియున్న, లేక మీరు దీన్ని ఎలా చూసినా, లేక దీన్ని ఎలా అర్ధం చేసుకున్నా సరే, ఈ అంశం యొక్క ప్రాముఖ్యతను నిర్లక్ష్యం చేయలేము.

మానవజాతిని సృజించినప్పటి నుండి దేవుడు తన కార్యాన్ని చేస్తూనే ఉన్నాడు. ఆదిలో, ఇది చాలా సులభమైన కార్యము. అయితే, ఇది నిరాడంబరత కలిగినదే అయినప్పటికీ, దేవుని సారము మరియు స్వభావపు వ్యక్తీకరణలు ఇందులో ఉన్నాయి. దేవుని కార్యము ఇప్పుడు ఘనపరచబడినప్పటికీ, ఈ కార్యము ఆయనను వెంబడించే ప్రతి వ్యక్తిపై అద్భుతంగా మరియు నిర్దిష్టంగా మారడమే కాకుండా, ఆయన వాక్యపు గొప్ప వర్ణనతో, అంతటా ఉన్న దేవుని వ్యక్తి మానవ జాతి నుండి మరుగు చేయబడ్డాడు. ఆయన రెండు సార్లు శరీరధారి అయినప్పటికీ, బైబిల్ వృత్తాంతాల కాలం నుండి ఆధునిక దినాల వరకు, నిజమైన దేవుని వ్యక్తిని ఎవరైనా చూశారా? మీ అవగాహన ఆధారంగా, ఎవరైనా దేవుని నిజమైన వ్యక్తిని ఎప్పుడైనా చూశారా? లేదు. నిజమైన దేవుని వ్యక్తిని ఎవరూ చూడలేదు, అంటే దేవుని నిజ స్వరూపాన్ని ఎవరూ చూడలేదనేది దీని భావం. ఇది ప్రతి ఒక్కరూ ఒప్పుకునే విషయమే. అంటే, దేవుని నిజమైన వ్యక్తి, లేక దేవుని ఆత్మ అనేది, ఆయన సృజించిన, ఆదాము హవ్వలతో కలిపి, ఆయన అంగీకరించిన, నీతిమంతుడైన యోబుతో సహా, సమస్త మానవజాతికి మరుగై ఉన్నది. వారెవ్వరూ దేవుని నిజమైన వ్యక్తిని చూడలేదు. అయితే తన నిజమైన వ్యక్తిని దేవుడు కావాలనే ఎందుకు మరుగు చేస్తాడు? “మనుష్యులను భయపెట్టడానికి దేవుడు సంకోచిస్తాడు” అని కొంతమంది అంటారు. “మనిషి చాలా అల్పమైన వాడు మరియు దేవుడు ఎంతో గొప్పవాడు కాబట్టి, దేవుడు తన నిజమైన వ్యక్తిని మరుగు చేశాడు; మానవులు ఆయనను చూడలేరు, లేకపోతే వాళ్ళు చనిపోతారు” అని ఇతరులు అంటారు. అయితే, “అనుదినమూ దేవుడు తన కార్యాన్ని నిర్వహించడంలో నిమగ్నమై ఉంటాడు కాబట్టి, ఇతరులు ఆయనను చూసేలా కనబడటానికి ఆయనకు సమయం ఉండకపోవచ్చు” అని కూడా మరికొంతమంది అంటారు. మీరు ఏది నమ్మినా సరే, ఇక్కడ నాకు ఒక నిర్ధారణ ఉంది. ఆ నిర్ధారణ ఏంటి? అదేమిటంటే, తన నిజమైన వ్యక్తిని ప్రజలు ఊరకే చూడటానికి దేవుడు ఇష్టపడటం లేదు. మానవజాతికి మరుగై ఉండటం అనేది దేవుడు ఉద్దేశపూర్వకంగా చేసే కార్యమే. మరో మాటలో చెప్పాలంటే, తన నిజమైన వ్యక్తిని ప్రజలు చూడకూడదనేది దేవుని ఉద్దేశం. ఇప్పటికైనా ఈ విషయం అందరికీ తెలియాలి. దేవుడు తన వ్యక్తిని ఎవరికీ వెల్లడించకపోతే, దేవుని వ్యక్తి (ఆయన ఉన్నాడని) ఉన్నాడని మీరు నమ్ముతారా? నిజానికి ఆయన ఉన్నాడు. దేవుని వ్యక్తి ఉనికి సర్వ సందేహానికి అతీతమైనది. కానీ, దేవుని వ్యక్తి ఎంత గొప్ప వాడు లేదా చూడటానికి ఆయన ఎలా ఉంటాడు లాంటి ప్రశ్నల కోసం మానవజాతి పరిశోధించాలా? లేదు. దీనికి సమాధానం అనుకూలమైనది కాదు. ఒకవేళ దేవుని వ్యక్తి అనే విషయం విశదీకరించవలసిన అంశమే కానప్పుడు, మరి ఇదంతా దేని గురించి? (దేవుని స్వభావం.) (దేవుని కార్యము.) అయితే, అధికారిక అంశాన్ని గురించి పంచుకోవడం ఆరంభించే ముందు, క్షణం ముందు మనం చర్చిస్తున్న విషయానికి తిరిగి వద్దాము: తన నిజమైన వ్యక్తిని దేవుడు మానవజాతికి ఎందుకు కనపరచలేదు? తన నిజమైన వ్యక్తిని దేవుడు కావాలన మానవజాతి నుండి ఎందుకు మరుగు చేశాడు? ఒకే ఒక్క కారణం ఉంది, అదేమిటంటే: దేవుడు సృజించిన, మానవుడు, ఆయన కార్యాన్ని వేల సంవత్సరాలుగా అనుభవించినప్పటికీ, దేవుని కార్యాన్ని, దేవుని స్వభావాన్ని, మరియు దేవుని లక్షణాన్ని ఎరిగిన ఒక్క వ్యక్తి కూడా లేడు. అలాంటి ప్రజలు, దేవుని దృష్టిలో, ఆయన విరోధులు మరియు తన పట్ల వైరాన్ని కలిగి ఉండే ప్రజలకు దేవుడు తనను తాను కనుపరచుకోడు. దేవుడు తన వ్యక్తిని బయలుపరచకపోవడానికి మరియు ఎందుకు ఆయన తన వ్యక్తిని మానవజాతి నుండి ఉద్దేశపూర్వకంగా దాస్తున్నాడనే దానికి ఉన్న ఏకైక కారణం ఇదే. దేవుని స్వభావాన్ని తెలుసుకునే దాని ప్రాముఖ్యత ఇప్పుడు మీకు స్పష్టమైందా? 

దేవుని నిర్వహణ అనేది ఉనికిలో ఉన్నప్పటి నుండి, తన కార్యాన్ని జరిగించడం పట్ల ఆయన ఎల్లప్పుడూ అంకితభావంతోనే ఉన్నాడు. ఆయన తన వ్యక్తిని మనిషి నుండి దాచినప్పటికీ, ఆయన ఎల్లప్పుడూ మనిషిపై కార్యాన్ని చేస్తూ, ఆయన స్వభావాన్ని వెల్లడిచేస్తూ, తన ఆత్మతో సమస్త మానవజాతిని నడిపిస్తూ మరియు ఆయన బలము, ఆయన జ్ఞానము, మరియు ఆయన అధికారము ద్వారా ప్రతి వ్యక్తిపై కార్యము చేస్తూ, తద్వారా ధర్మశాస్త్ర యుగము, కృపా యుగము, మరియు నేటి దేవుని రాజ్యపు యుగమును ఉనికిలోనికి తెస్తూ, మనిషి పక్షానే ఉన్నాడు. దేవుడు తన వ్యక్తిని మనిషి నుండి దాచినప్పటికీ, ఆయన స్వభావము, ఆయన వ్యక్తిత్వము మరియు అధికారాలు, మరియు మానవజాతి పట్ల ఆయన చిత్తము అనేవి మనిషి చూచి అనుభవించడానికి విస్తారంగా బయలుపరచబడ్డాయి. మరో మాటలో చెప్పాలంటే, మానవులు దేవుని చూచి, తాకలేక పోయినప్పటికీ, మానవజాతి ఎదుర్కొన్న దేవుని స్వభావం మరియు ఆయన గుణము పూర్తిగా దేవుని వ్యక్తీకరణలే. అది నిజం కాదా? దేవుడు తన కార్యం కోసం ఎంచుకున్న విధానము మరియు సమీపించే కోణము ఏదైనప్పటికీ, ఆయన ఎల్లప్పుడూ తన నిజమైన గుర్తింపుతోనే ప్రజలతో వ్యవహరిస్తూ, ఆయనకు అప్పగించబడిన కార్యాన్ని చేస్తూ, ఆయన చెప్పవలసిన వాక్యాలను చెప్తాడు. దేవుడు ఏ స్థితి నుండి మాట్లాడినా సరే—ఆయన మూడవ ఆకాశమందు నిలబడి కావచ్చు, లేక శరీరునిగా నిలబడి కావచ్చు, లేక సాధారణ వ్యక్తిగా కూడా కావచ్చు–ఆయన ఎల్లప్పుడూ మనిషితో ఆయన పూర్ణ హృదయంతో, మరియు ఆయన పూర్ణ మనస్సుతో, ఎలాంటి మోసము లేదా మొహమాటము లేకుండా మాట్లాడతాడు. తన కార్యాన్ని జరిగించేటప్పుడు, దేవుడు తన వాక్యాన్ని మరియు తన స్వభావాన్ని తెలియజేస్తూ, ఎలాంటి తారతమ్యము లేకుండా, ఆయన ఏమి కలిగి ఉన్నాడో మరియు ఏమై ఉన్నాడో తెలియపరుస్తాడు. ఆయన తన వ్యక్తిత్వం మరియు అధికారాలతో మానవజాతిని నడిపిస్తాడు. “చూడడానికి మరియు తాకడానికి వీలుకాని” దేవుని నడిపింపులో—అనాగరిక కాలంలో—మనిషి ఈ విధంగానే జీవించాడు.

ధర్మశాస్త్ర యుగం తరువాత దేవుడు మొదటిసారి శరీరునిగా—ముప్పై మూడున్నర సంవత్సరాలు జీవించిన ఒక మానవావతారం-గామారాడు. మానవునికి, ముప్పై మూడున్నర సంవత్సరాలు ఎక్కువ కాలమా? (ఎక్కువ కాలమేమీ కాదు.) మానవుని సాధారణ జీవిత కాలం ముప్పై సంవత్సరాల కంటే ఎక్కువ ఉంటుంది కాబట్టి, మనిషికి అది మరీ అంత పెద్ద కాలమేమీ కాదు. కానీ శరీరధారి అయిన దేవునికి, ఈ ముప్పై మూడున్నర సంవత్సరాలు నిజంగా ఎక్కువే. ఆయన ఒక వ్యక్తిగా—దేవుని కార్యాన్ని మరియు ఆజ్ఞను పొందుకున్న ఒక సామాన్య వ్యక్తిగా మారాడు. అంటే ఆయన ఒక సాధారణ వ్యక్తి నిర్వహించలేని కార్యాన్ని తీసుకుని, సాధారణ వ్యక్తి తట్టుకోలేని బాధను భరించవలసి వచ్చింది. ఆయన కార్యాన్ని ఆరంభించినది మొదలుకుని ఆయన సిలువ వేయబడే వరకు, కృపా యుగంలో యేసు ప్రభువు భరించిన బాధ, నేటి ప్రజలు ప్రత్యక్షంగా చూడగలిగింది కాకపోవచ్చు, కానీ బైబిల్లోని కథనాల ద్వారా మీరు దాని గురించి కనీసం ఒక ఆలోచనైనా పొందలేదా? మొత్తానికి, నమోదు చేయబడిన ఈ వాస్తవాల్లో ఎన్ని వివరాలు ఉన్నప్పటికీ, నేటి కాలపు దేవుని కార్యము కష్టాలు మరియు బాధలతో నిండి ఉన్నది. చెడిపోయిన మనిషికి, ముప్పై మూడున్నర సంవత్సరాలు చాలా కాలమేమీ కాదు; ఒక చిన్న బాధ ఒక చిన్న విషయం. అయితే మానవజాతి పాపాలన్నిటినీ భరిస్తూ, తినుచూ, నిద్రిస్తూ మరియు పాపులతో జీవించవలసి వచ్చిన, పరిశుద్ధుడైన, నిందా రహితుడైన దేవునికి, ఆ బాధ నమ్మలేనంత తీవ్రమైనదిగానే ఉంది. ఆయన సృష్టికర్త, సార్వభౌమాధికారి మరియు సమస్త అధిపతి అయినప్పటికీ ఆయన ఈ లోకానికి వచ్చినప్పుడు, చెడిపోయిన మనుష్యుల అణచివేతను మరియు క్రూరత్వాన్ని భరించవలసి వచ్చింది. తన కార్యాన్ని పూర్తి చేసి కష్టాల సంద్రము నుండి మానవజాతిని రక్షించడానికి, మనిషి చేత ఆయన నిందించబడి సమస్త మానవజాతి పాపాలను భరించవలసి వచ్చింది. ఆయన అనుభవించిన బాధ పరిధిని సామాన్య ప్రజలు గ్రహించలేరు మరియు అభినందించ లేరు. ఈ బాధ దేనిని సూచిస్తుంది? ఇది మానవజాతి పట్ల దేవునికున్న అంకితభావాన్ని సూచిస్తుంది. ఇది ఆయన అనుభవించిన అవమానాన్ని మరియు మానవ రక్షణకై, వారి పాపాలను విమోచించడానికి, మరియు ఆయన కార్యపు ప్రస్తుత దశను పూర్తి చేయడానికి ఆయన చెల్లించిన మూల్యాన్ని సూచిస్తుంది. ఇది మనిషి దేవుని ద్వారా సిలువను బట్టి విమోచించబడతాడని కూడా సూచిస్తుంది. ఇది రక్తములో, జీవితంలో, చెల్లించిన మూల్యము మరియు సృజించబడిన ఏ జీవియైనా వెచ్చించలేని మూల్యము. ఆయన దేవుని లక్షణాన్ని కలిగి దేవుడు కలిగియున్న అధికారాలను కలిగి, ఈ రకమైన బాధను భరించి మరియు ఈ విధమైన కార్యాన్ని ఆయన చేయగలిగాడు. ఇది ఆయనకు బదులుగా ఆయన ద్వారా సృజించబడినది ఏదీ చేయలేనిది. కృపా యుగములోని దేవుని కార్యము మరియు ఆయన స్వభావపు ప్రత్యక్షత ఇదే. దేవుడు ఏమి కలిగి ఉన్నాడు మరియు ఏమై ఉన్నాడనే దాని గురించి ఇది ఏమైనా వెల్లడిస్తుందా? మానవజాతి దానిని తెలుసుకోవడం ప్రయోజనకరమేనా? ఆ కాలంలో, దేవుని వ్యక్తిని మానవుడు చూడనప్పటికీ, వారు దేవుని పాపపరిహారార్ధ బలిని పొంది సిలువను బట్టి దేవుని ద్వారా విమోచించబడ్డారు. కృపా యుగంలో దేవుడు చేసిన కార్యము గురించి మానవాళికి తెలియకపోవచ్చు, కానీ ప్రస్తుత కాలంలో దేవుడు తెలియజేసే స్వభావము మరియు చిత్తాన్ని గురించి తెలిసిన వారెవరైనా ఉన్నారా? మనిషికి కేవలం ఆయా యుగాల్లోని ఆయా మార్గాల ద్వారా దేవుని కార్యపు వివరాలను తెలుసు, లేదా దేవుడు తన కార్యాన్ని జరిగిస్తున్న సమయంలో జరిగిన దేవునికి చెందిన కథనాల గురించి తెలుసు. ఈ వివరాలు మరియు కథనాలు కేవలం దేవుని గురించిన కొంత సమాచారం మరియు చరిత్రనే తప్ప దేవుని స్వభావంతో మరియు లక్షణంతో ఎలాంటి సంబంధాన్ని కలిగి ఉండవు. కాబట్టి దేవుని గురించి ప్రజలకు అనేక కథనాలు తెలుసు అంటే, దానర్ధం వారికి దేవుని స్వభావము లేదా ఆయన అంతర్గతాన్ని గురించి ప్రజలు లోతైన అవగాహన మరియు జ్ఞానం కలిగి ఉన్నారని కాదు. ధర్మశాస్త్ర యుగంలో లాగా, కృపా యుగంలోని ప్రజలు శరీరునిగా ఉన్న దేవునితో తక్షణ మరియు సన్నిహిత సంభాషణ అనుభవాన్ని కలిగి ఉన్నప్పటికీ, నిజానికి, దేవుని స్వభావము మరియు దేవుని లక్షణాన్ని గురించిన జ్ఞానము వారికి లేదు. 

రాజ్యపు యుగంలోనూ, దేవుడు తాను మొదటిసారి చేసిన విధంగానే, మరోసారి శరీరధారిగా మారాడు. ఈ కార్యపు సమయంలో, దేవుడు ఇంకా తన వాక్యాన్ని నిర్మొహమాటంగా తెలియజేస్తూ, ఆయన చేయవలసిన కార్యాన్ని చేస్తాడు, మరియు ఆయన ఏమి కలిగి ఉన్నాడో మరియు ఏమై ఉన్నాడో తెలియజేస్తాడు. అదే సమయంలో, ఆయన మనిషి అవిధేయత మరియు నిర్లక్ష్యాన్ని భరిస్తూ మరియు సహిస్తూనే ఉంటాడు. ఈ కార్యపు కాలంలో కూడా దేవుడు తన స్వభావాన్ని అనునిత్యం బయలుపరుస్తూ తన చిత్తాన్ని తెలియజేయడా? కాబట్టి, మనిషిని సృజించినది మొదలుకుని నేటి వరకు, దేవుని స్వభావము, ఆయన ఉనికి మరియు అధికారాలు, మరియు ఆయన చిత్తము ప్రతి ఒక్క వ్యక్తి పట్ల ఎల్లప్పుడూ తెరవబడే ఉన్నాయి. దేవుడు తన అంతర్గతాన్ని, తన స్వభావాన్ని, లేక తన చిత్తాన్ని ఉద్దేశపూర్వకంగా ఎన్నడూ మరుగు చేయలేదు. నిజానికి, దేవుడు ఏమి చేస్తున్నాడో, ఆయన చిత్తమేమిటనే దాని గురించి మానవజాతే పట్టించుకోదు—అందుకే దేవుని గురించి మనిషి అంత దయనీయమైన జ్ఞానాన్ని కలిగి ఉన్నాడు. మరో మాటలో చెప్పాలంటే, దేవుడు తన వ్యక్తిని దాచినప్పుడు, కూడా ఆయన అనుక్షణం మానవజాతి పక్షానే నిలిచి, అన్ని సమయాల్లోనూ తన చిత్తాన్నీ, స్వభావాన్నీ మరియు అంతర్గతాన్నీ బహిరంగంగానే కనుపరుస్తాడు. ఒక విధంగా చెప్పాలంటే, దేవుని వ్యక్తి ప్రజలకు కూడా బహిర్గతమే అయినప్పటికీ, మనుష్యుల అంధత్వము మరియు అవిధేయత కారణంగా, వారు ఎన్నడూ దేవుని స్వరూపాన్ని చూడలేకపోతున్నారు. మరైతే, దేవుణ్ణి మరియు దేవుని స్వభావాన్ని అర్ధం చేసుకోవడం ప్రతి ఒక్కరికీ సులభం కాదా? ఈ ప్రశ్నకు సమాధానమివ్వడం చాలా కష్టం కాదా? ఇది సులభమేనని మీరు చెప్పవచ్చు, కానీ కొంతమంది ప్రజలు దేవుని తెలుసుకోవాలని అన్వేషిస్తున్నప్పుడు, వారు నిజంగా ఆయనను తెలుసుకోలేరు లేదా ఆయన గురించిన స్పష్టమైన అవగాహన పొందలేరు—అది ఎల్లప్పుడూ అస్పష్టంగా మరియు సందిగ్ధంగా ఉంటుంది. కానీ, ఒకవేళ అది అంత సులభం కాదని మీరు చెబితే, అది కూడా సరైనది కాదు. చాలా కాలంగా దేవుని కార్యానికి సంబంధించిన అంశముగా ఉన్నందున, ప్రతి ఒక్కరూ, వారి అనుభవాల ద్వారా, దేవునితో సత్సంబంధాలను కలిగి ఉండాలి. వారు కనీసం తమ హృదయాల్లో కొంతవరకైనా దేవుణ్ణి గ్రహించి ఉండాలి లేదా దేవుని పట్ల ఆధ్యాత్మిక ప్రక్షాళన కలిగి ఉండాలి, మరియు వారు కనీసం దేవుని స్వభావం గురించి వినియున్న జ్ఞానాన్ని కాస్తయినా కలిగి ఉండాలి లేదా ఆయన గురించి కొంతైనా అవగాహన పొంది ఉండాలి. మానవుడు దేవుని అనుసరించటం ప్రారంభించినప్పటి నుండి ఇప్పటివరకు, మానవజాతి చాలా ఎక్కువగానే పొందుకుంది, కానీ సమస్త విధాలైన కారణాల వలన—మనిషి పేలవమైన సామర్థ్యము, నిర్లక్ష్యము, తిరుగుబాటుతనము మరియు పలు రకాలైన ఉద్దేశాలను బట్టి—మానవజాతి కూడా దాని నుండి ఎంతో కోల్పోయింది. ఇప్పటికే దేవుడు మానవజాతికి తగినంత ఇవ్వలేదా? దేవుడు తన వ్యక్తిని మానవజాతికి మరుగు చేసినప్పటికీ, ఆయన ఏమై ఉన్నాడో మరియు ఏమి కలిగి ఉన్నాడో, మరియు తన జీవము నుండి, ఆయన మానవులను పోషిస్తాడు; మానవజాతికి దేవుని గురించిన జ్ఞానము కేవలం ఇప్పుడున్నట్లుగా మాత్రమే ఉండకూడదు. అందుకని దేవుని కార్యము, దేవుని స్వభావం, మరియు స్వయంభవుడైన దేవుడు అనే అంశం గురించి మీతో మరింతగా పంచుకోవడం అవసరమని నేను భావిస్తున్నాను. దీని ఉద్దేశ్యం ఏమిటంటే, దేవుడు మనిషి పట్ల కనుపరచిన వేల సంవత్సరాల శ్రద్ధ మరియు సంరక్షణ వ్యర్థంగా ముగిసిపోకూడదు, తద్వారా మానవజాతి వారి పట్ల ఉన్న దేవుని చిత్తాన్ని యదార్ధంగా అర్థం చేసుకుని అభినందించగలుగుతారు. దీనిని బట్టి ప్రజలు దేవుని గురించిన వారి అవగాహనలో ఒక నూతన దశను చేరుకోగలుగుతారు. ఇది ప్రజల హృదయాలలో దేవుణ్ణి ఆయన నిజమైన స్థానానికి తిరిగి తెస్తుంది; అంటే, ఆయనకు న్యాయము చేస్తుంది.

దేవుని స్వభావాన్ని మరియు దేవుణ్ణి అర్థం చేసుకోవడాన్ని మీరు చిన్నగా ప్రారంభించాలి. అయితే ఎక్కడి నుండి చిన్నగా ప్రారంభించాలి? ప్రారంభించడానికి, నేను బైబిల్ నుండి కొన్ని అధ్యాయాలను ఎంచుకున్నాను. కింద ఉన్న సమాచారంలో బైబిల్ వచనాలు ఉన్నాయి, అవన్నీ దేవుని కార్యము, దేవుని స్వభావము, మరియు స్వయంభవుడైన దేవుడు అనే అంశానికి సంబంధించినవి. దేవుని కార్యము, దేవుని స్వభావం, మరియు స్వయంభవుడైన దేవుని గురించి తెలుసుకోవడంలో మీకు సహాయపడటానికి నేను ఈ సారాంశాలను విషయ సూచన సంగతులను ప్రత్యేకంగా కనుగొన్నాను. వాటిని పంచుకోవటం ద్వారా, దేవుడు తన గత కార్యము ద్వారా ఎలాంటి స్వభావాన్ని వెల్లడించాడో మరియు ఆయన లక్షణానికి సంబంధించిన ఏ అంశాలు మానవునికి తెలియవో వాటిని మనము చూడగలుగుతాము. ఈ అధ్యాయాలన్నీ పాతవి కావచ్చు కానీ, మనము పంచుకుంటున్న అంశము ప్రజలకు తెలియని మరియు ఎన్నడూ వినని ఒక కొత్త విషయం. మీలో కొందరికి ఇది నమ్మశక్యంగా అనిపించదు—ఆదాము హవ్వలను తీసుకురావటం మరియు నోవహు వద్దకు తిరిగి వెళ్లడం అనేవి మళ్లీ అవే దశలను వెనక్కి తీసుకురావటం కాదా? మీరు ఏమనుకున్నా సరే, ఈ అధ్యాయాలు ఈ అంశం గురించి పంచుకోవడానికి చాలా ప్రయోజనకరంగా ఉంటూ నేటి కూడికకు బోధనా గ్రంథాలుగా లేదా మొదటి ప్రాథమిక పాఠ్య భాగాలుగా పనికొస్తాయి. ఈ కూడికను నేను ముగించే సమయానికి, ఈ అధ్యాయాలను ఎంచుకోవటం వెనక ఉన్న నా ఉద్దేశాలను మీరు అర్థం చేసుకుంటారు. ఇంతకుముందు బైబిల్ చదివిన వారు ఈ కొన్ని వచనాలను చదివి ఉండవచ్చు, కానీ వాటిని నిజంగా అర్థం చేసుకుని ఉండకపోవచ్చు. ముందుగా, మనము వాటిని క్లుప్తంగా సమీక్షిద్దాం, ఆ తర్వాత ఒక్కొక్కటిని మన కూడికలో సవివరముగా పరిశీలించుదాం.

ఆదాము మరియు హవ్వలు మానవజాతికి పితరులు. ఒకవేళ మనము బైబిల్లోని పాత్రలను గురించి ప్రస్తావించవలసి వస్తే, అప్పుడు వాటిని మనము ఆ ఇద్దరితోనే ప్రారంభించాలి. ఆ తరువాత నోవహు, మానవజాతికి రెండవ పితరుడు. మూడవ పాత్ర ఎవరు? (అబ్రహము.) మీ అందరికీ అబ్రహాము చరిత్ర తెలుసా? మీలో కొంత మందికి ఇది తెలిసి ఉండవచ్చు, కానీ ఇతరులకు ఇది స్పష్టంగా ఉండకపోవచ్చు. నాల్గవ పాత్ర ఎవరు? సొదోమ వినాశన చరిత్రలో ప్రస్తావించబడినది ఎవరు? (లోతు.) కానీ లోతు గురించి ఇక్కడ ప్రస్తావించబడలేదు. ఇది ఎవరిని సూచిస్తుంది? (అబ్రహము.) అబ్రహాము కథనంలో యెహోవా దేవుడు చెప్పినదానిని గురించి ప్రధానంగా ప్రస్తావించబడినది. మీరు దానిని చూశారా? ఐదవ పాత్ర ఎవరు? (యోబు.) దేవుడు తన కార్యపు ప్రస్తుత దశలో యోబు చరిత్రను ఎక్కువగా ప్రస్తావించలేదా? మరి మీరు ఈ చరిత్ర గురించి ఎంతో శ్రద్ధను కలిగియున్నారా? ఒకవేళ మీరు ఎంతో శ్రద్ధ కలిగి ఉంటే, మీరు బైబిల్లోని యోబు చరిత్రను జాగ్రత్తగా చదివారా? యోబు ఏం విషయాలు చెప్పాడో మరియు ఏం పనులు చేశాడో మీకు తెలుసా? మీలో ఎక్కువగా చదివిన వారికి, మీరు దీన్ని ఎన్నిసార్లు చదివారు? తరచుగా మీరు దీనిని చదువుతున్నారా? హాంకాంగ్‌కు చెందిన సోదరీలూ దయచేసి మాకు చెప్పండి. ( ఇదివరకు మనం కృపా యుగంలో ఉన్నప్పుడు దీన్ని నేను రెండుసార్లు చదివాను.) అప్పటి నుండి మీరు మళ్లీ దీనిని చదవలేదా? అది విచారకరం. నేను మీకు ఒకటి చెప్తాను: దేవుని కార్యపు ఈ దశలో ఆయన యోబు గురించి అనేక సార్లు ప్రస్తావించాడు, ఇది ఆయన ఉద్దేశాలకు ఒక ప్రతిబింబము. ఆయన యోబు గురించి అనేక సార్లు ప్రస్తావించాడే గానీ, నీ దృష్టిని ప్రేరేపించలేదు అనేది ఒక వాస్తవానికి నిదర్శనం: మంచి ప్రజలుగా దేవునికి భయపడుతూ, చెడును అసహ్యించుకునే ప్రజలుగా ఉండాలనే ఆసక్తి మీకు లేదు. ఎందుకంటే, యోబు చరిత్ర గురించి దేవుడు చెప్పిన ఒక స్థూలమైన ఆలోచనతో మీరు సంతృప్తి చెందారు. మీరు కేవలం చరిత్రను అర్థం చేసుకోవటంతోనే సంతృప్తి చెందారు, కానీ యోబు ఎవరో మరియు అనేక సందర్భాలలో దేవుడు యోబునే ఎందుకు సూచిస్తున్నాడు అనే దాని వెనకున్న ఉద్దేశాన్ని మీరు పట్టించుకోరు అర్థం చేసుకోవడానికి ప్రయత్నమూ చేయరు. దేవుని చేత కొనియాడబడిన అలాంటి వ్యక్తి పట్ల మీరు ఆసక్తి చూపకపోతే, మరి దేనిపట్ల మీరు సరిగ్గా ఆసక్తి చూపుతున్నారు? దేవుడు ప్రస్తావించిన అలాంటి ఒక ప్రాముఖ్యమైన వ్యక్తిని మీరు పట్టించుకోకపోతే లేదా అర్థం చేసుకోవడానికి ప్రయత్నించకపోతే, దేవుని వాక్యము పట్ల మీకున్న వైఖరి గురించి అది ఏమి చెబుతుంది? అది శోచనీయం కాదా? మీలో అనేకమంది ఆచరణాత్మకమైన విషయాలలో లేదా సత్యాన్వేషణలో నిమగ్నమవ్వరని ఇది రుజువు చేయడం లేదా? నీవు సత్యాన్ని అనుసరిస్తే, దేవుడు ఆమోదించే వ్యక్తులు మరియు దేవుడు చెప్పిన పాత్రల చరిత్రల పట్ల సరియైన శ్రద్ధను కనుపరుస్తావు. నీవు వారికి అనుగుణంగా జీవించగలవా లేదా వారి చరిత్రలను నిశితంగా కనుగొన్నావా అనే దానితో సంబంధం లేకుండా, నీవు త్వరగా వెళ్లి వారి గురించి చదివి, వారిని అర్థం చేసుకోవడానికి ప్రయత్నిస్తూ, వారి మాదిరిని అనుసరించడానికి మార్గాలను కనుగొంటావు, మరియు నీ సామర్థ్యం మేరకు నీవు చేయగలిగింది చేస్తావు. సత్యం కోసం పరితపించే వారెవరైనా ఇలా వ్యవహరించాలి. కానీ, వాస్తవం ఏమిటంటే, ఇక్కడ కూర్చున్న మీలో అనేకమంది యోబు చరిత్రను ఎప్పుడూ చదవలేదు—అది చాలా స్పష్టంగా అర్థమవుతుంది.

నేను చర్చిస్తున్న అంశానికి తిరిగి వద్దాము. పాత నిబంధన ధర్మశాస్త్ర యుగానికి చెందిన లేఖన భాగంలో, బైబిల్ చదివిన చాలామంది ప్రజలకు సుపరిచితమైన అత్యంత ప్రాతినిథ్యపు పాత్రలను గురించిన నిర్దిష్ట కథనాలపై దృష్టి సారించాలని నేను అనుకున్నాను. ఈ పాత్రల గురించిన చరిత్రలను చదివిన వారెవరైనా దేవుడు వారిపై చేసిన కార్యాన్ని మరియు దేవుడు వారితో మాట్లాడిన వాక్యాలు సమానంగా స్పష్టంగా మరియు నేటికి ప్రజలకు అందుబాటులో ఉన్నాయని అనుభూతి చెందగలుగుతారు. బైబిల్లోని చరిత్రలను, ఈ కథనాలను నీవు చదివినప్పుడు, చరిత్రలోని ఆ సమయాల్లో దేవుడు తన కార్యము గురించి మరియు ప్రజల పట్ల ఎలా వ్యవహరించాడో నీవు బాగా అర్థం చేసుకోగలుగుతావు. కానీ ఈ రోజు నేను ఈ అధ్యాయాలను చర్చించాలని నిర్ణయించుకోవడానికి గల కారణం నీవు కేవలం కథనాలపై లేదా వాటిలోని పాత్రలపై దృష్టి పెట్టడానికి ప్రయత్నిస్తావని కాదు. కానీ, దీనిని బట్టి నీవు—ఈ పాత్రల కథనాల ద్వారా—దేవుని క్రియలను మరియు ఆయన స్వభావాన్ని అభినందించగలవు. ఇది నిన్ను దేవుని గురించి ఇంకా సులభంగా తెలుసుకొని మరియు అర్థం చేసుకోవడానికి, ఆయన వాస్తవ రూపాన్ని చూడటానికి అనుకూలతను కలిగిస్తుంది; ఇది ఆయనను గురించిన మీ ఊహాగానాలను మరియు ఉద్దేశాలను తొలగించి, సందిగ్ధతతో ఆవరించబడిన విశ్వాసము నుండి నిన్ను దూరంగా నడిపించడానికి సహాయపడుతుంది. స్థిరమైన పునాది నీకు లేకపోతే, దేవుని స్వభావాన్ని అర్థం చేసుకోవడానికి ప్రయత్నించడం మరియు దేవుని గురించి తెలుసుకోవడం అనేది తరచుగా నిస్సహాయత, శక్తిహీనత, మరియు కనీసం ఎక్కడ ప్రారంభించాలి అనే సందిగ్ధతా భావానికి దారి తీస్తుంది. ఇది నిన్ను దేవుణ్ణి బాగా అర్థం చేసుకోవడంలో, దేవుని చిత్తాన్ని మరింత ఖచ్చితంగా గ్రహించడంలో, దేవుని స్వభావాన్ని మరియు స్వయంభవుడైన దేవుని గురించి తెలుసుకోవడంలో, నీకు సహాయపడే ఒక పద్ధతిని మరియు విధానాన్ని అభివృద్ధి చేయటానికి నిన్ను ప్రేరేపించి, నిన్ను దేవుని అస్తిత్వాన్ని మరియు మానవజాతి పట్ల ఆయనకున్న చిత్తాన్ని యదార్ధంగా అభినందించేలా చేస్తుంది. దీని వలన మీ అందరికీ ప్రయోజనం ఉండదా? ఇప్పుడు ఈ కథనాలను మరియు లేఖన భాగాలను మీరు మళ్లీ చూస్తున్నప్పుడు, మీ హృదయాలలో మీకు ఏమి అనిపిస్తుంది? నేను ఎంచుకున్న లేఖన భాగాలు నిష్ప్ర్రయోజనమైనవని మీరు అనుకుంటున్నారా? నేను ఇప్పుడు మీకు చెప్పిన దాన్నే నేను మళ్ళీ నొక్కి చెప్పాలి: దేవుడు తన కార్యాన్ని ప్రజల పట్ల ఎలా చేస్తాడో చూడటంలో మరియు మానవ జాతి పట్ల ఆయన వైఖరిని మరింతగా అర్థం చేసుకోవడంలో మీకు సహాయ పడటమే ఈ పాత్రల కథనాలను మీ చేత చదివించడం యొక్క లక్ష్యం.

లేఖన భాగములోని ఒక ఉద్ఘాటనతో మొదలుపెడుతూ, ఆదాము అవ్వల చరిత్రతో మనము ప్రారంభిద్దాం.

అ. ఆదాము మరియు హవ్వ

1. ఆదాముకు ఇవ్వబడిన దేవుని ఆజ్ఞ

ఆది 2:15-17 మరియు దేవుడైన యెహోవా నరుని తీసికొని, ఏదెను తోటను సేద్యపరచుటకును దాని కాచుటకును దానిలో ఉంచెను. మరియు దేవుడైన యెహోవా—ఈ తోటలోనున్న ప్రతి వృక్ష ఫలములను నీవు నిరభ్యంతరముగా తినవచ్చును: అయితే మంచి చెడ్డల తెలివినిచ్చు వృక్ష ఫలములను తినకూడదు: నీవు వాటిని తిను దినమున నిశ్చయముగా చచ్చెదవని నరుని కాజ్ఞాపించెను.

ఈ వచనాలు నుండి మీరు ఏమి తెలుసుకుంటారు? ఈ లేఖన భాగము మీకు ఎలాంటి అనుభూతిని కలిగిస్తుంది? దేవుడు ఆదాముకు ఇచ్చిన ఆజ్ఞ గురించి చర్చించాలని నేను ఎందుకు నిర్ణయించుకున్నాను? మీలో ప్రతి ఒక్కరూ ఇప్పుడు ఆదాము మరియు దేవుని స్వరూపాన్ని మీ మనసులో కలిగి ఉన్నారా? మీరు ఊహించడానికి ప్రయత్నించవచ్చు: ఒకవేళ ఆ సన్నివేశంలో మీరూ ఒకరైతే, అంతరంగంలో, దేవుడు ఎలా ఉంటాడు అని మీరు అనుకుంటున్నారు? దీని గురించి ఆలోచిస్తున్నప్పుడు మీకు ఎలా అనిపిస్తుంది? ఇది హృదయాన్ని కదిలించే దయాపూర్వకమైన ఒక చిత్రము. దానిలో దేవుడు మరియు మానవుడు మాత్రమే ఉన్నప్పటికీ, వారి మధ్య ఉన్న సాన్నిహిత్యం మిమ్మల్ని ప్రశంస పూర్వకమైన భావనతో నింపుతుంది: పొంగిపొర్లుతున్న దేవుని ప్రేమ మనిషికి ఉచితముగా అందించబడి మనిషిని చుట్టుముడుతుంది; మానవుడు నిర్దోషిగా మరియు నిర్మలంగా, బాధ్యత లేకుండా మరియు నిర్లక్ష్యంగా, దేవుని దృష్టిలో ఆనందంగా నివసిస్తున్నాడు; దేవుడు మానవుని పట్ల శ్రద్ధను కనుపరుస్తాడు. అయితే, మానవుడు దేవుని సంరక్షణ మరియు ఆశీర్వాదములో నివసిస్తాడు; మనిషి చేసే మరియు చెప్పే ప్రతి ఒక్క విషయము దేవునితో విడదీయరానిదిగా ముడిపడి ఎడబాయనిదిగా ఉంటుంది.

మానవుని సృజించిన తరువాత దేవుడు అతనికి ఇచ్చిన మొదటి ఆజ్ఞగా దీన్ని చెప్పవచ్చు. ఈ ఆజ్ఞ ఏమి తెలియజేస్తుంది? ఇది దేవుని చిత్తాన్ని తెలియజేస్తుంది, అలాగే మానవ జాతి పట్ల ఆయన కలిగి ఉన్న చింతలను కూడా తెలియజేస్తుంది. ఇది దేవుని మొదటి ఆజ్ఞ, అదేవిధంగా మనిషి పట్ల దేవుడు ఆందోళన వ్యక్త పరచడం కూడా ఇదే మొదటిసారి. అంటే, దేవుడు మానవుని సృజించిన అప్పటి నుండి అతని పట్ల ఆయన బాధ్యత వహించాడు. ఆయన బాధ్యత ఏమిటి? ఆయన మనిషిని రక్షించాలి, మానవుని కనిపెట్టుకుని ఉండాలి. ఆయన వాక్యాలను మానవుడు విశ్వసించి పాటించగలడని ఆయన నిరీక్షిస్తున్నాడు. మానవుని పట్ల దేవునికున్న మొదటి నిరీక్షణ కూడా ఇదే. ఈ నిరీక్షణతో దేవుడు ఈ క్రింది విధంగా చెప్పాడు: “ఈ తోటలోనున్న ప్రతి వృక్ష ఫలములను నీవు నిరభ్యంతరముగా తినవచ్చును: అయితే మంచి చెడ్డల తెలివినిచ్చు వృక్ష ఫలములను తినకూడదు: నీవు వాటిని తిను దినమున నిశ్చయముగా చచ్చెదవు.” ఈ సాధారణ వాక్యాలు దేవుని చిత్తాన్ని సూచిస్తాయి. తన హృదయమందు, దేవుడు మానవుని పట్ల శ్రద్ధ చూపటం ప్రారంభించాడని, కూడా అవి వెల్లడిస్తున్నాయి. అన్నిటిలోకెల్లా, ఆదాము మాత్రమే దేవుని స్వరూపమందు సృష్టించబడ్డాడు; ఆదాము మాత్రమే దేవుని జీవ వాయువును కలిగి జీవిస్తున్న వాడు; అతడు దేవునితో నడవగలడు, దేవునితో సంభాషించగలడు. అందుకే దేవుడు అతనికి ఈ ఆజ్ఞను ఇచ్చాడు. మానవుడు ఏమి చేయగలడు మరియు ఏమి చేయలేడు అనే దానిని దేవుడు తన ఆజ్ఞలో ఎంతో స్పష్టంగా తెలియపరిచాడు.

ఈ కొన్ని సాధారణ వాక్యాలలో, దేవుని హృదయాన్ని చూస్తాము. అయితే ఎలాంటి హృదయము తనను తాను కనపరుచుకుంటుంది? దేవుని హృదయంలో ప్రేమ ఉన్నదా? శ్రద్ధ ఉన్నదా? ఈ వచనాల్లో, దేవుని ప్రేమ మరియు శ్రద్ధ అభినందించబడటమే కాదు, కానీ అన్యోన్యంగా ఉన్నట్టు కూడా భావించబడింది. మీరు ఒప్పుకోరా? నేను దీనిని చెప్పడం విన్న తర్వాత, మీరు ఇంకా వీటిని సాధారణమైన కొన్ని వాక్యాలు మాత్రమేనని అనుకుంటున్నారా? అవి అన్నిటికన్నా అనేంత సులభమైనవి కాదు, అవును కదా? మీకు దీని గురించి ముందే తెలుసా? ఒకవేళ దేవుడు ఈ కొన్ని వాక్యాలను నీకు వ్యక్తిగతంగా చెబితే, లోపల నీకు ఎలా అనిపిస్తుంది? ఒకవేళ నీవు మానవత్వం ఉన్న వ్యక్తివి కాకుండా, నీ హృదయము చల్లగా ఉంటే, అప్పుడు నీవు దేనిని అనుభూతి చెందవు, నీవు దేవుని ప్రేమను అభినందించలేవు, మరియు నీవు దేవుని హృదయాన్ని అర్థం చేసుకోవడానికి ప్రయత్నించవు. కానీ మనస్సాక్షి మరియు మానవతా దృక్పథం ఉన్న వ్యక్తిగా, నీవు వేరుగా భావిస్తావు. నీవు ఆత్మీయతను అనుభవిస్తావు, నీవు సంరక్షించబడ్డావనీ మరియు ప్రేమను పొందావనీ భావిస్తావు మరియు నీవు సంతోషాన్ని అనుభవిస్తావు. అది నిజం కాదా? నీవు సంగతులను అనుభవించినప్పుడు, నీవు దేవుని పట్ల ఎలా ప్రవర్తిస్తావు? నీవు దేవునితో అనుసంధానించబడినట్టుగా భావిస్తున్నావా? నీవు నీ హృదయపు లోతుల్లో నుండి దేవుని ప్రేమిస్తూ గౌరవిస్తావా? నీ హృదయము దేవునికి దగ్గరగా ఎదుగుతున్నదా? దేవుని ప్రేమ మానవునికి ఎంత ప్రాముఖ్యమో దీనిని బట్టి మీరు చూడవచ్చు. కానీ అత్యంత కీలకమైనది ఏమిటంటే, దేవుని ప్రేమ పట్ల మానవుని ప్రశంస మరియు అవగాహన. నిజానికి, దేవుడు తన కార్యపు ఈ దశలో ఇలాంటి విషయాలు చాలానే చెప్పలేదా? దేవుని హృదయాన్ని కొనియాడే ప్రజలు నేడు ఉన్నారా? ఇప్పుడు నేను మాట్లాడిన దేవుని చిత్తాన్ని మీరు గ్రహించగలరా? దేవుని చిత్తము ఇలా పటిష్టంగా, ప్రత్యక్షముగా, మరియు వాస్తవముగా ఉన్నప్పుడు మీరు దానిని నిజంగా అభినందించలేరు. అందుకనే మీకు దేవుని గురించిన వాస్తవ జ్ఞానం మరియు అవగాహన లేదని నేను అంటున్నాను. ఇది నిజం కాదా? అయితే ప్రస్తుతానికి మనం దాన్ని వదిలేద్దాం.

2. దేవుడు హవ్వను సృజించడం

ఆది 2:18-20 మరియు దేవుడైన యెహోవా—నరుడు ఒంటరిగా నుండుట మంచిది కాదు; వానికి సాటియైన సహాయమును వానికొరకు చేయుదుననుకొనెను. దేవుడైన యెహోవా ప్రతి భూజంతువును ప్రతి ఆకాశపక్షిని నేలనుండి నిర్మించి; ఆదాము వాటికి ఏ పేరు పెట్టునో చూచుటకు అతని యొద్దకు వాటిని రప్పించెను: జీవముగల ప్రతిదానికి ఆదాము ఏ పేరు పెట్టెనో ఆ పేరు దానికి కలిగెను. అప్పుడు ఆదాము సమస్త పశువులకును ఆకాశపక్షులకును సమస్త భూజంతువులకును పేరులు పెట్టెను; అయినను ఆదామునకు సాటియైన సహాయము అతనికి లేక పోయెను.

ఆది 2:22-23 తరువాత దేవుడైన యెహోవా తాను ఆదాము నుండి తీసిన ప్రక్కటెముకను, స్త్రీనిగా నిర్మించి, ఆమెను ఆదాము నొద్దకు తీసికొనివచ్చెను. అప్పుడు ఆదాము ఇట్లనెను, నా యెముకలలో ఒక యెముక, నా మాంసములో మాంసము: ఇది నరునిలోనుండి తీయబడెను, గనుక నారి అనబడును.

ఈ లేఖన భాగంలో ఒక కీలకమైన పంక్తి ఉన్నది: “జీవముగల ప్రతిదానికి ఆదాము ఏ పేరు పెట్టెనో, ఆ పేరు దానికి కలిగెను.” కాబట్టి, జీవము గల వాటన్నిటికీ వాటి పేర్లను పెట్టింది ఎవరు? అది ఆదాము, దేవుడు కాదు. ఈ వాక్య భాగం మానవజాతికి ఒక వాస్తవాన్ని తెలియజేస్తుంది: దేవుడు మానవుని సృజించినప్పుడు ఆయన అతనికి తెలివిని ఇచ్చాడు. అంటే, మానవుని తెలివి దేవుని నుండి వచ్చినది. ఇది ఖచ్చితం. కానీ ఎందుకు? దేవుడు ఆదామును సృజించిన తరువాత, ఆదాము పాఠశాలకు వెళ్ళాడా? అతనికి ఎలా చదవాలో తెలుసా? దేవుడు జీవము గలిగిన వివిధ జీవులను చేసిన తర్వాత, ఆదాము ఈ జీవున్నిటిని గుర్తించాడా? వాటి పేర్లు ఏమిటో దేవుడు అతనికి చెప్పాడా? నిజానికి, ఈ జీవులకు పేర్లను ఎలా పెట్టాలో దేవుడు అతనికి బోధించలేదు. అది నిజం! మరి, జీవము గలిగిన జీవులన్నిటికీ వాటి పేర్లను ఎలా పెట్టాలో మరియు ఏరకమైన పేర్లు వాటికి పెట్టాలో ఆదాముకు ఎలా తెలుసు? ఇది దేవుడు ఆదామును సృజించినప్పుడు అతనికి ఏమి జోడించాడు అనే ప్రశ్నకు సంబంధించినది. దేవుడు మానవుని సృజించినప్పుడు ఆయన తన తెలివితేటలను అతనికి జోడించాడని వాస్తవాలు రుజువు చేస్తున్నాయి. ఇది కీలక అంశం, కాబట్టి జాగ్రత్తగా వినాలి. మీరు అర్థం చేసుకోవాల్సిన మరొక కీలక అంశం కూడా ఉంది: ఆదాము జీవము కలిగిన జీవులన్నిటికీ వాటి పేర్లను పెట్టిన తర్వాత, ఆ పేర్లు దేవుని నిఘంటువులో స్థిరపరచబడ్డాయి. దీనిని నేను ఎందుకు ప్రస్తావిస్తున్నాను? ఎందుకంటే, దీనిలో దేవుని స్వభావము కూడా ఇమిడి ఉన్నది, మరియు ఇది నేను మరి ఎక్కువగా వివరించాల్సిన అంశము.

దేవుడు మానవుని సృజించి, అతనిలో జీవవాయువును ఊది, అయన తెలివితేటలు, ఆయన శక్తి సామర్థ్యాలు, మరియు ఆయన ఏమి కలిగి ఉన్నాడో మరియు ఏమై ఉన్నాడో దానిని నుండి కూడా కొంత అతనికి ఇచ్చాడు. దేవుడు మానవునికి ఇవన్నీ ఇచ్చిన తరువాత, మానవుడు స్వతంత్రంగా కొన్ని పనులను చేయగలుగుతూ తనంతట తానుగా ఆలోచించగలిగాడు. ఒకవేళ మానవుడు ఆలోచించేది మరియు చేసేది దేవుని దృష్టిలో మంచిదైతే, అప్పుడు దేవుడు దానిని అంగీకరిస్తాడు మరియు జోక్యం చేసుకోడు. మానవుడు చేసేది సరైనదైతే, దేవుడు దానిని నిలబెడతాడు. అయితే, “జీవముగల ప్రతిదానికి ఆదాము ఏ పేరు పెట్టెనో ఆ పేరు దానికి కలిగెను” అనే వాక్యము దేనిని సూచిస్తుంది? జీవము కలిగిన వివిధ జీవులకు పెట్టబడిన పేర్లలో దేనినైనా తగినట్టు మార్చడానికి దేవుడు చూడలేదని ఇది సూచిస్తుంది. ఒక జీవిని ఆదాము ఏ పేరుతో పిలిచాడో, ఆ జీవి పేరును ధృవీకరిస్తూ, దేవుడు “అలా కలుగును గాక” అని చెప్తాడు. ఆ విషయం గురించి దేవుడు ఏమైనా అభిప్రాయాన్ని వ్యక్త పరచాడా? లేదు, ఆయన కచ్చితంగా చేయలేదు. కాబట్టి, దీని నుండి మీరు ఏమి గ్రహిస్తారు? దేవుడు మానవునికి తెలివిని ఇచ్చాడు మరియు మానవుడు తనకు దేవుడిచ్చిన తెలివిని పనులను చేయడానికి ఉపయోగించాడు. ఒకవేళ మానవుడు చేసేది దేవుని దృష్టిలో సానుకూలంగా ఉంటే, అప్పుడది ఎలాంటి తీర్పు లేదా విమర్శ లేకుండా, అది ధృవీకరించబడి, గుర్తించబడి, అంగీకరించబడుతుంది. ఇది ఏ వ్యక్తి, లేదా దురాత్మ లేదా సాతాను చేయలేని పని. ఇక్కడ దేవుని స్వభావపు ప్రత్యక్షతను మీరు చూస్తున్నారా? ఒక మానవుడు, ఒక చెడిపోయిన వ్యక్తి, లేదా సాతాను, వారి నామములో ఎవరినైనా ఏదైనా వారు చేయలేని దానిని, చేయడానికి అనుమతిస్తారా? అసలు కానే కాదు! ఈ స్థానం కోసం ఆ ఇంకో వ్యక్తితో లేదా వారికి విభిన్నమైన మరో శక్తితో వారు పోరాడతారా? నిజంగా వారు చేస్తారు! అది ఒకవేళ ఆ సమయంలో ఆదాముతో పాటు ఉన్న ఒక చెడిపోయిన వ్యక్తి లేక సాతాను అయితే, ఆదాము చేస్తున్న దానిని వారు ఖచ్చితంగా తిరస్కరించేవారు. వారు స్వతంత్రంగా ఆలోచించగలిగిన సామర్ధ్యాన్ని కలిగి ఉన్నారని మరియు వారు ప్రత్యేకమైన సొంత వివేచనను కలిగి ఉన్నారని నిరూపించడానికి, ఆదాము చేసిన ప్రతి దానిని వారు సంపూర్ణంగా తిరస్కరించారు: “నీవు దీన్ని ఇలా పిలవాలనుకుంటున్నావా? సరే, నేను దీన్ని ఇలా పిలవను, నేను దాన్ని అలా పిలుస్తాను; నీవు దాన్ని టామ్ అని పిలిచావు అయితే నేను దీన్ని హ్యారీ అని పిలుస్తాను. నేను ఎంత తెలివైనవాడినో చూపించాలి.” ఇది ఎలాంటి స్వభావము? ఇది క్రూరమైన అహంకారము కాదా? మరి దేవుని సంగతేంటి? ఆయన అలాంటి స్వభావము కలిగి ఉన్నాడా? ఆదాము చేస్తున్న దాని పట్ల దేవునికి అసాధారణమైన అభ్యంతరాలు ఏమైనా ఉన్నాయా? సమాధానము నిస్సందేహంగా లేదు అని! దేవుడు వెల్లడి పరిచే స్వభావములో, వితండవాదం, అహంకారం లేదా స్వనీతి సూచన కాస్త కూడా లేదు. అంత మట్టుకు ఇక్కడ స్పష్టమయింది. ఇది చిన్న విషయముగా కనిపించవచ్చు కానీ, నీవు దేవుని మనస్సును అర్థం చేసుకోకపోతే, దేవుడు ఎలా వ్యవహరిస్తాడో మరియు దేవుని వైఖరి ఏమిటో గుర్తించడానికి నీ హృదయము ప్రయత్నించకపోతే, అప్పుడు నీవు దేవుని స్వభావాన్ని తెలుసుకోలేవు లేదా ఆయన స్వభావపు ప్రత్యక్షతను మరియు వ్యక్తీకరణను చూడలేవు. అది అలా కాదా? నేనిప్పుడు మీకు వివరించిన దానితో మీరు ఏకీభవిస్తారా? ఆదాము చర్యలకు ప్రతిస్పందనగా, “నీవు బాగా చేసావు, నీవు సరిగ్గా జరిగించావు, నేను ఒప్పుకుంటున్నాను!” అని దేవుడు గొప్పగా ప్రకటించలేదు. అయితే, ఆయన హృదయంలో, ఆదాము చేసిన దానిని, దేవుడు ఆమోదించాడు, అభినందించాడు, మరియు మెచ్చుకున్నాడు. సృష్టి తర్వాత ఆయన ఆదేశానుసారం దేవుని కొరకు మానవుడు చేసిన మొదటి పని ఇదే. ఇది దేవుని స్థానములో మరియు దేవుని తరఫున మానవుడు చేసిన పని. దేవుని దృష్టిలో, ఆయన మానవునికి అనుగ్రహించిన తెలివి నుండి ఇది ఉద్భవించింది. ఇది ఒక మంచి సంగతిగా, ఒక సానుకూలమైన విషయంగా దేవుడు చూశాడు. ఆ కాలంలో ఆదాము ఏమి చేశాడనేది మానవునిలో ఉన్న దేవుని తెలివికి మొదటి సాక్షాత్కారముగా ఉన్నది. ఇది దేవుని దృష్టిలో ఒక చక్కని సాక్షాత్కారము. ఇక్కడ నేను మీకు చెప్పదలుచుకున్నది ఏమిటంటే, ఆయన ఏమి కలిగి ఉన్నాడో ఏమై ఉన్నాడో మరియు ఆయన కలిగియున్న దానిలో కొంత భాగాన్ని మానవునికి అందించి తద్వారా మానవజాతి ఆయనను ప్రత్యక్ష పరిచే జీవము గల ఒక జీవిగా ఉండాలనేది దేవుని లక్ష్యము. అలాంటి జీవము గల జీవి ఆయన తరపున పని చేయడాన్ని దేవుడు చూడాలని కోరుకుంటున్నాడు.

3. దేవుడు ఆదాము హవ్వలకు చర్మపు చొక్కాయిలను చేయించాడు

ఆది 3:20-21 ఆదాము తన భార్యకు హవ్వ అని పేరు పెట్టెను. ఏలయనగా ఆమె జీవముగల ప్రతివానికిని తల్లి. దేవుడైన యెహోవా ఆదామునకును అతని భార్యకును చర్మపు చొక్కాయిలను చేయించి వారికి తొడిగించెను.

ఆదాము హవ్వకు పెట్టిన పేరు వెనుక వాస్తవ ఉద్దేశం ఉన్నట్లు కనుపరిచే, ఈ మూడవ వాఖ్య భాగాన్ని మనం పరిశీలన చేద్దాం. ఆదాము సృజించబడిన తరువాత, స్వతహాగా తాను ఉద్దేశాలను కలిగి అనేక సంగతులను అవహగన చేసుకున్నట్లుగా ఇది కనుపరుస్తుంది. అయితే ఇప్పటికి, మూడవ భాగము గురించిన చర్చలో అతడు ఏమి గ్రహించాడో లేక ఎంత మాత్రం గ్రహించాడో అనేది నా ప్రధాన లక్ష్యం కాదు కాబట్టి, దాని గురించి మనం అధ్యయనమో లేదా పరిశీలనో చేయబోవడం లేదు. అయితే మరి, నేను ఎత్తి చుపాలనుకుంటున్న ముఖ్యాంశం ఏమై ఉంటుంది? “దేవుడైన యెహోవా ఆదామునకును అతని భార్యకును చర్మపు చొక్కాయిలను చేయించి, వారికి తొడిగించెను,” అనే వాక్యాన్ని ఒకసారి మనం పరిశీలిద్దాం. ఈనాటి మన సహవాసంలో ఒకవేళ మనం ఈ లేఖన పంక్తిని గురించి విచారణ చేయనట్లైతే, ఈ వాక్యాలను గుర్చిన లోతైన అంతర్భావాలను మీరు ఎప్పటికీ తెలుసుకోలేరు. ముందుగా, నేను కొన్ని ఆధారాలు ఇస్తాను. కావాలంటే మీరు, ఏదేను తోట, అందులో ఆదాము హవ్వలు నివసిస్తున్నట్లు, ఊహించుకోండి. దేవుడు వారి చూడటానికి వెళ్తాడు, కానీ వారు దిగంబరులైనందున దాగుకుంటారు. దేవుడు వారిని కనుగొనలేక, ఆయన వారిని పిలిచిన తరువాత, “మా దేహాలు దిగంబరముగా ఉన్నందున మేము నీకు కనపడటానికి సాహసించలేము” అని అంటారు. వారు దిగంబరులుగా ఉన్న కారణాన్ని బట్టి వారు దేవునికి కనబడే సాహసం చేయలేరు. అయితే మరి, దేవుడైన యెహోవా వారి పట్ల ఏమి చేస్తాడు? “దేవుడైన యెహోవా ఆదామునకును అతని భార్యకును చర్మపు చొక్కాయిలను చేయించి, వారికి తొడిగించెను” అని మూల వాక్యము చెప్తుంది. దీన్ని బట్టి, దేవుడు వారి వస్త్రాలు తయారుచేయడానికి ఏమి ఉపయోగించాడో మీరు గ్రహించారా? దేవుడు వారికి వస్త్రాలు చేయడానికి జంతు చర్మాలను వాడుకున్నాడు. చెప్పాలంటే, మానవవునికి వస్త్రాలుగా ధరింపజేయడానికి దేవుడు ఉన్నితో అంగీలను చేశాడు. మానవుని కొరకు దేవుడు తయారుచేసిన మొదటి వస్త్రాలు ఇవే. ఈనాటి ప్రమాణాలను బట్టి చూస్తే వెంట్రుకలతో నేసిన అంగీ అనేది ఒక విలాసవంతమైన వస్తువు మరియు ధరించడానికి అందరూ కొనగలిగేది కాదు. ఒకవేళ ఎవరైనా నిన్ను ఇలా అడిగితే: మన పితరులు ధరించిన ప్రధమ వస్త్రాలు ఏమిటి? అది ఒక వెంట్రుకల అంగీ అని నీవు సమాధానమియ్యవచ్చు. ఈ వెంట్రుకల అంగీని తయారుచేసింది ఎవరు? దానిని చేసింది దేవుడే అని నీవు జవాబివ్వచ్చు! ఇక్కడ ఈ వస్తాలు దేవుడే తయారు చేశాడన్నది ప్రాముఖ్యమైన అంశముగా ఉన్నది. మరి అది చర్చించదగిన అంశము కాదా? నేను వర్ణించడాన్ని వినిన తరువాత, మీ మనస్సులో ప్రతిరూపము ఏమైనా ఆవిర్భవించిందా? కనీసం మీరు ఒక స్థూల సారాంశ నివేదికనైనా కలిగి ఉండవలసి ఉన్నది. నేడు మీతో మాట్లాడే ఈ అంశాన్ని వలన మానవుని మొదటి వస్త్రాలు ఏమైయున్నాయో మీకు తెలుస్తుందని కాదు. మరైతే, ఆ అంశము, ఏమై ఉంటుంది? ఇక్కడ అంశము వెంట్రుకల అంగీ గురించి కాదు, కానీ—ఆయన ఇక్కడ చేసిన దానిలో దేవుడు బయలుపరచినట్లుగా—ఆయన స్వభావము, ఆయన కలిగియున్న దానిని, మరియు ఆయన ఏమైయున్నాడో అనేదాని గురించి—ప్రజలు ఎలా తెలుసుకుంటారానేదే అంశమై యున్నది.

“దేవుడైన యెహోవా ఆదామునకును అతని భార్యకును చర్మపు చొక్కాయిలను చేయించి, వారికి తొడిగించెను.” ఈ సన్నివేశంలో, దేవుడు ఆదాము హవ్వలతో కూడా ఉన్నప్పుడు ఏ రకమైన రూపాన్ని ధరించినట్లు మనకు కనబడుతుంది? ఇరువురు మ్రాత్రమే ఉన్న ఈ ప్రపంచంలో, దేవుడు తనను తాను ఏ విధంగా కనుపరచుకుంటాడు? దేవుని రూపంలో ఆయన తనను తాను కనుపరచుకుంటాడా? హాంగ్ కాంగ్‌కు చెందిన సహోదర సహోదరీలూ, దయచేసి సమాధానమివ్వాలి. (ఒక తండ్రి రూపంలో.) దక్షిణ కొరియాకు చెందిన సహోదర సహోదరీలు, దేవుడు ఎటువంటి రూపంలో కనబడతాడని మీరు అనుకుంటున్నారు? (కుటుంబ యజమాని.) తైవాన్‌కు చెందిన సహోదర సహోదరీలు, మీరు ఏమై ఉంటుందని అనుకుంటున్నారు? (ఆదాము హవ్వల కుటుంబములో ఒకరి పాత్రయైన, ఒక కుటుంబ సభ్యుని పాత్ర.) మీలో కొంతమంది దేవుడు ఆదాము హవ్వల కుటుంబములో ఒక సభ్యునిగా ప్రత్యక్షమవుతాడని అనుకుంటారు, మరికొందరైతే దేవుడు ఆదాము హవ్వల కుటుంబానికి యజమానిగానో ఇంకొందరు ఒక తండ్రిగానో ప్రత్యక్షమవుతాడని చెప్తారు. ఇవన్నీ చాలావరకు సరైయైనవే. అయితే నేనేమి అందుకుంటున్నానో మీరు గమనిస్తున్నారా? ఈ ఇరువురు వ్యక్తులను దేవుడే సృజించి, ఆయన వారి పట్ల తోటివారిగా ప్రవర్తించాడు. వారిని మాత్రమే కుటుంబమని ఎంచి, దేవుడు వారి బ్రతుకులకు సంరక్షణ మరియు వారికి ఆహారము, వస్త్రాలను మరియు ఇంటి అవసరతలను సమకూర్చాడు. ఇక్కడ, దేవుడు ఆదాము హవ్వల తండ్రిగా కనబడతాడు. దేవుడు దీనిని చేసినప్పుడు, దేవుడు ఎంత శ్రేష్టమైన వాడని మానవుడు చూడలేదు; దేవుని సర్వాధికారాన్ని గానీ, ఆయన మర్మాన్ని గానీ, మరీముఖ్యంగా ఆయన ఉగ్రత లేక ప్రభావాన్ని గానీ అతడు చూడలేదు. అతడు చూసేదల్లా, దేవుని విధేయత, ఆయన అనురాగము, మానవునిపై ఆయనకున్న శ్రద్ధ మరియు అతడి పట్ల ఆయనకున్న బాధ్యత మరియు జాగ్రత్తయైయున్నది. దేవుడు ఆదాము హవ్వల పట్ల ప్రవర్తించిన తీరు అనేది తల్లిదండ్రులు తమ బిడ్డల పట్ల ఎంతగా శ్రద్దను కనుపరుస్తారో అందుకు తగినట్టుగా ఉన్నది. ఇది కూడా తల్లిదండ్రులు స్వంత కుమారులను కుమార్తెలను నిజముగా, స్పష్టముగా మరియు ప్రత్యక్షంగా, ప్రేమించి, సంరక్షించి జాగ్రత్త కలిగియుండటం లాంటిదే. తనను తాను ఆధిక్యమైన గొప్ప స్థితికి హెచ్చించుకోడానికి బదులుగా, మనిషికి వస్త్రాలు తయారు చేయడానికి దేవుడు వ్యక్తిగతంగా చర్మాలను వాడాడు. ఈ వెంట్రుకల అంగీ వారి మానాన్ని దాచడానికో లేక చలి నుండి వారిని కాపాడడానికో ఉపయోగించబడిందా అనేది విషయమే కాదు. అయితే ఈ వస్త్రాలను మానవుని దేహాన్ని కప్పడానికి దేవుడే వ్యక్తిగతంగా తన స్వహస్తాలతో తయారు చేశాడనేదే అస్సలు విషయమై ఉన్నది. ప్రజలు అనుకున్నట్లు, వస్త్రాల వాస్తవ స్థితిని లేదా ఆశ్చర్యకరమైన ఇతర విధానాల అవలంబన అనేది దేవుడు మాత్రమే చేస్తాడని ఆలోచించకుండా, దేవుడు చేయడు, చేయకూడదని మానవుడు అనుకున్న దానిని దేవుడే న్యాయబద్ధంగా జరిగించాడు. ఇదొక సామాన్యమైన విషయంగా కనపడొచ్చు— కొందరు వ్యక్తులైతే ఇది పేర్కొనదగినదని కూడా భావించకపోవచ్చు—అయితే అది దేవుని పట్ల చంచలమైన అభిప్రాయాలతో ఆవరించబడిన ఆయన అనుచరుడు ఆయన యధార్ధత మరియు మనోహరతలను గూర్చిన వివేకాన్ని పొంది, ఆయన విశ్వాస విధేయతలను చూడటానికి వీలును కల్పిస్తుంది. అది తామే గొప్పవారనీ మరియు బలవంతులనీ భావించే మహా దురహంకార ప్రజలను దేవుని యధార్ధత విధేయతల ఎదుట అవమానముతో వారి తలలను వంచుకునేలా చేస్తుంది. ఇక్కడ, దేవుని యధార్ధత విధేయతలనేవి ఆయన ఎంతటి ప్రేమామయుడో ప్రజలు తెలుసుకోడానికి మరింత దోహదపడతాయి. ప్రతిగా, “ఎల్లలులేని” దేవుడు, “ప్రేమామయుడైన” దేవుడు మరియు “సర్వశక్తిమంతుడైన” దేవుడు పేరుతో ప్రజలు తమ హృదయాలలో అంటిపెట్టుకుని ఉన్న దేవుడు నిరర్ధకంగా, అసహ్యంగా మారిపోయి, కొద్దిపాటి తాకిడికే కుప్పకూలిపోతాడు. నీవు ఈ వాక్యాన్ని చూసి ఈ కథనాన్ని విన్నప్పుడు, దేవుడు అటువంటి ఒక పనిని చేశాడని నీవేమైనా ఆయనను చులకనగా చూస్తున్నావా? కొంతమంది అలా ఉండొచ్చేమో, కానీ మిగిలిన వారు అందుకు విరుద్దమైన ప్రతిస్పందనలు కలిగి ఉంటారు. దేవుడు యదార్ధమైనవాడు మరియు ప్రేమమయుడని, నిశ్చయంగా దేవుని యధార్ధత మరియు మనోహరత్వమే తమను నడిపిస్తుందని వారు అనుకుంటారు. వారు దేవుని నిజ స్వరూపాన్ని చూసే కొలది, నిజమైన దేవుని ప్రేమ అస్తిత్వాన్ని, తమ హృదయాల్లోని దేవుని ప్రాధాన్యతను, మరియు అనుక్షణం ఆయన వారి పక్షాన నిలిచే తీరును వారు అంతగా కొనియాడతారు.

ఇప్పుడు, మన చర్చను ప్రస్తుతానికి అన్వయించి చూద్దాం. ఆదిలో దేవుడు తాను సృజించిన ప్రజలకోసం పలువిధాలైన ఈ చిన్న పనులను, ప్రజలు ఎన్నడూ ఆలోచించడానికి లేక ఆశించడానికి సాహసించని పనులను సైతం చేయగలిగినప్పుడు, మరి నేటి ప్రజల కోసం దేవుడు అటువంటి పనిలు చేస్తాడా? కొంతమంది, “అవును” అంటారు! మరి అలా ఎందుకు? ఎందుకనగా దేవుని గుణము కపటమైనది కాదు, మరియు ఆయన మనోహరత్వము కల్పితము కాదు. దేవుని గుణము అనేది నిజముగా ఉన్నది, వేరేవాళ్ళ చేత కల్పించబడింది కాదు, మరియు పలు కాలాలు, ప్రదేశాలను మరియు యుగాలను బట్టి మారేదైతే ఖచ్చితంగా కాదు. సాధారణమైనది మరియు నిరర్ధకమైనది అని ప్రజలు అనుకునే ఏదైనా పనిని—దేవుడు దీనిని కూడా చేస్తాడని ఊహించలేనంత పనికిమాలిన పనిని చేయడం ద్వారా మాత్రమే ఆయన యధార్ధతను మరియు మనోహరత్వాన్ని నిజంగా బయట పెట్టవచ్చు. దేవుడు గొప్పలు చెప్పుకునే వాడు కాదు. ఆయన మనోవైఖరిలో మరియు గుణములో ఎటువంటి అతిశయము, వేషధారణ, గర్వము లేక అహంకారమనేది లేదు. ఆయన ఎన్నడూ అతిశయించువాడు కాదు, కానీ ప్రతిగా తాను సృజించిన మనుష్యులను విశ్వసనీయత, నిజాయితీలతో ప్రేమిస్తాడు, శ్రద్ధను కనుపరుస్తాడు, సంరక్షిస్తూ, నడిపిస్తాడు. దేవుడు చేసిన దానిని చాలా కొద్దిమంది ప్రజలు మాత్రమే అభినందించినప్పటికీ, అనుభవించినప్పటికీ, లేక కనుగొన్నప్పటికీ, ఆయన నిశ్చయంగా దానిని చేస్తూనే ఉన్నాడు. దేవుడు అటువంటి గుణాన్ని కలిగియున్నాడని తెలుసుకోవడమనేది ఆయన యెడల ప్రజలకున్న ప్రేమపై ప్రభావం చూపుతుందా? దేవుని పట్ల వారు కలిగియున్న భయాన్ని అదేమైనా ప్రభావితం చేస్తుందా? నీవు దేవుని నిజ స్వరూపాన్ని తెలుసుకున్నప్పుడు, నీవు ఆయనకు ఇంకా సన్నిహితమై మానవజాతి పట్ల ఆయన కలిగియున్న ప్రేమ మరియు శ్రద్దను చాలా మనస్పూర్తిగా అభినందిస్తావనీ, అలాగే నీ హృదయాన్ని దేవునికి సమర్పించి ఆయనను గూర్చిన సంశయాలు సందిగ్దతల నుండి విడుదల పొందుతావనీ నేను ఆశిస్తున్నాను. దేవుడు మానవుని కొరకు ప్రతిదాన్ని నిమ్మళంగా జరిగిస్తున్నాడు, తన యధార్ధత, విశ్వసనీయత మరియు ప్రేమ ద్వారా అన్నిటినీ మౌనంగా చేస్తున్నాడు. అయితే, ఆయన చేసే దేని పట్లయినా తనకు ఎలాంటి చింత లేక విచారము ఉండదు, అలాగే ఎవరైనా ఏదోరకంగా ఆయనకు తిరిగి చెల్లించవలసిన అవసరము లేదు లేక మానవాళి నుండి ఏదైనా పుచ్చుకోవాలనే ఉద్దేశాలు ఎన్నడూ ఆయనకు లేవు. ఇప్పటివరకు ఆయన చేసిన ప్రతిదానిని బట్టి మానవాళి నిజ విశ్వాసాన్ని మరియు ప్రేమను పొందాలన్నదే ఆయన కలిగియున్న ఏకైక ఉద్దేశమైయున్నది. ఇక్కడితో, మొదటి అంశాన్ని నేను ముగిస్తున్నాను.

ఈ చర్చలేమైనా మీకు సహాయపడ్డాయా? ఎంత వరకు అవి దోహదపడ్డాయి? (దేవుని ప్రేమను గూర్చిన గ్రహింపు మరియు జ్ఞాననము మనకు చాలానే ఉన్నది.) (దేవుని వాక్యాన్ని చక్కగా అభినందించడానికి, ఆయన కలిగియున్న మనోభావాలను మరియు ఆయన చెప్పిన సంగతులు వాటిని చెప్పినప్పటి నేపథ్య భావాలను గ్రహించడానికి, ఆ సమయంలో ఆయనేమి అనుభూతి చెందాడో తెలుసుకోడానికి ఈ సహవాసపు విధానమనేది మనకు దోహదపడగలుగుతుంది.) ఈ వాక్యాలు చదివాక, మీలో ఎవరికైనా దేవుని వాస్తవికమైన అస్థిత్వము గురించి మరింత లోతైన అవగాహన కలిగిందా? ఇకపై దేవుని అస్తిత్వమనేది శున్యంగానో లేక సందిగ్ధంగానో ఉండదని మీరు అనుకుంటున్నారా? మీకు గనుక ఒకసారి ఇలా అనిపించిందంటే, దేవుడు సరిగ్గా మీ పక్షానే ఉన్నాడని అర్ధం చేసుకున్నారా? బహుశా ఇప్పటికిప్పుడు అంటే ఉద్రేకమనేది ప్రత్యక్షంగా కనపడకపోవచ్చు, లేక ఇప్పటికింకా మీరు దానిని అనుభవించలేకపోయి ఉండవచ్చు. అయితే ఒకానొక దినాన, మనస్పూర్తిగా మీరు మీ హృదయాల్లో దేవుని స్వభావము మరియు గుణము పట్ల ఒక గాంభీర్యమైన అభినందన మరియు వాస్తవ జ్ఞానాన్ని కలిగినప్పుడు, సరిగ్గా దేవుడు నీ పక్షానే ఉన్నాడని నీవు తెలుసుకుంటావు—నీవు మాత్రం దేవునిని యధార్ధముగా నీ హృదయంలోకి ఎప్పుడూ ఆహ్వానించలేదు. అదే సత్యం!

సహవాసానికి సబంధించిన ఈ పద్దతి గూర్చి మీరు ఏమనుకుంటున్నారు? మీరు కొనసాగగలరా? దేవుని కార్యము మరియు దేవుని స్వభావము అనే అంశము మీద ఈ విధమైన కూడిక చాలా భారంగా ఉంటుందని మీరేమైనా అనుకుంటున్నారా? మీరెలా భావిస్తున్నారు? (చాలా బాగుంది, ఉత్సాహంగా ఉన్నది) బాగుందని మీకు అనిపించేలా చేసింది ఏమిటి? మీరెందుకు ప్రేరేపితులయ్యారు? (ఇది ఏదేను తోటకి తిరిగి చేరుకోవడం, తిరిగి దేవుని వైపునే ఉండటం లాగా ఉందని.) వాస్తవానికి “దేవుని స్వాభావికత” అనేది ప్రజలకు కొంతమేర పరిచయం లేని ఒక అంశమైయున్నది, ఎందుకనగా సాధారణంగా మీరు ఊహించుకునేది, మీరు పుస్తకాలలో చదివేది లేక కూడికల్లో వినేది, ఒక గుడ్డివాడు ఏనుగును తాకుతునట్టు కాస్త నీవు అనుభూతి చెందడానికి దారితీస్తుంది—మీరు మీ చేతులతో తాకుతున్నట్లు మాత్రమే అనుకుంటారు, కాని నిజానికి మీరు దేనినీ దృశ్య భావన పొందలేరు. గుడ్డిగా చుట్టూ తడుముకోవడం అనేది నీకు దేవుని గూర్చి ఒక మాదిరి గ్రహింపునైనా ఇవ్వలేదు, ఆయనను గుర్చిన ఒక స్పష్టమైన అభిప్రాయాన్ని కలిగి ఉండటాన్ని విడిచిపెట్టండి; అది కేవలం నీ ఊహగానాన్ని ఇంకా పురికొల్పి, దేవుని స్వభావము మరియు గుణాన్ని గూర్చి సరిగ్గా అర్ధ నిర్ధారణ చేయకుండా నిరోధిస్తుంది, మరియు మీ ఊహాగానం నుండి ఉద్భవించే అపోహలు నీ హృదయాన్ని ఎప్పుడూ సందేహాలతో ముంచెత్తుతాయి. ఏదైనా విషయం పట్ల నీవు నిశ్చయత కలిగి లేకపోయినప్పటికీ, దానిని తెలుసుకోడానికి ప్రయత్నిస్తున్నప్పుడు, నీ హృదయంలో ప్రతివాదాలు మరియు పోరాటాలు ఎప్పుడూ ఉంటూనే ఉంటాయి, మరియు భంగం కలిగించిదన్న ఒక భావన కూడా, నిన్ను అయోయానికి మరియు కలవరానికి గురిచేస్తాయి. దేవుడిని అనుసరించాలనీ, దేవునిని తెలుసుకోవాలనీ, మరియు ఆయను స్పష్టంగా చూడాలనీ ఆశపడినప్పటికీ, జవాబులు ఎన్నటికీ కనుగొనలేకపోతున్నట్లు అనిపించడమనేది బాదపెట్టే విషయం కాదా? నిజానికి, ఈ మాటలు దేవునిని భయభక్తులతో అనుసరించి, తృప్తిపరచాలనే ఆశ కలిగిన వారిపైకి మాత్రమే ఎక్కుపెట్టబడ్డాయి. ఇటువంటి విషయాలను పట్టించుకోని ప్రజలకు ఇది అస్సలు విషయమే కాదు, ఎందుకనగా వారు దేవుని ప్రామాణికత మరియు అస్తిత్వం అనువాటిని ఒక చరిత్రగానో లేక ఊహానుభూతిగానో మాత్రమే ఉండాలని కోరుకుంటారు, కాబట్టి వారికిష్టమోచ్చినట్లు వారు చేస్తారు, కాబట్టి వారు అతిపెద్దవారిగానో లేక బహు ప్రాముఖ్యమైనవారిగానో ఉండొచ్చు, కాబట్టి వారు ఫలితార్ధాలను లేక్కచేయకుండానే దుర్మార్గపు క్రియలకు పాల్పడవచ్చు, కాబట్టి వారికి శిక్షను ఎదుర్కోవాల్సిన అవసరమో లేక ఏదైనా బాధ్యత వహించాల్సిన అవసరమో ఉండదు, దీన్నిబట్టి దుర్మార్గులను గూర్చి దేవుడు చెప్పిన సంగతులు సైతం వారికి వర్తించవు. ఇటువంటి ప్రజలు దేవుని స్వాభావికతను తెలుసుకోడానికి ఇష్టపడరు. వారు దేవుడు మరియు ఆయనను గూర్చిన సమస్తాన్ని అవగాహన చేసుకోడానికి ప్రయత్నించి విసిగి వేసారిపోయారు. దేవుడు లేడన్న దానికే వారు మొగ్గుచుపుతారు. ఈ వ్యక్తులు దేవుణ్ణి ప్రతిఘటిస్తారు, మరియు వెళ్ళగొట్టబడే వారిలో వీరు కుడా ఉంటారు.

తరువాత, నోవహు కథనము మరియు దేవుని కార్యమనే అంశముతో అది ఎలా ముడిపడి ఉందన్న దాని గురించి, దేవుని స్వభావం గురించి మరియు స్వయంభవుడైన దేవుణ్ణి గురించి మనము చర్చించనున్నాము. 

లేఖనాల్లోని ఈ భాగంలో నోవహు పట్ల దేవుడు ఏమి చేస్తున్నాడని మీరు చుస్తున్నారు? ఇక్కడ కూర్చున్న అందరికీ బహుశా లేఖనాలను చదవడాన్ని బట్టి: నోవహును ఓడను నిర్మించేలా చేసి, తరువాత దేవుడు జలప్రళయము ద్వారా లోకాన్ని నాశనం చేశాడన్న దాని గురించి కొంతమేర తెలిసి ఉండవచ్చు. నోవహు ఎనిమిది మందితో కూడిన తన కుటుంబాన్ని కాపాడుకోడానికి ఓడను నిర్మించి, అది వారు బ్రతికి మానవజాతి తదుపరి తరానికి పితరులుగా ఉండటానికి దేవుడు అనుమతించాడు. మనమిప్పుడు లేఖనాన్ని చూద్దాం.

బి. నోవహు

1. జలప్రళయముతో దేవుడు లోకాన్ని నాశనం చేయాలన్న ఉద్దేశించి నోవహును ఓడను నిర్మించాల్సిందిగా నిర్దేశించాడు

ఆది 6:9-14 నోవహు వంశావళి యిదే: నోవహు నీతిపరుడును తన తరములో నిందారహితుడునై యుండెను. నోవహు దేవునితోకూడ నడచినవాడు. షేము, హాము, యాపెతను ముగ్గురు కుమారులను నోవహు కనెను. భూలోకము దేవుని సన్నిధిని చెడిపోయియుండెను, భూలోకము బలాత్కారముతో నిండియుండెను. దేవుడు భూలోకమును చూచినప్పుడు అది చెడిపోయి యుండెను; భూమిమీద సమస్త శరీరులు తమ మార్గమును చెరిపివేసుకొని యుండిరి. దేవుడు నోవహుతో, సమస్త శరీరుల మూలముగా భూమి బలాత్కారముతో నిండియున్నది; గనుక నా సన్నిధిని వారి అంతము వచ్చియున్నది; ఇదిగో, వారిని భూమితోకూడ నాశనము చేయుదును. చితిసారకపు మ్రానుతో నీకొరకు ఓడను చేసికొనుము. అరలుపెట్టి ఆ ఓడను చేసి లోపటను వెలుపటను దానికి కీలు పూయవలెను.

ఆది 6:18-22 అయితే నీతో నా నిబంధన స్థిరపరచుదును; నీవును నీతో కూడ నీ కుమారులును, నీ భార్యయు, నీ కోడండ్రును, ఆ ఓడలో ప్రవేశింపవలెను. మరియు నీతోకూడ వాటిని బ్రదికించి యుంచుకొనుటకు సమస్త జీవులలో, అనగా సమస్త శరీరులయొక్క ప్రతి జాతిలో నివి రెండేసి చొప్పున నీవు ఓడలోనికి తేవలెను; వాటిలో మగదియు ఆడుదియు నుండవలెను. నీవు వాటిని బ్రదికించి యుంచుకొనుటకై వాటి వాటి జాతుల ప్రకారము పక్షులలోను, వాటి వాటి జాతుల ప్రకారము జంతువులలోను, వాటి వాటి జాతుల ప్రకారము నేలను ప్రాకు వాటన్నిటిలోను, ప్రతి జాతిలో రెండేసి చొప్పున నీ యొద్దకు అవి వచ్చును. మరియు తినుటకు నానావిధములైన ఆహారపదార్థములను కూర్చుకొని నీదగ్గర ఉంచుకొనుము; అవి నీకును వాటికిని ఆహారమగునని చెప్పెను. నోవహు అట్లు చేసెను; దేవుడు అతని కాజ్ఞాపించిన ప్రకారము యావత్తు చేసెను.

ఈ భాగాలను చదివిన తరువాత నోవహు ఎవరనే దాని గురించి మీకు ఒక సాధారణ అవగాహన కలిగిందా? నోవహు ఎటువంటి వ్యక్తిగా ఉన్నాడు? మూల వాక్యము: “అతని తరములలో నోవహు నీతిమంతుడు మరియు నిందారహితుడు” అని ఉన్నది. ఆధునిక ప్రజలు అర్ధం చేసుకున్నదాన్ని బట్టి, ఆ దినాలలో ఎటువంటి వ్యక్తి నీతిమంతుడు” అయ్యుంటాడు? ఒక నీతిమంతుడు తప్పనిసరిగా నిందారహితుడై ఉండాలి. ఈ నిందారహితుడు మానవ దృష్టిలో నిందారహితుడా, లేక దేవుని దృష్టిలో నిందారహితుడా అన్నది మీరేమైనా తెలుసుకున్నారా? నిస్సంకోచంగా, ఈ నిందారహితుడు దేవుని దృష్టిలో నిందారహితుడే, కానీ మానవుల దృష్టిలో మాత్రం కాదు. ఇది నిశ్చయమై ఉన్నది! మానవుడు అంధుడై, చూడలేకపోవడం ఇందుకు కారణమై ఉన్నది, దేవుడు మాత్రమే సమస్త భూగోళాన్ని మరియు ప్రతి ఒక్క వ్యక్తిని గమనిస్తాడు, మరియు దేవుడు మాత్రమే నోవహు నిందారహితుడని ఎరిగియున్నాడు. కావున, ఆయన నోవహును పిలిచిన క్షణం నుండే జలప్రళయంతో లోకాన్ని నాశనం చేయాలన్న దేవుని ప్రణాళిక మొదలైంది.

ఆ యుగంలో, చాలా ప్రాముఖ్యమైన పనిని చేయడానికి దేవుడు నోవహును పిలవాలని ఉద్దేశించాడు. ఈ కార్యాన్ని ఎందుకు జరిగించవలసి వచ్చింది? ఎందుకంటే, ఆ క్షణంలో దేవుడు తన హృదయంలో ఒక ప్రణాళికను కలిగి ఉన్నాడు. జల ప్రళయంతో లోకాన్ని నాశనం చేయాలన్నదే ఆయన ప్రణాళికయై ఉన్నది. ఎందుకు ఆయన లోకాన్ని నాశనం చెయ్యాలి? ఇక్కడ సెలవిచ్చినట్లు: “భూలోకము దేవుని సన్నిధిని చెడిపోయియుండెను; భూలోకము బలాత్కారముతో నిండియుండెను.” “భూలోకము బలాత్కారముతో నిండియుండెను” అన్న వాక్యం నుండి మీరేమి సంగ్రహించారు? ఇది భూమి మీద లోకము దాని జనము ఘోరమైన చెడుతనానికి ఒడిగట్టిన ఒక ఉత్పాతమై ఉన్నది: కాబట్టే, “భూలోకము బలాత్కారముతో నిండియున్నది.” నేటి వ్యవహారిక భాషలో చెప్పాలంటే, “భూలోకము బలాత్కారముతో నిండియున్నది” అంటే మొత్తం వికృతమై పోయిందని భావం. మానవునికి, జీవితపు ప్రతి దశలో క్రమబద్ధమైన సాదృశ్యతలన్నీ పోగొట్టుకుని, ప్రతిదీ గందరగోళంగా మరియు అదుపు చేయలేనిదిగా మారిపోయిందనేది దీని అర్ధమై ఉన్నది. దేవుని దృష్టిలో, లోక ప్రజలందరూ చాలా చెడిపోయారనేది దీని అర్ధమై ఉన్నది. అయితే చెడుతనము ఏ మేర వరకు ఉంది? దేవుడు వారిని చూసి తట్టుకోలేనంత లేక సహించలేనంత మేర చెడుతనానికి పాల్పడ్డారు. దేవుడు వారిని నాశనం చేయాలని ఉద్దేశించే స్థాయి చెడుతనానికి ఒడిగట్టారు. దేవుడు లోకాన్ని నాశనం చేయాలని తీర్మానించుకున్నప్పుడు, ఒక ఓడను కట్టడానికి ఎవరో ఒకరిని కనుగొనాలని దేవుడు భావించాడు. దేవుడు ఈ కార్యాన్ని నిర్వహించడానికి నోవహును ఏర్పరచుకున్నాడు; అంటే, ఆయన నోవహు చేత ఓడను నిర్మింపజేశాడు. ఆయన నోవహునే ఎందుకు ఏర్పరచుకున్నాడు? దేవుని దృష్టిలో, నోవహు ఒక నీతిమంతుడుగా ఉన్నాడు; దేవుడు ఏదైతే సూచించాడో, నోవహు ఆలాగే చేశాడు. చెప్పాలంటే, దేవుడు చెప్పిన ప్రతిదానిని చేయడానికి నోవహు సిద్దపడ్డాడు. దేవుడు తనతో పాటు కార్యము జరిగించి, తాను అప్పగించిన దానిని నెరవేర్చడానికి—భూమి మీద తన కార్యాన్ని సంపూర్తి చేయడానికి ఇటువంటి వ్యక్తిని కనుగొనాలనుకున్నాడు. అప్పట్లో, నోవహు కాకుండా అటువంటి కార్యాన్ని సంపూర్తి చేయగలిగే వ్యక్తి ఇంకెవరైనా ఉన్నారా? ఖచ్చితంగా లేరు! దేవుడు అప్పగించిన దానిని నెరవేర్చగలిగే ఒకేఒక వ్యక్తి, పనిమంతుడు నోవహు మాత్రమే, కాబట్టే దేవుడు అతడిని ఎంచుకున్నాడు. అయితే, దేవుడు ప్రజలను రక్షించే అవధులు మరియు ప్రామాణికాలు అప్పుడున్న లాగానే ఇప్పుడూ ఉన్నాయా? ఖచ్చితంగా ఒక వ్యత్యాసం ఉన్నదనేదే దీనికి సమాధానం! మరి నేనెందుకు ఇలా అడుగుతున్నాను? ఆ కాలంలో దేవుని దృష్టిలో నోవహు ఒక్కడే నీతిమంతునిగా ఉన్నాడంటే, అది తన భార్య లేక తన కుమారులు కోడళ్ళలో ఎవరూ నీతిమంతులు కారని తెలియజేస్తుంది, అయితే అప్పటికీ నోవహును బట్టే దేవుడు వారిని మన్నించాడు. దేవుడు ప్రస్తుతం చేసినట్లుగా వారి మీద ఆక్షేపణలు చేయకపోవడమే, కాకుండా ఎనిమిది మంది నోవహు కుటుంబ సభ్యులందరినీ బ్రతికించాడు. నోవహు నీతిని బట్టి వారు దేవుని దీవెనలను పొందుకున్నారు. నోవహు లేకపోతే, దేవుడు అప్పగించిన దానిని వారిలో ఎవరూ నెరవేర్చే వారు కాదు. దీన్నిబట్టి, లోక వినాశనం నుండి తప్పించుకోవాల్సిన ఒకేఒక వ్యక్తి నోవహు అయితే, మిగిలిన వారు కేవలం దాయాదులైన లబ్దిదారులుగా ఉన్నారు. దేవుడు తన నిర్వహణ కార్యాన్ని లాంఛనంగా మొదలుపెట్టే మునుపటి యుగంలో, ఏ నియమ ప్రామాణికతల చేత ఆయన ప్రజలతో వ్యవహరించి వారిని అడిగాడో అవి కొంతమట్టుకు సడలించబడ్డాయన్నట్టు అది కనుపరుస్తుంది. ఈ నాటి ప్రజలకు, ఎనిమిది మంది ఉన్న నోవహు కుటుంబము పట్ల దేవుడు ప్రవర్తించిన పద్ధతి “న్యాయబద్ధంగా” లేనట్లు కనపడుతుంది. కానీ ఆయన ప్రస్తుతం ప్రజల పట్ల జరిగిస్తున్న గొప్ప కార్యపు పరిమాణాన్ని ప్రస్తుతం ఆయన తెలియజేసే వాక్యపు గొప్ప పరిమాణంతో సరిపోల్చి చూస్తే, ఎనిమిది మందితో కూడిన నోవహు కుటుంబము పట్ల దేవుడు ప్రవర్తించిన తీరు ఆ కాలంలో ఆయన కార్యపు నేపథ్యము ద్వారా అందించబడిన ఒక కార్యపు నియమముగా మాత్రమే ఉన్నది. పోల్చి చూస్తే, దేవుని వద్ద నుండి అధికంగా పొందినది ఎనిమిది మంది ఉన్న నోవహు కుటుంబమా, లేక ఈ నాటి ప్రజలా?

నోవహు పిలవబడటమనేది ఒక మామూలు విషయమే, కానీ మనం మాట్లాడుకుంటున్న దానిలో ముఖ్య అంశమైన— దేవుని స్వభావము, ఆయన సంకల్పము, మరియు ఈ గ్రంథములోని ఆయన గుణము అనేది—అంత సరళమైనదేమీ కాదు. ఇటువంటి పలురకాలైన దేవుని దశలను అవగాహన చేసుకోడానికి, మొదట మనం దేవుడు ఎటువంటి వ్యక్తిని పిలవాలని ఆశిస్తున్నాడో సరిగా గ్రహించాలి, దాని నుండి, ఆయన స్వభావము, సంకల్పము, మరియు గుణాన్ని తెలుసుకోవాలి. ఇదే కీలకమైనది. మరి దేవుని దృష్టిలో, ఆయన పిలిచే ఈ మనిషి మాములుగా ఎటువంటి వ్యక్తి అయ్యుండాలి? అది ఖచ్చితంగా ఆయన వాక్కులను వినగలిగి ఆయన ఆదేశాలను పాటించగలిగే వ్యక్తియై ఉండాలి. అదే విధంగా, దేవుని వాక్యాన్ని ప్రచురించడాన్ని బాధ్యతగా ఎంచి దాన్ని నెరవేర్చడానికే తాము కట్టుబడి ఉన్నామన్నట్టు ప్రవర్తించే వ్యక్తియై, అది కూడా బాధ్యతాయుతమైన భావాన్ని కలిగియున్న వ్యక్తిగా ఉండాలి. మరైతే ఈ వ్యక్తి దేవుణ్ణి ఎరిగినవాడై ఉండాల్సిన అవసరమున్నదా? లేదు. ఆ కాలంలో, నోవహు దేవుని బోధనలు పెద్దగా విన్నదీ లేక దేవుని కార్యాన్ని ఏమైనా అనుభవించినదీ లేదు. అందువలన, దేవుని గూర్చిన అవగాహనను నోవహు చాలా తక్కువ కలిగి ఉన్నాడు. నోవహు దేవునితో నడిచెను అనేది ఇక్కడ రాయబడినప్పటికీ, అతడు దేవుడిని వ్యక్తిగా ఎప్పుడైనా చూశాడా? ఖచ్చితంగా లేదన్నదే సమాధానం! ఎందుకంటే, ఆ దినాలలో, దేవదూతలు మాత్రమే ప్రజల మధ్యకు వచ్చేవారు. విషయాలను చెప్పి జరిగించడంలో వారు దేవునికి ప్రాతినిధ్యం వహించగలిగినప్పటికీ, వారు దేవుని చిత్తాన్ని మరియు ఆయన ఆశయాలను తెలియజేయడం మాత్రమే చేసేవారు. దేవుని రూపము మనిషికి ముఖాముఖిగా వెల్లడి చేయబడలేదు. లేఖనాల్లోని ఈ భాగంలో, మొత్తంగా నోవహు చేయాల్సి వచ్చింది ఏమిటి మరియు దేవుడు అతడికి ఇచ్చిన ఆదేశాలు ఏమై ఉన్నాయన్న దానినే మనము ప్రధానంగా చూస్తాము. కాబట్టి దేవుడు ఇక్కడ తెలియజేసిన ముఖ్యాంశము ఏమిటి? దేవుడు చేసే ప్రతిదీ సంక్షిప్తతతో రూపొందించబడింది. ఏదైనా ఒక సంగతి లేక పరిస్థితి సంభవించడాన్ని గమనించినప్పుడు, దాన్ని అంచనా వేయడానికి తన దృష్టిలో ఒక ప్రామాణికం ఉంటుంది, దాన్ని పరిష్కరించడానికి ఆయన ఒక ప్రణాళిక ఏమైనా ప్రయోగించాలా లేక ఈ విషయాన్ని లేదా పరిస్థితిని పరిష్కరించడానికి ఏ పద్దతిని అవలభించాలన్న దానిని ఈ ప్రామాణికమే నిశ్చయిస్తుంది. ప్రతిదాని పట్ల ఆయనకున్న భావనలలో నిష్పాక్షపాతము లేక కొరత అనేది లేదు. నిజానికి ఇది పూర్తి విరుద్దంగా ఉంది. దేవుడు నోవహుతో చెప్పిన దాన్ని తెలియజేసే ఒక వచనం ఇక్కడ ఉన్నది: “సమస్త శరీరుల మూలముగా భూమి బలాత్కారముతో నిండియున్నది గనుక నా సన్నిధిని వారి అంతము వచ్చియున్నది; ఇదిగో వారిని భూమితోకూడ నాశనము చేయుదును.” దేవుడు దీనిని పలికినప్పుడు, తాను కేవలం మనుష్యులను మాత్రమే నాశనం చేస్తున్నట్టుగా ఆయన ఉద్దేశించాడా? లేదు! శరీర సంబంధమైన జీవరాశులన్నిటినీ నాశనం చేయబోతున్నట్టు దేవుడు పలికాడు. దేవుడు ఎందుకు వినాశనాన్ని కోరుకున్నాడు? ఇక్కడ దేవుని స్వభావపు ప్రత్యక్షత మరొకటి ఉన్నది; దేవుని దృష్టిలో, మనిషి చెడుతనము పట్ల, మాలిన్యము, బలత్కారము, శరీరులందరి అవిధేయత పట్ల ఆయనకున్న సహనానికి ఒక హద్దు ఉన్నది. ఆయన హద్దు ఏమిటి? దేవుడు పలికినట్లు: “దేవుడు భూలోకమును చూచినప్పుడు, అది చెడిపోయి యుండెను; భూమిమీద సమస్త శరీరులు తమ మార్గమును చెరిపివేసుకొని యుండిరి.” “భూమిమీద సమస్త శరీరులు తమ మార్గమును చెరిపివేసుకొని యుండిరి” అనే వాక్యానికి అర్ధం ఏమిటి? దేవుడిని వెంబడించిన వారు, దేవుని నామమున ప్రార్ధించే వారు, ఒకప్పుడు దేవునికి దహనబలిని అర్పించిన వారు, నోటితో దేవునిని ఒప్పుకుని దేవుడిని స్తుతించిన వారితో సహా—ఒకసారి తమ ప్రవర్తన చెడుతనముతో నిండి దేవుని దృష్టికి వెళ్లిందంటే, ఆయన వారిని నాశనం చేయాల్సి ఉంటుందని దాని అర్ధం. అదే దేవుని హద్దు. కాబట్టి, మనిషి పట్ల మరియు శరీరులందరి చెడుతనము పట్ల దేవుడు ఎంతమేరకు సహనాన్ని కలిగి ఉంటాడు? ఎంతవరకు అంటే, దేవుడిని వెంబడించే వారు లేక అవిశ్వాసులు అని కాకుండా, ప్రజలందరూ సన్మార్గంలో నడవకుండా ఉన్నంతవరకే సహనం కలిగి ఉంటాడు. ఎంతవరకు అంటే, మనిషి నైతికంగా చెడిపోయి బ్రష్టత్వంతో నిండిపోవడం మాత్రమే కాదు, కానీ దేవుని అస్తిత్వాన్ని నమ్మేవారు ఒక్కరూ లేకుండా, దేవుని చేత లోకం పాలించబడుతుందని ఆ దేవుడే ప్రజలను వెలుగు మరియు సన్మార్గంలోకి తీసుకురాగాలడని నమ్మే వారు ఎవరూలేనంత వరకే సహనం కలిగి ఉంటాడు. ఎంతవరకు అంటే, మనిషి దేవుని అస్తిత్వాన్ని ధిక్కరించి దేవుడు ఉనికిలో ఉండటాన్నే ఒప్పుకోనంత పరిస్థితి రానంతవరకే సహనం కలిగి ఉంటాడు. ఒకసారి మాననవుని చెడుతనము గనుక ఈ స్థాయిని చేరుకుందంటే, దేవుడు ఇక ఏమాత్రమూ సహించలేడు. దాని స్థానంలో ఏమి ఉంటుంది? దేవుని ఉగ్రత మరియు దేవుని శిక్ష వస్తుంది. అప్పుడది దేవుని స్వభావానికి సంబంధించిన ఒక అసంపూర్ణమైన ప్రత్యక్షతగా లేదా? ప్రస్తుత యుగమందు, దేవుని దృష్టిలో నీతిమంతులు ఎవరూ లేరా? దేవుని దృష్టిలో నిందారహితులు ఎవరూ లేరా? ఈ ఒక్క యుగంలోనే భూమి మీదున్న శరీరులందరి నడవడిక దేవుని దృష్టిలో చెడిపోయిందా? ఈ నాటి యుగమందు దేవుడు సంపుర్ణులుగా చేయాలనుకుంటున్న వారు దేవుడిని వెంబడించి ఆయన రక్షణను స్వీకరించగలిగే వారు తప్ప—శరీర సంబందులైన ప్రజలందరూ—దేవుని సహనపు పరిధిని సవాలు చేయడం లేదా? మీ ప్రక్కన జరిగేది—మీ కళ్ళతో చూసి మీ చెవులతో వింటూ, ఈ లోకంలో మీరు అనుదినమూ వ్యక్తిగతంగా అనుభవించేదంతా—బలత్కారముతో నిండి లేదా? దేవుని దృష్టిలో, అలాంటి ఒక లోకము, అలాంటి ఒక యుగము అంతము చేయబడకూడదా? ప్రస్తుత యుగానికి సంబంధించిన నేపథ్యము నోవహు కాలానికి చెందిన నేపథ్యానికి పూర్తి భిన్నంగా ఉన్నప్పటికీ, మనిషి చెడుతనము పట్ల దేవునికున్న స్పందనలు మరియు ఉగ్రత సరిగ్గా ఒకేలాగే ఉన్నాయి. దేవుడు తన కార్యాపు కారణాన్ని బట్టి సహించగలుగుతున్నాడు, కానీ పరిస్థితులు సందర్భాలను బట్టి చూస్తే, దేవుని దృష్టిలో ఈ లోకము ఎప్పుడో నాశనమై ఉండాలి. ఇప్పుడున్న పరిస్థితులు జలప్రళయం వలన లోకము నాశనం చేయబడినప్పటి వాటికంటే ఎంతో మించి పోయాయి. అయితే వ్యత్యాసం ఏమిటి? బహుశా మీలో ఎవరూ అభినందించలేని విధంగా, దేవుని హృదయాన్ని మిక్కిలి బాధించే విషయం కూడా ఇదే.

జలప్రళయం చేత ఆయన లోకాన్ని నాశనం చేసినప్పుడు, ఒక ఓడను నిర్మించి కొంత సన్నాహపు కార్యాన్ని జరిగించాల్సిందిగా నోవహను దేవుడు పిలవగలిగాడు. తన కొరకు ఈ వరుస కార్యాలను జరిగించడానికి, నోవహు అనే ఒక వ్యక్తిని దేవుడు పిలుచుకున్నాడు. అయితే ఈ ప్రస్తుత యుగంలో మాత్రం, దేవుడు పిలుచుకోడానికి ఎవరూ లేరు. మరి అలా ఎందుకు? బహుశా ఇక్కడ కూర్చున్న ప్రతి ఒక్కరు కారణాన్ని చక్కగా గ్రహించి తెలుసుకోవచ్చు. నేను దాన్ని పలకడం మీకు అవసరమా? దాన్ని పెద్దగా చెప్పడం వలన మీ ముఖం చిన్నబోయేలా చేసి, అందరినీ ఇబ్బంది పెట్టొచ్చు. కొందరైతే, “దేవుని దృష్టిలో మనము నీతిమంతులము నిందారహితులము కాకపోయినప్పటికీ, ఒకవేళ దేవుడు మనల్ని ఏదైనా చేయాలని ఆజ్ఞాపిస్తే, దాన్ని చేసే సమర్ధత మనమింకా కలిగే ఉంటాము” అని చెప్పొచ్చు. ఇదివరకు, ఆయన భయంకరమైన విపత్తు రాబోతుందని చెప్పినప్పుడు, మేము ఆ విపత్తులో కావాల్సిన ఆహార పదార్ధాలను సిద్దపర్చుకోవడం మొదలుపెట్టాము. ఇదంతా దేవుని ఆశయాల మేరకు జరగలేదా? దేవుని కార్యానికి మనము నిజంగా సహకరించలేదా? నోవహు చేసిన వాటితో మనము చేసిన ఈ పనులను సరిపోల్చలేమా? మనము చేసిన దానినే చేయడమనేది నిజమైన విధేయత కాదా? మనము దేవుని ఆదేశాలను అనుసరించడంలేదా? దేవుని వాక్కులపై మనకున్న విశ్వాసాన్ని బట్టి దేవుడు చెప్పినట్లు మనం చేయలేదా? మరెందుకు దేవుడు ఇంకా చింతిస్తున్నాడు? దేవుడు తాను పిలవడానికి ఎవ్వరు లేరని ఎందుకు అన్నాడు?” మీ పనులకు నోవహు పనులకు మధ్య వ్యత్యాసమేమైనా ఉన్నదా? వ్యత్యాసం ఏమిటి? (ప్రళయం కోసం ఈ దినానే ఆహారం సిద్దపరచడమనేది మా మదిలోని భావన.) (మన పనులు “నీతిమంతులుగా” ఉండేంతగా ఉండవు, అయితే నోవహు మాత్రం దేవుని దృష్టిలో ఒక నీతిమంతునిగా ఉన్నాడు.) మీరు చెప్పింది ఎంతో దూరంలో లేదు. నోవహు చేసిన దానికి ప్రస్తుతం ప్రజలు చేస్తున్న దానికి ప్రముఖమైన విభిన్నత ఉన్నది. దేవుని ఆదేశానుసారం నోవహు జరిగించినప్పుడు, దేవుని తలంపులు ఏమైయున్నాయో అతనికి తెలీదు. దేవుడు ఏమి నెరవేర్చాలని ఆశించాడో అతడికి తెలీదు. దేవుడు కేవలం అతనికి ఒక ఆజ్ఞను ఇచ్చి ఒక పని చేయడానికి అతనికి ఆదేశించాడు, అధిక వివరణ ఏమీ లేకుండానే, నోవహు ముందుకెళ్ళి దానిని చేశాడు. అతడు రహస్యంగా దేవుని తలంపులను తెలుసుకోడానికి ప్రయత్నంచలేదు, లేక అతడు దేవుణ్ణి ప్రతిఘటించడమో లేదా కపటత్వాన్ని కనుపరచడమో చేయలేదు. అతడు వెంటనే వెళ్లి నిష్కపటమైన పవిత్ర హృదయంతో ఆ ప్రకారం చేశాడు. దేవుడు అతడిని చేయమన్నది ఏదైనా, అతడు చేయడం, దేవుని వాక్యాన్ని విని పాటించడమనేది తాను చేసిన దానిమీద తనకున్న విశ్వాసాన్ని స్థిరపరచింది. ఆవిధంగా దేవుడు పురమాయించిన దానిని అతడు ముక్కుసూటిగా సహజంగా పరిష్కరించాడు. ఆయన గుణము—ఆయన కార్యాల భావము విధేయతే తప్ప, ప్రవచించడము కాదు, ఎదిరించడమూ కాదు, పైగా, తన స్వప్రయోజనాల గురించో లేక తన లాభనష్టాల గురించో ఆలోచించడం లేదు. తదుపరిగా, దేవుడు లోకాన్ని జలప్రళయం చేత నాశనం చేస్తానని చెప్పినప్పుడు, నోవహు ఎప్పుడు ఏం విషయాలు జరుగుతాయని అడగలేదు, మరియు అతడు దేవుడు లోకాన్ని ఎలా నాశనం చేయబోతున్నాడన్నది ముమ్మాటికి ఆయనను అడుగలేదు. అతడు కేవలం దేవుడు ఆదేశించినట్లు జరిగించాడు. దేవుడు దానిని ఏ విధంగా నిర్మించాలి మరియు దేనితో నిర్మించాలని ఆశించాడో, అతడు దేవుడు అడినట్లుగానే చేసి తక్షణమే పనిని కూడా మొదలుపెట్టాడు. దేవుణ్ణి సంతృప్తిపరచాలన్న వైఖరితో అతడు దేవుని ఆదేశాలను అనుసరించి నడచుకున్నాడు. అతడేమైనా జలప్రళయం నుండి తననుతాను తప్పించుకోడానికి దాన్ని చేస్తున్నాడా? లేదు. లోకము నాశనం చేయబడటానికి ముందు ఇదెంత కాలం ఉంటుందని అతడేమైనా దేవుణ్ణి అడిగాడా? అతడు ఏం అడుగలేదు. ఓడను నిర్మించడానికి ఎంతకాలం పడుతుందనేది అతనికేమైనా తెలుసా లేక అతడు దేవుణ్ణి అడిగాడా? అతనికి అది కూడా తెలీదు. అతడు కేవలం లోబడి, చెప్పింది విని, ఆ ప్రకారం నడుచుకున్నాడు. ఇప్పుడున్న ప్రజలు అలా కాదు: దైవ వాక్యము ద్వారా కొద్దిపాటి సమాచారం బయటకు వచ్చిన వెనువెంటనే, గాలిలో ఆకుల చప్పుడును ప్రజలు పసిగట్టిన వెంటనే, ఏదేమైనా మూల్యాన్ని లెక్క చేయకుండా, వారు తినడానికి, త్రాగడానికి, మరియు తరువాతి కాలంలో వాడుకునే వాటిని సిద్దపరచడానికి, విపత్తు విరుచుకుపడినప్పుడు తాము తప్పించుకునే మార్గాలను సైతం ప్రణాళిక చేయడానికి, తక్షణమే వారు రంగంలోకి దిగుతారు. ఇంత కన్నా ఆసక్తికరమైనది ఏమిటంటే, ఇటువంటి కీలకమైన క్షణంలో, మనిషి మెదళ్లు “పని పూర్తి చేయడంలో” చాలా చురుకుగా ఉంటాయి. దేవుడు ఎలాంటి ఆదేశాలు ఇవ్వని పరిస్థితుల్లో కూడా, మానవుడు ప్రతిదానికి ఎంతో సముచితంగా ప్రణాళిక వేయగలడు. అలాంటి ప్రణాళికలను వర్ణించడానికి మీరు, “పరిపూర్ణమైనది” అన్న మాటని వాడొచ్చు. దేవుడు ఏమి చెప్తున్నాడు, దేవుని తలంపులు ఏమైయున్నాయి, లేక దేవుడు ఏమి ఆశిస్తున్నాడన్న విషయానికొస్తే, దానిని ఎవరూ పట్టించుకోరు మరియు ఎవరూ దానిని మెచ్చుకోడానికి ప్రయత్నించరు. ఈ నాటి ప్రజలకు మరియు నోవహుకు మధ్య ఉన్న అతిపెద్ద విభేదం ఇది కాదా?

ఈ గ్రంధంలోని నోవహు కథనంలో, మీరు దేవుని స్వభావంలోని ఒక భాగాన్ని గమనించారా? మానవుని చెడుతనము, అపవిత్రత, మరియు బలత్కారము పట్ల దేవుడు కలిగియున్న సహనానికి హద్దు ఉన్నది. ఆయన ఆ హద్దును చేరినప్పుడు, ఇక ఏ మాత్రమూ సహించకుండా తన నూతన నిర్వహణ మరియు నూతన ప్రణాళికను మొదలుపెట్టి, తాను చేయవలసిన దానిని చేయడం ఆరంభించి, తన క్రియలను మరియు తన స్వభావపు మరో కోణాన్ని బయలుపరుస్తాడు. ఈ విధమైన ఆయన కార్యమనేది తాను ఎప్పుడూ మానవుని చేత బాధింపబడకుండా ఉండటానికో, ఆయన బలముతో ఉగ్రతతో నిండియున్నాడని నిరూపించడానికో కాదు, మరియు ఇది ఆయన మానవజాతిని నిర్మూలము చేయగలడని కనుపరచడానికి కాదు. అది ఈ విధమైన మానవజాతి ఆయన యెదుట నివసించడానికి, ఆయన ఆధీనములో జీవించడానికి ఆయన స్వభావము మరియు పరిశుద్ద గుణములు ఇకపై ఎన్నడూ అనుమతించలేవు లేక సహించలేవు. చెప్పాలంటే, సమస్త మానవాళి ఆయనకు విరోధముగా ఉన్నప్పుడు, భూమి అంతటిమీద ఆయన రక్షించగలిగిన వాడు ఒకడునూ లేనప్పుడు, అటువంటి మానవజాతి పట్ల మరియు చిత్తము పట్ల ఆయన ఇక ఎన్నటికీ సహనాన్ని కనుపరచకుండా, ఈ విధమైన మానవాళిని నిర్ములించడానికి, ఎలాంటి అనుమానం లేకుండా, తన ప్రణాళికను నిర్వహిస్తాడు. దేవుని చేత జరిగించబడే అలాంటి కార్యము ఆయన స్వభావము ద్వారా నిశ్చయించబడుతుంది. ఇది ఒక అవశ్యకమైన ఫలితార్ధముగా, మరియు దేవుని ఆధిపత్యమందు సృజించబడిన ప్రతి జీవి ఖచ్చితంగా భరించవలసిన పర్యవసానమై ఉన్నది. ఇప్పుడున్న ఈ యుగంలో, దేవుడు తన ప్రణాళికను నెరవేర్చి తాను రక్షించాలనుకున్న వారిని రక్షించడానికి ఇక ఎదురుచూడలేడని ఇది కనుపరచట్లేదా? ఈ పరిస్థితుల్లో, దేనిపట్ల దేవుడు అధిక శ్రద్ధను కలిగి ఉన్నాడు? ఆయనను ఏమాత్రమూ వెంబడించని వారు లేక ఎలాగైనా ఆయనను విరోధించాలనే వారు తనపట్ల ఎలా వ్యవహరిస్తారు లేక తనను ఎలా ప్రతిఘటిస్తారనో, లేక మానవాళి తనను ఎలా దూషిస్తుందనో పట్టించుకోడు. ఆయనను వెంబడించే వారు, తన నిర్వహణ ప్రణాళికలోని రక్షణకు సంబంధించిన లక్ష్యాలు, ఆయన చేత సంపూర్ణ పరచబడ్డారా లేదా, వారు ఆయన సంతృప్తికి కారకులుగా మారారా లేదా అన్నదానిని మాత్రమే ఆయన పట్టించుకుంటాడు. ఆయనను వెంబడించేవారు కాకుండా మిగిలిన ప్రజల విషయానికొస్తే, ఆయన తన ఉగ్రతను తెలియజేయడానికి అప్పుడప్పుడు కొద్దిపాటి శిక్షను వేస్తాడు. ఉదాహరణకు: సునామీలు, భూకంపాలు మరియు అగ్నిపర్వత విస్ఫోటనాలు. అదే సమయంలో, ఆయన తను వెంబడించేవారిని మరియు తను రక్షించబోతున్న వారిని కూడా సమర్ధవంతంగా సంరక్షించి కాపాడుకుంటాడు. దేవుని స్వభావము ఇదైయున్నది: ఒకవైపు, ఆయన సంపూర్ణపరచాలని తలంచిన ప్రజల పట్ల అత్యంత సహనాన్ని మరియు ఓర్పును కలిగి, సాధ్యమైనంతవరకు ఆయన వారికోసం ఎదురుచూడగలడు; మరోవైపు, తనను వెంబడించకుండా తనను ఎదిరించే సాతాను సంబంధులైన ప్రజలను ఆయన తీవ్రంగా అసహ్యించుకుని చీత్కరించుకుంటాడు. అయితే ఈ సాతాను-సంబంధులు తనను వెంబడిస్తున్నారా లేక తనను ఆరాదిస్తున్నారా అని ఆయన లెక్క చేయకుండా, తన హృదయంలో వారి పట్ల సహనాన్ని కలిగి ఉన్నప్పటికీ ఆయన వారిని ఇంకా ద్వేషిస్తాడు, మరియు ఆయన ఈ సాతాను సంబంధుల అంతమును నిర్దేశిస్తూ, ఆయన తన నిర్వహణ ప్రణాళిక దశల రాక కొరకు కూడా వేచియున్నాడు.

తదుపరి వాక్య భాగాన్ని పరిశీలిద్దాం.

2. జలప్రళయం తరువాత నోవహుకు దేవుని దీవెన

ఆది 9:1-6 మరియు దేవుడు నోవహును అతని కుమారులను ఆశీర్వదించి, మీరు ఫలించి, అభివృద్ధి పొంది, భూమిని నింపుడి. మీ భయమును మీ బెదురును అడవి జంతువు లన్నిటికిని ఆకాశపక్షులన్నిటికిని నేలమీద ప్రాకు ప్రతి పురుగుకును సముద్రపు చేపలన్నిటికిని కలుగును; అవి మీ చేతి కప్పగింపబడి యున్నవి. ప్రాణముగల సమస్త చరములు మీకు ఆహారమగును; పచ్చని కూర మొక్కల నిచ్చినట్లు వాటిని మీకిచ్చియున్నాను. అయినను మాంసమును దాని రక్తముతో మీరు తినకూడదు; రక్తమే దాని ప్రాణము. మరియు మీకు ప్రాణమైన మీ రక్తమునుగూర్చి విచారణ చేయుదును; దానిగూర్చి ప్రతిజంతువును నరులను విచారణ చేయుదును; ప్రతి నరుని ప్రాణమునుగూర్చి వాని సహోదరుని విచారణ చేయుదును. నరుని రక్తమును చిందించు వాని రక్తము నరునివలననే చిందింపబడును; ఏలయనగా దేవుడు తన స్వరూపమందు నరుని చేసెను.

ఈ వాక్య భాగము నుండి మీరేమి గమనిస్తున్నారు? ఈ వచనాలనే నేనెందుకు ఎన్నుకున్నాను? ఓడలో నోవహు మరియు తన కుటుంబ జీవితాన్ని గూర్చి ఉదహరించడాన్ని ఎందుకు నేను ఎంచుకోలేదు? ఎందుకంటే, ఆ వివరణకు నేడు మనం పంచుకుంటున్న విషయానికి అంతగా పొందిక లేదు. మనం దృష్టి సారిస్తున్నది దేవుని స్వభావం మీద. ఒకవేళ మీరు ఆ వివరాలను గూర్చి తెలుసుకోవాలని ఆశిస్తే, అప్పుడు మీ అంతట మీరే బైబిల్‌ని తీసుకొని చదువుకోవచ్చు. దాన్ని గూర్చి మనమిక్కడ చర్చించటం లేదు. దేవుని కార్యాలను ఎలా తెలుకోవాలన్నది నేడు మనం చర్చించుకుంటున్న ప్రాముఖ్యమైన సంగతై ఉన్నది. 

నోవాహు దేవుని ఆదేశాలను స్వీకరించి ఓడను తయారు చేసి లోకాన్ని అంతమొందించడానికి దేవుడు జలప్రళయాన్ని ఉపయోగించిన దినాలు బ్రతికిన తరువాత, ఎనిమిది మందితో కూడిన తన కుటుంబమంతా బ్రతికారు. నోవహు కుటుంబంలోని ఎనిమిది మంది తప్ప, మానవజాతి మొత్తం నాశనం చేయబడ్డారు, భూమి మీద ఉన్న జావరాశులన్నీ నాశనం చేయబడ్డాయి. నోవహుకు, దేవుడు దీవెనలు అనుగ్రహించి, తనకు మరియు తన కొడుకులకు కొన్ని సంగతులు చెప్పాడు. ఈ సంగతులతో పాటుగా దేవుడు తన దీవెనలను కూడా అతనికి అనుగ్రహించాడు. ఇది దేవుడు ఆయన మాట విని మరియు ఆయన ఆదేశాలను స్వీకరించగల వానికి ఇచ్చే దీవెన మరియు వాగ్దానమై ఉన్నది, మరియు దేవుడు మనుష్యులకు బహుమానాలిచ్చే విధానం కూడా ఇదే. చెప్పాలంటే, నోవహు దేవుని దృష్టిలో నిర్దోషమైన వాడా లేదా యధార్ధత కలిగిన వాడా అను దానితో నిమిత్తం లేకుండా, మరియు అతనికి దేవుని గూర్చి ఎంత వరకు తెలుసనే దానితో పని లేకుండా, సంక్షిప్తంగా చెప్పాలంటే, నోవహు మరియు తన ముగ్గురు కొడుకులు మొత్తం దేవుని మాటలను విని, దేవుని కార్యానికి తోడ్పడ్డారు మరియు దేవుని ఆదేశాలకు అనుకూలంగా వారు చేయాల్సిన దాన్ని చేసారు. దాని ఫలితంగా, జలప్రళయం ద్వారా లోకము నాశనమైన నేపథ్యంలో వారు మనుష్యులను మరియు అనేక రకాల జీవరాశులను దేవుని కొరకు కాపాడి, దేవుని నిర్వహణ ప్రణాళిక తరువాతి దశకు గొప్ప సహాయాన్ని చేసారు. అతను చేసిన సమస్తం మూలంగా, దేవుడు అతడిని దీవించాడు. ఈనాటి ప్రజలకు, నోవహు చేసింది చెప్పుకోదగ్గది కూడా కాకపోవచ్చు. కొంతమందైతే: నోవహు చేసిందేమీ లేదు; దేవుడు అతడిని తప్పించాలని తన మనస్సులో నిశ్చయించుకున్నాడు, కనుక అతడు నిశ్చయంగా తప్పించబడబోతున్నాడని కూడా భావించి ఉండవచ్చు. అతను బ్రతికి ఉన్నది తన సొంత సాఫల్యతల కారణంగా కాదు. మానవుడు నిశ్చేష్టుడన్న కారణం చేత మాత్రమే, దేవుడు జరగాలని కోరుకున్నది ఇదే. అయితే దేవుడు అది అనుకోవడం లేదు. దేవునికి, ఒక వ్యక్తి ఘనుడైనా లేదా నిష్ప్రయోజకుడైనా కూడా, వారు ఆయన చెప్పేది విని, ఆయన ఆదేశాలను మరియు ఆయన అప్పగించిన వాటికి కట్టుబడినంత వరకు, ఆయన కార్యానికి, ఆయన సంకల్పానికి మరియు ఆయన ఏర్పాటుకు తోడ్పడగలరు, దాని వల్ల ఆయన సంకల్పం మరియు ఆయన ఆలోచన చక్కగా జరిగించబడుతుంది, అప్పుడు అటువంటి నడత ఆయన జ్ఞప్తికి మరియు ఆయన ఆశీర్వాదానికి యోగ్యమైనదిగా ఉంటుంది. దేవుడు అటువంటి ప్రజలను గొప్పవారిగా చూస్తాడు మరియు వారి క్రియలను మరియు ఆయన యందు వారికున్న ప్రేమ మరియు అనురాగాన్నిబట్టి ఆయన ఎంతో వర్దిల్లచేస్తాడు. ఇది దేవుని స్వభావం. అయితే దేవుడు నోవహును ఎందుకు దీవించాడు? ఎందుకంటే, దేవుడు అటువంటి క్రియలను మరియు మానవుని లోబడే తత్వాన్ని ఇలాగే లెక్కిస్తాడు.

నోవహును దేవుడు దీవించడాన్ని గూర్చి, కొందరు: “మానవుడు దేవుని మాట విని దేవుణ్ణి సంతృప్తిపరిస్తే, దేవుడు మానవుణ్ణి తప్పకుండా ఆశీర్వదించాలి. అది చెప్పకుండా వెళ్ళదు కదా?” అని అంటారు. దాన్ని మనం చెప్పవచ్చా? కొంతమంది: “లేదు” అని అంటారు. మనమెందుకు అలా చెప్పలేము? కొందరు: “దేవుని దీవెనను పొందుటకు మనిషి యోగ్యుడు కాడు” అని అంటారు. అది పూర్తిగా నిజం కాదు. ఎందుకంటే, దేవుడు తనకు అప్పగించిన దాన్ని ఒక వ్యక్తి స్వీకరించినప్పుడు, వారి క్రియలు సరైనవా కావా మరియు ఆ వ్యక్తి అనుసరించాడా, మరియు అతను దేవుని ఆలోచనను సంతృప్తి పరచాడా మరియు వారు చేసేది ఆ విలువకు తగినట్టుగా ఉందా, లేదా అని నిర్దారించడానికి దేవుడు ఒక ప్రామాణికను కలిగి ఉంటాడు. దేవుడు లెక్క చేసేది మనుష్యుల హృదయాన్నేగానీ, వారి బాహ్య క్రియలను కాదు. ఎవరో ఏది ఒకటి చేసిన దాన్ని బట్టి దేవుడు దీవించాల్సిన అవసరం లేదు. ఇది దేవుణ్ణి గూర్చి మనుష్యులకు ఉన్న చెడు అభిప్రాయం. దేవుడు కేవలం సంగతుల చివరి పర్యవసానాన్ని మాత్రమే కాక, ఒక మనిషి హృదయం ఏ విధంగా ఉంటుందో మరియు సంగతుల పురోగతి సమయంలో ఒక మనిషి ప్రవర్తన ఏ విధంగా ఉంటుందో దానిని ఎక్కువగా పట్టించుకుంటాడు మరియు వారి మనస్సులో లోబడే తత్వం, ఆలోచించే తత్వం మరియు దేవుణ్ణి తృప్తిపరచాలనే ఆశ ఉందా అని గమనిస్తాడు. ఆ కాలంలో నోవహుకు దేవుని గూర్చి ఎంత వరకు తెలుసు? ఇది ప్రస్తుతం మీరు ఎరిగియున్న సిద్ధాంతాల లాగా ఉన్నదా? సత్యమును గూర్చిన దేవుని జ్ఞానము మరియు భావజాలము లాంటి దృక్పథాల పరంగా చూస్తే, మీకు లాంటి నీరు పోయబడటాన్ని మరియు కాపరత్వాన్ని అతడు పొందుకున్నాడా? లేదు, అతడు పొందుకోలేదు! అయితే ఖండించ వీలు కాని నిజం ఒకటి ఉన్నది: ఈనాటి మనుష్యుల తెలివి, ఆలోచన మరియు హృదయాల లోతుల్లో సైతం, దేవుని యెడల వారి భావజాలం మరియు స్వభావాలు అస్థిరంగా మరియు సందేహాస్పదంగా ఉన్నవి. మనుష్యులలో కొంత మంది దేవుని అస్తిత్వం పట్ల వ్యతిరేక స్వభావాన్ని కలిగి ఉన్నారని కూడా మీరు అనవచ్చు. అయితే నోవాహు హృదయంలో మరియు అతని ఆలోచనల్లో దేవుని అస్తిత్వం పూర్తిగా మరియు కొంచెం కూడా అనుమానం లేకుండా ఉన్నది, కావున దేవుని పట్ల అతని అణకువ నిష్కల్మషమైనదై పరీక్షకు తాళగలిగింది. అతని హృదయం శుద్ధమైనదై, దేవుని ఎదుట నిష్కపటంగా ఉన్నది. దేవుని ప్రతి వాక్యమును పాటించడానికి తనను తాను నచ్చజేప్పుకోడానికి అతనికి సిద్ధాంతాలను గూర్చి ఎక్కువ తెలివి అక్కర్లేదు లేదా దేవుడు తనకు అప్పగించిన దాన్ని స్వీకరించడానికి మరియు ఏమైనా చేయగల శక్తిని కలిగి ఉండటానికి దేవుని అస్తిత్వాన్ని రుజువు చేయడానికి అతనికి ఎన్నో సత్యాలు అక్కర్లేదు. నోవహుకు మరియు ఈనాటి మనుష్యులకు మధ్య ఉన్న ప్రధానమైన తేడా ఇదే. దేవుని దృష్టిలో నిర్దోషమైన మనిషి అంటే ఖచ్చితమైన అర్ధం కూడా ఇదే. దేవుడు కావాలనుకునేది నోవహు వంటి ప్రజలనే. అతను దేవుడు చేత హెచ్చించబడే మనిషి మరియు ఖచ్చితంగా దేవుడు చేత దీవించబడే లాంటి మనిషి. మీరు దీని నుండి ఏదైనా విశదీకరణను పొందుకున్నారా? మనుష్యులు మనుష్యులను వెలుపల నుండి గమనిస్తారు, అయితే దేవుడు మనుష్యుల హృదయాలను మరియు వారి గుణాన్ని పరిశోదిస్తాడు. దేవుడు ఎవరినీ తన పట్ల ఎటువంటి నులివెచ్చని స్థితిని లేదా అనుమానాలను కలిగి ఉండడానికి అనుమతించడు, అలాగే మనుష్యులు ఆయనను ఏ రకంగానూ సంశయించడానికి లేదా పరీక్షించడానికి ఒప్పుకోడు. అందుకని, ఈనాటి ప్రజలు దేవుని వాక్యంతో ముఖాముఖిగా ఉన్నా కూడా—మీరు దేవునితో ముఖాముఖిగా కూడా మాట్లాడవచ్చు—వారి హృదయపు లోతుల్లో ఉన్న ఏదో ఒకదాని వలన, వారి దుర్నీతి లక్షణపు స్థితి మరియు ఆయన పట్ల వారి వ్యతిరేక స్వభావము వలన, మనుష్యులు దేవుని మీద వాస్తవికమైన విశ్వాసాన్ని కలిగి ఉండకుండా అడ్డుపడింది మరియు ఆయనకు లోబడకుండా ఆటంకపరిచింది. దీనివల్ల, దేవుడు నోవహుకు దయచేసిన అలాంటి దీవెనను పొందుకోవడం వారికి ఎంతో కష్టతరమయ్యింది.

తర్వాత, దేవుడు మనిషితో తన నిబంధనకు గుర్తుగా ఇంద్రధనస్సును ఏవిధంగా ఉపయోగించాడన్న దాన్ని గూర్చి ఈ లేఖన భాగాలను పరిశీలిద్దాం.

3. మనిషితో చేసిన తన నిబంధనకు ఒక సూచనగా దేవుడు ఇంద్రధనస్సును ఉపయోగిస్తాడు

ఆది 9:11-13 నేను మీతో నా నిబంధన స్థిరపరచుదును; సమస్త శరీరులు ప్రవాహ జలములవలన ఇకను లయపరచబడరు; భూమిని నాశనము చేయుటకు ఇకను జలప్రవాహము కలుగదని పలికెను. మరియు దేవుడు—నాకును మీకును మీతోకూడనున్న సమస్త జీవరాసులకును మధ్య నేను తరతరములకు ఏర్ప రచుచున్న నిబంధనకు గురుతు ఇదే. మేఘములో నా ధనుస్సును ఉంచితిని; అది నాకును భూమికిని మధ్య నిబంధనకు గురుతుగా నుండును. 

ఇంద్రధనస్సు అంటే ఏంటో అనేకమంది ప్రజలకు తెలుసు మరియు ఇంద్రధనస్సుకు సంబంధించిన కొన్ని కథలను విని ఉంటారు. బైబిల్‌లో ప్రస్తావించబడిన ఇంద్రధనస్సును గూర్చిన కథనాన్ని గమనిస్తే, కొంతమంది ప్రజలు దాన్ని విశ్వసిస్తారు మరియు కొంతమంది దీనిని చారిత్రాత్మకమైనదిగా భావిస్తారు, అయితే మరికొంతమంది దాన్ని నమ్మనే నమ్మరు. ఏదేమైనా సరే, ఇంద్రధనస్సుకు సంబంధించి జరిగిన సన్నివేశాలన్నీ దేవుని కార్యమై ఉన్నాయి మరియు మానవుణ్ణి దేవుడు చక్కపరిచే పనిలో భాగంగా జరిగాయి. ఈ సంగతులు బైబిల్లో ఖచ్చితంగా నమోదు చేయబడ్డాయి. ఆ సమయంలో దేవుడు ఎటువంటి మనస్తితిలో ఉన్నాడో లేదా దేవుడు చెప్పిన ఈ మాటల్లో ఉన్న అంతరార్ధాలను ఈ నమోదులు మనకు తెలియచేయవు. అంతేకాకుండా, వాటిని చెప్పినప్పుడు దేవుని భావన ఎలా ఉన్నది అది ఎవరూ గుర్తించలేరు. ఎదేమైనా, ఈ సంఘటన మొత్తానికి సంబంధించి దేవుని మానసిక పరిస్థితి ఈ మాటల మధ్యలో వెల్లడి చేయబడుతుంది. ఆ సమయంలో అతని ఆలోచనలు దేవుని వాక్యంలోని ప్రతి మాట మరియు వాక్యము ద్వారా పేజీ నుండి దూకుతాయి.

మనుష్యులు దేనిని గూర్చి చింతించాలి మరియు వారు దేనిని గూర్చి ఎక్కువగా తెలుసుకోవాలి అనేవే దేవుని తలంపులు. ఎందుకంటే, దేవుని తలంపులు దేవుణ్ణి గూర్చిన మానవుని గ్రహింపుతో అవినాభావ సంబంధాన్ని కలిగి ఉంటాయి మరియు దేవుని గురించి మానవుని గ్రహింపు మానవుడు బ్రతుకులోకి రావడానికి పూర్తిగా కావలసిన ఒక దారి. కాబట్టి ఈ సంగతులు సంభవించినప్పుడు దేవుడు ఏమనుకుంటున్నాడు?

వాస్తవానికి, ఆయన దృష్టిలో ఎంతో మంచిగా సన్నిహితంగా ఉండాలని మానవజాతిని ఆయన సృజించాడు, అయితే ఆయనకు ప్రతికూలంగా తిరుగుబాటు చేసిన తర్వాత వారు జలప్రళయం చేత నాశనం చేయబడ్డారు. అటువంటి మానవజాతి ఒక్కసారిగా అలా అదృశ్యమైపోవడం దేవుణ్ణి బాధ పెట్టిందా? అవును అది బాధ పెట్టింది! కాబట్టి ఈ వేదనలో ఆయన భావ వ్యక్తీకరణ ఏమైయున్నది? అది బైబిల్లో ఏ విధంగా వ్రాయబడింది? ఇది బైబిల్‌లో ఈ వాక్యాలలో వ్రాయబడింది: “నేను మీతో నా నిబంధన స్థిరపరచుదును; సమస్త శరీరులు ప్రవాహ జలములవలన ఇకను లయపరచబడరు; భూమిని నాశనము చేయుటకు ఇకను జలప్రవాహము కలుగదని పలికెను.” ఈ సాదారణమైన వాక్యం దేవుని తలంపులను తెలియచేస్తుంది. ఈ విశ్వపు వినాశనం ఆయనకు ఎంతో వేదనను కలిగించింది. మానవుని మాటల్లో చెప్పాలంటే, ఆయన ఎంతో విచారంగా ఉన్నాడు. మనం ఊహించవచ్చు: ఒకప్పుడు జీవంతో నిండిన భూమి జలప్రళయంతో నాశనమైన తర్వాత ఏ విధంగా ఉంటుందో? ఒకప్పుడు మానవాళితో నిండిన భూమి ఆ కాలంలో చూడడానికి ఎలా ఉండేదో? మానవ వసతి లేదు, బ్రతికి యున్న జీవులు లేవు, ప్రతిచోటా నీరు మరియు నీటి పైభాగం మీద పూర్తిగా విధ్వంసము. భూమిని సృజించినప్పుడు దేవుని అసలైన ఉద్దేశం అటువంటి దృశ్యమా? కానే కాదు! దేవుని నిజమైన ఉద్దేశం ఏంటంటే, భూమియందంతటా జీవాన్ని చూడడం, ఆయన సృజించిన మనుష్యులు ఆయనను ఆరాధించడం చూడటం, నోవహు మాత్రమే ఆయనను ఆరాధించడానికి లేదా ఆయన అప్పగించిన వాటిని సంపూర్తి చేయడానికి లేదా ఆ ఒక్కడు మాత్రమే ఆయన పిలుపుకు సమాధానం ఇవ్వగలగడానికి కాదు. మానవజాతి అద్రుశ్యమైనప్పుడు, దేవుడు తాను ఆరంభమందు అనుకున్నది కాక పూర్తిగా వ్యతిరేకతను చూశాడు. ఆయన హృదయం వేదన చెందకుండా ఎలా ఉంటుంది? కాబట్టి ఆయన తన వైఖరిని బయలుపరుస్తున్నప్పుడు మరియు ఆయన భావోద్రేకాలను తెలియజేస్తున్నప్పుడు, దేవుడు ఒక నిర్ణయానికొచ్చాడు. ఆయన ఏ రకమైన నిర్ణయానికొచ్చాడు? మేఘంలో ధనుస్సు తయారు చేయడం (అంటే, మనం చూసే ఇంద్రధనుస్సులు) మానవునితో ఒక నిబంధనగా, దేవుడు మరలా జలప్రళయంతో మానవజాతిని నాశనం చేయనని ప్రమాణం చేయడం. అదే సమయంలో, అది దేవుడు భూమిని జలప్రళయంతో నాశనం చేశాడని మనుష్యులకు చెప్పడానికి కూడా, దాని వల్ల దేవుడు అటువంటి పని ఎందుకు చేయవలసి వచ్చిందని మానవాళి ఎప్పటికీ గుర్తు చేసుకుంటుంది.

ఆ కాలంలో భూమి వినాశనమనేది దేవుడు కావాలనుకున్నదేనా? నిశ్చయంగా అది దేవుడు కావాలనుకున్నది కాదు. లోక వినాశనం తర్వాత భూమిమీద కనబడే హృదయ విదారకమైన దృశ్యంలో ఒక చిన్నపాటి భాగాన్ని మనం తలచుకోగలమేమో, అయితే ఆదే సమయంలో దేవుని దృష్టిలోని ఆ దృశ్యం ఏ విధంగా ఉన్నదో తలచుకోడానికి కూడా మనం తెగించలేము. జలప్రళయం వలన భూమి నాశనమవుతున్న ఆ దృశ్యాన్ని చూసినప్పుడు దేవుడు ఎటువంటి భావనను కలిగి ఉంటాడన్నది ఇప్పుడున్న లేదా అప్పుడున్న మనుష్యులు ఎవరూ ఊహించలేరు లేదా గుర్తించలేరని మనం చెప్పవచ్చు. మనిషి అవిధేయత మూలంగానే దేవుడు దాన్ని తప్పక చేయాల్సి వచ్చింది, కానీ నిజంగా జలప్రళయం వల్ల భూమిని నాశనం చేయడం వలన దేవుని హృదయం పడ్డ వేదనను ఎవరూ గ్రహించలేరు లేదా గుర్తించలేరు. అందకని దేవుడు మానవజాతితో ఒక నిబంధన చేసాడు, దాని వల్ల దేవుడు ఒకానొకప్పుడు ఇటువంటి కార్యాన్ని చేసాడనే సంగతిని జ్ఞాపకముంచుకోవాలని మనుష్యులకు చెప్పి మరియు దేవుడు ఇకమీదట భూమిని నాశనం చేయడని వారికి వాగ్దానం చేయడాన్నే గురిగా పెట్టుకున్నాడు. ఈ నిబంధనలో మనం దేవుని హృదయాన్ని చూస్తాము—దేవుడు ఈ మానవజాతిని నాశనం చేసినప్పుడు ఆయన హృదయం వేదనతో ఉండడాన్ని మనం చూస్తాము. మనిషి భాషలో మాట్లాడాలంటే, మానవాళిని దేవుడు నాశనం చేసి మానవజాతి అదృశ్యమవుతున్నట్లు దేవుడు చూసినప్పుడు, ఆయన హృదయము రోదించి రక్తసిక్తమైంది. దాన్ని వర్ణించడానికి ఇది శ్రేష్ఠమైన మార్గం కాదా? మనుషుల మనోభావాలను విశదపరచడానికి మనుషులు ఈ మాటలను వాడతారు, అయితే మనిషి భాష చాలా తేలిక అయినందున, వాటిని ఉపయోగించి దేవుని భావనలను మరియు మనోభావాలను వర్ణించడమనేది నాకు అంత పెద్ద తప్పుగా ఏమీ అనిపించలేదు, మరియు అవేమీ అంత ఎక్కువ అతిగా కూడా లేవు. కనీసం ఆ కాలంలో దేవుని మనస్థితి ఎలా ఉండేదన్న దాని గురించైనా ఇది మీకు ఎంతో వాస్తవికమైన, సరియైన అవగాహన కల్పిస్తుంది. మీరిప్పుడు ఇంద్రధనుస్సును తరిగి చూసినప్పుడు మీకు ఏమని అనిపిస్తుంది? కనీసం జలప్రళయం చేత లోకాన్ని నాశనం చేసిన దానిని బట్టి ఒకసారి దేవుడు ఎలా బాధపడ్డాడో మీకు గుర్తుండి ఉంటుంది. దేవుడు ఈ లోకాన్ని ద్వేషించి ఈ మానవజాతిని తృణీకరించినప్పటికీ, ఆయన తన స్వహస్తాలతో సృజించిన మానవజాతిని ఆయనే నాశనం చేసినప్పుడు, తన హృదయము ఎంతగా నొచ్చుకుందో, విడిచిపెట్టడానికి ఎంతగా వేదన చెందాడో, ఎంత అయిష్టమైన భావన కలిగియున్నాడో, మరియు భరించడం ఎంత కష్టతరమో మీకు జ్ఞాపకముంటుంది. ఎనిమిది మంది ఉన్న నోవహు కుటుంబమే ఆయనకున్న ఏకైక ఆదరణయై ఉన్నది. సమస్త జీవులను సృజించే శ్రమతో కూడిన ఆయన కృషి నిరర్ధకం కాకుండా ఉన్నదంటే అది నొవహు తోడ్పాటు వలన మాత్రమే జరిగింది. దేవుడు బాధపడే సమయంలో, ఆయన బాధకు ఉపశమనమిచ్చినది ఉన్నదంటే అది ఈ విషయం మాత్రమే. అప్పటి నుండి, దేవుడు మానవజాతి పట్ల తనకున్న ఆశలన్నీ నొవహు కుటుంబం పైనే పెట్టుకుని, వారు తన శాపము క్రింద కాకుండా, తన దీవెనల క్రింద జీవించాలని ఆశిస్తూ, దేవుడు మరలా జలప్రళయంతో లోకాన్ని నాశనం చేయడాన్ని వారు ఎన్నడూ చూడకూడదని కాంక్షిస్తూ, అలాగే వారు కూడా నాశనం కాకూడదని నిరీక్షిస్తున్నాను.

దేవుని స్వభావములోని ఏ భాగం గురించి మనము దీని నుండి తెలుసుకోవాలి? మానవుడు దేవునితో వైరాన్ని కలిగి ఉన్న కారణంచేత ఆయన మానవుడిని తిరస్కరించాడు, అయితే తన హృదయంలో, మానవజాతి పట్ల ఆయనకున్న జాగ్రత్త, చింతన, కరుణ ఏమాత్రం మారలేదు. అయన మానవాళిని నాశనం చేసినప్పుడు కూడా, తన హృదయం మారకుండా అలానే ఉన్నది. మానవజాతి పూర్తిగా చెడిపోయి దేవుని పట్ల తీవ్రమైన స్థాయిలో అవిధేయతను కనుపరచినప్పుడు, దేవుడు తన స్వభావము మరియు తన గుణమును బట్టి, మరియు తన నియమాల ప్రకారంగా, ఈ మానవజాతిని నాశనం చేయవలసి వచ్చింది. కానీ దేవుడు తన గుణాతిశయపు కారణం చేత, ఆయన ఇప్పటికీ మానవజాతిపై దయ చూపుతూ, మరియు మానవజాతి మనుగడ కొనసాగించు నిమిత్తం వారిని విమోచించడానికి పలు మార్గాలను ఉపయోగించాలని ఆశించాడు. అయితే, మనుషులు మాత్రం, దేవుణ్ణి ఎదిరించి, దేవుని పట్ల అవిదేయతను కొనసాగించి, దేవుని రక్షణను స్వీకరించడానికి ఒప్పుకోలేదు; అంటే, ఆయన సదుద్దేశాలను స్వీకరించడానికి ఒప్పుకోలేదు. దేవుడు వారిని ఏవిధంగా పిలిచి, వారికి జ్ఞాపకం చేసినప్పటికీ, వారికి సమకూర్చినప్పటికీ, వారికి సహాయపడినప్పటికీ, లేక వారిని భరించినప్పటికీ, మనుషులు మాత్రం దానిని గ్రహించలేదు లేక గుర్తించలేదు, మరియు వారు దృష్టి పెట్టలేదు. దేవుడు తన వేదనలో, మనుషుల పునరాగమనం కొరకు ఎదురుచూస్తూ, మనుషుల పట్ల తన శక్తికొలది సహనం చూపడాన్ని ఇంకా మరువలేదు. ఆయన తన హద్దును చేరుకున్నాక, ఆయన ఏమాత్రం మొహమాటం లేకుండా చేయాల్సిన దానిని చేశాడు. ఇంకా చెప్పాలంటే, మానవజాతిని నాశనం చేయాలని దేవుడు యోచించినప్పటి నుండి మానవజాతి నాశనం చేయడంలో తన కార్యాన్ని మొదలు పెట్టే వరకు ఒక ఖచ్చితమైన కాల వ్యవధి మరియు క్రమము ఉన్నది. ఈ క్రమము అనేది మానవుని పురాగామనాన్ని క్రియాత్మకం చేయడానికై ఉన్నది, మరియు దేవుడు మానవునికి ఇచ్చిన ఆఖరి అవకాశము ఇదే. మరైతే మానవజాతిని నాశనం చేయడానికి ముందున్న ఈ వ్యవధిలో దేవుడు ఏం చేశాడు? దేవుడు జ్ఞాపకం చేసే మరియు ఉద్భోదించే కార్యాన్ని విశేషమైన రీతిలో చేశాడు. దేవుని హృదయము ఎంతటి వేదనలో మరియు విచారములో ఉన్నదన్న దానితో సంబంధం లేకుండా, మానవజాతి పట్ల ఆయన తన సరక్షణను, చింతను, విస్తారమైన కరుణ చూపడాన్ని కునసాగించాడు. దీని నుండి మనం ఏం చూస్తున్నాము? మానవాళి పట్ల దేవునికున్న ప్రేమ వాస్తవమని అది కేవలం ఆయన చేసే ముఖస్తుతి మాత్రం కాదని ఎలాంటి సందేహం లేకుండా మనం చూస్తాము. ఇది నిజమైనది, స్పర్శనీయమైనది మరియు అభినందించదగినది, కపటమైనదో, కలుషితమైనదో, వంచనతో కూడినదో లేక ఆడంబరపూర్వకమైనదో కాదు. ఆయన ప్రేమింపదగిన వాడని ప్రజలకు కనుపరచడానికి ఏదైనా వంచనను లేక మాయా ప్రతిరుపాలను సృజించడాన్ని దేవుడు ఎన్నడూ ఉపయోగించడు. ప్రజలకు తన మనోహరత్వాన్ని కనుపరచుకోడానికి, లేక తన సుందరమైన పరిశుద్దతను ప్రదర్శించడానికి ఆయన అబద్దపు సాక్ష్యాలను వినియోగించడు. దేవుని స్వభావంలో ఉన్న ఈ దృష్టికోణాలన్నీ మానవుని ప్రేమకు యోగ్యమైనవి కావా? అవి ఆరాధింపదగినవి కావా? అవి గౌరవింపదగినవి కావా? ఇప్పుడు, నేను మిమ్మల్ని ఒకటి అడగాలనుకుంటున్నాను: ఈ మాటలను విన్నాక, దేవుని మహోన్నత అనేది ఒక కాగితపు ముక్క మీదనున్న నిష్ప్రయోజనమైన మాటలని మీరు తలంచుచున్నారా? దేవుని మనోహరత అన్నది కేవలం వట్టి మాటలేనా? కాదు! ఖచ్చితంగా కాదు! దేవుని పూర్ణాధిపత్యము, మహోన్నత, పరిశుద్దత, శాంతము, ప్రేమ మొదలైనవి—దేవుని స్వభావము మరియు గుణాతిశయమును గూర్చిన పలురకాలైన దృష్టికోణాలలోని ప్రతి ఒక్క దానికి సంబంధించిన ప్రతి వివరణ ఆయన తన కార్యాన్ని చేసిన ప్రతిసారి మానవుని పట్ల తనకున్న చిత్తములో మిళితమైన, మరియు ప్రతి వ్యక్తిలో నెరవేరి పరావర్తనం చెందిన ఒక అనుసరణాత్మకమైన పరిభాషను కనుగొంటాయి. ఇదివరకు మీరు దీనిని ఎలా భావించారన్న దానితో సంబంధం లేకుండా, ప్రతి వ్యక్తి పట్ల దేవుడు సాధ్యమైన అన్ని విధాలుగా శ్రద్ధ వహిస్తూ, ప్రతివ్యక్తి హృదయాన్ని పరిమళింపజేయడానికి, మరియు ప్రతివ్యక్తి ఆత్మను మేల్కొల్పడానికి, తన స్వచ్చమైన హృదయాన్ని, వివేకాన్ని, మరియు పలురకాలైన విధానాలను ఉపయోగిస్తాడు. ఇది నిర్వివాదమైన సత్యమై ఉన్నది. ఇక్కడ ఎంతమంది కూర్చున్నా గానీ, దేవుని ఓర్పు, సహనము, మరియు మనోహరత్వము పట్ల ప్రతి ఒక్క వ్యక్తి వేర్వేరు అనుభవాలు మరియు మనోభావాలు కలిగి ఉన్నారు. క్లుప్తంగా చెప్పాలంటే, దేవునికి సంబంధించిన ఈ అనుభవాలు మరియు ఈ అనుభూతులు లేక తన దృక్పథము వంటి, ఈ సానుకూల సంగతులన్నీ దేవుని వద్ద నుండి వచ్చినవే. కావున అందరి అనుభవాలను మరియు దేవుని సంబంధించిన అవగాహనను కలిపి నేడు మనం చదువుతున్న ఈ వాక్య భాగాలకు వాటిని జోడించడం ద్వారా, మీరిప్పుడు దేవుణ్ణి గూర్చి ఒక మరింత వాస్తవికమైన మరియు ఖచ్చితమైన అవగాహనను కలిగియున్నారా?

ఈ కథనాన్ని చదివి ఈ ఉదంతము ద్వారా బయలుపరచపడిన దేవుని వైఖరిలో కొంత భాగాన్ని గ్రహించిన తరువాత, ఎటువంటి నూతన అభినందనను మీరు దేవుని పట్ల కలిగి ఉన్నారు? అది దేవుడు మరియు తన హృదయమును గూర్చి మీకేమైనా లోతైన అవగాహననిచ్చిందా? ఇప్పుడు నొవహు కథనాన్ని మీరు పునర్దర్శించినప్పుడు మీకేమైనా వేరే భావన కలుగుతుందా? మీ ఉద్దేశ్యంలో, ఈ బైబిల్ వచనాలను పంచుకోవాల్సిన అవసరం లేదంటారా? ఇప్పుడు మనము దానిని వారితో పంచుకోవడమనేది, అవసరం లేదని మీరేమైనా భావిస్తున్నారా? నిశ్చయంగా అది అవసరమే! మనము చదివినది ఒక కథనమే అయినప్పటికీ, అది దేవుడు జరిగించిన కార్యానికి ఒక వాస్తవ లిఖితప్రమాణమై ఉన్నది. ఈ కథనాలు మరియు ఈ పాత్రకు సంబంధించిన వివరాలను గ్రహించి, తద్వారా మీరు వెళ్లి ఈ పాత్రను గురించి చదివేలా మిమ్మల్ని బలపరచాలన్నది నా లక్ష్యము కాదు, మరియు మీరు వెనక్కి వెళ్లి బైబిల్‌ను మరలా చదవాలని అస్సలు కాదు. మీకు అర్ధమవుతోందా? మరైతే ఈ కథనాలు దేవుని పట్ల మీకున్న జ్ఞానానికి ఏమైనా దోహదపడ్డాయా? ఈ కథనం దేవుని పట్ల మీకున్న జ్ఞానానికి ఏమి కలిపింది? హాంగ్ కాంగ్‌కు చెందిన సహోదర సహోదరీలారా, చెప్పండి. (దేవుని ప్రేమను మనలో పాపులైన మనుషులు ఎవ్వరూ కలిగి ఉండరన్నట్టుగా మనము చూశాము.) దక్షిణ కొరియాకు చెందిన సహోదర సహోదరీలారా, చెప్పండి. (మానవుల పట్ల దేవునికున్న ప్రేమ నిజమైనది. మానవుని పట్ల దేవుడు కలిగి ఉన్న ప్రేమ అనేది తన వైఖరిని తెలియపరుస్తుంది మరియు తన మహోన్నతను, పరిశుద్దతను, సర్వాధికారాన్ని మరియు తన ఓర్పును కనుపరుస్తుంది. దానిని మనం లోతుగా అర్ధం చేసుకోడానికి ప్రయత్నించడమనేది మనకు విలువైనదై ఉన్నది.) (ఆపుడు మాత్రమే, ఒకవైపు, నీతికలిగిన దేవుని పరిశుద్ద స్వభావాన్ని నేను చూడగలుగుతాను, మరియు మానవాళి పట్ల దేవునికి ఉన్న చింతను, మానవజాతి పట్ల దేవుడు చూపే కరుణను కూడా నేను చూడగలుగుతాను, మరియు దేవుడు చేసే ప్రతి కార్యము ఆయనకున్న ప్రతి తలంపు మరియు భావన మానవజాతి పట్ల తనకున్న ప్రేమ మరియు శ్రద్ధను బయలుపరుస్తుంది.) (గతంలో నేను మానవజాతి ఘోరమైన స్థాయిలో దుర్మార్గంగా మారిపోయిందన్న కారణం చేత దేవుడు లోకాన్ని నాశనం చేయడానికి జలప్రళయాన్ని ఉపయోగించాడనీ, మరియు వారాయనను అసహ్యించుకున్నందుచేతనే దేవుడు ఈ మానవజాతిని నాశనం చేశాడనీ అర్ధం చేసుకున్నాను. ఈనాడు దేవుడు నొవహు కథనాన్ని గూర్చి మాటలాడి దేవుని హృదయం రక్తము కారుచున్నదని చెప్పిన తరువాత మాత్రమే, దేవునికి ఈ మానవాళిని విడనాడటం వాస్తవానికి ఇష్టపడలేదని నేను తెలుసుకున్నాను. మానవాళి ఎంతో అవిధేయతతో ఉన్నందుచేత మాత్రమే దేవునికి వారిని నాశనం చేయడం కాకుండా వేరే దారి లేకుండా పోయింది. వాస్తవానికి, ఈ సమయంలో దేవుని హృదయం ఎంతో వేదనతో ఉన్నది. దీన్నిబట్టి, దేవుని స్వభావములో మనుష్యుల యెడల ఆయనకున్న జాగ్రత్తను మరియు శ్రద్ధను నేను గమనించగలను. ఇదివరకు నేనిది ఎరుగని సంగతై ఉన్నది.) చాలా బాగుంది! తదుపరిగా మీరిక కొనసాగించవచ్చు. (ఇది విన్నాక నేను ఎంతో ప్రభావితుడనయ్యాను. ఇంతకుముందు నేను బైబిల్ చదివాను, కానీ మనం ఆయనను గూర్చి తెలుసుకోవాలని దేవుడు నేరుగా ఈ సంగతులను విడమర్చడాన్ని గూర్చిన ఈరోజు వంటి అనుభూతి నాకు ఎప్పుడూ కలుగలేదు. బైబిల్‌ని తెలుసుకోడానికి దేవుడు మనల్ని ఈవిధంగా వెంటబెట్టుకెళ్ళడం వలన మనుషుల చెడుతనము ఎదుట దేవుని గుణమనేది మానవజాతి పట్ల ప్రేమ మరియు సంరక్షణ అయ్యి ఉన్నదని తెలుసుకోడానికి వీలు కలిగించింది. మనిషి పాడైపోయినప్పటి నుండి ఈ ప్రస్తుత అంత్య దినాల దాకా, దేవునికి నీతియుక్తమైన వైఖరి ఉన్నా కూడా, ఆయనకున్న ప్రేమ మరియు శ్రద్ధ మారకుండా అలాగే ఉన్నాయి. సృష్టి మొదలుకొని ఇప్పటి దాకా, మనిషి పాడై పోయినా, దేవుని ప్రేమ భావము ఎప్పటికీ మారదని ఇది తెలియచేస్తుంది.) (కాలము లేదా ఆయన కార్యం చేసే స్థలము మారినందువల్ల దేవుని భావము మారదని ఈ దినం నేను తెలుసుకున్నాను. దేవుడు భూమిని సృజిస్తున్నా లేదా మానవుడు పాడై పోయిన తరువాత దాన్ని నాశనం చేస్తున్నా, ఆయన చేసే ప్రతి దానికీ భావం ఉంటుంది మరియు ఆయన వైఖరిని కలిగి ఉంటుందని కూడా నేను తెలుసుకున్నాను. అందువల్ల దేవుని ప్రేమ అపారమైనది మరియు కొలవ శక్యము కానిదని నేను తెలుసుకున్నాను మరియు ఇతర సహోదరులు మరియు సహోదరీలు ప్రస్తావించిన విధంగా, ఆయన భూమిని నాశనం చేసినప్పుడు మనిషి పట్ల దేవునికున్న శ్రద్ధ మరియు జాలిని నేను కూడా తెలుసుకున్నాను. నేడు వినిన తరువాత, దేవుడు నిజంగా సమర్దుడు, నిజంగా విశ్వసనీయమైనవాడు, విశ్వసించదగినవాడు మరియు ఆయన వాస్తవంగా ఉన్నాడని నేను తలంచుచున్నాను. దేవుని వైఖరి అలాగే ప్రేమ వాస్తవంగా నిర్దిష్టమైనవని నా హృదయంలో నేను యదార్ధంగా గుర్తించగలను. ఇదే ఈ దినం వినిన తరువాత నేను పొందిన అనుభూతి.) మంచిది! మీరు విన్నదంతా మీ హృదయంలోనికి స్వీకరించారని అనిపిస్తోంది.

మనం నేడు చర్చించిన బైబిల్ కథనాలన్నిటితో పాటు, బైబిల్ వచనాలన్నిటి నుండి మీరేమైనా గ్రహించారా? దేవుడు ఎప్పుడైనా ఆయన స్వంత తలంపులను వ్యక్తపరచడానికి లేదా మానవజాతి యెడల ఆయనకున్న ప్రేమ మరియు జాగ్రత్తను విశదపరచడానికి ఆయన స్వంత భాషను వాడారా? ఆయనకు మానవాళి పట్ల ఎంత శ్రద్ధ కలిగి ఉన్నాడో లేదా ప్రేమ కలిగి ఉన్నాడో తెలియచేయడానికి ఆయన సామాన్యమైన భాషను వాడిననట్లు వ్రాయబడిందా? వ్రాయబడలేదు! ఇది వాస్తవం కాదా? మీలో ఎంతో మంది బైబిల్ని లేదా బైబిల్ కాక వేరే గ్రంధాలను పఠించిన వారున్నారు. మీలో ఎవరైనా ఇటువంటి వాక్యాలను చూసారా నిస్సందేహంగా జవాబు లేదనే వస్తుంది! అంటే, బైబిల్ నమోదులలో, దేవుని వాక్యాలు లేదా ఆయన కార్యపు ఆధార పత్రాలలో కూడా, దేవుడు ఏ శకములో లేదా ఏ యుగములోను ఆయన ఆలోచనలను విశదపరచడానికి లేదా మానవాళి పట్ల ఆయనకున్న ప్రేమను మరియు జాగ్రత్తను తెలియచేయడానికి ఆయన స్వంత విధానాన్ని వాడలేదు, లేదా దేవుడు ఎప్పుడూ ఆయన ఆలోచనలను మరియు మనోభావాలను తెలియచెప్పడానికి ఉపన్యాసాన్ని లేదా ఏదైనా క్రియలను వాడలేదు-అది నిజం కాదా? నేను దాన్నెందుకు చెప్తున్నాను? నేనెందుకు దీన్ని ప్రస్తావిస్తున్నాను? ఎందుకంటే, ఇది సైతం దేవుని ప్రేమతత్వమును మరియు ఆయన వైఖరిని ప్రతిబింబిస్తుంది. 

దేవుడు మానవాళిని సృజించాడు; వారు పాడైపోయారా లేదా వారు ఆయనను వెంబడిస్తున్నారా అనే దాంతో నిమిత్తం లేకుండా, దేవుడు మనుష్యులను ఆయనకు ఎంతో ప్రియమైన వారిగా లెక్కిస్తాడు-లేదా మనుష్యులు చెప్పిన విధంగా, మనుష్యులు ఆయనకు ఎంతో ఇష్టమైన వారు-మరియు ఆయన ఆటాడుకునే సాధనాలు కాదు. ఆయనే సృష్టికర్త అని మరియు మానవుడు ఆయన సృష్టి అని దేవుడు చెప్పినా కూడా, స్థానంలో కొద్దిగా బేధమున్నట్లు అనిపించవచ్చు, నిజానికి దేవుడు మనుష్యుల కోసం చేసిన ప్రతిదీ ఈ ప్రకృతి యొక్క సంబంధానికి మించిపోయింది. దేవుడు మానవజాతిని ప్రేమిస్తున్నాడు, మనుష్యుల పట్ల జాగ్రత్త కలిగి ఉంటాడు మరియు మానవాళి పట్ల శ్రద్ధ కనుపరుస్తాడు, అదే విధంగా మానవాళికి నిత్యము మరియు ఎడతెగకుండా సమకూరుస్తున్నాడు. ఇది ఎక్కువైన కార్యం లేదా చాలా పరపతికి తగినదని ఆయన తన హృదయంలో ఎప్పుడూ అనుకోడు. మానవజాతిని కాపాడడాన్ని, వారికి సమకూర్చడాన్ని మరియు వారికి అన్నీ అనుగ్రహించడాన్ని బట్టి మనుష్యులకు ఎంతో సహాయాన్ని అందిస్తున్నట్లుగా ఆయన తలంచడంలేదు. ఆయన మానవాళికి నెమ్మదిగా మరియు మౌనంగా, ఆయన స్వంత దారిలో మరియు ఆయన స్వంత తత్వము ద్వారా మరియు ఆయన కలిగి ఉన్న మరియు ఉన్నవాటిని సమకూరుస్తాడు. మనుష్యులు ఆయన నుండి ఎంత పోషణను మరియు ఎంత ఉపకారమును పొందుకున్నప్పటికీ, దేవుడు ఎప్పుడూ దాన్ని గూర్చి ఆలోచించడు లేదా పేరును పొందడానికి ప్రయత్నించడు. ఇది దేవుని గుణాతిశయమును బట్టి నిశ్చయించబడుతుంది మరియు ఇది సరిగ్గా దేవుని స్వభావపు వాస్తవ పరిభాషయై ఉన్నది. అందుకని, బైబిల్‌లో ఉందా లేక ఏ ఇతర గ్రంధాల్లో ఉందా అన్నదానితో నిమిత్తం లేకుండా, దేవుడు ఆయన తలంపులను తెలియజేయడాన్ని మనం ఎన్నడూ కనుగోనలేము, మరియు మానవాళి ఆయన యెడల కృతజ్ఞతతో ఉండేలా లేదా ఆయనను స్తుతించాలనే గురితో దేవుడు మనుష్యులకు విశదపరచడం లేదా వెల్లడించడం లాంటి కార్యాలను ఆయన ఎందుకు చేస్తాడు, లేదా ఆయన మనుష్యుల కోసం ఎందుకు అంత శ్రద్ధ వహిస్తాడు అనేది మనము కనుగోనలేము. ఆయన గాయపడిప్పుడు, తన హృదయము మిక్కిలి వేదనలో ఉన్నప్పుడు కూడా, మానవాళి పట్ల తనకున్న బాధ్యతను లేక మానవాళి పట్ల తనకున్న శ్రద్ధను ఎప్పటికీ విస్మరించడు; అయితే ఈ బాధ మరియు వేదనను ఆయన ఒక్కడే మౌనంగా భరిస్తాడు. ఇందుకు వ్యతిరేకంగా, దేవుడు తను ఎప్పుడూ జరిగించినట్లుగానే మానవజాతికి సమకూరుస్తూనే ఉంటాడు. మానవాళి పదేపదే దేవుణ్ణి కీర్తిస్తూ లేక ఆయనకు సాక్ష్యమిస్తున్నప్పటికీ, ఈ ప్రవర్తన ఏదీ దేవుడు కోరింది కాదు. ఇది ఎందుచేతనంటే మానవజాతికి దేవుడు చేసే సత్కార్యాలు వేటినీ కృతజ్ఞతకు ప్రతిగా ఇచ్చిపుచ్చుకోవాలని గానీ లేక మళ్ళీ చెల్లించాలని గానీ ఆయన ఎన్నడూ భావించడు. ఇంకో ప్రక్కన, దేవునికి భయపడి దుర్మార్గాన్ని విడిచిపెట్టగలిగే వారు, దేవునిని నిజంగా వెంబడిస్తూ, ఆయన చెప్పేది వింటూ మరియు ఆయనకు లోబడగలిగే వారు, మరియు ఆయనకు విధేయులుగా ఉండగలిగే వారు—దేవుని దీవెనలను తరచుగా పొందే ప్రజలు వీరే, మరియు అటువంటి ఆశీర్వాదాలను దేవుడు మినహాయింపు లేకుండానే అనుగ్రహిస్తాడు. ఇంతకుమించి, దేవుని వద్ద నుండి ప్రజలు పొందుకునే దీవెనలు తరచుగా వారి ఊహకు అతీతమైనవి, మరియు మానవులు తాము చేసిన దానిని లేక తాము చెల్లించిన వెల ద్వారా సమర్ధించుకోగలిగిన దేనికైనా కూడా అతీతమైనవే. మానవాళి దేవుని దీవెనలను ఆస్వాదిస్తున్నప్పుడు, దేవుడు ఏమి చేస్తున్నాడన్న దానిపట్ల ఎవరైనా శ్రద్ధ చూపారా? దేవుడు ఎలా ఉన్నాడన్న దాని పట్ల ఎవరైనా శ్రద్దను కనుపరుస్తారా? దేవుని వేదనను ఎవరైనా గుర్తించే ప్రయత్నం చేస్తారా? జవాబు అంత ఖచ్చితంగా లేదు! ఆ క్షణంలో దేవుడు పడిన వేదనను, నోవహుతో కలిపి, ఏ మనిషైనా గుర్తించగలడా? దేవుడు అటువంటి ఒక నిబంధనను ఎందుకు స్థిరపరిచాడని ఎవరైనా అర్ధం చేసుకోగలరా? వారు చేసుకోలేరు! మానవాళి దేవుని వేదనను గుర్తించనిది, వారు దేవుని వేదనను అవగాహన చేసుకోలేరన్న కారణం చేతనో, దేవునికిని మానవునికి మధ్యనున్న దూరం లేక వారి స్థాయిలో ఉన్న వ్యత్యాసాన్ని గూర్చిన కారణం చేతనో కాదు; అందుకు ప్రతిగా, దేవుని భావనలలో వేటి పట్ల మానవాళి అస్సలు శ్రద్ధ చూపకపోవడమే అందుకు కారణమై ఉన్నది. తన పట్ల ఆసక్తి చూపడానికి, తనను తెలుసుకోడానికి లేక తన పట్ల శ్రద్దను కనుపరచడానికి దేవునికి ప్రజలు అవసరం లేదని—దేవుడు స్వతంత్రుడని మానవజాతి భావిస్తుంది. దేవుడు దేవుడై ఉన్నాడు, కాబట్టే ఆయనకు వేదన లేదు, భావోద్రేకాలు లేవు; ఆయన బాధపడడు, ఆయన దుఃఖించడు, ఆయన కనీసం ఏడవడు కూడా. దేవుడు దేవుడై ఉన్నాడు, అందుకే ఆయనకు ఎలాంటి భావోద్వేగపూర్వకమైన వ్యక్తీకరణల అవసరం లేదు మరియు ఆయనకు ఎలాంటి భావప్రేరితమైన ఓదార్పు అవసరం లేదు. ఒకవేళ, తప్పని పరిస్థితుల్లో, ఆయనకు ఈ విషయాల అవసరం వస్తే, ఆయన ఒక్కడిగానే పోరాడగలుగుతాడు మరియు మానవజాతి నుండి ఎలాంటి సహాయసహకారం అవసరం ఉండదు. అందుకు వ్యతిరేకంగా, నిర్బలమైన, పరిపక్వత లేని, మనుషులకు దేవుని సానుభూతి, సమకూర్పు, ప్రోద్బలం, మరియు కాలాలన్నిటిలో అన్ని చోట్ల వారి మనోభావాల నెమ్మది కొరకు సైతం ఆయన అవసరత ఉన్నది. అలాంటి సంగతులు మానవజాతి హృదయ అంతరంగపు లోతుల్లో నిగూఢమైయున్నాయి: మనిషి బలహీనమైన వాడు; వారిని అన్నివిధాలుగా ఆదుకోడానికి వారికి దేవుడు కావాలి, దేవుని వద్ద నుండి వారు పొందుకునే సంరక్షణ అంతటికీ వారు యోగ్యులు, మరియు తమదని అనుకున్న దానిని దేవుడిని స్వాధికారంతో అడగాలి. దేవుడు బలవంతుడై ఉన్నాడు; సమస్తము ఆయన వద్ద ఉన్నది, మరియు ఆయన మానవజాతి రక్షకునిగా మరియు ఆశీర్వాదాలను అనుగ్రహించే వానిగా ఉండాల్సి ఉన్నది. ఆయనే దేవుడు అయినందున, ఆయన సర్వశక్తిమంతుడై ఉన్నాడు మరియు ఆయనకు మానవాళి నుండి ఎలాంటి అవసరత ఎప్పటికీ ఉండదు.

దేవుని ప్రత్యక్షతలకు సంబంధించిన దేనిని మానవుడు లక్ష్యపెట్టలేదు కాబట్టి, దేవుని బాధను, వేదనను, లేక సంతోషాన్ని అతడు ఎన్నడూ అనుభూతి చెందలేదు. అయితే అందుకు వ్యతిరేకంగా, దేవునికి తన అరచేయి లాగా మానవుని హావభావాలన్నీ తెలిసే ఉన్నవి. దేవుడు అన్ని సమయాల్లో మరియు అన్ని చోట్లా అందరి అవసరతలను తీర్చి, మారుతున్న ప్రతి ఒక్కరి ఉద్దేశాలను వీక్షిస్తుంటాడు, మరియు దానిని బట్టి వారిని ఆదరించి ప్రోత్సహించి, వారికి దారిచూపి ప్రకాశింపజేస్తాడు. మానవజాతి పట్ల దేవుడు చేసిన కార్యాలన్నిటిని బట్టి, మరియు వారి కారణంగా ఆయన చెల్లించిన వెల అంతటి పరంగా చూస్తే, బైబిల్‌లో లేక ఇప్పటిదాకా దేవుడు చెప్పిన దేనినుండైనా దేవుడు మానవుని నుండి ఏదోకటి కోరతాడన్న ఒక వాక్య భాగాన్నైనా ప్రజలు కనుగొనగలరా? లేదు! ఇందుకు ప్రతిగా, దేవుని తలంపును ప్రజలు ఎంతలా నిర్లక్ష్యం చేసినా సరే, ఇంకా ఆయన మానవజాతిని తరచూ నడిపిస్తూ, మానవజాతికి నిత్యం సమకూర్చి వారికి సహాయం అందిస్తాడు, ఆయన వారికొరకు సిద్దపరచిన సుందరమైన గమ్యస్థానాన్ని వారు చేరుకోడానికి వారు దేవుని మార్గాన్ని వెంబడించేలా చేస్తాడు. ఇక దేవుని విషయానికొస్తే, ఆయన ఏమి కలిగి ఉన్నాడో అదే అయ్యున్నాడు, ఆయన కృప, ఆయన కరుణ, మరియు ఆయన బహుమానాలన్నీ, తనను ప్రేమించి వెంబడించే వారికి ఎలాంటి దాపరికం లేకుండా అనుగ్రహించబడతాయి. కానీ, తాను అనుభవించిన వేదన లేక తన మానసిక పరిస్థితిని ఆయన ఏ వ్యక్తికీ ఎన్నడూ బయలుపరచడు, మరియు తనను ఎవరూ పట్టించుకోకపోవడాన్ని గూర్చి లేక తన చిత్తాన్ని తెలుసుకోకపోవడాన్ని గూర్చి ఆయన ఎప్పుడూ అసంతృప్తిని వ్యక్తపరచడు. ఇదంతా అయన మౌనంగా భరిస్తూ, మానవజాతి గ్రహించగలిగే రోజు కొరకు ఎదురుచుస్తాడు.

నేనెందుకు ఇక్కడే ఈ విషయాలను చెప్తున్నాను? నేను చెప్పిన సంగతులను బట్టి మీకు ఏమి కనపడుతుంది? దేవుని గుణంలో మరియు స్వభావంలో అందరూ విస్మరించే ఒక విషయమున్నది, అది ఇతరులు మహోన్నత వ్యక్తులుగా భావించే వారు, మంచివారు, లేక తమ ఊహాగానానికి సంబంధించిన దేవునితో సహా ఏ వ్యక్తి కలిగి లేనిది దేవుడు మాత్రమే కలిగి ఉన్న విషయమై ఉన్నది. ఈ విషయము ఏమై ఉంటుంది? అదే దేవుని దాతృత్వము. దాతృత్వాన్ని గూర్చి మాట్లాడేటప్పుడు, నీ బిడ్డల విషయంలో, నీవెప్పుడు వారితో బేరమాడటమో లేక పేచీలు పెట్టడమో చేయవన్న కారణం చేత, నీవు కూడా ఎంతో దాతృత్వము గలవారని నీవు అనుకోవచ్చు, లేక నీ తల్లిదండ్రుల విషయంలో నీవు చాలా దాతృత్వము గలవారని నీవు అనుకుంటావు. నీవేమి అనుకున్నా ఫర్వాలేదు, కనీసం నీవు “దాతృత్వము” అన్న మాటను గురించిన ఒక భావనను కలిగి, దానిని ఒక సానుకూలమైన మాటగానైనా పరిగణించావు, దాతృత్వము గల వ్యక్తిగా ఉండటమనేది చాలా ఘనమైనది. నీవు దాతృత్వాన్ని కలిగి ఉన్నప్పుడు, నిన్ను నీవు చాలా ఉన్నతంగా ఎంచుకుంటారు. కానీ సమస్త విషయాలలో, ప్రజలు, సంఘటనలు, లక్ష్యాలు, మరియు ఆయన కార్యములో, దేవుని దాతృత్వాన్ని చూడగలిగే వారు ఒక్కరూ లేరు. ఈ పరిస్థితి ఎందుకు వచ్చింది? ఎందుకంటే, మనుషులు ఎంతో స్వార్ధపరులు! ఎందుకు నేను అలా అంటున్నాను? మానవజాతి అనేది ఒక భౌతికమైన లోకంలో జీవిస్తున్నది. నీవు దేవుడిని వెంబడిస్తావు, కానీ దేవుడు నీకు ఎలా సమకూర్చుతాడు, నిన్ను ప్రేమిస్తాడు, మరియు నీ పట్ల శ్రద్ధ కనుపరుస్తాడని నీవు ఎన్నడూ చూడవు లేక గుర్తించవు. మరైతే నీవేమి చూస్తావు? నిన్ను ప్రేమించి లేక నిన్ను గారాబం చేసే నీ రక్తసంబంధులను నీవు చూస్తావు. మీ శరీరానికి లాభదాయకమైన సంగతులనే నీవు చూస్తావు, నీవు ప్రేమించే ప్రజలు మరియు వస్తువులనే నీవు పట్టించుకుంటావు. మనుషుల దాతృత్వముగా పిలవబడేది ఇదే. అయితే, అటువంటి “దాతృత్వము” గల వ్యక్తులు, దేవుడు వారికిచ్చే జీవితాన్ని గూర్చి ఎప్పుడూ ఆలోచించరు. దేవునికి విరుద్దంగా, మనుషుల దాతృత్వమనేది స్వార్ధపూరితంగా మరియు హేయమైనదిగా మారుతుంది. మనుషులు నమ్మే దాతృత్వము నిష్పలమైనది, అవాస్తవమైనది, కల్మషమైనది, దేవునితో పొసగనిది, మరియు దేవునితో సంబంధం లేనిదై ఉన్నది. మనిషి దాతృత్వము తన కొరకైతే, దేవుని దాతృత్వము ఆయన స్వభావానికి సంబంధించిన ఒక వాస్తవ ప్రత్యక్షతగా ఉన్నది. ఖచ్చితంగా ఇది దేవుని దాతృత్వము కారణం చేత మాత్రమే మనిషి అనునిత్యం ఆయనచే పోషింపబడతాడు. నేడు నేను మాట్లాడుతున్న ఈ అంశము అంత గొప్పగా మిమ్మల్ని కదిలించకపోయినప్పటికీ, ఏదో ఏకీభవించడం కోసం మాత్రం తల ఊపుతూ ఉండవచ్చు, కానీ నీ హృదయమందు దేవుని హృదయాన్ని గ్రహించడానికి ప్రయత్నించినప్పుడు, తెలియకుండానే నీవు దీనిని కనుగొంటావు: ఈ లోకంలో నీవు అర్ధం చేసుకోగలిగే ప్రజలు, వస్తువులు, మరియు సంగతులన్నిటిలో, దేవుని దాతృత్వము మాత్రమే వాస్తము మరియు నిశ్చయమై ఉన్నది, ఎందుకంటే కేవలం నీపై ఆయనకున్న ప్రేమ మాత్రమే ఎల్లలు లేనిది మరియు నిష్కళంకమైనది. దేవుడు కాకుండా, దాతృత్వం గలవారని ఎవరైనా పిలవబడితే అది అబద్దం, భూటకం, మరియు అప్రమాణికం అవుతుంది; అది ఒక ఉద్దేశాన్ని, ఖచ్చితమైన ఆలోచనలు, మరియు ఒక ప్రతిఫల సిద్దాంతాన్ని కలిగి ఉంటుంది, మరియు అది పరీక్షింపబడటానికి నిలబడలేదు. అది మలినమైనది మరియు హేయమైనదని కూడా మీరు అనవచ్చు. మీరు ఈ మాటలను ఒప్పుకుంటూన్నారా?

ఈ అంశాలు మీకు చాల అపరిచితమైనవని వాటిని గ్రహించడానికి ముందు అవగతం చేసుకోడానికి మీకు కాస్త సమయం పడుతుందని నాకు తెలుసు. ఈ విషయాల పట్ల మీరు ఎంత అపరిచితంగా ఉంటారో, మీ హృదయంలో ఈ అంశాలను మీరు అంతగా కోల్పోతున్నారని అది నిరూపిస్తుంది. ఒకవేళ నేను ఈ అంశాలను ఎన్నటికీ ప్రస్తావించకపోయివుంటే, మీలో ఎవరికైనా వాటి గూర్చి తెలిసేదా? వాటి గురించి మీకు ఎప్పటికీ తెలిసేది కాదని నేను విశ్వసిస్తున్నాను. ఇది మాత్రం ఖచ్చితం. మీరెంతగా అవగాహన చేసుకుని గ్రహించినా సరే, సంక్షిప్తంగా చెప్పాలంటే, నేను మాట్లాడుతున్న ఈ అంశాలు అనేకమంది ప్రజలు కలిగి లేనివి మరియు అనేకమంది ఖచ్చితంగా తెలుసుకోవాల్సినవై ఉన్నాయి. ఇవి ప్రతొక్కరికీ ప్రాముఖ్యమైన అంశాలై ఉన్నాయి—అవి అముల్యమైనవి మరియు అవి జీవమునై, మీరు ముందుకు సాగడానికి ఖచ్చితంగా కలిగి ఉండాల్సిన సంగతులై ఉన్నాయి. ఈ మాటలు మార్గదర్శకాలుగా కాకుండా, దేవుని వైఖరి మరియు లక్షణాన్ని గుర్చిన గ్రహింపు నీకు లేకుండా, దేవుని విషయానికొచ్చిన ప్రతిసారి నీవు ప్రశ్నార్ధకంగానే ఉండిపోతావు. దేవుని గూర్చిన అవగాహన కూడా నీకు లేకపోతే, నీవు ఆయనను ఎలా ఖచ్చితంగా నమ్మగలవు? దేవుని మనోభావాలు, ఆయన చిత్తము, అయన మనస్థితి, ఆయన ఏమనుకుంటున్నాడు, ఆయనను బాధపెట్టేది ఏమిటి, మరియు ఆయనను సంతోషపెట్టేది ఏమిటన్న వాటి గూర్చి నీకేమీ తెలియదు, మరి దేవుని హృదయం పట్ల నీవెలా సద్భావనను కలిగి ఉంటావు?

దేవుడు వ్యాకుల పడిన ప్రతిసారీ, తన పట్ల కనీస శ్రద్దను కనుపరచని ఒక మానవజాతిని, తనను వెంబడిస్తూ తనను ప్రేమిస్తున్నామని చాటుకుంటూ తన మనోభావాలను మాత్రం పూర్తిగా విస్మరించే ఒక మానవజాతిని ఆయన ఎదుర్కొంటాడు. ఆయన హృదయము ఎలా బాధపడకుండా ఉంటుంది? దేవుని నిర్వహణ కార్యములో, ఆయన తన కార్యాన్ని యదార్ధంగా జరిగించి ప్రతి ఒక్కరితో మాట్లాడతాడు, మరియు ఆయన వారిని ఎలాంటి మినహాయింపు మరియు దాపరికం లేకుండా ఎదుర్కొంటాడు; అయితే అందుకు వ్యతిరేకంగా, ఆయనను వెంబడించే ప్రతి వ్యక్తి తన నుండి నిరుద్ధంగా ఉంటాడు, మరియు క్రియాశీలకంగా ఆయనకు దగ్గరవ్వడానికి, తన హృదయాన్ని అవగతం చేసుకోడానికి, లేక తన భావనల పట్ల ధ్యాస పెట్టడానికి ఎవరు ఇష్టపడరు. దేవుని అంతరంగికులుగా ఉండాలని ఆశించే వారు సైతం ఆయనకు దగ్గరవ్వడానికి, తన హృదయం పట్ల శ్రద్ధ చూపడానికి, లేక తనను తెలుసునేలా ప్రయత్నించడానికి ఇష్టపడటం లేదు. దేవుడు ఆనందభరితుడై సంతోషముగా ఉన్నప్పుడు, తన ఆనందంలో పాలిభాగస్తులవ్వడానికి ఎవ్వరూ లేరు. ప్రజలు దేవుణ్ణి అపార్థం చేసుకున్నప్పుడు, గాయపడిన తన హృదయాన్ని ఆదరించే వారు ఒక్కరూ లేరు. ఆయన హృదయము బాధించబడుతున్నప్పుడు, తమ యందు నమ్మకముంచడానికి ఆయనను ఏ ఒక్క వ్యక్తి కూడా ఇష్టపడటం లేదు. ఇన్ని వేల సంవత్సరాల దేవుని నిర్వహణ కార్యములో, దేవుని మనోద్వేగాలను అవగాహన చేసుకున్నవారు ఎవ్వరూ లేరు, వాటిని గ్రహించిన వారు లేక గుర్తించిన వారు ఎవ్వరూ లేరు, దేవుని సుఖ దుఃఖాలలో భాగస్తులవ్వడానికి ఆయన పక్షాన నిలబడగలిగే వారు ఎవ్వరూ లేరు. దేవుడు ఒంటరి అయిపోయాడు. ఆయన ఒంటరిగానే ఉన్నాడు! చెడిపోయిన మానవజాతి ఆయనను ఎదిరించిన కారణం చేత మాత్రమే కాదు, కానీ ఎక్కువగా ఆధ్యాత్మికంగా ఉండాలని ఆశించే వారు, దేవుని తెలుసుకుని ఆయనను అవగాహన చేసుకోవాలని ఆశించే వారి కారణం చేతనే ఆయన ఒంటరిగా ఉన్నాడు, ఆయన కొరకు తమ జీవితాలన్నిటినీ వెచ్చించడానికి సిద్దపడే వారికి సైతం, ఆయన ఉద్దేశాలు తెలియవు, తన స్వభావము మరియు తన భావోద్వేగాలు అర్ధం కావు.

నోవహు కథనం అంతానికి వచ్చేసరికి, ఆ కాలంలో దేవుడు తన మనోభావాలను తెలియజేయడానికి ఒక అపూర్వమైన విధానాన్ని అవలభించినట్లు మనము చూస్తాము. అదొక విశేషమైన విధానము: అదే జలప్రళయం చేత లోకాన్ని నాశనం చేసి అంతమొందించాలని దేవుడు ప్రకటించిన మనిషితోనే ఒక నిబంధన చేయడమై ఉన్నది. భూమిమీద, ఒక నిబంధన చేయడమనేది చాల సామాన్యమైన సంగతిగా అనిపించవచ్చు. ఇది రెండు పక్షాలను కట్టడి చేసి తమ ఒప్పందాన్ని తామే అతిక్రమించకుండా నియత్రించడానికి వాడటం తప్ప మరేమీ కాదు, ఆవిధంగా తాము ఇరివురి ప్రయోజనాలను కాపాడుకోవచ్చు. చూడటానికి, ఇదొక అత్యంత సామాన్యమైన సంగతే, కానీ ఈ కార్యము చేయడంలోని దేవుని ఉద్దేశం మరియు వెనకున్న ప్రేరేపణల బట్టి చూస్తే, ఇది దేవుని వైఖరి మరియు మనస్థితికి సంబంధించిన ఒక వాస్తవ ప్రత్యక్షతయై ఉన్నది. ఒకవేళ నీవు ఈ మాటలను మాత్రము పక్కన పెట్టి వాటిని నిర్లక్ష్యం చేసి, నేను గనుక ఈ సంగతులను గూర్చిన సత్యాన్ని చెప్పకపోయినట్లయితే, అప్పుడు మానవజాతికి దేవుని తలంపు అన్నది తెలిసుండేది కాదు. బహుశా నీ ఊహాగానంలో దేవుడు ఈ నిబంధన చేసినప్పుడు ఆయన చిరునవ్వుతో ఉండవచ్చు, లేక ఆయన హావభావాలు బహుశా తీవ్రంగా ఉండవచ్చు, కానీ దేవుడు కలిగి ఉండవచ్చని ప్రజలు భావించిన అత్యంత సాధారణమైన హావభావాలను పక్కన పెడితే, దేవుని ఒంటరితనాన్ని తప్ప, తన హృదయాన్ని లేక తన వేదనను చూసిన వారెవ్వరూ లేరు. దేవుడు తమను నమ్మేటట్లు ఎవ్వరూ చేయలేరు లేక దేవుని విశ్వసనీయతకు ఎవరూ అర్హులు కాలేరు, లేక ఆయన తన ఉద్దేశాలను వెల్లడి చేయగలిగే లేక తన వేదనను చెప్పేగలిగే ఒక వ్యక్తిగా ఎవరూ చేయలేరు. అందువల్ల, దేవునికి అటువంటి కార్యం జరిగించడం తప్ప గత్యంతరం లేకుండా పోయింది. భూమిమీద, గత సమస్యను పరిష్కరించి జలప్రళయంతో తాను లోకాన్ని నాశనం చేయడం చేత ఒక పరిపూర్ణమైన ముగింపును తెచ్చి, మానవజాతిని నిష్క్రమింపజేయడంలో దేవుడు చాలా తేలికైన పనిని చేశాడు. ఏదేమైనప్పటికీ, ఈ క్షణంతో దేవుడు తన హృదయపు లోతుల్లోని వేదనను భూస్థాపితం చేసేశాడు. చెప్పుకోడానికి దేవునికి ఎవరూ లేని ఒకానొక సమయంలో, తాను మరలా జలప్రళయం చేత లోకాన్ని నాశనం చేయబోనని వారితో చెప్పి, ఆయన మానవజాతితో ఒక నిబంధన చేసుకున్నాడు. ఆ ఇంద్రధనస్సు ప్రత్యక్షమైనప్పుడు, అది అటువంటి ఒక సంఘటన జరిగిందని ప్రజలకు జ్ఞాపకం చేసి దుర్మార్గం నుండి వారిని ఎడంగా ఉండాలని హెచ్చరించడమై ఉన్నది. అలాంటి ఒక వేదనకరమైన స్థితిలో ఉండి కూడా, దేవుడు మానవజాతిని మరిచిపోలేదు మరియు ఇంకా వారి పట్ల ఎంతో శ్రద్దను కనుపరిచాడు. దీనిని దేవుని ప్రేమ మరియు దాతృత్వము కాదంటారా? అయితే ప్రజలు బాధపడుతున్నప్పుడు వారు ఏమని ఆలోచిస్తారు? దేవుడు వారికి మిక్కిలి అవసరమైన సమయం ఇది కాదా? ఇటువంటి సమయాల్లోనే, ఆయన అయితే వారిని ఆదరించగలడని, ప్రజలు ఎల్లప్పుడూ దేవునిని మధ్యలోకి లాగుతారు. ఎప్పుడైనా సరే, ప్రజలను దేవుడు ఎన్నటికీ తక్కువ చేయడు, మరియు ఆయన ప్రజలను వారి ఇబ్బందుల నుండి బయటకు రప్పించి వెలుగులో జీవించేలా చేస్తాడు. మనుష్య జాతికి దేవుడు ఎంతగా సమకూర్చినప్పటికీ, మానవుని హృదయంలో దేవుడు ఓదార్పునిచ్చే ఒక గుళిక, ఆదరించే ఔషధం తప్ప ఇంకేదీ కాదు. దేవుడు బాధపడుతున్నప్పుడు, తన హృదయం గాయపడినప్పుడు, సృజించబడిన ఒక జీవిగా ఉండి లేక ఏ వ్యక్తిగానైనా ఆయన తోడుండి లేక ఆదరించడమనేది ఖచ్చితంగా ఇది దేవునికి ఉన్న ఒక మితిమీరిన కోరిక మాత్రమే. దేవుని భావనల పట్ల మానవుడు ఎన్నడూ శ్రద్ధను కనుపరచడు, కాబట్టి దేవుడు ఆదరించగలిగే వ్యక్తి ఒకరుండాలని దేవుడు ఎప్పుడూ అడగదు లేక ఎదురుచూడడు. ఆయన తన మనఃస్థితిని తెలియజేయడానికి తన సొంత విధానాలనే అవలంబిస్తాడు. కొద్దిపాటి బాధను అనుభవించడమనేది దేవునికి ఎంతో కష్టతరమని ప్రజలు అనుకోరు, కానీ నీవు నిజంగా దేవుడిని అవగాహన చేసుకోడానికి ప్రయత్నించినప్పుడు, దేవుడు చేసే ప్రతి కార్యంలోని తన సదుద్దేశాలను నీవు యదార్ధంగా గుర్తించగలిగినప్పుడు మాత్రమే, నీవు దేవుని మహోన్నతను మరియు దాతృత్వాన్ని అనుభవించగలుగుతారు. ఇంద్రధనస్సును ఉపయోగించి దేవుడు మానవజాతితో నిబంధన చేసుకున్నప్పటికీ, ఆయన దీనిని ఎందుకు చేశాడన్నది—ఆయన ఈ నిబంధనను ఎందుకు స్తాపించాడన్నది ఆయన ఎవరితోనూ చెప్పలేదు—అంటే, ఆయన తన మూల ఉద్దేశ్యాలను ఎవరికీ ఎన్నడూ చెప్పలేదని భావము. ఇది ఎందుచేతనంటే తన స్వహస్తాలతో సృజించిన మానవజాతి మీద దేవునికి ఉన్న ప్రేమ లోతును గ్రహించగలిగేవారు ఎవరూ లేరు, మరియు ఆయన మానవజాతిని నాశనం చేసినప్పుడు మాత్రం తన హృదయము ఎంతటి వేదనను అనుభవించిందన్న దానిని గుర్తించగలిగేవారు కూడా ఎవరూ లేరు. దీన్నిబట్టి, ఒకవేళ తనకు అనిపించిన దానిని ప్రజలకు చెప్పాల్సి వచ్చినప్పటికీ, వారు ఈ నమ్మకాన్ని కలిగి ఉండలేరు. ఆయన బాధలో ఉన్నా గానీ, తన కార్యపు తదుపరి భాగాన్ని కొనసాగిస్తాడు. బాధంతటినీ దేవుడు తనకుతానే మౌనంగా భరిస్తూ, మానవజాతికి మాత్రము ఎప్పుడూ తన వద్దనున్న ఉత్తమమైన దానిని మరియు శ్రేష్టమైన ఈవులను అనుగ్రహిస్తాడు. ఈ బాధలను దేవుడు ఎప్పడూ బాహాటంగా వ్యక్తపరచడు. అందుకు ప్రతిగా, ఆయన వాటిని ఓర్చుకుంటూ మౌనంగా ఎదురు చూస్తాడు. దేవుని సహనము ప్రతికూలంగా, స్తబ్దముగా, లేక నిస్సహాయతగా ఉండేదో, లేక అదొక బలహీనతకు సూచనో కాదు. అందుకు బదులుగా, దేవుని ప్రేమాగుణములు నిరంతరం నిస్వార్ధమైనవిగానే ఉన్నాయి. ఆయన గుణము స్వభావములకు ఇదొక సహజమైన ప్రత్యక్షతగా, మరియు నిజమైన సృష్టికర్తగా దేవుని గుర్తింపునకు ఒక యదార్ధమైన స్వరూపముగా ఉన్నది.

ఇలా చెప్పినందుకు కొంతమంది నా భావాన్ని అపార్ధం చేసుకోవచ్చు. “ఇంతటి వివరణాత్మకతతో, ఎంతో సంచలనాత్మకమైన రీతిలో దేవుని మనోభావాలను అభివర్ణించడం అనేది, దేవునిని బట్టి ప్రజలు చింతించేలా చేయడానికే అన్నట్టు ఉన్నదా?” ఇక్కడున్న ఉద్దేశం అదేనా? (కాదు.) మీరు దేవుని గురించి చక్కగా తెలుసుకుని, విస్తారమైన తన దృక్పథాలను అవగాహన చేసుకుని, తన మనోభావాలను అర్ధం చేసుకుని, దేవుని గుణము మరియు స్వభావములు మనుషుల వట్టి మాటలు, వారి పత్రికలు మరియు సిద్దాంతాలు, లేక వారి ఊహాగానాల ద్వారా వర్ణించబడటానికి బదులుగా, ఆయన కార్యము ద్వారా, యథాతథంగా మరియు పొల్లు పోకుండా తెలియజేయబడ్డాయని గుర్తించడమే, నేను ఈ విషయాలను చెప్పడానికున్న ఏకైక ఉద్దేశ్యమై ఉన్నది. చెప్పాలంటే, దేవుడు మరియు దేవుని లక్షణము అనేవి నిజంగానే ఉన్నాయి—అవేమీ చిత్రలేఖనాలు కావు, ఊహాగానాలు కావు, మానవ నిర్మితము కాదు, మరియు మానవ కల్పితాలు ఖచ్చితంగా కాదు. ఇప్పుడు మీరు దీనిని గుర్తుపట్టారా? ఒకవేళ మీరు దాన్ని గుర్తుపడితే, ఈనాటి నా మాటలు వాటి గమ్యాన్ని చేరుకున్నాయని అర్ధం.

ఈ దినం మనము మూడు అంశాల గురించి మాట్లాడుకున్నాము. ఈ మూడు అంశాలపై జరిగిన మన సహవాసం నుండి అందరూ చాలానే పొందుకున్నారని నేను నమ్ముతున్నాను. ఈ మూడు అంశాల నుంచి, నేను అభివర్ణించిన దేవుని తలంపులు లేక నేను ప్రస్తావించిన దేవుని స్వభావము మరియు గుణము అనేవి దేవుని గూర్చిన ప్రజల ఊహాగానాలను మరియు అవగాహనను మార్చి వేసి, దేవునిపై అందరికున్న విశ్వాసాన్ని సైతం మార్చేశాయని, మరియు ఇంతే కాకుండా, ప్రతి ఒక్కరూ తమ హృదయాల్లో ప్రసంశించే దేవుని ప్రతిరుపాన్నీ మార్చేశాయని నేను ఖచ్చితంగా చెప్పగలను. ఏది ఏమైనా సరే, బైబిల్ గురించిన ఈ రెండు భాగాలలో దేవుని స్వభావం గూర్చి మీరు నేర్చుకున్నది మీకు లాభదాయకంగా ఉన్నదని నేను నమ్ముచున్నాను, మరియు మీరు మళ్ళీ వచ్చాక మీరు దాని గురించి ఎక్కువగా పర్యాలోచన చేస్తారని నిరీక్షిస్తున్నాను. ఇక్కడితో ఈరోజు కూడిక ముగుస్తోంది. శుభం!

నవంబర్ 4, 2013


దేవుడి కార్యము, దేవుడి స్వభావము మరియు స్వయంగా దేవుడు III

మన గత సహవాసాల్లో కొన్ని మీలోని ప్రతిఒక్కరి మీద పెద్ద ప్రభావం చూపాయి. ప్రస్తుతానికైతే, దేవుని నిజమైన ఉనికిని మరియు దేవుడు నిజంగానే మనిషికి చాలా దగ్గరగా ఉన్నాడని ఎట్టకేలకు మనుష్యులు అనుభూతి చెందగలిగారు. మనుష్యులు అనేక ఏళ్లుగా దేవుణ్ణి విశ్వసిస్తూనే ఉన్నప్పటికీ, వారు ఇప్పుడు ఆయన భావనలను మరియు ఆలోచనలను అర్థము చేసుకుంటున్నట్లుగా మునుపు అర్థము చేసుకోలేదు, అలాగే వారు ఇప్పుడు ఆయన ఆచరణాత్మక కార్యాలను నిజంగా అనుభవిస్తున్నట్లుగా వారు నిజంగా అనుభవించలేదు. అది జ్ఞానమైనప్పటికీ లేదా వాస్తవ అభ్యాసమైనప్పటికీ, చాలా మంది ఏదోఒక కొత్త విషయం నేర్చుకోవడంతో పాటు అత్యున్నత అవగాహనను సాధించారు. అలాగే, గతంలో వారి సొంత అన్వేషణల్లోని లోపాన్ని గ్రహించారు. తమ అనుభవంలోని మిడిమిడి జ్ఞానంతోపాటు తమ అనుభవమనేది చాలా వరకు దేవుని చిత్తానికి అనుగుణంగా లేదని గుర్తించారు. అలాగే, దేవుని స్వభావం గురించిన పరిజ్ఞానమనేది మనిషికి బొత్తిగా లోపించదని గ్రహించారు. మనిషిలోని ఈ జ్ఞానమనేది ఒక రకమైన అవగాహన-ఆధారిత జ్ఞానం మాత్రమే; హేతుబద్ధమైన జ్ఞానం స్థాయికి ఎదగాలంటే, ఒక వ్యక్తి తన అనుభవాల ద్వారా కలిగే క్రమేపి లోతైన స్థితిని మరియు బలపరిచే స్థితిని పొందుకోవాలి. దేవుణ్ణి మనిషి నిజంగా అర్థం చేసుకునే ముందు, వ్యక్తిగతంగా వారు తమ హృదయాల్లో దేవుని ఉనికిని విశ్వసిస్తున్నారని చెప్పవచ్చు. అయితే, నిజానికి, ఆయన ఎలాంటి దేవుడు, ఆయన సంకల్పం ఏమిటి, ఆయన స్వభావం ఏమిటి, మనిషిపట్ల ఆయన నిజమైన వైఖరి ఏమిటి అనేటువంటి నిర్దిష్టమైన ప్రశ్నల గురించి వారికి అసలు అవగాహన లేదు. ఈ విధంగా ఉండటమువలన దేవుని మీద మనుష్యులుకున్న విశ్వాసములో బాగా రాజీపడేలా చేయడంతోపాటు పవిత్రతను గానీ, లేదా పరిపూర్ణతను గానీ సాధించకుండా అడ్డుకుంటుంది. దేవుని వాక్కుతో నీవు ముఖాముఖిగా ఉన్నప్పటికీ, లేదా నీ అనుభవాలతో దేవుణ్ణి ఎదుర్కొన్నట్లుగా నీవు భావించినప్పటికీ, నీవు ఆయన్ని పూర్తిగా అర్థం చేసుకున్నావని చెప్పలేము. ఎందుకంటే, దేవుని ఆలోచనలేమిటో నీకు తెలియదు, లేదా ఆయన దేనిని ప్రేమిస్తాడో మరియు దేనిని ద్వేషిస్తాడో, ఆయనకు ఏది కోపం తెప్పిస్తుందో మరియు ఏది సంతోషం కలిగిస్తుందో నీకు తెలియదు. కాబట్టే, ఆయన గురించి నీకు నిజమైన అవగాహన లేదు. నీ విశ్వాసం అనేది నీ వ్యక్తిగత కోరికల ఆధారంగా అస్పష్టత మరియు ఊహలనే పునాది మీద నిర్మించబడింది. అందుకే, ఇది ఇప్పటికీ ఒక ప్రామాణిక విశ్వాసం నుండి దూరంగానే ఉంది. అలాగే, మీరు ఇప్పటికీ ఒక నిజమైన అనుచరుడిగా ఉండలేకపోవుచున్నారు, ఆ స్థితికి దూరంగానే ఉన్నారు. ఈ బైబిలు కథల్లోని ఉదాహరణలకు సంబంధించిన వివరణలనేవి దేవుని హృదయాన్ని తెలుసుకోవడానికి, ఆయన తన కార్యములో అడుగడుగునా ఏమి ఆలోచిస్తున్నాడు మరియు ఆయన ఎందుకు ఈ కార్యాన్ని చేశాడు, ఆయన ఈ కార్యమును జరిగించినప్పుడు ఆయనకున్న నిజమైన ఉద్దేశమేమిటి మరియు ఆయన ప్రణాళిక ఏమిటి, ఆయన తన ఆలోచనలను ఎలా సాధించాడు, ఆయన తన ప్రణాళికను ఎలా సిద్ధం చేశాడు మరియు దానిని ఎలా అభివృద్ధి చేసాడనే విషయాలు తెలుసుకోవడానికి మనుష్యులకు అనుమతిస్తాయి. ఈ కథల ద్వారా దేవుని ఆరువేల సంవత్సరాల నిర్వహణా కార్యములో దేవుని ప్రతి నిర్దిష్ట ఉద్దేశ్యం మరియు ప్రతి నిజమైన ఆలోచనతోపాటు విభిన్న సమయాల్లో మరియు విభిన్న యుగాల్లో మానవులపట్ల ఆయన వైఖరి గురించి సువివరమైన, నిర్దిష్టమైన అవగాహనను మనం పొందుకోవచ్చు. దేవుడు ఏమి ఆలోచించాడో, ఆయన వైఖరి ఏమిటో మరియు ప్రతి పరిస్థితిని ఎదుర్కొన్నప్పుడు ఆయన వెల్లడించిన ఆయన స్వభావం గురించి మనుష్యులు అర్థం చేసుకోగలిగితే, దేవుని నిజమైన ఉనికి గురించి మరింత లోతుగా గ్రహించడంలో మరియు ఆయన ఆచరణాత్మకత మరియు ప్రామాణికత గురించి మరింత లోతుగా అనుభూతి చెందడంలో అది ప్రతి మనిషికి సహాయపడుతుంది. ప్రజలు బైబిలు చరిత్రను అర్థం చేసుకోవాలనే లక్ష్యంతో నేను ఈ కథలు చెప్పడం లేదు. బైబిలులోని వాక్యాలకు లేదా అందులోని వ్యక్తులకు వారు సుపరిచితులయ్యేలా చేయడంలో వారికి సహాయం చేయడం కూడా నా లక్ష్యం కాదు. మరీ ముఖ్యంగా, ధర్మశాస్త్ర యుగంలో దేవుని కార్యపు నేపథ్యాన్ని అర్థం చేసుకోవడంలో ప్రజలకు సహాయం చేయడం కూడా నా లక్ష్యం కాదు. వీటన్నింటికీ బదులుగా, దేవుడి చిత్తం, ఆయన స్వభావం మరియు ఆయనలోని ప్రతి చిన్న భాగాన్ని అర్థం చేసుకోవడంలో మరియు దేవుని గురించి మరింత ప్రామాణికమైన మరియు మరింత ఖచ్చితమైన అవగాహనను మరియు జ్ఞానమును పొందడంలో ప్రజలకు సహాయం చేయడమే నా లక్ష్యం. ఈ క్రమంలో, ప్రజల హృదయాలు కొద్దికొద్దిగా దేవుని వైపు తెరుచుకుంటాయి, దేవునికి మరింత సన్నిహితమవుతాయి మరియు ఆయన్ని, ఆయన స్వభావాన్ని, ఆయన గుణగణాలను వారు బాగా అర్థం చేసుకోగలరు మరియు నిజమైన దేవుణ్ణి మరింత మెరుగ్గా తెలుసుకోగలరు.

దేవుని స్వభావం యొక్క జ్ఞానము మరియు ఆయన ఏమైయున్నాడు మరియు ఆయన ఏమి కలిగియున్నాడు అనే జ్ఞానం ప్రజల మీద సానుకూల ప్రభావం చూపుతుంది. దేవుని మీద మరింత విశ్వాసం కలిగి ఉండటానికి మరియు ఆయనపట్ల వారు నిజమైన విధేయతను మరియు భయమును కలిగియుండటానికి వారికి ఇది సహాయపడుతుంది. ఆ తర్వాత, వారు ఇక మీదట ఆయన్ని గుడ్డిగా అనుసరించరుదేవుని, లేదంటే ఆయనను గుడ్డిగా ఆరాధించరు. మూర్ఖులనో లేదా గుడ్డిగా గుంపును అనుసరించేవారినో దేవుడు కోరుకోడు. బదులుగా, దేవుని స్వభావం గురించి తమ హృదయాల్లో స్పష్టమైన అవగాహనను మరియు జ్ఞానమును కలిగిన వారిని మరియు దేవునికి సాక్షులుగా ఉండగలిగే వ్యక్తుల సమూహాన్ని, దేవుడి ప్రేమను బట్టి, ఆయన కలిగియున్న సభావమునుబట్టి మరియు ఆయన నీతి స్వభామునుబట్టి, దేవుణ్ణి ఎప్పుడూ విడిచిపెట్టని వ్యక్తులను దేవుడు కోరుకుంటాడు. దేవుడి అనుచరుడిగా, నీ హృదయంలో ఇప్పటికీ స్పష్టత లేకుంటే, లేదా దేవుని నిజమైన ఉనికిని, ఆయన స్వభావమును, ఆయన గుణగణాలను మరియు మానవాళిని రక్షించే ఆయన ప్రణాళికను గురించి మీలో అస్పష్టత లేదా గందరగోళం నెలకొని ఉన్నట్లయితే, అలాంటప్పుడు నీ విశ్వాసానికి దేవుని మెప్పు లభించదు. ఈ రకమైన వ్యక్తి దేవుణ్ణి వెంబడించడానికి దేవునికి ఇష్టము లేదు మరియు ఈ రకమైన వ్యక్తి ఆయన ముందుకు రావడం ఆయనకు ఇష్టం ఉండదు. ఎందుకంటే, ఈ రకమైన వ్యక్తి దేవుణ్ణి అర్థం చేసుకోడు కాబట్టి, అలాంటివాళ్లు వారి హృదయాన్ని దేవునికి ఇవ్వలేరు, వారి హృదయం దేవుని కోసం మూసివేయబడి ఉంటుంది. కాబట్టి, వారి విశ్వాసం పూర్తిగా మలినాలతో నిండినదై ఉంటుంది. వారు దేవుణ్ణి గుడ్డిగా అనుసరిస్తున్నారని మాత్రమే చెప్పవచ్చు. దేవుని గురించిన నిజమైన అవగాహన మరియు నిజమైన జ్ఞానం ఉన్నప్పుడే ప్రజలు నిజమైన విశ్వాసమును కలిగియుండగలరు మరియు నిజమైన అనుచరులుగా ఉండగలరు, ఇది మాత్రమే వారిలో దేవుని కొరకైన నిజమైన విధేయతను మరియు దేవునియుందు నిజమైన భయాన్ని పుట్టిస్తుంది. ఈ విధంగా మాత్రమే వారు తమ హృదయాన్ని దేవునికి ఇవ్వగలరు మరియు ఆయన కోసం దానిని తెరవగలరు. దేవుడు కోరుకునేది కూడా ఇదే. ఎందుకంటే, అలాంటి వ్యక్తులు చేసే మరియు ఆలోచించే ప్రతీది దేవుని పరీక్షను తట్టుకోగలదు మరియు దేవునికి సాక్ష్యమివ్వగలదు. దేవుని స్వభావానికి సంబంధించి, లేదా ఆయన ఏమైయున్నాడో మరియు ఆయన ఏమి కలిగియున్నాడో అనేదానికి సంబంధించి, లేదా ఆయన చేసే ప్రతిదానిలో ఆయన చిత్తము మరియు ఆయన ఆలోచనలకు సంబంధించి మరియు వాటి గురించి నేను మీతో ఏ దృష్టికోణం నుండి మాట్లాడినప్పటికీ, దాని గురించి ఏ కోణంలో చెప్పినప్పటికీ, అదంతా దేవుని నిజమైన ఉనికి గురించి మీకు మరింత స్పష్టంగా చెప్పడమేనని గుర్తుంచుకోండి. మానవజాతి పట్ల ఆయన ప్రేమను మీరు మరింత నిజంగా అర్థం చేసుకోండి మరియు ప్రశంసించండి. అలాగే, ప్రజల పట్ల దేవుడి శ్రద్ధను మరియు మానవజాతిని కొనసాగించాలనే మరియు రక్షించాలనే ఆయన హృదయపూర్వక కోరికను మీరు మరింత నిజంగా అర్థం చేసుకోండి మరియు అభినందించండి.

లోకాన్ని సృష్టించినప్పటి నుండి దేవుని ఆలోచనలు, ప్రణాళికలు మరియు చర్యల యొక్క సమీక్ష

ఈ రోజు మనం ముందుగా దేవుని భావనలను, ఆలోచనలను మరియు మానవజాతిని సృష్టించినప్పటి నుండి ఆయన ప్రతి కదలికను సంగ్రహించనున్నాము. ఈ ప్రపంచాన్ని సృష్టించడం మొదలుకొని కృపా యుగాన్ని అధికారికంగా ప్రారంభించే వరకు ఆయన ఏ కార్యము చేసాడో మనం పరిశీలిద్దాము. అప్పుడే, మనిషి ఎరుగని దేవుని భావనలు మరియు ఆలోచనలు ఏమిటో మనం కనుగొనవచ్చు మరియు అక్కడ నుండి దేవుడి నిర్వహణా ప్రణాళిక క్రమాన్ని మనం వివరించవచ్చు మరియు దేవుడి నిర్వహణ కార్యం, అభివృద్ధి ప్రక్రియ మూలం మరియు దానిని సృష్టించిన సందర్భం గురించి క్షుణ్ణంగా అర్థం చేసుకోవచ్చు. ఆయన నిర్వహణ కార్యము నుండి ఆయన ఎలాంటి ఫలితాలు కోరుకుంటున్నాడంటే ఆయన నిర్వహణ కార్యపు మూలం మరియు ఉద్దేశ్యం గురించి అర్థం చేసుకోవచ్చు. ఈ విషయాలు అర్థం చేసుకోవాలంటే, అప్పటికింకా మనుష్యులులేని సుదూరమైన, నిశ్చలమైన మరియు నిశ్శబ్ధమైన కాలానికి మనం చేరుకోవాలి …

దేవుడు స్వయంగా మొట్టమొదటి జీవముగల వ్యక్తిని సృష్టించాడు

దేవుడు తన మంచము నుండి లేచినప్పుడు, ఆయనలో మెదిలిన మొదటి ఆలోచన: జీవము కలిగిన ఒక నిజమైన మనిషిని, అంటే జీవించే వ్యక్తిని సృష్టించి, అతనితోపాటు జీవించే మరియు అతనికి నిరంతర సహచరిగా ఉండే ఇంకొకరిని సృష్టించాలి అని ఆలోచించాడు; అలా సృష్టించబడిన వ్యక్తి ఆయన మాట వినేలా ఉండాలి మరియు ఆయన అతనిపట్ల విశ్వాసం కలిగి ఉండడంతోపాటు అతనితో మాట్లాడేలా ఉండాలి అని తలంచాడు. ఆ ఆలోచన తర్వాత, మొదటిసారిగా, దేవుడు ఒక పిడికెడు ధూళిని పట్టుకుని, దానితో తన మనస్సులో ఊహించుకున్న ప్రతిరూపానికి అనుగుణంగా మొట్టమొదటి జీవముగల వ్యక్తిని సృష్టించాడు. ఆ తర్వాత, ఈ జీవముగల వ్యక్తికి ఆదాము అని పేరు పెట్టాడు. ఇలా జీవము కలిగిన మరియు శ్వాసను కలిగియున్న మనిషిని సృష్టించిన సమయంలో ఆయన ఎలాంటి అనుభూతిని కలిగి ఉంటాడు? మొదటిసారిగా, తనకంటూ ఒక ప్రియమైన వ్యక్తి, ఒక సహచరుడు ఉండడంలోని ఆనందాన్ని ఆయన అనుభూతి చెందాడు. అలాగే, ఒక తండ్రిగా మరియు దానితోపాటుగా వచ్చే బాధ్యతను కూడా ఆయన మొదటిసారిగా అనుభూతి చెందాడు. జీవము కలిగిన మరియు శ్వాసను కలిగిన ఈ వ్యక్తి దేవునికి ఆనందాన్ని మరియు సంతోషాన్ని తీసుకువచ్చాడు; ఆయన మొట్టమొదటిసారిగా ఆదరణ పొందాడు. దేవుని ఆలోచనలతో, లేదా మాటలతో కాకుండా, ఆయన స్వంత చేతులతో పూర్తి చేయబడిన మొట్టమొదటి విషయమిది. ఈ విధమైన ఒక జీవి, అనగా జీవము కలిగిన, శ్వాస కలిగిన మనిషి, అంటే రక్తమాంసాలతో, దేహము కలిగి, తనదైన రూపంతో మరియు దేవునితో మాట్లాడగలిగే మనిషి దేవుని ముందు నిలబడినప్పుడు, అదివరకు ఎప్పుడూ అనుభవించని ఆనందాన్ని దేవుడు అనుభవించాడు. దేవుడు నిజంగానే ఆ వ్యక్తిని తన బాధ్యతగా భావించాడు మరియు ఈ జీవుడు ఆయన మనస్సును ఆకట్టుకోవడమే కాకుండా అతడి ప్రతి చిన్న కదలిక సైతం ఆయన మనస్సుకి సంతోషం అందించింది మరియు ఆయన మనస్సును కదిలించింది. ఈ మనిషి దేవుని ముందు నిలబడ్డప్పుడు, అలాంటి మనుష్యులను మరింత మందిని పొందాలనే ఆలోచన ఆయనలో మొదటిసారిగా రేకెత్తింది. దేవునికి మొదటిసారిగా వచ్చిన ఆలోచన తర్వాత జరిగిన సంఘటనల క్రమం ఇది. దేవునికి సంబంధించినంతవరకు, ఈ సంఘటనలన్నీ మొట్టమొదటిసారిగా జరుగుతున్నాయి. అయితే, ఈ మొట్టమొదటిసారిగా జరుగుతున్న ఈ సంఘటనల సమయంలో ఆయన అనుభవించిన ఆనందం, బాధ్యత, ఆందోళనలాంటి అనుభూతులను పంచుకోవడానికి ఆయనతో ఎవరూ లేరు. సరిగ్గా ఆ క్షణం నుండి, నిజంగా మునుపెన్నడూ అనుభవించని ఒంటరితనాన్ని మరియు విచారాన్ని దేవుడు అనుభవించాడు. ఆయన ప్రేమను మరియు ఆయన శ్రద్ధను, లేదా మనిషిపట్ల ఆయనకున్న ఉద్దేశాలను మనిషి అంగీకరించలేడని లేదా అర్థం చేసుకోలేడని ఆయన భావించాడు. అందుచేత, ఆయన తన హృదయంలో దుఃఖాన్ని మరియు బాధను అనుభవించాడు. మనిషి కోసమే ఆయన ఇదంతా చేసినప్పటికీ, దాని గురించి మనిషికి తెలియదు మరియు మనిషికి అర్థం కాలేదు. సంతోషం సంగతి పక్కన పెడితే, మనిషివల్ల కలిగిన ఆనందం మరియు ఆదరణతోపాటే, మొదటిసారిగా దుఃఖం మరియు ఒంటరితనం కూడా ఆ వెంటనే ఆయన అనుభవంలోకి వచ్చేశాయి. ఆ సమయంలో దేవునిలో చోటుచేసుకున్న ఆలోచనలు మరియు భావాలు ఇవే. దేవుడు ఇవన్నీ చేస్తున్నప్పుడే, ఆయన తన హృదయములో ఆనందం నుండి దుఃఖానికి మరియు దుఃఖం నుండి బాధకు వెళ్ళాడు. ఈ భావాలన్నీ ఆందోళనతో మిళితమై ఉన్నాయి. ఆయన మనసులో ఏముందో ఆ వ్యక్తి, ఆ మనిషి త్వరగా తెలుసుకోవాలి మరియు తన ఉద్దేశాలను అతను త్వరగా అర్థం చేసుకోవాలని మాత్రమే దేవుడు కోరుకున్నాడు. అలా జరిగినప్పుడే, వాళ్లు ఆయన అనుచరులుగా మారగలరు మరియు ఆయన ఆలోచనలను పంచుకోవడంతోపాటు ఆయన చిత్తానికి అనుగుణంగా ఉండగలరు. వారు అటుపై దేవుడు చెప్పేది మాత్రమే వింటు, మాటలు లేకుండా ఉండిపోరు; దేవుని పనిలో ఎలా భాగం కావాలో తెలియనివారుగా ఉండిపోరు; అన్నింటినీ మించి, దేవుని అవసరాలపట్ల ఉదాసీనంగా ఉండిపోరు. దేవుడు చేసిన ఈ మొదటి పనులన్నీ అత్యంత అర్థవంతమైనవి మరియు ఆయన నిర్వహణ ప్రణాళికకు మరియు నేటి మానవులకు సంబంధించి గొప్ప విలువ కలిగినవి.

సమస్తమును మరియు మానవజాతిని సృష్టించిన తర్వాత, దేవుడు విశ్రాంతి తీసుకోలేదు. ఆయన విశ్రాంతి రహితంగా మరియు తన నిర్వహణ కార్యాన్ని ముందుకు తీసుకెళ్లడంలో మరియు మానవజాతిలో తాను ఎంతగానో ఇష్టపడే వారిని పొందుకోవడానికి ఆయన ఉత్సాహంగా ఉన్నాడు.

ధర్మశాస్త్ర యుగంలో దేవుడు ఎన్నో అపూర్వమైన క్రియలు చేసాడు

ఆ తర్వాత, దేవుడు మనుష్యులను సృష్టించిన కొద్ది కాలానికే, ప్రపంచమంతటా ఒక గొప్ప జలప్రళయం సంభవించినట్లు మనం బైబిలులో చూస్తున్నాం. ఈ జలప్రళయం జరిగినప్పుడు నోవహు ప్రస్తావన కనిపిస్తుంది మరియు దేవునికి సంబంధించిన ఒక కార్యమును పూర్తి చేయడం కోసం ఆయనతో కలిసి పనిచేయడానికి దేవుని పిలుపు పొందుకున్న తొలి వ్యక్తి నోవహు అని ఇక్కడ చెప్పవచ్చు. సరిగ్గా చెప్పాలంటే, దేవుడు తన ఆజ్ఞ మేరకు పని చేయాల్సిందిగా భూమి మీది ఒక మనిషిని పిలవడం కూడా ఇదే మొదటిసారి. నోవహు ఓడను తయారు చేయడం పూర్తిచేసిన తర్వాత, దేవుడు మొట్టమొదటిసారిగా భూమిని జలప్రళయానికి గురిచేశాడు. జలప్రళయంతో దేవుడు ఈ భూమిని ధ్వంసం చేయడం ద్వారా, మనుష్యులను సృష్టించిన తర్వాత, వారిపట్ల అసహ్యంతో ఆయన వారిని శిక్షించాలనుకోవడం అదే మొదటిసారి; ఆ కారణంగానే, జలప్రళయంతో ఈ మానవజాతిని సమూలంగా నాశనం చేయాలనే బాధాకర నిర్ణయం దేవుడు తీసుకోవాల్సి వచ్చింది. జలప్రళయంతో ఈ భూమి నాశనమైన తర్వాత, దేవుడు మొట్టమొదటిసారిగా మనుష్యులతో నిబంధన చేసుకున్నాడు. ఇకపై, ఎప్పుడూ ఇలా జలప్రళయంతో ప్రపంచాన్ని నాశనం చేయనని చూపించే నిబంధన అది. ఈ నిబంధనకు సంకేతంగా ఇంద్రధనస్సు ఏర్పడింది. మానవజాతితో దేవుడు చేసుకున్న మొట్టమొదటి నిబంధన ఇదే కాబట్టి, ఈ నిబంధనకు మొదటి సంకేతంగా దేవుడు మేఘములో ధనస్సును ఇచ్చాడు; ధనస్సు అనేది ఉనికిలో ఉన్న ఒక నిజమైన, భౌతిక అంశం. ఈ ధనస్సు ఉనికి అనేది తాను కోల్పోయిన మునుపటి మానవ జాతి గురించి దేవుడు తరచూ బాధపడేలా చేస్తుంది మరియు ఆ మానవజాతికి జరిగిన దాని గురించి అది ఆయనకు నిరంతరం గుర్తు చేస్తుంది…. దేవుడు తన వేగాన్ని తగ్గించడు—ఆయన అవిశ్రాంతంగా ఉన్నాడు మరియు తన నిర్వహణలోని తదుపరి అడుగు వేయడానికి ఆయన ఆసక్తిగా ఉన్నాడు. ఆ తర్వాత, ఇశ్రాయేలు వ్యాప్తంగా తన కార్యము కోసం అబ్రాహామును దేవుడు తన మొదటి ఎంపికగా ఎంచుకున్నాడు. దేవుడు అలాంటి వ్యక్తిని ఎంపిక చేయడం కూడా అదే తొలిసారి. ఈ వ్యక్తి ద్వారా మానవాళిని రక్షించే తన కార్యమును ప్రారంభించాలని మరియు ఈ వ్యక్తి యొక్క వారసులతో తన కార్యమును కొనసాగించాలని దేవుడు నిర్ణయించుకున్నాడు. అబ్రాహాము విషయంలో దేవుడు ఇలా చేయడాన్ని మనం బైబిలులో చూడవచ్చు. ఆ తర్వాత, దేవుడు ఇశ్రాయేలును మొట్టమొదటగా ఎంచుకున్న దేశంగా చేసాడు మరియు తాను ఎంచుకున్న ఇశ్రాయేలీయుల ద్వారా ధర్మశాస్త్ర యుగపు కార్యము ప్రారంభించాడు. మొట్టమొదటిసారిగా మరోసారి, మానవజాతి తప్పక అనుసరించాల్సిన స్పష్టమైన నియమాలు మరియు చట్టాలను ఇశ్రాయేలీయులకు దేవుడు అందించాడు మరియు వాటి గురించి ఆయన సవివరంగా వివరించాడు. మనుష్యులు ఏవిధంగా బలులు అర్పించాలి, వాళ్లు ఏవిధంగా జీవించాలి, వాళ్లు వేటిని తప్పక చేయాలి, వేటిని చేయకూడదు, వాళ్లు ఏ పండుగలను ఆచరించాలి, ఎలాంటి ప్రత్యేక రోజులును జరుపుకోవాలి, వాళ్లు చేసే ప్రతి పనిలోనూ పాటించాల్సిన సూత్రాలులాంటి నిర్దిష్టమైన, ప్రామాణికమైన నియమాలను మనుష్యులకు దేవుడు మొట్టమొదటిసారిగా అందించాడు. మానవాళి వారి జీవితాలను ఎలా జీవించాలనే దానికి సంబంధించి ఇంత వివరణాత్మకమైన, ప్రామాణికమైన నిబంధనలు మరియు సూత్రాలను దేవుడు అందించడం ఇదే మొదటిసారి.

“మొదటిసారిగా” అని నేను చెప్పే ప్రతిసారీ అది దేవుడు అంతకు ముందెన్నడూ చేపట్టని కార్యమును సూచిస్తుంది. అంటే, అంతకుముందు ఎప్పుడూ జరగని కార్యాన్ని అది సూచిస్తుంది. అలాగే, దేవుడు మానవజాతిని మరియు అన్ని రకాల జీవజాతులను మరియు జీవులను దేవుడు సృష్టించినప్పటికీ, ఆయన అంతకు ముందెన్నడూ చేయని పనిని అది సూచిస్తుంది. ఈ కార్యము మొత్తం మానవజాతికి సంబంధించి దేవుని నిర్వహణలో భాగమై ఉంటుంది; మనుష్యులతోను మరియు ఆయన అందించే రక్షణతోను మరియు వారి కార్య నిర్వహణతోను ఇదంతా ముడిపడి ఉంటుంది. అబ్రహాము తర్వాత, దేవుడు మరోసారి మొట్టమొదటి కార్యమును చేశాడు, ధర్మశాస్త్రానికి లోబడి జీవించేవాడు మరియు దేవునికి భయపడుతూ, చెడును విస్మరిస్తూ మరియు దేవునికి సాక్ష్యమివ్వడం కొనసాగించే క్రమంలో సాతాను ప్రలోభాలను తట్టుకునే వ్యక్తిగా యోబును ఎంచుకున్నాడు. ఒక వ్యక్తిని ప్రలోభపెట్టడానికి సాతానుని దేవుడు అనుమతించడం కూడా ఇదే మొదటిసారి. అలాగే, సాతానుతో ఆయన పందెం కాయడం కూడా అదే మొదటిసారి. చివర్లో, సాతానుని ఎదుర్కొనే క్రమంలో తనకు సాక్ష్యమివ్వగల మరియు ఆ సామర్థ్యం కలిగిన వ్యక్తిని మరియు సాతానుని పూర్తిగా అవమానపరచగల వ్యక్తిని ఆయన మొట్టమొదటిసారిగా పొందుకున్నాడు. మానవజాతిని దేవుడు సృష్టించిన తర్వాత, ఆయన కోసం సాక్ష్యమివ్వగలిగిన మొట్టమొదటి వ్యక్తిని ఆయన పొందుకోవడం ఇదే మొట్టమొదటిసారి. ఈ వ్యక్తిని పొందుకున్న తర్వాత, తన నిర్వహణను కొనసాగించడానికి మరియు తన కార్యములో తదుపరి దశను నిర్వహించడానికి దేవుడు మరింత ఆసక్తి పొందాడు మరియు తన కార్యపు తదుపరి దశ కోసం స్థలాన్ని మరియు వ్యక్తులను సిద్ధం చేశాడు.

వీటన్నింటి గురించి సహవాసం చేసిన తర్వాత, దేవుని చిత్తం గురించి మీలో నిజమైన అవగాహన వచ్చిందా? మానవజాతి కార్య నిర్వహణకు, మానవాళి రక్షణకు సంబంధించిన ఈ అంశాన్ని అన్నిటికంటే ముఖ్యమైనదిగా దేవుడు భావిస్తాడు. ఈ పనులన్నింటినీ ఆయన తన మనస్సుతోనే కాకుండా, తన మాటలతోనే కాకుండా, ఖచ్చితంగా ఒక సాధారణ వైఖరితోనే కాకుండా, ఈ కార్యములన్నిటిని ఆయన ఒక ప్రణాళికతో, ఒక లక్ష్యంతో, విలువలతో మరియు తన చిత్తంతో జరిగిస్తాడు. తద్వారా, మానవాళిని రక్షించే ఈ కార్యమనేది దేవునికి మరియు మనిషికి గొప్ప ప్రాముఖ్యతను కలిగి ఉన్నట్లుగా స్పష్టమవుతోంది. ఈ కార్యము ఎంత కష్టమైనదైనప్పటికీ, ఈ క్రమంలో ఎంత పెద్ద అడ్డంకులు వచ్చినప్పటికీ, మనుష్యులు ఎంత బలహీనంగా ఉన్నప్పటికీ, లేదా మానవజాతి తిరుగుబాటు ఎంత తీవ్రంగా ఉన్నప్పటికీ, అవేవీ దేవునికి కష్టమైనవి కావు. దేవుడు ఎల్లప్పుడూ స్వయంగా తీరికలేకుండా ఉంటాడు, ఆయన ఎంతో ప్రయాసతో కూడిన తన ప్రయత్నాన్ని విస్తరింపజేస్తుంటాడు మరియు తాను పూర్తి చేయాలనుకుంటున్న కార్యమును నిర్వహిస్తాడు. అలాగే, ఆయన ప్రతి ఒక్కటీ ఏర్పాటు చేస్తాడు మరియు తాను ఎవరి మీద కార్యము చేయాలనుకుంటున్నాడో మరియు తాను పూర్తి చేయాలనుకుంటున్న కార్యముల మీద తన సార్వభౌమాధికారమును అమలు చేస్తాడు. అంటే, గతంలో ఎప్పుడూ జరగని వాటన్నింటి మీద ఆయన తన సార్వభౌమాధికారం అమలు చేస్తాడు. మానవజాతిని నిర్వహించడం మరియు మానవజాతిని రక్షించడమనే ఈ ప్రధాన కార్యము కోసం దేవుడు ఈ పద్ధతులు ఉపయోగించడం మరియు ఇంత గొప్ప మూల్యం చెల్లించడం ఇదే మొట్టమొదటిసారిగా ఉంటుంది. దేవుడు ఈ కార్యము కొనసాగిస్తున్నప్పుడు, ఆయన మానవాళికి నిరభ్యంతరంగా, తన శ్రమతో కూడిన ప్రయత్నాన్ని, తాను కలిగి ఉన్న వాటి గురించి, ఆయన వివేకం మరియు పరాక్రమం గురించి మరియు ఆయన స్వభావంలోని ప్రతి అంశం గురించి వ్యక్తీకరిస్తున్నాడు మరియు బట్టబయలు చేస్తున్నాడు. ఆయన ఇదివరకెప్పుడూ చేయని విధంగా ఈ విషయాలను బహిరంగపరుస్తాడు మరియు వ్యక్తీకరిస్తాడు. కాబట్టే, ఈ పూర్తి విశ్వంలో, దేవుడు నిర్వహించాలనుకునే మరియు రక్షించాలని లక్ష్యంగా పెట్టుకున్న మనుష్యులను పక్కన పెడితే, దేవునికి అత్యంత సాన్నిహిత్యం కలిగిన, ఆయనతో సన్నిహిత బంధం కలిగిన జీవులనేవి ఎన్నడూ లేవు. ఆయన హృదయంలో, ఆయన నిర్వహించాలనుకునే మరియు రక్షించాలనుకునే మానవజాతి మాత్రమే అత్యంత ముఖ్యమైనది; ఈ మానవజాతినే ఆయన అన్నిటికంటే విలువైనదిగా భావిస్తాడు; వారి కోసం ఆయన గొప్ప మూల్యం చెల్లించినప్పటికీ, అలాగే, వారి ద్వారా ఆయన నిరంతరం బాధించబడినప్పటికీ మరియు వారి అవిధేయతకు గురైనప్పటికీ, ఆయన మాత్రం వారిని ఎప్పుడూ వదులుకోడు మరియు ఎలాంటి ఫిర్యాదులు చేయకుండా, లేదా పశ్చాత్తాపం లేకుండా ఆయన తన పనిలో అవిశ్రాంతంగా కొనసాగుతున్నాడు. ఎందుకంటే, త్వరగానో లేదా ఆలస్యంగానో, మనుష్యులు ఆయన పిలుపునకు మేల్కొంటారనీ మరియు ఆయన మాటలతో కదిలించబడుతారని, ఆయనే ఈ సృష్టికి ప్రభువు అని గుర్తించి, ఆయన వైపునకు తిరిగి వస్తారని ఆయనకు తెలుసు …

ఈ రోజున ఇవన్నీ విన్న తర్వాత, దేవుడు చేసే ప్రతి ఒక్కటీ సర్వసాధారణమే అని మీకు అనిపించవచ్చు. మనుష్యుల మీద దేవుని ఉద్దేశ్యాలను ఆయన వాక్కుల నుండి మనుష్యులు కొంతమేర గ్రహించినప్పటికీ, వారి భావాలు లేదా వారి జ్ఞానం మరియు దేవుడు ఆలోచనలకు మధ్య ఎల్లప్పుడూ కొంత దూరం ఉంటుందని అనిపిస్తుంది. ఆ కారణంగానే, మానవాళిని దేవుడు ఎందుకు సృష్టించాడు మరియు ఆయన ఆశించిన మానవాళిని పొందాలనే ఆయన కోరిక వెనుకున్న నేపథ్యం గురించి ప్రజలందరికీ తెలియజేయడం అవసరమని నేను భావిస్తున్నాను. ప్రతి ఒక్కరూ వారి హృదయంలో స్పష్టంగా ఉండాలంటే, దీన్ని అందరితో పంచుకోవడం చాలా అవసరం. ఎందుకంటే, దేవుని ప్రతి భావన మరియు ఆలోచనతో పాటు ఆయన కార్యములోని ప్రతి దశ మరియు ప్రతి కాల వ్యవధి అనేది ఆయన మొత్తం నిర్వహణా కార్యంతో ముడిపడి ఉంటాయి మరియు సన్నిహిత బంధం కలిగి ఉంటాయి కాబట్టి, దేవుని భావనలు, ఆలోచనలు మరియు ఆయన సంకల్పం గురించి ఆయన ప్రతి అడుగులోనూ మీరు అర్థం చేసుకుంటే, ఆయన నిర్వహణా ప్రణాళిక కార్యము ఎలా జరిగిందో కూడా మీరు అర్థం చేసుకోవచ్చు. ఈ పునాది మీదనే దేవుని గురించిన మీ అవగాహన మరింతగా పెరుగుతుంది. నేను ఇదివరకు చెప్పినట్లు, మొట్టమొదటిసారిగా ఈ ప్రపంచాన్ని సృష్టించిన సమయంలో దేవుడు చేసినదంతా “సమాచారం” మాత్రమే అని ఇప్పుడు మీకు అనిపించినప్పటికీ, సత్యాన్వేషణతో సంబంధం లేకుండానే, మీరు అనుభవం గడించే కొద్దీ, ఇదంతా కొన్ని సమాచార భాగాల కలయిక మాత్రమే అని గానీ, ఒక విధమైన రహస్యం అని గానీ మీరు భావించలేని ఒకరోజు వస్తుంది. మీ జీవితం ముందుకు సాగేకొద్దీ, మీ హృదయంలో దేవుడికి కొంత స్థానం లభించినప్పుడు, లేదా ఆయన చిత్తం గురించి మీరు మరింత క్షుణ్ణంగా మరియు లోతుగా అర్థం చేసుకున్నప్పుడు, ఈ రోజున నేను మాట్లాడుతున్న దాని గురించిన ప్రాముఖ్యతను మరియు ఆవశ్యకతను మీరు అర్థం చేసుకుంటారు. మీరు ఎంతకాలం తర్వాత దీన్ని అంగీకరిస్తారనే దానితో సంబంధం లేకుండా, ఈ విషయాల గురించి మీరు అర్థం చేసుకోవడం మరియు తెలుసుకోవడం అనేది ఎప్పటికీ అవసరమే. దేవుడు ఏదైనా చేసినప్పుడు, ఆయన తన కార్యము నిర్వర్తిస్తున్నప్పుడు, అది ఆయన ఆలోచనలతో చేస్తున్నదా లేదంటే ఆయన స్వయంగా చేస్తున్నదా అనే దానితో సంబంధం లేకుండా, అది ఆయన మొట్ట మొదటిసారిగా చేస్తున్నదా లేదంటే, చివరిసారిగా చేస్తున్నదా అనే దానితో సంబంధం లేకుండా, అంతిమంగా, దేవునికంటూ ఒక ప్రణాళిక ఉంటుంది మరియు ఆయన చేసే ప్రతి కార్యములోనూ ఆయన ప్రయోజనాలు మరియు ఆలోచనలు ఉంటాయి. ఈ ప్రయోజనాలు మరియు ఆలోచనలనేవి దేవుని స్వభావాన్ని సూచిస్తాయి మరియు ఆయనంటే ఏమిటో అవి వ్యక్తీకరిస్తాయి. దేవుని స్వభావం మరియు ఆయన ఏమి కలిగియున్నాడో, ఆయన ఏమైయున్నాడో అనే ఈ రెండు విధయాల గురించి ప్రతి ఒక్క వ్యక్తి అర్థం చేసుకోవాలి. ఆయన స్వభావమును గూర్చి మరియు ఆయన ఏమి కలిగియున్నాడో మరియు ఆయన ఏమైయున్నాడో అనే విషయాలను ఒక వ్యక్తి అర్థం చేసుకుంటే, దేవుడు తాను చేయాలనుకున్నది ఎందుకు చేస్తాడు మరియు తాను చెప్పేది ఎందుకు చెప్పాడో ఆ వ్యక్తి క్రమంగా అర్థం చేసుకోగలడు. అక్కడి నుండి, దేవుణ్ణి అనుసరించడంలోను, సత్యాన్ని వెంబడించడంలోను, అలాగే, వారి స్వభావములో మార్పును కలిగియుండడంలోను మరింత విశ్వాసంతో ఉంటారు. దీన్నిబట్టి, మనిషిలో దేవుని గురించిన అవగాహన మరియు దేవునిపట్ల తను కలిగియుండె విశ్వాసం అనేవి విడదీయలేనివని అర్థమవుతుంది.

దేవుని స్వభావమును గురించిన జ్ఞానాన్ని మనుష్యులు సముపార్జన చేయడముతోపాటు అవగాహన కూడా పొంది, దేవుడంటే ఎవరో, ఆయన ఏమి కలిగియున్నాడనే విషయాలను తెలుసుకోగలిగితే, అప్పుడు వారు దేవుని నుండి వచ్చేటువంటి జీవితాన్ని వారు పొందుకుంటారు. ఒకసారి ఇటువంటి జీవితం నీలోపల రూపొందించబడితే, దేవునిపట్ల నీకున్న భయం మరింత ఎక్కువగా మారుతుంది. ఇది అత్యంత సహజంగా లభిస్తుంది. ఒకవేళ నువ్వు దేవుని స్వభావం గురించి గానీ, లేదా ఆయన గుణగణాల గురించి గానీ అర్థం చేసుకోవడానికి ఇష్టం లేకపోయినట్లయితే, లేదా తెలుసుకోవడానికి ఇష్టం లేకపోయినట్లయితే, అసలు ఈ విషయాల గురించి ఆలోచించడమో లేదా వీటి మీద దృష్టి పెట్టడమో సైతం మీకు అయిష్టమైతే, ప్రస్తుతం దేవుని మీద మీరు కొనసాగిస్తున్న మీ విశ్వాసం అనేది ఆయన చిత్తానికి అనుగుణంగా మీరు మారడానికో లేదా ఆయన ప్రశంసలు పొందడానికో మిమ్మల్ని ఎప్పటికీ అనుమతించదని నేను నిశ్చయముగా చెప్పగలను. అంతకుమించి, మీరు నిజంగా రక్షణ పొందలేరు, ఇవన్నీ అంతిమ పరిణామాలుగా ఉంటాయి. మనుష్యులు దేవుణ్ణి అర్థం చేసుకోనప్పుడు మరియు ఆయన స్వభావం తెలుసుకోనప్పుడు, వారి హృదయాలు నిజంగా ఆయన కోసం తెరవబడవు. వారు ఒకసారి దేవుణ్ణి అర్థం చేసుకున్నట్లయితే, వారు ఆసక్తితోను మరియు విశ్వాసంతోను ఆయన హృదయంలోని ఉన్నవాటిని అభినందించడం మరియు ఆస్వాదించడం ప్రారంభిస్తారు. దేవుని హృదయంలో ఉన్నవాటిని నీవు మెచ్చుకుని, ఆస్వాదిస్తే, నీ హృదయం క్రమక్రమంగా, కొంచెం కొంచెంగా, ఆయన కోసం తెరవబడుతుంది. నీ హృదయం ఆయన కోసం తెరవబడినప్పుడు, దేవునితో మీరు పంచుకునే విషయాలు, దేవుని ముందు మీరు చేసే విన్నపాలు మరియు మీ స్వంత విపరీత కోరికలు ఎంతటి అవమానకరమైనవిగా మరియు ఎంతటి ధిక్కారపూరితమైనవిగా ఉన్నాయో నీవు గ్రహిస్తావు. నీ హృదయం నిజంగా దేవుని కోసం తెరవబడినప్పుడు, ఆయన హృదయం ఎంతటి అనంతమైన ప్రపంచమో నీవు చూస్తావు మరియు నీకు ఇదివరకు ఎన్నడూ అనుభవంలోకి రానటువంటి ఒక రాజ్యంలోకి నీవు ప్రవేశిస్తావు. ఈ రాజ్యంలో మోసం ఉండదు, వంచన ఉండదు, చీకటి ఉండదు, చెడు ఉండదు. నిజాయితీ మరియు విశ్వసనీయత మాత్రమే ఉంటాయి; కేవలము వెలుగు మరియు యథార్థత మాత్రమే ఉంటాయి; నీతి మరియు దయ మాత్రమే ఉంటాయి. ఇక్కడంతా ప్రేమ మరియు సంరక్షణలతో నిండి ఉంటుంది, కనికరం మరియు సహనములతో నిండి ఉంటుంది మరియు వాటి ద్వారా నీవు జీవము కలిగి ఉండటంలోని ఆనందాన్ని మరియు సంతోషాన్ని అనుభూతి చెందుతావు. నీవు దేవుని కోసం నీ హృదయాన్ని తెరిచినప్పుడు దేవుడు నీకు వీటినే వెల్లడి చేస్తాడు. ఈ అనంతమైన ప్రపంచం అనేది దేవుని జ్ఞానముతోను మరియు సర్వశక్తితోను నిండి ఉంటుంది; అందులో ఆయన ప్రేమ మరియు ఆయన అధికారం కూడా నిండి ఉంటుంది. దేవుడు కలిగి ఉన్నవి ఏమిటో, ఆయనకు ఏవి సంతోషం కలిగిస్తాయో, ఆయన్ని ఏవి ఆందోళనపరుస్తాయో, ఆయన ఎందుకు విచారిస్తాడో, ఆయన ఎందుకు కోపం చేసుకుంటాడో ఇక్కడ మీరు చూడవచ్చు…. తమ హృదయాన్ని తెరిచి దేవుడిని అందులోకి అనుమతించే ప్రతి ఒక్క వ్యక్తి చూడగలిగేది ఇదే. నీవు నీ హృదయాన్ని దేవుని కోసం తెరచినప్పుడు మాత్రమే ఆయన నీ హృదయంలోకి రాగలడు. అప్పుడు మాత్రమే ఆయన ఏమైయున్నాడో, ఆయన ఏమి కలిగియున్నాడో నీవు చూడగలవు మరియు ఆయన నీ హృదయం లోపలికి వచ్చినప్పుడు మాత్రమే నీ కొరకు ఆయన కలిగియున్న ఉద్దేశాలను నీవు చూడగలవు. ఆ సమయంలో, దేవుని గురించిన ప్రతి ఒక్కటీ చాలా విలువైనదనీ, ఆయన కలిగి ఉన్నవి అత్యంత విలువైన నిధితో సమానమనీ నీవు గుర్తిస్తావు. దానితో పోలిస్తే, నీ చుట్టూ ఉన్న వ్యక్తులు, నీ జీవితంలోని అంశాలు మరియు సంఘటనలు మరియు చివరకు నీ ప్రియమైనవారు, నీ భాగస్వామి మరియు నీవు ప్రేమించే విషయాలు సైతం ప్రస్తావించ అర్హమైనవి కావు. అవి చాలా చిన్నవి మరియు చాలా అల్పమైనవి; ఏ భౌతిక వస్తువు నిన్ను మళ్లీ ఆకర్షించలేదనీ లేదా ఏ భౌతిక వస్తువూ దాని కోసం ఎంత మూల్యమైనా చెల్లించేలా నిన్ను మళ్లీ ప్రలోభపెట్టలేదని నీవు భావిస్తావు. దేవుడు తగ్గించుకోవడములో నీవు ఆయన గొప్పతనాన్ని మరియు ఆయన ఆధిపత్యాన్ని చూస్తావు. అంతకుమించి, దేవునికి సంబంధించిన ఏదైనా ఒక కార్యంలో నీవు అదివరకు అత్యంత చిన్నదిగా భావించిన ఆయన అనంతమైన జ్ఞానం మరియు ఆయన సహనం మరియు ఆయన ఓర్పు, ఆయన క్షమాగుణం మరియు నీ గురించిన ఆయన అవగాహనను మీరిప్పుడు అత్యంత స్పష్టంగా చూస్తారు. ఇది నీలో ఆయనపట్ల ఆరాధన భావన కలిగిస్తుంది. ఆ రోజున మానవజాతి ఎలాంటి మురికి ప్రపంచంలో జీవిస్తోందో, నీ పక్కన ఉండే వ్యక్తులు మరియు నీ జీవితంలో జరిగే విషయాలు మరియు నీవు ప్రేమించే వ్యక్తులు, నీపట్ల వారి ప్రేమను వ్యక్తీకరించే వ్యక్తులు మరియు వారివల్ల మీకు లభిస్తున్నట్లుగా భావించే సంరక్షణ, లేదా నీపట్ల వారి శ్రద్ధ సైతం ప్రస్తావన అర్హమైనదిగా అనిపించదు, దేవుడు మాత్రమే నీకు ప్రియమైనవాడుగా మరియు నీ అత్యంత విలువైన నిధి దేవుడు మాత్రమే అన్నట్లుగా అనిపిస్తుంది. అలాంటి రోజు వచ్చినప్పుడు, కొందరు వ్యక్తులు ఈ విధంగా చెబుతారు: దేవుని ప్రేమ చాలా గొప్పది మరియు ఆయన గుణగణాలు అత్యంత పవిత్రమైనవి, దేవునిలో మోసం, చెడు, అసూయ మరియు కలహం అనేవి లేవు. ఆయనలో ఉన్నదంతా నీతి మరియు ప్రామాణికతలే మరియు దేవుడు కలిగి ఉన్నది మరియు ఆయన వద్ద ఉన్నదంతా మనుష్యులు కోరుకోవాల్సిన అంశాలు మాత్రమే అని చెబుతారని నేను విశ్వసిస్తున్నాను. మనుష్యులు దాని కోసం ప్రయత్నించాలి మరియు ఆశించాలి. దీన్ని సాధించగల మానవజాతి సామర్థ్యం ఏ ప్రాతిపదికన నిర్మించబడింది? దేవుని స్వభావం గురించిన మనిషి అవగాహన మరియు దేవుని గుణగణాల మీద వారి అవగాహన ఆధారంగా ఇది నిర్మించబడింది. కాబట్టి, దేవుని స్వభావం అర్థం చేసుకోవడం మరియు ఆయన కలిగి ఉన్నవాటిని అర్థం చేసుకోవడమనేది ప్రతి వ్యక్తికి ఒక జీవితకాలపు పాఠం; తమ స్వభావం మార్చుకోవడానికి మరియు దేవుణ్ణి తెలుసుకోవాలని ప్రయత్నించే ప్రతి వ్యక్తికి ఇదే ఒక జీవిత కాలపు లక్ష్యం.

పని చేయడానికి దేవుడు మొట్టమొదటిసారిగా మనిషిగా మారడం

దేవుడు చేసిన కార్యములన్నిటిని గురించి, ఆయన చేసిన అసమానమైన కార్యముల పరంపర గురించి మనం ఇప్పుడే మాట్లాడుకున్నాం. వీటిలో ప్రతి ఒక్కటీ దేవుని కార్య నిర్వహణా ప్రణాళికకు మరియు దేవుని చిత్తానికి సంబంధించినవే. అలాగే, అవన్నీ దేవుని స్వభావానికి మరియు ఆయన గుణగణాలకు సంబంధించినవి కూడా. దేవుడు ఏమి కలిగియున్నాడు మరియు దేవుడు ఏమైయున్నాడనే దాని గురించి మనం మరింతగా అర్థం చేసుకోవాలనుకుంటే, మనం పాత నిబంధన, లేదా ధర్మశాస్త్ర యుగము వద్దే ఆగిపోకూడదు, దేవుడు తన కార్యములో కొనసాగించిన దశలను అనుసరిస్తూ మనం ముందుకు సాగిపోవాలి. దేవుడు ధర్మశాస్త్ర యుగం ముగించి, కృపా యుగం ప్రారంభించాడు కాబట్టి, మన అడుగులు ఆయన్ని అనుసరించినప్పుడు, మనం కూడా కృపా యుగంలోకి చేరుతాము. ఇది పూర్తిగా కృపతోను మరియు విమోచనముతోను నిండిన యుగమై ఉంటుంది. ఈ యుగంలో ఇంతకు ముందెన్నడూ చేయని చాలా ముఖ్యమైన కార్యాన్ని దేవుడు మరోసారి చేసాడు. ఈ కొత్త యుగంలో చేసిన కార్యమనేది దేవునికి మరియు మానవ జాతికి ఒక కొత్త ప్రారంభ బిందువైయున్నది. అంటే, దేవుడు అదివరకు ఎప్పుడూ చేయని మరొక కొత్త కార్యమునకు ఇది ఒక ప్రారంభ బిందు అని చెప్పవచ్చు. ఈ కొత్త కార్యము అపూర్వమైనది, మనుష్యులు మరియు సృష్టించబడిన జీవుల ఊహాశక్తికి మించిన విషయమిది. అయితే, ఇప్పుడు మాత్రం మనుష్యులందరికీ ఇది బాగా తెలిసిన విషయమే. ఈ యుగంలో, దేవుడు మొట్టమొదటిసారిగా, మనిషిగా మారాడు మరియు మొట్టమొదటిసారిగా ఆయన మనిషి రూపంలో, మనిషి అస్తిత్వంతో సరిక్రొత్త కార్యమును ప్రారంభించాడు. ఈ క్రొత్త కార్యము అనేది ధర్మశాస్త్ర యుగంలో దేవుడు తన కార్యమును పూర్తి చేసాడనీ మరియు ఆయన ఇక మీదట ధర్మశాస్త్ర ప్రకారం ఏమీ చేయడు, లేదా ధర్మశాస్త్ర ప్రకారము ఏమీ చెప్పడనీ మరియు ధర్మశాస్త్రం ప్రకారం లేదా ఆ ధర్మశాస్త్ర సూత్రాలు లేదా నియమాలకు అనుగుణంగా ఆయన ఏమీ చెప్పడు లేదా ఏమీ చేయడు అని ఇది సూచిస్తుంది. అంటే, ధర్మశాస్త్రం మీద ఆధారపడిన ఆయన కార్యము అంతా మొత్తం శాశ్వతంగా నిలిపివేయబడింది మరియు ఇకపై కొనసాగించబడదు అని అర్థము. ఎందుకంటే, క్రొత్త కార్యమును ప్రారంభించాలనీ మరియు క్రొత్త కార్యాలను చేయాలనీ దేవుడు కోరుకున్నాడు. అంటే, ఆయన ప్రణాళిక మరోసారి కొత్త ప్రారంభ బిందువు వద్దకు చేరింది. దాని ప్రకారం, మానవాళిని దేవుడు తదుపరి యుగంలోకి నడిపించాల్సి వచ్చింది.

ఈ విషయం మనుష్యులకు సంతోషకరమైనదా లేదంటే అరిష్టమైన వార్తలాంటిదా అనేది ప్రతి వ్యక్తికి సంబంధించిన గుణగణాల మీద ఆధారపడి ఉంటుంది. కొందరికి ఇది సంతోషకరమైన వార్త కాదు, అరిష్ట సూచకమైన వార్తలాంటిది. ఎందుకంటే, దేవుడు తన క్రొత్త కార్యము ప్రారంభించినప్పుడు, శాస్త్రాలు మరియు నియమాలు మాత్రమే అనుసరించే వ్యక్తులు, సిద్ధాంతాలు మాత్రమే అనుసరిస్తూ, దేవునికి భయపడని వ్యక్తులు దేవుని క్రొత్త కార్యమును ఖండించడానికి ఆయన పాత కార్యమును ఉపయోగించడానికి మొగ్గు చూపారు. ఇలాంటి వ్యక్తులకు సంబంధించి ఇది అరిష్ట వార్త అని చెప్పక తప్పదు; అయితే, నిర్దోషిగా మరియు నిష్కపటంగా ఉన్న ప్రతి వ్యక్తికి, దేవునిపట్ల నిజాయితీ కలిగి మరియు ఆయన విమోచన కార్యము స్వీకరించడానికి ఇష్టపడే ప్రతి వ్యక్తికి దేవుడు మొట్టమొదటిగా శరీరధారుడు కావడమనేది అత్యంత సంతోషకరమైన వార్తగా ఉంటుంది. ఎందుకంటే, మనుష్యులు ఉనికిలోకి వచ్చినప్పటి నుండి, అప్పటివరకు దేవుడు మానవాళికి ఆత్మ రూపంలో కాకుండా, శరీరధారిగా రావడంతోపాటు వారి మధ్యన జీవించడం అదే మొదటిసారి; ఈసారి, ఆయన మనిషి నుండి జన్మించాడు మరియు మనుష్య కుమారుడిగా మనుష్యుల మధ్య జీవించాడు మరియు వారి మధ్యలోనే కార్యము చేశాడు. ఈ “మొట్టమొదటి” కార్యము మనుష్యుల ఆలోచనలను పటాపంచలు చేసింది; ఇది అన్ని ఊహలకు అతీతమైనది. అంతకుమించి, దేవుని అనుచరులందరూ ఈ సమయంలో ప్రత్యక్ష ప్రయోజనం పొందారు. దేవుడు పాత యుగాన్ని అంతం చేయడమే కాకుండా, ఆయన తన పాత కార్యము యొక్క పద్ధతులకు మరియు ఆ కార్యము యొక్క శైలికి కూడా ముగింపు పలికాడు. ఆయన తన చిత్తాన్ని తెలియజేయాలని తన దూతలను కోరలేదు. ఆయన మేఘాల్లో దాగి ఉండలేదు మరియు అటుపై ఆయన ఉరుము రూపంలో మనుష్యులకు కనిపించడమో లేదా మాట్లాడడమో చేయలేదు. మునుపటివలె కాకుండా, మనుష్యులు అర్థం చేసుకోవడానికి లేదా అంగీకరించడానికి కష్టతరమైనది మరియు వారి ఊహకు అందని విధంగా ఆయన శరీరధారిగా, అంటే మనుష్య కుమారుడిగా వచ్చాడు. ఆ యుగపు కార్యము ప్రారంభించడం కోసమే ఆయన అలా చేశాడు. దేవుని ఈ చర్యను అర్థం చేసుకోవడానికి మానవాళి పూర్తి సంసిద్ధం కాలేదు; అది వారికి ఇబ్బందికరమైనదిగా అనిపించింది. ఎందుకంటే, దేవుడు అదివరకు ఎన్నడూ చేయని విధంగా క్రొత్త కార్యము ప్రారంభించడమే అందుకు కారణం. ఈ రోజు, మనం క్రొత్తయుగంలో దేవుడు ఎటువంటి క్రొత్త కార్యము చేసి ముగించాడో మరియు ఈ క్రొత్త కార్యము నుండి మనం ఏం నేర్చుకోవాలో మరియు దేవుని స్వభావం మరియు ఆయన ఏం కలిగి ఉన్నాడు మరియు ఆయన ఏమై ఉన్నాడో అనే మాటలను పరిశీలిద్దాము.

బైబిలులోని కొత్త నిబంధనలో ఈ క్రింది వాక్యములు నమోదు చేయబడ్డాయి:

1. యేసు విశ్రాంతిదినమున తినడానికి వెన్నులు త్రుంచాడు

మత్తయి 12:1 ఆ కాలమందు యేసు విశ్రాంతిదినమున పంట చేలలో పడి వెళ్లుచుండగా ఆయన శిష్యులు ఆకలిగొని వెన్నులు త్రుంచి తినసాగిరి.

2. మనుష్య కుమారుడు విశ్రాంతి దినమునకు ప్రభువైయున్నాడు

మత్తయి 12:6-8 దేవాలయముకంటె గొప్ప వాడిక్కడ నున్నాడని మీతో చెప్పుచున్నాను. మరియు, కనికరమునే కోరుచున్నాను గాని బలిని నేను కోరను అను వాక్యభావము మీకు తెలిసియుంటే నిర్దోషులను దోషులని తీర్పు తీర్చకపోదురు. కాగా మనుష్య కుమారుడు విశ్రాంతిదినమునకు ప్రభువైయున్నాడనెను.

ముందుగా మనం ఈ వాక్య భాగం పరిశీలిద్దాం: ఆ కాలమందు యేసు విశ్రాంతిదినమున పంట చేలలో పడి వెళ్లుచుండగా ఆయన శిష్యులు ఆకలిగొని వెన్నులు త్రుంచి తినసాగిరి.

నేను ఈ భాగాన్నే ఎందుకు ఎంచుకున్నాను? దేవుని స్వభావానికి, దీనికి ఉన్న సంబంధమేమిటి? ఈ వచనంలో మనకు తెలిసిన మొదటి విషయం ఏమిటంటే, అది విశ్రాంతి దినము అయినప్పటికీ, యేసు ప్రభువు బయటకు వెళ్లి తన శిష్యులను మొక్కజొన్న పొలాల వెంబడి నడిపించాడు. అదిమాత్రమే కాకుండా, ఇక్కడ “ద్రోహులు” అనిపించేలా వారు “వెన్నులు త్రుంచి తినసాగిరి.” ధర్మశాస్త్ర యుగంలో యెహోవా దేవుని చట్టం ప్రకారం, విశ్రాంతి దినమున ప్రజలు సాధారణంగా బయటకు వెళ్లకూడదు లేదా ఏ కార్యకలాపాల్లోనూ పాల్గొనకూడదు, ఈ విధంగా విశ్రాంతి దినమున చేయకూడనివి చాలానే ఉన్నాయి. అందుకే, ప్రభువైన యేసు ద్వారా జరిగిన ఈ చర్య అనేది సుదీర్ఘ కాలంగా ధర్మశాస్త్రానికి లోబడి జీవించిన వారికి తికమకగా అనిపించింది. అలాగే, ఆ చర్య విమర్శలను కూడా రేకెత్తించింది. వారిలో చెలరేగిన ఆ తికమక మరియు యేసు చేసిన ఆ పని గురించి వాళ్లు ఏం మాట్లాడారనే దానిని మనం ప్రస్తుతం పక్కన పెట్టి, మిగిలిన దినముల్లో కాకుండా విశ్రాంతి దినమునే ఈ పని చేయడానికి యేసు ప్రభువు ఎందుకు ఎంచుకున్నాడు మరియు ధర్మశాస్త్రము క్రింద జీవిస్తున్న ప్రజలకు ఈ చర్య ద్వారా ఏం తెలియజేయాలనుకున్నాడనే దాని గురించి మనం ఇప్పుడు మరియు ముందుగా చర్చిద్దాము. ఈ వచన భాగానికి మరియు నేను మాట్లాడాలనుకుంటున్న దేవుని స్వభావానికి మధ్య ఉన్న సంబంధం ఇదే.

ప్రభువు యేసు వచ్చినప్పుడు, దేవుడు ధర్మశాస్త్ర యుగాన్ని విడిచిపెట్టి, కొత్త కార్యము ప్రారంభించాడని మరియు ఈ కొత్త కార్యములో విశ్రాంతి దినమును పాటించాల్సిన అవసరం లేదని మనుష్యులకు చెప్పడం కోసం ఆయన తన ఆచరణాత్మక చర్యలను ఉపయోగించాడు. విశ్రాంతి దినము యొక్క పరిమితుల నుండి దేవుడు బయటకు రావడమనేది ఆయన చేపట్టిన కొత్త కార్యము గురించి కొద్దిగా రుచి చూపించడం మాత్రమే; వాస్తవమైన మరియు గొప్ప కార్యము ఇంకా జరగాల్సి ఉంది. ప్రభువైన యేసు తన కార్యమును ప్రారంభించినప్పుడు, ఆయన అప్పటికే ధర్మశాస్త్ర యుగపు “సంకెళ్ళు” తెంచుకున్నాడు మరియు ఆ యుగపు నిబంధనలను మరియు సూత్రాలను విచ్ఛిన్నం చేసేశాడు. ఆయనలో ధర్మశాస్త్ర యుగానికి సంబంధించిన జాడ ఏదీ లేదు; ఆయన దానిని పూర్తిగా విస్మరించాడు మరియు మరెప్పుడూ దానిని అనుసరించలేదు మరియు మానవజాతి కూడా ఇకపై దానిని అనుసరించాల్సిన అవసరం లేదని ఆయన అన్నాడు. కాబట్టే, విశ్రాంతి దినమున ప్రభువు యేసు మొక్కజొన్న పొలాల వెంబడి వెళ్లడాన్ని మరియు ఆ విధంగా ఆయన విశ్రాంతి తీసుకోకపోవడాన్ని నీవు చూడవచ్చు; ఆయన కార్యము చేయడానికి బయటకు వచ్చాడు మరియు విశ్రాంతి తీసుకోలేదు. ఆయన జరిగించిన ఈ చర్య ప్రజల ఆలోచనలకు దిగ్భ్రాంతిని కలిగించింది మరియు ఆయన ధర్మశాస్త్రానికి లోబడి జీవించడం లేదని మరియు ఆయన విశ్రాంతి దినము యొక్క పరిమితులను విడిచిపెట్టి, మానవజాతి ముందు మరియు వారి మధ్యలో కొత్త మార్గంలో పని చేయడం ద్వారా, ఆయన సరికొత్త రూపంతో కనిపిస్తున్నాడని వారికి అర్థమైంది. ఆయన జరిగించిన ఈ చర్య అనేది ఆయన తనతో కొత్త కార్యము తీసుకొచ్చాడని, ధర్మశాస్త్రానికి లోబడి ఉండడం నుండి బయటపడడం మరియు విశ్రాంతి దినమున వెలుపలికి రావడంతో ఈ కార్యము మొదలైందని ప్రజలకు తెలియజేసింది. దేవుడు తన కొత్త కార్యము ప్రారంభించినప్పుడు, ఆయన ఇక గతంతో సంబంధాన్ని కలిగియుండడు మరియు ఇకపై ఆయన ధర్మశాస్త్ర యుగపు నిబంధనల గురించి ఆందోళన చెందడు. గడచిన యుగంలోని ఆయన కార్యము ఆయనను ప్రభావితం చేయలేదు. బదులుగా ప్రతిరోజూ చేసినట్టుగానే ఆయన విశ్రాంతి దినమున పనిచేశాడు మరియు ఆయన శిష్యులు విశ్రాంతి దినమున ఆకలి వేయగానే తినడం కోసం మొక్కజొన్నలు తెంపుకున్నారు. దేవుని దృష్టిలో ఇదంతా సర్వసాధారణమైనది. దేవునికి సంబంధించినంతవరకు, ఆయన చేయాలనుకునే అత్యంత కొత్త కార్యము మరియు ఆయన చెప్పాలనుకునే కొత్త వాక్కుల కోసం క్రొత్త ప్రారంభం అనుమతించబడుతుంది. ఎందుకంటే, దేవుడు క్రొత్త కార్యము ప్రారంభించాలనుకున్నప్పుడు, మానవాళిని తన కార్యపు క్రొత్త దశలోనికి తీసుకురావాలనుకున్నప్పుడు మరియు ఆయన కార్యము అత్యున్నత దశలోకి ప్రవేశించినప్పుడల్లా, ఆయన తన కార్యములో తనదైన సూత్రాలు కలిగి ఉంటాడు. ఒకవేళ, మనుష్యులు పాత సూక్తులు లేదా పాత నిబంధనల ప్రకారం ప్రవర్తించడం కొనసాగిస్తే లేదా వాటికి గట్టిగా కట్టుబడి ఉండడం కొనసాగిస్తే, ఆయన దానిని గుర్తుంచుకోడు లేదా ఆమోదించడు. ఎందుకంటే, ఆయన అప్పటికే క్రొత్త కార్యమును తీసుకువచ్చాడు మరియు ఆయన తన కార్యములోని క్రొత్త దశలోకి ప్రవేశించాడు. ఆయన క్రొత్త పని ప్రారంభించినప్పుడు, మానవాళికి ఆయన పూర్తిగా సరికొత్త రూపంతో, పూర్తిగా సరికొత్త కోణం నుండి మరియు పూర్తిగా సరికొత్త మార్గంలో కనిపిస్తాడు. తద్వారా, మనుష్యులు ఆయన స్వభావంలో మరియు ఆయన ఏమి కలిగియున్నాడు మరియు ఆయన ఏమైయున్నాడనే విషయములో విభిన్నమైన అంశాలను చూడగలరు. ఆయన క్రొత్త కార్యములోని లక్ష్యాల్లో ఇదీ ఒకటి. దేవుడు పాత అంశాలకు కట్టుబడి ఉండడు, లేదా బాగా తొక్కిన మార్గంలో నడవడు; ఆయన కార్యము జరిగించునప్పుడు మరియు మాట్లాడేటప్పుడు, ప్రజలు ఊహించిన పరిధిలో ఉండేవాడు కాదు. దేవునిలో ప్రతి ఒక్కటీ స్వేచ్ఛగాను మరియు స్వాతంత్ర్యము పొందినవిగాను ఉంటాయి మరియు ఎటువంటి నిషేధం ఉండదు, ఎటువంటి అడ్డంకులు ఉండవు, అంటే మానవాళి కోసం ఆయన స్వేచ్ఛను మరియు విముక్తిని తీసుకొస్తాడు. ఆయన సజీవుడైన దేవుడు. యథార్థంగా, నిజంగా ఉనికిలో ఉండే దేవుడాయన. ఆయన ఒక తోలుబొమ్మో, లేదా మట్టి బొమ్మో కాదు. అలాగే, మనుష్యులు ప్రతిష్టించే మరియు ఆరాధించే విగ్రహాల నుండి ఆయన పూర్తిగా భిన్నమైనవాడు. ఆయన సజీవుడు మరియు శక్తివంతమైనవాడు మరియు ఆయన వాక్కులు మరియు ఆయన కార్యము మానవాళికి సంపూర్ణ జీవితాన్ని మరియు వెలుగును, సంపూర్ణమైన స్వేచ్ఛను మరియు విముక్తిని అందిస్తుంది. ఎందుకంటే, ఆయన సత్యమును, జీవమును మరియు మార్గమును కలిగి ఉన్నాడు, ఆయన జరిగించే ఎటువంటి కార్యములోనైనా దేనిచేతనైనా నిర్భంధించబడడు. మనుష్యులు ఏం చెప్పినప్పటికీ మరియు వాళ్లు ఆయన కొత్త కార్యమును ఏవిధంగా చూసినప్పటికీ లేదా ఏ విధంగా అంచనా వేసినప్పటికీ, ఆయన తన కార్యమును ఎటువంటి సందేహం లేకుండా నిర్వహిస్తాడు. ఎవరి ఆలోచనల గురించి ఆయన ఆందోళన చెందడు, లేదా ఆయన కార్యము మరియు వాక్కులపట్ల ఎవరు వేలు చూపినా, లేదా ఆయన క్రొత్త కార్యముపట్ల ఎదురయ్యే బలమైన వ్యతిరేకత మరియు ప్రతిఘటనలను గురించి ఆయన చింతించడు. దేవుడు చేసే కార్యమును కొలవడానికి లేదా నిర్వచించడానికి, ఆయన కార్యమునకు అపఖ్యాతి కలిగించడానికి, అంతరాయం కలిగించడానికి లేదా విధ్వంసం చేయడానికి ఈ పూర్తి సృష్టిలోని ఏ ఒక్కరూ మానవ హేతువునో లేదా మానవ కల్పననో, జ్ఞానమునో లేదా నైతికతనో ఉపయోగించలేరు. ఆయన కార్యములో మరియు ఆయన చేసే వాటిలో నిషేధం ఉండదు; ఏ ఒక్క వ్యక్తి ద్వారానైనా, ఏ ఒక్క సంఘటన లేదా అంశము ద్వారానైనా అది నిర్బంధించబడదు లేదా ఏ శత్రు శక్తుల ద్వారానూ భంగపరచబడదు. ఆయన కొత్త కార్యమునకు సంబంధించినంతవరకు, ఆయనే ఎల్లప్పుడూ విజయం సాధించే రాజుగా మరియు ఏవైనా శత్రు శక్తులు మరియు మానవజాతి అనుసరించే అన్ని భ్రష్ట మతాలు మరియు తప్పుడు విధానాలు ఆయన పాదపీఠం క్రింద తొక్కివేయబడుతాయి. ఆయన తన కార్యములోని ఏ కొత్త దశను నిర్వహిస్తున్నప్పటికీ, అది ఖచ్చితంగా మానవజాతి మధ్యలోనే వృద్ధి చెందుతుంది మరియు విస్తరించబడుతుంది మరియు ఆయన గొప్ప కార్యము పూర్తయ్యే వరకు అది ఖచ్చితంగా ఈ పూర్తి విశ్వంలో ఎటువంటి ఆటంకం లేకుండా నిర్వహించబడుతుంది. ఇదే దేవుని సర్వశక్తిమంతత్వము మరియు జ్ఞానమైయున్నది, ఇదే ఆయన అధికారం మరియు శక్తియైయున్నది. ఈ విధంగా, యేసు ప్రభువు విశ్రాంతి దినమున బయటకు వెళ్లి పని చేయగలడు. ఎందుకంటే, మానవజాతి నుండి ఉద్భవించిన నియమాలు, పరిజ్ఞానం లేదా సిద్ధాంతంలాంటివేవీ ఆయన హృదయంలో ఉండవు. దేవుని కొత్త కార్యము మరియు దేవుని మార్గము మాత్రమే ఆయనలో ఉంటాయి. మానవాళిని విమోచించడం, మనుష్యులను విడుదల చేయడం, వెలుగులో వారుండునట్లు చేయడం మరియు వారిని జీవింపజేయడం అనేది ఆయన మార్గమైయుండెను. అదే సమయంలో, విగ్రహారాధికులు లేదా అబద్ధపు దేవుళ్లను ఆరాధించే వారు ప్రతి రోజూ సాతానుకు కట్టుబడి, అన్ని రకాల నియమాలు మరియు నిషేధాల ద్వారా నియంత్రించబడుతుంటారు, అంటే, వాళ్లకి ఈ రోజు ఒక విషయం నిషేధించబడి ఉంటుంది, రేపు మరొకటి నిషేధించబడి ఉంటుంది, ఇలా వారి జీవితాలలో స్వాతంత్ర్యము అనేదే ఉండదు. వాళ్లు సంకెళ్లు వేయబడిన ఖైదీల్లా, మాట్లాడడానికి కూడా ఆనందములేటువంటి జీవితం గడుపుతుంటారు. “నిషేధం” అనేది దేనిని సూచిస్తుంది? అడ్డంకులు, బంధాలు మరియు చెడును అది సూచిస్తుంది. ఒక వ్యక్తి విగ్రహారాధన మొదలుపెట్టగానే, వాళ్లు ఒక అబద్ధపు దేవుడిని, దుష్టాత్మను ఆరాధిస్తున్నారంతే. అలాంటి కార్యకలాపాల్లో నిమగ్నమైనప్పుడే నిషేధం అనేది మొదలవుతుంది. మీరు ఇది తినలేరు, లేదా అది తినలేరు, ఈ రోజు మీరు బయటకు వెళ్లలేరు, రేపు మీరు వంట చేయలేరు, ఆ మరుసటి రోజు మీరు కొత్త ఇంటికి మారలేరు, వివాహాలు మరియు అంత్యక్రియలకే కాకుండా, బిడ్డకు జన్మనివ్వడానికి కూడా మీరు ఒక నిర్ధిష్ట రోజును ఎంచుకోవాలి. ఇలాంటి ఆంక్షలను ఏమని పిలుస్తారు? దీనినే నిషేధం అని పిలుస్తారు; దీనినే మానవజాతి యొక్క బంధకం అని అంటారు మరియు దీనినే సాతాను మరియు దుష్టశక్తుల సంకెళ్లు అని, ప్రజలను నియంత్రించడమని మరియు వారి హృదయాలను మరియు శరీరాలను నియంత్రించడం అని అంటారు. ఈ నిషేధాలు అన్ని దేవునితోపాటు ఉనికిలో ఉన్నాయా? దేవుని పరిశుద్ధత గురించి మాట్లాడినప్పుడు, నీవు మొదటగా దీని గురించే ఆలోచించాలి: దేవునివద్ద ఎటువంటి నిషేధాలు ఉండవు. దేవుడు తన వాక్కులు మరియు కార్యములో నిబంధనలు కలిగి ఉన్నాడే తప్ప నిషేధాలు లేవు, ఎందుకంటే దేవుడే సత్యము, మార్గము మరియు జీవమునైయున్నాడు.

ఇప్పుడు మనం లేఖనాల నుండి క్రింది భాగాన్ని చూద్దాం: “దేవాలయముకంటె గొప్ప వాడిక్కడనున్నాడని మీతో చెప్పుచున్నాను. మరియు కనికరమునే కోరుచున్నాను గాని బలిని నేను కోరను అను వాక్యభావము మీకు తెలిసియుంటే నిర్దోషులను దోషులని తీర్పు తీర్చకపోదురు. కాగా మనుష్య కుమారుడు విశ్రాంతిదినమునకు ప్రభువైయున్నాడనెను” (మత్తయి 12:6-8). “దేవాలయము” అనే పదం ఇక్కడ దేనిని సూచిస్తుంది? సరళంగా చెప్పాలంటే, అదొక అద్భుతమైన, ఎత్తైన భవనాన్ని సూచిస్తుంది మరియు ధర్మశాస్త్ర యుగంలో, ఈ దేవాలయము అనేది యాజకులు దేవుణ్ణి ఆరాధించే ఒక స్థలంగా ఉండేది. “దేవాలయముకంటె గొప్ప వాడిక్కడనున్నాడని” మీతో చెప్పుచున్నాను అని యేసు ప్రభువు చెప్పినప్పుడు, అందులో “గొప్పవాడు” అనే మాట ఎవరిని సూచిస్తుంది? స్పష్టంగా చెప్పాలంటే, శరీరధారిగా ఉన్న ప్రభువు యేసే ఆ “గొప్పవాడు”. ఎందుకంటే, ఆయన మాత్రమే దేవాలయముకంటే గొప్పవాడు. ఆ వాక్కులు ప్రజలకు ఏమి తెలియజేస్తున్నాయి? దేవాలయము నుండి బయటకు రావాలని ఆ వాక్కులు ప్రజలకు చెప్తున్నాయి, దేవుడు ఇప్పటికే దేవాలయం నుండి వచ్చేశాడు మరియు ఇకపై ఆయన అందులో ఎటువంటి కార్యము చేయడం లేదు కాబట్టి, ప్రజలు దేవాలయం వెలుపల దేవుని అడుగుజాడలు వెదకాలి మరియు ఆయన క్రొత్త కార్యములో ఆయన అడుగుజాడలను అనుసరించాలి. ప్రభువు యేసు ఇలా చెప్పినప్పుడు, ఆయన వాక్కుల వెనుక ఒక పూర్వ సిద్ధాంతం ఉంది. అంటే, ధర్మశాస్త్రం ప్రకారం దేవాలయం అనే దానిని దేవునికంటే కూడా గొప్పదిగా జనులు చూడాలి. అంటే, దేవుణ్ణి ఆరాధించడంకంటే, దేవాలయాన్నే జనులు ఆరాధించారు. అందుకే, విగ్రహాలను పూజించవద్దని ప్రభువు యేసు హెచ్చరించాడు. విగ్రహాలను పూజించుటకు బదులుగా దేవుణ్ణి ఆరాధించాలన్నాడు. ఎందుకంటే, ఆయన మాత్రమే సర్వోన్నతుడు. అందుకే, ఆయన: “నేను కనికరమునే కోరుచున్నాను గాని బలిని కోరను” అన్నాడు. ప్రభువైన యేసు దృష్టిలో ధర్మశాస్త్రానికి లోబడి జీవించే చాలామంది ప్రజలు ఇకపై యెహోవాను ఆరాధించలేదనీ, బలులు అర్పించే మార్గంలో మాత్రమే వెళ్ళారని స్పష్టంగా అర్థమవుతుంది మరియు అలా చేయడమనేది విగ్రహారాధన అని ప్రభువు యేసు ఖచ్చితంగా చెప్పాడు. ఎందుకంటే, ఈ విగ్రహారాధికులు దేవునికంటే దేవాలయాన్నే గొప్పదిగా మరియు ఉన్నతంగా భావించారు. వారి హృదయాల్లో ఉన్నది దేవాలయమే తప్ప దేవుడు కాదు మరియు వారు ఆ దేవాలయాన్ని కోల్పోతే, వారు తమ నివాస స్థలం కోల్పోతారు. దేవాలయం లేకపోతే మరెక్కడా ఆరాధనలు చేయలేరు, వారి బలిదానాలు అర్పించలేరు. తమ “నివాస స్థలంగా” పేర్కొంటూ, ఆ దేవాలయంలోనే ఉంటూ, తమ సొంత వ్యవహారాలు నిర్వహించుకోవడానికే వారు అక్కడ యెహోవా దేవుణ్ణి ఆరాధిస్తున్నట్లుగా తప్పుడు ప్రచారం చేస్తుంటారు. వారు “బలి అర్పించుట” అని పేర్కొంటూ, ఆ దేవాలయంలో వారి సేవను నిర్వర్తించే ముసుగులో వారి సొంత, వ్యక్తిగత అవమానకర వ్యవహారాలు మాత్రమే నిర్వహించారు. ఆ సమయంలో జనులు దేవాలయాన్ని దేవునికంటే గొప్పగా భావించడానికి కారణం ఇదే. అందుకే, ప్రభువు యేసు ఈ మాటలను ప్రజలకు హెచ్చరికగా చెప్పాడు. ఎందుకంటే, వారు దేవాలయాన్ని ఒక ముందు భాగంగా ఉపయోగించారు మరియు ప్రజలను మోసం చేయడానికి మరియు దేవుణ్ణి మోసం చేయడానికి బలులను ఒక ముసుగులా ఉపయోగించారు. ఈ మాటలను మీరు ప్రస్తుతానికి వర్తింపజేస్తే, నేటికీ అవి సమానంగా చెల్లుబాటు అయ్యేవిగాను మరియు అంతే సమానంగా సంబంధితంగాను ఉన్నాయి. ధర్మశాస్త్ర యుగంలో ప్రజలు అనుభవించినదానికంటే భిన్నమైన దేవుని కార్యాన్ని ప్రజలు నేడు అనుభవించినప్పటికీ, వారి స్వభావం మరియు గుణగణాలు మాత్రం ఒకేలా ఉన్నాయి. నేడు జరిగించబడుచున్న కార్యపు వెలుగులో “దేవునికంటే దేవాలయం గొప్పది” అనే మాటలకు ప్రాతినిధ్యం వహించే విధంగానే జనులు ఇప్పటికీ అదే విధమైన పనులు చేస్తున్నారు. ఉదాహరణకు, ప్రజలు తమ కర్తవ్యము జరిగించడమును తమ ఉద్యోగంగా చూస్తున్నారు; దేవునికి సాక్ష్యమివ్వడం మరియు యెఱ్ఱని మహాఘటసర్పముతో పోరాడడాన్ని ప్రజా ప్రభుత్వము కొరకు మరియు స్వాతంత్ర్యము కొరకు మానవ హక్కుల సంరక్షణలోని రాజకీయ ఉద్యమాలుగా చూస్తున్నారు; వారు తమ నైపుణ్యాలను వృత్తిగా మలచుకోవడాన్ని మాత్రమే తమ కర్తవ్యంగా చూస్తున్నారే తప్ప, దేవునికి భయపడడం మరియు చెడును విస్మరించడం అనే వాటిని మతపరమైన సిద్ధాంతంగా తప్ప ఇంకేమీ కానట్లుగా మాత్రమే చూస్తున్నారు; వాళ్ల ఆలోచనలన్నీ ఈ విధంగానే సాగుతున్నాయి. ఇలాంటి ప్రవర్తనలన్నీ ప్రధానంగా “దేవునికంటే దేవాలయమే గొప్పది” అనేవి కావా? ఇక్కడ వ్యత్యాసం ఏమిటంటే, రెండు వేల ఏళ్ల క్రితం, ప్రజలు వారి వ్యక్తిగత కార్యకలాపాలను భౌతిక దేవాలయంలో నిర్వహించేవారు. కానీ, నేడు, ప్రజలు వారి వ్యక్తిగత కార్యకలాపాలను భౌతిక దేవాలయాలు కాని వాటిలో నిర్వహిస్తున్నారు. నియమాలకు విలువనిచ్చే వ్యక్తులు ఆ నియమాలనే దేవునికంటే గొప్పవైనట్లుగా చూస్తారు. హోదాను ఇష్టపడే వ్యక్తులు ఆ హోదాను దేవునికంటే గొప్పదైనట్లుగా చూస్తారు. వృత్తిని ఇష్టపడే వారు వారి వృత్తిని దేవునికంటే గొప్పగా చూస్తారు. వీళ్లందరి వైఖరి ఇలాగే సాగుతుంది, వాళ్ల వ్యక్తీకరణలన్నీ నేను ఇలా చెప్పడానికి దారితీస్తాయి: “మనుష్యులు వారి మాటలతో దేవుణ్ణి గొప్పగా స్తుతించినప్పటికీ, వారి దృష్టిలో ప్రతి ఒక్కటీ దేవునికంటే గొప్పదిగా ఉంటుంది.” ఎందుకంటే, మనుష్యులు వారి సొంత ప్రతిభను ప్రదర్శించే క్రమములో, లేదా వారి సొంత వ్యాపారం చేసుకునే క్రమములో, లేదా వారి సొంత వృత్తిని నిర్వహించే క్రమంలో దేవుణ్ణి అనుసరించే మార్గంలోకి వచ్చినప్పటికీ, అవకాశం దొరికిన వెంటనే, వారు దేవునికి దూరంగా వెళ్తారు మరియు తమ ప్రియమైన వృత్తిలోకి ప్రవేశిస్తారు. దేవుడు వారికి అప్పగించిన దాని గురించి మరియు ఆయన చిత్తం గురించిన విషయాలన్ననీ చాలాకాలం విస్మరించబడుతాయి. రెండు వేల ఏళ్ల క్రితం దేవాలయంలో సొంత వ్యాపారాలు నిర్వహించిన అప్పటివారి స్థితికి, ఇప్పటి వీరి స్థితికి మధ్య తేడా ఏముంది?

తర్వాత, ఈ వాక్య భాగంలోని చివరి వాక్యం పరిశీలిద్దాం: “మనుష్య కుమారుడు విశ్రాంతిదినమునకు ప్రభువైయున్నాడనెను” ఈ వాక్యానికి ఆచరణాత్మక కోణం ఏమైనా ఉందా? మీరు ఇందులో ఆచరణాత్మక కోణాన్ని చూడగలరా? దేవుడు చెప్పే ప్రతి విషయము ఆయన హృదయం నుండి వస్తుంది. మరి, ఆయన ఎందుకిలా చెప్పాడు? మీరు దీనిని ఎలా అర్థం చేసుకున్నారు? మీరిప్పుడు, ఈ వాక్యపు అర్ధం గ్రహించి ఉండవచ్చు. కానీ, ఆ మాట చెప్పబడిన సమయంలో చాలా మంది మనుష్యులు ఆ విధంగా చేయలేదు. ఎందుకంటే, మానవాళి అప్పుడప్పుడే ధర్మశాస్త్ర యుగం నుండి బయట పడుతోంది. కాబట్టి, విశ్రాంతి దినము నుండి బయటకు రావడమనేది వారికి అత్యంత కష్టమైన పని. అలాంటప్పుడు, నిజమైన విశ్రాంతి దినము గురించి ఇక ప్రత్యేకంగా చెప్పనక్కర్లేదు.

“మనుష్య కుమారుడు విశ్రాంతిదినమునకు ప్రభువైయున్నాడనెను” అనే వాక్యం దేవుని గురించిన ప్రతి ఒక్క విషయం భౌతిక స్వభావం కలిగియుండదని మనుష్యులకు చెబుతోంది. అలాగే, నీ భౌతిక అవసరాలన్నింటినీ దేవుడు సమకూర్చగలడనీ, నీ భౌతిక అవసరాలన్నీ తీర్చబడిన తర్వాత, ఆ విషయాల నుండి లభించిన సంతృప్తి అనేది నిన్ను నీ సత్యాన్వేషణను బదిలీ చేయగలదా? అది స్పష్టంగా సాధ్యం కాదు! దేవుని స్వభావము మరియు ఆయన ఏమి కలిగియున్నాడో మరియు ఆయన ఏమై ఉన్నాడనే విషయములో మనము చేసిన సహవాసములో రెండూ సత్యమే. వాటి విలువను ఎటువంటి భౌతిక వస్తువులతోనూ కొలవబడదు. అది ఎంత విలువైనదైనప్పటికీ, దాని విలువను డబ్బు పరంగా లెక్కించే అవకాశమున్నప్పటికీ, వాటితో దానిని లెక్కించలేము. ఎందుకంటే, అది భౌతిక అంశం కాదు మరియు అది ప్రతి వ్యక్తి హృదయ అవసరాలను తీర్చేది. ప్రతివ్యక్తి విషయంలోనూ, నీవు విలువైనదిగా భావించే ఎటువంటి భౌతిక వస్తువు యొక్క విలువ కంటే కూడా ఈ అగోచరమైన సత్యాల విలువ ఎక్కువగానే ఉండాలి, కాదనగలరా? ఈ ప్రకటనను మీరు ఎప్పటికీ మర్చిపోకూడదు. నేను చెప్పిన దానిలో కీలకాంశం ఏమిటంటే, దేవుడు ఏమి కలిగియున్నాడో మరియు దేవుడు ఏమైయున్నాడో మరియు దేవునికి సంబంధించిన ప్రతి ఒక్కటీ అనేవి ప్రతి వ్యక్తికీ అత్యంత ముఖ్యమైనదిగా ఉంటాయి మరియు అవి ఎటువంటి భౌతిక వస్తువు ద్వారా బదిలీ చేయలేనివి. నేను నీకొక ఉదాహరణ చెబుతాను: నీకు ఆకలిగా ఉన్నప్పుడు, నీకు ఆహారం అవసరం. ఆ ఆహారం అనేది ఎక్కువైనా కావొచ్చు, లేదా తక్కువైనా కావొచ్చు, లేక మంచిదైనా కావచ్చు, లేక ఎక్కువైనా కావచ్చు, లేదా తక్కువ సంతృప్తి కలిగించవచ్చు కానీ కడుపు నిండుతున్న కొలది ఆ ఆకలిగా ఉండే ఇబ్బందికర భావన ఇకపై ఉండదు, అంటే అది తొలగిపోతుంది. నీవు ప్రశాంతంగా కూర్చోవచ్చు మరియు నీ శరీరం విశ్రాంతిగా ఉంటుంది. మనుష్యుల ఆకలి ఆహారంతో పరిష్కరించబడుతుంది. అయితే, నీవు దేవుణ్ణి అనుసరిస్తున్నప్పుడు మరియు ఆయన గురించి నీకేమీ అవగాహన లేదని నీవు భావించినప్పుడు, నీ హృదయంలోని శూన్యతను నీవెలా పోగొట్టగలవు? అది ఆహారంతో పరిష్కరించబడుతుందా? లేదంటే, నీవు దేవుణ్ణి అనుసరిస్తున్నప్పుడు మరియు ఆయన చిత్తాన్ని అర్థం చేసుకోనప్పుడు, నీ హృదయంలో ఆ ఆకలి పోగొట్టుకోవడానికి నీవు దేనిని ఉపయోగించగలవు? దేవుడి ద్వారా వచ్చే రక్షణను నీవు అనుభవించే ప్రక్రియలో, మీ స్వభావంలో మార్పును అనుసరిస్తూ, నీవు ఆయన చిత్తం అర్థం చేసుకోలేకపోతే లేదా సత్యం ఏమిటో నీకు తెలియకపోతే, దేవుని స్వభావం అర్థం చేసుకోకపోతే, అప్పుడు నీకు అత్యంత అసౌకర్యంగా అనిపించదా? నీ హృదయంలో నీకు తీవ్రమైన ఆకలి మరియు దాహంలాంటి భావన చెలరేగదా? ఈ భావాలనేవి నీవు నీ హృదయంలో విశ్రాంతి పొందకుండా నిన్ను నిరోధించవా? మరి, నీ హృదయంలోని ఆ ఆకలిని నీవు ఎలా తీర్చుకోగలవు, దీన్ని పరిష్కరించడానికి ఏదైనా మార్గం ఉందంటారా? ఇందుకోసం, కొందరు వ్యక్తులు షాపింగ్‌కు వెళతారు, కొందరేమో వారి స్నేహితుల్లోని నమ్మకాన్ని వెతుక్కుంటారు, మరికొందరు సుదీర్ఘ నిద్రలో మునిగిపోతారు, మరికొందరు దేవుడి వాక్కులను ఎక్కువగా చదువుతారు, లేదంటే వారు మరింతగా కష్టపడి పని చేస్తూ, వారి విధులను పూర్తి చేయడానికి మరింత ప్రయత్నాన్ని వెచ్చిస్తారు. ఈ విషయాలన్నీ నీకున్న కష్టాలను పరిష్కరించగలవా? ఈ రకమైన అభ్యాసాలను మీరందరూ సంపూర్ణంగా అర్థం చేసుకున్నారు. నిన్ను నీవు శక్తిహీనుడివిగా భావించినప్పుడు, సత్యం వాస్తవికతను మరియు దేవుని చిత్తాన్ని తెలుసుకోవడం కోసం నిన్ను నీవు అనుమతించే క్రమంలో, దేవుని నుండి జ్ఞానోదయం పొందుకోవాలనే బలమైన కోరిక నీలో కలిగినప్పుడు, నీకు అత్యావశ్యకంగా కావలసినది ఏమిటి? నీకు కావలసింది పూర్తిస్థాయి భోజనం కాదు. అలాగే, దయతో కూడిన కొన్ని మాటలు కాదు, శరీరానికి కావలసిన క్షణికమైన ఓదార్పు మరియు తృప్తి మాత్రమే కాదు గాని మీకు కావలసిందల్లా, నీవు ఏం చేయాలి మరియు నీవు దానిని ఎలా చేయాలి, సత్యం అంటే ఏమిటో అనే విషయాలను దేవుడే నేరుగా మరియు స్పష్టంగా నీకు చెప్పాలి. నీవు దీన్ని అర్థం చేసుకున్న తర్వాత, మీరు కొద్దిపాటి అవగాహన మాత్రమే పొందినప్పటికీ, ఒక మంచి భోజనం తిన్నప్పటికంటే నీ హృదయంలో ఎక్కువ సంతృప్తినికలిగియుండరా? నీ హృదయం సంతృప్తి చెందినప్పుడు, నీ హృదయం మరియు నీ పూర్తి జీవము నిజమైన విశ్రాంతి పొందదా? ఈ సారూప్యత మరియు విశ్లేషణ ద్వారా, “మనుష్య కుమారుడు విశ్రాంతిదినమునకు ప్రభువైయున్నాడనెను” అనే వాక్యాన్ని నేను మీతో ఎందుకు పంచుకోవాలనుకుంటున్నానో మీకు ఇప్పుడు అర్థమైందా? దీని అర్థం ఏమిటంటే, దేవుని నుండి వచ్చినవి, ఆయన ఏమి కలిగియున్నాడు మరియు ఆయన ఏమైయున్నాడు మరియు ఆయన గురించిన ప్రతి ఒక్క విషయం అనే ఈ అంశాలన్నీ నీవు ఒకప్పుడు అత్యంత విలువైనదిగా విశ్వసించిన అంశముకంటే లేదా వ్యక్తితో సహా మరే ఇతర అంశం కంటే కూడా చాలా గొప్పగా ఉంటాయని అర్థం. సరిగ్గా చెప్పాలంటే, దేవుని నోట నుండి వచ్చిన వాక్కులను ఒక వ్యక్తి పొందుకోకలేకపోతే, లేదా వారు ఆయన చిత్తం అర్థం చేసుకోలేకపోతే, వారు విశ్రాంతిని పొందుకోలేరు. మీరు ఈ రోజున ఈ వాక్య భాగాన్ని చూడాలని నేను ఎందుకు కోరుకున్నానో మీరు మీ భవిష్యత్తు అనుభవాల్లో అర్థం చేసుకుంటారు, ఎందుకంటే, ఇది చాలా ముఖ్యమైనది. దేవుడు చేసేదంతా సత్యము మరియు జీవమునైయున్నది. సత్యము అనేది మనుష్యులు వారి జీవితాల్లో కొరత కలిగియుండేది కాదు మరియు అది లేకుండా వారు ఏది కూడా చేయలేనిది; అదొక గొప్ప విషయం అని కూడా మీరు చెప్పవచ్చు. నీవు దానిని చూడలేనప్పటికీ లేదా స్పృశించలేనప్పటికీ, నీకది నీవు విస్మరించలేనంత ప్రాముఖ్యమైనది; ఈ ఒక్కటి మాత్రమే నీ హృదయానికి విశ్రాంతిని కలుగజేయగలదు.

సత్యం గురించిన మీ అవగాహన మీ స్వంత స్థితిగతులతో ఏకీకృతం చేయబడిందా? నిజ జీవితంలో, నీవు ఎదుర్కొన్న వ్యక్తులు, సంఘటనలు మరియు విషయాలతో ముడిపడిన సత్యాలు గురించి నీవు ముందుగా ఆలోచించాలి; ఈ సత్యాల్లో నీవు దేవుని చిత్తం కనుగొనగలవు మరియు మీరు ఎదుర్కొన్న వాటిని ఆయన చిత్తంతో అనుసంధానము చేయగలరు. నీవు ఎదుర్కొన్న విషయాలకు సత్యంలోని ఎటువంటి అంశాలు సంబంధము కలిగియున్నాయో నీకు తెలుసుకోకుండా నీవు నేరుగా దేవుని చిత్తాన్ని అన్వేషించడానికి వెళ్తే, అది ఫలితాలు సాధించలేని గుడ్డి విధనమవుతుంది. సత్యాన్ని అన్వేషించడంతోపాటు దేవుని చిత్తం అర్థం చేసుకోవాలని మీరు భావిస్తే, ఎలాంటి అనుభవాలు నీకు అనుభవంలోకి వచ్చాయి, అవి సత్యములోని ఎటువంటి అంశాలకు సంబంధించినవోననిపరిశీలించడంతోపాటు దేవుని వాక్యంలోని నిర్దిష్ట సత్యం కోసం ముందుగా మీరు అన్వేషించాలి. ఆ తర్వాత, ఆ సత్యములోని మీకు తగిన, అభ్యసించే మార్గము కోసం మీరు ఎదురు చూస్తారు; ఈ విధంగా, దేవుని చిత్తాన్ని నీవు పరోక్షంగా అర్థం చేసుకోవచ్చు. సత్యాన్ని శోధించడం మరియు ఆచరించడం అనేది యాంత్రికంగా ఒక సిద్ధాంతాన్ని వర్తింపజేయడమో లేదంటే సూత్రాన్ని అనుసరించడమో కాదు. సత్యం అనేది సూత్రీకరణో, లేదంటే శాస్త్రమో కాదు. అది మరణం లేనిది, అది స్వతఃగా జీవం కలిగినది, అదొక జీవము కలిగినది మరియు సృష్టించబడిన జీవి దాని జీవితంలో తప్పక అనుసరించాల్సిన నియమం అది మరియు మనిషి తన జీవితంలో తప్పక కలిగి ఉండాల్సిన నియమం అది. వీలైనంత వరకు నీవు తప్పక నీ అనుభవం ద్వారా అర్థం చేసుకోవలసిన విషయం అది. నీవు నీ అనుభవంలోని ఏ దశకు చేరుకున్నప్పటికీ, దేవుని వాక్యము నుండి, లేదా సత్యము నుండి నీవు విడదీయలేని వ్యక్తిగానే ఉంటావు మరియు దేవుని స్వభావం గురించి నీవు ఏ మేరకు అర్థం చేసుకున్నావో మరియు దేవుడు ఏమి కలిగియున్నాడు మరియు ఆయన ఏమై ఉన్నాడనే దాని గురించి నీకు తెలిసినవన్నీ దేవుని మాటల్లో వ్యక్తీకరించబడుతాయి; అవన్నీ సత్యంతో విడదీయలేని బంధాన్ని కలిగి ఉన్నాయి. దేవుని స్వభావము మరియు ఆయన ఏమి కలిగియన్నాడో మరియు ఆయన ఏమై ఉన్నాడనేవి సత్యములో భాగమై ఉన్నాయి; సత్యం అనేది దేవుని స్వభావానికి మరియు ఆయన ఏమి కలిగియున్నాడో మరియు ఆయన ఏమై ఉన్నాడనే దానికి అధికారిక ప్రత్యక్షతయైయున్నది. ఆయన ఏమి కలిగియున్నాడో మరియు ఆయన ఏమైయున్నాడో అనే వాటిని సత్యం పటిష్టం చేస్తుంది మరియు ఆయన ఏమి కలిగియున్నాడో మరియు ఆయన ఏమై ఉన్నాడనే వాటిని ఇది స్పష్టంగా ప్రకటిస్తుంది; దేవుడు దేనిని ఇష్టపడతాడు, వేటిని ఇష్టపడడు, నీవేమి చేయాలని ఆయన కోరుకుంటున్నాడు మరియు నీవు ఏమి చేయడానికి ఆయన అనుమతించడు, ఎలాంటి మనుష్యులను ఆయన తృణీకరిస్తాడు మరియు ఏ రకమైన మనుష్యులను ఆయన ఇష్టపడతాడు అనే వాటినన్నిటిని ఇది తెలియజేస్తుంది. దేవుడు వ్యక్తపరిచే స్సత్యాల వెనుక, ఆయన ఆనందం, కోపం, దుఃఖం మరియు సంతోషాలతోపాటు ఆయన గుణలక్షణాలను మనుష్యులు చూడవచ్చు, ఇదే ఆయన స్వభావాన్ని బహిర్గతం చేస్తుంది. దేవుడు ఏమి కలిగి ఉన్నాడు మరియు ఆయన ఏమై ఉన్నాడో తెలుసుకోవడం మరియు ఆయన వాక్కుల నుండి ఆయన స్వభావం అర్థం చేసుకోవడాన్ని పక్కన పెడితే, ఆచరణాత్మక అనుభవం ద్వారా ఈ అవగాహన సాధించడమే అత్యంత కీలకమైనది. దేవుణ్ణి తెలుసుకునే క్రమములో ఒక వ్యక్తి తన నిజ జీవితం నుండి తనను దూరం చేసుకుంటే, అతను దానిని సాధించలేడు. దేవుని వాక్యము నుండి కొంత అవగాహన పొందగలిగే వ్యక్తులు ఉన్నప్పటికీ, వారి అవగాహన అనేది సిద్ధాంతాలకు మరియు మాటలకు పరిమితం చేయబడుతాయి మరియు దేవుడు నిజంగా ఎలా ఉంటాడనే విషయంలో తారతమ్యం తలెత్తుతుంది.

మనం ఇప్పుడు దేని గురించి చెప్పుకుంటున్నామో అది బైబిలులో నమోదు చేయబడిన కథల పరిధిలోనే ఉంది. ఈ కథల ద్వారాను మరియు జరిగిన ఈ సంఘటనలను గురించి విశ్లేషించడం ద్వారా, దేవుని స్వభావం మరియు ఆయన ఏమి కలిగియున్నాడో మరియు ఆయన వ్యక్తము చేసిన వాటినుండి ఆయన ఏమైయున్నాడో అనే వాటిని గురించి మనుష్యులు అర్థం చేసుకోగలరు. దేవునికి సంబంధించిన ప్రతి అంశాన్ని మరింత విస్తృతంగా, మరింత లోతుగా, మరింత సమగ్రంగా మరియు మరింత క్షుణ్ణంగా తెలుసుకునేలా ఇది వారిని అనుమతిస్తుంది. కానీ, దేవునికి సంబంధించిన ప్రతి అంశం తెలుసుకోవడానికి ఈ కథలు మాత్రమే మార్గమా? కాదు, ఇదొక్కటే మార్గం కాదు! ఎందుకంటే, రాజ్యపు యుగంలో ఆయన చేసే కార్యము మరియు దేవుడు ఏం చెప్పాడు అనేవి ఆయన స్వభావమును తెలుసుకోవడంలో మరియు దాని గురించి మరింత సంపూర్తిగా తెలుసుకోవడంలో మరింత మెరుగ్గా సహాయపడతాయి. అయితే, మనుష్యులకు చిరపరిచితమైన బైబిలులోని కొన్ని ఉదాహరణలు లేదా కథల ద్వారా దేవుని స్వభావం గురించి తెలుసుకోవడం మరియు ఆయన ఏం కలిగి ఉన్నాడు మరియు ఆయన ఏమై ఉన్నాడు అనే దాని గురించి అర్థం చేసుకోవడం కొంచెం సులభంగా ఉంటుందని నేను భావిస్తున్నాను. ఈ విధంగా నీవు ఆయన గురించి తెలుసుకునేలా చేయడం కోసం తీర్పు, శిక్ష మరియు ఈ రోజున దేవుడు వ్యక్తపరిచే సత్యాలను, పదానికి పదం తీసుకున్నట్లయితే, అప్పుడు నీకు అత్యంత నీరసమైన మరియు అత్యంత దుర్భరమైన భావన కలుగుతుంది. అలాగే, దేవుని వాక్కులన్నీ సూత్రాలలె ఉన్నాయని కూడా కొందరు భావిస్తారు. అయితే, దేవుని స్వభావం తెలుసుకోవడంలో మనుష్యులకు సహాయపడడం కోసం నేను ఈ బైబిలు కథనాలను ఉదాహరణలుగా తీసుకుంటే, అప్పుడు వారు దానిని విసుగ్గా భావించరు. ఈ ఉదాహరణలను వివరిస్తున్నప్పుడు, ఆ సమయంలో దేవుని హృదయంలో ఉన్న వాటి గురించి, అంటే ఆయన మానసిక స్థితి లేదా భావాలు, లేదా ఆయన తలంపులన్నియు మరియు ఆలోచనలన్నియు, మానవ భాషలో మనుష్యులకు చెప్పబడుతాయి. దేవుడు ఏమి కలిగియున్నాడో మరియు ఆయన ఏమై ఉన్నాడనే దానిని మెచ్చుకోవడంతోపాటు ఇదేమీ సూత్రప్రాయమైనది కాదని, ఇదేమీ కాల్పానికమో, లేదంటే మనుష్యులు చూడలేనిదో లేదా తాకలేనిదో కాదని భావించేలా మనుష్యులను అనుమతించడమే దీనంతోటి యొక్క లక్ష్యం. ఇది నిజంగా ఉనికిలో ఉన్నటువంటి విషయమై ఉన్నది. దీనిని మనుష్యులు అనుభూతి చెందవచ్చు మరియు అభినందించవచ్చు. ఇదే దీని అంతిమ లక్ష్యం. ఈ యుగంలో జీవించే మనుష్యులు ధన్యులని మీరు చెప్తారు. దేవుని మునుపటి కార్యమును విస్తృతంగా అర్థం చేసుకోవడానికి వారు బైబిలు కథలు ఉపయోగించగలరు; ఆయన చేసిన కార్యము ద్వారా వారు ఆయన స్వభావం చూడగలరు; మానవాళిపట్ల దేవుని చిత్తాన్ని ఆయన వ్యక్తం చేసిన ఈ స్వభావాల ద్వారా వారు అర్థం చేసుకోగలరు మరియు ఆయన పరిశుద్ధత మరియు మనుష్యులపట్ల ఆయన శ్రద్ధకు సంబంధించిన నిర్దిష్ట వ్యక్తీకరణలను వారు అర్థం చేసుకోగలరు మరియు ఈ విధంగా వారు దేవుని స్వభావం గురించి మరింత వివరంగా తెలుసుకోగలరు మరియు లోతైన జ్ఞానం సాధించగలరు. మీరందరూ ఇప్పుడు దీనిని అనుభూతి చెందుతారని నేను విశ్వసిస్తున్నాను!

కృపా యుగంలో ప్రభువైన యేసు పూర్తి చేసిన కార్యపు పరిధిలో, దేవుడు కలిగి ఉన్నదేమిటి మరియు ఆయన ఏమై ఉన్నాడనే దానికి సంబంధించిన మరొక కోణం నీవు చూడవచ్చు. ఆయన ధరించిన శరీరము ద్వారా ఇది వ్యక్తీకరించబడింది మరియు ఆయన మనిషిగా అవతరించిన కారణంగా మనుష్యులు దీనిని చూడగలిగారు మరియు అభినందించగలిగారు. దేవుడు శరీరధారిగా మనుష్య కుమారునిలో ఎలా జీవిస్తున్నాడో మనుష్యులు చూశారు మరియు శరీరము ద్వారా వ్యక్తీకరించబడిన దేవుని దైవత్వాన్ని వారు చూశారు. ఈ రెండు రకాల వ్యక్తీకరణలనేవి మనుష్యులు నిజమైన దేవుణ్ణి చూసేందుకు అనుమతించాయి మరియు దేవుని గురించిన భిన్నమైన భావనను ఏర్పరచుకోవడానికి అవి మనుష్యులను అనుమతించాయి. అయినప్పటికీ, ప్రపంచపు సృష్టి మొదలుకొని ధర్మశాస్త్ర యుగం అంతమయ్యే వరకు ఉన్నటువంటి కాల వ్యవధిలో, అంటే కృపా యుగానికి ముందు వరకు దేవుడు చేసిన కార్యములు మరియు ఆయన చెప్పినవన్నీ ఒక భౌతికేతర రూపంలోనే మనుష్యులు చూశారు, వాటిని గురించి విన్నారు మరియు అనుభూతి చెందారు. అలాగే, ఆయన ఒక మనిషి రూపంలో వ్యక్తీకరించిన వేటినీ మనుష్యులు అప్పటివరకు వీక్షించలేదు లేదా స్పృశించలేదు. తరచుగా, ఈ విషయాల కారణంగానే, దేవుడు తనదైన గొప్పతనంలో అత్యంత మహోన్నతంగా ఉంటాడని భావించేటటువంటి మనుష్యులు ఆయనను సమీపించలేకపోయారు. దీంతో, దేవుణ్ణి గ్రహించే వారి సామర్థ్యంలో ఆయన లోపల మరియు బయట మెరిసిపోతుంటాడని దేవుని గురించి మనుష్యుల్లో ఏర్పడిన అభిప్రాయం. అలాగే, ఆయన భావనలు మరియు ఆలోచనలు ప్రతి ఒక్కటీ అత్యంత రహస్యంగా మరియు అంతుచిక్కనివిగా ఉంటాయనీ, వాటిని చేరుకునే మార్గమే లేదనీ, వాటిని అర్థం చేసుకోవడానికి మరియు అభినందించడానికి కూడా కొద్దిమందే ప్రయత్నించారని కూడా మనుష్యులు భావించారు. మనుష్యుల దృష్టిలో దేవుని గురించిన ప్రతిదీ సుదూరమైనది. మనుష్యులు దానిని చూడలేనంతగా, తాకలేనంతగా దూరమైనది. ఆయన ఆకాశంలో చాలా ఎత్తులో ఉన్నట్లుగా కనిపిస్తాడు మరియు అస్సలు ఉనికిలోనే లేనట్లుగా అనిపిస్తాడు. కాబట్టి మనుష్యుల దృష్టిలో దేవుని హృదయం మరియు మనస్సును లేదా ఆయన ఆలోచనల్లోని దేనినైనా అర్థం చేసుకోవడం సాధ్యం కానిది మరియు అది వారి పరిధికి మించినది. ధర్మశాస్త్ర యుగంలో దేవుడు కొంత నిర్దిష్ట కార్యము చేసినప్పటికీ, కొన్ని నిర్దిష్ట వాక్యములు ఉచ్ఛరించినప్పటికీ, తన గురించిన వాస్తవ జ్ఞానాన్ని మెచ్చుకునేలా మరియు అందులో కొంత గ్రహించేలా మనుష్యులను అనుమతించడం కోసం దేవుడు కొన్ని నిర్దిష్ట స్వభావాలు వ్యక్తం చేసినప్పటికీ, దేవుడు ఏం కలిగి ఉన్నాడు మరియు ఆయన ఏమై ఉన్నాడనే ఈ వ్యక్తీకరణలనేవి చివరకు పదార్థము కానటువంటి ప్రపంచం నుండి వచ్చినవిగానే ఉండడంతోపాటు దేవుడు ఏం కలిగి ఉన్నాడు మరియు ఆయన ఏమై ఉన్నాడనే దానికి సంబంధించి మనుష్యులు అర్థం చేసుకున్నది మరియు వారికి తెలిసినదంతా దైవాంశంగానే ఉండిపోయింది. ఆయన ఏమి కలిగియున్నాడు మరియు ఆయన ఏమై ఉన్నాడనే దానికి సంబంధించిన ఈ వ్యక్తీకరణ నుండి వాళ్లు ఒక నిర్దిష్ట భావనను పొందలేకపోయారు మరియు దేవుడు గురించిన వారి అభిప్రాయం అనేది ఇప్పటికీ, “అది సమీపించడానికి కష్టతరమైన ఒక ఆత్మ సంబంధిత అంశం, జ్ఞానానికి లోపల మరియు వెలుపల అది ప్రకాశిస్తూ ఉంటుంది” అనే స్థాయిలోనే చిక్కుకుపోయింది. మనుష్యులకు కనిపించడం కోసం భౌతిక ప్రపంచానికి చెందిన ఒక నిర్దిష్ట వస్తువునో ప్రతిమనో దేవుడు ఉపయోగించని కారణంగా, మనుష్యలు మానవ భాషతో ఆయన్ని నిర్వచించలేకపోయారు. మనుష్యుల హృదయాల్లో మరియు ఆలోచనల్లో వారు ఎల్లప్పుడూ వారి సొంత భాషతో దేవుని కోసం ఒక విలువను వ్యవస్థాపించడానికి, ఆయన్ని ప్రత్యక్షంగా మార్చడానికి మరియు ఆయన్ని మానుష్య రూపంలోకి మార్చడానికి కోరుకుంటారు. అంటే, ఆయన ఎంత ఎత్తుగా ఉంటాడో, ఎంత పెద్దగా ఉంటాడో, నిజంగా ఆయనకి ఏమి ఇష్టమో మరియు ఆయన వ్యక్తిత్వము ఎలా ఉంటుందో వర్ణించాలనుకుంటారు. నిజానికి, మనుష్యులు ఈ విధంగానే ఆలోచిస్తున్నారని దేవునికి తన హృదయములో తెలుసు. మనుష్యుల అవసరాల విషయంలో ఆయన చాలా స్పష్టంగా ఉన్నాడు మరియు తానేం చేయాలో కూడా ఆయనకు తెలుసు. కాబట్టే, కృపా యుగంలో ఆయన తన కార్యాన్ని మరొక విధంగా నిర్వహించాడు. ఈ కొత్త మార్గం అనేది దైవత్వము మరియు మానవత్వము అనే ఈ రెండింటికి సంబంధించినదిగా ఉండెను. ప్రభువైన యేసు కార్యమును జరిగించు కాలంలో, దేవుడు అనేకమైన మానవ వ్యక్తీకరణలను కలిగియున్నాడని మనుష్యులు చూడగలిగారు. ఉదాహరణకు, ఆయన నర్తించగలడు, ఆయన వివాహాలకు హాజరుకాగలడు, ఆయన ప్రజలతో మాట్లాడగలడు, వారితో ఇతరత్రా విషయాల గురించి చర్చించగలడు. దానికితోడు, ప్రభువైన యేసు తన దైవత్వానికి ప్రాతినిధ్యం వహించే కార్యమును కూడా ఎంతో ఎక్కువగా పూర్తి చేసాడు మరియు నిజానికి ఈ కార్యమంతా దేవుని స్వభావపు వ్యక్తీకరణ మరియు ప్రత్యక్షతయైయుండెను. ఇదే సమయంలో, జనులు చూడగలిగే మరియు స్పర్శించగలిగేలా సాధారణ శరీర రూపంలో దేవుని దైవత్వం కనిపించడంతో, లోపల మరియు బయట మాత్రమే దేవుడు ప్రకాశిస్తున్నట్లుగా వారు భావించలేదు, లేక తాము ఆయన్ని సమీపించలేమనే భావన కూడా వారికి అనిపించలేదు. దానికి బదులుగా, మనుష్య కుమారుడి ప్రతి కదలిక ద్వారా, మాటల ద్వారా మరియు జరిగించు కార్యము ద్వారా దేవుని చిత్తం గ్రహించడానికి లేదా ఆయన దైవత్వాన్ని అర్థం చేసుకోవడానికి వారు ప్రయత్నం చేయవచ్చు. శరీరధారియైన మనుష్య కుమారుడు తన మానవత్వం ద్వారా దేవుని దైవత్వమును వ్యక్తమును వ్యక్తం చేశాడు మరియు మానవాళికి దేవుని చిత్తాన్ని తెలియజేసాడు. దేవుని చిత్తాన్ని మరియు స్వభావాన్ని తన వ్యక్తీకరణతో తెలియజేయడం ద్వారా, ఆధ్యాత్మిక ప్రపంచములో నివసించే దేవుణ్ణి, అంటే కంటికి కనబడని, ముట్టుకోవడానికి కానటువంటి దేవుణ్ణి కూడా ఆయన ప్రజలకు బయలుపరిచాడు. తద్వారా, ప్రత్యక్షమైన రూపంలోని దేవుణ్ణి, రక్త మాంసములు కలిగిన శరీరధారియైన దేవుణ్ణి ప్రజలు చూశారు. ఈ విధంగా, దేవుని గుర్తింపును, దేవుని హోదా, స్వరూపం, స్వభావం మరియు ఆయన ఏమి కలిగియున్నాడు మరియు ఆయన ఏమై ఉన్నాడు మరియు వాస్తవమైన మానవ జీవితమనే అంశాలను శరీరధారియైన మనుష్య కుమారుడు నిర్దిష్టంగా తెలియజేశాడు. దేవుని స్వరూపం, ఆయన గుణగణాలు మరియు ఆయన కలిగి ఉన్నవేమిటి మరియు ఆయన ఏమై ఉన్నాడనే వాటికి సంబంధించి మనుష్యకుమారునికి కొన్ని పరిమితులు ఉన్నప్పటికినీ, దేవుని గుర్తింపును మరియు ఆయన హోదాకు సంపూర్ణంగా ప్రాతినిధ్యం వహించగలిగాడు. అయితే, అవన్నీ వ్యక్తీకరణ రూపంలోని కొన్ని తేడాలు మాత్రమే కలిగి ఉన్నాయి. అయినప్పటికీ, మనుష్య కుమారుడు తన మానవత్వంలోను మరియు దైవత్వంలోను రెండింటి విషయంలోనూ దేవుని గుర్తింపును మరియు హోదాను సూచించడాన్ని మనం తిరస్కరించలేము. అయితే, ఇదే సమయంలో, దేవుడు శరీరము ద్వారా కార్యము చేశాడు, శరీర దృక్పథం నుండే మాట్లాడాడు మరియు మనుష్య కుమారుడనే గుర్తింపు మరియు స్థాయితోనే మానవజాతి ఎదుట నిలిచాడు. ఈ విధంగా ఉండడం ద్వారా మనుష్యుల మధ్యలో చెప్పబడిన దేవుని నిజమైన మాటలను మరియు జరిగించబడిన ఆయన కార్యమును చూసే అవకాశము మరియు వాటిని అనుభవించే అవకాశం ప్రజలకు దక్కింది. ఆయన తగ్గింపులో ఆయన దైవత్వం మరియు ఆయన గొప్పతనం గురించిన అంతర్దృష్టిని కూడా ఇది మనుష్యులకు అందించింది. అలాగే, దేవునికి సంబంధించిన ప్రామాణికత మరియు వాస్తవికత గురించి ఒక ప్రాథమిక అవగాహనను మరియు నిర్వచనాన్ని పొందుకొవడానికి కూడా ఇది అనుమతించింది. ప్రభువైన యేసు ద్వారానే కార్యము పూర్తయినప్పటికీ, ఆయన పని చేసిన మార్గాలు, ఆయన ఏ దృక్పథంతో మాట్లాడాడు అనేవి ఆత్మ సంబంధిత ప్రపంచంలోని దేవుని వాస్తవిక వ్యక్తి నుండి భిన్నంగా ఉన్నప్పటికీ, ఆయన గురించిన ప్రతి ఒక్కటీ మానవజాతి అదివరకు ఎప్పుడూ చూడని దేవునికే నిజమైన ప్రాతినిధ్యం వహిస్తాయి, ఈ విషయాన్ని ఉపేక్షించలేము! సరిగ్గా చెప్పాలంటే, దేవుడు ఏ రూపంలో కనిపించినప్పటికీ, ఆయన ఏ దృష్టికోణంతో మాట్లాడినప్పటికీ, లేదంటే మానవాళికి ఆయన ఏ రూపంలో కనిపించినప్పటికీ, దేవుడు తనకు తప్ప ఇక దేనికీ ప్రాతినిధ్యం వహించడు. ఆయన ఏ ఒక్క మనిషికో, లేదంటే భ్రష్టుపట్టిన మానవజాతికో ప్రాతినిధ్యం వహించడు. దేవుడు దేవుడే. మరియు ఇది ఉపేక్షించలేనిది.

తదుపరి, కృపా యుగంలో యేసు ప్రభువు చెప్పిన ఒక ఉపమానమును మనం పరిశీలిద్దాం.

3. తప్పిపోయిన గొర్రెపిల్లకు సంబంధించిన ఉపమానము

మత్తయి 18:12-14 మీకేమి తోచును? ఒక మనుష్యునికి నూరు గొఱ్ఱెలుండగా వాటిలో ఒకటి తప్పిపోయినయెడల తొంబదితొమ్మిదింటిని కొండల మీద విడిచివెళ్లి తప్పిపోయినదానిని వెదకడా? వాడు దాని కనుగొనినయెడల తొంబదితొమ్మిది గొఱ్ఱెలను గూర్చి సంతోషించు నంతకంటె దానిని గూర్చి యెక్కువగా సంతోషించునని మీతో నిశ్చయముగా చెప్పుచున్నాను. ఆలాగుననే ఈ చిన్నవారిలో ఒకడైనను నశించుట పరలోకమందున్న మీ తండ్రి చిత్తము కాదు.

ఈ వాక్య భాగము ఒక ఉపమానమైయున్నది, ఇది జనులకు ఎలాంటి భావనను అందిస్తుంది? ఇక్కడ ఈ ఉపమానములో ఉపయోగించిన వ్యక్తీకరణ విధానము అనేది మానవ భాషలో అలంకార భాషయైయున్నది మరియు ఇది మానవ పరిజ్ఞానం పరిధిలోకి వస్తుంది. ధర్మశాస్త్ర యుగంలో దేవుడు ఇలాంటిదే ఏదైనా ఒకటి చెప్పినట్లయితే, ఆ మాటలనేవి నిజంగా ఉన్నటువంటి దేవునికి అనుగుణంగా లేవని మనుష్యులు భావించేవారు. అయితే, కృపా యుగంలో మనుష్య కుమారుడు ఈ మాటలు చెప్పినప్పుడు, అది జనులకు ఆదరణను, ఓదార్పును మరియు వారికి సన్నిహితమైనదనే భావనను కలిగించింది. దేవుడు శరీరధారిగా అయినప్పుడు, ఆయన ఒక మనిషి రూపంలో కనిపించినప్పుడు, ఆయన తన గుండెల్లోని స్వరాన్ని వ్యక్తీకరించడం కోసం తన స్వంత మానవత్వం నుండి వచ్చిన అత్యంత సముచితమైన ఉపమానమును చెప్పాడు. ఈ స్వరం దేవుని స్వంత స్వరాన్ని మరియు ఆ యుగంలో ఆయన చేయాలనుకున్న కార్యమును సూచిస్తుంది. కృపా యుగంలో మనుష్యులపట్ల దేవుడు కలిగియున్న ధోరణిని కూడా ఇది సూచిస్తుంది. జనులపట్ల దేవుడు కలిగియున్న దృక్పథం నుండి చూస్తే, ఆయన ప్రతి వ్యక్తిని ఒక గొర్రెతో పోల్చాడు. ఆ గొర్రెల్లో ఒకటి తప్పిపోతే, దాన్ని కనుగొనడం కోసం ఆయన ఎంతైనా చేస్తాడు. మానవజాతి మధ్యలో, ఆ సమయంలో, దేవుడు శరీరధారిగా ఉన్నప్పుడు ఆయన కార్యపు నియమాన్ని ఇది సూచిస్తుంది. ఆ కార్యములో ఆయన సంకల్పమును మరియు స్వభావమును గురించి వివరించడం కోసం దేవుడు ఈ ఉపమానమును ఉపయోగించాడు. దేవుడు శరీరము ధరించడంవల్ల కలిగే ప్రయోజనం ఇది: మానవజాతి జ్ఞానాన్ని ఆయన ఉపయోగించుకోగలడు మరియు జనులతో మాట్లాడటానికి మరియు తన చిత్తాన్ని వ్యక్తీకరించడానికి ఆయన మానవ భాష ఉపయోగించగలడు. మనుష్యులు అర్థం చేసుకోవడానికి కష్టపడిన తన గాఢమైన, దైవిక భాషను మానవ భాషలో, మానవుల మార్గంలో ఆయన మనిషికి వివరించాడు లేదా “అనువదించాడు”. మనుష్యులు ఆయన చిత్తం అర్థం చేసుకోవడానికి మరియు ఆయన ఏం చేయాలనుకుంటున్నాడో తెలుసుకోవడానికి ఇది సహాయపడింది. ఆయన మానవ దృష్టికోణము నుండి జనులతో సంభాషించగలడు, మానవ భాషను ఉపయోగించుకొని, వారు అర్థం చేసుకునే రీతిలో జనులకు వివరించి చెప్పగలడు. ఆయన మానవ భాషను మరియు మానవ జ్ఞానం ఉపయోగించి మాట్లాడగలడు మరియు పని చేయగలడు. తద్వారా, మనుష్యులు దేవుని దయను మరియు దేవుని స్నేహమును అనుభవించగలరు. తద్వారా, వారు ఆయన హృదయాన్ని చూడగలరు. మీరు ఇందులో ఏం చూస్తున్నారు? దేవుని మాటలలో మరియు ఆయన క్రియలలో ఏదైనా నిషేధించబడినట్లుగా ఉందా? మనుష్యులు దానిని ఎలా చూస్తారంటే, దేవుడు స్వయంగా ఏం చెప్పాలనుకుంటున్నాడో, ఆయన చేయాలనుకునే పని గురించి లేదా తన స్వంత చిత్తం వ్యక్తీకరించడానికి మనిషి జ్ఞానం, భాష లేదా మాట్లాడే తీరును దేవుడు ఉపయోగించలేడనే విధంగా చూస్తారు. కానీ, ఇది తప్పుడు ఆలోచన. దేవుడు ఈ రకమైన ఉపమానమును ఉపయోగించడం ద్వారా, దేవుని వాస్తవికతను మరియు నిజాయితీని మనుష్యులు అనుభూతి చెందగలిగారు మరియు ఆ సమయంలో మనుష్యులపట్ల ఆయన వైఖరిని చూడగలిగారు. ఈ ఉపమానము అనేది చాలా కాలంగా ధర్మశాస్త్రం ప్రకారం జీవిస్తున్న ప్రజలను వారి కల నుండి మేల్కొల్పింది మరియు కృపా యుగంలో నివసించిన తరం తర్వాత తరానికి ఇది స్ఫూర్తిని అందించింది. ఈ ఉపమానము భాగం చదవడం ద్వారా, మానవాళిని రక్షించడంలో దేవుని చిత్తశుద్ధిని మనుష్యులు తెలుసుకుంటారు మరియు దేవుని హృదయంలో మానవాళికి ఇవ్వబడిన భారము మరియు ప్రాముఖ్యతను వారు అర్థం చేసుకుంటారు.

ఈ భాగంలోని చివరి వాక్యాన్ని మనం పరిశీలిద్దాం: “ఆలాగుననే ఈ చిన్నవారిలో ఒకడైనను నశించుట పరలోకమందున్న మీ తండ్రి చిత్తము కాదు” ఇది యేసు ప్రభువు స్వంత వాక్కులా లేదంటే పరలోకంలోని తండ్రి మాటలా? పైపైన చూసినప్పుడు, ఈ మాటలు యేసు ప్రభువు మాట్లాడుతున్నట్లుగా అనిపిస్తుంది. కానీ, ఆయన చిత్తం అనేది దేవుని చిత్తాన్ని సూచిస్తుంది. ఆ కారణంగానే, ఆయన: “ఆలాగుననే ఈ చిన్నవారిలో ఒకడైనను నశించుట పరలోకమందున్న మీ తండ్రి చిత్తము కాదు” అని అన్నాడు. ఆ కాలంలోని ప్రజలు పరలోకములోని తండ్రిని మాత్రమే దేవునిగా అంగీకరించారు మరియు వారి కళ్ల ముందు కనిపించిన ఈ వ్యక్తిని ఆయన ద్వారా పంపబడినట్లుగానే చూశారు. అలాగే, పరలోకమందున్న తండ్రికి ఆయన ప్రాతినిధ్యం వహించలేడని విశ్వసించారు. అందుకే, ఈ ఉపమానము చివర్లో ఈ వాక్యాన్ని యేసు ప్రభువు జోడించాల్సి వచ్చింది. తద్వారా, మానవజాతిపట్ల దేవుని నిజమైన చిత్తాన్ని మనుష్యులు అనుభూతి చెందుతారు మరియు ఆయన చెప్పిన దాని ప్రామాణికతను మరియు ఖచ్చితత్వాన్ని అనుభూతి చెందుతారు. నిజానికి, ఈ వాక్యం చెప్పడమనేది అత్యంత సులభమైన విషయమే అయినప్పటికీ, ఇది శ్రద్ధతో మరియు ప్రేమతో చెప్పబడింది మరియు ప్రభువైన యేసు వినయాన్ని మరియు తనను తాను మరుగుపరచుకునే తత్వాన్ని బహిర్గతం చేసింది. దేవుడు మానవ రూపం ధరించాడా లేదంటే ఆయన ఆత్మ సంబంధిత ప్రపంచంలో పనిచేశాడా అనే దానితో సంబంధం లేకుండా, మానవ హృదయం గురించి ఆయనకు బాగా తెలుసు మరియు ప్రజలకు ఏం అవసరమో ఆయన బాగా అర్థం చేసుకున్నాడు, మనుష్యులు దేని గురించి ఆందోళన చెందుతున్నారో మరియు వారిని గందరగోళపరుస్తున్నదేమిటో ఆయనకు తెలుసు. అందుకే, ఆయన ఈ వాక్యం జోడించాడు. మానవజాతిలో దాగివున్న ఒక సమస్యను ఈ వాక్యం ఎత్తి చూపింది: మనుష్య కుమారుడు చెప్పినదాని గురించి మనుష్యులు సందేహించారు. అందుకే, యేసు ప్రభువు మాట్లాడుతున్నప్పుడు ఆయన: “ఆలాగుననే ఈ చిన్నవారిలో ఒకడైనను నశించుట పరలోకమందున్న మీ తండ్రి చిత్తముకాదు” అని చెప్పాల్సి వచ్చింది మరియు ఈ నేపథ్యంలో మాత్రమే, ప్రజలు వారి ఖచ్చితత్వాన్ని విశ్వసించేలా చేయడంలో మరియు వారి విశ్వసనీయతను మెరుగుపరచడంలో ఆయన మాటలు ఫలించగలవు. దేవుడు ఒక సాధారణ మనుష్య కుమారుడిగా మారినప్పుడు, దేవుడు మరియు మానవజాతి మధ్య బంధం అత్యంత సంక్లిష్టంగా ఉందనీ మరియు మనుష్య కుమారుడి పరిస్థితి చాలా ఇబ్బందికరంగా ఉందనీ ఇది చూపిస్తుంది. అలాగే, ఆ సమయంలో ప్రభువైన యేసు హోదా అనేది మనుష్యుల మధ్యలో ఎంతటి అల్పమైనదిగా ఉందో కూడా ఇది చూపిస్తుంది. ఆయన ఇలా చెప్పినప్పుడు, నిజానికి, ఆయన మనుష్యులతో: మీరు నిశ్చింతగా ఉండవచ్చు, ఈ వాక్కులు నా స్వంత హృదయంలో ఉన్నదానిని సూచించవు. కానీ, ఇవి మీ హృదయాల్లోని దేవుని చిత్తాన్ని సూచిస్తాయి అని చెప్పాల్సి వచ్చింది. మానవాళికి సంబంధించి ఇదొక పరిహాసమైన విషయం కాదా? దేవుడు శరీరధారిగా కార్యము చేసినప్పుడు, తన వ్యక్తిత్వంలోలేని అనేక ప్రయోజనాలను ఆయన కలిగి ఉన్నప్పటికీ, వారి సందేహాలు మరియు తిరుగుబాటుతోపాటు వారి మొద్దుబారిపోయిన తీరును మరియు మందబుద్ధిని సైతం ఆయన భరించాల్సి వచ్చింది. మనుష్య కుమారుని కార్యము యొక్క ప్రక్రియ అనేది మానవజాతి యొక్క తిరుగుబాటును అనుభవించే మరియు ఆయన మీద వారి పోటీని అనుభవించే ప్రక్రియ అని చెప్పవచ్చు. అంతకుమించి, మానవజాతి విశ్వాసాన్ని నిరంతరం గెలుచుకోవడానికి మరియు ఆయన ఏమి కలిగియున్నాడో మరియు ఆయన ఏమై ఉన్నాడనే దాని ద్వారా, ఆయన స్వంత గుణగణాల ద్వారా మానవాళిని జయించడానికి నిరంతరం కృషి చేసే ప్రక్రియ అని చెప్పవచ్చు. శరీరధారియైన దేవుడు భూమి మీద సాతానుకు వ్యతిరేకంగా యుద్ధం చేయడం కూడా కాదు; దేవుడు ఒక సాధారణ మనిషి రూపం ధరించాడు మరియు తనను అనుసరించే వారితో పోరాటం ఆరంభించాడు మరియు ఈ పోరాటంలో మనుష్య కుమారుడు తన వినయంతో, ఆయన ఏమి కలిగియున్నాడనే మరియు ఆయన ఏమై ఉన్నాడనే దానితో మరియు ఆయన ప్రేమ మరియు ఆయన జ్ఞానంతో తన కార్యము పూర్తి చేశాడు. తాను కోరుకున్న వ్యక్తులను ఆయన పొందుకున్నాడు. తాను అర్హమైన గుర్తింపును మరియు స్థాయిని ఆయన గెలుచుకున్నాడు మరియు తన సింహాసనానికి తిరిగి “చేరుకున్నాడు”.

తరువాత, మనం పవిత్ర గ్రంథంలోని క్రింది రెండు భాగాలు గురించి చూద్దాం.

4. డెబ్బది ఏళ్ల మారుల మట్టుకని క్షమించు

మత్తయి 18:21-22 ఆ సమయమున పేతురు ఆయనయొద్దకు వచ్చి, ప్రభువా, నా సహోదరుడు నాయెడల తప్పిదము చేసినయెడల నేనెన్నిమారులు అతని క్షమింపవలెను? ఏడు మారులమట్టుకా? అని అడిగెను. అందుకు యేసు అతనితో ఇట్లనెను, ఏడుమారులుమట్టుకే కాదు, డెబ్బది ఏళ్ల మారులమట్టుకని నీతో చెప్పుచున్నాను.

5. ప్రభువు ప్రేమ

మత్తయి 22:37-39 అందుకాయన, నీ పూర్ణహృదయముతోను నీ పూర్ణాత్మతోను నీ పూర్ణమనస్సుతోను నీ దేవుడైన ప్రభువును ప్రేమింపవలెననునదియే. ఇది ముఖ్యమైనదియు మొదటిదియునైన ఆజ్ఞ. నిన్నువలె నీ పొరుగువాని ప్రేమింపవలెనను రెండవ ఆజ్ఞయు దానివంటిదే.

ఈ రెండు భాగాల్లో, ఒకటి క్షమాగుణం గురించి మరియు మరొకటి ప్రేమ గురించి చెబుతుంది. కృపా యుగంలో యేసు ప్రభువు నిజంగా చేయాలనుకున్న పనిని ఈ రెండు అంశాలు ప్రముఖంగా పేర్కొంటాయి.

దేవుడు శరీరధారిగా మారినప్పుడు, ఆయన తన కార్యపు ఒక దశను తనతోపాటు తీసుకొచ్చాడు. నిర్దిష్ట కార్యము కోసం చేయాల్సిన పనులు మరియు ఈ యుగంలో ఆయన వ్యక్తీకరించాలనుకున్న స్వభావం అందులో భాగమై ఉన్నాయి. ఆ కాలంలో, మనుష్య కుమారుడు చేసిన ప్రతి ఒక్కటీ ఆ యుగంలో దేవుడు చేయాలనుకున్న కార్యము చుట్టూ తిరుగుతుంది. అంతకుమించి ఆయన ఎక్కువ కార్యము గాని మరియు తక్కువ కార్యము గాని చేయడు. ఆయన చెప్పిన ప్రతి విషయం మరియు ఆయన నిర్వహించే ప్రతి పని ఆ యుగానికి సంబంధించినది. ఆయన దానిని మానవ భాషతో లేదా దైవిక భాష ద్వారా వ్యక్తీకరించాడా లేదా అనే దానితో సంబంధం లేకుండా, మరియు ఆయన ఏ మార్గంలో చేసినప్పటికీ, లేదా ఏ దృష్టికోణము నుండి అది చేసినప్పటికీ, ఆయన ఏం చేయాలనుకుంటున్నాడు, ఆయన చిత్తం ఏమిటి, మనుష్యుల నుండి ఆయనకు అవసరమైనది ఏమిటి అనేది అర్థం చేసుకోవడంలో మనుష్యులకు సహాయం చేయడమే ఆయన లక్ష్యం. ఆయన చిత్తాన్ని మనుష్యులు అర్థం చేసుకునేలా మరియు తెలుసుకునేలా సహాయపడడానికి మరియు మానవాళిని రక్షించే ఆయన పనిని వారు అర్థం చేసుకోవడానికి ఆయన వివిధ మార్గాలు మరియు విభిన్న దృష్టికోణాలను ఉపయోగించవచ్చు. కాబట్టే, కృపా యుగంలో మానవజాతికి తెలియజేయాలనుకుంటున్న విషయాన్ని వ్యక్తీకరించడానికి యేసు ప్రభువు ఎక్కువ సమయం మానవ భాషను ఉపయోగించడం మనం చూస్తాము. అంతకుమించి, ఆయన ప్రజలతో మాట్లాడడం, వారి అవసరాలు తీర్చడం మరియు వారు కోరిన విధంగా సహాయం చేయడాన్ని బట్టి, ఆయన్ని మనం ఒక సాధారణ మార్గదర్శి కోణంలో చూస్తాము. కృపా యుగానికి ముందునాటి ధర్మశాస్త్ర యుగంలో ఇలాంటి పని విధానం కనిపించలేదు. మానవజాతితో ఆయన మరింత సన్నిహితంగా మరియు మరింత కనికరంతో ఉన్నాడు. అలాగే, రూపం మరియు పద్ధతి రెండింటిలోనూ ఆయన ఆచరణాత్మక ఫలితాలు సాధించగలిగాడు. మనుష్యులను డెబ్బది ఏళ్ల మారుల మట్టుకని క్షమించడమనే ఉపమానము నిజంగా ఈ విషయాన్ని స్పష్టం చేస్తుంది. యేసు ప్రభువు ఈ విధంగా చెప్పిన సమయంలో ఆయన ఉద్దేశం అర్థం చేసుకునేలా మనుష్యులను అనుమతించడమే ఈ ఉపమానములోని సంఖ్య ద్వారా సాధించబడిన ఉద్దేశ్యం. మనుష్యులు ఇతరులను క్షమించాలనేదే ఆయన ఉద్దేశం, అంటే అది ఒకసారో, లేదా రెండుసార్లో కాదు, ఏడుసార్లు కూడా కాదు. డెబ్బది ఏళ్ల మారుల మట్టుకు క్షమించాలి. “డెబ్బది ఏళ్ల మారుల మట్టుకు క్షమించాలి” అనే ఆలోచనలో ఎలాంటి ఆలోచన ఉంది? క్షమించడాన్ని మనుష్యులు వారి స్వంత బాధ్యతగా భావించేలా చేయడం, వారు నేర్చుకోవలసినది మరియు వారు కట్టుబడి ఉండవలసిన “విధానం” ఇదే. ఇది కేవలం ఉపమాన అలంకారమైనప్పటికీ, కీలకమైన అంశానికి ప్రాముఖ్యత అందించడానికి ఇది ఉపయోగపడింది. మనుష్యులు ఆయన ఉద్దేశ్యాన్ని లోతుగా అర్థం చేసుకోవడానికి మరియు అభ్యాసానికి సరైన మార్గాలు మరియు అభ్యాస సూత్రాలు మరియు ప్రమాణాలను కనుగొనడంలో ఇది సహాయపడింది. మనుష్యులు స్పష్టంగా అర్థం చేసుకోవడానికి ఈ ఉపమానము సహాయపడింది మరియు వారికి సరైన భావనను అందించింది, వారు క్షమించడం నేర్చుకోవాలి మరియు బేషరతుగా ఎన్నిసార్లు అయినా క్షమించాలి. అయితే, అది ఇతరులపట్ల సహనంతోను మరియు వారిని అర్థం చేసుకునే వైఖరితో ఉండాలి. ప్రభువైన యేసు ఇలా చెప్పినప్పుడు, ఆయన హృదయంలో ఏముంది? ఆయన నిజంగానే “డెబ్బది ఏళ్లు” అనే సంఖ్య గురించి ఆలోచిస్తున్నాడా? లేదు, ఆయన అలా ఆలోచించలేదు. దేవుడు మనిషిని ఇన్నిసార్లు మాత్రమే క్షమించాలనే సంఖ్య ఏదైనా ఉందా? ఇక్కడ పేర్కొనబడిన “ఎన్నిసార్లు అనే సంఖ్య” పట్ల చాలా ఆసక్తి కలిగిన వ్యక్తులు చాలామంది ఉన్నారు. వాళ్లంతా ఈ సంఖ్య మూలాన్ని మరియు అర్థాన్ని అవగతం చేసుకోవాలనుకునేవారు. ప్రభువైన యేసు నోటి నుండి ఈ సంఖ్య ఎందుకు వచ్చిందో వారు అర్థం చేసుకోవాలనుకుంటున్నారు; ఈ సంఖ్యకు లోతైన అంతరార్థం ఉందనేది వారి విశ్వాసం. అయితే, నిజానికి, ఇది దేవుడు ఉపయోగించిన మానవ భాష రూపం మాత్రమే. అయితే, ప్రభువైన యేసు అవసరాలతోపాటు ఏదైనా తాత్పర్యం లేదా అర్థాన్ని మానవాళి తప్పక తీసుకోవాలనుకుంటుంది. దేవుడు ఇంకా శరీరధారి కానప్పుడు, ఆయన చెప్పిన చాలా వాటిని మనుష్యులు అర్థం చేసుకోలేదు. ఎందుకంటే, ఆయన వాక్కులన్నీ పూర్తి దైవత్వంగా వచ్చాయి. ఆయన చెప్పిన దానికి సంబంధించిన దృక్పథం మరియు సందర్భం అనేది మానవాళికి కనిపించనిది మరియు చేరుకోలేనిది; మనుష్యులు చూడలేని ఆత్మ సంబంధిత ప్రపంచం నుండి అది వ్యక్తీకరించబడింది. మనుష్యులకు శరీరంలో ఉన్న మనుష్యులకు సంబంధించినంతవరకు వారు ఆత్మ సంబంధిత లోకం గుండా వెళ్ళలేరు. అయితే, దేవుడు శరీరధారిగా వచ్చిన తర్వాత, ఆయన మానవాళి దృక్కోణం నుండి మానవాళితో మాట్లాడాడు మరియు ఆయన ఆత్మ సంబంధిత ప్రపంచం నుండి బయటికి వచ్చి, దాని పరిధిని అధిగమించాడు. ఆయన ఇప్పుడు మానవులు ఊహించగలిగే విషయాల ద్వారా, వారి జీవితంలో చూసిన మరియు ఎదుర్కొన్న విషయాల ద్వారా మరియు మానవులు అంగీకరించగలిగే పద్ధతుల ఉపయోగించి, వారు అర్థం చేసుకోగలిగే భాషలో మరియు వారు గ్రహించగలిగే జ్ఞానంతో ఆయన తన దైవత్వ స్వభావం, చిత్తం మరియు గుణగణాలను వ్యక్తపరచగలడు. మానవజాతి దేవుణ్ణి అర్థం చేసుకోవడానికి మరియు తెలుసుకోవడానికి, ఆయన ఉద్దేశం మరియు ఆయనకు అవసరమైన ప్రమాణాలను మనుష్యులు వారి సామర్థ్యపు పరిధిలో మరియు వారు చేయగలిగే స్థాయిలో అర్థం చేసుకోవడానికి ఆయన ఇలా చేస్తాడు. మానవుల మధ్యన జరిగే దేవుని కార్యము యొక్క పద్ధతి మరియు సూత్రం ఇదే. మానవత్వం రూపంలో లేదా మానవత్వం ద్వారానే దేవుని మార్గాలు మరియు ఆయన నియమాలు ఎక్కువగా సాధించబడినప్పటికీ, దైవత్వంలో నేరుగా పనిచేయడం ద్వారా సాధించలేని ఫలితాలను ఇదే నిజంగా సాధించింది. మానవత్వంలో దేవుని కార్యము మరింత దృఢంగా, ప్రామాణికంగా మరియు లక్ష్యంగా ఉంటుంది. ఈ పద్ధతులు చాలా సరళమైనవి మరియు రూపంలో ఇది ధర్మశాస్త్ర యుగంలో నిర్వహించిన కార్యమును అధిగమించింది.

తర్వాత, ప్రభువును ప్రేమించడం గురించి మరియు నిన్ను నీవు ప్రేమించుకున్నట్లుగానే నీ పొరుగువారిని ప్రేమించడం గురించి మాట్లాడుకుందాం. ఇది దైవత్వంలో ప్రత్యక్షంగా వ్యక్తమయ్యే విషయమేనా? కాదు, ఖచ్చితంగా కాదు! ఇవన్నీ మనుష్య కుమారుడు మానవ రూపంలో మాట్లాడిన విషయాలు; మనుష్యులు మాత్రమే “నిన్నువలె నీ పొరుగు వానిని ప్రేమించు. నీవు నీ స్వంత జీవితాన్ని ప్రేమించినట్లే ఇతరులనూ ప్రేమించండి” అని అంటారు. ఇలా మాట్లాడడం అనేది పూర్తిగా మానవ సంబంధితమైనది. దేవుడు ఎప్పుడూ ఈ విధంగా మాట్లాడలేదు. దేవుని దైవత్వంలో ఈ రకమైన భాష కనీసంగానైనా లేదు. ఎందుకంటే, మానవజాతిపట్ల తన ప్రేమను నియంత్రించడం కోసం, “నిన్నులాగే నీ పొరుగు వానిని ప్రేమించు” అనే సిద్ధాంతమేదీ ఆయనకు అవసరం లేదు. ఎందుకంటే, మానవజాతిపట్ల దేవునికున్న ప్రేమ అనేది ఆయన కలిగి ఉన్న మరియు ఆయన ఏమై ఉన్నాడనే దానికి సంబంధించిన ఒక సహజ ప్రత్యక్షతగా ఉంటుంది. “నన్ను నేను ప్రేమించినట్లుగానే మానవాళిని ప్రేమిస్తున్నాను” అని దేవుడు చెప్పినట్లుగా మీరు ఎప్పుడైనా విన్నారా? మీరెప్పుడూ వినలేదు. ఎందుకంటే, ప్రేమ అనేది దేవుని గుణగణాల్లో మరియు ఆయన కలిగి ఉన్న దానిలో మరియు ఆయన ఏమై ఉన్నాడనే దానిలోనే ఉంది. మానవజాతిపట్ల దేవునికున్న ప్రేమ మరియు ఆయన ధోరణి మరియు ఆయన మనుష్యులతో వ్యవహరించే విధానం లాంటివన్నీ ఆయన స్వభావంలో సహజమైన వ్యక్తీకరణ మరియు ప్రత్యక్షతగా ఉంటాయి. ఆయన ఉద్దేశపూర్వకంగా, ఒక నిర్దిష్ట మార్గంలో ఇదంతా చేయాల్సిన అవసరం లేదు లేదా ఉద్దేశపూర్వకంగా, ఒక నిర్దిష్ట పద్ధతి లేదా నైతిక నియమావళి అనుసరిస్తూ, తనలాగే తన పొరుగువారిని ప్రేమించడమును సాధించాల్సిన అవసరం లేదు, ఆయన ఇదివరకే ఇలాంటి గుణగణాలు కలిగి ఉన్నాడు. ఇందులో నీకు ఏం కనిపిస్తోంది? దేవుడు మానవ రూపంలో పనిచేసినప్పుడు, ఆయన అనేక పద్ధతులు, మాటలు మరియు సత్యాలు మానవ మార్గంలో వ్యక్తీకరించబడ్డాయి. అయితే, అదే సమయంలో, దేవుని స్వభావం, ఆయన ఏం కలిగి ఉన్నాడు మరియు ఆయన ఏమై ఉన్నాడు మరియు ఆయన చిత్తం అనేవి మనుష్యులు గ్రహించడం కోసం మరియు అర్థం చేసుకోవడం కోసం వ్యక్తీకరించబడ్డాయి. తద్వారా, ఆయన గుణగణాలు మరియు ఆయన కలిగి ఉన్న వాటిని మరియు మరియు ఆయన ఏమై ఉన్నాడనే వాటిని వారు స్పష్టంగా తెలుసుకున్నారు మరియు అర్థం చేసుకున్నారు. ఇది దేవుని స్వాభావిక గుర్తింపు మరియు స్థాయిని సూచిస్తుంది. సరిగ్గా చెప్పాలంటే, శరీరధారిగా ఉన్న మనుష్య కుమారుడు దేవుని సహజ స్వభావం మరియు గుణగణాలను సాధ్యమైనంత గొప్పగా మరియు సాధ్యమైనంత ఖచ్చితత్వంతో వ్యక్తీకరించాడు. పరలోకములోని దేవునితో మనిషి పరస్పరతకు మరియు సంభాషించే చర్యకు మనుష్య కుమారుడి మానవత్వం ఒక అడ్డంకి కాదు, లేదా అవరోధం కాదు. కానీ, నిజానికి సృష్టికర్తకు మానవాళికి అనుసంధానమయ్యేందుకు అదే ఏకైక వాహిక మరియు ఏకైక వంతెన. కృపా యుగంలో యేసు ప్రభువు చేసిన కార్యము యొక్క స్వభావం మరియు పద్ధతులు మరియు ప్రస్తుత కార్యము దశకు మధ్య చాలా సారూప్యతలు ఉన్నట్లుగా ఇప్పుడు, ఈ సమయంలో, మీకు అనిపించడం లేదా? ఈ కార్యపు ప్రస్తుత దశ అనేది దేవుని స్వభావమును వ్యక్తీకరించడం కోసం అనేక మానవ భాషలను ఉపయోగిస్తుంది మరియు దేవుని చిత్తం వ్యక్తీకరించడం కోసం మానవజాతి రోజువారీ జీవితంలోని మరియు మానవ జ్ఞానం నుండి ఎంచుకున్న అనేక భాషలు మరియు పద్ధతులను ఉపయోగిస్తుంది. దేవుడు శరీరధారిగా అవతరించిన తర్వాత, ఆయన మానవ దృక్పథం నుండి లేదా దైవిక దృక్పథం నుండి మాట్లాడినప్పటికీ, ఆయన భాష మరియు వ్యక్తీకరణ పద్ధతులన్నీ మానవ భాష మరియు పద్ధతుల మాధ్యమం ద్వారానే వస్తాయి. అంటే, దేవుడు శరీరధారిగా మారినప్పుడు, దేవుని సర్వశక్తిని మరియు ఆయన జ్ఞానాన్ని చూడడానికి మరియు దేవునికి సంబంధించిన ప్రతి వాస్తవిక అంశాన్ని తెలుసుకోవడానికి ఇది నీకు అత్యుత్తమ అవకాశం. దేవుడు శరీరధారిగా మారినప్పుడు, ఆయన మానవుడిగా పెరిగి పెద్దవుతున్నప్పుడు, మానవజాతి జ్ఞానం, ఇంగితజ్ఞానం, భాష మరియు మానవజాతిలోని వ్యక్తీకరణ పద్ధతులను ఆయన అర్థం చేసుకున్నాడు, నేర్చుకున్నాడు మరియు గ్రహించాడు. తాను సృష్టించిన మనుష్యుల నుండి వచ్చిన వీటన్నింటినీ శరీరధారుడైన దేవుడు కలిగి ఉన్నాడు. తన స్వభావం మరియు దైవత్వం వ్యక్తీకరించడానికి శరీరధారుడైన దేవుకి ఇవి సాధనాలుగా మారాయి మరియు మానవజాతి మధ్య కార్యము చేస్తున్నప్పుడు, మానవ దృష్టికోణం నుండి మరియు మానవ భాషను ఉపయోగిస్తున్నప్పుడు ఆయన కార్యమును మరింత సంబంధితంగా, మరింత ప్రామాణికంగా మరియు మరింత ఖచ్చితమైనదిగా చేయడానికి ఇవి అనుమతించాయి. ఇది ఆయన కార్యమును మరింత అందుబాటులోకి తెచ్చింది మరియు మనుష్యులకు మరింత సులభంగా అర్థమయ్యేలా చేసింది. తద్వారా, దేవుడు కోరుకున్న ఫలితాలు సాధించబడ్డాయి. ఈ విధంగా దేవుడు శరీరధారుడిగా పనిచేయడమనేది మరింత ఆచరణాత్మకమైనది కాదా? ఇది దేవుని జ్ఞానం కాదా? దేవుడు శరీరధారిగా మారినప్పుడు, దేవుని శరీరము తాను చేయదలచిన కార్యమును చేపట్టగలిగినప్పుడు, ఆయన తన స్వభావమును మరియు తన కార్యమును ఆచరణాత్మకంగా వ్యక్తీకరిస్తాడు మరియు అదేసమయంలో, మనుష్య కుమారుడిగా ఆయన తన పరిచర్యను అధికారికంగా ప్రారంభించగలడు. అంటే, దేవునికి మరియు మనిషికి మధ్య ఇకపై “తరాల అంతరం” ఉండదని దీని అర్థం. అంటే, దూతల ద్వారా విషయాన్ని తెలియజేసే తన కార్యమును దేవుడు త్వరలో నిలిపివేస్తాడు మరియు దేవుడే వ్యక్తిగతంగా అన్ని వాక్కులను వ్యక్తీకరించగలడు మరియు ఆయన కోరుకున్నట్లుగా శరీరధారుడై కార్యమును చేయగలడు. అంటే, దేవుడు రక్షించే వ్యక్తులు ఆయనకు సన్నిహితంగా ఉన్నారనీ, ఆయన నిర్వహణ కార్యము కొత్త భూభాగంలోకి ప్రవేశించిందనీ మరియు సమస్త మానవాళి కొత్త శకంలోకి వెళ్లనుందని కూడా దీని అర్థం.

యేసు ప్రభువు పుట్టినప్పుడు ఎన్నో సంఘటనలు జరిగాయని బైబిలు చదివిన ప్రతి ఒక్కరికీ తెలుసు. దయ్యముల చక్రవర్తి ఆయన్ని వేటాడడమనేది వీటిలో అత్యంత ముఖ్యమైనది. ఇదొక అత్యంత తీవ్రమైన ఘటన. ఇందులో భాగంగా, ఆ నగరంలోని రెండేళ్లు మరియు అంతకంటే తక్కువ వయస్సు చిన్నారులందరూ చంపివేయబడ్డారు. మనుష్యుల మధ్యలోకి శరీరధారిగా రావడం ద్వారా దేవుడు గొప్ప ప్రమాదాన్ని ఎదుర్కొన్నాడని దీనిద్వారా స్పష్టంగా తెలుస్తుంది; మానవాళిని రక్షించే తన నిర్వహణ పూర్తి చేసినందుకు ఆయన గొప్ప మూల్యం చెల్లించడం కూడా మనకు స్పష్టంగా కనిపిస్తుంది. మనుష్యుల మధ్యలో తన కార్యము కోసం దేవుడు పెట్టుకున్న గొప్ప ఆశలు కూడా ఇందులో స్పష్టంగా కనిపిస్తాయి. శరీరధారిగా మానవుల మధ్యలో దేవుడు తన కార్యమును జరిగించినప్పుడు, ఆయనలో కలిగిన భావమేమిటి? దాని గురించి మనుష్యులు కొంత మేరకైనా అర్థం చేసుకోగలగాలి కదా? మానవజాతి మధ్యలో తన కొత్త పనిని ప్రారంభించగలిగినందుకు దేవుడు కనీసంగానైనా సంతోషించాడు. యేసు ప్రభువు బాప్తిస్మం తీసుకుని, అధికారికంగా తన పరిచర్యను నెరవేర్చడం కోసం తన కార్యము ప్రారంభించినప్పుడు, దేవుని హృదయం ఆనందంతో ఉప్పొంగిపోయింది. ఎందుకంటే, అనేక సంవత్సరాల నిరీక్షణ మరియు సంసిద్ధత తర్వాత, ఆయన ఎట్టకేలకు ఒక సాధారణ మనిషి రూపం ధరించి, తన రూపంలో తన కొత్త కార్యము ప్రారంభించగలిగాడు. శరీరధారిగా ఉన్న దేవుణ్ణి మనుష్యులు చూడగలిగారు మరియు తాకగలిగారు. అందుకే, ఆయన చివరకు ఒక మనిషి యొక్క గుర్తింపుతో మనుష్యులతో ముఖాముఖీగా మరియు హృదయపూర్వకంగా మాట్లాడగలిగాడు. మానవులు ఉపయోగించే మార్గాలు మరియు మానవ భాష అనే మాధ్యమం ద్వారా, దేవుడు చివరకు మానవజాతితో ముఖాముఖీ రాగలిగాడు; ఆయన ఇప్పుడు మానవజాతి అవసరాలను తీర్చగడు, వారికి జ్ఞానోదయం కలిగించగలడు మరియు మానవ భాష ఉపయోగించి వారికి సహాయం చేయగలడు; ఆయన వారితో కలసి ఒకే బల్ల మీద భోజనము చేయగలడు మరియు వారితో కలసి ఒకే ప్రదేశంలో నివసించగలడు. ఆయన మనుష్యులను చూడగలడు, పరిస్థితులను చూడగలడు మరియు మనుష్యులు వాటిని ఎలా చూస్తారో, అదే విధంగా మనుష్యుల దృష్టికోణం నుండి ఆయన ప్రతి ఒక్కటీ చూడగలడు. దేవునికి సంబంధించినంతవరకు, శరీరధారిగా ఆయన జరిగించిన కార్యములో ఇది ఆయన మొదటి విజయం. ఒక గొప్ప కార్యములో సాఫల్యంగా కూడా దీన్ని చెప్పవచ్చు, ఖచ్చితంగా దేవుడు సంతోషించే విషయం ఇది. ఇక అప్పటినుండి, దేవుడు మొదటిసారిగా, మానవజాతి మధ్యలో నిర్వహించే తన కార్యములో దేవుడు ఒక విధమైన ఆదరణను అనుభవించాడు. వరుసగా జరిగిన సంఘటనలన్నీ అత్యంత ఆచరణాత్మకమైనవి మరియు అత్యంత సహజమైనవి మరియు ఈ సందర్భంగా దేవుడు భావించిన ఆదరణ అత్యంత నిజమైనది. మానవాళికి సంబంధించినంతవరకు, ఈ క్రమంలో ప్రతిసారీ దేవుని కార్యములోని కొత్త దశ పూర్తవుతుంది మరియు ప్రతిసారీ దేవుడు సంతృప్తి చెందినట్లుగా భావిస్తాడు. అలాంటప్పుడు మానవ జాతియంత దేవునికి మరియు రక్షణకు దగ్గరగా రాగలదు. దేవునికి సంబంధించి, ఇది ఆయన క్రొత్త పనిని ప్రారంభించడం, తన నిర్వహణ ప్రణాళికలో ముందుకు సాగడమే కాకుండా ఆయన ఉద్దేశాలు సంపూర్ణంగా నెరవేరే స్థాయికి చేరుకునే సమయాలుగా కూడా ఉంటాయి. మానవాళికి సంబంధించి, అలాంటి అవకాశం రావడమనేది అదృష్టంతోపాటు చాలా మంచి విషయం కూడా; దేవుని రక్షణ కోసం ఎదురుచూసే వారందరికీ, ఇది అపూర్వమైన మరియు సంతోషం కలిగించే వార్త. దేవుడు ఒక క్రొత్త దశకు సంబంధించిన కార్యము నిర్వహించినప్పుడల్లా, ఆయనకి ఒక క్రొత్త ప్రారంభం ఉంటుంది మరియు ఈ క్రొత్త పని మరియు కొత్త ప్రారంభం అనేవి మానవజాతిలో ప్రారంభించబడి మరియు పరిచయం చేయబడినప్పుడు, ఈ దశకు సంబంధించిన కార్యపు ఫలితం అప్పటికే నిర్ణయించబడి మరియు అది సాధించబడినప్పుడు మరియు దాని అంతిమ ప్రభావమును మరియు దాని ఫలితమును దేవుడు ముందుగానే చూసి ఉంటాడు. దేవుని హృదయం సంతోషంగా ఉన్నప్పుడే, ఈ ప్రభావాలు ఆయనకి సంతృప్తిని కలిగిస్తాయి. దేవుడు తన దృష్టిలో తాను వెదకుతున్న వ్యక్తులను అప్పటికే చూసేశాడు మరియు నిర్ణయించాడు మరియు అప్పటికే ఆ సమూహాన్ని పొందుకున్నాడు. ఇది ఆయన పనిని విజయవంతం చేయగల మరియు ఆయనకి సంతృప్తి కలిగించే సమూహంగా ఉంటుంది. కాబట్టి, ఆయన తన చింతలన్నీ పక్కన పెట్టాడు మరియు ఆయన సంతోషంగా ఉంటాడు. మరోమాటలో చెప్పాలంటే, శరీరధారియైన దేవుడు మనిషిలో క్రత్త కార్యమును ప్రారంభించగలిగినప్పుడు మరియు అడ్డంకులేవీ లేకుండా ఆయన చేయాల్సిన కార్యము చేయడం ప్రారంభించినప్పుడు మరియు ప్రతి ఒక్కటీ సాధించినట్లు ఆయన భావించినప్పుడు, ఆయనకు సంబంధించినంతవరకు, ముగింపు అనేది అప్పటికే ఆయన దృష్టిలో ఉంటుంది. ఈ కారణంగానే ఆయన సంతృప్తి చెందాడు మరియు ఆయన హృదయం సంతోషంగా ఉంది. మరి, దేవుని సంతోషం ఎలా వ్యక్తమవుతుంది? దీనికి సమాధానమేమిటో మీరు ఊహించగలరా? దేవుడు అరుస్తాడా? దేవుడు అరవగలడా? దేవుడు తన చేతులతో చప్పట్లు కొట్టగలడా? దేవుడు నాట్యం చేయగలడా? దేవుడు పాడగలడా? అదే నిజమైతే, ఆయన ఏం పాడతాడు? నిజానికి, తన హృదయంలోని ఆనందం మరియు సంతోషం వ్యక్తం చేయగల ఒక అందమైన, కదిలే పాట పాడగలడు. మానవజాతి కోసం, తన కోసం మరియు అన్నింటి కోసం ఆయన ఆ పాట పాడగలడు. దేవుని సంతోషం ఏ విధంగానైనా వ్యక్తీకరించబడవచ్చు, ఇదంతా సర్వసాధారణమే. ఎందుకంటే, దేవునికి సంతోషాలు మరియు దుఃఖాలు ఉన్నాయి మరియు ఆయన తన విభిన్న భావాలను వివిధ విధానాల్లో వ్యక్తం చేయవచ్చు. ఇది ఆయన హక్కు మరియు ఇందులో ఏదీ అత్యంత సాధారణమైనదిగాను మరియు సరైనదిగాను ఉండదు. మనుష్యులు ఇది తప్ప ఇంకేమీ ఆలోచించకూడదు. దేవుని మీద మీరు “తలకట్టును బిగించే మంత్రాన్ని”[ఎ] ఉపయోగించే ప్రయత్నం చేయకూడదు. ఇది చేయకూడదు, అది చేయకూడదని, లేక ఇలా చేయకూడదు, అలా చేయకూడదని మీరు ఆయనకు చెప్పకూడదు. అలాగే, ఆయన కలిగియున్న ఆనందాన్ని లేదా ఇతర ఏ విధమైన భావాన్ని మీరు ఈ విధంగా పరిమితం చేయకూడదు. మనుష్యుల హృదయాల్లో దేవుడు సంతోషంగా ఉండలేడు, కన్నీళ్లు పెట్టలేడు, శోకించలేడు, అంటే ఏ భావాన్నీ ఆయన వ్యక్తం చేయలేడు. ఈ రెండు సహవాసాల సమయంలో, మనం పరస్పరం పంచుకున్న వాటి ద్వారా, మీరు ఇకమీదట దేవుణ్ణి ఈ విధంగా చూడరనీ, దేవుడు కొంత స్వేచ్ఛను మరియు విడుదలను కలిగి ఉండేందుకు అనుమతిస్తారనీ నేను విశ్వసిస్తున్నాను. ఇది చాలా మంచి విషయం. భవిష్యత్తులో మీరు దేవుని దుఃఖం గురించి విన్నప్పుడు మీరు నిజంగానే దేవుని దుఃఖాన్ని అనుభవించగలిగితే మరియు ఆయన సంతోషంగా ఉన్నాడని మీరు విన్నప్పుడు మీరు నిజంగానే ఆయన ఆనందాన్ని అనుభవించగలిగితే, అప్పుడు మీరు దేవుణ్ణి ఏది సంతోషపరుస్తుంది మరియు ఏది బాధపెడుతుందో కనీసంగానైనా స్పష్టంగా తెలుసుకోగలరు మరియు అర్థం చేసుకోగలరు. దేవుడు విచారంగా ఉన్నప్పుడు మీరు దుఃఖం అనుభవించగలిగినప్పుడు మరియు దేవుడు సంతోషంగా ఉన్నప్పుడు మీరు సంతోషం అనుభవించగలిగినప్పుడు, ఆయన మీ హృదయాన్ని సంపూర్ణముగా పొందుకొని ఉంటాడు మరియు మీకు మరియు ఆయనకు మధ్య ఎలాంటి అవరోధం ఉండదు. కాబట్టి, మానవ కల్పనలు, తలంపులు మరియు జ్ఞానంతో దేవుణ్ణి నిర్బంధించడానికి మీరు ఇకపై ప్రయత్నించరు. ఆ సమయంలో, దేవుడు మీ హృదయంలో సజీవంగా మరియు ప్రస్ఫుటంగా ఉంటాడు. మీ జీవితానికి ఆయనే దేవునిగాను ఉంటాడు మరియు మీకు సంబంధించిన ప్రతి ఒక్కదానికి ఆయనే యజమానిగా ఉంటాడు. ఇలాంటి ఆకాంక్ష మీకు ఉందా? దీన్ని సాధించగలరనే నమ్మకం మీలో ఉందా?

తర్వాత, లేఖనాల నుండి క్రింది భాగాలు చదువుదాం:

6. కొండ మీది ప్రసంగం 

ధన్యతలు (మత్తయి 5:3-12)

ఉప్పు మరియు వెలుగు (మత్తయి 5:13-16)

ధర్మశాస్త్రము (మత్తయి 5:17-20)

కోపం (మత్తయి 5:21-26)

వ్యభిచారము (మత్తయి 5:27-30)

పరిత్యజించుట (మత్తయి 5:31-32)

ఒట్టుపెట్టుకొనుట (మత్తయి 5:33-37)

కంటికి కన్ను (మత్తయి 5:38-42)

మీ శత్రువులను ప్రేమించండి (మత్తయి 5:43-48)

ఇచ్చుటను గురించిన సూచన (మత్తయి 6:1-4)

ప్రార్థన (మత్తయి 6:5-8)

7. యేసు ప్రభువు ఉపమానములు

విత్తుట గురించిన ఉపమానము (మత్తయి 13:1-9)

గురుగులు గురించిన ఉపమానము (మత్తయి 13:24-30)

ఆవగింజ గురించిన ఉపమానము (మత్తయి 13:31-32)

పులిసిన పిండి గురించిన ఉపమానము (మత్తయి 13:33)

గురుగులు గురించిన ఉపమానము వివరించబడింది (మత్తయి 13:36-43) 

దాచబడిన ధనము గురించిన ఉపమానము (మత్తయి 13:44)

ముత్యము గురించిన ఉపమానము (మత్తయి 13:45-46)

వల గురించిన ఉపమానము (మత్తయి 13:47-50) 

8. ఆజ్ఞలు

మత్తయి 22:37-39 అందుకాయన, నీ పూర్ణహృదయముతోను నీ పూర్ణాత్మతోను నీ పూర్ణమనస్సుతోను నీ దేవుడైన ప్రభువును ప్రేమింపవలెననునదియే. ఇది ముఖ్యమైనదియు మొదటిదియునైన ఆజ్ఞ. నిన్నువలె నీ పొరుగువాని ప్రేమింపవలెనను రెండవ ఆజ్ఞయు దానివంటిదే.

మనం ముందుగా “కొండ మీద ప్రసంగము” లోని విభిన్న భాగాలను ఒక్కొక్కటిగా పరిశీలిద్దాం. ఈ విభిన్న భాగాలన్నీ దేని గురించి పేర్కొంటాయి? ఈ విభిన్న భాగాల్లోని విషయాలన్నీ ధర్మశాస్త్ర యుగపు నిబంధనలకంటే మరింత ఉన్నతమైనవిగా, మరింత దృఢమైనవిగా మరియు మనుష్యుల జీవితాలకు సామీప్యంగా ఉన్నాయని నిశ్చయంగా చెప్పవచ్చు. ఆధునిక పరిభాషలో చెప్పాలంటే, ఈ విషయాలన్నీ మనుష్యుల వాస్తవ ఆచరణకు అత్యంత సంబంధితంగా ఉంటాయి.

క్రింద పేర్కొనిన నిర్దిష్ట విషయం గురించి మనం చదువుదాం: ధన్యతలను నీవెలా అర్థం చేసుకోవాలి? ధర్మశాస్త్రం గురించి నీవేమి తెలుసుకోవాలి? కోపాన్ని ఎలా నిర్వచించాలి? వ్యభిచారులతో ఏవిధంగా వ్యవహరించాలి? పరిత్యజించడం గురించి ఎలా మాట్లాడాలి మరియు దానికి సంబంధించి ఎలాంటి నియమాలు ఉన్నాయి? ఎవరు విడిపోవచ్చు మరియు ఎవరు విడిపోకూడదు? ఒట్టుపెట్టుకోవడం, కంటికి కన్ను, శత్రువులను ప్రేమించడం, ఇచ్చుట అనే విషయాలన్నిటిని గురించి ఎలా అర్థం చేసుకోవాలి? మరియు ఇలాంటివన్నీ ఇందులోకే వస్తాయి. ఈ విషయాలన్నీ దేవుని మీద మానవజాతి విశ్వాసం మరియు వారు దేవుడిని అనుసరించే తీరు అనేటువంటి ప్రతి అంశానికి సంబంధించినవై ఉంటాయి. ఈ అభ్యాసాల్లో కొన్ని నేటికీ వర్తించినప్పటికీ, ప్రస్తుతం మనుష్యులకు అవసరమైన దానికంటే అవి తక్కువ స్థాయినే కలిగి ఉన్నాయి, ఇవన్నీ అత్యంత ప్రాథమిక సత్యాలు. దేవునిపట్ల తమ విశ్వాసంలో భాగంగా మనుష్యులు వీటిని ఎదుర్కొంటారు. యేసు ప్రభువు కార్యమును చేయడం ప్రారంభించినప్పటి నుండి, మనుష్యుల జీవిత స్వభావం మీద పనిని చేపట్టడం ఆయన అప్పటికే ప్రారంభించాడు. అయితే, ఆయన కార్యానికి సంబంధించిన ఈ అంశాలనేవి ధర్మశాస్త్రపు పునాది మీద ఆధారపడి ఉన్నాయి. ఈ అంశాల గురించి పేర్కొనే నియమాలకు మరియు విధానాలకు సత్యంతో ఏమైనా సంబంధం ఉందా? నిజం చెప్పాలంటే, ఉంది! గతంలోని ఈ అన్ని నిబంధనలు మరియు నియమాలతోపాటు కృపా యుగంలోని ఈ ప్రసంగాలనేవి దేవుని స్వభావం మరియు ఆయన ఏమి కలిగియున్నాడో మరియు ఆయన ఏమై ఉన్నాడనే దానితోనే కాకుండా, సత్యంతోనూ ముడిపడి ఉన్నాయి. దేవుడు ఏది వ్యక్తపరిచినప్పటికీ మరియు ఆయన ఏ విధమైన వ్యక్తీకరణను లేదా భాషను ఉపయోగించినప్పటికీ, ఆయన వ్యక్తీకరించే విషయాలన్నింటి పునాది, మూలం మరియు ప్రారంభ స్థానం అనేవి ఆయన స్వభావపు నియమాలలోను మరియు ఆయన కలిగి ఉన్నవాటిలో మరియు ఆయన ఏమై ఉన్నాడనే వాటిలో ఉంది. ఇది ఖచ్చితమైన వాస్తవం. కాబట్టి, ఆయన చెప్పిన ఈ విషయాలన్నీ ఇప్పుడు కొంచెం నిస్సారంగానే అనిపించినప్పటికీ, అవేవీ సత్యం కాదని మీరు ఇప్పటికీ చెప్పలేరు. ఎందుకంటే, కృపా యుగంలో దేవుడి చిత్తాన్ని జరిగించి మెప్పించడానికి మరియు మనుష్యుల జీవన విధానంలో మార్పు సాధించడానికి అవి వారికి అనివార్యమైనవి. ఈ ప్రసంగాలలో ఏదైనా సత్యానికి అనుగుణంగా లేదని నీవు చెప్పగలవా? లేదు, నువ్వలా చెప్పలేవు! వాటిలో ప్రతి ఒక్కటీ సత్యమే. ఎందుకంటే, అవన్నీ మానవాళి కోసం దేవుడు కలిగియున్న అవసరాలు; అవన్నీ దేవుడు ఇచ్చిన నియమాలు మరియు పరిమితులు. ఒక వ్యక్తి తాను ఎలా ప్రవర్తించాలో అవి చూపుతాయి మరియు అవి దేవుని స్వభావాన్ని సూచిస్తాయి. అయితే, అప్పటికి మనుష్యులు వారి జీవితంలో ఎదిగి ఉన్న స్థాయిని బట్టి, ఇవి మాత్రమే అంగీకరించగలిగేవి మరియు గ్రహించగలిగేవిగా ఉంటాయి. ఎందుకంటే, మానవజాతి పాపం ఇంకా పరిష్కరించబడని కారణంగా, యేసు ప్రభువు జారీ చేయగల ఏకైక వాక్కులు ఇవి మాత్రమే. అలాగే, ఈ రకమైన పరిధిలోని సాధారణ బోధనలు మాత్రమే ఉపయోగించుకుని, వారు ఎలా ప్రవర్తించాలి, ఏమి చేయాలి, వారు ఏ నియమాల పరిధిలో మరియు అవకాశాల పరిధిలో పనులు చేయాలి మరియు వారు దేవుడిని ఎలా విశ్వసించాలి మరియు ఆయన అవసరాలను ఎలా తీర్చాలి అని మనుష్యులకు ఆయన చెప్పగలిగాడు. ఇవన్నీ అప్పటి మానవజాతి స్థాయిని బట్టి నిర్ణయించబడ్డాయి. అప్పటికింకా ధర్మశాస్త్రానికి లోబడి జీవించే మనుష్యులకు ఈ బోధనలు అంగీకరించడమనేది అంత సులభమైన విషయమేమీ కాదు. కాబట్టే, యేసు ప్రభువు ప్రబోధించిన బోధనలన్నీ ఈ పరిధిలోనే ఉండాలి. 

తర్వాత, “యేసు ప్రభువు ఉపమానాలు” యొక్క వివిధ విషయాలను మనం పరిశీలిద్దాం.

మొదటిది విత్తుట గురించిన ఉపమానం. ఇది అత్యంత ఆసక్తికరమైన ఉపమానం; విత్తనాలు విత్తడమనేది మనుష్యుల జీవితంలో ఒక సాధారణ ఘటన. రెండవది గురుగులు గురించిన ఉపమానం. పంటలు వేసే ఎవరికైనా మరియు వయోజనులు అందరికీ “గురుగులు” అంటే ఏమిటో ఖచ్చితంగా తెలిసి ఉంటుంది. మూడవది ఆవగింజ గురించిన ఉపమానం. ఆవగింజలు అంటే ఏమిటో మీ అందరికీ తెలుసు కదా? మీకు తెలియకపోతే, మీరు బైబిలులో పరిశీలించవచ్చు. నాల్గవ ఉపమానం పులిసిన పిండి గురించిన ఉపమానం. పులియబెట్టడం కోసం పులిసిన పిండిని ఉపయోగిస్తారని ఇప్పుడు దాదాపు ప్రజలందరికీ తెలుసు. అలాగే, జనులు వారి రోజువారీ జీవితంలో ఉపయోగించే విషయం ఇదని కూడా తెలుసు. తదుపరి ఉపమానాలన్నీ, దాచబడిన ధనం గురించిన ఆరవ ఉపమానం; ముత్యం గురించిన ఏడవ ఉపమానం; వల గురించిన ఎనిమిదవ ఉపమానంతో సహా, ఉపమానాలన్నీ మనుష్యుల నిజ జీవితాల నుండి తీసుకోబడ్డాయి మరియు సేకరించబడ్డాయి. ఈ ఉపమానాలన్నీ ఎలాంటి చిత్రాన్ని చిత్రీకరిస్తున్నాయి? దేవుడు ఒక సాధారణ మనిషిగా మారి, మానవజాతితో కలసి జీవించడం, మనుష్యులతో సంభాషించడం కోసం జీవితపు భాష, మానవ భాష ఉపయోగించడం మరియు వారికి అవసరమైన వాటిని అందించడమనే చిత్రాన్ని చిత్రీకరిస్తున్నాయి. దేవుడు శరీరధారిగా మానవాళి మధ్య చాలా కాలం జీవించినప్పుడు, ఆయన మనుష్యుల విభిన్న జీవనశైలులు అనుభవించి మరియు దానికి సాక్ష్యంగా నిలిచిన తర్వాత, ఈ అనుభవాలనేవి ఆయన బోధనా సామగ్రిగా మారాయి. దాని ద్వారా, ఆయన తన దైవిక భాషను మానవ భాషగా మార్చాడు. నిజం చెప్పాలంటే, తన జీవితంలో చూసిన మరియు విన్న ఈ విషయాలన్నీ కూడా మనుష్య కుమారుడి మానవ అనుభవాన్ని సంపన్నం చేశాయి. దేవుని చిత్తంలోని కొన్నింటిని అర్థం చేసుకోవడం కోసం మనుష్యులు కొన్ని సత్యాలు అర్థం చేసుకోవాలని ఆయన కోరుకున్నప్పుడు, దేవుని చిత్తం మరియు మానవజాతి నుండి ఆయన అవసరాల గురించి మనుష్యులకు చెప్పడానికి పైన పేర్కొన్న ఉపమానాలను పోలిన వాటిని ఆయన ఉపయోగించాడు. ఈ ఉపమానాలన్నీ మనుష్యుల జీవితాలకు సంబంధించినవి; వీటిలో మానవ జీవితాలతో సంబంధం లేనిది ఒక్కటి కూడా లేదు. ప్రభువైన యేసు మానవజాతితో కలసి జీవించినప్పుడు, రైతులు వారి పొలాలను దున్నుచున్నట్లుగా చూశాడు మరియు గురుగులు అంటే ఏమిటో మరియు పులియబెట్టడమంటే ఏమిటో ఆయన తెలుసుకున్నాడు; దాచబడిన ధనాన్ని మానవులు ఇష్టపడుతారని ఆయన అర్థం చేసుకున్నాడు. కాబట్టే, దాచబడిన ధనం మరియు ముత్యం అనే రెండు రకాల ఉపమానాలను ఆయన ఉపయోగించాడు. ఆయన జీవితంలో జాలర్లు వలలు వేయడాన్ని ఆయన తరచుగా చూశాడు; దీంతోపాటు మానవ జీవితానికి సంబంధించిన ఇతర కార్యకలాపాలనూ యేసు ప్రభువు చూశాడు మరియు అలాంటి జీవితాన్ని ఆయన కూడా అనుభవించాడు. ఒక సాధారణ మనిషికిలాగే, ఆయన కూడా మానవ దైనందిన దినచర్యలను మరియు వారిలా రోజూ మూడు పూటలు భుజించడాన్ని అనుభవించాడు. సగటు మనిషి జీవితాన్ని ఆయన వ్యక్తిగతంగా అనుభవించాడు మరియు ఇతరుల జీవితాలను గమనించాడు. వీటన్నింటిని గమనించిన సమయంలో మరియు వ్యక్తిగతంగా అనుభవించిన సమయంలో, మంచి జీవితాన్ని ఎలా గడపాలి లేదా మరింత స్వేచ్ఛగా మరియు హాయిగా జీవించడం ఎలా అని ఆయన ఆలోచించలేదు. దానికి బదులుగా, ప్రామాణికమైన తన మానవ జీవిత అనుభవాల నుండి, ప్రజల జీవితాల్లోని కష్టాలను ప్రభువైన యేసు చూశాడు. సాతాను అధికారం క్రింద జీవిస్తున్న, సాతాను అవినీతిలో పాపపు జీవితం గడుపుతున్న ప్రజల కష్టాలను, దౌర్భాగ్యాన్ని, దుఃఖాన్ని ఆయన చూశాడు. ఆయన వ్యక్తిగతంగా మానవ జీవితం అనుభవించిన సమయంలో, అవినీతి మధ్య జీవిస్తున్న మనుష్యులు ఎంతటి నిస్సహాయతలో ఉన్నారో కూడా ఆయన అనుభవించాడు మరియు పాప కూపములో జీవించే మనుష్యుల దయనీయ పరిస్థితులు చూశాడు మరియు అనుభవించాడు. సాతానునుబట్టి మరియు కీడునుబట్టి అనుభవించిన హింసల మధ్యలో వారు అన్ని దిశలు కోల్పోయారు. ప్రభువైన యేసు వీటిని చూసినప్పుడు, ఆయన వాటిని తన దైవత్వంతో చూశాడా లేక తన మానవత్వంతో చూశాడా? ఆ సమయంలో, ఆయన మానవత్వం నిజంగా ఉనికిలో ఉంది మరియు అత్యంత సజీవంగా ఉంది; ఆయన వాటన్నిటినీ అనుభవించాడు, చూడగలిగాడు. కానీ, నిజానికి ఈ విషయాలన్నింటినీ ఆయన తన దైవత్వం అనే తన గుణగణాల్లోనూ చూశాడు. ఎందుకంటే, క్రీస్తు స్వయంగా, మానవుడి రూపంలోని యేసు ప్రభువుగా ఇదంతా చూశాడు మరియు ఆయన చూసిన ఈ ప్రతి ఒక్కటీ, ఆయన శరీరధారిగా జీవించిన ఈ సమయంలో ఆయన ఎంచుకున్న పని ప్రాముఖ్యతను మరియు ఆవశ్యకతను ఆయనకు అందించింది. శరీరం ధరించిన సమయంలో, తాను చేపట్టాల్సిన బాధ్యత బాగా అపారమైనదని ఆయనకు తెలిసినప్పటికీ, పాప కూపంలో నిస్సహాయంగా ఉన్న మానవాళిని చూసినప్పుడు, వారి జీవితాల దౌర్భాగ్యం చూసినప్పుడు, తాను ఎదుర్కొబోయే శ్రమ ఎంత క్రూరంగా ఉండబోతోందో ఆయనకు తెలుసు. అలాగే, ధర్మశాస్త్రం క్రింద వారి బలహీనమైన పోరాటాలు, ఆయన్ని మరింత బాధపెట్టాయి. అందుకే, పాపం నుండి మానవాళిని రక్షించాలని మరింత ఆత్రుతకు గురయ్యాడు. తాను ఎంతటి ఇబ్బందులు ఎదుర్కొబోతున్నప్పటికీ, ఏ స్థాయి శ్రమను అనుభవించబోతున్నప్పటికీ, పాప కూపంలోని మానవాళిని విమోచించాలని ఆయన గట్టి సంకల్పముతో ఉన్నాడు. ఈ ప్రక్రియలో, ప్రభువైన యేసు తాను చేయవలసిన కార్యమును మరియు తనకు అప్పగించబడిన వాటిని మరింత స్పష్టంగా అర్థం చేసుకోవడం ప్రారంభించాడని మీరు చెప్పగలరు. తాను ప్రారంభించబోయే కార్యమును పూర్తి చేయాలనే ఆసక్తి కూడా ఆయనలో తీవ్రమైంది, అంటే మానవజాతి ఇకపై పాపంలో జీవించకుండా ఉండడం కోసం, మానవజాతి పాపాలన్నింటినీ వహించడం, వారికి ప్రాయశ్చిత్తం అందించడానికిగల ఆసక్తి తీవ్రమయ్యింది మరియు అదేసమయంలో, పాప పరిహారార్థ బలినిబట్టి దేవుడు మనుష్యుల పాపాలను క్షమిస్తాడు, అదేవిధంగా మానవజాతిని రక్షించే తన కార్యమును కొనసాగించడానికి ఆయనకు ఆ తీవ్రత అనుమతినిస్తుంది. యేసు ప్రభువు తన హృదయంలో, స్వీయ త్యాగానికి మరియు పాపపరిహారార్థ బలికి, సిలువకు వ్రేలాడడానికి కూడా సిద్ధంగా ఉన్నాడని చెప్పవచ్చు. నిజానికి, ఈ కార్యము పూర్తి చేయడానికి ఆయన అత్యంత ఆసక్తితో ఉన్నాడు. ఆయన మానవ జీవితంలోని దుర్భర పరిస్థితులు చూసినప్పుడు, ఒక్క నిమిషం లేదా ఒక్క క్షణం కూడా ఆలస్యం చేయకుండా, వీలైనంత త్వరగా తన లక్ష్యం పూర్తి చేయాలని ఆయన కోరుకున్నాడు. అలాంటి ఆవశ్యకత కారణంగానే, తనకు కలగబోయే బాధ ఎంత తీవ్రంగా ఉంటుందనే దాని గురించి ఆయన ఆలోచించలేదు, లేదా తాను ఎంతటి అవమానం భరించాల్సి వస్తుందనే దాని గురించి ఆయన తీవ్రంగా ఆందోళన చెందలేదు. ఆయన తన హృదయంలో ఒకే ఒక నమ్మకానికే కట్టుబడియున్నాడు: అదేమనగా, తనను తాను అర్పించుకుంటే, పాపపరిహారార్థ బలిగా సిలువకు వ్రేలాడదీయబడితే, దేవుని చిత్తం నెరవేరుతుంది మరియు క్రొత్త పనిని చేయడానికి దేవుడు ఆదేశిస్తాడు. మానవజాతి యొక్క జీవితం మరియు పాపంలో వారి ఉనికి అనేది పూర్తిగా మారిపోతుంది. ఆయన దృఢనిశ్చయం మరియు ఆయన చేయాలని నిశ్చయించుకున్నది మనిషిని రక్షించడానికి సంబంధించినవి. ఆయన ఒకే ఒక లక్ష్యాన్ని కలిగియున్నాడు. దేవుని చిత్తం నేరవేర్చినట్లయితే, దేవుడు తన కార్యపు తదుపరి దశను విజయవంతంగా ప్రారంభించగలడు. ఆ సమయంలో యేసు ప్రభువు మనస్సులో ఉన్నది ఇదొక్కటి మాత్రమే.

శరీరములో నివసిస్తున్నప్పుడు, శరీరధారియైన దేవుడు సాధారణ మానవ స్వభావమును కలిగి ఉన్నాడు; సాధారణ వ్యక్తిలోని భావోద్వేగాలను మరియు జ్ఞాన వివేకములను ఆయన కలిగి ఉన్నాడు. సంతోషం అంటే ఏమిటో, బాధ అంటే ఏమిటో ఆయనకు తెలుసు మరియు మానవజాతి ఈ రకమైన జీవితం గడపడం చూసినప్పుడు, మనుష్యులను పాపం నుండి బయటకు తీసుకురావడానికి వారికి కొన్ని బోధనలు అందించడం, వారికి ఏదైనా ఇవ్వడం లేదా వారికి ఏదైనా బోధించడం మాత్రమే సరిపోదని, ఆజ్ఞలు పాటించేలా చేయడం ద్వారా వారిని పాపం నుండి విముక్తి చేయడం సాధ్యం కాదని ఆయన లోతుగా భావించాడు, అంటే మానవాళి పాపాలు స్వీకరించి, పాపపు దేహంగా మారినప్పుడు మాత్రమే మానవజాతి స్వేచ్ఛను మరియు మానవజాతి కోసం దేవుని క్షమాపణను ఆయన గెలుచుకోగలడు. కాబట్టే, మనుష్యుల జీవితాల్లోని పాపాలు అనుభవించి, వాటిని చూసిన తర్వాత, యేసు ప్రభువు హృదయంలో ఒక తీవ్రమైన కోరిక ఆయన హృదయంలో వ్యక్తమైంది, పాపంలో పోరాడుతున్న తమ జీవితాల నుండి తమను తాము విడిపించుకోవడానికి మనుష్యులను అనుమతించాలి. ఈ కోరిక వల్లే, తాను తప్పక సిలువనెక్కాలనీ మరియు మానవాళి పాపాలను శీఘ్రంగా మరియు వీలైనంత త్వరగా తీసుకోవాలనీ ఆయన మరింత తీవ్రంగా ఆలోచించేలా చేసింది. మనుష్యులతో నివసించడం మరియు పాపంలోని వారి జీవితాలు చూడడం, వినడం మరియు అనుభవించడం జరిగిన సమయంలో యేసు ప్రభువులో ఈ ఆలోచనలే కలిగాయి. శరీరధారియైన దేవుడు మానవజాతిపట్ల ఈ విధమైన సంకల్పం కలిగి ఉన్నాడు, ఆయన ఈ విధమైన స్వభావం వ్యక్తీకరించాడు మరియు బహిర్గతం చేయగలడు, ఒక సగటు మనిషి ఇలాంటివి కలిగి ఉండగలడా? ఇలాంటి వాతావరణంలో నివసించే సగటు మనిషి చూసేదేమిటి? వారు ఎలాంటి భావనకు గురవుతారు? ఒక సగటు మనిషి ఇలాంటివన్నీ ఎదుర్కొంటే, వాళ్లు సమస్యలను ఉన్నత కోణంలో చూడగలరా? ఖచ్చితంగా చూడలేరు! శరీరధారియైన దేవుని బాహ్య రూపం అచ్చంగా మనిషిలాగే ఉన్నప్పటికీ, ఆయన మానవ జ్ఞానం నేర్చుకుని, మానవ భాషలో మాట్లాడినప్పటికీ, కొన్ని సందర్భాల్లో ఆయన మానవజాతి స్వంత పద్ధతుల ద్వారా లేదా మాట్లాడే మార్గాల ద్వారా తన ఆలోచనలు వ్యక్తీకరించినప్పటికీ, ఆయన మనుష్యులను చూసే దృష్టి కోణం మరియు వారి గుణగణాలు చూసే తీరు అనేది ఖచ్చితంగా భ్రష్టుపట్టిన మనుష్యులు మానవాళిని మరియు అంశాల గుణగణాలను చూసే తీరులాగా ఉండదు. ఆయన దృక్పథం మరియు ఆయన నిలిచి ఉండే ఔన్నత్యం అనేవి అవినీతిపరుడైన మనిషి ఎప్పటికీ సాధించలేనివిగా ఉంటాయి. ఎందుకంటే, దేవుడు అంటేనే సత్యం. ఆయన ధరించిన దేహం సైతం దేవుని గుణగణాలను కలిగి ఉంటుంది కాబట్టి, ఆయన ఆలోచనలు మరియు ఆయన మానవ రూపం ద్వారా వ్యక్తీకరించబడేవి కూడా సత్యంగా ఉంటాయి. భ్రష్టుపట్టిన ప్రజలకు సంబంధించి, ఆయన శరీరములో వ్యక్తము చేసేవన్నీ సత్యమునకు మరియు జీవమునకు సంబంధించిన నియమాలుగా ఉన్నాయి. ఈ నియమాలన్నీ ఒక వ్యక్తికి మాత్రమే కాకుండా, సమస్త మానవాళికి సంబంధించినవిగా ఉన్నాయి. భ్రష్టుపట్టిన ఎటువంటి వ్యక్తి హృదయంలోనైనా, అతడితో సంబంధం కలిగినవారు కొద్దిమందే ఉంటారు. ఆ కొద్దిమంది వ్యక్తుల కోసమే వారు శ్రద్ధ వహిస్తారు మరియు ఆందోళన చెందుతారు. విపత్తు సంభవిస్తుందనే పక్షంలో, వాళ్లు ముందుగా వారి సొంత పిల్లలను, జీవిత భాగస్వామిని లేదా తల్లిదండ్రుల గురించి ఆలోచిస్తారు. గరిష్ట స్థాయిలో చూసినప్పుడు, ఎక్కువ దయ కలిగిన వ్యక్తి తన బంధువు గురించో లేదా మంచి స్నేహితుడి కోసమో కొంచెం ఆలోచిస్తాడు. అయితే, అలాంటి దయగల వ్యక్తి ఆలోచనలు సైతం అంతకంటే మరింతగా విస్తరించగలవా? లేదు, ఎప్పటికీ విస్తరించవు! ఎందుకంటే, మనుష్యులు ఎప్పటికీ మనుష్యులే. వాళ్లు మనిషి స్థాయి నుండి మరియు మనిషి యొక్క దృష్టికోణము నుండి మాత్రమే ప్రతిదానినీ చూడగలుగుతారు. అయితే, భ్రష్టుపట్టిన మనిషికంటే శరీరధారియైన దేవుడు పూర్తిగా భిన్నమైనవాడు. శరీరధారియైన దేవుడు ఎంత సామాన్యంగా ఉన్నప్పటికీ, ఎంతటి సాధారణ స్థితిలో ఉన్నప్పటికీ, ఎంతటి తక్కువ స్థితిని కలిగి ఉన్నప్పటికీ, లేదా మనుష్యులు ఆయన్ని ఎంతగా చిన్నచూపు చూసినప్పటికీ, మానవజాతిపట్ల ఆయన కలిగియున్న ఆలోచనలను మరియు దృక్పథాన్ని ఏ మనిషి కలిగియుండలేడు. అవి ఏ మనిషి అనుకరించలేనివి. మానవాళిని ఆయన ఎల్లప్పుడూ దైవత్వపు దృష్టికోణము నుండి, సృష్టికర్తగా తన స్థానపు ఔన్నత్యం నుండి పరిశీలిస్తాడు. మానవజాతిని ఆయన ఎల్లప్పుడూ దేవుని గుణగణాలతోను మరియు దేవుని మనస్సుతోను చూస్తాడు. మానవజాతిని ఆయన ఎప్పుడూ కూడా ఒక సగటు మనిషి అనే అథమ స్థాయి నుండి గాని లేదా ఒక భ్రష్టుపట్టిన మనుష్య కోణము నుండి గాని చూడడు. మనుష్యులు మానవాళిని చూసినప్పుడు, వాళ్లు మానవ దృష్టి కోణంతోనే చూస్తారు మరియు అంచనా కోసం వారు మానవ జ్ఞానాన్ని మరియు మానవ నియమాలను మరియు సిద్ధాంతాలను ప్రమాణాలుగా ఉపయోగిస్తారు. ఇదంతా మనుష్యులు వారి కళ్లతో చూడగలిగే పరిధికి మరియు భ్రష్ట ప్రజలు సాధించగలిగే పరిధికి పరిమితమై ఉంటుంది. దేవుడు మానవాళిని చూసినప్పుడు, ఆయన దైవిక దృష్టితో చూస్తాడు మరియు దానికి కొలమానంగా ఆయన తన గుణగణాలను మరియు తాను ఏమి కలిగియున్నాడో మరియు తాను ఏమై ఉన్నాడనే విషయాలను ఉపయోగిస్తాడు. ఇటువంటి దృష్టికోణంలో మనుష్యులు చూడలేని అంశాలు ఉంటాయి. ఈ విధంగా, శరీరధారియైన దేవుడు మరియు భ్రష్టుపట్టిన మానవులు పూర్తి విభిన్నంగా ఉంటారు. ఈ వ్యత్యాసమే మనుష్యుల గుణగణాలను మరియు దేవుని విభిన్న గుణగణాలను నిర్ణయిస్తాయి, ఈ విభిన్న గుణగణాలే వారి గుర్తింపులు మరియు స్థాయిలతోపాటు వారు విషయాలను చూసే దృక్పథమును మరియు ఔన్నత్యాన్ని నిర్ణయిస్తాయి. ప్రభువైన యేసులో మీరు దేవుని వ్యక్తీకరణను మరియు ప్రత్యక్షతను చూస్తున్నారా? యేసు ప్రభువు చేసినది మరియు చెప్పినది ఆయన పరిచర్యకు మరియు దేవుని స్వంత కార్య నిర్వహణ పనికి సంబంధించినదనీ, అదంతా దేవుని గుణగణాల వ్యక్తీకరణ మరియు ప్రత్యక్షత అని మీరు చెప్పగలరు. ఆయన మానవ ప్రత్యక్షతను కలిగి ఉన్నప్పటికీ, ఆయన దైవిక గుణగణాలను మరియు ఆయన దైవత్వపు ప్రత్యక్షతను ఉపేక్షించలేము. ఈ మానవ ప్రత్యక్షత అనేది నిజంగా మానవ ప్రత్యక్షత కాదా? ఆయన మానవ ప్రత్యక్షతే, మానవ గుణగణాలతో కూడిన ప్రత్యక్షతే, అయితే భ్రష్ట ప్రజల మానవ ప్రత్యక్షతకు పూర్తిగా విభిన్నమైనది. యేసు ప్రభువు శరీరధారియైన దేవుడైయుండెను. ఆయన కూడా ఒక సాధారణ, భ్రష్టుపట్టిన వారిలో ఒకడైతే, పాపంలో ఉన్న మానవజాతి జీవితాన్ని ఆయన దైవిక దృష్టికోణము నుండి చూడగలడా? ఖచ్చితంగా చూడలేడు! మనుష్య కుమారునికి మరియు సాధారణ ప్రజలకు మధ్య ఉన్న తేడా ఇదే. భ్రష్ట ప్రజలందరూ పాపంలో జీవిస్తారు మరియు ఎవరైనా పాపాన్ని చూసినప్పుడు, వారికి దాని గురించి ప్రత్యేకమైన భావన ఏదీ ఉండదు; వారందరూ ఒకేలా ఉంటారు. బురదలో నివసించే పందికి అది అస్సలు అసౌకర్యంగానో లేదా మురికిగానో అనిపించదు, దానికి విరుద్ధంగా, అది బాగా తింటుంది మరియు గాఢంగా నిద్రపోతుంది. ఎవరైనా ఆ పందుల దొడ్డిని శుభ్రం చేస్తే, ఆ పంది నిజంగానే అనారోగ్యంతో బాధపడుతుంది మరియు అది శుభ్రంగా ఉండడానికి ఇష్టపడదు. అంతేకాకుండా, అది మరోసారి బురదలో దొర్లాడుతుంది, ఆవిధంగా, అది పూర్తి హాయిగా ఉంటుంది. ఎందుకంటే, అది మురికిలో ఉండే జీవి. మనుష్యులు పందులను మురికిగా చూస్తారు. అయితే, పందుల దొడ్డిని నీవు శుభ్రం చేస్తే, అది ఎంతమాత్రమూ ఆనందించదు, అందుకే ఎవరూ పందిని వారి ఇంట్లో ఉంచుకోరు. మనుష్యులు పందులను చూసే దృష్టికోణం అనేది ఎల్లప్పుడూ ఎలా ఉంటుందంటే పందులు వాటికవి ఎలా భావిస్తాయో దానికి భిన్నంగా ఉంటుంది. ఎందుకంటే, మనుష్యులు మరియు పందులు ఒకే రకమైనవి కావు. అదేవిధంగా, శరీరధారియైన మనుష్య కుమారుడు కూడా భ్రష్టుపట్టిన మనుష్యులకు సమానమైన వ్యక్తి కాదు కాబట్టే, శరీరధారియైన దేవుడు మాత్రమే దేవుని స్థాయిలో నిలబడగలడు, అక్కడి నుండి ఆయన మానవాళిని మరియు ప్రతిదానిని చూడగలడు.

దేవుడు శరీరధారిగా మారి, మానవజాతి మధ్య జీవించినప్పుడు ఆయన అనుభవించే శ్రమల సంగతేమిటి? ఈ శ్రమ ఎలాంటిది? ఎవరైనా నిజంగా అర్థం చేసుకుంటారా? దేవుడు చాలా శ్రమలు పడుతాడనీ, ఆయన దేవుడు అయినప్పటికీ, ఆయన గుణగణాలను మనుష్యులు అర్థం చేసుకోరనీ, ఎల్లప్పుడూ ఆయన్నీ ఒక మనిషిలాగే చూసేందుకు మొగ్గు చూపుతారనీ, తద్వారా ఆయన బాధింపబడిన వ్యక్తిగా మరియు తప్పు చేసిన వ్యక్తిగా భావించే విధంగా కొందరు గురి చేస్తుంటారు, ఈ కారణాలవల్లే దేవుని శ్రమలు నిజంగా తీవ్రమైన స్థితిలో ఉంటాయని వారు అంటారు. దేవుడు నిర్దోషియని మరియు పాపం లేనివాడని మరికొందరు అని చెప్పినప్పటికీ, ఆయన మానవజాతిలాగే బాధను అనుభవిస్తాడని, మానవజాతితోపాటు ఆయన హింసను, నిందను మరియు అవమానాలను భరిస్తాడని మరికొందరు అంటారు; తన అనుచరుల అపార్థాలను మరియు అవిధేయతను కూడా ఆయన సహిస్తున్నాడని వారు చెబుతారు, కాబట్టే, దేవుని శ్రమను కొలవడం నిజంగా సాధ్యం కాదని వారు అంటారు. ఇప్పుడు, మీరు నిజంగా దేవుణ్ణి అర్థం చేసుకోలేదని అనిపిస్తోంది. నిజానికి, మీరు మాట్లాడే ఈ శ్రమ అనేది దేవుని విషయంలో నిజమైన శ్రమగా పరిగణించబడదు. ఎందుకంటే, దీనికంటే తీవ్రమైన శ్రమ ఉంది. అలాంటప్పుడు, దేవుని ప్రకారముగా నిజమైన శ్రమ ఏమిటి? శరీరధారియైన దేవుని విషయంలో నిజమైన శ్రమ ఏది? మానవజాతి తనను అర్థం చేసుకోకపోవడమనేది దేవుని విషయంలో శ్రమగా పరిగణించబడదు. మనుష్యులు దేవుని గురించి కొంత అపార్థం కలిగి ఉండి, ఆయన్ని దేవునిగా చూడకపోవడం కూడా శ్రమగా పరిగణించబడదు. అయినప్పటికీ, దేవుడు చాలా అన్యాయాన్ని చవిచూశాడనీ, దేవుడు శరీరధారిగా ఉన్న సమయంలో, ఆయన తన వ్యక్తిత్వాన్ని మానవాళికి చూపించలేడనీ మరియు ఆయన గొప్పతనం చూసేందుకు ప్రజలను అనుమతించలేడనీ మరియు దేవుడు ఎటువంటి ప్రాముఖ్యతలేని శరీరములో దీనంగా ఉన్నాడని మరియు ఇదంతా ఆయనకు గొప్ప హింసగా ఉండేదనీ మనుష్యులు తరచుగా భావిస్తారు. మనుష్యులు వారు అర్థం చేసుకోగలిగే వాటిని మరియు దేవుని శ్రమల గురించి వారు చూడగలిగే వాటిని హృదయపూర్వకంగా తీసుకుంటారు మరియు దేవుని మీద అన్ని రకాల సానుభూతిని ప్రదర్శిస్తారు మరియు అన్ని శ్రమలు పడినందుకు తరచుగా ఆయన మీద కొంచెం ప్రశంసలు కూడా కురిపిస్తారు. అయితే, వాస్తవానికి, ఇందులో ఎంతో వ్యత్యాసం ఉంది; దేవుని శ్రమలు గురించి మనుష్యులు అర్థం చేసుకునే దానికి మరియు ఆయన నిజంగా అనుభవించే వాటికి మధ్య అంతరం ఉంది. నేను మీకు నిజం చెప్తున్నాను, దేవునికి సంబంధించి, అది దేవుని ఆత్మ అయినప్పటికీ, లేదా శరీరధారియైన దేవుడైప్పటికి, పైన పేర్కొన్న శ్రమ అనేది నిజమైన శ్రమ కాదు. అలాంటప్పుడు దేవుడు నిజంగా పడిన శ్రమ ఏది? శరీరధారియైన దేవుని దృష్టికోణం నుండి మాత్రమే మనం దేవుని శ్రమలు గురించి మాట్లాడుకుందాం.

దేవుడు శరీరధారిగా మారినప్పుడు, సగటు, సాధారణ వ్యక్తిగా మారినప్పుడు, మానవజాతి మధ్యలో మనుష్యుల ప్రక్కనే జీవిస్తున్నప్పుడు, జీవించడం కోసం మనుష్యుల పద్ధతులు, నియమాలు మరియు తత్వాలను ఆయన చూడలేడా మరియు అనుభూతి చెందలేడా? జీవించడం కోసం ఉద్దేశించిన ఈ పద్ధతులు మరియు నియమాలు ఆయనకి ఎలాంటి అనుభూతి కలిగిస్తాయి? ఆయన తన హృదయంలో అసహ్యంగా భావిస్తున్నాడా? ఆయన ఎందుకు అసహ్యంగా భావించాడు? జీవించడం కోసం మానవజాతి పద్ధతులు మరియు నియమాలు ఏవిధంగా ఉంటాయి? ఏ నియమాల్లోకి వాళ్లు వేళ్లూనుకుపోయారు? అవి దేని మీద ఆధారపడి ఉన్నాయి? మానవజాతి పద్ధతులు, నియమాలు మరియు అలాంటివన్నీ జీవించే విధానానికి సంబంధించినవిగా ఉన్నాయి, ఇవన్నీ సాతాను తర్కం, జ్ఞానం మరియు తత్వం ఆధారంగా సృష్టించబడ్డాయి. ఈ రకమైన నియమాల క్రింద జీవించే మానవులకు మానవత్వం ఉండదు, సత్యం తెలియదు, వీళ్లందరూ సత్యాన్ని ధిక్కరిస్తారు మరియు దేవునితో శత్రుత్వం కలిగి ఉంటారు. మనం దేవుని గుణగణాలను పరిశీలిస్తే, ఆయన గుణగణాలన్నీ సాతాను తర్కానికి, జ్ఞానానికి మరియు తత్వానికి పూర్తి వ్యతిరేకంగా ఉండడాన్ని మనం చూస్తాము. ఆయన గుణగణాలన్నీ పూర్తిగా నీతి, సత్యం మరియు పరిశుద్ధత మరియు అన్ని సానుకూల విషయాలకు సంబంధించిన ఇతర వాస్తవాలతో నిండి ఉంటుంది. ఈ గుణగణాలు కలిగి ఉండి, అలాంటి మానవజాతి మధ్య నివసించే దేవునిలో ఎలాంటి భావన ఉంటుంది? ఆయన తన హృదయంలో ఎలాంటి అనుభూతిని కలిగి ఉంటాడు? ఆయన హృదయం నొప్పితో నిండిపోయి ఉండదా? ఆయన హృదయంలో ఉండే బాధ ఏ వ్యక్తి అర్థం చేసుకోలేనిది లేదా అనుభవించలేని బాధగా ఉంటుంది. ఎందుకంటే, ఆయన ముఖాముఖిగా ఎదుర్కొనే, వినే, చూసే మరియు అనుభవించే ప్రతి ఒక్కటీ మానవజాతి యొక్క భ్రష్టత్వము, చెడు మరియు సత్యానికి వ్యతిరేకంగా వారి తిరుగుబాటు మరియు ప్రతిఘటన అనే విషయాలే ఉంటాయి. మానవుల నుండి వచ్చేదంతా ఆయన శ్రమలకు ఆధారంగా ఉంది. అంటే, ఆయన గుణగణాలనేవి అవినీతిపరులైన మానవులను పోలి ఉండదు కాబట్టి, మానవుల భ్రష్టత్వము అనేది ఆయన గొప్ప శ్రమకి మూలంగా మారుతుంది. దేవుడు శరీరము ధరించినప్పుడు, తనతో సరిపాటిగా సంభాషించగల వ్యక్తిని ఆయన కనుగొనగలడా? మనుష్యుల మధ్యన అటువంటి వ్యక్తిని కనుగొనడం అసాధ్యం. దేవునితో సంభాషించగల వ్యక్తి ఎవరూ ఉండరు, లేదా ఆయనతో ముఖాముఖిగా మాట్లాడే వ్యక్తి ఎవరూ కనిపించరు, ఈ విషయమై దేవుడు ఎలాంటి అనుభూతి కలిగి ఉంటాడో నీవు చెప్పగలవా? ప్రజలు చర్చించే, ప్రేమించే, వెంబడించే మరియు వారందరూ కోరుకునే విషయాలన్నీ పాపముతోను మరియు చెడు ధోరణులతో ముడిపడి ఉంటాయి. దేవుడు వీటన్నింటినీ ఎదుర్కొన్నప్పుడు, ఇవన్నీ ఆయన హృదయానికి కత్తి పోటు లాంటిది కాదా? ఈ విషయాలు ఎదుర్కొన్నప్పుడు, ఆయన తన హృదయంలో ఆనందంగా ఉండగలడా? ఆయన ఆదరణను పొందగలడా? ఆయనతో జీవిస్తున్నవారు తిరుగుబాటుతోను మరియు చెడుతోను నిండిన మనుష్యులే, అలాంటప్పుడు ఆయన హృదయం శ్రమ పడకుండా ఉండగలదా? ఈ శ్రమ నిజంగా ఏ స్థాయిలో ఉంటుంది, దాని గురించి ఎవరు పట్టించుకుంటారు? దాని గురించి ఎవరు శ్రద్ధ వహిస్తారు? మరియు దానిని మెచ్చుకునే సామర్థ్యం ఎవరికి ఉంది? దేవుని హృదయం అర్థం చేసుకునేందుకు మనుష్యులకు ఎలాంటి మార్గం లేదు. ఆయన శ్రమను మనుష్యలు ప్రత్యేకించి అభినందించలేరు మరియు మనుష్యులు స్పందించని స్థితి, పట్టిపట్టరాని ధోరణి అనేవి దేవుని శ్రమలను మరింత తీవ్రం చేస్తుంది.

బైబిలులోని ఒక వాక్య భాగం ఆధారంగా, క్రీస్తు దురవస్థపట్ల కొందరు వ్యక్తులు తరచూ సానుభూతి ప్రదర్శిస్తుంటారు. ఆ వాక్య భాగం ఇలా పేర్కొంటుంది: “నక్కలకు బొరియలును ఆకాశపక్షులకు నివాసములును కలవు గాని మనుష్యకుమారునికి తలవాల్చుకొనుటకైనను స్థలములేదు.” మనుష్యులు దీనిని విన్నప్పుడు, వారు దానిని హృదయంలోకి తీసుకుంటారు మరియు ఇది దేవుడు భరించే గొప్ప శ్రమ అని మరియు క్రీస్తు భరించే గొప్ప శ్రమ అని నమ్ముతారు. ఇప్పుడు, వాస్తవాల దృష్టికోణం నుండి చూస్తే, ఇది అలా అనిపిస్తోందా? లేదు; ఈ కష్టాలను దేవుడు శ్రమలుగా విశ్వసించడు. శరీర సంబంధిత తన కష్టాల కారణంగా ఆయన ఎప్పుడూ అన్యాయానికి వ్యతిరేకంగా కేకలు పెట్టలేదు. అలాగే, మనుషుల నుండి ఆయన దేనికోసమూ తిరిగి చెల్లింపు లేదా ప్రతిఫలము కోరలేదు. అయితే, మానవజాతికి మరియు భ్రష్ట జీవితాలకు మరియు భ్రష్ట మానవుల్లోని చెడుకి ఆయన సాక్ష్యమైనప్పుడు, మానవజాతియంతా సాతాను గుప్పిట్లో ఉందని మరియు సాతానుచేత బంధించబడి ఉందని, మానవజాతి మొత్తం తప్పించుకునే స్థితిలో లేదనే సంగతులకు ఆయన సాక్ష్యమైనప్పుడు, పాపంలో జీవిస్తున్న మనుష్యులకు నిజం ఏమిటో తెలియనప్పుడు, ఈ పాపాలన్నింటినీ ఆయన సహించలేడు. దీంతో, మనుష్యులపట్ల ఆయనకి రోజురోజుకీ ద్వేషం పెరుగుతోంది. కానీ, వీటన్నింటినీ ఆయన భరించాల్సి ఉంటుంది. ఇదే దేవుడు కలిగియున్న గొప్ప శ్రమ. దేవుడు తన హృదయ స్వరాన్ని లేదా ఆయన అనుచరుల మధ్యలో తన భావోద్వేగాలను సైతం సంపూర్ణంగా వ్యక్తీకరించలేడు మరియు ఆయన అనుచరుల్లోని ఎవరూ ఆయన శ్రమలను నిజంగా అర్థం చేసుకోలేరు. ఈ శ్రమను రోజు తర్వాత రోజు, సంవత్సం తర్వాత సంవత్సరం, సమయం తర్వాత సమయం మళ్లీ మళ్లీ భరిస్తున్న ఆయన హృదయాన్ని అర్థం చేసుకోవడానికి లేదా ఓదార్చడానికి కూడా ఏ ఒక్కరూ ప్రయత్నించరు. వీటన్నింటిలో మీరు ఏం చూడగలుగుచున్నారు? తాను ఇచ్చిన దానికి బదులుగా దేవుడు మనుష్యుల నుండి ఏమీ కోరుకోడు. అయితే, దేవుని గుణగణాల కారణంగా, మానవజాతి యొక్క చెడుని, భ్రష్టత్వాన్ని మరియు పాపాన్ని ఆయన ఏమాత్రం సహించలేడు. దానికి బదులుగా తీవ్రమైన అసహ్యాన్ని మరియు ద్వేషాన్ని అనుభవిస్తాడు. ఇది దేవుని హృదయంలో మరియు ఆయన దేహంలో తీరని శ్రమను శాశ్వతంగా ఉంచుతుంది. దీన్ని మీరు చూశారా? చాలావరకు, మీలో ఎవరూ దీన్ని చూడలేరు. ఎందుకంటే, మీలో ఏ ఒక్కరు నిజంగా దేవుణ్ణి అర్థం చేసుకోలేరు. కాలక్రమేణా, మీకు మీరే దీనిని క్రమక్రమంగా అనుభవించాలి.

తర్వాత, గ్రంథంలోని క్రింది భాగాలు చూద్దాం:

9. యేసు అద్భుతాలు ప్రదర్శించెను

1) అయిదు వేల మందికి యేసు ఆహారమును అందించెను

యోహాను 6:8-13 ఆయన శిష్యులలో ఒకడు, అనగా సీమోను పేతురు సహోదరుడైన అంద్రెయ ఇక్కడ ఉన్న యొక చిన్నవానియొద్ద అయిదు యవల రొట్టెలు రెండు చిన్న చేపలు ఉన్నవి గాని, యింత మందికి ఇవి ఏమాత్రమని ఆయనతో అనగా యేసు జనులను కూర్చుండబెట్టుడని చెప్పెను. ఆ చోట చాల పచ్చికయుండెను గనుక లెక్కకు ఇంచుమించు అయిదువేలమంది పురుషులు కూర్చుండిరి. యేసు ఆ రొట్టెలు పట్టుకొని కృతజ్ఞతాస్తుతులు చెల్లించి కూర్చున్నవారికి వడ్డించెను. ఆలాగున చేపలు కూడ వారికిష్టమైనంత మట్టుకు వడ్డించెను; వారు తృప్తిగా తినిన తరువాత ఏమియు నష్టపడకుండ మిగిలిన ముక్కలు పోగుచేయుడని తన శిష్యులతో చెప్పెను. కాబట్టి వారు భుజించిన తరువాత వారి యొద్ద మిగిలిన అయిదు యవలరొట్టెల ముక్కలు పోగుచేసి పండ్రెండు గంపలు నింపిరి.

2) లాజరు పునరుత్థానం దేవుణ్ణి మహిమపరుస్తుంది

యోహాను 11:43-44 ఆయన ఆలాగు చెప్పి, లాజరూ, బయటికి రమ్మని బిగ్గరగా చెప్పగా చనిపోయినవాడు, కాళ్లు చేతులు ప్రేత వస్త్రములతో కట్టబడినవాడై వెలుపలికి వచ్చెను; అతని ముఖమునకు రుమాలు కట్టియుండెను. అంతట యేసు, మీరు అతని కట్లు విప్పి పోనియ్యుడని వారితో చెప్పెను.

యేసు ప్రభువు ప్రదర్శించిన అద్భుతాల్లో, మనము ఈ రెండింటిని మాత్రమే ఎంచుకున్నాము. ఎందుకంటే, నేను ఇక్కడ ఏం మాట్లాడాలనుకుంటున్నానో వాటిని ప్రదర్శించడానికి అవి సరిపోతాయి. ఈ రెండు అద్భుతాలనేవి నిజంగానే ఆశ్చర్యానికి గురి చేస్తాయి మరియు కృపా యుగంలో ప్రభువైన యేసు చేసిన అద్భుతాలకు అవి గొప్పగా ప్రాతినిధ్యం వహిస్తాయి.

ముందుగా, మొదటి భాగం చూద్దాం: అయిదు వేల మందికి యేసు ఆహారము అందించెను.

“అయిదు రొట్టెలు మరియు రెండు చేపలు” అనే దానిలో దాగిన ఆలోచన ఏమిటి? సాధారణంగా, అయిదు రొట్టెలు మరియు రెండు చేపలతో ఎంతమందికి సంతృప్తిగా భోజనం అందించవచ్చు? సగటు వ్యక్తి ఆకలిని మీరు ప్రమాణంగా తీసుకుంటే, అది ఇద్దరు వ్యక్తులకు మాత్రమే సరిపోతుంది. “అయిదు రొట్టెలు మరియు రెండు చేపలు” అనే ఆలోచనలోని అత్యంత ప్రాథమిక అంశం ఇదే. అయితే, ఈ వాక్యభాగములో అయిదు రొట్టెలు మరియు రెండు చేపలతో ఎంత మందికి భోజనం అందించబడింది? పరిశుద్ధ గ్రంథంలో క్రింది విధంగా నమోదు చేయబడింది: “ఆ చోట చాల పచ్చికయుండెను గనుక లెక్కకు ఇంచుమించు అయిదువేలమంది పురుషులు కూర్చుండిరి.” ఐదు రొట్టెలు మరియు రెండు చేపలతో పోలిస్తే, ఐదువేలు మంది అనేది పెద్ద సంఖ్య కాదా? ఈ సంఖ్య చాలా పెద్దదనే విషయం దేన్ని సూచిస్తుంది? ఒక మనిషి దృష్టికోణం నుండి, ఐదు రొట్టెలు మరియు రెండు చేపలను ఐదు వేల మంది వ్యక్తులకు పంచి పెట్టడం అసాధ్యం. ఎందుకంటే, మనుష్యులు మరియు ఆహారం మధ్య వ్యత్యాసం చాలా ఎక్కువగా ఉంది. ప్రతిఒక్కరికీ చాలా చిన్న ముక్క ఇచ్చినప్పటికీ, ఆ ఆహారం అయిదు వేల మందికి సరిపోదు. కానీ, ఇక్కడ, ప్రభువైన యేసు ఒక అద్భుతం చేశాడు, ఆ అయిదు వేల మంది కడుపు నిండుగా తినగలిగేలా మాత్రమే కాకుండా, మరింత ఆహారం మిగిలేలా చేశాడు. పరిశుద్ధ గ్రంథంలో ఇలా ఉంది: “వారు తృప్తిగా తినిన తరువాత ఏమియు నష్టపడకుండ మిగిలిన ముక్కలు పోగుచేయుడని తన శిష్యులతో చెప్పెను. కాబట్టి వారు భుజించిన తరువాత వారి యొద్ద మిగిలిన అయిదు యవలరొట్టెల ముక్కలు పోగుచేసి పండ్రెండు గంపలు నింపిరి.” ఈ అద్భుతం అనేది యేసు ప్రభువు యొక్క గుర్తింపును మరియు ఆయన స్థాయిని చూసేందుకు మరియు దేవునికి అసాధ్యమైనది ఏదీ లేదని చూసేందుకు మనుష్యులకు అవకాశం కల్పించింది, ఈ విధంగా, వారంతా దేవుని సర్వశక్తి యొక్క సత్యాన్ని చూడగలిగారు. అయిదు రొట్టెలు, రెండు చేపలు అయిదు వేల మందికి సరిపోయాయి. ఒకవేళ అక్కడ ఆహారమేదీ లేకపోతే, దేవుడు అయిదు వేల మందికి ఆహారం ఇవ్వగలిగేవాడా? నిజానికి, ఆయన ఇవ్వగలడు! ఇది ఒక అద్భుతం, కాబట్టి, అనివార్యంగా మనుష్యులు దీనిని అపారమైనది, నమ్మశక్యం కానిది మరియు రహస్యమైనదిగా భావించారు. అయితే, దేవునికి సంబంధించి, అలాంటి పని చేయడమనేది గొప్పేమీ కాదు. ఇది దేవునికి సర్వసాధారణం కాబట్టి, ఇప్పుడు వివరణ కోసం దానిని ప్రత్యేకంగా ఎందుకు పేర్కొనాలి? ఎందుకంటే, ఈ అద్భుతం వెనుక యేసు ప్రభువు సంకల్పం ఉంది. మానవజాతి అంతకు ముందెన్నడూ దానిని గ్రహించలేదు.

ముందుగా, ఈ అయిదు వేల మంది మనుష్యులు ఎలాంటివారో అర్థం చేసుకోవడానికి ప్రయత్నిద్దాం. వారంతా ప్రభువైన యేసుకి అనుచరులా? వారు ఆయన అనుచరులు కాదని పరిశుద్ధ గ్రంథము ద్వారా మనకు తెలుసు. యేసు ప్రభువు ఎవరన్నది వారికి తెలుసా? ఖచ్చితంగా తెలియదు! కనీసం, వారి ముందు నిలబడిన వ్యక్తి క్రీస్తు అని కూడా వారికి తెలియదు, లేక కొంతమందికి మాత్రం ఆయన పేరు మాత్రమే తెలుసు మరియు ఆయన చేసిన పనుల గురించి కొద్దిమేర తెలిసి ఉండవచ్చు లేదా విని ఉండవచ్చు. యేసు ప్రభువు గురించి వారు విన్న కథలు మాత్రమే వారిలో ఉత్సుకతను ప్రేరేపించాయి. అయితే, వారు ఆయన్ని అనుసరించారనీ, కొంచెమైనా అర్థం చేసుకున్నారనీ మీరు ఖచ్చితంగా చెప్పలేరు. యేసు ప్రభువు ఈ అయిదు వేల మందిని చూసేటప్పటికి వారు ఆకలితో అలమటించి, కడుపు నింపుకోవాలనే ఆలోచనతో ఉన్నారు. కాబట్టి, అలాంటి సందర్భంలోనే యేసు ప్రభువు వారి కోరికను తీర్చాడు. ఆయన వారి కోరిక తీర్చినప్పుడు, ఆయన హృదయంలో ఏం ఉంది? ఆకలి తీర్చుకోవడం మాత్రమే కోరుకునే ఈ వ్యక్తులపట్ల ఆయన వైఖరి ఏమిటి? ఈ సమయంలో, ప్రభువైన యేసు ఆలోచనలు మరియు ఆయన వైఖరి దేవుని స్వభావముకు మరియు ఆయన గుణగణాలకు సంబంధించినదై ఉంది. కడుపు నిండా భోజనం చేయాలనే కోరిక మాత్రమే కలిగి, ఖాళీ కడుపులతో ఉన్న ఈ అయిదు వేల మందిని ఎదుర్కొన్నప్పుడు, తనపట్ల ఆసక్తితోను మరియు ఆశతోను నిండిన ఈ వ్యక్తులను ఎదుర్కొన్నప్పుడు, యేసు ప్రభువు వారి మీద కృపను కురిపించడానికి ఈ అద్భుతం ఉపయోగించాలని మాత్రమే ఆలోచించాడు. అయినప్పటికీ, వారు తన అనుచరులు అవుతారనే ఆశను మాత్రం ఆయన పెంచుకోలేదు. ఎందుకంటే, వారు కేవలం సరదాను మరియు కడుపునిండా తినాలనే కోరికను మాత్రమే కోరుకుంటున్నారని ఆయనకి తెలుసు. కాబట్టే, అక్కడ ఉన్నవాటిని ఆయన ఉత్తమంగా చేశాడు. అయిదు రొట్టెలు మరియు రెండు చేపలతో అయిదు వేల మందికి ఆహారము అందించాడు. ఉత్తేజకరమైన విషయాలు చూసి ఆస్వాదించే, అద్భుతాలకు సాక్ష్యంగా ఉండాలనుకునే ఈ ప్రజల కళ్లను ఆయన తెరిచాడు మరియు శరీరధారియైన దేవుడు పూర్తి చేయగల దానిని వారు తమ కళ్లతో చూశారు. వారి ఉత్సుకతను తీర్చడం కోసం ప్రత్యక్షమైన మహిమనే యేసుప్రభువు ఉపయోగించినప్పటికీ, ఈ అయిదు వేల మంది వ్యక్తులు మంచి భోజనం చేయాలని మాత్రమే కోరుకుంటున్నారని ఆయనకు తన హృదయంలో ముందే తెలుసు. కాబట్టే, ఆయన వారికి బోధించలేదు, లేదా వారికి ఏమీ చెప్పలేదు, జరిగిన అద్భుతాన్ని వారు చూడాలని మాత్రమే ఆయన కోరుకున్నాడు. తనను నిజంగా అనుసరించిన తన శిష్యులతో ప్రవర్తించిన విధంగా ఆయన అస్సలు ఈ వ్యక్తులతో ప్రవర్తించలేదు. అయితే, దేవుని హృదయంలో, సృష్టించబడిన జీవులన్నీ ఆయన పాలనలో ఉన్నాయి మరియు అవసరమైనప్పుడు తన దృష్టిలోని అన్ని జీవులు తన కృపను అనుభవించేలా దేవుడు చేస్తాడు. ఆయన ఎవరో ఈ వ్యక్తులకు తెలియకపోయినప్పటికీ, ఆయన్ని అర్థం చేసుకోకపోయినప్పటికీ, లేదా వారు రొట్టెలు మరియు చేపలు తిన్న తర్వాత కూడా ఆయనపట్ల ప్రత్యేకమైన అభిప్రాయాన్నో లేదా కృతజ్ఞతనో ప్రదర్శించకపోయినప్పటికీ, అదేదీ దేవుడు సమస్యగా భావించలేదు, ఈ వ్యక్తులు దేవుని కృపను ఆస్వాదించడానికి ఒక అద్భుతమైన అవకాశాన్ని ఆయన అందించాడు. దేవుడు తాను చేసే పనుల్లో నియమబద్ధంగా ఉంటాడనీ, అవిశ్వాసులను ఆయన చూడడనీ లేదా రక్షించడనీ, ప్రత్యేకించి, తన కృపను ఆస్వాదించడానికి వారిని ఆయన అనుమతించడనీ కొందరు అంటారు. పరిస్థితి నిజంగానే అలా ఉందా? దేవుని దృష్టిలో, వారంతా తాను స్వయంగా సృష్టించిన జీవముగల జీవులుగా ఉన్నంత కాలం, ఆయన వారిని నిర్వహిస్తాడు మరియు రక్షిస్తాడు మరియు అనేక విధాలుగా ఆయన వారితో వ్యవహరిస్తాడు. వారి కోసం ప్రణాళిక చేస్తాడు మరియు వారిని పరిపాలిస్తాడు. సృష్టించబడిన సమస్తపట్ల దేవుని ఆలోచనలు మరియు ఆయన వైఖరి ఇలాగే ఉంటుంది.

రొట్టెలు మరియు చేపలు తిన్న అయిదు వేల మంది ప్రజలు యేసు ప్రభువును అనుసరించే ప్రణాళిక వేయనప్పటికీ, ఆయన వారి నుండి దేనిని కోరుకోలేదు; వారు కడుపు నిండా తిన్న తర్వాత, యేసు ప్రభువు ఏం చేశాడో మీకు తెలుసా? ఆయన వారికి ఏమైనా బోధించాడా? ఇదంతా చేసిన తర్వాత ఆయన ఎక్కడికి వెళ్లాడు? ప్రభువైన యేసు వారితో ఏదైనా చెప్పాడనట్లుగా పరిశుద్ధ గ్రంధంలో నమోదు కాలేదు. ఆయన అద్భుతం చేసిన తర్వాత, నిశ్శబ్దంగా వెళ్లిపోయాడు. ఈ ప్రజల కోసం ఆయన ఏవైనా అవసరాలు తీర్చాడా? ఆయనలో ఏదైనా ద్వేషం ఉందా? లేదు, ఇక్కడ అవేవీ లేవు. తనను అనుసరించని ఈ వ్యక్తులను ఆయన పట్టించుకోవాలనుకోలేదు మరియు ఈ సమయంలో ఆయన హృదయం బాధలో ఉంది. మానవజాతి దుష్ప్రవర్తనను ఆయన చూశాడు మరియు మానవజాతి తనను తిరస్కరించినట్లుగా ఆయన భావించాడు. ఆయన ఈ ప్రజలను చూసినప్పుడు మరియు ఆయన వారితో ఉన్నప్పుడు, మానవ మూర్ఖత్వం మరియు అజ్ఞానం కారణంగా దుఃఖించడంతో, ఆయన హృదయం బాధలో ఉంది. అందుకే, వీలైనంత త్వరగా ఈ వ్యక్తులను విడిచిపెట్టాలని ఆయన కోరుకున్నాడు. ప్రభువు ఆయన హృదయంలో వారి కోసం ఎలాంటి అవసరాలు చేయాలనుకోలేదు. వారి మీద దృష్టి పెట్టాలని ఆయన కోరుకోలేదు. అంతకుమించి, వారి మీద తన శక్తిని ఖర్చు చేయాలని కూడా ఆయన కోరుకోలేదు. వాళ్లు తనను వెంబడించరని ఆయనకు తెలుసు. అయితే, ఇంత జరిగినప్పటికీ, వారి పట్ల ఆయన వైఖరి ఇప్పటికీ అత్యంత స్పష్టంగానే ఉంది. వారిపట్ల దయతో వ్యవహరించాలనీ, వారి మీద కృపను కురిపించాలనీ ఆయన కోరుకున్నాడు. నిజానికి, తన పాలనలోని ప్రతి జీవిపట్ల దేవుడి వైఖరి అనేది ప్రతి జీవిని దయతో చూడడం, వాటికి కావలసిన ప్రతి అవసరమును తీర్చడం మరియు వాటిని పోషించాలనే ధోరణితోనే ఉంటుంది. ప్రభువైన యేసు శరీరధారియైన దేవుడు కాబట్టి, ఆయన అత్యంత సహజంగానే దేవుని స్వంత గుణగణాలను బయలుపరిచాడు మరియు ఈ ప్రజలపట్ల దయతో వ్యవహరించాడు. కనికరం నిండిన హృదయంతోను మరియు సహనంతోను వారిని ఆదరించాడు. అలాంటి హృదయంతో ఆయన వారి మీద దయ చూపాడు. ప్రభువైన యేసును ఈ ప్రజలు ఎలా చూసినప్పటికీ మరియు ఫలితం ఎలా ఉన్నప్పటికీ, సకల సృష్టికి ప్రభువుగా తన స్థానం ఆధారంగా ఆయన ప్రతి జీవితో వ్యవహరించాడు. ఆయన బహిర్గతం చేసిన ప్రతి ఒక్కటీ, మినహాయింపు లేకుండా, దేవుని స్వభావమును మరియు ఆయన ఏమి కలిగియున్నాడో మరియు ఆయన ఏమై ఉన్నాడనే విషయాలనే వ్యక్తము చేసియున్నాడు. ప్రభువైన యేసు ఈ పనిని నిశ్శబ్దంగా చేశాడు. అటుమీదట నిశ్శబ్దంగా వెళ్ళిపోయాడు, ఇది దేవుని స్వభావంలో ఎలాంటి అంశం? ఇది దేవుని ప్రేమపూర్వక దయ అని మీరు చెప్పగలరా? ఇది దేవుని నిస్వార్థత అని మీరు చెప్పగలరా? ఒక సాధారణ మనిషికి ఇదంతా సాధ్యం కాగలదా? ఖచ్చితంగా సాధ్యం కాదు! అయిదు రొట్టెలు మరియు రెండు చేపలతో యేసు ప్రభువు ఆహారము భుజించిన ఈ ఐదు వేలమంది వ్యక్తులు గుణగణాల్లో ఎలాంటివారు? వారు ఆయనకు అనుకూలమైన వ్యక్తులని మీరు చెప్పగలరా? వారందరూ దేవునికి విరోధులని మీరు చెప్పగలరా? వారంతా దేవునితో సంపూర్ణంగా సరిపోలేరనీ మరియు వారి గుణగణాలు దేవునికి పూర్తిగా విరుద్ధమైనవనీ ఖచ్చితంగా చెప్పవచ్చు. అయితే, దేవుడు వారితో ఎలా ప్రవర్తించాడు? దేవునిపట్ల ప్రజల శత్రుత్వం తగ్గించడం కోసం ఆయన ఒక పద్ధతి ఉపయోగించాడు, ఈ పద్ధతినే “దయ” అని పిలుస్తారు. అంటే, ప్రభువైన యేసు ఈ ప్రజలను పాపులుగా చూసినప్పటికీ, దేవుని దృష్టిలో వారంతా ఆయన సృష్టియైయున్నారు. కాబట్టే, ఆయన ఇప్పటికీ ఈ పాపులతో దయతో వ్యవహరించాడు. ఇదే దేవుని సహనం, మరియు ఈ సహనం అనేది దేవుని స్వంత గుర్తింపు మరియు గుణగణాల ద్వారా నిర్ణయించబడుతుంది. కాబట్టే, దేవుని ద్వారా సృష్టించబడిన మనుష్యులెవరూ ఇలా చేయలేరు, దేవుడు మాత్రమే ఇలా చేయగలడు.

మానవాళిపట్ల దేవుని ఆలోచనలు మరియు ఆయన వైఖరిని మీరు నిజంగా అభినందించగలిగినప్పుడు, దేవుని భావోద్వేగాలను మరియు సృష్టిలోని ప్రతి జీవిపట్ల ఆయనకున్న శ్రద్ధను మీరు నిజంగా అర్థం చేసుకోగలిగినప్పుడు, సృష్టికర్త ద్వారా సృష్టించబడిన ప్రతి ఒక్క వ్యక్తి మీద ఆయన వెచ్చించే శ్రద్ధను మరియు ప్రేమను మీరు అర్థం చేసుకోగలరు. ఇది జరిగినప్పుడు, దేవుని ప్రేమను వివరించడానికి మీరు రెండు పదాలు ఉపయోగిస్తారు. ఆ రెండు పదాలు ఏమిటి? కొంతమంది “నిస్వార్థం” అని, మరికొందరు “పరోపకారం” అంటారు. ఈ రెండింటిలో, దేవుని ప్రేమను వర్ణించడానికి “పరోపకారం” అనే పదం తక్కువగా మాత్రమే సరిపోతుంది. ఉదాత్తమైన లేదా విశాల మనస్సు కలిగిన వ్యక్తిని వర్ణించడానికి మనుష్యులు ఉపయోగించే పదం ఇది. నేను ఈ పదాన్ని అసహ్యించుకుంటున్నాను. ఎందుకంటే, ఇది యాదృచ్ఛికంగా, విచక్షణారహితంగా, నియమాన్ని పరిగణనలోకి తీసుకోకుండా దాతృత్వం అందించడాన్ని సూచిస్తుంది. ఇది మూర్ఖులకు మరియు గందరగోళ వ్యక్తులకు సాధారణమైన ఈ పదం మితిమీరిన భావుకత వైపు మొగ్గు చూపేదిగా ఉంటుంది. దేవుని ప్రేమను వర్ణించడానికి ఈ పదం ఉపయోగించినప్పుడు, అది అనివార్యంగా దైవదూషణ అర్థాన్ని సూచిస్తుంది. దేవుని ప్రేమను ఎక్కువ సముచితంగా వివరించే రెండు పదాలు ఇక్కడున్నాయి. అవి ఏమిటి? మొదటిది “అపారమైనది.” ఈ పదం అత్యంత ఉద్వేగభరితమైనది కాదా? రెండవది “విశాలమైనది.” దేవుడి ప్రేమను వివరించడం కోసం నేను ఉపయోగించే ఈ రెండు పదాల వెనుక నిజమైన అర్థం ఉంది. అక్షరార్థంగా చూస్తే, “అపారమైనది” అనేది ఒక వస్తువుకు సంబంధించిన పరిమాణాన్ని లేదా సామర్థ్యాన్ని సూచిస్తుంది. అయితే, అది ఎంత పెద్దదైనప్పటికీ, మనుష్యులు స్పర్శించేది మరియు చూడగలిగేదిగా ఉంటుంది. ఇది ఉనికిలో ఉంటుంది కాబట్టి ఇదేమీ అమూర్తమైనది కాదు. అయితే, సాపేక్షంగా ఇది మనుష్యులకు ఖచ్చితమైన మరియు ఆచరణాత్మక మార్గంలో ఆలోచనలు అందించగలదు. దీనిని మీరు రెండు, లేదా మూడు మితీయ దృష్టికోణము నుండి చూసినప్పటికీ, దాని ఉనికిని మీరు ఊహించాల్సిన అవసరమేమీ లేదు. ఎందుకంటే, నిజానికి అది నిజంగా కనిపిస్తున్న ఒక వస్తువు. దేవుని ప్రేమను వర్ణించడానికి “అపారమైనది” అనే పదం ఉపయోగించడమనేది ఆయన ప్రేమను పరిమాణాత్మకంగా చూపే ప్రయత్నంగా అనిపించినప్పటికీ, ఆయన ప్రేమ అపరిమితమైనదనే భావనను కూడా అది అందిస్తుంది. దేవుని ప్రేమను లెక్కించవచ్చునని నేను చెప్తున్నాను. ఎందుకంటే, ఆయన ప్రేమ ఖాళీగా ఉండేది కాదు మరియు అదేమీ పుక్కిట పురాణం కాదు. బదులుగా, దేవుని పాలనలోని అన్ని జీవుల ద్వారా, విభిన్న స్థాయిల్లో మరియు విభిన్న దృష్టికోణాల నుండి అది ఆస్వాదించబడుతుంది. మనుష్యులు దానిని చూడలేనప్పటికీ లేదా స్పర్శించలేనప్పటికీ, ఈ ప్రేమ అనేది వారి జీవితాల్లో కొద్దికొద్దిగా బహిర్గతమైనప్పుడు సమస్త జీవులకు పోషణను మరియు జీవితాన్ని తీసుకొస్తుంది మరియు గడిచే ప్రతి క్షణంలో అవి ఆనందించే దేవుని ప్రేమను అవి లెక్కించి, దేవునికి సాక్ష్యమిస్తారు. దేవుని ప్రేమ లెక్కించలేనిదని నేను చెప్తున్నాను. ఎందుకంటే, సమస్త జీవులపట్ల, ప్రత్యేకించి మానవజాతిపట్ల దేవుని ఆలోచనలు విభిన్నంగా ఉండడంవల్ల సమస్త జీవులకు దేవుడు సమకూర్చి అందించడం మరియు వాటిని పోషించడం అనే రహస్యాన్ని అర్థం చేసుకోవడమనేది మనుష్యులకు కష్టతరమైనది. అంటే, మానవాళి కోసం సృష్టికర్త ధారపోసిన రక్తం, కన్నీళ్లు ఎవరికీ తెలియవు. తన స్వహస్తాలతో సృష్టించిన మానవాళి మీద సృష్టికర్తకు ఉన్న ప్రేమ యొక్క లోతును లేదా బరువును ఎవరూ గ్రహించలేరు, ఎవరూ అర్థం చేసుకోలేరు. దేవుని ప్రేమను అపారమైనదిగా వర్ణించడంవల్ల, మనుష్యులు దాని విస్తృతిని మరియు దాని ఉనికి అనే సత్యాన్ని మెచ్చుకోవడంలో మరియు అర్థం చేసుకోవడంలో సహాయపడుతుంది. అలాగే, “సృష్టికర్త” అనే పదానికి సంబంధించిన నిజమైన అర్థాన్ని మనుష్యులు మరింత లోతుగా అర్థం చేసుకోగలరు మరియు తద్వారా, “సృష్టికర్త” అనే పేరుకి సంబంధించిన నిజమైన అర్ధం గురించి లోతైన అవగాహన పొందగలరు. “విశాలమైనది” అనే పదం సాధారణంగా దేన్ని వర్ణిస్తుంది? ఇది సాధారణంగా సముద్రం లేదా విశ్వాన్ని వివరించడానికి ఉపయోగించబడుతుంది, ఉదాహరణకు: “విశాల విశ్వం,” లేదా “విశాలమైన సముద్రం” అని చెబుతుంటారు. విశ్వం యొక్క విస్తరణ మరియు పూర్తిస్థాయి లోతు అనేది మానవ అవగాహనకు అతీతమైనది; ఇది మనిషి ఊహను చేరపట్టే విషయం. కాబట్టే, దానిని వారు గొప్పగా మెచ్చుకుంటారు. దాని రహస్యం మరియు జ్ఞానం కనుచూపు మేరలోనే ఉంటాయి. కానీ, చేరుకోవడమే సాధ్యం కాదు. మీరు సముద్రం గురించి ఆలోచించినప్పుడు, మీరు దాని విస్తృతి గురించి ఆలోచిస్తారు, అది అపరిమితంగా కనిపిస్తుంది మరియు దాని రహస్యతను గురించి మరియు ఎన్నో విషయాలను కలిగియుండె దాని సామర్థ్యాన్ని మీరు అనుభూతి చెందుతారు. కాబట్టే, దేవుని ప్రేమను వర్ణించే క్రమంలో, అది ఎంత విలువైనదో మనుష్యులు అనుభూతి చెందడానికి, ఆయన ప్రేమలోని లోతైన సౌందర్యాన్ని అనుభూతి చెందడానికి మరియు దేవుని ప్రేమలోని శక్తి అనంతమైనది మరియు విస్తృతమైనది అని తెలియజెప్పడానికి నేను “విశాలమైన” అనే పదం ఉపయోగించాను. దేవుని ప్రేమలోని పరిశుద్ధతను మరియు దేవుని ప్రేమ ద్వారా వెల్లడి చేయబడిన గొప్పదనం మరియు నిరపరాధ భావాన్ని అనుభూతి చెందడానికి నేను ఈ పదాన్ని ఉపయోగించాను. దేవుని ప్రేమను వర్ణించడానికి “విశాలమైన” అనే పదం అనువైన పదమని మీరిప్పుడు భావిస్తున్నారా? “అపారమైనది” మరియు “విశాలమైనది” అనే ఈ రెండు పదాలు దేవుని ప్రేమను కొలవగలవా? తప్పకుండా కొలవగలవు! మానవ భాషలోని ఈ రెండు పదాలు మాత్రమే కొంతవరకు సముచితమైనవి మరియు దేవునిప్రేమను వివరించడానికి సాపేక్షంగా దగ్గరగా ఉంటాయి. మీకు అలాంటి భావన కలగడం లేదా? దేవుని ప్రేమను వర్ణించాల్సిందిగా నేను మిమ్మల్ని కోరితే, మీరు ఈ రెండు పదాలు ఉపయోగిస్తారా? చాలావరకు మీరలా చేయరు. ఎందుకంటే, దేవుని ప్రేమను మీరు అర్థం చేసుకోవడం మరియు మెచ్చుకోవడమనేది ద్విమితీయ దృక్పథం పరిధికి పరిమితం చేయబడింది మరియు త్రిమితీయ ప్రదేశపు ఎత్తుకు ఇంకా చేరుకోలేదు. కాబట్టే, దేవుని ప్రేమను వర్ణించాల్సిందిగా నేను మిమ్మల్ని కోరితే, మీ వద్ద మాటలే లేనట్లుగా మీరు భావిస్తారు, లేక, మీరు మాటలు రాని వారుగా కూడా మారిపోతారు. ఈ రోజు నేను పేర్కొన్న ఈ రెండు పదాలను అర్థం చేసుకోవడం మీకు కష్టంగా ఉండవచ్చు, లేక మీరు వాటిని అంగీకరించకపోవచ్చు. ఎందుకంటే, మీరు దేవుని ప్రేమను ప్రశంసించడం మరియు అర్థం చేసుకోవడమనేది మీ మిడిమిడి జ్ఞానానికి మరియు సంకుచిత పరిధికి మాత్రమే పరిమితమైనదని చూపిస్తుంది. దేవుడు నిస్వార్థపరుడు అని నేను ముందే చెప్పాను; “నిస్వార్థపరుడు” అనే ఈ పదాన్ని మీరు గుర్తుంచుకోండి. దేవుని ప్రేమ నిస్వార్థమైనది అని మాత్రమే వర్ణించబడుతుందా? అలా చేస్తే, అది అత్యంత సంకుచితమైన పరిధి కాదా? మీరు ఈ అంశాన్ని మరింత లోతుగా ఆలోచించాలి. తద్వారా, మీరు దాని నుండి ఎంతోకొంత పొందుకోవచ్చు.

పైన మనం మొదటి అద్భుతం నుండి దేవుని స్వభావం మరియు ఆయన గుణగణాలను చూశాం. ఇది అనేక వేల సంవత్సరాలుగా మనుష్యులు చదువుతున్న కథే అయినప్పటికీ, ఈ కథాంశం సరళంగానే ఉంటుంది మరియు ఒక చిన్న అసాధారణ విషయాన్ని చూసేందుకు మనుష్యులను అనుమతిస్తుంది. అయినప్పటికీ, ఈ సాధారణ కథలోనే మనం దేవుని స్వభావం మరియు ఆయన ఏమి కలిగి ఉన్నాడు మరియు ఆయన ఏమై ఉన్నాడనే మరింత విలువైన విషయాన్ని చూడవచ్చు. ఆయన ఏమి కలిగి ఉన్నాడు మరియు ఆయన ఏమై ఉన్నాడనే ఈ విషయాలన్నీ స్వయంగా దేవుణ్ణి సూచిస్తాయి మరియు అవన్నీ దేవుని స్వంత ఆలోచనల వ్యక్తీకరణగా ఉంటాయి. దేవుడు తన ఆలోచనలు వ్యక్తీకరించినప్పుడు, అవన్నీ ఆయన హృదయ స్వరపు వ్యక్తీకరణగా ఉంటాయి. ఆయన్ని అర్థం చేసుకోగలిగే, ఆయన్ని తెలుసుకునే, ఆయన చిత్తాన్ని గ్రహించగల, ఆయన హృదయ స్వరం విని, ఆయన సంకల్పాన్ని సంతృప్తి పరచడంలో చురుగ్గా సహకరించే వ్యక్తులు ఉంటారనేది ఆయన విశ్వాసం. ప్రభువైన యేసు చేసిన ఈ పనులన్నీ దేవుని స్వరరహిత వ్యక్తీకరణలే.

తరువాత, ఈ క్రింది భాగాన్ని చూద్దాం: లాజరు పునరుత్థానం దేవుణ్ణి మహిమపరుస్తుంది.

ఈ భాగం చదివిన తర్వాత మీలో ఎలాంటి భావనలు కలిగాయి? యేసు ప్రభువు చేసిన ఈ అద్భుతం ప్రాముఖ్యత అనేది గతంలో దానికంటే చాలా గొప్పది. ఎందుకంటే, చనిపోయిన వ్యక్తిని సమాధి నుండి తిరిగి తీసుకురావడంకంటే గొప్పదైన అద్భుతం మరేదీ లేదు. ఆ యుగంలో, ప్రభువైన యేసు ఇలాంటి ఒక అద్భుతం చేయడం ద్వారా ఎంతో ప్రాముఖ్యతను నెలకొల్పింది. ఎందుకంటే, దేవుడు శరీరం ధరించడంవల్ల, మనుష్యులు ఆయన భౌతిక రూపాన్ని, ఆయనలోని ఆచరణాత్మక పార్శ్వాన్ని మరియు ఆయనలోని ప్రాముఖ్యంలేని అంశాన్ని మాత్రమే చూడగలిగారు. కొంతమంది మనుష్యులు ఆయన స్వభావాన్ని, లేదా ఆయన కలిగి ఉన్న కొన్ని ప్రత్యేక సామర్థ్యాలను చూసి మరియు వాటిని అర్థం చేసుకున్నప్పటికీ, యేసు ప్రభువు ఎక్కడ నుండి వచ్చాడో, ఆయన తన గుణగణాల్లో నిజంగా ఎవరై ఉన్నాడో, నిజానికి ఆయన చేయగల ఇతర విషయాలేమిటో ఎవరికీ తెలియదు. ఇవేవీ మానవాళికి తెలియనివి. యేసు ప్రభువు గురించిన ఈ ప్రశ్నలకు సమాధానమివ్వడానికి మరియు సత్యాన్ని తెలుసుకోవడానికి రుజువు కనుగొనాలని చాలామంది వ్యక్తులు కోరుకున్నారు. దేవుడు తన స్వంత గుర్తింపును నిరూపించుకోవడానికి ఏదైనా చేయాలా? దేవునికి, అలా నిరూపించుకోవాలంటే ఆయనకు అదెంతో సులభతరమైన విషయం, ఎటువంటి ప్రయాస లేకుండా నిరూపించుకోగలడు. ఆయన తన అస్తిత్వం మరియు గుణగణాలు నిరూపించుకోవడానికి ఆయన ఎక్కడైనా, ఎప్పుడైనా ఏదైనా చేయగలడు. కానీ, దేవుడు తన పనులు చేయడానికి ఒక పద్ధతి కలిగి ఉన్నాడు, అంటే ఒక ప్రణాళికతో మరియు కొన్ని దశల్లో ఆయన ఆ పనులు చేస్తాడు. ఆయన విచక్షణారహితంగా పనులు చేయడు. కానీ, మనిషి చూసేందుకు అనుమతించే, నిజంగా అర్థవంతమైన ఏదైనా చేయడానికి సరైన సమయం మరియు సరైన అవకాశం కోసం ఆయన చూస్తాడు. ఈ విధంగా, ఆయన తన అధికారాన్ని మరియు గుర్తింపును నిరూపించుకున్నాడు. అలాంటప్పుడు, లాజరు పునరుత్థానం ప్రభువైన యేసు యొక్క గుర్తింపును రుజువు చేయగలదా? మనం ఇప్పుడు పరిశుద్ధ గ్రంథంలోని క్రింది లేఖన భాగాన్ని చూద్దాం: “ఆయన ఆలాగు చెప్పి, లాజరూ, బయటికి రమ్మని బిగ్గరగా చెప్పగా చనిపోయినవాడు, కాళ్లు చేతులు ప్రేత వస్త్రములతో కట్టబడినవాడై వెలుపలికి వచ్చెను….” ప్రభువైన యేసు ఇలా చేసినప్పుడు, ఆయన: “లాజరూ, బయటికి రా” అనే ఒక్క మాట మాత్రమే చెప్పాడు. అప్పుడు, లాజరు తన సమాధి నుండి బయటికి వచ్చాడు, ప్రభువు చెప్పిన కొన్ని మాటలతోనే ఇది సాధించబడింది. ఈ సమయంలో, ప్రభువైన యేసు బలిపీఠం ఏర్పాటు చేయలేదు మరియు ఇతర పనులేవీ ఆయన నిర్వహించలేదు. ఈ ఒక్క మాట మాత్రమే చెప్పాడు. దీన్ని అద్భుతం అని పిలవాలా లేక ఆజ్ఞ అని పిలవాలా? లేదంటే, ఇదంతా ఒక విధమైన తాంత్రికమా? పైపైన చూసినప్పుడు, దీనిని ఒక అద్భుతంగా పిలవొచ్చని అనిపిస్తుంది మరియు దీనిని మీరు ఆధునిక కోణం నుండి చూస్తే, అప్పటికీ మీరు దీనిని అద్భుతం అనే పిలవొచ్చు. ఏదేమైనప్పటికీ, ఇదైతే ఖచ్చితంగా చనిపోయినవారి నుండి ఆత్మను వెనక్కు పిలిచేటువంటి మాయాజాలంగా పరిగణించబడదు. అలాగే, ఖచ్చితంగా ఇది ఏ విధమైన తాంత్రికత కాదు. ఈ అద్భుతం అనేది సృష్టికర్త అధికారానికి అత్యంత సాధారణమైన చిన్న ప్రదర్శన మాత్రమే అని చెప్పడం సరైనదిగా ఉంటుంది. ఇదే దేవుని అధికారం మరియు ఆయన శక్తియైయున్నది. ఒక వ్యక్తి చనిపోయి, అతని ఆత్మ అతని శరీరాన్ని విడిచిపెట్టి, పాతాళానికి చేరుకోవాలన్న, లేదంటే అది ఇంకెక్కడికైనా వెళ్లాలాన్న దానిని నిర్ణయించే అధికారం దేవునికి ఉంటుంది. ఒక వ్యక్తి మరణించే సమయం మరియు మరణం తర్వాత వాళ్లు వెళ్ళే ప్రదేశం, ఇవన్నీ దేవుని ద్వారా నిర్ణయించబడతాయి. మనుష్యులు, సంఘటనలు, వస్తువులు, ప్రదేశాలు లేదా భౌగోళికాంశాల నిర్బంధమేదీ లేకుండా ఆయన ఎప్పుడైనా మరియు ఎక్కడైనా ఈ నిర్ణయాలు తీసుకోవచ్చు. ఆయన ఏదైనా చేయాలనుకుంటే, దానిని ఆయన చేయగలడు. ఎందుకంటే, సృష్టించబడిన సమస్తము మరియు జీవులన్నియు ఆయన పాలనలోనే ఉన్నాయి మరియు ఆయన వాక్కు మరియు ఆయన అధికారం ద్వారానే అవన్నీ పుడుతాయి, జీవిస్తాయి మరియు నశిస్తాయి. చనిపోయిన వ్యక్తిని ఆయన తిరిగి లేపగలడు మరియు అది కూడా ఎప్పుడైనా, ఎక్కడైనా ఆయన అలా చేయగలడు. ఇలాంటి అధికారం సృష్టికర్తకు మాత్రమే ఉంటుంది.

లాజరును మరణం నుండి వెనక్కు తీసుకురావడంలాంటి పనులు యేసు ప్రభువు చేసినప్పుడు, మనుష్యులు మరియు సాతానుకు కనిపించేలా సాక్ష్యమివ్వడం మరియు మానవజాతికి సంబంధించిన అన్నింటితో సహా, మానవజాతి జీవితం మరియు మరణంలాంటి ప్రతిఒక్కటీ దేవుని ద్వారా నిర్ణయించబడుతుందని మనుష్యులకు మరియు సాతానుకు తెలియజేయడం మరియు ఆయన శరీరంలో ఉన్నప్పటికీ, ఆయన చూడగలిగే భౌతిక ప్రపంచానికి మరియు మనుష్యులు చూడలేని ఆత్మ సంబంధిత ప్రపంచానికి ఆయనే నాయకత్వం వహిస్తాడని తెలియజేయడమే ఆయన లక్ష్యం. మానవజాతికి సంబంధించిన ప్రతి ఒక్కటీ సాతాను ఆధీనంలో లేదనే విషయాన్ని మానవజాతి మరియు సాతాను తెలుసుకునేలా ఇది చేస్తుంది. ఇది దేవుని అధికారానికి సంబంధించిన ప్రత్యక్షత మరియు ప్రదర్శనయైయున్నది. మానవజాతి యొక్క జీవన్మరణములు దేవుని చేతుల్లోనే ఉందనే సందేశాన్ని దేవుడు సమస్తానికి తెలియజేయడానికి ఇదొక విధానమైయున్నది. లాజరుని ప్రభువైన యేసు మరణము నుండి తిరిగి లేపడమనేది మానవాళికి సృష్టికర్త బోధించే మరియు సూచించే మార్గాల్లో ఒకటి. మానవాళికి బోధించడానికి మరియు సమకూర్చడానికి దేవుడు తన శక్తిని మరియు అధికారాన్ని ఉపయోగించిన ఒక నిర్దిష్ట చర్య ఇది. ఎలాంటి వాక్కులను ఉపయోగించకుండానే, సమస్తాన్ని తానే ఆజ్ఞాపిస్తున్నాడనే సత్యాన్ని చూసేలా మనుష్యులను అనుమతించడానికి సృష్టికర్తకు ఇదొక విధానమైయుండెను. ఆయన ద్వారా తప్ప వేరే రక్షణ లేదని ఆచరణాత్మక చర్యల ద్వారా మానవాళికి చెప్పడానికి ఇది ఒక విధానమైయుండెను. మానవాళికి ఉపదేశించేందుకు ఆయన ఉపయోగించిన ఈ నిశ్శబ్దపు విధానము శాశ్వతమైనది, చెరగనిది, మానవ హృదయాల నుండి ఎప్పటికీ మాసిపోలేని ఒక దిగ్భ్రాంతిని మరియు జ్ఞానోదయాన్ని కలిగిస్తుంది. లాజరు పునరుత్థానం అనేది దేవుణ్ణి మహిమ పరిచింది, ఇది దేవుని అనుచరుల్లోని ప్రతి ఒక్కరి మీద లోతైన ప్రభావం చూపుతుంది. ఈ సంఘటనను లోతుగా అర్థం చేసుకున్న ప్రతి మనిషిలో మానవాళి జీవితం మరియు మరణం అనేవి దేవుడు మాత్రమే ఆజ్ఞాపించగలడనే అవగాహనను, దర్శనాన్ని ఇది దృఢంగా స్థిరపరుస్తుంది. దేవునికి ఈ రకమైన అధికారం ఉన్నప్పటికీ, లాజరు పునరుత్థానం ద్వారా మానవజాతి జీవనం మరియు మరణం మీద ఆయన సార్వభౌమాధికారం గురించిన సందేశం పంపినప్పటికీ, ఇదేమీ ఆయన ప్రాథమిక పని కాదు. దేవుడు ఎప్పుడూ అర్థ రహితమైనది ఏదీ చేయడు. ఆయన చేసే ప్రతి పనికి గొప్ప విలువ ఉంటుంది మరియు సంపదల భాండాగారంలో అదొక అద్భుతమైన ఆభరణంగా ఉంటుంది. ఆయన తన పనిలోని ప్రాథమికంగానో లేదా ఏకైక లక్ష్యంగానో లేదా అంశంగానో “ఒక వ్యక్తి తన సమాధి నుండి బయటకు వచ్చేలా” చేయడు. అర్థరహితమైన ఏ పనినీ దేవుడు చేయడు. లాజరు పునరుత్థానం అనేది దేవుని అధికారం ప్రదర్శించడానికి మరియు ప్రభువైన యేసు యొక్క గుర్తింపును నిరూపించడానికి ఒక సంఘటనగా సరిపోతుంది. కాబట్టే, యేసు ప్రభువు ఈ రకమైన అద్భుతాన్ని పునరావృతం చేయలేదు. దేవుడు తన స్వంత నియమాల ప్రకారమే పనులు చేస్తాడు. మానవ భాషలో చెప్పాలంటే, దేవుడు తన మనస్సును కీలకమైన విషయాలతో మాత్రమే నింపి ఉంచుతాడు. కాబట్టే, దేవుడు పనులు చేసినప్పుడు, తన పని ఉద్దేశ్యం నుండి ఆయన తప్పించుకోడు. ఈ దశలో ఆయన ఏ పనిని చేయాలనుకుంటున్నాడో, ఆయన ఏం సాధించాలనుకుంటున్నాడో ఆయనకు తెలుసు మరియు ఆయన తన ప్రణాళిక ప్రకారమే ఖచ్చితంగా పని చేస్తాడు. భ్రష్టుడైన వ్యక్తికి అలాంటి సామర్థ్యమే ఉంటే, అతడు తన సామర్థ్యాన్ని బహిర్గతం చేయడానికి విధానాల గురించి ఆలోచిస్తాడు. తద్వారా, అతను ఎంతటి బలీయమైనవాడో ఇతరులు తెలుసుకుంటారు. కాబట్టి వారు అతనికి తలొగ్గుతారు. తద్వారా, అతను వారిని నియంత్రించవచ్చు మరియు వారిని నాశనం చేయవచ్చు. ఇలాంటి చెడు అనేది సాతాను నుండి వస్తుంది, దీన్నే భ్రష్టత్వము అని అంటారు. దేవునికి ఇటువంటి స్వభావము లేదు మరియు ఆయనకు ఇటువంటి గుణగణాలు లేవు. ఇలాంటి పనులు చేయడంలో ఆయన ఉద్దేశ్యం తనను తాను ప్రదర్శించుకోవడం కాదు. మానవాళికి మరింత ప్రత్యక్షతను మరియు మార్గదర్శకత్వమును అందించడమే. అందుకే, ఈ రకమైన ఘటనల గురించి మనుష్యులకు బైబిలులో చాలా తక్కువ ఉదాహరణలే కనిపిస్తాయి. అంతమాత్రన, ప్రభువైన యేసుకి శక్తులు పరిమితంగానే ఉన్నాయనీ లేదా అలాంటి వాటికి ఆయన అసమర్థుడనీ చెప్పడం కుదరదు. ప్రభువైన యేసు ప్రకారం, లాజరు పునరుత్థానం చాలా ఆచరణాత్మక ప్రాముఖ్యత కలిగినది కాబట్టి, అలాగే శరీరధారిగా మారిన దేవుని ప్రధానమైన పని అద్భుతాలు చేయడమో, చనిపోయిన వ్యక్తులను తిరిగి తీసుకురావడమో కాకుండా, మానవజాతి కోసం విమోచన కార్యమును చేయడం కాబట్టి, ఆయన మళ్లీ ఆయన ఆ అద్భుతం చేయలేదు. కాబట్టే, ప్రభువైన యేసు పూర్తి చేసిన పనిలో ఎక్కువ భాగం ప్రజలకు బోధించడం, వారికి సమకూర్చడం మరియు వారికి సహాయం చేయడం జరిగింది. అలాగే, లాజరును తిరిగి లేపే సంఘటనలు ప్రభువైన యేసు నిర్వహించిన పరిచర్యలో ఒక చిన్న భాగం మాత్రమే. అంతకంటే, ఎక్కువగా “ప్రదర్శించడం” అనేది దేవుని గుణగణాల్లో భాగం కాదని మీరు చెప్పవచ్చు. కాబట్టే, ఎక్కువ అద్భుతాలు ప్రదర్శించకుండా ఉండుటవలనలేదా ఇదంతా పర్యావరణ పరిమితులవల్ల. అలాగే, ఖచ్చితంగా ఇది శక్తి లేకపోవడంవల్ల యేసు ప్రభువు ఉద్దేశపూర్వకంగా నిర్బంధమును పాటించలేదు,

యేసు ప్రభువు లాజరును మరణం నుండి తిరిగి బయటకు తీసుకువచ్చినప్పుడు, ఆయన: “లాజరూ, బయటికి రా” అనే కొన్ని పదాలను మాత్రమే ఉపయోగించాడు. అంతకుమించి ఆయన ఏమీ మాట్లాడలేదు. కాబట్టి, ఈ మాటలు ఏం ప్రదర్శిస్తున్నాయి? చనిపోయిన వ్యక్తిని పునరుత్థానునిగా చేయడంతో సహా, మాటల ద్వారానే దేవుడు ఏదైనా సాధించగలడని అవి ప్రదర్శిస్తున్నాయి. దేవుడు అన్నింటినీ సృష్టించినప్పుడు, ఆయన ప్రపంచాన్ని సృష్టించినప్పుడు, ఆయన మాటలతోనే చేశాడు, ఉచ్చరించిన ఆజ్ఞలు, అధికారంతో కూడిన వాక్కులతోనే ప్రతిఒక్కటీ సృష్టించబడింది మరియు ఆ విధంగా సమస్తము పూర్తి చేయబడింది. ప్రభువైన యేసు చెప్పిన ఈ కొన్ని మాటలు ఎలాగున్నాయంటే దేవుడు ఆకాశములను మరియు భూమిని మరియు సమస్తమును సృష్టించినప్పుడు చెప్పిన మాటలలాగే ఉన్నాయి; అదే విధంగా, అవన్నీ దేవుని అధికారాన్ని మరియు సృష్టికర్త శక్తిని కలిగి ఉన్నాయి. దేవుని నోటి నుండి వచ్చిన వాక్కులవలనే సమస్తము ఏర్పడి స్థిరముగా నిలిచి ఉన్నాయి. అదే విధంగా, ప్రభువైన యేసు నోటి నుండి వచ్చిన మాటలవలనే లాజరు తన సమాధి నుండి బయటికి వచ్చాడు. ఇది దేవుని అధికారమైయుండెను, ఇది ఆయన అవతారపు శరీరములో ప్రదర్శించబడింది మరియు గ్రహించబడింది. ఈ విధమైన అధికారం మరియు సామర్థ్యం సృష్టికర్తకు మరియు సృష్టికర్తను కలిగియున్న మనుష్య కుమారుడికి మాత్రమే సంబంధించినదై ఉంటుంది. లాజరును మరణం నుండి తిరిగి తీసుకురావడం ద్వారా, మానవాళికి దేవుడు బోధించిన అవగాహన ఇది. ఇప్పుడు, ఇక్కడితో ఈ అంశం మీద మన చర్చను మనము పూర్తి చేద్దాము. తర్వాత, లేఖనాల నుండి మరికొన్నింటిని చదువుకుందాం.

10. యేసు మీద పరిసయ్యులు తీర్పు తీర్చడం

మార్కు 3:21-22 ఆయన ఇంటివారు సంగతి విని, ఆయన మతి చలించియున్నదని చెప్పి ఆయనను పట్టుకొనబోయిరి. యెరూషలేమునుండి వచ్చిన శాస్త్రులు ఇతడు బయల్జెబూలు పెట్టినవాడై దయ్యముల యధిపతిచేత దయ్యములను వెళ్లగొట్టుచున్నాడని చెప్పిరి. 

11. పరిసయ్యులకు యేసు గద్దింపు

మత్తయి 12:31-32 కాబట్టి నేను మీతో చెప్పునదేమనగా, మనుష్యులు చేయు ప్రతి పాపమును దూషణయు వారికి క్షమింపబడును గాని ఆత్మ విషయమైన దూషణకు పాప క్షమాపణ లేదు. మనుష్య కుమారునికి విరోధముగా మాటలాడువానికి పాపక్షమాపణ కలదుగాని పరిశుద్ధాత్మకు విరోధముగా మాటలాడువానికి ఈ యుగమందైనను రాబోవు యుగమందైనను పాపక్షమాపణ లేదు. 

మత్తయి 23:13-15 అయ్యో, వేషధారులైన శాస్త్రులారా, పరిసయ్యులారా, మీరు మనుష్యులయెదుట పరలోక రాజ్యమును మూయుదురు; మీరందులో ప్రవేశింపరు, ప్రవేశించు వారిని ప్రవేశింపనియ్యరు. అయ్యో, వేషధారులైన శాస్త్రులారా, పరిసయ్యులారా, ఒకని మీ మతములో కలుపుకొనుటకు మీరు సముద్రమును భూమిని చుట్టివచ్చెదరు; అతడు కలిసినప్పుడు అతని మీకంటె రెండంతలు నరకపాత్రునిగా చేయుదురు.

పైన పేర్కొన్న రెండు భాగాల్లోని విషయం భిన్నంగా ఉంది. మనం ముందుగా మొదటి భాగం పరిశీలిద్దాం: యేసు మీద పరిసయ్యులు తీర్పు తీర్చడం.

బైబిలులో, యేసును మరియు ఆయన చేసిన పనులను పరిసయ్యులు ఇలా అంచనా వేశారు: “… ఆయన మతి చలించియున్నదని … ఇతడు బయల్జెబూలు పెట్టినవాడై దయ్యముల యధిపతిచేత దయ్యములను వెళ్లగొట్టుచున్నాడని వారు చెప్పిరి.” (మార్కు 3:21-22). యేసు ప్రభువు మీద శాస్త్రులు మరియు పరిసయ్యుల తీర్పు తీర్చడం అనేది కేవలం వారు ఇతరుల మాటలు అనుకరించడం కాదు మరియు అది నిరాధార ఊహాగానాలు కూడా కాదు, అది వారు యేసు ప్రభువును చూసిన మరియు ఆయన చర్యల గురించి విన్న వాటి నుండి వారు ఆ ముగింపుకు వచ్చారు. వారి ముగింపు అనేది న్యాయం పేరుతో అస్పష్టంగా తయారు చేయబడినప్పటికీ, అది బాగానే వ్యవస్థాపించబడినట్లుగా ప్రజలకు కనిపించినప్పటికీ, అహంకారంతో ప్రభువైన యేసును తీర్పు తీర్చడమనేది వారికి సైతం కష్టం కలిగించింది. ప్రభువైన యేసుపట్ల వారి ద్వేషమనే ఉన్మాద శక్తి వారిలోని క్రూరమైన ఆశయాలను మరియు వారిలోని దుష్ట సాతాను సంబంధమైన ముఖభావాలతోపాటు దేవుణ్ణి ఎదిరించిన వారి దుర్మార్గపు స్వభావాన్ని బహిర్గతం చేసింది. ప్రభువైన యేసును గురించిన తీర్పులో వారు చెప్పిన ఈ విషయాలన్నీ వారి క్రూరమైన ఆశయాలు, అసూయ మరియు దేవునిపట్ల మరియు సత్యంపట్ల వారి శత్రుత్వపు వికారమైన మరియు దుర్మార్గపు స్వభావంతో ప్రేరేపించబడినవి. ప్రభువైన యేసు జరిగించిన క్రియల మూలాన్ని వాళ్లు పరిశోధించలేదు, లేక ఆయన చెప్పిన మాటల సారాంశాన్ని లేదా చేసిన వాటి సారాంశమును వాళ్లు పరిశోధించలేదు. దానికి బదులుగా, గుడ్డిగా, విపరీతమైన ఆందోళనా స్థితిలో మరియు ఉద్దేశపూర్వక దురుద్దేశంతో వారు దాడి చేసి, ఆయన చేసిన పనిని కించపరిచారు. వాళ్లు ఉద్దేశపూర్వకంగానే ఆయన ఆత్మను, అంటే, దేవుని ఆత్మ అయిన పరిశుద్ధాత్మను కించపరిచే వరకు వెళ్లారు. ఈ కారణంగానే, వాళ్లు “ఇతడు బయల్జెబూలు పెట్టినవాడై దయ్యముల యధిపతిచేత దయ్యములను వెళ్లగొట్టుచున్నాడని” వారు చెప్పినప్పుడు, వాళ్లు అర్థం చేసుకున్నది అదే. అంటే, దేవుని ఆత్మను బయల్జెబూలు అని మరియు దయ్యముల యధిపతి అని వాళ్లు చెప్పారు. శరీరధారుడైన దేవుని ఆత్మ జరిగించిన పనిని వాళ్లు పిచ్చి పనిగా అభివర్ణించారు. వారు దేవుని ఆత్మను బయల్జెబూలు అని, దయ్యముల యధిపతి అని దూషించడమే కాకుండా, దేవుని పనిని వారు ఖండించారు మరియు ప్రభువైన యేసు క్రీస్తును ఖండించారు మరియు దూషించారు. వారి ప్రతిఘటన మరియు దైవ దూషణ అనేది అచ్చంగా దేవునిపట్ల సాతాను మరియు దయ్యాలు ప్రదర్శించిన ప్రతిఘటన మరియు దైవదూషణలాగే ఉంది. వాళ్లు భ్రష్టుపట్టిన మనుష్యులకు మాత్రమే ప్రాతినిధ్యం వహించడమే కాకుండా, వారు సాతాను రూపమై ఉన్నారు. వాళ్లంతా మానవజాతి మధ్య సాతాను కోసం పని చేస్తున్న ఒక మాధ్యమం లాంటివారు మరియు వారు సాతానుకి తోడు దొంగలు లాంటివారు మరియు బానిసలు లాంటివారు. వారు దైవదూషణ చేసిన గుణం మరియు ప్రభువైన యేసుక్రీస్తును కించపరచిన గుణం అనేది హోదా కోసం దేవునితో చేసిన వారి పోరాటమైయుండెను, దేవునితో వారు చేసే పోటీయైయుండెను మరియు దేవుని గురించి వారి ముగింపులేని పరీక్షకు సంబంధించినదైయుండెను. దేవునితో వారి ప్రతిఘటించిన తీరు మరియు ఆయనపట్ల వాళ్ల శత్రుత్వ వైఖరి, అలాగే వారి మాటలు మరియు వారి ఆలోచనలు నేరుగా దేవుని ఆత్మను దూషించాయి మరియు దేవునికి కోపాన్ని కలిగించాయి. ఆ విధంగా, దేవుడు వారు చెప్పిన వాటికి మరియు చేసిన వాటి ఆధారంగా సహేతుకమైన తీర్పును నిర్ణయించాడు మరియు వారి పనులను పరిశుద్ధాత్మకు వ్యతిరేకంగా దూషణ చేసిన పాపంగా దేవుడు నిర్ణయించాడు. ఈ పాపం అనేది ఈ లోకంలో మరియు రాబోవు లోకంలో కూడా క్షమించరానిది. పరిశుద్ధ గ్రంథంలోని వాక్యంలో ఇలా చెప్పబడింది: “మనుష్యకుమారునికి విరోధముగా మాటలాడువానికి పాపక్షమాపణ కలదుగాని పరిశుద్ధాత్మకు విరోధముగా మాటలాడువానికి ఈ యుగమందైనను రాబోవు యుగమందైనను పాపక్షమాపణ లేదు.” ఈ రోజు మనం దేవుని నుండి వచ్చిన ఈ మాటల నిజమైన అర్ధం గురించి మాట్లాడుకుందాం: “ఈ యుగమందైనను రాబోవు యుగమందైనను పాపక్షమాపణ లేదు.” ఇప్పుడు మనం “ఈ యుగమందైనను రాబోవు యుగమందైనను పాపక్షమాపణ లేదు” అనే మాటలను దేవుడు ఎలా నెరవేరుస్తాడో సులభంగా అర్థమయ్యేలా చెప్పుకుందాం.

మనం మాట్లాడుకున్న ప్రతి ఒక్కటీ దేవుని స్వభావం మరియు వ్యక్తులు, సంఘటనలు మరియు ప్రజలపట్ల ఆయన వైఖరి అనే విషయాలకు సంబంధించినవే. సహజంగానే, పైన పేర్కొన్న రెండు భాగాలకు కూడా ఆ విషయంలో మినహాయింపు లేదు. పరిశుద్ధ గ్రంథంలోని ఈ రెండు వాక్యభాగాలలో మీరు ఏదైనా గమనించారా? వాటిలో దేవుని కోపాన్ని చూస్తున్నట్లుగా కొందరు చెబుతారు. మానవజాతి అపరాధాన్ని సహించని దేవుని స్వభావాన్ని తాము చూస్తున్నామనీ మరియు దేవుణ్ణి దూషించే పనిని మనుష్యులు చేస్తే, వారు ఆయన క్షమాపణ పొందలేరనీ మరికొందరు అంటారు. ఈ రెండు భాగాల్లోనూ దేవుని కోపాన్ని మరియు మానవజాతి అపరాధాన్ని మనుష్యులు అసహనంతోనే చూస్తున్నప్పటికీ, వాళ్లు ఇప్పటికీ ఆయన వైఖరిని నిజంగా అర్థం చేసుకోలేదు. ఈ రెండు వాక్యభాగాలలో అంతర్లీనంగా దేవుని నిజమైన వైఖరిని మరియు ఆయన్ని దూషించే మరియు కోపగించుకునే వారిని ఆయన సమీపించే తీరుకు సంబంధించిన దాయబడిన అనుబంధ లేఖనాలుగా ఉన్నాయి. ఆయన వైఖరి మరియు సమీపించే తీరు అనే విషయాలు ఈ వాక్యభాగాన్ని నిజమైన అర్థాన్ని ప్రదర్శిస్తాయి: “పరిశుద్ధాత్మకు విరోధముగా మాటలాడువానికి ఈ యుగమందైనను రాబోవు యుగమందైనను పాపక్షమాపణ లేదు.” మనుష్యులు దేవుణ్ణి దూషించినప్పుడు మరియు వాళ్లు ఆయనకు కోపం తెప్పించినప్పుడు, ఆయన తీర్పు తీరుస్తాడు మరియు ఈ తీర్పు అనేది ఆయన అందించిన ఫలితంగా ఉంటుంది. బైబిలులో ఈ విషయం ఈ విధంగా వివరించబడింది: మత్తయి 12:31-32 కాబట్టి నేను మీతో చెప్పునదేమనగా, మనుష్యులు చేయు ప్రతి పాపమును దూషణయు వారికి క్షమింపబడును గాని ఆత్మ విషయమైన దూషణకు పాప క్షమాపణ లేదు” (మత్తయి 12:31), మరియు అయ్యో, వేషధారులైన శాస్త్రులారా, పరిసయ్యులారా, మీరు మనుష్యులయెదుట పరలోకరాజ్యమును మూయుదురు; (మత్తయి 23:13). అయితే, ఆ శాస్త్రులు మరియు పరిసయ్యులతోపాటు, ప్రభువైన యేసు ఈ విషయాలు చెప్పిన తర్వాత, ఆయన్ని పిచ్చివాడిగా పేర్కొన్న వ్యక్తులకు ఎలాంటి ఫలితం ఎదురయ్యిందో బైబిలులో నమోదు చేయబడిందా? వాళ్లు ఏదైనా శిక్ష అనుభవించినట్లుగా అందులో నమోదు చేయబడిందా? నమోదు చేయబడలేదు అనే ఈ మాటను ఖచ్చితంగా చెప్పవచ్చు. ఇక్కడ “నమోదు చేయబడలేదు” అని చెప్పడమంటే, అలాంటి విషయం నమోదు చేయబడలేదని చెప్పడం అని అర్థం. అయితే, నిజానికి, మానవ కళ్లతో చూడగలిగే ఫలితం లేదన్నది మాత్రమే నిజం. “అది నమోదు చేయబడలేదు” అని చెప్పడమనేది నిర్ధిష్ట విషయాలను నిర్వహించడంలో దేవుని ధోరణిని మరియు ఆయన నియమాల సమస్యను పరిష్కరిస్తుందని అర్థం. తనను దూషించే వ్యక్తులు, లేదా ఎదిరించే వ్యక్తులు లేదా తనకు అపకీర్తి కలిగించే వ్యక్తులు, అంటే ఉద్దేశపూర్వకంగా దాడి చేసే, దూషించే మరియు శపించే వ్యక్తులపట్ల దేవుడు చూచీ చూడనట్లుగా ఉండిపోవడమూ, లేదంటే వినీ వినకుండా ఉండిపోవడమో చేయడు కానీ, వారిపట్ల ఆయన స్పష్టమైన వైఖరి కలిగి ఉంటాడు. ఆయన ఇటువంటి వ్యక్తులను తృణీకరిస్తాడు మరియు తన హృదయంలో వారిని ఖండిస్తాడు. వారి ఫలితం ఎలా ఉంటుందో కూడా ఆయన బహిరంగంగా ప్రకటిస్తాడు. తద్వారా, దేవుణ్ణి దూషించే వారిపట్ల ఆయన స్పష్టమైన వైఖరి కలిగి ఉన్నాడనీ మరియు అలాంటి వారి ఫలితాన్ని ఆయన ఎలా నిర్ణయిస్తాడో మనుష్యులు తెలుసుకుంటారు. అయినప్పటికీ, దేవుడు ఈ విషయాలన్నిటిని చెప్పిన తర్వాత కూడా, ఆ వ్యక్తులతో దేవుడు ఎలా వ్యవహరిస్తాడనే సత్యాన్ని మనుష్యులు అత్యంత అరుదుగా చూడగలిగారు మరియు దేవుడు వారికి జారీ చేసిన ఫలితం మరియు తీర్పు వెనుక ఉన్న నియమాలను వారు అర్థం చేసుకోలేదు. అంటే, వాటి నిర్వహణ కోసం దేవుడు కలిగి ఉన్న నిర్దిష్ట విధానాలను మరియు పద్ధతులను ప్రజలు చూడలేరు. ఇది చేయబోయే పనుల కొరకు దేవుడు ఉపయోగించే నియమాలకు సంబంధించినది. కొందరు వ్యక్తుల చెడు ప్రవర్తనతో వ్యవహరించడానికి దేవుడు వాస్తవాల సంఘటనలను ఉపయోగిస్తాడు. అంటే, ఆయన వారి పాపాన్ని ప్రకటించడు మరియు వారి ఫలితం నిర్ణయించడు. కానీ, వారి శిక్షను ఖరారు చేయడానికి మరియు ప్రతీకారం తీర్చుకోవడానికి వాస్తవాల సంభవాన్ని నేరుగా ఉపయోగిస్తాడు. ఈ వాస్తవాలు సంభవించినప్పుడు, వ్యక్తుల శరీరం ఆ శిక్షను అనుభవించడం వల్ల, శిక్ష అనేది మానవ కళ్లతో చూడదగినదిగా ఉంటుంది. కొందరి చెడు ప్రవర్తనతో వ్యవహరించేటప్పుడు, దేవుడు వారిని మాటలతో శపిస్తాడు మరియు ఆయన కోపం కూడా వారి మీదకు చేరుతుంది. అయితే, వారు పొందే ఆ శిక్ష మనుష్యులు చూడలేనిదిగా ఉండొచ్చు. అదేసమయంలో, శిక్షించబడడం లేదా చంపబడడంలాంటి మనుష్యులు చూడగలిగే ఫలితాల కంటే, ఈ రకమైన ఫలితమే మరింత తీవ్రంగా ఉండవచ్చు. ఎందుకంటే, దేవుడు ఇలాంటి వ్యక్తులను రక్షించకూడదనీ, వారిపట్ల ఇకపై దయను గాని, లేదా సహనమును గాని చూపకూడదనీ మరియు వారికి ఎలాంటి అవకాశాలు అందించకూడదనీ నిర్ణయించుకున్న పరిస్థితుల్లో, వారిపట్ల ఆయన తీసుకునే వైఖరి అనేది వారిని పక్కన పెట్టాలనే విధంగా ఉంటుంది. ఇక్కడ “పక్కన పెట్టడం” అంటే ఏమిటి? “దేనినైనా ఒక వైపు పెట్టి, ఆ తర్వాత దాని మీద దృష్టి పెట్టకపోవడం” అనేది ఈ మాటకు ప్రాథమిక అర్థాన్ని ఇస్తుంది. అయితే, ఇక్కడ, దేవుడు “ఒకరిని పక్కన పెట్టేయడం” అనే విషయానికి వచ్చినప్పుడు, దాని అర్థానికి సంబంధించి రెండు వేర్వేరు వివరణలు ఉన్నాయి: మొదటి వివరణ ప్రకారం ఆయన ఆ వ్యక్తి జీవితాన్ని మరియు అతని గురించిన ప్రతి అంశాన్ని సాతానుకు అప్పగించాడు మరియు దేవుడు ఇకపై అతనికి బాధ్యత వహించడు. ఇకపై ఆ వ్యక్తికి సంబంధించిన నిర్వహణను పట్టించుకోడు. ఆ వ్యక్తి పిచ్చివాడిగా లేక మూర్ఖుడిగా మారినా, చనిపోయినా లేదా బతికి ఉన్నా, లేదా శిక్ష కోసం నరకంలోకి దిగినా, ఎటువంటి విషయాన్ని గురించియైన దేవునికి సంబంధం ఉండదు. అంటే, అలాంటి ఒక జీవికి మరియు సృష్టికర్తకు మధ్య అటుపై ఎలాంటి సంబంధం ఉండదని అర్థం. రెండవ వివరణ ఏమిటంటే, దేవుడు స్వయంగా, తన స్వంత చేతులతో ఈ వ్యక్తితో ఏదైనా చేయాలని నిర్ణయించుకున్నాడు. అలాంటప్పుడు, ఈ వ్యక్తి యొక్క సేవను ఆయన ఉపయోగించుకునే అవకాశం ఉంది, లేక ఆయన వారిని అడ్డుపెట్టుకొని ఉపయోగించుకునే అవకాశం ఉంది. ఈ రకమైన వ్యక్తులతో ఆయన వ్యవహరించే ప్రత్యేక విధానం అనేది ఉదాహరణకు, పౌలుతో వ్యవహరించిన మాదిరిగానే ఉండే అవకాశం ఉంది. ఇది దేవుని హృదయంలోని నియమం మరియు దృక్పథం ద్వారా ఈ రకమైన వ్యక్తితో వ్యవహరించాలని ఆయన నిర్ణయించుకున్నాడు. కాబట్టి, ప్రజలు దేవుణ్ణి ప్రతిఘటించినప్పుడు మరియు కించపరచినప్పుడు మరియు ఆయన్ని దూషించినప్పుడు వారు ఆయన స్వభావమును ప్రకోపించేలా చేస్తే, లేదా దేవుని సహనం హద్దు దాటితే, దాని పర్యవసానాలను ఊహించడం కూడా సాధ్యం కాదు. అత్యంత తీవ్రమైన పర్యవసానమేమిటంటే, దేవుడు వారి జీవితాలను మరియు వారి గురించిన ప్రతిదానిని సాతానుకు శాశ్వతంగా ఒక్కసారే అప్పగించేస్తాడు. వారు శాశ్వతంగా క్షమించబడరు. ఈ వ్యక్తి సాతాను నోటిలో ఆహారంగా మారాడనీ, దాని చేతిలో ఒక బొమ్మగా మారాడనీ, ఇకపై వారితో దేవునికి ఎలాంటి సంబంధం ఉండదనీ దీని అర్థం. యోబును సాతాను శోధించినప్పుడు ఎలాంటి దుస్థితి ఏర్పడిందో మీరు ఊహించగలరా? యోబు జీవితానికి హాని కలిగించడానికి సాతానుకి అనుమతి లేదనే షరతు ఉన్నప్పటికీ, యోబు అత్యంత తీవ్రంగా బాధను అనుభవించాడు. అలాంటి నేపథ్యంలో, పూర్తిగా సాతానుకు అప్పగించబడిన, పూర్తిగా సాతాను అధీనంలో ఉన్న, దేవుని సంరక్షణ మరియు దయను పూర్తిగా కోల్పోయిన, ఇకపై సృష్టికర్త పాలన క్రింద లేకపోయినా, ఆయన్ని ఆరాధించే హక్కును మరియు దేవుని పాలనలోని జీవి అనే హక్కును కోల్పోయిన, సృష్టిక్తర్తతో పూర్తిగా బంధం తెగిపోయిన వ్యక్తి మీద సాతాను విధ్వంసం ఏ స్థాయిలో ఉంటుందో ఊహించడం సాధ్యమా? యోబును సాతాను హింసించడమనేది మానవ కళ్లతో చూడగలిగేది. అయితే, దేవుడు ఒక వ్యక్తి జీవితాన్ని సాతానుకు అప్పగించినప్పుడు, దాని పరిణామాలనేవి మానవ ఊహకు మించినవిగా ఉంటాయి. ఉదాహరణకు, కొందరు వ్యక్తులు ఆవుగా లేదా గాడిదగా మళ్లీ పుట్టవచ్చు, మరికొందరు అపవిత్రమైన, దుష్ట ఆత్మలు మొదలైన వాటితో ఆక్రమించబడి ఉండవచ్చు. దేవుని ద్వారా సాతానుకు అప్పగించబడిన కొంతమంది వ్యక్తుల విషయంలో సంభవించే ఫలితాలు ఈ విధంగానే ఉంటాయి. బయటి నుండి చూసినప్పుడు, యేసు ప్రభువును ఎగతాళి చేసిన, కించపరచిన, ఖండించిన మరియు దూషించిన వ్యక్తులు ఎటువంటి పర్యవసానాలను అనుభవించలేదన్నట్లుగా కనిపిస్తుంది. అయితే, ప్రతిదానితో వ్యవహరించేందు దేవుడు తనదైన విధానం కలిగి ఉన్నాడు. ఆయా రకాల మనుష్యులతో తాను ఎలా వ్యవహరిస్తాడో, దాని ఫలితాలు ఎలా ఉంటాయో అనే విషయాన్ని మనుష్యులకు చెప్పడానికి ఆయన స్పష్టమైన భాష ఉపయోగించకపోవచ్చు. కొన్నిసార్లు ఆయన నేరుగా మాట్లాడడు. కానీ, దానికి బదులుగా నేరుగా వ్యవహరిస్తాడు. ఆయన దాని గురించి మాట్లాడలేదంటే, ఫలితం ఉండదని అర్థం కాదు, నిజానికి, అటువంటి సందర్భంలో ఆ ఫలితం అనేది మరింత తీవ్రంగా ఉండే అవకాశం ఉంది. బయటి నుండి చూస్తే, దేవుడు తన వైఖరి గురించి కొందరికి స్పష్టంగా చెప్పనట్లుగా అనిపించవచ్చు. అయితే, నిజానికి, దేవుడు చాలా కాలం నుండి వారి మీద ఎలాంటి శ్రద్ధ చూపాలని కోరుకోలేదని అర్థం. వారిని ఇకపై అస్సలు చూడకూడదని ఆయన కోరుకుంటున్నాడని అర్థం. వాళ్లు చేసిన పనులు మరియు వారి ప్రవర్తన కారణంగా, వారి స్వభావం మరియు గుణగణాలు కారణంగా, దేవుడు వారిని తన దృష్టి నుండి అదృశ్యం చేయాలని మాత్రమే కోరుకుంటున్నాడు. వారిని నేరుగా సాతానుకు అప్పగించాలనీ, వారి ఆత్మ, మనసు మరియు శరీరాన్ని సాతానుకు అప్పగించాలనీ మరియు వారితో ఏది కావాలంటే అది చేయనిచ్చేలా సాతానుని అనుమతించాలనీ దేవుడు కోరుకుంటున్నాడు. దేవుడు వారిని ఏ మేరకు ద్వేషిస్తున్నాడో, వారిని ఏ మేరకు అసహ్యించుకుంటున్నాడో ఇది మనకు స్పష్టం చేస్తుంది. ఒక వ్యక్తిని మళ్లీ ఇంకెప్పుడూ చూడకూడదని, వారితో ఇకపై వ్యవహరించడానికి కూడా ఇష్టపడకుండా, వారిని పూర్తిగా వదిలివేయాలని దేవుడు నిర్ణయించుకునే స్థాయిలో ఆ వ్యక్తి ఆయనకి కోపం తెప్పిస్తే, వారిని ఏం చేయాలంటే అది చేయవచ్చంటూ సాతానుకు అప్పగించే పరిస్థితి వస్తే, వారిని నియంత్రించడానికి, అనుభవించడానికి మరియు దానికి నచ్చిన విధంగా వారితో ప్రవర్తించడానికి సాతానుని అనుమతించడం జరుగుతుంది, అప్పుడు ఆ వ్యక్తి పరిస్థితి పూర్తిగా అధ్వాన్నమైపోతుంది. మానవునిగా వారికి ఉండే హక్కు శాశ్వతంగా ఉపసంహరించబడుతుంది మరియు దేవుడి సృష్టిలోని ఒక జీవిగా ఉండే వారి హక్కు అక్కడితో ముగిసిపోతుంది. ఇది అత్యంత కఠినమైన శిక్ష కాదా?

పైన పేర్కొన్నవన్నీ ఈ వాక్కుల పూర్తి వివరణగా ఉంటాయి. అవి: “పరిశుద్ధాత్మకు విరోధముగా మాటలాడువానికి ఈ యుగమందైనను రాబోవు యుగమందైనను పాపక్షమాపణ లేదు.” మరియు ఇది పరిశుద్ధ గ్రంథాల్లోని ఈ భాగాల మీద ఒక సాధారణ వ్యాఖ్యానంగా కూడా పనిచేస్తుంది. మీ అందరికీ ఇప్పుడు దీని గురించిన అవగాహన ఉందని నేను విశ్వసిస్తున్నాను.

ఇప్పుడు మనం లేఖనాల నుండి క్రింది ప్రకరణాలు చదువుదాం.

12. యేసు పునరుత్థానుడైన తర్వాత తన శిష్యులకు చెప్పిన వాక్కులు

యోహాను 20:26-29 ఎనిమిది దినములైన తరువాత ఆయన శిష్యులు మరల లోపల ఉన్నప్పుడు తోమా వారితోకూడ ఉండెను. తలుపులు మూయబడియుండగా యేసు వచ్చి మధ్యను నిలిచి, మీకు సమాధానము కలుగును గాక అనెను. తరువాత తోమాను చూచి, నీ వ్రేలు ఇటు చాచి నా చేతులు చూడుము; నీ చెయ్యి చాచి నా ప్రక్కలో ఉంచి, అవిశ్వాసివి కాక విశ్వాసివై యుండుమనెను. అందుకు తోమా ఆయనతో, నా ప్రభువా, నా దేవా అనెను. యేసు, నీవు నన్ను చూచి నమ్మితివి, చూడక నమ్మినవారు ధన్యులని అతనితో చెప్పెను.

యోహాను 21:16-17 మరల ఆయన, యోహాను కుమారుడవైన సీమోనూ, నన్ను ప్రేమించుచున్నావా? అని రెండవసారి అతనిని అడుగగా అతడు, అవును ప్రభువా, నేను నిన్ను ప్రేమించుచున్నానని నీవే యెరుగుదువని ఆయనతో చెప్పెను; ఆయన, నా గొఱ్ఱెలను కాయుమని చెప్పెను. మూడవసారి ఆయన, యోహాను కుమారుడవైన సీమోనూ, నన్ను ప్రేమించుచున్నావా? అని అతనిని అడిగెను. నన్ను ప్రేమించుచున్నావా అని మూడవసారి తన్ను అడిగినందుకు పేతురు వ్యసనపడి, ప్రభువా, నీవు సమస్తము ఎరిగినవాడవు, నిన్ను ప్రేమించుచున్నానని నీవే యెరుగుదువని ఆయనతో చెప్పెను.

యేసు ప్రభువు తన పునరుత్థానం తర్వాత తన శిష్యుల కోసం చేసిన మరియు చెప్పిన కొన్ని విషయాలు ఈ భాగాల్లో వివరించబడ్డాయి. ముందుగా, పునరుత్థానానికి ముందు మరియు పునరుత్థానమైన తర్వాత, యేసు ప్రభువులో కనిపించే వ్యత్యాసాలు చూద్దాం. ఆయన ఇప్పటికీ గడచిన రోజులలో ఉన్నటువంటి ప్రభువైన యేసుగానే ఉన్నాడా? పునరుత్థానం తర్వాత యేసు ప్రభువు గురించి వర్ణించే క్రింది పంక్తులను లేఖనాలలో ఉన్నాయి: “తలుపులు మూయబడియుండగా యేసు వచ్చి మధ్యను నిలిచి, మీకు సమాధానము కలుగును గాక అనెను.” ఆ సమయంలో ప్రభువైన యేసు ఇక ఎంతమాత్రమూ శరీరంలో లేడనీ, అప్పుడు ఆయన ఆత్మ సంబంధమైన శరీరంలో ఉన్నాడనీ అత్యంత స్పష్టంగా ఉంది. శరీరధారిగా ఉండే పరిమితులను ఆయన అధిగమించిన కారణంగానే అలా జరిగింది; తలుపు మూసి ఉన్నప్పటికీ, ఆయన వ్యక్తుల మధ్యకు రాగలడు తనను చూడటానికి అనుమతించగలడు. పునరుత్థానం తర్వాత యేసు ప్రభువుకు మరియు పునరుత్థానానికి ముందు శరీరధారుడైన యేసు ప్రభువుకు మధ్య ఉన్న గొప్ప వ్యత్యాసం ఇదే. ఆ క్షణంలోని ఆయన ఆత్మ సంబంధిత శరీరపు రూపానికి మరియు గతంలో యేసు ప్రభువుగా కనిపించినప్పటి రూపానికి తేడా లేకపోయినప్పటికీ, ఆ క్షణంలోని యేసు ప్రభువు మనుష్యులకు అపరిచితుడిగా అనిపించాడు. ఎందుకంటే, చనిపోయిన దేహం నుండి పునరుత్థానం చెందిన తర్వాత ఆయన ఒక ఆత్మ సంబంధమైన శరీరంగా మారాడు మరియు ఆయన మునుపటి శరీరంతో పోలిస్తే, ఈ ఆత్మ సంబంధమైన శరీరం మనుష్యులకు మరింత అస్పష్టంగా మరియు గందరగోళంగా అనిపించింది. ఇది యేసు ప్రభువుకు మరియు మనుష్యులకు మధ్య మరింత దూరాన్ని కూడా సృష్టించింది మరియు ఆ క్షణంలో యేసు ప్రభువు మరింత అంతుచిక్కని విధంగా మారాడని కూడా మనుష్యులు తమ హృదయాల్లో భావించారు. మనుష్యుల్లోని ఈ ఆలోచనలు మరియు భావాలనేవి వారిని అకస్మాత్తుగా దేవుడిని చూడలేము లేదా తాకలేము అని విశ్వసించే యుగానికి తీసుకువచ్చాయి. కాబట్టే, యేసు ప్రభువు తన పునరుత్థానం తర్వాత చేసిన మొదటి పని ఏమిటంటే, ప్రతిఒక్కరూ తనను చూడటానికి అనుమతించాడు. తద్వారా, ఆయన ఉన్నాడని నిర్ధారించడంతోపాటు తన పునరుత్థాన వాస్తవాన్ని ధృవీకరించాడు. అంతేకాకుండా, ఈ చర్య అనేది మనుష్యులతో ఆయనకున్న బంధాన్ని పునరుద్ధరించింది. ఆయన శరీరధారిగా పని చేస్తున్నప్పుడు, ఆయన క్రీస్తుగా ఉన్నప్పుడు, వారు చూడగలిగే మరియు తాగగలిగే స్థితికి తీసుకువెళ్లింది. తద్వారా, జరిగిన ఒక పరిణామం ఏమిటంటే, యేసు ప్రభువు సిలువకు వ్రేలాడదీయబడిన తరువాత ఆయన మరణం నుండి పునరుత్థానం చేయబడ్డాడనే విషయంలో మనుష్యులకు ఎటువంటి సందేహం లేకుండా పోయింది మరియు మానవాళిని విమోచించడానికి ప్రభువైన యేసు చేసిన కార్యములో వారికి ఎటువంటి సందేహం లేకపోయింది. మరొక ఫలితం ఏమిటంటే, ప్రభువైన యేసు తన పునరుత్థానం తర్వాత మనుష్యులకు కనిపించడంతోపాటు తనను చూడడానికి మరియు తాకడానికి వారిని అనుమతించడం ద్వారా, యేసు ప్రభువు “అదృశ్యమయ్యాడు” లేదా “మాట కూడా చెప్పకుండా వెళ్ళిపోయాడు” అనే ఊహాజనిత ప్రాతిపదికన మనుష్యులు మళ్లీ గత ధర్మశాస్త్ర యుగానికి తిరిగి వెళ్లకుండా, కృపా యుగంలోనే స్థిరంగా ఉండేలా చేశాడు. ఆ విధంగా, మనుష్యులు ముందుకు మాత్రమే వెళ్లేలా, యేసు ప్రభువు బోధనలను మరియు ఆయన చేసిన కార్యాన్ని అనుసరించేలా ఆయన నిర్ధారించాడు. ఆవిధంగా, కృపా యుగంలోని కార్యములో ఒక కొత్త దశ అధికారికంగా తెరవబడింది మరియు ధర్మశాస్త్ర యుగం క్రింద జీవిస్తున్న మనుష్యులు ఆ క్షణం నుండి, అధికారికంగా కొత్త యుగంలోకి ప్రవేశించారు. అలా వాళ్లు కొత్త ప్రారంభంలోకి అడుగుపెట్టారు. ఈ విధంగా, పునరుత్థానం తర్వాత ప్రభువైన యేసు మానవాళికి కనిపించడంలోని పలువిధమైన అర్థాలు ఉన్నాయి.

యేసు ప్రభువు ఇప్పుడు ఆత్మ సంబంధమైన దేహంలో నివసిస్తున్నాడు కాబట్టి, ప్రజలు ఆయనను ఎలా స్పర్శించగలరు మరియు ఆయనను ఎలా చూడగలరు? ఈ ప్రశ్న ప్రభువైన యేసు ప్రత్యక్షత ప్రాముఖ్యతను మానవాళికి స్పృశిస్తుంది. మనము ఇప్పుడే చదివిన లేఖన వాక్యభాగములలో మీరు ఏదైనా గమనించారా? సాధారణంగా, ఆత్మ సంబంధమైన శరీరాలను చూడలేరు లేదా తాకలేరు మరియు పునరుత్థానం తర్వాత ప్రభువైన యేసు చేపట్టిన పని ఇప్పటికే పూర్తయింది. కాబట్టి సైద్ధాంతికంగా, ఆయన వారితో కలవడానికి తన అసలు రూపంలో మనుష్యుల మధ్యకు తిరిగి రావాల్సిన అవసరం లేదు. అయితే, తోమావంటి వ్యక్తులకు ప్రభువైన యేసు ఆత్మ సంబంధమైన శరీరంలో కనిపించడమనేది ఆయన ప్రత్యక్షత యొక్క ప్రాముఖ్యతను మరింత నిర్దిష్టంగా చేసింది. తద్వారా, ప్రజల హృదయాల్లో అది మరింత లోతుగా చొచ్చుకుపోయింది. తోమా వద్దకు ఆయన వచ్చినప్పుడు, సందేహము కలిగియున్ తోమాను తన చేయి తాకడానికి అనుమతించాడు మరియు అతడితో ఇలా చెప్పాడు: “నీ చెయ్యి చాచి నా ప్రక్కలో ఉంచి, అవిశ్వాసివి కాక విశ్వాసివై యుండుమనెను.” ఈ మాటలు మరియు చర్యలనేవి ప్రభువైన యేసు తన పునరుత్థానం తర్వాత మాత్రమే చెప్పాలనుకున్న మరియు చేయాలనుకున్న విషయాలేమీ కావు; నిజానికి, అవన్నీ ఆయన్ని సిలువకు వ్రేలాడదీయక ముందే చేయాలనుకున్న పనులు. యేసు ప్రభువుని సిలువకు వ్రేలాడదీయబడక ముందే, తోమాలాంటి వ్యక్తుల గురించి ఆయన అప్పటికే అవగాహన కలిగి ఉన్నాడని స్పష్టమవుతుంది. కాబట్టి, దీని నుండి మనం ఏమి చూడవచ్చు? పునరుత్థానం తర్వాత కూడా ఆయన ముందున్న ప్రభువైన యేసుగానే ఉన్నాడు. ఆయన గుణగణాలు మారలేదు. తోమాలో సందేహాలు అప్పుడప్పుడే మొగ్గ తొడిగినవి కావు. నిజానికి, ప్రభువైన యేసును వెంబడిస్తున్న సమయమంతా అవి అతనితోనే ఉన్నాయి. అయితే, ఇక్కడ యేసు ప్రభువు మరణం నుండి పునరుత్థానుడై, ఆత్మ సంబంధమైన ప్రపంచం నుండి తన అసలు స్వరూపంతో, తన అసలైన స్వభావంతో మరియు మానవజాతి గురించిన అవగాహనతో తిరిగి వచ్చాడు, కాబట్టే, ఆయన ముందుగా తోమా వద్దకు వెళ్ళాడు మరియు తోమాను తన ప్రక్కటెముకలను తాకనివ్వడం, పునరుత్థానుడైన తర్వాత తన ఆత్మ సంబంధమైన శరీరాన్ని తోమాను చూడనివ్వడమే కాకుండా, ఉనికిలో ఉన్న ఆత్మ సంబంధమైన శరీరాన్ని తాకడానికి మరియు అనుభూతి చెందడానికి అవకాశం ఇవ్వడం ద్వారా, అతడు తన సందేహాలను పూర్తిగా వదిలేయాలని ఆయన కోరుకున్నాడు. ప్రభువైన యేసును సిలువకు వ్రేలాడదీయడానికి ముందు వరకు, క్రీస్తు ఆయనేనా అని అనుమానించేవాడు మరియు ఆయనను విశ్వసించలేదు. అతడు తన కళ్ళతో ఏం చూడగలడు, అతడు తన చేతులతో ఏమి తాకగలడు అనేదాని ఆధారంగా మాత్రమే దేవుని మీద అతని విశ్వాసం స్థాపించబడింది. ప్రభువైన ఈ రకమైన వ్యక్తి విశ్వాసం గురించి యేసుకు మంచి అవగాహన ఉంది. అలాంటివారు పరలోకములోని దేవుణ్ణి మాత్రమే విశ్వసించారు మరియు దేవుడు పంపిన వ్యక్తిని లేదా శరీరంలో ఉండే క్రీస్తును వారు విశ్వసించలేదు మరియు వారు ఆయన్ని అంగీకరించరు. ప్రభువైన యేసు ఉనికిని తోమా గుర్తించి మరియు విశ్వసించటానికి మరియు దేవుడు నిజంగా శరీరధారియై వచ్చాడని తోమా విశ్వసించడం కోసం, తోమా తన చేయిని చాచి, ఆయన పక్కటెముకను తాకడానికి ఆయన అనుమతించాడు. యేసు ప్రభువు పునరుత్థానానికి ముందు మరియు ఆయన పునరుత్థానం తరువాత తోమా సందేహించే విధానంలో ఏదైనా భిన్నత్వం ఉందా? అతడు ఎల్లప్పుడూ సందేహిస్తూనే ఉన్నాడు మరియు యేసు ప్రభువు ఆత్మ సంబంధమైన దేహం అతనికి వ్యక్తిగతంగా కనిపించడం మరియు ఆయన శరీరం మీద మేకుల గుర్తులను తాకి చూడడం తప్ప, అతని సందేహాలను ఎవరైనా పరిష్కరించడమో, వాటిని వదిలించుకునేందుకో అతనికి ఎటువంటి ఆస్కారం లేదు. కాబట్టే, తన పక్కటెముకను తాకడానికి తోమాను యేసు ప్రభువు అనుమతించడంతో మొదలుపెట్టి, దేహం మీది మేకు గుర్తుల ఉనికిని నిజమేనని అనిపించేలా చేయడం ద్వారా తోమాకున్న సందేహం తొలగిపోయింది మరియు యేసు ప్రభువు పునరుత్థానుడై వచ్చాడని అతనికి నిజంగా తెలిసింది మరియు ప్రభువైన యేసే నిజమైన క్రీస్తు అని మరియు దేవుడే శరీరధారిగా వచ్చాడని అతడు అంగీకరించాడు మరియు విశ్వసించాడు. ఈ విధంగా, తోమా సందేహం తొలగిపోయినప్పటికీ, క్రీస్తును కలిసే అవకాశాన్ని మాత్రం అతడు శాశ్వతంగా కోల్పోయాడు. ఆయనతో కలిసి ఉండే అవకాశాన్ని, ఆయన్ని అనుసరించే, ఆయన్ని తెలుసుకునే అవకాశాన్ని అతడు శాశ్వతంగా కోల్పోయాడు. క్రీస్తు తనను పరిపూర్ణం చేసే అవకాశాన్ని అతడు కోల్పోయాడు. ప్రభువైన యేసు స్వరూపం మరియు ఆయన మాటలనేవి సందేహాలతో నిండిన వారి విశ్వాసం మీద ఒక ముగింపు ఇచ్చాయి మరియు తీర్పు తీర్చాయి. ఆయన తన వాస్తవ వాక్కుల మరియు చర్యలను ఇలాంటి సందేహాలతో నిండిన వ్యక్తులకు, పరలోకంలో ఉన్న దేవుణ్ణి మాత్రమే విశ్వసించిన వారికి, క్రీస్తును విశ్వసించలేని వారికి చెప్పడానికి ఉపయోగించాడు: దేవుడు వారి విశ్వాసాన్ని మెచ్చుకోలేదు, లేదా అనుమానిస్తూ తనను అనుసరించినందుకూ వారిని మెచ్చుకోలేదు. దేవుడు తన గొప్ప కార్యమును పూర్తి చేసిన రోజునే వాళ్లు దేవుణ్ణి మరియు క్రీస్తును పూర్తిగా విశ్వసించిన రోజవుతుంది. అయితే, ఆ రోజు అనేది వారి సందేహం మీద తీర్పు తీర్చిన రోజుగా కూడా ఉంటుంది. క్రీస్తుపట్ల వారికున్న వైఖరి అనేది వారి విధిని నిర్ణయించింది మరియు వారి మొండి సందేహం కారణంగా, వారి విశ్వాసం వారికి ఎలాంటి ఫలితం అందించలేదు మరియు వారి కాఠిన్యంతో వారి ఆశలు ఫలించలేదు. పరలోకములో ఉన్న దేవుని మీద వారి విశ్వాసం అనేది భ్రమలతో నిండిపోయింది మరియు క్రీస్తుపట్ల వారి సందేహం అనేది వాస్తవానికి దేవునిపట్ల వారికున్న నిజమైన వైఖరి అని చెప్పవచ్చు. వాళ్లు యేసు ప్రభువు శరీరం మీద ఉన్నటువంటి మేకుల గుర్తులను తాకినప్పటికీ, వారి విశ్వాసం పనికిరానిది మరియు వారు సాధించే ఫలితం అనేది వెదురు బుట్టతో నీటిని తోడినట్లుగా మాత్రమే వర్ణించబడుతుంది, అదంతా, వృధా ప్రయాస మాత్రమే. తోమాతో యేసు ప్రభువు చెప్పినది కూడా చాలా స్పష్టంగా ప్రతి వ్యక్తికి చెప్పే విధానమైయున్నది: పునరుత్థానుడైన యేసు ప్రభువు ముప్పై మూడున్నర ఏళ్లు మానవజాతి మధ్య పనిచేసిన యేసు ప్రభువే. ఆయన సిలువకు వ్రేలాడదీయబడినప్పటికీ మరియు మరణపు ఛాయను ఆయన అనుభవించినప్పటికీ, మరియు ఆయన పునరుత్థానం అనుభవించినప్పటికీ, ఏ విషయములోనూ ఆయన ఎటువంటి మార్పునకు గురికాలేదు. ఆయన ఇప్పుడు తన శరీరం మీద మేకుల గుర్తులు కలిగి ఉన్నప్పటికీ, ఆయన పునరుత్థానుడై, సమాధి నుండి బయటికి వచ్చినప్పటికీ, ఆయన స్వభావం, మానవజాతిపట్ల ఆయన అవగాహన మరియు మానవజాతిపట్ల ఆయన ఉద్దేశాలు కొంచెం కూడా మారలేదు. అలాగే, తాను సిలువ నుండి దిగి వచ్చాననీ, పాపంపై విజయం సాధించాననీ, కష్టాలను అధిగమించాననీ, మరణంపై విజయం సాధించాననీ ఆయన మనుష్యులకు చెబుతున్నాడు. మేకుల గుర్తులనేవి సాతాను మీద ఆయన విజయానికి సాక్ష్యం. మానవజాతి మొత్తాన్ని విజయవంతంగా విమోచించడానికి పాపపరిహారార్థంగా ఆయన బలి అయ్యాడు. తాను ఇప్పటికే మానవజాతి పాపాలను నా మీద మోసికొని ఉన్నానని మరియు విమోచన కార్యాన్ని పూర్తి చేసాననీ ఆయన మనుష్యులకు చెప్పుచుండెను. ఆయన తన శిష్యులను చూడడానికి తిరిగి వచ్చినప్పుడు, తన రూపం గురించి వారికి ఇలా సందేశం ఇచ్చాడు: “నేను ఇంకా సజీవముగానే ఉన్నాను, నేను ఇంకా ఉనికిలోనే ఉన్నాను; ఈ రోజు నేను నిజంగా మీ ముందు నిలబడి ఉన్నాను కాబట్టి, మీరు నన్ను చూడవచ్చు మరియు తాకవచ్చు. నేను ఎల్లప్పుడూ మీతోనే ఉంటాను.” తోమా ఘటనను భవిష్యత్తులోని మనుష్యులకు హెచ్చరికగా ఉపయోగించాలని యేసు ప్రభువు కోరుకున్నాడు: యేసు ప్రభువు మీద మీకున్న విశ్వాసంతో మీరు ఆయన్ని చూడనప్పటికీ లేదా తాకలేనప్పటికీ, మీ నిజమైన విశ్వాసంతో మాత్రమే మీరు ఆశీర్వదించబడుతారు మరియు మీ నిజమైన విశ్వాసం కారణంగానే మీరు యేసు ప్రభువును చూస్తారు మరియు ఇలాంటి వ్యక్తి మాత్రమే ఆశీర్వదించబడుతాడు.

 యేసు ప్రభువు తోమాకి ప్రత్యక్షమైనప్పుడు, ఆయన అతనితో మాట్లాడినట్లుగా బైబిలులో నమోదు చేయబడిన ఈ మాటలనేవి కృపా యుగంలోని ప్రజలందరికీ గొప్ప సహాయకరంగా ఉంటాయి. తోమాకు చూపిన ఆయన ప్రత్యక్షత మరియు అతనితో ఆయన మాట్లాడిన మాటలు అనేవి ఆ తర్వాత వచ్చిన తరాల మీద తీవ్ర ప్రభావం చూపాయి; అవి శాశ్వతమైన ప్రాముఖ్యతను కలిగి ఉంటాయి. దేవుని మీద ఎన్నో సందేహాలను కలిగియున్నప్పటికీ, దేవునియందు నమ్మకం కలిగిన వ్యక్తిగా తోమా ప్రాతినిధ్యం వహించాడు. అలాంటివాళ్లు అనుమానముతో కూడిన స్వభావమును కలిగి ఉంటారు, అలాంటివారు దుష్ట హృదయాలను కలిగి ఉంటారు, ఇలాంటివారందరూ నమ్మకద్రోహులు మరియు దేవుడు నెరవేర్చగల వాటియందు నమ్మకం కలిగియుండరు. వీళ్లు దేవుని సర్వాధికారాన్నీ మరియు ఆయన సార్వభౌమత్వాన్నీ విశ్వసించరు మరియు శరీరధారియైన దేవుణ్ణి కూడా వీళ్లు విశ్వసించరు. అయినప్పటికీ, ప్రభువైన యేసు పునరుత్థానం అనేది వారికున్న ఇలాంటి లక్షణాల నేపథ్యంలోనే జరిగింది మరియు వాళ్లు తమ స్వంత సందేహాన్ని కనుగొనడాని, వారి స్వంత సందేహాన్ని గుర్తించడానికి మరియు వారి స్వంత ద్రోహాన్ని అంగీకరించడానికి వారికి అవకాశం కల్పించింది. తద్వారా, ప్రభువైన యేసు ఉనికిని మరియు పునరుత్థానాన్ని వాళ్లు నిజంగా విశ్వసిస్తారు. తోమాతో జరిగినదంతా తరువాతి తరాల వారికి ఒక హెచ్చరికలాంటిది మరియు ముందుజాగ్రత్తలాంటిది. తద్వారా, తోమా లాగా సందేహించవద్దని ఎక్కువ మంది వ్యక్తులు హెచ్చరించబడుతారు మరియు వాళ్లు తమను తాము సందేహంతో నింపుకుంటే, వాళ్లు చీకట్లో మునిగిపోతారు. మీరు దేవుణ్ణి అనుసరించినప్పటికీ, తోమా లాగా ఎల్లప్పుడూ దేవుని పక్కటెముకను తాకాలనీ మరియు ఆయన శరీరం మీది మేకుల గుర్తులను గుర్తించి నిర్ధారణ పొందాలని, దేవుడు ఉన్నాడా లేదా అనే విషయాన్ని నిరూపణ చేయాలని, ధృవీకరించాలనీ ఊహించినట్లయితే దేవుడు నిన్ను విడిచిపెడతాడు. అందుచేత, మనుష్యులు తోమాలాగా ఉండకూడదనీ, తమ కళ్లతో చూడగలిగే వాటినే వాళ్లు మాత్రమే విశ్వసించాలనీ, స్వచ్ఛమైన, నిజాయితీగల వ్యక్తులుగా ఉండాలనీ, దేవునిపట్ల సందేహాలు కలిగి ఉండకూడదనీ, విశ్వాసంతో ఆయన్ని అనుసరించాలనీ యేసు ప్రభువు కోరుకున్నాడు. ఇలాంటి వ్యక్తులే ఆశీర్వాదాలు పొందుతారు. ప్రభువైన యేసు మనుష్యుల నుండి కోరుకునేది ఈ చిన్న కోరిక మాత్రమే. అలాగే, ఆయన అనుచరులకు ఇదొక ఒక హెచ్చరికగా ఉన్నది.

పూర్తిగా సందేహాలతో నిండిన వారిపట్ల ప్రభువైన యేసు వైఖరి అనేది పైవిధంగా ఉంటుంది. కాబట్టి, తనని నిజాయితీగా విశ్వసించగల మరియు అనుసరించగల వారి కోసం యేసు ప్రభువు ఏం చెప్పాడు మరియు ఏం చేసాడు? ప్రభువైన యేసుకు మరియు పేతురుకు మధ్య జరిగిన సంభాషణ ద్వారా మనం తదుపరి ఆ విషయాన్నే తెలుసుకోబోతున్నాం.

ఈ సంభాషణలో, పేతురును యేసు ప్రభువు పదే పదే “యోహాను కుమారుడవైన సీమోనూ, నన్ను ప్రేమించుచున్నావా?” అని అడిగాడు. తన పునరుత్థానం తర్వాత, పేతురువంటి వ్యక్తులనుండి, క్రీస్తును నిజంగా విశ్వసించే మరియు ప్రభువును ప్రేమించడానికి ప్రయత్నించే వ్యక్తుల నుండి యేసు ప్రభువు కోరుకునే ఒక ఉన్నత ప్రమాణం ఇది. ఈ ప్రశ్న ఒక విధమైన పరిశోధన మరియు విచారణలాంటిది. అయితే, అంతకుమించి, పేతురువంటి వ్యక్తులకు ఇది అవసరమైయున్నది మరియు అపేక్షయైయున్నది. యేసు ప్రభువు ప్రశ్నించే పద్ధతిని ఉపయోగించాడు. తద్వారా, మనుష్యులు తమలో తాము ప్రతిబింబిస్తారు మరియు తమలోకి తాము చూసుకుంటారు మరియు ఇలా అడుగుతారు: మనుష్యుల నుండి యేసు ప్రభువు కోరుకునేదేమిటి? నేను ప్రభువును ప్రేమిస్తున్నానా? నేను దేవుణ్ణి ప్రేమించే వ్యక్తినేనా? నేను దేవుణ్ణి ఎలా ప్రేమించాలి? పేతురును మాత్రమే యేసు ప్రభువు ఈ ప్రశ్న అడిగినప్పటికీ, నిజం ఏమిటంటే, పేతురును ఈ ప్రశ్నలు అడగడం ద్వారా, దేవుణ్ణి ప్రేమించాలని కోరుకునే అనేకమందిని ఇదే విధమైన ప్రశ్న అడగడానికి ఈ అవకాశం ఉపయోగించుకోవాలని ఆయన కోరుకున్నాడు. యేసు ప్రభువు నోటి నుండి ఈ ప్రశ్నను స్వీకరించడానికి, ఈ రకమైన వ్యక్తులకు ప్రతినిధిగా వ్యవహరించడానికి పేతురు మాత్రమే ఆశీర్వదించబడ్డాడు.

యేసు ప్రభువు తన పునరుత్థానం తర్వాత, తోమాతో “నీ చెయ్యి చాచి నా ప్రక్కలో ఉంచి, అవిశ్వాసివికాక విశ్వాసివై యుండుమనెను.” అలాగే, పేతురును మూడుసార్లు వరుసగా “యోహాను కుమారుడవైన సీమోనూ, నన్ను ప్రేమించుచున్నావా?” అని అడిగాడు. ఈ వాక్యాలనేవి ప్రభువైన యేసు వైఖరిలోని దృఢత్వాన్ని మరియు ఆయన ప్రశ్నించే సమయంలో ఆయన అనుభవించిన ఆవశ్యకతను మనుష్యులు మెరుగ్గా అనుభూతి చెందేలా చేస్తాయి. సందేహంతో నిండిన మనస్సుతో ఉన్న తోమా విషయానికొస్తే, నమ్మకంలేని అతని స్వభావం కారణంగా, అతను తన చేతిని చాచడానికి మరియు ఆయన శరీరంలోని మేకు గుర్తులు తాకడానికి యేసు ప్రభువు అనుమతించాడు. యేసు ప్రభువు పునరుత్థానుడైన మనుష్య కుమారుడని అతడు విశ్వసించడానికి మరియు క్రీస్తుగా ప్రభువైన యేసు యొక్క గుర్తింపును అంగీకరించడానికి ఇది దారితీసింది. అలాగే, తోమాను ప్రభువైన యేసు కఠినంగా మందలించకపోయినా, మరియు అతని గురించి స్పష్టమైన తీర్పును ప్రకటించకపోయినా, ఆయన తోమాను అర్థము చేసుకున్నాడని తోమాకు తెలియజేయడం కోసం ఆయన ఆచరణాత్మక చర్యలు ఉపయోగించాడు. అదే సమయంలో, ఆ రకమైన వ్యక్తిపట్ల ఆయన తన వైఖరిని మరియు దృఢచిత్తాన్ని కూడా ప్రదర్శించాడు. ఆ విధమైన వ్యక్తి నుండి యేసు ప్రభువు కోరుకునేవాటిని మరియు ఎదురుచూచేవాటిని ఆయన చెప్పిన వాటిని నుండి చూడలేము. ఎందుకంటే, తోమావంటి వ్యక్తులకు నిజమైన విశ్వాసం లేశమంత కూడా ఉండదు. ప్రభువైన యేసు కోరుకునేవి అలాంటి వాళ్లకి చాలా దూరంలో ఉంటాయి. అయితే, పేతురువంటి వ్యక్తులపట్ల ఆయన వెల్లడించిన వైఖరి అనేది దీనికి పూర్తి భిన్నమైనది. పేతురు తన చేయి చాచి, ఆయనకు వేసిన మేకుల గుర్తులను తాకలని ఆయన కోరలేదు, లేక పేతురుతో, “అవిశ్వాసివి కాక విశ్వాసివైయుండు” అని అనలేదు. దానికి బదులుగా, ఆయన అదే ప్రశ్నను పేతురును పదే పదే అడిగాడు. ఈ ప్రశ్న ఆలోచింపజేసేది మరియు అర్థవంతమైనది. క్రీస్తును అనుసరించే ప్రతి ఒక్కరికీ ఈ ప్రశ్న పశ్చాత్తాపమును మరియు భయమును కలిగిస్తుంది. అయితే, యేసు ప్రభువు యొక్క విదారమును, దుఃఖకరమైన మానసిక స్థితిని అనుభూతి చెందేలా కూడా చేస్తుంది. మరియు వారు ఎక్కువ బాధలోను మరియు శ్రమలలోను ఉన్నప్పుడు, ప్రభువైన యేసు క్రీస్తు యొక్క శ్రద్ధను మరియు ఆయన సంరక్షణను వారు మరింతగా అర్థం చేసుకోగలుగుతారు; ఆయన గంభీరమైన బోధనను మరియు పవిత్రమైన యథార్థమైన వ్యక్తుల కఠిన అవసరాలను వాళ్లు గ్రహిస్తారు. ఈ సాధారణ వాక్కులతో వెల్లడి చేయబడిన వ్యక్తులపట్ల ప్రభువు అంచనాలనేవి కేవలం ఆయనను విశ్వసించడం మరియు అనుసరించడం మాత్రమే కాకుండా, ఆయన మీద ప్రేమను కలిగి ఉండడం, నీ ప్రభువు మరియు నీ దేవుణ్ణి ప్రేమించడం అని మనుష్యులు భావించేందుకు ప్రభువైన యేసు యొక్క ప్రశ్న ఉపయోగపడుతుంది. ఈ రకమైన ప్రేమ అనేది సంరక్షణయు మరియు విధేయతయునైయున్నది. ఇది ఎలా ఉంటుందంటే మనుష్యులు దేవుని కోసం జీవించడం, దేవుని కోసం చనిపోవడం, ప్రతి ఒక్కటీ దేవునికి అంకితం చేయడం మరియు దేవుని కోసం ప్రతిఒక్కటీ ఖర్చు చేయడం మరియు ఇవ్వడం అనే విధంగా ఉంటుంది. ఈ రకమైన ప్రేమ దేవునికి ఆదరణను కూడా ఇస్తుంది, సాక్ష్యాన్ని ఆయన ఆస్వాదించడానికి మరియు విశ్రాంతి తీసుకోవడానికి కూడా అనుమతినిస్తుంది. ఇది మానవజాతి అంతా దేవునికి తిరిగి చెల్లించుటయైయున్నద, ఇది మనిషి బాధ్యత, తప్పనిసరిగా చేయవలసిన నిబద్ధత మరియు కర్తవ్యమైయున్నది మరియు ఇది మనుష్యులు వారి జీవితాంతం అనుసరించాల్సిన నిజమైన మార్గమైయున్నది. ఈ మూడు ప్రశ్నలనేవి పేతురు నుండి మరియు పరిపూర్ణులుగా తయారయ్యే మనుష్యులందరి నుండి ప్రభువైన యేసు కోరుకునే ఒక కోరిక మరియు ఆయన వారికి అందించే ఒక ఉపదేశమై ఉన్నాయి. ఈ మూడు ప్రశ్నలే పేతురును అతని జీవితంలో అతని మార్గాన్ని చివరి వరకు అనుసరించడానికి నడిపించాయి మరియు ప్రేరేపించాయి మరియు యేసు ప్రభువు నుండి విడిపోయినప్పుడు ఈ ప్రశ్నలే పేతురును పరిపూర్ణంగా మార్చడానికి దారితీశాయి. అతడిని నడిపించాయి. ఎందుకంటే, ప్రభువు కొరకు అతనికున్న ప్రేమ, ప్రభువు హృదయంపట్ల అతనికున్న శ్రద్ధ, ప్రభువుకు విధేయత చూపడం, ప్రభువుకు ఆదరణను కలిగించడం మరియు ఈ ప్రేమ కారణంగానే అతను తనను సంపూర్ణముగా అర్పించడం మరియు అతని మొత్తం జీవితాన్ని అర్పించడమే ఇందుకు కారణం.

కృపా యుగంలో, ప్రధానంగా రెండు రకాల మనుష్యుల కోసం దేవుని కార్యము సాగింది. మొదటిది, ఆయనను విశ్వసించే, అనుసరించే వ్యక్తి, ఆయన ఆజ్ఞలను పాటించగలిగే వ్యక్తి, సిలువను భరించి, కృపా యుగపు మార్గంలో ముందుకు సాగాలి. ఈ రకమైన వ్యక్తి దేవుని ఆశీర్వాదం పొంది దేవుని కృపను ఆనందిస్తాడు. రెండవ రకానికి సంబంధించిన వ్యక్తి ఎవరంటే పరిపూర్ణుడవ్వాలని కోరుకునే పేతురువంటి వ్యక్తి. అందుచేత, ప్రభువైన యేసు పునరుత్థానుడైన తర్వాత, ముందుగా ఆయన ఈ రెండు అత్యంత అర్థవంతమైన పనులను చేశాడు. ఒకటి తోమాతో, మరొకటి పేతురుతో చేశాడు. ఈ రెండు విషయాలు దేనిని సూచిస్తున్నాయి? మానవాళిని రక్షించాలనే దేవుని నిజమైన ఉద్దేశాలను అవి సూచిస్తున్నాయా? మానవజాతిపట్ల దేవుని యథార్థతను అవి సూచిస్తున్నాయా? తోమాతో ఆయన చేసిన పని ఏమిటంటే, అనుమానించడం మానేసి, విశ్వసించండి అని మనుష్యులను హెచ్చరించడం. పేతురుతో ఆయన చేసిన పని ఏమిటంటే, పేతురులాంటి వ్యక్తుల విశ్వాసాన్ని బలోపేతం చేయడం మరియు ఆ రకమైన వ్యక్తి నుండి ఆయన కోరుకున్నవాటిని స్పష్టం చేయడం, వాళ్లు ఏ లక్ష్యాలను అనుసరించాలో చూపించడం.

ప్రభువైన యేసు పునరుత్థానుడైన తర్వాత, వీళ్ళు నాకు అవసరమని భావించిన వ్యక్తులకు ఆయన కనిపించాడు. వారితో మాట్లాడాడు మరియు వారికి కావాలసిన వాటిని తీర్చాడు. మనుష్యులపట్ల ఆయనకున్న ఉద్దేశాలను మరియు తలంపులను ఆయన వదిలివేసాడు. అంటే, శరీరధారియైన దేవునివలె మానవజాతిపట్ల మరియు మనుష్యుల అవసరాలపట్ల ఆయన శ్రద్ధ ఎన్నటికీ మారలేదు; ఆయన శరీరములో ఉన్నప్పుడు, ఆయనను సిలువకు వ్రేలాడదీయబడి మరియు పునరుత్థానుడైన తరువాత ఆయన ఆత్మ సంబంధిత శరీరంలో ఉన్నప్పుడు కూడా అవి అలాగే ఉన్నాయి. ఆయన సిలువ ఎక్కడానికి ముందు ఈ శిష్యుల గురించి ఆందోళన చెందాడు మరియు ఆయన తన హృదయంలో ప్రతి వ్యక్తి స్థితిని గురించి స్పష్టంగా ఉన్నాడు మరియు ప్రతి వ్యక్తి లోపాలను ఆయన అర్థం చేసుకున్నాడు మరియు మరణించిన తర్వాత, పునరుత్థానుడై, ఆత్మ సంబంధిత శరీరం ధరించినప్పుడు కూడా అతను శరీరధారిగా ఉన్నప్పుడు ఎలా ఉన్నాడో అలాగే ప్రతి వ్యక్తిని అర్థం చేసుకున్నాడు. క్రీస్తుగా తన గుర్తింపును గురించి ప్రజలకు పూర్తిగా తెలియదనే విషయం ఆయనకు తెలుసు. అయినప్పటికీ, శరీరధారిగా ఉన్న సమయంలో మనుష్యుల నుండి ఆయన కఠినమైన కోరికలేవీ కోరలేదు. అయితే, ఆయన పునరుత్థానుడైన తర్వాత, ఆయన వారికి కనిపించాడు మరియు యేసు ప్రభువు దేవుని వద్ద నుండి వచ్చాడనీ మరియు ఆయన శరీరధారిగా వచ్చిన దేవుడనీ వారికి స్పష్టంగా తెలియజేసాడు మరియు ఇందుకోసం ఆయన తన ప్రత్యక్షతను మరియు తన పునరుత్థానాన్ని గొప్ప దర్శనంగా మరియు మానవజాతి జీవితకాల సాధనకు ప్రేరణగా ఉపయోగించాడు. ఆయన మరణం నుండి పునరుత్థానమవ్వడం అనేది ఆయన్ని అనుసరించిన వారందరినీ బలపరచడమే కాకుండా, కృపాయుగంలో ఆయన కార్యమును మానవాళిలో పూర్తిగా అమలు చేసింది. తద్వారా, కృపా యుగంలో ప్రభువైన యేసు యొక్క రక్షణ సువార్త క్రమక్రమంగా మానవాళి నివసించిన ప్రతి మూలకు వ్యాపించింది. పునరుత్థానం తర్వాత, యేసు ప్రభువు ప్రత్యక్షతకు ఏదైనా ప్రాముఖ్యత ఉందని నీవు చెప్పగలవా? ఆ సమయంలో నీవే తోమాగానో లేదా పేతురుగానో అయి ఉండి, నీ జీవితంలో ఈ ఒక్క అత్యంత అర్థవంతమైన విషయాన్ని నీవు ఎదుర్కొంటే, అది నీ మీద ఎలాంటి ప్రభావం చూపుతుంది? దేవుణ్ణి విశ్వసించేందుకు నీ జీవితంలో ఇది అత్యుత్తమమైన మరియు గొప్ప ప్రత్యక్షతగా దీన్ని నీవు చూస్తావా? నీవు దేవుణ్ణి వెంబడించడం, ఆయనను సంతృప్తి పరచడానికి ప్రయత్నించడం మరియు నీ జీవితాంతం దేవుణ్ణి ప్రేమించడం కోసం ప్రయత్నించడం ద్వారా, ఇది మిమ్మల్ని నడిపించే శక్తి అన్నట్లుగా నీవు చూస్తావా? ఈ గొప్ప దర్శనాలను వ్యాప్తి చేయడానికి నీవు జీవితకాలం అంతా కృషి చేసి ఉండేవారా? ప్రభువైన యేసు రక్షణను దేవుడు అప్పగించిన పనిగా వ్యాప్తి చేయడానికి అంగీకరించేవారా? నీవు దీనిని అనుభవించనప్పటికీ, దేవుడు మరియు ఆయన చిత్తం గురించి స్పష్టమైన అవగాహన పొందడానికి తోమా మరియు పేతురులకు సంబంధించిన రెండు ఉదాహరణలు ఆధునిక మానవులకు ఖచ్చితంగా సరిపోతాయి. దేవుడు శరీరధారిగా మారిన తర్వాత, మానవజాతి మధ్య జీవితాన్ని వ్యక్తిగతంగా అనుభవించిన తర్వాత మరియు మానవ జీవితాన్ని వ్యక్తిగతంగా అనుభవించిన తర్వాత, మానవజాతి దుర్నీతిని మరియు ఆ సమయంలో మానవ జీవిత పరిస్థితిని చూసిన తర్వాత, మానవజాతి ఎంత నిస్సహాయంగా, దౌర్భాగ్యకరంగా మరియు దయనీయంగా ఉందనే విషయాన్ని శరీరధారియైన దేవుడు మరింత లోతుగా తెలుసుకున్నాడని చెప్పవచ్చు. ఆయన శరీరంలో ఉన్నప్పుడు కలిగిన మానవత్వం కారణంగా, ఆయన శరీర ప్రవృత్తి కారణంగా, మానవ దయానీయమైన స్థితిపట్ల దేవుడు మరింత సహానుభూతి పొందాడు. ఇది ఆయన తన అనుచరులపట్ల ఎక్కువ శ్రద్ధ చూపేలా చేసింది. బహుశా, ఇవన్నీ మీరు అర్థం చేసుకోలేని విషయాలు కావచ్చు. కానీ, “తీవ్రమైన ఆందోళన” అనే రెండు పదాలు ఉపయోగించి, శరీరధారియైన దేవుడు తన అనుచరుల్లోని ప్రతి ఒక్కరి గురించి అనుభవించిన ఆందోళనను మరియు శ్రద్ధను నేను వివరించగలను. ఈ మాట మానవ భాష నుండి వచ్చినప్పటికీ మరియు ఇది ఎక్కువ మట్టుకుమానవ సంబంధితం అయినప్పటికీ, ఇది నిజంగానే తన అనుచరులపట్ల దేవుని భావాలను వ్యక్తీకరిస్తుంది మరియు వివరిస్తుంది. మనుష్యుల పట్ల దేవునికున్న తీవ్రమైన శ్రద్ధ విషయానికొస్తే, మీరు అనుభవాలు పొందే సమయములో మీరు క్రమక్రమంగా దీనిని అనుభూతి చెందుతారు మరియు దాని రుచిని మీరు పొందుకుంటారు. అయితే, మీ స్వంత స్వభావములో మార్పు జరిగే దానినిబట్టి దేవుని స్వభావాన్ని క్రమంగా అర్థం చేసుకోవడం ద్వారా మాత్రమే ఇది సాధించబడుతుంది. ప్రభువైన యేసు ఇలా కనిపించినప్పుడు, అది మనుష్యులైన తన అనుచరులపట్ల ఆయనలో తీవ్రమైన ఆందోళన కలిగించింది మరియు అది ఆయన ఆత్మ సంబంధమైన శరీరానికి బదిలీ చేయబడుతుంది, లేక అది ఆయన దైవత్వానికి చెందుతుందని కూడా మీరు చెప్పవచ్చు. ఆయన ప్రత్యక్షతను మరోసారి అనుభవించడానికి మరియు దేవుని కాపుదలను మరియు సంరక్షణను మరోసారి అనుభవించడానికి ఇది మనుష్యులను అనుమతిస్తుంది. అదే సమయంలో దేవుడు యుగాన్ని ప్రారంభించేవాడు, యుగాన్ని ఆవిష్కరించేవాడు మరియు యుగాన్ని ముగించేవాడు కూడా అని శక్తివంతంగా రుజువు చేస్తుంది. తన ప్రత్యక్షత ద్వారా, మనుష్యులందరి విశ్వాసాన్ని ఆయన బలపరిచాడు మరియు తానే దేవుడనే వాస్తవాన్ని ప్రపంచానికి నిరూపించాడు. ఇది ఆయన అనుచరులకు శాశ్వతమైన ధృవీకరణను అందించింది మరియు ఆయన తన ప్రత్యక్షత ద్వారా, కొత్త యుగంలో తన కార్యపు ఒక దశను కూడా ప్రారంభించాడు.

13. యేసు రొట్టెను తినుటమరియు తన పునరుత్థానం తర్వాత లేఖనాలను వివరించుట

లూకా 24:30-32 ఆయన వారితోకూడ భోజనమునకు కూర్చున్నప్పుడు, ఒక రొట్టెను పట్టుకొని స్తోత్రము చేసి దాని విరిచి వారికి పంచి పెట్టగా వారి కన్నులు తెరవబడి ఆయనను గుర్తుపెట్టిరి; అంతట ఆయన వారికి అదృశ్యుడాయెను. అప్పుడు వారు, ఆయన త్రోవలో మనతో మాటలాడుచు లేఖనములను మనకు బోధపరచుచున్నప్పుడు మన హృదయము మనలో మండుచుండలేదా అని యొకనితో ఒకడు చెప్పుకొనిరి. 

14. యేసు తినడం కోసం శిష్యులు కాల్చిన చేపలు ఇస్తారు

లూకా 24:36-43 వారు ఈలాగు మాటలాడుచుండగా ఆయన వారి మధ్యను నిలిచి, మీకు సమాధానమవుగాకని వారితో అనెను. అయితే వారు దిగులుపడి భయాక్రాంతులై, భూతము తమకు కనబడెనని తలంచిరి. అప్పుడాయన, మీరెందుకు కలవరపడుచున్నారు? మీ హృదయములలో సందేహములు పుట్టనేల? నేనే ఆయనను అనుటకు నా చేతులను నా పాదములను చూడుడి; నన్ను పెట్టి చూడుడి, నాకున్నట్టుగా మీరు చూచుచున్న యెముకలును మాంసమును భూతమునకుండవని చెప్పి తన చేతులను పాదములను వారికి చూపెను. అయితే వారు సంతోషముచేత ఇంకను నమ్మక ఆశ్చర్యపడుచుండగా ఆయన, ఇక్కడ మీయొద్ద ఏమైన ఆహారము కలదా అని వారినడిగెను. వారు కాల్చిన చేప ముక్కను ఆయనకిచ్చిరి. ఆయన దానిని తీసికొని వారియెదుట భుజించెను.

తర్వాత, పైన చెప్పబడిన లేఖన భాగాలను మనం పరిశీలిద్దాం. మొదటి వాక్యభాగము అనేది యేసు ప్రభువు రొట్టెలు తినుటను గూర్చి మరియు ఆయన పునరుత్థానం తర్వాత లేఖనాలను వివరించుటను గూర్చి వివరిస్తుంది. రెండవ వాక్యభాగము అనేది కాల్చిన చేపను యేసు ప్రభువు తినుటను గురించి వివరిస్తుంది. దేవుని స్వభావమును తెలుసుకోవడంలో ఈ రెండు భాగాలు మీకు ఎలా సహాయపడతాయి? యేసు ప్రభువు రొట్టెలు తిని, ఆ తర్వాత కాల్చిన చేపను తిన్న ఈ వివరణల నుండి మీరు పొందుకునే ఒక విధమైన చిత్రాన్ని మీరు ఊహించుకోగలరా? యేసు ప్రభువు మీ ముందు నిలబడి రొట్టెలు తింటుంటే, మీరు ఎలాంటి భావన కలిగియుంటారు? లేక, ఆయన మీతో కలిసి ఒకే బల్ల మీద భోజనం చేస్తుంటే, మనుష్యులతో కలిసి కూర్చుని చేపలు మరియు రొట్టెలు తింటుంటే, ఆ క్షణంలో మీరు ఎలాంటి అనుభూతిని కలిగియుంటారు? ప్రభువుకు చాలా సన్నిహితంగా ఉన్నారనే భావనను మీరు కలిగియున్నట్లయితే, ఆయన మీతో చాలా సన్నిహితంగా ఉన్నారనే భావన కలిగితే, ఆ భావన సరైనదే. ఆయన పునరుత్థానం తర్వాత, తనముందు కూడి వచ్చిన మనుష్యులతో కలసి రొట్టెలు మరియు చేపలు తినడం ద్వారా యేసు ప్రభువు తీసుకురావాలనుకున్న ఫలితం కూడా అదే. యేసు ప్రభువు తన పునరుత్థానం తర్వాతే మనుష్యులతో మాట్లాడి ఉంటే, వారు ఆయన మాంసము మరియు ఎముకలు కలిగిన వ్యక్తిగా కాకుండా, ఆయన్ని సమీపించలేని ఆత్మగా భావించి ఉంటే, వారు ఎలాంటి భావనతో ఉండేవారు? వారు నిరాశ చెంది ఉండేవారు కాదా? నిరుత్సాహానికి గురైనప్పుడు, విడిచిపెట్టబడినవారమనే భావనను మనుష్యులు కలిగియుండేవారు కాదా? అలాంటప్పుడు వారు తమకు మరియు ప్రభువైన యేసు క్రీస్తుకు మధ్య దూరాన్ని అనుభవించే వారు కాదా? దేవునితో మనుష్యులకు ఉన్నటువంటి సంబంధం మీద ఈ దూరం ఎలాంటి ప్రతికూల ప్రభావం సృష్టించేది? మనుష్యులు ఖచ్చితంగా భయపడి ఉండేవారు. వారు ఆయన దగ్గరకు వచ్చే సాహసం చేసియుండెవారు కాదు, తద్వారా వారు ఆయనను గౌరవప్రదంగా దూరంగా ఉంచాలనే వైఖరిని కలిగి ఉండేవారు. ఆ తర్వాత వాళ్లు ప్రభువైన యేసు క్రీస్తుతో తమ సన్నిహిత బంధాన్ని తెంచుకుని, కృపా యుగానికి ముందు ఉన్నట్లుగా పరలోకమందున్న దేవునికి మరియు మానవజాతికి మధ్య ఉన్న బంధానికి తిరిగి చేరుకునే వారు. మనుష్యులు తాకలేని, లేదా అనుభూతి చెందలేని ఆత్మ సంబంధమైన శరీరం అనేది దేవునితో వారికున్నటువంటి సాన్నిహిత్యాన్ని నిర్మూలించడానికి దారితీస్తుంది. ఆయనకి మరియు మనుష్యులకు మధ్య ఎలాంటి దూరంలేని విధంగా, యేసుక్రీస్తు శరీరునిగా ఉన్న సమయంలో స్థాపించబడిన సన్నిహిత సంబంధం సైతం ఉనికిని కోల్పోవుటకు దారితీస్తుంది. ఆత్మ సంబంధమైన శరీరం ద్వారా ప్రజల్లో ప్రేరేపించబడేవి భయం, తప్పించుకోవడం మరియు మాటలులేని చూపులు భావాలుగా మాత్రమే ఉంటాయి. కాబట్టి, వారు ఆయనతో సన్నిహితంగా ఉండడానికి లేదా ఆయనతో సంభాషణలో పాల్గొనడానికి ధైర్యం చేయలేరు. ఆయన్ని అనుసరించడం, విశ్వసించడం లేదా ఆయన వైపు చూడటంవంటివి కూడా చేయలేరు. మనుష్యులు తనపట్ల ఈ రకమైన భావాన్ని కలిగి ఉండడం చూడాలని దేవుడు అనుకోలేదు. మనుష్యులు తనను తప్పించుకోవడం లేదా ఆయన నుండి తమను తాము దూరం చేసుకోవడం లాంటివి చూడాలని ఆయన కోరుకోలేదు; ప్రజలు తనను అర్థం చేసుకోవాలనీ, తన దగ్గరికి రావాలనీ మరియు తన కుటుంబంగా ఉండాలనీ మాత్రమే ఆయన కోరుకున్నాడు. నీ స్వంత కుటుంబం, నీ పిల్లలు, నిన్ను చూసినప్పటికీ, నిన్ను గుర్తించకపోయినా, నీ దగ్గరికి వచ్చేందుకు ధైర్యం చేయకపోయినా, ఎల్లప్పుడూ నిన్ను తప్పించుకు తిరిగితే, నీవు వారి కోసం చేసిన ప్రతిదాని గురించి వారికి ఎలాంటి అవగాహనను కలిగించకపోతే, అది నీకు ఎలాంటి భావన కలిగిస్తుంది? అది బాధాకరమైన విషయం కాదా? అది మీకు హృదయ విదారకంగా అనిపించదా? మనుష్యులు ఆయనను తప్పించుకు తిరిగినప్పుడు దేవుడు కూడా ఖచ్చితంగా అలాంటి భావననే కలిగియుంటాడు. అందుచేత, పునరుత్థానం తర్వాత, ప్రభువైన యేసు రక్త మాంసములు కలిగిన శరీరధారిగానే మనుష్యులకు కనిపించాడు మరియు అప్పుడు కూడా వారితో కలసి తిన్నాడు మరియు తాగాడు. మనుష్యులను దేవుడు కుటుంబంగా చూస్తాడు మరియు మానవజాతి ఆయనను అత్యంత ప్రియమైన వ్యక్తిగా చూడాలని దేవుడు కోరుకుంటాడు; ఆ విధంగా మాత్రమే దేవుడు నిజంగా మనుష్యులను పొందగలడు మరియు ఆ విధంగా మాత్రమే మనుష్యులు సైతం దేవుణ్ణి నిజంగా ప్రేమించగలరు మరియు ఆరాధించగలరు. యేసు ప్రభువు తన పునరుత్థానం తర్వాత, రొట్టెలు తిని, శిష్యులు ఇచ్చిన కాల్చిన చేపలను తిన్న తర్వాత, లేఖనాలను వివరించడం గురించి పేర్కొనే ఈ రెండు వాక్యభాగాలను సంగ్రహించడంలో నా ఉద్దేశ్యాన్ని మీరు అర్థం చేసుకోగలిగారా?

యేసు ప్రభువు పునరుత్థానం తర్వాత ఆయన చెప్పిన మరియు చేసిన విషయాల క్రమములో గంభీరమైన ఆలోచన ఉందని చెప్పవచ్చు. ఈ విషయాలనేవి మానవాళిపట్ల దేవుడు కలిగి ఉన్న దయతోను మరియు ఆప్యాయతతోను నిండి ఉన్నాయి మరియు మానవజాతితో ఏర్పరచుకున్న సన్నిహిత సంబంధంపట్ల ఆయన కలిగి ఉన్న ఆదరణ మరియు ఖచ్చితమైన శ్రద్ధతో కూడా నిండి ఉన్నాయి. అంతకుమించి, ఆయన శరీరధారుడిగా ఉన్న సమయంలో తన అనుచరులతో కలిసి తిని జీవించిన తన జీవితం కోసం ఆయన కలిగి ఉన్న చింతతోను మరియు వాంఛతోను నిండి ఉన్నాయి. అందుచేత, దేవునికి మరియు మనిషికి మధ్య దూరం అనేది మనిషి అనుభవంలోకి రావాలని దేవుడు కోరుకోలేదు మరియు దేవుడి నుండి మానవజాతి తమను తాము దూరం చేసుకోవాలని కూడా దేవుడు కోరుకోలేదు. అంతకుమించి, తన పునరుత్థానం తర్వాత యేసు ప్రభువు ప్రజలతో అత్యంత సన్నిహితంగా ఉండే ప్రభువు కాదనీ, ఆయన మళ్లీ ఆత్మ సంబంధమైన ప్రపంచానికి చేరుకున్న కారణంగా, మనుష్యులు ఎప్పుడూ చూడలేని లేదా చేరుకోలేని తండ్రి వద్దకు ఆయన చేరుకున్న కారణంగా, ఆయన ఇకపై మానవజాతితో కలిసి ఉండడనీ మానవాళి భావించకూడదని ఆయన కోరుకున్నాడు. ఆయనకు మరియు మానవజాతికి మధ్య అప్పటివరకు ఉన్న స్థితిలో ఏదైనా వ్యత్యాసం తలెత్తిందనే భావన మనుష్యులకు రాకూడదని ఆయన కోరుకున్నాడు. ఆయనను వెంబడించాలనుకున్నప్పటికీ, ఆయనను ఒక గౌరవప్రదమైన దూరంలో ఉంచే మనుష్యులను చూసినప్పుడు, దేవుని హృదయం బాధకు గురైంది. ఎందుకంటే, వారి హృదయాలు ఆయనకు చాలా దూరంగా ఉన్నాయి మరియు వారి హృదయాలను పొందుకోవడం ఆయనకు చాలా కష్టం కావడమే అందుకు కారణం. కాబట్టే, మనుష్యులు చూడలేని లేదా స్పర్శించలేని ఆత్మ సంబంధమైన శరీరంలో ఆయన కనిపించినట్లయితే, అది మానవుడిని మరోసారి దేవుని నుండి దూరం చేసేదిగా ఉంటుంది. అలాగే, క్రీస్తు పునరుత్థానం తర్వాత మనుష్యులు ఆయన్ని మహోన్నతమైన, భిన్నమైన వ్యక్తిగా తప్పుడు కోణం నుండి చూసేలా చేస్తుంది. మనుష్యులకంటే ఆయన విభిన్నమైన వ్యక్తిగా చేస్తుంది మరియు మానవులు పాపాత్ములు, అపవిత్రులు మరియు దేవుణ్ణి సమీపించలేని వారుగా ఉన్నందున దేవుడు ఇకపై మనుష్యులతో తినడం మరియు బల్లను పంచుకోవడంలాంటివి ఇక ఎన్నడూ చేయని వ్యక్తిగా చూసేలా చేస్తుంది. మానవజాతి ఏర్పరచుకునే ఇటువంటి అపార్థాలను పారద్రోలడం కోసం, యేసుప్రభువు తాను శరీరములో ఉన్నప్పుడు అనేక పనులు చేసాడు, బైబిలులో ఇలా దాఖలు చేయబడింది: “ఒక రొట్టెను పట్టుకొని స్తోత్రము చేసి దాని విరిచి వారికి పంచి పెట్టాడు.” ఆయన గతంలో చేస్తున్న విధంగానే ఆయన లేఖనాలను కూడా వివరించాడు. యేసు ప్రభువు ఈ పనులన్నీ చేశాడు కాబట్టే, ఆయన్ని చూసిన ప్రతి వ్యక్తికి ప్రభువు మారలేదనీ, ఇప్పటికీ ఆయన ప్రభువైన యేసు అని వాళ్లు భావించారు. ఆయన సిలువకు వ్రేలాడదీయబడినప్పటికీ మరియు మరణం అనుభవించినప్పటికీ, ఆయన పునరుత్థానం చెందాడు మరియు ఆయన మానవజాతిని విడిచిపెట్టలేదు. ఆయన మళ్లీ మనుష్యుల మధ్యకు తిరిగి వచ్చాడు మరియు ఆయన గురించిన ఏ ఒక్క అంశమూ మారలేదు. మనుష్యుల ముందు నిలబడిన మనుష్య కుమారుడు ఇప్పటికీ అదే ప్రభువైన యేసుగానే ఉన్నాడు. ఆయన ప్రవర్తన మరియు ఆయన మనుష్యులతో సంభాషించే విధానం అత్యంత సుపరిచితంగానే ఉంది. ఆయన ఇంకా ప్రేమపూర్వకమైన దయతోను, కృపతోను మరియు సహనంతోను నిండి ఉన్నాడు, ఆయన తనను తాను ప్రేమించినట్లుగానే ఇతరులను ప్రేమించే అదే ప్రభువైన యేసుగానే ఆయన ఉన్నాడు. ఆయన మానవజాతిని డెబ్బది ఏళ్ల మారులమట్టుకు క్షమించగలడు. ఆయన ఇప్పటికీ, ఇదివరకు ఉన్నట్లుగానే, మనుష్యులతో కలసి భోజనం చేసాడు. లేఖనాల గురించి వారితో చర్చించాడు మరియు అంతకంటే ముఖ్యంగా, ఆయన మునుపటిలాగే, రక్త మాంసములు కలిగిన శరీరధారిగానే ఉన్నాడు మరియు మనుష్యులు తాకగలిగే మరియు చూడగలిగే వ్యక్తిగానే ఉన్నాడు. ఆయన మునుపు మనుష్య కుమారుడిగా ఉన్నట్లుగానే, సాన్నిహిత్యం అనుభవించడానికి, కోల్పోయిన ఆనందాన్ని తిరిగి పొందుకొని అనుభవించడానికి మరియు నెమ్మదిని అనుభవించడానికి ఆయన మనుష్యులకు అనుమతినిచ్చాడు. ఈ కారణంగా, మనుష్యులు చాలా సులభంగా, ధైర్యంగా మరియు నమ్మకంగా మానవజాతి పాపాలను క్షమించగల ఈ మనుష్య కుమారుడి మీద ఆధారపడడం మరియు ఎదురుచూడడం ప్రారంభించారు. వారు కూడా సంకోచం లేకుండా ప్రభువైన యేసు నామంతో ప్రార్థించడం ప్రారంభించారు, ఆయన కృపను, ఆయన ఆశీర్వాదాన్ని పొందడంతోపాటు ఆయన నుండి వచ్చే శాంతిని మరియు ఆనందాన్ని పొందుకోవాలని, ఆయన నుండి వచ్చే సంరక్షణను మరియు రక్షణను పొందాలని ఆయన్ని ప్రార్థించడం ప్రారంభించారు మరియు వారు రోగులను స్వస్థపరచడం ప్రారంభించారు. ప్రభువైన యేసు నామముతో దయ్యములను వెళ్లగొట్టడం మొదలుపెట్టారు.

ప్రభువైన యేసు శరీరధారిగా పనిచేసిన కాలంలో, ఆయన అనుచరుల్లో చాలామంది ఆయన గుర్తింపును మరియు ఆయన చెప్పిన విషయాలను సంపూర్ణంగా ధృవీకరించలేకపోయారు. ఆయన సిలువను సమీపిస్తున్నప్పుడు, ఆయన అనుచరుల వైఖరి గమనించదగినదిగా ఉంది. ఆ తర్వాత, ఆయన సిలువకు వ్రేలాడదీయబడినప్పటి నుండి ఆయన్ని సమాధిలో ఉంచే వరకు, ఆయనపట్ల మనుష్యుల వైఖరి నిరాశాజనకంగానే ఉంది. ఈ సమయంలోనే, మనుష్యులు వారి హృదయాల్లో చలించటం మొదలుపెట్టారు, ప్రభువైన యేసు శరీరధారిగా ఉన్న సమయంలో చెప్పిన విషయాలను పూర్తిగా తిరస్కరించడాన్ని తలచుకుని సందేహించడం మొదలుపెట్టారు. ఆ తర్వాత, ఆయన సమాధి నుండి బయటికి వచ్చి మనుష్యుల్లో ఒక్కొక్కరికీ కనిపించినప్పుడు, ఆయన్ని తమ కళ్లతో చూసినవారు, లేదంటే ఆయన పునరుత్థాన వార్త విన్న వారిలో ఎక్కువమంది క్రమంగా తమ వైఖరిని తిరస్కరణ స్థాయి నుండి సంశయవాదానికి మార్చుకున్నారు. తోమా వచ్చి యేసు ప్రభువుని తాకే వరకు, పునరుత్థానం తర్వాత వచ్చిన ఆయన రొట్టెలు విరిచి, ప్రజల ముందు తిని, కాల్చిన చేపను కూడా వారి ముందే తిన్నప్పుడు మాత్రమే, ప్రభువైన యేసు శరీరములో ఉన్న క్రీస్తును వాళ్లు నిజంగా అంగీకరించారు. అప్పటి ఆ మనుష్యుల ముందు నిలబడిన ఆత్మ సంబంధమైన ఆ శరీరం అనేది ప్రతి ఒక్కరినీ ఒక కల నుండి మేల్కొల్పినట్లుగా ఉందని మీరు చెప్పవచ్చు: వారి ముందు నిలబడి ఉన్న మనుష్య కుమారుడు అనాది కాలం నుండి ఉన్నవాడు. ఆయన ఒక రూపాన్ని మరియు రక్త మాంసములతో కలిగియున్న శరీరాన్ని కలిగి ఉన్నాడు మరియు ఆయన ఇప్పటికే చాలాకాలంగా మానవజాతితో కలిసి జీవించాడు మరియు కలసి భుజించాడు. ఆ సమయంలో, ఆయన ఉనికి చాలా వాస్తవమైనదని మరియు చాలా అద్భుతమైనదని మనుష్యులు భావించారు. అదేసమయంలో, వారు కూడా చాలా ఆనందంగా మరియు సంతోషంగా ఉన్నారు మరియు పూర్తి భావోద్వేగంతో నిండిపోయారు. ఆయన మళ్లీ వాళ్ల కళ్ల ఎదుట కనిపించడంతో మనుష్యులు ఆయన వినయాన్ని నిజంగా చూడగలిగారు. మానవజాతిపట్ల ఆయనకున్న అనుబంధం మరియు అనుబంధాన్ని వాళ్లు అనుభవించారు మరియు వారి గురించి ఆయన ఎంతటి ఆలోచనను కలిగియున్నారో వారు అనుభవించారు. ఈ క్లుప్త కలయిక సమయంలో యేసు ప్రభువును చూసిన మనుష్యులకు వారి జీవితకాలం గడిచిపోయిన అనుభూతిని కలిగించింది. కోల్పోయినట్లుగా, గందరగోళంగా, భయంగా, ఆత్రుతతో, ఆరాటంతో మరియు స్తంభించిపోయినట్లుగా ఉండిపోయిన హృదయాలన్నీ ఆదరణ పొందాయి. అటుపై వాళ్లు సందేహాస్పదంగా లేదా నిరాశగా భావించలేదు. ఎందుకంటే, ఇప్పుడు నిరీక్షణ మరియు ఆధారపడడానికి భరోసా ఉందని వాళ్లు భావించారు. ఎందుకంటే, అప్పుడు వారి యెదుట నిలబడిన మనుష్య కుమారుడు ఎల్లకాలమూ వారికి వెనుక కాపలాదారుడిగా ఉంటాడు; ఆయన వారికోసం ఒక బలమైన దుర్గముగా నిలుస్తాడు. వారి కోసం శాశ్వతమైన ఆశ్రయంగా ఉంటాడు.

ప్రభువైన యేసు పునరుత్థానుడై వచ్చినప్పటికీ, ఆయన హృదయం మరియు ఆయన కార్యము మానవజాతిని విడిచిపెట్టలేదు. మనుష్యులకు కనిపించడం ద్వారా, తాను ఏ రూపంలో ఉన్నప్పటికీ, తాను మనుష్యులతోపాటే ఉంటాననీ, వారితోనే నడుస్తాననీ మరియు అన్ని సమయాల్లోనూ మరియు అన్ని ప్రదేశాల్లోనూ వారితోనే ఉంటాననీ ఆయన వారికి చెప్పాడు. అన్ని సమయాల్లోనూ మరియు అన్ని ప్రదేశాల్లోనూ తాను మానవాళికి అవసరమైన వాటిని సమకూరుస్తానని మరియు వారికి కాపుదలగా ఉంటాననీ, తనను చూసేందుకు మరియు తాకేందుకు మనుష్యులకు అనుమతినిస్తాననీ మరియు మనుష్యులు ఇకపై నిస్సహాయంగా భావించే పరిస్థితి రాకుండా చూస్తాననీ ఆయన వారికి చెప్పాడు. తాము ఈ లోకంలో ఒంటరిగా జీవించడంలేదని కూడా మనుష్యులు తెలుసుకోవాలని యేసు ప్రభువు కోరుకున్నాడు. మానవజాతికి దేవుని సంరక్షణ ఉంది; దేవుడు వారితోనే ఉన్నాడు. వారు ఎల్లప్పుడూ దేవుని మీద ఆధారపడగలరు మరియు ఆయన తన అనుచరుల్లోని ప్రతిఒక్కరికీ కుటుంబమై ఉన్నాడు. దేవుని మీద ఆధారపడటంవలన, మానవజాతి ఇకపై ఒంటరిగా ఉండదు, లేదా నిస్సహాయంగా ఉండదు మరియు ఆయన్ని తమ పాపపరిహారార్థంగా అంగీకరించే వారు ఇకపై పాపంలో బంధించబడరు. మానవ దృష్టిలో, యేసు ప్రభువు తన పునరుత్థానం తర్వాత చేసిన ఈ పనులన్నీ చాలా చిన్న విషయాలే కావచ్చు. కానీ, నా దృష్టి కోణంలో, ఆయన చేసిన ప్రతి పని అత్యంత అర్థవంతమైనది, అత్యంత విలువైనది, అత్యంత ముఖ్యమైనది మరియు అత్యంత ప్రాముఖ్యతతో నిండి ఉన్నది.

ప్రభువైన యేసు శరీరములో ఉండి పనిచేసిన సమయం కష్టాలతోను మరియు బాధలతోను నిండి ఉన్నప్పటికీ, ఆయన తన ఆత్మ సంబంధమైన శరీరంతో కనిపించడం ద్వారా, మానవాళిని విమోచించడానికి ఆ సమయంలో తన కార్యమును పూర్తిగా మరియు సంపూర్ణంగా నెరవేర్చాడు. ఆయన శరీరధారిగా మారడం ద్వారా తన పరిచర్యను ప్రారంభించాడు మరియు ఆయన శరీరధారిగా మానవజాతికి కనిపించడం ద్వారా తన పరిచర్యను ముగించాడు. ఆయన కృపా యుగాన్ని ప్రకటించాడు, క్రీస్తు అనే తన గుర్తింపు ద్వారా ఆయన కొత్త యుగాన్ని ప్రారంభించాడు. క్రీస్తు అనే గుర్తింపుతో ఆయన కృపా యుగంలో పని చేసాడు మరియు కృపా యుగంలో ఆయన తన అనుచరులందరిని బలపరిచాడు మరియు వారిని నడిపించాడు. దేవుని కార్యము గురించి చెప్పాలంటే, ఆయన నిజంగా ప్రారంభించిన దానిని పూర్తి చేస్తాడు. అందులో దశలు మరియు ప్రణాళిక ఉన్నాయి మరియు ఆ పనిలో పూర్తిగా ఆయన జ్ఞానం, ఆయన సర్వశక్తి, ఆయన అద్భుతమైన పనులు మరియు ఆయన ప్రేమ మరియు దయ అనేవి ఉన్నాయి. నిజానికి, దేవుని కార్యములో ప్రధానమైన అంశం ఏదంటే మానవజాతిపట్ల ఆయనకున్న శ్రద్ధ; ఆయన ఎప్పటికీ పక్కన పెట్టలేని ఆయన కాపుదలకు సంబంధించిన భావాలతో అది నిండి ఉంటుంది. బైబిలులోని ఈ వచనాల్లో, యేసు ప్రభువు తన పునరుత్థానం తర్వాత చేసిన ప్రతి ఒక్కపనిలో, మానవజాతిపట్ల దేవునికి ఉండే మార్పులేని ఆశలు మరియు శ్రద్ధతోపాటు మానవజాతిపట్ల ఆయనకున్న భరోసా మరియు ప్రేమ వెల్లడి అవుతుంది. వీటిలో ఏదీ ఈ రోజు వరకు ఎప్పుడూ మారలేదు, మీరు అది చూడగలుగుచున్నారా? మీరు దీన్ని చూసినప్పుడు, మీ హృదయాలు మీకు తెలియకుండానే దేవునికి దగ్గర కావా? మీరు ఆ యుగంలో జీవించి ఉంటే మరియు యేసు ప్రభువు తన పునరుత్థానం తర్వాత మీకు ప్రత్యక్షమైన రూపంలో కనిపించినట్లయితే, మీరు చూస్తుండగానే ఆయన మీ ముందు కూర్చుని రొట్టె మరియు చేపలు తింటే మరియు లేఖనాలలోని విషయాలను మీకు వివరిస్తూ, మీతో మాట్లాడుతూ ఉంటే, అప్పుడు మీకు ఎలాంటి భావన కలుగుతుంది? మీరు సంతోషంగా భావిస్తారు కదా? లేదంటే, మీరు అపరాధ భావాన్ని అనుభవిస్తారా? దేవుని విషయమై మీకున్న పూర్వపు అపార్థాలు మరియు తప్పించుకు తిరగడం, దేవునితో విభేదాలు మరియు సందేహాలులాంటివన్నీ పటాపంచలై పోవా? దేవుడు మరియు మనిషి మధ్య సంబంధమనేది మరింత సాధారణమైనదిగా మరియు సరైనదిగా మారిపోదా?

బైబిలులోని ఈ పరిమిత అధ్యాయాలకు అర్థవివరణ చేయడం ద్వారా, దేవుని స్వభావంలోని ఏవైనా లోపాలను మీరు కనుగొన్నారా? దేవుని ప్రేమలో ఏదైనా కల్తీని మీరు కనుగొన్నారా? దేవుని సర్వశక్తిలోనైనా, లేదా ఆయన జ్ఞానంలోనైనా ఏదైనా మోసాన్ని గాని లేదా చెడును గాని మీరు చూడగలిగారా? ఖచ్చితంగా అలాంటిది కనుగొనడం సాధ్యం కాదు! దేవుడు పరిశుద్ధుడని ఇప్పుడు మీరు ఖచ్చితంగా చెప్పగలరా? దేవుని భావోద్వేగాల్లోని ప్రతి ఒక్కటీ ఆయన గుణగణాలని మరియు స్వభావపు ప్రత్యక్షత అని మీరు ఖచ్చితంగా చెప్పగలరా? మీరు ఈ మాటలను చదివిన తర్వాత, మీరు వాటి నుండి పొందే అవగాహన మీకు సహాయపడుతుందని మరియు మీరు మీ స్వభావంలో మార్పుని మరియు దేవునిపట్ల భయాన్ని పెంచుకోవడంలో అది మీకు ప్రయోజనాలు అందిస్తుందని నేను ఆశిస్తున్నాను. మీలో ఈ ఫలితమనేది రోజు పెరిగే ఫలితంగా ఉంటుంది. తద్వారా, ఈ అన్వేషణా ప్రక్రియలో మీరు దేవునికి మరింత దగ్గరవుతారు. దేవుడు కోరుకునే విలువలకు మరింత ఎక్కువ దగ్గరగా వెళ్తారు. మీరు ఇకపై సత్యాన్వేషణలో విసుగు చెందరు మరియు సత్యాన్ని అనుసరించడం మరియు స్వభావములో మార్పు కలగడం అనేవి సమస్యాత్మకముగానో లేదా నిరుపయోగముగానో అయినట్లుగా మీరు ఇకపై భావించరు. దానికి బదులుగా, దేవుని నిజమైన స్వభావం మరియు దేవుని పరిశుద్ధమైన గుణగణాల వ్యక్తీకరణ ద్వారా ప్రేరేపించబడి, మీరు వెలుగును కోరుకుంటారు. న్యాయం కోరుకుంటారు. సత్యాన్ని వెంబడించాలనీ, దేవుని చిత్తం ప్రకారం జీవించి ఆయనను మెప్పించాలని కోరుకుంటారు మరియు మీరు దేవుని ద్వారా సంపాదించబడిన వ్యక్తి అవుతారు. ఒక నిజమైన వ్యక్తిగా మారుతారు.

దేవుడు మొట్ట మొదటిసారిగా శరీరధారిగా వచ్చినప్పుడు, కృపా యుగంలో ఆయన చేసిన కొన్ని పనులను గురించి ఈ రోజు మనం మాట్లాడుకున్నాము. ఈ విషయాలన్నింటి నుండి, ఆయన శరీరధారిగా వచ్చి వ్యక్తము చేసిన మరియు బయలుపరచిన స్వభావాన్ని, అలాగే ఆయన ఏమి కలిగియున్నాడు మరియు ఆయన ఏమై ఉన్నాడనే దానికి సంబంధించిన ప్రతి అంశాన్ని మనం తెలుసుకున్నాము. ఆయన ఏమి కలిగియున్నాడు మరియు ఆయన ఏమై ఉన్నాడనే వాటికి సంబంధించిన ఈ అంశాలన్నీ ఎక్కువగా మానవ సంబంధమైనవిగా కనిపిస్తున్నాయి. అయితే, నిజం ఏమిటంటే, ఆయన బయలుపరిచిన మరియు వ్యక్తము చేసిన గుణగణాలనేవి ఆయన స్వంత స్వభావం నుండి విడదీయరాని సంబంధాన్ని కలిగియున్నాయి. శరీరధారియైన దేవుడు మానవ రూపములో ఆయన స్వభావము నుండి వ్యక్తము చేసినప్రతి పద్ధతి మరియు ప్రతి అంశం ఆయన స్వంత గుణగణాలతో విడదీయలేని విధంగా ముడిపడి ఉంటాయి. కాబట్టే, దేవుడు మనుష్యుల వద్దకు రావడానికి శరీరమును ధరించే విధానం కలిగియుండడం అతి ప్రాముఖ్యం. అలాగే, శరీరధారిగా ఆయన చేసిన పని కూడా ముఖ్యమైనది. అయితే, ఆయన వెల్లడించిన స్వభావం మరియు ఆయన వ్యక్తం చేసిన చిత్తం అనేది శరీరంతో జీవించే ప్రతి వ్యక్తికి, అవినీతిలో జీవించే ప్రతి వ్యక్తికి అంతకంటే ముఖ్యమైనది. ఈ విషయాన్ని మీరు అర్థం చేసుకోగలుగుతున్నారా? దేవుని స్వభావం మరియు ఆయన ఏం కలిగి ఉన్నాడు మరియు ఏమై ఉన్నాడనేది అర్థం చేసుకున్న తర్వాత, దేవునితో ఎలా ప్రవర్తించాలనే విషయమై నీవు ఏవైనా తీర్మానాలు చేశావా? చివరగా, ఈ ప్రశ్నకు ప్రతిస్పందనగా, నేను మీకు మూడు సలహాలు ఇవ్వాలనుకుంటున్నాను: మొదటిది, దేవుణ్ణి పరీక్షించకండి. దేవుని గురించి నీవసలు ఎంతగా అర్థం చేసుకున్నప్పటికీ, ఆయన స్వభావం గురించి నీకు ఎంత తెలిసినప్పటికీ, ఆయన్ని అస్సలు పరీక్షించకండి. రెండవది, దేవునితో సమాన స్థాయి కొరకు పోరాడకండి. దేవుడు నీకు ఎలాంటి స్థితిని ఇచ్చినప్పటికీ లేదా ఆయన నీకు ఎలాంటి పని అప్పగించినప్పటికీ, ఎలాంటి కర్తవ్యాన్ని ఆయన నీకు అప్పగించినప్పటికీ మరియు దేవుని కోసం నీవు ఎంతగా నిన్ను వెచ్చించుకొనినప్పటికీ, త్యాగం చేసినప్పటికీ, దేవునితోగల సమాన స్థాయి కోసం ఖచ్చితంగా పోటీ పడకండి. మూడవది, దేవుడితో పోటీ పడకండి. దేవుడు నీతో ఏమి చేస్తాడో, మీకోసం ఆయన ఏం ఏర్పాటు చేస్తాడో మరియు ఆయన నీ కోసం ఎటువంటి అంశాలు తీసుకొస్తాడో అనేవాటిని నీవు ఎంతగా అర్థం చేసుకున్నా అర్థం చేసుకోకపోయినప్పటికీ, దానికి మీరు లోబడగలిగినప్పటికీ, ఖచ్చితంగా దేవునితో పోటీపడకండి. నీవు ఈ మూడు సలహాలు పాటించగలిగితే, నీవు అత్యంత సురక్షితంగా ఉంటావు మరియు నీవు దేవునికి కోపం తెప్పించే అవకాశం ఉండదు. ఇక్కడితో ఈనాటి మన ఈ సహవాసమును ముగిద్దాము.

నవంబర్ 23, 2013

ఫుట్‌నోట్:

అ. “తలకట్టును బిగించే మంత్రం” అనేది చైనీస్ నవల జర్నీ టు ది వెస్ట్‌లో టాంగ్ సంజాంగ్ అనే సాధువు ఉపయోగించిన ఒక మంత్రం. సన్ వుకాంగ్‌ను నియంత్రించడానికి ఆయన ఈ మంత్రాన్ని ఉపయోగిస్తాడు. అతని తల చుట్టూ ఒక బంగారపు తలకట్టు పెట్టి బిగించి, అతనికి తీవ్రమైన తలనొప్పి కలిగిస్తాడు మరియు తద్వారా, అతడిని అదుపులోకి తెస్తాడు. అంటే, ఒక వ్యక్తిని బంధించే విషయాన్ని వివరించేందుకు ఇదొక రూపకాలంకారంగా మారింది.


దేవుడు తనకు తానే అద్వితీయుడు I

దేవుని అధికారం (I)

నా చివరి అనేక సహవాసాలలో దేవుని కార్యము, దేవుని స్వభావం మరియు దేవుని గురించి ఉండేవి. ఈ సహవాసాలలో విన్న తర్వాత, మీరు దేవుని స్వభావం గురించి అవగాహనను మరియు జ్ఞానమును పొందారని భావిస్తున్నారా? మీరు ఎంత మేరకు అవగాహనను మరియు జ్ఞానాన్ని పొందారు? మీరు దానికి ఒక సంఖ్యను ఇవ్వగలరా? ఈ సహవాసాలు మీకు దేవుని గురించి లోతైన అవగాహనను ఇచ్చాయా? ఈ అవగాహన దేవునికి సంబంధించిన నిజమైన జ్ఞానం అని చెప్పగలరా? దేవుని గూర్చిన ఈ జ్ఞానం మరియు అవగాహన అనేది దేవుని సమస్త గుణగణాలకు సంబంధించిన జ్ఞానమని మరియు ఆయన ఏమి కలిగి ఉన్నాడు మరియు ఆయన ఏమైయున్నాడు అనే వాటికి సంబంధించిన జ్ఞానమని అని చెప్పవచ్చా? లేదు, కచ్చితంగా చెప్పలేము! ఎందుకంటే ఈ సహవాసాలు దేవుని స్వభావం మరియు ఆయన ఏమి కలిగి ఉన్నాడు మరియు ఏమైయున్నాడు అనే దానిని గూర్చి పాక్షిక అవగాహనను మాత్రమే అందిస్తాయి గాని వాటిని గూర్చిన జ్ఞానమును అందించవు. ఈ సహవాసాలు గతంలో దేవుని ద్వారా జరిగించబడిన కార్యమును మీరు పాక్షికంగా అర్థం చేసుకొనేలా చేశాయి; ఈ సహవాసాల ద్వారా, నీవు దేవుని స్వభావమును, ఆయన కలిగియున్న వాటిని మరియు ఆయన ఏమైయున్నాడో అనే విషయాలను, అలాగే ఆయన జరిగించిన ప్రతిదాని వెనుక ఉన్న విధానం మరియు ఆలోచనను మీరు చూశారు. కానీ ఇది దేవుని గురించి అక్షరార్థంగా మాట్లాడే అవగాహన మాత్రమే మరియు మీ హృదయాలలో ఇది ఎంతవరకు వాస్తవం అనే దానిని గూర్చి మీరు నిశ్చయత లేకుండా ఉన్నారు. అటువంటి విషయాలపై ప్రజల అవగాహనలో ఏదైనా వాస్తవికత ఉందా లేదా అనేది ప్రధానంగా ఏమి నిర్ణయిస్తుంది? వారి వాస్తవ అనుభవాల సమయంలో వారు నిజంగా ఎంతగా దేవుని మాటలు మరియు స్వభావాన్ని అనుభూతి చెందారు మరియు ఈ వాస్తవ అనుభవాల సమయంలో వారు ఎంతవరకు చూడగలిగారు మరియు తెలుసుకోగలిగారు అనే దానిని బట్టి నిర్ణయించబడుతుంది. ఇలాంటి మాటలు ఎవరైనా చెప్పారా: “గత అనేక సహవాసాలు దేవుడు చేసిన కార్యములను, దేవుని ఆలోచనలను మరియు అంతేగాక మానవజాతిపట్ల దేవుని దృక్పథాన్ని మరియు ఆయన చర్యల మూలాన్ని, అలాగే ఆయన చర్యల సూత్రాలను అర్థం చేసుకోవడానికి మాకు సహాయపడ్డాయి; కాబట్టి మేము దేవుని స్వభావాన్ని అర్థం చేసుకున్నాము మరియు దేవుని సంపూర్ణతను తెలుసుకున్నామా”? ఇలా చెప్పడం సరైనదేనా? స్పష్టంగా, ఇలా చెప్పడం సరైనది కాదు. ఇలా చెప్పడం సరికాదని నేనెందుకు అంటున్నాను? దేవుని స్వభావము మరియు ఆయన ఏమి కలిగియున్నాడో మరియు ఆయన ఏమైయున్నాడో అనేవన్నియు ఆయన చేసిన కార్యాలలో మరియు ఆయన మాట్లాడిన మాటలలో వ్యక్తీకరించబడతాయి. దేవుడు చేసిన కార్యము ద్వారా మరియు ఆయన పలికిన మాటల ద్వారా, మనిషి దేవుడు కలిగి ఉన్నవాటిని మరియు ఆయన ఏమైయున్నాడో అనే దానిని చూడగలుగుతాడు, అయితే ఈ కార్యం మరియు మాటలన్నీ మనిషి అర్ధంచేసుకొనేలా చేశాయి, కానీ అది కేవలం దేవుని స్వభావాన్ని, ఆయన ఏమి కలిగి ఉన్నాడు మరియు ఏమైయున్నాడు అనే విషయాలను గూర్చిన పాక్షిక అవగాహన మాత్రమే అని చెప్పవచ్చు. మనిషి దేవుని గురించి మరింత గొప్ప మరియు లోతైన అవగాహన పొందాలనుకుంటే, అప్పుడు మనిషి దేవుని మాటలు మరియు కార్యాన్ని ఎక్కువగా అనుభవించాలి. దేవుని మాటలను లేదా కార్యాన్ని అనుభవించడం ద్వారా మనిషి దేవుని గురించి పాక్షిక అవగాహనను పొందుతున్నప్పటికీ, ఈ పాక్షిక అవగాహన అనేది దేవుని నిజమైన స్వభావాన్ని సూచిస్తుందా? అది దేవుని గుణగణాలను సూచిస్తుందా? వాస్తవానికి ఇది దేవుని నిజమైన స్వభావాన్ని మరియు దేవుని గుణగణాలను సూచిస్తుంది; అందులో సందేహం లేదు. సమయంతోను, లేదా ప్రదేశంతోను, లేదా దేవుడు తన పనిని ఏ విధంగా చేస్తాడనే దానితోను, లేదా ఆయన మనిషికి ఏ రూపంలో కనిపిస్తాడనేదానితోను, లేదా ఆయన తన చిత్తాన్ని ఏ విధంగా వ్యక్తపరుస్తాడు అనే దానితోను సంబంధం లేకుండా, ఆయన వెల్లడించే మరియు వ్యక్తీకరించే ప్రతిదీ దేవుణ్ణి, దేవుని గుణగణాలను మరియు ఆయన ఏమి కలిగి ఉన్నాడు మరియు ఏమైయున్నాడు అనేదానిని సూచిస్తుంది. దేవుడు ఏమి కలిగి ఉన్నాడో మరియు ఏమైయున్నాడో అనే వాటితో ఆయన తన కార్యమును నిర్వహిస్తాడుమరియు ఆయన నిజమైన గుర్తింపులో జరిగిస్తాడు; ఇది ఖచ్చితంగా నిజం. అయినప్పటికీ, ఈ రోజున ప్రజలు ఆయన మాటల ద్వారా మరియు బోధలను వినడం ద్వారా దేవుని గురించి పాక్షిక అవగాహన కలిగి ఉన్నారు, కాబట్టి కొంత మేరకు, ఈ అవగాహన సిద్ధాంతపరమైన జ్ఞానం అని మాత్రమే చెప్పవచ్చు. మీ వాస్తవ పరిస్థితుల దృష్ట్యా, మీలో ప్రతీ ఒక్కరు మీ వాస్తవ అనుభవాల గుండా వెళ్లి, దీనిని కొద్ది కొద్దిగా తెలుసుకున్నప్పుడు మాత్రమే, ఈ రోజు మీ హృదయంలో నువ్వు వినిన, చూసిన, లేదా తెలుసుకొన్న మరియు అర్థం చేసుకున్న దేవుని అవగాహన లేదా జ్ఞానాన్ని మీరు నిర్ధారించుకోవచ్చు. నేను మీతో ఈ మాటలను పంచుకోవడానికి సహవాసం చేయకపోతే, మీరు కేవలం మీ అనుభవాల ద్వారా దేవుని గురించిన నిజమైన జ్ఞానాన్ని పొందగలుగుతారా? అలా చేయడం చాలా కష్టం అని నేను భయపడుతున్నాను. ఎందుకంటే ఎలా అనుభవించాలో తెలుసుకోవాలంటే ప్రజలు మొదట దేవుని మాటలు కలిగి ఉండాలి. ప్రజలు ఎన్ని దేవుని మాటలు తిన్నా, వారు నిజంగా అనుభవించగలిగింది ఇదే. దేవుని మాటలు ముందుకు నడిపిస్తాయి మరియు మనిషిని అతని అనుభవంలోకి నడిపిస్తాయి. క్లుప్తంగా చెప్పాలంటే, కొంత నిజమైన అనుభవం ఉన్నవారికి, ఈ గత అనేక సహవాసాలు సత్యాన్ని లోతుగా అర్థం చేసుకోవడానికి మరియు దేవుని గురించి మరింత వాస్తవిక జ్ఞానాన్ని పొందడానికి సహాయపడతాయి. కానీ ఏవిధమైన వాస్తవిక అనుభవం లేని వారికి, లేదా ఇప్పుడే తమ అనుభవాన్ని ప్రారంభించిన వారికి లేదా వాస్తవాన్ని స్పృశించడం ప్రారంభించిన వారికి, ఇది చాలా కష్టంగా ఉంటుంది.

గత అనేక సహవాసాల యొక్క ప్రధాన అంశం “దేవుని స్వభావం, దేవుని కార్యము మరియు దేవుడు ప్రత్యేకమైనవాడు” అనే వాటికి సంబంధించినవైయుండెను. నేను మాట్లాడిన ప్రతిదాని యొక్క కీలక మరియు ప్రధాన భాగాలలో మీరు దేనిని చూశారు? ఈ సహవాసాల ద్వారా, కార్యం జరిగించిన వ్యక్తిని, ఈ స్వభావాలను వెల్లడించిన వ్యక్తిని, అన్ని విషయాలపై సార్వభౌమాధికారాన్ని కలిగి ఉన్న ఏకైక ప్రత్యేకమైన దేవుణ్ణి మీరు గుర్తించగలరా? మీ సమాధానం అవును అని చెప్పినట్లయితే, అటువంటి నిర్ణయానికి మిమ్మల్ని నడిపించేది ఏమిటి? ఈ నిర్ణయానికి వచ్చినప్పుడు, మీరు ఎన్ని అంశాలను పరిగణించారు? ఎవరైనా నాకు చెప్పగలరా? గత కొన్ని సహవాసాలు మిమ్మల్ని ఎక్కువగా ప్రభావితం చేశాయని మరియు దేవుని గురించి మీరు కలిగియున్న జ్ఞానంపట్ల మీ హృదయాల్లో కొత్త ఆరంభాన్ని అందించాయని నాకు తెలుసు, ఇది గొప్ప సంగతి. అయితే, మునుపటితో పోలిస్తే, మీరు దేవుని గురించిన మీ అవగాహనలో బాగా మెరుగుపడ్డప్పటికీ, దేవుని గుర్తింపును గూర్చిన మీ నిర్వచనం, ధర్మశాస్త్ర యుగపు యెహోవా దేవుడు, కృపాయుగపు ప్రభువైన యేసు, మరియు రాజ్య యుగపు సర్వశక్తిమంతుడైన దేవుడు అనే పేర్లకు అతీతంగా ఇంకా పురోగతిని సాధించలేదు. అంటే, “దేవుని స్వభావం, దేవుని కార్యము మరియు దేవుడు ప్రత్యేకమైనవాడు” అనే అంశాలను గూర్చిన ఈ సహవాసాలన్నీ మీకు దేవుడు ఒకసారి పలికిన మాటలు ద్వారా మరియు దేవుడు ఒకసారి చేసిన కార్యం ద్వారా మరియు దేవుడు ఒకసారి వెల్లడిపరిచిన గుణగణాలు మరియు లక్షణాల ద్వారాకొంత అవగాహనను ఇచ్చాయి, మీరు “దేవుడు” అనే పదానికి నిజమైన నిర్వచనం మరియు ఖచ్చితమైన ఆలోచనను ఇవ్వలేకపోతున్నారు. మీకు దేవుని యొక్క స్థాయి మరియు గుర్తింపు, అంటే, అన్ని విషయాలలో మరియు విశ్వమంతటిలో దేవుని స్థాయిని గురించి నిజమైన మరియు ఖచ్చితమైన ఆలోచన గాని మరియు జ్ఞానం గాని లేదు. ఎందుకంటే, దేవుని గురించి మరియు దేవుని స్వభావం గురించి మునుపటి సహవాసాల్లోని అంశమంతా బైబిల్లో నమోదు చేయబడిన దేవుని మునుపటి వ్యక్తీకరణలు మరియు ప్రత్యక్షతలపై ఆధారపడి ఉంది. అయినప్పటికీ, మానవజాతి యొక్క నిర్వహణ మరియు రక్షణ సమయంలో లేదా దానికి వెలుపల దేవుడు వెల్లడించిన మరియు వ్యక్తీకరించిన గుణగణాలు మరియు లక్షణాలను తెలుసుకోవడం మనిషికి కష్టం. కాబట్టి, దేవుడు గతంలో చేసిన కార్యంలో వెల్లడయిన దేవుని గుణగణాలు మరియు లక్షణాలను మీరు అర్థం చేసుకున్నప్పటికీ, దేవుని గుర్తింపు మరియు స్థాయికి సంబంధించిన మీ నిర్వచనం ఇప్పటికీ “అద్వితీయ దేవుడు, అన్ని విషయాలపై సార్వభౌమాధికారాన్ని కలిగి ఉన్నవాడు” అనే దానికి చాలా దూరంలో ఉంది, మరియు అది “సృష్టికర్తకు” విభిన్నంగా ఉంటుంది. గత అనేక సహవాసాలు ప్రతి ఒక్కరికి ఒకే విధంగా అనిపించాయి: మనిషి దేవుని ఆలోచనలను ఎలా తెలుసుకోగలడు? ఎవరైనా నిజంగా తెలుసుకుంటే, ఆ వ్యక్తి ఖచ్చితంగా దేవుడే అవుతాడు, ఎందుకంటే దేవునికి మాత్రమే తన స్వంత ఆలోచనలు తెలుసు మరియు ఆయన చేసే ప్రతిదానికి మూలం మరియు విధానం దేవునికి మాత్రమే తెలుసు. మీరు దేవుని గుర్తింపును ఈ విధంగా గ్రహించడం అనేది హేతుబద్ధంగా మరియు తార్కికంగా అనిపిస్తుంది, అయితే ఇది నిజంగా దేవుడే చేసే కార్యం, మనిషి చేసే కార్యం కాదు అని, దేవుని తరపున మనిషి చేయలేని కార్యం అని దేవుని స్వభావం మరియు కార్యాన్ని బట్టి ఎవరు చెప్పగలరు? ఈ కార్యం దేవుని గుణగణాలు మరియు శక్తిని కలిగి ఉన్న వ్యక్తి యొక్క సార్వభౌమాధికారం క్రిందకు వస్తుందని ఎవరు చూడగలరు? అంటే, మీరు ఏ లక్షణాలు లేదా గుణగణాలు ద్వారా ఆయనే దేవుడని, దేవుని గుర్తింపును కలిగి ఉన్నాడని మరియు సమస్త విషయాలపై సార్వభౌమాధికారాన్ని కలిగి ఉన్నాడని గుర్తిస్తారు? మీరు ఎప్పుడైనా దాని గురించి ఆలోచించారా? మీరు ఆలోచించకపోతే, ఇది ఒక వాస్తవాన్ని రుజువు చేస్తుంది: గత అనేక సహవాసాలు మీకు దేవుడు తన కార్యాన్ని చేసిన చరిత్ర గురించి మరియు ఆ కార్యంలో దేవుని విధానం, వ్యక్తీరణ మరియు ప్రత్యక్షతల గురించి పాక్షిక అవగాహనను మాత్రమే అందించాయి. అలాంటి అవగాహన మీలో ప్రతి ఒక్కరూ ఈ రెండు దశల కార్యాన్ని చేసేది, మీరు విశ్వసించే మరియు అనుసరించే, మీరు ఎల్లప్పుడూ అనుసరించాల్సిన దేవుడే అని నిస్సందేహంగా గుర్తించేలా చేసినప్పటికీ, మీరు లోకం సృష్టించబడినప్పటి నుండి ఉనికిలో ఉన్న మరియు నిత్యము ఉనికిలో ఉండే దేవుడని ఇప్పటికీ గుర్తించలేకపోతున్నారు, లేదా మానవజాతి అంతటిని నడిపిస్తున్నది మరియు వారిపై సార్వభౌమాధికారాన్ని కలిగి ఉన్నది ఆయనే మీరు గ్రహించడంలేదు. మీరు ఖచ్చితంగా ఈ సమస్య గురించి ఎప్పుడూ ఆలోచించలేదు. అది యెహోవా అయినా లేదా యేసు ప్రభువు అయినా, గుణగణాలు మరియు వ్యక్తీకరణకు సంబంధించిన ఏ అంశాల ద్వారా, ఆయన మీరు అనుసరించాల్సిన దేవుడు మాత్రమే కాదు, మానవజాతిని ఆదేశించేది మరియు మానవజాతి విధిపై సార్వభౌమాధికారాన్ని కలిగి ఉన్నది, అంతేగాక, ఆయన, భూమ్యాకాశాలు మీద కూడా సార్వభౌమాధికారాన్ని కలిగి ఉన్న అద్వితీయ దేవుడు అని మీరు గుర్తించగలుగుచున్నారు? మీరు విశ్వసించే మరియు అనుసరించే దేవుడే అన్ని విషయాలపై సార్వభౌమాధికారం కలిగి ఉన్నాడని మీరు ఎటువంటి మార్గాల ద్వారా గుర్తిస్తారు? మానవజాతి యొక్క విధిపై సార్వభౌమాధికారాన్ని కలిగి ఉన్న దేవునికి మీరు విశ్వసించే దేవుణ్ణి ఏ మార్గాల ద్వారా అనుసంధానం చేస్తారు? మీరు విశ్వసించే దేవుడే పరలోకం మరియు భూమిపై మరియు అన్నిటి మధ్యన ఉన్న ప్రత్యేకమైన దేవుడు అని ఏది మిమ్మల్ని గుర్తించేలా చేస్తుంది? తదుపరి విభాగంలో నేను పరిష్కరించబోయే సమస్య ఇదే.

మీరు ఎన్నడూ ఆలోచించని లేదా ఆలోచించలేని సమస్యలు దేవుణ్ణి తెలుసుకోవడంలో మరియు బహుశా మనిషికి అంతుపట్టని సత్యాలను అన్వేషించడంలో అత్యంత కీలకమైనవిగా ఉంటాయి. ఈ సమస్యలు మీకు వచ్చినప్పుడు, మీరు వాటిని ఎదుర్కొని ఎంపిక చేసుకోవాలి, మీ మూర్ఖత్వం మరియు అజ్ఞానం లేదా మీ అనుభవాలు చాలా నిస్సారంగా ఉండడం మరియు మీకు దేవుని గురించి నిజమైన జ్ఞానం లోపించడం కారణంగా మీరు వాటిని పూర్తిగా పరిష్కరించలేకపోతే, అప్పుడు అవి దేవునిపై మీకున్న విశ్వాసపు మార్గములో పెద్ద అవరోధంగా మరియు పెద్ద ఆటంకంగా మారతాయి. కాబట్టి ఈ అంశానికి సంబంధించి మీతో సహవాసం చేయడం చాలా అవసరమని నేను భావిస్తున్నాను. ఇప్పుడు మీ సమస్య ఏమిటో మీకు తెలుసా? నేను మాట్లాడే సమస్యల గురించి మీరు స్పష్టత కలిగి ఉన్నారా? ఇవేనా మీరు ఎదుర్కొనే సమస్యలు? అవి మీకు అర్థం కాని సమస్యలా? అవి మీకు ఎన్నడూ రాని సమస్యలా? ఈ సమస్యలు మీకు ముఖ్యమా? అవి నిజంగా సమస్యలేనా? ఈ విషయం మీకు చాలా గందరగోళంగా ఉంది, ఇది మీరు విశ్వసించే దేవుని గురించి మీకు నిజమైన అవగాహన లేదని మరియు మీరు ఆయనను పెద్దగా పట్టించుకోలేదని తెలియజేస్తోంది. కొంతమంది ఇలా అంటారు, “ఆయన దేవుడని నాకు తెలుసు, అందుకే నేను ఆయనను అనుసరిస్తాను, ఎందుకంటే ఆయన మాటలు దేవుణ్ణి వ్యక్తీకరిస్తున్నాయి. అది చాలు. ఇంతకంటే రుజువు ఏం కావాలి? దేవుని గురించి మనం సందేహాలు లేవనెత్తాల్సిన అవసరం లేదా? మనం ఖచ్చితంగా దేవుడిని పరీక్షించకూడదా? దేవుని గుణగణాలు మరియు దేవుని గుర్తింపును మనం ఖచ్చితంగా ప్రశ్నించాల్సిన అవసరం ఏముంది? మీరు ఈ విధంగా ఆలోచిస్తున్నారా లేదా అనే దానితో సంబంధం లేకుండా, దేవుని గురించి మిమ్మల్ని గందరగోళానికి గురిచేయడానికి, లేదా మీరు ఆయనను పరీక్షించడానికి, లేక, దేవుని గుర్తింపు మరియు గుణగణాలను గూర్చి మీలో సందేహాలు కలిగించడానికి నేను అలాంటి ప్రశ్నలను అడగడంలేదు. దానికి బదులుగా, నేను మీలో దేవుని గుణగణాల గురించి గొప్ప అవగాహనను మరియు దేవుని స్థాయి గురించి మరింత నిశ్చయత మరియు విశ్వాసాన్ని కలిగి ఉండేలా ప్రోత్సహించడానికి అలా చేస్తున్నాను, తద్వారా దేవుని అనుసరించే వారందరి హృదయాలలో దేవుడు ఒక్కడే అవుతాడు మరియు తద్వారా సృష్టికర్తగా, అన్నిటికి అధిపతిగా, ప్రత్యేకమైన దేవునిగా, దేవుని యొక్క అసలు స్థాయి ప్రతి జీవి హృదయంలో పునరుద్ధరించబడవచ్చు. నేను సహవాసం చేయబోయే అంశం కూడా ఇదే.

ఇప్పుడు, బైబిల్లోని ఈ క్రింది లేఖనాలను చదవడం ప్రారంభిద్దాం.

1. సమస్త విషయాలను సృష్టించడానికి దేవుడు వాక్కులను ఉపయోగిస్తున్నారు

దేవుడు—వెలుగు కమ్మని పలుకగా వెలుగు కలిగెను. వెలుగు మంచిదైనట్టు దేవుడు చూచెను; దేవుడు వెలుగును చీకటిని వేరుపరచెను. దేవుడు వెలుగునకు పగలనియు, చీకటికి రాత్రి అనియు పేరు పెట్టెను. అస్తమయమును ఉదయమును కలుగగా ఒక దినమాయెను (ఆదికాండము 1: 3-5).

మరియు దేవుడు—జలముల మధ్య నొక విశాలము కలిగి ఆ జలములను ఈ జలములను వేరుపరచును గాకని పలికెను. దేవుడు ఆ విశాలము చేసి విశాలము క్రింది జలములను విశాలము మీది జలములను వేరుపరచగా ఆ ప్రకారమాయెను (ఆదికాండము 1: 6-7).

దేవుడు—ఆకాశము క్రిందనున్న జలము లొకచోటనే కూర్చబడి ఆరిన నేల కనబడును గాకని పలుకగా ఆప్రకారమాయెను. దేవుడు ఆరిన నేలకు భూమి అని పేరు పెట్టెను, జలరాశికి ఆయన సముద్రములని పేరు పెట్టెను, అది మంచిదని దేవుడు చూచెను. దేవుడు—గడ్డిని విత్తనములిచ్చు చెట్లను భూమిమీద తమతమ జాతి ప్రకారము తమలో విత్తనములుగల ఫలమిచ్చు ఫలవృక్షములను భూమి మొలిపించుగాకని పలుకగా ఆ ప్రకారమాయెను (ఆదికాండము 1: 9-11).

దేవుడు—పగటిని రాత్రిని వేరుపరచునట్లు ఆకాశవిశాలమందు జ్యోతులు కలుగును గాకనియు, అవి సూచనలను కాలములను దిన సంవత్సరములను సూచించుటకై యుండు గాకనియు, భూమిమీద వెలుగిచ్చుటకు అవి ఆకాశ విశాలమందు జ్యోతులై యుండు గాకనియు పలికెను; ఆ ప్రకారమాయెను (ఆదికాండము 1: 14-15).

దేవుడు—జీవముకలిగి చలించువాటిని జలములు సమృ ద్ధిగా పుట్టించును గాకనియు, పక్షులు భూమిపైని ఆకాశ విశాలములో ఎగురును గాకనియు పలికెను. దేవుడు జలములలో వాటి వాటి జాతి ప్రకారము జలములు సమృ ద్ధిగా పుట్టించిన మహా మత్స్యములను, జీవముకలిగి చలించు వాటినన్నిటిని, దాని దాని జాతి ప్రకారము రెక్కలుగల ప్రతి పక్షిని సృజించెను. అది మంచిదని దేవుడు చూచెను (ఆదికాండము 1: 14-15).

దేవుడు—వాటి వాటి జాతి ప్రకారము జీవముగల వాటిని, అనగా వాటి వాటి జాతి ప్రకారము పశువులను పురుగులను అడవి జంతువులను భూమి పుట్టించుగాకని పలికెను; ఆప్రకారమాయెను. దేవుడు ఆయా జాతుల ప్రకారము అడవి జంతువులను, ఆయా జాతుల ప్రకారము పశువులను, ఆయా జాతుల ప్రకారము నేలను ప్రాకు ప్రతి పురుగును చేసెను. అది మంచిదని దేవుడు చూచెను (ఆదికాండము 1: 24-25).

మొదటి దినమున, మానజాతి యొక్క పగలు మరియు రాత్రి ఏర్పడ్డాయి మరియు నిలిచి ఉన్నాయి. దేవుని అధికారానికి ధన్యవాదాలు.

మొదటి వాక్య భాగాన్ని చూద్దాం: “దేవుడు—వెలుగు కమ్మని పలుకగా వెలుగు కలిగెను. వెలుగు మంచిదైనట్టు దేవుడు చూచెను; దేవుడు వెలుగును చీకటిని వేరుపరచెను. దేవుడు వెలుగునకు పగలనియు, చీకటికి రాత్రి అనియు పేరు పెట్టెను. అస్తమయమును ఉదయమును కలుగగా ఒక దినమాయెను” (ఆదికాండము 1: 3-5). ఈ వాక్య భాగం సృష్టి ప్రారంభంలో దేవుని యొక్క మొదటి చర్యను మరియు దేవుడు చేసిన మొదటి దినములో అస్తమయము మరియు ఉదయము ఉన్నట్లుగా వివరిస్తుంది. అయితే అది ఒక అసాధారణమైన రోజు: దేవుడు సమస్త విషయాల కోసం వెలుగును సిద్ధం చేయడం ప్రారంభించాడు, అంతేకాకుండా, వెలుగును చీకటిని వేరుపరిచాడు. ఈ దినమున, దేవుడు మాట్లాడటం ప్రారంభించాడు మరియు ఆయన మాటలు మరియు అధికారం ప్రక్క ప్రక్కనే సమాంతరంగా ఉనికిలో ఉన్నాయి. ఆయన అధికారం అన్ని విషయాలలో కనబడడం మొదలయ్యింది మరియు ఆయన మాటల ఫలితంగా ఆయన శక్తి అన్ని విషయాలకు విస్తరించింది. ఈ దినము మొదలుకొని, దేవుని మాటలు, దేవుని అధికారం మరియు దేవుని శక్తి కారణంగా సమస్త విషయాలు ఏర్పడి నిలిచి ఉన్నాయి మరియు అవి పని చేయడం ప్రారంభించాయి, దేవుని మాటలు, దేవుని అధికారం మరియు దేవుని శక్తికి ధన్యవాదాలు. దేవుడు “వెలుగు కమ్మని” పలికినప్పుడు వెలుగు కలిగింది. దేవుడు ఏ పనిని చేపట్టలేదు; ఆయన మాటల ఫలితంగా వెలుగు కలిగింది. దేవుడు ఈ వెలుగును పగలు అని పిలిచాడు, మరియు మానవుడు తన ఉనికి కోసం నేటికీ దీని మీదే ఆధారపడి ఉన్నాడు. దేవుని ఆజ్ఞ ప్రకారం, దాని గుణగణాలు మరియు విలువ ఎన్నడూ మారలేదు మరియు అది ఎన్నడూ అదృశ్యం కాలేదు. దాని ఉనికి దేవుని అధికారం మరియు శక్తిని కనబరుస్తుంది మరియు సృష్టికర్త ఉనికిని చాటుతుంది. ఇది సృష్టికర్త యొక్క గుర్తింపు మరియు స్థాయిని పదే పదే నిర్ధారిస్తుంది. ఇది అవ్యక్తమైనది, లేదా భ్రమ కలిగించేది కాదు, కానీ మనిషికి కనిపించే నిజమైన వెలుగు. ఆ సమయం మొదలుకొని, ఈ ఖాళీ ప్రపంచంలో “భూమి నిరాకారముగాను శూన్యముగాను ఉండెను; చీకటి అగాధ జలము పైన కమ్మియుండెను,” అక్కడ మొదటి భౌతిక విషయం ఏర్పడింది. ఈ విషయం దేవుని నోటి మాటల నుండి వచ్చింది మరియు దేవుని అధికారం మరియు పలుకులు కారణంగా సమస్త విషయాలను సృష్టించే మొదటి చర్యలో ప్రత్యక్షమయ్యింది. ఆ వెంటనే, దేవుడు వెలుగు మరియు చీకటిని వేరుకమ్మని ఆదేశించాడు…. దేవుని మాటలను బట్టి అంతా మారిపోయింది మరియు పూర్తయింది….దేవుడు ఈ వెలుగును “పగలు” అని పిలిచాడు మరియు చీకటిని “రాత్రి” అని పిలిచాడు. ఆ సమయంలో, దేవుడు సృష్టించడానికి ఉద్దేశించిన లోకంలో మొదటి సాయంత్రం మరియు మొదటి ఉదయం ఉనికిలోకి వచ్చాయి, మరియు దేవుని దానిని మొదటి దినము అని చెప్పాడు. ఈ దినము సృష్టికర్త అన్నిటినీ సృష్టించిన మొదటి దినము, మరియు అన్ని విషయాల సృష్టికి నాంది మరియు సృష్టికర్త యొక్క అధికారం మరియు శక్తి అనేవి ఆయన సృష్టించిన ఈ లోకంలో మొదటిసారిగా చూపబడింది.

ఈ మాటల ద్వారా మనిషి దేవుని అధికారాన్ని మరియు దేవుని మాటలను, అలాగే దేవుని శక్తిని చూడగలుగుతాడు. ఎందుకంటే దేవుడు మాత్రమే అలాంటి శక్తిని కలిగి ఉన్నాడు, కాబట్టి దేవునికి మాత్రమే అలాంటి అధికారం ఉంది; ఎందుకంటే దేవుడు అలాంటి అధికారం కలిగి ఉన్నాడు, కాబట్టి దేవునికి మాత్రమే అలాంటి శక్తి ఉంది. ఏ మనిషియైనా ఇలాంటి అధికారమును మరియు శక్తిని కలిగియుండగలడా, లేదా మరేదైనా ఇలాంటి అధికారాన్ని మరియు శక్తిని కలిగి ఉండగలదా? మీ హృదయాలలో జవాబు ఉందా? దేవుడు కాకుండా, సృష్టించబడిన లేదా సృష్టించబడని దేనికైనా అలాంటి అధికారం ఉందా? మీరు ఎప్పుడైనా ఏదైనా పుస్తకంలో లేదా ప్రచురణలో అలాంటి ఉదాహరణను చూశారా? ఎవరైనా భూమ్యాకాశాలు మరియు సమస్తాన్ని సృష్టించినట్లు ఏదైనా రికార్డు ఉందా? ఇది ఏ ఇతర పుస్తకాలలో లేదా రికార్డులలో కనిపించదు; ఇవి, వాస్తవానికి, దేవుని అద్భుతమైన ప్రపంచ సృష్టిని గూర్చిన అధికారిక మరియు శక్తివంతమైన మాటలు కేవలం బైబిల్లో మాత్రమే నమోదు చేయబడ్డాయి; ఈ మాటలు దేవుని ప్రత్యేక అధికారం మరియు గుర్తింపును గూర్చి మాట్లాడతాయి. అటువంటి అధికారం మరియు శక్తి దేవుని యొక్క ప్రత్యేక గుర్తింపును సూచిస్తాయని చెప్పవచ్చా? వాటిని దేవుడు మాత్రమే కలిగి ఉన్నాడని, దేవుని ఆధీనములో ఉన్నాయని చెప్పగలరా? నిస్సందేహంగా, దేవుడు మాత్రమే అలాంటి అధికారం మరియు శక్తిని కలిగి ఉన్నాడు! సృష్టించబడిన జీవియైనా, లేదా సృష్టించబడనవియైనా ఈ అధికారాన్ని మరియు శక్తిని ఆక్రమించలేదు లేదా భర్తీ చేయలేదు! ప్రత్యేకమైన దేవుని లక్షణాలలో ఇది ఒకటా? మీరు దానికి సాక్షిగా ఉన్నారా? దేవుడు ప్రత్యేకమైన అధికారం మరియు ప్రత్యేకమైన శక్తి, అత్యున్నతమైన గుర్తింపు మరియు స్థాయిని కలిగి ఉన్నాడనే వాస్తవాన్ని ప్రజలు త్వరగా మరియు స్పష్టంగా అర్థం చేసుకోవడానికి ఈ మాటలు దోహదపడతాయి. పై సహవాసాన్ని బట్టి, మీరు విశ్వసించే దేవుడు ప్రత్యేకమైన దేవుడు అని చెప్పగలరా?

రెండవ దినమున, దేవుని అధికారం జలములను మరియు విశాలమును ఏర్పాటు చేస్తుంది, మరియు మానవ మనుగడకు అత్యంత ప్రాథమిక అవసరమైన ప్రదేశాన్ని కలుగజేస్తుంది.

బైబిల్లోని రెండవ వాక్య భాగం చదువుదాం: “మరియు దేవుడు—జలముల మధ్య నొక విశాలము కలిగి ఆ జలములను ఈ జలములను వేరుపరచును గాకని పలికెను. దేవుడు ఆ విశాలము చేసి విశాలము క్రింది జలములను విశాలము మీది జలములను వేరుపరచగా ఆప్రకారమాయెను” (ఆది 1:6-7). “జలముల మధ్య నొక విశాలము కలిగి ఆ జలములను ఈ జలములను వేరుపరచును గాక” అని దేవుడు పలికిన తర్వాత ఏ మార్పులు సంభవించాయి? లేఖనాల్లో ఇది ఇలా చెప్పబడింది: “మరియు దేవుడు ఆ విశాలము చేసి విశాలము క్రింది జలములను విశాలము మీది జలములను వేరుపరిచెను.” దేవుడు మాట్లాడి, ఇలా చేసిన తర్వాత కలిగిన ఫలితం ఏమిటి? సమాధానం వాక్య భాగం యొక్క చివరిలో ఉంది: “ఆప్రకారమాయెను.”

ఈ రెండు చిన్న వాక్యాలు ఒక అద్భుతమైన సంఘటనను నమోదు చేశాయి మరియు ఒక అద్భుతమైన దృశ్యాన్ని వివరిస్తున్నాయి, అదేమనగా దేవుడు జలాలను ఆదేశించడం మరియు మనిషి మనుగడ సాగించేలా ఒక ప్రదేశాన్ని సృష్టించడం అనే విషయాలను వివరిస్తున్నాయి.

ఈ చిత్రంలో జలములు మరియు విశాలము అనేవి క్షణంలో దేవుని కళ్ళ ఎదుట కనిపిస్తాయి మరియు అవి దేవుని మాటల అధికారంతో వేరుపరచబడ్డాయి మరియు దేవుడు నియమించిన పద్ధతిలో “పైన” మరియు “క్రింద”గా విభజించబడ్డాయి. దీనర్థం ఏమిటంటే, దేవుడు సృష్టించిన విశాలము క్రిందనున్న జలములను కప్పి ఉంచడమే కాకుండా, పైన ఉన్న నీటిని కూడా పట్టి ఉంచుతుంది…. ఇక్కడ మనిషి ఎటువంటి సహాయము చేయలేడు గాని సృష్టికర్త జలములను కదిలించి ఆజ్ఞాపించిన తీరును మరియు ఆకాశాన్ని సృష్టించిన దృశ్యం యొక్క వైభవాన్ని మరియు ఆయన అధికార శక్తిని చూసి ఆశ్చర్యంతో తదేకంగా చూడడం, మూగబోవడం మరియు ఉక్కిరిబిక్కిరి కావడం తప్ప మరేమీ చేయలేడు. దేవుని మాటలు మరియు దేవుని శక్తి మరియు దేవుని అధికారం ద్వారా, దేవుడు మరొక గొప్ప ఘనతను సాధించాడు. ఇది సృష్టికర్త యొక్క అధికారము యొక్క శక్తి కాదా? దేవుని కార్యాలను వివరించడానికి మనం లేఖనాలను ఉపయోగిద్దాం: దేవుడు తన మాటలను పలికాడు, దేవుని ఈ మాటల కారణంగా జలముల మధ్యలో ఒక విశాలము ఏర్పడింది. అదే సమయంలో, దేవుని ఈ మాటల కారణంగా ఈ ప్రదేశంలో బ్రహ్మాండమైన మార్పు సంభవించింది మరియు ఇది సాధారణ రీతిలో జరిగిన మార్పు కాదు, కానీ ఒక రకమైన ప్రత్యామ్నాయం, శూన్యంగా, ఒక విషయంగా మారింది. ఇది సృష్టికర్త యొక్క ఆలోచనల నుండి పుట్టింది మరియు సృష్టికర్త పలికిన మాటల కారణంగా శూన్యంగా, ఒక విషయంగా మారింది, ఇంకా, ఈ క్షణం నుండి ఇది ఉనికిలో ఉంటుంది మరియు సృష్టికర్త కొరకు నిలిచి ఉంటుంది మరియు సృష్టికర్త యొక్క ఆలోచనలకు అనుగుణంగా సవరించబడుతుంది, మారుతుంది మరియు పునరుద్ధరించబడుతుంది. ఈ వాక్య భాగం మొత్తం లోకాన్ని సృష్టించడంలో సృష్టికర్త యొక్క రెండవ చర్యను వివరిస్తుంది. ఇది సృష్టికర్త యొక్క అధికారం మరియు శక్తి యొక్క మరొక వ్యక్తీకరణ, సృష్టికర్త చేపట్టిన మరొక మార్గదర్శక కార్యక్రమం. ఈ దినము లోకానికి పునాదులు వేయడం మొదలుకొని సృష్టికర్త చేసిన రెండవ దినము మరియు ఇది ఆయనకు మరొక అద్భుతమైన దినము: ఆయన వెలుగు మధ్య నడిచాడు, ఆయన విశాలమును తీసుకువచ్చాడు, ఆయన జలములను ఏర్పాటు చేశాడు మరియు ఆదేశించాడు, మరియు ఆయన కార్యాలు, ఆయన అధికారం మరియు ఆయన శక్తి కొత్త దినములో క్రియారూపం దాల్చాయి …

దేవుడు తన మాటలు పలుకక ముందు జలముల మధ్యలో విశాలము ఉందా? లేనే లేదు! “జలముల మధ్య నొక విశాలము కలగును గాక” అని దేవుడు పలికిన తర్వాత ఏమయ్యింది? దేవుడు ఉద్దేశించినవన్నీ ప్రత్యక్షమయ్యాయి; జలముల మధ్య ఒక విశాలము ఉంది మరియు “ఆ జలములను ఈ జలములను వేరుపరచును గాక” అని దేవుడు పలకడం వలన జలములు వేరు చేయబడ్డాయి. ఈ విధంగా, దేవుని మాటలను అనుసరించి, దేవుని అధికారం మరియు దేవుని శక్తి ఫలితంగా సమస్త విషయాలలో రెండు కొత్త అంశాలు, కొత్తగా జనించిన రెండు విషయాలు ప్రత్యక్షమయ్యాయి. ఈ రెండు కొత్త విషయాలు ప్రత్యక్షమవ్వడం గురించి మీకు ఎలా అనిపిస్తుంది? సృష్టికర్త శక్తి యొక్క గొప్పతనాన్ని మీరు అనుభూతి చెందుతున్నారా? సృష్టికర్త యొక్క ప్రత్యేకమైన మరియు అసాధారణమైన ప్రభావాన్ని మీరు అనుభూతి చెందుతున్నారా? అటువంటి ప్రభావం మరియు శక్తి యొక్క గొప్పతనం అనేవి దేవుని అధికారమును బట్టి ఉన్నాయి మరియు ఈ అధికారం ప్రత్యేకమైన దేవుణ్ణి మరియు దేవుని యొక్క ప్రత్యేక లక్షణాన్ని సూచిస్తుంది. 

ఈ వాక్య భాగం మీకు మరోసారి దేవుని యొక్క ప్రత్యేకతను గూర్చిన లోతైన భావనను అందించిందా? నిజానికి, ఇంకా చాలా ఉంది; సృష్టికర్త యొక్క అధికారం మరియు శక్తి అనేవి ఇప్పుడు జరిగిదానికంటే మించి విస్తరించింది. ఆయన ప్రత్యేకత కేవలం ఏ జీవికీ లేని గుణగణాలను కలిగి ఉండటం మాత్రమే కాదు, కానీ ఆయన అధికారం మరియు శక్తి అసాధారణమైనవి, అపరిమితమైనవి, అన్నింటికంటే ఉన్నతమైనవి మరియు అన్నింటికంటే మిన్నగా ఉన్నవి, అంతేకాదు, ఆయన అధికారం మరియు ఆయన ఏమి కలిగి ఉన్నాడు మరియు ఏమైయున్నాడు అనేది జీవాన్ని సృష్టించగలదు, అద్భుతాలను చేయగలదు మరియు ప్రతి అద్భుతమైన మరియు అసాధారణమైన నిమిషాన్ని మరియు క్షణాన్ని సృష్టించగలదు. అదే సమయంలో, ఆయన సృష్టించే జీవాన్ని పరిపాలిస్తాడు మరియు అద్భుతాల మీద మరియు ఆయన సృష్టించే ప్రతి నిమిషం మరియు ప్రతి క్షణం మీద సార్వభౌమాధికారాన్ని కలిగి ఉంటాడు.

మూడవ దినమున, దేవుని మాటలు భూమిని మరియు సముద్రములను పుట్టిస్తాయి మరియు దేవుని అధికారం అనేది జీవంతో లోకం నిండిపోయేలా చేస్తుంది

తర్వాత, ఆదికాండము 1:9—11లోని మొదటి వాక్యాన్ని చదువుదాం: “దేవుడు—ఆకాశము క్రిందనున్న జలము లొకచోటనే కూర్చబడి ఆరిన నేల కనబడును గాక” అని పలికెను. “ఆకాశము క్రిందనున్న జలము లొకచోటనే కూర్చబడి ఆరిన నేల కనబడును గాక” అని దేవుడు పలికిన తర్వాత ఏ మార్పులు సంభవించాయి? మరియు ఈ ప్రదేశంలో వెలుగు మరియు ఆకాశం కాకుండా మరేమి ఉంది? లేఖనాల్లో ఇలా వ్రాయబడింది: “దేవుడు ఆరిన నేలకు భూమి అని పేరు పెట్టెను, జలరాశికి ఆయన సముద్రములని పేరు పెట్టెను, అది మంచిదని దేవుడు చూచెను.” అంటే, ఈ ప్రదేశంలో ఇప్పుడు భూమి మరియు సముద్రాలు ఉన్నాయి మరియు భూమి మరియు సముద్రాలు వేరు చేయబడ్డాయి. ఈ క్రొత్త విషయాలు కనిపించడం దేవుని నోటి నుండి వచ్చిన ఆజ్ఞను అనుసరించి, “ఆ ప్రకారమాయెను.” దేవుడు ఇలా చేస్తున్నప్పుడు ఆయన తొందరపడుతున్నాడని లేఖనాలు వివరిస్తున్నాయా? ఆయన శారీరకంగా శ్రమపడుతున్నట్టు అది వివరిస్తుందా? కాబట్టి, దేవుడు దీన్ని ఎలా చేశాడు? దేవుడు ఈ కొత్త విషయాలను ఎలా తయారు చేశాడు? స్వతహాగా, దేవుడు వీటన్నింటిని నెరవేర్చడానికి, దీనంతటినీ సృష్టించడానికి మాటలు ఉపయోగించాడు.

పైన పేర్కొన్న మూడు వాక్య భాగాలలో, మూడు గొప్ప సంఘటనలు జరిగినట్లు తెలుసుకున్నాము. ఈ మూడు గొప్ప సంఘటనలు దేవుని మాటల ద్వారా జరిగాయి మరియు ఉనికిలోకి వచ్చాయి మరియు ఆయన మాటల వల్లనే, ఈ సంఘటనలు ఒకదాని తరువాత ఒకటి దేవుని కళ్ళ ముందు ప్రత్యక్షమయ్యాయి. ఆ విధంగా: “దేవుడు మాట్లాడతాడు, అది నెరవేరుతుంది; ఆయన ఆజ్ఞాపిస్తాడుమరియు అది నిలిచి ఉంటుంది” ఈ మాటలు అర్ధరహితమైనవి కావు. దేవుని యొక్క ఈ గుణగణాలు ఆయన ఆలోచనలను తక్షణమే ధృవీకరిస్తున్నాయి మరియు దేవుడు మాట్లాడటానికి నోరు తెరిచినప్పుడు, ఆయన గుణగణాలు పూర్తిగా ప్రతిబింబిస్తున్నాయి.

మనం ఈ భాగంలోని చివరి వాక్యాన్ని చూద్దాం: “దేవుడు—గడ్డిని విత్తనములిచ్చు చెట్లను భూమిమీద తమతమ జాతి ప్రకారము తమలో విత్తనములుగల ఫలమిచ్చు ఫలవృక్షములను భూమి మొలిపించుగాకని పలుకగా ఆ ప్రకారమాయెను” దేవుడు మాట్లాడుతున్నప్పుడు, ఇవన్నీ దేవుని ఆలోచనలను అనుసరించి ఉనికిలోకి వచ్చాయి మరియు ఒక క్షణంలోనే, సున్నితమైన చిన్న జీవుల సమాహారం తమ తలలను విదిలించుకొంటూ భూమిలో నుంచి బయటకు పొడుచుకొచ్చాయి మరియు అవి తమ మీదున్న మురికిని దులుపుకోకముందే, అవి ఆత్రంగా ఒకదానికొకటి చూసుకుంటూ, పలకరించుకుంటూ, లోకాన్ని చూసి చిరుమందహాసం చేశాయి. సృష్టికర్త తమకు ప్రసాదించిన జీవితానికి అవి కృతజ్ఞతలు తెలిపాయి మరియు అవి అన్ని విషయాలలో తాము ఒక భాగమని మరియు సృష్టికర్త యొక్క అధికారాన్ని చూపించడానికి ప్రతి ఒక్కటి తమ జీవితాలను అంకితం చేస్తామని లోకానికి ప్రకటించాయి. దేవుని మాటలు పలుకుతుండగా, భూమి పచ్చగా, కోమలంగా మారింది, మానవుడు ఆనందించగలిగే అన్ని రకాల మొక్కలు భూమిని చీల్చుకొంటూ పుట్టుకొచ్చాయి మరియు పర్వతాలు మరియు మైదానాలు చెట్లతో మరియు అడవులతో దట్టంగా నిండిపోయాయి…. జీవపు జాడ లేని ఈ బీడువారిన లోకం, గడ్డి, మొక్కలు మరియు చెట్లతో వేగంగా కప్పబడి, పచ్చదనంతో నిండిపోయింది. గడ్డి యొక్క పరిమళం మరియు నేల యొక్క సువాసన గాలిలో వ్యాపించింది మరియు గాలి ప్రసరణతో మొక్కల శ్రేణి సమిష్టిగా శ్వాసించడం ప్రారంభించాయి మరియు ఎదగడం ఆరంభించాయి. అదే సమయంలో, దేవుని మాటలకు కృతజ్ఞతలు మరియు దేవుని ఆలోచనలను అనుసరించి, మొక్కలన్నీ ఎదగడం, వికసించడం, ఫలించడం మరియు అభివృద్ధి చెందడం అనే నిరంతర జీవన చక్రాలను ప్రారంభించాయి. అవి తమ జీవన ప్రక్రియకు ఖచ్చితంగా కట్టుబడి ఉండటం మరియు అన్ని విషయాలలో తమ పాత్రలను నిర్వహించడం ప్రారంభించాయి…. సృష్టికర్త యొక్క మాటలవల్ల అవన్నీ పుట్టాయి మరియు జీవించాయి. అవి సృష్టికర్త నుండి నిరంతరం సమకూర్పు మరియు పోషణను పొందుతాయి మరియు సృష్టికర్త యొక్క అధికారాన్ని మరియు శక్తిని ప్రదర్శించడానికి భూమి యొక్క ప్రతి మూలలో ఎల్లప్పుడూ స్థిరంగా జీవించి ఉంటాయి మరియు అవి ఎల్లప్పుడూ సృష్టికర్త తమకు ప్రసాదించిన జీవపు శక్తిని ప్రదర్శిస్తాయి… 

సృష్టికర్త యొక్క జీవితం అసాధారణమైనది, ఆయన ఆలోచనలు అసాధారణమైనవి మరియు ఆయన అధికారం అసాధారణమైనది, అందువలన, ఆయన మాటలు పలికినప్పుడు, తుది ఫలితం “ఆ ప్రకారమాయెను” అని ఉండెను. స్పష్టంగా, దేవుడు కార్యము జరిగిస్తున్నప్పుడు తన చేతులతో పని చేయవలసిన అవసరం లేదు; ఆయన కేవలం తన ఆలోచనలను ఆజ్ఞాపించడానికి మరియు తన మాటలను ఆదేశించడానికి ఉపయోగిస్తాడు మరియు ఈ విధంగా విషయాలు నెరవేరతాయి. ఈ దినమున, దేవుడు జలములను ఒక చోటికి చేర్చాడు మరియు ఆరిన నేల కనిపించింది, ఆ తర్వాత దేవుడు భూమి నుండి గడ్డిని మొలకెత్తించాడు మరియు అక్కడ విత్తనములు ఇచ్చే చెట్లను మరియు ఫలాలను ఇచ్చే వృక్షాలను మొలిపించాడు మరియు దేవుడు వాటిని తమ తమ జాతి ప్రకారం విత్తనములిచ్చే చెట్లుగా మరియు తమ తమ జాతి ప్రకారం తమలో విత్తనములుగల ఫలవృక్షములగా విభజించాడు. ఇవన్నీ దేవుని ఆలోచనల ప్రకారం మరియు దేవుని మాటల ఆజ్ఞల ప్రకారం ఏర్పడ్డాయి మరియు ప్రతి ఒక్కటి ఈ కొత్త లోకంలో ఒకదాని తర్వాత మరొకటిగా ప్రత్యక్షమయ్యాయి.

ఆయన ఇంకా తన పనిని ప్రారంభించనప్పుడు, దేవుడు తన మనస్సులో ఆయన ఏమి నెరవేర్చాలనుకుంటున్నాడో దాని గురించి అప్పటికే ఒక తలంపును కలిగి ఉన్నాడు మరియు అలాగే దేవుడు ఈ విషయాలను చేయడానికి సిద్ధమైనప్పుడు, ఈ తలంపు యొక్క విషయం గురించి మాట్లాడటానికి దేవుడు నోరు తెరిచినప్పుడు, సమస్త విషయాలలో మార్పులు సంభవించడం మొదలయ్యింది, దేవుని అధికారం మరియు శక్తికి కృతజ్ఞతలు. దేవుడు ఎలా చేసాడు, లేదా ఆయన తన అధికారాన్ని ఎలా ఉపయోగించాడు అనే దానితో సంబంధం లేకుండా, ప్రతీది దేవుని ప్రణాళిక ప్రకారం మరియు దేవుని మాటలవలన దశలవారీగా నెరవేరాయి. భూమి మరియు ఆకాశం మధ్యన దశలవారీగా మార్పులు సంభవించాయి. దేవుని మాటలు మరియు అధికారానికి కృతజ్ఞతలు. ఈ మార్పులు మరియు సంఘటనలన్నీ సృష్టికర్త యొక్క అధికారాన్ని మరియు సృష్టికర్త జీవన శక్తి యొక్క అసాధారణతను మరియు గొప్పతనాన్ని చూపించాయి. ఆయన ఆలోచనలు సాధారణ ఆలోచనలు కావు, లేదా అది ఒట్టి తలంపు కాదు, కానీ జీవం మరియు అసాధారణ శక్తిని కలిగి ఉన్న అధికారమైయున్నది మరియు అది సమస్తాన్ని మార్చడానికి, పునరుజ్జీవింపజేయడానికి, పునరుద్ధరించడానికి మరియు నశింపజేయడానికి కారణమయ్యే శక్తియైయున్నది. దీని కారణంగా, ఆయన ఆలోచనలవలన సమస్త విషయాలు పని చేస్తాయి మరియు అదే సమయంలో, ఆయన నోటి నుండి వచ్చిన మాటలవలన సమస్తము నెరవేరతాయి.

సమస్త విషయాలు ప్రత్యక్షమవ్వక ముందే, దేవుని ఆలోచనలలో చాలా కాలం క్రితమే పూర్తి ప్రణాళిక రూపుదిద్దుకుంది మరియు చాలా కాలం క్రితమే కొత్త లోకం సంతరించుకుంది. మూడవ దినమున భూమిపై అన్ని రకాల మొక్కలు కనిపించినప్పటికీ, దేవుడు ఈ లోకాన్ని సృష్టించే దశలను ఆపడానికి ఎటువంటి కారణం లేదు; ఆయన తన మాటలను మాట్లాడటం కొనసాగించాలని, ప్రతి కొత్త విషయాన్ని సృష్టించడం కొనసాగించాలని ఉద్దేశించాడు. ఆయన మాట్లాడతాడు, తన ఆజ్ఞలను జారీ చేస్తాడు మరియు తన అధికారాన్ని ఉపయోగిస్తాడు మరియు తన శక్తిని ప్రదర్శిస్తాడు మరియు ఆయన సృష్టించాలనుకున్న అన్ని విషయాలు మరియు మానవజాతి కోసం ఆయన అనుకున్నదంతా సిద్ధం చేశాడు …

నాల్గవ దినమున, దేవుడు తన అధికారాన్ని మరోసారి ఉపయోగించినప్పుడు మానవజాతి యొక్క కాలములు, దినములు మరియు సంవత్సరాలు ఉనికిలోకి వచ్చాయి

సృష్టికర్త తన ప్రణాళికను నెరవేర్చడానికి తన మాటలను ఉపయోగించాడు మరియు ఈ విధంగా ఆయన తన ప్రణాళికలోని మొదటి మూడు దినములు చేశాడు. ఆయన చేసిన ఈ మూడు దినాలలో, దేవుడు తీరిక లేకుండా ఉన్నట్లు, లేదా ఆయన అలసిపోయినట్లు కనిపించలేదు; దీనికి బదులుగా, ఆయన తన ప్రణాళికలోని మొదటి మూడు దినాలను అద్భుతంగా గడిపాడు మరియు లోకపు సమూల పరివర్తన యొక్క గొప్ప బాధ్యతను నెరవేర్చాడు. ఒక సరికొత్త లోకం ఆయన కళ్ళ ముందు సాక్షాత్కరించింది మరియు క్రమేణా, ఆయన ఆలోచనలలో ముద్రించబడిన అందమైన చిత్రం చివరకు దేవుని మాటలలో నిజ రూపం దాల్చింది. ప్రతి కొత్త విషయం యొక్క రూపం నవజాత శిశువు పుట్టినట్లుగా ఉంది మరియు సృష్టికర్త ఒకప్పుడు తన ఆలోచనలలో ఉన్న చిత్రాన్ని బట్టి ఆనందించాడు, అయితే ఇప్పుడు దానికి జీవం పోసాడు. ఈ సమయంలో, ఆయన హృదయం కొంత సంతృప్తిని పొందింది, కానీ ఆయన ప్రణాళిక ఇప్పుడే ప్రారంభమైంది. రెప్పపాటులో, కొత్త దినము వచ్చింది, అయితే సృష్టికర్త యొక్క ప్రణాళికలో తదుపరి పేజీ ఏమిటి? ఆయన ఏమన్నాడు? ఆయన తన అధికారాన్ని ఎలా ఉపయోగించాడు? ఈ లోపల, ఏ కొత్త విషయాలు ఈ కొత్త లోకంలోకి వచ్చాయి? సృష్టికర్త యొక్క మార్గదర్శకత్వాన్ని అనుసరించి, మన చూపు దేవుడు సమస్తాన్ని సృష్టించిన నాల్గవ దినము మీద పడింది, ఇది మరో కొత్త ఆరంభం. అయితే, సృష్టికర్తకు నిస్సందేహంగా ఇది మరో అద్భుతమైన రోజు, మరియు నేటి మానవజాతికి ఇది అత్యంత ప్రాముఖ్యతను సంతరించుకున్నరోజు. వాస్తవానికి, ఇది, అమూల్యమైన విలువ కలిగిన రోజు. ఇది ఎంత అద్భుతంగా ఉంది, ఇది ఎంత ముఖ్యమైనది మరియు ఇది ఎంత అమూల్యమైనది? ముందుగా సృష్టికర్త పలికిన మాటలను విందాము …

“దేవుడు—పగటిని రాత్రిని వేరుపరచునట్లు ఆకాశవిశాలమందు జ్యోతులు కలుగును గాకనియు, అవి సూచనలను కాలములను దిన సంవత్సరములను సూచించుటకై యుండు గాకనియు: భూమి మీద వెలుగిచ్చుటకు అవి ఆకాశ విశాలమందు జ్యోతులై యుండు గాకనియు పలికెను” (ఆది 1:14-15). ఇది దేవుని అధికారం యొక్క మరొక కార్యం, ఇది ఆయన ఆరిన నేలను మరియు దానిపై మొక్కలను సృష్టించిన తరువాత జీవుల ద్వారా చూపబడింది. అటువంటి కార్యం దేవుడు ఇంతకుముందు చేసినట్లే ఆయనకు సులభమైంది, ఎందుకంటే దేవునికి అలాంటి శక్తి ఉంది; దేవుడు తన మాటవలె మంచివాడు మరియు ఆయన మాట నెరవేరుతుంది. దేవుడు ఆకాశవిశాలమందు జ్యోతులు కనిపించమని ఆదేశించాడు మరియు ఈ జ్యోతులు ఆకాశంలో మరియు భూమిపై ప్రకాశించడమే కాకుండా, పగలు మరియు రాత్రికి, కాలములు, దినములు మరియు సంవత్సరాలకు సూచనలుగా కూడా పనిచేశాయి. ఈ విధంగా, దేవుడు తన మాటలను పలికినప్పుడు, దేవుడు నెరవేర్చాలన్న ప్రతి కార్యం దేవుని ఉద్దేశం ప్రకారం మరియు దేవుడు నియమించిన పద్ధతిలో నెరవేరింది.

ఆకాశవిశాలమందున్న జ్యోతులు ఆకాశంలో ఉండి వెలుగును ప్రసరింపజేస్తాయి; అవి ఆకాశాన్ని మరియు భూమిని మరియు సముద్రాలను ప్రకాశింపజేస్తాయి. దేవుడు ఆదేశించిన సరళి మరియు క్రమబద్ధతకు అనుగుణంగా పరిభ్రమిస్తూ మరియు భూమిపై వివిధ కాల వ్యవధులను వెలిగిస్తాయి మరియు ఈ విధంగా పరిభ్రమించే జ్యోతుల చక్రాలు భూమి యొక్క తూర్పు మరియు పడమరలలో పగలు మరియు రాత్రి ఏర్పడడానికి కారణమవుతాయి మరియు అవి రాత్రి మరియు పగలుకు మాత్రమే కాకుండా, ఈ వివిధ చక్రాల ద్వారా అవి మానవజాతి యొక్క పండుగలు మరియు వివిధ ప్రత్యేక రోజులను కూడా సూచిస్తాయి. అవి దేవునిచే జారీ చేయబడినవి, అవేమనగా, వసంత కాలం, వేసవి కాలం, శరత్కాలం మరియు శీతా కాలం అనే నాలుగు కాలాలకు పరిపూర్ణ పూరకంగా మరియు అనుబంధంగా ఉంటాయి, జ్యోతులు సమన్వయంతో మానవజాతి యొక్క చంద్రుని దశలు, రోజులు మరియు సంవత్సరాలకు క్రమమైన మరియు ఖచ్చితమైన గుర్తులుగా పనిచేస్తాయి. వ్యవసాయం ఆవిర్భవించిన తర్వాత మాత్రమే మానవజాతి దేవుడు సృష్టించిన జ్యోతులవల్ల చంద్రుని దశలు, రోజులు మరియు సంవత్సరాల విభజనను అర్థం చేసుకోవడం మరియు ఎదుర్కోవడం ప్రారంభించినప్పటికీ, వాస్తవానికి ఈ రోజు మనిషి అర్థం చేసుకునే చంద్రుని దశలు, రోజులు మరియు సంవత్సరాలు చాలా కాలం క్రితం దేవుడు సమస్త విషయాలను సృష్టించిన నాల్గవ రోజున ఉనికిలోకి రావడం మొదలయ్యింది, అలాగే మానవుడు అనుభవించే వసంత, వేసవి, ఆకురాలు మరియు శీతా కాలాల పరస్పర మార్పు అనేవి చాలా కాలం క్రితం దేవుడు సృష్టి యొక్క నాల్గవ రోజున ప్రారంభమయ్యాయి. దేవుడు సృష్టించిన జ్యోతులు మనిషిని క్రమం తప్పకుండా, ఖచ్చితంగా మరియు స్పష్టంగా రాత్రి మరియు పగలు మధ్య తేడాను గుర్తించేలా మరియు రోజులను లెక్కించేలా మరియు చంద్రుని దశలను మరియు సంవత్సరాలను స్పష్టంగా తెలుసుకునేలా చేశాయి. (పౌర్ణమికి ఒక నెల పూర్తవుతుంది మరియు దీని ద్వారా మనిషికి జ్యోతుల కాంతి కొత్త చక్రాన్ని ప్రారంభిస్తుందని తెలుస్తుంది; చంద్రవంక రోజున ఒక నెలలో సగం పూర్తవుతుంది, ఇది మనిషికి చంద్రుని కొత్త దశ ప్రారంభమైందని, దాని ద్వారా చంద్రుని దశలో ఎన్ని పగలు మరియు రాత్రులు ఉన్నాయో, ఒక కాలంలో ఎన్ని చంద్రుని దశలు ఉన్నాయో మరియు సంవత్సరంలో ఎన్ని కాలాలు ఉన్నాయో చెప్తుంది మరియు ఇవన్నీ చాలా క్రమబద్ధంగా వెల్లడి చేయబడ్డాయి.) కాబట్టి, మనిషి జ్యోతుల భ్రమణం ద్వారా చంద్రుని దశలు, రోజులు మరియు సంవత్సరాలను సులభంగా అనుసరించవచ్చు. ఈ క్షణం నుండి, మానవజాతి మరియు సమస్త జీవరాశులన్నీ జ్యోతుల భ్రమణం ద్వారా ఏర్పడిన రాత్రి మరియు పగలుల క్రమబద్ధమైన మార్పిడి మరియు రుతువుల మార్పుల మధ్య తమకు తెలియకుండానే జీవించాయి. సృష్టికర్త నాల్గవ దినమున జ్యోతులను సృష్టించడం యొక్క ప్రాముఖ్యత ఇది. అదేవిధంగా, సృష్టికర్త యొక్క ఈ చర్య యొక్క లక్ష్యాలు మరియు ప్రాముఖ్యత ఇప్పటికీ ఆయన అధికారం మరియు శక్తి నుండి విడదీయరానివిగా ఉన్నాయి. కాబట్టి, దేవుడు చేసిన జ్యోతులు మరియు అవి త్వరలో మనిషికి తీసుకురాబోయే విలువ అనేవి, సృష్టికర్త యొక్క అధికారాన్ని ఉపయోగించడంలో సాధించిన మరొక విజయం.

మానవజాతి ఇంకా ప్రత్యక్షంకాని ఈ కొత్త ప్రపంచంలో, సృష్టికర్త సాయంత్రమును మరియు ఉదయమును, ఆకాశ విశాలమును, భూమిని మరియు సముద్రాలను, గడ్డిని, మొక్కలను మరియు వివిధ రకాల వృక్షాలను మరియు జ్యోతులను, కాలాలను, రోజులను మరియు సంవత్సరాలను, ఆయన త్వరలో సృష్టించబోయే కొత్త జీవితము కోసం సిద్ధం చేశాడు. సృష్టికర్త యొక్క అధికారం మరియు శక్తి అనునవి ఆయన సృష్టించిన ప్రతి కొత్త విషయంలో వ్యక్తీకరించబడ్డాయి. ఆయన మాటలు మరియు ఆయన విజయాలు స్వల్ప వ్యత్యాసం మరియు స్వల్ప విరామం లేకుండా ఒకేసారి నెరవేరాయి. ఈ కొత్త విషయాల అన్నిటి ఆవిర్భావము మరియు పుట్టుక అనేది సృష్టికర్త యొక్క అధికారం మరియు శక్తికి రుజువుగా ఉన్నది: ఆయన తన మాటవలె మంచివాడు మరియు ఆయన మాట నెరవేరుతుంది మరియు ఆయన నెరవేర్చినది శాశ్వతంగా ఉంటుంది. ఈ వాస్తవం ఎన్నడూ మారలేదు: ఇది గతంలో అలాగే ఉంది, నేడు అలాగే ఉంది మరియు శాశ్వతంగా అలాగే ఉంటుంది. మీరు లేఖనంలోని ఆ మాటలను మరొకసారి చూసినప్పుడు, అవి మీకు కొత్తగా అనిపిస్తున్నాయా? మీరు కొత్త విషయాన్ని చూసి, తెలియని విషయాలు కొత్తగా తెలుసుకున్నారా? ఎందుకంటే సృష్టికర్త యొక్క క్రియలు మీ హృదయాలను కదిలించాయి మరియు ఆయన అధికారం మరియు శక్తి గురించి మీ జ్ఞానానికి దిశానిర్దేశం చేశాయి మరియు సృష్టికర్త గురించి మీకు అవగాహన కలిగించాయి మరియు ఆయన క్రియలు మరియు ఆయన అధికారం ఈ మాటలకు జీవాన్ని ప్రసాదించాయి. కాబట్టి, ఈ మాటలలో సృష్టికర్త యొక్క అధికారాన్ని గూర్చిన నిజమైన, స్పష్టమైన వ్యక్తీకరణను మనిషి చూశాడు, సృష్టికర్త యొక్క ఆధిపత్యాన్ని నిజంగా చూశాడు మరియు సృష్టికర్త యొక్క అధికారం మరియు శక్తి యొక్క అసాధారణతను చూశాడు.

సృష్టికర్త యొక్క అధికారం మరియు ఆయన శక్తి అద్భుతాల వెంబడి అద్భుతాలను చేస్తాయి; ఆయన మనిషి దృష్టిని ఆకర్షిస్తాడు మరియు ఆయన అధికార వినియోగంతో జరిగిన ఆశ్చర్యకరమైన కార్యాలను మనిషి అలా చూస్తూ ఉండిపోతాడు. ఆయన అసాధారణ శక్తి ఆనందం వెంబడి ఆనందం ఇస్తూ ఉంటుందిమరియు మనిషి అబ్బురపడిపోతాడు మరియు ఆనందంతో ఉప్పొంగిపోతాడు, అభిమానంతో ఉబ్బితబ్బైపోతాడు, విస్మయానికి గురవుతాడు మరియు ఉల్లసిస్తాడు; అంతేకాకుండా, మనిషి చలించిపోతాడు మరియు అతనిలో గౌరవం, భక్తిభావం మరియు అనుబంధం ఏర్పడతాయి. సృష్టికర్త యొక్క అధికారం మరియు క్రియలు మనిషి యొక్క ఆత్మపై గొప్ప ప్రభావాన్ని మరియు ప్రక్షాళన ఫలితాన్ని కలిగి ఉంటాయి, అంతేకాకుండా, అవి మనిషి యొక్క ఆత్మను సంతృప్తిపరుస్తాయి. ఆయన ప్రతీ ఆలోచన, ఆయన ప్రతీ మాట, మరియు ఆయన అధికారం యొక్క ప్రతీ ప్రత్యక్షత సమస్త విషయాలలో అత్యుత్తమమైనది మరియు సృష్టించబడిన మానవజాతి యొక్క లోతైన అవగాహనకు, జ్ఞానానికి అత్యంత విలువైనది. సృష్టికర్త యొక్క మాటల నుండి పుట్టిన ప్రతి జీవిని మనం లెక్కించినప్పుడు, మన ఆత్మలు దేవుని శక్తి యొక్క అద్భుతానికి ఆకర్షితులవుతాయి మరియు ఆ మరుసటి దినము కొరకు మనం సృష్టికర్త యొక్క అడుగుజాడలను అనుసరిస్తాం: అంటే, దేవుడు సమస్త విషయాలను సృష్టించిన ఐదవ దినము వరకు అనుసరిస్తాము.

మనం సృష్టికర్త యొక్క మరిన్ని కార్యాలను పరిశీలిస్తుండగా, లేఖన భాగం వెంబడి లేఖన భాగాన్ని చదవడం కొనసాగిద్దాం.

ఐదవ దినమున, వైవిధ్యమైన మరియు విభిన్న రకాల జీవులు విభిన్నమైన విధానాలలో సృష్టికర్త యొక్క అధికారాన్ని ప్రదర్శిస్తాయి

లేఖనం ఇలా చెబుతోంది, “దేవుడు జీవము కలిగి చలించువాటిని జలములు సమృద్ధిగా పుట్టించును గాకనియు, పక్షులు భూమిపైని ఆకాశ విశాలములో ఎగురును గాకనియు పలికెను. దేవుడు జలములలో వాటి వాటి జాతి ప్రకారము జలములు సమృద్ధిగా పుట్టించిన మహా మత్స్యములను, జీవము కలిగి చలించు వాటినన్నిటిని, దాని దాని జాతి ప్రకారము రెక్కలుగల ప్రతి పక్షిని సృజించెను. అది మంచిదని దేవుడు చూచెను” (ఆది 1:20-21). ఈ దినమున, దేవుడు నీటిలోని జీవులను మరియు ఆకాశ పక్షులను సృష్టించాడు, అంటే ఆయన వివిధ రకాల చేపలను మరియు పక్షులను సృష్టించాడని మరియు వాటిని వాటి వాటి జాతి ప్రకారం వర్గీకరించాడని లేఖనం మనకు స్పష్టంగా చెబుతోంది. ఈ విధంగా, దేవుని సృష్టినిబట్టి భూమి, ఆకాశం మరియు జలాలు సుసంపన్నమయ్యాయి …

దేవుని మాట్లాడినప్పుడు, సృష్టికర్త మాట్లడే సమయంలోనే వివిధ రూపాలలో ఉన్నటువంటి ప్రతి యొక్క జీవి, క్రొంగొత్త నూతన జీవముతో తక్షణమే సజీవంగా బయటికి వచ్చాయి. అవి స్థలం కోసం తహతహలాడుతూ, గెంతుతూ, ఆనందంతో ఉల్లాసంగా ఈ లోకంలోకి వచ్చాయి…అన్ని ఆకారాలు మరియు పరిమాణాల చేపలు నీటిలో ఈదుకుంటూ వచ్చాయి; అన్ని రకాల గుల్ల చేపలు ఇసుకలో నుండి బయటకొచ్చాయి; పొలుసులతో కూడిన, పెంకుతో కూడిన మరియు పాకే జీవులలో పెద్ద లేదా చిన్న భేదము లేకుండా, పొడవు లేదా పొట్టి అనే బేధం లేకుండా వివిధ రూపాల్లో త్వరత్వరగా పుట్టుకొచ్చాయి. అలాగే వివిధ రకాలైన సముద్రపు మొక్కలు కూడా చురుగ్గా పెరగడం ప్రారంభించాయి, వివిధ జలచరాల కదలికలకు ఊగిసలాడుతూ, కదలకుండ ఉన్న నీళ్లను కదిలిస్తూ, వాటితో ఇలా చెప్పినట్లుంటుంది: “కాలు ఆడించండి! మీ స్నేహితులను తీసుకురండి! మీరు ఇకపై ఒంటరిగా ఉండరు!” దేవుడు సృష్టించిన వివిధ జీవరాశులు నీటిలో కనిపించిన వెంటనే, ప్రతి కొత్త జీవి ఎంతో కాలంగా నిశ్చలంగా ఉన్న నీళ్లకు జీవాన్ని అందించింది మరియు కొత్త శకానికి నాంది పలికింది. అప్పటి నుండి, అవి తమకంటూ నివాసాలు ఏర్పరచుకొన్నాయి, మరియు ఒకదానితో నొకటి సాంగత్యం చేశాయి మరియు తమ మధ్య ఎటువంటి దూరం ఉంచుకోలేదు. నీరు దానిలోని జీవుల కోసం ఉనికిలో ఉంది, తనలో నివసించే ప్రతి జీవిని పోషిస్తోంది మరియు ప్రతి జీవి దాని పోషణ కారణంగా నీటి కోసమే ఉనికిలో ఉంది. ప్రతి ఒక్కటి మరొకదానికి జీవం అందించింది, అదే సమయంలో, ప్రతీ ఒక్కటి, ఒకే విధంగా, సృష్టికర్త సృష్టి యొక్క అద్భుతానికి మరియు గొప్పతనానికి, సృష్టికర్త అధికారం యొక్క అపూర్వమైన శక్తికి సాక్ష్యంగా ఉన్నాయి …

సముద్రం ఇప్పుడు నిశ్శబ్దంగా లేనందున, జీవం ఆకాశాలను కూడా నింపడం ప్రారంభించింది. చిన్న పక్షులు పెద్ద పక్షులు ఒక్కొక్కటిగా నేల మీద నుండి ఆకాశంలోకి ఎగిరిపోయాయి. సముద్రపు జీవులలా కాకుండా, వాటికి తమ సన్నని మరియు సొగసైన రూపాలను కప్పి ఉంచే రెక్కలు మరియు ఈకలు ఉన్నాయి. అవి తమ రెక్కలను ఊపుతూ, గర్వంగా మరియు ఠీవిగా సృష్టికర్త తమకు ప్రసాదించిన తమ సొగసైన ఈకలను మరియు తమ ప్రత్యేక విధులు మరియు నైపుణ్యాలను ప్రదర్శిస్తున్నాయి. అవి ఆకాశం మరియు భూమి మధ్య, గడ్డి భూములు మరియు అడవుల గుండా స్వేచ్ఛగా మరియు నేర్పుగా ఎగురుతూ ప్రయాణిస్తున్నాయి… అవి గాలికి ప్రియమైనవి, అవి అన్నిటికీ ప్రియమైనవి. అవి త్వరలో ఆకాశానికి మరియు భూమికి మధ్య బంధంగా మారతాయి మరియు అన్నిటికీ సందేశాలను పంపుతాయి… అవి పాడాయి, అవి ఆనందంతో ఊగిపోయాయి, అవి ఈ శూన్య ప్రపంచానికి ఆనందాన్ని, నవ్వును మరియు చైతన్యాన్ని తెచ్చాయి… అవి తమ స్పష్టమైన, శ్రావ్యమైన గానాన్ని ఉపయోగించాయి, తమకు ప్రసాదించిన జీవాన్ని బట్టి సృష్టికర్తను స్తుతించడానికి తమ హృదయాల్లోని పదాలను ఉపయోగించాయి. సృష్టికర్త సృష్టి యొక్క పరిపూర్ణతను మరియు అద్భుతాన్ని ప్రదర్శించడానికి అవి ఉల్లాసంగా నృత్యం చేశాయి మరియు ఆయన వాటికి ప్రసాదించిన ప్రత్యేక జీవితాన్ని బట్టి సృష్టికర్త యొక్క అధికారానికి సాక్ష్యమివ్వడానికి తమ జీవితాలను సమర్పించుకున్నాయి …

అవి నీటిలో ఉన్నాయా, లేదా ఆకాశంలో ఉన్నాయా అనే దానితో సంబంధం లేకుండా, సృష్టికర్త యొక్క ఆజ్ఞను బట్టి, ఈ విస్తారమైన జీవులన్నీ వివిధ జీవిత ఆకృతులలో ఉనికిలో ఉన్నాయి, మరియు సృష్టికర్త యొక్క ఆజ్ఞను బట్టి, అవి తమ తమ జాతుల ప్రకారం ఒక చోట చేరాయి మరియు ఈ సూత్రం, ఈ నియమంను ఏ జీవీ మార్చలేదు. సృష్టికర్త వాటి కోసం నిర్దేశించిన హద్దులు దాటి వెళ్ళడానికి అవి ఎన్నడూ సాహసించలేదు, లేదా సాహసం చేయలేవు. సృష్టికర్త నిర్దేశించినట్లుగా, అవి జీవించి అభివృద్ధి చెందాయి మరియు సృష్టికర్త వాటి కోసం నిర్దేశించిన జీవిత గమనం మరియు నియమాలకు ఖచ్చితంగా కట్టుబడి ఉన్నాయి మరియు ఆయన ఉచ్ఛరించని ఆజ్ఞలు మరియు ఆయన వాటికి ఇచ్చిన పరలోకపు శాసనాలకు మరియు ఆదేశాలకు, ఈ రోజు వరకు అన్ని విధాలుగా చిత్తశుద్ధితో కట్టుబడి ఉన్నాయి. అవి తమదైన ప్రత్యేక పద్ధతిలో సృష్టికర్తతో సంభాషించాయి మరియు సృష్టికర్త యొక్క ఉద్దేశాన్ని అర్థం చేసుకున్నాయి మరియు ఆయన ఆజ్ఞలకు లోబడ్డాయి. సృష్టికర్త యొక్క అధికారాన్ని ఎవరూ అతిక్రమించలేరు మరియు వాటిపై ఆయన సార్వభౌమాధికారం మరియు ఆదేశం ఆయన ఆలోచనల్లోనే అమలుచేయబడింది; ఎటువంటి పదాలు వెలువడలేదు, కానీ సృష్టికర్తకు మాత్రమే ఉండే ప్రత్యేకమైన అధికారం ఏమిటంటే ఎటువంటి భాషలేకుండా అన్ని విషయాలను నిశ్శబ్దంగా నియంత్రించడం, ఇది మానవజాతికి భిన్నమైనది. ఈ ప్రత్యేక పద్ధతిలో ఆయన అధికారాన్ని ఉపయోగించడంవలన మనిషి సృష్టికర్త యొక్క ప్రత్యేక అధికారాన్ని గూర్చి కొత్త జ్ఞానాన్ని మరియు కొత్త అవగాహన పొందేలా చేసింది. ఇక్కడ, ఈ కొత్త దినమున, సృష్టికర్త యొక్క అధికార వినియోగం, సృష్టికర్త యొక్క ప్రత్యేకతను మరోసారి ప్రదర్శించిందని నేను మీకు తప్పక చెప్పాలి.

తరువాత, ఈ లేఖన భాగంలోని చివరి వాక్యాన్ని చూద్దాం: “అది మంచిదని దేవుడు చూచెను.” దీని అర్థం ఏమిటని మీరు అనుకుంటున్నారు? ఈ మాటలలో దేవుని భావోద్వేగాలు ఇమిడి ఉన్నాయి. దేవుడు తాను సృష్టించినవన్నీ తన మాటలవల్ల ఉనికిలోకి వచ్చి నిలిచి ఉండడం, మరియు క్రమంగా మార్పు చెందడం చూశాడు. ఈ సమయంలో, దేవుడు తన మాటచేత చేసిన వివిధ విషయాలను బట్టి మరియు ఆయన నెరవేర్చిన వివిధ పనులనుబట్టి సంతృప్తి చెందాడా? “అది మంచిదని దేవుడు చూచెను” అనేది సమాధానం. మీరు ఇక్కడ ఏమి చూస్తున్నారు? “అది మంచిదని దేవుడు చూచెను.” ఇది దేనిని సూచిస్తుంది? దేవుడు అనుకున్న మరియు నిర్దేశించిన వాటిని సాధించడానికి, తాను సాధించాలనుకున్న లక్ష్యాలను నెరవేర్చడానికి ఆయన శక్తి మరియు జ్ఞానం కలిగి ఉన్నాడని అర్థం. దేవుడు ప్రతి పనిని పూర్తి చేసినప్పుడు, ఆయన పశ్చాత్తాపపడ్డాడా? ఇప్పటికీ “అది మంచిదని దేవుడు చూచెను” అనేదే సమాధానం. మరో మాటలో చెప్పాలంటే, ఆయన పశ్చాత్తాపపడలేదు, కానీ సంతృప్తి చెందాడు. ఆయన పశ్చాత్తాపపడలేదు అంటే అర్ధం ఏమిటి? దేవుని ప్రణాళిక పరిపూర్ణమైనదని, ఆయన శక్తి మరియు జ్ఞానము పరిపూర్ణమైనవని మరియు ఆయన అధికారం ద్వారా మాత్రమే అటువంటి పరిపూర్ణత సాధించబడుతుందని దీని అర్థం. మనిషి ఒక పని చేస్తున్నప్పుడు, అతను, దేవుడిలా, అది మంచిదని చూడగలడా? మనిషి చేసే ప్రతీ పని పరిపూర్ణతను సాధించగలదా? మనిషి శాశ్వతంగా ఏదైనా ఒక్కసారే పూర్తి చేయగలడా? మనిషి చెప్పినట్లు, “ఏదీ పరిపూర్ణమైనది కాదు, కేవలం మెరుగైనది,” మనిషి చేసే ఏ పనీ పరిపూర్ణతను పొందదు. దేవుడు తాను చేసినది మరియు నెరవేర్చినదంతా మంచిదని చూసినప్పుడు, దేవుడు చేసిన ప్రతిదీ ఆయన మాటలను బట్టి ఏర్పడింది, అంటే “అది మంచిదని దేవుడు చూచినప్పుడు” ఆయన చేసినదంతా శాశ్వత రూపాన్ని పొందింది, వాటి రకాన్ని బట్టి వర్గీకరించబడింది మరియు స్థిరమైన ప్రదేశం, ఉద్దేశం మరియు విధి, శాశ్వతంగా ఒకేసారి ఇవ్వబడ్డాయి. అంతేకాకుండా, అన్ని విషయాలలో వాటి పాత్ర మరియు అన్ని విషయాలకు చెందిన దేవుని నిర్వహణ సమయంలో అవి తప్పక చేయవలసిన ప్రయాణాన్ని అప్పటికే దేవుడు నియమించాడు మరియు అవి మార్పుచెందవు. ఇది అన్ని విషయాలకు సృష్టికర్త ఇచ్చిన పరలోకపు నియమం.

“అది మంచిదని దేవుడు చూచెను” ఈ సాధారణ, సామాన్యమైన మాటలు, చాలా తరచుగా విస్మరించబడతాయి, ఇవి దేవుడు అన్ని జీవులకు ఇచ్చిన పరలోకపు నియమం మరియు పరలోకపు శాసనం యొక్క మాటలు. అవి సృష్టికర్త యొక్క అధికారానికి మరొక ప్రతిరూపం, అవి మరింత ఆచరణాత్మకమైనవి మరియు మరింత గంభీరమైనవి. ఆయన మాటల ద్వారా, సృష్టికర్త తాను పొందాలనుకున్నవన్నీ పొందడం మరియు ఆయన నెరవేర్చాలనుకున్నవన్నీ నెరవేర్చడం మాత్రమే కాదు, తాను సృష్టించినవాటన్నిటినీ ఆయన తన చేతుల్లో నియంత్రించగలడు మరియు ఆయన తన అధికారం క్రింద చేసిన వాటన్నిటినీ పాలించగలడు, అంతేగాక, అన్నీ వ్యవస్థీకృతంగా మరియు క్రమబద్ధంగా ఉన్నాయి. సృష్టించబడిన సమస్తము కూడా విస్తరించాయి, ఉనికిలో ఉన్నాయి మరియు ఆయన మాటనుబట్టి నశించాయి, అంతేకాకుండా, ఆయన అధికారం ద్వారా ఆయన నిర్దేశించిన నియమం మధ్య అవి ఉనికిలో ఉన్నాయి మరియు ఏదీ మినహాయించబడలేదు! ఈ నియమం “అది మంచిదని దేవుడు చూచెను” అన్నప్పటి నుండే ప్రారంభమైంది మరియు సృష్టికర్త దీనిని రద్దు చేసే రోజు వరకు దేవుని నిర్వహణ ప్రణాళిక నిమిత్తం ఇది ఉనికిలో ఉంటుంది, కొనసాగుతుంది మరియు పని చేస్తుంది! సృష్టికర్త యొక్క ప్రత్యేకమైన అధికారం అన్నిటినీ సృష్టించడంలోను మరియు అన్నిటినీ ఉనికిలోకి వచ్చేలా ఆజ్ఞాపించడంలోను మాత్రమే కాకుండా, అన్ని విషయాలపై సార్వభౌమాధికారాన్ని కలిగి ఉండే మరియు పరిపాలించే మరియు అన్ని విషయాలకు శక్తిని మరియు తేజస్సును ప్రసాదించడంలోని ఆయన సామర్ధ్యంలోను కనుపరచబడింది, అంతేకాకుండా, ఆయన ఒక పరిపూర్ణ ఆకృతిలో, పరిపూర్ణ జీవన నిర్మాణంలో మరియు పరిపూర్ణ పాత్రలో ఆయన చేసిన లోకంలో కనిపించడానికి మరియు ఉనికిలో ఉండటానికి తన ప్రణాళికలో ఆయన సృష్టించే ప్రతీ దానిని శాశ్వతంగా ఒకేసారి కలిగించే ఆయన సామర్థ్యంలో వ్యక్తీకరించబడింది. కాబట్టి సృష్టికర్త యొక్క ఆలోచనలు ఎటువంటి పరిమితులకు లోబడి ఉండవు, సమయం, స్థలం లేదా భౌగోళికంగా పరిమితం కావు. ఆయన అధికారంవలె, సృష్టికర్త యొక్క ప్రత్యేక గుర్తింపు ఎప్పటికీ మార్పు చెందదు. ఆయన అధికారం ఎల్లప్పుడూ ఆయన ప్రత్యేక గుర్తింపుకు ప్రతిబింబంగా మరియు చిహ్నంగా ఉంటుంది మరియు ఆయన అధికారం ఆయన గుర్తింపుతోపాటు ఎప్పటికీ ఉంటుంది!

ఆరవ దినమున, సృష్టికర్త మాట్లాడతాడు మరియు ఆయన మనస్సులో ఉన్న ప్రతి రకమైన జీవి ఒకదాని తర్వాత మరొకటి ప్రత్యక్షమవుతాయి

క్రమంగా, సమస్త సృష్టిని సృష్టించడములోని సృష్టికర్త పని ఐదు రోజుల పాటు కొనసాగింది, వెంటనే సృష్టికర్త అన్ని విషయాలను సృష్టించే ఆరవ రోజుకు స్వాగతం పలికాడు. ఈ రోజు మరొక కొత్త ఆరంభం, మరొక అసాధారణ రోజు. అయితే, ఈ కొత్త రోజు సందర్భంగా సృష్టికర్త యొక్క ప్రణాళిక ఏమిటి? ఆయన ఎటువంటి కొత్త జీవులను చేస్తాడు, సృష్టిస్తాడు? వినండి, అది సృష్టికర్త యొక్క స్వరం…

“దేవుడు వాటి వాటి జాతి ప్రకారము జీవముగల వాటిని, అనగా వాటి వాటి జాతి ప్రకారము పశువులను పురుగులను అడవి జంతువులను భూమి పుట్టించుగాకని పలికెను; ఆప్రకారమాయెను. దేవుడు ఆయా జాతుల ప్రకారము అడవి జంతువులను, ఆయా జాతుల ప్రకారము పశువులను, ఆయా జాతుల ప్రకారము నేలను ప్రాకు ప్రతి పురుగును చేసెను. అది మంచిదని దేవుడు చూచెను” (ఆది 1:24-25). ఎటువంటి జీవులు చేర్చబడ్డాయి? లేఖనాలు ఈ విధంగా చెబుతున్నాయి: వాటి వాటి జాతి ప్రకారము పశువులు, పురుగులు, మరియు అడవి జంతువులు. అంటే, ఈ రోజున భూమిపై ఉన్నటువంటి అన్ని రకాల జీవులు మాత్రమే కాకుండా, అవి వాటి వాటి జాతి ప్రకారము వర్గీకరించబడ్డాయి, మరియు, అలాగే, “అది మంచిదని దేవుడు చూచెను.”

మునుపటి అయిదు దినములవలెనే, సృష్టికర్త అదే స్వరంతో మాట్లాడాడు మరియు ఆయన ఆశించిన జీవుల పుట్టుకను ఆదేశించాడు మరియు అవి వాటి వాటి జాతి ప్రకారము భూమిపై ఒక్కొక్కటిగా కనిపించాయి. సృష్టికర్త తన అధికారాన్ని ఉపయోగించినప్పుడు, ఆయన పలికిన మాటలు ఏవీ వ్యర్థం కావు, కాబట్టి, ఆరవ దినమున, ఆయన సృష్టించాలనుకున్న ప్రతి జీవి నిర్ణీత సమయంలో కనిపించింది. సృష్టికర్త “వాటి వాటి జాతి ప్రకారము జీవముగల వాటిని భూమి పుట్టించుగాక” అని పలికినప్పుడు భూమి ఒక్కసారిగా జీవంతో నిండిపోయింది మరియు భూమిపై ఒక్కసారిగా అన్ని రకాల జీవులు శ్వాస తీసుకున్నాయి. పచ్చని మైదానంలో, బలిష్టమైన ఆవులు, తోకలు అటూ ఇటూ ఊపుతూ, ఒకదాని తర్వాత ఒకటి కనిపించాయి, అరుస్తున్న గొర్రెలు మందలుగా గూమిగూడాయి, సకిలిస్తున్న గుర్రాలు పరుగెత్తడం ప్రారంభించాయి. క్షణంలో, నిశబ్ధంగా ఉన్న విశాల పచ్చిక మైదానం జీవంతో నిండిపోయింది…. ఈ వివిధ పశువుల రాక ప్రశాంతమైన పచ్చని మైదానంలో ఒక అందమైన దృశ్యాన్ని మరియు అపరిమితమైన శక్తిని ఆవిష్కరించింది… అవి పచ్చని మైదానాలకు సహచరులుగా ఉంటాయి మరియు పచ్చని మైదానాలకు యజమానులుగా ఉంటాయి, ప్రతీ ఒక్కటి ఒకదానిపై మరొకటి ఆధారపడి ఉంటాయి; అలాగే అవి ఈ భూములకు సంరక్షకులుగా మరియు కాపలాదారులుగా అవుతాయి, ఇది వాటి శాశ్వత నివాసంగా ఉంటుంది మరియు వాటికి అవసరమైన అన్నింటిని అందిస్తుంది, వాటి ఉనికికి అవసరమైన శాశ్వత పోషణకు మూలంగా ఉంటుంది…

ఈ వివిధ పశుసంపద ఆవిర్భవించిన రోజునే, సృష్టికర్త మాట ప్రకారం, ఒకదాని తర్వాత ఒకటిగా అనేక రకాల కీటకాలు కూడా కనిపించాయి. అవి అన్ని జీవులలో చిన్నవి అయినప్పటికీ, వాటి జీవం ఇప్పటికీ సృష్టికర్త యొక్క అద్భుత సృష్టి, మరియు అవి చాలా ఆలస్యంగా రాలేదు…. కొన్ని తమ చిన్న రెక్కలను ఆడించగా, మరికొన్ని నెమ్మదిగా పాకాయి; కొన్ని గెంతాయి మరియు కొన్ని ఎగిరాయి, మరికొన్ని తడబడ్డాయి; కొన్ని వేగంగా ముందుకు వెళ్లాయి, మరికొన్ని త్వరగా వెనక్కి తగ్గాయి; కొన్ని పక్కకి కదిలాయి, మరికొన్ని పైకి మరియు క్రిందికి ఎగిరిపోయాయి…. అన్నీ తమ నివాసాలను కనుగొనే ప్రయత్నంలో నిమగ్నమై ఉన్నాయి: కొన్ని గడ్డిలోకి వెళ్లాయి, కొన్ని భూమిలో బొరియలు ఏర్పరచుకోవడానికి బయలుదేరాయి, కొన్ని చెట్లపైకి ఎగిరి, అడవుల్లో దాక్కున్నాయి…పరిమాణంలో చిన్నవైనప్పటికీ, అవి ఖాళీ కడుపుతో అలమటించలేకపోయాయి మరియు అవి తమ నివాసాన్ని కనుగొన్న తరువాత, తమ ఆకలి తీర్చుకోవడానికి ఆహారం కోసం వెతకడానికి పరిగెత్తాయి. కొన్ని గడ్డి మీద కూర్చొని చిగురాకులు తినసాగాయి, కొన్ని నోటినిండా మట్టి పెట్టుకొని కడుపు నింపుకున్నాయి, చాలా ఉత్సాహం మరియు ఆనందంతో తిన్నాయి (వాటికి మట్టి కూడా రుచికరమైన వంటకం); కొన్ని అడవుల్లో దాగి ఉన్నాయి, కానీ అవి విశ్రాంతి తీసుకోవడానికి ఆగలేదు, ఎందుకంటే నిగనిగలాడే ముదురు ఆకుపచ్చని ఆకుల్లోని రసం వాటికి కమ్మని భోజనం అయ్యింది…. అవి తృప్తి పడిన తర్వాత, ఇప్పటికీ కీటకాలు తమ కార్యకలాపాలను ఆపలేదు; రూపంలో చిన్నవి అయినప్పటికీ, అవి విపరీతమైన శక్తిని మరియు అపరిమితమైన ఉత్సాహాన్ని కలిగి ఉన్నాయి మరియు అన్ని జీవులలో, అవి అత్యంత చురుకైనవి మరియు అత్యంత శ్రమించేవి. అవి ఎన్నడూ బద్ధకంగా లేవు, ఎన్నడూ విశ్రాంతి తీసుకోలేదు. తమ ఆకలి తీరిన తర్వాత, అవి తమ భవిష్యత్తు కోసం అవి కష్టపడుతూ ఉన్నాయి, తమను తాము కృషి చేయడములో నిమగ్నం చేసుకుంటూ, రేపటి కోసం, తమ మనుగడ కోసం ప్రయాసపడ్డాయి. అవి తమను తాము ప్రోత్సహించుకోవడానికి మరియు పురికొల్పుకోవడానికి శ్రావ్యమైన మరియు లయతో కూడిన వివిధ గీతాలను మృదువుగా ఝూంకారం చేశాయి. అవి గడ్డి, చెట్లు మరియు మట్టి యొక్క ప్రతి అంగుళానికి కూడా ఆనందాన్ని జోడించాయి, ప్రతి రోజు మరియు ప్రతి సంవత్సరాన్ని ప్రత్యేకంగా మారుస్తున్నాయి…తమ స్వంత భాషలతో మరియు తమ స్వంత పద్ధతులలో, అవి భూమిపై ఉన్న జీవులన్నిటికీ సమాచారాన్ని అందించాయి. తమదైన ప్రత్యేక జీవన గమనాన్ని ఉపయోగించి, అవి అన్ని విషయాలను గుర్తించి, వాటిపై తమ జాడలను వదిలిపెట్టాయి…. అవి నేల, గడ్డి మరియు అడవులతో సన్నిహితంగా ఉన్నాయి మరియు అవి నేల, గడ్డి మరియు అడవులకు శక్తిని మరియు తేజస్సును తీసుకువచ్చాయి. అవి సమస్త జీవులకు సృష్టికర్త యొక్క ఉపదేశాలను మరియు శుభాకాంక్షలను తీసుకొచ్చాయి …

సృష్టికర్త యొక్క చూపులు ఆయన సృష్టించిన అన్ని విషయాలను తేరి చూశాయి మరియు ఆ సమయంలో ఆయన చూపులు అడవులు మరియు పర్వతాల వద్ద ఆగిపోయాయి, ఆయన మనసు మళ్లింది. దట్టమైన అడవులలో మరియు పర్వతాల మీద ఆయన మాటలు ఉచ్ఛరిస్తున్నప్పుడు, ఇంతకు ముందు వచ్చిన వాటికి భిన్నమైన జీవులు ఆవిర్భవించాయి: అవి దేవుని నోటి మాటలవలన కలిగిన వన్యప్రాణులు. చాలాసేపటి తర్వాత, అవి తమ తలలను విదిలించాయి, తోకలు ఆడించాయి, ఒక్కొక్కటి ఒక్కో ప్రత్యేక రూపంలో ఉన్నాయి. కొన్నిటికి వెంట్రుకలు దట్టంగా ఉన్నాయి, కొన్నిటికి కవచాలు ఉన్నాయి, కొన్నిటికి కోరలు ఉన్నాయి, కొన్ని పళ్ళను బయటకు పెట్టి ఇకిలించినట్లుగా ఉన్నాయి, కొన్నిపొడవాటి మెడ కలిగియున్నాయి, కొన్నిటికి చిన్న తోక, కొన్నింటి క్రూరమైన చూపులు, ఇంకొన్నిటికి పిరికి చూపులు, కొన్ని గడ్డి తినడానికి వంగి ఉన్నాయి, కొన్నిటి నోళ్లు రక్తంమోడుతున్నాయి, కొన్ని రెండు కాళ్లతో గెంతుతున్నాయి, కొన్ని నాలుగు కాళ్లతో నడుస్తున్నాయి, కొన్ని చెట్ల మీద కూర్చొని దూరంగా చూస్తున్నాయి, కొన్ని అడవుల్లో వేచి ఉన్నాయి, కొన్ని విశ్రాంతి తీసుకోవడానికి గుహల కోసం వెతుకుతున్నాయి, కొన్ని మైదానాల్లో ఉల్లాసంగా పరిగెత్తుతున్నాయి, కొన్ని అడవుల్లో తిరుగుతున్నాయి…; కొన్ని గర్జిస్తున్నాయి, కొన్ని కేకలు వేస్తున్నాయి, కొన్ని మొరుగుతున్నాయి, కొన్ని అంగలారుస్తున్నాయి…; కొన్ని హెచ్చు స్వరంతో, కొన్ని మధ్యమ స్వరంతో, కొన్ని పూర్ణ కంఠ స్వరంతో ఉన్నాయి, కొన్ని ఎంతో స్పష్టతతో కూడిన శ్రావ్యమైన కంఠమును కలిగి ఉన్నాయి…; కొన్ని భయంకరంగా ఉన్నాయి, కొన్ని అందంగా ఉన్నాయి, కొన్ని అసహ్యంగా ఉన్నాయి, కొన్ని ఆకర్షణీయమైనవిగా, కొన్ని భయపెట్టేవిగా, కొన్ని మనోహరంగా అమాయకంగా ఉన్నాయి… అవి ఒక్కొక్కటిగా బయటకు వచ్చాయి. అవి ఎలా ఎత్తుగా మరియు బలంగా, స్వేచ్ఛాయుతంగా, ఒకదానికొకటి భిన్నంగా, ఒకదానికొకటి చూసుకోవడానికి ఇబ్బంది పడకుండా ఉన్నాయో చూడండి…. ప్రతి ఒక్కటి సృష్టికర్త వాటికి ప్రసాదించిన నిర్దిష్ట జీవితాన్ని మరియు తమ వన్య స్వభావాన్ని మరియు పశుతత్వాన్ని కలిగి ఉన్నాయి, అవి అడవులలో మరియు పర్వతాల మీద కనిపించాయి. అన్నిటినీ ధిక్కరిస్తూ, పూర్తి ఆధిపత్యం కలిగి పర్వతాలు మరియు అడవులకు వాటిని నిజమైన యజమానులుగా చేసింది ఎవరు? సృష్టికర్త వాటిని పుట్టించిన క్షణం నుండి, అవి అడవులు మరియు పర్వతాలు తమవని “ప్రకటించుకున్నాయి”, ఎందుకంటే సృష్టికర్త అప్పటికే వాటి సరిహద్దులను నిర్దేశించాడు మరియు వాటి ఉనికి యొక్క పరిధిని నిర్ణయించాడు. పర్వతాలు మరియు అడవులకు అవి మాత్రమే నిజమైన ప్రభువులు, అందుకే అవి చాలా క్రూరంగా, ధిక్కారంగా ఉంటాయి. వాటిని పూర్తిగా “వన్య ప్రాణులు” అని పిలిచారు ఎందుకంటే, అన్ని జీవులలో, అవి నిజంగా భయంకరకైనవి, క్రూరమైనవి మరియు లొంగనివి. వాటిని మచ్చిక చేసుకోలేరు, కాబట్టి వాటిని పెంచలేరు మరియు మానవాళితో లేదా మానవాళి ప్రయత్నాలతో అవి సామరస్యంగా జీవించలేవు. వాటిని పెంచలేకపోవడంతో, మానవాళి కోసం అవి పని చేయలేకపోవడంతో, అవి మానవాళికి దూరంగా, మనిషి సమీపించలేని విధంగా జీవించాల్సి వచ్చింది. దాంతో, అవి మానవాళికి దూరంగా నివసించినందున, మరియు మనిషిని చేరుకోలేకపోయినందున, అవి సృష్టికర్త తమకు అప్పగించిన బాధ్యతను నెరవేర్చగలిగాయి: పర్వతాలు మరియు అడవులను రక్షిస్తున్నాయి. వాటి క్రూరత్వం పర్వతాలను రక్షించింది మరియు అడవులను కాపాడింది మరియు వాటి ఉనికి మరియు వ్యాప్తి ఉత్తమ రక్షణను మరియు భరోసాను కల్పించాయి. అదే సమయంలో, వాటి క్రూరత్వం అన్ని విషయాల మధ్య సమతుల్యతను కొనసాగిస్తూ నిర్ధారిస్తుంది. వాటి రాకతో పర్వతాలు మరియు అడవులకు మద్దతు మరియు పట్టు దొరికింది; వాటి రాకతో నిశ్చలంగా మరియు ఖాళీగా ఉన్న పర్వతాలు మరియు అడవులకు అపరిమితమైన బలం మరియు శక్తి చేకూరాయి. ఇది మొదలుకొని, పర్వతాలు మరియు అడవులు వాటి శాశ్వత నివాసంగా మారాయి మరియు అవి తమ నివాసాలను ఎప్పటికీ కోల్పోవు, ఎందుకంటే వాటి కోసమే పర్వతాలు మరియు అడవులు ఆవిర్భవించాయి మరియు ఉనికిలో ఉన్నాయి; వాటిని రక్షించడానికి వన్యప్రాణులు తమ కర్తవ్యాన్ని నిర్వర్తిస్తాయి మరియు చేయగలిగినదంతా చేస్తాయి. అలాగే, వన్యప్రాణులు కూడా తమ భూభాగాన్ని పట్టుకొని ఉండడానికి సృష్టికర్త యొక్క ఉపదేశాలకు కట్టుబడి ఉంటాయి మరియు సృష్టికర్త స్థాపించిన అన్ని విషయాల మధ్య సమతుల్యతను కాపాడడానికి తమ మృగ స్వభావాన్ని ఉపయోగిస్తూనే ఉంటాయి మరియు సృష్టికర్త యొక్క అధికారాన్ని మరియు శక్తిని ప్రదర్శిస్తూ ఉంటాయి!

సృష్టికర్త యొక్క అధికారం క్రింద, సృష్టించబడినవన్ని పరిపూర్ణంగా ఉన్నాయి

పక్షులు మరియు చేపలు, చెట్లు మరియు పువ్వులువంటి చలించే మరియు చలించలేని వాటితోపాటు, మరియు ఆరవ రోజున చేసిన పశువులు, కీటకాలు మరియు వన్యప్రాణులతో సహా దేవుడు సృష్టించిన సమస్తమూ దేవుని దృష్టికి మంచిగా ఉన్నాయి, అంతేకాకుండా, దేవుని దృష్టిలో, ఈ విషయాలు, ఆయన ప్రణాళికకు అనుగుణంగా, అన్నీ పరిపూర్ణంగా ఉన్నాయి మరియు దేవుడు సాధించాలనుకున్న ప్రమాణాలను అందుకున్నాయి. అంచెలంచెలుగా, సృష్టికర్త తాను అనుకున్న పనిని తన ప్రణాళిక ప్రకారం చేశాడు. ఒకదాని తర్వాత ఒకటి, ఆయన సృష్టించాలనుకున్న ప్రతీది కనిపించింది మరియు అలా కనిపించిన ప్రతీ ఒక్కటి సృష్టికర్త యొక్క అధికారాన్ని ప్రతిబింబిస్తున్నాయి, ఆయన అధికారాన్ని స్పష్టం చేస్తున్నాయి; ఈ స్పష్టీకరణల కారణంగా, సమస్త జీవులు సృష్టికర్త యొక్క దయ మరియు సమకూర్పును బట్టి కృతజ్ఞతతో ఉన్నాయి. దేవుని అద్భుత కార్యాలు ప్రత్యక్షమవుతున్న కొద్దీ, ఒక్కొక్కటిగా దేవుడు సృష్టించిన అన్ని విషయాలను బట్టి ఈ లోకం సంతోషించసాగింది, గందరగోళం మరియు అంధకారం నుండి స్పష్టత మరియు ప్రకాశవంతమైన వెలుగులోనికి, మరణకరమైన నిశ్చలత నుండి జీవముగల మరియు అపరిమితమైన తేజస్సులోనికి మార్చివేసింది. సృష్టిలోని అన్ని విషయాలు, గొప్పది మొదలుకొని చిన్నదాని వరకు, చిన్నది మొదలుకొని సూక్ష్మమైన వాటి వరకు, సృష్టికర్త యొక్క అధికారం మరియు శక్తి ద్వారా సృష్టించబడనిది ఏదీ లేదు మరియు ప్రతి జీవి యొక్క ఉనికికి ఒక ప్రత్యేకమైన మరియు స్వాభావికమైన అవసరం మరియు విలువ ఉంది. వాటి ఆకారం మరియు నిర్మాణంలో తేడాలు ఉన్నప్పటికీ, అవి సృష్టికర్త యొక్క అధికారం కింద ఉనికిని కలిగి ఉండటానికి సృష్టికర్తచేత చేయబడాలి. కొన్నిసార్లు ప్రజలు ఒక పురుగును చూస్తారు, అది చాలా అసహ్యంగా ఉంటుంది, అప్పుడు వారు, “ఆ పురుగు చాలా అసహ్యంగా ఉంది, దేవుడు అలాంటి అసహ్యకరమైన దానిని సృష్టించే ప్రసక్తే లేదు, అంత అసహ్యకరమైన దానిని ఆయన సృష్టించే అవకాశమే లేదు” అని అంటారు. ఇది ఎంత మూర్ఖపు దృష్టికోణం! వాళ్లు చెప్పాల్సింది ఏంటంటే, “ఈ పురుగు చాలా అసహ్యంగా ఉన్నప్పటికీ, ఇది దేవుడిచే సృష్టించబడింది మరియు దీనికంటూ ఒక ప్రత్యేక ఉద్దేశం ఉండాలి.” దేవుని ఆలోచనలలో, ఆయన సృష్టించిన వివిధ జీవులకు ఒక్కో ఆకృతిని మరియు అన్ని రకాల విధులు మరియు ఉపయోగాలను ఇవ్వాలని ఉద్దేశించాడు, కాబట్టి దేవుడు చేసిన వాటిలో ఏవీ ఒకదానికొకటి పోలి ఉండేవి కావు. వాటి బాహ్య రూపం నుండి వారి అంతర్గత కూర్పు వరకు, వాటి జీవన అలవాట్ల నుండి అవి ఆక్రమించే ప్రదేశం వరకు ప్రతి ఒక్కటీ భిన్నంగా ఉంటాయి. ఆవులకు ఆవుల ఆకృతి, గాడిదలకు గాడిదల ఆకృతి, జింకలకు జింకల ఆకృతి, ఏనుగులకు ఏనుగుల ఆకృతి ఉంటుంది. మీరు ఏది ఉత్తమంగా కనిపిస్తుందో మరియు ఏది అంద వికారమైనదో చెప్పగలరా? ఏది అత్యంత ఉపయోగకరమైనది మరియు ఏది అంత అవసరం లేనిదో మీరు చెప్పగలరా? కొందరికి ఏనుగులు కనిపించే తీరు నచ్చుతుంది, కానీ మొక్కలు నాటడానికి ఎవరూ ఏనుగులను ఉపయోగించరు; కొంతమందికి సింహాలు మరియు పులులు కనిపించే తీరు చాలా నచ్చుతుంది, ఎందుకంటే వాటి రూపురేఖలన్నీ ఆకట్టుకునేలా ఉంటాయి, కానీ మీరు వాటిని పెంపుడు జంతువులుగా ఉంచుకోగలరా? క్లుప్తంగా చెప్పాలంటే, సృష్టి యొక్క అసంఖ్యాక జీవుల విషయానికి వస్తే, మనిషి సృష్టికర్త యొక్క అధికారానికి లోబడాలి, అంటే, అన్ని విషయాలకు సృష్టికర్త నియమించిన క్రమానికి లోబడాలి; ఇది తెలివైన వైఖరి. సృష్టికర్త యొక్క అసలు ఉద్దేశాలను శోధించే మరియు విధేయత చూపే వైఖరి మాత్రమే సృష్టికర్త యొక్క అధికారాన్ని నిజంగా అంగీకరిస్తుంది మరియు నిశ్చయత కలిగి ఉంటుంది. ఇది దేవుని దృష్టిలో మంచింది, కాబట్టి తప్పును కనుగొనడానికి మనిషికి ఏ కారణం ఉంది?

అందువలన, సృష్టికర్త యొక్క అధికారం క్రింద ఉన్న అన్ని విషయాలు సృష్టికర్త యొక్క సార్వభౌమాధికారానికి ఒక కొత్త స్వరసమ్మేళనాన్ని వినిపించవలసి ఉంది, కొత్త దినమున ఆయన చేసిన కార్యాన్ని బట్టి అద్భుతమైన పల్లవిని ఆలపించాలి మరియు ఈ సమయంలో సృష్టికర్త తన నిర్వహణ కార్యములో ఒక కొత్త పేజీని కూడా తెరుస్తాడు! సృష్టికర్త ఏర్పరచిన నియమం ప్రకారం వసంతకాలంలో తాజా మొలకలు వికసిస్తాయి, వేసవిలో పక్వానికి వస్తాయి, పంటకాలంలో కోతకొస్తాయి మరియు శీతాకాలంలో నిల్వ చేయబడతాయి, సమస్త విషయాలు సృష్టికర్త యొక్క నిర్వహణ ప్రణాళికను ప్రతిధ్వనిస్తాయి మరియు అవి తమదైన కొత్త రోజును, కొత్త ఆరంభాన్ని మరియు కొత్త జీవన ప్రక్రియను స్వాగతిస్తాయి. సృష్టికర్త యొక్క అధికారపు సార్వభౌమాధికారం క్రింద ప్రతి రోజును స్వాగతించడానికి అవి అంతులేని పరంపరలో జీవిస్తాయి మరియు పునరుత్పత్తి చేస్తాయి …

సృష్టించబడిన మరియు సృష్టించబడని జీవులలో ఏవీ సృష్టికర్త యొక్క గుర్తింపును భర్తీ చేయలేవు

ఆయన అన్ని విషయాలను సృష్టించడం ప్రారంభించినప్పటి నుండి, దేవుని శక్తి వ్యక్తీకరించబడటం మరియు బహిర్గతం కావడం మొదలయ్యింది, ఎందుకంటే దేవుడు సమస్తమును సృష్టించడానికి తన వాక్కులను ఉపయోగించాడు. ఆయన వాటిని ఏ పద్ధతిలో సృష్టించాడు, ఆయన వాటిని ఎందుకు సృష్టించాడు అనే దానితో సంబంధం లేకుండా, సమస్తము దేవుని మాటలను బట్టి కలిగాయి మరియు నిలిచి ఉన్నాయి మరియు ఉనికిలో ఉన్నాయి; ఇది సృష్టికర్త యొక్క ప్రత్యేక అధికారం. లోకంలోకి మానవజాతి రాకముందు, సృష్టికర్త తన శక్తిని మరియు అధికారాన్ని ఉపయోగించి మానవాళి కోసం సమస్తాన్ని సృష్టించాడు మరియు మానవాళికి అనుకూలమైన జీవన వాతావరణాన్ని సిద్ధం చేయడానికి తన ప్రత్యేకమైన పద్ధతులను ఉపయోగించాడు. త్వరలో తన జీవవాయువును పొందబోతున్న మానవాళికి సిద్ధంగా ఉండడం కోసం ఆయన ఇవన్నీ చేసాడు. దీనర్థం ఏమిటంటే, మానవజాతి సృష్టించబడక ముందు, దేవుని అధికారం అనేది మానవాళికి భిన్నమైన అన్ని జీవులలో, ఆకాశం, వెలుగులు, సముద్రాలు, భూమివంటి గొప్ప వాటిలో, జంతువులు మరియు పక్షులువంటి చిన్న వాటిలో, అలాగే కంటికి కనిపించని వివిధ బాక్టీరియాలతో సహా, అన్ని రకాల కీటకాలు మరియు సూక్ష్మజీవులలో చూపబడింది. ప్రతి దానికి సృష్టికర్త మాటల ద్వారా జీవం లభించింది, ప్రతి ఒక్కటి సృష్టికర్త మాటలవల్ల విస్తరించింది మరియు ప్రతి ఒక్కటి ఆయన మాటల కారణంగా సృష్టికర్త యొక్క సార్వభౌమాధికారం క్రింద జీవించాయి. అవి సృష్టికర్త యొక్క జీవవాయువును పొందనప్పటికీ, అవి ఇప్పటికీ తమ విభిన్న ఆకృతులు మరియు నిర్మాణాల ద్వారా సృష్టికర్త వాటికి ప్రసాదించిన జీవశక్తిని చూపించాయి; సృష్టికర్త మానవాళికి ఇచ్చిన మాట్లాడే సామర్ధ్యాన్ని అవి పొందనప్పటికీ, వాటిల్లో ప్రతీ ఒక్కటి సృష్టికర్త తమకు ప్రసాదించిన జీవాన్ని వ్యక్తీకరించే మార్గాన్ని పొందాయి, మరియు ఇది మనిషి భాషకు భిన్నంగా ఉంటుంది. సృష్టికర్త యొక్క అధికారం స్థిరంగా కనిపించే భౌతిక విషయాలకు జీవశక్తిని అందించడమే కాదు, ఆయన ప్రతి జీవికి ఫలించి మరియు అభివృద్ధి చెందే ప్రవృత్తిని కూడా ఇస్తాడు, తద్వారా అవి ఎప్పటికీ కనుమరుగవవు మరియు తరతరాలకు, అవి సృష్టికర్త తమకు ప్రసాదించిన మనుగడ యొక్క నియమాలు మరియు సూత్రాలను అందజేస్తాయి. సృష్టికర్త తన అధికారాన్ని ప్రదర్శించే విధానం స్థూల లేదా సూక్ష్మ దృక్కోణానికి ధృడంగా కట్టుబడి ఉండదు మరియు ఎటువంటి నమూనాకు అది పరిమితం కాదు; ఆయన విశ్వం యొక్క కార్యకలాపాలను ఆదేశించగలడు మరియు అన్ని విషయాల యొక్క జీవమరణములుపై ఆయన సార్వభౌమాధికారాన్ని కలిగి ఉన్నాడు, అంతేకాకుండా, ఆయన తనకు సేవ చేసేలా సమస్తాన్ని నడిపించగలడు; పర్వతాలు, నదులు మరియు సరస్సుల యొక్క కర్తవ్యాలను నిర్వహించగలడు మరియు వాటిలోని అన్ని విషయాలను పాలించగలడు మరియు అంతకు మించి, ఆయన అన్ని విషయాలకు అవసరమైన వాటిని అందించగలడు. ఇది మానవజాతితోపాటు సమస్త వాటియందు సృష్టికర్త యొక్క ప్రత్యేక అధికారపు వ్యక్తీకరణయైయున్నది. అలాంటి వ్యక్తీకరణ జీవితాంతం మాత్రమే కాదు; అది ఎప్పటికీ ఆగదు, లేదా విశ్రమించదు మరియు అది ఏ వ్యక్తి ద్వారానైనా, లేదా ఎటువంటి వస్తువు ద్వారానైనా మార్పు చేయబడదు లేక పాడుచేయలేరు లేదా దానిని ఏ వ్యక్తి గాని లేదా ఏ వస్తువు గాని జోడించలేరు లేదా తగ్గించలేరు. ఎందుకంటే సృష్టికర్త యొక్క గుర్తింపును ఎవరూ భర్తీ చేయలేరు, కాబట్టి, సృష్టికర్త యొక్క అధికారాన్ని సృష్టించబడిన ఏ జీవి ద్వారానూ భర్తీ చేయలేము; దానిని సృష్టించబడని ఏ జీవీ సాధించలేదు. ఉదాహరణకు దేవుని సందేశకులు మరియు దేవదూతలను తీసుకోండి. వారు దేవుని శక్తిని కలిగి ఉండరు, అంతేకాదు సృష్టికర్త యొక్క అధికారాన్ని కూడా కలిగియుండరు మరియు వారికి దేవుని శక్తి మరియు అధికారం లేకపోవడానికి కారణం ఏంటంటే వారు సృష్టికర్త యొక్క గుణగణాలను కలిగిలేరు. దేవుని సందేశకులు మరియు దేవదూతలు వంటి సృష్టించబడని జీవులు, దేవుని తరపున కొన్ని పనులు చేయగలిగినప్పటికీ, వారు దేవునికి ప్రాతినిధ్యం వహించలేరు. వారు మానవునికిలేని కొన్ని శక్తులను కలిగి ఉన్నప్పటికీ, వారు దేవుని అధికారాన్ని కలిగి లేరు, వారు అన్నిటిని సృష్టించడానికి, అన్నిటిని ఆదేశించడానికి మరియు అన్ని విషయాలపై సార్వభౌమాధికారాన్ని కలిగి ఉండటానికి వారు దేవుని అధికారాన్ని కలిగి ఉండరు. కాబట్టి, దేవుని ప్రత్యేకత సృష్టించబడని ఏ జీవిచేత భర్తీ చేయబడదు మరియు అదేవిధంగా, దేవుని యొక్క అధికారం మరియు శక్తిని ఏ సృష్టించబడని జీవిచేత భర్తీ చేయబడదు. బైబిల్లో, సమస్తాన్ని సృష్టించిన దేవుని సందేశకుల గురించి మీరు చదివారా? అన్నిటినీ సృష్టించడానికి దేవుడు తన సందేశకులను లేదా దేవదూతలను ఎందుకు పంపలేదు? ఎందుకంటే వారికి దేవుని అధికారం లేదు, కాబట్టి వారికి దేవుని అధికారాన్ని ప్రదర్శించే సామర్థ్యం లేదు. అన్ని జీవుల మాదిరిగానే, వారందరు సృష్టికర్త యొక్క సార్వభౌమాధికారం క్రింద మరియు సృష్టికర్త యొక్క అధికారం క్రింద ఉన్నారు, అదే విధంగా, సృష్టికర్త వారికి కూడా దేవునిగాను మరియు సార్వభౌమాధికారిగాను ఉన్నాడు. వారిలోని ప్రతి ఒక్కరిలో, వారు ఉన్నతమైన వారైనా లేదా తక్కువవారైనా, గొప్పవారైనా లేదా అల్పమైన శక్తి గలవారైనా సృష్టికర్త యొక్క అధికారాన్ని అధిగమించగలిగే వారు ఎవరూ లేరు మరియు వారిలో, ఏ ఒక్కరూ సృష్టికర్త యొక్క గుర్తింపును భర్తీ చేయలేరు. వారు ఎప్పటికీ దేవుడు అని పిలవబడరు మరియు సృష్టికర్త కాలేరు. ఇవి తిరుగులేని సత్యాలు మరియు వాస్తవాలు!

పై సహవాసం ద్వారా, మనం ఈ క్రింది వాటిని నొక్కి వక్కాణించగలమా: సమస్తానికి సృష్టికర్త మరియు పరిపాలకుడైన, ప్రత్యేకమైన అధికారమును మరియు ప్రత్యేకమైన శక్తిని కలిగి ఉన్న, ఆయనే ప్రత్యేకమైన దేవుడు అని చెప్పవచ్చా? ఈ సమయంలో, అటువంటి ప్రశ్న చాలా గంభీరమైనదని మీరు భావించవచ్చు. మీరు ప్రస్తుతానికి, దానిని అర్థం చేసుకోలేరు మరియు లోపల ఉన్న సారాంశాన్ని గ్రహించలేరు మరియు ప్రస్తుతానికి మీరు సమాధానం చెప్పడం కష్టమని భావిస్తున్నారు. అలాంటప్పుడు, నేను నా సహవాసాన్ని కొనసాగిస్తాను. తరువాత, నేను మిమ్మల్ని దేవునికి మాత్రమే స్వంతమైన అధికారం మరియు శక్తి యొక్క అనేక అంశాలకు సంబంధించిన వాస్తవ క్రియలను చూడటానికి సహాయం చేస్తాను మరియు ఆ విధంగా నేను మీరు దేవుని యొక్క ప్రత్యేకత మరియు దేవుని యొక్క ప్రత్యేక అధికారం అంటే ఏమిటి అనే దానిని నిజంగా అర్థం చేసుకోవడానికి, అభినందించడానికి మరియు తెలుసుకోవటానికి అనుమతిస్తాను.

2. మనిషితో నిబంధన స్థిరపరచుటకు దేవుడు తన వాక్కులను ఉపయోగిస్తాడు

“నేను మీతో నా నిబంధన స్థిరపరచుదును; సమస్త శరీరులు ప్రవాహ జలముల వలన ఇకను లయపరచబడరు; భూమిని నాశనము చేయుటకు ఇకను జల ప్రవాహము కలుగదని పలికెను. మరియు దేవుడు—నాకును మీకును మీతో కూడనున్న సమస్త జీవరాసులకును మధ్య నేను తరతరములకు ఏర్ప రచుచున్న నిబంధనకు గురుతు ఇదే. మేఘములో నా ధనుస్సును ఉంచితిని; అది నాకును భూమికిని మధ్య నిబంధనకు గురుతుగా నుండును” (ఆది 9:11-13).

ఆయన అన్నిటినీ చేసిన తర్వాత, సృష్టికర్త యొక్క అధికారం ధృవీకరించబడింది మరియు మరోసారి ధనుస్సులో చూపించబడింది

సృష్టికర్త యొక్క అధికారం అన్ని జీవుల మధ్య ఎల్లప్పుడూ చూపబడుతుంది మరియు ప్రయోగించబడుతుంది మరియు ఆయన సృష్టించబడిన సమస్తముపై విధిని శాసించడమే కాకుండా, ఆయన తన చేతులతో సృజించిన మరియు భిన్నమైన జీవన నిర్మాణాన్ని మరియు విభిన్న జీవన ఆకృతిని కలిగి ఉన్న మానవాళిని కూడా శాసిస్తాడు. సమస్తాన్ని సృష్టించిన తర్వాత, సృష్టికర్త తన అధికారాన్ని మరియు శక్తిని వ్యక్తపరచడం మానలేదు; ఆయనకు, సమస్తముపై మరియు మొత్తం మానవాళి యొక్క విధిపై ఆయన కలిగి ఉన్న సార్వభౌమాధికారం, మానవాళి నిజంగా ఆయన చేతి నుండి పుట్టిన తర్వాత మాత్రమే అధికారికంగా ప్రారంభమైంది. ఆయన మానవాళిని నడిపించాలని మరియు మానవాళిని పాలించాలని ఉద్దేశించాడు; ఆయన మానవాళిని రక్షించాలని మరియు మానవాళిని, అన్ని విషయాలను పరిపాలించగల మానవాళిని నిజంగా సంపాదించుకోవాలని అనుకున్నాడు; అటువంటి మానవాళిని తన అధికారం క్రింద జీవించేలా చేయాలని మరియు వారు ఆయన అధికారాన్ని తెలుసుకుని, విధేయత చూపాలని ఆయన ఉద్దేశించాడు. ఆ విధంగా, దేవుడు తన వాక్కులను ఉపయోగించి మానవుల మధ్య తన అధికారాన్ని అధికారికంగా వ్యక్తపరచడం ప్రారంభించాడు మరియు ఆయన మాటలను గ్రహించడానికి తన అధికారాన్ని వినియోగించడం మొదలుపెట్టాడు. వాస్తవానికి, ఈ ప్రక్రియలో అన్ని ప్రదేశాలలో దేవుని అధికారం చూపబడింది; నేను కేవలం కొన్ని నిర్దిష్టమైన, బాగా తెలిసిన ఉదాహరణలను ఎంచుకున్నాను, వాటి ద్వారా మీరు దేవుని యొక్క ప్రత్యేకతను మరియు ఆయన ప్రత్యేక అధికారాన్ని అర్థం చేసుకోవచ్చు మరియు తెలుసుకోవచ్చు.

ఆదికాండము 9:11-13లోని భాగానికి మరియు పైన పేర్కొన్న దేవుడు లోకాన్ని సృష్టించిన విధానాన్ని నమోదు చేసిన భాగాలకు మధ్య సారూప్యత ఉంది, అయినప్పటికీ వ్యత్యాసం కూడా అందులో ఉంది. సారూప్యత అనగా ఏమిటి? సారూప్యత అనేది ఆయన ఉద్దేశించినది చేయడానికి దేవుడు తన వాక్కులను ఉపయోగించడం మరియు ఇందులో ఉండే వ్యత్యాసం ఏమిటంటే ఇక్కడ ఉదహరించబడిన భాగాలు మనిషితో దేవుడు మాట్లాడుచున్నటువంటి సంభాషణను సూచిస్తున్నాయి, అందులో ఆయన మనిషితో నిబంధన ఏర్పరచుకున్నాడు మరియు నిబంధనలో ఉన్న దాని గురించి మనిషికి చెప్పాడు. దేవుని అధికారం యొక్క ఈ ప్రయత్నం మనిషితో ఆయన మాట్లాడుతున్న సమయంలో నెరవేరింది, అంటే, మానవాళిని సృష్టించక ముందు, దేవుని మాటలు ఆయన సృష్టించాలనుకున్న జీవులకు జారీ చేయబడిన సూచనలు మరియు ఆదేశాలు అని చెప్పవచ్చు. కానీ ఇప్పుడు దేవుని మాటలను వినడానికి ఒకరున్నారు, కాబట్టి ఆయన మాటలు మనిషితో సంభాషించు విధముగాను మరియు మనిషికి ఉపదేశంగా మరియు మందలింపుగా ఉన్నాయి. అంతేగాక, దేవుని మాటలు అనేవి సమస్తానికి అందించగలిగిన మరియు ఆయన అధికారాన్ని కలిగియున్న ఆజ్ఞలుగా ఉన్నాయి. 

ఈ వాక్య భాగంలో దేవుని ఎటువంటి క్రియను నమోదు చేయడం జరిగింది? ఈ వాక్య భాగం జలప్రవాహంతో భూమిని నాశనం చేసిన తర్వాత దేవుడు మనిషితో ఏర్పరచిన నిబంధనను నమోదు చేస్తుంది; ఇది దేవుడు మళ్లీ భూమిపై అలాంటి విధ్వంసం సృష్టించడని మరియు దానికి దేవుడు ఒక గురుతును ఉంచాడని మనిషికి చెబుతుంది. ఈ గురుతు ఏమిటి? లేఖనాల్లో “మేఘములో నా ధనుస్సును ఉంచితిని; అది నాకును భూమికిని మధ్య నిబంధనకు గురుతుగా నుండును” అని చెప్పబడింది. ఇవి మానవాళికి సృష్టికర్త చెప్పిన అసలు మాటలు. ఆయన ఈ మాటలు చెప్పినప్పుడు, ఒక మేఘధనుస్సు మనిషి కళ్ళ ముందు కనిపించింది మరియు అది ఈ రోజు వరకు అలాగే ఉంది. అలాంటి మేఘ ధనుస్సును ప్రతి ఒక్కరు చూశారు, మీరు దానిని చూసినప్పుడు, అది ఎలా కనిపిస్తుందో మీకు తెలుసా? విజ్ఞాన శాస్త్రము దానిని నిరూపించలేకపోయింది, లేదా దాని మూలాన్ని లేదా దాని ఆచూకీని గుర్తించలేకపోయింది. ఎందుకంటే మేఘ ధనుస్సు సృష్టికర్త మరియు మనిషి మధ్య ఏర్పడిన నిబంధనకు సంకేతం; దీనికి ఎటువంటి శాస్త్రీయ ఆధారం అవసరం లేదు, అది మనిషిచేత తయారు చేయబడినది కాదు లేదా మనిషికి దానిని మార్చగల సామర్థ్యం లేదు. సృష్టికర్త తన మాటలు పలికిన తర్వాత ఆయన అధికారానికి కొనసాగింపు ఇది. సృష్టికర్త మనిషితో చేసుకున్న తన నిబంధనకు మరియు తన వాగ్దానానికి కట్టుబడి ఉండటానికి తన స్వంత ప్రత్యేక పద్ధతిని ఉపయోగించాడు, అందువలన ఆయన స్థిరపరచిన నిబంధనకు గురుతుగా మేఘధనస్సును ఉపయోగించడం అనేది పరలోకపు శాసనం మరియు నియమమై ఉన్నది, సృష్టికర్త విషయములో గాని లేదా సృష్టించబడిన మానవజాతి విషయంలో గాని ఇది ఎప్పటికీ మారదు. మార్పు చేయరాని ఈ నియమం సృష్టించబడిన సమస్తముపై సృష్టికర్త అధికారం యొక్క మరొక నిజమైన వ్యక్తీకరణ అని చెప్పాలి మరియు సృష్టికర్త యొక్క అధికారం మరియు శక్తి అపరిమితమైనవని చెప్పాలి; ఆయన మేఘధనస్సును గురుతుగా ఉపయోగించడం అనేది సృష్టికర్త యొక్క అధికారమును కొనసాగించుటయైయున్నది మరియు విస్తరణయైయున్నది. ఇది దేవుడు తన మాటలను ఉపయోగించి చేసిన మరొక క్రియ మరియు మాటలను ఉపయోగించి దేవుడు మనిషితో స్థిరపచిన నిబంధనకు గురుతుయైయున్నది. ఆయన తీసుకురావాలని నిర్ణయించుకున్న దాని గురించి మరియు అది ఏ పద్ధతిలో నెరవేరుతుందో మరియు సాధించబడుతుందో ఆయన మనిషికి చెప్పాడు. ఈ విధంగా దేవుని నోటి నుండి వచ్చిన మాటల ప్రకారం ఈ విషయం నెరవేరింది. దేవుడు మాత్రమే అలాంటి శక్తిని కలిగి ఉన్నాడు మరియు ఈ రోజు, ఆయన ఈ మాటలు మాట్లాడిన అనేక వేల సంవత్సరాల తరువాత, మనిషి ఇప్పటికీ దేవుని నోటి మాటవలన కలిగిన మేఘ ధనస్సును చూడగలుగుతున్నాడు. దేవుడు పలికిన ఆ మాటల కారణంగా ఈ విషయం నేటి వరకు మార్పు చెందకుండా మరియు మారకుండా ఉంది. ఈ మేఘ ధనస్సును ఎవరూ తీసివేయలేరు, దాని నియమాలను ఎవరూ మార్చలేరు మరియు ఇది కేవలం దేవుని మాటలను బట్టే ఉనికిలో ఉంది. ఇది ఖచ్చితంగా దేవుని యొక్క అధికారం. “దేవుడు తన మాటవలె మంచివాడు మరియు ఆయన మాట నెరవేరుతుంది, మరియు ఆయన నెరవేర్చినది శాశ్వతంగా ఉంటుంది.” అటువంటి మాటలు ఇక్కడ స్పష్టంగా వ్యక్తీకరించబడ్డాయి మరియు ఇది దేవుని అధికారం మరియు శక్తి యొక్క స్పష్టమైన సంకేతం మరియు గుణ లక్షణం. అటువంటి సంకేతం లేదా గుణ లక్షణం సృష్టించబడిన ఏ జీవి కలిగి ఉండదు లేదా ఏ జీవిలోనూ కనిపించదు మరియు సృష్టించబడని ఏ జీవిలోనూ కనిపించదు. ఇది ప్రత్యేకమైన దేవునికి మాత్రమే చెందినది మరియు సృష్టికర్త మాత్రమే కలిగి ఉన్న ఈ గుర్తింపు మరియు గుణగణాలు జీవుల నుండి వేరు చేస్తుంది. అదే సమయంలో, ఇది దేవుడు కాకుండా, సృష్టించబడిన లేదా సృష్టించబడని ఏ జీవిచేత ఎప్పటికీ అధిగమించబడదు అనే సంకేతం మరియు లక్షణమైయున్నది.

దేవుడు మనిషితో తన నిబంధనను స్థిరపరచడం అనేది గొప్ప ప్రాముఖ్యతతో కూడిన కార్యమైయున్నది, దీని ద్వారా ఆయన మనిషికి ఒక వాస్తవాన్ని తెలియజేయాలనుకుంటున్నాడు మరియు ఆయన తన చిత్తాన్ని మనిషికి చెప్పాలనుకుంటున్నాడు. దీని కోసం ఆయన ఒక ప్రత్యేకమైన పద్ధతిని ఉపయోగించాడు, మనిషితో నిబంధన స్థిరపరచడానికి ఒక ప్రత్యేక గురుతును ఉపయోగించాడు, ఇది ఆయన మనిషితో స్థిరపరచి నిబంధన యొక్క వాగ్దానం. కాబట్టి, ఈ నిబంధన ఏర్పాటు గొప్ప సంఘటనగా ఉందా? ఇది ఎంత గొప్పది? నిబంధనకు సంబంధించిన ప్రత్యేకత ఇదే: ఇది ఒక మనిషి మరియు మరొక మనిషి, లేదా ఒక సమూహం మరియు మరొక సమూహం, లేదా ఒక దేశం మరియు మరొక దేశం మధ్య స్థిరపరచిన నిబంధన కాదు, కానీ సృష్టికర్త మరియు మానవాళి అంతటి మధ్య స్థిరపరచి నిబంధన మరియు ఇది సృష్టికర్త సమస్తాన్ని నిర్మూలించే రోజు వరకు చెల్లుబాటు అవుతుంది. ఈ నిబంధన యొక్క కార్యనిర్వాహకుడు సృష్టికర్త మరియు దానిని నిర్వహించేవాడు కూడా సృష్టికర్తే. క్లుప్తంగా చెప్పాలంటే, సృష్టికర్త మరియు మానవాళికి మధ్య జరిగిన సంభాషణకు అనుగుణంగా మానవాళితో స్థిరపరచిన మేఘ ధనస్సు నిబంధన మొత్తం నెరవేరింది మరియు అమలు చేయబడింది మరియు నేటి వరకు అది అలాగే ఉంది. సృష్టికర్త యొక్క అధికారానికి సమర్పించుకోవడం, విధేయత చూపడం, విశ్వసించడం, మెచ్చుకోవడం, సాక్ష్యమివ్వడం మరియు స్తుతించడం మినహా జీవులు ఏమి చేయగలవు? అటువంటి నిబంధనను స్థిరపరచే శక్తి ప్రత్యేకమైన దేవునికి తప్ప మరెవరికీ లేదు. మేఘధనస్సు కనబడడం అనేది, పదే పదే, మానవాళికి చేస్తున్న ఒక ప్రకటన మరియు అది సృష్టికర్త మరియు మానవాళికి మధ్యనున్న నిబంధన వైపుకు మనిషి దృష్టిని మళ్ళిస్తుంది. సృష్టికర్త మరియు మానవాళికి మధ్యనున్న నిబంధన నిరంతరం కనబడడం, మానవాళికి ప్రదర్శించబడడం అనేది మేఘధనస్సు లేదా నిబంధన కాదు, కానీ అది సృష్టికర్త యొక్క మార్పులేని అధికారం. మేఘధనస్సు పదే పదే కనబడడం అనేది దాగు స్థలాలలో, సృష్టికర్త యొక్క బ్రహ్మాండమైన మరియు అద్భుతమైన క్రియలను ప్రదర్శిస్తుంది మరియు అదే సమయంలో, ఇది సృష్టికర్త అధికారం యొక్క ముఖ్యమైన ప్రతిబింబం, అది ఎప్పటికీ మసకబారదు మరియు ఎప్పటికీ మారదు. ఇది సృష్టికర్త ప్రత్యేక అధికారం యొక్క మరొక కోణాన్ని ప్రదర్శించడంవంటిది కాదా?

3. దేవుని ఆశీర్వాదాలు

ఇదిగో నేను నియమించిన నా నిబంధన నీతో చేసియున్నాను; నీవు అనేక జనములకు తండ్రివగుదువు. మరియు ఇక మీదట నీ పేరు అబ్రాము అనబడదు; నిన్ను అనేక జనములకు తండ్రి నిగా నియమించితిని గనుక నీ పేరు అబ్రాహాము అనబడును. నీకు అత్యధికముగా సంతానవృద్ధి కలుగజేసి నీలో నుండి జనములు వచ్చునట్లు నియమించుదును, రాజులును నీలో నుండి వచ్చెదరు. (ఆదికాండము 17:4-6)

అబ్రాహాము నిశ్చయముగా బలముగల గొప్ప జనమగును. అతని మూలముగా భూమిలోని సమస్త జనములును ఆశీర్వదింపబడును. ఎట్లనగా యెహోవా అబ్రాహామునుగూర్చి చెప్పినది అతనికి కలుగ జేయునట్లు తన తరువాత తన పిల్లలును తన యింటివారును నీతి న్యాయములు జరిగించుచు, యెహోవా మార్గమును గైకొనుటకు అతడు వారికాజ్ఞాపించినట్లు నేనతని నెరిగియున్నాననెను. (ఆదికాండము 18:18-19)

నీవు నీకు ఒక్కడే అయ్యున్న నీ కుమారుని ఇయ్య వెనుకతీయక యీ కార్యము చేసినందున నేను నిన్ను ఆశీర్వదించి ఆకాశ నక్షత్రములవలెను సముద్రతీరమందలి యిసుకవలెను నీ సంతానమును నిశ్చయముగా విస్తరింప చేసెదను; నీ సంతతివారు తమ శత్రువుల గవిని స్వాధీనపరచుకొందురు. మరియు నీవు నా మాట వినినందున భూలోకములోని జనములన్నియు నీ సంతానమువలన ఆశీర్వదించబడును నాతోడని ప్రమాణము చేసియున్నానని యెహోవా సెలవిచ్చెననెను. (ఆదికాండము 22:16-18)

యెహోవా యోబును మొదట ఆశీర్వదించినంతకంటె మరి అధికముగా ఆశీర్వదించెను. అతనికి పదునాలుగు వేల గొఱ్ఱెలును ఆరువేల ఒంటెలును వెయ్యిజతల యెడ్లును వెయ్యి ఆడుగాడిదలును కలిగెను. (యోబు 42: 12)

సృష్టికర్త పలుకుల యొక్క ప్రత్యేకమైన తీరు మరియు ప్రత్యేకమైన లక్షణాలు అనేవి సృష్టికర్త యొక్క ప్రత్యేకమైన గుర్తింపు మరియు అధికారము యొక్క చిహ్నమైయున్నది.

చాలామంది దేవుని ఆశీర్వాదాలను పొందాలని కోరుకుంటారు, కానీ ప్రతి ఒక్కరూ ఈ ఆశీర్వాదాలను పొందలేరు, ఎందుకంటే దేవుడు తన స్వంత సూత్రాలను కలిగి ఉన్నాడు మరియు తన స్వంత పద్దతిలో మనిషిని ఆశీర్వదిస్తాడు. దేవుడు మనిషికి చేసే వాగ్దానాలు మరియు మానవునిపై ఆయన అనుగ్రహించే కృప మొత్తం మనిషి ఆలోచనలు మరియు చర్యల ఆధారంగా ఉంటుంది. కాబట్టి, దేవుని ఆశీర్వాదాల ద్వారా చూపించబడిందేమిటి? ప్రజలు తమలో తాము ఏమి చూడగలరు? ఈ సమయంలో, దేవుడు ఎలాంటి వ్యక్తులను ఆశీర్వదిస్తాడు మరియు మనిషిని దేవుడు ఆశీర్వదించే సూత్రాల గూర్చిన చర్చను పక్కన పెడదాం. దానికి బదులుగా, దేవుని అధికారాన్ని తెలుసుకోవాలనే లక్ష్యంతో, దేవుని అధికారాన్ని తెలుసుకునే దృష్టికోణంతో మనిషిని దేవుడు ఆశీర్వదించడాన్ని చూద్దాం.

పైన పేర్కొన్న లేఖనాల్లోని నాలుగు వాక్య భాగాలన్నీ దేవుడు మనిషిని ఆశీర్వదించడాన్ని గురించి చెబుతున్నాయి. అవి దేవుని ఆశీర్వాదాలు పొందిన అబ్రాహాము మరియు యోబు గురించి, అలాగే దేవుడు తన ఆశీర్వాదాలను ఎందుకు ప్రసాదించాడో మరియు ఈ ఆశీర్వాదాలలో ఏమున్నదనే దాని గురించి వివరిస్తున్నాయి. దేవుని పలుకుల స్వరము మరియు పలుగుల విధానము మరియు ఆయన ఏ దృష్టికోణం నుండి, ఏ స్థాయి నుండి మాట్లాడాడు అనేవి ఆశీర్వాదాలు ఇచ్చే వ్యక్తి మరియు ఆ ఆశీర్వాదాలను పొందే వ్యక్తి విభిన్నమైన గుర్తింపు, హోదా మరియు గుణగణాలను కలిగి ఉన్నారని ప్రజలు అభినందించేలా చేస్తాయి. ఈ పలుకులు ఏ విధంగా మరియు ఏ పద్ధతిలో మరియు ఏ స్థాయిలో వ్యక్తపరచబడ్డాయి అనేవి సృష్టికర్త యొక్క గుర్తింపును కలిగి ఉన్న దేవునికి ప్రత్యేకమైనవిగా ఉంటాయి. ఆయనకు అధికారం మరియు శక్తి ఉంది, అలాగే ఏ మనిషి సందేహించలేని సృష్టికర్త యొక్క గౌరవం మరియు ఘనతలు ఉన్నాయి.

మొదట ఆదికాండము 17:4-6 వాక్యభాగాన్ని చూద్దాం: “ఇదిగో నేను నియమించిన నా నిబంధన నీతో చేసియున్నాను; నీవు అనేక జనములకు తండ్రివగుదువు. మరియు ఇకమీదట నీ పేరు అబ్రాము అనబడదు; నిన్ను అనేక జనములకు తండ్రినిగా నియమించితిని గనుక నీ పేరు అబ్రాహాము అనబడును. నీకు అత్యధికముగా సంతానవృద్ధి కలుగజేసి నీలో నుండి జనములు వచ్చునట్లు నియమించుదును, రాజులును నీలోనుండి వచ్చెదరు.” ఈ మాటలు అబ్రహాముతో దేవుడు చేసిన నిబంధన, అలాగే దేవుడు అబ్రహాముతో పలికిన ఆశీర్వాదాలు: దేవుడు అబ్రహామును జనములకు తండ్రిగా చేస్తాడు, ఆయనకు అత్యధికముగా సంతానవృద్ధి కలుగ చేస్తాడు మరియు ఆయన నుండి జనములు వచ్చేలా చేస్తాడు మరియు ఆయన నుండి రాజులు వస్తారు. మీరు ఈ మాటలలో దేవుని అధికారాన్ని చూస్తున్నారా? మరియు అటువంటి అధికారాన్ని మీరు ఎలా చూస్తున్నారు? దేవుని అధికారం యొక్క గుణగణాల్లో మీరు ఏ అంశాన్ని చూస్తున్నారు? ఈ పదాలను నిశితంగా చదివినప్పుడు, దేవుని యొక్క అధికారం మరియు గుర్తింపులను దేవుని పలుకుల యొక్క పదాల్లో స్పష్టంగా వెల్లడి చేయబడిందని కనుగొనడం కష్టం కాదు. ఉదాహరణకు, దేవుడు “నా నిబంధన నీతో చేసియున్నాను, మరియు నీవు … నిన్ను నియమించితిని … నీకు కలుజేసి…” అని చెప్పినప్పుడు, “నీవు అవుతావు” మరియు “నేను చేస్తాను,” పదబంధాలు దేవుని గుర్తింపు మరియు అధికారాలను ధృవీకరిస్తున్నాయి, అవి, ఒక విధంగా, సృష్టికర్త యొక్క విశ్వసనీయతకు సూచనగా ఉన్నాయి; మరొక విధంగా, అవి సృష్టికర్త యొక్క గుర్తింపును కలిగియున్న దేవుడు ఉపయోగించే ప్రత్యేక పదాలు. అలాగే అవి ప్రామాణిక పదజాలంలో భాగమై ఉన్నాయి. ఎవరైనా, ఒక వ్యక్తితో నీకు అత్యధిక సంతానవృద్ధి కలుగుతుంది, నీలో నుండి జనములు కలుగుతాయి మరియు వారి నుండి రాజులు వస్తారని చెబితే, అది నిస్సందేహంగా ఒక రకమైన కోరిక, అంతేగాని అది వాగ్దానం లేదా ఆశీర్వాదం కాదు. కాబట్టి, ప్రజలు అటువంటి శక్తిని కలిగి లేరని వారికి తెలుసు కాబట్టి, “నేను నిన్ను అలా చేస్తాను మరియు నీవు అలా అవుతావు…” అని చెప్పడానికి ధైర్యం చేయరు; అది వారి చేతుల్లో లేదు, మరియు వారు అలాంటి మాటలు చెప్పినప్పటికీ, అవి వారి కోరిక మరియు ఆశయాన్ని బట్టి చెప్పినవి కాబట్టి, వారివి నిరర్థకమైన మాటలు మరియు అవి అర్ధంలేనివి. ఎవరైనా తమ కోరికలను నెరవేర్చుకోలేరని భావిస్తే అంత గొప్పగా మాట్లాడే ధైర్యం చేస్తారా? ప్రతి ఒక్కరూ తమ సంతతికి మంచి జరగాలని కోరుకుంటారు, వారు రాణించాలని మరియు గొప్ప విజయాన్ని అందుకోవాలని ఆకాంక్షిస్తారు. “వారిలో ఒకరు చక్రవర్తి కావడం ఎంత గొప్ప అదృష్టమో కదా! ఎవరైనా గవర్నరుగా ఉంటే అది కూడా బాగుంటుంది, వారు ముఖ్యమైన వ్యక్తిగా ఉన్నంత కాలం చాలా బాగానే ఉంటుంది!” ఇవన్నీ ప్రజల కోరికలు, కానీ ప్రజలు తమ సంతతి ఆశీర్వదించబడాలని మాత్రమే కోరుకుంటారు మరియు తమ వాగ్దానాలను నెరవేర్చలేరు లేదా వాటిని నిజం చేయలేరు. వారి హృదయాలలో, ప్రతి ఒక్కరికి స్పష్టంగా తెలుసు, అలాంటి వాటిని చేయగల శక్తి తమకు లేదని, ఎందుకంటే వారికి సంబంధించిన ప్రతీది వారి నియంత్రణకు మించినది, కాబట్టి వారు ఇతరుల విధిని ఎలా ఆదేశించగలరు? దేవుడు ఇలాంటి మాటలు ఎందుకు చెప్పగలడు అంటే, దేవుడు అలాంటి అధికారాన్ని కలిగి ఉన్నాడు మరియు ఆయన మనిషికి చేసే వాగ్దానాలన్నింటినీ నెరవేర్చగలడు మరియు ఆయన మనిషికి ప్రసాదించే అన్ని ఆశీర్వాదాలను నిజం చేయగలడు. మానవుడు దేవునిచే సృష్టించబడ్డాడు మరియు దేవుడు ఎవరికైనా అత్యధికముగా సంతానవృద్ధి కలుగజేయడమనేది చాలా సులభం; ఒకరి సంతానాన్ని సంపన్నులుగా చేయడానికి ఆయన నుండి ఒక మాట చాలు. ఆయన దానిని చేయడానికి ఎన్నడూ చెమటోర్చి పని చేయవలసిన అవసరం లేదు, లేదా ఆయన మనస్సు పెట్టాల్సిన పని లేదు, లేదా ఆందోళన చెందాల్సిన అవసరం లేదు; ఇదీ దేవుని గొప్ప శక్తి, దేవుని గొప్ప అధికారం.

ఆదికాండము 18:18 వచనములోని “అబ్రాహాము నిశ్చయముగా బలముగల గొప్ప జనమగును. అతని మూలముగా భూమిలోని సమస్త జనములును ఆశీర్వదింపబడును” అని చదివిన తర్వాత, మీరు దేవుని అధికారాన్ని అనుభూతి చెందగలిగారా? సృష్టికర్త యొక్క అసాధారణతను మీరు గ్రహించగలిగారా? సృష్టికర్త యొక్క సర్వాధికారమును మీరు గ్రహించగలిగారా? దేవుని మాటలు ఖచ్చితమైనవి. విజయంపట్ల ఆయనకున్న నిశ్చయతను బట్టి గాని, లేదా ఆ నిశ్చయతకు ప్రాతినిధ్యం వహిస్తూ దేవుడు అలాంటి మాటలు చెప్పడు; దానికి బదులుగా, అవి, దేవుని పలుకుల యొక్క అధికారానికి రుజువు మరియు దేవుని మాటలను నెరవేర్చే ఆజ్ఞ. మీరు ఇక్కడ దృష్టి పెట్టవలసిన రెండు వ్యక్తీకరణలు ఉన్నాయి. “అబ్రాహాము నిశ్చయముగా బలముగల గొప్ప జనమగును. అతని మూలముగా భూమిలోని సమస్త జనములును ఆశీర్వదింపబడును” అని దేవుడు చెప్పినప్పుడు, ఈ మాటలలో అస్పష్టత ఏదైనా ఉందా? ఆందోళన కలిగించే అంశం ఏదైనా ఉందా? భయపెట్టే అంశం ఏదైనా ఉందా? దేవుని పలుకులలోని “నిశ్చయముగా” మరియు “అగును” అనే పదాల కారణంగా, మనిషికి ప్రత్యేకమైన మరియు అతనిలో తరచుగా కనబడే ఈ అంశాలు సృష్టికర్తకు ఎన్నడూ వర్తించవు. ఇతరులకు మంచి జరగాలని కోరుకునేటప్పుడు అలాంటి పదాలను ఉపయోగించేందుకు ఎవరూ సాహసించరు, ఎవరికీ బలముగల గొప్ప జనమగుతారని లేదా భూమిలోని సమస్త జనములు అతని మూలముగా ఆశీర్వదించబడతాయని వాగ్దానం చేయడానికి ఎవరూ సాహసించరు. దేవుని మాటలు ఎంత నిర్దిష్టంగా ఉంటే, అవి అంతగా దానిని రుజువు చేస్తాయి-అయితే అది ఏమిటి? దేవునికి అలాంటి అధికారం ఉందని, ఆయన అధికారం వీటిని నెరవేర్చగలదని మరియు వాటి నెరవేర్పు అనివార్యమని అవి రుజువు చేస్తున్నాయి. దేవుడు అబ్రాహాముకు ఇచ్చిన ఆశీర్వాదాలన్నిటి విషయంలో ఆయన ఏ మాత్రం సంకోచం లేకుండా హృదయంలో నిశ్చయత కలిగి ఉన్నాడు. అంతేకాకుండా, ఇది మొత్తం ఆయన మాటలకు అనుగుణంగానే నెరవేర్చబడుతుంది మరియు దాని నెరవేర్పును ఏ శక్తి మార్చదు, అడ్డుకోదు, బలహీనపరచదు లేదా భంగం కలిగించదు. ఇంకా ఏమి జరిగినా సరే, దేవుని మాటల నెరవేర్పు మరియు సాఫల్యతను ఏదీ రద్దు చేయలేదు లేదా ప్రభావితం చేయలేదు. సృష్టికర్త నోటి నుండి పలుకబడిన మాటల యొక్క గొప్పతనం మరియు మనిషి యొక్క తిరస్కరణకు దారి తీయని సృష్టికర్త యొక్క అధికారం ఇదే! ఈ మాటలు చదివిన తర్వాత, నీకు ఇంకా సందేహం కలుగుతోందా? ఈ మాటలు దేవుని నోటి మాటలు నుండి వెలువడ్డాయి మరియు ఆ దేవుని మాటలలో శక్తి, ఘనత మరియు అధికారాలు ఉన్నాయి. అటువంటి శక్తి, అధికారం, మరియు వాస్తవాన్ని జరిగించడం యొక్క అనివార్యత, సృష్టించబడిన లేదా సృష్టించబడని వాటి ద్వారా సాధింపజాలనివి మరియు సృష్టించబడిన లేదా సృష్టించబడని వాటి ద్వారా అధిగమించలేనివి. సృష్టికర్త మాత్రమే మానవజాతితో అటువంటి స్వరంతో మరియు శృతితో సంభాషించగలడు మరియు ఆయన వాగ్దానాలు నిరర్థకమైన మాటలు కాదని, లేదా పనికిమాలిన ప్రగల్భాలు కాదని, కానీ ఏ వ్యక్తి ద్వారానైనా, ఎటువంటి సంఘటన ద్వారానైనా, లేదా ఎటువంటి విషయం ద్వారానైనా అధిగమించలేని ప్రత్యేక అధికారం యొక్క వ్యక్తీకరణ అని వాస్తవాలు రుజువు చేశాయి. 

దేవుడు పలికిన మాటలకు, మనిషి పలికిన మాటలకు మధ్యనున్న తేడా ఏమిటి? నీవు దేవుడు చెప్పిన ఈ మాటలను చదివినప్పుడు, నీవు దేవుని మాటల శక్తిని మరియు దేవుని అధికారాన్ని గ్రహిస్తావు. ప్రజలు ఇలాంటి మాటలు పలికిన్నప్పుడు నీకు ఎలా అనిపిస్తుంది? వారు చాలా గర్వంగా మరియు గొప్పలు చెప్పుకుంటూ, తమను తాము ప్రదర్శించుకుంటున్నారు అని భావిస్తున్నావా? ఎందుకంటే వారికి ఈ శక్తి లేదు, వారికి అలాంటి అధికారం లేదు, కాబట్టి వారికి అలాంటి వాటిని చేయగల సమర్ధత అస్సలు లేదు. తమ వాగ్దానాలపట్ల వారు చాలా నిశ్చయంగా ఉండటం అనేది వారి మాటల్లోని అజాగ్రత్తను మాత్రమే తెలియజేస్తుంది. ఎవరైనా అలాంటి మాటలు చెబితే, వారు నిస్సందేహంగా అహంకారమును మరియు అతి నిశ్చయతను కలిగి ఉన్నారు, మరియు వారు ప్రధాన దేవదూత స్వభావానికి ఒక చక్కని ఉదాహరణగా తమను తాము వెల్లడి చేసుకుంటున్నారు. ఈ మాటలు దేవుని నోటి నుండి వచ్చాయి; నీకు ఇక్కడ ఏదైనా అహంకారంగా అనిపించిందా? దేవుని మాటలను హాస్యాస్పదమైన మాటలుగా మీరు భావిస్తున్నారా? దేవుని మాటలు అధికారమైయున్నది, దేవుని మాటలు వాస్తమైయున్నది మరియు ఆయన నోటి నుండి మాటలు ఉచ్ఛరించబడకముందే, అంటే, ఆయన ఏదైనా చేయాలని నిర్ణయం తీసుకున్నప్పుడే అది అప్పటికే నెరవేర్చబడింది. దేవుడు అబ్రాహాముతో చెప్పినవన్నీ దేవుడు అబ్రాహాముతో చేసిన నిబంధన అని మరియు దేవుడు అబ్రాహాముకు చేసిన వాగ్దానమని చెప్పవచ్చు. ఈ వాగ్దానం ఒక ధృవీకరించబడిన వాస్తవం, అలాగే నెరవేర్చబడిన వాస్తవం మరియు ఈ వాస్తవాలు దేవుని ప్రణాళిక ప్రకారం దేవుని ఆలోచనలలో క్రమంగా నెరవేరాయి. కాబట్టి, దేవుడు అలాంటి మాటలు చెప్పడం అంటే ఆయనకు అహంకార స్వభావం ఉందని కాదు, ఎందుకంటే దేవుడు అలాంటి వాటిని నెరవేర్చగలడు. ఆయన ఈ శక్తిని మరియు అధికారాన్ని కలిగి ఉన్నాడు మరియు ఈ కార్యాలను నెరవేర్చగల పూర్తి సామర్థ్యం కలిగి ఉన్నాడు మరియు వాటి సాఫల్యత పూర్తిగా ఆయన సామర్ధ్య పరిధిలోనే ఉంది. ఇలాంటి మాటలు దేవుని నోటి నుండి ఉచ్ఛరించబడినప్పుడు, అవి దేవుని నిజమైన స్వభావం యొక్క ప్రత్యక్షత మరియు వ్యక్తీకరణ, దేవుని గుణగణాలు మరియు అధికారం యొక్క పరిపూర్ణ ప్రత్యక్షత మరియు ప్రదర్శన, మరియు సృష్టికర్త గుర్తింపుకు రుజువుగా ఉన్నాయి, అంతకన్నా సముచితమైనది మరియు తగినది మరొకటి లేదు. అటువంటి పలుకుల తీరు, స్వరం మరియు పదాలు ఖచ్చితంగా సృష్టికర్త యొక్క గుర్తింపుకు చిహ్నంగా ఉంటాయి మరియు దేవుని స్వంత గుర్తింపు యొక్క వ్యక్తీకరణకు సంపూర్ణంగా సరిపోతాయి; వాటిలో కపటం లేదు, అపవిత్రత లేదు; అవి పూర్తిగా మరియు సంపూర్ణంగా సృష్టికర్త యొక్క గుణగణాలను మరియు అధికారాన్ని పరిపూర్ణంగా కనబరుస్తాయి. ప్రాణుల విషయానికొస్తే వాటికి ఈ అధికారం లేదా ఈ గుణగణాలు లేవు, అంతేగాక అవి దేవుడు ఇచ్చిన శక్తిని కలిగి ఉండవు. మనిషి అలాంటి ద్రోహపూరిత ప్రవర్తనకు పాల్పడితే, అది ఖచ్చితంగా అతని చెడిపోయిన స్వభావానికి పూర్తి నిదర్శనమవుతుంది మరియు దీని మూలంగా మనిషి యొక్క అహంకారం, క్రూరపూరిత ఆశయానికి పురికొల్పినట్లవుతుంది మరియు ప్రజలను మోసగించాలని మరియు దైవద్రోహానికి పాల్పడేలా వారిని ప్రలోభపెట్టాలని కోరుకునే దయ్యం సాతాను యొక్క వికృత ఉద్దేశాలను బహిర్గతపరుస్తుంది. అటువంటి భాష ద్వారా బయలుపరచబడిన దానిని దేవుడు ఎలా పరిగణిస్తాడు? నీవు ఆయన స్థానాన్ని ఆక్రమించుకోవాలని కోరుకుంటున్నావని మరియు నీవు ఆయనను అనుకరించాలని మరియు ఆయనకు బదులుగా ఆయన స్థానములో ఉండాలని ఆశిస్తున్నావని దేవుడు చెబుతాడు. నీవు దేవుని పలుకుల స్వరాన్ని అనుకరించినప్పుడు మీ ఉద్దేశ్యం ఏమిటంటే ప్రజల హృదయాలలో దేవుని స్థానాన్ని బదిలీ చేయడమే, న్యాయబద్ధంగా దేవునికి చెందిన మానవజాతిని ఆయనకు కాకుండా చేయడమే. ఇదే సాతాను, సాతాను కాకుండా వేరొకటి కాదు; ఇవి ప్రధాన దేవదూత సంతతి చేసే పనులు, పరలోకంలో వాటికి తావు లేదు! మీలో ఎవరైనా ప్రజలను తప్పుదారి పట్టించే మరియు మోసగించే ఉద్దేశ్యంతో కొన్ని మాటలు మాట్లాడి ఒక నిర్దిష్ట మార్గంలో దేవుణ్ణి అనుకరించి, ఈ వ్యక్తి యొక్క మాటలు మరియు చర్యలు దేవుని అధికారాన్ని మరియు శక్తిని కలిగి ఉన్నాయని, ఈ వ్యక్తి యొక్క గుణగణాలు మరియు గుర్తింపు ప్రత్యేకం అని, ఇంకా ఈ వ్యక్తి మాటల స్వరం దేవునిలాగా ఉంది అని భావించేలా చేస్తున్నవారు ఉన్నారా? మీరు ఎప్పుడైనా ఇలాంటిది చేశారా? మీరు ఎప్పుడైనా మాట్లాడుతున్నప్పుడు, ఉద్దేశపూర్వకంగా దేవుని స్వభావాన్ని సూచించే హావభావాలతో, మీరు శక్తి మరియు అధికారం అని అనుకునే దానితో, దేవుని స్వరాన్ని అనుకరించారా? మీలో చాలా మంది తరచుగా ఆ విధంగా వ్యవహరిస్తారా లేదా వ్యవహరించాలని ప్రణాళిక వేసుకున్నారా? ఇప్పుడు, మీరు నిజంగా సృష్టికర్త యొక్క అధికారాన్ని గ్రహించి మరియు తెలుసుకున్నప్పుడు, మీరు ఏమి చేసేవారో మరియు మీ గురించి మీరు ఏమి అనుకునేవారో వెనక్కి తిరిగి చూసుకున్నప్పుడు, మీకు అసహ్యంగా అనిపిస్తుందా? మీకున్న అజ్ఞానమును మరియు సిగ్గులేనితనాన్ని గుర్తించారా? అటువంటి వ్యక్తుల స్వభావాన్ని మరియు గుణగణాలను పరిశీలించిన తరువాత, వారు నరకానికి పాత్రులని చెప్పవచ్చా? ఇలాంటి పనులు చేసే ప్రతి ఒక్కరూ తమకు తాము అవమానం తెచ్చుకుంటున్నారని చెప్పగలమా? మీరు ఆ స్వభావం యొక్క తీవ్రతను గుర్తించారా? ఇది ఎంత తీవ్రాతి తీవ్రమైనది? ఈ విధంగా ప్రవర్తించే వ్యక్తుల యొక్క ఉద్దేశ్యం దేవుణ్ణి పోలి నడవాలనుకోవడమే. వారు దేవుడుగా ఉండాలని కోరుకుంటున్నారు, ప్రజలు తమను దేవుడిగా ఆరాధించాలని కోరుకుంటారు. వారు ప్రజల హృదయాలలో దేవుని స్థానాన్ని నిర్మూలము చేయాలనుకుంటున్నారు మరియు మనుషుల మధ్య పని చేసే దేవుణ్ణి వదిలించుకోవాలని కోరుకుంటారు మరియు ప్రజలను నియంత్రించడం, ప్రజలను నాశనం చేయడం మరియు వారిని స్వాధీనపరచుకోవడం అనే లక్ష్యాన్ని నెరవేర్చుకోవడానికి వారు దీన్ని చేస్తారు. ప్రతి ఒక్కరికి ఇలాంటి ప్రజ్ఞతో కూడిన కోరికలు మరియు ఆశయాలు ఉంటాయి మరియు ప్రతి ఒక్కరూ ఈ రకమైన చెడిపోయిన మరియు సాతాను స్వభావంలో జీవిస్తున్నారు, సాతాను స్వభావంలో వారు దేవునితో శత్రుత్వం పెట్టుకుంటారు, దైవద్రోహం చేస్తారు మరియు దేవుడు అవ్వాలని కోరుకుంటారు. దేవుని అధికారం అనే అంశంపై నా సహవాసాన్ని అనుసరిస్తూ, మీరు ఇప్పటికీ దేవునిలా నటించాలని లేదా పోలి నడుచుకోవాలనుకుంటున్నారా? మీరు ఇప్పటికీ దేవునిగా ఉండాలని కోరుకుంటున్నారా? మీరు ఇంకా దేవుడవ్వాలనుకుంటున్నారా? దేవుని అధికారాన్ని మానవుడు కలిగియుండడం అసాధ్యం మరియు దేవుని గుర్తింపును మరియు స్థాయిని మనిషి కలిగి ఉండలేడు. నీవు దేవుడు మాట్లాడే స్వరాన్ని అనుకరించే సామర్థ్యం కలిగి ఉన్నప్పటికీ, నీవు దేవుని గుణగణాలను అనుకరించలేవు. నీవు దేవుని స్థానంలో నిలబడి, దేవునివలె నటించగలిగినప్పటికీ, నీవు దేవుడు చేయాలనుకున్నది ఎప్పటికీ చేయలేవు మరియు సమస్తాన్ని పరిపాలించలేవు మరియు ఆజ్ఞాపించలేవు. దేవుని దృష్టిలో, నీవు ఎప్పటికీ చిన్న జీవిగానే ఉంటావు మరియు నీ నైపుణ్యాలు మరియు సామర్థ్యం ఎంత గొప్పగా ఉన్నా, నీకు ఎన్ని వరాలు ఉన్నప్పటికీ, నీవు పూర్తిగా సృష్టికర్త ఆధీనంలో ఉన్నావు. నీకు కొన్ని కఠోరమైన మాటలు చెప్పగల సామర్థ్యం ఉన్నప్పటికీ, ఇది నీకు సృష్టికర్త యొక్క గుణగణాలు ఉన్నాయని లేదా నీవు సృష్టికర్త యొక్క అధికారాన్ని కలిగి ఉన్నావని సూచించదు. దేవుని అధికారం మరియు శక్తి అనేవి ప్రత్యేకమైన దేవుని యొక్క గుణగణాలే. అవి నేర్చుకొన్నవి కాదు, లేదా బయట నుండి జోడించబడినవి కాదు, అవి దేవుని యొక్క స్వాభావిక గుణగణాలైయున్నవి. కాబట్టి సృష్టికర్తకు మరియు జీవులకు మధ్యనున్న సంబంధాన్ని ఎప్పటికీ మార్పు చేయలేము. జీవులలో ఒకరిగా, మనిషి తన స్వంత స్థానాన్ని కాపాడుకోవాలి మరియు మనస్సాక్షితో ప్రవర్తించాలి. సృష్టికర్త నీకు అప్పగించిన దానిని విధిగా కాపాడుకోవాలి. హద్దు మీరి ప్రవర్తించవద్దు లేదా మీ సామర్థ్యానికి మించిన పనులను చేయవద్దు లేదా దేవునికి అసహ్యకరమైన పనులను చేయవద్దు. గొప్పవాడిగా ఉండటానికి ప్రయత్నించవద్దు, లేదా సూపర్మ్యాన్గా, లేదా ఇతరులకన్నా మించిన వానిగా ఉండవద్దు లేదా దేవుడు అవ్వాలని ప్రయత్నించవద్దు. ప్రజలు ఇలా ఉండాలని కోరుకోకూడదు. గొప్పవాడుగా ఉండాలనుకోవడం లేదా మానవాతీతమైన వ్యక్తిగా మారాలనుకోవడం అర్థరహితం. దేవుడు అవ్వాలని కోరుకోవడం మరింత అవమానకరమైన విషయం; ఇది అసహ్యకరమైనది మరియు జుగుప్సాకరమైనది. గ్రహించాల్సింది మరియు జీవులు అన్నిటికంటే ఎక్కువగా శ్రద్ధ వహించాల్సింది ఏమిటంటే నిజమైన జీవిగా మారడం; ఇదే ప్రజలందరూ అనుసరించాల్సిన ఏకైక లక్ష్యం.

సమయం, స్థలం లేదా భౌగోళికం ద్వారా సృష్టికర్త యొక్క అధికారం పరిమితం చేయబడదు మరియు సృష్టికర్త యొక్క అధికారం అంచనాకు అతీతమైనది

మనం ఆదికాండము 22:17-18 వచనాలను చూద్దాం. ఇది యెహోవా దేవుడు చెప్పిన మరొక వాక్య భాగం, దీనిలో ఆయన అబ్రాహాముతో ఇలా అన్నాడు, “నేను నిన్ను ఆశీర్వదించి ఆకాశ నక్షత్రములవలెను సముద్రతీరమందలి యిసుకవలెను నీ సంతానమును నిశ్చయముగా విస్తరింప చేసెదను; నీ సంతతివారు తమ శత్రువుల గవిని స్వాధీనపరచుకొందురు. మరియు నీవు నా మాట వినినందున భూలోకములోని జనములన్నియు నీ సంతానమువలన ఆశీర్వదించబడును.” అబ్రాహాము సంతానం వృద్ధి చెందుతుందని యెహోవా దేవుడు అనేకసార్లు ఆశీర్వదించాడు, అయితే వారు ఎంతమేరకు వృద్ధి చెందుతారు? లేఖనంలో చెప్పబడినట్లు: “ఆకాశ నక్షత్రములవలెను సముద్రతీరమందలి యిసుకవలెను” వృద్ధి చెందుతారు. దేవుడు అబ్రాహాముకు ఆకాశంలోని నక్షత్రాలన్నింటి అనేకమైన సంతానాన్ని మరియు సముద్ర తీరమందలి ఇసుకవలె సమృద్ధిని ప్రసాదించాలని కోరుకున్నాడు. దేవుడు రూపకాలంకారం ప్రయోగించి మాట్లాడాడు మరియు ఈ రూపకాలంకారాన్ని బట్టి దేవుడు అబ్రాహాముకు కేవలం ఒకరు, ఇద్దరు లేదా ఇంకా వేలాది మంది సంతానాన్ని ప్రసాదిస్తాడని చూడటం కష్టం కాదు, కానీ లెక్కించలేనంత మందిని, వారు అనేక జనములుగా మారతారు, అబ్రహాము అనేక జనములకు తండ్రి అవుతాడని దేవుడు అతనికి వాగ్దానం చేశాడు. ఇప్పుడు, ఆ సంఖ్యను మనిషి నిర్ణయించాడా, లేక దేవుడు నిర్ణయించాడా? మనిషి తనకు ఎంతమంది సంతతి ఉండాలో నియంత్రించగలడా? అది అతని ఇష్టమా? అసలు “ఆకాశ నక్షత్రములవలెను మరియు సముద్రతీరమందలి యిసుకవలెను” అన్నది కాదు, అతనికి అనేక సంతానమా కాదా అనేది కూడా మనిషి చేతుల్లో లేదు. తమ సంతానం నక్షత్రాలంత ఎక్కువ సంఖ్యలో ఉండాలని కోరుకోని వారెవరు? దురదృష్టవశాత్తు, మీరు కోరుకున్న విధంగా విషయాలు ఎల్లప్పుడూ జరగవు. మనిషి ఎంత నిపుణుడైనా లేదా సమర్ధుడైనా, అది అతని చేతుల్లో లేదు; దేవునిచే నియమించబడిన దాని వెలుపల ఎవరూ నిలబడలేరు. ఆయన నీకు ఎంత అనుమతిస్తాడో, అంతే నీవు కలిగి ఉంటావు: దేవుడు నీకు కొంచెం ఇస్తే, నీవు ఎప్పటికీ చాలా కలిగి ఉండవు, మరియు దేవుడు నీకు ఇచ్చినప్పుడు, నీవు ఎంత కలిగి ఉన్నావో దానిని బట్టి ఆగ్రహం వ్యక్తము చేయడమువలన ప్రయోజనం లేదు. అంతేకదా? ఇదంతా మనిషి చేతుల్లో కాదు, దేవుని చేతుల్లో ఉంది! మనిషి దేవునిచే పరిపాలించబడుతున్నాడు, మరియు ఎవరికీ మినహాయింపు లేదు!

“నీ సంతానమును విస్తరింప చేసెదను” అని దేవుడు చెప్పినప్పుడు, ఇది దేవుడు అబ్రహాముతో చేసిన నిబంధన ఇది మేఘ ధనుస్సు నిబంధనలాంటింది, ఇది నిత్యం ఉండేలా నెరవేర్చబడుతుంది మరియు ఇది కూడా దేవుడు అబ్రహాముకు చేసిన వాగ్దానం. ఈ వాగ్దానాన్ని నిజం చేయడానికి దేవుడు మాత్రమే అర్హతను మరియు సమర్ధతను కలిగి ఉన్నాడు. మనిషి దానిని విశ్వసించినా, విశ్వసించకపోయినా, మనిషి దానిని అంగీకరించాడా లేదా అనే దానితో సంబంధం లేకుండా, మరియు మనిషి దానిని ఎలా చూస్తాడు మరియు ఎలా పరిగణిస్తాడు అనే దానితో సంబంధం లేకుండా, దేవుడు చెప్పిన మాటల ప్రకారం ఇవన్నీ అక్షరాలా నెరవేరుతాయి. మనిషి యొక్క సంకల్పంలోను లేదా ఆలోచనలలోను జరిగే మార్పులను బట్టి దేవుని మాటలు మారవు మరియు వ్యక్తిలోనైనా, సంఘటనలోనైనా లేదా ఏదేని విషయంలోనైనా జరిగే మార్పులను బట్టి అది మారదు. సమస్తము గతించిపోవచ్చు గాని దేవుని మాటలు శాశ్వతంగా నిలిచి ఉంటాయి. నిజానికి, ప్రతిదీ గతించే రోజునే దేవుని మాటలు పూర్తిగా నెరవేరుతాయి, ఎందుకంటే ఆయన సృష్టికర్తయైయున్నాడు, ఆయన సృష్టికర్త యొక్క అధికారాన్ని కలిగియున్నాడు, సృష్టికర్త యొక్క శక్తిని కలిగి ఉన్నాడు మరియు ఆయన సమస్తమును మరియు సమస్త జీవుల బలమును నియంత్రిస్తాడు. ఆయన శూన్యం నుండి ఏదైనా వచ్చేలా చేయగలడు, లేదా దేనినైన శూన్యంగా మార్చగలడు మరియు ఆయన జీవించి ఉన్నదానిని మొదలుకొని చనిపోయిన వాటి వరకు అన్నిటి యొక్క మార్పులను నియంత్రిస్తాడు; దేవునికి, ఒకరి సంతానాన్ని విస్తరింపజేయడంకంటే సులభమైనది ఏదీ ఉండదు. ఇది ఒక కల్పిత కథలాగా మనిషికి అద్భుతంగా అనిపిస్తుంది, కానీ ఆయన చేయాలని నిర్ణయించుకున్నది మరియు వాగ్దానం చేసినది దేవునికి కల్పితం కాదు, ఇది కల్పిత కథ కాదు. దానికి బదులుగా, ఇది దేవుడు ఇప్పటికే చూసిన వాస్తవం మరియు ఇది ఖచ్చితంగా నెరవేరుతుంది. మీరు దీనిని అభినందిస్తున్నారా? అబ్రహాము సంతతి లెక్కలేనంత మంది ఉన్నారని వాస్తవాలు రుజువు చేస్తున్నాయా? వారు ఎంత సంఖ్యలో ఉన్నారు? దేవుడు చెప్పిన “ఆకాశ నక్షత్రములవలె, సముద్రతీరమందలి యిసుకవలె” అనేకమంది ఉన్నారా? వారు అన్ని దేశాలు మరియు ప్రాంతాలలో, ప్రపంచంలోని ప్రతి ప్రదేశానికి విస్తరించారా? ఈ వాస్తవం దేనిని బట్టి నెరవేరింది? దేవుని మాటల అధికారాన్ని బట్టి అది నెరవేరిందా? దేవుని మాటలు చెప్పబడిన అనేక వందల వేల సంవత్సరాల వరకు, దేవుని మాటలు నెరవేరుతూనే ఉన్నాయి మరియు నిరంతరం వాస్తవాలుగా మారుతున్నాయి; ఇది దేవుని మాటల శక్తికి మరియు దేవుని అధికారానికి రుజువుగా ఉన్నది. దేవుడు ఆదియందు సమస్తాన్ని సృష్టించినప్పుడు, దేవుడు “వెలుగు కమ్మని” పలికాడు మరియు వెలుగు కలిగింది. ఇది చాలా త్వరగా జరిగింది, చాలా తక్కువ సమయంలో నెరవేరింది మరియు దాని సాఫల్యత మరియు నెరవేర్పులో ఆలస్యం లేదు; దేవుని మాటలు తక్షణమే ప్రభావం చూపాయి. రెండూ దేవుని అధికారాన్ని ప్రదర్శించేవి, కానీ దేవుడు అబ్రహామును ఆశీర్వదించినప్పుడు, ఆయన దేవుని అధికారం యొక్క గుణగణాలను గూర్చిన మరొక కోణాన్ని చూడడానికి మనిషిని అనుమతించాడు, అలాగే సృష్టికర్త యొక్క అధికారం లెక్కకు మించినది, అంతేకాకుండా, సృష్టికర్త అధికారానికి సంబంధించిన మరింత వాస్తవికమైన మరియు శ్రేష్ఠమైన పార్శ్వాన్ని చూడడానికి మనిషిని అనుమతించాడు.

దేవుని మాటలు పలికిన తర్వాత, దేవుని అధికారం ఈ పనిని ఆదేశిస్తుంది మరియు దేవుని నోటి ద్వారా వాగ్దానం చేయబడిన వాస్తవం క్రమంగా నిజరూపం దాల్చడం ప్రారంభమవుతుంది. తత్ఫలితంగా, వసంతకాలం రాగానే గడ్డి పచ్చగా మారడం, పూలు పూయడం, చెట్లు మొగ్గ తొడగడం, పక్షులు పాడడం, కొంగలు తిరిగి రావడం, పొలాలు ప్రజలతో నిండిపోవడం, ఇలా అన్ని విషయాల్లో మార్పులు కనిపించడం ప్రారంభిస్తాయి. వసంతకాలం రాకతో అన్ని విషయాలు పునరుజ్జీవనం పొందుతాయి మరియు ఇది సృష్టికర్త యొక్క అద్భుత కార్యం. దేవుడు తన వాగ్దానాలను నెరవేర్చినప్పుడు, పరలోకం మరియు భూమిపై ఉన్న సమస్త విషయాలు దేవుని ఆలోచనలకు అనుగుణంగా పునరుద్ధరించబడతాయి మరియు మార్పు చెందుతాయి, దేనికీ మినహాయింపు ఉండదు. దేవుని నోటి నుండి ఒక నిబంధన లేదా వాగ్దానం పలకబడినప్పుడు, ప్రతిదీ దాని నెరవేర్పు కోసం పని చేస్తాయి మరియు దానిని నెరవేర్చడానికి ప్రయాసపడతాయి; సమస్త జీవులు సృష్టికర్త యొక్క ఆధిపత్యం క్రింద ఏర్పాటు చేయబడ్డాయి మరియు అమర్చబడి ఉంటాయి, తమ సంబంధిత పాత్రను పోషిస్తాయి మరియు తమ సంబంధిత విధిని నిర్వహిస్తాయి. ఇది సృష్టికర్త అధికారానికి నిదర్శనం. ఇందులో నీవు ఏమి చూస్తున్నావు? నీవు దేవుని అధికారాన్ని ఎలా తెలుసుకుంటావు? దేవుని అధికారానికి పరిధి ఉందా? కాలపరిమితి ఉందా? ఇది ఇంత ఎత్తులో ఉందని, లేదా ఇంత పొడవుగా ఉందని చెప్పగలవా? ఇది ఇంత పరిమాణంలో ఉందని లేదా ఇంత ధృడంగా ఉందని చెప్పగలవా? మానవ కొలతలతో కొలవగలమా? దేవుని అధికారము చలించదు మరియు ఆగిపోదు, అది అలా వచ్చి పోదు మరియు ఆయన అధికారము ఎంత గొప్పదో కొలవగలవారు ఎవ్వరూ లేరు. ఎంత కాలం గడిచినా, దేవుడు ఒక వ్యక్తిని ఆశీర్వదించినప్పుడు, ఈ ఆశీర్వాదం కొనసాగుతూనే ఉంటుంది మరియు దాని కొనసాగింపు దేవుని యొక్క అమూల్యమైన అధికారానికి నిదర్శనం మరియు ఇది సృష్టికర్త యొక్క తరిగిపోని జీవ శక్తిని మానవాళికి మళ్లీ మళ్లీ చూపిస్తుంది. ఆయన అధికారం కనబరిచిన ప్రతీది, ఆయన నోటి మాటలకు పరిపూర్ణ నిదర్శనమైయున్నది, ఇది సమస్త విషయాలకు మరియు మానవాళికి చూపించబడుతుంది. అంతేకాకుండా, ఆయన అధికారం ద్వారా నెరవేరిన ప్రతీది పోల్చజాలనిది మరియు పూర్తిగా దోషరహితమైనది. ఆయన ఆలోచనలు, ఆయన మాటలు, ఆయన అధికారం మరియు ఆయన చేసే పని అంతా పోల్చలేనంత అందమైన చిత్రం మరియు జీవుల విషయానికొస్తే, మానవాళి భాష దాని ప్రాముఖ్యతను మరియు విలువను వ్యక్తీకరింపజాలదు. దేవుడు ఒక వ్యక్తికి వాగ్దానం చేసినప్పుడు, వారు ఎక్కడ నివసిస్తారు, లేదా వారు ఏమి చేస్తారు, వాగ్దానం పొందక ముందు లేదా పొందిన తర్వాత వారి నేపథ్యం ఏమిటి లేదా వారి జీవితంలో ఎంతగా ఒడిదుడుకులు ఉన్నాయి, ఇలా వారికి సంబంధించిన ప్రతీది దేవునికి బాగా తెలుసు. దేవుని మాటలు పలికిన తర్వాత ఎంత కాలం గడిచినా సరే, ఆయన దృష్టిలో, అవి ఇప్పుడే పలికినట్లు. దేవుడు మానవాళికి చేసే ప్రతి వాగ్దానాన్ని దృష్టిలో ఉంచుకోగల, నియంత్రించగల మరియు నెరవేర్చగల శక్తిని మరియు అలాంటి అధికారాన్ని కలిగి ఉన్నాడు మరియు వాగ్దానం ఏమిటి, అది పూర్తిగా నెరవేరడానికి ఎంత సమయం పడుతుంది, ఇంకా, దాని నెరవేర్పు ప్రభావం ఎంత విస్తృతంగా ఉంటుంది అనే విషయాలతో సంబంధము లేకుండా, ఉదాహరణకు, సమయం, భౌగోళికం, జాతి మరియు మొదలైన వాటితో సంబంధం లేకుండా ఈ వాగ్దానం క్రియారూపం దాలుస్తుంది మరియు నెరవేరుతుంది, అంతేకాకుండా, దానిని నిజం చేయడానికి మరియు నెరవేర్చడానికి ఆయన ఎటువంటి ప్రయాస పడనవసరం లేదు. ఇది దేనిని రుజువు చేస్తోంది? విశ్వం మొత్తాన్ని మరియు మానవాళిని అంతటిని నియంత్రించడానికి దేవుని అధికారం మరియు శక్తి యొక్క విస్తృతి సరిపోతుందని ఇది రుజువు చేస్తుంది. దేవుడు వెలుగును సృష్టించాడు, అయితే దాని అర్థం దేవుడు వెలుగును మాత్రమే నిర్వహిస్తాడని లేదా ఆయన నీటిని సృష్టించాడు కాబట్టి ఆయన నీటిని మాత్రమే నిర్వహిస్తాడని మరియు మిగతావన్నీ దేవునికి సంబంధం లేదని అర్థం కాదు. ఇది అపార్థం చేసుకునే విషయం కాదా? అబ్రహాముకు దేవుడు ఇచ్చిన ఆశీర్వాదం అనేక వందల సంవత్సరాల తర్వాత మనిషి జ్ఞాపకశక్తి నుండి క్రమంగా చెరిగిపోయినప్పటికీ, దేవుని దృష్టిలో, ఈ వాగ్దానం ఇప్పటికీ అలాగే ఉంది. ఇది ఇప్పటికీ నెరవేరే ప్రక్రియలో ఉంది మరియు ఎన్నడూ ఆగలేదు. దేవుడు తన అధికారాన్ని ఎలా ప్రయోగించాడో, సమస్త విషయాలు ఎలా నిర్వహించబడ్డాయో మరియు ఏర్పరచబడ్డాయో మరియు ఈ సమయంలో దేవుని సృష్టిలోని సమస్త విషయాలకు సంబంధించి ఎన్ని అద్భుతమైన కథలు చోటు చేసుకున్నాయి మనిషికి ఎప్పుడూ తెలియదు లేదా ఎన్నడూ వినలేదు, కానీ దేవుని అధికారాన్ని కనబరిచే ప్రతి అద్భుతమైన అంశం మరియు ఆయన క్రియల ప్రత్యక్షత అన్నిటిలోను శ్రేష్ఠమైనవి మరియు అన్నిటిలో ఉన్నతమైనవి, సమస్త విషయాలు చూపించబడ్డాయి మరియు సృష్టికర్త యొక్క అద్భుత క్రియలను గూర్చి మాట్లాడాయి మరియు సమస్త విషయాలపై సృష్టికర్త యొక్క సార్వభౌమాధికారం గురించి ఎక్కువగా చెప్పబడిన ప్రతీ కథను, సమస్త విషయాలు ఎప్పటికీ ప్రకటిస్తూనే ఉండాలి. సమస్తాన్ని పరిపాలించే దేవుని అధికారం, మరియు దేవుని శక్తి, దేవుడు ప్రతిచోటా మరియు అన్ని సమయాల్లోనూ ఉన్నాడని సమస్తానికి చూపుతుంది. నీవు దేవుని యొక్క అధికారం మరియు శక్తి సర్వత్రా ఉండడం చూసినప్పుడు, దేవుడు ప్రతిచోటా మరియు అన్ని సమయాలలో ఉన్నాడని నీవు చూస్తావు. దేవుని అధికారం మరియు శక్తి అనేవి సమయం, భౌగోళికం, స్థలం లేదా ఏదైనా వ్యక్తి, సంఘటన లేదా విషయం ద్వారా పరిమితం చేయబడవు. దేవుని అధికారం మరియు శక్తి యొక్క విస్తృతి అనేది మనిషి యొక్క ఊహకు మించియున్నది; ఇది మనిషికి అర్థంకానిది, మానవ ఊహకు అందనిది మరియు మనిషి ఎప్పటికీ దానిని పూర్తిగా తెలుసుకోలేడు.

కొంతమంది తర్కించడానికి మరియు ఊహించడానికి ఇష్టపడతారు, కానీ మనిషి ఊహ ఎంత వరకు వెళ్ళగలదు? అది ఈ ప్రపంచాన్ని దాటి వెళ్ళగలదా? దేవుని అధికారం యొక్క ప్రామాణికతను మరియు ఖచ్చితత్వాన్ని మానవుడు తర్కించగలడా మరియు ఊహించగలడా? మనిషి యొక్క తార్కికం మరియు ఊహ దేవుని అధికారాన్ని గురించిన జ్ఞానాన్ని పొందేలా చేయగలదా? అవి మనిషిని దేవుని అధికారాన్ని గుర్తించి లోబడేలా చేయగలవా? మనిషి యొక్క తార్కికం మరియు ఊహ కేవలం మనిషి యొక్క తెలివితేటల నుండి పుట్టినవని మరియు అవి దేవుని అధికారాన్ని గూర్చిన మనిషి యొక్క జ్ఞానానికి కాస్తయినా సహాయం అందించవని లేదా ప్రయోజనాన్ని అందించవని వాస్తవాలు రుజువు చేస్తున్నాయి. వైజ్ఞానిక కల్పన కధలను చదివిన తర్వాత, కొందరు చంద్రుడు లేదా నక్షత్రాలు ఎలా ఉంటాయో ఊహించుకోగలుగుతారు. అయినప్పటికీ, దీని అర్థం మనిషికి దేవుని అధికారం గురించి ఏదైనా అవగాహన ఉందని కాదు. మనిషి ఊహ అంత మాత్రమే: కేవలం ఊహ. ఈ విషయాల యొక్క వాస్తవాల గురించి, అంటే, దేవుని అధికారంతో వాటి సంబంధాన్ని గురించి, అతనికి ఏమాత్రం అవగాహన లేదు. నీవు చంద్రునిపైకి వెళ్లినంత మాత్రాన ఏం జరుగుతుంది? నీవు దేవుని అధికారం గురించి బహుముఖ అవగాహన కలిగి ఉన్నావని ఇది చూపుతుందా? నీవు దేవుని అధికారం మరియు శక్తి యొక్క విస్తృతిని ఊహించగలవని ఇది చూపుతుందా? మనిషి తన యొక్క తార్కికం మరియు ఊహతో దేవుని అధికారాన్ని తెలుసుకోలేక పోతున్నాడు కాబట్టి, మనిషి ఏమి చేయాలి? తర్కించడం, లేదా ఊహించడం వంటివి చేయకుండా ఉండటమే తెలివైన పని, అంటే దేవుని అధికారాన్ని తెలుసుకునే విషయంలో మనిషి ఎన్నడూ ఊహపై ఆధారపడకూడదు మరియు తర్కాన్ని ఆశ్రయించకూడదు. నేను మీకు ఇక్కడ ఏమి చెప్పాలనుకుంటున్నాను? దేవుని అధికారం, దేవుని శక్తి, దేవుని స్వంత గుర్తింపు మరియు దేవుని గుణగణాలను గూర్చిన జ్ఞానాన్ని నీ ఊహపై ఆధారపడటం ద్వారా పొందలేవు. దేవుని అధికారాన్ని తెలుసుకోవడానికి మీరు ఊహపై ఆధారపడలేరు కాబట్టి, మీరు ఏ విధంగా దేవుని అధికారం గురించి నిజమైన జ్ఞానాన్ని పొందగలరు? దేవుని మాటలను తిని త్రాగడం ద్వారా, దేవుని మాటలతో సహవాసం చేయడం ద్వారా మరియు దేవుని మాటలను అనుభవించడం ద్వారా మాత్రమే దీనికి ఏకైక మార్గం. ఆ విధంగా, మీరు దేవుని అధికారమును గూర్చి క్రమాగతమైన అనుభవం మరియు నిశ్చయతను కలిగి ఉంటారు మరియు మీరు దాని గురించి క్రమంగా అవగాహనను మరియు దశలవారీగా జ్ఞానాన్ని పొందుతారు. దేవుని అధికారాన్ని గూర్చిన జ్ఞానాన్ని పొందడానికి ఇదే ఏకైక మార్గం; ప్రత్యామ్నాయ మార్గాలు అనేవి లేవు. మిమ్మల్ని ఊహించుకోవద్దని మీకు చెప్పడం అంటే నాశనం కొరకు ఎదురుచూసేలా మిమ్మల్ని నిష్క్రియాత్మకంగా కూర్చోబెట్టడం లేదా ఏమీ చేయకుండా మిమ్మల్ని ఆపడం లాంటిది కాదు. ఆలోచించడానికి మరియు ఊహించడానికి మీ మస్తిష్కాన్ని ఉపయోగించకపోవడం అంటే ఊహించడానికి తర్కాన్ని ఉపయోగించకపోవడం, విశ్లేషించడానికి జ్ఞానాన్ని వాడకపోవడం, విజ్ఞాన శాస్త్రాన్ని ప్రాతిపదికంగా తీసుకోకపోవడం కాదు, దానికి బదులుగా నీవు విశ్వసించే దేవునికి అధికారం ఉందని గ్రహించడం, ధృవీకరించడం మరియు నిర్ధారించడం, ఆయన నీ విధిపై సార్వభౌమాధికారాన్ని కలిగి ఉన్నాడని మరియు అన్ని సమయాలలో ఆయనే నిజమైన దేవుడని దేవుని మాటల ద్వారా, సత్యం ద్వారా, జీవితంలో మీరు ఎదుర్కొనే ప్రతిదాని ద్వారా నిరూపించడం. ఎవరైనా దేవుని గురించిన అవగాహనను పొందగల ఏకైక మార్గం ఇదే. కొందరు ఈ లక్ష్యాన్ని సాధించడానికి సులభమైన మార్గాన్ని కనుగొనాలని కోరుకుంటున్నామని చెప్తారు, కానీ మీరు అలాంటి మార్గం గురించి ఆలోచించగలరా? నేను నీకు చెప్తున్నాను, ఆలోచించాల్సిన అవసరం లేదు: వేరే మార్గాలు లేవు! దేవుడు ఏమైయున్నాడు మరియు ఏమి కలిగి ఉన్నాడు అనేది దేవుడు వ్యక్తపరిచే ప్రతి మాట మరియు ఆయన చేసే ప్రతిదానిని చిత్తశుద్ధితో మరియు స్థిరంగా తెలుసుకోవడం మరియు ధృవీకరించడం మాత్రమే ఏకైక మార్గం. దేవుణ్ణి తెలుసుకోవాలంటే ఇదొక్కటే మార్గం. ఎందుకంటే దేవుడు ఏమైయున్నాడు మరియు ఏమి కలిగి ఉన్నాడు మరియు దేవునికి సంబంధించిన ప్రతీది బూటకం కాదు మరియు శూన్యమైనది కాదు, కానీ వాస్తవమైనది.

సమస్తముపైన మరియు జీవులన్నిటిపైన సృష్టికర్త యొక్క నియంత్రణ మరియు ఆధిపత్యాన్ని గూర్చిన వాస్తవం సృష్టికర్త అధికారం యొక్క నిజమైన ఉనికిని గూర్చి మాట్లాడుతోంది.

అదేవిధంగా, యెహోవా యోబును ఆశీర్వదించడం గురించి యోబు గ్రంధంలో నమోదు చేయబడింది. దేవుడు యోబుకు ఏమి ప్రసాదించాడు? “యెహోవా యోబును మొదట ఆశీర్వదించినంతకంటె మరి అధికముగా ఆశీర్వదించెను. అతనికి పదునాలుగు వేల గొఱ్ఱెలును ఆరువేల ఒంటెలును వెయ్యిజతల యెడ్లును వెయ్యి ఆడుగాడిదలును కలిగెను” (యోబు 42:12). మనిషి దృష్టిలో, యోబుకు ఇవ్వబడిన ఇవన్నీ ఏమైయుండెను? అవి మానవజాతికి సంబంధించిన ఆస్తులా? ఈ ఆస్తులతో, ఆ వయస్సులో యోబు చాలా ధనవంతుడు కాలేడా? మరి అంత ఆస్తులు ఆయన ఎలా సంపాదించాడు? అతని సంపదకు కారణమేమిటి? ఇది చెప్పనవసరం లేదు, దేవుని ఆశీర్వాదంవల్ల యోబు వాటిని సొంతం చేసుకున్నాడు. యోబు ఈ ఆస్తులను ఎలా చూశాడు మరియు దేవుని ఆశీర్వాదాలను ఎలా పరిగణించాడు అనేది మనం ఇక్కడ చర్చించే విషయం కాదు. దేవుని ఆశీర్వాదం విషయానికి వస్తే, ప్రజలందరూ దేవుని ఆశీర్వాదం కోసం పగలు మరియు రాత్రి ప్రయాసపడుతుంటారు, అయినప్పటికీ మనిషి తన జీవితకాలంలో ఎన్ని ఆస్తులు సంపాదించగలడు లేదా అతను దేవుని నుండి ఆశీర్వాదాలు పొందగలడా లేదా అనే దానిపై అతనికి నియంత్రణ లేదు, ఇది కాదనలేని వాస్తవం! మనిషికి ఏదైనా ఆస్తులను ప్రసాదించడానికి, మనిషికి ఏదైనా ఆశీర్వాదం పొందేందుకు వీలు కల్పించడానికి దేవునికి అధికారం మరియు శక్తి ఉంది, అయినప్పటికీ దేవుని ఆశీర్వాదాలకు ఒక సూత్రం ఉంది. దేవుడు ఎలాంటి వ్యక్తులను ఆశీర్వదిస్తాడు? తాను ఇష్టపడే వ్యక్తులను ఆయన ఆశీర్వదిస్తాడు, అంతేకదా! అబ్రహాము మరియు యోబు ఇద్దరూ దేవునిచే ఆశీర్వదించబడ్డారు, అయినప్పటికీ వారు పొందిన ఆశీర్వాదాలు ఒకేలా లేవు. దేవుడు అబ్రహామును ఇసుకవంటి మరియు నక్షత్రాలవంటి అనేకమంది సంతానంతో ఆశీర్వదించాడు. దేవుడు అబ్రహామును ఆశీర్వదించినప్పుడు, ఆయన ఒక మనిషిని మరియు ఒక జనముకు చెందిన సంతానాన్ని శక్తివంతంగా మరియు సంపన్నులుగా మార్చాడు. ఇందులో, సృష్టించబడిన సమస్త జీవులు మరియు జీవరాసుల మధ్య తన జీవవాయువును ఊదిన దేవుని అధికారము మానజాతిని పరిపాలించింది. దేవుని అధికారపు సార్వభౌమాధికారం క్రింద, ఈ మానవజాతి విస్తరించింది మరియు దేవుడు నిర్ణయించిన వేగంతో మరియు దేవుడు నిర్ణయించిన పరిధిలో ఉనికిని కలిగి ఉంది. ప్రత్యేకించి, ఈ జనము యొక్క జీవన సామర్థ్యత, విస్తరణపు అంచనా మరియు ఆయుర్దాయం అన్నీ దేవుని ఏర్పాట్లలో భాగమే మరియు వీటన్నింటి సూత్రం పూర్తిగా దేవుడు అబ్రహాముకు చేసిన వాగ్దానంపై ఆధారపడి ఉంది. దీనర్థం ఏమిటంటే, పరిస్థితులతో సంబంధం లేకుండా, దేవుని వాగ్దానాలు నిరంతరాయంగా కొనసాగుతాయి మరియు దేవుని అధికారపు మార్గదర్శకత్వం క్రింద నెరవేరుతాయి. దేవుడు అబ్రహాముకు చేసిన వాగ్దానం ప్రకారం, ప్రపంచంలోని ఒడిదుడుకులతో సంబంధం లేకుండా, కాలంతో సంబంధం లేకుండా, మానవజాతి ఎదుర్కొనే విపత్తులతో సంబంధం లేకుండా, అబ్రహాము సంతతి వినాశనానికి గురి కాదు మరియు వారి జనము అంతరించిపోదు. అయితే, దేవుడు యోబుకు ఇచ్చిన ఆశీర్వాదం అతన్ని అత్యంత ధనవంతుడిని చేసింది. దేవుడు అతనికి జీవనాధారమును, శ్వాసగల జీవుల శ్రేణిని, వాటి సంఖ్య యొక్క వివరాలను, అవి వ్యాప్తి చెందే వేగం, మనుగడకు సంబంధించిన అంచనాలను, వాటి శరీరంలోని కొవ్వు పరిమాణాన్ని మరియు మొదలైనవాటిని ఇచ్చాడు. ఇవన్నీ దేవునిచేత నియంత్రించబడతాయి. ఈ జీవులకు మాట్లాడే సామర్థ్యం లేకపోయినా, అవి కూడా సృష్టికర్త యొక్క ఏర్పాట్లలో భాగమే, వాటి కోసం దేవుని ఏర్పాట్ల వెనుక ఉన్న సూత్రం, దేవుడు యోబుకు వాగ్దానం చేసిన ఆశీర్వాదాల ఆధారంగా చేయబడింది. దేవుడు అబ్రహాము మరియు యోబుకు ఇచ్చిన ఆశీర్వాదాలలో చేయబడిన వాగ్దానం భిన్నంగా ఉన్నప్పటికీ, సృష్టించబడిన సమస్తమును మరియు జీవులను పరిపాలించిన సృష్టికర్త అధికారం ఒకటే. దేవుని అధికారం మరియు శక్తిని గూర్చిన ప్రతి వివరమంతయు దేవుడు అబ్రహాము మరియు యోబులకు చేసిన విభిన్న వాగ్దానాలు మరియు ఆశీర్వాదాలలో వ్యక్తీకరించబడ్డాయి మరియు దేవుని అధికారం మానవుని ఊహకు మించినది అని మరోసారి మానజాతికి చూపబడింది. మనిషి దేవుని అధికారాన్ని తెలుసుకోవాలనుకుంటే, అది దేవుని మాటల ద్వారా మరియు దేవుని పనిని అనుభవించడం ద్వారా మాత్రమే సాధ్యమవుతుంది అని మరోసారి మానవజాతికి ఈ వివరాలన్నియు చెబుతున్నాయి.

సమస్తముపైన ఉన్నటువంటి దేవుని సార్వభౌమాధికారం మనిషి ఒక వాస్తవాన్ని చూసేలా చేస్తుంది: దేవుని అధికారం “దేవుడు, వెలుగు కమ్మని పలుకగా వెలుగు కలిగెను, విశాలము కమ్మని పలుకగా విశాలము కలిగెను, నేల కనబడును గాకని పలుకగా ఆప్రకారమాయెను” అనే మాటలలో వ్యక్తమవ్వడమే మాత్రమే కాకుండా, ఆయన అధికారం ఆయన వెలుగును ఎలా కొనసాగేలా చేసాడో, విశాలము అదృశ్యం కాకుండా ఎలా నిరోధించాడో మరియు నేలను జలముల నుండి ఎప్పటికీ ఎలా వేరుగా ఉంచాడో, అలాగే ఆయన సృష్టించిన వెలుగు, విశాలము మరియు నేలను ఎలా పరిపాలించాడు మరియు ఎలా నిర్వహించాడు అనే వివరాలలో కూడా వ్యక్తమయింది. దేవుడు మానవాళిని ఆశీర్వదించడంలో మీరు ఇంకా ఏమి చూస్తున్నారు? స్పష్టంగా, దేవుడు అబ్రహామును మరియు యోబును ఆశీర్వదించిన తర్వాత, దేవుని అడుగులు ఆగిపోలేదు, ఎందుకంటే ఆయన ఇప్పుడే తన అధికారాన్ని అమలు చేయడం ప్రారంభించాడు మరియు ఆయన తన ప్రతి మాటను నిజం చేయాలని మరియు ఆయన మాట్లాడిన ప్రతి ఒక్కటి క్రియా రూపం దాల్చాలని ఉద్దేశించాడు, అందువలన, తదుపరి సంవత్సరాలలో, ఆయన అనుకున్నదంతా చేయడం కొనసాగించాడు. దేవునికి అధికారం ఉన్నందున, దేవుడు మాట్లాడితే చాలు, కనీసం వేలు కూడా కదపనవసరం లేదు, సమస్త విషయాలు, సమస్త కార్యాలు నెరవేరుతాయి అని మనిషికి అనిపించవచ్చు. అలాంటి ఊహలన్నీ చాలా హాస్యాస్పదంగా ఉంటాయి! నీవు కేవలం మాటలను ఉపయోగించి మనిషితో దేవుడు చేసిన నిబంధనను మరియు మాటలను ఉపయోగించి దేవుడు ప్రతిదానిని నెరవేర్చడం గురించి ఏకపక్ష దృక్పథాన్ని మాత్రమే తీసుకుంటే, దేవుని అధికారం సమస్త విషయాల ఉనికిపై ఆధిపత్యం కలిగి ఉందని తెలిపే వివిధ సంకేతాలను మరియు వాస్తవాలను చూడలేవు, అప్పుడు దేవుని అధికారాన్ని గూర్చిన నీ అవగాహన చాలా అర్థరహితంగాను మరియు హాస్యాస్పదంగాను ఉంటుంది! మనిషి దేవుణ్ణి అలా ఊహించుకుంటే, అప్పుడు, దేవుని గురించిన మనిషికున్న జ్ఞానం చివరి ప్రయత్నానికి నడిపించబడిందని మరియు అంతిమ దశకు చేరుకుందని అర్థం, ఎందుకంటే మనిషి ఊహించుకునే దేవుడు ఎవరంటే ఆదేశాలు జారీ చేసే యంత్రమే గాని అధికారం కలిగి ఉన్న దేవుడు కాదని చెప్పవలసి ఉంటుంది. అబ్రహాము మరియు యోబు ఉదాహరణల ద్వారా నీవు ఏమి చూశావు? దేవుని అధికారం మరియు శక్తి యొక్క నిజమైన కోణాన్ని నీవు చూశావా? దేవుడు అబ్రహాము మరియు యోబులను ఆశీర్వదించిన తర్వాత, దేవుడు తాను ఉన్న చోటనే ఆగిపోలేదు లేదా ఫలితం ఎలా ఉంటుందోనని వేచి చూస్తూ ఆయన తన దూతలను పనిలో పెట్టలేదు. దానికి భిన్నంగా, దేవుడు తన మాటలను ఉచ్చరించిన వెంటనే, దేవుని అధికారం యొక్క మార్గదర్శకత్వంలో, దేవుడు చేయాలనుకున్న పనికి తగినట్టుగా సృష్టించబడిన సమస్తము కట్టుబడి ఉండటం ప్రారంభించాయి మరియు దేవుడు కోరుకున్న ప్రజలు, విషయాలు మరియు వస్తువులు అక్కడ సిద్ధం చేయబడ్డాయి. దీనర్థం ఏమిటంటే, దేవుని నోటి నుండి మాటలు వెలువడిన వెంటనే, దేవుని అధికారం భూమి అంతటా అమలు కావడం మొదలయ్యింది మరియు ఆయన అబ్రహాము మరియు యోబుకు చేసిన వాగ్దానాలను నెరవేర్చడానికి మరియు నిజం చేయడానికి ఒక మార్గాన్ని నిర్దేశించాడు. ఆయన తాను చేయదలుచుకున్న పని యొక్క ప్రతి దశకు మరియు ప్రతి కీలక స్థాయికి అవసరమైన సమస్త సముచిత ప్రణాళికలు మరియు సన్నాహాలను కూడా సిద్ధం చేశాడు. ఈ సమయంలో దేవుడు తన దూతలను మాత్రమే కాకుండా, తన చేత సృష్టించబడిన సమస్త విషయాలను కూడా ఉపయోగించాడు. దీనిని బట్టి, దేవుని అధికారాన్ని ప్రయోగించే పరిధిలో కేవలం దూతలు మాత్రమే కాకుండా, సృష్టిలోని సమస్త విషయాలు, ఆయన నెరవేర్చడానికి ఉద్దేశించిన కార్యానికి అనుగుణంగా రూపొందించబడ్డాయి అని చెప్పవచ్చు; ఇవి దేవుని అధికారాన్ని ప్రయోగించే నిర్దిష్ట పద్ధతులు. మీలో కొంతమంది ఊహించుకునే ఊహలలో దేవుని అధికారం గురించి ఈ విధమైన అవగాహన కలిగి ఉండవచ్చు: దేవునికి అధికారం ఉంది మరియు దేవునికి శక్తి ఉంది, కాబట్టి దేవుడు మూడవ ఆకాశములో లేదా ఒక స్థిరమైన ప్రదేశంలో మాత్రమే ఉండవలసి ఉంటుంది మరియు ప్రత్యేకించి ఏ పని చేయనవసరం లేదు మరియు దేవుని పని మొత్తం ఆయన ఆలోచనల్లోనే పూర్తవుతుంది. దేవుడు అబ్రహామును ఆశీర్వదించినప్పటికీ, దేవుడు ఏమీ చేయనవసరం లేదని మరియు ఆయన కేవలం తన మాటలు పలికితే సరిపోతుందని కూడా కొందరు విశ్వసించవచ్చు. నిజంగా జరిగింది ఇదేనా? కానే కాదు! దేవుడు అధికారం మరియు శక్తిని కలిగి ఉన్నప్పటికీ, ఆయన అధికారం సత్యమైనది మరియు నిజమైనది, అది నిరర్థకం కాదు. దేవుని అధికారం మరియు శక్తి యొక్క ప్రామాణికత మరియు వాస్తవికత క్రమంగా వెల్లడి అవుతాయి మరియు ఆయన సృష్టించిన అన్ని విషయాలలో, అన్ని విషయాలపై ఆయనకున్న నియంత్రణలో మరియు మానవజాతిని ఆయన నడిపించే మరియు నిర్వహించే ప్రక్రియలో వ్యక్తమవుతాయి. మానవజాతిపై మరియు సృష్టించబడిన సమస్తముపైన దేవుని సార్వభౌమాధికారాన్ని గూర్చిన ప్రతి పద్ధతి, ప్రతి దృక్పథం మరియు ప్రతి వివరం మరియు ఆయన నెరవేర్చిన పని అంతా, అలాగే సమస్తముపైన ఆయనకున్న అవగాహన అనే విషయాలన్నీ అక్షరాలా దేవుని అధికారం మరియు దేవుని శక్తి అని, కేవలం నిరర్థకమైన మాటలు కాదని నిరూపిస్తున్నాయి. ఆయన అధికారం మరియు ఆయన శక్తి నిరంతరం అన్ని విషయాలలో చూపబడ్డాయి మరియు ప్రత్యక్షపరచబడ్డాయి. ఈ వ్యక్తీకరణలు మరియు ప్రత్యక్షతలు దేవుని అధికారం యొక్క నిజమైన ఉనికి గురించి మాట్లాడుతున్నాయి, ఎందుకంటే ఆయన తన కార్యమును కొనసాగించడానికి మరియు సృష్టించబడిన సమస్తమును ఆదేశించడానికి మరియు ప్రతి అణువణువున సృష్టించబడిన సమస్తాన్ని పరిపాలించడానికి తన అధికారాన్ని మరియు ఆయన శక్తిని ఉపయోగిస్తున్నాడు; ఆయన శక్తిని మరియు ఆయన అధికారాన్ని దూతలు గాని, లేదా దేవుని రాయభారులు గాని భర్తీ చేయలేరు. దేవుడు అబ్రహాముకు మరియు యోబుకు ఎలాంటి ఆశీర్వాదాలు ఇవ్వాలో నిర్ణయించుకున్నాడు, ఇది దేవుని నిర్ణయం. దేవుని దూతలు అబ్రహాము మరియు యోబులను వ్యక్తిగతంగా సందర్శించినప్పటికీ, వారి చర్యలు దేవుని ఆజ్ఞల మీద ఆధారపడి ఉన్నాయి మరియు వారి చర్యలు దేవుని అధికారానికి లోబడి ఉన్నాయి మరియు అదేవిధంగా, దూతలు దేవుని సార్వభౌమాధికారం క్రింద ఉన్నారు. దేవుని దూతలు అబ్రహామును సందర్శించడాన్ని మానవుడు చూసినప్పటికీ, యెహోవా దేవుడు ప్రత్యక్షంగా ఏదైనా చేయడం అనేది బైబిల్లో నమోదు చేయబడినట్టు లేదు. వాస్తవానికి, శక్తిని మరియు అధికారాన్ని నిజంగా ప్రయోగించగలిగిన ఏకైక వ్యక్తి దేవుడే, మరియు ఈ విషయంలో ఎవ్వరికీ సందేహం ఉండనక్కర్లేదు! దేవదూతలు మరియు రాయభారులు గొప్ప శక్తిని కలిగి ఉండడం మరియు అద్భుతాలు చేయడం, లేదా వారు దేవుడు అప్పగించిన కొన్ని పనులను చేయడం నీవు చూసినప్పటికీ, వారి చర్యలు కేవలం దేవుని అప్పగించిన పనిని పూర్తి చేయడం వరకే మరియు ఏ విధంగానూ అది దేవుని అధికారాన్ని ప్రదర్శించడం కాదు. సమస్తాన్ని సృష్టించే మరియు అన్నిటినీ పరిపాలించే సృష్టికర్త యొక్క అధికారం, ఏ మనిషికి లేదు, లేదా ఎటువంటి వస్తువుకు లేదు. కాబట్టి, ఏ మనిషియైనా, లేదా ఏ వస్తువైనా సృష్టికర్త యొక్క అధికారాన్ని ప్రయోగించలేవు, లేదా ప్రదర్శించలేవు.

సృష్టికర్త యొక్క అధికారం మార్పులేనిది మరియు తప్పుపట్టలేనిది

లేఖనంలోని ఈ మూడు భాగాలలో మీరు ఏమి చూశారు? దేవుడు తన అధికారాన్ని అమలు చేసే నియమం ఉందని మీరు చూశారా? ఉదాహరణకు, దేవుడు మానవునితో నిబంధనను స్థాపించడానికి మేఘ ధనస్సును ఉపయోగించాడు, లోకాన్ని నాశనం చేయడానికి ఆయన ఇకపై జలములను ఉపయోగించనని మనిషికి చెప్పడానికి ఆయన మేఘాలలో ధనస్సును ఉంచాడు. నేటికీ ప్రజలు చూస్తున్న ఇంద్రధనస్సు దేవుని నోటి నుండి పలికినదేనా? దాని స్వభావం మరియు అర్థం మారిందా? మారలేదని చెప్పడంలో ఏ సందేహం లేదు. ఈ పనిని చేయడానికి దేవుడు తన అధికారాన్ని ఉపయోగించాడు మరియు ఆయన మనిషితో ఏర్పరచుకున్న నిబంధన నేటి వరకు కొనసాగుతోంది మరియు ఈ నిబంధన మార్చబడే సమయం, వాస్తవానికి, దేవుని చేతుల్లో ఉంది. “మేఘములో నా ధనుస్సును ఉంచితిని” అని దేవుడు చెప్పిన తర్వాత, దేవుడు ఈ నిబంధనకు ఎల్లప్పుడూ కట్టుబడి ఉన్నాడు, ఈ రోజు వరకు కూడా కట్టుబడియున్నాడు. దీనిలో నీవు ఏమి చూస్తున్నావు? దేవుడు అధికారమును మరియు శక్తిని కలిగి ఉన్నప్పటికీ, ఆయన తన పనుల విషయంలో చాలా ఖచ్చితంగా మరియు న్యాయంగా ఉంటాడు మరియు తన మాటకు కట్టుబడి ఉంటాడు. ఆయన ఖచ్చితత్వం మరియు న్యాయంగా ఉండే ఆయన చర్యలు, సృష్టికర్త యొక్క తప్పుపట్టలేనితనాన్ని మరియు సృష్టికర్త అధికారం యొక్క ప్రత్యేకతను చూపుతాయి. ఆయన సర్వోన్నతమైన అధికారాన్ని కలిగి ఉన్నప్పటికీ మరియు ప్రతీది ఆయన ఆధీనంలో ఉన్నప్పటికీ మరియు ఆయన సమస్త విషయాలను పరిపాలించే అధికారం కలిగి ఉన్నప్పటికీ, దేవుడు తన స్వంత ప్రణాళికను ఎన్నడూ నాశనం చేయలేదు లేదా భంగపరచలేదు మరియు ఆయన తన అధికారాన్ని ప్రయోగించిన ప్రతిసారీ, అది ఖచ్చితంగా ఆయన స్వంత నియమాలకు అనుగుణంగా ఉంటుంది మరియు ఆయన నోటి నుండి పలికిన దానిని తప్పక అనుసరిస్తుంది మరియు ఆయన ప్రణాళిక యొక్క దశలు మరియు లక్ష్యాలను అనుసరిస్తుంది. దేవునిచే పరిపాలించబడే సృష్టించబడిన సమస్తము కూడా దేవుని అధికారం యొక్క సూత్రాలకు కట్టుబడి ఉంటాయని చెప్పనవసరం లేదు మరియు ఎటువంటి మనిషి గాని, లేదా వస్తువు గాని ఆయన అధికారం యొక్క ఏర్పాట్ల నుండి మినహాయించబడడం అసాధ్యం, లేదా అధికారమును అమలు చేయడానికి ఆయన ఉపయోగించిన సూత్రాలను మనిషి గాని లేక ఎటువంటి వస్తువు గాని మార్చడం అసాధ్యం. దేవుని దృష్టిలో ఆశీర్వాదం పొందిన వారు ఆయన అధికారాన్ని బట్టి వచ్చిన ఐశ్వర్యాన్ని పొందుతారు మరియు శపించబడిన వారు దేవుని అధికారం కారణంగా శిక్షను అనుభవిస్తారు. దేవుని అధికారం యొక్క సార్వభౌమాధికారం క్రింద, ఏ మనిషి మినహాయించబడడు, లేదా ఏ విషయం ఆయన అధికార అమలు నుండి మినహాయించబడదు, లేదా ఆయన అధికార సూత్రాలను అవి మార్చలేవు. సృష్టికర్త యొక్క అధికారం ఏ విధమైన మార్పులకు అనుగుణంగా సవరించబడదు మరియు అదే విధంగా, ఆయన అధికారం యొక్క సూత్రాలు ఏ కారణం చేతనైనా మార్చబడవు. ఆకాశం మరియు భూమి ఎన్నో ఒడిదుడుకులకు గురికావచ్చు, కానీ సృష్టికర్త యొక్క అధికారం మారదు; సమస్త విషయాలు గతించిపోవచ్చు, కానీ సృష్టికర్త యొక్క అధికారం ఎప్పటికీ గతించిపోదు. ఇది సృష్టికర్త యొక్క మార్పులేని మరియు తప్పుపట్టలేని అధికారం యొక్క గుణగణాలు మరియు ఇది సృష్టికర్త యొక్క ప్రత్యేకతయై ఉన్నది!

దేవుని అధికారాన్ని తెలుసుకోవటానికి ఈ క్రింది మాటలు చాలా అవసరం, మరియు వాటి అర్థం క్రింద ఉన్న సహవాసంలో చెప్పబడింది. మనం లేఖనాన్ని చదవడం కొనసాగిద్దాం.

4. సాతానుకు దేవుడు ఇచ్చిన ఆజ్ఞ

అందుకు యెహోవా—అతడు నీ వశముననున్నాడు; అతని ప్రాణము మాత్రము నీవు ముట్టవద్దని సెలవిచ్చెను (యోబు 2:6)

సృష్టికర్త యొక్క అధికారాన్ని అతిక్రమించడానికి సాతాను ఎన్నడూ సాహసించలేదు, దీని కారణంగా, సృష్టించబడిన సమస్తము ఒక క్రమంలో ఉన్నాయి

ఇది యోబు గ్రంధం నుండి సంగ్రహించబడింది మరియు ఈ మాటల్లోని “అతడు” అనే పదం యోబును సూచిస్తుంది. క్లుప్తంగా, ఈ వాక్యం అనేక విషయాలను వివరిస్తుంది. ఇది ఆధ్యాత్మిక ప్రపంచంలో దేవుడు మరియు సాతాను మధ్య జరిగే నిర్దిష్ట పరస్పర సంభాషణను వివరిస్తుంది మరియు దేవుని మాటల యొక్క లక్ష్యం సాతాను అని చెబుతుంది. ఇక్కడ దేవుడు ప్రత్యేకంగా చెప్పిన దానిని కూడా నమోదు చేయడం జరిగింది. దేవుని మాటలు సాతానుకు ఒక ఆజ్ఞ మరియు ఆదేశములైయున్నవి. ఈ ఆదేశం యొక్క నిర్దిష్ట వివరాలు యోబు ప్రాణాన్ని ముట్టకుండా ఉండడానికి సంబంధించినవి మరియు యోబు విషయంలో సాతాను ఎంత మేరకు వ్యవహరించాలో దేవుడు ఒక గీత గీసాడు, అంటే సాతాను యోబు ప్రాణాన్ని ముట్టకుండా ఉండవలసి వచ్చింది. ఈ వాక్యం నుండి మనం నేర్చుకునే మొదటి విషయం ఏమిటంటే, ఇవి దేవుడు సాతానుతో మాట్లాడిన మాటలు. యోబు గ్రంధం యొక్క అసలైన కథనం ప్రకారం, ఇది అటువంటి మాటల నేపథ్యాన్ని మనకు తెలియజేస్తుంది: సాతాను యోబును నిందించాలనుకున్నాడు, కాబట్టి అతనిని శోధించడానికి ముందు సాతాను దేవుని దగ్గర ఒక ఒప్పందాన్ని కుదుర్చుకోవలసి వచ్చింది. యోబును శోధించడానికి సాతాను చేసిన అభ్యర్థనను అంగీకరించినప్పుడు, “యోబు నీ వశముననున్నాడు; అతని ప్రాణము మాత్రము నీవు ముట్టవద్దు” అనే షరతును దేవుడు సాతాను ముందుంచాడు. ఈ మాటల స్వభావము ఏమిటి? అవి స్పష్టంగా ఆజ్ఞగాను, ఆదేశంగాను ఉన్నాయి. ఈ మాటల స్వభావాన్ని అర్థం చేసుకున్న తర్వాత, ఈ ఆదేశాన్ని జారీ చేసిన వ్యక్తి దేవుడని మరియు ఈ ఆదేశాన్ని స్వీకరించి, దానిని పాటించినది సాతాను అని కూడా నీవు గ్రహించాలి. ఈ ఆదేశంలో దేవునికి, సాతానుకు మధ్య ఉన్న సంబంధం ఎటువంటిదో ఈ మాటలు చదివిన ఎవరికైనా స్పష్టంగా కనిపిస్తుందని ప్రత్యేకంగా చెప్పనవసరం లేదు. నిజానికి, ఇది ఆధ్యాత్మిక ప్రపంచంలో దేవునికి మరియు సాతానుకు మధ్య ఉన్న సంబంధమైయున్నది, దేవుడు మరియు సాతాను యొక్క గుర్తింపు మరియు స్థాయి మధ్య ఉన్న వ్యత్యాసం గురించి లేఖనాలలో దేవుడు మరియు సాతాను మధ్య జరిగిన సంభాషణలో నమోదు చేయబడింది. ఈ రోజు వరకు ఉన్నటువంటి దేవుడు మరియు సాతాను యొక్క గుర్తింపు మరియు స్థాయి మధ్య ఉన్న ఈ స్పష్టమైన వ్యత్యాసాన్ని మనిషి నిర్దిష్ట ఉదాహరణలోనుండి మరియు నమోదు చేయబడిన మాటల నుండి తెలుసుకోవచ్చు. ఈ సమయంలో దేవుని యొక్క గుర్తింపు మరియు స్థాయి గురించి మానవజాతికి ఉన్న జ్ఞానానికి సంబంధించి ఈ మాటలను నమోదు చేయడం అనేది ఒక ముఖ్యమైన ప్రమాణ పత్రం అని నేను తప్పక చెప్పాలి మరియు దేవుని గూర్చి మానవజాతికి ఉన్న జ్ఞానానికి సంబంధించి ఇది ఒక ముఖ్యమైన సమాచారాన్ని అందిస్తుంది. ఆధ్యాత్మిక ప్రపంచంలో సృష్టికర్త మరియు సాతాను మధ్య ఈ పరస్పర సంభాషణ జరిగినప్పటికీ, మనిషి సృష్టికర్త యొక్క అధికారానికి సంబంధించి మరొక నిర్దిష్ట అంశాన్ని అర్థం చేసుకోగలుగుతాడు. ఈ మాటలు సృష్టికర్త యొక్క ప్రత్యేక అధికారానికి మరో సాక్ష్యంగా ఉన్నాయి.

పైకి చూడడానికి, యెహోవా దేవుడు సాతానుతో సంభాషిస్తున్నాడు. ఆ మాటల సారాంశంలో, యెహోవా దేవుడు మాట్లాడే దృక్పథం మరియు ఆయన స్థాయి సాతాను కంటే ఉన్నతంగా ఉన్నాయి. దీనర్థం ఏమిటంటే, యెహోవా దేవుడు సాతానుకు ఆదేశం ఇస్తున్నాడు మరియు ఏమి చేయాలో మరియు ఏమి చేయకూడదో సాతానుకు చెబుతున్నాడు, యోబు ఇప్పటికే అతని వశమున ఉన్నాడు, కాబట్టి యోబుతో తనకు నచ్చిన విధంగా వ్యవహరించవచ్చు కానీ యోబు ప్రాణాన్ని మాత్రం ముట్టకూడదు. అంతరార్థం ఏమిటంటే, యోబును సాతాను వశములో ఉంచినప్పటికీ, అతని ప్రాణం సాతానుకు అప్పగించబడలేదు; దేవుడు అనుమతిస్తే తప్ప ఎవరూ యోబు ప్రాణాన్ని దేవుని చేతిలో నుండి తీసుకోలేరు. సాతానుకు ఇచ్చిన ఈ ఆజ్ఞలో దేవుని వైఖరి స్పష్టంగా వ్యక్తీకరించబడింది మరియు ఈ ఆజ్ఞ కూడా యెహోవా దేవుడు సాతానుతో సంభాషిస్తున్నప్పుడు వ్యక్తీకరించబడింది మరియు వెల్లడయ్యింది. ఇందులో, వెలుగు, గాలి మరియు సమస్త విషయాలతోపాటు సృష్టించబడిన జీవరాసులపై సార్వభౌమాధికారాన్ని కలిగి ఉన్న దేవుని స్థాయిని యెహోవా దేవుడు కలిగి ఉండడం మాత్రమే కాకుండా, మానవాళిని మరియు పాతాళలోకమును ఆదేశించే, సమస్త జీవరాసుల జీవమరణములను నియంత్రించే దేవుడై ఉన్నాడు. ఆధ్యాత్మిక ప్రపంచంలో దేవుడు కాకుండా సాతానుకు అలాంటి ఆదేశాన్ని జారీ చేయడానికి ఎవరు సాహసిస్తారు? మరియు దేవుడు సాతానుకు వ్యక్తిగతంగా తన ఆదేశాన్ని ఎందుకు జారీ చేశాడు? ఎందుకంటే యోబుతో సహా మనిషి ప్రాణం దేవునిచేతుల్లో ఉంది. సాతాను యోబు ప్రాణాన్ని ముట్టడానికి దేవుడు అనుమతించలేదు మరియు యోబును శోధించడానికి దేవుడు సాతానుకు అనుమతి ఇచ్చినప్పటికీ, దేవుడు ప్రత్యేకంగా అలాంటి ఆజ్ఞను జారీ చేయడాన్ని జ్ఞాపకం చేసుకున్నాడు మరియు యోబు ప్రాణాన్ని ముట్టవద్దని మరోసారి సాతానుకు ఆజ్ఞాపించాడు. దేవుని అధికారాన్ని సాతాను అతిక్రమించడానికి ఎన్నడూ సాహసించలేదు, అంతేకాకుండా, ఎల్లప్పుడూ దేవుని ఆదేశాలను మరియు నిర్దిష్టమైన ఆజ్ఞలను జాగ్రత్తగా వింటూ, పాటించింది, వాటిని ధిక్కరించే ధైర్యం ఎన్నడూ చేయదు మరియు దేవుని ఆదేశాలను తనకు నచ్చినట్టుగా మార్చే సాహసం కూడా చేయదు. దేవుడు సాతానుకు అలాంటి పరిమితులు నిర్ధేశించాడు, కాబట్టి సాతాను ఈ పరిమితులను దాటడానికి ఎప్పుడూ సాహసించలేదు. ఇది దేవుని అధికారం యొక్క శక్తి కాదా? ఇది దేవుని అధికారానికి నిదర్శనం కాదా? దేవునిపట్ల ఎలా ప్రవర్తించాలో మరియు దేవుణ్ణి ఎలా చూడాలో మానవజాతికంటే సాతానుకు చాలా స్పష్టమైన అవగాహన ఉంది, కాబట్టి, ఆధ్యాత్మిక ప్రపంచంలో, దేవుని స్థాయిని మరియు అధికారాన్ని సాతాను చాలా స్పష్టంగా చూశాడు మరియు దేవుని అధికారం యొక్క శక్తి మరియు ఆయన అధికారాన్ని అమలు చేయడం వెనుక ఉన్న సూత్రాల గురించి లోతైన అవగాహన కలిగి ఉన్నాడు. అది వాటిని ఎంతమాత్రం విస్మరించే ధైర్యం చేయదు, లేదా వాటిని ఏ విధంగానైనా ఉల్లంఘించే ధైర్యం చేయదు, లేదా దేవుని అధికారాన్ని అతిక్రమించే పనిని చేయదు మరియు దేవుని ఉగ్రతను ఏ విధంగానూ సవాలు చేయడానికి సాహసించదు. అది చెడ్డ స్వభావముతోను మరియు దురహంకార స్వభావంతోను ఉన్నప్పటికీ, దేవుడు దాని కోసం నిర్దేశించిన సరిహద్దులను మరియు పరిమితులను దాటడానికి సాతాను ఎన్నడూ సాహసించలేదు. లక్షలాది సంవత్సరాలుగా అది ఈ సరిహద్దులకు ఖచ్చితంగా కట్టుబడి ఉంది, దేవుడు ఇచ్చిన ప్రతి ఆజ్ఞకు మరియు ప్రతి ఆదేశానికి కట్టుబడి ఉంది మరియు గీత దాటడానికి ఎప్పుడూ సాహసించలేదు. ఇది దుర్మార్గమైనది అయినప్పటికీ, చెడిపోయిన మానవజాతి కంటే సాతాను చాలా తెలివైనది; దానికి సృష్టికర్త యొక్క గుర్తింపు తెలుసు మరియు దానికి నియమించబడిన సరిహద్దులు తెలుసు. దేవుని అధికారం మరియు శక్తి అనేవి సాతాను అతిక్రమించలేని పరలోక శాసనాలు అని, దేవుని యొక్క ప్రత్యేకత మరియు అధికారం కారణంగానే సమస్త విషయాలు ఒక క్రమ పద్ధతిలో మారతాయి మరియు వ్యాప్తి చెందుతాయి అని, దేవుడు ఏర్పరచిన మార్గంలో మానవజాతి బ్రతికి విస్తరిస్తుంది అని, ఏ వ్యక్తి లేదా ఏ వస్తువు కూడా ఈ క్రమాన్ని భంగపరచలేదు అని, ఏ వ్యక్తికి లేదా ఏ వస్తువుకు ఈ నియమాన్ని మార్చగల సామర్థ్యం లేదు అని సాతాను యొక్క “విధేయత” చర్యల ద్వారా చూడవచ్చు. ఎందుకంటే అవన్నీ సృష్టికర్త చేతుల నుండే వస్తాయి మరియు సృష్టికర్త యొక్క క్రమం మరియు అధికారాల నుండే కలుగుతాయి.

సృష్టికర్త యొక్క గుర్తింపు ఉన్న దేవుడు మాత్రమే ప్రత్యేకమైన అధికారాన్ని కలిగి ఉంటాడు

సాతానుకు ఉన్న ప్రత్యేక గుర్తింపు కారణంగా అనేక మంది ప్రజలు వివిధ అంశాలలో దాని వ్యక్తీకరణల మీద విపరీతమైన ఆసక్తిని ప్రదర్శిస్తూ ఉంటారు. సాతాను అద్భుతాలను చేయగలడు మరియు మానవాళికి అసాధ్యమైన పనులను చేయగలడు కాబట్టి, దేవునిలాగే సాతాను కూడా అధికారం కలిగి ఉన్నాడని నమ్మే చాలా మంది మూర్ఖులు కూడా ఉన్నారు. ఆ విధంగా, దేవుణ్ణి ఆరాధించడంతోపాటు, మానవజాతి తన హృదయంలో సాతానుకు కూడా ఒక స్థానాన్ని కేటాయించింది మరియు సాతానును కూడా దేవునిగా ఆరాధిస్తుంది. ఇటువంటి ప్రజలు దయనీయమైన మరియు అసహ్యకరమైన పరిస్థితిలో ఉన్నారు. వారు తమ అజ్ఞానం కారణంగా దయనీయమైన పరిస్థితిలో ఉన్నారు మరియు వారు తమ మతభ్రష్టత్వం మరియు స్వాభావిక చెడు స్వభావం కారణంగా అసహ్యకరమైన పరిస్థితిలో ఉన్నారు. ఇటువంటి సమయంలో, అధికారం అంటే ఏమిటి, అది దేనిని సూచిస్తుంది మరియు అది దేనికి ప్రాతినిధ్యం వహిస్తుందో మీకు తెలియజేయడం అవసరమని నేను భావిస్తున్నాను. విస్తృత స్థాయిలో చెప్పాలంటే, దేవుడే అధికారమైయున్నాడు, ఆయన అధికారం అనేది దేవుని యొక్క సర్వాధికారమును మరియు గుణగణాలను సూచిస్తుంది మరియు దేవుని యొక్క అధికారం దేవుని స్థాయి మరియు గుర్తింపును సూచిస్తుంది. ఇందు మూలముగా, సాతాను తానే దేవుడని చెప్పడానికి సాహసిస్తుందా? సాతాను సమస్తాన్ని సృష్టించానని, సమస్త విషయాలపై సార్వభౌమాధికారాన్ని కలిగి ఉన్నానని చెప్పడానికి ధైర్యం చేస్తుందా? వాస్తవానికి, చేయలేదు! దానికి సమస్తమును సృష్టించే సామర్థ్యం లేదు; ఈ రోజు వరకు, దేవునిచే సృష్టించబడిన దేనినీ అది చేయలేదు మరియు జీవం ఉన్న దేనినీ సృష్టించలేదు. ఎందుకంటే దానికి దేవుని అధికారం లేదు, అది దేవుని స్థాయి మరియు గుర్తింపును ఎప్పటికీ కలిగి ఉండదు మరియు ఇది దాని గుణగణాలను బట్టి నిర్ణయించబడింది. దేవునికి ఉన్నంత శక్తి దానికి ఉందా? వాస్తవానికి, దానికి లేదు! సాతాను యొక్క చర్యలను మరియు సాతాను ప్రదర్శించిన అద్భుతాలను మనం ఏమని పిలుస్తాము? దీనిని శక్తి అని పిలవవచ్చా? దీనిని అధికారం అని పిలవవచ్చా? అస్సలు కానే కాదు! సాతాను దుర్మార్గతను కనబరుస్తుంది మరియు దేవుని పనిలోని ప్రతి అంశాన్ని భంగపరుస్తుంది, బలహీనపరుస్తుంది మరియు అంతరాయం కలిగిస్తుంది. గత కొన్ని వేల సంవత్సరాలుగా, మానవాళిని భ్రష్టు పట్టిస్తూ, దుర్వినియోగపరచడంతోపాటు, దేవుణ్ణి తిరస్కరించేలా మనిషిని ప్రలోభపరుస్తూ మరియు మోసం చేస్తూ, చివరకు మనిషిని గాఢాంధకారపు లోయ వైపుకు నడిపిస్తుంది, సాతాను మానవుని స్మరణకు, ప్రశంసలకు లేదా గౌరవానికి అర్హమైనదేదైనా చేసిందా? సాతాను అధికారాన్ని మరియు శక్తిని కలిగి ఉంటే, మానవజాతి దాని ద్వారా భ్రష్టుపట్టి ఉండేదా? సాతాను అధికారాన్ని మరియు శక్తిని కలిగి ఉన్నట్లయితే, మానవజాతికి దానివలన హాని కలిగి ఉండేదా? సాతాను శక్తిని మరియు అధికారాన్ని కలిగి ఉంటే, మానవాళియంత దేవుణ్ణి విడిచిపెట్టి, మరణం వైపుకు తిరిగేవారా? సాతానుకు అధికారం లేదు, లేదా శక్తి లేదు కాబట్టే, అది చేసేవాటి గుణగణాలను గురించి మనం ఏమి తేల్చాలి? సాతాను చేసేదంతా కేవలం వంచన అని నిర్వచించే వారు ఉన్నారు, అయినప్పటికీ అలాంటి నిర్వచనం అంత సముచితం కాదని నేను నమ్ముతున్నాను. చెడిపోయిన మానవజాతి యొక్క దుర్మార్గపు క్రియలు కేవలం వంచనా? యోబును దుర్వినియోగపరచిన సాతాను యొక్క దుష్ట శక్తి, మరియు అతనిని దుర్వినియోగపరచి, మ్రింగివేయాలనే దాని తీవ్రమైన కోరిక, కేవలం వంచనతో సాధ్యపడదు. వెనక్కి తిరిగి చూసుకుంటే, ఒక్క క్షణంలో, కొండలు మరియు పర్వతాలలో చెదిరి ఉన్న యోబు యొక్క పశు సమూహాలు మరియు మందలు ఒక క్షణంలో చనిపోయాయి; ఒక్క క్షణంలో యోబు యొక్క గొప్ప ఐశ్వర్యం గతించిపోయింది. అది కేవలం వంచనతో సాధ్యమా? సాతాను చేసే ప్రతిదాని యొక్క స్వభావం బలహీనపరచడం, అంతరాయం కలిగించడం, నాశనం చేయడం, హాని చేయడం, చెడు, దురుద్దేశం మరియు చీకటివంటి ప్రతికూల పదాలకు అనుగుణంగా ఉంటుంది మరియు జరిగిన అన్యాయం మరియు దుర్మార్గత అంతా సాతాను చర్యలతో అవినాభావ సంబంధాన్ని కలిగి ఉంటుంది మరియు అది సాతాను యొక్క చెడు స్వభావం నుండి విడదీయరానిది. సాతాను ఎంత “శక్తిమంతంగా” ఉన్నప్పటికీ, అది ఎంత సాహసోపేతం మరియు ప్రతిష్టాత్మకం అయినప్పటికీ, నష్టం కలిగించే దాని సామర్థ్యం ఎంత గొప్పదైనా, మనిషిని భ్రష్టు పట్టించే మరియు ప్రలోభపరించే దాని పద్ధతులు ఎంత విస్తృతంగా ఉన్నా, మనిషిని భయపెట్టే దాని తంత్రాలు మరియు పన్నాగాలు ఎంత తెలివిగా ఉన్నా, దాని రూపం ఎంతగా మారుతున్నప్పటికీ, అది ఏనాడూ ఒక్క జీవిని కూడా సృష్టించలేకపోయింది, సమస్తము యొక్క ఉనికి కోసం అది చట్టాలను లేదా నియమాలను ఏర్పరచలేకపోయింది, జీవము కలిగిన మరియు జీవములేని దేనినీ అది ఎన్నడూ పాలించడం మరియు నియంత్రించడం చేయలేకపోయింది. దాని నుండి విశ్వంలో గాని మరియు ఆకాశము లోపల గాని పుట్టినట్లుగా, లేదా దాని కారణంగా ఉనికిలోనికి ఒక్క వ్యక్తి వచ్చినట్లుగా, లేదా వస్తువు వచ్చినట్లుగా లేదు; ఒక వ్యక్తి గాని లేదా వస్తువు గాని దాని ద్వారా పాలించబడలేదు లేదా దానిచే నియంత్రించబడలేదు. దీనికి భిన్నంగా, అది దేవుని ఆధీనంలో జీవించడమే కాకుండా, దేవుని ఆదేశాలు మరియు ఆజ్ఞలన్నింటికీ కట్టుబడి ఉంటుంది. దేవుడు సృష్టించిన మానవజాతిని కాదు గదా, దేవుని అనుమతి లేకుండా, భూమిపైనున్న నీటి బొట్టును లేదా ఇసుక రేణువును కూడా సాతాను ముట్టలేదు; దేవుని అనుమతి లేకుండా, సాతాను భూమిపైనున్న చీమలను సైతం కదిలించలేదు. దేవుని దృష్టిలో సాతానుకున్న స్థితి ఎలాంటిదంటే అది అడవి పువ్వులు కంటే, ఆకాశ పక్షుల కంటే, సముద్రంలోని చేపల కంటే మరియు భూమిపై ఉన్న పురుగుల కంటే హీనమైనది. అన్నింటిలో దాని పాత్ర అన్నింటికి సేవ చేయడం మరియు మానవజాతి కోసం పని చేయడం మరియు దేవుని పని మరియు ఆయన కార్య నిర్వహక ప్రణాళిక కొరకు మరియు ఆయన నిర్వర్తించే కార్యము కొరకు సేవ చేయడం. దాని స్వభావం ఎంత హానికరమైనది మరియు దాని గుణగణాలు ఎంత చెడ్డవైనప్పటికీ, అది చేయగల ఏకైక పని తన బాధ్యతకు విధిగా కట్టుబడి ఉండడం: దేవునికి సేవ చేయడం మరియు దేవునితో విభేదించడం. సాతాను యొక్క స్వభావం మరియు స్థాయి అలాంటిది. దాని గుణగణాలు జీవముతో సంబంధం లేనివి, శక్తితో సంబంధం లేనివి, అధికారంతో సంబంధం లేనివి; అది కేవలం దేవుని చేతిలో ఆటవస్తువు, దేవునికి సేవ చేసే యంత్రం మాత్రమే!

సాతాను యొక్క నిజమైన స్వరూపాన్ని అర్థం చేసుకున్న తరువాత కూడా, చాలా మందికి అధికారం అంటే ఏమిటో ఇప్పటికీ అర్థం కాలేదు, కాబట్టి నేను నీకు చెబుతాను! అధికారాన్ని దేవుని శక్తిగా వివరించవచ్చు. మొదటిగా, అధికారం మరియు శక్తి రెండు కూడా సానుకూల అంశాలని ఖచ్చితంగా చెప్పవచ్చు. వాటికి ప్రతికూలమైన దేనితోనూ సంబంధం లేదు మరియు సృష్టించబడిన లేదా సృష్టింబడని వాటితో సంబంధం లేదు. దేవుని శక్తి అనేది జీవమును, జీవ సత్వమును కలిగి ఉన్న దేనినైనా సృష్టించగలదు మరియు ఇది దేవుని జీవం ద్వారా నిర్ణయించబడుతుంది. దేవుడు జీవమైయున్నాడు, కాబట్టి ఆయన సమస్త జీవులకు ఆధారమైయున్నాడు. అంతేగాకుండా, దేవుని ప్రతి మాటకు, అంటే దేవుని నోటి నుండి వెలువడిన ప్రతి మాటకు సమస్త జీవులు లోబడే విధంగా దేవుని అధికారము చేయగలదు మరియు దేవుని ఆజ్ఞ ప్రకారం జీవించి, అభివృద్ధి చెందేలా చేయగలదు, ఆ తర్వాత దేవుడు అన్ని జీవులను పరిపాలిస్తాడు మరియు ఆదేశిస్తాడు, ఇక అక్కడ ఎప్పటికీ క్రమము నుండి తొలగిపోవడం అనేది ఉండదు. ఎటువంటి వ్యక్తికి, లేదా ఎటువంటి వస్తువుకు ఈ అంశాలు లేవు; కేవలం సృష్టికర్త మాత్రమే అటువంటి శక్తిని కలిగి ఉన్నాడు, కాబట్టి దీనినే అధికారం అంటారు. ఇది సృష్టికర్త యొక్క ప్రత్యేకతయైయున్నది. అలాగే, ఇది “అధికారం” అనే పదంతోను, లేదా ఈ అధికారం యొక్క గుణగణాలతోను సంబంధం లేకుండా, ప్రతి ఒక్కటి సృష్టికర్తతో మాత్రమే కలసి ఉంది, ఎందుకంటే ఇది సృష్టికర్త యొక్క ప్రత్యేక గుర్తింపుకు మరియు ఆయన గుణగణాలకు గుర్తుగా ఉంది మరియు ఇది సృష్టికర్త యొక్క గుర్తింపును మరియు స్థాయిని సూచిస్తుంది; సృష్టికర్త తప్ప, ఏ వ్యక్తికి లేదా వస్తువుకు “అధికారం” అనే పదం వర్తించదు. ఇది సృష్టికర్త యొక్క ప్రత్యేక అధికారాన్ని గూర్చిన అర్థ వివరణయైయున్నది.

సాతాను యోబును వశం చేసుకోవాలనే దృక్పధంతో చూసినప్పటికీ, దేవుని అనుమతి లేకుండా అది యోబు శరీరంపై ఒక్క వెంట్రుకను కూడా తాకడానికి సాహసించలేదు. సాతాను స్వతహాగా చెడ్డది మరియు క్రూరమైనది అయినప్పటికీ, దేవుడు దానికి తన ఆజ్ఞను జారీ చేసిన తర్వాత, దేవుని ఆజ్ఞకు కట్టుబడి ఉండటం తప్ప దానికి వేరే మార్గం లేదు. ఈ విధంగా, యోబు దగ్గరకు వచ్చినప్పుడు సాతాను గొర్రెల మధ్య తోడేలువలె ఉన్మాదంగా ఉన్నప్పటికీ, దేవుడు దానికి నిర్దేశించిన పరిమితులను మరచిపోయే ధైర్యం చేయలేదు, దేవుని ఆదేశాలను ఉల్లంఘించే సాహసం చేయలేదు మరియు అది చేసిన దానంతటిలో, దేవుని మాటల సూత్రాలు మరియు పరిమితుల నుండి వైదొలగడానికి సాతాను ధైర్యం చేయలేదు, ఇది వాస్తవం కాదా? దీనిని బట్టి సాతాను యెహోవా దేవుని మాటల్లో దేనినీ ఉల్లంఘించే ధైర్యం చేయదని చూడవచ్చు. దేవుని నోటి నుండి వచ్చిన ప్రతి మాట సాతానుకు ఒక ఆజ్ఞయు మరియు పరలోకపు శాసనమైయున్నది, దేవుని అధికారం యొక్క వ్యక్తీకరణయైయున్నది, ఎందుకంటే దేవుని ప్రతి మాట వెనుక దేవుని ఆజ్ఞలను ఉల్లంఘించినవారికి మరియు పరలోకపు చట్టాలకు లోబడనివారికి మరియు వాటిని వ్యతిరేకించేవారికి దేవుని శిక్షను సూచిస్తుంది. సాతాను దేవుని ఆజ్ఞలను ఉల్లంఘిస్తే, అప్పుడు దేవుని అధికారాన్ని అతిక్రమించడం మరియు పరలోక చట్టాలను వ్యతిరేకించడంవలన కలిగే పర్యవసానాలను ఎదుర్కోక తప్పదని దానికి బాగా తెలుసు. అసలు ఆ పర్యవసానాలు ఏమిటి? అవి దేవుడిచ్చిన శిక్ష అని ప్రత్యేకంగా చెప్పనవసరం లేదు. యోబుపట్ల సాతాను చర్యలు మానవుని అవినీతికి సంబంధించి చిన్న ఉదాహరణ మాత్రమే మరియు సాతాను ఈ చర్యలకు పాల్పడుతున్నప్పుడు, దేవుడు నిర్దేశించిన పరిమితులు మరియు ఆయన సాతానుకు ఇచ్చిన ఆదేశాలు కేవలం అది చేసే ప్రతిదాని వెనుక ఉన్న ఉద్దేశాలకు చిన్న ఉదాహరణ మాత్రమే. దానికి తోడు, ఈ విషయంలో సాతాను పాత్ర మరియు సాతాను స్థాయి దేవుని కార్యనిర్వహణా కార్యములో దాని పాత్ర మరియు స్థాయి యొక్క సూక్ష్మ సన్నివేశము మాత్రమే మరియు యోబును శోధించే విషయంలో సాతాను పూర్తిగా దేవుడు చెప్పినట్లు చేయడం అనేది సాతాను దేవుని కార్యనిర్వహణ కార్యములో దేవునికి ఏ విధమైన వ్యతిరేకతను కొంచెమైనా ప్రదర్శించడానికి ధైర్యం చేయలేదు అనేదానికి ఇది సూక్ష్మ సన్నివేశము మాత్రమే. ఈ సూక్ష్మ సన్నివేశాలు మీకు ఎటువంటి హెచ్చరికను ఇస్తున్నాయి? సాతానుతో సహా, సమస్త విషయాలలో, సృష్టికర్త నిర్దేశించిన పరలోకపు చట్టాలను మరియు శాసనాలను అతిక్రమించగల వ్యక్తి లేదా విషయం ఏదీ లేదు మరియు ఈ పరలోకపు చట్టాలు మరియు శాసనాలను ఉల్లంఘించే ధైర్యం చేసే వ్యక్తి లేదా విషయం ఏదీ లేదు, వాటికి అవిధేయత చూపే వారిపై సృష్టికర్త విధించే శిక్షను మార్చగల లేదా తప్పించుకోగల వ్యక్తి లేదా విషయం ఏదీ లేదు. కేవలం సృష్టికర్త మాత్రమే పరలోకపు చట్టాలను మరియు శాసనాలను ఏర్పరచగలడు, కేవలం సృష్టికర్తకు మాత్రమే వాటిని అమలులోకి తెచ్చే శక్తి ఉంది మరియు సృష్టికర్త యొక్క శక్తిని ఏ వ్యక్తి గాని, లేదా ఎటువంటి విషయం గాని అతిక్రమించలేదు. ఇది సృష్టికర్త యొక్క ప్రత్యేక అధికామైయున్నది మరియు ఈ అధికారం సమస్త విషయాలలో అత్యున్నతమైనది, కాబట్టి, “దేవుడు గొప్పవాడు మరియు సాతానుది రెండవ స్థానం” అని చెప్పడం అసాధ్యం. ప్రత్యేక అధికారం కలిగి ఉన్న సృష్టికర్త తప్ప, మరొక దేవుడు లేడు!

మీకు ఇప్పుడు దేవుని అధికారం గురించి కొత్త అవగాహన ఏర్పడిందా? మొదటిగా, ఇప్పుడే చెప్పబడిన దేవుని అధికారానికి, మరియు మనిషి శక్తికి మధ్య వ్యత్యాసం ఉందా? వ్యత్యాసం ఏమిటి? రెండిటికీ పోలిక లేదని కొందరు చెప్తారు. అది నిజం! ఈ రెండింటి మధ్య పోలిక లేదని ప్రజలు చెప్పినప్పటికీ, మనిషి యొక్క ఆలోచనలు మరియు ఉద్దేశాలలో, మనిషి యొక్క శక్తి తరచుగా అధికారం విషయంలో గందరగోళానికి గురవుతుంది మరియు రెండింటినీ తరచుగా పక్కపక్కనే పోల్చడం జరుగుతుంది. ఇక్కడ ఏం జరుగుతోంది? ప్రజలు అనాలోచితంగా ఒకదానిని మరొకదానితో భర్తీ చేసే పొరపాటు చేయడం లేదా? రెండూ సంబంధం లేనివి మరియు వాటి మధ్య ఎటువంటి పోలిక లేదు, అయినప్పటికీ ప్రజలు ఇప్పటికీ అర్ధం చేసుకోలేకపోతున్నారు. దీన్ని ఎలా పరిష్కరించాలి? నీవు నిజంగా ఒక పరిష్కారాన్ని కనుగొనాలనుకుంటే, దేవుని యొక్క ప్రత్యేక అధికారాన్ని తెలుసుకొని అర్థం చేసుకోవడమే ఏకైక మార్గం. సృష్టికర్త యొక్క అధికారాన్ని తెలుసుకొని అర్థం చేసుకున్న తర్వాత నీవు ఒకే సమయంలో మనిషి యొక్క శక్తిని మరియు దేవుని అధికారాన్ని ప్రస్తావించవు.

మనిషి యొక్క శక్తి దేనిని సూచిస్తుంది? క్లుప్తంగా చెప్పాలంటే, ఇది మనిషి యొక్క అవినీతి స్వభావమును, కోరికలను మరియు ఆశయాలను అత్యధిక స్థాయిలో విస్తరించడానికి, లేదా నెరవేర్చుకోవడానికి వీలు కల్పించే సామర్థ్యం అని, లేదా నైపుణ్యం అని చెప్పవచ్చు. ఇది అధికారంగా పరిగణించబడుతుందా? మనిషి యొక్క ఆశయాలు మరియు కోరికలు ఎంత పెద్దవైనప్పటికి, లేదా లాభదాయకమైప్పటికీ, ఆ వ్యక్తి అధికారం కలిగి ఉన్నాడని చెప్పలేము; మహా అయితే, ఈ ప్రచారం మరియు విజయం కేవలం మనుషుల మధ్యలో సాతాను యొక్క తెలివితక్కువ తనానికి నిదర్శనం; దేవుడు అవ్వాలనే తన ఆశయాన్ని నెరవేర్చుకోవడానికి సాతాను తన స్వంత పూర్వీకుడిలా వ్యవహరించే ఒక హాస్యాస్పదమైన పరిస్థితి.

నీవు ఇప్పుడు దేవుని అధికారాన్ని అసలు ఎలా చూస్తున్నావు? ఇప్పుడు ఈ మాటల గురించి సహవాసం చేశాం, నీవు దేవుని అధికారం గురించి ఒక కొత్త అవగాహన కలిగి ఉండాలి. కాబట్టి నేను మిమ్మల్ని అడుగుతున్నాను: దేవుని అధికారం దేనిని సూచిస్తుంది? అది దేవుని గుర్తింపును సూచిస్తుందా? అది దేవుని శక్తిని సూచిస్తుందా? అది దేవుని ప్రత్యేక స్థాయిని సూచిస్తుందా? వీటన్నిటిలో, నీవు దేనిలో దేవుని అధికారాన్ని చూశావు? నీవు దానిని ఎలా చూశావు? మనిషి అనుభవించే నాలుగు కాలాల పరంగా, వసంతకాలం, వేసవికాలం, శరదృతువు మరియు శీతాకాలం మధ్యన పరస్పర మార్పు యొక్క నియమాన్ని ఎవరైనా మార్చగలరా? వసంతకాలంలో, చెట్లు మొగ్గతొడుగుతాయి మరియు పుష్పిస్తాయి; వేసవిలో అవి ఆకులతో నిండి ఉంటాయి; శరదృతువులో అవి పండ్లు కాస్తాయి మరియు శీతాకాలంలో ఆకులు రాలుతాయి. ఎవరైనా ఈ నియమాన్ని మార్చగలరా? ఇది దేవుని అధికారంలోని ఒక కోణాన్ని ప్రతిబింబిస్తుందా? దేవుడు “వెలుగు కమ్మని పలుకగా” వెలుగు కలిగెను. ఈ వెలుగు ఇప్పటికీ ఉనికిలో ఉందా? ఇది దేనిని బట్టి ఉనికిలో ఉంది? ఇది దేవుని మాటలను బట్టి, సహజంగానే, దేవుని అధికారాన్ని బట్టి ఉంది. దేవుడు సృష్టించిన గాలి ఇప్పటికీ ఉనికిలో ఉందా? మనిషి పీల్చే గాలి దేవుడి నుండి వస్తుందా? దేవుని నుండి వచ్చే వాటిని ఎవరైనా తీసివేయగలరా? వాటి స్వభావాన్ని మరియు పనితీరును ఎవరైనా మార్చగలరా? దేవుడు కేటాయించిన రాత్రిని మరియు పగలును, అలాగే దేవుడు ఆదేశించిన రాత్రి మరియు పగలు యొక్క నియమాన్ని ఎవరైనా విడదీయగలరా? అలాంటి గొప్ప పనిని సాతాను చేయగలదా? నీవు రాత్రి నిద్రపోకపోయినా, రాత్రిని పగలుగా పరిగణించినా, అది రాత్రివేళే; నీవు నీ దినచర్యను మార్చుకోవచ్చు, కానీ నీవు రాత్రి మరియు పగలుల మార్పు యొక్క నియమాన్ని మార్చలేవు, ఈ వాస్తవాన్ని ఏ వ్యక్తీ మార్చలేరు, అవునా కాదా? ఎద్దు భూమిని దున్నే విధంగా సింహము భూమిని దున్నునట్లు ఎవరైనా చేయగలరా? ఏనుగును గాడిదగా మార్చగల సమర్థుడు ఎవరైనా ఉన్నారా? ఎవరైనా కోడిని డేగలా గాలిలో ఎగురవేయగలరా? తోడేలును గొర్రెల్లాగా గడ్డి తినేలా చేయగలరా? (ఎవరూ చేయలేరు). నీటిలో ఉన్న చేపలను ఆరిన నేల మీద జీవించేలా చేయగలరా? మనుషులు అలా చేయలేరు. ఎందుకు? ఎందుకంటే దేవుడు చేపలను నీటిలో జీవించమని ఆదేశించాడు కాబట్టి అవి నీటిలో జీవిస్తాయి. నేల మీద అవి మనుగడ సాగించలేవు మరియు అవి చనిపోతాయి; అవి దేవుని ఆదేశపు పరిమితులను అతిక్రమించలేవు. అన్ని విషయాలకు వాటి ఉనికికి సంబంధించిన ఒక నియమం మరియు పరిమితి ఉన్నాయి మరియు వాటిలో ప్రతిదానికి స్వంత సహజ గుణాలు ఉన్నాయి. ఇవి సృష్టికర్తచే నిర్దేశించబడినవి మరియు ఏ మనిషీ వాటిని మార్చలేడు మరియు అధిగమించలేడు. ఉదాహరణకు, సింహం ఎల్లప్పుడూ అడవిలో నివసిస్తుంది, మానవ సమాజాలకు దూరంగా ఉంటుంది మరియు మనిషితో కలిసి జీవించే మరియు మనిషి కోసం పనిచేసే ఎద్దవలె ఎప్పుడూ విధేయతతో మరియు విశ్వాసపాత్రంగా ఉండదు. ఏనుగులు మరియు గాడిదలు రెండూ జంతువులే మరియు రెండూ నాలుగు కాళ్ళు కలిగి ఉన్నాయి మరియు గాలిని పీల్చుకునే జీవులు అయినప్పటికీ, అవి వేర్వేరు జాతులు, ఎందుకంటే వాటిని దేవుడు వివిధ రకాలుగా విభజించారు, ప్రతి దానికి వాటి స్వంత సహజ సిద్ధమైన గుణగణాలు ఉన్నాయి మరియు అవి ఎప్పటికీ పరస్పరం మార్చుకోలేవు. డేగవలె కోడికి కూడా రెండు కాళ్ళు మరియు రెక్కలు ఉన్నప్పటికీ, అది ఎప్పటికీ గాలిలో ఎగరదు; మహా అయితే అది చెట్టు మీదకు మాత్రమే ఎగరగలుగుతుంది, ఇది దాని సహజ గుణమునుబట్టి నిర్ణయించబడుతుంది. ఇదంతా దేవుని అధికార ఆజ్ఞలవల్లనే అని వేరే చెప్పనవసరం లేదు.

నేటి మానవజాతి అభివృద్ధిలో, మానవాళి యొక్క విజ్ఞాన శాస్త్రము బాగా అభివృద్ధి చెందుతుందని చెప్పవచ్చు మరియు మనిషి యొక్క శాస్త్రీయ అన్వేషణకు సంబంధించిన విజయాలు అద్భుతమైనవని వర్ణించవచ్చు. మనిషి సామర్థ్యం అంతకంతకూ పెరుగుతోందని చెప్పాలి, అయితే మానవజాతి సాధించలేని ఒక శాస్త్రీయ పురోగతి ఉంది: మానవజాతి విమానాలను, విమాన వాహక నౌకలను మరియు అణు బాంబులను తయారు చేసింది, మానవజాతి అంతరిక్షంలోకి వెళ్ళింది, చంద్రునిపై నడిచింది, అంతర్జాలమును లేక ఇంటర్నెట్ను కనిపెట్టింది, ఉన్నత సాంకేతిక జీవన శైలిని లేక హైటెక్ జీవనశైలిని అలవర్చుకుయింది, అయినప్పటికీ మానవజాతి జీవించే జీవులను, శ్వాస పీల్చుకునేవాటిని సృష్టించలేకపోయింది. ప్రతి జీవి యొక్క సహజ గుణాలు మరియు అవి జీవించే నియమాలు మరియు ప్రతి రకమైన జీవి యొక్క జీవ మరణముల చక్రం అనే ఈ విషయాలన్నీ మానవజాతి యొక్క శాస్త్రీయ శక్తికి మించినవి మరియు ఇవన్నీ శాస్త్రీయ జ్ఞానము ద్వారా నియంత్రించబడవు. ఈ సమయంలో, మనిషి యొక్క శాస్త్రీయత ఎంత గొప్ప ఔన్నత్యాన్ని సాధించినప్పటికీ, అది సృష్టికర్త యొక్క ఆలోచనలలో ఏ ఒక్కదానికి సాటిరాదు మరియు సృష్టికర్త యొక్క సృష్టిని మరియు ఆయన అధికార శక్తి యొక్క అద్భుతాన్ని గుర్తించలేకపోతోందని చెప్పాలి. భూమిపై చాలా సముద్రాలు ఉన్నాయి, అయినప్పటికీ అవి ఎన్నడూ తమ పరిమితులను అతిక్రమించలేదు మరియు ఇష్టానుసారంగా భూమి మీదకు రాలేదు, ఎందుకంటే దేవుడు వాటిలో ప్రతిదానికి సరిహద్దులను నిర్దేశించాడు; ఆయన వాటికి ఆజ్ఞాపించిన చోటనే అవి ఉన్నాయి మరియు దేవుని అనుమతి లేకుండా అవి స్వేచ్ఛగా తిరగలేవు. దేవుని అనుమతి లేకుండా, అవి ఒకదానినొకటి అతిక్రమించకపోవచ్చు మరియు దేవుడు చెప్పినప్పుడు మాత్రమే కదలగలవు మరియు అవి ఎక్కడికి వెళ్లి ఉండాలనేది దేవుని అధికారం ద్వారా నిర్ణయించబడుతుంది.

సూటిగా చెప్పాలంటే, “దేవుని అధికారం” అంటే అది దేవునికి సంబంధించిన విషయం. ఒక పనిని ఎలా చేయాలో నిర్ణయించే హక్కు దేవునికి ఉంది మరియు అది ఆయన కోరుకున్న విధంగా జరుగుతుంది. సమస్త విషయాలకు సంబంధించిన నియమం దేవుని చేతుల్లో ఉంది, అది మనిషి చేతుల్లో లేదు; మనిషి దానిని సవరించలేడు. అది మనిషి యొక్క సంకల్పాన్నిబట్టి మారదు గాని దేవుని ఆలోచనలు, దేవుని జ్ఞానం మరియు దేవుని ఆదేశాలను బట్టి మారుతుంది; ఇది ఏ మనిషి కాదనలేని వాస్తవం. ఆకాశం మరియు భూమి మరియు సృష్టించబడిన సమస్త సృష్టి, విశ్వం, నక్షత్రాలతో కూడిన ఆకాశం, సంవత్సరంలోని నాలుగు రుతువులు, మనిషికి కనిపించేవన్నీ మరియు కనిపించనివన్నీ దేవుని అధికారంలో, దేవుని ఆదేశాల ప్రకారం, దేవుని ఆజ్ఞలకు అనుగుణంగా మరియు సృష్టి ఆరంభంలోని నియమాల ప్రకారం కొంచమైనా లోపం లేకుండా పని చేస్తుంటాయి, మారుతూ ఉంటాయి మరియు ఉనికిలో ఉంటాయి. ఒక్క వ్యక్తి లేదా ఒక వస్తువు కూడా వాటి నియమాలను మార్చలేవు, లేదా అవి పని చేసే స్వాభావిక పద్ధతిని మార్చలేవు; అవి దేవుని అధికారము వలన ఉనికిలోకి వచ్చాయి మరియు దేవుని అధికారమువలన గతించిపోతాయి. ఇదీ దేవునికి ఉన్నటువంటి అధికారము. ఇప్పుడు ఇంత చెప్పబడిన తరువాత, దేవుని అధికారము అనేది దేవుని యొక్క గుర్తింపుకు మరియు ఆయన స్థాయికి చిహ్నంగా ఉందని నీవు భావించగలుగుతున్నావా? దేవుని అధికారాన్ని ఏదైనా సృష్టించబడిన లేదా సృష్టించబడని జీవి కలిగి ఉండగలదా? ఇది ఏ వ్యక్తి ద్వారానైనా, ఎటువంటి విషయం ద్వారానైనా లేదా ఎటువంటి వస్తువు ద్వారానైనా అనుకరించబడుతుందా, ప్రతిరూపంగా మార్చబడుతుందా లేదా బదిలీ చేయబడుతుందా?

సృష్టికర్త యొక్క గుర్తింపు ప్రత్యేకమైనది మరియు మీరు బహుదేవతారాధన అనే ఆలోచనకు కట్టుబడి ఉండకూడదు.

సాతాను యొక్క నైపుణ్యాలు మరియు సామర్థ్యాలు మనిషి కంటే గొప్పవి అయినప్పటికీ, మనిషి చేయలేని పనులను అది చేయగలిగినప్పటికీ, మీరు సాతాను చేసే పనులను చూసి మీరు అసూయపడినా, లేదా మీరు కూడా అలా చేయాలని ఆశించినా, మీరు ఈ విషయాలను ద్వేషించినా, లేదా అసహ్యించుకున్నా, మీరు వాటిని చూసినా, లేదా చూడకపోయినా, సాతాను ఎంత సాధించినప్పటికీ, ఎంతమందిని తనను ఆరాధించేలా మరియు ప్రతిష్ఠించేలా మోసం చేసినప్పటికీ, నీవు దానిని ఎలా నిర్వచించినప్పటికీ, నీవు దానికి దేవుని అధికారము గాని మరియు శక్తి గాని ఉందని చెప్పలేవు. దేవుడు దేవుడైయున్నాడని, దేవుడు ఒక్కడే అని నీవు తెలుసుకోవాలి, అంతేగాక, కేవలం దేవునికి మాత్రమే అధికారం ఉందని, సమస్తాన్ని నియంత్రించే శక్తి మరియు పరిపాలించే శక్తి దేవునికి మాత్రమే ఉందని నీవు తెలుసుకోవాలి. సాతానుకు ప్రజలను మోసగించే సామర్థ్యం ఉంది కాబట్టి అది దేవునివలె నటించగలదు కాబట్టి, దేవుడు సూచక క్రియలను మరియు అద్భుతాలను చేసినట్లుగా అది కూడా అనుకరించగలదు, అయితే దేవునికి సమానమైన పనులు చేసింది కాబట్టి, దేవుడు ప్రత్యేకమైనవాడు కాదని, చాలా మంది దేవుళ్లు ఉన్నారని, ఈ దేవుళ్ళు అందరూ కాస్త అటూ ఇటూగా నైపుణ్యాలను కలిగి ఉన్నారు మరియు వారు కలిగి ఉన్న శక్తి యొక్క విస్తృతిలో తేడాలు ఉన్నాయి అని నీవు తప్పుగా నమ్ముతావు. నీవు వారి రాక యొక్క క్రమం మరియు వారి యొక్క యుగమును బట్టి వారి గొప్పతనాన్ని వర్గీకరిస్తున్నావు మరియు నీవు దేవుడు కాకుండా ఇతర దేవతలు ఉన్నారని తప్పుగా విశ్వసిస్తున్నావు మరియు దేవుని శక్తి మరియు అధికారం అనేవి ప్రత్యేకతను కలిగియున్నవి కాదని భావిస్తున్నావు. నీకు అలాంటి ఆలోచనలు ఉంటే, నీవు దేవుని ప్రత్యేకతను గుర్తించకపోతే, దేవుడు మాత్రమే అధికారం కలిగి ఉన్నాడని విశ్వసించకుండా, నీవు కేవలం బహుదేవతారాధనకు కట్టుబడి ఉన్నట్లయితే, నీవు జీవులు విసర్జించే మలినానివని, నీవు సాతాను యొక్క నిజ స్వరూపివని, మరియు నీవు దుర్మార్గతకు ప్రతిరూపమని నేను చెబుతాను! ఈ మాటలు చెప్పడం ద్వారా నేను మీకు ఏమి బోధించాలనుకుంటున్నానో మీకు అర్థమైందా? సమయం, ప్రదేశం లేదా మీ నేపథ్యం ఏమైనప్పటికీ, నీవు ఏ ఇతర వ్యక్తితోనైనా, విషయముతోనైనాలేదా వస్తువుతోనైనా దేవుణ్ణి తికమకకు గురి చేయకూడదు. దేవుని అధికారాన్ని మరియు దేవుని గుణగణాలను తెలుసుకోలేనని మరియు చేరుకోలేనని నీవు ఎంతగా భావించినా, సాతాను క్రియలు మరియు మాటలు మీ ఆలోచన మరియు ఊహతో ఎంతవరకు ఏకీభవించినప్పటికీ, అవి నీకు ఎంత సంతృప్తిని ఇచ్చినప్పటికీ, బుద్ధిహీనునిగా ఉండవద్దు, ఈ ఆలోచనలను తికమక చేయవద్దు, దేవుని ఉనికిని తిరస్కరించవద్దు, దేవుని గుర్తింపును మరియు స్థాయిని తిరస్కరించవద్దు, దేవుణ్ణి నీ హృదయపు తలుపు నుండి బయటకు తోసేసి, నీ హృదయంలో ఉన్న దేవుని స్థానంలోకి సాతానును తీసుకొచ్చి, సాతానుని నీ దేవునిగా చేసుకోవద్దు. అలా చేయడంవల్ల కలిగే పర్యవసానాలను మీరు ఊహించగలరనడంలో నాకు సందేహం లేదు!

మానవజాతి భ్రష్టుపట్టిపోయినప్పటికీ, అతను ఇప్పటికీ సృష్టికర్త అధికారం యొక్క సార్వభౌమాధికారం క్రింద జీవిస్తున్నాడు

వేల సంవత్సరాలుగా సాతాను మానవజాతిని భ్రష్టుపట్టిస్తూ ఉంది. మాటల్లో చెప్పలేనంత కీడును చేసింది, తరతరాలుగా మోసం చేస్తూ వచ్చింది మరియు ప్రపంచంలో ఘోరమైన నేరాలకు పాల్పడింది. ఇది మనిషిని దుర్వినియోగపరిచింది, మనిషిని మోసం చేసింది, దేవుణ్ణి ఎదిరించేలా మనిషిని కవ్వించింది మరియు దేవుని కార్యనిర్వహణ ప్రణాళికను పదే పదే అయోమయానికి గురిచేసే మరియు బలహీనపరిచే చెడు చేష్టలకు పాల్పడింది. అయినప్పటికీ, దేవుని అధికారం క్రింద, సమస్త విషయాలు మరియు జీవరాసులు దేవుడు నిర్దేశించిన నియమాలు మరియు చట్టాలకు కట్టుబడి ఉన్నాయి. దేవుని అధికారంతో పోలిస్తే, సాతాను యొక్క దుష్ట స్వభావం మరియు ప్రబలత అనేవి చాలా అసహ్యంగా, చాలా జుగుప్సకరంగా మరియు తుచ్ఛమైనవిగా ఉన్నాయి మరియు అవి చాలా స్వల్పమైనవిగాను మరియు దుర్బలమైనవిగాను ఉన్నాయి. దేవుడు సృష్టించిన సమస్త విషయాల మధ్య సాతాను నడుస్తున్నప్పటికీ, దేవుని ఆదేశము ద్వారా వచ్చిన వ్యక్తులలో, సృష్టించబడిన విషయాలలో మరియు వస్తువులలో స్వల్పమైన మార్పును కూడా తీసుకురాలేవు. అనేక వేల సంవత్సరాలు గడిచిపోయాయి మరియు మానవజాతి ఇప్పటికీ దేవుడు ప్రసాదించిన వెలుగును మరియు గాలిని ఆస్వాదిస్తోంది, ఇప్పటికీ దేవుడిచ్చిన జీవవాయువును పీల్చుకుంటుంది, ఇప్పటికీ దేవుడు సృష్టించిన పువ్వులు, పక్షులు, చేపలు మరియు పురుగులను ఆస్వాదిస్తూ, దేవుడు అందజేసిన సమస్తమును అనుభవిస్తోంది; పగలు మరియు రాత్రి ఇప్పటికీ ఒకదాని త్వరాత మరొకటి నిరంతరం కొనసాగుతున్నాయి; ఎప్పటిలాగే నాలుగు రుతువులు ఒకదాని తర్వాత మరొకటి వస్తున్నాయి; ఆకాశంలో ఎగిరే కొంగలు శీతాకాలంలో బయలుదేరుతాయి మరియు తరువాతి వసంతకాలంలో తిరిగి వస్తాయి; నీటిలోని చేపలు తమ నివాసములైన నదులు మరియు సరస్సులను వదిలిపెట్టవు; భూమిపై ఉన్న కీటకాలు వేసవి రోజులలో ఉత్సాహంతో పాడతాయి; గడ్డిలోని పురుగులు శరదృతువు గాలికి మెల్లగా రాగాలు తీస్తాయి; కొంగలు మందలుగా కూడుకుంటాయి, అయితే డేగలు ఒంటరిగా ఉంటాయి; సింహాలు వేటాడుతూ తమను గూర్చి గర్వపడుతుంటాయి; జింక గడ్డి మరియు పువ్వుల నుండి తప్పుకోదు… సృష్టించబడిన సమస్తము మధ్య ప్రతి రకమైన జీవి వెళుతుంది మరియు తిరిగి వస్తుంది, ఆపై మరలా వెళుతుంది, రెప్పపాటులో లక్షలాది మార్పులు చోటుచేసుకుంటాయి కానీ సహజ గుణాలు మరియు వాటి మనుగడ యొక్క నియమాలు ఎన్నటికీ మారవు. అవి దేవుని సమకూర్పు మరియు పోషణ క్రింద జీవిస్తాయి మరియు వాటి సహజ గుణాలను ఎవరూ మార్చలేరు మరియు వాటి మనుగడ నియమాలను ఎవరూ పాడు చేయలేరు. సమస్త జీవరాశుల మధ్య జీవించే మానవజాతి సాతాను ద్వారా భ్రష్టుపట్టి, మోసపోయినప్పటికీ, మానవుడు ఇప్పటికీ దేవుడు చేసిన నీటిని, దేవుడు చేసిన గాలిని మరియు దేవుడు చేసిన సమస్తమును విస్మరించలేదు మరియు మనిషి ఇప్పటికీ దేవుడు సృష్టించిన ఈ ప్రదేశంలో జీవిస్తున్నాడు మరియు విస్తరిస్తున్నాడు. మానవజాతి యొక్క సహజ గుణాలు మారలేదు. మనిషి ఇప్పటికీ చూడడానికి తన కళ్లపై, వినడానికి చెవులపై, ఆలోచించడానికి మెదడుపై, అర్థం చేసుకోవడానికి తన మనసుపై, నడవడానికి కాళ్లు మరియు పాదాలపై, పని చేయడానికి చేతులపై, ఇతర మొదలైన వాటిపై ఆధారపడుతున్నాడు; దేవుని సమకూర్పును స్వీకరించేలా మనిషికి దేవుడు ప్రసాదించిన సహజ గుణాలు సవరించబడలేదు, దేవునికి సహకరించే మనిషి సామర్థ్యాలు మారలేదు, సృష్టించబడిన జీవిగా తన విధి నిర్వహణలో మానవజాతి సామర్ధ్యం మారలేదు, మానవజాతి యొక్క ఆధ్యాత్మిక అవసరాలు మారలేదు, తన మూలాలను కనుగొనాలనే మానవజాతి కోరిక మారలేదు, సృష్టికర్త ద్వారా రక్షించబడాలనే మానవజాతి వాంఛ మారలేదు. దేవుని అధికారం క్రింద జీవిస్తున్న మరియు సాతాను చేసిన రక్తపాత నాశనాన్ని సహించిన మానవజాతి యొక్క ప్రస్తుత పరిస్థితులు అలా ఉన్నాయి. మానవజాతి సాతాను అణచివేతకు గురైనప్పటికీ, ఇకపై సృష్టి ఆరంభంలోని ఆదాము మరియు హవ్వలతో కాక, దానికి బదులుగా దేవునికి విరుద్ధమైన విషయాలతో, అంటే జ్ఞానం, ఊహ, తలంపులు మరియు మొదలైన వాటితో మరియు చెడిపోయిన సాతాను స్వభావంతో నిండి ఉంది, దేవుని దృష్టిలో మానవజాతి అనేది ఇప్పటికీ ఆయన సృష్టించిన మానవజాతే. మానవజాతి ఇప్పటికీ దేవునిచేత పరిపాలించబడుతోంది మరియు నిర్దేశించబడుతోంది, మరియు ఇప్పటికీ దేవుడు నిర్దేశించిన మార్గంలోనే జీవిస్తోంది, కాబట్టి దేవుని దృష్టిలో సాతాను చేత చెడిపోయిన మానవజాతి, కేవలం ధూళితో కప్పబడి ఉంది, కడుపు ఉబ్బరంతో ఉంది, ప్రతిస్పందనలు చాలాఆలస్యంగా వస్తున్నాయి, జ్ఞాపకశక్తి మునుపటిలా బాగా లేదు మరియు కొంచెం క్షీణించింది కానీ అన్ని విధులు మరియు మనిషి యొక్క సహజ గుణాలు పూర్తిగా దెబ్బతినలేదు. దేవుడు రక్షించాలనుకుంటున్న మానవజాతి ఇదే. ఈ మానవజాతి సృష్టికర్త యొక్క పిలుపును మరియు సృష్టికర్త యొక్క స్వరాన్ని వినవలసి ఉంది, అప్పుడు అతను లేచి నిలబడి ఈ స్వరం యొక్క మూలాన్ని కనుగొనడానికి పరుగెడుతాడు. ఈ మానవజాతి అంతయూ సృష్టికర్త యొక్క రూపాన్ని చూడవలసి ఉంది మరియు అతను దేనినీ పట్టించుకోకుండా, దేవునికి తనను తాను అంకితం చేసుకోవడానికి అన్నింటినీ వదిలివేస్తాడు మరియు ఆయన కోసం తన ప్రాణాన్ని కూడా అర్పిస్తాడు. సృష్టికర్త హృదయపూర్వకంగా పలికిన మాటలను మానవాళి హృదయం అర్థం చేసుకున్నప్పుడు, మానవజాతి సాతానును తిరస్కరించి సృష్టికర్త వైపుకు వస్తుంది; మానవజాతి తన శరీరంలోని మురికిని పూర్తిగా కడుగుకొని, మరోసారి సృష్టికర్త యొక్క సమకూర్పు మరియు పోషణను పొందినప్పుడు, అప్పుడు మానవజాతి యొక్క జ్ఞాపకశక్తి పునరుద్ధరించబడుతుంది మరియు ఈ సమయంలో మానవజాతి నిజంగా సృష్టికర్త యొక్క ఆధిపత్యం క్రిందకు తిరిగి వస్తుంది.

దేవుడు తనకు తానే అద్వితీయుడు II

నీతియుక్తమైన దేవుని స్వభావం

 దేవుని అధికారం గూర్చిన మునుపటి సహవాసమును మీరు వినియున్నారు కాబట్టి, ఈ విషయమై మీరు అనేకమైన మాటల చేత మంచి అవగాహన కలిగియున్నారని నేను నమ్ముచున్నాను. మీరు దానిపై కృషి చేసిన దానిని బట్టి మీరు దానిని ఎంతగా అంగీకరించి, గ్రహించి మరియు అ bbbర్థం చేసుకొనియున్నారనేది ఆధారపడియుంటుంది. ఈ విషయాన్ని మీరు మనస్ఫూర్తిగా తెలుసుకుంటారని ఆశిస్తున్నాను; ఏ విధమైన అయిష్టతతోనూ మీరు ఇందులో పాల్గొనకూడదు! ఇప్పుడు, దేవుని అధికారం గురించి తెలుసుకోవడం అనేది దేవుని నిత్యత్వం గురించి తెలుసుకోవడంతో సమానమేనా? దేవుని అధికారమును తెలుసుకోవడం అనేది దేవుని ప్రత్యేకతను తెలుసుకొనుటకు ఆరంభమని ఒకరు చెప్పవచ్చు, అలాగే, దేవుడి అధికారమును తెలుసుకోవడమంటే, తనకు తానే విశిష్టమైన దేవుని గుణగణాలను తెలుసుకునేమార్గమందు ఆ వ్యక్తి అడుగుపెట్టినట్టు అర్థమని కూడా ఒకరు చెప్పవచ్చు. ఈ అవగాహన దేవుని గురించి తెలుసుకోవడంలో ఒక భాగం. అయితే, మరొక భాగం ఏమిటి? నేడు నేను ఈ విషయాన్నే పంచుకోవాలనుకుంటున్నాను, అదే—నీతియుక్తమైన దేవుని స్వభావం.

నేటి అంశం గురించి పంచుకోడానికి నేను బైబిల్ నుండి రెండు భాగాలను ఎంచుకున్నాను: మొదటిది దేవుడు సొదొమను నాశనం చేయడం గురించి, దీనిని మనం ఆదికాండం 19:1-11 మరియు ఆదికాండం 19:24-25 లో చూడవచ్చు; రెండవది దేవుడు నినెవేను విమోచించిన దాని గురించి, దీనిని మనం యోనా 1:1-2 లో, యోనా గ్రంధంలోని మూడు మరియు నాలుగు అధ్యాయాలలోను చూడవచ్చు. ఈ రెండు భాగములను గూర్చి నేను చెప్పవలసిఉన్నదాన్ని మీరు వినుటకు వేచి ఉన్నారని నేను అనుకొనుచున్నాను. నేను సహజంగా చెప్పే విషయాలు దేవుడిని తెలుసుకోవడం మరియు ఆయన గుణలక్షనాలను తెలుసుకోవడం అనే పరిదిని దాటిపోదు, అయితే నేటి సహవాసం యొక్క ముఖ్య ఉద్దేశం ఏమైయున్నది? మీలో ఎవరికైనా తెలుసా? దేవుని అధికారంపైన నా ప్రసంగంలోని ఏ భాగాలు మీ దృష్టిని ఆకర్షించాయి? అటువంటి అధికారం మరియు శక్తి కలిగియున్నవాడే దేవుడని నేను ఎందుకు చెప్పాను? దీనిని చెప్పడం ద్వారా నేను ఏమి స్పష్టం చేయాలనుకుంటున్నాను? మీరు దీని నుండి ఏమి నేర్చుకోవాలని నేను ఆశించాను? దేవుని అధికారం మరియు శక్తి ఆయన గుణలక్షణాలను తెలియజేసే ఒక విధానమా? అవి ఆయన గుణలక్షణాలలో భాగమైయుండి, ఆయన గుర్తింపు మరియు ఆయన స్థానమును నిరూపించు ఒక భాగమైయున్నాయా? ఈ ప్రశ్నలను పరిగణలోనికి తీసుకొని నేను ఏమి చెప్పాలని ఉద్దేశించియున్నానో మీరు చెప్పగలరా? మీరు ఏమి అర్ధం చేసుకోవాలని నేను ఆశిస్తున్నాను? దీన్ని జాగ్రత్తగా ఆలోచించండి.

దేవుడిని మొండిగా వ్యతిరేకించిన కారణంగానే, దేవుని కోపము చేత మనిషి నాశనమయ్యాడు

మొదట, దేవుడు సొదొమను నాశనం చేయడం గురించి వివరించే అనేక వాక్య భాగాలను చూద్దాం. 

ఆది 19:1-11 ఆ సాయంకాలమందు ఆ ఇద్దరు దేవదూతలు సొదొమ చేరునప్పటికి; లోతు సొదొమ గవినియొద్ద కూర్చుండియుండెను: లోతు వారిని చూచి వారిని ఎదుర్కొనుటకు లేచి; సాష్టాంగ నమస్కారము చేసి; నా ప్రభువులారా, దయచేసి మీ దాసుని యింటికి వచ్చి రాత్రి వెళ్లబుచ్చి కాళ్లు కడుగుకొనుడి, మీరు పెందలకడ లేచి మీ త్రోవను వెళ్లవచ్చుననెను. అందుకు వారు ఆలాగు కాదు; నడివీధిలో రాత్రి వెళ్లబుచ్చెదమని చెప్పిరి. అయినను అతడు మిక్కిలి బలవంతము చేసినప్పుడు; వారు అతనితట్టు తిరిగి అతని యింట ప్రవేశించిరి; అతడు వారికి విందుచేసి పొంగని రొట్టెలు కాల్చగా, వారు భోజనముచేసిరి. వారు పండుకొనక ముందు, ఆ పట్టణస్థులు, అనగా సొదొమ మనుష్యులు, బాలురును వృద్ధులును ప్రజలందరును నలుదిక్కులనుండి కూడివచ్చి ఆ యిల్లు చుట్టవేసి లోతును పిలిచి—ఈ రాత్రి నీ యొద్దకు వచ్చిన మనుష్యులు ఎక్కడ? మేము వారిని కూడునట్లు మా యొద్దకు వారిని వెలుపలికి తీసికొని రమ్మని అతనితో చెప్పగా, లోతు వెలుపల ద్వారము నొద్దనున్న వారి దగ్గరకు వెళ్లి, తన వెనుక తలుపువేసి, అన్నలారా, ఇంత పాతకము కట్టుకొనకుడి. ఇదిగో, పురుషుని కూడని యిద్దరు కుమార్తెలు నాకున్నారు; సెల వైతే వారిని మీ యొద్దకు వెలుపలికి తీసికొని వచ్చెదను, వారిని మీ మనస్సు వచ్చినట్లు చేయుడి: ఈ మనుష్యులు నా యింటినీడకు వచ్చియున్నారు. గనుక వారిని మీరేమి చేయకూడదని చెప్పినప్పుడు, వారు నీవు అవతలికి పొమ్మనిరి. మరియు వారు వీడెవడో మనలోనికి పరదేశిగావచ్చి, తీర్పరిగానుండ చూచుచున్నాడు: కాగా వారికంటె నీకు ఎక్కువ కీడు చేసెదమని చెప్పి, లోతు అను ఆ మనుష్యునిమీద దొమ్మిగాపడి తలుపు పగులగొట్టుటకు సమీపించిరి. అయితే ఆ మనుష్యులు తమ చేతులు చాపి లోతును ఇంటిలోపలికి తమ యొద్దకు తీసికొని తలుపు వేసిరి. అప్పుడు వారు పిన్నలు మొదలుకొని పెద్దలవరకు ఆ ఇంటి ద్వారము దగ్గరనున్న వారికి కనుమబ్బు కలుగజేయగా, వారు ద్వారము కనుగొనలేక విసికిరి.

ఆది 19:24-25 అప్పుడు యెహోవా సొదొమమీదను గొమొఱ్ఱామీదను యెహోవాయొద్ద నుండి గంధకమును అగ్నిని ఆకాశమునుండి కురిపించి; ఆ పట్టణములను, ఆ మైదానమంతటిని ఆ పట్టణములలో నివసించినవారినందరిని, నేల మొలకలను నాశనము చేసెను.

 ఈ వాక్య భాగాలను గమనిస్తే, సొదొమ పట్టణపు దుష్టత్వము మరియు భ్రష్టత్వము మనిషి గానీ దేవుడు గానీ సహించలేనంత తారాస్థాయికి చేరియుందని సులువుగా అర్థం చేసుకోవచ్చు. అయితే ఆ పట్టణం నాశనం కాకముందు ఆ పట్టణములో ఏమి జరిగింది? ఆ సంఘటనల నుండి ప్రజలు ఎటువంటి స్పూర్తిని పొందుకోగలరు? ఆ సంఘటనల పట్ల దేవుడు కలిగియున్న వైఖరి ద్వారా తన స్వభావమును గూర్చి ఆయన ప్రజలకు ఏమి సూచించుచున్నాడు? ఈ కథను పూర్తిగా అర్థం చేసుకోవడానికి, లేఖనాలలో దీనిని గూర్చి ఏమి వ్రాయబడియున్నదో జాగ్రతగా చదువుకుందాం...

 సొదొమ అవినీతి: మనిషిని రెచ్చగొట్టడం, దేవునికి కోపం పుట్టించడం

ఆ రాత్రి, దేవుని వద్ద నుండి వచ్చిన ఇద్దరు దూతలను లోతు చేర్చుకుని వారికి విందు సిద్ధం చేశాడు. భోజనమైన తరువాత, వారు పడుకునే ముందు, పట్టణం నలుమూలల నుండి ప్రజలు లోతు ఇంటిని చుట్టుముట్టి అతనిని పిలిచారు. లేఖనములో వారు ఇలా చెప్పినట్లు రాయబడియున్నది, “ఈ రాత్రి నీ యొద్దకు వచ్చిన మనుష్యులు ఎక్కడ? మేము వారిని కూడునట్లు మా యొద్దకు వారిని వెలుపలికి తీసికొని రమ్మని అతనితో చెప్పగా.” ఈ మాటలను ఎవరు చెప్పారు? వారు ఎవరితో మాట్లాడారు? ఈ మాటలను సొదొమ పట్టణ ప్రజలు, లోతు ఇంట బయట అతడు వినాలనే ఉద్దేశంతో గట్టిగా అరచి చెప్పిన మాటలు. ఈ మాటలు వినడానికి ఎలా ఉన్నాయి? నీకు కోపంగా ఉందా? ఈ మాటలు నీకు అసహ్యం కలిగిస్తున్నాయా? నీవు ఆవేశంతో ఉడికిపోతున్నావా? ఈ మాటలు సాతాను నుండి వెలువడే దుర్గంధం వంటివి కావా? వీటి ద్వారా, పట్టణములోని దుష్టత్వమును మరియు అంధకారమును నీవు గ్రహించగలవా? వారి మాటలను బట్టి ఈ ప్రజల ప్రవర్తనలోని క్రూరత్వమును ఆటవికతని నీవు గ్రహించగలవా? వారి ప్రవర్తన బట్టి వారి భ్రష్టత్వపు తీవ్రతను నీవు గ్రహించగలవా? వారు మాట్లాడే ధోరణి బట్టి, వారి చెడు స్వభావం మరియు క్రూరత్వపు వైఖరి వారి వారి నియంత్రణకు మించిన స్థాయికి చేరుకుందనే విషయం గమనించడం కష్టమేమి కాదు. లోతు తప్ప, ఈ పట్టణంలోని ప్రతి వ్యక్తి సాతానుకు భిన్నంగా ఏమీ లేడు; వేరొక వ్యక్తిని చూచిన వెంటనే అతనిని హానిపరచి మరియు వారిని నాశనం చేయడానికి సిద్ధపడ్డారు.... ఈ విషయాలు ఎవరికైనా ఆ పట్టణపు ఘోరమైన స్థితిని మరియు భయానకమైన స్వభావాన్ని తెలియజేయడమే కాకుండా, ఆ పట్టణమును చుట్టియున్న మరణ ఛాయలను, దాని దుష్టత్వము మరియు రక్తసిక్తమైన దాని స్థితిని కూడా తెలియజేస్తాయి.

 అతను అమానుషమైన క్రూరుల ముఠాతో ముఖాముఖిగా ఎదురుపడినప్పుడు, మనుష్యుల ప్రాణాలను మ్రింగి వేయాలనే క్రూరమైన ఆశతో నిండిన ప్రజలతో, లోతు ఎలా స్పందించాడు? లేఖనముల ప్రకారం: “అన్నలారా, ఇంత పాతకము కట్టుకొనకుడి. ఇదిగో, పురుషుని కూడని యిద్దరు కుమార్తెలు నాకున్నారు; సెల వైతే వారిని మీ యొద్దకు వెలుపలికి తీసికొని వచ్చెదను, వారిని మీ మనస్సు వచ్చినట్లు చేయుడి: ఈ మనుష్యులు నా యింటినీడకు వచ్చియున్నారు. గనుక వారిని మీరేమి చేయకూడదని చెప్పినప్పుడు.” ఈ మాటలలో లోతు ఉద్దేశం ఏమిటంటే: దూతలను కాపాడటానికి లోతు తన ఇద్దరు కుమార్తెలను కూడా త్యాగం చేయడానికి సిద్ధపడ్డాడు. ఏదైనా సహేతుకమైన లెక్క ప్రకారం, ఈ ప్రజలు లోతు షరతులకు ఒప్పుకొని, ఆ ఇద్దరు దూతలను విడిచిపెట్టి ఉండాలి; అన్నింటికంటేఆ దూతలు వారికి పూర్తిగా అపరిచితులు, వారితో ఎటువంటి సంబంధం లేని వారు, మరియు వారి ప్రయోజనాలకు ఎప్పుడూ హాని కలిగించని వారు. అయినప్పటికీ, వారి చెడు స్వభావం ద్వారా ప్రేరేపించబడి, ఈ విషయాన్ని వదిలిపెట్టలేదు, బదులుగా వారి ప్రయత్నాలను వేగవంతం చేశారు. ఇక్కడ, ఈ ప్రజలు తమ మాటల ద్వారా తమ ఘోరమైన నిజ స్వభావమును గూర్చి ప్రజలకు నిస్సందేహంగా తెలియజేస్తున్నారు, అంతేగాక దేవుడు ఈ పట్టణమును ఎందుకు నాశనం చేస్తున్నాడోనని ప్రజలు గ్రహించి, అర్థం చేసుకునే విధంగా చేస్తారు. 

 ఆ తరువాత వారు ఏమి చెప్పారు? వాక్యంలో చదివిన ప్రకారం: “వారు నీవు అవతలికి పొమ్మనిరి. మరియు వారు వీడెవడో మనలోనికి పరదేశిగావచ్చి, తీర్పరిగానుండ చూచుచున్నాడు: కాగా వారికంటె నీకు ఎక్కువ కీడు చేసెదమని చెప్పి, లోతు అను ఆ మనుష్యునిమీద దొమ్మిగాపడి తలుపు పగులగొట్టుటకు సమీపించిరి.” వారు ఎందుకు లోతు తలుపును పగలగొట్టాలనుకున్నారు? ఎందుకంటే వారు ఆ ఇద్దరు దూతలకు హాని కలిగించాలని ఆత్రుతగా ఉన్నారు. ఆ దూతలు సొదొమకు ఎందుకు వచ్చారు? లోతును అతని కుటుంబాన్ని కాపాడటానికి వచ్చారు, కానీ పట్టణ ప్రజలు వారి అధికారిక పదవులను తీసుకోవడానికి వచ్చారనుకొని పొరపాటుపడ్డారు. దూతల ఉద్దేశాన్ని అడగకుండానే, పట్టణ ప్రజలు తమ ఊహను ఆధారం చేసుకొని ఈ ఇద్దరు దూతలను ఘోరంగా హానిపరచాలని తలంచారు; వారితో ఎలాంటి సంబంధం లేని ఇద్దరు వ్యక్తులకు హాని తలపెట్టాలని కోరుకున్నారు. ఈ పట్టణ ప్రజలు వారి మానవత్వాన్ని మరియు వివేకమును పూర్తిగా కోల్పోయారని స్పష్టమైంది. వారి వెర్రితనము మరియు క్రూరత్వాల స్థాయి, మనుష్యులను హానిపరచి మ్రింగివేయాలనే సాతాను దౌర్జన్యపు స్వభావముకు ఏవిధంగాను భిన్నంగా లేదు.

ఈ వ్యక్తులను అప్పగించాలని వారు లోతును కోరినప్పుడు, లోతు ఏమి చేశాడు? లోతు వారిని అప్పగించలేదని లేఖన భాగమునుండి మనకు తెలుస్తుంది. ఈ ఇద్దరు దేవదూతలు లోతుకు తెలుసా? నిజానికి తెలియదు! అయినప్పటికీ ఈ ఇద్దరు వ్యక్తులను అతను ఎందుకు కాపాడగలిగాడు? వారు ఏమి చేయడానికి వచ్చారో అతనికి తెలుసా? వారు రావడానికి గల కారణం అతనికి తెలియకపోయినప్పటికీ, వారు దేవుని సేవకులని అతనికి తెలుసు, అందుకని అతను వారిని తన ఇంటికి తీసుకెళ్లాడు. అతను ఈ ఇద్దరు దేవుని సేవకులను “ప్రభువు” అనే పేరుతో పిలవడం చూస్తే లోతు సొదొమలోని ఇతర ప్రజల లాగా కాకుండా దేవుణ్ణి అలవాటుగా వెంబడించేవాడని తెలుస్తుంది. అందువల్ల, దేవుని దూతలు అతని దగ్గరకు వచ్చినప్పుడు, ఈ ఇద్దరు సేవకులను తన ఇంటిలోనికి తీసుకెళ్ళడానికి తన జీవితాన్ని సైతం పణంగా పెట్టాడు; అంతేకాకుండా, ఈ ఇద్దరు సేవకులను కాపాడటానికి తన ఇద్దరు కుమార్తెలను త్యాగం చేయడానికి సిద్ధపడ్డాడు. ఇది లోతు యొక్క నీతియుక్తమైన పని; ఇది లోతు స్వభావము మరియు గుణగణాలకు స్పష్టమైన వ్యక్తీకరణ, లోతును రక్షించడానికి దేవుడు తన సేవకులను పంపడానికి గల కారణం కూడా ఇదే. అపాయమును ఎదుర్కున్నప్పుడు, ఏదీ పట్టించుకోకుండా లోతు ఈ ఇద్దరు సేవకులను కాపాడాడు; సేవకుల భద్రతకు బదులుగా అతను తన ఇద్దరు కుమార్తెలను ఇవ్వడానికి సహితం ప్రయత్నించాడు. లోతు తప్ప, పట్టణం లోపల ఇంకెవరైనా ఇలాంటిది ఏమైనా చేశారా? నిజానికి-ఎవరూ లేరని రుజువు చేయబడింది! అందువల్ల, లోతు తప్ప, సొదొమలోని ప్రతి ఒక్కరూ నాశనాన్ని గురిగా కలిగి ఉన్నారని చెప్పనవసరం లేదు, నిజానికి- వారు దీనికి అర్హులు. 

దేవుని ఉగ్రతను అగౌరవపరచినందున సొదొమ పూర్తిగా నాశనం చేయబడింది 

సొదొమ ప్రజలు ఈ దూతలు ఇద్దరినీ చూసినప్పుడు, తమ రాకకుగల కారణమేమిటనీ వారు అడుగలేదు, లేదా వారేమైనా దేవుని చిత్తాన్ని విస్తరింపజేయడానికి వచ్చారా అని ఎవరూ అడగలేదు. అందుకు వ్యతిరేకంగా, వివరణ కోసం ఎదురుచూడకుండా, వారొక సమూహంగా ఏర్పడి, క్రూరమైన తోడేళ్ళ వలె, లేక అడవి కుక్కల వలె ఈ ఇద్దరు దూతలను బలాత్కారంగా పట్టుకోడానికి వచ్చారు. ఈ సంగతులు సంభవించినప్పుడు వాటిని దేవుడు చూశాడా? ఈ విధమైన మానవ నడవడికను గూర్చి, ఇలాంటి సంఘటన గూర్చి దేవుడు తన హృదయంలో ఏమి ఆలోచిస్తున్నాడు? ఈ పట్టాణాన్ని నాశనం చేయాలని దేవుడు నిశ్చయించుకున్నాడు; ఆయన ఇక వెనుకాడడు లేక ఎదురుచూడడు, లేదా ఇక ఆయన ఏమాత్రమూ సహనాన్ని కనుపరచడు. ఆయన దినము రానేవచ్చింది, కావున ఆయన చేయాలని ఆశించిన కార్యాన్ని మొదలుపెట్టాడు. అందుకనే, ఆదికాండము 19:24-25 వచనాలు, “అప్పుడు యెహోవా సొదొమమీదను గొమొఱ్ఱామీదను యెహోవాయొద్ద నుండి గంధకమును అగ్నిని ఆకాశమునుండి కురిపించాడు; ఆ పట్టణములను ఆ మైదానమంతటిని ఆ పట్టణములలో నివసించినవారినందరిని నేల మొలకలను నాశనము చేశాడు” అని సెలవిస్తున్నాయి. ఈ రెండు వచనాలు దేవుడు ఈ పట్టాణాన్ని నాశనం చేసిన విధానాన్ని, అలాగే దేవుడు నాశనం వాటి గురించి తెలుపుచున్నాయి. మొదటిగా, దేవుడు పట్టణాన్ని అగ్నితో కాల్చివేశాడని, ఈ అగ్ని మనుషులందరినీ మరియు నేలపై మొలిచిన మొత్తాన్ని నాశనం చేయడానికి సరిపడా తీవ్రతను కలిగి ఉన్నదని బైబిల్ వర్ణిస్తుంది. చెప్పాలంటే, ఆకాశము నుండి కురిసిన అగ్ని, పట్టణాన్ని నాశనం చేయడం మాత్రమే కాదు గాని, అది ఏ ఒక్కదాని ఆచూకి కూడా మిగలనంతగా అందులోని మనుషులందరినీ మరియు జీవరాశులన్నిటినీ నాశనం చేసిందని చెప్పవచ్చు. పట్టణం నాశనం చేయబడిన తరువాత, ఆ ప్రాంతం జీవరాశులులేని నిరాధార ప్రాంతంగా మిగిలిపోయింది; ఇక అక్కడ ప్రాణాధారము ఏ మాత్రమూ లేదు, లేదా ప్రాణాధారానికి సంబంధించిన ఎలాంటి సూచనలు లేవు. పట్టణము ఒక నిర్మానుష్య ప్రాంతంగా, భయంకరమైన నిశ్శబ్దంతో నిండిన ఒక ఖాళీ ప్రదేశంగా మారిపోయింది. ఇకపై ఈ ప్రాంతంలో దేవునికి విరోధంగా చేసిన దుర్మార్గపు క్రియలు ఉండవు, వధించడం లేక రక్తాన్ని ఒలికించడమనేది ఇక ఎన్నడూ ఉండదు.

దేవుడు ఈ పట్టణాన్ని అంత పూర్తిగా ఎందుకు దహించి వేయాలనుకున్నాడు? మీరిక్కడ ఏమి చూడొచ్చు? మానవజాతి మరియు ప్రకృతి, స్వతహాగా ఆయన చేసిన సృష్టి మొత్తంఈ విధంగా నాశనం అవుతుంటే నిజంగా దేవుడు చూసి తట్టుకోగలడా? ఆకాశము నుండి కురిసిన అగ్ని నుండి యెహోవా దేవుని ఆగ్రహాన్ని గనుక నీవు గ్రహించగలిగితే, ఆయన నాశనానికి గురైన లక్ష్యాలను మరియు ఈ పట్టణం ఏ మేరకు తుడిచిపెట్టబడిందో అంచనా వేయడం ద్వారా, ఆయన ఆగ్రహము ఎంత గొప్పదో తెలిసికోవడం కష్టమేమీ కాదు. దేవుడు ఒక పట్టణాన్ని తృణీకరించినప్పుడు, ఆయన దానిపై తన శిక్షను పంపుతాడు. దేవుడు ఒక పట్టణాన్ని అసహ్యించుకున్నప్పుడు ఆయన తన కోపాన్ని ప్రజలకు తెలియజేయడానికి పలుమార్లు హెచ్చరిస్తాడు. ఏదేమైనప్పటికి, దేవుడు ఒక పట్టణాన్ని నాశనం చేసి అంతం చేయాలని నిశ్చయించుకున్నప్పుడు, ఆయన ఉగ్రత మరియు ఆయన ప్రభావము అవమానించబడ్డాయని అర్థం, అప్పుడు ఆయన ఇక శిక్షలు గాని, లేక హెచ్చరికలు గాని ఇవ్వడు. అందుకు బదులుగా, ఆయన నేరుగా దానిని నాశనం చేస్తాడు. ఆయన దానిని బొత్తిగా తుడిచివేస్తాడు. ఇది దేవుని నీతి స్వభావమైయున్నది.

సొదొమ ఆయన పట్ల శతృత్వాన్ని మరియు ప్రతిఘటనను పునరావృత్తం చేసిన తరువాత, దేవుడు దానిని పూర్తిగా తుడిచి పెట్టాడు

మనకిప్పుడు దేవుని నీతి స్వభావమును గూర్చి ఒక సాధారణ అవగాహన కలిగియున్నాము గనుక, దేవుడు పాపపు పట్టణముగా పరిగణించిన ప్రదేశమైన సోదోమ పట్టణం వైపు మనం మన దృష్టిని మళ్ళించవచ్చు. ఈ పట్టణపు స్వభావాన్ని అవగాహన చేసుకోడాన్ని బట్టి, దేవుడు ఎందుకు దానిని నాశనం చేయాలనుకున్నాడో మరియు ఆయన దానిని ఎందుకు అంత సమూలంగా ధ్వంసం చేశాడో మనము గ్రహించగలము. దీనిని బట్టి, మనము దేవుని నీతి స్వభావాన్ని తెలిసికొనగలము.

మానవ దృష్టి కోణం నుండి చూస్తే, సొదొమ అనేది మానవుని కోరికను మరియు మానవుని దుర్మార్గాతను సంపూర్ణంగా తృప్తిపరచగలిగే ఒక పట్టణమై ఉన్నది. ఆకర్షణీయమైన మరియు మనోహరమైన, సంగీత నృత్యాలతో రాత్రుళ్ళు తరబడి, దాని సౌభాగ్యము మనుషులను ఆకర్షితులయ్యే విధంగా చేసి, పిచ్చితనానికి నడిపించింది. దాని దుర్మార్గత ప్రజల హృదయాలను హరించివేసి, వారిని దుర్మార్గతలో బంధించింది. ఇది అపవిత్రమైన దురాత్మలు ఉన్మాదంగా సంచరించిన ఒక పట్టణము; ఇది పాపముతోను, హత్యతోను నిండిపొయింది మరియు గాలి రక్తమయమై, కుళ్ళిన దుర్వాసనతో దట్టమైపోయింది. ఇది ప్రజలను మరణానికి నడిపించిన ఒక పట్టణముగా, భీతితో బహుగా కృశించిన ఒక పట్టణముగా ఉన్నది. ఈ పట్టణంలో పురుషులు గాని, లేక స్త్రీలు గాని, యౌవ్వనులు గాని, లేకవృద్దులు గాని, ఏ ఒక్కరూ సత్య మార్గాన్ని వెదకలేదు; ఎవరూ వెలుగు కొరకు తాపత్రయపడలేదు, లేక పాపము నుండి వైదొలగాలని ఆశించలేదు. వారు సాతాను నియంత్రణలో జీవించారు, సాతాను చెడుతనము మరియు వంచన క్రింద జీవించారు ఉన్నారు. వారు తమ మానవ ఉనికిని పోగొట్టుకున్నారు, వారు తమ వివేచనను పోగొట్టుకున్నారు మరియు వారు మానవ అస్తిత్వపు వాస్తవమైన లక్ష్యాన్ని కోల్పోయారు. దేవునికి విరోధముగా వారు లెక్కలేనన్ని దుష్క్రియలకు పాల్పడ్డారు; వారాయన నేతృత్వాన్ని కాదని ఆయన చిత్తాన్ని ఎదిరించారు. వారి దుష్క్రియలే ఈ జనులను, పట్టణాన్ని, అందులో జీవించే ప్రతి దానిని దశలవారీగా నాశన మార్గంలోనికి కొనిపోయాయి.

ఈ రెండు భాగాలు సొదొమ ప్రజల చెడుతనపు విస్తృతికి చెందిన వివరాలన్నిటినీ నమోదు చేయకపోయినా, దానికి బదులు, ఆ ఇద్దరు దేవుని దాసులు పట్టణానికి వచ్చిన తరువాత తమ పట్ల వారి ప్రవర్తనను నమోదు చేయడం, సొదొమ ప్రజలు ఏ మేరకు చెడిపోయారో, దుష్టులై దేవుడినే వ్యతిరేకించారో వెల్లడిచేసే ఒక సరళమైన నిజమున్నది. దీనితో, పట్టణ ప్రజల నిజ రూపము మరియు గుణము కూడా బహిర్గతం చేయబడ్డాయి. ఈ జనులు దేవుని హెచ్చరికలను స్వీకరించడాన్ని తిరస్కరించడం మాత్రమే కాకుండా, వారాయన విధించిన శిక్షకు కూడా భయపడలేదు. అందుకు ప్రతికూలంగా, వారు దేవుని ఆగ్రహాన్ని ధిక్కరించారు. వారు దేవుణ్ణి గుడ్డిగా ఎదిరించారు. ఆయన ఏమి చేసినా, లేక ఆయన దాన్ని ఎలా చేసినా సరే, వారి దుష్ట స్వభావం మాత్రము తీవ్రతరమై, పదేపదే దేవుణ్ణి ఎదిరించారు. సొదొమ ప్రజలు దేవుని అస్థిత్వము, ఆయన రాకడ, ఆయన శిక్ష, అంతకంటే ఎక్కువగా, ఆయన హెచ్చరికల పట్ల ప్రతికూలంగా ఉన్నారు. వారు మిక్కిలి గర్విష్టులై ఉన్నారు. పాడుచేయగలిగిన మరియు కీడు తలపెట్టగలిగిన జనులందరినీ వారు కబళించి హాని చేశారుమరియు వారు దేవ దాసులతోనూ అదేవిధంగా వ్యవహరించారు. సొదొమ ప్రజలు చేసిన దుర్మార్గాలన్నిటికి సంబంధించి చూస్తే, దైవ సేవకులకు కీడు తలపెట్టడడమనేది చాలా చిన్నదని చెప్పవచ్చు, ఆలాగున బయలుపరచబడిన వారి పాపిష్టి స్వభావము నిజానికి విస్తారమైన సాగరంలో ఒక బొట్టు కంటే అధికమేమీ కాదు. అందువలన, దేవుడు వారిని అగ్నిచేత నాశనం చేయాలని నిశ్చయించుకున్నాడు. దేవుడు జలప్రళయాన్ని ఉపయోగించలేదు, లేదా ఆయన పట్టణాన్ని నాశనం చేయడానికి ఒక తుఫానునో, భుకంపాన్నో, సునామీనో లేక మరి ఏ ఇతర పద్ధతినో ఉపయోగించలేదు. దేవుడు ఈ పట్టణాన్ని పాడు చేయడానికి అగ్నిని ఉపయోగించుట ద్వారా ఏమి సూచిస్తోంది? అంటే పట్టణ సమూల నాశనమని దాని అర్ధం; అంటే పట్టణము భూమి నుండి మరియు సృష్టి నుండి బొత్తిగా తుడిచిపెట్టబడిందని దాని భావమైయున్నది. ఇక్కడ, “నాశనం” అనేది పట్టణపు రూపాన్నో ఆకృతినో, లేక వెలుపటి ఆకారాన్నో తుడిచిపెట్టడాన్ని మాత్రమే సూచించడంలేదు; పట్టణంలోని ప్రజల ప్రాణాలు సంపూర్ణంగా నిర్ములించబడుటచేత కనుమరుగైందని కూడా ఇది అర్ధమిచ్చుచున్నది. నేరుగా చెప్పాలంటే, పట్టణంతో సంబంధమున్న ప్రజలు, ఉదంతాలు మరియు సంగతులు అన్నీ నాశనమయ్యాయి. ఆ పట్టణ ప్రజలకు వచ్చే జన్మనో లేక పునర్జన్మనో ఉండబోవు; దేవుడు తన సృష్టియైన మానవజాతి నుండి వారిని, శాశ్వతంగా సమూలంగా నాశనం చేశాడు. అగ్నిని ఉపయోగించడమనేది ఈ ప్రాంతంలో పాపానికి ఒక ముగింపును సూచిస్తుంది మరియు అక్కడ పాపము నిషేధింపబడిందని సూచిస్తుంది; ఈ పాపమే ఉనికిలో ఉండకుండా విస్తరించకుండా నిలిచిపోయింది. అంటే, సాతాను దుష్టత్వమును పెంచి పోషించే భూమిని, అదేవిధంగా అది ఉండటానికి మరియు జీవించడానికి ముంజూరు చేసిన స్మశానమును పోగొట్టుకుందని దాని అర్థం. దేవునికి సాతానుకు మధ్య జరగబోయే సంగ్రామంలో, దేవుడు అగ్నిని ఉపయోగిండమనేద ఆయన విజయ చిహ్నంగా ఉంటుంది, దానితోనే సాతాను తుడిచిపెట్టుకుపోతాడు. ప్రజలను చెడగొట్టి భ్రష్టుపట్టించుట ద్వారా దేవుణ్ణి ఎదిరించాలన్న సాతాను అత్యాశలోసొదొమ వినాశనం అనేది ఒక పెద్ద తప్పటడుగైయున్నది మరియు అది మానవజాతి ప్రగతిలో మానవుడు దైవ నేతృత్వాన్ని కాదని చెడుతనానికి తనను విడిచిపెట్టుకున్నప్పుడు కాలానికి చెందిన ఒక అవమానకరమైన సూచనవలె ఉన్నది. అంతేకాకుండా, ఇది దేవుని నీతి స్వభావపు నిజమైన ప్రత్యక్షతకు చెందిన ఒక దాఖలు అయి ఉన్నది.

దేవుని చేత పంపబడిన అగ్ని ఆకాశము నుండి దిగివచ్చినప్పుడు సొదొమను కాల్చివేసి, బూడిద తప్ప మరేమీ లేకుండా చేశాడంటే, “సొదొమ” అను పేరుగల పట్టణము, అలాగే పట్టణంలో ఉన్నదంతా అటుతరువాత ఉనికిలోనే లేకుండా పోయిందని భావమై ఉన్నది. అది దేవుని ఆగ్రహము చేత నాశనమై, దేవుని ఉగ్రత మరియు ప్రభావమందు నశించి ఉన్నది. దేవుని నీతి స్వభావము మూలంగా, సొదొమ పొందవలసినసరియైన శిక్షను మరియు దాని న్యాయమైన అంతమును పొందుకున్నది. సొదొమ అస్తిత్వపు అంతమనేది దాని దుర్మార్గతవలన కలిగినది, మరియు ఈ పట్టణమునైనా, లేక ఇందులో జీవించిన ప్రజలలో ఎవరినైనా, లేక పట్టణములో ఎదిగిన ఏ జీవినైనా ఎప్పటికీ తిరిగి చూడకూడదనే దేవుని కోరికవలన కూడా కలిగింది. “ఎప్పటికీ పట్టణాన్ని తిరిగి చూడకూడదనుకునే” దేవుని కోరిక అనేది ఆయన ఉగ్రతయైయున్నది, అలానే ఆయన మహాత్వమునై ఉన్నది. పట్టణపు దుష్టత్వము మరియు పాపము అనేవి ఆ పట్టణముపట్ల దేవునికి ఆగ్రహాన్ని, అసహ్యాన్ని మరియు చీదరింపును కలిగించినందున మరియు దానిని లేక దానిలోని ప్రజలలో ఎవరినైనా లేక అందులోని జీవరాశులను ఎన్నటికీ ఎప్పటికీ చూడకూడదన్న కోరికను కలిగించినందున, ఆయన పట్టణాన్ని దహించివేశాడు. పట్టణము దహించబడటం పూర్తయి, కేవలం బూడిద మాత్రమే మిగిలిన తరువాత, అది దేవుని దృష్టిలో నిజముగా కనుమరుగైపోయింది; దాని గూర్చిన ఆయన జ్ఞాపకము సైతం లేకుండా పోయి, చెరిపివేయబడింది. దీనర్ధం ఆకాశము నుండి పంపబడిన అగ్ని అనేది సోదొమ పట్టణమంతటినీ నాశనం చేయడం మాత్రమే కాదు, లేక అది కేవలం పట్టణంలో పాపభరితులైన ప్రజలను నాశనం చేయడమే కాదు, లేక అది కేవలం పట్టణంలో పాపము చేత మలినమైన వాటన్నిటిని నాశనం చేయడమే కాదు; వీటన్నిటికీ మించి, ఆ అగ్ని మానవజాతి యొక్క దుష్టత్వాన్ని మరియు దేవునికి విరోధముగా చేసిన తిరుగుబాటుకు చెందిన జ్ఞాపకాన్ని సైతం నాశనం చేసింది. పట్టణాన్ని దహించివేయడంలో దేవునికున్న ఉద్దేశము ఇదే.

ఈ మానవజాతి తారా స్థాయిలో భ్రష్టుపట్టింది. ఈ ప్రజలకు దేవుడు ఎవరో, లేక వారు స్వయంగా ఎక్కడినుండి వచ్చారో తెలియదు. ఒకవేళ నీవు వారి వద్ద దేవుని గూర్చి ప్రస్తావిస్తే, వారు దాడి చేస్తారు, అపనిందలు వేస్తారు, దైవదూషణ చేస్తారు. ఆయన హెచ్చరికను చాటించడానికి దైవ సేవకులు వచ్చినప్పుడు కూడా, ఈ పాపిష్టి ప్రజలు పశ్చాత్తాపపు సూచనలను కనుపరకుండా తమ చెడు నడవడికను విసర్జించలేదు, అయితే దానికి వ్యతిరేకంగా, సిగ్గులేకుండా వారు దైవదాసులకు హాని చేశారు. వారు వ్యక్తపరిచి, బయలుపరిచిందంతా వారి స్వభావమును మరియు దేవునిపట్ల కలిగియున్న విపరీతమైన శతృత్వపు గుణాన్ని బయట పెట్టుకున్నారు. దేవునికి విరోధంగా ఈ భ్రష్ట ప్రజలు కలిగియున్న ఎదిరించే శక్తి అనేది వారి భ్రష్ట స్వభావపు ప్రత్యక్షతకంటే మించినది, అది కేవలం సత్యాన్ని గూర్చిన అవగాహన లోపమువలన పుట్టిన ఒక నింద లేక ఎగతాళికి సంబంధించిన దుష్టాంతానికి మించి ఉన్నదన్నట్టుగా మనం చూడగలము. వారి దుర్మార్గపు ప్రవర్తనకు మూఢత్వమో లేక అవివేకమో కారణము కాదు; వారు ఇలా ప్రవర్తించింది మోసపుచ్చబడినందుచేత కాదు మరియు వారు తప్పుదారి పట్టించినందుచేత అస్సలే కాదు. వారి ప్రవర్తన ద్వేషపూరితమైన మొండి వైరంతో, దేవునిని ఎదిరిస్తూ విరోధంగా కేకలు వేసే స్థాయికి చేరుకుంది. నిస్సంకోచంగా, ఈ రకమైన మనిషి ప్రవర్తన దేవునికి కోపము తెప్పిస్తుంది మరియు కోపానికి గురి కాగూడని ఆయన స్వభావమునకు కోపము తెప్పిస్తుంది. అందువలననే, దేవుడు తన ఉగ్రతను మరియు ప్రభావమునునేరుగా మరియు బాహాటముగా కనుపరిచాడు; ఇది ఆయన నీతి స్వభావానికి ఒక నిజమైన ప్రత్యక్షతయై ఉన్నది. పాపంతో పొంగిపొర్లుతున్న పట్టణాన్ని చూసిన దేవుడు, దానిని సాధ్యమైనంత శరవేగంగా నాశనం చేయాలని, అందులోని ప్రజలను వారి పాపలన్నిటినీ సంపూర్ణంగా సమూలంగా తుడిచిపెట్టాలని, ఈ ప్రాంతంలో పాపము విస్తరించకుండా ఉండటానికి ఈ పట్టణ ప్రజలను చంపివేయాలని అనుకున్నాడు. అలా జరిగించడానికి మిక్కిలి సత్వరమైన సంపూర్ణ మార్గము ఉన్నదంటే అది అగ్ని చేత దహించడమే. సొదొమ ప్రజలపట్ల దేవునికున్న ధోరణిని పరిత్యజించడమును గూర్చి, లేక అశ్రద్ధ చేయడమును గూర్చి కాదు. అందుకు ప్రతిగా, ఈ ప్రజలను శిక్షించి, కొట్టి, బొత్తిగా నాశనం చేయడానికి ఆయన తన ఉగ్రతను, ప్రభావమును మరియు అధికారాన్ని ఉపయోగించాడు. వారి పట్ల ఆయనకున్న ధోరణి కేవలం భౌతికపరమైన వినాశనం మాత్రమే కాదు గాని ఆత్మను నశింపజేయడం, నిత్య నిర్మూలన కూడా అయ్యున్నది. “ఉనికిలో లేకుండా చేయడం” అన్న మాటల ద్వారా దేవుడు అనుకున్న వాస్తవ తాత్పర్యము ఇదే.

దేవుని ఉగ్రత మనిషికి మరుగై, తెలియనప్పటికీ, అది అతిక్రమాన్ని సహించదు 

 మనుష్యులుగా మూర్ఖత్వమును మరియు నిర్లక్ష్యాన్ని కలిగియున్నప్పుడు ప్రాథమికంగా దేవుడు కరుణ మరియు సహనం అనే వాటిని ఆధారము చేసికొని సమస్త మనుష్యులందరిపట్ల నడుచుకుంటాడు. ఇంకోవైపు, ఆయన ఉగ్రత అనేదిఅత్యధిక కాలంపాటు, అనేక సంఘటనలలో మరుగుచేయబడింది, ఇది మానవునికి తెలియని విషయమై ఉన్నది. దాని ఫలితంగా, దేవుడు తాను ఉగ్రతను కనుపరచడాన్ని మానవుడు చూడటం కష్టము, మరియు తన ఉగ్రతను గ్రహించడం కూడా కష్టతరమై ఉన్నది. అలాంటప్పుడు, మనిషి దేవుని ఉగ్రతను చులకనగా చూస్తాడు. మానవుడు దేవుని అంతిమ కార్యాన్ని మరియు మానవుని పట్ల సహనాన్ని మరియు క్షమాపణను కనుపరిచే దశను ఎదుర్కొన్నపుడు, అంటే, దేవుని అంతిమ కరుణా ఉదంతము మరియు ఆయన అంతిమ హెచ్చరిక మానవాళి మీదికి వచ్చినప్పుడు, ఇంకా ప్రజలు దేవుణ్ణి వ్యతిరేకించడానికి అవే పద్దతులను అవలంబిస్తూ, పశ్చాత్తాపపడటానికి, తమ విధానాలు చక్కబరచుకుని ఆయన కరుణను స్వీకరించేందుకు ఎలాంటి ప్రయత్నం చేయకపోతే, అప్పుడు దేవుడు తన ఓర్పు సహనములను ఇక ఎప్పటికీ వారికి అనుగ్రహించడు. అందుకు వ్యతిరేకంగా, ఇప్పుడైతే దేవుడు తన కరుణను వెనక్కి తీసుకుంటాడు. దీని తదుపరి, ఆయన తన ఉగ్రతను మాత్రమే పంపుతాడు. ఆయన ప్రజలను శిక్షించి నాశనం చేయడానికి పలురకాలైన పద్దతులను అవలభించినట్లే, ఆయన తన ఉగ్రతను పలు విధాలుగా వెల్లడిపరచగలడు.

సొదొమ పట్టణాన్ని నాశనం చేయడానికి దేవుడు అగ్నిని ఉపయోగించడం అనేది ఒక మానవజాతినే గాని మరిదేనినైనా గాని సమూలంగా నిర్మూలించే శరవేగవంతమైన పద్దతియై ఉన్నది. సొదొమ ప్రజలను దహించడమనేది తమ భౌతిక దేహాలను మించి నాశనం చేసింది; అది వారి ఆత్మలను, వారి ప్రాణాలను మరియు వారి దేహాలను సంపూర్ణంగా నాశనం చేసి, భౌతికమైన లోకము మరియు మానవుని కనిపించని లోకములలోనూ ఉనికి లేకుండా కోల్పోయే పట్టణములోని ప్రజలను ఆమోదిస్తోంది. ఇది దేవుడు తన ఉగ్రతను బయలుపరచి, వ్యక్తపరిచే ఒక మార్గమై ఉన్నది. ఈ రకమైన ప్రత్యక్షత మరియు వ్యక్తీకరణ అనేది దేవుని ఉగ్రత గుణగణాలలో ఒక అంశమై ఉన్నది, స్వాభావికంగా ఇది దేవుని నీతి స్వభావపు గుణానికి సంబంధించిన ఒక ప్రత్యక్షతయైయున్నది. దేవుడు తన ఉగ్రతను పంపేటప్పుడు, ఆయన కరుణ, లేక ప్రేమ పూర్వకమైన దయను బయలుపరచడాన్ని ఆపేస్తాడు మరియు ఆయన తన ఓర్పు సహనాలను ఇక ఏ మాత్రమూ కనుపరచడు; సహనము కలిగి కొనసాగడానికి, తిరిగి తన కరుణను ఇవ్వడానికి, ఇంకొకసారి తన ఓర్పును అనుగ్రహించడానికి ఆయనను ఒప్పించే వ్యక్తి గాని, విషయం గాని లేక హేతువు గాని లేదు. ఈ విషయాలకు సంబంధించిన స్థలంలో, క్షణమాత్రమైనా ఆలస్యము చేయకుండా, దేవుడు తన ఉగ్రత మహత్యమును పంపి, తాను ఆశించినది జరిగిస్తాడు. ఆయన ఈ విషయాలను తన సొంత ఇష్టాలను అనుసరించి శరవేగమైన స్వచ్చమైన విధానంలో జరిగిస్తాడు. ఈ విధానములో దేవుడు తన ఉగ్రతను మరియు ప్రభావమును పంపిస్తాడు, ఏ మనిషి బాధకు గురి కాకూడదు మరియు ఆయన నీతి స్వభావములో ఒక అంశపు వ్యక్తీకరణయైనది. దేవుడు ప్రేమానురాగాలను మానవునిపట్ల కనుపరుస్తున్నట్లు ప్రజలు గుర్తించినప్పుడు, వారు ఆయన ఉగ్రతను పసిగట్టలేరు, ఆయన మహత్యమును చూడలేరు, లేక అతిక్రమముపట్ల ఆయనకు ఉండే అసహనాన్ని గ్రహించలేరు. ఈ విషయాలు దేవుని నీతి స్వభావము అంటే కరుణ, ఓర్పు మరియు ప్రేమ మాత్రమే అని ప్రజలు ఎల్లప్పుడూ నమ్మేటట్లు చేశాయి. అయితే, దేవుడు ఒక పట్టణాన్ని నాశనం చేయడాన్నో లేక మనుష్యులను ద్వేషించడాన్నో ఎవరైనా చూసినప్పుడు, మానవుని నశింపజేయడంలోని ఆయన ఆగ్రహం మరియు ఆయన మహత్యము అనేవి ప్రజలు ఆయన నీతి స్వభావపు మరో వైపును చూడటానికి వీలుకల్పిస్తాయి. ఇది అతిక్రమముపట్ల దేవుడు వ్యక్తపరిచే అసహనము. అతిక్రమాన్ని భరించలేని దేవుని స్వభావము సృజించబడిన ఏ జీవి ఊహాగానాన్నైనా అధిగమిస్తుంది మరియు సృజించబడని వాటిలోఏదీ దాని జోలికి పోలేదు లేక దానిని ప్రభావితం చేయలేదు; పైగా దానిని వంచించడానికి లేక అనుకరించడానికీ వల్లకాదు. అందువల్ల, దేవుని స్వభావములోని ఈ కోణాన్ని మానవజాతి ఎక్కువగా తెలుసుకోవాల్సిన అంశమైయున్నది. దేవుడు మాత్రమే ఇటువంటి స్వభావాన్ని కలిగియున్నాడుమరియు కేవలం దేవునికి మాత్రమే ఇటువంటి స్వభావము సొంతమైయున్నది. దేవుడు ఈ విధమైన నీతి స్వభావాన్ని కలియున్న కారణముచేత తాను దుర్మార్గాన్ని, అంధకారాన్ని, తిరుగుబాటుతనాన్నిమరియు సాతాను దుష్ట కార్యాలైన—చెడుతనాన్నిమరియు మానవజాతిని హరించివేయడాన్ని అసహ్యించుకుంటాడు.ఎందుకంటే ఆయన తన పరిశుద్ద గుణాతిశయము కారణంగా ఆయన తనకు విరోధమైన పాప కార్యాలన్నిటినీ ద్వేషిస్తాడు. ఇది ఎందుకంటే సృజించబడిన లేక సృజించబడని జీవరాశిలో ఎవరూ తనను బహిరంగంగా విరోధించడాన్ని లేక తనతో తలపడటాన్ని ఆయన సహించడు. ఒకప్పుడు ఆయన దయ చూపిన లేక ఆయన ఎన్నుకున్న వ్యక్తి సైతము, కేవలం ఆయన స్వభావాన్ని పురికొల్పి, తన ఓర్పు సహనపు నియమాలను అతిక్రమిస్తే చాలు, ఎటువంటి అతిక్రమాన్ని సహించని దేవుడు కాస్తయినా దయ లేకుండా, సంకోచం లేకుండా తన నీతి స్వభావాన్ని విడుదల చేసి బయలుపరుస్తాడు.

దేవుని ఉగ్రత అనేది న్యాయ విధులన్నిటికీ మరియు సానుకూల విషయాలన్నిటికీ ఒక రక్షణ కవచమై ఉన్నది 

దేవుని సంభాషణ, తలంపులు మరియు కార్యాలకు సంబధించిన ఈ ఉదాహరణలను అవగాహన చేసుకోవడం ద్వారా, మానవునిచేత విసుగు చెందడాన్ని సహించని స్వభామైన, దేవుని నీతి స్వభావాన్ని నీవు అర్ధం చేసుకోగలుగుచున్నావా? క్లుప్తంగా చెప్పాలంటే, మానవుడు దానిని ఎంతమేరకు అర్ధం చేసుకోగలడన్నది పక్కనపెడితే, ఇది స్వయానా దేవుని స్వభావానికి సంబధించిన ఒక దృష్టికోణముగా మరియు అది ఆయనకు విశేషమైనదిగా ఉన్నది. అతిక్రమముపట్ల దేవునికి కలిగే అసహనము ఆయన విశేష గుణమైయున్నది; దేవుని ఉగ్రత అనేది తన ప్రత్యేక స్వభావమై ఉన్నది; దేవుని మహత్యము అనేది ఆయన ఆపూర్వమైన గుణాతిశయమై ఉన్నది. తన గుర్తింపును మరియు స్థాయిని వెల్లడిపరచడం అనేది దేవుడు తాను మాత్రమే కలిగియున్న ఆగ్రహము వెనకున్న నియమమై ఉన్నది. ఈ నియమము అద్వితీయ దేవుని గుణగణానికి కూడా చిహ్నమై ఉన్నదని ప్రత్యేకంగా చెప్పనవసరం లేదు. దేవుని స్వభావమనేది కాలానుగుణంగా ఏమాత్రమూ మారని మరియు భౌగోళిక స్థాన పరివర్తనలను బట్టి మారని ఆయన స్వంత స్వాభావికమైన గుణమై ఉన్నది. సహజసిద్దమైన ఆయన స్వభావమే ఆయన అంతర్య గుణాతిశయమై ఉన్నది. ఆయన తన కార్యాన్ని ఎవరిమీద జరిగించినప్పటికీ, ఆయన గుణము మారదు మరియు ఆయన నీతి స్వభావమూ మార్పు చెందదు. ఎవరైనా దేవునికి ఆగ్రహాన్ని పుట్టించినప్పుడు, దేవుడు తన సహజసిద్దమైన స్వభావాన్ని కనుపరుస్తాడు; ఈ సమయంలో ఆయన ఆగ్రహము వెనకున్న నియమము గాని, ఆయన విశిష్టమైన గుర్తింపు మరియు స్థాయి గాని మార్పు చెందదు. ఆయనకు విరోధంగా మానవుడు కలిగిఉండే తిరుగుబాటు ఆయన స్వభావాన్ని బాధిస్తున్న కారణాన ఆయన కోపము రగులుకుంటుంది గాని ఆయన గుణంలో కలిగే ఒక మార్పు కారణంగానో లేక ఆయన స్వభావము నుండి ఉత్పన్నమయ్యే వివిధ అంశాల కారణం చేతనో ఆయన క్రోధాన్ని పెంచుకోడు. దేవుని పట్ల మానవుడు కలిగి ఉండే కఠోరమైన ప్రకోపనము అనేది దేవుని సొంత గుర్తింపుకు మరియు ఆయన స్థాయికి పెను సవాలుగా ఉన్నది. దేవుని దృష్టిలోమానవుడు ఆయనకు సవాలు విసిరినప్పుడు, మానవుడు ఆయనతో తలపడుతూ ఆయన క్రోధాన్ని పరీక్షిస్తున్నాడని భావించాలి. మానవుడు దేవుణ్ణి విరోధించినప్పుడు, మానవుడు దేవునితో తలపడినప్పుడు, మరియు మానవుడు నిరంతరంగా దేవుని ఆగ్రహాన్ని పరీక్షిస్తున్నప్పుడు మరియు పాపము ప్రబలిపోతున్న అటువంటి సమయాల్లో దేవుని ఉగ్రత స్వాభావికముగానే బయలుపరచబడి దానంతట అదే ప్రత్యక్షమవుతుంది. అందువల్ల, దేవుడు తన ఉగ్రతను వెల్లడిచేయడం అనేది దుష్ట శక్తులన్నీ ఉనికిలో లేకుండా తీసివేయబడతాయని చెప్పుటకు ఒక సూచనయైయున్నది మరియు అది శత్రు సమూహాలన్నీ నాశనం చేయబడతాయన్న దానికి ఒక నిదర్శనమైయున్నది. ఇది దేవుని ఉగ్రతమరియు దేవుని నీతి స్వభావపు విశిష్టతయై ఉన్నది. ఎప్పుడు దేవుని ఘనత మరియు పరిశుద్దత సవాలు చేయబడుతుందో, ఎప్పుడు మనుషులు న్యాయ విధులకు విఘాతం కలిగించి, వాటిని చూడరో, అప్పుడు దేవుడు తన ఉగ్రతను పంపుతాడు. దేవుని గుణగణాలను బట్టి, భూమి మీద దేవునితో తలపడే, ఆయనను ఎదిరించే, ఆయనను అడ్డుకునే శక్తులన్నీ దుర్మార్గమైనవి, భ్రష్టుపట్టినవి మరియు అన్యాయమైనవిగా ఉన్నాయి; అవి సాతాను వద్ద నుండి వచ్చినవి మరియు సాతానుకు చెందియున్నవి. దేవుడు న్యాయవంతుడు వెలుగు సంబంధి మరియు నిష్కళంకమైన పరిశుద్దుడు కాబట్టి, అలా దేవుని ఉగ్రత పంపబడగానే దుర్మార్గమైన, భ్రష్టుపట్టిన, సాతానుకు సంబంధించిన విషయాలన్నీ కనుమరుగైపోతాయి.

దేవుని ఉగ్రతను కుమ్మరించడం అనేది ఆయన నీతి స్వభావపు పరిభాషలోఒక భాగమైనప్పటికీ, దేవుని ఆగ్రహము దాని లక్ష్యము గూర్చిన విషయానికొస్తే ఏ విధంగానూ అవివేకమును చూపించదు మరియు నియమము లేకుండా ఉండదు. అందుకు వ్యతిరేకంగా, దేవుడు త్వరగా కోపపడువాడు కానేకాడు మరియు అంత సులువుగా ఆయన తన ఉగ్రతను మరియు మహత్యమును బయలుపరచడు. అంతేకాకుండా, దేవుని ఉగ్రత చాలా నియంత్రణలో మితంగా ఉంటుంది; ఇది మానవుడు కోపోద్రిక్తుడయ్యే విధానముతోనో లేక తన ఆవేశాన్ని వెళ్లగక్కే విదానముతోనో అస్సలు పోల్చదగినది కాదు. దేవునికి మనిషికి మధ్య జరిగిన ఎన్నో సంభాషణలు బైబిల్లో పొందుపరచబడ్డాయి. సంభాషణలలో వ్యక్తిగతంగా పాలుపంచుకున్న కొంతమంది వ్యక్తులు పనికిమాలిన, అవివేకమైన మరియు పసిపిల్లల మాటలను మాట్లాడారు, కానీ దేవుడు వారిని మొత్తలేదు మరియు ఆయన వారిని ఖండించలేదు. ప్రత్యేకంగా చెప్పాలంటే, యోబు శ్రమ సమయంలో, యోబు యొక్క ముగ్గురు స్నేహితులు, మరికొందరు యోబుతో చెప్పిన మాటలు వినిన తరువాత దేవుడైన యెహోవా వారితో ఎలా వ్యవహరించాడు? ఆయన వారిని ఖండించాడా? ఆయన వారిపై కోపపడ్డాడా? ఆయన అటువంటిదేమీ చేయలేదు! అందుకు ప్రతిగా ఆయన యోబుతో వారి తరపున విజ్ఞాపనలు చేయమని మరియు వారి కొరకు ప్రార్ధించమని చెప్పాడే గాని, దేవుడు వారి తప్పిదాలను హృదయానికి తీసుకోలేదు. ఈ దృష్టాంతాలన్నీ దేవుడు మానవజాతిపట్ల, భ్రష్టులైనవారిపట్ల మరియు అవివేకులపట్ల ఒకేవిధంగా వ్యవహరించే ప్రాథమిక ధోరణికి ప్రాతినిధ్యం వహిస్తాయి. అందువలన, దేవుడు ఉగ్రతను పంపడమనేది తన మనస్థితి వ్యక్తీకరణో, లేక ఆయన తన భావనలు వ్యక్తపరిచే ఒక విధానమో కానే కాదు. మనిషి అపార్దానికి భిన్నంగా, దేవుని ఉగ్రత అనేది ఆయన కోపమును పూర్తిగా బయటకు కుమ్మరించడం కాదు. దేవుడు తన మనస్థితిని స్వాధీనపరచుకోలేకనో లేక తన క్రోధము పరాకాష్టకు చేరిన కారణంగా దాన్ని తప్పనిసరిగా వెళ్ళగక్కాలి అన్న కారణం చేతనో దేవుడు తన ఉగ్రతను పంపడు. ఇందుకు వ్యతిరేకంగా, ఆయన ఉగ్రత అనేది ఆయన నీతి స్వభావము యొక్క నిజమైన వ్యక్తీకరణయు మరియు ప్రదర్శనయూ అయ్యున్నది మరియు ఇది ఆయన పరిశుద్ద గుణగణానికి సంబంధించిన ఒక సూచనప్రాయమైన ప్రత్యక్షతగా ఉన్నది. దేవుడు అంటే ఉగ్రతయై ఉన్నాడు, ఆయన తృణీకరించబడుటను సహించడు. అంటే, దీనర్ధం దేవుని ఆగ్రహాము కారణాల మధ్య వ్యత్యాసాన్ని చూపించదనో, లేక నీతిలేనిదనో కాదు; నీతిరాహిత్యము, నియమరహితమైన ఆక్రోశం, కారణాల మధ్య వ్యత్యాసాన్ని గుర్తించని ఒక విధమైన ఆవేశము మీద ఒక ప్రత్యేకమైన హక్కున ఉన్నారంటే అది భ్రష్టుపట్టిన మానవజాతి మాత్రమే. మనిషికి ఒక స్థాయి వచ్చిందంటే, అతడు తన మనస్థితిని అదుపులో ఉంచుకోడానికి కష్టపడుతుంటాడు, కాబట్టి అతడు తన అసంతృప్తిని తెలియజేయడానికి మరియు తన మనోభావాలను వెళ్ళగక్కడానికి అవకాశాలను అందిపుచ్చుకోడానికి ఇష్టపడతాడు; తన సమర్ధతను చూపించుకోడానికి మరియు సామాన్య ప్రజలకంటే తన స్థితిగతులు భిన్నంగా ఉన్నాయని మిగతావారికి తెలియజేయడానికి, తరచూ అతడు ఎలాంటి స్పష్టమైన కారణం లేకుండానే ఆవేశంతో రగిలిపోతాడు. నిజానికి, ఎటువంటి స్థాయిలేని భ్రష్టుపట్టిన ప్రజలు కూడా పదేపదే నియంత్రణను కోల్పోతారు. తమ స్వప్రయోజనాలకు నష్టం వాటిల్లినప్పుడు వారికి తరచుగా కోపం వస్తుంది. తమ పరువు ప్రతిష్టలను కాపాడుకోడానికి, వారు పలుమార్లు తమ మనోభావాలను వెళ్లగక్కి తమ అహంకారపూరితమైన స్వభావాన్ని వెలువరిస్తారు. పాపపు అస్తిత్వాన్ని కాపాడుకొని స్థిరపరచుకోవడానికి మానవుడు ఆవేశంతో రగిలిపోయి తన మనోభావాలను వెళ్ళగక్కుతాడు మరియు ఈ కార్యాలు మానవుడు తన అసంతృప్తిని తెలియజేసే మార్గాలై ఉన్నాయి; అవి కల్మషాలతో, కుట్రలు కుతంత్రాలతో, మనిషి భ్రష్టతవము మరియు దుర్మార్గాలతో నిండి ఉన్నాయి. అన్నిటికన్నా ఎక్కువగా, అవి మానవుని మూర్ఖపు ఆశయాలతోను మరియు ఆకాంక్షలతోనునిండియున్నాయి. న్యాయానికి దుష్టత్వముతో సంఘర్షణ జరిగినప్పుడు, న్యాయపు అస్తిత్వాన్ని కాపాడటంలోనో లేదా దానిని నిలబెట్టడంలోనో మానవునికి ఆవేశం రగులుకోదు; అందుకు వ్యతిరేకంగా, న్యాయ విధులు విపత్కర పరిస్థితులకు గురైనప్పుడు, హింసింపబడి దాడికి గురైనప్పుడు, చూసిచూడనట్టు ఉండటం, తప్పించుకోవడం లేక సంకోచించడం లాంటి వాటిలో ఏదైనా ఒక వైఖరిని మానవుడు కలిగియుంటాడు. అయితే, దుష్ట శక్తులను ఎదుర్కొన్నప్పుడు, సర్దుకుపోవడం, వంగి వంగి నమస్కరించడం మరియు గీకుతూ ఉండడం లాంటి వాటిలో ఏదైనా ఒక వైఖరిని మానవుడు కలిగియుంటాడు. అందునుబట్టి, మానవుడు వెళ్ళగక్కడమనేది దుష్ట శక్తులకు తప్పించుకునే మార్గమై, కట్టడి లేని మరియు అదుపుచేయలేని దుర్మార్గపు ప్రవర్తన కలిగిన శరీర సంబంధమైన మానవుని భావ వ్యక్తీకరణయై ఉన్నది. అయితే, దేవుడు తన ఉగ్రతను పంపినప్పుడు, దుష్ట సముహాలన్నీ నిలువరింపబడతాయి, మానవునికి అపకారం తలపెట్టే సమస్త పాపాలు అణచివేయబడతాయి, దేవుని కార్యానికి అడ్డుపడే శత్రు సముహాలన్నీ తేటపరచబడి, వేరు చేయబడి శపించబడతాయి, అయితే దేవుణ్ణి ఎదిరించే సాతాను సహాయకులందరూ శిక్షించబడి పెకిలించివేయబడతారు. వారున్న ప్రదేశంలో, దేవుని కార్యము ఎలాంటి అవరోధాలు లేకుండా కొనసాగుతుంది, కాలక్రమానుసారం దేవుని నిర్వహణ ప్రణాళిక దశలవారీగా అభివృద్ధి చెందుతూనే ఉంటుంది, సాతాను భంగపాటు మరియు వంచన నుండి దేవునిచే ఎన్నుకోబడిన ప్రజలు విడుదల పొందుతారు, అయితే దేవుణ్ణి వెంబడించువారు శాంతికరమైన సమాధానకరమైన పరిసరాల మధ్య దేవుని నాయకత్వాన్ని మరియు ఏర్పాటును అనుభవిస్తారు. దేవుని ఉగ్రత అనేది దుష్ట శక్తులు విస్తరించకుండా మరియు ప్రబలకుండా నిరోధించే ఒక రక్షణకవచమై ఉన్నది మరియు అలాగే, ఇది న్యాయమైన మరియు సానుకూల విషయాలన్నిటి ఉనికిని మరియు వ్యాప్తిని కాపాడే రక్షణ కవచమై ఉన్నది. అలాగే, అవి అణచివేయబడకుండా, హానికి గురి కాకుండా ఆ రక్షణ కవచం వాటిని శాశ్వతంగా కాపాడుతుంది. 

దేవుడు సొదొమను నాశనం చేయడంలో ఆయన ఉగ్రత గుణగణాన్ని మీరు చూడగలిగారా? ఆయన కోపములో మరేదైనా మిళితమై ఉన్నదా? దేవుని ఉగ్రత పవిత్రమైనదేనా? మానవుని మాటల్లో చెప్పాలంటే, దేవుని ఉగ్రత నిష్కల్మషమైనదేనా? ఆయన ఉగ్రత వెనుక వంచన ఏమైనా ఉన్నదా? ఏదైనా దురాలోచన ఉన్నదా? మాట్లాడకూడని మర్మాలు ఏవైనా ఉన్నాయా? దేవుని ఉగ్రతలోని ఏ భాగమూ అనుమానించే విధంగా తావివ్వదని నేను మీకు నిక్కచ్చిగా మరియు రూఢిగా చెప్పగలను. ఆయన ఆగ్రహము మరే ఇతర ఉద్దేశ్యాలకు మరియు లక్ష్యాలకు తావునివ్వని పవిత్రమైన, నిష్కల్మషమైన ఆగ్రహమై ఉన్నది. ఆయన ఆగ్రహానికి వెనకున్న కారణాలు నిర్మలమైనవి, నిష్కళంకమైనవి మరియు విమర్శకు అతీతంగా ఉన్నవి. ఇది ఆయన పరిశుద్దతకు సంబంధించిన ఒక సహజమైన ప్రత్యక్షత మరియు దర్పణమునై ఉన్నది; ఇది ఈ సృష్టి అంతటిలో ఏదీ కలిగిలేని విషయము. ఇది దేవుని విశిష్టమైన నీతి స్వభావానికి చెందిన ఒక భాగము, ఇది సృష్టికర్త మరియు తన సృష్టికి సంబధించిన లక్షణాల మధ్య గల విలక్షణమైన బేధము కూడా.

ఇతరుల దృష్టిలోనైనా, లేక వారి వెనుకాలనైనా ఎవరైనా కోపపడ్డారా లేదా అన్నదానితో సంబంధం లేకుండా, అందరూ తమ ఆగ్రహానికి ఒక భిన్నమైన అభిప్రాయాన్ని మరియు ఉద్దేశాన్ని కలిగి ఉంటారు. బహుశా వారు తమ పరువు ప్రతిష్టను పెంచుకుంటూ ఉండవచ్చు, లేక వారు తమ స్వప్రయోజనాలను కాపాడుకుంటూ, తమ ప్రతిష్టను సంరక్షించుకుంటూనో లేక పరువును నిలబెట్టుకుంటూనో ఉండవచ్చు. కొంతమంది వారి కోపంలో నియంత్రణ కలిగి ఉంటారు, మరి కొంతమందైతే చాలా నిర్లక్ష్యంగా వ్యవహరిస్తూ కాస్తయినా నియంత్రణ లేకుండా వారు కావాలనుకున్న ప్రతిసారి తమ ఆవేశాన్ని రగిలిపోనిస్తారు. క్లుప్తంగా చెప్పాలంటే, మానవుని కోపము తన చెడు స్వభావము నుండి ఉత్పన్నమవుతుంది. దాని ఉద్దేశము ఏమై ఉన్నప్పటికీ, అది శరీర సంబంధమైనది మరియు స్వాభావికమైనది; మానవుని స్వభావము మరియు లక్షణాలలో సత్యముతో సరిపడేది ఏదీ లేని కారణం చేత, న్యాయ అన్యాయాలతో దీనికి ఎలాంటి సంబంధం ఉండదు. అందువలన, చెడిపోయిన మానవజాతి ఆవేశాన్ని మరియు దేవుని ఉగ్రతను ఒకే మాటలో ప్రస్తావన చేయకూడదు. ఎటువంటి మినహాయింపు లేకుండా, సాతాను చేత చెడగొట్టబడిన ఒక వ్యక్తి వైఖరి చెడుతనాన్ని పరిరక్షించాలన్న ఆశతో మొదలవుతుంది, నిజానికి అది చెడుతనము మీదే ఆధారపడి ఉంటుంది; అందుకనే సిద్దాంత పరంగా మానవుని ఆగ్రహము ఎంత సరైనదన్నట్టుగా కనపడినా, మానవుని క్రోధాన్ని దేవుని ఉగ్రతతో కలిపి ఒకే ఉచ్చారణలో ప్రస్తావించలేము. దేవుడు తన ఉగ్రతను పంపినప్పుడు, దుష్ట శక్తులు బంధించబడి చెడ్డ సంగతులన్నీ నాశనం చేయబడతాయి, అయితే న్యాయమైన అనుకూల సంగతులు మాత్రము దేవుని సంరక్షణ కాపుదలను అనుభవిస్తాయి మరియు కొనసాగనివ్వబడతాయి. అన్యాయమైన, విరుద్దమైన చెడ్డ సంగతులు సామాన్యమైన క్రియాశీలతను మరియు న్యాయమైన అనుకూల సంగతుల అభివృద్ధికి అడ్డుపడటమో, అవరోధాన్ని కలిగించడమో లేక నాశనం చేస్తాయన్న కారణాన్ని బట్టి, దేవుడు తన ఉగ్రతను పంపుతాడు. దేవుని ఆగ్రహపు లక్ష్యము తన సొంత స్థాయిని మరియు గుర్తింపును కాపాడుకోవడం కాదు, కానీ న్యాయమైన, అనుకూలమైన, సుందరమైన మంచి సంగతుల అస్తిత్వాన్ని కాపాడటము, మానవజాతి సామాన్యమైన మనుగడకు చెందిన కట్టడలను మరియు విధానాన్ని కాపాడటమై ఉన్నది. దేవుని ఉగ్రతకు అసలు కారణం. దేవుని ఉగ్రత అనేది తన స్వభావానికి ఎంతో సముచితమైన, సహజమైన, మరియు నిజమైన ప్రత్యక్షతయై ఉన్నది. ఆయన ఉక్రోషంలో ఎటువంటి మర్మయుక్తమైన ఉద్దేశాలు లేవు మరియు మోసము లేక కుట్రలూ ఉండవు, అలాగే ఆశలు, టక్కరితనము, కార్పణ్యము, దౌర్జన్యము, దుష్టత్వము లేక చెడిపోయిన మానవజాతి పంచుకున్న ఏ ఇతర లక్షణాలేవీ ఉండవు. దేవుడు తన ఉక్రోషాన్ని పంపే ముందు, ప్రతి విషయపు తత్వాన్ని ఆయన అప్పటికే చాల స్పష్టంగా మరియు సంపూర్ణంగా అవగాహన చేసుకున్నాడు మరియు ఇప్పటికే ఆయన సరియైన, స్పష్టమైన నిర్వచనాలను మరియు ముగింపులను పద్ధతి ప్రకారం ఏర్పాటు చేశాడు. కావున, దేవుడు చేసే ప్రతిదానిలో ఆయన లక్ష్యము ఆయన ధోరణివలె చాలా స్పష్టంగా ఉంటుంది. ఆయన అస్తవ్యస్తంగానో, గ్రుడ్డిగానో, దుందుడుకుగానో లేక ఆశ్రద్దగా ఉండేవాడు కాదు మరియు నిశ్చయంగా ఆయన నియమరహితుడు కాడు. ఇది దేవుని ఉగ్రతకు సంబంధించిన ఆచరణీయమైన కోణమైయున్నదిమరియు దేవుని ఉగ్రతకు చెందిన ఈ ఆచరణీయమైన కోణము కారణంచేత మానవజాతి దాని సాధారణమైన ఉనికిని సాధించింది. దేవుని ఉగ్రత లేకపోతే, మానవజాతి వికృతమైన జీవన పరిస్తితుల్లోనికి దిగజారిపోయి, న్యాయమైన, సుందరమైన మంచితనము అనేవి ఉనికిలో లేకుండా పోయేవి. దేవుని ఉగ్రతే లేకపోతే, సృజించబడిన జీవరాశుల కొరకైన కట్టడలు మరియు నిభందనలు సహితం అతిక్రమించబడతాయి లేక బొత్తిగా కూలద్రోయబడతాయి. మానవుని సృష్టించినది మొదలుకుని, మానవజాతి సామాన్యమైన ఉనికిని పరిరక్షించి, కొనసాగించడానికి దేవుడు తన నీతి స్వభావాన్ని నిర్విరామంగా ఉపయోగిస్తూనే వచ్చాడు. ఆయన నీతి స్వభావమునందు ఉగ్రత మహాత్యములను కలిగి ఉన్న కారణంచేత, దుష్ట ప్రజలు, దుష్ట సంగతులు మరియు దుష్ట లక్ష్యాలు మరియు మానవజాతి సామాన్య జీవన ఉనికిని ఆటంకపరిచి హాని తలపెట్టే విషయాలులాంటివన్నీ మొత్తము శిక్షించబడి, అదుపుచేయబడి, నాశనం చేయబడతాయి. గడచిన కొన్ని వేల సంవత్సరాలుగా, దేవుణ్ణి ఎదిరించి, మానవజాతి నిర్వాహకత్వపు దేవుని కార్యములో సాతాను దూతలుగా బానిసలవలె ప్రవర్తించే అన్నిరకాల అపవిత్ర దురాత్మలను కొట్టివేసి నశింపచేయడానికి దేవుడు తన నీతి స్వభావాన్ని యెడతెగకుండా వినియోగించాడు. ఆవిధంగా, మానవుని రక్షణ కొరకైన దేవుని కార్యము నిత్యము ఆయన ప్రణాళికను అనుసరించి ముందుకు సాగిపోతుంది. అంటే దేవుని ఉగ్రత అస్తిత్వపు కారణంచేత, మనుషుల మిక్కిలి నీతియుక్తమైన కారణాలు ఎప్పుడూ నాశనం చేయబడలేదన్నదే దీని భావము.

మీరిప్పుడు దేవుని ఉగ్రత లక్షణాన్ని గూర్చిన అవగాహన కలిగి ఉన్నారు కాబట్టి, సాతాను దుష్టత్వాన్ని ఎలా గుర్తించాలన్న దాని గూర్చి మీరు నిశ్చయంగా ఇంకా చక్కటి అవగాహనను కలిగి ఉండాల్సి ఉన్నది!

సాతాను మానవ లక్షణంతో, న్యాయంగా మరియు సాత్వీకంగా కనపడినప్పటికీ, సాతాను గుణము కృూరమైనది మరియు చెడ్డదైయున్నది.

ప్రజలను మోసపుచ్చడం ద్వారా సాతాను తన పేరుప్రతిష్టలను పెంపొందించుకుంటాడు మరియు తరచూ తననుతాను ఉద్యమ నాయకునిగా మరియు నీతికి ఒక ఆదర్శప్రాయునిగా స్థాపించుకుంటాడు. నీతిని పరిరక్షించాలన్న సాకుతో, అది ప్రజలకు అపకారం తలపెడుతుంది, వారి ప్రాణాలను కబళిస్తుంది మరియు మనిషిని అచేతనపరచి, వంచించి, రెచ్చగొట్టడానికి అన్ని రకాలైన సాధనాలను ఉపయోగిస్తుంది. మానవునితో తన చెడ్డ ప్రవర్తనను ఒప్పింపజేసి తనతో పాటు వెళ్ళేలా చేయడము, దేవుని అధికారాన్ని మరియు ఏలుబడినిసార్వభౌమాధికారమును ధిక్కరించడానికి మనిషిని తనతో కలుపుకోవడమే దాని లక్ష్యమై ఉన్నది. అయితే, ఒకరు దాని కుట్రలు కుతంత్రాల గుండా చూసినప్పుడు, మరియు దాని నీచపు లక్షణాలను చూసినప్పుడు మరియు ఎవరైనా దానిచేత అణగద్రొక్కబడి మోసపుచ్చబడకూడదని లేక దానికి కొలువుచేయడాన్ని కొనసాగించకూడదని, లేదా దానితోపాటు శిక్షించబడి నాశనం కాకూడదని అనుకున్నప్పుడు, సాతాను ఇక తన పరిశుద్ద గుణగణాలను మార్చేసి తన నిజ స్వరూపమైన దుష్టత్వము, దుర్మార్గత, వికారము మరియు హింసాత్మకతను బయలుపరచడానికి దాని తప్పుడు ముసుగును చింపివేస్తాడు. తనను వెంబడించడాన్ని తిరస్కరించి తన దుష్ట శక్తులను ఎదిరించే వారందరినీ వాడు నాశనం చేయడం తప్ప మరేదీ ఇష్టపడదు. ఇప్పుడిక సాతాను విశ్వసనీయతను, పెద్దమనిషి తరహా స్వరూపాన్ని ఎన్నటికీ పొందలేడు; కావున, గొర్రె వస్త్రాల క్రిందున్న దాని వాస్తవ లక్షణాలైన వికారత మరియు పైశాచికతలు బట్టబయలవుతాయి. ఒక్కసారి సాతాను కుట్రలు వెలుగులోనికొచ్చి, దాని వాస్తవ గుణగణాలు బయట పడ్డాయంటే, అది ఆవేశానికి గురై తన క్రూరత్వమును బహిర్గతం చేస్తుంది. దీని తర్వాత, ప్రజలకు హాని తలపెట్టి హరించివేయాలన్న దాని ఆశ మాత్రము ఉధృతమవుతుంది. ఇలా ఎందుకంటే మానవుడు సత్యముచేత మేల్కొల్పబడినప్పుడు అది ఆవేశానికి లోనవుతుంది, మనుషులు విడుదల మరియు వెలుగు కొరకు అపేక్షించి దాని చెరనుండి విడిపించబడాలన్న వారి అభిలాషపట్ల అది ఒక బలమైన కసిని పెంపొందిస్తుంది. దాని ఆవేశము తన దుష్టత్వమును కాపాడుకొని నిలబెట్టుకోవడానికి ఉద్దేశించబడింది మరియు దాని పాశవికపు స్వభావానికి ఇదొక వాస్తవ ప్రత్యక్షతగా కూడా ఉన్నది.

ప్రతి విషయంలోనూ, సాతాను ప్రవర్తన ద్వారా దాని చెడ్డ స్వభావాన్ని బట్టబయలు చేస్తుంది. మానవుని మీద సాతాను అమలు పరచిన చెడ్డ కార్యాలన్నిటిలోనుండి, అంటే మనిషిని తనను వెంబడించేలా భ్రమింపజేయడానికి చేసిన దాని ప్రారంభ ప్రయత్నాలు మొదలుకొని, మనిషిని దుష్క్రియలలోనికి లాగి అందులోనే, మనిషి మనిషిని దోచుకునే వరకు, దాని నిజ లక్షణాలు బయటపడ్డాక మనిషి గుర్తించి దానిని విడిచిపెట్టిన తరువాత అది మనిషి పట్ల కలిగి ఉండే ప్రతీకార ధోరణి వరకు ఉండే ఈ కార్యాలలో సాతాను చెడ్డ గుణాన్ని బయటపెట్టడంలో ఒక్కటి కూడా విఫలమవ్వదు, లేక అనుకూలమైన సంగతులతో సాతానుకు ఎటువంటి సంబంధం లేదని మరియు చెడ్డ సంగతులన్నిటికీ సాతానే కారకుడన్న నిజాన్ని నిరూపించడంలో ఒక్కటీ విఫలమవ్వదు. దాని ప్రతి ఒక్క క్రియ తన దుష్టత్వాన్ని కాపాడుతూ, న్యాయమైన అనుకూల విషయాలకు విరుద్ధంగా, దాని దుష్కార్యాల కొనసాగింపును నిర్వహిస్తుంది, అది కట్టడలను మరియు మానవజాతి సాధారణ అస్తిత్వపు క్రమాన్ని పాడు చేస్తుంది. ఈ సాతాను కార్యాలె దేవునికి విరోధమైనవిమరియు అవి దేవుని ఉగ్రత చేత నాశనమైపోతాయి. స్వతహాగా సాతానూ కోపాన్ని కలిగి ఉన్నప్పటికీ, దాని రోషము తన చెడ్డ స్వభావాన్ని బయలుపరిచే ఒక ఉపకరణముగా మాత్రమే ఉన్నది. సాతాను ఆగ్రహానికి మరియు ఆక్రోశానికిగల కారణాలు ఏంటంటే: చెప్పలేని దాని పన్నాగాలు బట్టబయలయ్యాయి; దాని కుట్రల నుండి అంత తేలికగా బయటపడవు; దేవునిలా ప్రవర్తించాలి దేవుని స్థానాన్నే పొందాలన్న దాని క్రూరమైన ఆశయం మరియు ఆశ కొట్టి వేయబడి, అడ్డగించబడింది; మానవజాతి మొత్తాన్ని శాసించాలన్న దాని లక్ష్యము శూన్యమై ఎన్నటికీ సాధించలేనిదైపోయింది. కాలానుగుణంగా, దేవుడు తన ఉగ్రతను పదేపదే పంపడమనేది, సాతాను కుయుక్తులు ఫలించకుండా నిరోధించింది మరియు సాతాను దుర్మార్గత వ్యాప్తి చెందుటను మరియు ప్రాబల్యతను తగ్గించింది. ఈ కారణం చేతనే, సాతాను దేవుని ఉగ్రతను ద్వేషిస్తాడు మరియు దేవుని ఉగ్రతను గూర్చి భయపడతాడు. దేవుని ఉగ్రత దిగొచ్చిన ప్రతిసారీ, అది సాతాను అసలైన నీచపు రూపాన్ని బయలుపరచడం మాత్రమే కాదు, కానీ సాతాను చెడ్డ ఆశలను సైతం వెలుగులోనికి తెచ్చి బట్టబయలు చేస్తుంది, ఈ ప్రక్రియలో, మానవజాతి మీద సాతాను ఆవేశానికిగల కారణాలు బయటపెట్టబడతాయి. సాతాను కోపాన్ని వెళ్ళగక్కటమనేది తన దుష్ట స్వభావానికి ఒక నిజమైన ప్రత్యక్షతగా మరియు దాని కుయుక్తులను బట్టబయలు చేయడమై ఉన్నది. నిజానికి, సాతాను క్రోధాన్ని రేపిన ప్రతిసారి అది దుర్మార్గపు పనుల వినాశనాన్ని మరియు సానుకూల విషయాల సంరక్షణ కొనసాగింపును సూచిస్తుంది; ఇది దేవుని ఉగ్రత ఆటంకపరచబడనేరదన్న వాస్తవాన్ని చాటి చెప్తుంది!

ఎవరైనా దేవుని నీతి స్వభావాన్ని తెలుసుకోవడానికి లౌకిక జ్ఞానం మీద మరియు ఊహాగానం మీద ఆధారపడకూడదు

నిన్ను నీవు దేవుని తీర్పును మరియు దండనను ఎదుర్కొంటున్నట్లు నీకు కనబడినప్పుడు, దేవుని వాక్యం మలినమైనదని మీరంటారా? దేవుని కోపం వెనుక ఓ కథనం ఉందని, అది మలినమైనదని నీవు చెప్తావా? ఆయన వైఖరి అంతా అవశ్యముగా నీతి యుక్తమైనది కాదని చెప్పి, నీవు దేవుణ్ణి నిందిస్తావా? దేవుని కార్యాలలో ప్రతీ ఒక్క దాని పట్ల స్పందించేటప్పుడు, నీవు మొదట దేవుని నీతి స్వభావం వేరే ఏ శక్తుల కన్నా అతీతమైనదని, అది పరిశుద్ధమైనదని మరియు నిర్దోషమైనదని రూడీగా ఎరిగి ఉండాలి. ఈ కార్యాలలో దేవుడు మొత్తడం, దండించడం మరియు మానవజాతిని నాశనం చేయడం లాంటివి ఉన్నాయి. ఆక్షేపణ లేకుండా, దేవుని ప్రతీ ఒక్క కార్యం ఆయన సహాజమైన వైఖరి మరియు ఆయన ప్రణాళికకు తగినట్లుగా సరిగ్గా చేయబడుతుంది మరియు మానవాళి యొక్క జ్ఞానం, ఆచారం మరియు సిద్ధాంతంలో ఏ అంశాన్ని కలిగి ఉండదు. దేవుని ప్రతీ ఒక్క కార్యం ఆయన వైఖరి మరియు గుణముల వెల్లడి, మానవజాతి దుర్నీతికి చెందిన దేనికీ సంబంధించింది కాదు. మానవజాతి యెడల దేవుని ప్రేమ, కరుణ మరియు ఓర్పు నిర్దోషమైనవి, మలినం కానివి మరియు పరిశుద్ధమైనవనే అభిప్రాయము మానవజాతికి ఉంది మరియు దేవుని ఆక్రోశం మరియు ఆయన ఉగ్రత సైతం మలినమైనవి కావని ఎవరికీ తెలియదు; అంతే కాకుండా, దేవుడు ఏ అతిక్రమాన్ని ఎందుకు సహించడు లేదా ఆయన ఉగ్రత ఎందుకంత గొప్పది అనేటువంటి ఆలోచనాత్మకమైన ప్రశ్నలు ఎవరికీ లేవు. దానికి విరోధంగా, కొంతమంది దేవుని ఉగ్రతను అవినీతిపరులైన మానవాళి వంటి చెడ్డ ఆవేశమని పొరబడుతుంటారు మరియు దేవుని క్రోదం చెడ్డవారైన మానవజాతికి ఉన్నటువంటి అదే కోపమని పొరబడుతుంటారు. దేవుని ఆవేశం అన్నది మానవజాతి చెడు వైఖరి యొక్క సహజమైన ప్రత్యక్షత లాంటిదని మరియు పాపిష్టి ప్రజలు కొన్ని బాధాకరమైన స్తితిగతులను ఎదుర్కొన్నప్పుడు దేవుని ఉగ్రతను పంపడం కేవలం వారివంటి కోపమేనని కూడా వారు తప్పుగా భావించారు, మరియు దేవుడు ఉగ్రతను పంపడం ఆయన మనఃస్థితి యొక్క వ్యక్తీకరణ అని విశ్వసిస్తారు. ఈ కూడిక అనంతరం, మీలో ప్రతి ఒక్కరికి ఇకమీదట దేవుని నీతిగల వైఖరిని గూర్చి ఎటువంటి అపార్ధాలు, కల్పనలు లేదా యోచనలు లేవని నేను నమ్ముతున్నాను. నా మాటలు వినిన తరువాత మీ హృదయాలలో దేవుని నీతి గలిగిన వైఖరి యొక్క ఉగ్రతకు అసలైన గుర్తింపు ఉంటుందని, దేవుని ఉగ్రతను గూర్చి గతంలో కలిగి ఉన్న ఏమైనా తప్పుడు అభిప్రాయాలను మీరు పక్కన ఉంచవచ్చని మరియు దేవుని ఉగ్రత భావమును గూర్చిన మీ స్వంత తప్పుడు విశ్వాసాలను మరియు ఉద్దేశాలను మార్చుకోవచ్చని నేను ఆశిస్తున్నాను. అంతే కాకుండా, మీరు మీ హృదయాలలో దేవుని స్వభావాన్ని గూర్చి సరైన అర్ధాన్ని కలిగి ఉంటారని, దేవుని నీతిగలిగిన స్వభావాన్ని గూర్చి మీకు ఇకమీదట ఎటువంటి అనుమానాలు ఉండవని మరియు మీరు దేవుని నిజమైన వైఖరిపై ఎటువంటి మానవ హేతువాదాన్ని లేదా భావనల భారాన్ని వేయరని నేను ఆశిస్తున్నాను. దేవుని నీతిగలిగిన స్వభావమే దేవుని వాస్తవమైన స్వకీయ తత్వం. ఇది ఎదో మనిషి ద్వారా వ్రాయబడింది లేదా రూపించబడింది కాదు. ఆయన నీతిగలిగిన వైఖరే ఆయన నీతిగలిగిన స్వభావమై యున్నది మరియు సృష్టికి చెందిన దేనితోనూ సంబంధం లేదా పొందిక లేదు. దేవుడే స్వయానా దేవుడై యున్నాడు. ఆయన ఎప్పటికీ సృష్టిలో భాగం కాడు మరియు ఆయన సృజించబడిన ప్రాణులలో సభ్యుడిగా మారినా కూడా, ఆయన సహాజమైన వైఖరి మరియు తత్వము మారవు. అందువల్ల, దేవుణ్ణి ఎరగడం అనేది ఒక పదార్దాన్ని తెలుసుకోవడం కాదు; దేవుణ్ణి ఎరగడం అంటే దేన్నైనా విభజించడం కాదు, ఒక మనిషిని అర్థం చేసుకోవడం వంటిది కాదు. ఒక పదార్ధాన్ని లేదా ఒక వ్యక్తిని అర్థం చేసుకున్నట్లుగా తన ఉహను లేదా పద్ధతిని దేవుణ్ణి ఎరగడానికి మానవుడు వాడినట్లైతే, నీవు దేవుని గూర్చిన జ్ఞానాన్ని ఎప్పటికీ పొందుకోలేవు. దేవుణ్ణి ఎరగడం అన్నది లౌకిక జ్ఞానం మీద లేదా భావన మీద ఆధారపడడం కాదు, అందువల్ల నీవు నీ లౌకిక జ్ఞానాన్ని లేదా భావనను ఎప్పుడూ దేవునిపై వేయకూడదు; నీ లౌకిక జ్ఞానం మరియు భావన ఎంత గొప్పదైనా సరే, అవి ఇప్పటికీ పరిమితమైనవి. ఇంకా చెప్పాలంటే, నీ భావన సత్యాలకు తగినట్టుగా లేదు మరియు నిజానికి ఎంతో తక్కువగా ఉంది, మరియు అది దేవుని అసలైన వైఖరికి మరియు తత్వానికి విరోధంగా ఉంది. నీవు దేవుని తత్వాన్ని అర్థం చేసుకోవడానికి నీ భావనపై ఆధారపడినట్లైతే నీవు ఎప్పటికీ సఫలం కావు. ఉన్న ఒకే ఒక్క దారి ఇదే: దేవుని యెద్ద నుండి వచ్చిన ప్రతిదానిని సమ్మతించండి, ఆ తదుపరి క్రమేపి అనుభూతిని పొంది అర్థం చేసుకోండి. నీ తోడ్పాటు వలన మరియు సత్యం కొరకు నీవు ఆకలిదప్పులు కలిగి ఉన్నందున దేవుడు ఆయనను నిజంగా అర్థం చేసుకోవడానికి మరియు ఎరిగి యుండడానికి నీకు జ్ఞానోదయాన్ని కలిగించే రోజు వస్తుంది. మరియు దీంతో, మన చర్చ యొక్క ఈ భాగాన్ని ముగించుదాం.

మనఃపూర్వకమైన పశ్చాత్తాపం ద్వారా మానవజాతి దేవుని దయ మరియు ఓర్పును పొందుకుంటుంది

“నీనెవెకు దేవుడు ఇచ్చిన రక్షణ” గూర్చిన బైబిల్ కథనం ఈ క్రింది విధంగా ఉన్నది.

యోనా 1:1-2 యెహోవా వాక్కు అమిత్తయి కుమారుడైన యోనాకు ప్రత్యక్షమై, యీలాగు సెలవిచ్చెను. నీనెవెపట్ట ణస్థుల దోషము నా దృష్టికి ఘోరమాయెను గనుక నీవు లేచి నీనెవె మహా పట్టణమునకు పోయి దానికి దుర్గతి కలుగునని ప్రకటింపుము.

యోనా 3 అంతట యెహోవా వాక్కు రెండవ మారు యోనాకు ప్రత్యక్షమై సెలవిచ్చినదేమనగా, నీవు లేచి నీనెవె మహాపురమునకు పోయి నేను నీకు తెలియజేయు సమాచారము దానికి ప్రకటన చేయుము. కాబట్టి యోనా లేచి యెహోవా సెలవిచ్చిన ఆజ్ఞప్రకారము నీనెవె పట్టణమునకు పోయెను. నీనెవె పట్టణము దేవునిదృష్టికి గొప్పదై మూడుదినముల ప్రయాణమంత పరిమాణముగల పట్టణము. యోనా ఆ పట్టణములో ఒక దిన ప్రయాణమంతదూరము సంచరించుచు ఇక నలువది దినములకు నీనెవె పట్టణము నాశనమగునని ప్రకటనచేయగా, నీనెవె పట్టణపువారు దేవునియందు విశ్వాసముంచి ఉపవాస దినము చాటించి, ఘనులేమి అల్పులేమి అందరును గోనె పట్ట కట్టుకొనిరి. ఆ సంగతి నీనెవె రాజునకు వినబడినప్పుడు అతడును తన సింహాసనము మీదనుండి దిగి, తన రాజవస్త్రములు తీసివేసి గోనెపట్ట కట్టుకొని బూడిదెలో కూర్చుండెను. మరియు రాజైన తానును ఆయన మంత్రులును ఆజ్ఞ ఇయ్యగా, ఒకవేళ దేవుడు మనస్సు త్రిప్పు కొని పశ్చాత్తప్తుడై మనము లయముకాకుండ తన కోపాగ్ని చల్లార్చుకొనును గనుక మనుష్యులు ఏదియు పుచ్చుకొనకూడదు, పశువులుగాని యెద్దులుగాని గొఱ్ఱెలుగాని మేత మేయకూడదు, నీళ్లు త్రాగకూడదు, మనుష్యులందరు తమ దుర్మార్గములను విడిచి తాముచేయు బలాత్కారమును మానివేయవలెను, మనుష్యులేమి పశువులేమి సమస్తమును గోనెపట్ట కట్టుకొనవలెను, జనులు మనఃపూర్వకముగా దేవుని వేడుకొనవలెను అని దూతలు నీనెవె పట్టణములో చాటించి ప్రకటన చేసిరి. ఈ నీనెవెవారు తమ చెడు నడతలను మానుకొనగా వారు చేయుచున్న క్రియలను దేవుడు చూచి పశ్చాత్తప్తుడై వారికి చేయుదునని తాను మాట యిచ్చిన కీడుచేయక మానెను.

యోనా 4 యోనా దీనిచూచి బహు చింతాక్రాంతుడై కోపగించుకొని, యెహోవా, నేను నా దేశమం దుండగా ఇట్లు జరుగునని నేననుకొంటిని గదా? అందువలననే నీవు కటాక్షమును జాలియును బహు శాంతమును అత్యంత కృపయుగల దేవుడవై యుండి, పశ్చాత్తాపపడి కీడుచేయక మానుదువని నేను తెలిసికొని దానికి ముందు గానే తర్షీషునకు పారిపోతిని. నేనిక బ్రదుకుటకంటె చచ్చుట మేలు; యెహోవా, నన్నిక బ్రదుకనియ్యక చంపుమని యెహోవాకు మనవి చేసెను. అందుకు యెహోవా—నీవు కోపించుట న్యాయమా? అని యడిగెను. అప్పుడు యోనా ఆ పట్టణములోనుండి పోయి దాని తూర్పుతట్టున బసచేసి అచ్చట పందిలి యొకటి వేసికొని, పట్టణమునకు ఏమి సంభవించునో చూచెదనని ఆ నీడను కూర్చుని యుండగా, దేవుడైన యెహోవా సొరచెట్టొకటి ఏర్పరచి అతనికి కలిగినశ్రమ పోగొట్టుటకై అది పెరిగి యోనా తలకుపైగా నీడ యిచ్చునట్లు చేసెను; ఆ సొర చెట్టును చూచి యోనా బహు సంతోషించెను. మరుసటి ఉదయమందు దేవుడు ఒక పురుగును ఏర్పరచగా అది ఆ చెట్టును తొలిచినందున చెట్టు వాడిపోయెను. మరియు ఎండ కాయగా దేవుడు వేడిమిగల తూర్పుగాలిని రప్పించెను. యోనా తలకు ఎండ దెబ్బ తగలగా అతడు సొమ్మసిల్లి—బ్రదుకుటకంటె చచ్చుట నాకు మేలనుకొనెను. అప్పుడు దేవుడు, ఈ సొరచెట్టును గురించి నీవు కోపించుట న్యాయమా? అని యోనాను అడుగగా యోనా—ప్రాణము పోవునంతగా కోపించుట న్యాయమే అనెను. అందుకు యెహోవా—నీవు కష్టపడకుండను పెంచకుండను ఒక రాత్రిలోనే పుట్టి పెరిగి ఒక రాత్రిలోగానే వాడిపోయిన యీ సొరచెట్టు విషయములో నీవు విచారపడుచున్నావే; అయితే నూట ఇరువదివేలకంటె ఎక్కువై, కుడియెడమలు ఎరుగని జనమును బహు పశువులునుగల నీనెవె మహాపురము విషయములో నేను విచారపడవద్దా? అని యోనాతో సెలవిచ్చెను.

నీనెవె కథనాన్ని గూర్చిన తాత్పర్యం

“నీనెవెకు దేవుడు ఇచ్చిన రక్షణ” కథనపు నిడివి సంక్షిప్తంగా ఉన్నా కూడా, అది దేవుని నీతి గలిగిన స్వభావపు మరొక వైపు కొంచెం చూడడానికి అనుమతిస్తుంది. ఆ వైపు ఏముందో సరిగ్గా అర్ధమవ్వడానికి, మనం ఖచ్చితంగా తిరిగి లేఖనాలకు వెళ్లి దేవుడు తన కార్యపు ప్రక్రియలో ఆయన జరిగించిన కార్యాలలో ఒకదాన్ని పునఃపరిశీలన చేయాలి.

మనం ముందుగా ఈ కథనం ఆరంభాన్ని పరిశీలిద్దాం: “యెహోవా వాక్కు అమిత్తయి కుమారుడైన యోనాకు ప్రత్యక్షమై, యీలాగు సెలవిచ్చెను, నినెవే పట్టణస్తుల దోషము నా దృష్టికి ఘోరమాయెను గనుక; నీవు లేచి, నినెవే మహా పట్టణమునకు పోయి, దానికి దుర్గతి కలుగునని ప్రకటింపుము” (యోనా 1:1-2). లేఖనాల నుండి ఈ వాక్య భాగంలో, యెహోవా దేవుడు యోనాను నీనెవె పట్టణానికి వెళ్ళడానికి ఆదేశించాడని మనకు తెలుసు. ఆయన యోనాను ఈ పట్టణానికి వెళ్లమని ఎందుకు ఆజ్ఞాపించాడు? దీన్ని గూర్చి బైబిల్ నిష్కర్షగా చెప్తుంది ఏంటంటే, ఈ పట్టణస్తుల దోషము యెహోవా దేవుని దృష్టికి ఘోరమైంది, కాబట్టి ఆయన చేయాలనుకున్న దానిని వారికి ప్రకటించడానికి యోనాను పంపించాడు. అయితే యోనా ఎవరన్నది మనకు చెప్పడానికి ఏమీ వ్రాయబడనప్పటికీ, నిజానికి, ఇది, దేవుని గూర్చి తెలుసుకోడానికి సంబంధించింది కాదు, కావున మీరు యోనా అనబడే ఈ మనిషి గురించి తెలుసుకోవాల్సిన అవసరం లేదు. మీరు దేవుడు యోనాను ఏమి చేయాలని ఆదేశించాడో మరియు అటువంటి దాన్ని చేయడానికి దేవునికి ఉన్న హేతువు ఏమైయున్నదో మాత్రమే తెలుసుకోవడం అవసరం.

యెహోవా దేవుని హెచ్చరిక నీనెవె ప్రజలకు చేరడం

మనం యోనా గ్రంధం మూడో అధ్యాయంలోని రెండో వాక్యభాగాన్ని పరిశీలిద్దాం: “యోనా ఆ పట్టణములో ఒక దిన ప్రయాణమంత దూరము సంచరించుచూ ఇక నలువది దినములకు నీనెవే పట్టణము నాశనమగునని ప్రకటన చేయగా.” నీనెవె ప్రజలకు చెప్పడానికి దేవుడు సూటిగా యోనాకు పంపించిన మాటలు ఇవే, కాబట్టి నిజానికి, యెహోవా నీనెవె ప్రజలకు చెప్పదలుచుకున్న మాటలు ఇవే. దేవుడు పట్టణస్తులను చీదరించుకోవడం మరియు ద్వేషించడం మొదలు పెట్టాడు, కారణం వారి దోషము ఆయన దృష్టికి ఘోరమైంది, కాబట్టి ఆయన ఈ పట్టణాన్ని నాశనం చేయాలని అనుకున్నాడని ఈ మాటలు ప్రజలకు చెప్తున్నాయి. ఏదేమైనా, దేవుడు పట్టణాన్ని నాశనం చేయడానికి ముందు, ఆయన నీనెవె ప్రజలకు ఒక చాటింపు చేస్తాడు మరియు అదే సమయంలో, వారి దోషమును గూర్చి పశ్చాత్తాపపడి మళ్ళీ మొదలుపెట్టే తరుణాన్ని వారికి ఇస్తాడు. ఈ అవకాశం నలభై దినాలు ఉంటుంది, మరియు అంతకు మించి ఉండదు. ఇంకొక మాటల్లో చెప్పాలంటే, పట్టణంలో ఉన్న మనుష్యులు పశ్చాత్తాపపడకుండా, వారి పాపాలను ఒప్పుకోకుండా, నలభై దినాల్లోపు యెహోవా దేవునికి సాగిలపడకపోయినట్లైతే, దేవుడు సొదొమను నాశనం చేసిన విధంగా పట్టణాన్ని నాశనం చేస్తాడు. నీనెవె పట్టణస్తులకు యెహోవా దేవుడు తెలియచేయాలనుకున్నది ఇదే. తేటగా, ఇది సామాన్యమైన చాటింపు కాదు. అది యెహోవా దేవుని ఆక్రోశాన్ని తెలియపరచడమే కాక, నీనెవె పట్టణస్తుల యెడల ఆయన ప్రవర్తనను సైతం తెలియపరచింది, అయితే అదే సమయంలో పట్టణంలో జీవిస్తున్న మనుష్యులకు తీవ్రమైన హెచ్చరికగా కూడా ఉపయోగపడింది. ఈ హెచ్చరిక అనేది తమ చెడు కార్యాలు దేవుడైన యెహోవాతో తమకు విరోధాన్ని కొని తెచ్చిపెట్టాయని తొందర్లోనే వారి స్వనాశనపు తీరానికి తోడుకెల్తాయని వారికి చెప్పింది. కావున నీనెవెలోని ప్రతీ కాపురస్తుని బ్రతుకు సమీపించి యున్న ఆపదలో ఉంది.

దేవుడైన యెహోవా చేసిన హెచ్చరికకు నీనెవె మరియు సోదోమల ప్రతిస్పందనల మధ్యనున్న పూర్తి వ్యత్యాసం

ధ్వంసం చేయడం అంటే అర్ధం ఏమిటి? వాడుక భాషలో, ఇక ఎప్పటికీ ఉండదని అర్ధము. కానీ ఏ రకంగా? పట్టణమంతటిని ఎవరు ద్వంశం చేయగలరు? మానవునికి అటువంటి పని చేయడం సాధ్యం కాదు. నీనెవె పట్టణస్తులు తెలివితక్కువ వారు కాదు; ఈ చాటింపు వినిన తక్షణమే వారికి ఒక ఉపాయం వచ్చింది. ప్రకటించబడిన విషయం దేవుని యెద్ద నుండి వచ్చిందని వారికి తెలుసు, దేవుడు తన కార్యాన్ని జరిగించబోతున్నాడని వారికి తెలుసు, మరియు వారి దోషము దేవుడైన యెహోవాకు ఆగ్రహాన్ని కలిగించిందని మరియు ఆయన ఆక్రోశాన్ని వారిమీదికి తీసుకు వచ్చిందని, దానివల్ల వారు తొందర్లోనే వారి పట్టణంతో కలిసి నాశనం చేయబడతారని వారికి తెలుసు. దేవుడైన యెహోవా హెచ్చరికను వినిన తరువాత పట్టణస్తులు ఎలా నడుచుకున్నారు? రాజు దగ్గర నుండి సామాన్య మానవుల వరకు పనుష్యులు ఏ విధంగా స్పందించారో బైబిల్ నిర్దిష్టమైన వివరాలతో వర్ణిస్తుంది. క్రింద ఇవ్వబడిన వాక్యాలు లేఖనాలలో వ్రాయబడ్డాయి: “కాబట్టి నీనెవె పట్టణస్తులు ….వారి చేతుల్లో ఉన్నారు.” లేఖనాల్లోని వాక్యాలు ఈ క్రింది విధంగా రాయబడి ఉన్నాయి: “నీనెవె పట్టణపువారు దేవునియందు విశ్వాసముంచి ఉపవాస దినము చాటించి, ఘనులేమి అల్పులేమి అందరును గోనె పట్ట కట్టుకొనిరి. ఆ సంగతి నీనెవె రాజునకు వినబడినప్పుడు అతడును తన సింహాసనము మీదనుండి దిగి, తన రాజవస్త్రములు తీసివేసి గోనెపట్ట కట్టుకొని బూడిదెలో కూర్చుండెను. మరియు రాజైన తానును ఆయన మంత్రులును ఆజ్ఞ ఇయ్యగా, ఒకవేళ దేవుడు మనస్సు త్రిప్పు కొని పశ్చాత్తప్తుడై మనము లయముకాకుండ తన కోపాగ్ని చల్లార్చుకొనును గనుక మనుష్యులు ఏదియు పుచ్చుకొనకూడదు, పశువులుగాని యెద్దులుగాని గొఱ్ఱెలుగాని మేత మేయకూడదు, నీళ్లు త్రాగకూడదు, మనుష్యులందరు తమ దుర్మార్గములను విడిచి తాముచేయు బలాత్కారమును మానివేయవలెను, మనుష్యులేమి పశువులేమి సమస్తమును గోనెపట్ట కట్టుకొనవలెను, జనులు మనఃపూర్వకముగా దేవుని వేడుకొనవలెను అని దూతలు నీనెవె పట్టణములో చాటించి ప్రకటన చేసిరి. ఈ నీనెవెవారు తమ చెడు నడతలను మానుకొనగా వారు చేయుచున్న క్రియలను దేవుడు చూచి పశ్చాత్తప్తుడై వారికి చేయుదునని తాను మాట యిచ్చిన కీడుచేయక మానెను.”

దేవుడైన యెహోవా చాటింపు వినిన తరువాత, నీనెవె పట్టణస్తులు సొదొమ పట్టణస్తుల స్వభావానికి బొత్తిగా వ్యతిరేక స్వభావాన్ని చూపించారు-అయితే సొదొమ పట్టణస్తులు బాహాటంగా దేవుణ్ణి ఎదిరించారు, అంతకంతకు చెడు ప్రవర్తనను కొనసాగించారు, నీనెవె పట్టణస్తులు, ఈ మాటలను వినిన తరువాత, సంగతిని నిర్లక్ష్యం చేయలేదు, మరియు వారు తిరుగుబాటు చేయలేదు. ప్రత్యామ్నాయంగా, వారు దేవుణ్ణి విశ్వసించి మరియు ఉపవాసాన్ని ప్రకటించారు. ఇక్కడ, “విశ్వసించారు” అన్న పదానికి అర్థం ఏంటి? ఈ పదం విశ్వాసాన్ని మరియు లోబడుటను తెలియచేస్తుంది. ఈ పదాన్ని విశదీకరించడానికి మనం నీనెవె పట్టణస్తుల అసలైన నడవడికను చూస్తే, దేవుడు తాను చెప్పిన విధంగా జరిగించగలడని మరియు జరిగిస్తాడని వారు నమ్మారు, అంతే వారు పశ్చాత్తాపపడడానికి ఇష్టపడ్డారు. సమీపించిన ఆపదను చూసి నీనెవె పట్టణస్తులు భయపడ్డారా? వారి నమ్మకమే వారి హృదయాల్లో భయాన్ని ఉంచింది. కనుక, నీనెవె పట్టణస్తుల విశ్వాసాన్ని మరియు భయాన్ని రుజువు చేయడానికి మనం దేన్ని వాడవచ్చు? బైబిల్లో ఈ విధంగా చెప్పబడింది: “... ఉపవాస దినము చాటించి, ఘనులేమి అల్పులేమి అందరును గోనెపట్ట కట్టుకొనిరి.” చెప్పాలంటే నీనెవే పట్టణస్తులు వాస్తవంగానే విశ్వసించారు మరియు ఈ విశ్వాసం నుండి భయం వచ్చింది, అది వారిని ఉపవాసముండి గోనెపట్ట కట్టుకొనేలా చేసింది. ఈ రీతిగా వారు పశ్చాత్తాపపడటం మొదలు పెట్టాడాన్ని వారు కనుపరిచారు. సొదొమ పట్టణస్తులకు పూర్తి వ్యతిరేకంగా, నీనెవె పట్టణస్తులు దేవుణ్ణి ఎదిరించకపోవడమే కాక, వారి నడవడిక మరియు క్రియల ద్వారా తమ పశ్చాత్తాపాన్ని తేటగా కనుపరిచారు. అవును, ఇది సామాన్య మానవులు మాత్రమే కాదు, రాజుతో సహా మినహాయింపు లేకుండా- నీనెవె పట్టణస్తులందరూ చేసింది ఇదే.

నీనెవె రాజు యొక్క పశ్చాత్తాపం దేవుడైన యెహోవా ప్రశంసను గెలుచుకుంటుంది

నీనెవె రాజు ఈ వార్త వినినప్పుడు, అతను తన సింహాసనం మీద నుండి దిగి, తన రాజ వస్త్రాన్ని తీసివేసి, గోనెపట్ట కట్టుకొని బూడిదలో కూర్చున్నాడు. ఆ తర్వాత అతను పట్టణంలో ఎవరూ రుచి చూడకూడదని, గొర్రెలు, ఎద్దులు, వేరే పశువులు మేయడానికి, నీళ్లు తాగడానికి వీలు లేదని చాటించాడు. మానవులు మరియు పశువులు ఒకే విధంగా గోనెపట్ట కట్టుకోవాలి, మరియు మనుష్యులు దేవుణ్ణి మనఃపూర్వకంగా బతిమాలుకోవాలి. ప్రతి ఒక్కరూ తమ చెడ్డ దారులను విడిచిపెట్టాలని మరియు వారి చేతుల్లోని దౌర్జన్యాన్ని విడిచిపెత్తాలని కూడా రాజు చాటించాడు. ఈ క్రియల క్రమాన్ని బట్టి ఆలోచిస్తే, నీనెవె రాజు తన హృదయంలో నిజమైన పశ్చాత్తాపాన్ని పొందాడు. తన సింహాసనం మీద నుండి దిగి, తన రాజవస్త్రాన్ని ఉపేక్షించి, గోనెపట్ట కట్టుకొని బూడిదలో కూర్చోవడం వంటి అతను తీసుకున్న ఈ క్రియల క్రమం-నీనెవె రాజు తన రాజరికపు స్థాయిని పక్కనపెట్టి, సామాన్యులతో కలిసి గోనెపట్ట కట్టుకున్నాడని మనుష్యులకు తెలియచేస్తుంది. దేవుడైన యెహోవా చాటింపు వినిన తరువాత నీనెవె రాజు తన చెడు విధానాన్ని లేదా అతని చేతిలో ఉన్న దౌర్జన్యాన్ని కొనసాగించడానికి తన రాజరికపు పదవిని పట్టుకొని ఉండలేదని ఇది తెలియచేస్తుంది; మారుగా, అతను కలిగి ఉన్న అధికారాన్ని పక్కనబెట్టి, దేవుడైన యెహోవా ఎదుట పశ్చాత్తాపాన్ని పొందాడు. ఈ క్షణంలో నీనెవె రాజు ఒక రాజుగా పశ్చాత్తాపపడడం లేదు; దేవునికి లోబడిన ఒక మామూలు వ్యక్తిగా తన పాపాలను ఒప్పుకొని పశ్చాత్తాపపడడానికి దేవుని ఎదుటకు వచ్చాడు. అంతేకాకుండా, అతను చేసిన రీతిలోనే దేవుడైన యెహోవా ఎదుట వారి పాపాలను అంగీకరించి పశ్చాత్తాపపడాలని పట్టణమంతటికీ కూడా చెప్పాడు; ఇంకా, ఎలా చేయాలో అతను ఒక స్పష్టమైన ఆలోచన కలిగి ఉన్నాడు, లేఖనాల్లో చెప్పబడినట్లుగా: “మనుషులు ఏదియు పుచ్చుకొనకూడదు, అశువులు గానిఎద్దులు గాని గొర్రెలు గాని మేత మేయకూడదు, నీళ్ళు త్రాగకూడదు: … మరియు జనులు మనఃపూర్వకముగా దేవుని వేడుకొనవలెను: అవును, మనుషులందరూ తమ దుర్మార్గములను విడిచి జనులు మనఃపూర్వకముగా దేవుని వేడుకొనవలెను.” పట్టణ పాలకునిగా, నీనెవె రాజు ఎంతో ఉన్నతమైన స్థాయిని మరియు అధికారాన్ని కలిగి ఉన్నాడు మరియు అతను చేయాలనుకున్నది ఏదైనా జరిగించగలడు. దేవుడైన యెహోవా చాటింపును ఎదుర్కొన్నప్పుడు, అతను ఆ సంగతిని నిర్లక్ష్యం చేసి ఉండవచ్చు లేదా పశ్చాత్తాపపడి ఏకాంతంగా తన పాపాలను అంగీకరించి ఉండవచ్చు; పట్టణంలో ప్రజలు పశ్చాత్తాపాన్ని కోరుకున్నారా లేదా అనే విషయానికొస్తే, అతను ఈ సంగతిని పూర్తిగా అలక్ష్యం చేసి ఉండవచ్చు. కానీ, నీనెవె రాజు దీనిని ఎంతమాత్రమును చేయలేదు. అతను తన సింహాసనం మీద నుండి దిగి, గోనెపట్ట మరియు బూడిదను వేసుకొని, పశ్చాత్తాపపడి, దేవుడైన యెహోవా ఎదుట తన పాపాలను అంగీకరించడమే కాక, పట్టణంలోని మనుషులందరరూ మరియు పశువులు కూడా అలాగే చేయాలని ఆజ్ఞాపించాడు. అతను ప్రజలను “దేవుని మనఃపూర్వకముగా వేడుకొనవలెను” అని కూడా ఆజ్ఞాపించాడు. ఈ క్రియల క్రమము ద్వారా, నినెవె రాజు వాస్తవంగా ఒక అధికారిగా చేయాల్సిన దాన్ని నెరవేర్చాడు. ఆయన క్రియల రీతి మానవజాతి చరిత్రలో ఏ రాజుకైనా సరే సాధించడం కష్టమైనది, నిజంగా చెప్పాలంటే, వేరే ఏ రాజు వీటిని సాధించలేదు. ఈ క్రియలు మానవజాతి చరిత్రలో అసాదారణమైనవిగా పిలువబడవచ్చు మరియు అవి మానవాళిచే గుర్తించబడడానికి మరియు అనుసరించడానికి తగినవి. మనుషులు ఉద్భవించినప్పటి నుండి, రాజులందరూ తమ ప్రజలను దేవుణ్ణి ప్రతిఘటించడానికి మరియు విరోధించడానికే నడిపించారు. ఎవ్వరు కూడా తన ప్రజలను వారి దుర్మార్గత నుండి విమోచింపబడునట్లు, దేవుడైన యెహోవా క్షమాపణను పొందుకుని రాబోవు శిక్షను తప్పించుకునేట్లు నడిపించలేదు. అయితే, నీనెనె రాజు మాత్రం, తన ప్రజలను వారి దుర్మార్గ సంబంధిత విధానాలను విడిచి వారి హస్తగతమైన దౌర్జన్యాన్ని వదిలిపెట్టి, దేవునివైపు తిరిగేటట్లు నడిపించగలిగాడు. ఇంకా, అతడు తన సిహాసనాన్ని సైతం పక్కన పెట్టగలిగాడు, దానికి బదులుగా, దేవుడైన యెహోవా మనస్సు త్రిప్పుకుని పశ్చాత్తప్తుడై, తన ఉగ్రతను చల్లార్చుకుని పట్టణస్థులు లయముకాకుండా కాపాడి, వారిని బ్రతుకనిచ్చాడు. మానవ చరిత్రలో ఈ రాజు కార్యాలను మాత్రమే ఒక అరుదైన అద్భుతంగా, అలాగే చెడిపోయిన మానవాళి పశ్చాత్తాపముతో దేవుని యెదుట తమ పాపాలను ఒప్పుకోడానికి ఒక ఆదర్శప్రాయమైన నిదర్శనముగా పిలవబడతాయి.

దేవుడు నీనెవె వాసుల హృదయలోతుల్లోని పశ్చాత్తాపాన్ని చూశాడు

దేవుడు వెల్లడించిన దానిని వినిన తరువాత, నీనెవె రాజు మరియు తన ప్రజలు కొన్ని కార్యక్రమాలను నిర్వహించారు. వారి కార్యక్రమాలు మరియు వారి ప్రవర్తనల దృక్పథం ఏమై ఉన్నది? ఇంకా చెప్పాలంటే, ఇదంతా జరిగించడంలో వారి తాత్పర్యము ఏమై ఉన్నది? వారు జరిగించిన దానిని ఎందుకు చేశారు? దేవుని దృష్టిలో వారు యధార్ధంగా పశ్చత్తాపపడ్డారు, ఇది కేవలం వారు మనఃపూర్వకముగా వేడుకుని ఆయన యెదుట తమ పాపాలను అంగీకరించిన కారణంచేత మాత్రమే కాదు, కానీ వారు తమ దుష్ట ప్రవర్తనను కూడా వదిలిపెట్టిన కారణము చేతనై ఉన్నది. దేవుని మాటలను వినిన తరువాత, మిక్కిలి భయబడి దేవుడు చెప్పింది చేస్తాడని విశ్వసించిన కారణం చేతనే, వారు ఈ విధంగా వ్యవరించారు. ఉపవాసముండి, గోనెపట్టలు కట్టుకుని బూడిదలో కూర్చొని ఉండుట ద్వారా, వారు తమ చెడు నడతలను దిద్దుకుని, దుర్మార్గాన్ని విడిచిపెట్టడానికి తమ ఇష్టాన్ని సమ్మతిని తెలియజేయాలని ఆశించారు, మరియు తన కోపాన్ని చల్లార్చుకుని, తన నిర్ణయాన్ని మరియు తమపైకి వచ్చిన కీడును మానుకోవాలని వారు యెహోవా దేవుణ్ణి వేడుకున్నారు. ఒకవేళ మనం వారి నడవడిక అంతటిని పరీక్షించి చూస్తే, తమ గతకాలపు చెడు కార్యాలు దేవుడైన యోహోవాకు హేయమైనవని వారిప్పటికే గ్రహించినట్లుగా మనము చూడొచ్చు, అలాగే ఆయన ఎందుకు తమను త్వరలో నాశనం చేయబోతున్నాడన్న కారణాన్ని వారు గ్రహించినట్లుగా కూడా మనం చూడొచ్చు. అందుకనే వాళ్ళందరూ ఒక సంపూర్ణ పశ్చాత్తాపాన్ని కలిగి, తమ దుర్మార్గాలను విడిచి తమ హస్తాల్లోని బలత్కారాన్ని మానివేయాలని ఆశించారు. ఇంకా చెప్పాలంటే, దేవుడైన యెహోవా నిర్ణయం గూర్చి వారు అవగాహన పొందిన తరువాత, వారిలో ప్రతి ఒక్కరు తమ హృదయాల్లో భయపడ్డారు; వారు తమ దుష్పరవర్తన మాని ఆపై ఎన్నడూ దేవుడైన యోహోవాకు హేయమైన కార్యాలను చేయలేదు. అదనంగా, వారు తమ పూర్వ పాపాలను క్షమించి తమ గత కార్యాలకు అనుగుణంగా తమతో ప్రవర్తించవద్దని వారు దేవుడైన యెహోవాను బ్రతిమాలుకున్నారు. ఒకవేళ అది దేవుడైన యోహోవాకు ఆగ్రహాన్ని కలిగించదు అంటే, వారు ఇంకెప్పుడూ దుర్మార్గములో పాలుపంచుకోకుండా యెహోవా దేవుని ఆదేశాలకు అనుగుణంగా పనిచేయడానికి వారు సిద్దపడ్డారు. వారి పశ్చాత్తాపము యదార్ధమైనది మరియు పరిపూర్ణమైయున్నది. అది తమ హృదయలోతుల్లో నుండి వచ్చిన నిష్కల్మషమైనది మరియు శాశ్వితమైనది.

ఒక్కసారిగా నీనెవె ప్రజలందరూ, రాజు నుండి సామాన్యుల దాకా, దేవుడైన యెహోవా తమ మీద కోపంగా ఉన్నాడని, తమ తరువాతి కార్యాలను మరియు తమ పూర్తి నడవడికను, అదేవిధంగా తాము చేసుకునే ప్రతి నిర్ణయాలు మరియు ఎన్నికలను, దేవుడు స్పష్టంగా మరియు తేటగా చూడగలడని వారు గ్రహించారు. వారి వైఖరిని బట్టి దేవుని హృదయము మారింది. ఆ క్షణంలో దేవుని ఆలోచనా విధానము ఏమై ఉన్నది? ఆ ప్రశ్నకు బైబిల్ నీకు జవాబివ్వగలదు. లేఖనాల్లో వాక్యాలు ఈ విధంగా వ్రాయబడ్డాయి: “వారు తమ చెడు నడతలను మానుకొని చేయుచున్న క్రియలను దేవుడు చూచి, పశ్చాత్తప్తుడై వారికి చేయుదునని తాను మాట యిచ్చిన కీడుచేయక మానెను.” దేవుడు తన మనస్సును మార్చుకున్నప్పటికీ, ఆయన మనస్తత్వములో ఎలాంటి సంక్లిష్టత లేదు. ఆయన మాత్రము తన కోపాన్ని వెల్లడి చేయడం నుండి తన కోపాన్ని చల్లార్చుకునే దాకా వెళ్లి, ఇక నీనెవె పట్టణం మీద కీడును రప్పించకూడదని నిశ్చయించుకున్నాడు. దేవుడు నీనెవె కాపురస్తులను కీడు నుండి కాపాడాలని తక్షణమే ఎందుకు నిశ్చయించుకున్నాడంటే—దేవుడు ప్రతి నీనెవె కాపురస్తుని హృదయాన్ని గమనించాడు. వారు తమ హృదయలోతుల్లో కలిగియున్న, వారి నిజమైన పశ్చాత్తాపాన్ని మరియు వారి పాపాల ఒప్పుకోలును, ఆయన యందు వారు కలిగియున్న యదార్ధమైన విశ్వాసాన్ని, వారి దుష్క్రియలు ఆయన స్వభావానికి ఎలా కోపాన్ని తెప్పించాయన్న వారి లోతైన భావన, మరియు యెహోవా దేవుని రాబోయే శిక్షను బట్టి కలిగే భయాన్ని, ఆయన చూశాడు. దానితో పాటుగా, యెహోవా దేవుడు తాము ఈ కీడును తప్పించుకొనునట్లుగా, తమపై ఎన్నటికీ కోపాన్ని కలిగి ఉండవద్దని బ్రతిమాలుతూ, తమ హృదయలోతుల్లో నుండి చేసిన వారి ప్రార్ధనలు కూడా విన్నాడు. ఈ నిజాలన్నిటినీ దేవుడు గ్రహించినప్పుడు, ఆయన కోపము క్రమముగా చల్లారిపోయింది. ఆయన కోపము ఇదివరకు ఎంత గొప్పగా ఉన్నప్పటికీ, ఆయన ఈ ప్రజల హృదయలోతుల్లోని నిజమైన పశ్చాత్తాపాన్ని చూసినప్పుడు తన హృదయము స్పర్శించింది, కాబట్టే ఆయన వారిపై కీడును రప్పించడాన్ని భరించలేక, ఆయన వారిపై ఉన్న కోపాన్ని చల్లార్చుకున్నాడు. ప్రతిగా, ఆయన వారిపట్ల తన కరుణ మరియు ఓర్పును విస్తరించడాన్ని కొనసాగించి వారికి దారిచుపి సమకూర్చసాగాడు.

ఒకవేళ దేవుని పట్ల మీకున్న విశ్వాసం వాస్తవమైతే, తరచుగా నీవు ఆయన కాపుదలను పొందుకుంటావు

దేవుడు నీనెవె ప్రజల పట్ల తన అభిప్రాయాలను మార్చుకోవడంలో సందిగ్ధత గాని లేక అనిశ్చయమైన లేక అస్థిరత్వమైన దేని ప్రమేయమూ లేదు. అందుకు బదులుగా, ఇది పూర్తి కోపము నుండి పూర్తి ఓర్పునకు కలిగిన ఒక పరివర్తనయై ఉన్నది. ఇది దేవుని గుణగణమునకు సంబంధించిన ఒక నిజమైన ప్రత్యక్షతయై ఉన్నది. తన కార్యాలయందు దేవుడు ఎన్నడు చంచలంగా మరియు సంశయముగా ఉండడు; ఆయన కార్యాల వెనకున్న నియమాలు మరియు ఉద్దేశ్యాలు అన్నీ తేటగా మరియు పారదర్శకంగా, నీతిగా మరియు నిష్కల్మషంగా ఉన్నాయి, ఖచ్చితంగా ఎటువంటి కుట్రలు కుతంత్రాలు అంతర్లీనమై లేవు. ఇంకా చెప్పాలంటే, దేవుని గుణగనములో అంధకారము గాని లేక చెడుతనము గాని లేవు. నీనెవె వాసుల దుష్క్రియలు తన దృష్టికి వచ్చిన కారణం చేత దేవుడు వారిని కోపగించుకున్నాడు; ఆ సమయంలో ఆయన కోపము తన లక్షణము నుండి ఉత్పన్నమైనది. అయితే, దేవుడు కోపాన్ని చల్లార్చుకుని నీనెవె ప్రజల మీద ఆయన తన శాంతాన్ని మరోసారి కురిపించాడంటే, ఆయన బయలుపరచిన ప్రతిదీ ఇంకా తన స్వంత లక్షణముగానే ఉన్నది. దేవుని పట్ల మానవుని వైఖరిలో కలిగిన మార్పు వల్లనే ఈ మార్పు మొత్తం సంభవించింది. ఈ కాల వ్యవధి అంతటిలో, నిష్కళంకమైన దేవుని స్వభావము మారలేదు, ఓర్పుతో కూడిన దేవుని గుణగణము మారలేదు, మరియు ప్రేమాకనికరములు గల దేవుని లక్షణమూ మారలేదు. ప్రజలు దుష్క్రియలకు పాల్పడి దేవునిని అవమానించినప్పుడు, ఆయన తన కోపాన్ని వారి పైకి రప్పిస్తాడు. నిజంగా ప్రజలు పశ్చాత్తాపం చెందినప్పుడు, దేవుని హృదయం మారి, తన కోపము సద్దుమణుగుతుంది. ప్రజలు కఠినాత్మకంగా ఆయనను ప్రతిఘటిస్తూ ఉన్నప్పుడు, ఆయన కోపము ఎడతెగకుండా ఉంటుంది, మరియు వారు అంతమయ్యేవరకు ఆయన కోపము ఉగ్రత కొంచెము కొంచెముగా వారిపై ఆపాదించబడుతుంది. ఇదే దేవుని స్వభావానికి సంబంధించిన పరమార్ధమై ఉన్నది. దేవుడు ఉగ్రతను వెల్లడిస్తున్నాడా లేక దయ మరియు ప్రేమాకనికరాలను వెల్లడిస్తున్నడా అన్నదానితో నిమిత్తం లేకుండా, మనిషి నడవడిక, వైఖరి, మరియు తన హృదయలోతుల్లో మానవుడు దేవుని పట్ల కలిగియున్న వైఖరి అనేది దేవుని స్వభావపు ప్రత్యక్షత ద్వారా వెల్లడించబడిన దానిని తెలియజేస్తుంది నిర్దేశిస్తుంది. ఒకవేళ దేవుడు ఒక వ్యక్తిని విడువకుండా తన కోపానికి గురిచేస్తే, ఖచ్చితంగా వ్యక్తి హృదయము దేవునిని ఎదిరిస్తుంది. ఎందుకంటే ఈ వ్యక్తి ఎన్నడూ నిజంగా పశ్చాత్తాపం చెందలేదు, దేవుని యెదుట సాగిలపడలేదు లేక దేవుని పట్ల నిజమైన నమ్మకాన్ని కలిగి లేడు, ఎప్పుడూ వారు దేవుని ఓర్పు కనికరాలను పొందుకోలేదు. ఒకవేళ ఎవరైనా దేవుని కాపుదల, తన కరుణ మరియు తన ఒర్పును తరచుగా పొందుతుంటే, అప్పుడు ఏమాత్రమూ సందేహము లేకుండా ఈ వ్యక్తి వారి మనసులో దేవుని పట్ల నిజమైన విశ్వాసాన్ని కలిగియుండుటను బట్టి, వారి హృదయము ఇక దేవుణ్ణి ఎదిరించదు. ఈ వ్యక్తి ఇక పదేపదే దేవుని యెదుట పశ్చాత్తాపపతాడు; కాబట్టి, ఒకవేళ దేవుని శిక్ష ఈ వ్యక్తి మీదికి తరుచుగా వచ్చినా గాని, ఆయన ఉగ్రత మాత్రం రాదు.

ఈ క్లుప్త సమాచారం అనేది ప్రజలు దేవుని హృదయాన్ని చూడటానికి, యదార్థమైన దేవుని లక్షణాన్ని చూడటానికి, మరియు దేవుని కోపము మరియు ఆయన హృదయములోని మార్పులు ఆకారణముగా కలుగవని కనుగొనటానికి వీలు కల్పిస్తుంది. దేవుడు ఉగ్రతతో ఉన్నప్పుడు ఆయన వ్యక్తపరచిన దానికి తన మనస్సు మార్చుకున్నప్పుడు ఆయన వ్యక్తపరచినది పూర్తి వైవిధ్యముగా ఉన్నప్పటికీ, ఇది దేవుని గుణానికి సంబంధించిన రెండు అంశాలైన—ఆయన కోపము మరియు ఆయన ఒర్పుల మధ్య—ఒక పెద్ద వేర్పాటుతనమో లేక వ్యత్యాసమో ఉన్నదన్నట్లు ప్రజలను నమ్మిస్తూ—నీనెవె ప్రజల పశ్చాత్తాపము పట్ల దేవుని వైఖరిని దేవుని నిజ స్వభావానికి సంబంధించిన ఇంకో రూపాన్ని మరోసారి చూడటానికి ప్రజలకు వీలు కల్పిస్తుంది. దేవుడు మనస్సు మార్చుకోవడం అనేది వాస్తవానికి దేవుని దయ మరియు ప్రేమాకనికరాలకు సంబంధించిన వాస్తవాన్ని మరోసారి చూడటానికి, మరియు దేవుని గుణమునకు చెందిన నిజమైన ప్రత్యక్షతను చూడటానికి వీలు కల్పిస్తుంది. అయితే మానవాళి మాత్రము దేవుని దయ మరియు ప్రేమాకనికరాలు అనేవి కట్టు కథలో, లేక కల్పితాలో కావని గుర్తించాలి. ఎందుకంటే ఆ సమయంలో దేవుడు కలిగి ఉన్న ఉద్దేశ్యము వాస్తవం, మరియు దేవుడు మనస్సు మార్చుకోవడమూ నిజం—వాస్తవానికి మానవజాతికి దేవుడు తన దయను మరియు ఓర్పును మరోసారి అనుగ్రహించాడు.

నీనెవె వాసుల హృదయాల్లోని నిజమైన పశ్చాత్తాపము అనేది వారికి దేవుని దయను సంపాదించి పెట్టి తమ సొంత పరిణామాలను మార్చివేస్తుంది

దేవుడు తన మనస్సు మార్చుకోడానికి మరియు తన ఉగ్రతకు మధ్య వ్యత్యాసము ఏమైనా ఉన్నదా? అస్సలు కాదు! ఇది ఎదుకంటే ఆ నిర్దిష్ట సమయంలో దేవుని ఓర్పు దాని కారణాన్ని కలిగి ఉన్నది. ఇది ఏ విధమైన కారణము అయి ఉండవచ్చు? బైబ్లిల్లో, “మనుష్యులందరు తమ దుర్మార్గాన్ని విడిచి తాముచేయు బలాత్కారమును మానివేశారు” అన్నది పొందుపరచబడింది.

ఈ “దుర్మార్గము” కొన్ని దుష్కార్యాలను మాత్రమే కాదు, కానీ ప్రజల ప్రవర్తనను పుట్టించే దుష్టత్వపు మూలాన్ని సూచిస్తుంది. “ఒకరు చెడు నడతను మానుకోవడం” అంటే సందిగ్ధంలో ఉన్నవారు తిరిగి ఈ పనులు చేయరని అర్ధము. ఇంకా చెప్పాలంటే, వారు మరెన్నడూ ఈ దుర్మార్గంలో నడచుకోరు; వారి పనుల విధానము, మూలము, ఉద్దేశ్యము, భావము మరియు నియమము అనీ మారిపోయాయి; వారు తమ హృదయాలకు సంతోషాన్ని మరియు ఆనందాన్ని తెచ్చుకోడానికి ఆ విధానాలను మరియు నియమాలను మరెన్నడూ ఉపయోగించరు. “ఒకరు చేయు బలాత్కారాన్ని మానివేయడం” లోని “మానివేయడం” అంటే విడిచిపెట్టడం లేక విసర్జించడం, గతంతో పూర్తిగా తెగతెంపు చేసుకుని ఎప్పటికీ వెనుతిరగపోవడమని అర్ధమై ఉన్నది. నీనెవె ప్రజలు తాము చేయు బలాత్కారాన్ని మానివేసినప్పుడు, అనేది వారి నిజమైన పశ్చాత్తాపాన్ని కనుపరచి నిరూపించింది. దేవుడు ప్రజల పైరుపాన్ని అలాగే వారి హృదయాలను కూడా లక్ష్యపెడతాడు. దేవుడు నీనెవె ప్రజల హృదయాల్లోని నిజమైన పశ్చాత్తాపాన్ని సంశయించకుండా లక్ష్యపెట్టి వారు తమ దుర్మార్గాలను విడిచి, వారు చేయు బలత్కారాన్ని మానివేశారని గమనించినప్పుడు, ఆయన తన మనస్సును త్రిప్పుకున్నాడు. ఇది ఈ ప్రజల నడవడిక ప్రవర్తన మరియు వాళ్ళు పనులు చేసే పలు విధానాలు, అదేవిధంగా తమ పాపాలను గూర్చి వారి నిజమైన అంగీకారము మరియు పశ్చాత్తాపము అనేవి, దేవుడు తన మనస్సును త్రిప్పుకోడానికి, తన ఉద్దేశాలను మార్చుకోడానికి, తన నిర్ణయాన్ని మానుకోడానికి కారణమయ్యాయని చెప్పడానికే గాని వారిని శిక్షించడానికో లేక నాశనం చేయడానికో కాదు. ఆ విధంగా, నీనెవె ప్రజలు తమకొరకు ఒక విభిన్నమైన ఫలితాన్ని సాధించారు. తమ సొంత బ్రతుకులను విమోచించుకుని, అదే సమయంలో దేవుడు కూడా తన ఉగ్రతను చల్లార్చుకునే స్థాయిలో వారు దేవుని దయను మరియు సహనాన్ని గెలుచుకున్నారు.

మానవుని నిజమైన పశ్చాత్తాపమే గాని—దేవుని దయ మరియు ఓర్పులు అరుదైనవి కావు

నీనెవె ప్రజలపై దేవుడు ఎంత కోపాన్ని కలిగి ఉన్నప్పటికీ, వారు ఒక ఉపవాసాన్ని చాటించి గోనెపట్ట కట్టుకుని బూడిదలో కుర్చుండిన తక్షణమే, ఆయన హృదయము కరగడము మొదలై ఆయన తన మనస్సును త్రిప్పుకోవడము ప్రారంభించాడు. ఎప్పుడైతే తాను వారి పట్టణాన్ని నశింపజేయబోతున్నానని ఆయన వారికి ప్రకటించాడో—అంటే వారు తమ పాపాలను ఒప్పుకుని పశ్చాత్తాపపడటానికి ఒక్క క్షణం ముందు కూడా—ఆయన వారిపై ఇంకా కోపముగానే ఉన్నాడు. ఒక్కసారి వారు పశ్చాత్తాప కార్యక్రమాల క్రమాన్ని చేపట్టాక, నీనెవె ప్రజల పట్ల దేవునికున్న కోపము కాస్త వారి పట్ల దయ మరియు ఓర్పుగా పరివర్తనమయ్యింది. అదే సంఘటనలో దేవుని స్వభావానికి చెందిన ఈ రెండు దృక్పథాల సమకాలిక ప్రత్యక్షత గూర్చి ఎలాంటి విరుద్ధత లేదు. మరి, ఈ వైరుధ్యం లేకపోవడాన్ని ఎవరైనా ఎలా అవగాహన చేసుకుని గ్రహించాలి? నీనెవె ప్రజలు పశ్చాతాపపడిన దానికి ప్రతిగా, ప్రజలు దేవుని లక్షణపు యధార్ధతను మరియు నిష్కళంకమును చూడటానికి వీలుపడే విధంగా దేవుడు ఈ రెండు విజాతి ధృవాల లక్షణాలలో ప్రతిదానిని తెలియజేసి బయలుపరిచాడు. దేవుడు ప్రజలను సహించడనో, లేక ఆయన వారిపై దయ చూపడం ఇష్టం లేదనో కాదు గాని; అందుకు బదులుగా, దేవుని వద్ద వారు నిజంగా పశ్చాత్తాపపడటమనేది చాలా అరుదని, ప్రజలు నిజంగా తమ దుర్మార్గాలను విడిచి వారి చేతుల్లోని బలత్కారాన్ని మానివేయడం చాలా అరుదన్న సంగతిని ప్రజలకు చెప్పడానికి దేవుడు తన వైఖరిని ఉపయోగించాడు. ఇంకా చెప్పాలంటే, దేవుడు మనిషి మీద కోపగించుకున్నప్పుడే, మానవుడు నిజంగా పశ్చాత్తాపపడగలడని ఆయన ఆశపడతాడు, మరియు ఆయన మానవుని నిజమైన పశ్చాత్తాపాన్ని చూసిన, అదే సందర్భంలో ఆయన మానవునిపై తన దయను మరియు ఓర్పును ఔదార్యంగా అనుగ్రహించడాన్ని కొనసాగించాలని ఆశిస్తాడు. అంటే మానవుని దుష్ప్రవర్తన దేవుని ఉగ్రతను కొనితెస్తుందని, దేవుని మాటను ఆలకించి తన యెదుట నిజంగా పశ్చాత్తాపపడే వారికి, ఆపై తమ దుర్మార్గాలను విడిచి తమ చేతుల్లోని బలత్కారాన్ని మానివేసే వారికి దేవుని దయ మరియు ఓర్పు అనుగ్రహించబడుతుందని అర్ధము. నీనెవె ప్రజల పట్ల ఆయన వ్యవహరించిన విధానంలోనే దేవుని వైఖరి అనేది చాలా స్పష్టంగా బయలుపరచబడింది: దేవుని దయ మరియు సహనాన్ని పొందుకోవడము అస్సలు కష్టమే కాదు, మరియు ఆయన కోరేదల్లా ఎవరైనా నిజంగా పశ్చాత్తాపము చెందడమే. ప్రజలు తమ దుర్మార్గాలని విడిచి తమ చేతుల్లోని బలత్కారాన్ని మానివేసినంత కాలము, దేవుడు వారి పట్ల తన మనస్సు త్రిప్పుకుని తన ధోరణిని మార్చుకుంటాడు.

సృష్టికర్త నీతి స్వభావమనేది వాస్తవమైనది మరియు విశ్వసనీయమైనది

నీనెవె ప్రజల పట్ల దేవుడు మనస్సును త్రిప్పుకున్నప్పుడు, ఆయన చూపిన దయ మరియు ఓర్పు అనేది ఒక నాటకమేనా? అస్సలు కాదు! మరైతే ఈ ఒక్క పరిస్థితిని పరిష్కరించే విధానంలోని దేవుని స్వభావానికి చెందిన ఈ రెండు అంశాల మధ్య కలిగిన పరివర్తన ద్వారా కనుపరచబడింది ఏమిటి? దేవుని స్వభావము అనేది అస్సలు విభజించబడని ఒక సంపూర్ణ సముదాయమైయున్నది. ఆయన ప్రజల పట్ల కోపాన్ని వ్యక్త పరుస్తున్నాడా లేక దయను కనుపరుస్తున్నాడా మరియు సహనాన్ని ప్రదర్శిస్తున్నాడా అన్నది ప్రక్కన పెడితే, ఇవన్నీ ఆయన నీతి స్వభావానికి చెందిన వ్యక్తీకరణలై ఉన్నాయి. దేవుని స్వభావమనేది చాలా కీలకమైనది మరియు సుస్పష్టమైనది, మరియు పరిస్థితులు ఎదుగుతున్న క్రమాన్ని బట్టి ఆయన తన ఉద్దేశ్యాలను మరియు తీరులను త్రిప్పుకుంటాడు. నీనెవె ప్రజల పట్ల ఆయన ధోరణిలో కలిగిన మార్పు అనేది ఆయనకూ తన స్వంత ఉద్దేశాలు మరియు భావాలు ఉన్నాయని చెప్తుంది; ఆయన సజీవుడైన దేవుడే కానీ, ఆయన మర మనిషి లేక మట్టి బొమ్మ కాదు. తమ ప్రవర్తనల కారణం చేత ఆయన వారి గతాలను క్షమించగలిగినట్లే, నీనెవె ప్రజల పట్ల ఆయన కోపాన్నీ కనుపరచగలడు. ఆయన నీనెవె ప్రజలపై విపత్తును రాప్పించాలని నిశ్చయించుకోగలడు, మరియు వారి పశ్చాత్తాపపడిన కారణం చేత ఆయన తన నిర్ణయాన్ని కూడా మార్చుకోగలడు. ప్రజలు నిబంధనలను కఠినంగా పాటించి, వారు సూత్రాలను వాడి దేవుని స్వభావాన్ని అవగాహన చేసుకోడానికి యత్నించిన విధంగానే, ఆ నిబంధనలను వాడి దేవునికి హద్దులను నిర్ణయించడానికి మరియు నిర్వచించడానికి ఇష్టపడతారు. కాబట్టి, మనిషి ఆలోచనా సామర్ధ్యానికి సంబంధించినంత వరకు, దేవుడు యోచించడు, లేదా ఆయనకి ఎటువంటి ప్రధానమైన అభిప్రాయాలు ఉండవు. అయితే నిజానికి, దేవుని ఆలోచనలనేవి వస్తువులు మరియు పరిసర వాతావరణంలోని తేడాలను బట్టి నిత్యమైన రూపాంతర స్థితిలో ఉంటాయి. ఈ ఆలోచనలు రూపాంతరం చెందుతున్న సమయంలో, దేవుని స్వభావపు భిన్నమైన రూపాలు బయల్పరచబడతాయి. ఈ రూపాంతర ప్రక్రియ జరుగుతున్న సమయంలో, దేవుడు హృదయ మార్పును కలిగి ఉన్న సరైన నిముషంలో, ఆయన మానవజాతికి కనుపరిచేది తన జీవితపు అసలైన ఉనికి, మరియు ఆయన నీతియుక్తమైన వైఖరి బలమైన జీవశక్తితో నిండి ఉంటాయి. అదే సమయంలో, దేవుడు తన ఉగ్రతను, జాలిని, ప్రేమపూర్వకమైన కరుణను ఓర్పును మరియు ఉనికిని గూర్చిన సత్యాన్ని మానవాళికి రుజువు చేయడానికి తన స్వంత సత్యమైన ప్రత్యక్షతలను వాడతాడు. సంగతులు ఏవిధంగా పురోగతి చెందుతాయో దానికి తగినట్టుగా ఆయన తత్వము ఏ సమయంలోనైనా మరియు ఏ స్థలంలోనైనా బయల్పరచబడుతుంది. ఆయన ఒక సింహానికి ఉండే రోషాన్ని, ఒక తల్లికి ఉండే దయ మరియు ఓర్పును కలిగి ఉన్నాడు. ఆయన నీతిగలిగిన స్వభావం ఏ వ్యక్తి చేతనైనా ప్రశ్నించబడడానికి, ధిక్కారానికి, మార్పుకు, లేక వక్రీకరించబడడానికి అంగీకరించదు. అన్ని విషయాలలో మరియు అన్ని సంగతులలో, దేవుని నీతిగలిగిన వైఖరి-అంటే, దేవుని ఉగ్రత మరియు దేవుని కరుణ-ఏ సమయంలోనైనా మరియు ఏ స్థలంలోనైనా బయల్పరచబడవచ్చు అని అర్ధం. ఆయన సృష్టియంతటిలో ఉన్న ప్రతీ మూలలోని ఈ అంశాలకు జీవాధారమైన వ్యక్తీకరణను ఇస్తాడు మరియు గడుస్తున్న ప్రతీ క్షణంలో ఆయన వాటిని జీవశక్తితో నెరవేరుస్తాడు. దేవుని నీతి గలిగిన వైఖరి అనేది కాలగతుల చేత పరిమితం కాబడదు; ఇంకో మాటలో చెప్పాలంటే, దేవుని నీతిగలిగిన వైఖరి యాంత్రికంగా తెలియచేయబడదు లేదా కాలగతుల పరిమితులను బట్టి వెల్లడి చేయబడదు, కానీ సంపూర్ణ సౌకర్యంతో అన్ని కాలాల్లో మరియు స్థలాలలో వెల్లడి చేయబడుతుంది. దేవుడు మనసు మార్చుకుని, తన ఉగ్రతను తెలియచేయడం విరమించుకొని, నీనెవె పట్టణాన్ని నాశనం చేయకుండా ఉండడం మీరు చూసినప్పుడు, దేవుడు కేవలం దయాదాక్షీణ్యాపూర్ణుడు మరియు ప్రేమామయుడని మీరు(లు) చెప్పగలరా? దేవుని ఉగ్రత అనేది నిష్ప్రయోజనమైన మాటలతో కూడుకున్నదని మీరు చెప్పగలరా? దేవుడు భీకరమైన ఉగ్రతతో ఉగ్రుడై ఉండి, తన జాలిని విరమించుకున్నప్పుడు, మానవజాతి పట్ల ఆయన నిజమైన ప్రేమను కలిగి లేడని మీరు చెప్పగలరా? ప్రజల చెడ్డ క్రియలకు సమాధానంగా ఈ భయంకరమైన ఉగ్రత దేవుని చేత వ్యక్తపరచబడింది; ఆయన ఉగ్రత దోషపూరితమైనది కాదు. ప్రజల పశ్చాత్తాపానికి సమాధానంగా దేవుని హృదయం కదిలించబడుతుంది మరియు ఈ పశ్చాత్తాపమే ఆయన హృదయాన్ని మారుస్తుంది. కదిలించబడినట్లు ఆయన భావించినప్పుడు, ఆయన హృదయం మారినప్పుడు మరియు మనిషి పట్ల తన జాలి మరియు ఓర్పును కనుపరచినప్పుడు, ఇవన్నీ పూర్తిగా దోషము లేనివిగా ఉంటాయి; అవి శుద్ధమైనవి, నిర్మలమైనవి, కళంకము లేనివి మరియు నిష్కల్మషమైనవి. దేవుని ఓర్పు ఖచ్చితంగా అదే: సహనం, కేవలం తన జాలి వంటిదే, జాలే తప్ప ఇంకొకటి కాదు. ఆయన వైఖరి మనిషి పశ్చాత్తాపానికి మరియు మనిషి నడవడికలోని విలక్షణాలకు తగినట్లుగా ఉగ్రతను లేదా జాలిని మరియు ఓర్పును వెల్లడిచేస్తుంది. ఆయన ఏమి వెల్లడిచేసినా మరియు వ్యక్తం చేసినా, అదంతా శుద్ధమైనది మరియు సూటియైనది; దాని ధర్మం సృష్టిలో ఉన్న దేనికంటే కూడా ఉన్నతమైనది. దేవుడు తన కార్యాలకు లోపల దాగి ఉన్న సూత్రాలను తెలియచేసినప్పుడు, మరియు ఆయన తలంపులు ఆలోచనలు, ఆయన భావనలు మరియు అయన తీసుకునే ప్రతి ఒక్క నిర్ణయం మరియు ఆయన చేసే ప్రతి ఒక్క కార్యం, అవి ఎటువంటి దోషము, లేదా కళంకము లేనివిగా ఉంటాయి. దేవుడు ఈ రీతిగా నిర్ణయించుకొని మరియు ఆయన ఆ రీతిగా వ్యవహరించాడు కాబట్టి, ఆయన తన కార్యాలను సంపూర్తి చేస్తాడు. తన కార్యాల ఫలితాలు సరియైనవి మరియు ఖచ్చితంగా నిర్దోషమైనవి, ఎందుకంటే వాటి మూలాధారం దోషము లేనిది మరియు కళంకము లేనిది. దేవుని ఉగ్రత నిర్దోషమైనది. అలాగే, దేవుని జాలి మరియు ఓర్పు- సృష్టియంతటిలో ఎవరూ కలిగి ఉండనివి-పరిశుద్ధమైనవి మరియు నిర్దోషమైనవి మరియు ఆలోచనాత్మకమైన చర్చోపచర్చలను మరియు అనుభవాన్ని భరించగలవు.

నీనెవె కథనం మీద మీకున్న అవగాహన ద్వారా, ఇప్పుడు దేవుని నీతిగలిగిన స్వభావపు తత్వానికి ఉన్న మరొక వైపును మీరు గమనించారా? దేవుని అద్వితీయమైన నీతిగలిగిన స్వభావపు వేరొక కోణాన్ని మీరు పరిశీలించారా? మానవజాతిలో ఎవరైనను ఈ విధమైన వైఖరిని కలిగి ఉన్నారా? ఎవరికైనను ఈ విధమైన ఆగ్రహం, దేవుని ఉగ్రత లాంటిది ఉందా? దేవుడు కలిగి ఉన్న జాలి మరియు ఓర్పు ఎవరైనా కలిగి ఉన్నారా? సృష్టిలో ఇంత గొప్ప ఉగ్రతను తెప్పించి, మానవాళిని నాశనం చేయాలని లేదా వినాశనాన్ని రప్పించాలని ఎవరు నిర్ణయించగలరు? మరియు మానవుని మీద జాలిని చూపించడానికి, భరించడానికి మరియు క్షమించటానికి తద్వారా మానవుణ్ణి నాశనం చేయాలనే ఒకని పూర్వపు నిర్ణయాన్ని మార్చడానికి ఎవరు తగినవారు? సృష్టికర్త తన స్వంత అసమానమైన విధానాలు మరియు సూత్రాల ద్వారా తన నీతియుక్తమైన స్వభావాన్ని తెలియచేస్తాడు మరియు ఆయన ఏ ప్రజలు, సంభవాలు లేదా విషయాలచేత విధించబడిన నియంత్రణకు లేదా నియమాలకు లోబడి ఉండడు. తన అసమానమైన వైఖరిని, ఎవరూ ఆయన తలంపులను మరియు భావములను మార్చలేరు, లేదా ఎవరూ ఆయనకూ నచ్చజెప్పలేరు మరియు ఆయన నిర్ణయాలలో దేనిని మార్చలేరు. సృష్టిలో ఉన్న స్వభావాలు మరియు తలంపులన్ని ఆయన నీతియుక్తమైన వైఖరి యొక్క న్యాయతీర్పు క్రింద ఉన్నాయి. ఆయన ఉగ్రతను లేదా జాలిని చలాయిస్తే ఎవరూ ఆపలేరు; సృష్టికర్త తత్వం-లేదా ఇంకో మాటలో చెప్పాలంటే, సృష్టికర్త నీతిగలిగిన స్వభావం మాత్రమే-దీన్ని నిర్ణయించగలదు. సృష్టికర్త నీతిగలిగిన స్వభావపు అద్వితీయమైన లక్షణము అలాంటిది!

నీనెవె పట్టణస్తుల పట్ల దేవుని స్వభావపు రూపాంతరతను పరిశీలించడం మరియు తెలుసుకోవడం ద్వారా, మీరు దేవుని నీతిగలిగిన వైఖరిలో కనిపించే జాలిని వివరించడానికి “ప్రత్యేకమైన” పదాన్ని వాడగలరా? దేవుని ఉగ్రత ఆయన అసమానమైన నీతిగలిగిన స్వభావపు ధర్మంలో ఒక అంశమని మేము ఇదివరకు చెప్పాము. ఇప్పుడు నేను రెండు అంశాలను వ్యాఖ్యానిస్తాను—ఆయన నీతిగలిగిన వైఖరి వంటి—దేవుని ఉగ్రత మరియు దేవుని జాలి-అను రెండు అంశాలను నేను ఇప్పుడు వ్యాఖ్యానిస్తాను. దేవుని నీతిగలిగిన వైఖరి పరిశుద్ధమైనది; అది అపరాధాన్ని లేదా ప్రశ్నించడాన్ని ఒప్పుకోదు; దీన్ని సృజించబడిన లేదా సృజించబడని ప్రాణులలో ఎవరూ కలిగి ఉండలేదు. ఇది దేవునికి నిరుపమానమైనది మరియు విశిష్టమైనది. అంటే దేవుని ఉగ్రత పరిశుద్ధమైనది మరియు నిరపరాధమైనది. అదే రీతిగా, దేవుని నీతిగలిగిన వైఖరిలోని మరొక కోణం-దేవుని జాలి-పరిశుద్ధమైనది మరియు అపరాధానికి పాల్పడదు. సృజించబడిన లేదా సృజించబడని ప్రాణులు ఏవీ దేవుణ్ణి ఆయన క్రియల్లో భర్తీ చేయలేవు లేదా ప్రాతినిధ్యం వహించలేవు, అదే విధంగా సొదొమ వినాశనం లేదా నీనెవె రక్షణలో ఆయనను ఎవరూ భర్తీ చేయలేరు లేదా ప్రాతినిధ్యం వహించలేరు. ఇది దేవుని అసమానమైన నీతిగలిగిన వైఖరికి అసలైన వ్యక్తీకరణ.

మానవజాతి పట్ల సృష్టికర్త కలిగి ఉన్న నిజమైన భావనలు

దేవుణ్ణి తెలుసుకోవడం అంత సులువైన సంగతి కాదని ప్రజలు పదేపదే చెప్తుంటారు. ఏదేమైనా, దేవుణ్ణి తెలుసుకోవడం కష్టసాధ్యమైన సంగతి కాదని నేను చెప్తున్నాను, ఎందుకంటే దేవుడు తన కార్యాలను మానవుడు తెలుసుకోడానికి పదేపదే చూపిస్తుంటాడు. దేవుడు మానవాళితో తన పరస్పర సంభాషణను ఎప్పుడూ నిలిపివేయలేదు మరియు ఆయన తన్ను తాను మానవునికి ఎన్నడూ మరుగు చేసుకోలేదు మరియు తన్ను తాను దాచుకోలేదు. ఆయన తలంపులు, ఆయన అభిప్రాయాలు, ఆయన మాటలు మరియు ఆయన కార్యాలు మానవజాతికి బయలుపరచబడ్డాయి. కావున, మానవుడు దేవుణ్ణి తెలుసుకోవాలని అనుకున్నంత కాలం, తను అన్ని విధాల దారులు మరియు పద్ధతుల ద్వారా ఆయనను అర్థం చేసుకోగలడు మరియు తెలుసుకోగలడు. దేవుడు తనను కావాలనే విసర్జించాడని, దేవుడు కావాలనే మానవజాతికి తనను తాను మరుగు చేసుకున్నాడని, మానవుడు తనను అర్థం చేసుకోవడానికి మరియు తెలుసుకోడానికి అనుమతించే అభిమతం దేవునికి లేదని మానవుడు గుడ్డిగా అనుకోవడానికి కారణం ఏంటంటే, అతనికి దేవుడు ఎవరో తెలియదు మరియు దేవుణ్ణి తెలుసుకోవాలనే ఆశ తనకి లేదు. దాన్ని కూడా మించి, మానవుడు సృష్టికర్త తలంపులను, వాక్యాలను లేదా క్రియలను పట్టించుకోడు. నిజం చెప్పాలంటే, ఒక వ్యక్తి తన ఖాళీ సమయాన్ని సృష్టికర్త వాక్యాలు లేదా క్రియలపై దృష్టిని కేద్రీకరించడానికి మరియు గ్రహించడానికి వాడితే, సృష్టికర్త తలంపులపై మరియు ఆయన హృదయపు స్వరము వినడానికి కొద్దిగా ఆసక్తిని కనుపరిస్తే, సృష్టికర్త యొక్క తలంపులు, వాక్కులు మరియు క్రియలు కంటికి కనిపించేవని మరియు స్వచ్చమైనవని గ్రహించడం కష్టతరం కాదు. అదే రీతిగా, కొద్దిగా ప్రయత్నిస్తే అన్ని సమయాలలో సృష్టికర్త మానవుల మధ్యనే ఉన్నాడని, ఆయన ఎప్పుడూ మానవునితో మరియు సృష్టి అంతటితో ముచ్చటిస్తుంటాడని మరియు ఆయన ప్రతిదినం నూతన కార్యాలు జరిగిస్తున్నాడని గుర్తించవచ్చు. ఆయన తత్వము మరియు వైఖరి మానవునితో తన పరస్పర సంభాషణలో వెల్లడి చేయబడ్డాయి; ఆయన తలంపులు మరియు అభిప్రాయాలు తన క్రియల్లో సంపూర్ణంగా బయల్పరచబడ్డాయి; ఆయన ఎల్లప్పుడూ మానవాళితో కలిసి ఉండి పరిశీలిస్తాడు. ఆయన మానవాలితో మరియు సృష్టి అంతటితో తన నిశ్శబ్ద వాక్కులతో నిమ్మళంగా మాట్లాడతాడు: “నేను ఆకాశములలో ఉన్నాను, మరియు నేను నా సృష్టి మధ్యన ఉన్నాను. నేను మేలుకొని ఉన్నాను; నేను ఎదురు చూస్తున్నాను; నేను నీ పక్షాన ఉన్నాను....” ఆయన హస్తాలు నులివెచ్చగా మరియు సత్తువగా ఉన్నాయి; ఆయన అడుగుజాడలు ప్రకాశమానమైనవి; ఆయన స్వరం సుకుమారమైనది మరియు దయాళత్వము గలది; ఆయన స్వరూపం సమస్త మానవాళిని కౌగలించుకుంటూ వెళ్తుంది; ఆయన ముఖవైఖరి అందమైనది మరియు మృదువైనది. ఆయన ఎప్పుడూ విడనాడలేదు, ఎన్నడూ కనుమరుగు అవ్వలేదు. రాత్రింబగళ్ళు, ఆయన మానవాళికి నిత్యమైన సహచరుడు, వారి పక్షాన్ని ఎన్నడూ విడనాడడు. ఆయన నీనెవె పట్టణాన్ని కాపాడినప్పుడు మానవజాతి పట్ల తనకున్న బద్దమైన జాగ్రత్త మరియు విశేషమైన వాత్చల్యం, అదేవిధంగా మానవుని పట్ల తన యదార్ధమైన శ్రద్ధ మరియు ప్రేమ కొద్దికొద్దిగా చూపించబడ్డాయి. ప్రత్యేకించి, దేవుడైన యెహోవాకు మరియు యోనాకు మధ్య జరిగిన మారకం, తాను సృజించిన మానవాళి పట్ల సృష్టికర్తకున్న దాక్షిణ్యాన్ని పూర్తిగా బయలు పరచింది. ఆ వాక్కుల ద్వారా, మానవజాతి పట్ల దేవునికి వున్న నిష్కళంకమైన భావాలను గూర్చి నీవు లోతుగా గ్రహింపవచ్చు...

ఈ క్రింది వాక్య భాగము యోనా గ్రంధం 4:10-11లో వ్రాయబడింది: “అందుకు యెహోవా, నీవు కష్టపడకుండను పెంచకుండను ఒక రాత్రిలోనే పుట్టి పెరిగి ఒక రాత్రిలోగానే వాడిపోయిన యీ సొరచెట్టు విషయములో నీవు విచారపడుచున్నావే; అయితే నూట ఇరువదివేలకంటె ఎక్కువై, కుడియెడమలు ఎరుగని జనమును బహు పశువులునుగల నీనెవె మహాపురము విషయములో నేను విచారపడవద్దా? అని యోనాతో సెలవిచ్చెను.” ఇవి దేవుడైన యెహోవా అసలైన మాటలు, నమోదు చేయబడిన దేవునికి మరియు యోనాకి మధ్య సంభాషణ. ఈ మారకం సంక్షిప్తంగా ఉన్నా కూడా, ఇది మానవాళి పట్ల సృష్టికర్తకున్న శ్రద్ధ మరియు మానవాళిని విడిచి పెట్టడానికి ఆయన అసమ్మతితో నిండి ఉన్నది. ఈ మాటలు దేవుడు తన సృష్టి కొరకు తన హృదయంలో కలిగి ఉన్న అసలైన స్వభావాన్ని మరియు భావాలను వెల్లడి చేస్తాయి. మానవునికి అరుదుగా వినిపించే స్వచ్చమైన మరియు సరియైన ఈ మాటల ద్వారా, దేవుడు మానవజాతి పట్ల తన అసలైన ఆంతర్యాన్ని వివరిస్తాడు. ఈ మారకం నీనెవె పట్టణస్తుల పట్ల దేవుడు కలిగి ఉన్న దృక్పధాన్ని సూచిస్తుంది-కానీ ఇది ఎటువంటి దృక్పదం? ఇది నీనెవె పట్టణస్తులు పశ్చాత్తాపపడడానికి ముందు మరియు తర్వాత వారి యెడల ఆయన కలిగి ఉన్న తీరు మరియు ఆయన మానవాళితో వ్యవహరించే తీరు. ఈ వాక్యాల్లో ఆయన తలంపులు మరియు ఆయన వైఖరి ఉన్నాయి.

ఈ వాక్యాల్లో దేవుని గూర్చిన ఎలాంటి భావనలు బయలుపరచబడ్డాయి? మీరు పఠించేటప్పుడు మీరు వివరాల మీద ఆశక్తి కలిగి ఉంటే, ఆయన “విచారపడడం” అనే మాటను వాడుతున్నాడని గుర్తించడం మీకు కష్టమేమీ కాదు; ఈ మాటను వాడడం మానవాళి పట్ల దేవుని అసలైన స్వభావాన్ని తెలియచేస్తుంది.

శాబ్దిక స్థాయి పరంగా చూస్తే, “విచారపడడం” అనే మాటను ప్రజలు అనేక విధాలుగా అర్థం చేసుకోగలరు: మొదటిది, “ప్రేమించడం మరియు సంరక్షించడమని, తెలియని దాని పట్ల మృదువైన భావనను కలిగి ఉండటమని అర్దమై ఉనది”; రెండోది, “మనోహర ప్రేమను కలిగి ఉండడం” అని అర్ధమై ఉన్నది; చివరకి, “దేన్నైనా కష్టపెట్టడానికి ఇష్టపడకపోవడం మరియు అలా చేయడాన్ని సహించలేకపోవడం” అని భావమై ఉన్నది. క్లుప్తంగా, ఈ మాట మృదువైన అనురాగాన్ని మరియు ప్రేమను సూచిస్తుంది, అదేవిధంగా ఎవరైనా లేదా దేన్నైనా విడిచిపెట్టడానికి సమ్మతించదు; ఇది మానవుని పట్ల దేవుని జాలి మరియు ఓర్పును సూచిస్తుంది. దేవుడు ఈ మాటను వాడాడు, ఇది సహజంగా మానవులు మాట్లాడే మాట, ఇంకా ఇది దేవుని హృదయ స్పందనను మరియు మానవాళి పట్ల ఆయన స్వభావాన్ని కూడా నిరూపించగలదు.

నీనెవె పట్టణం సొదొమలో వలే దుష్టులైన, దుర్మార్గులైన మరియు దౌర్జన్యపూరితమైన జనులతో నిండి ఉన్నా కూడా, వారి పశ్చాత్తాపం దేవుని హృదయాన్ని మార్చి వారిని నాశనం చేయకూడదని నిర్ణయం తీసుకునేలా చేసింది. ఎందుకంటే వారు దేవుని వాక్యాల పట్ల మరియు సూచనల పట్ల మసులుకున్న తీరు సొదొమ నివాసుల ప్రవర్తనకి పూర్తిగా భిన్న వైఖరిని కనుపరిచింది మరియు దేవునికి వారి హృదయపూర్వక సమర్పణ మరియు వారి పాపాలను గూర్చిన హృదయపూర్వక పశ్చాత్తాపం, అదేవిధంగా అన్నీ విషయాలలో వారి యదార్ధమైన మరియు మనఃపూర్వకమైన ప్రవర్తన కారణంగా, దేవుడు ఇంకోసారి తన హృదయపూర్వకమైన దయను తెలియచేసి దాన్ని వారికి అనుగ్రహించాడు. దేవుడు మానవజాతికి అనుగ్రహించేదాన్ని మరియు మానవజాతి పట్ల ఆయనకున్న కరుణను నకిలీ చేయడం ఎవరికీ సాధ్యం కాదు, మరియు ఏ వ్యక్తి అయినా దేవుని దయ, ఆయన సహనం లేదా మానవజాతి పట్ల తనకున్న సద్భావాలను కలిగి ఉండటం అసాధ్యం. నీవు ఘనుడవు లేదా ఘనురాలవని భావించే ఎవరైనా ఉన్నారా, లేదా అసాధారణమైన వ్యక్తి అయినా, గొప్ప స్థానం నుండి, ఘనుడిగా లేదా ఘనురాలిగా మాట్లాడేవారు లేదా ఉన్నతమైన స్థానం నుండి మానవజాతికి లేదా సృష్టికి ఈ విధమైన ప్రకటన చేస్తారా? మానవ జీవన గమనాన్ని తమ అరచేతుల వలే మనుష్యులలో తెలుసుకోగలవారు ఎవరు? మానవజాతి అస్తిత్వపు భారాన్ని మరియు బాధ్యతను ఎవరు వహించగలరు? పట్టణపు నాశనాన్ని ప్రకటించడానికి యోగ్యులెవరు? మరియు ఒక పట్టణాన్ని మన్నించడానికి యోగ్యులెవరు? వారు తాము సృష్టించిన దానిని కాపాడతారని ఎవరు చెప్పగలరు? కేవలం సృష్టికర్త మాత్రమే! సృష్టికర్త మాత్రమే ఈ మానవాళి పట్ల మృదుత్వాన్ని కలిగి ఉన్నాడు. సృష్టికర్త మాత్రమే ఈ మానవాళికి కనికరమును మరియు వాత్సల్యమును చూపిస్తాడు. సృష్టికర్త మాత్రమే ఈ మానవాళి పట్ల అసలైన, విడదీయలేనటువంటి అనురాగాన్ని కలిగి ఉన్నాడు. అదేవిధంగా, సృష్టికర్త మాత్రమే ఈ మానవాళికి కరుణను దయచేసి తన సృష్టి అంతటినీ కాపాడగలడు. మానవుని ప్రతీ క్రియకు ఆయన హృదయం గంతులు వేస్తుంది మరియు వేదన పడుతుంది: ఆయన మనిషి యొక్క దుష్టత్వంపై మరియు దుర్నీతిపై కోపపడ్డాడు, శ్రమపడ్డాడు మరియు విచారపడ్డాడు; మానవుని పశ్చాత్తాపం మరియు విశ్వాసాన్ని బట్టి ఆయన ఆనందిస్తాడు, మన్నిస్తాడు మరియు ఉల్లసిస్తాడు; ఆయన తలంపులు మరియు తాత్పర్యాలు ప్రతి ఒక్కటి మానవాళి కొరకే ఉండి మానవాళి చుట్టూ తిరుగుతాయి; ఆయన ఏమై ఉన్నాడో ఏమి కలిగి ఉన్నాడో పూర్తిగా మానవాళి కోసం ఉచ్చరించబడింది; ఆయన భావోద్వేగాలు అన్నీ మానవాళి ఉనికితో పెనవేయబడి ఉన్నాయి. మానవాళి కోసం, ఆయన సంచరిస్తాడు మరియు పరుగులెత్తుతాడు; ఆయన తన జీవితంలోని ప్రతీ బాగాన్ని మౌనంగా ఇస్తాడు; ఆయన తన జీవితంలోని ప్రతీ నిమిషాన్ని మరియు సెకనును అంకితం చేస్తాడు ... తన జీవితాన్ని గూర్చి ఎలా జాలిపడాలో ఆయనకి ఎప్పుడూ తెలియదు, అయినా కూడా ఆయన స్వయంగా సృజించిన మానవాళిని ఎల్లప్పుడూ కాపాడుతాడు. ఈ మానవజాతికి ఆయన కలిగి ఉన్నదంతా ఇచ్చేస్తాడు. ఆయన తన జాలిని మరియు ఓర్పును షరతులు లేకుండా మరియు పరిహారాన్ని ఆపేక్షించకుండా దయచేస్తాడు. మానవాళి తన కన్నుల ఎదుట మనుగడను కొనసాగిస్తూ, తన జీవితానికి సబంధించిన తన సదుపాయాలను పొందుకోవాలని మాత్రమే ఆయన దీన్ని చేస్తాడు. మానవాళి ఏదో ఒకదినాన ఆయన ఎదుట విధేయత కలిగి మరియు మనిషి అస్తిత్వాన్ని కాపాడి సృష్టి అంతటికీ జీవాన్ని అందించేది ఆయనే అని గుర్తించడానికి మాత్రమే ఆయన దీనిని చేస్తాడు.

మానవజాతి పట్ల సృష్టికర్త తన సద్భావాలను తెలియచేస్తాడు

దేవుడైన యెహోవాకు మరియు యోనాకు మధ్య జరిగిన ఈ సంభాషణ సందేహం లేకుండా మానవజాతి పట్ల సృష్టికర్తకు ఉన్నటువంటి సద్భావాలను తెలియచేస్తుంది. ఒక ప్రక్కన ఇది సృష్టికర్త తన సర్వాదికారం క్రింద ఉన్న సృష్టి అంతటినీ గూర్చిన గ్రహింపును జనులకు సూచిస్తుంది; దేవుడైన యెహోవా చెప్పిన విధంగా, “అయితే నూట ఇరువదివేలకంటే ఎక్కువై కుడిఎడమలు ఎరుగని జనమును బహు పశువులును గల నినెవే మహాపురము విషయములో నేను విచార పడవద్దా? అని యోనాతో సెలవిచ్చెను” ఇంకో మాటలో చెప్పాలంటే, నీనెవెను గూర్చి దేవుని అవగాహన చాలా లోతుగా ఉంది. ఆయనకు పట్టణం లోపల ఉన్న ప్రాణుల సంఖ్య (జనులు మరియు పశువులతో సహా) మాత్రమే కాక, వారు కుడిఎడమలు ఎరుగని వారని—అంటే, ఎంతమంది పిల్లలు మరియు యవనస్తులు ఉన్నారన్న విషయాన్ని ఎంతమంది గ్రహించలేకపోయారో కూడా ఆయనకి తెలుసు. మానవాళి పట్ల దేవునికి ఉన్న సంపూర్ణమైన అవగాహనకు ఇది గట్టి నిరూపణ. మరో ప్రక్క, ఈ సంవాదన మానవజాతి పట్ల సృష్టికర్త స్వభావాన్ని, అంటే మానవాళి పట్ల సృష్టికర్త హృదయంలో ఉన్న భారాన్ని జనులకు తెలియజేస్తుంది. దేవుడైన యెహోవా ఈ విధంగా అన్నాడు: “నీవు కష్టపడకుండను, పెంచకుండను; ఒక రాత్రిలోనే పుట్టి పెరిగి, ఒక రాత్రిలోగానే వాడిపోయిన ఈ సోరచెట్టు విషయంలో నీవు విచారడుచున్నావే: నీనెవే మహాపురము విషయంలో నేను విచారపడవద్దా...?” ఇవి యోనాను నిందించడానికి దేవుడైన యెహోవా చెప్పిన మాటలు, అయితే అవన్నీ సత్యాలే.

నీనెవె పట్టణస్తులకు దేవుడైన యెహోవా మాటలను ప్రకటించాల్సిన బాధ్యత యోనాకు అప్పగించబడినప్పటికీ, అతడు దేవుడైన యెహోవా ఉద్దేశాలను గ్రహించలేదు, లేదా పట్టణస్తుల పట్ల ఆయన బాధను మరియు తలంపులను గ్రహించలేదు. ఈ గద్దింపుతో, మానవజాతి దేవుని స్వహస్తాల ఫలమని, మరియు ఆయన ప్రతి ఒక్క వ్యక్తి పైన శ్రమతో కూడిన కృషిని వెచ్చించాడని, ప్రతి ఒక్క వ్యక్తి దేవుని ఆశలను తమ భుజాల మీద మోస్తున్నాడని, ప్రతి ఒక్క వ్యక్తి దేవుని జీవిత సమకూర్పును ఆస్వాదిస్తున్నాడని దేవుడు అతడికి చెప్పాలనుకున్నాడు; ప్రతి వ్యక్తి కోసం, దేవుడు శ్రమతో కూడిన కృషి చేత వెలను చెల్లించాడు. ఈ గద్దింపు అనేది యోనా తనకు తానుగా సొరకాయను బట్టి ఎంతలా సంతోషించాడో అలాగే, దేవుడు కూడా తన స్వహస్తాల కార్యమైన, మానవజాతిని బట్టి సంతోషించాడు అని యోనాకు చెప్పింది. కనీసం పట్టణంలో అనేకమంది పిల్లలు మరియు నిరపరాధ పశుపక్షాదులు ఉన్నాయని కారణం చేతనైనా, దేవుడు మానవజాతిని ఎట్టిపరిస్థితుల్లోనూ, లేక వీలైనంత చివరి క్షణం వరకు విడిచిపెట్టడు. దేవుని సృష్టిలోని కుడిఎడమలను కూడా ఎరుగని ఈ యవ్వన అవివేకపు ఉత్పాదితాలతో వ్యవహరించేటప్పుడు, దేవుడు వారి జీవితాలను ముగించి వారి ఫలితాలను మరీ ఇంత త్వరగా నిర్దేశిస్తాడన్నది నమ్మేట్లు కూడా లేదు. దేవుడు వారి ఎదుగుదలను చూడాలని ఆశపడ్డాడు; వారు తమ పితరులు లాగా అదే మార్గంలోనే నడవకూడదని, వారు యెహోవా దేవుని హెచ్చరికను మరల వినకూడదని, మరియు వారు నీనెవె గతము గురించి సాక్ష్యమిస్తారని ఆయన ఆశపడ్డాడు. అంతకంటే ఎక్కువగా, పశ్చాత్తాపము చెందిన తరువాతి నీనెవెను చూడాలని, పశ్చాత్తాపము చెందిన తరువాతి నీనెవె భవిష్యత్తును చూడాలని, మరియు ఇంకా ప్రాముఖ్యంగా, దేవుని దయలో మరోసారి జీవిస్తున్న నీనెవెను చూడాలని దేవుడు ఆశించాడు. కావున, దేవుని దృష్టిలో, కుడి ఎడమలు ఎరుగని సృష్టి సంబంధిత అంశాలుగా ఉన్నవారే నీనెవె యొక్క భవిష్యత్తుగా ఉన్నారు. దేవుడైన యెహోవా నిర్దేశికత్వంలో వారు నీనెవె గతము మరియు దాని భవిష్యత్తు రెండింటికి సాక్ష్యం ఇచ్చే ప్రధాన బాధ్యతను భుజానికి ఎత్తుకున్నట్లు, వారు నీచమైన నీనెవె గతాన్నీ భుజానికి ఎత్తుకుంటారు. దేవుడైన యెహోవా తన నిజమైన ఉద్దేశాలకు సంబంధించిన ఈ ప్రకటనలో, మానవ జాతి పట్ల సృష్టికర్త దయను పూర్తిగా కనుపరిచాడు. అది “సృష్టికర్త దయ” అనేది ఒక నిష్ఫలితమైన పదము కాదని, మరియు అది ఒక నిస్సారమైన వాగ్దానము కాదని మానవజాతికి కనుపరిచింది; అది పటిష్టమైన నియమాలను, పద్ధతులను మరియు లక్ష్యాలను కలిగి ఉన్నది. దేవుడు సత్యవంతుడు మరియు నిజమైన వాడు, ఆయన ఎలాంటి అపోహలను మరియు వేషధారణనలను ఉపయోగించుకోడు, అదే విధంగా మానవజాతి మీద తన దయను ప్రతి కాలంలో మరియు యుగంలో ఎడతెగకుండా అనుగ్రహిస్తాడు. అయితే, ఈనాటి వరకు, సృష్టికర్త యోనాతో పంచుకోవాల్సినదల్లా, మానవ జాతి పట్ల ఆయన ఎందుకు దయను కనుపరుస్తున్నాడు అన్న దాని గురించి ప్రత్యేకమైన నోటి మాట, మానవజాతి పట్ల ఆయన దయను ఎలా కనుపరుస్తాడు, మానవ జాతి పట్ల ఆయన ఎంతగా సహనాన్ని పాటిస్తాడు మరియు మానవజాతి పట్ల ఆయనకున్న నిజమైన ఉద్దేశాలను గుర్చిన తన మనస్సాక్షియై ఉన్నది. ఈ సంభాషణలోని దేవుడైన యెహోవా పలికిన సంక్షిప్తమైన మాటలు, మానవజాతి ఉద్దేశించిన తన తలంపులను ఒక సమగ్ర మొత్తంగా తెలియజేస్తాయి; అవి మానవ జాతి పట్ల తన హృదయపు వైఖరికి సంబంధించిన ఒక నిజమైన వ్యక్తీకరణగా, మరియు అవి మానవజాతికి తాను అనుగ్రహించిన సమృద్ధియైన దయకు ఒక నిర్దిష్టమైన నిరూపణగా కూడా ఉన్నాయి. ఆయన దయ కేవలము మానవజాతిలోని పెద్దవారి తరాలకు మాత్రమే అనుగ్రహింపబడలేదు, కానీ ఒక తరము నుండి తరువాత తరానికి, ఎప్పటిలాగానే ఇది, మానవజాతిలోని యవ్వనస్తులకు కూడా అనుగ్రహించబడింది. దేవుని ఉగ్రత అనేది మానవజాతి యొక్క కొన్ని దిక్కులు మరియు కొన్ని తరాలమీద తరచుగా దిగి వచ్చినప్పటికీ, దేవుని దయ మాత్రం ఎన్నడూ ఆగలేదు. ఆయన తన దయ చొప్పున, తన సృష్టిలోని ఒక తరం వెంబడి తరానికి మార్గం నిర్దేశము చేసి నడిపిస్తూ, మరియు సృష్టిలోని ఒక తరము వెంబడి తరానికి సమకూర్చి పోషిస్తాడు, ఎందుకనగా మానవజాతి పట్ల ఆయనకున్న భావనలు ఎన్నటికీ మారవు. దేవుడైన యెహోవా “నేను విచారపడవద్దా...?” అని చెప్పినట్లుగా, ఆయన తాను చేసిన సృష్టిని బట్టి ఎల్లప్పుడూ సంతోషించేవాడు. ఇది సృష్టికర్త నీతియుక్తమైన స్వభావపు దయగా, మరియు ఇది సృష్టికర్త సంపూర్ణ విశిష్టతగా కూడా ఉన్నది!

ఐదు రకాలైన ప్రజలు

ఇప్పటికికైతే, దేవుని నీతి స్వభావాన్ని గూర్చిన మన కూడికను ఇక్కడితో ఆపివేస్తున్నాను. ముందుకు సాగుతూ, నేను దేవుని అనుచరులను దేవుని పట్ల వారికున్న అవగాహన బట్టి, ఆయన నీతి స్వభావము పట్ల వారికున్న జ్ఞానము మరియు అనుభవాన్ని బట్టి కొన్ని వర్గాలుగా విభజిస్తాను, దాన్ని బట్టి ఇప్పుడు మీరు ఏ దశలో ఉన్నారో, అలాగే ప్రస్తుతం మీరున్న దశ స్థాయి ఏమిటన్నది తెలుసుకోవచ్చు. దేవుని పట్ల ప్రజలకున్న జ్ఞానము మరియు ఆయన నీతి స్వభావము పట్ల ఉన్న అవగాహన పరంగా చూస్తే, ప్రజలు నివసించే పలు దశలు మరియు స్థాయిలను బట్టి సాధారణంగా ఐదు రకాలుగా విభజించవచ్చు. ఈ అంశము అద్వితీయ దేవుడు మరియు ఆయన నీతి స్వభావమును తెలుసుకోవడాన్ని గుర్చిన ప్రాతిపదికన నిర్దేశించబడింది. కావున మీరు ఈ క్రింది విషయాన్ని చదువుతున్నప్పుడు, మీరు దేవుని విశిష్టత మరియు ఆయన నీతి స్వభావమునకు సంబంధించి మీరు ఎంతమేరకు అవగాహన మరియు జ్ఞానాన్ని కలిగి ఉన్నారన్నది గుర్తించడానికి శ్రద్దగా ప్రయత్నించాలి, ఆ తర్వాత ఫలితాన్ని ఉపయోగించి మీరు నిజముగా ఏ దశకు చెందినవారు, మీ స్థాయి నిజముగా ఎంత పెద్దది, మరియు మీరు నిజముగా ఎలాంటి వ్యక్తి గా ఉన్నారన్నది నిర్ణయించుకోవాలి.

మొదటి రకము: పొత్తి గుడ్డలలో చుట్టబడి ఉన్న ఒక శిశువు దశ

“పొత్తి గుడ్డలలో చుట్టబడియున్న ఒక శిశువు” అనగా అర్థం ఏమిటి? పొత్తి గుడ్డలలో చుట్టబడిన ఒక శిశువు అనగా అప్పుడే లోకంలోనికి వచ్చిన ఒక శిశువు, కొత్తగా పుట్టిన ఒక శిశువని భావము. ఇప్పుడు ప్రజలు అత్యంత అపరిపక్వతతో ఉంటారు.

ఈ దశలో ఉన్న ప్రజలకు దేవునిపై విశ్వాసానికి సంబంధించిన సంగతుల పట్ల ఎలాంటి అవగాహన లేక మనస్సాక్షిని కలిగి ఉండరు. ప్రతిదాని గురించి వారు కలవరపడుతూ అవివేకంగా ఉంటారు. ఈ ప్రజలు దేవుణ్ణి నమ్మి బహుశా కాలం అయ్యి ఉండొచ్చు లేక అస్సలు ఎక్కువ కాలము కాకపోయీ ఉండొచ్చు, కానీ వారి కలవరపాటు మరియు అవివేకపు స్థితి అనేది వారి స్థాయిని పొత్తిగుడ్డలలో చుట్టబడి ఉన్న ఒక శిశువు దశలో ఉంచుతుంది. పొత్తి గుడ్డలలో చుట్టబడి ఉన్న ఒక శిశువు యొక్క పరిస్థితులను గూర్చిన సరిగ్గా చెప్పాలంటే: ఈ రకమైన వ్యక్తులు దేవుణ్ణి ఎంత కాలంపాటు నమ్మినా సరే, వారు ఎల్లప్పుడూ అయోమయంగా, అస్తవ్యస్తంగా, మరియు సాదాసీదాగా మనస్తత్వంతో ఉంటారు; వారు దేవుణ్ణి ఎందుకు విశ్వసిస్తారో వారికి తెలియదు, మరియు దేవుడు ఏమై ఉన్నాడు లేక దేవుడు ఎవరన్నదీ వారికి తెలియదు. వారు దేవుని వెంబడిస్తున్నప్పటికీ, వారి మనస్సులలో దేవుని గూర్చి సరియైన నిర్వచనమేమీ లేదు, వారు నిజంగా దేవుని నమ్మి ఆయనను వెంబడించాలా వద్దా అన్నది పక్కన పెడితే, అసలు వారు అనుసరించే వ్యక్తి దేవుడా కాదా అన్నదీ వారు నిర్ధారించలేరు. ఇది ఈ రకమైన వ్యక్తికి సంబంధించిన వాస్తవ స్థితి. ఈ ప్రజల ఆలోచనలు స్తబ్దుగా ఉంటాయి, సులభంగా చెప్పాలంటే, వారి విశ్వాసమనేది అయోమయంగా ఉంటుంది. వారు ఎల్లప్పుడూ తికమకతో కూడిన విచ్చేష్టమైన స్థితిలోనే ఉంటారు; “గజిబిజితనము,” “అయోమయం,” మరియు “సాధాసీదా మనస్తత్వం” అనేవి వారి స్థితిని సంక్షిప్త పరుస్తాయి. వారు దేవుని అస్తిత్వాన్ని ఎప్పుడూ చూడలేదు మరియు అనుభవించలేదు, అందునుబట్టి, దేవుని గురించి వారికి చెప్పడం అనేది బ్రహ్మలిపిలో రాయబడిన పుస్తకాన్ని వారి చేత చదివించడం వల్ల కలిగే ప్రయోజనం వంటిది—వారు దానిని గ్రహించలేరు మరియు అంగీకరించలేరు. దేవుణ్ణి గురించి తెలుసుకోవడం అనేది వారికి, అద్భుతమైన ఒక కథను వినడం లాంటిది. వారి తలంపులు స్తబ్దుగా ఉన్నా సరే, దేవుని తెలుసుకోవడం అంటే నిజంగా సమయాన్ని మరియు కష్టాన్ని పూర్తిగా వృధా చేయడమేనని వారు గట్టిగా నమ్ముతారు. ఇది మొదటి రకమైన వ్యక్తి గురించి: పోత్తి గుడ్డలలో చుట్టబడి ఉన్న శిశువు.

రెండవ రకము: పాలుతాగే శిశువు దశ

పొత్తి గుడ్డలలో చుట్టబడిన శిశువుతో పోల్చి చూస్తే, ఈ రకమైన వ్యక్తి కొంతమేరకు అభివృద్ధి చెందాడు. విచారకరమైన సంగతి ఏమిటంటే, ఇప్పటికీ వారికి దేవుని గురించిన ఏమాత్రమూ అవగాహన లేదు. ఇప్పటికీ వారికి దేవుని పట్ల ఒక స్పష్టమైన అవగాహన గాని దేవుని గూర్చిన బుద్ధి గాని ఏమాత్రం లేదు, మరియు వారు దేవుని ఎందుకు నమ్మాలి అన్నదాని పట్ల కూడా వారు స్పష్టత కలిగి లేరు, అయినప్పటికీ వారు తమ మనసుల్లో సొంత ఉద్దేశాన్ని మరియు స్పష్టమైన భావాలను కలిగే ఉన్నారు. దేవుణ్ణి విశ్వసించడం అన్నది సరైనదా కాదా అన్నదానిపట్ల వారు తమకు తాముగా ఆందోళన చెందరు. దేవుని నమ్మడం ద్వారా వారు వెదికే లక్ష్యము మరియు ఉద్దేశ్యం ఏమిటంటే, ఆయన కృపలో ఆనందించడం, సంతోషాన్ని మరియు సమాధానాన్ని కలిగి ఉండటం, సౌఖ్యమైన జీవితాలను గడపడం, దేవుని కాపుదల మరియు సంరక్షణలో ఆనందించడం, మరియు దేవుని ఆశీర్వాదాలు జీవించడమై ఉన్నది. దేవుణ్ణి వారు ఏ స్థాయి మేరకు తెలుసుకున్నారన్న దాని గురించి వారికి చింత లేదు; వారికి దేవుని గూర్చిన జ్ఞానాన్ని కలిగి ఉండాలన్న ఆశ లేదు, మరియు దేవుడు ఏమి చేస్తున్నాడు లేక ఆయన ఏమి చేయాలనుకుంటున్నాడన్న దాని పట్ల వారికి ఎలాంటి పట్టింపు లేదు. వారు కేవలం ఆయన కృపలో ఆనందించడానికి ఆయన ఆశీర్వాదాలు మరింతగా పొందాలని గుడ్డిగా ఆశిస్తారు; వారు ప్రస్తుత యుగంలో ఒక నూరుంతలు, మరియు రాబోవు యుగములో నిత్య జీవితాన్ని పొందుకోవాలని ఆశిస్తారు. వారి తలంపులు, తమ కోసం తాము ఎంత వెచ్చిస్తామన్నది, వారి భక్తి, అలాగే వారి బాధలు, ఇవన్నీ దేవుని కృపను మరియు ఆశీర్వాదాలను పొందాలన్న ఒకే లక్ష్యాన్ని పంచుకుంటాయి. వారికి మరి దేని గురించీ చింత లేదు. కేవలం ఈ రకమైన వ్యక్తి మాత్రమే దేవుడు ప్రజలను కాపాడి వారికి తన కృపను అనుగ్రహించగలడని నిశ్చయంగా చెప్పగల స్పష్టంగా చెప్పగలడు. దేవుడు ఎందుకు మానవుని మనుషులను రక్షించాలని అనుకుంటున్నాడు లేక దేవుడు తన మాటలతో మరియు కార్యముతో ఫలితాన్ని పొందాలని ఆశిస్తున్నాడన్న దాని పట్ల వారికి ఆసక్తి లేదు మరియు అంతగా స్పష్టత లేదు. వారు ఎన్నడు దేవుని గుణాన్ని మరియు నీతి స్వభావాన్ని తెలుసుకోవడానికి ఎలాంటి కృషి చేయలేదు, మరియు అలాగని ఆసక్తినీ కనుపరచలేదు. వారు ఈ సంగతులపై ఆసక్తిని కనుపరచడానికి మొగ్గు చూపలేదు, మరియు వారు వీటిని తెలుసుకోవాలనీ అనుకోవట్లేదు. వారు దేవుని కార్యము గురించి, మానవుని పట్ల దేవునికున్న ఆక్షేపణలను, దేవుని చిత్తము, లేక దేవునికి సంబంధించిన దేనినైనా అడగటానికి, కనీసం ఇలాంటి సంగతులను గురించి అడగడానికి కూడా అస్సలు మొగ్గు చూపరు. దేవుని కృపలో ఆనందించడానికి ఇవి సంబంధమే లేని సంగతులని వారు నమ్ముతూ, మరియు తమ స్వప్రయోజనాలతో నేరుగా సంబంధాన్ని కలిగి ఉన్నారన్న కారణం చేత వారు, మానవునికి కృపను అనుగ్రహించగలిగిన ఒక్క దేవుని పట్ల మాత్రమే శ్రద్ధ వహిస్తారు. వారికి ఇక మరి దేనిమీద శ్రద్ధలేదు, కాబట్టి వారు ఎన్ని సంవత్సరాలు దేవుని నమ్మినా సరే, సత్యాన్ని గూర్చిన వాస్తవికతలోనికి వారు ప్రవేశించలేరు. పదేపదే వారికి నీరు పోయడమో లేక ఆహారమియ్యడమో చేయకుండా, దేవుని గూర్చిన విశ్వాస మార్గంలో కొనసాగడమనేది వారికి కష్టమవుతుంది. ఒకవేళ వారు గత ఆనందము మరియు సమాధానము లేక దేవుని కృపయందు ఆనందించలేకపోతే, ఇక వారు బహుదూరముగా వెళ్లిపోవలసి వస్తుంది. ఇదే రెండవ రకమైన వ్యక్తిత్వము: పాలుతాగే శిశువు దశలో ఉన్న వ్యక్తి.

మూడవ రకము: పాలు మానిన శిశువు దశ, లేక చిన్న పిల్లల దశ

ఈ వ్యక్తుల సమూహము కొంత వరకైతే ఒక స్పష్టమైన అవగాహనను కలిగి ఉంటుంది. దేవుని కృపను అనుభవిస్తున్నామంటే దాని అర్థం తాము నిజమైన అనుభవమును కలిగి ఉన్నామనట్టు కాదని వారికి తెలుసు, ఒకవేళ వారు శాంతి సమాధానాన్ని వెతకడంలో, కృపను అనుసరించడంలో, లేక ఒకవేళ దేవుని కృపలో కృపను అనుభవించిన తమ అనుభవాలను పంచుకోవడం ద్వారా లేక ఆయన దేవుడు వారికి అనుగ్రహించిన ఆశీర్వాదాలు బట్టి ఆయనను స్తుతిస్తూ వారు సాక్ష్యం ఇవ్వగలిగారంటే, దాని అర్థము ఈ సంగతులను బట్టి వారు జీవాన్ని కలిగి ఉంటారని, లేక సత్యమును గూర్చిన వాస్తవికతను వారు కలిగి ఉన్నట్టు కాదన్న సంగతి వారికి తెలుసు. తమ మనస్సాక్షి నుండి మొదలుకొని, వారు దేవుని దయ చొప్పున మాత్రమే జీవించాలన్న విపరీతమైన కోరికలను కలిగి ఉండటం మానేస్తారు; అందుకు బదులుగా, వారు దేవుని కృపను అనుభవిస్తూనే, అదేసమయంలో వారు దేవుని కొరకు ఏదైనా చేయాలని ఆశపడతారు. వారు వారి బాధ్యతను నెరవేర్చడానికి, కొంచెం కష్టమైన మరియు అలసత్వమైన భరించి, దేవునికి కొంతమేరకు సహకారాన్ని అందించడానికి సిద్ధపడ్డారు. అయితే, దేవుని పట్ల వారికున్న విశ్వాసమును గూర్చిన వారి అన్వేషణ చాలావరకు మలినమైన కారణం చేత, వారిలో దాగున్న వ్యక్తిగత భావనలు మరియు ఆశలు చాలా దృఢంగా ఉన్న కారణము చేత, వారి స్వభావము ఎంతో విపరీతమైన అహంకారంతో కూడి ఉన్నందున, దేవుని ఆశను నెరవేర్చడం లేక దేవునికి లోబడి ఉండటమనేది వారికి చాలా కష్టమవుతుంది. అందుకని, అనేకసార్లు వారు తమ వ్యక్తిగత ఆశలను గుర్తించడము లేక దేవునికి వారు చేసిన వాగ్దానాలను గౌరవించడం వంటివి చేయలేరు. అనేకసార్లు వారు తమకు తాముగా వివాదాస్పద పరిస్థితుల్లో చిక్కుకుంటారు: వారు వీలైనంతమేరకు దేవుణ్ణి ఘనంగా తృప్తి పరచాలని ఎంతగానో ఆశిస్తారు, అయినప్పటికీ వారు ఆయనను ఎదిరించడానికి తమకున్న బలాన్ని మొత్తం ఉపయోగిస్తారు, అనేకసార్లు వారు దేవుని మీద ప్రమాణాలు చేస్తారు, కానీ అంతే త్వరగా వారి ప్రమాణాలను ఉల్లంఘిస్తారు. ఇంకా తరచుగా వారు మరో వివాస్పదమైన పరిస్థితుల్లో తమకు తాముగా చిక్కుకుంటారు: వారు దేవుని మనస్ఫూర్తిగా నమ్ముతారు, అయినా వారు ఆయనను మరియు ఆయన నుండి వచ్చే సమస్తాన్ని నిరాకరిస్తారు; వారు దేవుడు తమను వెలిగించి, తమను నడిపించి, తమకు సమకూర్చి మరియు తమకు సహాయపడతాడని ఆశతో ఎదురుచూస్తారు, అయినప్పటికీ వారు తమ సొంత దారిని ఇంకా వెతుకుతూనే ఉంటారు. వారు దేవుణ్ణి అర్థం చేసుకోవాలని మరియు తెలుసుకోవాలని ఆశిస్తారు, కానీ వారు ఆయనకు దగ్గర అవ్వడానికి మాత్రము ఇష్టపడరు. అందుకు బదులుగా, వారు ఎల్లప్పుడూ దేవునికి దూరమయ్యారు, మరియు ఆయన కొరకు తమ హృదయాలు మూయబడ్డాయి. దేవుని మాటలు మరియు సత్యం గూర్చిన నిజమైన భావము పట్ల వారు పైపైన అవగాహన మరియు అనుభవాన్ని, అలాగే దేవుడు మరియు సత్యము పట్ల పేలవమైన అవగాహనను కలిగి ఉన్నాగానీ, మరో ఆలోచన లేకుండా వారు దేవుడు సత్యమై ఉన్నాడని దృవీకరించలేరు లేక నిర్ధారణ చేయలేరు, మరియు నిజముగా దేవుడు నీతిమంతుడని దృవపరచలేరు. దేవుని నిజమైన అస్తిత్వాన్ని విడిచిపెట్టి, వారు ఆయన స్వభావము మరియు గుణమును గూర్చిన వాస్తవికతను కూడా నిర్ధారించలేరు. దేవుని పట్ల వారికి ఉన్న నమ్మకము ఎప్పుడు అనుమానాలు మరియు తప్పుడు భావనలను కలిగి ఉంటుంది, మరియు అది ఊహాగానాలు అభిప్రాయాలను కూడా కలిగి ఉంటుంది. వారు దేవుని కృపను అనుభవిస్తూనే, వారు తమ నమ్మకాన్ని వృద్ధి చేసుకోవడానికి, దేవుణ్ణి నమ్మడంలోని తమ అనుభవాన్ని మెరుగుపరచుకోవడానికి, దేవునిపై తమకున్న విశ్వాసాన్ని సరిచూసుకోవడానికి, వారు తమకు తాముగా ఏర్పాటు చేసుకున్న జీవన మార్గంలో నడుస్తూ మానవజాతి కోసం ఒక నీతియుక్తమైన ప్రయత్నాన్ని నెరవేర్చడం ద్వారా తమ అహంకారాన్ని తృప్తి పరచుకోవడానికి, వారు ఆచరించగలమని భావించే కొన్ని సత్యాలను కూడా అయిష్టంగానే అనుభవిస్తారు లేక ఆచరిస్తారు. అదే సమయంలో, మానవజాతి కొరకు గొప్ప ఆశీర్వాదాలు అందజేయాలన్న ఆశతో, మరియు తాము దేవుని పొందే వరకు విరమించకూడదన్న తమ ప్రతిష్టాత్మకమైన కోరిక మరియు జీవిత కాలపు వాంఛను తీర్చుకోవడానికి కాసే ఒక పందెములో భాగంగా కూడా వారు ఈ పనులు చేస్తారు. దీవెనలను పొందాలన్న వారి కోరిక మరియు వారి తలంపు వారికి ప్రాముఖ్యం కాబట్టి, ఈ ప్రజలు దేవుని వెలిగింపును పొందుకోలేరు. దీన్ని వదులుకోవటం వారికి ఏమాత్రం ఇష్టం లేదు, మరియు వాస్తవానికి వారు అలా చేయడాన్ని కూడా భరించలేరు. దీవెనలు పొందుకోవాలన్న ఆశ లేకపోతే, దేవుని పొందే వరకు విరమించకూడదన్న జీవిత కాలపు లక్ష్యమే లేకపోతే, దేవుని నమ్మాలన్న ప్రేరేపణను కోల్పోతామని వారు భయపడుతుంటారు. అందుకని, వాస్తవికతను ఎదుర్కోడానికి వారు ఇష్టపడరు. దేవుని వాక్కులను లేక దేవుని కార్యాన్ని ఎదుర్కోవడము వారికి ఇష్టముండదు. దేవుణ్ణి తెలుసుకోవడమన్న విషయాన్ని ప్రస్తావించడం విడిచిపెట్టి, దేవుని స్వభావాన్ని లేక గుణమును ఎదుర్కోవడమనేది వారికి ఇష్టం ఉండదు. దీనికి కారణం ఏమిటంటే, దేవుడు గనుక తన గుణము, మరియు తన నీతి స్వభావము చేత వారి ఊహాగానాలను మార్చివేస్తే, ఇక వారి కలలన్నీ ధూళిలో కలిసిపోతాయి, మరియు వారు ఏళ్ల తరబడి శ్రమనోర్చి పనిచేయడం ద్వారా కూడగట్టుకున్నమని చెప్పుకునే వారి స్వచమైన విశ్వాసము మరియు “సద్గుణాలు” కనుమరుగై నిష్ప్రయోజనములవుతాయి. ఏళ్లతరబడి తమ చెమట రక్తములను చిందించి గెలుచుకున్న వారి “భూబాగము” పతనాన్ని చవిచూస్తుంది. ఇదంతా ఎన్నో ఏళ్ల వారి కష్టము మరియు కృషి వ్యర్థమైపోయిందని, మరియు మరలా వారు శూన్యం నుండి మొదలు పెట్టవలసి ఉన్నదని సూచిస్తుంది. ఇది వారి మనసుల్లో భరించలేనంత కష్టమైన బాధ మరియు ఇది వారు కనీసం చూడాలని కుడా అనుకోని ఫలితమై ఉన్నది, అందుకే వారు ఎప్పుడూ ఇలాంటి స్థబ్ధతలోనే ఉంటూ, వెనుతిరగడానికి నిరాకరిస్తారు. ఇది మూడవ రకమైన వ్యక్తిత్వము: పాలు మాన్పిన శిశువు దశలో నున్న వ్యక్తి.

పైన పేర్కొన్న మూడు రకాలైన ప్రజలు—అనగా ఈ మూడు దశల్లోనూ—దేవుని గుర్తింపు మరియు స్థాయి లేక అయన నీతి స్వభావము పట్ల నిజమైన విశ్వాసాన్ని ఏమాత్రమూ కలిగిలేకుండా, మరియు ఈ సంగతుల పట్ల స్పష్టమైన, నిర్దిష్టమైన పరిగణన లేక నిశ్చయత లేని ప్రజలై ఉన్నారు. కాబట్టి, ఈ మూడు రకాల ప్రజలు సత్య సంబంధమైన వాస్తవికతలోనికి ప్రవేశించడమనేది చాలా కష్టము, మరియు వారు దేవుణ్ణి నమ్మే విధానము దేవుని పట్ల వారికున్న తప్పుడు ధోరణి అనేది ఆయన వారి హృదయాల్లో కార్యము జరిగించడాన్ని అసాధ్యం చేసిన కారణం చేత, వారు దేవుని దయ, వెలిగింపు, మరియు ప్రకాశాన్ని పొందుకోవడం కూడా కష్టమే. దేవుని గురించిన వారి సందేహాలు, అపార్ధాలు మరియు భావజాలాలు వారి విశ్వాసాన్ని మరియు దైవ జ్ఞానాన్నీ దాటిపోయాయి. ఈ మూడు రకాలైన ప్రజలు చాలా అపాయకరమైన స్థితిలో ఉన్నారు, మరియు వారు మూడు అత్యంత ప్రమాదకరమైన దశలై ఉన్నారు. దేవుడు, దేవుని గుణము, దేవుని వ్యక్తిత్వము, దేవుడు సత్యమై ఉన్నాడా లేదా మరియు దేవుని అస్తిత్వపు వాస్తవికతకు సంబంధించిన విషయాల పట్ల ఒకరు అనుమానాస్పదమైన ధోరణిని కలిగి ఉన్నప్పుడు, మరియు ఒకరికి ఈ విషయాల పట్ల నిశ్చయత లేనప్పుడు, ఎవరైనా దేవుని నుండి వచ్చే ప్రతిదాన్ని ఎలా అంగీకరించగలుగుతారు? దేవుడు మార్గమును, సత్యమును, మరియు జీవమునై ఉన్నాడన్న సత్యాన్ని ఒకరు ఎలా ఒప్పుకోగలరు? దేవుని దండన మరియు తీర్పును ఒకరు ఎలా అంగీకరించగలరు? దేవుని రక్షణను ఒకరు ఎలా అంగీకరించగలరు? ఇలాంటి వ్యక్తి త్వాన్ని కలిగిన వ్యక్తి దేవుని ఉపదేశాన్ని మరియు సమకూర్పును ఎలా పొందగలడు? ఈ మూడు దశాల్లో ఉన్నవారు ఏ క్షణంలోనైనా దేవుణ్ణి ఎదిరించి, దేవుని పట్ల తీర్పు తీర్చి, దేవుణ్ణి దూషించడమో లేక దేవునికి ద్రోహం చేయడమో చేయవచ్చు. వారు ఏ క్షణంలోనైనా సత్య మార్గాన్ని విడిచిపెట్టి దేవుణ్ణి విడనాడవచ్చు. ఈ మూడు దశల్లోని వ్యక్తులు దేవునియందున్న విశ్వాసానికి సంబంధించి సరియైన త్రోవలో ప్రవేశించని కారణం చేత, వారు ఒక క్లిష్టమైన కాలంలో ఉన్నారని చెప్పవచ్చు.

నాల్గవ రకం: బిడ్డ ఎదిగే దశ, లేక బాల్య దశ

ఒక వ్యక్తి విడిపించబడిన తరువాత—అనగా, వారు సమృద్దియైన కృపను అనుభవించిన తరువాత—వారు దేవుణ్ణి నమ్మడం అంటే ఏమిటన్న దాని గురించి వెదకడం మొదలుపెడతారు, వారు మనిషి ఎందుకు బ్రతుకుతున్నాడు, మనిషి ఎలా బ్రతకాలి, మరియు మనిషి పట్ల దేవుడు తన కార్యాన్ని ఎందుకు జరిగిస్తున్నాడు వంటి పలురకాల ప్రశ్నలను అవగాహన చేసుకోవాలని ఆశిస్తారు. ఎప్పుడైతే అస్పష్టమైన అభిప్రాయాలు మరియు అస్తవ్యస్తమైన ఆలోచనా విధానాలు వారిలో పుట్టుకొచ్చి వారిలో ఉంటాయో, వారిక అనునిత్యము నీరు పోయబడతారు, మరియు వారు తమ కర్తవ్యాన్ని కూడా నెరవేర్చగలుగుతారు. ఈ సమయంలో, వారు దేవుని అస్తిత్వానికి సంబంధించిన సత్యము గురించి ఇకపై ఎలాంటి సందేహాలు లేకుండా, దేవుణ్ణి నమ్మడం అంటే ఏమిటన్న దాని పట్ల వారు నిర్దిష్టమైన అవగాహనను కలిగి ఉన్నారు. దీనిని పునాదిగా చేసుకుని వారు దేవుని గూర్చిన జ్ఞానాన్ని క్రమముగా పొందుకుంటారు, అలాగే వారు దేవుని స్వభావము మరియు గుణమును గుర్చి తమకున్న అస్పష్టమైన అభిప్రాయాలు మరియు అస్తవ్యస్తమైన ఆలోచనా విధానాలకు కొన్ని సమాధానాలను క్రమముగా పొందుకుంటారు. వారి స్వభావములోని మార్పులు అలాగే దేవుని గూర్చిన వారి అవగాహన పరంగా చూస్తే, ఈ దశలోని ప్రజలు సరియైన దారిలో పయనించడం ఆరభించి, ఒక పరివర్తన సమయంలోనికి ప్రవేశిస్తారు. ప్రజలు జీవాన్ని పొందుకోవడం ఈ దశలోనే మొదలవుతుంది. ప్రజలు దేవుణ్ణి అర్ధం చేసుకోవడానికి సంబంధించి తమ మనస్సులలో కలిగియున్న వివిధ ప్రశ్నలైన—అపార్ధాలు, ఊహాగానాలు, భావనలు, మరియు దేవుని గూర్చిన అస్పష్టమైన నిర్వచనాలు వంటి వాటిని క్రమముగా పరిష్కరించుకోవడమే జీవాన్ని కలిగి ఉన్నారనుటకు స్పష్టమైన నిదర్శనాలై ఉన్నాయి—మరియు వారు దేవుని అస్తిత్వపు వాస్తవికతను నిజముగా విశ్వసించి గుర్తించడం మాత్రమే కాదు, కానీ వారు దేవుని గూర్చి నిర్దిష్టమైన నిర్వచనాన్ని కలిగి తమ హృదయాల్లో దేవునికి సరియైన స్థానాన్ని కూడా కల్పిస్తారు, మరియు నిజముగా దేవుని వెంబడించడమనేది వారి విశ్వాసాన్ని పునఃస్థాపన చేస్తుంది. ఈ దశలో, ప్రజలు తాము దేవుని పట్ల కలిగి ఉన్న అపోహలను మరియు తమ తప్పుడు అన్వేషణలను మరియు విశ్వాసపు విధానాలను క్రమక్రమంగా తెలుసుకుంటారు. వారు సత్యము కోసం తపన పడటం, దేవుని తీర్పును, దండన మరియు క్రమశిక్షణను అనుభవించాలని వేడుకోవడం, మరియు తమ స్వభావములో ఒక మార్పు కలగాలని కోరుకోవడాన్ని ఆరంభిస్తారు. ఈ దశలో వారు దేవుని గూర్చిన సమస్త విధాలైన భావనలను మరియు ఊహాగానాలను క్రమముగా విడిచిపెట్టి, అదే సమయంలో వారు దేవుని గూర్చి తమకున్న తప్పుడు అవగాహనను మార్చుకొని సరిదిద్దుకోవడంతో పాటుగా దేవుని గూర్చి కాస్త సరియైన ప్రాథమిక అవగాహనను పొందుకుంటారు. ఈ దశలోని ప్రజలు కలిగి ఉన్న అవగాహనలో ఒక భాగము అంతగా విశేషమైనదో లేక నిర్దిష్టమైనదో కాకపోయినా, కనీసం వారు తమ భావనలను, అపోహలను, మరియు దేవుని గూర్చిన అపార్థాలనైనా క్రమముగా విడిచిపెట్టడం ఆరంభిస్తారు; ఇకపై వారు దేవుని గురించి తమ సొంత భావనలను మరియు ఊహాగానాలను ఏమాత్రమూ కలిగి ఉండరు. వారు విడనాడటం గురించి—అంటే తమ సొంత భావనల మధ్య అగుపడే విషయాలను, అవగాహన సంబంధిత విషయాలు, మరియు సాతాను సంబంధమైన విషయాలను విడనాడటము ఎలానో నేర్చుకోవడం ప్రారంభిస్తారు; వారు సరియైన మరియు సానుకూలమైన విషయాలకు, మరియు దైవ వాక్కుల నుండి వచ్చిన సత్యానుసారమైన విషయాలకు లోబడటానికి కూడా సుముఖత చూపడం ప్రారంభిస్తారు. వారు దేవుని వాక్కులను అనుభవించడానికి, ఆయన మాటలను వ్యక్తిగతంగా తెలుసుకుని జరిగించడానికి, ఆయన మాటలను తమ పనులకు నియమాలుగా మరియు తమ స్వభావమును మార్చుకొనుటకు ఆధారముగా స్వీకరించటానికి కూడా ప్రయత్నిస్తారు. ఈ సమయంలో, ప్రజలు అనాలోచితంగానే దేవుని తీర్పును మరియు దండనను స్వీకరిస్తారు మరియు అనాలోచితంగానే దేవుని మాటలను తమ జీవంగా అంగీకరిస్తారు. వారు దేవుని తీర్పును, దండనను, మరియు వాక్కులను అంగీకరించేటప్పుడు, తమ హృదయపూర్వకంగా నమ్మే దేవుడు నిజముగా ఉన్నాడని వారు మరి ఎక్కువగా అవగాహన పొంది గ్రహించగలుగుతారు. దేవుని వాక్కులలో, తమ అనుభవాలు మరియు తమ జీవితాల్లో, దేవుడు ఎప్పుడూ మనిషి విధిని శాసించేవాడని మరియు ఎల్లప్పుడూ మానవునికి సమకూర్చి నడిపించేవాడని వారు దృఢముగా భావిస్తారు. వారు దేవునితో కలిగి ఉన్న సాంగత్యాన్ని బట్టి, దేవుని అస్తిత్వాన్ని వారు క్రమ క్రమముగా ధ్రువీకరిస్తారు. కాబట్టి, వారు దాన్ని గుర్తించకముందే, ఇదివరకే వారు దేవుని కార్యాన్ని అవ్యక్తముగానే ఒప్పుకుని దేవుని దృఢముగా విశ్వసించడం మొదలుపెట్టి, వారు దేవుని వాక్కులను అంగీకరించారు. ఒక్కసారి ప్రజలు దేవుని మాటలను మరియు వాక్కులను మరియు కార్యాన్ని అంగీకరించాక, వారు తమను తాము ఉపేక్షించుకుంటారు, తమ సొంత భావనలను తిరస్కరిస్తారు, తమ సొంత జ్ఞానాన్ని నిరాకరిస్తారు, తమ సొంత ఊహాగానాలను ఉపేక్షిస్తారు, అదే సమయంలో సత్యం అంటే ఏమిటని మరియు దేవుని చిత్తము ఏమైయున్నదని కూడా ఎడతెగక వెతుకుతారు. పురోగతి చెందుతున్న ఈ సమయంలో దేవుని పట్ల ప్రజలకున్న అవగాహన చాలా అల్పముగా ఉంటుంది—అవగాహన ఆధారితమైన ఒక పరిజ్ఞానాన్ని మాత్రమే వారు కలిగి ఉన్నారు గాని—వారు ఈ అవగాహనను మాటల్లో స్పష్టంగా విశదీకరించలేరు, మరియు ఇది మొలకెత్తటానికి గల నిర్దిష్టమైన వివరాలను సైతము తెలియజేయలేరు; అయితే, గత మూడు దశలతో పోల్చి చూసినప్పుడు, ఈ కాలపు ప్రజల అపరిపూర్ణమైన బ్రతుకులు ఇప్పటికే నీరు పోయబడడాన్ని మరియు దేవుని మాటల అనుగ్రహాన్ని పొంది, తద్వారా ఇప్పటికే మొలకెత్తడం మొదలుపెట్టాయి. వారి బ్రతుకులు భూమిలో పాతి పెట్టబడిన ఒక విత్తనం లాగా ఉన్నాయి; చెమ్మను మరియు పోషకాలను పొందుకున్న తర్వాత అది మట్టిని ఛేదిస్తుంది, మరియు అది మొలకెత్తడమనేది ఒక నూతన జీవితపు ఆవిర్భావాన్ని సూచిస్తుంది. ఈ ఆవిర్భావమనేది అనేది ఎవరికైనా జీవపు సూచనలను చూడటానికి వీలు కల్పిస్తుంది. ప్రజలకు జీవము కలిగి ఉన్నప్పుడు, వారు ఎదుగుతారు. కాబట్టి, వీటిని పునాదులుగా చేసుకొని—దేవుని నమ్మటము, తమ సొంత భావనలను విడనాడటము, దేవుని మార్గనిర్దేశాన్ని పొందటము వంటి వాటి చేత, తమ బ్రతుకులను సరియైన దారిలో ఉంచుకుని—ప్రజల జీవితాలు నిశ్చయముగా కొంచెం కొంచెంగా ఎదుగుతాయి. దేని ఆధారంగా ఈ ఎదుగుదల కొలవబడుతుంది? ఇది దేవుని వాక్కులతో వ్యక్తి కలిగి ఉన్న అనుభవం మరియు దేవుని నీతి స్వభావము పట్ల తమకున్న నిజమైన అవగాహన అనుసరించి కొలవబడుతుంది. ఈ ఎదుగుదల సమయంలో దేవుని గూర్చి మరియు ఆయన గుణాతిశయమును గురించి వారికున్న అవగాహనను తమ సొంత మాటలను ఉపయోగించి సరిగ్గా వర్ణించడము వారికి ఎంతో కష్టతరమైనప్పటికీ, ఇకపై ఈ ప్రజల సమూహము వ్యక్తిగతముగా దేవుని కృపను అనుభవించటం ద్వారా ఆనందాన్ని అనుసరించడాన్ని, లేక దేవుని కృపను పొందుకోవాలన్న తమ సొంత ఉద్దేశాన్ని నెరవేర్చుకోవడం కోసం ఆయనను నమ్మడాన్ని ఇష్టపడదు. అందుకు బదులుగా, వారు దేవుని వాక్యానుసారము బ్రతికే జీవితాన్ని కొనసాగించడానికి మరియు దేవుని రక్షణకు పాత్రులుగా ఉండటానికి ఇష్టపడతారు. అంతేగాక, వారు దేవుని తీర్పు మరియు దండనను స్వీకరించడానికి ఆత్మవిశ్వాసము కలిగి సిద్దముగా ఉన్నారు. ఇది ఎదిగే దశలో ఉన్న ఒక వ్యక్తి కలిగి ఉండే సంకేతమై ఉన్నది.

ఈ దశలోని ప్రజలు దేవుని నీతి స్వభావమును గూర్చి కొంతమేరకు అవగాహన కలిగి ఉన్నప్పటికీ, ఈ అవగాహన గజిబిజిగా మరియు అస్పష్టంగా ఉన్నది. ఈ సంగతులను వారు స్పష్టంగా విషయకరించలేకపోగా విశదీకరించలేకపోగా, దేవుని దండన మరియు తీర్పు ద్వారా వారు దేవుని నీతి స్వభావమునకు సంబంధించి కొంతమేర అవగాహన మరియు జ్ఞానాన్ని పొందిన కారణం చేత, వారు ఇప్పటికే లోలోపల ఏదో సంపాదించేశామని అనుకుంటారు. అయితే, ఇదంతా నిస్సారమైనదే తప్ప మరేమీ కాదు, మరియు ఇది ఇంకా ప్రాథమిక దశలోనే ఉన్నది. దేవుని కృప పట్ల వ్యవహరించే విషయములో ఈ ప్రజల సమూహము ఒక నిర్దిష్టమైన దృష్టి కోణాన్ని కలిగి ఉన్నది, అది వారు అనుసరించే లక్ష్యాలు మరియు వాటిని అన్వేషించే విధానములోని మార్పుల ద్వారా తెలియజేయబడుతుంది. ఇప్పటికే వారు దేవుని మాటలలో మరియు కార్యములో, మానవ సంబంధిత అవసరతలన్నిటిలో మరియు మానవుని గూర్చిన ఆయన ప్రత్యక్షతల విషయాలలో, ఒకవేళ వారు ఇంకా సత్యాన్ని అనుసరించకపోతే, ఇంకా వారు వాస్తవికతలోనికి ప్రవేశించడానికి ప్రయత్నించకపోతే, ఇప్పటికీ వారు దేవుణ్ణి తృప్తి పరచడానికి మరియు ఆయన వాక్కులను అనుభవపూర్వకముగా తెలుసుకోవడానికి ప్రయత్నించకపోతే, ఇక వారు దేవుని నమ్మటం అనేదాన్ని అర్ధాన్ని కోల్పోతారని చూశారు. దేవుని కృపను వారు ఎంత అనుభవించినా గానీ, వారు తమ స్వభావాన్ని మార్చుకోలేరు, దేవుని తృప్తి పరచలేరు లేక దేవుని తెలుసుకోలేరు, మరియు ఒకవేళ ప్రజలు నిరంతరము దేవుని కృపలో గనుక నిరంతరము జీవిస్తే, ఇక వారు ఎన్నటికీ ఎదుగుదలను సాధించలేరు, జీవాన్ని పొందలేరు లేక దేవుని రక్షణను పొందగలగడాన్నీ సాధించలేరు. ఒక వ్యక్తి నిజముగా దేవుని మాటలను అనుభవించలేక ఆయన వాక్యముల ద్వారా దేవుని తెలుసుకోలేకపోతే, ఇక వారు నిత్యము ఒక శిశువు దశలోనే నిలిచిపోతారు మరియు తమ జీవితపు ఎదుగుదలలో ఒక్క ముందడుగు కూడా వేయలేరు. ఒకవేళ నీవు ఎప్పటికీ శిశు దశలోనే ఉండిపోతే, ఒకవేళ నీవు ఎప్పటికీ దేవుని వాక్యపు వాస్తవికతలోనికి ప్రవేశించకపోతే, ఒకవేళ నీవు దేవుని వాక్యాన్ని నీ జీవితముగా జీవముగా కలిగి ఉండకపోతే, ఒకవేళ నీవు నిజమైన విశ్వాసాన్ని దేవుని జ్ఞానాన్ని ఎన్నటికీ కలిగి ఉండకపోతే, ఇక దేవుని చేత పరిపూర్ణపరచబడటానికి నీకు అవకాశం ఏదైనా ఉంటుందా? అందుచేత, దేవుని వాక్యపు వాస్తవికతలోనికి ప్రవేశించే వారెవరైనా, దేవుని వాక్యాన్ని తమ జీవముగా స్వీకరించే వారెవరైనా, దేవుని దండనను మరియు తీర్పును అంగీకరించే వారెవరైనా, చెడు స్వభావాన్ని మార్చుకునే వారు మరియు సత్యము కొరకై తాపత్రయపడే హృదయాన్ని కలిగిన వారు, దేవుణ్ణి తెలుసుకోవాలన్న ఆశ గలవారు మరియు దేవుని రక్షణను పొందుకోవాలన్న ఒక కోరికను కలిగిన వారు ఎవరైనా ఉంటే, వీరే నిజముగా జీవాన్ని కలిగి ఉన్న ప్రజలై ఉంటారు. నిజంగా ఇది ఎదుగుచున్న బిడ్డకు చెందిన, బాల్య దశలో ఉన్న వ్యక్తికి సంబంధించిన, నాలుగవ రకమైన వ్యక్తిత్వమై ఉన్నది.

 ఐదవ రకము: జీవితపు పరిపక్వ దశ, లేక యుక్త దశ

బాల్య దశ ద్వారా తప్పటడుగులను, మళ్లీ మళ్లీ వచ్చే ఒడుగుదుడుకులతో నిండిన ఒక అభివృద్ధి దశను అనుభవించిన తరువాత, ప్రజల జీవితాలు సుస్థిరమవుతాయి, ముందుకు కొనసాగే వారి అడుగులు ఇక ఎన్నటికీ ఆగవు, మరియు ఎవ్వరూ వాటిని అడ్డుకోలేరు. ముందున్న మార్గము గరుకుగా మరియు గడుసుగా ఉన్నప్పటికీ, ఇకపై వారెన్నటికీ బలహీనమవ్వరు లేక భయపడరు, మరియు ఇకపై వారెన్నడూ ముందుకు తడబడరు లేదా తమ పటుత్వాన్ని కోల్పోరు. వారి పునాదులు దేవుని వాక్యపు నిజమైన అనుభవమందు లోతుగా నాటుకుపోయి, మరియు వారి హృదయాలు దేవుని ఘనత మరియు మహత్యము చేత ఆకర్షించబడ్డాయి. వారు దేవుణ్ణి వెంబడించాలని, దేవుని గుణాతిశయమును తెలుసుకోవాలని, దేవుని గూర్చిన సమస్తమును తెలుసుకోవాలని ఆశపడతారు.

ఈ దశలోని ప్రజలకు తాము ఎవరిని నమ్ముతున్నామన్నది వారికి ఇదివరికే స్పష్టంగా తెలుసు, మరియు తాము దేవుణ్ణి ఎందుకు నమ్మాలి మరియు తమ జీవితాల పరమార్ధము ఏమిటన్నదీ వారికి స్పష్టముగా తెలుసు. ఎన్నో ఏళ్ల వారి అనుభవంలో, దేవుని తీర్పు మరియు దండన లేకుండా, ఒక వ్యక్తి ఎప్పటికీ దేవున్ని తెలుసుకోలేడని లేక తృప్తి పరచలేడని మరియు దేవుని యెదుటకు నిజముగా ఎప్పటికీ రాలేడని వారు తెలుసుకున్నారు. ఈ ప్రజల హృదయాల్లో దేవుని చేత పరీక్షించబడాలని, తద్వారా తాము పరీక్షించబడుతున్నప్పుడు దేవుని నీతి స్వభావమును చూడవచ్చని, మరియు ఒక స్వచ్ఛమైన ప్రేమను పొందవచ్చని, మరియు అదే సమయంలో దేవుణ్ణి మరింత నిజముగా అవగాహన చేసుకుని తెలుసుకోవచ్చన్న ఒక బలమైన కోరికను కలిగి ఉన్నారు. ఈ దశలో ఉన్న ప్రజలు ఇప్పటికే శిశువు దశకు, మరియు దేవుని కృపను ఆనందిస్తూ తమ నిండారా రొట్టెలను తినే దశకు పూర్తిగా వీడ్కోలు పలికేశారు. దేవుడు వారిని సహిస్తూ కరుణను చూపాలన్న మితిమీరిన ఆశలను వారెన్నటికీ పెట్టుకోరు; అందుకు బదులుగా, తమ చెడ్డ స్వభావము నుండి తమ్మును తాము వేరు చేసుకొని దేవుని తృప్తి పరచాలన్నట్టుగా, వారు నిత్యమైన దేవుని దండన మరియు తీర్పును పొందడానికి ఆశ కలిగి సంసిద్ధంగా ఉన్నారు. దేవుని గూర్చిన వారి జ్ఞానము మరియు వారి అన్వేషణలు, లేక వారి అన్వేషణల అంతిమ లక్ష్యాలు, అన్నీ వారి హృదయాల్లో ఎంతో స్పష్టంగా ఉన్నాయి. కావున, యుక్త దశలో ఉన్న ప్రజలు ఇప్పటికే చంచలమైన విశ్వాసపు దశకు, రక్షణ కొరకు వారు కృప మీద ఆధారపడే దశకు, అపరిపక్వమైన జీవితపు దశకు, స్పష్టత లేని దశకు, తడబడే దశకు, తరచుగా నడిచేందుకు మార్గమే లేని దశకు, అకస్మాత్తుగా కలిగే వెచ్చదనము మరియు చల్లదనము మధ్య మారుతున్న అస్థిరమైన కాలానికి, మరియు ఎవరైనా కళ్ళు మూసుకొని దేవుణ్ణి వెంబడించే దశకు పూర్తిగా వీడ్కోలు పలికారు. ఈ రకమైన ప్రజలు తరచుగా దేవుని వెలిగింపును మరియు ప్రకాశత్వమును పొందుతూ, తరచుగా దేవునితో నిజమైన సహవాసములో మరియు అనుసంధానములో నిమగ్నమై ఉంటారు. ఈ దశలో జీవిస్తున్న ప్రజలు ఇప్పటికే దేవుని చిత్తానికి సంబంధించిన కొంత భాగాన్ని గ్రహించారని, వారు చేస్తున్న ప్రతి దానిలో సత్య సంబంధమైన నియమాలను కనుగొనగలుగుతున్నారని, మరియు దేవుని ఆశను ఎలా తృప్తి పరచాలన్నది వారికి తెలుసని ఎవరైనా చెప్పగలరు. ఇంకా చెప్పాలంటే, వారు దేవుని తెలుసుకునే మార్గాన్ని కనుగొని దేవుని గూర్చి వారికున్న జ్ఞానాన్ని సాక్ష్యమివ్వడం కూడా ప్రారంభించారు. నెమ్మదిగా వృద్ధి చెందుతున్న ప్రక్రియలో, వారు దేవుని చిత్తాన్ని, మానవజాతిని సృజించటంలో దేవుని చిత్తాన్ని మరియు మానవజాతిని కొనసాగించడంలో దేవునికున్న సంకల్పాన్ని క్రమ క్రమముగా అర్ధం చేసుకుని అవగాహనను పొందుకుంటారు. గుణగణాల పరంగా వారు దేవుని నీతి స్వభావాన్ని క్రమం క్రమముగా అర్ధం చేసుకుని అవగాహనను పొందుకుంటారు. ఈ జ్ఞానాన్ని మానవునికి సంబంధించిన ఏ ఆలోచన గాని ఊహాగానము గాని భర్తీ చేయలేదు. ఐదవ దశలో ఉన్నటువంటి ఒక వ్యక్తి జీవితము పూర్తిగా పరిపక్వత చెందినదని లేక ఈ వ్యక్తి నీతిమంతుడని లేక సంపూర్ణుడని ఎవరు చెప్పలేకపోయినప్పటికీ, ఈ రకమైన వ్యక్తి దేవుని వాక్యముతో మరియు దేవునితో ముఖాముఖిగా నిలబడటానికి, జీవితపు పరిపక్వత దశవైపు ఇప్పటికే అడుగు వేసి ఇదివరికే దేవుని యెదుటకు రాగలిగాడు. ఈ రకమైన వ్యక్తి దేవుని వాక్యమును ఎంతగానో అనుభవించి, లెక్కలేనన్ని శ్రమలను అనుభవించి మరియు లెక్కలేనంతగా దేవుని క్రమశిక్షణ, తీర్పు మరియు దండనను అనుభవించాడు కాబట్టి, దేవుని పట్ల వారు కలిగి ఉండే సమర్పణ సంపూర్ణమైనదే కాని సాపేక్షమైనది కాదు. దేవుని గూర్చిన వారి జ్ఞానము అస్పష్టత నుండి స్పష్టమైన మరియు నిర్దిష్టమైన జ్ఞానానికి, చంచలత్వము నుండి లోతుగా, కళంకము మరియు మబ్బుతనము నుండి శ్రద్దపూర్వకమైన స్పర్శనీయతకు రూపాంతరము చెందింది. వారు కఠినాత్మకమైన తడబాటు మరియు పరోక్షమైన వెతుకులాట నుండి శ్రమలేని జ్ఞానమునకు మరియు చురుకుగా సాక్ష్యమివ్వడం వరకు వచ్చారు. ప్రజలు దేవుని వాక్యపు వాస్తవికతకు సంబంధించిన సత్యాన్ని కలిగి, వారు పేతురు నడిచిన మార్గం లాగా పరిపూర్ణతవైపుగా అడుగులు వేశారని చెప్పవచ్చు. యుక్త దశ—ఇది ఒకరు పరిణితి చెందిన స్థితిలో జీవించే ఐదవ రకమైన వ్యక్తిత్వమై ఉన్నది.

డిసెంబరు 14, 2013


దేవుడు తనకు తానే అద్వితీయుడు III

దేవుని అధికారం (II)

ఈ రోజు మనం “దేవుడు ప్రత్యేకమైనవాడు” అనే అంశంపై సహవాసాన్ని కొనసాగిద్దాం. ఇప్పటికే ఈ అంశం గురించి మనం రెండు సహవాసాలు కలిగి ఉన్నాం, మొదటిది దేవుని అధికారాన్ని గురించి మరియు రెండవది దేవుని నీతిని గురించి సహవాసమును కలిగియున్నాము. ఈ రెండు సహవాసాలను విన్న తరువాత, మీరు దేవుని గుర్తింపును గూర్చి, ఆయన స్థాయిని గూర్చి మరియు ఆయన గుణగణాలను గూర్చి నూతన అవగాహనను పొందారా? ఈ ఆలోచనలు దేవుని ఉనికిని గూర్చిన నిర్దిష్టమైన సత్యమును మరియు మరింత ఎక్కువ ప్రాముఖ్యమైన జ్ఞానాన్ని పొందుకోవడానికి మీకు సహాయపడ్డాయా? ఈ రోజు నేను “దేవుని అధికారం” అనే అంశాన్ని మరింతగా వివరించాలనే ప్రణాళికను కలిగియున్నాను. 

సూక్ష్మ మరియు బృహత్తర దృష్టికోణముల నుండి దేవుని అధికారాన్ని అర్థం చేసుకొనుట

దేవుని అధికారం ప్రత్యేకమైనది. ఇది స్వయాన దేవుని గుర్తింపుయైయున్నది, విశేషమైన గుణమైయున్నది మరియు గుణలక్షణమును వ్యక్తీకరణయైయున్నది, అంటే సృష్టించబడిన, సృష్టించబడని మరే ఇతర జీవి కూడా ఈ గుణాన్ని స్వాధీనము చేసుకోలేదు; కేవలం సృష్టికర్త మాత్రమే ఈ విధమైన అధికారాన్ని కలిగి ఉంటాడు. మరోవిధంగా చెప్పాలంటే, సృష్టికర్త మాత్రమే, అంటే ప్రత్యేకమైనదేవుడు మాత్రమే ఈ విధంగా వ్యక్తము చేయగలడు మరియు ఈ గుణాన్ని కలిగి ఉండగలడు. అయితే, మనం దేవుని అధికారం గురించి ఎందుకు మాట్లాడుకోవాలి? స్వయాన దేవుడు కలిగియున్న అధికారానికి మనుష్యుడు దేవుని అధికారమును గూర్చి తన మనస్సులో అర్థము చేసుకున్న “అధికారానికి” ఎలాంటి వ్యత్యాసమున్నది? దీని ప్రత్యేకత ఏంటి? దీనిని గురించి ప్రత్యేకించి ఇక్కడ మాట్లాడడం ఎందుకంత ప్రాముఖ్యం? మీలో ప్రతి ఒక్కరూ జాగ్రత్తగా ఈ అంశాన్ని పరిగణించాలి. చాలా మందికి, “దేవుని అధికారం” అనేది అస్పష్టమైన ఆలోచనయైయున్నది, దీనిని అర్థం చేసుకోవాలంటే ఎంతో గొప్ప ప్రయాస పడవలసిన అవసరం ఉంది. దీనిని గూర్చిన ఏ చర్చయైన స్పష్టంగాను సమాహారముగాను ఉండాలి. అందుచేత, దేవుని అధికారం గురించి మనిషి కలిగియున్న జ్ఞానానికి, దేవుని అధికారం యొక్క గుణలక్షణానికి మధ్య ఎల్లప్పుడూ అంతరము ఉంటుంది. ఈ అంతరాన్ని పూడ్చాలి అంటే, ప్రతి ఒక్క వ్యక్తి దేవుని అధికారం గురించి ప్రజల ద్వారా, సంఘటనల ద్వారా మరియు మనిషికి అందుబాటులో ఉన్న, తమ వాస్తవ జీవితాల్లో అర్థం చేసుకోగలిగే సామర్థ్యంలో ఉన్నటువంటి వివిధ సంఘటనల ద్వారా క్రమంగా తెలుసుకోవాలి. “దేవుని అధికారం” అనే మాట అర్థం చేసుకోలేనిదిగా ఉన్నప్పటికిని, దేవుని అధికారం గూఢమైన విషయం కాదు. మనిషి జీవితంలో ప్రతి నిమిషం ఆయన అతనితో ఉండి, అతనిని ప్రతి దినం నడిపిస్తున్నాడు. కాబట్టి, నిజ జీవితంలో ప్రతి వ్యక్తి దేవుని అధికారం యొక్క అత్యంత గ్రహింపశక్యమైన అంశాన్ని ఖచ్చితంగా చూస్తాడు మరియు దానిని అనుభవిస్తాడు. దేవుని అధికారము ఉనికిలో ఉందనడానికి గ్రహింపశక్యమైన ఈ అంశమే తగిన రుజువైయున్నది మరియు దేవుడు అలాంటి అధికారాన్ని కలిగియున్నాడనే సత్యాన్ని ఒక వ్యక్తి గుర్తించడానికి మరియు గ్రహించడానికి ఇది పూర్తిగా అనుమతిస్తుంది.

దేవుడు సమస్తాన్ని సృష్టించాడు, మరియు సమస్తాన్ని సృష్టించినప్పుడు, ఆయన సమస్తముపై అధికారాన్ని కలిగియున్నాడు. సమస్తముపైన అధికారాన్ని కలిగి ఉండడంతోపాటు, ఆయన సమస్తాన్ని తన తన నియంత్రణలో ఉంచుకున్నాడు. “దేవుడు సమస్తాన్ని నియంత్రణలో ఉంచుకున్నాడు” అనే ఆలోచనకు అర్థం ఏమిటి? దీన్ని ఎలా వివరించాలి? ఇది వాస్తవ జీవితానికి ఎలా వర్తిస్తుంది? దేవుడు సమస్తాన్ని తన నియంత్రణలో ఉంచుకున్నాడు అనే వాస్తవాన్ని ఎలా అర్థం చేసుకోవాలి అనేది ఆయన అధికారాన్ని అర్థం చేసుకోవడానికి ఎలా నడిపిస్తుంది? “దేవుడు సమస్తాన్ని తన నియంత్రణలో ఉంచుకున్నాడు” అనే మాటను ఆలోచిస్తే, దేవుడు గ్రహాల్లో కొంతభాగాన్ని, సృష్టిలో కొంత భాగాన్ని, మానవజాతిలో చాలా తక్కువ భాగాన్ని నియంత్రిస్తాడని కాదు గాని సమస్తాన్ని నియంత్రిస్తాడు అనే విషయాన్ని మనం చూడాలి: బృహత్తరమైన వాటి నుండి సూక్ష్మమైన వాటి వరకు, కనిపించేవాటి నుండి కనిపించని వాటి వరకు, ఆకాశ నక్షత్రాల నుండి భూమిపై కంటికి కనిపించని సూక్ష్మజీవులతో పాటు, ఇతర ఆకృతలలో ఉండే జీవరాసులన్నింటి వరకు ప్రతి దానిపై ఆయన నియంత్రణ కలిగి ఉన్నాడు. ఇదీ “సమస్తము” పైన దేవుడు “నియంత్రణ” కలిగియున్నాడు అనే మాట యొక్క ఖచ్చితమైన నిర్వచనమైయున్నది; ఇదీ ఆయన అధికారం యొక్క పరిధి, ఆయన సార్వభౌమాధికారం మరియు ఆయన పాలన యొక్క విస్తృత స్థాయియైయున్నది. 

ఈ మానవజాతి ఉనికిలోకి రాక మునుపు, విశ్వం—అంటే ఆకాశాలలోని గ్రహాలన్నీ, పరలోకంలోని నక్షత్రాలన్నీ ఉనికిని కలిగి ఉన్నాయి ఉనికిలో ఉన్నాయి. స్థూల బృహత్తర స్థాయిలో, ఆకాశమందున్న ఇవన్నీ దేవుని నియంత్రణలో, ఉండి, వాటి సంపూర్ణ ఉనికి కొరకు వాటి వాటి కక్ష్యలో నిరంతరం తిరుగుతున్నాయి, అయితే అది అనేక సంవత్సరాలు జరిగింది వాటి సమస్త ఉనికి అనేక సంవత్సరాల నుండి ఉంది. ఏ గ్రహం ఎప్పుడు, ఏ సమయంలో తిరుగుతుంది; ఏ గ్రహం ఏ పని ఎప్పుడు ఏ పని చేస్తుంది; ఏ గ్రహం ఏ కక్ష్యలో తిరుగుతుంది, అది ఎప్పుడు అదృశ్యమవుతుంది, లేదా స్థానచలనం చెందుతుంది అది ఎప్పుడు తిరిగి వస్తుంది—అనే ఈ విషయాలన్నీ కూడా కొంచెం కూడా లోపం లేకుండా ఉంటాయి కొనసాగుతూ ఉంటాయి. గ్రహాల స్థానం మరియు వాటి మధ్య దూరాలకు కూడా ఖచ్చితమైన నమూనాలు ఉన్నాయి, ఇవన్నీ కూడా స్పష్టమైన సమాచారంతో వివరించబడతాయి; అవి ప్రయాణించే మార్గాలు, వేగం మరియు వాటి కక్ష్యల నమూనా, వివిధ సమయాల్లో అవి ఉండే స్థానాలు- ఇవన్నీ అనే ఈ విషయాలన్నీ కూడా స్పష్టంగా లెక్కించబడతాయి మరియు ప్రత్యేకమైన నియమాలతో వివరించబడతాయి. ఈ గ్రహాలన్నీ ఎన్నో యుగాలుగా, కాస్త కూడా వాటి కక్ష్య నుండి తొలగక, ఈ నియమాలను అనుసరిస్తున్నాయి. ఏ శక్తి కూడా వాటి కక్ష్యలను లేదా గాని, లేక అవి అనుసరించే నమూనాలను గాని మార్చలేవు, లేదా పాడు చేయలేవు. ఎందుకంటే వాటి గతిని నిర్దేశించే ప్రత్యేకమైన నియమాలు మరియు వాటిని వివరించే స్పష్టమైన సమాచారం అనేవి సృష్టికర్త అధికారంచే అధికారము ద్వారా ముందుగానే నిర్దేశించబడతాయి మరియు అవి సృష్టికర్త సార్వభౌమాధికారం మరియు నియంత్రణ క్రింద వాటి స్వంత సమన్వయంతో ఈ నియమాలకు లోబడతాయి. స్థూల బృహత్తర స్థాయిలో, కొన్ని సమూనాలను, కొంత సమాచారాన్ని మరియు కొన్ని విచిత్రమైన, వివరించశక్యం కానీ కానటువంటి నియమాలను, సిద్ధాంతాలను కనుగొనడం మనిషికి కష్టమేమి కాదు. మానవజాతి, దేవుడు ఉన్నాడని, సృష్టి కర్త, సృష్టిని చేసి, సమస్తంపై సమస్తముపై అధికారం కలిగి ఉన్నాడని అంగీకరించపోయినప్పటికీ మరియు సృష్టికర్త అధికారం ఉందని గుర్తించకపోయినప్పటికీ, మానవ శాస్త్రవేత్తలు, ఖగోళ శాస్త్రజ్ఞులు మరియు భౌతికశాస్త్రవేత్తలు విశ్వంలో సమస్త జీవుల ఉనికిని, వాటి కదలికలను నియంత్రించే నియమాలను, నమూనాలను కనిపెడుతున్నారు. ఇవన్నీ విస్తారమైన, అదృశ్యమైన అంధకార శక్తితో పరిపాలించబడుతున్నాయని, నియంత్రించబడుతున్నాయని చెబుతున్నారు. ఈ వాస్తవం, సమస్తాన్ని నడిపించే కదలికల నమూనాల్లో ఒక సర్వశక్తిమంతుడైన వ్యక్తి సర్వశక్తుడు ఉన్నాడని ప్రతిఘటించడానికి మరియు అంగీకరించడానికి బలవంతం చేస్తున్నాయి. ఆయన శక్తి అసాధారణమైంది, ఎవరు ఆయన వాస్తవ ముఖాన్ని చూడలేకపోయినప్పటికిని, ఆయన ప్రతి క్షణం, సమస్తాన్ని పాలిస్తాడు మరియు నియంత్రిస్తాడు. ఏ వ్యక్తి, లేక లేదా ఏ శక్తి ఆయన సార్వభౌమాధికారాన్ని సార్వభౌమాధికారానికి అతీతంగా దాటి వెళ్లలేదు. ఈ వాస్తవాన్ని గ్రహించిన మనిషి, సమస్త ఉనికిని పాలించే నియమాలను మనుష్యులు నియంత్రించలేరని, ఏ వ్యక్తి వాటిని మార్చలేడని ఖచ్చితంగా గుర్తించాలి; మనుష్యులు ఈ నియమాలను పూర్తిగా అర్థం చేసుకోలేరని, అవి సహజంగా జరిగేవి కాదు, సంభవించేవి కానీ కాదని, అయితే అవి సార్వభౌమునిచే సార్వభౌముని ద్వారా అజ్ఞాపించబడతాయని ఖచ్చితంగా ఒప్పుకోవాలి. ఇవన్నీ, స్థూలస్థాయిలో బృహత్తర స్థాయిలో మానవజాతి గ్రహించగలిగే దేవుని అధికారాన్ని గురించిన అధికారమును వ్యక్తపరిచే విషయాలు. వ్యక్తీకరణలు.

సూక్ష్మస్థాయిలో, భూమిపై మనిషి చూడగలిగిన పర్వతాలు, నదులు, సరస్సులు, సముద్రాలు మరియు భూభాగాలు, అతను అనుభవించదగిన అనుభవించగలిగిన అన్నీ అన్ని కాలాలు, మరియు మొక్కలు, జంతువులు, సూక్ష్మజీవులు మరియు మానవులతో కలిపి భూమిపై జీవించే సకల ప్రాణులు, దేవుని సార్వభౌమాధికారానికి మరియు ఆయన నియంత్రణకు లోబడి ఉండాలి. దేవుని సార్వభౌమాధికారం మరియు నియంత్రణల క్రింద, సమస్తం ఉనికిలోనికి వచ్చాయి, లేదా ఆయనకు అనుగుణంగా ఆయన ఆలోచన ప్రకారంగా అదృశ్యమవుతాయి; వాటి ఉనికిని పాలించే నియమాలు ఉద్భవిస్తాయి, మరియు వాటిని కొనసాగించడంలో ఎదిగి వృద్ధి చెందుతాయి. ఏ మానవుడు లేదా ప్రాణి మానవుడైనా, లేక ఏ విషయమైన ఈ నియమాలకు మించినవారు అతీతులు కాదు. ఇది ఇలా ఎందుకు? దేవుని అధికారమే ఈ ప్రశ్నకు ఏకైక సమాధానం. లేదాలేక, దీన్ని మరొక విధంగా చెప్పాలంటే, ఇది ఇదంతా దేవుని ఆలోచనలు మరియు దేవుని మాటల వలన ప్రకారంగా జరుగుతుందిజరుగుతోంది; ఎందుకంటే దేవుడు, తనకు తానుగా చేసే వ్యక్తిగత కార్యాల వలన జరుగుతుంది స్వయాన దేవుడు వ్యక్తిగత క్రియలవలన జరుగుతోంది. అంటే దీనర్థం, దేవుని అధికారం మరియు దేవుని మనసు, ఈ నియమాలకు ఆరంభాన్ని ఇస్తాయి నియమాలకు ఊతనిస్తున్నాయి. ఇవి ఆయన ఆలోచనలకు అనుగుణంగా మార్పుచెందుతాయి, మరియు ఈ మార్పులు జరగడం, లేక లేదా అదృశ్యమవ్వడం అనేది ఆయన ప్రణాళిక బట్టి జరుగుతాయి. ఉదాహరణకు తెగుళ్ళను తీసుకోండి. ఎలాంటి హెచ్చరిక చేయకుండానే లేకుండా అవి కలుగుతాయివిరుచుకు పడతాయి. అవి ఎక్కడ నుండి వచ్చాయో, లేక లేదా అవి జరగడానికి ఖచ్చితమైన కారణాలు ఏమిటో అనే విషయాలు ఎవరికి ఎవరికీ తెలియదు, మరియు ఈ తెగుళ్లు, ఒక నిర్ధిష్టమైన స్థానానికి చేరినప్పుడు, శపించబడినవారు ఉపద్రవం శిక్షకు గురైన వారందరు విపత్తు నుండి తప్పించుకోలేరు. విషపూరితమైన లేదా లేక హానికరమైన సూక్ష్మజీవులు వ్యాప్తిచెందడం ద్వారా తెగుళ్లు కలుగుతాయని మానవశాస్త్రం అర్థం చేసుకుంటుంది, మరియు వాటి వేగం, పరిధి, మరియు వ్యాప్తిచెందే విధానాన్ని మానవశాస్త్రం ఊహించలేదు, లేక వాటిని లేదా నియంత్రించలేదు. మనుష్యులు సాధ్యమైన ప్రతి విధానం ద్వారా వాటిని ఎదుర్కొనే ప్రయత్నం చేసినప్పటికి, వారు వాటిని నియంత్రించలేరు. తెగుళ్లు వచ్చినప్పుడు, ప్రజలు లేదా జంతువులు తప్పనిసరిగా ప్రభావితమవుతారు బాధించబడతారు. వాటిని నివారించడం, ఎదుర్కొవడం, మరియు పరిశోధన చేయడం లాంటి ప్రయత్నాలే మానవులు చేయగలరు. అంతేకాని, ఏ తెగులు ఎప్పుడు ఆరంభమైంది లేదా ఎప్పుడు ముగుస్తుందని చెప్పడానికి మూల కారణాలు ఎవరికి ఎవరికీ తెలియవు, ఏ వ్యక్తి వాటిని నియంత్రించలేడు. ఒక తెగులు ప్రారంభమై, అది వ్యాప్తి చెందుతున్నప్పుడు, మనుష్యులు మొట్టమొదటిగా టీకాను అభివృద్ధి పరుస్తారు, కానీ టీకా సిద్ధం కాకముందే తెగులు దానికదే చనిపోతుంది. తెగుళ్లు, ఎందుకు చనిపోతున్నాయి? క్రిములు, అదుపులోనికి వచ్చాయని కొంతమంది చెబితే, కాలాల్లో మార్పు వలన అవి చనిపోయాయని కొంతమంది చెబుతారు… విపరీతమైన ఈ ఊహాగానాలు సమర్థనీయమైనవా కాదా అనే విషయంలో సైన్స్ విజ్ఞాన శాస్త్రం ఎలాంటి వివరణ వివరణను గాని, లేదా స్పష్టమైన సమాధానం సమాధానాన్ని గాని ఇవ్వడం లేదు. మానవజాతి ఈ ఊహాగానాలతో ఏకీభవించకపోవడం మాత్రమే కాదు కానీ, ఊహాగానాలను అంచనా వేయడం మాత్రమే కాకుండా మానవ జాతికి తెగుళ్ళ గురించి మనిషికి తక్కువ అవగాహనను అవగాహన లేకపోవడం మరియు భయం కూడా కారణం కావచ్చు భయాన్ని కూడా కలిగియున్నాడు. అంతిమ విశ్లేషణలో తెగులు ఎందుకు ప్రారంభమైందో, లేదా లేక తెగులు ఎప్పుడు ముగుస్తుందో ఎవరికి ఎవరికీ తెలియదు. మానవజాతి కేవలం సైన్స్ విజ్ఞాన శాస్త్రములో మాత్రమే విశ్వాసం కలిగి, పూర్తిగా దానిపైననే ఆధాపరపడి, సృష్టికర్త అధికారాన్ని గుర్తించకపోవడం లేదా ఆయన సార్వభౌమాధికారాన్ని అంగీకరించకపోవడం వలననే వారు సమాధానాన్ని జవాబును పొందలేకపోతున్నారుపొందలేకపోవుచున్నారు.

దేవుని సార్వభౌమాధికారం క్రింద, ఆయన అధికారం మరియు ఆయన కార్యనిర్వహణను బట్టి సమస్తం పుట్టాయి, జీవిస్తాయి మరియు నశిస్తాయి. కొన్ని సంఘటనలు సంభవిస్తాయి మరియు నిశ్శబ్దంగా సమసిపోతాయి, అయితే అవి ఎక్కడి నుండి వచ్చాయో మనిషి చెప్పలేడు లేదా అవి ఎలా జరుగుతాయో గ్రహించలేడు, అవి ఎందుకు సంభవించి, సమసిపోతాయనడానికిగల కారణాలను సరిగా అర్థం చేసుకోలేడు. మనిషి తన స్వంత కళ్లతో చూడగలిగినప్పటికీ, సమస్త విషయాలలో జరిగేవన్నీ, తన చెవులతో వినగలడు మరియు తన శరీరంతో అనుభవించగలడు; ఇవన్నీ మనిషిపై ప్రభావం చూపుతున్నప్పటికీ, సంబంధిత అసాధారణతను, క్రమబద్ధతను లేదా వివిధ సంఘటనల వింతను సైతం మనిషి బుద్ధి పూర్వకంగా గ్రహించినప్పటికీ, వాటి వెనుక దాగి ఉన్న, అంటే సృష్టికర్త యొక్క చిత్తం మరియు ఆయనమనస్సు గురించి అతనికి ఏమీ తెలియదు. ఈ సంఘటనల వెనుక చాలా కథలు, అనేక దాచబడిన నిజాలు ఉన్నాయి. మనిషి సృష్టికర్తకు దూరంగా వెళ్లిపోవడాన్నిబట్టి మరియు సృష్టికర్త యొక్క అధికారం సమస్తాన్ని పాలిస్తుందనే వాస్తవాన్ని అతను అంగీకరించకపోవడాన్నిబట్టి, సృష్టికర్త యొక్క అధికారపు సార్వభౌమాధికారం క్రింద జరిగే ప్రతి దానిని ఎప్పటికీ తెలుసుకోలేడు మరియు గ్రహించలేడు. చాలా వరకు, దేవుని నియంత్రణ మరియు సార్వభౌమాధికారం అనేవి మానవ ఊహకు, మానవ జ్ఞానానికి, మానవ అవగాహనకు మరియు మానవ విజ్ఞాన శాస్త్రం సాధించే వాటికి మించి ఉంటాయి; ఇది సృష్టించబడిన మానవజాతి దృక్పథానికి అతీతమైనది. కొంతమంది, “మీరు దేవుని సార్వభౌమత్వాన్ని స్వయంగా చూడలేదు కాబట్టి, ప్రతిదీ ఆయన అధికారానికి లోబడి ఉంటాయని నీవు ఎలా నమ్ముతావు?” అని అంటారు. చూడడం అనేది ఎల్లప్పుడూ విశ్వసించడం అని కాదు, అలాగే ఎల్లప్పుడూ గుర్తించడం మరియు అర్థం చేసుకోవడం అని కూడా కాదు. కాబట్టి, విశ్వాసం ఎక్కడ నుండి వస్తుంది? నేను నిశ్చయంగా చెప్పగలను, “సంఘటనల వాస్తవికత మరియు మూల కారణాల పట్ల ప్రజల యొక్క భయాందోళన మరియు అనుభవం యొక్క స్థాయి మరియు లోతు నుండి విశ్వాసం వస్తుంది.” దేవుడు ఉన్నాడని నీవు విశ్వసిస్తూ, ఆయనను గుర్తించలేకపోతే, దేవుని నియంత్రణ మరియు సమస్త విషయాలపై దేవుని సార్వభౌమాధికారం యొక్క వాస్తవాన్ని నీవు సరిగా గుర్తించలేకపోతే, నీ హృదయంలో దేవుడు ఈ అధికారాన్ని కలిగి ఉన్నాడని మరియు దేవుని అధికారం అసమానమైనదని మీరు ఎన్నటికీ ఒప్పుకోరు. సృష్టికర్తను నీ ప్రభువుగాను మరియు నీ దేవునిగాను మీరు ఎన్నటికీ అంగీకరించరు.

మానవజాతి యొక్క విధి మరియు విశ్వం యొక్క విధి అనేవి సృష్టికర్త సార్వభౌమాధికారం నుండి విడదీయరానివి

మీరందరూ పెద్దవాళ్ళు. మీలో కొందరు మధ్య వయస్కులు; కొందరు వృద్ధాప్యంలోకి వచ్చారు. మీరు దేవుణ్ణి విశ్వసించకపోవడం నుండి ఆయనను విశ్వసించే స్థాయికి వరకు మరియు దేవుణ్ణి విశ్వసించడం మొదలుపెట్టడం నుండి ఆయన వాక్కును అంగీకరించడం మరియు ఆయన కార్యాన్ని అనుభవించే స్థాయి వరకు వెళ్ళారు. దేవుని సార్వభౌమాధికారం గురించి మీకు ఎంత జ్ఞానం ఉంది? మానవ విధి గూర్చి మీరు ఎలాంటి ఆలోచనలను కలిగియున్నారు? ఎవరైనా జీవితంలో తాము కోరుకున్నవన్నీ సాధించగలరా? మీరు పుట్టినప్పటి నుండి కొన్ని దశాబ్దాలలో మీరు కోరుకున్న విధంగా ఎన్ని విషయాలు సాధించగలిగారు? మీరు ఎన్నడూ ఊహించని విషయాలు ఎన్ని జరిగాయి? ఎన్ని విషయాలు ఆనందకరమైనవిగా మరియు ఆశ్చర్యకరమైనవిగా ఉన్నాయి? ప్రజలు ఇంకా ఎన్ని విషయాలు ఫలిస్తాయనే నిరీక్షణతో ఎదురుచూస్తుంటారు-సరైన సమయం కోసం, పరలోకం యొక్క చిత్తం కోసం తెలియకుండానే ఎదురుచూస్తూ ఉంటారు? ఎన్ని విషయాలు ప్రజలను నిస్సహాయానికి మరియు నిరుత్సాహానికి గురి చేస్తుంటాయి? ప్రతి ఒక్కరూ తమ విధి గురించి ఆశలతో నిండి ఉన్నారు, తమ జీవితంలో ప్రతిదీ వారు కోరుకున్నట్లే జరుగుతుందని, ఆహారం లేదా దుస్తుల లేమి ఉండదని, వారి అదృష్టం అద్భుతంగా పెరుగుతుందని ఎదురుచూస్తూ ఉంటారు. పేదరికం మరియు అణచివేతతో కూడిన జీవితాన్ని, కష్టాలతో నిండిన మరియు విపత్తులతో కూడిన జీవితాన్ని ఎవరూ కోరుకోరు. కానీ ప్రజలు ఈ విషయాలను ముందుగానే చూడలేరు లేదా వాటిని నియంత్రించలేరు. బహుశా కొందరికి, గతం అనేది కేవలం అనుభవాల సమాహారం; వారు పరలోక చిత్తం ఏమిటో తెలుసుకోరు మరియు అది ఏమిటనే విషయాన్ని వారు పట్టించుకోరు. వారు మానవజాతి యొక్క విధి గురించి గాని, లేదా మానవులు ఎందుకు సజీవంగా ఉన్నారు అనే విషయం గురించి గాని, లేదా వారు ఎలా జీవించాలి అనే దాని గురించి గాని పట్టించుకోకుండా, జంతువుల్లాగా, రోజురోజుకు అనాలోచితంగా తమ జీవితాలను గడుపుతున్నారు. అలాంటి వ్యక్తులు మానవ విధిని అర్థం చేసుకోకుండా వృద్ధాప్యానికి చేరుకుంటారు మరియు వారు చనిపోయే క్షణం వరకు జీవితం అంటే ఏమిటనే విషయం వారికి తెలియదు. అలాంటి వ్యక్తులు చనిపోయారు; వారు ఆత్మ లేని జీవులు; వారు మృగాలు. ప్రజలు సృష్టిలో జీవిస్తూ, లోకంలో తమ భౌతిక అవసరాలను తీర్చుకునే అనేక మార్గాల నుండి ఆనందాన్ని పొందుతున్నప్పటికీ, ఈ భౌతిక ప్రపంచం నిరంతరం అభివృద్ధి చెందడాన్ని వారు చూస్తున్నప్పటికీ, తమ హృదయాలు మరియు తమ ఆత్మలు అనుభూతి చెందే మరియు అనుభవించే తమ స్వంత అనుభవానికి భౌతిక విషయాలతో సంబంధం లేదు మరియు ఆ అనుభవానికి ప్రత్యామ్నాయం ఏదీ లేదు. అనుభవం అనేది ఒకరి హృదయంలో లోతైన గుర్తింపుయైయున్నది, ఇది భౌతిక నేత్రాలతో చూడలేనిది. ఈ గుర్తింపు అనేది మానవ జీవితం మరియు మానవ విధికి సంబంధించి ఒకరి అవగాహనలోను మరియు గ్రహింపులోను ఉంటుంది. మరియు ఇది తరచుగా కనిపించని ఒక యజమాని అన్ని విషయాలను ఏర్పాటు చేస్తున్నాడని, మనిషి కోసం ప్రతీది నిర్వహిస్తున్నాడనే ఆందోళనకు దారి తీస్తుంది. వీటన్నింటి మధ్యలో, విధి యొక్క ఏర్పాట్లు మరియు కార్య నిర్వహణ కార్యములను ఎవరూ అంగీకరించకుండా ఉండలేరు; సృష్టికర్త నిర్దేశించిన మార్గాన్ని, ఒకరి విధి విషయంలో సృష్టికర్త సార్వభౌమాధికారాన్ని ఎవరూ అంగీకరించకుండా ఉండలేరు. ఇది నిర్వివాదమైన వాస్తవం. విధి గురించి ఎవరికి ఎలాంటి అవగాహన ఉన్నా మరియు ఎలాంటి వైఖరి ఉన్నా, ఈ వాస్తవాన్ని ఎవరూ మార్చలేరు.

మీరు ప్రతిరోజూ ఎక్కడికి వెళతారు, మీరు ఏమి చేస్తారు, మీరు ఎవరిని ఎదుర్కుంటారు, లేదా దేనిని ఎదుర్కొంటారు, మీరు ఏమి చెబుతారు, మీకు ఏమి జరుగుతుంది అనేటువంటి ఈ విషయాలలో దేనినైనా ముందే చెప్పగలరా? ప్రజలు ఈ సంఘటనలన్నింటినీ ముందుగా చూడలేరు, ఈ పరిస్థితులు ఎలా ఏర్పడతాయో అనే దానిని కూడా నియంత్రించలేరు. జీవితంలో ఇటువంటి ఊహించలేని సంఘటనలు అన్ని సమయాల్లో జరుగుతాయి; అవి ప్రతి రోజు జరిగేవి. ఈ రోజువారీ మలుపులు మరియు అవి పరిణామం చెందే మార్గాలు, లేదా అవి అనుసరించే విధానాలన్నియు యాదృచ్ఛికంగా ఏవీ జరగవని, ప్రతి సంఘటన యొక్క ప్రక్రియ, ప్రతి సంఘటన యొక్క అసంకల్పిత స్వభావం అనేవి మానవ చిత్తాన్ని బట్టి మార్చబడదని మానవాళికి పదే పదే గుర్తు చేస్తుంటాయి. సంభవించే ప్రతి సంఘటన అనేది సృష్టికర్త నుండి మానవాళికి ఒక ఉపదేశాన్ని తెలియజేస్తుంది మరియు మానవులు తమ స్వంత విధినినియంత్రించుకోలేరనే సందేశాన్ని కూడా పంపుతుంది. ప్రతి సంఘటన మానవాళి యొక్క క్రూరమైన, వ్యర్థమైన ఆశయానికి మరియు తమ విధిని తమ చేతుల్లోకి తీసుకోవాలనే కోరికకు ఖండనగా ఉంటుంది. అవి మానవాళి ముఖంపై గట్టి చెంపదెబ్బలు లాంటివి, ఒకదాని తర్వాత మరొకటి, అంతిమంగా తమ విధిని ఎవరు పరిపాలిస్తున్నారో మరియు ఎవరు నియంత్రిస్తున్నారో ప్రజలు పునరాలోచించుకొనేలా చేస్తాయి. మరియు తమ ఆశయాలు మరియు కోరికలు పదే పదే అడ్డుకోబడడం మరియు విచ్చిన్నం కావడంవలన, మానవులు సహజంగానే విధిని తెలియకుండానే అంగీకరించే స్థితికి చేరుకుంటారు, అంటే, పరలోకపు చిత్తము మరియు సృష్టికర్త యొక్క సార్వభౌమాధికారము యొక్క వాస్తవికతను అంగీకరిస్తారు. ఈ రోజువారీ పరిణామాలు మొదలుకొని మొత్తం మానవ జీవితాల విధి వరకు, సృష్టికర్త యొక్క ప్రణాళికలను మరియు ఆయన సార్వభౌమాధికారాన్ని వెల్లడి చేయనిది ఏదీ లేదు; “సృష్టికర్త యొక్క అధికారాన్ని అధిగమించలేము” అనే సందేశాన్ని పంపనిది ఏదీ ఉండదు, “సృష్టికర్త యొక్క అధికారం సర్వోన్నతమైనది” అనే ఈ నిత్య సత్యాన్ని తెలియజేయనిది ఏదీ ఉండదు.

మానవాళి యొక్క విధి మరియు విశ్వం యొక్క విధి అనేవి సృష్టికర్త యొక్క సార్వభౌమాధికారంతో చాలా దగ్గరగా ముడిపడి ఉన్నాయి, అవి సృష్టికర్త యొక్క కార్య నిర్వహణ ఏర్పాటులతో విడదీయరాని విధంగా ముడిపడి ఉన్నాయి; చివరికి, అవి సృష్టికర్త అధికారం నుండి విడదీయరానివిగా ఉన్నాయి. అన్ని విషయాలకు సంబంధించిన న్యాయవిధుల్లో, మనిషి సృష్టికర్త యొక్క కార్య నిర్వహణ ఏర్పాటులను మరియు ఆయన సార్వభౌమాధికారాన్ని అర్థం చేసుకుంటాడు; అన్ని విషయాలకు సంబంధించిన మనుగడ యొక్క నియమాల్లో, అతను సృష్టికర్త యొక్క పాలనను గ్రహిస్తాడు; అన్ని విషయాలకు సంబంధించిన విధులలో, సృష్టికర్త తన సార్వభౌమాధికారాన్ని ఉపయోగించే మరియు దానిని నియంత్రించే మార్గాలను అతను అంచనా వేస్తాడు; మరియు మానవుల జీవిత చక్రాలలో మరియు అన్ని విషయాలలో, మానవుడు నిజంగా సమస్త విషయాలు మరియు జీవరాసులు కోసం సృష్టికర్త చేసిన నిర్వహణలు మరియు ఏర్పాట్లను అనుభవిస్తాడు, ఆ నిర్వహణలు మరియు ఏర్పాట్లు అన్ని భూసంబంధమైన న్యాయవిధులు, నియమాలు మరియు సంస్థలను, అన్ని ఇతర అధికారాలు మరియు శక్తులను ఎలా అధిగమిస్తాయో కళ్లారా చూస్తాడు. ఇది ఇలా ఉండగా, సృష్టికర్త యొక్క సార్వభౌమాధికారాన్ని సృష్టించబడిన ఏ జీవి ఉల్లంఘించదని, సృష్టికర్త ముందుగా నిర్ణయించిన సంఘటనలు మరియు విషయాలను ఏ శక్తి కూడా ఆక్రమించదు లేదా మార్చదు అని మానవాళి గుర్తించవలసి వస్తుంది. ఈ దైవిక చట్టాలు మరియు నియమాల ప్రకారం మానవులు మరియు సమస్త విషయాలు, తరాలు వెంబడి తరాలు జీవిస్తాయి మరియు వ్యాప్తి చెందుతాయి. ఇది సృష్టికర్త అధికారం యొక్క నిజమైన స్వరూపం కాదా? మానవుడు బాహ్యమైన చట్టాలలో, సృష్టికర్త యొక్క సార్వభౌమాధికారాన్ని మరియు అన్ని సంఘటనలు మరియు అన్ని విషయాలలో ఆయన నియామకాన్ని చూస్తున్నప్పటికీ, విశ్వంపై సృష్టికర్త యొక్క సార్వభౌమాధికార సూత్రాన్ని ఎంత మంది ప్రజలు గ్రహిస్తున్నారు? ఎంత మంది వ్యక్తులు తమ స్వంత విధిని గూర్చి సృష్టికర్త యొక్క సార్వభౌమాధికారాన్ని మరియు ఏర్పాటును నిజంగా తెలుసుకోగలరు, గుర్తించగలరు, అంగీకరించగలరు మరియు లోబడగలరు? సమస్తము పైన సృష్టికర్త యొక్క సార్వభౌమాధికారాన్ని విశ్వసించినవారు సృష్టికర్త మానవ జీవితాల విధిని కూడా నిర్దేశిస్తాడని నిజంగా విశ్వసించి, గుర్తిస్తారా? మనిషి యొక్క విధి సృష్టికర్త యొక్క అరచేతిలో ఉంది అనే వాస్తవాన్ని ఎవరు నిజంగా గ్రహించగలరు? ఆయన మానవాళి యొక్క విధిని పరిపాలిస్తాడు మరియు నియంత్రిస్తున్నాడు అనే వాస్తవాన్ని తెలుసుకున్నప్పుడు, సృష్టికర్త యొక్క సార్వభౌమాధికారంపట్ల మానవాళి ఎలాంటి వైఖరి కలిగి ఉండాలి? ఇప్పుడు ఈ వాస్తవాన్ని ఎదుర్కొన్న ప్రతి మానవుడు తన కోసం తాను తీసుకోవలసిన నిర్ణయం అది.

మానవ జీవితంలో ఆరు తరుణాలు

మానవ జీవిత గమనంలో, ప్రతి వ్యక్తి క్లిష్టమైన తరుణాలను ఎదుర్కొంటాడు. ఇవి జీవితంలో ఒక వ్యక్తి యొక్క విధిని నిర్ణయించే అత్యంత ప్రాథమిక మరియు అత్యంత ముఖ్యమైన అడుగులు. ప్రతి వ్యక్తి తమ జీవిత గమనంలో తప్పనిసరిగా దాటవలసిన ఈ మార్గ సూచిలను గూర్చిన క్లుప్త వివరణ క్రింద ఉంది.

మొదటి తరుణం: పుట్టుక

ఒక వ్యక్తి ఎక్కడ జన్మించాడు, వారు ఏ కుటుంబంలో జన్మించారు, ఆ వ్యక్తి లింగం, స్వరూపం మరియు పుట్టిన సమయం అనే ఇవన్నీ ఒక వ్యక్తి జీవితంలోని మొదటి తరుణానికి సంబంధించిన వివరాలు.

ఈ తరుణము యొక్క నిర్దిష్ట వివరాలను ఎవరూ ఎంచుకోలేరు; అవన్నీ సృష్టికర్త ద్వారా ముందుగానే నిర్ణయించబడ్డాయి. అవి ఏ విధంగానూ బయటి పరిస్థితుల ద్వారా ప్రభావితం చేయబడవు మరియు సృష్టికర్త ముందుగా నిర్ణయించిన ఈ వాస్తవాలను మనిషి తయారు చేసుకున్న ఏ అంశాలు మార్చలేవు. ఒక వ్యక్తి పుట్టడం అంటే సృష్టికర్త ఆ వ్యక్తి కోసం ఏర్పాటు చేసిన విధి యొక్క మొదటి దశను ఇప్పటికే నెరవేర్చాడు. ఈ వివరాలన్నిటినీ ఆయన చాలా ముందుగానే నిర్ణయించినందున, వాటిలో దేనినీ మార్చే అధికారం ఎవరికీ లేదు. ఒక వ్యక్తి యొక్క తదుపరి విధితో సంబంధం లేకుండా, ఒకరి పుట్టుక యొక్క పరిస్థితులు ముందుగా నిర్ణయించబడ్డాయి మరియు అవి అలాగే ఉంటాయి; అవి జీవితంలో ఒకరి విధిని బట్టి ఏ విధంగానూ ప్రభావితం చేయబడవు మరియు జీవితంలో ఒకరి విధిపై సృష్టికర్త యొక్క సార్వభౌమాధికారాన్ని అవి ఏ విధంగానూ ప్రభావితం చేయవు.

1. సృష్టికర్త యొక్క ప్రణాళికల ప్రకారం కొత్త జీవితం పుట్టింది

ఒక వ్యక్తి పుట్టిన ప్రదేశం, కుటుంబం, లింగం, భౌతిక స్వరూపం, పుట్టిన సమయంవంటి—మొదటి తరుణానికి సంబంధించిన వివరాలను ఒక వ్యక్తి ఎంచుకోగలడా? నిస్సందేహంగా, ఒక వ్యక్తి పుట్టుక అనేది నిష్క్రియాత్మక సంఘటన. ఒక వ్యక్తి అసంకల్పితంగా, ఒక నిర్దిష్ట ప్రదేశంలో, ఒక నిర్దిష్ట సమయంలో, ఒక నిర్దిష్ట కుటుంబంలో, ఒక నిర్దిష్ట భౌతిక రూపాన్ని కలిగి ఉంటాడు; ఒక వ్యక్తి అసంకల్పితంగా ఒక నిర్దిష్ట ఇంటిలో సభ్యుడిగా, ఒక నిర్దిష్ట కుటుంబ వృక్షపు కొమ్మగా మారతాడు. ఈ జీవిత మొదటి తరుణములో ఒక వ్యక్తి ఎంపిక లేదు, కానీ సృష్టికర్త యొక్క ప్రణాళికల ప్రకారం స్థిరమైన వాతావరణంలో, ఒక నిర్దిష్ట కుటుంబంలో, నిర్దిష్ట లింగం మరియు రూపంతో మరియు ఒక వ్యక్తి యొక్క జీవిత గమనంతో చాలా దగ్గరగా ముడిపడి ఉన్న నిర్దిష్ట సమయంలో జన్మిస్తాడు. ఈ క్లిష్టమైన తరుణములో ఒక వ్యక్తి ఏమి చేయగలడు? మొత్తానికి, ఒక వ్యక్తి పుట్టుకకు సంబంధించిన ఈ వివరాలలో ఏ ఒక్కదాని గురించి ఎవరికీ ఎంపిక చేసుకునే అవకాశం ఉండదు. సృష్టికర్త యొక్క ముందస్తు నిర్ణయం మరియు ఆయన మార్గదర్శకత్వం లేకుంటే, ఈ లోకంలోకి కొత్తగా జన్మించిన జీవితము ఎక్కడికి వెళ్లాలో లేదా ఎక్కడ ఉండాలో తెలియదు, ఎటువంటి సంబంధాలు ఉండవు, ఎక్కడికీ చెందదు మరియు నిజమైన ఇంటిని కలిగి ఉండదు. అయితే సృష్టికర్త యొక్క ఖచ్చితమైన ఏర్పాట్ల కారణంగా, ఈ కొత్త జీవితానికి ఉండడానికి స్థలం, తల్లిదండ్రులు, తనకంటూ ఒక స్థలం మరియు బంధువులు ఉంటారు, అందుకే ఆ జీవితము తన జీవిత గమనంలో ముందుకు సాగిపోతుంది. ఈ ప్రక్రియ మొత్తంలో, ఈ కొత్త జీవితము యొక్క భౌతికీకరణ సృష్టికర్త యొక్క ప్రణాళికల ప్రకారం నిర్ణయించబడుతుంది మరియు అది స్వాధీనం చేసుకునే ప్రతీది సృష్టికర్త ద్వారా అందించబడుతుంది. పేరు ఏమీ లేకుండా స్వేచ్ఛగా తేలియాడే శరీరం నుండి, అది క్రమంగా రక్తమాంసాలుగా, కంటికి కనిపించే, స్పర్శనీయమైన మనిషిగా, ఆలోచించే, ఊపిరి పీల్చుకునే, వేడిని మరియు చల్లదనాన్ని అనుభూతి పొందే దేవుని సృష్టిలో ఒకటిగా మారుతుంది; భౌతిక ప్రపంచంలో సృష్టించబడిన జీవి యొక్క అన్ని సాధారణ కార్యకలాపాలలో పాల్గొనగలుగుతుంది; మరియు సృష్టించబడిన మనిషి జీవితంలో అనుభవించవలసిన అన్ని విషయాలను అనుభవిస్తుంది. సృష్టికర్త ఒక వ్యక్తి యొక్క పుట్టుకను ముందుగా నిర్ణయించడం అంటే, ఆ వ్యక్తి మనుగడకు అవసరమైన అన్ని విషయాలను ఆయన ప్రసాదిస్తాడు; మరియు, అలాగే, ఒక వ్యక్తి పుట్టాడంటే, వారు తమ మనుగడకు అవసరమైన అన్ని విషయాలను సృష్టికర్త నుండి పొందుతారు మరియు ఆ సమయం నుండి, వారు సృష్టికర్త అందించిన మరియు సృష్టికర్త యొక్క సార్వభౌమాధికారానికి లోబడి మరొక రూపంలో జీవిస్తారు.

2. వేర్వేరు మానవులు వేర్వేరు పరిస్థితుల్లో ఎందుకు జన్మిస్తారు

 ఒక ప్రముఖ కుటుంబంలో తిరిగి పుడితే బాగుండేదని ప్రజలు తరచుగా ఊహించుకుంటూ ఉంటారు; వారు స్త్రీలైతే, అందంగా కనిపిస్తూ మరియు అందరిచేత ప్రేమించబడుతూ మరియు పురుషులైతే, అందాల రాకుమారుడుగా, ఏలోటూ లేనివారిగా, ప్రపంచం మొత్తం తమకు దాసోహం అన్నట్లుగా ఉంటే బాగుంటుందని ఊహించుకుంటూ ఉంటారు. తమ పుట్టుక గురించి అనేక భ్రమలతో సతమతమయ్యేవారు మరియు దాని గురించి చాలా అసంతృప్తి చెందుతూ, తమ కుటుంబం, తమ రూపం, తమ లింగం మరియు తాము పుట్టిన సమయం గురించి కూడా ఆగ్రహం వ్యక్తం చేసేవారు తరచుగా ఉంటారు. అయినప్పటికీ, వారు ఒక నిర్దిష్ట కుటుంబంలో ఎందుకు జన్మించారో లేదా వారు ఒక నిర్దిష్ట రూపములో ఎందుకు కనిపిస్తారో ప్రజలు ఎప్పటికీ అర్థం చేసుకోలేరు. వారు ఎక్కడ పుట్టారు, లేదా ఎలా కనిపిస్తారు అనే దానితో సంబంధం లేకుండా, వారు సృష్టికర్త యొక్క కార్య నిర్వహణ ప్రణాళికలో వివిధ పాత్రలను పోషించాలి మరియు విభిన్న లక్ష్యాలను నెరవేర్చాలి అని వారికి తెలియదు మరియు ఈ ఉద్దేశం ఎప్పటికీ మారదు. సృష్టికర్త దృష్టిలో, ఒక వ్యక్తి జన్మించిన ప్రదేశం, ఒకరి లింగం మరియు ఒకరి భౌతిక రూపం అన్నీ తాత్కాలిక విషయాలు. అవన్నీ సమస్త మానవాళి విషయములో ఆయన జరిగించే కార్య నిర్వహణ యొక్క ప్రతి దశలోని సూక్ష్మ లేశములైయున్నవి, స్వల్ప చిహ్నములైయున్నవి. మరియు ఒక వ్యక్తి యొక్క నిజమైన గమ్యం మరియు ఫలితం ఏదైనా నిర్దిష్ట దశలోని వారి పుట్టుకను బట్టి నిర్ణయించబడదు, కానీ తమ జీవితంలో వారు నెరవేర్చే లక్ష్యం మరియు ఆయన నిర్వహణ ప్రణాళిక పూర్తయినప్పుడు వారికి సృష్టికర్త ఇచ్చే తీర్పు బట్టి నిర్ణయించబడుతుంది.

ప్రతి ప్రభావానికి ఒక కారణం ఉంటుందని, కారణం లేకుండా ఎటువంటి ప్రభావం ఉండదు అని అంటారు. కాబట్టి, ఒకరి జన్మ తప్పనిసరిగా తన ప్రస్తుత జీవితం మరియు పూర్వ జీవితంతో ముడిపడి ఉంటుంది. ఒక వ్యక్తి యొక్క మరణం తన ప్రస్తుత జీవిత కాలాన్ని ముగించినట్లయితే, అప్పుడు ఆ వ్యక్తి యొక్క జననం సరికొత్త వలయారంభం; పాత వలయం ఒక వ్యక్తి యొక్క మునుపటి జీవితాన్ని సూచిస్తే, కొత్త వలయం సహజంగా వారి ప్రస్తుత జీవిత సూచిస్తుంది. ఒకరి జన్మ తన గత జీవితానికి మరియు ప్రస్తుత జీవితానికి ముడిపడి ఉన్నందున, ఒకరి పుట్టుకతో సంబంధం ఉన్న ప్రదేశం, కుటుంబం, లింగం, రూపం మరియు ఇతర అంశాలు తప్పనిసరిగా ఆ వ్యక్తి యొక్క గత జీవితానికి మరియు ప్రస్తుత జీవితానికి అనుసంధానమై ఉంటాయి. దీనర్థం, ఒక వ్యక్తి యొక్క జన్మకు సంబంధించిన అంశాలు ఆ వ్యక్తి యొక్క పూర్వ జీవితాన్ని బట్టి మాత్రమే ప్రభావితం చేయబడవు, కానీ ప్రస్తుత జీవితంలో ఆ వ్యక్తి యొక్క గమ్య స్థానాన్ని బట్టి నిర్ణయించబడతాయి, ఇది ప్రజలు విభిన్నమైన పరిస్థితుల్లో జన్మించడానికి కారణమవుతుంది: కొందరు పేద కుటుంబాల్లో, మరికొందరు ధనిక కుటుంబాల్లో జన్మిస్తారు. కొందరు సాధారణంగా ఉంటారు, మరికొందరు విశిష్టమైన వంశావళిని కలిగి ఉంటారు. కొందరు దక్షిణాదిలో, మరికొందరు ఉత్తరాదిలో జన్మిస్తారు. కొందరు ఎడారిలో, మరికొందరు పచ్చని భూముల్లో పుడతారు. కొందరి జననాలు ఆనందోత్సాహాలు, నవ్వులు మరియు వేడుకలతో కలిసి ఉంటాయి; మరికొందరి పుట్టుకలు కన్నీళ్లు, విపత్తు మరియు బాధలను తీసుకువస్తాయి. కొందరు ఐశ్వర్యవంతులుగా జన్మిస్తారు, మరికొందరు కలుపు మొక్కలను ప్రక్కన పడేసినట్లుగా పడవేసేందుకు పుడతారు. కొందరు మంచి లక్షణాలతో పుడతారు, మరికొందరు వంకర బుద్ధులతో పుడతారు. కొందరు చూడ్డానికి అందంగా ఉంటే మరికొందరు అసహ్యంగా ఉంటారు. కొందరు అర్ధరాత్రి పుడతారు, మరికొందరు మండుటెండ ఉండే మధ్యాహ్న సమయములో పుడతారు.… అన్ని రకాల వ్యక్తుల జననాలు సృష్టికర్త వారి కోసం ఏర్పరచిన విధినిబట్టి నిర్ణయించబడతాయి; వారి జన్మలు ప్రస్తుత జీవితంలోని తమ విధిని, అలాగే వారు పోషించే పాత్రలను మరియు వారు నెరవేర్చే లక్ష్యాలను నిర్ణయిస్తాయి. ఇవన్నీ సృష్టికర్త యొక్క సార్వభౌమాధికారానికి లోబడి ఉంటాయి, ఆయనచే ముందుగా నిర్ణయించబడ్డాయి; ఎవరూ వారి విషయమై ముందుగా నిర్ణయించిన దాని నుండి తప్పించుకోలేరు, వారి జన్మను ఎవరూ మార్చలేరు మరియు వారి విధిని ఎవరూ ఎంచుకోలేరు.

రెండవ తరుణం: ఎదుగుట

వాళ్ళు ఎలాంటి కుటుంబంలో జన్మించారు అనేదానిపై ఆధారపడి, ప్రజలు విభిన్నమైన ఇంటి వాతావరణాలలో పెరుగుతారు మరియు వారి తల్లిదండ్రుల నుండి విభిన్నమైన పాఠాలలు నేర్చుకుంటారు. ఈ అంశాలు ఒక వ్యక్తి ఒక వయస్సు నుండి మరొక వయస్సుకు వచ్చే పరిస్థితులను నిర్ణయిస్తాయి మరియు ఎదగడం అనేది ఒక వ్యక్తి జీవితంలో రెండవ క్లిష్టమైన తరుణాన్ని సూచిస్తుంది. ఈ తరుణములో కూడా ప్రజలకు వేరే మార్గం లేదని ప్రత్యేకంగా చెప్పనవసరం లేదు. ఇది కూడా ముందుగా నిర్ణయించినది, ముందే ఏర్పాటు చేయబడినది.

1. ప్రతి వ్యక్తి వయస్సుల వారిగా మారే పరిస్థితులను సృష్టికర్త ముందుగానే నిర్ణయించి ప్రణాళిక చేసాడు.

ఒక వ్యక్తి ఎదుగుతున్నప్పుడు, ప్రజలను, సంఘటనలను, లేదా తమను మెరుగుపరిచే మరియు ప్రభావితం చేసే విషయాలను ఎంచుకోలేరు. ఒక వ్యక్తి ఎటువంటి జ్ఞానాన్ని సంపాదించుకోవాలి, లేదా ఎటువంటి నైపుణ్యాలను సంపాదించుకోవాలి, ఎటువంటి అలవాట్లను అలవర్చుకోవాలి అనేది ఎంపిక చేసుకోలేరు. ఒకరికి తల్లిదండ్రులుగా మరియు బంధువులుగా ఎవరుండాలి, ఎలాంటి పరిస్థితుల్లో ఎదగాలి అనేది ఎవరూ చెప్పలేరు; ప్రజలతో ఒక వ్యక్తి సంబంధాలు, సంఘటనలు, ఒక వ్యక్తి చుట్టూ ముట్టూ పరిసరాల్లోని విషయాలుమరియు అవి ఆ వ్యక్తి అభివృద్ధిని ఎలా ప్రభావితం చేస్తాయి అనే విషయాలు వారి నియంత్రణలో ఉండవు. మరి ఈ విషయాలను ఎవరు నిర్ణయిస్తారు? వాటిని ఎవరు ఏర్పాటు చేస్తారు? ఈ విషయంలో ప్రజలకు వేరే మార్గం లేదు కాబట్టి, వారు ఈ విషయాలను స్వయంగా నిర్ణయించుకోలేరు కాబట్టి, మరియు వాటంతట అవి రూపుదిద్దుకోలేవు కాబట్టి, ఈ వ్యక్తులు, సంఘటనలు మరియు విషయాల ఏర్పాటు అంతా సృష్టికర్త చేతుల్లోనే ఉంటుందని చెప్పక తప్పదు. వాస్తవానికి, సృష్టికర్త ప్రతి వ్యక్తి యొక్క పుట్టుకకు సంబంధించిన నిర్దిష్ట పరిస్థితులను ఏర్పాటు చేసినట్లే, ఒకడు ఎదిగే నిర్దిష్ట పరిస్థితులను కూడా ఆయనే ఏర్పాటు చేస్తాడు. ఒక వ్యక్తి యొక్క పుట్టుక ద్వారా వ్యక్తులు, సంఘటనలు మరియు తమ చుట్టూ ఉన్న విషయాల్లో మార్పులను తీసుకువస్తే, అప్పుడు ఆ వ్యక్తి యొక్క ఎదుగుదల మరియు అభివృద్ధి తప్పనిసరిగా వాటిని ప్రభావితం చేస్తాయి. ఉదాహరణకు, కొంతమంది పేద కుటుంబాల్లో జన్మిస్తారు, కానీ సంపన్న వాతావరణంలో పెరుగుతారు; మరికొందరు సంపన్న కుటుంబాల్లో జన్మిస్తారు కానీ తమ కుటుంబాల సంపద తరిగిపోవడాన్ని బట్టి అలాంటి వారు పేద వాతావరణంలో పెరుగుతారు. ఏ ఒక్కరి పుట్టుక ఒక స్థిర నియమం ద్వారా పాలించబడదు మరియు ఏ ఒక్కరూ అనివార్యమైన, తప్పించుకోలేని పరిస్థితుల్లో పెరగరు. ఇవన్నీ ఒక వ్యక్తి ఊహించదగిన విషయాలు కాదు, లేదా నియంత్రించదగిన విషయాలు కాదు; అవి ఒకరి విధి యొక్క ప్రతిఫలాలు మరియు అవి ఒకరి విధిని బట్టి నిర్ణయించబడతాయి. వాస్తవానికి, వాటి మూలాలకు వెళ్తే, ఈ విషయాలన్నీ సృష్టికర్త ప్రతి వ్యక్తి కొరకు ముందుగా నిర్ణయించిన విధిని బట్టి నిర్ధారణ చేయబడతాయి; అవి ఆ వ్యక్తి యొక్క విధి మీద ఉన్నటువంటి సృష్టికర్త యొక్క సార్వభౌమాధికారం మరియు ఆయనకున్న ప్రణాళికలను బట్టి నిర్ణయించబడతాయి.

2. ప్రజలు పెరిగే విభిన్నమైన పరిస్థితులు విభిన్న పాత్రలకు దారితీస్తాయి

ఒక వ్యక్తి యొక్క పుట్టిన పరిస్థితులు, వారు పెరిగే వాతావరణం మరియు పరిస్థితులు అనే ప్రాథమిక స్థాయి మీద ఏర్పాటు చేయబడి ఉంటాయి మరియు ఒక వ్యక్తి పెరిగే పరిస్థితులు కూడా వారు పుట్టిన స్థితిగతులను బట్టి ఉంటాయి. ఈ సమయంలో, ఒక వ్యక్తి భాషను నేర్చుకోవడం ప్రారంభిస్తాడు, మరియు ఒక వ్యక్తి మనస్సు అనేక కొత్త విషయాలను ఎదుర్కోవడం మరియు సమీకరించడం మొదలుపెడుతుంది, ఈ ప్రక్రియలో ఆ వ్యక్తి నిరంతరం ఎదుగుతూ ఉంటాడు. ఒక వ్యక్తి తన చెవులతో వినే, కళ్లతో చూసే, మనసుతో గ్రహించే విషయాలు క్రమంగా ఆ వ్యక్తి అంతర్గత ప్రపంచాన్ని నింపుతాయి మరియు చైతన్యవంతం చేస్తాయి. ఒక వ్యక్తి వ్యక్తులతోను, సంఘటనలతోను మరియు విషయాలతోను సంబంధం కలిగియుంటాడు; ఒక వ్యక్తి ఇంగితజ్ఞానం, జ్ఞానం మరియు నైపుణ్యాలను నేర్చుకుంటాడు; మరియు ఒకరిని ప్రభావితం చేసే ఆలోచనా విధానాలు, ఒక వ్యక్తికి నేర్పించబడినవి లేదా బోధించబడినవి, అన్నీ మార్గనిర్దేశం చేస్తాయి మరియు జీవితంలో ఒక వ్యక్తి యొక్క విధిని ప్రభావితం చేస్తాయి. ఒక వ్యక్తి ఎదుగుతున్నప్పుడు నేర్చుకునే భాష మరియు ఆలోచనా విధానం అనేవి ఆ వ్యక్తి తన యవ్వనాన్ని గడిపే వాతావరణం నుండి విడదీయరానివి మరియు ఆ వాతావరణంలో తల్లిదండ్రులు మరియు తోబుట్టువులు మరియు ఇతర వ్యక్తులు, సంఘటనలు మరియు వారి చుట్టూ జరిగే విషయాలు ఉంటాయి. కాబట్టి, ఒక వ్యక్తి యొక్క ఎదుగుదల ఆ వ్యక్తి పెరిగే వాతావరణాన్ని బట్టి నిర్ణయించబడుతుంది మరియు ఈ సమయంలో ఆ వ్యక్తితో సంబంధంలోకి వచ్చే వ్యక్తులు, సంఘటనలు మరియు విషయాలపై కూడా ఆధారపడి ఉంటుంది. ఒక వ్యక్తి పెరిగే పరిస్థితులు చాలా కాలం మునుపే నిర్ణయించబడినందున, ఈ ప్రక్రియలో ఆ వ్యక్తి నివసించే వాతావరణం కూడా స్వాభావికముగానే ముందుగానే నిర్ణయించబడుతుంది. ఇది ఆ వ్యక్తి యొక్క ఎంపికలను బట్టి మరియు ప్రాధాన్యతలను బట్టి నిర్ణయించబడదు, కానీ సృష్టికర్త యొక్క ప్రణాళికల ప్రకారం, జీవితంలో ఒక వ్యక్తి యొక్క విధిపై సృష్టికర్త జాగ్రత్తగా చేసిన ఏర్పాట్లను బట్టి మరియు ఆయన సార్వభౌమాధికారాన్ని బట్టి నిర్ణయించబడుతుంది. కాబట్టి, ఎదిగే క్రమంలో ఏ వ్యక్తయినా తనకు తారసపడే వ్యక్తులు మరియు వారితో పరిచయం ఏర్పడే విషయాలు అన్నీ సహజంగానే సృష్టికర్త యొక్క కార్య నిర్వహణలు మరియు ఏర్పాట్లతో అనుసంధానం చేయబడి ఉంటాయి. ఈ రకమైన సంక్లిష్టమైన పరస్పర సంబంధాలను ప్రజలు ముందుగా చూడలేరు, లేదా వాటిని నియంత్రించలేరు,లేదా వాటిని గ్రహించలేరు. ఒక వ్యక్తి పెరిగే వాతావరణంపై అనేక రకాలైన విషయాల ప్రభావం మరియు వ్యక్తుల ప్రభావం ఉంటుంది మరియు ఇంత విస్తారమైన అనుసంధానాల సమ్మేళనాన్ని ఏర్పరచడం లేదా నిర్వహించడం ఏ మానవుడికి సాధ్యం కాదు. సృష్టికర్త తప్ప ఏ వ్యక్తి, లేదా ఏ విషయం కూడా ప్రజలు, విషయాలు మరియు సంఘటనలు ఎలా కనబడాలో నియంత్రించగలడు, లేక వాటికంతటికి అవే సంరక్షించుకోలేవు మరియు అవి కనబడకుండగా నియంత్రించుకోలేవు. సృష్టికర్త ముందుగా నిర్ణయించిన విధంగా విస్తారమైన అనుసంధానాల సమ్మేళనం ఒక వ్యక్తి యొక్క అభివృద్ధిని రూపొందిస్తుంది మరియు ప్రజలు పెరిగే వివిధ వాతావరణాలను ఏర్పరుస్తుంది. ఇది సృష్టికర్త యొక్క నిర్వహణ పనికి అవసరమైన వివిధ పాత్రలను సృష్టిస్తుంది, ప్రజలు తమ లక్ష్యాలను విజయవంతంగా నెరవేర్చడానికి స్థిరమైన, బలమైన పునాదులను వేస్తుంది.

మూడవ తరుణం: స్వతంత్రత

ఒక వ్యక్తి బాల్యం మరియు కౌమారదశను దాటి, క్రమంగా మరియు అనివార్యంగా పరిపక్వతకు చేరుకున్న తర్వాత, తదుపరి దశలో వారు తమ యవ్వనం నుండి పూర్తిగా బయటకొచ్చి, తమ తల్లిదండ్రులకు వీడ్కోలు పలికి మరియు ఎవరి మీద ఆధారపడని ఒక వ్యక్తిగా ముందుకు సాగుతాడు. ఈ సమయంలో, ఒక ఎదిగిన వ్యక్తిగా వారు తప్పనిసరిగా ఎదుర్కోవాల్సిన అన్ని రకాల వ్యక్తులు, సంఘటనలు మరియు విషయాలను ఎదుర్కోవాలి, త్వరలో వారికి తారసపడే వారి విధి యొక్క అన్ని భాగాలను ఎదుర్కోవాలి. ఒక వ్యక్తి తప్పనిసరిగా దాటవలసిన మూడవ తరుణం ఇది.

1. స్వతంత్రునిగా మారిన తర్వాత, ఒక వ్యక్తి సృష్టికర్త యొక్క సార్వభౌమత్వాన్ని అనుభవించడాన్ని ప్రారంభిస్తాడు 

ఒక వ్యక్తి యొక్క పుట్టుక మరియు ఎదుగుదల అనేవి ఒక వ్యక్తి జీవన ప్రయాణానికి “సిద్ధపరిచేకాలం”, ఆ వ్యక్తి యొక్క విధికి మూలరాయి వేయడం అయితే, ఒక వ్యక్తి యొక్క స్వతంత్రత అనేది వ్యక్తి జీవితంలోని విధికి ఏకపాత్రాభినయాన్ని ప్రారంభించడం వంటింది. ఒక వ్యక్తి పుట్టుక మరియు ఎదుగుదల అనేవి జీవితంలో వారి విధికి సిద్ధపాటుగా సంపాదించిన సంపద అయితే, ఒక వ్యక్తి యొక్క స్వతంత్రత అనేది వారు ఆ సంపదను ఖర్చు చేయడం లేదా దానికి జమ చేయడంలాంటిదన్నమాట. ఒక వ్యక్తి తన తల్లిదండ్రులను విడిచిపెట్టి స్వతంత్రునిగా మారినప్పుడు, ఆ వ్యక్తి ఎదుర్కొనే సామాజిక పరిస్థితులు మరియు ఆ వ్యక్తికి లభించే పని మరియు వృత్తి రెండూ విధి ద్వారా నిర్ణయించబడతాయి మరియు ఆ వ్యక్తి తల్లిదండ్రులతో వాటికి ఎటువంటి సంబంధం ఉండదు. కొందరు వ్యక్తులు కళాశాలలో మంచి విషయాన్ని ఎంచుకుంటారు మరియు పట్టభద్రులైన తర్వాత సంతృప్తికరమైన ఉద్యోగాన్ని పొందుతారు, వారి జీవిత ప్రయాణంలో విజయవంతమైన మొదటి అడుగు వేస్తారు. కొందరు వ్యక్తులు అనేక విభిన్న నైపుణ్యాలను నేర్చుకుంటారు మరియు ప్రావీణ్యం పొందుతారు, అయినప్పటికీ వారికి తగిన ఉద్యోగాన్ని ఎన్నడూ పొందలేరు, లేదా తమ స్థానాన్ని ఎన్నడూ కనుగొనలేరు, చాలా చిన్న వృత్తిని కూడా కలిగి ఉండరు; వారి జీవిత ప్రయాణం ప్రారంభంలో, వారు ప్రతి మలుపులో నిరుత్సాహానికి లోనవుతారు, ఇబ్బందులతో సతమతమవుతారు, వారి అవకాశాలు దుర్భరమైనవి మరియు వారి జీవితాలు అనిశ్చితంగా ఉంటాయి. కొందరు వ్యక్తులు తమ చదువుల కోసం జాగ్రత్తగా దరఖాస్తు చేసుకుంటారు, అయినప్పటికీ ఉన్నత విద్యను పొందే ప్రతి అవకాశాన్ని తృటిలో కోల్పోతారు; వారు ఎన్నటికీ విజయం సాధించలేరని భావిస్తారు, వారి జీవిత ప్రయాణంలో వారి మొట్టమొదటి ఆకాంక్ష గాలిలో కలిసిపోతుంది. ముందున్న మార్గం నునుపుగా ఉందా లేదా రాళ్లతో కూడినదా అని తెలియక, మానవ విధి ఎంత వైవిధ్యాలతో నిండి ఉందో వారు మొదటిసారిగా అనుభూతి చెందుతారు మరియు జీవితాన్ని ఆశగాను మరియు భయభ్రాంతితో కూడినదిగాను పరిగణిస్తారు. కొంతమంది, పెద్దగా చదువుకోకపోయినా, పుస్తకాలు వ్రాసి కొంత కీర్తిని సంపాదిస్తారు; కొందరు, దాదాపు పూర్తిగా నిరక్షరాస్యులైనప్పటికీ, వ్యాపారంలో డబ్బు సంపాదిస్తారు మరియు తద్వారా తమను తాము పోషించుకోగలుగుతారు. ఒక వ్యక్తి ఏ వృత్తిని ఎంచుకుంటాడు, ఎలా జీవనోపాధిని పొందుతాడు: ఈ విషయాలలో మంచి ఎంపిక చేయాలా, లేదా చెడు ఎంపిక చేయాలా అనే దానిపై ప్రజలకు ఏదైనా నియంత్రణను కలిగి ఉంటారా? ఈ విషయాలు ప్రజల కోరికలకు మరియు నిర్ణయాలకు అనుగుణంగా ఉంటాయా? చాలా మందికి ఈ క్రింది కోరికలు ఉంటాయి: తక్కువ పని చేసి ఎక్కువ సంపాదించాలి, ఎండలో మరియు వానలో కష్టపడకూడదు, మంచి బట్టలు ధరించాలి, ప్రతిచోటా మెరుస్తూ, ప్రకాశిస్తూ ఉండాలి, ఇతరులకన్నా ఉన్నతంగా ఉండాలి మరియు తమ పూర్వీకులకు గౌరవం తీసుకురావాలి అనే కోరికలు ఉంటాయి. ప్రజలు పరిపూర్ణత కోసం ఆశిస్తారు, కానీ వారు తమ జీవిత ప్రయాణంలో మొదటి అడుగులు వేసినప్పుడు, మానవ విధి ఎంత అసంపూర్ణమైనదో వారు క్రమంగా తెలుసుకుంటారు మరియు ఒక వ్యక్తి తన భవిష్యత్తు కోసం ధైర్యమైన ప్రణాళికలు వేసుకోగలిగినప్పటికీ మరియు సాహసోపేతమైన కలలు కనగలిగినప్పటికీ, ఎవరికీ తమ స్వంత కలలను సాకారం చేసుకునే సామర్థ్యం లేదా శక్తి ఉండదు మరియు తమ స్వంత భవిష్యత్తును నియంత్రించే స్థితిలో ఎవరూ ఉండరు అనే వాస్తవాన్ని వారు మొదటిసారిగా గ్రహిస్తారు. ఒకరి కలలు మరియు ఒకరు ఎదుర్కోవాల్సిన వాస్తవాల మధ్య ఎల్లప్పుడూ కొంత దూరం ఉంటుంది; ఒక వ్యక్తి కోరుకున్నట్లుగా విషయాలు ఎప్పుడూ ఉండవు మరియు అలాంటి వాస్తవాలను ఎదుర్కొన్నాక, ప్రజలు ఎప్పటికీ సంతృప్తి లేదా సంతుష్టిని పొందలేరు. కొందరు వ్యక్తులు ఎంత దూరమైన వెళతారు, తమ స్వంత విధిని మార్చుకునే ప్రయత్నంలో, తమ జీవనోపాధి మరియు భవిష్యత్తు కోసం గొప్ప ప్రయత్నాలు చేస్తారు మరియు గొప్ప త్యాగాలు చేస్తారు. కానీ చివరికి, వారు తమ స్వంత కృషి ద్వారా వారి కలలు మరియు కోరికలను సాకారం చేసుకోగలిగినప్పటికీ, వారు తమ విధిని ఎప్పటికీ మార్చుకోలేరు మరియు వారు ఎంత గట్టిగా ప్రయత్నించినా, విధి వారికి కేటాయించిన దానిని వారు ఎన్నటికీ అధిగమించలేరు. సామర్థ్యాలు, తెలివితేటలు మరియు సంకల్ప శక్తిలోని తేడాలతో సంబంధం లేకుండా, విధి ముందు వ్యక్తులు అందరూ సమానమే, ఇది గొప్ప మరియు చిన్న, ఉన్నత మరియు తక్కువ, శ్రేష్టమైన మరియు సగటు అని బేధం చూపించదు. ఒకరు ఎటువంటి వృత్తిని చేపడతారు, జీవనోపాధి కోసం ఏం చేస్తారు మరియు ఒకరు తన జీవితంలో ఎంత సంపద కూడబెడతారు అనేవి ఒకరి తల్లిదండ్రులు, ఒకరి ప్రతిభ, ఒకరి కృషి లేదా ఒకరి ఆశయాల ద్వారా నిర్ణయించబడదు, కానీ సృష్టికర్త ద్వారా ముందుగానే నిర్ణయించబడి ఉంటాయి.

2. ఒక వ్యక్తి తల్లిదండ్రులను విడిచిపెట్టి, జీవిత రంగస్థలంపై తన పాత్రను పోషించడానికి సిద్ధమవ్వడం

ఒక వ్యక్తి పరిపక్వతకు చేరుకున్నప్పుడు, తన తల్లిదండ్రులను విడిచిపెట్టి, తనకు తానుగా జీవించడం మొదలుపెడతాడు మరియు ఈ సమయంలోనే ఒకరు నిజంగా తమ స్వంత పాత్రను పోషించడం ప్రారంభిస్తారు, పొగమంచు తొలగిపోతుంది మరియు జీవితంలో ఒకరి లక్ష్యం క్రమంగా స్పష్టమవుతుంది. నామమాత్రంగా, ఒకరు ఇప్పటికీ తమ తల్లిదండ్రులతో సన్నిహితంగా ఉంటారు, కానీ ఒకరి లక్ష్యం మరియు జీవితంలో ఒకరు పోషించే పాత్రకు తల్లి మరియు తండ్రితో సంబంధం లేనందున, ప్రాధమికంగా, ఒక వ్యక్తి క్రమంగా స్వతంత్రంగా మారుతున్నప్పుడు ఈ సన్నిహిత బంధం విచ్ఛిన్నమవుతుంది. జీవసంబంధమైన దృక్కోణంలో చూస్తే, తమకు తెలియకుండానే ప్రజలు ఇప్పటికీ తమ తల్లిదండ్రులపై ఆధారపడకుండా ఉండలేరు, కానీ నిష్పక్షపాతంగా చెప్పాలంటే, వారు ఒక్కసారి పూర్తిగా ఎదిగిన తర్వాత, వారు తమ తల్లిదండ్రుల నుండి పూర్తిగా వేరైనా జీవితాలను కలిగి ఉంటారు మరియు వారు స్వతంత్రంగా చేపట్టే పాత్రలను నిర్వహిస్తారు. పుట్టుక మరియు పిల్లల పెంపకంతోపాటు, తమ పిల్లల జీవితాల్లో తల్లిదండ్రుల బాధ్యత కేవలం వారికి ఎదగడానికి ఒక మంచి వాతావరణాన్ని కల్పించడమే, ఎందుకంటే సృష్టికర్త యొక్క ముందస్తు నిర్ణయం తప్ప మరేదీ ఒక వ్యక్తి యొక్క విధిపై ప్రభావం చూపదు. ఒక వ్యక్తికి ఎలాంటి భవిష్యత్తు కలిగియుండాలోనని ఎవరూ నియంత్రించలేరు; ఇది చాలా కాలం ముందుగానే నిర్ణయించబడింది మరియు తల్లిదండ్రులు కూడా ఆ వ్యక్తి విధిని మార్చలేరు. విధికి సంబంధించినంతవరకు, ప్రతి ఒక్కరూ స్వతంత్రులు, మరియు ప్రతి ఒక్కరికి వారి స్వంత విధి ఉంటుంది. కాబట్టి, ఎవరి తల్లిదండ్రులు జీవితంలోని ఒకరి విధిని అడ్డుకోలేరు లేదా జీవితంలో ఒకరు పోషించే పాత్రపై కాస్తయినా ప్రభావం చూపలేరు. ఒక వ్యక్తి పుట్టబోయే కుటుంబం మరియు పెరిగే వాతావరణం జీవితంలో ఒక వ్యక్తి లక్ష్యాన్ని నెరవేర్చడానికి ఉన్న ముందస్తు షరతులు తప్ప మరేమీ కాదని చెప్పవచ్చు. జీవితంలో ఒక వ్యక్తి యొక్క విధిని లేదా ఏరకమైన విధిలో ఒక వ్యక్తి తన లక్ష్యాన్ని నెరవేర్చుతారో వారు ఏ విధంగానూ నిర్ణయించరు. కాబట్టి, జీవితంలో ఒకరి లక్ష్యాన్ని సాధించడంలో ఎవరి తల్లిదండ్రులు కూడా ఒకరికి సహాయం చేయలేరు మరియు అదేవిధంగా, జీవితంలో ఒకరి పాత్రను చేపట్టడంలో ఎవరి బంధువులు సహాయం చేయలేరు. ఒక వ్యక్తి తన లక్ష్యాన్ని ఎలా నెరవేరుస్తాడో మరియు ఎలాంటి జీవన వాతావరణంలో ఒక వ్యక్తి తన పాత్రను నిర్వర్తిస్తాడో అది పూర్తిగా జీవితంలో ఒకరి విధిని బట్టి నిర్ణయించబడుతుంది. మరో మాటలో చెప్పాలంటే, సృష్టికర్త ముందుగా నిర్ణయించిన వ్యక్తి యొక్క లక్ష్యాన్ని ఏ ఇతర బాహ్య పరిస్థితులు ప్రభావితం చేయలేవు. ప్రజలందరూ వారు పెరిగే నిర్దిష్ట వాతావరణంలో పరిణతి చెందుతారు; తరువాత క్రమంగా, అంచెలంచెలుగా, వారు జీవితంలో తమ సొంత మార్గాలను ఏర్పాటు చేసుకుంటారు మరియు సృష్టికర్త వారి కోసం ఉద్దేశించిన విధిని నెరవేర్చుతారు. సహజంగానే, అసంకల్పితంగా, వారు మానవ జాతిలోకి ప్రవేశిస్తారు మరియు జీవితంలో తమ స్వంత బాధ్యతలను స్వీకరిస్తారు, సృష్టించబడిన జీవులుగా అక్కడ వారు సృష్టికర్త ముందుగా నిర్ణయించిన దానికోసం, ఆయన సార్వభౌమాధికారం కోసం తమ బాధ్యతలను నెరవేర్చడం ప్రారంభిస్తారు.

నాల్గవ తరుణం: వివాహం

ఒక వ్యక్తి పెరిగి పెద్దయ్యాక, ఆ వ్యక్తి తన తల్లిదండ్రుల నుండి మరియు ఆ వ్యక్తి పుట్టి పెరిగిన వాతావరణం నుండి మరింత దూరం అవుతారు మరియు అందుకు బదులుగా జీవితంలో ఒక దిశను వెతకడం మరియు తన తల్లిదండ్రులకు భిన్నమైన శైలిలో తన స్వంత జీవిత లక్ష్యాలను కొనసాగించడం ప్రారంభిస్తారు. ఈ సమయంలో, ఒక వ్యక్తికి ఇకపై తన తల్లిదండ్రులు అవసరం ఉండదు, కానీ తన జీవితాన్ని గడపగలిగే భాగస్వామి, అంటే జీవిత భాగస్వామి, తన విధిలో భాగమైన ఉన్న వ్యక్తి కావాలి. కాబట్టి, స్వతంత్రత తర్వాత మొదటి ప్రధాన జీవిత సంఘటన వివాహం, ఒక వ్యక్తి నాల్గవ తరుణాన్ని తప్పనిసరిగా దాటాలి.

1. వ్యక్తిగత ఎంపికతో వివాహంలోకి ప్రవేశించలేరు

ఏ వ్యక్తి జీవితంలోనైనా వివాహం అనేది కీలకమైన సంఘటన; ఒక వ్యక్తి నిజంగా వివిధ రకాల బాధ్యతలను స్వీకరించడం మరియు క్రమంగా వివిధ రకాల లక్ష్యాలను పూర్తి చేయడానికి ప్రారంభించే సమయం ఇది. ప్రజలు వివాహం గురించి చాలా భ్రమలు కలిగి ఉంటారు, వారు దానిని అనుభవించక ముందు, ఈ భ్రమలన్నీ చాలా అందంగా ఉంటాయి. మహిళలు తమ జీవిత భాగస్వాములు అందాల రాకుమారులుగా ఉండాలని ఊహించుకుంటారు మరియు చక్కని అందగత్తెలని వివాహం చేసుకుంటారని పురుషులు ఊహించుకుంటారు. ఈ ఊహలు ప్రతి వ్యక్తికి వివాహానికి సంబంధించి కొన్ని అవసరాలు, వారి స్వంత కోర్కెలు మరియు ప్రమాణాలు ఉంటాయని చూపుతున్నాయి. ఈ దుష్ట యుగంలో ప్రజలు వివాహం గురించి వక్రీకరించిన సందేశాలతో నిరంతరం సతమతమవుతున్నారు, ఇది మరింత అదనపు అవసరాలను సృష్టిస్తుంది మరియు ప్రజలకు అన్ని రకాల భారాన్ని మరియు వింతైన వైఖరులను కల్పిస్తుంది, వివాహాన్ని అనుభవించిన ఎవరికైనా తెలుసు, వారు దానిని ఎలా అర్థం చేసుకున్నా, దానిపట్ల ఒకరి వైఖరి ఎలా ఉన్నా, వివాహం అనేది వ్యక్తిగత ఎంపికకు సంబంధించినది కాదు.

ఒక వ్యక్తి తన జీవితంలో చాలా మందిని ఎదుర్కొంటాడు, కానీ వివాహంలో భాగస్వామిగా ఎవరు అవుతారో ఎవరికీ తెలియదు. వివాహం విషయంలో ప్రతి ఒక్కరికి వారి స్వంత ఆలోచనలు మరియు వ్యక్తిగత భావాలు ఉన్నప్పటికీ, చివరకు వారి భాగస్వామిగా ఎవరు వస్తారో ఎవరూ నిజంగా ఊహించలేరుమరియు ఈ విషయంపై ఒకరి స్వంత ఆలోచనలకు తక్కువ ప్రాధాన్యత ఉంటుంది. మీరు ఇష్టపడే వ్యక్తిని కలిసిన తర్వాత, మీరు ఆ వ్యక్తిని వెంబడించవచ్చు; కానీ వారు నీపట్ల ఆసక్తి కలిగి ఉన్నారా, వారు నీ భాగస్వామిగా మారగలరా అనే విషయాన్ని నిర్ణయించేది నువ్వు కాదు. నీవు నీ జీవితాన్ని పంచుకోవచ్చనే వ్యక్తి నీ ప్రేమానురాగాలకు గురి కానక్కరలేదు; మరియు అదే సమయంలో, నీవు ఎన్నడూ ఊహించని ఒక వ్యక్తి నిశ్శబ్దంగా నీ జీవితంలోకి ప్రవేశించి, నీ భాగస్వామిగా మారవచ్చు, నీ విధిలో అత్యంత ముఖ్యమైన అంశం, నీ భాగస్వామితో ని విధి విడదీయరాని విధంగా బంధాన్ని కలిగియుండడమే. కాబట్టి, ప్రపంచంలో లక్షలాది వివాహాలు జరిగినప్పటికీ, ప్రతి ఒక్కటి ఒకదానికొకటి భిన్నంగానే ఉంటాయి: చాలా వివాహాలు సంతృప్తికరంగా లేవు, చాలా వివాహాలు సంతోషంగా ఉన్నాయి; చాలా వివాహాలు తూర్పు మరియు పడమరల్లా ఉన్నాయి, చాలా వివాహాలు ఉత్తర మరియు దక్షిణాల్లా ఉన్నాయి; చాలా బంధాలు పరిపూర్ణంగా ఉన్నాయి, చాలా వివాహాలు సమాన సామాజిక హోదాను కలిగి ఉన్నాయి; చాలా వివాహాలు సంతోషంగా మరియు సమాధానంగా ఉన్నాయి, చాలా వివాహాలు బాధ మరియు దుఃఖంలో ఉన్నాయి; చాలా వివాహాలు ఇతరుల్లో అసూయను పుట్టిస్తాయి, చాలా వివాహాలు అపార్ధానికి మరియు కోపానికి గురి చేస్తాయి; చాలా వివాహాలు ఆనందంతో నిండి ఉన్నాయి, చాలా వివాహాలు కన్నీళ్లతో కొట్టుమిట్టాడుతూ, నిరాశలో ఉన్నాయి…ఈ అనేక రకాల వివాహాలలో, మానవులు వివాహంపట్ల విధేయత మరియు జీవితకాల నిబద్ధతను కనబరుస్తారు; వారు ప్రేమను, అనుబంధమును మరియు విడదీయరాని అవినాభావ సంబంధాన్ని, లేదా పరిత్యాగమును మరియు అవగాహనా రాహిత్యాన్ని వెల్లడిస్తారు. కొందరు తమ వివాహానికి ద్రోహం చేస్తారు లేదా దానిని ద్వేషిస్తారు. వివాహం అనేది సంతోషాన్ని తెచ్చినా, లేదా బాధను తెచ్చినా, వివాహంలో ప్రతి ఒక్కరి లక్ష్యాన్ని సృష్టికర్త ముందుగానే నిర్ణయించాడు మరియు అది మారదు; ఈ లక్ష్యాన్ని ప్రతి ఒక్కరూ పూర్తి చేయవలసి ఉంది. సృష్టికర్త చాలా ముందుగానే నిర్ణయించిన, ప్రతి వివాహం వెనుక ఉన్న ప్రతి వ్యక్తి యొక్క విధి అనేది మారదు.

2. వివాహం అనేది ఇద్దరు భాగస్వాముల యొక్క విధి నుండి పుడుతుంది

వివాహం అనేది ఒక వ్యక్తి జీవితంలో ముఖ్యమైన ఘట్టం. ఇది ఒక వ్యక్తి విధిలోనుండి మరియు ఒక వ్యక్తి విధిలోని కీలకమైన సంబంధం నుండి పుట్టిన ఫలితమైయున్నది; ఇది ఏ వ్యక్తి యొక్క వ్యక్తిగత సంకల్పం మీదనో, లేదా వారి వ్యక్తిగత ప్రాధాన్యతల మీదనో స్థాపించబడదు మరియు ఎటువంటి బాహ్యాపరమైన అంశాల ద్వారా ప్రభావితం చేయబడదు, కానీ ఇద్దరు భాగస్వాముల విధిని బట్టి, దంపతుల ఇద్దరి భవిష్యత్తు కోసం సృష్టికర్త చేసిన ఏర్పాట్లు మరియు ముందస్తు నిర్ణయాలను బట్టి నిశ్చయించబడుతుంది. పైకి చూడడానికి, వివాహం యొక్క ఉద్దేశ్యం మానవ జాతిని కొనసాగించడమే అయినా, వాస్తవానికి, వివాహం అనేది ఒకరి లక్ష్యాన్ని పూర్తి చేసే ప్రక్రియలో చేసే ఆచారం తప్ప మరొకటి కాదు. వివాహంలో, ప్రజలు కేవలం తరువాతి తరాన్ని పెంచే పాత్రను పోషించడం మాత్రమే కాదు; వారు వివాహ నిర్వహణలో భాగమైయున్న అన్ని విభిన్న పాత్రలను పోషిస్తారు మరియు ఒక వ్యక్తి ఆ పాత్రలను పోషించడానికి అవసరమైన పనులను స్వీకరిస్తారు. ఒక వ్యక్తి పుట్టుక అనేది దాని చుట్టూ ఉన్న వ్యక్తులు, సంఘటనలు మరియు విషయాల ద్వారా జరిగే మార్పులను ప్రభావితం చేస్తుంది ఒక వ్యక్తి వివాహం కూడా అనివార్యంగా ఈ వ్యక్తులను, సంఘటనలు మరియు విషయాలను ప్రభావితం చేస్తుంది. అంతేకాకుండా, వాటన్నిటినీ వివిధ రకాలుగా మారుస్తుంది.

ఒక వ్యక్తి స్వతంత్రుడిగా మారినప్పుడు, ఆ వ్యక్తి తన జీవితంలో తన స్వంత ప్రయాణాన్ని ప్రారంభిస్తాడు, ఇది ఒక వ్యక్తిని దశలవారీగా, తన వివాహానికి సంబంధించిన వ్యక్తులు, సంఘటనలు మరియు విషయాల వైపుకు నడిపిస్తుంది. అదే సమయంలో, ఆ వివాహంలో ఉండే ఇతర వ్యక్తి కూడా అదే వ్యక్తులు, సంఘటనలు మరియు విషయాల వైపుకు అంచెలంచెలుగా చేరుకుంటారు. సృష్టికర్త యొక్క సార్వభౌమాధికారం క్రింద, సంబంధం లేని ఇద్దరు వ్యక్తులు విధిని అనుసరించి క్రమంగా ఒకే వివాహంలోకి ప్రవేశించి, అద్భుతంగా, ఒక కుటుంబంగా మారతారు: “రెండు మిడతలు ఒకే తాడుకు వ్రేలాడుతుంటాయి.” కాబట్టి, ఒక వ్యక్తి వివాహంలోకి ప్రవేశించినప్పుడు, జీవితంలో ఆ వ్యక్తి ప్రయాణం తన భాగస్వామిపై ప్రభావం చూపుతుంది మరియు స్పృశిస్తుంది, అలాగే ఒక వ్యక్తి యొక్క భాగస్వామి ప్రయాణం జీవితంలో ఆ వ్యక్తి స్వంత విధిని ప్రభావితం చేస్తుంది మరియు స్పృశిస్తుంది. మరో మాటలో చెప్పాలంటే, మానవ విధి ఒకదానితో ఒకటి ముడిపడి ఉంటుంది మరియు ఇతరుల మద్దతు లేకుండా స్వతహాగా ఏ ఒక్కరూ జీవితంలో తన లక్ష్యాన్ని పూర్తి చేయలేరు లేదా తన పాత్రను పోషించలేరు. ఒక వ్యక్తి పుట్టుక అనేక సంబంధాల సమ్మేళనంపై ప్రభావం చూపుతుంది; ఎదగడం అనేది కూడా సంబంధాల సంక్లిష్ట సమ్మేళనాన్ని కలిగి ఉంటుంది; మరియు అదే విధంగా, వివాహం అనేది అనివార్యంగా ఉనికిలో ఉంది మరియు మానవ సంబంధాల యొక్క విస్తారమైన మరియు సంక్లిష్టమైన సమ్మేళనంలో అది నిర్వహించబడుతుంది, ఆ సమ్మేళనంలోని ప్రతి సభ్యుడిని కలుపుకొంటుంది మరియు దానిలో భాగమైన ప్రతి ఒక్కరి విధిని ప్రభావితం చేస్తుంది. వివాహం అనేది ఇద్దరు వ్యక్తుల కుటుంబాలు, వారు పెరిగిన పరిస్థితులు, వారి రూపాలు, వారి వయస్సులు, వారి లక్షణాలు, వారి ప్రతిభ లేదా మరేదైనా ఇతర అంశాలవలన పుట్టేది కాదు; దానికి బదులుగా, ఇది ఒకే పనిని పంచుకోవడము నుండి మరియు సంబంధిత విధి నుండి ఉద్భవిస్తుంది. ఇదే వివాహానికి మూలం, ఇది సృష్టికర్తచే నిర్దేశించబడిన మరియు ఏర్పాటు చేయబడిన మానవ విధి యొక్క ఫలితమైయున్నది. 

ఐదవ తరుణం: సంతానం

వివాహమయ్యాక, ఒక వ్యక్తి తన తర్వాతి తరాన్ని పుట్టించడాన్ని ప్రారంభిస్తాడు. ఒక వ్యక్తికి ఎంతమంది పిల్లలు ఉండాలి మరియు ఎలాంటి పిల్లలు కలిగి ఉండాలనే విషయాన్ని ఎవరూ చెప్పజాలరు; ఇది కూడా ఒక వ్యక్తి యొక్క విధిని బట్టి నిర్ణయించబడుతుంది, ఇది సృష్టికర్తచేత ముందుగానే నిర్ణయించబడుతుంది. ఇది ఒక వ్యక్తి తప్పనిసరిగా దాటవలసిన ఐదవ తరుణం.

ఒక వ్యక్తి యొక్క బిడ్డ పాత్రను పోషించడానికి ఎవరైనా జన్మించినట్లయితే, అప్పుడు ఒక వ్యక్తి తల్లిదండ్రుల పాత్రను నెరవేర్చడానికి తరువాతి తరాన్ని పెంచుతారు. పాత్రలలో ఈ మార్పు అనేది జీవితంలోని వివిధ దశలను వివిధ దృష్టికోణాల నుండి అనుభవించేలా చేస్తుంది. ఇది ఒక విభిన్న జీవిత అనుభవాన్ని కూడా అందిస్తుంది, తద్వారా ఒక వ్యక్తి సృష్టికర్త యొక్క సార్వభౌమాధికారాన్ని తెలుసుకుంటారు, ఇది ఎల్లప్పుడూ ఒకే విధంగా అమలు చేయబడుతుంది మరియు దీని ద్వారా సృష్టికర్త యొక్క ముందస్తు నిర్ణయాన్ని ఎవరూ అతిక్రమించలేరు, లేదా మార్చలేరు అనే వాస్తవాన్ని ఒక వ్యక్తి తెలుసుకొంటాడు.

1. ఒక వ్యక్తి యొక్క సంతానం ఏమి అవుతుందనే దానిపై ఆ వ్యక్తికి నియంత్రణ ఉండదు

పుట్టడం, ఎదగడం మరియు వివాహం అనేవి అన్నీ వివిధ రకాలుగా మరియు వివిధ స్థాయిలలో నిరాశను కలిగిస్తాయి. కొంతమంది వ్యక్తులు తమ కుటుంబాలను చూసి, లేదా తమ స్వంత భౌతిక రూపాలను చూసుకొని అసంతృప్తి చెందుతారు; కొందరు తమ తల్లిదండ్రులను ఇష్టపడరు; కొందరు తాము పెరిగిన వాతావరణంపై ఆగ్రహమును వ్యక్తము చేస్తారు, లేదా పెరిగిన వాతావరణంపై ఫిర్యాదులు చేస్తూ ఉంటారు. మరియు చాలా మందికి, ఈ నిరాశలన్నిటి మధ్యన, వివాహం చాలా అసంతృప్తికరంగా ఉంటుంది. ఒక వ్యక్తి తన పుట్టుకను బట్టి, తనకున్న పరిపక్వతను బట్టి, లేదా వివాహమును బట్టి ఎంత అసంతృప్తిగా ఉన్నారనే దానితో సంబంధము లేకుండా, ఈ విషయాల గుండా వెళ్ళిన ప్రతి ఒక్కరికి, వారు ఎక్కడ పుట్టాలి మరియు ఎప్పుడు జన్మించాలి, వారు ఎలా కనిపించాలి, వారి తల్లిదండ్రులు ఎవరై ఉండాలి మరియు వారి జీవిత భాగస్వామిగా ఎవరుండాలి అనే వాటిని ఎంపిక చేసుకోలేరని, కేవలం పరలోక చిత్తాన్ని అంగీకరించాలని తెలుసుకొని ఉంటారు. అయినప్పటికీ, ప్రజలు తరువాతి తరాన్ని పెంచే సమయం వచ్చినప్పుడు, తమ జీవితపు మొదటి అర్ధభాగంలో వారు నెరవేర్చుకోలేకపోయిన కోరికలన్నింటినీ వారి వారసులు నెరవేర్చాలని ఆశిస్తారు, వారి జీవితపు మొదటి అర్ధభాగంలోని నిరాశలన్నిటినీ వారి సంతానం భర్తీ చేస్తుందని ఆశిస్తారు. కాబట్టి ప్రజలు తమ పిల్లల గురించి: తమ కుమార్తెలు అద్భుతమైన సౌందర్య రాశులుగా, తమ కుమారులు ఆకర్షణీయమైన వ్యక్తులుగా; తమ కుమార్తెలు సంస్కారవంతులుగా మరియు ప్రతిభావంతులుగా మరియు తమ కుమారులు తెలివైన విద్యార్థులుగా మరియు ప్రఖ్యాత క్రీడాకారులుగా ఉండాలని; తమ కుమార్తెలు సున్నితత్వం, సద్గుణం మరియు తెలివిగలవారుగా మరియు తమ కుమారులు తెలివైనవారు, సామర్థ్యంగలవారు మరియు సున్నితత్వం కలిగినవారిగా ఎదగాలని తమ పిల్లల విషయమై అనేక రకాల కలలను కంటూ, వాటిలో మునిగి తేలుతూ ఉంటారు. వారు తమ సంతానం, వారు కుమార్తెలయినా లేదా కుమారులైనా, పెద్దలను గౌరవిస్తారని, తల్లిదండ్రులపట్ల శ్రద్ధ వహిస్తారని, అందరిచే ప్రేమించబడతారని మరియు ప్రశంసించబడాలని ఆశిస్తారు... ఈ సమయంలో, జీవితంపై ఆశలు మళ్లీ పుంజుకుంటాయి, ప్రజల హృదయాల్లో కొత్త కోరికలు పుడతాయి. ఈ జీవితంలో తాము శక్తిలేనివారమని మరియు నిస్సహాయులమని, ఇతరులకంటే భిన్నంగా ఉండడానికి వారికి మరొక అవకాశం, లేదా మరొక ఆశ ఉండదని మరియు తమ విధిని అంగీకరించడం తప్ప వారికి వేరొక మార్గం లేదని ప్రజలకు తెలుసు. కాబట్టి వారు తమ ఆశలను, నెరవేర్చబడని తమ కోరికలను మరియు ఆలోచనలను తరువాతి తరానికి అందిస్తారు, వారి సంతానం వారి కలలను నెరవేర్చడంలో మరియు వారి కోరికలను సాకారం చేసుకోవడంలో వారికి సహాయపడగలదని ఆశిస్తారు; వారి కుమార్తెలు మరియు కుమారులు ఇంటి పేరుకు కీర్తిని తెస్తారని, ప్రముఖులవుతారని, ధనవంతులు అవుతారని, లేదా ప్రసిద్ధులు అవుతారని ఆశిస్తారు. సంక్షిప్తంగా చెప్పాలంటే, వారు తమ పిల్లల అదృష్టం అమాంతం పెరగాలని కోరుకుంటారు. ప్రజల ప్రణాళికలు మరియు ఊహలు ఖచ్చితంగా ఉంటాయి; తమకు ఎంత మంది పిల్లలు ఉండాలి, తమ పిల్లల రూపురేఖలు, సామర్థ్యాలు మొదలైనవాటిని తాము నిర్ణయించుకోలేమని, తమ పిల్లల భవితవ్యం తమ చేతుల్లో లేదని వారికి తెలియదా? మానవులు తమ స్వంత విధికి యజమానులు కాదు, అయినప్పటికీ వారు యువ తరం యొక్క విధిని మార్చాలని ఆశిస్తున్నారు; వారు తమ స్వంత విధి నుండి తప్పించుకోలేని శక్తిహీనులు, అయినప్పటికీ వారు తమ కుమారులు మరియు కుమార్తెలను నియంత్రించడానికి ప్రయత్నిస్తారు. వారు తమను తాము ఎక్కువగా అంచనా వేసుకోవడం లేదా? ఇది మానవ మూర్ఖత్వం మరియు అజ్ఞానం కాదా? ప్రజలు తమ సంతానం కోసం ఎంత దూరం అయినా వెళతారు, కానీ చివరికి, ఒకరి ప్రణాళికలు మరియు కోరికలు ఒకరికి ఎంత మంది పిల్లలను కలిగి ఉండాలో, లేదా ఆ పిల్లలు ఎలా ఉండాలో అనే వాటిని గూర్చి నిర్దేశించలేవు. కొంతమంది డబ్బులేకుండా కడు పేద స్థితిని కలిగియుంటారు కానీ వారు ఎక్కువమంది పిల్లలను కంటారు; కొంతమంది ధనవంతులు అయినప్పటికీ వారికీ ఒక్క సంతానం కూడా ఉండదు. కొందరికి కూతురు కావాలి కానీ ఆ కోరిక తీరదు; కొందరికి కొడుకు కావాలి కానీ మగ బిడ్డను కనడంలో విఫలమవుతారు. కొందరికి పిల్లలు అంటే ఆశీర్వాదం; మరికొందరికి, పిల్లలంటే శాపం. కొన్ని జంటలు తెలివైనవారు, అయినప్పకీ మంద బుద్ధిగల పిల్లలకు జన్మనిస్తారు; కొంతమంది తల్లిదండ్రులు కష్టపడి మరియు నిజాయితీగా ఉంటారు, అయినప్పటికీ వారు పెంచే పిల్లలు సోమరులుగా ఉంటారు. కొంతమంది తల్లిదండ్రులు దయగా మరియు నిజాయితీగా ఉంటారు, కానీ వారి పిల్లలు మోసపూరితంగా మరియు దుర్మార్గులుగా తయారవుతారు. కొంతమంది తల్లిదండ్రులు మానసికంగా మరియు శారీరకంగా ఆరోగ్యంగా ఉంటారు కానీ వికలాంగ పిల్లలకు జన్మనిస్తారు. కొంతమంది తల్లిదండ్రులు సామాన్యులు మరియు ఏమీ సాధించనివారుంటారు, అయినా వారి పిల్లలు గొప్ప విజయాలు సాధిస్తారు. కొంతమంది తల్లిదండ్రులు తక్కువ హోదాలో ఉన్నప్పటికీ వారి పిల్లలు ఉన్నత స్థాయికి ఎదుగుతారు...

2. తరువాతి తరాన్ని పెంచిన తర్వాత, ప్రజలు విధిని గురించి కొత్త అవగాహనను పొందుకుంటారు

చాలా మంది వ్యక్తులు సుమారు ముప్పై ఏళ్ళ వయసులో వివాహ జీవితంలోకి ప్రవేశిస్తుంటారు, జీవితంలోని ఇలాంటి సమయంలో మనిషికి విధి గురించి ఇంకా ఎలాంటి అవగాహన ఉండదు. కానీ ప్రజలు పిల్లలను పెంచడం ప్రారంభించినప్పుడు మరియు వారి సంతానం పెరిగేకొద్దీ, కొత్త తరం యొక్క జీవితం మరియు మునుపటి తరం యొక్క అన్ని అనుభవాలను పునరావృతం అవడాన్ని వారు చూస్తారు మరియు వారి స్వంత గతాలు తమ పిల్లల్లో ప్రతిబింబించడం చూశాక, తమలాగే, యువ తరం నడిచిన మార్గాన్ని ముందుగా ప్రణాళిక చేయలేమని మరియు ఎన్నుకోలేమని వారు గ్రహిస్తారు. ఈ వాస్తవాన్ని ఎదుర్కొన్నప్పుడు, ప్రతి వ్యక్తి యొక్క విధి ముందుగా నిర్ణయించబడిందని అంగీకరించడం తప్ప వారికి వేరే మార్గం లేదు మరియు దానిని పూర్తిగా గ్రహించకుండా, వారు క్రమంగా తమ స్వంత కోరికలను పక్కన పెడతారు మరియు వారి హృదయాలలోని అభిరుచులు చెదిరిపోయి, కనుమరుగవుతాయి. ఈ కాలములో ఉన్న వ్యక్తులు, తప్పనిసరిగా జీవితానికి సంబంధించిన ముఖ్యమైన మార్గదర్శినిని దాటి, జీవితమును గూర్చి కొత్త అవగాహనను పొందుకున్నారు, కొత్త వైఖరిని అలవరచుకున్నారు. ఈ వయస్సులో ఉన్న వ్యక్తి భవిష్యత్తు నుండి ఏం ఆశించవచ్చు మరియు వారు ఎటువంటి అవకాశాల కోసం ఎదురుచూడవచ్చు? యాభై ఏళ్ల మహిళ ఇప్పటికీ అందమైన రాకుమారుని గురించి కలలు కంటోంది అంటే ఏమిటి? యాభై ఏళ్ల వ్యక్తి ఇప్పటికీ తన సౌందర్య రాశి కోసం ఎదురు చూస్తున్నాడు అంటే ఏమిటి? మధ్య వయస్కురాలైన స్త్రీ ఇప్పటికీ బాతు కోడి స్థితి నుండి హంసలా అందంగా మారాలని ఆశిస్తోంది? చాలా మంది వృద్ధులు యువకుల మాదిరిగానే వృత్తి పట్ల ఆసక్తిని కలిగి ఉన్నారా? మొత్తానికి, ఒక వ్యక్తి పురుషుడు లేదా స్త్రీ అనే తేడా లేకుండా, ఈ వయస్సు వరకు జీవించే ఎవరైనా వివాహం, కుటుంబం మరియు పిల్లలపట్ల సాపేక్షంగా హేతుబద్ధమైన మరియు ఆచరణాత్మకమైన వైఖరిని కలిగి ఉంటారు. అలాంటి వ్యక్తికి ముఖ్యంగా ఎటువంటి ఎంపికలు ఉండవు, విధిని సవాలు చేయాలనే కోరిక ఉండదు. మానవ అనుభవానికి సంబంధించినంతవరకు, ఒక వ్యక్తి ఈ వయస్సు వచ్చిన వెంటనే, ఆ వ్యక్తి సహజంగా ఒక నిర్దిష్టమైన వైఖరిని ఏర్పరచుకొంటాడు: “ఒక వ్యక్తి విధిని అంగీకరించాలి; ఒక వ్యక్తి యొక్క పిల్లలకు వారి స్వంత అదృష్టాలు ఉంటాయి; మానవ విధి అనేది పరలోకంచే నిర్ణయించబడింది.” సత్యాన్ని అర్థం చేసుకోని చాలా మంది వ్యక్తులు, ఈ ప్రపంచంలోని అన్ని ఒడిదుడుకులు, నిరాశలు మరియు కష్టాలను ఎదుర్కొన్న తర్వాత, మానవ జీవితానికి సంబంధించిన వారి ఆలోచనలన్నీ రెండు పదాలతో సారాంశముగా చెప్తారు: “అది విధి!” ఈ మాట మానవ విధిని గూర్చి లౌకిక వ్యక్తుల అవగాహనను మరియు వారు తీసుకు వచ్చిన ముగింపును సారాంశముగా చెప్పినప్పటికీ మరియు ఇది మనుష్యజాతి యొక్క నిస్సహాయతను వ్యక్తపరిచినప్పటికీ, చాకచక్యంగా మరియు ఖచ్చితమైనదిగా వివరించబడినప్పటికీ, ఇది సృష్టికర్త యొక్క సార్వభౌమాధికారాన్ని అర్థం చేసుకోవడానికి చాలా దూరంగా ఉంది మరియు సృష్టికర్త యొక్క అధికారానికి సంబంధించిన జ్ఞానానికి ఇది ప్రత్యామ్నాయం కాదు.

3. విధిని విశ్వసించడం అనేది సృష్టికర్త యొక్క సార్వభౌమాధికారం గురించిన జ్ఞానానికి ప్రత్యామ్నాయం కాదు

ఇన్ని సంవత్సరాలుగా దేవుణ్ణి అనుసరించాక, విధి గురించిన మీకున్న (ప్రజల) జ్ఞానానికి మరియు విధిని గురించి లోకసంబంధమైన వ్యక్తులకున్న జ్ఞానానికి మధ్య ముఖ్యమైన తేడా ఉందా? మీరు నిజంగా సృష్టికర్త యొక్క ముందస్తు నిర్ణయాన్ని అర్థం చేసుకున్నారా మరియు సృష్టికర్త యొక్క సార్వభౌమత్వాన్ని నిజంగా తెలుసుకున్నారా? కొంతమంది వ్యక్తులు “అది విధి” అనే మాటను గురించి గాఢమైన మరియు లోతైన అవగాహనను కలిగి ఉన్నారు, అయినప్పటికీ వారు దేవుని సార్వభౌమత్వాన్ని కనీసం విశ్వసించరు; మానవ విధి అనేది దేవునిచే ఏర్పాటు చేయబడిందని మరియు నిర్వహించబడిందని వారు విశ్వసించరు మరియు దేవుని సార్వభౌమాధికారానికి లోబడడానికి ఇష్టపడరు. అలాంటి వ్యక్తులు సముద్రంలో కొట్టుమిట్టాడుతున్నట్లు, కెరటాల చేత ఎగురవేయబడినట్లుగా, ప్రవాహంతో కొట్టుకుపోతున్నట్లుగా, నిష్క్రియంగా వేచి ఉంటూ మరియు విధికి తమను తాము వదిలివేసుకోవడం తప్ప వేరే అవకాశం లేదు. అయినప్పటికీ మానవ విధి అనేది దేవుని సార్వభౌమాధికారానికి లోబడి ఉంటుందని వారు గుర్తించరు; వారు తమ స్వంత చొరవతో దేవుని సార్వభౌమాధికారమును గూర్చి తెలుసుకోలేరు మరియు తద్వారా దేవుని అధికారం గురించి జ్ఞానాన్ని సంపాదించలేరు, దేవుని కార్య నిర్వహణలకు మరియు ఏర్పాట్లకు లోబడలేరు, విధిని ఎదిరించడాన్ని ఆపలేరు మరియు దేవుని సంరక్షణ, రక్షణ మరియు మార్గదర్శకత్వంలో జీవించలేరు. మరో మాటలో చెప్పాలంటే, విధిని అంగీకరించడం అనేది సృష్టికర్త యొక్క సార్వభౌమాధికారానికి లోబడడం కాదు; విధిని విశ్వసించడం అంటే సృష్టికర్త యొక్క సార్వభౌమాధికారాన్ని అంగీకరించడం, గుర్తించడం మరియు తెలుసుకోవడం కాదు; విధిని విశ్వసించడం అంటే దానిని గూర్చిన సత్యాన్ని మరియు దాని అత్యంత ప్రాముఖ్యమైన విషయాలను గుర్తించుటయైయున్నది. మానవాళి యొక్క విధిని సృష్టికర్త ఎలా శాసిస్తాడో తెలుసుకోవడం నుండి, అన్ని విషయాలపై ఆధిపత్యానికి సృష్టికర్తే మూలం అని గుర్తించడానికి ఇది భిన్నంగా ఉంటుంది మరియు సృష్టికర్త యొక్క నిర్వహణలకు మరియు మానవాళి యొక్క విధికి సంబంధించిన ఏర్పాట్లకు లోబడడానికి ఖచ్చితంగా చాలా దూరంగా ఉంటుంది. ఒక వ్యక్తి విధిని మాత్రమే విశ్వసిస్తే, అంటే వారు దాని గురించి లోతుగా భావించినప్పటికీ, తద్వారా మానవాళి యొక్క విధిపై సృష్టికర్త యొక్క సార్వభౌమాధికారాన్ని తెలుసుకోలేకపోతే మరియు గుర్తించలేకపోతే, దానికి లోబడకపోతే మరియు దానిని అంగీకరించకపోతే, వారి జీవితం విషాదం అవుతుంది, జీవితం వ్యర్థంగా జీవించినట్లవుతుంది, శూన్యంగా ఉంటుంది; నిజానికి వారు సృష్టించబడిన మానవులుగా మారడానికి మరియు సృష్టికర్త ఆమోదాన్ని ఆస్వాదించడానికి వారు ఇప్పటికీ సృష్టికర్త యొక్క ఆధీనంలోకి రాలేకపోవుచున్నారు. సృష్టికర్త యొక్క సార్వభౌమత్వాన్ని నిజంగా తెలుసుకొని మరియు అనుభవించే వ్యక్తి క్రియాశీలక స్థితిలో ఉండాలి గాని క్రియారహితముగాను, లేదా నిస్సహాయ స్థితిలోనూ ఉండకూడదు. అటువంటి వ్యక్తి సమస్త విషయాలకు విధి ఉంటుందనే విషయాన్ని అంగీకరించినప్పుడు, వారు జీవితానికి మరియు విధికి సంబంధించి ఖచ్చితమైన నిర్వచనాన్ని కలిగి ఉండాలి: ప్రతి జీవితం సృష్టికర్త యొక్క సార్వభౌమాధికారానికి లోబడి ఉంటుంది. ఒక వ్యక్తి తాను నడిచిన మార్గాన్ని వెనక్కి తిరిగి చూసుకున్నప్పుడు, తన ప్రయాణంలోని ప్రతి దశను గుర్తు చేసుకున్నప్పుడు, ఆ ప్రయాణం కష్టతరమైనా లేదా సాఫీగా సాగినా, ప్రతి అడుగులోనూ దేవుడు తన మార్గాన్ని నడిపిస్తున్నాడని, దానిని ప్రణాళిక చేస్తూ ఉంటాడని చూస్తాడు. ఇవన్నీ దేవుని ఖచ్చితమైన ఏర్పాట్లు, ఆయన జాగ్రత్తగా చేసిన ప్రణాళికలుకా ఉన్నాయి. ఇవన్నీ తెలియకుండానే, అది ఒక వ్యక్తిని ఈనాటి వరకు నడిపించింది. సృష్టికర్త యొక్క సార్వభౌమత్వాన్ని అంగీకరించగలగడం, ఆయన రక్షణను పొందడం అనేది ఎంత గొప్ప అదృష్టం! ఒక వ్యక్తి విధిపట్ల ప్రతికూల వైఖరిని కలిగి ఉన్నట్లయితే, దేవుడు వారి కోసం ఏర్పాటు చేసిన ప్రతి దానిని వారు ఎదిరిస్తున్నారని, వారికి లోబడే స్వభావం లేదని రుజువు చేస్తోంది. మానవ విధిపై దేవుని సార్వభౌమాధికారంపట్ల ఒక వ్యక్తి సానుకూల దృక్పథం కలిగి ఉన్నట్లయితే, అప్పుడు ఆ వ్యక్తి తన ప్రయాణాన్ని తిరిగి చూసుకున్నప్పుడు, దేవుని సార్వభౌమాధికారాన్ని నిజంగా అర్ధం చేసుకోవడం మొదలుపెట్టినప్పుడు, దేవుడు ఏర్పాటు చేసిన ప్రతిదానికీ లోబడాలని మరింత హృదయపూర్వకంగా కోరుకుంటాడు, దేవునికి వ్యతిరేకంగా తిరుగుబాటు చేయడం మానేయడానికి మరియు దేవుడు ఒకరి విధిని నడిపించేందుకు మరింత దృఢ నిశ్చయం మరియు విశ్వాసాన్ని కలిగి ఉంటారు. ఎవరైనా విధిని గ్రహించనప్పుడు, దేవుని సార్వభౌమాధికారాన్ని అర్థం చేసుకోనప్పుడు, ఎవరైనా ఉద్దేశపూర్వకంగా ముందుకు సాగినప్పుడు, అస్పష్టతతో తడబడుతూ తొట్రుపడుతున్నప్పుడు, ప్రయాణం చాలా కష్టంగా ఉంటుంది, చాలా హృదయ విదారకంగా ఉంటుంది. కాబట్టి మానవ విధిపై దేవుని సార్వభౌమాధికారాన్ని ప్రజలు గుర్తించినప్పుడు, తెలివిగలవారు దానిని తెలుసుకోవడానికి మరియు దానిని అంగీకరించడానికి ఎంచుకుంటారు, వారు తమ స్వహస్తాలతో మంచి జీవితాన్ని నిర్మించుకోవడానికి ప్రయత్నించిన బాధాకరమైన రోజులకు వీడ్కోలు పలుకుతారు మరియు విధికి వ్యతిరేకంగా పోరాడటం మరియు వారి స్వంత మార్గంలో “జీవిత లక్ష్యాలు” అని పిలవబడే వాటిని అనుసరించడాన్ని ఆపేస్తారు. ఒక వ్యక్తి దేవుణ్ణి కలిగి ఉండనప్పుడు, ఆయనను చూడలేనప్పుడు, దేవుని సార్వభౌమత్వాన్ని స్పష్టంగా గుర్తించలేనప్పుడు, ప్రతిదినం అర్థరహితంగాను, విలువలేనిదిగాను, దయనీయంగాను ఉంటుంది. ఒక వ్యక్తి ఎక్కడ ఉన్నా, ఒక వ్యక్తి ఉద్యోగం ఏదయినా, ఒక వ్యక్తి జీవన సాధనాలు మరియు ఒక వ్యక్తి లక్ష్యాల సాధన అనేవి ఒక వ్యక్తికి అంతులేని హృదయ విదారకాన్ని మరియు ఉపశమనంలేని బాధను తప్ప మరేమీ తీసుకురావు, అలాంటి వ్యక్తి తన గతాన్ని తిరిగి చూసేందుకు ధైర్యం చేయలేడు. సృష్టికర్త యొక్క సార్వభౌమాధికారాన్ని అంగీకరించి, ఆయన నిర్వహణలు మరియు ఏర్పాట్లకు లోబడి, మరియు నిజమైన మానవ జీవితాన్ని అన్వేషిస్తున్నప్పుడు మాత్రమే, ఒక వ్యక్తి క్రమంగా సమస్త హృదయ విదారకమైన స్థితి నుండిమరియు సమస్త శ్రమల నుండి విముక్తి పొందడం ప్రారంభిస్తాడు మరియు జీవితంలోని సమస్త శూన్యత నుండి బయటపడతాడు.

4. సృష్టికర్త యొక్క సార్వభౌమాధికారానికి లోబడేవారు వారు మాత్రమే నిజమైన స్వాతంత్ర్యమును పొందగలరు

ప్రజలు దేవుని కార్య నిర్వహణలు మరియు దేవుని సార్వభౌమాధికారాన్ని గుర్తించనందున, వారు ఎల్లప్పుడూ తిరుగుబాటు వైఖరితోనూ మరియు అవిధేయతతోనూ విధిని ఎదుర్కొంటూ ఉంటారుమరియు వారు ఎల్లప్పుడూ దేవుని అధికారాన్ని మరియు సార్వభౌమాధికారాన్ని మరియు విధిలో భాగమైయున్న విషయాలను త్రోసిపుచ్చాలని కోరుకుంటారు, వారి ప్రస్తుత పరిస్థితులను మరియు వారి విధిని మార్చుకోవాలని వృధాగా ఆశిస్తుంటారు. కానీ వారు ఎప్పటికీ విజయం సాధించలేరు మరియు ప్రతి మలుపులోనూ అడ్డుకోబడతారు. ఒకరి ఆత్మలో లోతుగా జరిగే ఈ పోరాటం, ఒక విధంగా ఎముకలు విరిగిపోతున్నటువంటి తీవ్రమైన బాధను పుట్టిస్తుంది, ఎందుకంటే ఒకరు తమ జీవితాన్ని అన్ని వేళలా వృధాగా జీవీస్తున్న వారివలె ఉంటారు. ఈ బాధకు కారణం ఏమిటి? ఈ బాధకు కారణం దేవుని సార్వభౌమాధికారమా? లేదా ఒక వ్యక్తి దురదృష్టవంతుడుగా పుట్టడమా? నిస్సందేహంగా, రెండూ నిజం కాదు. ప్రాధమికంగా, ఇది ప్రజలు అనుసరించే మార్గాలను బట్టి, తమ జీవితాలను గడపడానికి వారు ఎంచుకున్న పద్ధతులను బట్టి కలుగుతుంది. కొంతమంది ఈ విషయాలను గ్రహించి ఉండకపోవచ్చు. కానీ నీవు నిజంగా తెలుసుకున్నప్పుడు, మానవ విధిపై దేవునికి సార్వభౌమాధికారం ఉందని మీరు నిజంగా గుర్తించినప్పుడు, దేవుడు నీ కోసం ప్రణాళిక చేసిన మరియు నీ కోసం నిర్ణయించిన ప్రతీది గొప్ప ప్రయోజనకరమని మరియు సంరక్షణకరమని నీవు నిజంగా అర్థం చేసుకున్నప్పుడు, నీవు నీ నొప్పి తగ్గిపోతూ ఉండడాన్ని అనుభూతి చెందుతావు మరియు నీ మనస్సు, శరీరం మరియు అంతరంగం విశ్రాంతిని, స్వేచ్ఛను, విముక్తిని పొందుతుంది. ఎక్కువ శాతపు ప్రజల స్థాయిల నుండి తీర్పు తీర్చుకుంటూ వచ్చినప్పుడు, మానవాళి విధిపై సృష్టికర్త సార్వభౌమాధికారం యొక్క అర్థము మరియు ఆచరణాత్మక విలువ అనే మాటలను వారు నిజంగా అర్థం చేసుకోలేదు, వ్యక్తిగత స్థాయిలోనైనా, వారు మునుపటిలా జీవించడానికి మరియు వారి బాధ నుండి ఉపశమనం పొందడానికి ఇష్టపడరు; ఖచ్చితంగా, వారు నిజంగా సృష్టికర్త యొక్క సార్వభౌమాధికారాన్ని గుర్తించలేదు మరియు దానికి లోబడలేదు. సృష్టికర్త యొక్క కార్య నిర్వహణలు మరియు ఏర్పాట్లను ఎలా అన్వేషించాలి మరియు ఎలా అంగీకరించాలి అనే విషయం వారికి ఇంకా చాలా వరకు తెలియదు. కాబట్టి, మానవుల విధిపై మరియు మానవునికి సంబంధించిన అన్ని విషయాలపై సృష్టికర్త సార్వభౌమాధికారాన్ని కలిగియున్నాడనే వాస్తవాన్ని ప్రజలు నిజంగా గుర్తించలేకపోతే, వారు నిజంగా సృష్టికర్త ఆధిపత్యానికి లోబడకపోతే, అప్పుడు “ఒక వ్యక్తి విధి ఆ వ్యక్తి చేతుల్లోనే ఉంటుంది” అనే ఆలోచనతో నడిపించబడకుండా మరియు నిర్భంధించబడకుండా ఉండటం వారికి కష్టంగా ఉంటుంది. విధి మరియు సృష్టికర్త యొక్క అధికారానికి వ్యతిరేకంగా వారు చేసే తీవ్రమైన పోరాటం యొక్క బాధను పోగొట్టుకోవడం వారికి కష్టంగా ఉంటుంది మరియు వారు నిజంగా విముక్తి పొందడం మరియు స్వేచ్ఛగా మారడం, దేవుణ్ణి ఆరాధించే వ్యక్తులుగా మారడం కూడా కష్టమని చెప్పనవసరం లేదు. కానీ ఒక వ్యక్తి ఈ స్థితి నుండి తనను తాను విడిపించుకోవడానికి చాలా సులభమైన మార్గం ఉంది, అది తన పూర్వ జీవన విధానానికి వీడ్కోలు పలకడం; జీవితంలో ఒక వ్యక్తి యొక్క మునుపటి లక్ష్యాలకు స్వస్తి చెప్పడం; ఒక వ్యక్తి మునుపటి జీవనశైలిని, జీవిత దృక్పధాన్ని, అన్వేషణలను, కోరికలను, ఆదర్శాలను సంగ్రహించడం మరియు విశ్లేషించడం; ఆపై వాటిని దేవుని చిత్తంతోనూ మరియు మనిషి కోసం దేవుడు కోరుకున్నవాటితో పోల్చి, వాటిలో ఏవైనా దేవుని చిత్తానికి మరియు ఆయన కోరుకున్నవాటికి అనుగుణంగా ఉన్నాయో లేదో, వాటిలో ఏదైనా సరైన జీవిత విలువలను అందజేస్తుందో లేదో, ఒక వ్యక్తి సత్యాన్ని మరింతగా అర్థం చేసుకోవడానికి దారి తీస్తుందో లేదో మరియు మానవజాతితో మరియు మానవ పోలికతో జీవించడానికి అనుమతిస్తుందో లేదో చూడడం. ప్రజలు జీవితంలో అనుసరించే వివిధ లక్ష్యాలను మరియు వారి అసంఖ్యాక జీవన విధానాలను నీవు పదే పదే పరిశోధించి, జాగ్రత్తగా గమనించినప్పుడు, వాటిల్లో ఏ ఒక్కటి కూడా సృష్టికర్త మానవాళిని సృష్టించిన అసలు ఉద్దేశానికి అనుగుణంగా లేదని నీవు తెలుసుకుంటావు. అవన్నీ ప్రజలను సృష్టికర్త సార్వభౌమాధికారం నుండి మరియు సంరక్షణ నుండి దూరం చేస్తాయి; అవన్నీ ప్రజలను భ్రష్టుపట్టేలా చేసే ఉచ్చులు మరియు అవి వారిని నరకానికి నడిపిస్తాయి. నీవు దీనిని గుర్తించిన తర్వాత, నీవు చేయాల్సిన పని ఏమనగా జీవితంపట్ల నీకున్న పాత దృక్పథాన్ని పక్కన పెట్టడం, వివిధ రకాలైన ఉచ్చులకు దూరంగా ఉండటం, నీ జీవితానికి దేవుణ్ణి బాధ్యత వహించనివ్వడం మరియు నీ కోసం ఏర్పాట్లు చేయనివ్వడం; ఇది కేవలం దేవుని కార్యనిర్వహణలకు మరియు నడిపింపుకు లోబడుటకు ప్రయత్నించడం, వ్యక్తిగత ఎంపిక లేకుండా జీవించడం మరియు దేవుణ్ణి ఆరాధించే వ్యక్తిగా మారడం. ఇది సులువుగా అనిపిస్తుంది, కానీ అలా చేయడం చాలా కష్టం. కొంతమంది దాని బాధను భరించగలరు, మరికొందరు భరించలేరు. కొందరు లోబడడానికి ఇష్టపడతారు, మరికొందరు ఇష్టపడరు. ఇష్టపడని వారికి అలా చేయాలనే కోరిక మరియు తీర్మానం లేదు; వారికి దేవుని సార్వభౌమాధికారం గురించి స్పష్టంగా తెలుసు, మానవ విధిని ప్రణాళిక చేసేది మరియు ఏర్పాటు చేసేది దేవుడే అని బాగా తెలుసు, అయినప్పటికీ వారు సతమతమవుతుంటారు మరియు దేవుని చేతిలో తమ విధిని ఉంచడానికి మరియు దేవుని సార్వభౌమత్వానికి లోబడడానికి ఇష్టపడకుండా అసమాధానముతోనే ఉండిపోతారు; అంతేకాకుండా, వారు దేవుని కార్యనిర్వహణలు మరియు ఆయన ఏర్పాట్లను ఇష్టపడరు. కాబట్టి తమ సామర్థ్యం ఏమిటో స్వయంగా చూడాలనుకునే కొందరు వ్యక్తులు ఎల్లప్పుడూ ఉంటారు; వారు దేవుని అధికారం యొక్క హద్దులను అధిగమించగలరా మరియు దేవుని సార్వభౌమాధికారం కంటే పైకి ఎదగగలరో లేదో చూడడానికి, వారు తమ స్వహస్తాలతో తమ విధిని మార్చుకోవాలని, లేదా వారి స్వంత శక్తితో ఆనందాన్ని పొందాలని కోరుకుంటారు. మనిషి యొక్క విషాదం ఏమిటంటే, అతను సంతోషకరమైన జీవితాన్ని కోరుకోవడం కాదు, అతను కీర్తి మరియు అదృష్టాన్ని వెంబడించడం కాదు, లేదా అస్పష్టంగా తన స్వంత విధికి వ్యతిరేకంగా పోరాడడం కాదు, కానీ అతను సృష్టికర్త ఉనికిని చూసిన తర్వాత, మానవ విధిపై సృష్టికర్తకు సార్వభౌమాధికారం ఉందనే వాస్తవాన్ని తెలుసుకున్న తర్వాత, ఇప్పటికీ తన మార్గాలను సరిదిద్దుకోలేకపోవడం, బురదలో నుండి తన పాదాలను బయటకు తీయలేకపోవడం, కానీ తన హృదయాన్ని కఠినతరం చేసుకొంటాడు మరియు తన తప్పులలోనే కొనసాగుతాడు. బురదలో కొట్టుకుంటూనే ఉంటాడు, సృష్టికర్త యొక్క సార్వభౌమాధికారానికి వ్యతిరేకంగా మొండిగా పోరాడుతుంటాడు, ఏ మాత్రం పశ్చాత్తాపం లేకుండా, కఠినమైన ముగింపు వరకు తిరస్కరిస్తూ ఉంటాడు. అతను విరిగి నలిగిపోయి రక్తపాతములో పడి ఉన్నప్పుడు మాత్రమే చివరికి వదిలిపెట్టి వెనుదిరగాలని నిర్ణయించుకుంటాడు. ఇది నిజమైన మానవ దుఃఖం. కాబట్టి నేను చెప్పేదేమిటంటే, లోబడడానికి ఎంచుకునే వారు తెలివైనవారు మరియు పోరాడి పారిపోవడానికి ఎంచుకున్నవారు నిజంగా తెలివి తక్కువ వారు.

ఆరవ తరుణం: మరణం

ఇంతటి హడావిడి, ఎన్నో నిరాశలు, నిరుత్సాహాల తర్వాత, ఎన్నో సంతోషాలు, దుఃఖాలు, ఒడిదుడుకుల తర్వాత, ఎన్నో మరచిపోలేని సంవత్సరాల తర్వాత, ఋతువులు పదే పదే మారడం చూసిన తర్వాత, ఒక వ్యక్తి తన జీవితంలో ముఖ్యమైన అడుగుజాడలను గమనించకుండానే దాటాడు. మరియు రెప్పపాటులో, ఒక వ్యక్తి తనను తాను తన కనుచీకటి, లేక తన చివరి సంవత్సరాలలో కనుగొంటాడు. సమయం యొక్క గుర్తులు ఒక వ్యక్తి యొక్క శరీరం అంతటా ముద్రించబడి ఉంటాయి: ఒక వ్యక్తి ఇక నిటారుగా నిలబడలేడు, ఒక వ్యక్తికున్న జుట్టు నలుపు రంగు నుండి తెలుపు రంగుకు మారుతుంది, ఒకప్పుడు ప్రకాశవంతంగా మరియు స్పష్టంగా ఉండే కళ్ళు మసకగా మరియు మబ్బుగా మారుతాయి, మరియు మృదువుగా, మెత్తగా ఉండే చర్మం ముడతలు మరియు మచ్చలుగా మారుతుంది. ఒక వ్యక్తి వినికిడి శక్తి బలహీనపడుతుంది, ఒక వ్యక్తి దంతాలు వదులవుతాయి మరియు రాలిపోతాయి, ఒకరి స్పందనలు మందగిస్తాయి, ఒకరి కదలికలు నెమ్మదిస్తాయి. ఈ సమయంలో, ఒక వ్యక్తి తన యవ్వనం యొక్క ఉత్సాహభరిత సంవత్సరాలకు తుది వీడ్కోలు పలికి, వృద్ధాప్యం అనే తన జీవితపు కనుచీకటిలోనికి ప్రవేశిస్తాడు: తరువాత, ఒక వ్యక్తి మరణాన్ని ఎదుర్కొంటాడు, ఇదే మానవ జీవితంలో చివరి ఘట్టం.

1. సృష్టికర్త మాత్రమే మనిషి యొక్క జీవం మీద మరియు మరణం మీద అధికారాన్ని కలిగి ఉంటాడు

ఒక వ్యక్తి యొక్క జన్మ ఆ వ్యక్తి యొక్క మునుపటి జీవితాన్ని బట్టి నిర్ణయించబడితే, అప్పుడు ఒకరి మరణం ఆ విధి యొక్క ముగింపుని సూచిస్తుంది. ఒక వ్యక్తి యొక్క పుట్టుక ఈ జీవితంలో ఒకరి లక్ష్యానికి ఆరంభమైతే, ఒకరి మరణం ఆ లక్ష్యానికి ముగింపును సూచిస్తుంది. సృష్టికర్త ఒక వ్యక్తి యొక్క పుట్టుకకు నిర్దిష్ట పరిస్థితులను నిర్ణయించాడు కాబట్టి, ఆయన ఒక వ్యక్తి యొక్క మరణానికి కూడా ఒక నిర్దిష్ట పరిస్థితులను ఏర్పాటు చేసాడు అని చెప్పనవసరం లేదు. మరో మాటలో చెప్పాలంటే, ఎవరూ అదృష్టాన్నిబట్టి జన్మించరు, ఎవరికీ ఆకస్మికంగా మరణం రాదు మరియు ఒక వ్యక్తి యొక్క పుట్టుక మరియు మరణం రెండూ తప్పనిసరిగా వారి మునుపటి మరియు ప్రస్తుత జీవితాలతో ముడిపడి ఉంటాయి. ఒక వ్యక్తి యొక్క జననానికి మరియు మరణానికి సంబంధించిన పరిస్థితులు సృష్టికర్త ద్వారా ముందుగానే నిర్ణయించబడతాయి; ఇది ఒక వ్యక్తి యొక్క గమ్యస్థానం, ఒక వ్యక్తి యొక్క విధియైయున్నది. ఒక వ్యక్తి యొక్క పుట్టుకకు అనేక వివరణలు ఉన్నందున, ఒక వ్యక్తి యొక్క మరణం సహజంగా దాని స్వంత, ప్రత్యేకమైన వివిధ పరిస్థితులలో సంభవిస్తుంది అనేది కూడా నిజం. ఈ కారణం చేతనే ప్రజలు వివిధ ఆయుష్కాలలను మరియు విభిన్న మరణ పద్ధతులను మరియు మరణించేటప్పుడు విభిన్నసమయాలను కలిగి ఉంటారు. కొందరు వ్యక్తులు బలంగా మరియు ఆరోగ్యంగా ఉంటారు, అయినా యౌవ్వన వయసులోనే చనిపోతారు; మరికొందరు బలహీనంగా మరియు అనారోగ్యంతో ఉంటారు, అయినప్పటికీ వృద్ధాప్యం వరకు జీవిస్తారు మరియు ప్రశాంతంగా మరణిస్తారు. కొందరు అస్వాభావికమైన కారణాలవల్ల చనిపోతారు, మరికొందరు స్వాభావికంగానే చనిపోతాయి. కొందరు ఇంటికి దూరంగా తమ జీవితాలను ముగించుకుంటారు, మరికొందరు చివరిసారిగా తమ ప్రియమైన వారిని పక్కన పెట్టుకుని కళ్ళు మూస్తారు. కొంతమంది గాలిలో చనిపోతారు, మరికొందరు భూగర్భంలో మరణిస్తారు. కొందరు నీటి అడుగున మునిగిపోతారు, మరికొందరు విపత్తులలో కనుమరుగవుతారు. కొందరు ఉదయం, మరికొందరు రాత్రి మరణిస్తారు.… ప్రతి ఒక్కరూ అద్భుతమైన పుట్టుక, అద్భుతమైన జీవితం మరియు అద్భుతమైన మరణాన్ని కోరుకుంటారు, కానీ ఎవరూ తమ స్వంత విధిని అధిగమించలేరు, ఏ ఒక్కరూ సృష్టికర్త యొక్క సార్వభౌమాధికారాన్ని తప్పించుకోలేరు. ఇదే మానవ విధి. మనిషి తన భవిష్యత్తు కోసం అన్ని రకాల ప్రణాళికలు వేసుకోగలడు, కానీ ఏ ఒక్కరూ తమ జనన మరణ విధానాన్ని మరియు సమయాన్ని ప్రణాళిక చేసుకోలేరు. మృత్యువు రాకుండా తప్పించుకోవడానికి మరియు నిరోధించడానికి ప్రజలు తమ వంతు కృషి చేస్తున్నప్పటికీ, వారికి తెలియకుండానేమరణం నిశ్శబ్దంగా దగ్గరవుతుంది. వారు ఎప్పుడు చనిపోతారో, అది ఎలా జరుగుతుందో ఎవరికీ తెలియదు. నిస్సందేహంగా, జీవంపై మరియు మరణంపై అధికారాన్ని మానవజాతియైన, స్వాభావిక ప్రపంచములో ఏ ఇతర వ్యక్తియైనా కలిగియుండడు కానీ విశిష్టమైన అధికారం కలిగి ఉన్న సృష్టికర్త మాత్రమే కలిగి ఉంటాడు. మానవజాతి యొక్క జననం మరియు మరణం అనేవి సహజ ప్రపంచంలోని కొన్ని నియమాల ద్వారా పుట్టేది కాదు గాని సృష్టికర్త అధికారం యొక్క సార్వభౌమాధికారపు పరిణామమైయున్నది. 

2. సృష్టికర్త యొక్క సార్వభౌమాధికారం తెలియని వ్యక్తిని మరణ భయం వెంటాడుతుంది

ఒక వ్యక్తి వృద్ధాప్యంలోకి ప్రవేశించినప్పుడు, ఎదుర్కొనే సవాలు ఏమనగా కుటుంబాన్ని పోషించడం గురించి కాదు, లేదా జీవితంలో ఒక వ్యక్తి యొక్క గొప్ప ఆశయాలను స్థాపించడం గురించి కాదు, కానీ ఒక వ్యక్తి జీవితానికి ఎలా వీడ్కోలు పలకాలి, ఒక వ్యక్తి జీవితపు ముగింపును ఎలా చేరుకోవాలి, చివరికి ఒక వ్యక్తి జీవితమనే వాక్యము యొక్క ముగింపుకు ఎలాంటి విరామం పలకగలరనే సవాలును ఎదుర్కుంటారు. పైకి చూడడానికి, ప్రజలు మరణంపట్ల తక్కువ శ్రద్ధ చూపుతున్నట్లు అనిపించినా, ఆ విషయాన్ని అన్వేషించకుండా ఎవరూ తప్పించుకోలేరు, ఎందుకంటే మరణానికి దూరంగా, తమకు ఏమాత్రం తెలియని, మానవులు గ్రహించలేని లేదా అనుభూతి చెందని, మరొక ప్రపంచం ఉంటుందో లేదో కూడా ఎవరికీ తెలియదు. దీనివలన ప్రజలు మరణాన్ని ప్రత్యక్షంగా ఎదుర్కోవటానికి భయపడతారు, వారు దానిని తప్పకుండా ఎదుర్కోవాలని తెలిసినప్పటికీ దానిని ఎదుర్కోవటానికి భయపడతారు; దానికి బదులుగా, వారు దానిని తప్పించుకోవడానికి తమ వంతు కృషిని చేస్తారు. కాబట్టి ఇది ప్రతి వ్యక్తిని మరణాన్ని గూర్చిన భయాందోళనలతో నింపుతుంది మరియు ఈ అనివార్యమైన జీవిత వాస్తవానికి మర్మపు ముసుగును వేస్తుంది, ప్రతి వ్యక్తి హృదయంపై నిరంతరము ఉండే నీడను పరుస్తుంది.

ఒక వ్యక్తి తన శరీరం క్షీణిస్తున్నట్లు భావించినప్పుడు, ఒక వ్యక్తి మరణానికి దగ్గరవుతున్నట్టు గ్రహించినప్పుడు, ఒక అస్పష్టమైన భీతికి, చెప్పలేని భయానికి లోనవుతాడు. మరణ భయం అనేది ఒక వ్యక్తిని మరింత ఒంటరితనానికి మరియు నిస్సహాయతకు గురి చేస్తుంది. ఈ సమయంలో, ఒక వ్యక్తి తనను తాను ఈ క్రింది విధంగా ప్రశ్నించుకుంటాడు: మనిషి ఎక్కడ నుండి వచ్చాడు? మనిషి ఎక్కడికి వెళ్తున్నాడు? తనకున్న జీవం పోయాక, మనిషి ఇలా చనిపోతాడా? మనిషి జీవితానికి ముగింపు ఇలాగే ఉంటుందా? చివరికి, జీవితానికి అర్థం ఏమిటి? అసలు, జీవితం విలువ ఏమిటి? ఇది కీర్తి మరియు అదృష్టాల గురించా? ఇది కుటుంబాన్ని పోషించడం గురించా?… ఈ నిర్దిష్ట ప్రశ్నల గురించి ఎవరైనా ఆలోచించారా లేదా అనే దానితో సంబంధం లేకుండా, మరణం గురించి ఒక వ్యక్తి ఎంత తీవ్రంగా భయపడుతున్నాడనే దానితో సంబంధం లేకుండా, ప్రతి వ్యక్తి హృదయ లోతుల్లో రహస్యాలను పరిశోధించాలనే కోరిక, జీవితం గురించి గ్రహించలేనటువంటి ఒక భావన మరియు వీటితో పాటు, ప్రపంచమును గురించిన వ్యామోహం, వదిలి వెళ్ళడానికి అయిష్టతలు ఉంటాయి. మనిషి దేనికి భయపడతాడు, మనిషి దేనిని అన్వేషిస్తాడు, దేని గురించి వ్యామోహం కలిగి ఉంటాడు మరియు దేనిని వదిలి వెళ్ళడానికి ఇష్టపడడు అనే విషయాలను ఎవరూ స్పష్టంగా చెప్పలేరు...

వారు మరణానికి భయపడతారు కాబట్టి, ప్రజలు ఎన్నో చీకు చింతలను కలిగి ఉంటారు; వారు మరణానికి భయపడతారు కాబట్టి, ప్రజలు వదులుకోలేనివాటిని ఎన్నో కలిగి ఉంటారు. వారు చనిపోబోతున్నప్పుడు, కొంతమంది దీని గురించి లేదా దాని గురించి చింతిస్తారు; వారు తమ బిడ్డల గురించి, తమకు ప్రియమైన వారి గురించి, తమ సంపదల గురించి ఆందోళన చెందుతారు, చింతించుట ద్వారా మరణం తెచ్చే బాధలను మరియు భయాన్ని వారు తుడిచివేయవచ్చని, జీవించి ఉన్నవారితో ఒక రకమైన సాన్నిహిత్యాన్ని కొనసాగించడం ద్వారా మృత్యువుతోపాటు వచ్చే నిస్సహాయత మరియు ఒంటరితనం నుండి వారు తప్పించుకోవచ్చని అనుకుంటారు. మనిషి హృదయ లోతుల్లో ఒక అస్పష్టమైన తెలియని భయం ఉంటుంది, తమకు ప్రియమైనవారి నుండి విడిపోతామనే భయం, నీలాకాశం వైపు ఇంకెప్పుడూ చూడలేమనే భయం, భౌతిక ప్రపంచాన్ని మరలా చూడలేమనే భయం ఉంటుంది. తనకు ప్రియమైనవారి సహవాసానికి అలవాటుపడిన ఓ ఒంటరి ఆత్మ, తన పట్టును కోల్పోయి, తెలియని ప్రపంచం కోసం మరియు పరిచయంలేని ప్రపంచం కోసం ఒంటరిగా బయలుదేరడానికి ఇష్టపడదు.

3. కీర్తిని మరియు అదృష్టమును వెంబడిస్తూ గడిపిన జీవితం ఒక వ్యక్తిని మృత్యువాత పడి నష్టపోయే విధంగా చేస్తుంది. 

సృష్టికర్త యొక్క సార్వభౌమాధికారం మరియు ముందస్తు నిర్ణయం కారణంగా, తన పేరుతో ఏమీ లేకుండా ప్రారంభమైన ఒంటరి ఆత్మ తల్లిదండ్రులను మరియు కుటుంబాన్ని, మానవ జాతిలో సభ్యునిగా మారే అవకాశాన్ని, మానవ జీవితాన్ని అనుభవించే మరియు ప్రపంచాన్ని చూసే అవకాశాన్ని పొందుతుంది. ఈ ఆత్మ సృష్టికర్త యొక్క సార్వభౌమత్వాన్ని అనుభవించడానికి, సృష్టికర్త యొక్క సృష్టిలోని అద్భుతాన్ని తెలుసుకోవడానికి మరియు దానికంటే ఎక్కువగా సృష్టికర్త యొక్క అధికారాన్ని తెలుసుకునే మరియు ఆ అధికారానికి లోబడి ఉండే అవకాశాన్ని కూడా పొందుతుంది. అయినప్పటికీ, చాలా మంది ప్రజలు ఈ అరుదైన మరియు స్వల్పకాలిక అవకాశాన్ని నిజంగా ఉపయోగించుకోరు. ఒక వ్యక్తి విధికి వ్యతిరేకంగా పోరాడే పోరాటములో జీవితకాలపు విలువైన శక్తిని వ్యయము చేస్తాడు, తన సమయాన్నంతా హడావిడిగా అల్లరిగా గడుపుతాడు, తన కుటుంబాన్ని పోషించడానికి ప్రయత్నిస్తాడు, సంపద కోసం మరియు హోదా కోసం ప్రాకులాడుతుంటాడు. ప్రజలు నిధిగా భావించే విషయాలు కుటుంబం, డబ్బు మరియు కీర్తి అనే వాటిని వారు జీవితంలో అత్యంత విలువైన విషయాలుగా చూస్తారు. ప్రజలందరూ తమ విధి గురించి ఫిర్యాదు చేస్తుంటారు, అయినప్పటికీ వారు పరిశీలించడానికి మరియు అర్థం చేసుకోవడానికి చాలా ఆవశ్యకమైన సమస్యలను పట్టించుకోకుండా ఉన్నారు: అంటే, మనిషి ఎందుకు సజీవంగా ఉన్నాడు, మనిషి ఎలా జీవించాలి, జీవితం యొక్క విలువ మరియు జీవితం యొక్క అర్థం అంటే ఏమిటి అనే విషయాలను వారు అంతగా పట్టించుకోరు. వారు తమ జీవితమంతా, వారు ఎంతకాలం జీవిస్తే అంత కాలం, వారి యవ్వనం తరిగిపోయే వరకు మరియు వెంట్రుకలు తెల్లబారి, చర్మము మడతలు పడేంత వృద్ధులయ్యే వరకు కేవలం కీర్తిని మరియు సంపదను వెతుక్కుంటూ గడుపుతారు. కీర్తి మరియు సంపద తమను వృద్ధాప్యానికి దగ్గర కాకుండా ఆపలేవని, డబ్బు హృదయ శూన్యతను నింపలేదని, పుట్టుక, వృద్ధాప్యం, అనారోగ్యం మరియు మరణం యొక్క నియమాల నుండి ఎవరూ అతీతులు కారని, తమకున్న విధిని ఎవరూ తప్పించుకోలేరని వారు చూసేంత వరకు వారు ఈ విధంగా జీవిస్తారు. జీవితపు ఆఖరి తరుణమును ఎదుర్కోవలసి వచ్చినప్పుడు మాత్రమే, ఒక వ్యక్తి విస్తారమైన సంపద మరియు అపారమైన ఆస్తులను కలిగి ఉన్నప్పటికీ, ఒక వ్యక్తి ప్రత్యేక హోదా మరియు ఉన్నత స్థానంలో ఉన్నప్పటికీ, ఒక వ్యక్తి మరణం నుండి తప్పించుకోలేడని మరియు తన అసలు స్థితికి తిరిగి రావాలని వారు నిజంగా గ్రహిస్తాడు: ఒక ఒంటరి ఆత్మ, దాని పేరు మీద ఏమీ ఉండదు. ప్రజలు తల్లిదండ్రులను కలిగి ఉన్నప్పుడు, తమకు తల్లిదండ్రులే సర్వస్వం అని నమ్ముతారు; ప్రజలకు ఆస్తి ఉన్నప్పుడు, డబ్బు అనేది ఒక వ్యక్తి మూలాధారమని, దాని ద్వారానే ఒక వ్యక్తి జీవనం సాగిస్తాడని వారు భావిస్తారు; ప్రజలు హోదాను కలిగి ఉన్నప్పుడు, వారు దానిని గట్టిగా పట్టుకుంటారు మరియు దాని కొరకు తమ ప్రాణాలను పణంగా పెడతారు. ప్రజలు ఈ ప్రపంచాన్ని విడిచిపెట్టబోతున్నప్పుడు మాత్రమే వారు తమ జీవితాలను వేటిని వెంబడిస్తూ గడిపారో అవన్నీ చెదిరిపోయే మేఘాలు తప్ప మరేమీ కాదని వారు గ్రహిస్తారు, వాటిలో దేనినీ వారు పట్టుకోలేరు, వారు దేనినీ తమతో తీసుకెళ్లలేరు, వాటిలో ఏ ఒక్కటీ వారిని మరణం నుండి తప్పించలేదు, వాటిలో ఏ ఒక్కటి కూడా తిరుగు ప్రయాణంలో ఒంటరిగా ఉన్న ఆత్మకు సహవాసమును గాని, లేదా ఆదరణను గాని అందించదు; వీటన్నిటికీ మించి, వీటిలో ఏ ఒక్కటి ఒక వ్యక్తిని రక్షించలేవు మరియు వారు మృత్యువును అధిగమించేలా చేయలేవు. భౌతిక ప్రపంచంలో ఒక వ్యక్తి పొందే కీర్తి మరియు సంపద తాత్కాలిక సంతృప్తిని, క్షణిక ఆనందాన్ని, తప్పుడు సౌలభ్య అనుభూతిని ఇస్తుంది; ఈ ప్రక్రియలో, అవి ఒక వ్యక్తి దారి తప్పి పోయేలా చేస్తాయి. అందువల్ల ప్రజలు, వారు మానవ జాతి యొక్క విస్తారమైన సముద్రంలో కొట్టుమిట్టాడుతున్నప్పుడు, శాంతి, సౌఖ్యం మరియు హృదయ ప్రశాంతతను కోరుకుంటూ, ఒక దాని తర్వాత మరొకటిగా వచ్చే అలలలో మునిగిపోతుంటారు. ప్రజలు ఎక్కడి నుండి వచ్చారు, ఎందుకు జీవిస్తున్నారు, ఎక్కడికి వెళ్తున్నారు అనే మొదలైన అర్థం చేసుకోవాల్సిన అత్యంత కీలకమైన ప్రశ్నలను ప్రజలు ఇంకా గుర్తించనప్పుడు, వారు కీర్తి మరియు సంపదలు అనే వాటి ద్వారా చెరపట్టబడతారు. వాటి ద్వారా తప్పుదారి పట్టించబడతారు మరియు వాటిచే నియంత్రించబడతారు మరియు కోలుకోలేని విధంగా నష్టపోతారు. కాలం గడిచిపోతుంది; రెప్పపాటులో సంవత్సరాలు గడిచిపోతాయి మరియు ఒక వ్యక్తి దానిని గ్రహించేలోపే, ఒక వ్యక్తి తన జీవితంలోని అత్యుత్తమ సంవత్సరాలకు వీడ్కోలు పలుకుతాడు. ఒక వ్యక్తి త్వరగా లోకాన్ని విడిచిపెట్టబోతున్నప్పుడు, ప్రపంచంలోని సమస్తం చేజారిపోతుందని, నిజానికి ఏ ఒక్కరూ తమకు చెందిన ఆస్తులను ఇకపై పట్టుకొని ఉండలేరని క్రమక్రమంగా గ్రహిస్తారు; అప్పుడు ఒక వ్యక్తి తన పేరున ఇంకా ఏమీ లేకుండా, ఇప్పుడే ప్రపంచంలోకి అడుగుపెట్టి ఏడుస్తున్న పసిబిడ్డలా ఉన్నానని నిజంగా భావిస్తాడు. ఈ సమయంలో, ఒక వ్యక్తి జీవితంలో ఏమి చేసాడో, సజీవంగా ఉండటం అనేది విలువైనదా, దాని అర్థం ఏమిటి, ఒక వ్యక్తి ప్రపంచంలోకి ఎందుకు వచ్చాడో అనే విషయాలను ఆలోచించవలసి వస్తుంది. మరియు ఈ సమయంలోనే ఒక వ్యక్తి నిజంగా తదుపరి జీవితం ఉందా, పరలోకం నిజంగా ఉందా, నిజంగా శిక్ష ఉంటుందా అని తెలుసుకోవాలనుకుంటాడు…. ఒక వ్యక్తి మరణానికి ఎంత దగ్గరగా వస్తాడో, నిజంగా జీవితం అంటే ఏమిటో అని అంతగా అర్థం చేసుకోవాలనుకుంటాడు; ఒక వ్యక్తి మరణానికి ఎంత దగ్గరగా వస్తే, ఆ వ్యక్తి హృదయం అంత శూన్యంగా కనిపిస్తుంది; ఒక వ్యక్తి మరణానికి ఎంత దగ్గరగా వస్తే, ఆ వ్యక్తి అంతగా మరింత నిస్సహాయతకు లోనవుతాడు; కాబట్టి ఒక వ్యక్తి మరణ భయం రోజు రోజుకూ పెరిగిపోతుంది. ప్రజలు మరణానికి దగ్గరవుతున్నప్పుడు అలాంటి భావనలు కలగడానికి రెండు కారణాలు ఉన్నాయి: మొదటిగా, వారు జీవితాలు ఆధారపడిన కీర్తిని మరియు సంపదను కోల్పోతారు, ప్రపంచంలో కంటికి కనిపించే ప్రతిదాన్ని వదిలివేయబోతున్నారు; మరియు రెండవదిగా, వారు ఒంటరిగా ఎటువంటి పరిచయంలేని ప్రపంచాన్ని, ఒక రహస్యమైన, తెలియని ప్రదేశాన్ని ఎదుర్కోబోతున్నారు, అక్కడ వారు అడుగు పెట్టడానికి భయపడతారు, అక్కడ వారికి ప్రియమైనవారు లేరు మరియు బలపరిచే మార్గాలు లేవు. ఈ రెండు కారణాలవల్ల, మరణాన్ని ఎదుర్కొనే ప్రతి ఒక్కరూ అశాంతికి గురవుతారు, భయాందోళనలకు లోనవుతారు మరియు ఇంతకు ముందెన్నడూ లేని విధంగా నిస్సహాయతను అనుభవిస్తారు. ఎవరైనా నిజంగా ఈ స్థితికి వచ్చినప్పుడు మాత్రమే వారు ఈ భూమిపై అడుగు పెట్టినప్పుడు, వారు మొదట, మానవులు ఎక్కడ నుండి వచ్చారు, ప్రజలు ఎందుకు జీవిస్తున్నారు, మానవ విధిని ఎవరు నిర్దేశిస్తారు మరియు ఎవరు సమకూర్చుతారు మరియు మానవ ఉనికిపై ఎవరు సార్వభౌమాధికారం కలిగి ఉన్నారు అనే విషయాలను అర్థం చేసుకోవలసి ఉంటుంది. ఈ అవగాహనే ఒక వ్యక్తి జీవించడానికి నిజమైన సాధనం, మానవ మనుగడకు అవసరమైన ఆధారం, అంటే ఒక వ్యక్తి కుటుంబానికి అవసరమైనవి ఎలా సమకూర్చాలో, లేదా కీర్తి మరియు సంపదను ఎలా సంపాదించాలో నేర్చుకోవడం కాదు,, ఇతరులకు భిన్నంగా ఎలా ఉండాలో లేదా మరింత సంపన్నంగా జీవితాన్ని ఎలా జీవించాలో నేర్చుకోవడం కాదు, ఎలా రాణించాలి మరియు ఇతరులతో విజయవంతంగా ఎలా పోటీపడాలో అనేటువంటివి నేర్చుకోవడం కాదు. ప్రజలు తమ జీవితాలను స్వావలంబనలో గడపడానికి దోహదమైన వివిధ మనుగడ నైపుణ్యాలు భౌతిక సుఖాలను సమృద్ధిగా అందించగలిగినప్పటికీ, అవి ఒకరి హృదయానికి నిజమైన శాంతిని మరియు ఓదార్పును అందించవు, దానికి బదులుగా, అవి ప్రజలు తరచూ తమ దిశను కోల్పోయేలా, తమను తాము నియంత్రించుకోవడంలో ఇబ్బంది పడేలా మరియు జీవితం యొక్క అర్థం తెలుసుకోవడానికిగల ప్రతి అవకాశాన్ని కోల్పోయేలా చేస్తాయి; ఈ మనుగడ నైపుణ్యాలు మరణాన్ని సరిగ్గా ఎలా ఎదుర్కోవాలి అనే ఆందోళనను లోలోపల సృష్టిస్తాయి. ప్రజల జీవితాలు ఈ విధంగా నాశనం అవుతున్నాయి. సృష్టికర్త ప్రతి ఒక్కరినీ సమానంగా చూస్తాడు, ప్రతి ఒక్కరికీ తన సార్వభౌమాధికారాన్ని అనుభవించడానికి మరియు తెలుసుకోవటానికి జీవితకాల విలువైన అవకాశాలను ఇస్తాడు, అయినప్పటికీ మరణం సమీపించినప్పుడు, దాని భీతి ఏర్పడినప్పుడు, ఒక వ్యక్తి కాంతిని చూడటం ప్రారంభిస్తాడు, అంటే అప్పటికే చాలా ఆలస్యం అయ్యుంటుంది!

ప్రజలు డబ్బును మరియు కీర్తిని సంపాదించుట కొరకు వెంటపడుతూ తమ జీవితాలను గడుపుతారు; వాటిని కలిగి ఉండటం ద్వారా వారు మరణం నుండి మినహాయింపు పొంది జీవించగలరు అన్నట్లుగా, వారికిదే ఆధార సాధనాలు అన్నట్లుగా ఆలోచన చేస్తుంటారు, కానీ వారు చనిపోవబోతున్నప్పుడు మాత్రమే, ఈ విషయాలు తమకు ఎంత దూరంలో ఉన్నాయో, మరణం ముంగిట వారు ఎంత బలహీనులో, వారు ఎంత సులభంగా విచ్చిన్నమవుతారో, ఎటువైపు తిరగాలో తెలియక, ఎంత ఒంటరిగా మరియు నిస్సహాయంగా ఉన్నారో వారు తెలుసుకుంటారు. జీవితాన్ని డబ్బుతోనో, కీర్తితోనో కొనలేమని, ఒక వ్యక్తి ఎంత సంపన్నుడైనా, ఎంత ఉన్నతమైన పదవిలో ఉన్నా, మరణం ముందు అందరూ సమానంగా అధములని మరియు అల్పమైనవారని వారు గ్రహిస్తారు. డబ్బుతో జీవితాన్ని కొనలేమని, కీర్తి మరణాన్ని తుడిచిపెట్టదని, డబ్బు గాని, లేదా కీర్తి గాని ఒక వ్యక్తి జీవితాన్ని ఒక్క నిమిషం, ఒక్క క్షణం కూడా పొడిగించలేవని వారు గ్రహిస్తారు. ప్రజలు ఎంతగా ఎక్కువగా ఈ విధంగా భావిస్తే, వారు అంత ఎక్కువగా జీవించడం కొనసాగించాలని కోరుకుంటారు; ప్రజలు ఎంతగా ఎక్కువగా ఈ విధంగా భావిస్తే, వారు అంత ఎక్కువగా మృత్యువును సమీపించుట కొరకు భయపడతారు. ఈ సమయంలో మాత్రమే వారు తమ జీవితాలు తమకు చెందినవి కావని, వారి నితంత్రణలో లేవని, మరియు ఒక వ్యక్తి జీవించడం, లేదా మరణించడం అనే దానిని ఎవరూ చెప్పలేరనే విషయాన్ని వారు నిజంగా గ్రహిస్తారు, అంటే ఇవన్నీ ఒక వ్యక్తి యొక్క నియంత్రణకు అతీతమైనవి. 

4. సృష్టికర్త యొక్క ఆధిపత్యం కిందకు వచ్చి, మరణాన్ని ప్రశాంతంగా ఎదుర్కోండి

ఒక వ్యక్తి జన్మించిన సమయంలో, ఒక ఒంటరి ఆత్మ భూమిపై తన జీవితాన్ని అనుభవించుటకు ప్రారంభిస్తుంది, సృష్టికర్త దాని కోసం ఏర్పాటు చేసిన సృష్టికర్త యొక్క అధికారాన్ని అనుభవిస్తుంది. సృష్టికర్త యొక్క సార్వభౌమాధికారం గురించిన జ్ఞానాన్ని పొందేందుకు, ఆయన అధికారాన్ని తెలుసుకోవటానికి మరియు దానిని వ్యక్తిగతంగా అనుభవించడానికి ఒక వ్యక్తికి, అంటే ఒక ఆత్మకు ఇది ఒక అద్భుతమైన అవకాశం అని చెప్పనవసరం లేదు. సృష్టికర్త నిర్దేశించిన విధి నియమాలకు లోబడి ప్రజలు తమ జీవితాలను జీవిస్తారు మరియు మనస్సాక్షి ఉన్న ఏ హేతుబద్ధమైన వ్యక్తికైనా, వారి జీవితంలో దశాబ్దాలుగా సృష్టికర్త యొక్క సార్వభౌమాధికారాన్ని అంగీకరించడం మరియు ఆయన అధికారాన్ని తెలుసుకోవడం కష్టమైన విషయం కాదు. కాబట్టి, అనేక దశాబ్దాలుగా వారి స్వంత జీవిత అనుభవాలను బట్టి, మానవుల భవిష్యత్తులన్నీముందుగానే నిర్ణయించబడ్డాయని ప్రతి వ్యక్తి గుర్తించడం చాలా సులభం మరియు సజీవంగా ఉండటం అంటే ఏమిటో అర్థం చేసుకోవడం సులభం, లేదా వాటిని సారాంశ పరచడం సులభం. ఒక వ్యక్తి ఈ జీవిత పాఠాలను స్వీకరించినప్పుడు, జీవం ఎక్కడ నుండి వస్తుంది, హృదయానికి నిజంగా ఏమి అవసరం, ఒక వ్యక్తిని నిజమైన జీవిత మార్గంలో ఏది నడిపిస్తుంది మరియు మానవ జీవితం యొక్క లక్ష్యం మరియు మానవ జీవితము యొక్క గురి ఏమిటో క్రమంగా అర్థం చేసుకుంటాడు. ఒక వ్యక్తి సృష్టికర్తను ఆరాధించకపోతే, ఒక వ్యక్తి ఆయన ఆధీనంలోకి రాకపోతే, మరణాన్ని ఎదుర్కోవాల్సిన సమయం వచ్చినప్పుడు, అంటే ఒక వ్యక్తి యొక్క ఆత్మ మరోసారి సృష్టికర్తను ఎదుర్కోబోతున్నప్పుడు, ఒక వ్యక్తి యొక్క హృదయం విపరీతమైన భీతితోనో మరియు అలజడితోనో నిండిపోవడం క్రమంగా గుర్తిస్తారు. ఒక వ్యక్తి అనేక దశాబ్దాలుగా ప్రపంచంలో ఉంటూ, మానవ జీవితం ఎక్కడ నుండి వస్తుందో ఇంకా అర్థం చేసుకోకపోతే, లేదా ఎవరి చేతిలో మానవ విధి ఆధారపడి ఉందో గుర్తించకపోతే, వారు మరణాన్ని ప్రశాంతంగా ఎదుర్కోలేరనడంలో ఆశ్చర్యం లేదు. మానవ జీవితానికి సంబంధించిన దశాబ్దాల అనుభవంలో, సృష్టికర్త సార్వభౌమాధికారం గురించిన జ్ఞానాన్ని పొందిన వ్యక్తి, జీవితం యొక్క అర్థం మరియు జీవితం యొక్క విలువ పట్ల సరైన అవగాహన కలిగి ఉంటాడు. అలాంటి వ్యక్తి సృష్టికర్త యొక్క సార్వభౌమాధికారం గురించిన నిజమైన అనుభవం మరియు అవగాహనతో జీవిత ఉద్దేశ్యం గురించి లోతైన జ్ఞానాన్ని కలిగి ఉంటాడు మరియు అంతకు మించి, సృష్టికర్త అధికారానికి లోబడగలుగుతాడు. అలాంటి వ్యక్తి దేవుడు మానవజాతిని సృష్టించిన అర్ధాన్ని గ్రహిస్తాడు, మనిషి సృష్టికర్తను ఆరాధించాలని, మనిషి కలిగి ఉన్న ప్రతీది సృష్టికర్త నుండి వచ్చిందని మరియు భవిష్యత్తులో ఏదో ఒక రోజు ఆయన వద్దకు తిరిగి వెళతాడని అర్ధం చేసుకుంటాడు. ఈ విధమైన వ్యక్తి సృష్టికర్త మనిషి పుట్టుకను ఏర్పాటు చేస్తాడని మరియు మనిషి మరణంపై సార్వభౌమాధికారాన్ని కలిగి ఉన్నాడని మరియు జీవం మరియు మరణం రెండూ సృష్టికర్త యొక్క అధికారం ద్వారా ముందుగా నిర్ణయించబడ్డాయని అర్థం చేసుకుంటాడు. కాబట్టి, ఒక వ్యక్తి ఈ విషయాలను నిజంగా గ్రహించినప్పుడు, ఆ వ్యక్తి సహజంగానే మృత్యువును ప్రశాంతంగా ఎదుర్కోగలుగుతాడు, తన ప్రాపంచిక ఆస్తులన్నింటినీ ప్రశాంతంగా ప్రక్కనపెట్టి, రానున్న వాటన్నింటినీ అంగీకరించి, సంతోషంగా సమర్పించుకుంటాడు మరియు శాశ్వత జీవితాన్ని స్వాగతిస్తాడు, అంటే గుడ్డిగా భయపపడుతూ, దానికి వ్యతిరేకంగా పోరాడే బదులు, సృష్టికర్త ద్వారా ఏర్పాటు చేయబడిన చివరి జీవిత తరుణాన్ని స్వాగతిస్తాడు. సృష్టికర్త యొక్క సార్వభౌమత్వాన్ని అనుభవించడానికి మరియు ఆయన అధికారాన్ని తెలుసుకోవడానికి తన జీవితాన్ని ఒక అవకాశంగా భావిస్తే, ఒక వ్యక్తి తన జీవితాన్ని సృష్టించబడిన మానవుడిగా తన కర్తవ్యాన్ని నిర్వహించడానికి మరియు తన లక్ష్యాన్ని పూర్తి చేయడానికి ఒక అరుదైన అవకాశంగా భావిస్తే, అప్పుడు ఒక వ్యక్తికి ఖచ్చితంగా జీవితంపై సరైన దృక్పథం ఉంటుంది, ఖచ్చితంగా సృష్టికర్త ద్వారా ఆశీర్వదించబడిన మరియు మార్గనిర్దేశం చేయబడిన జీవితాన్ని గడుపుతారు, ఖచ్చితంగా సృష్టికర్త యొక్క వెలుగులో నడుస్తారు, ఖచ్చితంగా సృష్టికర్త యొక్క సార్వభౌమాధికారాన్ని తెలుసుకుంటారు, ఖచ్చితంగా ఆయన ఆధిపత్యంలోకి వస్తారు మరియు ఖచ్చితంగా ఆయన అద్భుత కార్యాలకు, ఆయన అధికారానికి సాక్షిగా మారతారు. అలాంటి వ్యక్తిని సృష్టికర్త ఖచ్చితంగా ప్రేమిస్తాడని మరియు అంగీకరిస్తాడని ప్రత్యేకంగా చెప్పనవసరం లేదు మరియు అలాంటి వ్యక్తి మాత్రమే మరణంపట్ల ప్రశాంత వైఖరిని కలిగి ఉండగలడు మరియు జీవితపు చివరి తరుణాన్ని ఆనందంతో స్వాగతించగలడు. మరణంపట్ల యోబు ఈ విధమైన వైఖరిని స్పష్టంగా కలిగి ఉన్నాడు. యోబు జీవితంలోని ఆఖరి దశను సంతోషంగా అంగీకరించగల స్థితిలో ఉన్నాడు మరియు తన జీవిత ప్రయాణాన్ని సాఫీగా ముగించి మరియు జీవితంలో తన లక్ష్యాన్ని పూర్తి చేసి, అతను సృష్టికర్త వద్దకు తిరిగి వచ్చాడు.

5. జీవితములో యోబు యొక్క అన్వేషణలు మరియు ఆయన పొందిన ప్రయోజనాలు అనేవి అతను ప్రశాంతంగా మరణాన్ని ఎదుర్కొనేలా చేశాయి

లేఖనాల్లో యోబు గురించి ఇలా వ్రాయబడి ఉంది: “పిమ్మట యోబు కాలము నిండిన వృద్ధుడై మృతినొందెను” (యోబు 42:17). దీనర్థం, యోబు మరణించినప్పుడు, అతను విచారించలేదు మరియు బాధను అనుభవించలేదు, కానీ ఆయన సహజంగానే ఈ లోకాన్ని వదిలి వెళ్లిపోయాడు. అందరికీ తెలిసినట్లుగా, యోబు జీవించి ఉన్న రోజుల్లో దేవునికి భయపడి చెడుకు దూరంగా ఉండేవాడు. అతని పనులు దేవునిచే ప్రశంసించబడ్డాయి మరియు ఇతరులచే స్మరించుకోబడ్డాయి మరియు అతని జీవితం ఇతరులందరినీ మించిన విలువను మరియు ప్రాముఖ్యతను కలిగి ఉందని చెప్పవచ్చు. యోబు దేవుని ఆశీర్వాదాలను ఆస్వాదించాడు మరియు భూమిపై ఆయన చేత నీతిమంతుడు అని పిలువబడ్డాడు మరియు అతను కూడా దేవునిచే పరీక్షించబడ్డాడు మరియు సాతాను చేత శ్రమ పరచబడ్డాడు. అతను దేవునికి సాక్షిగా నిలిచాడు మరియు ఆయన నీతిమంతుడు అని పిలవబడటానికి అర్హునిగా ఎంచబడ్డాడు. అతను దేవునిచే పరీక్షించబడిన తర్వాత అనేక దశాబ్దాలలో, అతను మునుపటి కంటే మరింత విలువైన, అర్థవంతమైన, స్థిరమైన మరియు ప్రశాంతకరమైన జీవితాన్ని గడిపాడు. అతని నీతి క్రియల కారణంగా, దేవుడు అతనిని పరీక్షించాడు మరియు అతని నీతి క్రియలు కారణంగా, దేవుడు అతనికి ప్రత్యక్షమై అతనితో నేరుగా మాట్లాడాడు. కాబట్టి, అతను పరీక్షించబడిన తర్వాత వచ్చిన సంవత్సరాలలో, యోబు జీవిత విలువను మరింత నిర్దిష్టమైన రీతిలో అర్థం చేసుకున్నాడు మరియు గ్రహించాడు, సృష్టికర్త యొక్క సార్వభౌమాధికారం గురించి లోతైన అవగాహనను పొందాడు మరియు సృష్టికర్త తన ఆశీర్వాదాలను ఎలా ఇస్తాడు మరియు తీసుకుంటాడు అనే దాని గురించి మరింత ఖచ్చితమైన మరియు నిర్దిష్టమైన జ్ఞానాన్ని పొందాడు. యెహోవా దేవుడు యోబుకు మునుపటి కంటే గొప్ప ఆశీర్వాదాలను ప్రసాదించాడని, సృష్టికర్త సార్వభౌమాధికారాన్ని తెలుసుకుని, మరణాన్ని ప్రశాంతంగా ఎదుర్కోవడానికి యోబును మరింత మెరుగైన స్థితిలో ఉంచాడని యోబు గ్రంధంలో నమోదు చేయబడి ఉంది. కాబట్టి యోబు వృద్ధుడై మరణాన్ని ఎదుర్కొన్నప్పుడు, తన ఆస్తి గురించి ఖచ్చితంగా చింతించి ఉండడు. అతనికి చింత లేదు, పశ్చాత్తాపపడాల్సిన అవసరం లేదు మరియు మరణానికి భయపడలేదు, ఎందుకంటే అతను తన జీవితమంతా దేవునికి భయపడుతూ మరియు చెడును విస్మరిస్తూ జీవించాడు. అతను తన జీవిత ముగింపు గురించి ఆందోళన చెందడానికి ఎటువంటి కారణం లేదు. నేడు ఎంతమంది వ్యక్తులు మరణాన్ని ఎదుర్కొన్నప్పుడు యోబులా ఉండగలరు? ఎందుకు ఏ ఒక్కరూ ఇంతటి సులువైన బాహ్య వైఖరిని వ్యక్తీకరించలేకపోతున్నారు? ఒకే ఒక కారణం ఉంది: యోబు తన జీవితాన్ని విశ్వాసం, గుర్తింపు అను వాటిని కలిగి, దేవుని సార్వభౌమాధికారానికి లోబడుతూ జీవించాడు మరియు ఈ విశ్వాసం, గుర్తింపు మరియు విధేయతతో అతను జీవితంలోని ముఖ్యమైన తరుణాలను దాటాడు, తన చివరి సంవత్సరాల వరకు జీవించాడు మరియు తన జీవితపు చివరి తరుణానికి స్వాగతం పలికాడు. యోబు అనుభవించిన దానితో సంబంధం లేకుండా, జీవితంలో అతనికున్న అన్వేషణలు మరియు లక్ష్యాలు బాధాకరమైనవి కావు గాని సంతోషకరమైనవి. సృష్టికర్త అతనికి ప్రసాదించిన ఆశీర్వాదాలు లేదా ప్రశంసలవల్ల మాత్రమే కాదు గాని, మరి ముఖ్యంగా, అతని అన్వేషణలు మరియు జీవిత లక్ష్యాలు, దేవునికి భయపడుతూ, చెడును విస్మరించడం ద్వారా అతను పొందిన సృష్టికర్త యొక్క సార్వభౌమాధికారం గురించి పెరుగుతున్న జ్ఞానం మరియు నిజమైన అవగాహననుబట్టి. అంతేకాకుండా, సృష్టికర్త యొక్క సార్వభౌమాధికారం, దేవుని అద్భుత కార్యాలు, మనిషికి మరియు దేవునికి మధ్యనున్న సామరస్యం, పరిచయం మరియు పరస్పర అవగాహనను గూర్చిన సున్నితమైన ఇంకా మరచిపోలేని అనుభవాలు మరియు జ్ఞాపకాలనుబట్టి అతను సంతోషంగా ఉన్నాడు. సృష్టికర్త యొక్క చిత్తాన్ని తెలుసుకోవడంవల్ల లభించిన సౌఖ్యం మరియు ఆనందం కారణంగా మరియు ఆయన గొప్పవాడు, అద్భుతకరుడు, ప్రేమగలవాడు మరియు నమ్మకదగిననవాడు అని చూసిన తర్వాత ఏర్పడిన ఆరాధనా భావం కారణంగా యోబు సంతోషంగా ఉన్నాడు. యోబు ఎటువంటి బాధ లేకుండా మరణాన్ని ఎదుర్కోగలిగాడు, ఎందుకంటే అతను చనిపోతే, సృష్టికర్త వద్దకు తిరిగి వస్తాడని అతనికి తెలుసు. అతని జీవితంలోని అన్వేషణలు మరియు ప్రయోజనాలే అతన్ని ప్రశాంతంగా మరణాన్ని ఎదుర్కొనేలా చేశాయి, సృష్టికర్త తన జీవితాన్ని ప్రశాంతంగా తిరిగి తీసుకునే అవకాశాన్ని ఎదుర్కొనేందుకు అతన్ని అనుమతించాయి. అంతేకాకుండా, సృష్టికర్త ముందు కల్మషం మరియు చింతా లేకుండా నిలబడేలా చేశాయి. ఈ రోజుల్లో ప్రజలు యోబు పొందిన ఆనందాన్ని పొందగలరా? మీరు అలా చేయడానికి అవసరమైన పరిస్థితులు ఉన్నాయా? ఈ రోజుల్లో ప్రజలు ఈ పరిస్థితులను కలిగి ఉన్నారు కాబట్టి, వారు యోబువలె ఎందుకు సంతోషంగా జీవించలేకపోతున్నారు? మృత్యుభయం అనే బాధ నుండి వారు ఎందుకు తప్పించుకోలేకపోతున్నారు? మరణాన్ని ఎదుర్కొన్నప్పుడు, కొంతమంది మూత్ర విసర్జన ఆపుకోలేరు; మరికొంత మంది వణుకుతారు, మూర్ఛపోతారు, పరలోకానికి మరియు మనిషికి వ్యతిరేకంగా విరుచుకుపడుతుంటారు; కొంతమందైతే విలపిస్తారు మరియు ఏడుస్తారు. ఇవి ఏ విధంగానూ మృత్యువు దగ్గరకు వచ్చినప్పుడు అకస్మాత్తుగా సంభవించే సహజ ప్రతిచర్యలు కావు. ప్రజలు ప్రధానంగా ఇలాంటి ఇబ్బందికరమైన రీతుల్లో ఎందుకు ప్రవర్తిస్తారంటే, వారి హృదయాల లోతుల్లో, వారు మరణానికి భయపడతారు, ఎందుకంటే వారికి దేవుని సార్వభౌమాధికారం మరియు ఆయన ఏర్పాట్ల గురించిన స్పష్టమైన జ్ఞానం గాని మరియు కృతజ్ఞత భావం గాని లేదు, అంతేగాక నిజంగా వాటికి లోబడరు కూడా. ప్రజలు ఈ విధంగా ఎందుకు ప్రతిస్పందిస్తారంటే, వారు తమ స్వంత విధిని, వారి స్వంత జీవితాలను మరియు మరణాలను నియంత్రించడానికి, ప్రతిదీ స్వయంగా ఏర్పాటు చేసుకోవడం మరియు పాలించుకోవడం తప్ప మరేమీ కోరుకోరు. అందువల్ల, ప్రజలు మరణ భయం నుండి తప్పించుకోలేరనడంలో ఆశ్చర్యం లేదు.

6. సృష్టికర్త యొక్క సార్వభౌమాధికారాన్ని అంగీకరించడం ద్వారా మాత్రమే ఒక వ్యక్తి ఆయన వైపుకు తిరిగి రాగలరు.

ఒక వ్యక్తికి దేవుని సార్వభౌమాధికారం మరియు ఆయన ఏర్పాట్ల గురించి స్పష్టమైన జ్ఞానం మరియు అనుభవం లేనప్పుడు, విధి మరియు మరణం గురించిన జ్ఞానం తప్పనిసరిగా అసంబద్ధంగా ఉంటుంది. దేవుని చేతిలో ఉన్న ప్రతి దానిని ప్రజలు స్పష్టంగా చూడలేరు, ప్రతీది దేవుని నియంత్రణ మరియు సార్వభౌమాధికారానికి లోబడి ఉంటుందని గ్రహించలేరు, అలాంటి సార్వభౌమాధికారాన్ని మనిషి విడనాడలేడని లేదా తప్పించుకోలేడని గుర్తించరు. ఈ కారణంగా, వారు మరణాన్ని ఎదుర్కొనే సమయం వచ్చినప్పుడు, వారి చివరి మాటలకు, చింతలకు మరియు విచారాలకు అంతం ఉండదు. వారు ఎన్నో ప్రతిబంధకాలు, ఎంతో అయిష్టత, ఎంతో గందరగోళంతో అణచివేయబడతారు. దీనివల్ల వారికి మృత్యు భయం కలుగుతుంది. ఈ లోకంలో జన్మించిన ఏ వ్యక్తికైనా, పుట్టుక అవసరం మరియు మరణం అనివార్యం; ఎవ్వరూ ఈ గమనాన్ని అధిగమించలేరు. ఎవరైనా బాధ లేకుండా ఈ లోకం విడిచి వెళ్లాలనుకొంటే, జీవితపు చివరి తరుణాన్ని ఎలాంటి అయిష్టత లేకుండా, లేదా చింత లేకుండా ఎదుర్కోవాలంటే, చింతించకుండా ఉండటమే ఏకైక మార్గం. మరియు చింతించకుండా విడిచి వెళ్ళడానికి ఏకైక మార్గం, సృష్టికర్త యొక్క సార్వభౌమత్వాన్ని తెలుసుకోవడం, ఆయన అధికారాన్ని తెలుసుకోవడం మరియు వాటికి లోబడడం. ఈ విధంగా మాత్రమే ఒక వ్యక్తి మానవ కలహాలకు, దుర్మార్గతకు, సాతాను బానిసత్వానికి దూరంగా ఉండగలరు మరియు ఈ విధంగా మాత్రమే సృష్టికర్తచే మార్గనిర్దేశం చేయబడిన మరియు ఆశీర్వదించబడిన యోబు వంటి జీవితాన్ని, స్వేచ్ఛ మరియు విముక్తి కలిగిన జీవితాన్ని, విలువ మరియు అర్థంతో కూడిన జీవితాన్ని, నిజాయితీ మరియు కపటంలేని జీవితాన్ని గడుపుతారు. ఈ విధంగా మాత్రమే, యోబు లాగా ఎవరైనా, సృష్టికర్త యొక్క పరీక్షలు మరియు కష్టాలకు, సృష్టికర్త యొక్క నిర్వహణలు మరియు ఏర్పాట్లకు లోబడగలుగుతారు. ఈ విధంగా మాత్రమే ఒక వ్యక్తి యోబువలె తన జీవితమంతా సృష్టికర్తను ఆరాధించగలడు మరియు ఆయన మెప్పును పొందగలడు మరియు ఆయన స్వరాన్ని విని, ఆయన ప్రత్యక్షతను చూడగలడు. ఈ విధంగా మాత్రమే ఒక వ్యక్తి యోబువలె ఎటువంటి బాధ, చింత, విచారం లేకుండా సంతోషంగా జీవించి, మరణించగలడు. ఈ విధంగా మాత్రమే ఒక వ్యక్తి యోబువలె వెలుగులో జీవించగలడు మరియు వెలుగులోని జీవితం యొక్క ప్రతి తరుణములోని ప్రతి ఒక్కరిని దాటుకుంటూ వెళ్ళగలడు, ఒక వ్యక్తి వెలుగులో తన ప్రయాణాన్ని సజావుగా పూర్తి చేయగలడు, సృష్టించబడిన జీవిగా సృష్టికర్త యొక్క సార్వభౌమాధికారాన్ని అనుభవించడం, నేర్చుకోవడం మరియు తెలుసుకోవడం మరియు వెలుగులో మరణించడం మరియు సృష్టికర్త యొక్క పక్షాన ఎప్పటికీ నిలిచి, సృష్టించబడిన మానవునిగా, ఆయనచే ప్రశంసించబడడం కోసం ఒక వ్యక్తి తన లక్ష్యాన్ని విజయవంతంగా పూర్తి చేయగలుగుతాడు.

సృష్టికర్త యొక్క సార్వభౌమాధికారాన్ని తెలుసుకునే అవకాశాన్ని కోల్పోకండి

పైన వివరించిన ఆరు తరుణాలు సృష్టికర్త నిర్దేశించిన కీలకమైన తరుణాలు, ప్రతీ వ్యక్తి తమ జీవితంలో తప్పనిసరిగా వీటిని దాటాలి. మానవ దృష్టికోణములోని ఈ తరుణాలన్నిటిలో ప్రతి ఒక్కటి వాస్తవమైనది, ఏదీ తప్పించుకోబడదు మరియు అన్నీ సృష్టికర్త యొక్క ముందస్తు నిర్ణయం మరియు సార్వభౌమాధికారంతో సంబంధం కలిగి ఉన్నాయి. కాబట్టి, మానవునికి, ఈ తరుణాలలో ప్రతి ఒక్కటి ఒక ముఖ్యమైన పరిశీలన చేసుకోవలసిన అంశమైయున్నది మరియు ఇప్పుడు మీరందరూ (ప్రజలు) వాటిలో ప్రతిదానిని విజయవంతంగా ఎలా దాటాలి అనే ముఖ్యమైన ప్రశ్నను ఎదుర్కొంటున్నారు.

మానవ జీవితంలోని అనేక దశాబ్దాలు సుదీర్ఘమైనవి కావు, లేదా అతి తక్కువ కాలవ్యవధిని కలిగియున్నవి కావు. పుట్టుకకు మరియు వయసుకు వచ్చే కాలానికి మధ్యనున్న సుమారు ఇరవై సంవత్సరాలు రెప్పపాటులో గడిచిపోతాయి మరియు జీవితంలోని ఈ సమయంలో ఒక వ్యక్తిని ప్రాయానికి వచ్చిన మనిషిగా పరిగణించినప్పటికీ, ఈ వయస్సులో ఉన్న వ్యక్తులకు మానవ జీవితం గురించి మరియు మానవ విధి గురించి ఏమీ తెలియదు. వారు మరింత అనుభవాన్ని పొందే కొద్ది, వారు క్రమంగా మధ్యవయస్సులోకి అడుగుపెడతారు. ముప్పై మరియు నలభైలలో ఉండే వ్యక్తులు జీవితం మరియు విధిని గూర్చి కొత్త అనుభవాన్ని పొందుతారు, అయితే ఈ విషయాల గురించిన వారి ఆలోచనలు ఇప్పటికీ చాలా అస్పష్టంగా ఉంటాయి. దేవుడు సృష్టించిన మానవాళిని మరియు విశ్వాన్ని అర్థం చేసుకోవడం మరియు మానవ జీవితం అంటే ఏమిటో, మానవ విధి అంటే ఏమిటో కొంతమంది నలభై ఏళ్ల వయస్సు వచ్చే వరకు గ్రహించరు. కొందరు వ్యక్తులు, ఎంతో కాలంగా దేవుని అనుచరులుగా ఉంటూ, ఇప్పుడు మధ్య వయస్కులైనప్పటికీ, ఇప్పటికీ దేవుని సార్వభౌమాధికారం గురించి ఖచ్చితమైన జ్ఞానాన్ని మరియు నిర్వచనాన్ని పొందలేరు, అంతేగాక నిజమైన విధేయత ఉండదు. కొంతమంది వ్యక్తులు ఆశీర్వాదాలు పొందడం తప్ప మరేమీ పట్టించుకోరు మరియు వారు చాలా సంవత్సరాలు జీవించినప్పటికీ, మానవ విధిపై సృష్టికర్త యొక్క సార్వభౌమాధికారం గురించి వారికి కనీసం తెలియదు, లేదా ఆ విషయమును గూర్చి అర్థం కాదు మరియు దేవుని కార్య నిర్వహణలకు మరియు ఏర్పాట్లకు లోబడే ఆచరణాత్మక అభ్యాసములోకి చిన్న అడుగు కూడా వేయలేదు. అలాంటి వ్యక్తులు పూర్తిగా మూర్ఖులు మరియు తమ జీవితాలను వ్యర్థంగా జీవించారు.

ప్రజల జీవిత అనుభవం మరియు మానవ విధిని గూర్చిన జ్ఞానం జ్ఞానాన్ని బట్టి మానవ జీవిత కాల వ్యవధులను విభజించినట్లయితే, వాటిని దాదాపు మూడు దశలుగా విభజించవచ్చు. మొదటి దశ యవ్వనం, ఇది పుట్టుకకు మరియు మధ్య వయస్సుకు మధ్యనున్న సంవత్సరాల వయస్సు వరకు, లేదా పుట్టినప్పటి నుండి ముప్పై సంవత్సరాల వయస్సు వరకు ఉంటుంది. రెండవ దశ పరిపక్వదశ, మధ్య వయస్సు నుండి వృద్ధాప్యం వరకు లేదా ముప్పై నుండి అరవై వరకు ఉంటుంది. మూడవ దశ అనేది ఒక వ్యక్తి యొక్క పరిణతి చెందిన వ్యవధి, ఇది వృద్ధాప్యంతో ప్రారంభమవుతుంది, అంటే అరవైలో మొదలై, ఈ లోకాన్ని విడిచివెళ్లే వరకు ఉంటుంది. మరో మాటలో చెప్పాలంటే, పుట్టినప్పటి నుండి మధ్య వయస్సు వరకు చాలా మందికి విధి మరియు జీవితం గురించిన జ్ఞానం ఇతరుల ఆలోచనలను అనుకరించడంవరకే పరిమితమై ఉంటుంది మరియు దాదాపుగా నిజమైన, ఆచరణాత్మక విషయం ఉండదు. ఈ సమయంలో, జీవితంపట్ల ఒక వ్యక్తి యొక్క దృక్పథం మరియు ప్రపంచంలో ఒక వ్యక్తి మార్గం ఎలా ఉంటుంది అనేది చాలా మిడిమిడిగా మరియు అనుభవరహితంగా ఉంటుంది. ఇది ఒకరి బాల్య కాలం. జీవితంలోని అన్ని సంతోషాలు మరియు దుఃఖాలను రుచి చూసిన తర్వాత మాత్రమే ఒక వ్యక్తి విధి గురించి నిజమైన అవగాహనను పొందుతాడు మరియు ఒక వ్యక్తి తనకు తెలియకుండానే హృదయ లోతుల్లో క్రమంగా విధిని మార్చలేమని అర్థం చేసుకుంటాడు మరియు మానవ విధిపై సృష్టికర్త యొక్క సార్వభౌమాధికారం నిజంగా ఉందని నెమ్మదిగా అర్థం చేసుకుంటాడు. ఇది ఒక వ్యక్తి యొక్క పరిపక్వత కాలం. విధికి వ్యతిరేకంగా పోరాడటం మానేసినప్పుడు మరియు వారు ఇకపై కలహాలకు దిగడానికి ఇష్టపడకుండా, దానికి బదులుగా, జీవితంలో తమ గురించి తెలుసుకుని, పరలోక చిత్తానికి లోబడి, జీవితంలో తమ విజయాలు మరియు లోపాలను సంగ్రహించి, మరియు తమ జీవితంపై సృష్టికర్త యొక్క తీర్పు కోసం వేచి ఉన్నప్పుడు ఒక వ్యక్తి వారి పరిపక్వ కాలంలోకి ప్రవేశిస్తాడు. ఈ మూడు కాల వ్యవధులలో ప్రజలు పొందే విభిన్న అనుభవాలు మరియు సముపార్జనలను పరిగణనలోకి తీసుకుంటే, సాధారణ పరిస్థితులలో, ఒక వ్యక్తి సృష్టికర్త యొక్క సార్వభౌమత్వాన్ని తెలుసుకునే అవకాశం, సమయం అంత ఎక్కువగా లేదు. ఒక వ్యక్తి అరవై సంవత్సరాలు జీవించినట్లయితే, దేవుని సార్వభౌమాధికారాన్ని తెలుసుకోవటానికి ఒక వ్యక్తికి కేవలం ముప్పై సంవత్సరాలు గాని, లేదా అంతకంటే కాస్త ఎక్కువ సంవత్సరాలు మాత్రమే ఉంటాయి; ఒక వ్యక్తికి ఎక్కువ కాలం కావాలంటే, అది ఒక వ్యక్తి చాలా కాలం పాటు కొనసాగితే, ఒక శతాబ్దం పాటు జీవించగలిగితే మాత్రమే సాధ్యమవుతుంది. కాబట్టి నేను చెబుతున్నాను, మానవ ఉనికి యొక్క సాధారణ నియమాల ప్రకారం, సృష్టికర్త యొక్క సార్వభౌమాధికారాన్ని తెలుసుకోవడం అనే అంశాన్ని మొదటిసారి ఎదుర్కొన్నప్పటి నుండి, ఆ సార్వభౌమాధికారాన్ని గూర్చిన వాస్తవాన్ని గుర్తించగలిగే వరకు మరియు అప్పటి నుండి ఒక వ్యక్తి దానికి లోబడగలిగేంత వరకు, ఒక వ్యక్తి నిజానికి సంవత్సరాలను లెక్కించినట్లయితే, ముప్పై లేదా నలభై సంవత్సరాలకు మించి ఈ ప్రయోజనాలను పొందే అవకాశం ఉండదు. మరియు తరచుగా, ప్రజలు తమ కోరికలు మరియు ఆశీర్వాదాలను పొందాలనే వారి ఆశయాలచే ప్రభావితమవుతుంటారు, తద్వారా మానవ జీవిత పరమార్ధం ఎక్కడ ఉందో వారు గుర్తించలేరు మరియు సృష్టికర్త యొక్క సార్వభౌమత్వాన్ని తెలుసుకోవడం యొక్క ప్రాముఖ్యతను గ్రహించలేరు. అలాంటి వ్యక్తులు మానవ జీవితాన్ని మరియు సృష్టికర్త యొక్క సార్వభౌమత్వాన్ని అనుభవించడానికి మానవ ప్రపంచంలోకి ప్రవేశించే ఈ అమూల్యమైన అవకాశాన్ని విలువైనదిగా భావించరు మరియు సృష్టికర్త యొక్క వ్యక్తిగత మార్గదర్శకత్వాన్ని పొందడం అనేది సృష్టించబడిన జీవికి ఎంత విలువైనదో వారు గ్రహించలేరు. కాబట్టి నేను చెప్తున్నాను, దేవుని కార్యం త్వరగా ముగియాలని కోరుకునే వ్యక్తులు, దేవుడు మనిషి యొక్క ముగింపును వీలైనంత త్వరగా ఏర్పాటు చేయాలని కోరుకుంటారు, తద్వారా వారు వెంటనే ఆయనను ప్రత్యక్షముగా చూసి వీలైనంత త్వరగా ఆశీర్వాదాలు పొందవచ్చు అనుకుంటారు. వారు అధ్వాన్నంగా అవిధేయతకు పాల్పడతారు మరియు వారు అత్యంత మూర్ఖులు. ఇదిలా ఉండగా, మనుష్యులలో తెలివైనవారు, అత్యంత మానసిక దృఢత్వం ఉన్నవారు, తమ పరిమిత సమయంలో, సృష్టికర్త సార్వభౌమత్వాన్ని తెలుసుకునే ఈ అపూర్వ అవకాశాన్ని అర్ధం చేసుకోవాలని కోరుకుంటారు. ఈ రెండు వేర్వేరు కోరికలు అనేవి రెండు విభిన్న దృష్టికోణాలను మరియు అన్వేషణలను బహిర్గతం చేస్తాయి: ఆశీర్వాదాలు కోరుకునే వారు స్వార్థపరులు మరియు నీచమైనవారు మరియు దేవుని చిత్తంపట్ల శ్రద్ధ చూపరు, దేవుని సార్వభౌమాధికారాన్ని తెలుసుకోవాలని ఎన్నడూ కోరుకోరు, దానికి లోబడాలని ఎన్నడూ కోరుకోరు, కానీ తమకు నచ్చినట్లు జీవించాలని కోరుకుంటారు. వారు అనాలోచితంగా అధోగతి పాలవుతుంటారు మరియు ఈ రకమైన ప్రజలు నాశనం చేయబడతారు. దేవుణ్ణి తెలుసుకోవాలని కోరుకునేవారు తమ కోరికలను పక్కన పెట్టగలుగుతారు, దేవుని సార్వభౌమాధికారానికి మరియు దేవుని ఏర్పాటుకు లోబడడానికి ఇష్టపడతారు మరియు వారు దేవుని అధికారానికి విధేయత చూపే వారుగాను మరియు దేవుని కోరికను నెరవేర్చే వ్యక్తులుగాను ఉండటానికి ప్రయత్నిస్తారు. అలాంటి వ్యక్తులు వెలుగులో మరియు దేవుని ఆశీర్వాదాలలో జీవిస్తారు మరియు వారు తప్పకుండా దేవునిచే ప్రశంసించబడతారు. ఏది ఏమైనప్పటికీ, మానవ ఎంపిక నిరుపయోగమైనది మరియు దేవుని పనికి ఎంత సమయం పడుతుందో మానవులు చెప్పలేరు. ప్రజలు దేవుని నిర్వహణ క్రింద తమను తాము ఉంచుకోవడం మరియు ఆయన సార్వభౌమాధికారానికి లోబడి ఉండటం మంచిది. మీరు ఆయన నిర్వహణ క్రింద మిమ్మల్ని మీరు ఉంచుకోకపోతే, మీరు ఏమి చేయగలరు? దానివల్ల దేవుడికి ఏమైనా నష్టం జరుగుతుందా? మిమ్మల్ని మీరు ఆయన నిర్వహణ క్రింద ఉంచుకోకుండా, దానికి బదులుగా మీరే బాధ్యత వహించాలని ప్రయత్నించినట్లయితే, మీరు ఒక మూర్ఖమైన ఎంపిక చేసుకుంటున్నారు మరియు చివరికి మీరు మాత్రమే నష్టపోతారు. ప్రజలు వీలైనంత త్వరగా దేవునికి సహకరిస్తే, ఆయన నిర్వహణాలను అంగీకరించడానికి, ఆయన అధికారాన్ని తెలుసుకునేందుకు మరియు ఆయన తమ కోసం చేసినదంతా అర్థం చేసుకోవడానికి తొందరపడినప్పుడు మాత్రమే, వారికి ఆశ ఉంటుంది. ఈ విధంగా మాత్రమే వారి జీవితాలు వ్యర్థం కావు మరియు వారు రక్షణ పొందుతారు.

మానవ విధిపై దేవుడు సార్వభౌమాధికారాన్ని కలిగి ఉన్నాడనే వాస్తవాన్ని ఎవరూ మార్చలేరు

నేను చెప్పినదంతా విన్న తర్వాత, విధి గురించి మీ ఆలోచన మారిందా? మానవ విధిపై దేవుని సార్వభౌమాధికారాన్ని మీరు ఎలా అర్థం చేసుకున్నారు? స్పష్టంగా చెప్పాలంటే, ఒక వ్యక్తి తన జీవిత గమనంలో ఎంత కష్టపడినా, ఎన్ని వక్ర మార్గాల్లో నడిచినా, దేవుని అధికారం కింద, ప్రతి వ్యక్తి క్రియాశీలంగా లేదా నిష్క్రియంగా ఆయన సార్వభౌమాధికారమును మరియు ఆయన ఏర్పాట్లను అంగీకరిస్తాడు మరియు తుదకు ఒక వ్యక్తి సృష్టికర్త తమ కోసం నిర్ధేశించిన విధి యొక్క కక్ష్యలోకి తిరిగి వస్తాడు. ఇది సృష్టికర్త యొక్క అధికారం మరియు ఆయన అధికారం విశ్వాన్ని నియంత్రించే మరియు పరిపాలించే విధానాన్ని అధిగమించలేదు. ఈ అశక్తతలో, ఈ విధమైన నియంత్రణ మరియు పరిపాలన, అన్ని జీవరాశులకు నిర్ధేశించిన నియమాలకు బాధ్యత వహిస్తుంది, ఎటువంటి జోక్యం లేకుండా మానవులు మళ్లీ మళ్లీ పునరుద్ధరణ పొందేలా చేస్తుంది, ప్రతి రోజు, ప్రతి సంవత్సరం, ప్రపంచాన్ని క్రమం తప్పకుండా తిప్పుతూ మరియు ముందుకు సాగేలా చేస్తుంది. మీరు ఈ వాస్తవాలన్నింటినీ చూశారు మరియు అర్థం చేసుకున్నారు, అది పైపైనా లేదా లోతుగానైనా మీరు ఎంత లోతుగా అర్ధం చేసుకొన్నారు అనేది సత్యాన్ని గూర్చిన మీకున్న అనుభవం మరియు మీకున్న జ్ఞానం మీదను మరియు దేవుని గురించి మీకున్న జ్ఞానంపై ఆధారపడి ఉంటుంది. నీకు సత్యం యొక్క వాస్తవికత ఎంత బాగా తెలుసు, దేవుని వాక్కులను మీరు ఎంతగా అనుభవించారు, దేవుని ఉనికి మరియు స్వభాములను గూర్చి మీకు ఎంత బాగా తెలుసు అనేవన్నీ దేవుని సార్వభౌమాధికారం మరియు ఏర్పాట్ల గురించి నీకున్న అవగాహన యొక్క లోతును సూచిస్తాయి. దేవుని సార్వభౌమాధికారం మరియు ఆయన ఏర్పాట్ల యొక్క ఉనికి అనేది మానవులు వాటికి లోబడతారా లేదా అనే దాని మీద ఆధారపడి ఉంటుందా? దేవుడు కలిగి ఉన్న ఈ అధికారం, మానవాళి దానికి లోబడుతుందా అనేదానిని బట్టి నిర్ణయించబడుతుందా? పరిస్థితులతో సంబంధం లేకుండా దేవుని అధికారం ఉనికిలో ఉంటుంది. అన్ని పరిస్థితులలో, దేవుడు తన ఆలోచనలు మరియు ఆయన ఆశలకు అనుగుణంగా ప్రతి మానవ విధిని మరియు అన్ని విషయాలను నిర్దేశిస్తాడు మరియు ఏర్పాటు చేస్తాడు. ఇది మానవ మార్పు ఫలితంగా మారదు; ఇది మనిషి యొక్క సంకల్పం మీద ఆధారపడి ఉండదు, ఎటువంటి సమయం, స్థలము మరియు భౌగోళిక మార్పులను బట్టి మార్చబడదు, ఎందుకంటే దేవుని అధికారము అనేది ఆయన గుణలక్షణమైయున్నది. మనిషి దేవుని సార్వభౌమత్వాన్ని తెలుసుకోగలడా మరియు అంగీకరించగలడా, మరియు మానవుడు దానికి లోబడగలడా, ఈ పరిగణనలు ఏవీ మానవ విధిపై దేవుని సార్వభౌమాధికారాన్ని గూర్చిన వాస్తవాన్ని స్వల్పంగానైనా మార్చలేవు. అంటే, దేవుని సార్వభౌమాధికారం పట్ల మనిషి ఎలాంటి వైఖరి కలిగి ఉన్నా, మానవ విధిపై మరియు అన్ని విషయాలపై దేవుడు తన సార్వభౌమాధికారాన్ని కలిగి ఉన్నాడనే వాస్తవాన్ని మార్చలేదు. నువ్వు ఆయన దేవుని సార్వభౌమాధికారానికి లోబడనప్పటికీ, ఆయన నీ విధిని ఆదేశిస్తాడు; నువ్వు ఆయన సార్వభౌమత్వాన్ని తెలుసుకోలేకపోయినా, ఆయన అధికారం ఇప్పటికీ ఉంది. దేవుని అధికారం మరియు మానవ విధిపై దేవుని సార్వభౌమాధికారం యొక్క వాస్తవం అనేది మానవ చిత్తం మీద ఆధారపడి లేదు మరియు అది మనిషి యొక్క ప్రాధాన్యతలు మరియు ఎంపికలకు అనుగుణంగా మారవు. దేవుని అధికారం ప్రతిచోటా, ప్రతి గంటలో, ప్రతి క్షణంలో ఉంటుంది. ఆకాశం మరియు భూమి గతించినా, ఆయన అధికారం ఎప్పటికీ గతించిపోదు, ఎందుకంటే ఆయనే దేవుడు, ఆయన అద్వితీయమైన అధికారాన్ని కలిగి ఉన్నాడు మరియు ఆయన అధికారం ఎప్పటికీ వ్యక్తులు, సంఘటనలు లేదా విషయాలు, స్థలం లేదా భౌగోళికంగా పరిమితం చేయబడియుండదు. అన్ని సమయాల్లో, దేవుడు తన అధికారాన్ని కలిగి ఉంటాడు, తన శక్తిని చూపుతాడు, తన నిర్వహణ కార్యమును ఎప్పటిలాగే కొనసాగిస్తాడు; అన్ని సమయాలలో, ఆయన సమస్తాన్ని పరిపాలిస్తాడు, ఆయన ఎప్పటిలాగే అన్నింటికీ కావలసిన వాటిని సమకూరుస్తాడు, అన్నిటినీ నిర్దేశిస్తాడు. దీనిని ఎవరూ మార్చలేరు. ఇది వాస్తవం; ఇది అనాదిగా మారని సత్యం!

దేవుని అధికారానికి లోబడాలని ఆశించే వ్యక్తికి ఉండాల్సిన సరైన వైఖరి మరియు అలవాటు.

దేవుని అధికారాన్ని మరియు మానవ విధిపై దేవుని సార్వభౌమాధికారాన్ని గూర్చిన వాస్తవాన్ని మనిషి ఇప్పుడు ఏ వైఖరితో తెలుసుకోవాలి మరియు పరిగణించాలి? ఇది ప్రతి వ్యక్తి ముందు ఉన్న నిజమైన సమస్య. నిజ జీవిత సమస్యలను ఎదుర్కొన్నప్పుడు, నువ్వు దేవుని అధికారాన్ని మరియు ఆయన సార్వభౌమత్వాన్ని ఎలా తెలుసుకోవాలి మరియు ఎలా అర్థం చేసుకోవాలి? నువ్వు ఈ సమస్యలను ఎదుర్కొన్నప్పుడు మరియు వాటిని ఎలా అర్థం చేసుకోవాలో, ఎలా నిర్వహించాలో మరియు ఎలా అనుభవించాలో తెలియనప్పుడు, లోబడాలనే నీ ఉద్దేశం, లోబడాలనే నీ కోరిక మరియు దేవుని సార్వభౌమాధికారం మరియు ఏర్పాట్లకు మీరు చూపే విధేయతను గూర్చిన వాస్తవికతను ప్రదర్శించడానికి నువ్వు ఎలాంటి వైఖరిని అవలంబించాలి? మొదట నువ్వు వేచి ఉండడం నేర్చుకోవాలి; తర్వాత నువ్వు వెతకడం నేర్చుకోవాలి; ఆ తర్వాత నువ్వు లోబడడం నేర్చుకోవాలి. “వేచి ఉండడం” అంటే దేవుని సమయం కోసం ఎదురుచూడడం, ఆయన నీ కోసం ఏర్పాటు చేసిన వ్యక్తులు, సంఘటనలు మరియు విషయాల కోసం ఎదురుచూడడం, ఆయన చిత్తం నీకు క్రమంగా బహిర్గతమయ్యే వరకు వేచి ఉండడం. “వెతకడం” అంటే ప్రజలు, సంఘటనలు మరియు ఆయన నిర్ధేశిన విషయాల ద్వారా మీ పట్ల దేవునికున్న ఆలోచనాత్మక ఉద్దేశాలను గమనించడం మరియు అర్థం చేసుకోవడం, వాటి ద్వారా సత్యాన్ని అర్థం చేసుకోవడం, మానవులు ఏమి సాధించాలి మరియు వారు ఎలాంటి మార్గాలను అనుసరించాలో అర్థం చేసుకోవడం, మానవులలో దేవుడు ఎలాంటి ఫలితాలను సాధించాలనుకొంటున్నాడో మరియు వారిలో ఎలాంటి విజయాలు సాధించాలనుకొంటున్నాడో అర్థం చేసుకోవడం. “లోబడడం” అంటే దేవుడు నిర్దేశించిన వ్యక్తులు, సంఘటనలు మరియు విషయాలను అంగీకరించడం, ఆయన సార్వభౌమత్వాన్ని అంగీకరించడం మరియు దాని ద్వారా సృష్టికర్త మనిషి యొక్క విధిని ఎలా నిర్దేశిస్తాడో, ఆయన తన జీవితంతో మనిషికి ఎలా సమకూర్చుతాడో, ఆయన మనిషిలో సత్య పూర్వకంగా ఎలా పని చేస్తాడో తెలుసుకోవడం. దేవుని ఏర్పాట్లు మరియు సార్వభౌమాధికారం క్రింద ఉన్న సమస్త విషయాలు సహజ నియమాలకు లోబడి ఉంటాయి మరియు నీ కోసం దేవుడు ప్రతీది ఏర్పాటు చేయాలని మరియు నిర్దేశించాలని నువ్వు సంకల్పిస్తే, నువ్వు వేచి ఉండటం నేర్చుకోవాలి, మీరు వెతకడం నేర్చుకోవాలి మరియు మీరు లోబడడం నేర్చుకోవాలి. దేవుని అధికారానికి లోబడాలనుకునే ప్రతి వ్యక్తి అవలంబించాల్సిన వైఖరి, దేవుని సార్వభౌమాధికారాన్ని మరియు ఏర్పాట్లను అంగీకరించాలనుకునే ప్రతి వ్యక్తి తప్పనిసరిగా కలిగి ఉండవలసిన ప్రాథమిక లక్షణం ఇదే. అటువంటి వైఖరిని కలిగి ఉండటానికి, అటువంటి లక్షణాన్ని కలిగి ఉండటానికి, నువ్వు మరింత కృషి చేయాలి. మీరు నిజమైన వాస్తవికతలోకి ప్రవేశించగల ఏకైక మార్గం ఇది.

దేవుణ్ణి నీవు ప్రత్యేకమైన యజమానిగా అంగీకరించడం అనేది రక్షణ పొందడంలో మొదటి మెట్టుయైయున్నది.

దేవుని అధికారానికి సంబంధించిన సత్యాలను ప్రతి వ్యక్తి తీవ్రంగా పరిగణించాలి, వారు తమ హృదయపూర్వకంగా అనుభవించి అర్థం చేసుకోవాలి; ఎందుకంటే ఈ సత్యాలు ప్రతి వ్యక్తి జీవితంపై; ప్రతి వ్యక్తి యొక్క గతం, వర్తమానం మరియు భవిష్యత్తుపై; ప్రతి వ్యక్తి జీవితంలో తప్పనిసరిగా దాటవలసిన కీలకమైన తరుణాలపై; దేవుని సార్వభౌమాధికారం గురించి మానవుని జ్ఞానం మరియు దేవుని అధికారాన్ని ఎదుర్కోవాల్సిన వైఖరిపై; మరియు సహజంగానే, ప్రతి వ్యక్తి యొక్క తుది గమ్యంపై ప్రభావం చూపుతాయి. కాబట్టి, వాటిని తెలుసుకోవటానికి మరియు అర్థం చేసుకోవడానికి జీవితకాలం పడుతుంది. నీవు దేవుని అధికారాన్ని నిశితంగా పరిశీలించినప్పుడు, నీవు ఆయన సార్వభౌమత్వాన్ని అంగీకరించినప్పుడు, నీవు క్రమంగా దేవుని అధికార ఉనికిని గూర్చిన సత్యాన్ని గ్రహిస్తారు మరియు దానిని అర్థం చేసుకుంటారు. కానీ నీవు దేవుని అధికారాన్ని ఎన్నటికీ గుర్తించకపోతే మరియు ఆయన సార్వభౌమత్వాన్ని ఎన్నటికీ అంగీకరించకపోతే, నీవు ఎన్ని సంవత్సరాలు జీవించినా, నీవు దేవుని సార్వభౌమాధికారం గురించి కనీసపు జ్ఞానాన్ని కూడా పొందలేరు. నీవు దేవుని అధికారాన్ని నిజంగా తెలుసుకోకపోయినా మరియు అర్థం చేసుకోకపోయినా, అప్పుడు నీవు మార్గం చివరకు చేరుకున్నప్పుడు, నీవు దశాబ్దాలుగా దేవుణ్ణి విశ్వసించినప్పటికీ, నీవు జీవితంలో చూపించడానికి ఏమీ ఉండదు మరియు నీవు సహజంగానే మానవ విధిపై దేవుని సార్వభౌమాధికారం గురించి కనీస జ్ఞానం కలిగి ఉండరు. ఇది చాలా బాధాకరమైన విషయం కాదా? కాబట్టి, నీవు జీవితంలో ఎంత దూరం వెళ్లినా, ఇప్పుడు నీకు ఎంత వయస్సు వచ్చిందన్నదానితో సంబంధం లేకుండా, నువ్వు ప్రయాణించవలసిన ప్రయాణం ఎంత మిగిలి ఉందన్న దానితో సంబంధం లేకుండా, నువ్వు మొట్ట మొదటిగా దేవుని అధికారాన్ని గుర్తించాలి మరియు దానిని తీవ్రంగా పరిగణించాలి మరియు దేవుడు నీకు ప్రత్యేకమైన యజమాని అనే వాస్తవాన్ని అంగీకరించాలి. మానవ విధిపై దేవుని సార్వభౌమాధికారానికి సంబంధించి ఈ సత్యాల గురించి స్పష్టమైన, ఖచ్చితమైన జ్ఞానం మరియు అవగాహన పొందడం అనేది ప్రతి ఒక్కరూ తప్పనిసరి నేర్చుకోవాల్సిన పాఠం; మానవ జీవితాన్ని తెలుసుకోవటానికి మరియు సత్యాన్ని గ్రహించడానికి ఇది కీలకం. దేవుణ్ణి తెలుసుకొనే అలాంటి జీవితం, దాని ప్రాథమిక అధ్యయనం, ప్రతి ఒక్కరూ ప్రతి రోజు ఎదుర్కోవలసి ఉంటుంది, దానిని ఏ ఒక్కరూ తప్పించుకోలేరు. ఎవరైనా ఈ లక్ష్యాన్ని చేరుకోవడానికి సత్వర మార్గాలను తీసుకోవాలనుకుంటే, అది అసాధ్యమని నేను ఇప్పుడు నీకు చెప్తున్నాను! మీరు దేవుని సార్వభౌమాధికారం నుండి తప్పించుకోవాలనుకుంటే, అది మరీ అసాధ్యం! దేవుడు మానవుని ఏకైక ప్రభువు, మానవ విధికి దేవుడు మాత్రమే యజమాని, కాబట్టి మనిషి తన విధిని నిర్దేశించడం అసాధ్యం, దాని నుండి బయటపడటం అతనికి అసాధ్యం. ఒక వ్యక్తికి ఎంతటి సామర్థ్యాలు ఉన్నా, ఇతరుల విధిని ప్రభావితం చేయలేరు, అంతేగాక నిర్వహించడం, ఏర్పాటు చేయడం, నియంత్రించడం లేదా మార్చడం చేయలేరు. ప్రత్యేకమైన దేవుడు మాత్రమే మానవుని కోసం సమస్తాన్ని నిర్దేశిస్తాడు, ఎందుకంటే ఆయన మాత్రమే మానవ విధిపై సార్వభౌమాధికారంగల విశిష్ట అధికారాన్ని కలిగి ఉన్నాడు, కాబట్టి సృష్టికర్త మాత్రమే మనిషి యొక్క ఏకైక యజమాని. దేవుని అధికారం కేవలం సృష్టించబడిన మానవాళిపై మాత్రమే కాకుండా, సృష్టించబడని వాటిపై, నక్షత్రాలపై, విశ్వంపై సార్వభౌమాధికారాన్ని కలిగి ఉంటుంది. ఇది కాదనలేని వాస్తవం, ఇది నిజంగా ఉనికిలో ఉంది, ఏ వ్యక్తి గాని లేదా ఏ విషయం గాని దీనిని మార్చలేదు. మీలో ఎవరైనా ఇప్పటికే మీ కళ్ళ ఎదుట నిలిచి ఉన్న విషయాలపై అసంతృప్తిగా ఉన్నట్లయితే, మీకు కొంత ప్రత్యేక నైపుణ్యం లేదా సామర్థ్యం ఉందని నమ్ముతూ, ఏదో ఒక అదృష్టంతో మీరు మీ ప్రస్తుత పరిస్థితులను మార్చవచ్చు లేదా వాటిని తప్పించుకోవచ్చు అని ఇప్పటికీ ఆలోచిస్తున్నట్లయితే; మీరు మానవ ప్రయత్నం ద్వారా మీ స్వంత విధిని మార్చుకోవడానికి ప్రయత్నిస్తేమరియు తద్వారా మీ తోటివారి నుండి మిమ్మల్ని మీరు వేరు చేసుకొని, కీర్తి మరియు అదృష్టాన్ని సంపాదించుకొంటే; అప్పుడు నేను మీకు చెప్తున్నాను, నువ్వు కష్టాలు కొని తెచ్చుకొంటున్నావు, నీవు ఇబ్బందుల్లో పడతావు, నీ గుంతను నీవే తవ్వుకుంటున్నావు! ఒక రోజున, కాస్త వెనుకా ముందైనా, నువ్వు తప్పు ఎంపిక చేసుకున్నావని మరియు నీ ప్రయత్నాలు వృధా అయ్యాయని నీవు తెలుసుకుంటావు. నీ ఆశయం, విధికి వ్యతిరేకంగా పోరాడాలనే నీ కోరిక మరియు నీ స్వీయ దుర్మార్గపు ప్రవర్తన వెనక్కి తిరిగి రాలేని మార్గంలోకి నిన్ను తీసుకువెళతాయి మరియు దీనికి నువ్వు భారీ మూల్యం చెల్లించవలసి ఉంటుంది. ప్రస్తుతం నీవు పర్యవసానాల తీవ్రతను చూడనప్పటికీ, దేవుడు మానవ విధికి యజమాని అనే సత్యాన్ని మరింత లోతుగా నీవు అనుభవిస్తూ మరియు గ్రహిస్తూ ఉండే కొద్ది, నేను ఈ రోజు మాట్లాడే దాని గురించి మరియు దాని నిజమైన అంతరార్ధాలను నీవు క్రమంగా తెలుసుకుంటావు. నీవు నిజంగా హృదయం మరియు ఆత్మను కలిగి ఉన్నావా మరియు నీవు సత్యాన్ని ప్రేమించే వ్యక్తిగా ఉన్నావా లేదా అనేది నీవు దేవుని సార్వభౌమాధికారంపట్ల మరియు సత్యంపట్ల ఎలాంటి వైఖరిని కలిగి ఉన్నావు అనే దానిపై ఆధారపడి ఉంటుంది. సహజంగానే, నీవు దేవుని అధికారాన్ని నిజంగా తెలుసుకోగలవా మరియు అర్థం చేసుకోగలవా అనేది ఇది నిర్ణయిస్తుంది. నీవు నీ జీవితంలో ఎన్నడూ దేవుని సార్వభౌమాధికారాన్ని మరియు ఆయన ఏర్పాట్లను గ్రహించి ఉండకపోతే, అంతేగాక దేవుని అధికారాన్ని గుర్తించి మరియు అంగీకరించకపోయిట్లయితే, నీవు తీసుకున్న మార్గం మరియు నీవు చేసుకున్న ఎంపిక కారణంగా, నీవు పూర్తిగా విలువలేని వ్యక్తివవుతావు మరియు నిస్సందేహంగా దేవుడు మిమ్మల్ని అసహ్యించుకుంటాడు మరియు తిరస్కరిస్తాడు. కానీ దేవుని కార్యములో ఉన్నవారు, ఆయన పరీక్షను అంగీకరిస్తారు, ఆయన సార్వభౌమాధికారాన్ని అంగీకరిస్తారు, ఆయన అధికారానికి లోబడతారు మరియు క్రమంగా ఆయన మాటల యొక్క నిజమైన అనుభవాన్ని పొందడం ద్వారా దేవుని అధికారాన్ని గురించిన నిజమైన జ్ఞానాన్ని, ఆయన సార్వభౌమత్వాన్ని గురించిన నిజమైన అవగాహనను పొందుకుంటారు; వారు నిజంగా సృష్టికర్తకు లోబడి ఉంటారు. అలాంటి వ్యక్తులు మాత్రమే నిజంగా రక్షింపబడతారు. ఎందుకంటే వారు దేవుని సార్వభౌమత్వాన్ని తెలుసుకున్నారు, ఎందుకంటే వారు దానిని అంగీకరించారు, మానవ విధిపై దేవుని సార్వభౌమాధికారాన్ని గూర్చిన వాస్తవాన్ని వారు గ్రహించారు, వారు దానికి లోబడ్డారు, ఇది వాస్తవమైనది మరియు ఖచ్చితమైనది. వారు మరణాన్ని ఎదుర్కొన్నప్పుడు, వారు యోబు వలె, మరణాన్ని గూర్చి బాధపడరు మరియు ఎటువంటి వ్యక్తిగత ఎంపిక లేకుండా, ఎటువంటి వ్యక్తిగత కోరిక లేకుండా అన్ని విషయాలలో దేవుని నిర్వహణలు మరియు ఏర్పాట్లకు లోబడి ఉంటారు. అటువంటి వ్యక్తి మాత్రమే నిజమైన, సృష్టించబడిన మానవునిగా సృష్టికర్త వైపుకు తిరిగి రాగలడు.

దేవుడు తనకు తానే అద్వితీయుడు IV

దేవుని పరిశుద్దత (I)

మన ఆఖరి కూడిక సమయంలో మనము దేవుని అధికారం గూర్చి మరి కొంచెం పంచుకున్నాము. ఇప్పటికైతే, మనం దేవుని నీతిని గూర్చి మాట్లాడుకోవడం లేదు. ఈ రోజు మనము పూర్తిగా కొత్త అంశమైన దేవుని పరిశుద్దత గురించి మాట్లాడుకోబోతున్నాము. దేవుని పరిశుద్దత అనేది దేవుని ప్రత్యేకమైన స్వభావపు వేరొక కోణం, కనుక ఈ కోణాన్ని గూర్చి మనం చర్చించడం ఎంతో ముఖ్యం. ఇదివరకు నేను దేవుని గుణగణాల్లోని మరో రెండు దృష్టికోణాలైన, దేవుని నీతి స్వభావము మరియు దేవుని అధికారం గూర్చి పంచుకున్నాను; అయితే ఈ దృష్టికోణాలు, మరియు నేడు నేను పంచుకోబోతున్న దృష్టికోణము, ఇవన్నీ ప్రత్యేకమైనవేనా? (అవును.) దేవుని పరిశుద్దత కూడా ప్రత్యేకమైనదే, కాబట్టి ఈ ప్రత్యేకత పునాదిని మరియు మూలాన్ని రూపించేది ఏమిటనేదే నేడు మన కూడికలో ముఖ్యాంశమై ఉన్నది. నేడు మనం ఈ సహవాసంలో దేవుని ప్రత్యేకమైన స్వభావం-ఆయన పరిశుద్దతను గూర్చి చర్చించబోతున్నాం మీలో కొంతమందికి కొన్ని అపోహలు ఉన్నాయేమో, “దేవుని పరిశుద్దతను గూర్చి మనం ఎందుకు చర్చించాలి?” అని అడుగుతున్నారు. ఆందోళన పడొద్దు, దీని గురించి నేను మీతో నెమ్మదిగా మాట్లాడతాను. ఒకసారి నేను చెప్పింది మీరు వినిన తరువాత, నేను ఈ విషయాన్ని గూర్చి చర్చించడం ఎందుకంత అవసరమో మీరు తెలుసుకుంటారు.

మొదటిగా, “పరిశుద్దత” అనే మాటను స్పష్టీకరించుకుందాం. మీ దృష్టికోణం మరియు మీరు కలిగివున్న జ్ఞానమంతటి ఆధారంగా, “పరిశుద్దత” కలిగి ఉండడమంటే, మీరు ఏ అర్దాన్ని గ్రహించారు? (“పరిశుద్దత” అంటే నిష్కలంకమైనది, పూర్తిగా మానవ దుర్నీతి లేదా పొరపాట్లు లేనిది. పరిశుద్దత అనేది ఆలోచన, సంభాషణ లేదా క్రియ ఏదైనా సరే అన్ని విషయాలలో అనుకూలంగా ప్రకాశిస్తుంది.) చాలా మంచిది. (“పరిశుద్దత” దైవికమైనది, నిష్కల్మషమైనది, మనిషి పాడు చేయలేనిది. ఇది ప్రత్యేకమైనది, ఇది కేవలం దేవునికి మాత్రమే చెందినది మరియు ఇది ఆయన సంకేతం.) ఇది మీ స్పష్టీకరణ. ప్రతి మనిషి హృదయంలో, ఈ “పరిశుద్దత” అనే మాటకి ఒక పరిమితి, అర్ధం మరియు తాత్పర్యం ఉంటాయి. కనీసం, మీరు “పరిశుద్దత” అనే మాటను చూసినప్పుడు, మీ హృదయాలు ఊరక ఉండవు. మీరు ఈ మాటకి ఒక నిర్నీతమైన పరిమితి కలిగిన అర్దాన్ని కలిగి ఉన్నారు మరియు కొంతమంది మనుష్యుల లోకోక్తులు దేవుని స్వభావపు తత్వాన్ని నిర్వచించే పలుకులకు కొంచెం దగ్గరగా ఉంటాయి. ఇది చాలా మంచిది. ఎంతో మంది జనులు “పరిశుద్దత” అనే మాట సానుకూలమైనదని విశ్వసిస్తారు మరియు ఇది ముమ్మాటికీ సత్యం. అయితే ఈనాడు, దేవుని పరిశుద్దతను గూర్చి మనం చర్చిస్తున్నప్పుడు, నేను కేవలం నిర్వచనాలు లేదా వ్యాఖ్యానముల గూర్చి మాత్రమే మాట్లాడను. బదులుగా, దేనికి నేను దేవుడు పరిశుద్దుడని చెప్తున్నానో మరియు దేవుని గుణాతిశయాన్ని వర్ణించడానికి నేను “పరిశుద్దత” అనే మాటను ఎందుకు వాడానో నీకు చూపించడానికి సత్యాలను సాక్ష్యంగా అందజేస్తాను. మన చర్చ ముగిసే సరికి, దేవుని లక్షణాన్ని తెలియపరచడానికి మరియు దేవునికి సూచనగా “పరిశుద్దత” అనే మాటను వాడడం పూర్తిగా భావ్యమని మరియు ఎంతో సరైనదని నీవు భావిస్తావు. కనీసం, ఇప్పుడున్న మానవ భాషకు సంబధించిన సదర్భంలో, దేవుణ్ణి సూచించడానికి ఈ మాటను వాడటమనేది చక్కగా సరిపోతుంది—ఇది మానవ భాషలోని పదాలన్నిటిలో దేవుణ్ణి సూచించడానికి సంపూర్ణంగా తగిన ఏకైక మార్గమై ఉన్నది. దేవుణ్ణి సూచించడానికి ఈ మాటను వాడినప్పుడు, ఇదొక నిష్ప్రయోజనమైన మాట కాదు, మరియు నిరాధారమైన ప్రశంసో లేక వట్టి పొగడ్తో కాదు. దేవుని గుణాతిశయానికి సంబంధించిన ఈ అంశపు సత్యాన్ని ప్రతి వ్యక్తి గుర్తించేలా చేయడమే మన కూడిక ఉద్దేశ్యమై ఉన్నది. దేవుడు మనిషి వివేకానికి భయపడడు, కానీ అతని తప్పుడు భావనకు భయపడతాడు. ప్రతి వ్యక్తి తన స్వభావాన్ని మరియు తాను ఏమి కలిగి ఉన్నది మరియు అది ఏమిటన్నది తెలుసుకోవాలని దేవుడు ఆశిస్తాడు. కనుక మనం దేవుని గుణాతిశయపు దృక్పథాన్ని ఉదాహరించిన ప్రతిసారీ, దేవుని గుణాతిశయపు దృక్పథము నిజంగానే ఉన్నదని ప్రజలు తెలుసుకొనేందుకు వీలు కల్పించడానికి మనం చాలా వాస్తవాలను ఆరా తీయవచ్చు.

ఇప్పుడు మన వద్ద “పరిశుద్దత” అనే మాటకి నిర్వచనము ఉన్నందున మనం కొన్ని దృష్టాంతాలను గురించి చర్చించుకుందాము. ప్రజలు వారి భావనల్లో, ఎన్నో సంగతులను మరియు వ్యక్తులను “పరిశుద్దులు” అని అనుకుంటారు. ఉదాహరణకు, బ్రహ్మచారులు మరియు కన్యలు మానవ నిఘంటువులలో పరిశుద్దులుగా చెప్పబడ్డారు. అయితే, వారు నిజంగా పరిశుద్దులేనా? ఈ దినం మనం చర్చించబోయే “పరిశుద్దత” మరియు మనము పిలుచుకుంటున్న “పరిశుద్దత” రెండూ ఒకటేనా? మనుషుల్లో యదార్ధత గలవారు, శుద్దీకరించబడిన సంస్కారవంతమైన వాక్కును గలవారు, ఇతరులను బాధించని వారు, మరియు తాము, మాట్లాడే మాటల చేత, ఇతరులను సఖ్యముగా మరియు ఏకీభవించేలా చేసేవారు—వీళ్ళేనా పరిశుద్దులంటే? పదేపదే మంచి చేసేవారు, దాతృత్వం గలవారు మరియు ఇతరులకు గొప్ప సహకారాన్ని అందించేవారు, ప్రజల బ్రతుకుల్లో ఎంతో సంతోషాన్ని తెచ్చేవారు—వీరు పరిశుద్దులా? స్వార్థపూరిత ఆలోచనలకు తావివ్వనివారు, ఎవరిమీదా క్రూరమైన ఆక్షేపణలు చెయ్యనివారు, అందరితో ఓర్పుగా వ్యవహరించే వారు—వీళ్ళా పరిశుద్దులు? ఎవరితోనూ ఎప్పుడూ కొట్లాటలు పెట్టుకోకుండా లేక ఎవరి వద్ద నుండి లాభం ఆశించని వారు—వీళ్ళు పరిశుద్దులా? మరియు ఇతరుల మంచి కొరకు పాటుపడే వారు, ఇతరులకు లాభాన్ని చేకూర్చే వారు మరియు ఇతరులకు అన్ని రకాలుగా నైతికాభివృద్దిని కలిగించే వారి సంగతేంటి—వారూ పరిశుద్దులేనా? తమ బ్రతుకులో కూడబెట్టిన ధ్రవ్యమంతటినీ ఇతరులకు ఇచ్చి, సాధారణ జీవితాన్ని గడుపుతున్న వారు, తమ పట్ల తాము ఖచ్చితంగా వ్యవహరిస్తూ, ఇతరులతో ఔదార్యంగా వ్యవహరించేవారు-వారు పరిశుద్దులా? (కాదు.) మీ తల్లులు మిమ్మల్ని ఎంత జాగ్రత్తగా చూసుకున్నారో మరియు అన్ని విధాలుగా మిమ్మల్ని ఎలా కనిపెట్టి చూసుకున్నారో మీ అందరికీ జ్ఞాపకముంది కదా—వారు పరిశుద్దులా? మీరు ప్రేమతో చూసుకొనే విగ్రహాలు, అవి ప్రఖ్యాతిగాంచిన వ్యక్తులవో, ప్రముఖులవో లేదా గొప్ప వ్యక్తులవో అయినప్పటికీ—అవి పరిశుద్దమైనవా? (కాదు.) ఎంతో మందికి తెలియని భవిష్యత్తును గూర్చిన సంగతులను చెప్పగలిగిన బైబిల్‌లోని ప్రవక్తలైన వారిని గూర్చి ఇప్పుడు తెలుసుకుందాం—ఈ వ్యక్తులు పరిశుద్దులేనా? బైబిల్లో దేవుని వాక్యాలను మరియు ఆయన కార్యపు సత్యాలను వ్రాయగలిగిన వ్యక్తులు—వారు పరిశుద్దులా? మోషే పరిశుద్దుడా? అబ్రాహాము పరిశుద్ధుడా? (కాదు.) మరి యోబు సంగతేంటి? అతడు పరిశుద్దుడా? (కాదు.) యోబు దేవుని చేత నీతిమంతుడని పిలవబడ్డాడు, ఆ విధంగా కూడా అతను పరిశుద్దుడు కాదని ఎందుకు చెప్పబడింది? దేవునికి భయపడి, చెడును విసర్జించే వ్యక్తులు నిజంగా పరిశుద్దులు కారా? వారు పరిశుద్దులా కారా? (కారు.) మీరు కొద్దిగా భయపీడితులై ఉన్నారు, మీకు ఖచ్చితంగా సమాధానం తెలియదు, మరియు మీరు “కాదు” అని చెప్పే ధైర్యం చేయరు, కానీ “అవును” అని చెప్పే ధైర్యం కూడా చేయరు కాబట్టి ఆఖరికి మీరు అయిష్టంగానే “కాదు” అని చెప్తారు. నన్ను ఇంకొక ప్రశ్న అడగనివ్వండి. దేవుని దూతలు—భూమిమీదకి పంపించబడిన దేవుని దూతలు-వారు పరిశుద్దులా? దేవదూతలు పరిశుద్దులా? (కాదు.) సాతాను చేత చెడగొట్టబడని మానవాళి—వారు పరిశుద్దులా? (కాదు.) మీరు ప్రతి ప్రశ్నకు “కాదు” అని జవాబిస్తూ ఉంటారు. దేని ఆధారంగా? మీరు అయోమయంలో ఉన్నారు కదూ, అవునా కాదా? దేవదూతలు సైతం పరిశుద్దులు కారని ఎందుకు చెప్పబడింది? మీరిప్పుడు భయస్తులై ఉన్నారు. అవునా కాదా? ఇదివరకు మనం ప్రస్తావించిన వ్యక్తులు, వస్తువులు లేదా సృజించబడని వారు దేని ఆధారంగా పరిశుద్దులు కాదని మీరు రుజువు చేయగలరు? మీరు రుజువు చేయలేరని నాకు ఖచ్చితంగా తెలుసు. మరి మీరు “కాదు” అని చెప్పడమనేది కాస్త బాధ్యతారహితంగా లేదా? మీరు అనాలోచితంగా జవాబిస్తున్నట్టు లేదా? కొంతమంది, “నీవు ఈ రీతిగా మీ ప్రశ్నను రూపొందించావు కనుక, జవాబు ఖచ్చితంగా ‘కాదు’ అని ఉండాలి” అని అనుకుంటున్నారు. అర్ధపర్ధం లేని జవాబులు నాకు ఇవ్వొద్దు. జవాబు “అవును” లేక “కాదు” అన్నది మాత్రం శ్రద్దగా ఆలోచించండి. మీరు ఈ క్రింది అంశాన్ని చర్చించిన తరువాత జవాబు “కాదు” అని ఎందుకు అన్నారన్నది మీరు తెలుసుకుంటారు. నేను మీకు క్లుప్తంగా సమాధానాలను ఇస్తాను. మొదటగా, మనం లేఖనాల నుండి చదువుకుందాం.

1. మనిషికి దేవుడైన యెహోవా ఆజ్ఞ

ఆది 2:15-17 మరియు దేవుడైన యెహోవా నరుని తీసికొని ఏదెను తోటను సేద్యపరచుటకును దాని కాచుటకును దానిలో ఉంచెను. మరియు దేపుడైన యెహోవా-ఈ తోటలోనున్న ప్రతి వృక్ష ఫలములను నీవు నిరభ్యంతరముగా తినవచ్చును; అయితే మంచి చెడ్డల తెలివినిచ్చు వృక్ష ఫలములను తినకూడదు; నీవు వాటిని తిను దినమున నిశ్చయముగా చచ్చెదవని నరుని కాజ్ఞాపించెను.

2. సర్పము స్త్రీని ప్రలోభపెట్టుట

ఆది 3:1–5 దేవుడైన యెహోవా చేసిన సమస్త భూజంతువులలో సర్పము యుక్తిగలదై యుండెను. అది ఆ స్త్రీతో—ఇది నిజమా? ఈ తోట చెట్లలో దేని ఫలములనైనను మీరు తినకూడదని దేవుడు చెప్పెనా? అని అడిగెను. అందుకు స్త్రీ—ఈ తోట చెట్ల ఫలములను మేము తినవచ్చును; అయితే తోట మధ్యనున్న చెట్టు ఫలములనుగూర్చి దేవుడు—మీరు చావకుండునట్లు వాటిని తిన కూడదనియు, వాటిని ముట్టకూడదనియు చెప్పెనని సర్పముతో అనెను. అందుకు సర్పము—మీరు చావనే చావరు; ఏలయనగా మీరు వాటిని తిను దినమున మీ కన్నులు తెరవబడుననియు, మీరు మంచి చెడ్డలను ఎరిగిన వారై దేవతలవలె ఉందురనియు దేవునికి తెలియునని స్త్రీతో చెప్పెను. 

ఈ రెండు వాక్య భాగాలు బైబిల్‌ గ్రంధంలోని ఆదికాండము నుండి సంగ్రహించినవి. మీరంతా ఈ రెండు వాక్య భాగాలకూ సుపరిచితులేనా? అవి ఆదిలో జరిగిన సంఘటనలు, మొదట మానవాళి సృజించబడినప్పుడు; ఈ సంఘటనలు సత్యమైనవి. మొదటిగా దేవుడైన యెహోవా ఆదాము హవ్వలకు ఎటువంటి ఆజ్ఞ ఇచ్చాడో చూద్దాం; ఈ ఆజ్ఞ యొక్క సారం ఈ దినపు మన అంశానికి చాలా ప్రాముఖ్యమైనది. “మరియు దేపుడైన యెహోవా, ఈ తోటలోనున్న ప్రతి వృక్ష ఫలములను నీవు నిరభ్యంతరముగా తినవచ్చును; అయితే మంచి చెడ్డల తెలివినిచ్చు వృక్ష ఫలములను తినకూడదు; నీవు వాటిని తిను దినమున నిశ్చయముగా చచ్చెదవని నరుని కాజ్ఞాపించెను.” ఈ వాక్యభాగంలో మనిషికి దేవుడిచ్చిన ఆజ్ఞ యొక్క ప్రాదాన్యత ఏంటి? ప్రధమంగా, దేవుడు మనిషికి ఏమి తినొచ్చో చెప్తాడు, అంటే, అవి ఎన్నో రకాల చెట్ల పండ్లు. ఆపదేమీ లేదు మరియు విషపూరితం కాదు; అన్నీ తినగలిగినవే. అనుమానం మరియు ఆందోళన లేకుండా, మానవుడు ఇష్టం వచ్చినట్లుగా తినొచ్చు. ఇది దేవుని ఆజ్ఞలో ఒక భాగమై ఉన్నది. మరొక భాగం హెచ్చరికయై ఉన్నది. ఈ హెచ్చరికలో, దేవుడు మానవునికి మంచి చెడుల తెలివినిచ్చే చెట్టు ఫలాలను అస్సలు తినకూడదని చెప్పాడు. మనిషి ఈ చెట్టు నుండి ఫలాలు తింటే ఏం జరుగుతుంది? ఒకవేళ, నీవు ఆ ఫలాలు తింటే, నీవు ఖచ్చితంగా చనిపోతావని మానవునికి దేవుడు చెప్పాడు. ఈ మాటలు నిర్మొహమాటంగా లేవా? దేవుడు నీకిది చెప్పినప్పటికీ, నీవెందుకు అర్థం చేసుకోలేదు, ఆయన మాటలను నీవు ఒక నియమముగానో లేక పాటించి తీరాల్సిన ఆదేశంగా పరిగణించవా? అటువంటి మాటలు పాటించదగినవా కాదా? కానీ మానవుడు విదేయుడైనా కాకపోయినా, దేవుని మాటలు ఖచ్చితమైనవి. మానవుడు ఏమి తినొచ్చు, ఏది తినకూడదు, ఏమి తింటే ఏమవుతుందో అన్నది దేవుడు ఎంతో తేటగా చెప్పాడు. దేవుడు మాట్లాడిన ఈ సంక్షిప్తమైన మాటల్లో, నీవు దేవుని స్వభావంలో దేనినైనా గమనించగలవా? దేవుడు పలికిన ఈ మాటలు సత్యమైనవేనా? ఏమైనా వంచన ఉందా? ఏమైనా అసత్యం ఉందా? ఏమైనా భయపెట్టడం ఉందా? (లేదు.) మానవునికి ఏది తినొచ్చు మరియు ఏది తినకూడదో దేవుడు నిష్కపటంగా, సత్యసంధుడిగా మరియు మనఃపూర్వకంగా చెప్పాడు. దేవుడు సూటిగా మరియు తేటగా మాట్లాడాడు. ఈ మాటల్లో ఏమైనా మరుగైన భావముందా? ఈ మాటలు నిర్మొహమాటంగా లేవా? ఊహించుకోవాల్సిన అవసరం ఏమైనా ఉందా? ఊహాగానాలతో పనిలేదు. వాటి అర్థం రెప్పపాటులో వ్యక్తవుతుంది. వాటిని పఠించిన తరువాత, వాటి అర్ధాన్ని గూర్చి పూర్తిగా తేటగా అనిపిస్తుంది. అంటే, దేవుడు చెప్పాలనుకుంటున్నది ఏమిటో మరియు ఆయన వ్యక్తం చేయాలనుకుంటున్నది ఏమిటో ఆయన హృదయంలో నుండి వస్తుంది. దేవుడు వ్యక్తీకరించే సంగతులు స్వచ్చంగా, ముక్కుసూటిగా మరియు తేటగా ఉంటాయి. ఇక్కడ కపటమైన ఉద్దేశ్యాలు లేవు, మరుగైన అర్థాలు లేవు. ఆయన మానవునితో సూటిగా మాట్లాడతాడు, అతడికి ఏమి తినవచ్చో మరియు ఏమి తినకూడదో చెప్తున్నాడు. అంటే, దేవుని ఈ వాక్యాల ద్వారా, దేవుని హృదయం స్వచ్చమైనదిగా మరియు నిజమైనదిగా మానవుడు చూడగలడు. ఇక్కడ అబద్దపు ఆనవాలు లేదు; నీవు తినదగినది తినవద్దని నీకు చెప్పడమో లేదా నీవు తినకూడని వాటితో “అలా చేసి ఏమౌతుందో చూడు” అని చెప్పడమో జరగలేదు. దేవుడంటే ఇది కాదు. దేవుడు తన హృదయంలో ఏదైతే తలంచుతాడో, అదే చెప్తాడు. ఈ రీతిగా ఈ వాక్యాల్లో తనను తాను కనుపరచి, బయలుపరచినందున దేవుడు పరిశుద్దుడని నేను చెప్తే, నేను ఒక మట్టిదిబ్బ నుండి కొండను తయారు చేశానని లేదా నేను ఒక బిందువును కొంచెం దూరంగా విస్తరించానని నీవు అనుకోవచ్చు. అలాగైతే, ఆందోళన పడకండి; మనము ఇంకా పూర్తి చేయలేదు.

ఇప్పుడు మనం “సర్పము స్త్రీని ప్రలోభపెట్టడం” గూర్చి మాట్లాడుకుందాం. అసలు సర్పము ఎవరు? అపవాది. ఇది దేవుని ఆరు వేల సంవత్సరాల నిర్వహణ ప్రణాళికలో చెడగొట్టే పాత్రను పోషిస్తుంది మరియు దేవుని పరిశుద్దతను గూర్చి మనం చర్చించేటప్పుడు మనం పేర్కొనవలసిన పాత్ర ఇది. దీనిని నేనెందుకు చెప్తున్నాను? అపవాది చెడుతనం మరియు దుర్నీతి గురించి నీకు తెలియకపోతే, అపవాది వైఖరి గురించి నీకు తెలియకపోతే, నీకు పరిశుద్దతను గుర్తించే దారి ఉండదు, మరియు పరిశుద్దత అంటే ఏంటో నిజంగా నీవు తెలుసుకోలేవు. ప్రజలు అయోమయంలో, అపవాది చేసేది నిజమని విశ్వసిస్తారు, ఎందుకంటే వారు ఈ విధమైన దుర్నీతి వైఖరిలో జీవిస్తున్నారు. చెడగొట్టడం అనేది లేకుండా, పోల్చడం అనేది లేకుండా, పరిశుద్దత అంటే ఏంటో నీవు తెలుసుకోలేవు. అందువల్ల ఇక్కడ అపవాదిని తప్పనిసరిగా ప్రస్తావించి తీరాలి. అలాంటి ప్రస్తావన వట్టి సంభాషణ కాదు. అపవాది మాటలు మరియు క్రియల ద్వారా, అపవాది ఎలా వ్యవహరిస్తుంది, అపవాది మానవాళిని ఏవిధంగా చెడగొడుతుందో మరియు అపవాది స్వభావము మరియు ముఖవైఖరి ఏంటో మనం చూస్తాం. అయితే, ఆ స్త్రీ సర్పంతో ఏమని చెప్పింది? దేవుడైన యెహోవా తనతో చెప్పిన సంగతిని ఆ స్త్రీ సర్పముకు వివరంగా చెప్పింది. ఆమె ఈ మాటలు చెప్పినప్పుడు, దేవుడు తనతో చెప్పింది వాస్తవమని ఆమె విశ్వసించిందా? ఆమె ఖండితంగా చెప్పలేకపోయింది, కదా? నూతనంగా సృజించబడిన వ్యక్తిగా, ఆమెకు మంచిచెడులను వివేచించే సామర్థ్యం లేదు మరియు తన చుట్టుప్రక్కల ఉన్న దేనిని గూర్చి ఆమెకు ఏవిధమైన గ్రహింపు లేదు. ఆమె సర్పంతో మాట్లాడిన మాటలను బట్టి ఆలోచిస్తే, దేవుని వాక్కులు సత్యమైనవని ఆమె హృదయంలో రూడీగా లేదు; ఆమె స్వభావం అటువంటిది. కాబట్టి దేవుని మాటల పట్ల ఆ స్త్రీ సందిగ్ధత కలిగిన స్వభావంతో ఉన్నట్లు సర్పము గమనించినప్పుడు, అది ఈవిధంగా చెప్పింది: “మీరు చావనే చావరు; ఏలయనగా మీరు వాటిని తిను దినమున మీ కన్నులు తెరవబడుననియు, మీరు మంచి చెడ్డలను ఎరిగిన వారై దేవతలవలె ఉందురనియు దేవునికి తెలియునని స్త్రీతో చెప్పెను.” ఈ మాటలు ఏమైనా వివాదాస్పదంగా ఉన్నాయా? మీరు ఈ వాక్య భాగాన్ని పఠించినప్పుడు, మీరు సర్పము ఉద్దేశాలు గమనించారా? ఆ ఉద్దేశాలు ఏంటి? ఇది ఈ స్త్రీని ప్రేరేపించాలని, దేవుని మాటలను లక్ష్యపెట్టకుండా అడ్డుకోవాలనుకుంది. కానీ అది ఈ సంగతులను నేరుగా చెప్పలేదు. అందువల్ల, మనం దీనిని చాలా కపటమైనదని చెప్పవచ్చు. ఇది తను అనుకున్న గమ్యాన్ని చేరుకోవడానికి కపటముగా తప్పించుకునే దారిలో దాని భావాన్ని తెలియచేస్తుంది, దాన్ని తన హృదయంలో మరుగుచేసి, మానవునికి కనిపించకుండా దాస్తుంది—సర్పము జిత్తులమారితనం అలాంటిది. ఎప్పుడూ అపవాది మాట్లాడుతూ నటించే పద్ధతి ఇదే. ఏదోక దారిలో అది నిర్ధారణ చేయకుండా “నిజమా” అని అంటుంది. అయితే దీన్ని వినిన ఈ తెలివిలేని స్త్రీ హృదయం కదిలించబడింది. సర్పము సంతోషపడింది, ఎందుకంటే దాని మాటలు అనుకున్న పరిణామాన్నే కలిగించాయి—అదే సర్పపు కపటపూరితమైన ఉద్దేశ్యము. పైగా, మనుషులకు కోరుకొనే ఫలితాన్ని వాగ్దానం చేయడం ద్వారా, అది ఆమెను ప్రలోభపరచి, “మీరు వాటిని తిన్న దినమున, మీ కన్నులు తెరవబడును” అని చెప్పింది. అందుకు ఆమె, “నా కన్నులు తెరవబడడం మంచి విషయమే” అని అనుకుంది! ఆ తరువాత అది “మీరు మంచి చెడ్డలను ఎరిగిన వారై దేవతలవలె ఉందురు” అని ఎంతో కట్టిపడేసే, మానవుడు ఇదివరకెన్నడూ ఎరగని, వాటిని విన్న వారిని ఆకర్షణకు గురి చేసే గొప్ప శక్తివంతమైన మాటలను చెప్పింది. ఈ మాటలు మానవుణ్ణి అంత బలంగా ప్రలోభపెట్టేవా? ఇదెలా ఉందంటే, “నీ ముక్కులోని గోడ కొద్దిగా పొట్టిగా ఉండటం తప్ప, నీ ముఖము అద్బుతంగా రూపించబడింది. అది గనుక నీవు సరిచేసుకుంటే, ఇక నీవు ఒక ప్రపంచ సుందరివి అవుతావు” అని ఎవరో నీతో చెప్తున్నటు ఉంటుంది! ఇదివరకు ఎన్నడూ సౌందర్య సాధక శస్త్రచికిత్స చేయించుకోవాలని కోరికే లేని వ్యక్తి హృదయాన్ని ఈ మాటలు చలింపజేయవా? ఈ మాటలు ప్రలోభపెట్టేవి కావా? ఈ ప్రలోభం నీ మనస్సును ఆకర్షించడం లేదా? మరియు ఇది ఆకర్షణ కాదా? (అవును.) దేవుడు ఇటువంటి విషయాలు చెప్తాడా? ఇప్పుడు మనం చదివిన దేవుని వాక్యాల్లో దీన్ని గూర్చి ఏదైనా జాడయైనా ఉన్నదా? దేవుడు తన మనస్సులో ఏం ఆలోచిస్తున్నాడో దాన్ని చెప్తాడా? మానవుడు దేవుని హృదయాన్ని ఆయన మాటల ద్వారా తెలుసుకోగలడా? (అవును.) అయితే సర్పము ఆ స్త్రీతో ఆ మాటలు పలికినప్పుడు, నీవు దాని హృదయాన్ని తెలుసుకోగలిగావా? లేదు. మరియు మానవుని అవివేకం కారణంగా, మానవుడు సర్పపు మాటలకు సులువుగా ప్రలోభపరచబడ్డాడు మరియు తేలికగా మాయలో చిక్కాడు. కనుక నీవు అపవాది భావాలను తెలుసుకోగలిగావా? అపవాది చెప్పిన దాని వెనుక ఉన్నటువంటి తాత్పర్యాన్ని నీవు తెలుసుకోగలిగావా? నీవు అపవాది కుట్రలు మరియు కుయుక్తులను తెలుసుకోగలిగావా? (లేదు.) అపవాది మాట్లాడే తీరు ఎటువంటి వైఖరిని సూచిస్తుంది? ఈ మాటల ద్వారా నీవు అపవాదిలో ఎటువంటి స్వభావాన్ని చూశావు? ఇది కపటమైనది కాదా? బహుశా నేలమీద అది నిన్ను చూసి వెక్కిరిస్తుంది, లేదా బహుశా అది ఏ విధమైన వ్యక్తీకరణను బయలు పరచదు. కానీ దాని హృదయంలో అది తన లక్ష్యాన్ని ఏ విధంగా పొందుకోవాలో అంచనా వేస్తుంది మరియు ఈ ఉద్దేశాన్ని నీవు తెలుసుకోలేవు. అది నీకు చేస్తానని మాటిచ్చేవన్నీ, అది విశదపరిచే ఉపయోగాలన్నీ దాని వంచన యొక్క మారువేషం. నీవు ఈ సంగతులను మంచివని భావిస్తావు, కాబట్టి నీవు అది చెప్పేది దేవుడు చెప్పిన దాని కంటే మరింత ప్రయోజనకరంగా, ఎంతో ప్రధానమైనదిగా భావిస్తావు. ఇది జరిగినప్పుడు, మానవుడు లొంగిపోయిన బంధీగా మారిపోలేదా? అపవాది వాడిన ఈ పధకం క్రూరమైనది కాదా? నీవు దుష్టత్వంలో కూరుకుపోవడానికి నిన్ను నీవే అనుమతించుకుంటావు. అపవాది తన ప్రమేయం లేకుండానే, కేవలం ఈ రెండు మాటలను పలకడం ద్వారా, నీవు అపవాదితో పాటు కలిసి వెంబడించడాన్ని, అపవాదికి అనుగుణంగా వ్యవహరించడాన్ని ఆనందిస్తావు. ఆ రీతిగా, అపవాది ఉద్దేశం నెరవేర్చబడింది. ఈ భావన క్రూరమైనది కాదా? ఇది అపవాది అత్యంత ప్రాముఖ్యమైన ముఖవైఖరి కాదా? అపవాది మాటల బట్టి, మానవుడు దాని క్రూరమైన ఆశయాలను తెలుసుకోవచ్చు, అసహ్యమైన దాని ముఖవైఖరిని చూడవచ్చు మరియు దాని లక్షణాన్ని తెలుసుకోవచ్చు. అది నిజం కాదా? ఈ వాక్యాలను పోల్చడం ద్వారా, పరిశీలించకుండా బహుశా దేవుడైన యెహోవా వాక్కులు ఇక్కడ ఉద్వేగభరితంగా దేవుని యదార్ధతను కీర్తించడానికి పనికిరాని నిరుత్సాహమైనవి, సాధారణమైనవి మరియు ఎలాంటి విశేషము లేనివని నీవు భావించవచ్చు. అయితే, మనం అపవాది మాటలను మరియు అపవాది అసహ్యమైన ముఖవైఖరిని ప్రతిఫలింపజేసే మెరుపు కాగితంగా తీసుకుంటే, దేవుని ఈ వాక్కులు ఈనాటి ప్రజలకు విశేషమైన గౌరవాన్ని తీసుకురావా? (అవును.) ఈ పోలిక ద్వారా, మానవుడు దేవుని నిష్కల్మషమైన నిర్దోషత్వమును అర్ధం చేసుకోగలడు. అపవాది మాట్లాడే ప్రతీ మాట, అలాగే అపవాది ఆశయాలు, అభిప్రాయాలు మరియు అది మాట్లాడే తీరు—అవన్నీ కల్మషమైనవి. అపవాది మాట్లాడే తీరులో ప్రాముఖ్యమైన ప్రత్యేకత ఏంటి? అపవాది నిన్ను దాని వంచనను చూడనివ్వకుండా, నువ్వు దాని ఆశయాన్ని పసిగట్టనివ్వకుండా, నిన్ను ప్రలోభపెట్టడానికి వక్రీకరణను వాడుతుంది; నీవు ఎరను తీసుకునేదాకా అపవాది ఆగుతుంది, కానీ నువ్వు కూడా దాని విజయాలను కీర్తించి పొగడాలి. ఈ కుట్ర అపవాది అలవాటుగా చేసుకున్న విధానం కాదా? (అవును.) మానవుడు దాని అసహ్యమైన ముఖవైఖరిని తెలుసుకోడానికి అనుమతించే అపవాది ఇతరమైన మాటలు మరియు వ్యక్తీకరణలను ఇప్పుడు చూద్దాం. లేఖనభాగాల నుండి ఇంకొన్ని చదువుకుందాం.

3. అపవాది మరియు దేవుడైన యెహోవా మధ్య జరిగిన సంభాషణ

యోబు 1:6-11 దేవదూతలు యెహోవా సన్నిధిని నిలుచుటకై వచ్చిన దినమొకటి తటస్థించెను. ఆ దినమున అపవాదియగు వాడు వారితో కలిసి వచ్చెను. యెహోవా, నీవు ఎక్కడనుండి వచ్చితివని వానినడుగగా అపవాది, భూమి మీద ఇటు అటు తిరుగులాడుచు అందులో సంచరించుచు వచ్చితినని యెహోవాకు ప్రత్యుత్తరమిచ్చెను. అందుకు యెహోవా, నీవు నా సేవకుడైన యోబు సంగతి ఆలోచించితివా? అతడు యథార్థవర్తనుడును న్యాయవంతుడునై దేవునియందు భయభక్తులుకలిగి చెడుతనము విసర్జించినవాడు, భూమిమీద అతనివంటివాడెవడును లేడు అని అడుగగా అపవాది యోబు ఊరకయే దేవునియందు భయభక్తులు కలవాడాయెనా? నీవు అతనికిని అతని యింటివారికిని అతనికి కలిగిన సమస్తమునకును చుట్టు కంచె వేసితివి గదా? నీవు అతని చేతి పనిని దీవించుచుండుటచేత అతని ఆస్తి దేశములో బహుగా విస్తరించియున్నది. అయినను నీవు ఇప్పుడు నీ చేయి చాపి అతనికి కలిగిన సమస్తమును మొత్తిన యెడల అతడు నీ ముఖము ఎదుటనే దూషించి నిన్ను విడిచిపోవును అని యెహోవాతో అనెను.

యోబు 2:1-5 దేవదూతలు యెహోవా సన్నిధిని నిలుచుటకై వచ్చిన మరియొక దినము తటస్థింపగా, వారితోకూడ అపవాది యెహోవా సన్నిధిని నిలుచుటకై వచ్చెను. యెహోవా, నీవు ఎక్కడనుండి వచ్చితివని వానినడుగగా అపవాది, భూమిలో ఇటు అటు తిరుగులాడుచు అందులో సంచరించుచు వచ్చితినని యెహోవాకు ప్రత్యుత్తరమిచ్చెను. అందుకు యెహోవా, నీవు నా సేవకుడైన యోబు సంగతి ఆలోచించితివా? అతడు యథార్థవర్తనుడును న్యాయవంతు డునై దేవునియందు భయభక్తులుకలిగి చెడుతనము విసర్జించినవాడు, భూమిమీద అతనివంటివాడెవడును లేడు. నిష్కారణముగా అతనిని పాడుచేయుటకు నీవు నన్ను ప్రేరేపించినను అతడు ఇంకను తన యథార్థతను వదలక నిలకడగా నున్నాడనగా, అపవాది–చర్మము కాపాడు కొనుటకై చర్మమును, తన ప్రాణమును కాపాడుకొనుటకై తనకు కలిగినది యావత్తును నరుడిచ్చును గదా. ఇంకొక సారి నీవు చేయి చాపి అతని యెముకను అతని దేహమును మొత్తినయెడల అతడు నీ ముఖము ఎదుటనే దూషించి నిన్ను విడిచి పోవును అనెను.

ఈ రెండు వాక్య భాగాల్లో పూర్తిగా దేవునికి మరియు అపవాదికి మధ్య జరిగిన సంభాషణ ఉంటుంది; వారు దేవుడు చెప్పినదాన్ని మరియు అపవాది చెప్పినదాన్ని వ్రాస్తారు. దేవుడు ఎక్కువగా మాట్లాడలేదు మరియు ఎంతో సహజంగా మాట్లాడాడు. ఆయన సహజమైన మాటల్లోనే దేవుని పరిశుద్దతను మనం తెలుసుకోగలమా? ఇది అంత సులువుగా అయ్యేది కాదు అని కొంతమంది చెప్తారు. కాబట్టి మనం అపవాది వికారతను దాని సమాధానాలలో మనం గ్రహించగలమా? దేవుడైన యెహోవా అపవాదిను మొదట ఎటువంటి ప్రశ్న అడిగాడో పరిశీలిద్దాం. “నువ్వు ఎక్కడి నుండి వచ్చావు?” ఇది సూటియైన ప్రశ్న కాదా? మరుగైన భావం ఏమైనా ఉందా? లేదు; ఇది సూటియైన ప్రశ్న మాత్రమే. “నువ్వు ఎక్కడ నుండి వచ్చావు?” అని నేను మిమ్మల్ని అడిగితే: అప్పుడు మీరు ఏవిధంగా జవాబిస్తారు? ఇది జవాబివ్వడానికి కష్టతరమైన ప్రశ్నా? మీరు “అటు ఇటూ తిరుగులాడుచూ అందులో సంచరిస్తున్నామని చెప్తారా”? లేదు మీరు ఈవిధంగా జవాబివ్వరు. కాబట్టి, అపవాది ఇలా జవాబివ్వడం మీరు గమనించినప్పుడు మీకు ఏమనిపిస్తుంది? (అపవాది అర్ధరహితంగా ఉన్నదని, అయితే కపటముతో కూడా ఉన్నదని మనము అనుకుంటాము.) నేను ఎమనుకుంటున్నానో మీరు చెప్పగలరా? నేను ఈ అపవాది మాటలను చూసిన ప్రతిసారీ, నాకు చీదరగా అనిపిస్తుంది, ఎందుకంటే అపవాది మాట్లాడుతుంది, అయితే దాని మాటల్లో ఏవిధమైన భావముండదు. దేవుని ప్రశ్నకు అపవాది సమాధానం ఇచ్చిందా? లేదు, అపవాది చెప్పిన మాటలు జవాబు కాదు, అవి ఏమీ ప్రతిఫలాన్ని ఇవ్వలేదు. అవి దేవుని ప్రశ్నకు జవాబు కాదు. “భూమిమీద అటూ ఇటూ తిరుగులాడుచూ, అందులో సంచరించడం.” ఈ మాటల్లో మీరు గ్రహించింది ఏమిటి? అపవాది అప్పుడే ఎక్కడ నుండి వచ్చింది? మీరు ఈ ప్రశ్నకు జవాబును పొందారా? (లేదు) ఇది అపవాది కపటమైన కుట్రలు పన్నే “ప్రతిభాశాలి”- నిజానికి అది ఏమి చెప్తుందో ఏ ఒక్కరినీ కనుగొననివ్వదు. ఈ మాటలు విన్న నీవు అది జవాబివ్వడం అయిపోయినప్పటికీ, అది చెప్పిన దాన్ని నీవు గ్రహించలేకపోయావు. అయినప్పటికీ, అది సరిగ్గా జవాబిచ్చిందని అపవాది నమ్ముతుంది. అయితే నీకు ఏమనిపిస్తుంది? వికృతంగా ఉందా? (అవును.) ఇప్పుడు నువ్వు ఈ మాటలకు జవాబుగా అసహ్యకరమైన భావనను పొందుతావు. అపవాది మాటలు ఒక నిర్నీతమైన విలక్షణతను కలిగి ఉంటాయి: అపవాది చెప్పేది నిన్ను అయోమయంలో పడేస్తుంది, దాని మాటల మూలాధారాన్ని అవగతం కానివ్వదు. కొన్నిసార్లు అపవాది ఆశయాలను కలిగి బుద్ధిపూర్వకంగానే మాట్లాడుతుంది, మరియు కొన్నిసార్లు దాని గుణాన్ని బట్టి పాలించబడతావు, అటువంటి మాటలు హటాత్తుగా ఉద్భవించి, అపవాది నోటి నుండి తిన్నగా వెలువడతాయి. అపవాది అటువంటి మాటలను భరిస్తూ ఎక్కువసేపు ఉండదు; కానీ, అవి అనాలోచితముగానే తెలియజేయబడ్డాయి. ఎక్కడి నుండి వచ్చిందని దేవుడు దాన్ని అడుగగా, అపవాది కొన్ని సందేహాస్పదమైన మాటలతో జవాబిచ్చింది. అపవాది ఎక్కడిదో తెలియక నువ్వు చాలా సందిగ్దంలో ఉన్నావు. ఈ విధంగా మాట్లాడేవారు మీలో ఎవరైనా ఉన్నారా? మాట్లాడటానికి ఇది ఏ రకమైన పద్ధతి? (ఇది సందేహాస్పదంగా ఉంది మరియు నిర్దిష్టమైన జవాబును ఇవ్వదు.) ఈ రీతిగా మాట్లాడే పద్దతిని విశదీకరించడానికి మనం ఎటువంటి మాటలను వాడాలి? ఇది వైదొలగించడం మరియు దారి తప్పించడం, కాదా? ఎవరైనా నిన్న చేసింది వేరేవారికి తెలియడం ఇష్టం లేదనుకుందాం. నువ్వు వారిని: “నిన్న నేను నిన్ను చూసాను. నువ్వెక్కడికి వెళ్తున్నావు?” అని అడుగుతావు. వాళ్ళు ఎక్కడికి వెళ్లారో వాళ్ళు నీకు సూటిగా చెప్పరు. బదులుగా, వారు ఈవిధంగా చెప్తారు: “నిన్నటి రోజు అసలు అది ఏం రోజు. ఇది ఎంతో అలసటగా ఉంది!” వారు నీ ప్రశ్నకు జవాబిచ్చారా? వారు ఇచ్చారు, అయితే నువ్వు ఆశించిన జవాబు వారు ఇవ్వలేదు. ఇది మానవుని సందేశపు కల్పనా “ప్రతిభ”. వాటి భావమేమన్నది నీవు ఇప్పటికీ కనుగొనలేవు, లేదా వారి మాటల మూలాదారాన్ని లేదా ఉద్దేశాన్ని తెలుసుకోలేవు. వారు దేన్ని తప్పించాలని ప్రయత్నిస్తున్నారో నీకు తెలియదు ఎందుకంటే వారి మనస్సులో వారి సొంత కథ వారికుంది—ఇది కపటపూరితమైనది. మీలో కూడా పదేపదే ఈ రీతిగా మాట్లాడేవారు ఎవరైనా ఉన్నారా? (ఉన్నారు.) అప్పుడు మీకున్న కారణం ఏంటి? కొన్నిసార్లు మీ సొంత ఇష్టాఇష్టాలను పరిరక్షించుకోవడం, కొన్నిసార్లు మీ సొంత అభిమానాన్ని, హోదాని మరియు పరువుని కాపాడుకోవడం, మీ ఆంతరంగికమైన జీవిత గుట్టులను పరిరక్షించుకోవడం కోసమా? కారణం ఏదైనప్పటికీ, అది మీ ఇష్టాయిష్టాలకు సంబంధించింది, మీ ఇష్టాయిష్టాల నుండి విడదీయకూడనిది. ఇది మానవుని వైఖరి కాదా? అటువంటి వైఖరి కలిగిన వారంతా అపవాదితో అతి దగ్గరి సంబంధాన్ని కలిగి ఉంటారు, లేదా దాని కుటుంబమై ఉంటారు. మనం ఈవిధంగా అనుకోవచ్చు, కాదంటారా? సాధారణమైన మాటల్లో చెప్పాలంటే, ఈ లక్షణం హేయమైనది మరియు అసంగతమైంది. ఇప్పుడు కూడా మీరు అసహ్యహించుకుంటూ ఉన్నారు కదా? (అవును.)

ఈ క్రింది వచనాలను పరిశీలిద్దాం. యెహోవా ప్రశ్నకు అపవాది మరలా ప్రత్యుత్తరమిస్తూ, “యోబు ఊరకయే దేవుని యందు భయభక్తులు కలవాడాయెనా?” అని అడిగింది యోబు మీద యెహోవాకు వున్న అంచనాలపై అపవాది దాడి చేయడానికి ప్రారంభించింది మరియు ఈ దాడి విరోధంతో మభ్యపరచబడి ఉంది. “నీవు అతనికిని, అతని ఇంటివారికిని, అతనికి కలిగిన సమస్తమునకును చుట్టూ కంచె వేసితివి గదా?” ఇది యోబు పట్ల యెహోవా చేసిన కార్యాన్ని అపవాది గ్రహించి అంచనా వేయడం. అపవాది దాన్ని: “నీవు అతని చేతి పనిని దీవించుచుండుట చేత, అతని ఆస్తి దేశములో బహుగా విస్తరించియున్నది అయినను నీవు ఇప్పుడు నీ చేయి చాపి అతనికి కలిగిన సమస్తమును మొత్తిన యెడల అతడు నీ ముఖము యెదుటనే దూషించి నిన్ను విడిచిపోవును” అని ఈ విధంగా చెప్పి అంచనా వేస్తుంది. అపవాది ఎప్పుడూ సంధిగ్దముగానే మాట్లాడుతుంది, అయితే ఇక్కడ యిది నిర్దిష్టమైన షరతులతో మాట్లాడుతుంది. అయితే, ఈ మాటలు నిర్దిష్టమైన షరతులతో చెప్పబడినప్పటికీ, దాడి, దేవదూషణ మరియు దేవుడైన యెహోవాను, స్వయంగా దేవుణ్ణి ధిక్కరించే చర్య. మీరు ఈ మాటలను విన్నప్పుడు మీకు ఏమనిపిస్తుంది? మీకు అసహ్యంగా అనిపిస్తుందా? మీరు అపవాది ఆంతర్యాలను గ్రహించగలుగుతున్నారా? అన్నింటికంటే ముందుగా, దేవుని యందు భయభక్తులు కలిగి చెడును విసర్జించిన యోబును గూర్చి యెహోవా నిర్దారణను అపవాది నిరాకరించింది. అప్పుడు యోబు చెప్పేవాటిని, చేసేవాటిని అపవాదిత్రోసిపుచ్చింది అంటే అది యెహోవా పట్ల తనకున్న భయభక్తులను అంగీకరించలేదు. ఇది ఆరోపించడం కాదా? యెహోవా చేసేవాటిని, చెప్పేవాటిని అన్నింటిని అపవాది నిందించి, సందేహించి మరియు త్రోసిపుచ్చింది. “విషయాలు ఈవిధంగా ఉన్నాయి, నేను దాన్ని చూడలేదు ఎలా? అని నువ్వు చెప్తే అది నమ్మదు నువ్వు దానికి ఎన్నో దీవెనలు దయచేసావు, కాబట్టి అది నీయందు భయభక్తులు లేకుండా ఎలా ఉంటుంది? ఇది దేవుడు చేసిన వాటన్నింటిని నిరాకరించడం కాదా? నిందారోపణ, నిరాకరణ, దేవదూషణ-అయినటువంటి అపవాది మాటలు దౌర్జన్యమైనవి కావా? అపవాది దాని హృదయంలో ఏం ఆలోచిస్తోందో అవి అసలైన వ్యక్తీకరణ కాదా? “భూమిమీద అటూ ఇటూ తిరుగులాడుచూ, అందులో సంచరించడం” అనే ఈ మాటలు, ఇప్పుడు మనం చదివిన మాటల వలె ఒకే విధంగా ఉండవు. అవి పూర్తి వ్యత్యాసంగా ఉంటాయి. ఈ మాటల ద్వారా, అపవాది తన మనస్సులో—దేవుని పట్ల దాని ధోరణిని, మరియు దేవుని పట్ల యోబు కలిగి ఉన్న భయ భక్తులను చీదరించుకోవడం వంటి సంగతులను పూర్తిగా బయలు పరుస్తుంది. ఇది సంభవించినప్పుడు, దాని చెడు బుద్ధి మరియు చెడ్డ వైఖరి పూర్తిగా అగపరచబడతాయి. దేవుని యెడల భయభక్తులు కలిగి ఉండే వారిని అది చీదరించుకుంటుంది, చెడుతనము విసర్జించే వారిని, మరియు అంతకంటే మరి ఎక్కువగా మనిషికి దీవెనలను దయచేసినందుకు యెహోవాను చీదరించుకుంటుంది. దేవుడు తన హస్తాలతో లేవనెత్తిన యోబును నాశనం చేయడానికి, అతనిని నష్టపరచడానికి, అది ఈ అవకాశాన్ని వాడుకోవాలనుకొని, ఈవిధంగా చెప్తుంది: “యోబు నీ యందు భయభక్తులు కలిగిన వాడని మరియు చెడుతనమును విసర్జించినవాడని నీవు చెప్తున్నావు. నేను దాన్ని వేరేలా చూస్తాను.” ఇది యెహోవాకు ఆగ్రహాన్ని కలిగించి శోధించడానికి వివిధ రకాలైన దారులను ఉపయోగిస్తుంది, మరియు దేవుడైన యెహోవా యోబు పట్ల ఇష్టానుసారంగా భ్రమ పరచి, హాని తలపెట్టి మరియు దురుసుగా వ్యవహరించడానికి తనకు అప్పగిస్తాడని అపవాది పలురకాల కుయుక్తులను ఉపయోగిస్తుంది. అది ఈ సదావకాశాన్ని అందిపుచ్చుకొని దేవుని దృష్టిలో యథార్థవర్తనుడును న్యాయవంతుడైన ఈ మనిషిని నాశనం చేయాలనుకుంటుంది. అపవాది ఇలాంటి మనస్తత్వాన్ని కలిగి ఉండటానికి కేవలం ఒక్క క్షణికావేశమే కారణమా? లేదు, అది కాదు. ఇది ఎంతో కాలం పాటు తయారవడంలో ఉన్నది. దేవుడు కార్యము చేస్తూ, ఒక వ్యక్తి పట్ల శ్రద్ధ కనుపరుస్తున్నప్పుడు, మరియు ఈ వ్యక్తిని పరిశీలన చేసేటప్పుడు, మరియు ఆయన ఈ వ్యక్తిని కనికరించి అంగీకరించినప్పుడు, అపవాది ఆ వ్యక్తిని చాలా `దగ్గరగా వెంబడిస్తూ, మోసపుచ్చి హాని తలపెట్టడానికి ప్రయత్నిస్తుంది. ఒకవేళ దేవుడు ఈ వ్యక్తిని పొందాలని ఆశిస్తే, అపవాది దాని అదృశ్య లక్ష్యాన్ని నెరవేర్చుకోవడానికి, దేవుని కార్యాన్ని ఆటంకపరచి నిర్విరియం చేయడానికి, శోధించడానికి, పలు రకాలైన దుర్మార్గపు కుయుక్తులను ఉపయోగించి దేవునిని అడ్డుకోవాలని అది దాని శక్తి కొలది ప్రతి దాన్ని చేస్తుంది. ఈ లక్ష్యము ఏమై ఉన్నది? దేవుడు ఎవరినైనా సంపాదించడం దానికి ఇష్టముండదు; దేవుడు సంపాదించాలనుకునే వారు కలిగి ఉన్న దానిని లాక్కోవాలని అది ఆశిస్తుంది. వారిని అదుపు చేయాలని, వారు దానిని ఆరాధించే విధంగా వారు బాధ్యతను వహించాలని అనుకుంటుంది, కావున వారు దుష్కార్యాలకు పాల్పడటంలో ఏకీభవించి, దేవుణ్ణి నిరోధిస్తారు. ఇది అపవాది కలిగి ఉన్న దురుద్దేశం కాదా? ఎన్నోసార్లు మీరు అపవాది ఎంతో దుర్మార్గమైనది, చాలా చెడ్డదని అంటారు, అయితే దాన్ని మీరు ఎప్పుడైనా చూశారా? మనుష్య జాతి ఎంత చెడ్డదో మీరు చూడగలరు; నిజంగా అపవాది ఎంత చెడ్డదో మీరు చూడలేదు. అయితే, యోబు విషయంలో మాత్రం, అపవాది ఎంతటి దుర్మార్గమైనదో మీరు స్పష్టంగా తెలుసుకున్నారు. ఈ విషయం అనేది అపవాది వికృత ముఖకవళికలను మరియు దాని గుణమును చాలా స్పష్ట పరిచింది. దేవునితో యుద్ధం చేయడంలో, మరియు ఆయనను వెనువంటే అనుసరించడంలో, దేవుడు జరిగించాలనుకున్న కార్యాన్ని ధ్వంసం చేయడం, ఎవరిని దేవుడు పొందాలనుకున్నాడో వారిని వశపరచుకొని అదుపు చేయడం, దేవుడు సంపాదించాలనుకున్న వారిని బొత్తిగా నిర్మూలించడం వంటివి అపవాది లక్ష్యమై ఉన్నది. ఒకవేళ వారు నిర్వీర్యం కాకపోతే, అపవాది చేత ఉపయోగించబడడానికి వారు దాని వశములోనికి వస్తారు—ఇదే దాని లక్ష్యమై ఉన్నది. మరైతే దేవుడు ఏమి చేస్తాడు? ఈ వాక్య భాగంలో దేవుడు ఒక మామూలు వాక్యాన్ని మాత్రమే పలికాడు; ఇంతకు మించి ఆయన ఏదీ చేసిన దాఖలాలు లేవు, అయితే అపవాది చేసినవి మరియు పలికిన వాటి గురించి మాత్రం ఎన్నెన్నో దాఖలాలు ఉన్నాయి. ఈ క్రింది లేఖన భాగంలో, యోహోవా అపవాదితో “నీవు ఎక్కడనుండి వచ్చావు?” అని అడుగుతాడు. అపవాది జవాబు ఏమిటి? (ఇది ఇంకా “భూమి మీద ఇటు అటు తిరుగులాడుచు, అందులో సంచరించుచు వచ్చితిని.) ఇప్పటికీ దాని మాట అదే. ఇది అపవాది పరిభాషగా, అపవాది చిరునామా పత్రంగా మారిపోయింది. ఇది ఎలా జరిగింది? అపవాది ద్వేషపూరితమైనది కాదా? నిజంగా హేయమైన ఈ వాక్యాన్ని ఒక్కసారి పలికితే సరిపోతుంది. మరెందుకు అపవాది దీనిని పదేపదే పలుకుతుంది? ఇది ఒక్క సంగతిని నిరూపిస్తుంది: అపవాది స్వభావము ఎన్నటికీ మారదు. తన వికృతమైన ముఖ కవళికలను కప్పిపుచ్చుకోవడానికి అపవాది కుంటిసాకును వాడుకోలేదు. దేవుడు దానిని ఒక ప్రశ్న అడుగుతాడు మరియు అది ఇలా సమాధానమిస్తుంది. ఇదే ఇలా ఉంటే, ఇక ఇది మనుష్యుల పట్ల ఎలా ప్రవర్తిస్తుందో ఊహించండి! అపవాదికు దేవుడంటే భయము లేదు, దేవునికి భయపడదు, మరియు దేవునికి విధేయత చూపదు. అంటే దేవుని ఎదుట అది గర్వాన్ని ప్రదర్శించడానికి, ఇవే వాక్యాలను ఉపయోగించి దేవుని ప్రశ్ననే కొట్టిపారేస్తుంది, దేవుని ప్రశ్నకు ప్రతిసారి ఈ ఒక్క జవాబునే ఉపయోగిస్తుంది, ఇదే జవాబును ఉపయోగించి దేవుణ్ణి కలవరపెట్దడానికి యత్నిస్తుంది—ఇదే అపవాది వికృత రూపము. అది దేవుని సర్వశక్తియందు విశ్వాసముంచదు, దేవుని అధికారాన్ని నమ్మదు, మరియు దేవుని ఏలుబడికి లోబడటం అస్సలు నచ్చదు. అది ఎప్పుడూ దేవునికి విరోధంగా ఉంటూ, దేవుడు జరిగించే సమస్తం మీద దాడికి తెగబడుతూ, దేవుడు చేసేదంతటిని ద్వంసం చేయడానికి ప్రత్నిస్తుంది—ఇదే దాని దుర్మార్గపు లక్ష్యము.

యోబు గ్రంథములో రాయబడినట్టుగా, అపవాది మాట్లాడిన ఈ రెండు వాక్య భాగాలు మరియు అపవాది చేసిన పనులు అనేవి ఆరువేల సంవత్సరాల దేవుని నిర్వహణ ప్రణాళికలో అది ఆయనను ఎదిరించిన విధానానికి సూచనగా ఉన్నాయి—ఇక్కడ, అపవాది అసలు రంగులు బయటపడ్డాయి. అపవాది మాటలు మరియు క్రియలను నిజ జీవితంలో నీవు ఎపుడైనా చూశావా? అవి నీకు కనబడినప్పుడు, అవి అపవాది పలికిన వాటిలా నీకు అనిపించకపోవచ్చు, కానీ అందుకు బదులుగా అవి మానవుడు పలికిన మాటలుగా అనిపిస్తాయి. మానవుడు అలాంటి విషయాలను పలికినప్పుడు, అది దేనిని సూచిస్తుంది? అపవాదిను సూచిస్తుంది. ఒకవేళ నీవు దానిని గుర్తుపట్టినా, వాస్తవానికి మాట్లాడుతున్నది సాతానే అన్న సంగతి నీవు ఇంకా తెలిసికోలేవు. అయితే ఇప్పుడిక్కడ సాతానే స్వయంగా చెప్పిన దానిని మీరు స్పష్టంగా చూశారు. ఇప్పటికి నీకు అపవాది వికృత రూపము మరియు చెడుతనమును గూర్చి నిశ్చయమైన, సుస్పష్టమైన అవగాహన కలిగింది. కాబట్టి అపవాది స్వభావానికి సంబంధించిన అవగాహనను పొందడానికి నేటి ప్రజలకు దోహదపడటంలో అపవాది పలికిన ఈ రెండు వాక్య భాగాలు విలువైనవిగా ఉన్నాయా? ఈనాడు మానవాళి అపవాది భయంకర రూపాన్ని గుర్తించడానికి, అపవాది అసలైన, నిజ స్వరూపాన్ని గుర్తించడానికి ఈ రెండు వాక్య భాగాలను భద్రంగా ఉంచుకోవడం సరైనదేనా? ఇది చెప్పడానికి సరైనదిగా అనిపించకపోయినప్పటికీ, ఈ రకంగా తెలియజేయబడిన ఈ మాటలు సరైనవిగానే లెక్కించబడతాయి. వాస్తవానికి, నేను ఈ ఆలోచనను తెలియచేయగల ఒకే ఒక్క దారి ఇదే, మరియు మీరు దాన్ని గ్రహించగలిగితే, అదే చాలు. అపవాది పదే పదే యెహోవా చేసే కార్యాలపై దాడి చేస్తుంది, దేవుడైన యెహోవా పట్ల యోబుకు ఉన్న భయభక్తులను గూర్చి నేరారోపణ చేస్తుంది. అపవాది రకరకాలైన విధానాల ద్వారా యెహోవాకు కోపం పుట్టించడానికి ప్రయత్నిస్తుంది, అది యోబును పెట్టిన ప్రలోభాన్ని యెహోవా మన్నించేలా ప్రయత్నిస్తుంది. అందువల్ల దాని మాటలు ఎంతో కోపాన్ని పుట్టించే గుణాన్ని కలిగి ఉంటాయి. కాబట్టి, అపవాది ఈ మాటలు పలికిన తరువాత, అపవాది ఏమి చేయాలనుకుంటుందో దేవుడు తేటగా గ్రహించలేడా నాకు చెప్పండి? (అవును.) దేవుని హృదయంలో, దేవుడు చూస్తున్న ఈ మానవుడైన యోబు-దేవుడు నీతిమంతునిగా ఈ దేవుని సేవకుడు, దేవుడు నీతిమంతుడిగా, నిర్దోషమైన వ్యక్తిగా తీసుకున్న ఈ దేవుని సేవకుడు-అతను ఈ రకమైన శోధనకు నిలబడగలడా? (అవును.) దేవుడు దాని గురించి ఎందుకు ఖచ్చితంగా ఉన్నాడు? దేవుడు ఎల్లప్పుడూ మానవుని హృదయాన్ని పరిశీలన చేస్తాడా? (అవును.) మరైతే అపవాది మానవుని హృదయాన్ని పరిశీలించగలదా? అపవాది పరిశీలించలేదు. ఒకవేళ అపవాది నీ హృదయాన్ని గమనించగలిగినప్పటికీ, దాని చెడ్డ మనస్తత్వమనేది పరిశుద్దతను పరిశుద్దతని, లేక నికృష్టతను నికృష్టతని విశ్వసించనివ్వదు. దుష్టుడైన, పరిశుద్దమైన, నీతియుక్తమైన లేక ప్రకాశవంతమైన దేనినీ ఎప్పటికీ విలువైనదిగా లెక్కించదు. తన స్వభావము, తన చెడుతనాన్ని అనుసరించి, మరియు తన అలవాటైన విధానాల ద్వారా అపవాది నిర్విరామంగా పనిచేయడంలో సహాయపడలేదు. దేవుని శిక్షను మరియు నాశనాన్ని దానికది కొనితెచ్చుకున్నప్పటికీ, అది మూర్ఖంగా దేవుణ్ణి ప్రతిఘటించడానికి కూడా వెనుకాడదు—చెడుతనము అంటే ఇదే, అపవాది స్వభావమూ ఇదే. కాబట్టి ఈ వాక్య భాగంలో, అపవాది: “చర్మము కాపాడు కొనుటకై చర్మమును, తన ప్రాణమును కాపాడుకొనుటకై తనకు కలిగినది యావత్తును నరుడిచ్చును గదా. ఇంకొక సారి నీవు చేయి చాపి అతని యెముకను అతని దేహమును మొత్తినయెడల అతడు నీ ముఖము ఎదుటనే దూషించి నిన్ను విడిచి పోవును” అని అనిందిచెప్పింది. మానవుడు దేవుని వద్ద నుండి ఎన్నో లాభాలను చేకూర్చుకున్న కారణం చేత మానవుడు దేవుని పట్ల భయభక్తులు కలిగి ఉంటాడని అపవాది అనుకుంటుంది. మానవుడు దేవుని వద్ద నుండి ప్రయోజనాలను పొందుకుంటాడు, కాబట్టి అతడు దేవుడిని మంచివాడని అంటాడు. అయితే, దీనికి కారణం దేవుడు మంచివాడని కాదు, మానవుడు ఎన్నో ప్రయోజనాలను పొందుతున్నాడు కాబట్టే అతడు దేవుని పట్ల ఈ విధమైన భయభక్తులు కనుపరుస్తాడు. దేవుడు గనుక ఒక్కసారి ఈ ప్రయోజనాలను అందకుండా చేస్తే, అతడిక దేవుణ్ణి విడనాడతాడు. సాతాను చెడ్డ మనస్తత్వములో, మానవుని హృదయం నిజంగా దేవుని పట్ల భయభక్తులు కలిగి ఉండగలదని అది నమ్మదు. దాని దుష్ట మనస్తత్వము కారణం చేత, పరిశుద్దత అంటే ఏమిటో, అసలు భయభక్తులు అంటే ఏమిటో దానికి తెలియదు. దేవుని లోబడటమంటే ఏమిటో, లేక దేవుని పట్ల భయభక్తులు కలిగి ఉండటమంటే ఏమిటో దానికి తెలీదు. ఈ సంగతులేవీ దానికి తెలియదు కాబట్టి, మానవుడు కూడా దేవుని పట్ల భయభక్తులు కనుపరచలేడని అది భావిస్తుంది. మరి, అపవాది దుష్టమైనదా, కాదా చెప్పండి? మన సంఘము తప్ప, వేరే మతాలు మరియు మత శాఖలు, లేక మతసంబంధమైన మరియు సామాజికమైన సముదాయాలేవీ, దేవుని అస్తిత్వము పట్ల విశ్వాసముంచవు, దేవుడు శరీరధారియై తీర్పు కార్యాన్ని జరిగిస్తున్నాడని వాళ్ళు అస్సలు నమ్మరు, కాబట్టి నీవు నమ్మేది అసలు దేవుడే కాదని వారు అనుకుంటారు. వ్యభిచారియైన ఒక మనిషి తన చుట్టూ ఉన్న ప్రతి ఒక్కరినీ తన వంటి వ్యభిచారి లాగానే చూస్తాడు. మోసకారియైన మనిషి చుట్టూ మోసాన్ని అబద్దాలను మాత్రమే చూస్తాడు. ఒక దుష్టుడు ప్రతి ఒక్కరినీ దుష్టునిగానే చూస్తాడు మరియు కనపడిన ప్రతివారితో అతడు గొడవపడాలనుకుంటాడు. యదార్ధతను ప్రమాణముగా కలిగిన వారు అందరినీ యదార్ధతతోనే చూస్తారు, అందుకే వాళ్ళు ప్రతిసారీ మోసపుచ్చబడతారు, ప్రతిసారీ వంచించబడతారు, మరియు దాని గూర్చి వారేమీ చేయలేరు. మీ విశ్వాసాన్ని దృఢపరచడానికి నేను కొన్ని ఉదాహారణలను ఇస్తాను: అపవాది చెడ్డ స్వభావమనేది క్షణమాత్రపు బలత్కారమో లేక పరిస్థితులను బట్టి నిర్ధారించబడినదో కాదు, మరియు అదేమీ కారణమో లేక సందర్భానుసారమైన మూలకాల నుండి ఉద్భవించే స్వల్పకాలిక వ్త్యక్తీకరణో కాదు. ఖచ్చితంగా కాదు! అపవాది మాత్రం ఈ విధంగా ఉండటం తప్ప ఏమి చెయ్యలేదు! దాని వలన మంచి అనేదేమీ జరగదు. వినసొంపుగా అది ఏదైనా మీకు చెప్పిందంటే, అది కేవలం నిన్ను ఆకర్షించడానికే. దాని మాటలు ఎంత హాయిగా, ఎంత వ్యూహాత్మకంగా, మరియు ఎంత హుందాగా ఉంటాయో, ఈ మాటల వెనుక క్రూరమైన దురుద్దేశాలు అంత ఎక్కువగా ఉంటాయి. ఈ రెండు వాక్య భాగాల్లో అపవాది ఏరకమైన ముఖాన్ని, ఏ రకమైన మనస్తత్వాన్ని కనుపరిచింది? (మోసపూరితమైన, ద్వేషపూరితమైన మరియు దుష్టత్వము.) చెడుతనము అనేది అపవాది ప్రాథమిక లక్షణం; అన్నిటికంటే ఎక్కువగా, అపవాది దుష్టత్వం మరియు దుర్మార్గం కలిగినదై ఉన్నది.

అపవాది గురించిన మన చర్చను ఇప్పుడు ముగించుకుని, తిరిగి మనము మన దేవుని గురించి మాట్లాడుకుందాము. ఆరువేల సంవత్సరాల దేవుని నిర్వహణ ప్రణాళిక కాలములో, దేవుని ప్రత్యక్ష భాషణలో అతికొద్ది భాగము బైబిల్లో పొందుపరచబడింది, అది కూడా అతి సాధారణంగా లిఖించబడింది. కాబట్టి మన మొదట్లోనే ప్రారంభించుదాం. దేవుడు మానవుడిని సృజించి అది మొదలుకుని మానజాతి జీవితానికి మార్గనిర్దేశం చేశాడు. మానవజాతికి దీవెనలను అనుగ్రహించడంలో గానీ, మనుషుల కొరకు న్యాయవిధులను మరియు ఆజ్ఞలను రూపొందించడంలో గానీ, లేక జీవిత సంబంధమైన పలురకాలైన నియమాలను ఏర్పాటుచేయడంలో గానీ, వీటన్నిటిని చేయడంలో దేవుని ఉద్దేశిత లక్ష్యమేమిటో మీకు తెలుసా? మొట్టమొదటిగా, దేవుడు జరిగించే ప్రతిదీ మానవాళి మంచి కోసమే అని మీరు ఖచ్చితంగా చెప్పగలరా? చూడటానికి ఇవి గొప్పవైన, లోతైన మాటలని మీకు అనిపించవచ్చు, అయితే లోపలున్న వివరాలను పరిశీలించిన మీదట, దేవుడు చేసే ప్రతిదీ మానవుడు ఒక సాధారణమైన జీవితాన్ని జీవించడము వైపుగా నడిపించడానికి మరియు నిర్దేశించడానికి ఉద్దేశించబడినది కాదా? మానవుడు ఆయన నియమాలకు నిబద్దమై ఉండేలా చేయడమో లేక ఆయన న్యాయవిధులను పాటించేలా చేయడములో, దేవుని ఉద్దేశ్యము మానవుడు అపవాది ఆరాధనలో పడకుండా మరియు అపవాది కీడు భారిన పడకుండా చేయడమై ఉన్నది; ఇది చాలా ప్రధానమైనది మరియు మొట్టమొదట్లో జరిగింది కూడా ఇదే. మొట్టమొదట్లో, మానవునికి దేవుని చిత్తమనేది అర్ధం కానప్పుడు, ఆలోచించదగిన ప్రతి విషయాన్ని సంరక్షించడానికి, దేవుడు కొన్ని సామాన్యమైన నియమ నిభందనలను రూపొందించాడు. ఇవి సామాన్యమైన నిబంధనలే అయినప్పటికీ, దేవుని చిత్తమనేది వీటిలోనే ఇమిడి ఉన్నది. దేవుడు మానవజాతిని విలువైనదిగా చూస్తాడు, ఆనందిస్తాడు మరియు అమితంగా ప్రేమిస్తాడు. కాబట్టి ఆయన హృదయము పరిశుద్దమైనదని మనమేమైనా చెప్పగలమా? ఆయన మనస్సు నిర్మలమైనదని మనమేమైనా చెప్పగలమా? (అవును.) దేవునికి ఇంకా ఏవైనా వేరే ఉద్దేశాలు ఉన్నాయా? (లేవు.) అంటే ఆయన ఈ లక్ష్యము సరియైనది మరియు సానుకులమైనదేనా? దేవుడు కార్యము చేసే సమయంలో, ఆయన రూపొందించిన నిబంధనలన్నీ మానవుని మీద సానుకూల ప్రభావాన్ని కలుగజేసి, మానవునికి దారిని చూపించాయి. అంటే దేవుని మనస్సులో స్వార్ధపూరితమైన ఆలోచనలు ఏవైనా ఉన్నాయా? మానవునికి విలువ దొరికిన చోట దేవునికి అదనపు ఉద్దేశ్యాలు ఏమైనా ఉంటాయా? ఏదో విధంగా దేవుడు మానవుని వాడుకోవలనుకుంటున్నాడా? అస్సలు కాదు. దేవుడు తాను చెప్పినట్లే చేస్తాడు, ఆయన మాటలు మరియు క్రియలు తన మనస్సులోని తన తలంపులకు అనుగుణంగా ఉంటాయి. దురుద్దేశము, స్వార్ధపూరితమైన ఆలోచనలేవీ లేవు. ఆయన ఏదీ తన కోసం చేసుకోడు; ఆయన చేసే ప్రతిదీ, ఏ వ్యక్తిగత ప్రయోజనాలు లేకుండా, మానవుని కోసమే చేస్తాడు. ఆయన మానవుని మీద ఉంచవలసిన, ప్రణాళికలు మరియు ఉద్దేశ్యాలను తాను కలిగి ఉన్నప్పటికీ, అదేదీ ఆయన కోసం మాత్రం కాదు. ఆయన చేసే ప్రతిదీ పూర్తిగా మానవాళి కోసం, మనుష్యజతిని రక్షించడం కోసం, మానవజాతి నాశనానికి కొనిపోబడకుండా కాపాడటం కోసమే చేస్తాడు. కాబట్టి ఆయన మనస్సు అమూల్యమైనది కాదా? ఇంతటి అమూల్యమైన మనస్సులోని ఒక రవ్వంత ఆనవాలునైనా నీవు అపవాదిలో చూడగలవా? అపవాదిలో దీన్ని గుర్చిన అతిచిన్న జాడయైనా నీవు కనుగోనలేవు, దానిని నీవు అస్సలు చూడలేవు. దేవుడు చేసేదంతా స్వాభావికముగానే బయలుపరచబడుతుంది. ఇప్పుడు, మనము దేవుడు కార్యము జరిగించే విధానాన్ని చూద్దాము; ఆయన తన కార్యాన్ని ఎలా జరిగిస్తాడు? ఈ న్యాయవిధులను మరియు ఆయన మాటలను తలకట్టును బిగించే మంత్రములా[ఎ] దేవుడు ప్రతి వ్యక్తి తల చుట్టూ వాటిని గట్టిగా బిగించి, ప్రతి వ్యక్తిమీద వాటిని ఆపాదిస్తాడా? ఆయన ఈ విధంగా కార్యము జరిగిస్తాడా? (లేదు.) మరైతే దేవుడు తన కార్యాన్ని ఏ విధంగా జరిగిస్తాడు? ఆయన ఏమైనా బెదిరిస్తాడా? ఆయన మీతో మాట్లాడేటప్పుడు సత్యాన్ని చెప్పడా? (లేదు.) సత్యము నీకు అర్ధం కానప్పుడు, దేవుడు నీకెలా మార్గదర్శకం చేస్తాడు? ఆయన నీపై ఒక వెలుగును ప్రకాశింపజేసి, ఇది సత్యానికి అనుగుణంగా లేదని నీకు స్పష్టంగా తెలియజేసి, ఆపై నీవు ఏమి చేయాలో ఆయన మీతో మాట్లాడతాడు. దేవుడు కార్యము జరిగించే ఈ మార్గాలను బట్టి చూస్తే, దేవుని నీవు ఎటువంటి బాంధవ్యాన్ని కలిగి ఉన్నట్లు నీకు అనిపిస్తుంది? దేవుడు అందుకోలేనంత దూరంలో ఉన్నాడని నీవు అనుకుంటున్నావా? (లేదు.) మరైతే దేవుడు కార్యము జరిగించే ఈ మార్గాలను చూసినప్పుడు మీరు ఎలా భావిస్తారు? దేవుని మాటలు ప్రత్యేకించి వాస్తవమైనవి, మరియు మానవునితో ఆయనకున్న అనుబంధం ప్రత్యేకించి సాధారణమైనది. దేవుడు నీకు ఊహించలేనంత సమీపముగా ఉన్నాడు; నీకు దేవునికి మధ్య ఎటువంటి దూరం లేదు. దేవుడు నిన్ను నడిపించేటప్పుడు, ఆయన నీకు సమకూర్చి, నీకు సహాయపడి నిన్ను ప్రోత్సహించినప్పుడు, నీవు దేవుడు ఎంతటి స్నేహశీలియైనవాడో అని, ఆయన కలుగజేసే భక్తిభావనను అనుభూతి చెందుతావు; ఆయన మనోహరతను నీవు ఆస్వాదిస్తూ, ఆయన ఆత్మీయతను నీవు అనుభవిస్తావు. అయితే దుర్నీతిని బట్టి దేవుడు నిన్ను నిందించినప్పుడు, తనకు విరోధముగా తిరుగుబాటు చేసినదానిని బట్టి ఆయన తీర్పు తీర్చి క్రమశిక్షణలో పెట్టినప్పుడు, ఆయన ఏ విధానాన్ని అవలంభిస్తాడు? ఆయన వాక్యాలను ఉపయోగించి నీపై నింద మోపుతాడా? ఆయన నీ పరిస్థితుల ద్వారా మరియు ప్రజలు, వ్యవహారాలు, మరియు పనుల ద్వారా నిన్ను క్రమశిక్షణలు పెడతాడా? (అవును.) ఎంతమేరకు దేవుడు నిన్ను క్రమశిక్షణలో పెడతాడు? అపవాది మనిషికి హాని తలపెట్టే స్థాయిలో దేవుడు మానవుని క్రమశిక్షణలో పెడతాడా? (లేదు, మానవుడు తట్టుకోగలిగిన మేరకు మాత్రమే దేవుడు మానవుడిని క్రమశిక్షణకు గురిచేస్తాడు.) దేవుడు హుందాగా, సున్నితమైన, ప్రేమ మరియు సంరక్షణ విధానంలో, అద్బుతమైన ఎంచబడిన నిర్దిష్టమైన రీతిలో కార్యము చేస్తాడు. ఆయన విధానము నీలో ఉన్న “దేవుడు నన్ను దీనిని చేయనిచ్చి తీరాలి” లేక “దేవుడు నన్ని దానిని చేయనివ్వల్సిందే” వంటి బలమైన ఉద్రేకాలను రెచ్చగొట్టదు. దేవుడు అటువంటి మానసికమైన లేక భావావేశ పూరితమైన ఉద్రిక్తతను నీకు ఎప్పుడూ ఇవ్వడు అది పరిస్థితులను భరించలేనివిగా చేస్తుంది. అది నిజం కాదా? తీర్పు మరియు దండనకు సంబంధించిన దేవుని మాటలను నీవు అంగీకరించినప్పటికీ, అప్పుడు నీకెలా అనిపిస్తుంది? దేవుని అధికారాన్ని మరియు శక్తిని గ్రహించినప్పుడు, నీకెలా అనిపించింది? దేవుడు దైవత్వము గలవాడని పరిశుద్దుడని నీవు భావిస్తున్నావా? ఈ సమయాల్లో నీకు మరియు దేవునికి మధ్య దూరము ఉన్నట్లు నీకేమైనా అనిపిస్తుందా? దేవుడంటే భయపడుతున్నావా? లేదు— కానీ, దేవుని పట్ల నీవు భయభక్తులను కలిగి ఉన్నావు. వీటన్నిటినీ ప్రజలు అనుభూతి చెందుతున్నది దేవుని కార్యము కారణము చేత కాదా? ఒకవేళ పని చేస్తున్నది అపవాది అయ్యుంటే వారికీ ఈ భావనలు కలిగేవా? కచ్చితంగా కలుగవు. మానవునికి నిత్యము సమకూర్చి, మానవుని బలపరచడానికి దేవుడు తన మాటలను, తన సత్యాన్ని, మరియు తన జీవాన్ని ఉపయోగిస్తాడు. మానవుడు బలహీనుడై, మనిషి క్రుంగిపోయిన భావనతో ఉన్నప్పుడు, దేవుడు నిర్మొహమాటంగా: “దిగులుపడకు. క్రుంగిపోయేంత అవసరం ఏమొచ్చింది? ఎందుకు నీవు బలహీనంగా ఉన్నావు? బలహీనపడటానికి కారణం ఏమై ఉంటుంది? నీవు ఎప్పుడూ బలహీనంగానే ఉంటావు, మరియు నీవు ఎల్లప్పుడూ ప్రతికూలంగానే ఉంటావు! నువ్వు బ్రతికుండటం వలన ప్రయోజనం ఏమిటి? ఇక చనిపోయి దీనిని ముగించు!” అని దేవుడు కఠినంగా మాట్లాడడు. దేవుడు ఈ విధంగా కార్యము చేస్తాడా? (లేదు.) ఈ రకంగా వ్యవహరించడానికి దేవునికి అధికారం ఉన్నదా? అవును, ఆయన కలిగి ఉన్నాడు. అయినప్పటికీ, దేవుడు ఈ విధంగా వ్యవహరించడు. దేవుడు ఈ విధంగా వ్యవహరించకపోడానికి ఆయన గుణము మరియు దేవుని పరిశుద్దతా లక్షణము కారణమై ఉన్నది. మనిషి పట్ల ఆయన కలిగి ఉన్న ప్రేమ, మానవుని యెడల ఆయన చూపించే విలువ మరియు ఆప్యాయత కేవలం ఒకటి లేక రెండు వాక్యాల్లో తేటగా తెలియజేయగలిగేవి కాదు. ఇది మానవుని గొప్పతనం వలన వచ్చేది కాదు కానీ నిజమైన అభ్యాసం ద్వారా దేవుడు బయటికి తెచ్చేది; అది దేవుని స్వభావపు ఆవిష్కరణ. దేవుడు కార్యాలను జరిగించే ఈ దారులన్నింటి ద్వారా మానవుడు దేవుని పరిశుద్దతను చూడగలడా? దేవుడు కార్యాన్ని జరిగించే ఈ దారులన్నింటిలో, దేవుని మంచి ఉద్దేశాలతో కలిపి, దేవుడు మానవుని కొరకు కార్యాన్ని జరిగించాలనుకుంటున్న వాటి ప్రభావాలతో సహా, మానవుని కొరకు కార్యం జరిగించడానికి దేవుడు అనుసరిస్తున్న పలు మార్గాలు, ఆయన చేసే కార్యాన్ని, మానవుడు ఏమి గ్రహించాడు-నీవు దేవుని సదుద్దేశాలలో ఏదైనా చెడు లేదా మోసాన్ని చూశావా? (లేదు.) అంటే దేవుడు చేసే ప్రతిదానిలో, దేవుడు చెప్పే ప్రతి విషయంలో, ఆయన తన హృదయంలో ఆలోచించే ప్రతి విషయంలో, అలాగే ఆయన బయలు పరచే దేవుని గుణము అంతటిని బట్టి-మనం దేవుణ్ణి పరిశుద్దుడని పిలువగలమా? (అవును.) ఈ లోకంలో, లేదా తనలో ఈ పరిశుద్దతను ఏ మానవుడైనా ఎప్పుడైనా చూశాడా? దేవునిలో తప్ప, నువ్వెప్పుడైనా ఏ మనిషిలోనైనా లేదా అపవాదిలోనైనా చూశావా? (లేదు.) ఇంతవరకు మన సంభాషణల ఆధారంగా, మనం దేవుణ్ణి అద్వితీయుడు, పరిశుద్ధ దేవుడని పిలువచ్చా? (అవును.) దేవుడు మనిషికి ఇచ్చినవన్నీ, దేవుని వాక్కులతో సహా, దేవుడు మానవుని కొరకు పలుమార్గాల్లో జరిగించే కార్యాలను బట్టి, దేవుడు మానవునికి ఏమి చెప్పాడో, దేవుడు మానవునికి ఏమి గుర్తుచేస్తున్నాడో, ఆయన ఏమి ఉపదేశించాడో మరియు ప్రోత్సాహపరిచాడో-అవన్నీ ఒకే గుణము నుండి ఆవిర్భవించాయి: అదే దేవుని పరిశుద్దతయై ఉన్నది. అలాంటి పరిశుద్దుడైన దేవుడు లేకపోతే, ఆయన జరిగించే కార్యాన్ని చేయడానికి ఏ మనిషి కూడా ఆయన స్థానాన్ని భర్తీ చేయలేడు. దేవుడు ఈ మానవులను పూర్తిగా అపవాదికు అప్పగించి ఉండుంటే, ఈనాడు మీరంతా ఎటువంటి స్థితిలో ఉండేవారో మీరెప్పుడైనా యోచించారా? మీరంతా ఇక్కడ కూర్చొని, పూర్తిగా బాధలేకుండా ఉంటారా? మీరు కూడా, “భూమి మీద అటు ఇటు తిరుగుతూ, మరియు దానిలో సంచరిస్తున్నాను”అని చెప్తారా? మీరు సిగ్గు లేకుండా దేవుని ఎదుట అటువంటి మాటలు మాట్లాడడానికి ధైర్యం చేసి, డంబంతో నిండిపోయి ప్రగల్భాలు పలుకుతారా? మీరు కొంచెం కూడా సందేహించకుండా, ఖచ్చితంగా పలుకుతారు! మానవుని పట్ల అపవాది తీరు, అపవాది వైఖరిని మరియు లక్షణాన్ని దేవునికి పూర్తిగా భిన్నంగా మానవుడు చూసేలా చేస్తుంది. దేవుని పరిశుద్దతకు వ్యతిరేకమైన అపవాది గుణము ఏపాటిది? (అపవాది చెడుతనం.) అపవాది చెడ్డ స్వభావం దేవుని పరిశుద్దతకు వ్యతిరేకమైనది. ఎక్కువమంది ప్రజలు దేవుని ఈ ప్రత్యక్షతను మరియు దేవుని పరిశుద్దతకు సంబంధించిన లక్షణాన్ని గుర్తించకపోవడానికి వారు అపవాది ఆధీనంలో, అపవాది దుర్నీతిలో మరియు అపవాది నివాస ఆవరణలో జీవిస్తుండడమే కారణమై ఉన్నది. పరిశుద్దత అంటే ఏమిటో, లేక పరిశుద్దతను ఎలా నిర్వచిస్తారో వారికి తెలియదు. నీవు దేవుని పరిశుద్దతను గ్రహించినా కూడా, నీవు దాన్ని దేవుని పరిశుద్దత అని ఖచ్చితంగా నిర్వచించలేరు. ఇది దేవుని పరిశుద్దత పట్ల మానవుడు కలిగి ఉన్న అవగాహనలోని వ్యత్యాసమై ఉన్నది.

మానవునిపై అపవాది జరిగించే కార్యాన్ని వర్ణించేది ఏమిటి? మీరు దీనిని మీ సొంత అనుభవాల ద్వారా నేర్చుకోగలగాలి—ఇదే అపవాది మూలరూపాత్మకమైన ప్రత్యేకత అంటే, అది మాటిమాటికి చేసే పనిని, ప్రతి ఒక్క వ్యక్తితో చేయడానికి ప్రయత్నం చేస్తుంది. బహుశా మీరు ఈ ప్రత్యేకతను చూడలేరు, కాబట్టి మీరు అపవాది ఎంతో భయంకరమైనదని మరియు దుర్మార్గమైనదని అనుకోరు. ఈ ప్రత్యేకత ఏంటో ఏ ఒక్కరికైనా తెలుసా? (ఇది మానవుణ్ణి ప్రలోభానికి గురి చేస్తుంది ఆకర్షిస్తుంది మరియు శోధిస్తుంది.) అది నిజం; ఇవి ఈ ప్రత్యేకతను వెల్లడించే పలు మార్గాలై ఉన్నాయి. అపవాది మానవుణ్ణి భ్రమపరచి, దాడి చేయడంతో పాటు నేరారోపణ కూడా చేస్తుంది-ఇవన్నీ దాని సాక్షాత్కారాలుగా ఉన్నాయి. ఇంకేమైనా ఉన్నాయా? (ఇది అబద్ధాలు చెప్తుంది.) మోసగించడం మరియు అబద్ధమాడడం అపవాదికి ఎంతో స్వాభావికంగానే వచ్చేవి. తరచుగా అది ఈ పనులు చేస్తుంది. ప్రజలను ప్రోత్సహపరచడం, వారిని ప్రేరేపించడం, వారిని పనులు చేయడానికి బలవంతం చేయడం, వారి గురించి ఆదేశించడం మరియు వారిని బలవంతంగా స్వాధీనం చేసుకోవడం వంటివి కూడా ఉన్నాయి. నేనిప్పుడు మీ రోమాలు నిక్కబోడుచునే ఒక సంగతిని మీకు వర్ణిస్తాను, అయితే మిమ్మల్ని భయపెట్టడానికి నేనిది చేయట్లేదు. దేవుడు తన దృక్పథం మరియు తన మనస్సు రెండిటిలో మానవుని పట్ల కార్యము చేస్తాడు మరియు మానవుని బట్టి ఆనందిస్తాడు. మరోవైపు చూస్తే, అపవాది, మానవుణ్ణి అసలు ప్రేమించదు, అది ఎప్పుడూ మానవునికి ఎలా హాని తలపెట్టాలని ఆలోచించడానికే సమయం మొత్తాన్ని కేటాయిస్తుంది. ఇది నిజం కాదా? మానవునికి కీడు తలపెట్టాలని అది అనుకుంటున్నప్పుడు, దాని మనస్సంతా తొందరపాటుతో ఉంటుందా? (అవును.) అయితే, మానవుని పట్ల అపవాది చేసే పనికి సంబంధించినట్టుగా, నా వద్ద క్రూరమైన మరియు దుర్మార్గమైన అపవాది స్వభావాన్ని విఫులంగా వర్ణించే రెండు వాక్యాలున్నాయి, అవి అపవాది కలిగియున్న విద్వేషాన్ని గ్రహించడానికి మీకు నిజంగా వీలును కల్పిస్తాయి: మానవునితో అపవాది వ్యవహరించే విధానంలో, అది మానవునిపై పూర్తి స్థాయిలో పట్టు సాధించి మానవునికి ఘోరమైన కీడు తలపెట్టేంత మేరకు, ఎప్పుడూ అది ప్రతి ఒక్కరినీ బలవంతంగా వశపరచుకుని అదుపులోనికి తెచ్చుకోవాలని అనుకుంటుంది, తద్వారా అది తన లక్ష్యాన్ని సాధించి విశృంఖలమైన తన ఆశయాన్ని నెరవేర్చుకోగలుగుతుంది. “బలవంతముగా వశపరచుకోవడం” అంటే అర్ధం ఏమిటి? ఇది నీ అంగీకారముతో జరిగేదా, లేక అంగీకారము లేకుండా జరిగేదా? ఇది నీకు తెలిసే జరుగుతుందా, లేక నీకు తెలియకుండా జరుగుతుందా? జవాబు ఏమిటంటే ఇది పూర్తిగా నీకు తెలియకుండానే జరుగుతుంది! నీకేమి తెలియని పరిస్థితుల్లో, బహుశా నీకేమి చెప్పకుండానో లేక నీవేమీ చెయ్యకుండానో, వాక్యాధారం లేకుండా, అసదర్భంగా అది జరుగుతుందంటే—అక్కడ అపవాది ఉండి, నీ చుట్టూ తిరుగుతూ, నిన్ను ముట్టిందని భావమై ఉన్నది. అది నిన్ను దోచుకుని, ఆపై నిన్ను బలవంతంగా వశపరచుకుని, నిన్ను హస్తగతం చేసుకుని, నిన్ను పూర్తిగా అదుపులోనికి తెచ్చుకుని నీపై కీడును కలుగజేయాలన్న దాని లక్ష్యాన్ని సాధించడానికి అవకాశం కోసం ఎదురుచూస్తుంది. ఇది మానవజాతిని దేవుని నుండి దూరంగా లాక్కెళ్ళడానికి ప్రయాసపడుతున్న అపవాది యొక్క అత్యంత స్వాభావికమైన భావన మరియు మనస్తత్వమై ఉన్నది. మీరు దీనిని విన్నప్పుడు మీకెలా అనిపించింది? (మా హృదయాల్లో భీతి భయం కలిగింది.) మీకు అసహ్యం కలుగుతుందా? (అవును.) మీకు అసహ్యమని అనిపించినట్టు అపవాది సిగ్గుమాలినదని మీరు అనుకుంటున్నారా? అపవాది సిగ్గుమాలినదిగా మీకు అనిపించినప్పుడు, మరి ఎప్పుడూ మీ చుట్టూనే ఉంటూ మిమ్మల్నే నిలువరించాలని అనుకునే ప్రజలు, పరువు ప్రతిష్టలనే ఘోరమైన ఆశయాలుగా గలవారు మీకు అసహ్యముగా అనిపిస్తున్నారా? (అవును.) మరైతే మానవుని బలవంతముగా పట్టుకుని వశపరచుకోడానికి అపవాది ఎలాంటి విధానాలను అవలంభిస్తుంది? దీన్ని గురించి మీరు స్పష్టత కలిగి ఉన్నారా? మీరు“బలవంతంగా వశపరచుకోవడం”మరియు “స్వాధీనపరచుకోవడం” అనే ఈ రెండు మాటలను విన్నప్పుడు మీకు విరక్తి కలుగుతుంది మరియు మీరు ఈ మాటలను గూర్చి చెడును గ్రహించవచ్చు. నీ అంగీకారం లేకుండానే లేదా నీకు తెలియకుండానే, అపవాది నిన్ను స్వాధీనపరచుకుంటాడు, బలవంతంగా నిన్ను వశపరచుకుంటాడు మరియు నిన్ను చెడగొడతాడు. నీ హృదయంలో నీవు దీన్ని రుచి చూశావా? నీకు విరక్తిగా మరియు వెగటుగా అనిపిస్తుందా? (అవును.) నీకు అపవాది యొక్క ఈ దారుల పట్ల ఈ విరక్తిగా మరియు వెగటుగా అనిపించినప్పుడు, నీవు దేవుని పట్ల ఎటువంటి భావనను కలిగి ఉంటావు? (కృతజ్ఞత.) నిన్ను కాపాడినందుకు దేవునికి కృతజ్ఞతలు. అయితే ఇప్పుడు, ఈ క్షణంలో, నీవు కలిగి ఉన్న సమస్తాన్ని మరియు నిన్ను నువ్వు దేవునికి వశపరచుకొని, అధికారం చేయనివ్వడానికి నీవు ఇష్టాన్ని లేదా కోరికను కలిగి ఉన్నావా? (అవును.) నీవు ఏ సందర్భంలో ఈవిధంగా జవాబిస్తావు? అపవాది నిన్ను బలవంతంగా వశపరచుకుని స్వాధీనపరుచుకుంటదన్న భయంతో “అవును” అని చెప్తున్నావా? (అవును.) ఈ విధమైన మనస్తత్వాన్ని నీవు కలిగి ఉండకూడదు; అది సరైనది కాదు. భయపడవద్దు, దేవుడు ఇక్కడ ఉన్నాడు. భయపడటానికి అక్కడ ఏమీ లేదు. ఒక్కసారి నీవు అపవాది చెడ్డ గుణాన్ని తెలుసుకున్న తరువాత, మానవుని పట్ల దేవునికున్న ప్రేమ, దేవునికున్న సదుద్దేశాలు, దేవునికున్న కనికరము మరియు ఓర్పు మరియు ఆయన నీతి స్వభావము గూర్చి నీకు మరింత నిర్దిష్టమైన ఒక అవగహన మరియు లోతైన ఆప్యాయతను కలిగి ఉండాలి. అపవాది ఎంతో విద్వేషపూరితమైనది, అయినప్పటికీ ఒకవేళ దేవుని పట్ల నీకున్న ప్రేమను మరియు దేవునిపై నీకున్న నమ్మకాన్ని మరియు విశ్వాసాన్ని ఇది ప్రభావితం చేయకపోతే, అసలు నీవు ఎటువంటి మనిషివి? అపవాది నీకు అలా హాని తలపెట్టనివ్వడాన్ని నీవు ఇష్టపడుతున్నావా? అపవాది చెడుతనము మరియు వికృతతత్వాన్ని చూసిన తరువాత, మనము వెనుకకు తిరిగి అప్పుడు దేవుణ్ణి చూద్దాము. దేవునికి సంబంధించి నీకున్న జ్ఞానంలో ఏదైనా మార్పు సంభవించిందా? దేవుడు పరిశుద్దుడని మనము చెప్పగలమా? దేవుడు నిష్కళంకుడని మనము చెప్పగలమా? “దేవుడు అద్వితీయుడైన పరిశుద్ధుడు”—దేవుడు ఈ స్థాయికి తగినట్టు జీవించగలడా? (అవును.) మరైతే లోకము మరియు అందులోని విషయాలన్నిటిలో, దేవుని గూర్చి మానవునికి ఉన్న జ్ఞానానికి తగినట్టు జీవించగలిగేది స్వయంగా దేవుడు మాత్రమేనా? మరెవరైనా ఉన్నారా? (లేరు.) అయితే దేవుడు మానవునికి ఖచ్చితంగా ఇచ్చేది ఏమిటి? నీకు కూడా అవగాహన లేనంత కొద్దిపాటి సంరక్షణ, శ్రద్ద, మరియు పట్టింపును ఆయన నీకు ఇస్తాడా? దేవుడు మానవునికి ఇచ్చినది ఏమిటి? మానవునికి దేవుడు జీవాన్నిచ్చాడు, సమస్తాన్ని మానవునికి ఇచ్చి, మరియు బదులుగా దేనినీ ఆశించకుండా, ఎలాంటి రహస్య ప్రయోజనము లేకుండా బేషరతుగా ఇదంతా మానవునికి అనుగ్రహించాడు. ఆయన సత్యాన్ని, తన మాటలను, మరియు తన జీవాన్ని ఉపయోగించి మనిషిని మార్గనిర్దేశం చేసి నడిపిస్తాడు, అపవాది కీడు నుండి, మరియు అపవాది శోధనలు మరియు ప్రేరేపణల నుండి మానవుడిని దూరపరుస్థాడు, అపవాది దుష్ట స్వభావాన్ని మరియు వికృత ముఖాన్ని స్పష్టంగా చూడటానికి మానవునికి వీలు కల్పిస్తాడు. మానవాళి పట్ల దేవునికున్న ప్రేమ శ్రద్దలు నిజమైనవేనా? ఇది మీలో ప్రతి ఒక్కరూ అనుభవించదగినదేనా? (అవును.)

మీ విశ్వాస జీవితపు సంవత్సరాలన్నిటిలో, దేవుడు నీ పట్ల చేసిన కార్యమంతటినీ, ఇప్పటివరకు ఉన్న మీ జీవితాలను వెనుకకు తిరిగి చూసుకోండి. నిన్ను పురికొల్పే ఈ భావనలు లోతుగానో లేక పైపైనో ఉన్నప్పటికీ, నీ సమస్తానికి సంబంధించినంత వరకు ఇది ఎంతో అవసరమైన విషయము కాదా? ఇది నీవు పొందుకోడానికి చాలా అవసరమైనది కాదా? (అవును.) ఇది వాస్తవం కాదా? ఇది జీవితము కాదా? (అవును.) నీపై దేవుడు ఎప్పుడైనా వెలిగింపును కలిగించి, అప్పుడు దేవుడు నీకిచ్చిన సమస్తానికి ప్రతిఫలంగా తనకు ఇమ్మని నిన్నేమైనా అడిగాడా? (లేదు.) మరైతే దేవుని ఉద్దేశం ఏమిటి? దేవుడు ఇలా ఎందుకు చేస్తాడు? నిన్ను వశపరచుకోవాలన్న ఉద్దేశ్యం దేవునికి ఉన్నదా? (లేదు.) మానవుని హృదయంలో ఉన్న తన సింహాసనాన్ని దేవుడు ఎక్కాలనుకుంటున్నాడా? (అవును.) మరైతే దేవుడు సింహాసనాశీనుడు కావడానికి మరియు సాతాను బలవంతంగా వశపరచుకోడానికి మధ్య గల వ్యత్యాసము ఏమిటి? దేవుడు మానవుని హృదయాన్ని సంపాదించి, ఆయన మానవుని హృదయాన్ని వశపరచుకోవాలనుకుంటున్నాడు—దీని భావము ఏమిటి? అంటే దీనర్ధం మానవులు కీలుబొమ్మలుగా, యంత్రాలుగా మారాలని దేవుడు ఆశిస్తున్నాడా? (లేదు.) మరైతే దేవుని ఉద్దేశ్యం ఏమిటి? దేవుడు మానవుని హృదయాన్ని వశపరచుకోవాలని ఆశించడానికి మరియు సాతాను బలవంతంగా ఆక్రమించుకోడానికి మధ్య ఏదైనా వ్యత్యాసం ఉన్నదా? (ఉన్నది.) ఏమిటి ఆ వ్యత్యాసం? నాకు కాస్త స్పష్టంగా చెప్పగలరా? (సాతాను దేన్నీ బలవంతంగా చేస్తే దేవుడు మాత్రం మానవునికి స్వేచ్చనిస్తాడు.) ఇదేనా ఆ వ్యత్యాసము? నీ హృదయము వలన దేవునికి కలిగే ప్రయోజనము ఏమిటి? నిన్ను సంపాదించడం వలన దేవునికి వచ్చే లాభం ఏమిటి? మీ హృదయాల్లో “దేవుడు మానవుని హృదయాన్ని వశపరచుకున్నాడు” అన్న దానిని మీరు ఎలా అర్ధం చేసుకుంటారు? మనమిక్కడ దేవుని గురించి ఎలా మాట్లాడాలన్న దానిపట్ల సముచితంగా వ్యవహరించాలి, లేకపోతే ప్రజలు ఎల్లప్పుడూ, “దేవుడు నన్ను ఎప్పుడూ వశపరచుకోవాలనే చూస్తున్నాడు. దేనికోసం ఆయన నన్ను వశపరచుకోవాలనుకుంటున్నాడు? వశమవ్వడం నాకు ఇష్టం లేదు, నాకు నేనే యజమానునిగా ఉండాలని ఆశిస్తున్నాను. ప్రజలను వశపరచుకునేది అపవాది అని మీరు చెప్తున్నారు, కానీ దేవుడు కూడా ప్రజలను వశపరచుకుంటాడు. ఎ విధంగా చూసినా ఇది ఒకేలా లేదా? ఎవరినీ నన్ను వశపరచుకొనివ్వకూడదు అని అనుకుంటున్నాను. నేను నేనుగానే ఉంటాను!” అని అపార్ధం చేసుకుంటారు. ఇక్కడున్న వ్యత్యాసం ఏమిటి? కాస్త ఆలోచించి చూడండి. నేను మిమ్మల్ని అడుగుతున్నది, “దేవుడు మానవుని వశపరచుకుంటాడు” అన్నది ఒక నిష్ప్రయోజనమైన వాక్యమేనా? దేవుడు మానవుని వశపరచుకోవడమంటే ఆయన నీ హృదయంలో నివసిస్తూ, నీ ప్రతి మాటను మరియు ప్రతి కదలికను అదుపు చేస్తాడన్నది భావమా? ఒకవేళ ఆయన నిన్ను కూర్చోమని చెప్తే, నిలబడే ధైర్యం నీకున్నదా? ఒకవేళ ఆయన నిన్ను తూర్పుకు వెళ్ళమంటే, పడమరకు పోయే ధైర్యం నీకుందా? “వశపరచుకువడం” అనేది ఈ విధానాలలో దేనినైనా సూచిస్తుందా? (లేదు, ఏది సూచించడం లేదు. దేవుడు ఏమైయున్నాడు మరియు ఏమి కలిగి ఉన్నాడన్న దానిని బట్టే మానవుడు బ్రతకాలని దేవుడు అనుకుంటాడు.) ఇన్ని సంవత్సరాలుగా దేవుడు మానవుని నిలబెట్టాడు, ఈ అంతిమ దశలో ఇప్పటివరకు మానవుని మీద ఆయన జరిగించిన కార్యములో, మానవుని మీద ఆయన పలికిన మాటలన్నిటి యొక్క ఉద్దేశిత ప్రభావం ఏమై ఉన్నది? దేవుడు ఏమైయున్నాడు మరియు ఏమి కలిగి ఉన్నాడన్న దాన్ని బట్టి మానవుడు బ్రతుకుతున్నాడా? “దేవుడు మానవుని వశపరచుకుంటాడు” అన్నదానికి అక్షరార్ధాన్ని గనుక పరిశీలిస్తే, దేవుడు మానవుని హృదయాన్ని తీసుకుని దాన్ని ఆక్రమించి, అందులో నివసిస్తున్నట్లు, అందులోనుండి తిరిగి బయటకు రాలేడన్నట్టుగా అర్థం వస్తుంది; మానవుని హృదయానికి దేవుడే యజమానుడై, ఇష్టమొచ్చినట్లు మానవుని హృదయాన్ని ఏలుతూ మార్చగలడు, తద్వారా దేవుడు చెప్పిన ప్రతిదాన్ని మానవుడు ఖచ్చితంగా చేసి తీరాలి అన్నట్లు అనిపిస్తుంది. దీన్ని బట్టి చూస్తే, ప్రతి వ్యక్తి దేవునిగా మారి ఆయన గుణగణాన్ని మరియు స్వభావాన్ని కలిగి ఉండవచ్చు అన్నట్లుగా కనడుతుంది. అలా అయితే మరి, మానవుడు కూడా దేవుని క్రియలను జరిగించగలడా? “వశపరచుకోవడం” అనే దానిని ఇలా వివరించవచ్చా? (లేదు.) అయితే మరి ఇదేమిటి? నేను మిమ్మల్ని ఇది అడగాలి: దేవుడు మానవునికి అనుగ్రహించే మాటలు మరియు సత్యమంతా దేవుని గుణము మరియు ఆయన ఏమి కలిగి ఉన్నాడు ఏమై ఉన్నాడన్న దానిని గుర్చిన ఒక ప్రత్యక్షతయై ఉన్నదా? (అవును.) కచ్చితంగా ఇది నిజమే. అయితే దేవుడు మనిషికి అనుగ్రహించే మాటలన్నింటినీ ఆయన స్వయంగా కలిగిఉండటం మరియు పాటించడమనేది అంత ప్రాముఖ్యమా? దీని గురించి కాస్త ఆలోచించండి. దేవుడు మానవుని తీర్పు తీరుస్తున్నాడంటే, ఎందుకు తీర్పు తీరుస్తాడు? అసలు ఈ మాటలు ఎలా పుట్టుకొచ్చాయి? దేవుడు మానవునికి తీర్పు తీర్చేటప్పుడు ఆయన పలికే ఈ మాటల్లోని తాత్పర్యం ఏమై ఉంటుంది? అవి దేని మీద ఆధారితమై ఉంటాయి? అవేమైనా మానవుని చెడు స్వభావము మీద ఆధారపడి ఉంటాయా? (అవును.) అంటే మానవునిపై దేవుడు తీర్చిన తీర్పు బట్టి కలిగిన ఫలితము దేవుని గుణము మీద ఆధారితమై ఉంటుందా? (అవును.) మరైతే దేవుడు చెప్పిన “మానవుని ఆధీనత” అనేది నిష్ప్రయోజనమైన మాటేనా? ఖచ్చితంగా కాదు. మరైతే దేవుడు ఈ మాటలను మానవునికి ఎందుకు చెప్పాడు? ఈ మాటలను చెప్పడంలో ఆయనకున్న ఉద్దేశ్యం ఏమిటి? ఈ మాటలు మానవునికి జీవముగా పనిచేయాలని ఆయన అనుకుంటున్నాడా? (అవును.) దేవుడు పలికిన ఈ మాటల్లోని సత్యమంతా మనిషికి జీవము లాగా పనిచేయడానికి ఉపయోగపడాలని ఆశిస్తున్నాడు. మానవుడు ఈ సత్యమంతటినీ మరియు దేవుని వాక్యమంతటినీ తీసుకొని వాటిని తన జీవముగా మార్చుకుంటే, అప్పుడు మానవుడు దేవునికి లోబడగలడా? ఇక మానవుడు దేవునికి భయపడతాడా? ఇక మానవుడు చెడుతనమును విసర్జిస్తాడా? మానవుడు ఈ స్థాయికి చేరుకున్నాక, ఇక అతడు దేవుని సర్వాధికారానికి మరియు దేవుని ఏర్పాటుకు లోబడతాడా? అప్పుడు మానవుడు దేవుని అధికారానికి లోబడే స్థితిలో ఉంటాడా? యోబుకు లాగానో, లేక పేతురుకులాగానో ప్రజలు తమ మార్గపు ముగింపుకు చేరుకున్నప్పుడు, వారి జీవితము పరిణితి చెందినట్లు పరిగణించబడినప్పుడు, దేవుని గూర్చి వారు ఒక వాస్తవికమైన అవగాహనను కలిగి ఉన్నప్పుడు—అప్పుడు కూడా అపవాది వారిని దూరంగా నడిపించగలడా? అప్పుడు కూడా అపవాది వారిని స్వాధీనపరచుకోగలడా? అపవాది ఇప్పటికీ వారిని బలవంతముగా స్వాధీన పరుచుకోగలడా? (లేదు.) మరైతే ఇది ఎలాంటి వ్యక్తిత్వమై ఉన్నది? ఒకరు సంపూర్ణంగా దేవుని చేత సంపాదించబడటం అంటే ఇదేనా? (అవును.) ఈ స్థాయిలో అర్ధం చేసుకున్నాక, దేవుని చేత సంపూర్ణముగా సంపాదించబడిన ఈ విధమైన వ్యక్తిత్వాన్ని మీరు ఎలా చూస్తారు? దేవుని దృష్టి నుండి చూస్తే, ఇటువంటి సందర్భాల్లో, ఆయన ఈ వ్యక్తి హృదయాన్ని ఇదివరికే స్వాధీనపరచుకున్నాడు. అయితే ఈ వ్యక్తి ఏమనుకుంటాడు? దేవుని వాక్యము, దేవుని అధికారం మరియు, దేవుని మార్గములు మానవునిలో జీవముగా మారి, ఆపై ఈ జీవము చేత మానవుని ఉనికినే మొత్తంగా వశపరచుకుని, అతడు బ్రతికే విషయాలు అలాగే అతని గుణములతో దేవుణ్ణి తృప్తిపరిచేలా చేయడానికి సరిపోతుందా? దేవుని దృష్టి నుండి చూస్తే, ఈ క్షణంలో మానవజాతి హృదయాన్ని ఆయన వశపరచుకున్నాడా? (అవును.) ఈ స్థాయి భావాన్ని మీరిప్పుడు ఎలా గ్రహించారు? నిన్ను వశపరచుకునేది దేవుని ఆత్మయేనా? (కాదు, మనల్ని వశపరచుకునేది దేవుని వాక్యమై ఉన్నది.) నీ జీవముగా మారింది దేవుని మార్గము మరియు దేవుని వాక్యమైతే, నీ జీవితముగా మారింది మాత్రం సత్యమై ఉన్నది. ఈ సమయంలో, ఇక దేవుని నుండి వచ్చిన జీవాన్ని మనిషి కలిగి ఉంటాడే, కానీ ఈ జీవము దేవుని జీవమని మాత్రము మనం చెప్పలేము. ఇంకో మాటలో చెప్పాలంటే, దేవుని వాక్యము నుండి మనిషి పొందాలని నిశ్చయమైన జీవము, దేవుని జీవమని మనము చెప్పలేము. మానవుడు ఎంత కాలంపాటు దేవుణ్ణి వెంబడించినా, దేవుని వద్దనుండి మానవుడు ఎన్ని మాటలను పొందుకున్నా, మానవుడు ఎన్నటికీ దేవుడు అవ్వలేడు. అలాగే ఒకానొక దినాన దేవుడు, “నేను నీ హృదయాన్ని వశపరచుకున్నాను, ఇప్పుడు నీవు నా జీవాన్ని కలిగి ఉన్నావు,” అని చెప్తే, అప్పుడు నిన్ను నీవు దేవునిగా భావిస్తావా? (లేదు.) అలాంటప్పుడు నీవు ఏ విధంగా మారినట్టు? దేవుని పట్ల నీవు సంపూర్ణ విధేయత కలిగి ఉండవా? నీ హృదయము దేవుడు నీకు అనుగ్రహించిన జీవముతో నిండియుండలేదా? మానవుని హృదయాన్ని దేవుడు వశపరచుకున్నప్పుడు ఏమవుతుంది అన్నదానికి ఇది అత్యంత సాధారణ సాక్షాత్కారమై ఉన్నది. ఇది వాస్తవం. కాబట్టి ఈ దృష్టికోణం నుండి చూస్తుంటే, మానవుడు దేవునిగా మారగలడా? దేవుని మాటల వాస్తవికతను బట్టి మానవుడు జీవించగలిగి, దేవుని యెడల భయభక్తులు కలిగి చెడుతనమును విసర్జించే వ్యక్తిగా మారగలిగినప్పుడు, మరి మానవుడు దేవుని జీవపు లక్షణాన్ని మరియు పరిశుద్దతను కలిగి ఉండగలడా? కచ్చితంగా లేదు. ఏమి జరిగినా సరే, చెప్పినవన్నీ అయిపోయినా మానవుడు మానవునిగానే ఉంటాడు. నీవు సృష్టిలోని ఒక జీవరాశివి; దేవుని వద్దనుండి వచ్చిన దేవుని వాక్యాన్ని నీవు అంగీకరించి, దేవుని మార్గాన్ని పొందుకున్నప్పుడు, నీవు దేవుని మాల నుండి వచ్చిన జీవాన్ని మాత్రమే కలిగి, నేవు దేవుని చేత కొనియాడబడే వ్యక్తిగా మారతావు, కానీ నీవు దేవుని జీవపు లక్షణాన్ని, దేవుని పరిశుద్దతను మాత్రం ఎన్నటికీ కలిగి ఉండలేవు.

మనమిప్పుడు మాట్లాడుకున్న అంశానికి మనము తిరిగి వద్దాము. ఈ చర్చ జరిగేటప్పుడు, నేను మిమ్మల్ని అబ్రహాము పరిశుద్దుడా అని ఒక ప్రశ్నను అడిగాను. యోబు పరిశుద్దుడా? (కాదు.) ఈ “పరిశుద్దత” అనేది మానవునికి ఎంతగానో కొదువైయున్న, దేవుని లక్షణాన్ని మరియు స్వభావాన్ని కనుపరుస్తుంది. మానవుడు దేవుని లక్షణమును లేక దేవుని స్వభావమును కలిగి లేడు. మనిషి దేవుని వాక్కులన్నిటినీ అనుభవించి, వాటి వాస్తవికత చేత సంసిద్దుడైనప్పటికి కూడా, మానవుడు దేవుని పరిశుద్ద లక్షణాన్ని మరెన్నడూ కలిగి ఉండలేదు; మనిషి మనిషిగానే ఉంటాడు. మీకు అర్ధమవుతుంది, కదా? అయితే “దేవుడు మానవుని హృదయాన్ని వశపరచుకున్నాడు” అనే వాక్యము గురంచి మీరిప్పుడు ఏమి అర్ధం చేసుకున్నారు? (అది దేవుని మాటలు, దేవుని మార్గము, మరియు దేవుని సత్యము మానవుని జీవముగా మారిందని.) ఈ మాటలను మీరు బాగా గుర్తుపెట్టుకున్నారు. మీరు ఒక లోతైన అవగాహనను కలిగి ఉంటారని నేను ఆశిస్తున్నాను. “అయితే మరి దేవుని దూతలు మరియు దేవదూతలు పరిశుద్దులు కారని ఎందుకు అంటారు?” అని కొంతమంది వ్యక్తులు అడుగవచ్చు. ఈ ప్రశ్న గురించి మీరు ఏమనుకుంటున్నారు? బహుశా ఇంతకు ముందు మీరు దీనిని పట్టించుకుని ఉండరు. నేనొక చిన్న ఉదాహరణను వాడతాను: నీవు ఒక రోబోను ఆన్ చేసినప్పుడు, అది ఆడటం మరియు పాడటం రెండూ చేయగలదు, అలాగే అదేమీ చెప్తుందో కుడా నీవు గ్రహించగలవు. దానిని నీవు ముద్దుగా ముచ్చటగా ఉన్నదని అనవచ్చు, కానీ దానికి జీవము లేని కారణం చేత దానికి అర్ధం కాదు. నీవు దాని విద్యుత్ సరఫరాను ఆపివేసినప్పుడు, అది ఇంకేమైనా కదలగలదా? ఎప్పుడైతే ఈ రోబోట్ పనిచేస్తుందో, నీవు దీనిని ముద్దుగా ముచ్చటగా ఉన్నట్లు చూడవచు. ఇది అవసరమా లేక అనవసరమా అని నీవు నిర్దారించడమే గాని, సందర్భం ఏదైనా సరే, అది కదులుతూనే ఉండటాన్ని నీవు గమనించవచ్చు. అయితే నీవు దాని విద్యుత్ ప్రసరణను ఆపినప్పుడు, దానిలో ఏదైనా వ్యక్తిత్వము నీకు కనబడుతుందా? అదేదైనా లక్షణాన్ని కలిగి ఉన్నట్లు నీకు కనబడుతుందా? నేను చెప్తున్న దాని భావము నీకు అర్ధమవుతుందా? చెప్పాలంటే, ఈ రోబోట్ కదలగలిగి, ఆగగలిగినంత మాత్రాన, అది ఎదో గుణాన్ని కలిగి ఉన్నదని నీవు ఎన్నటికీ వర్ణించలేవు. ఇది వాస్తవం కాదా? ఇప్పుడు, మనం దీని గురించి ఇకపై మాట్లాడుకోబోవట్లేదు. దీని భావాన్ని గురించి మీకు ఒక మామూలు అవగాహన ఉంటే చాలు. ఇక్కడితో మన సహవాసమును ముగించుకుందాము. శుభం!

డిసెంబర్ 17, 2013

ఫుట్‌నోట్:

ఎ. “తలకట్టును బిగించే మంత్రము” అనేది చైనీయుల నవలయైన జర్నీ టు వెస్ట్ లో తాంగ్ సంజగ్ అనే సన్యాసి వాడిన మంత్రమై ఉన్నది. అతడు ఈ మంత్రాన్ని సన్ వుకాంగ్‌ తల చుట్టూ ఒక బంగారపు తలకట్టును పెట్టి బిగించి, అతనికి తీవ్రమైన తలనొప్పి కలుగజేయుట ద్వారా, అతనిని అదుపులోనికి తెచ్చి నియంత్రించడానికి ఉపయోగిస్తాడు. ఇది ఒక వ్యక్తిని బంధించే విషయాన్ని వివరించేందుకు రూపకాలంకారముగా మారిపోయింది.


దేవుడు తనకు తానే అద్వితీయుడు VII

 దేవుడే సమస్తమైన వాటికి జీవాధారం (I)

దేవుని అధికారం, దేవుని నీతి స్వభావం, మరియు దేవుని పరిశుద్ధత గురించిన స్థూల దృష్టి 

మీరు మీ ప్రార్థనలు పూర్తి చేసిన తర్వాత, దేవుని సన్నిధిలో మీ హృదయాలు ప్రశాంతతను అనుభవిస్తున్నాయా? (అవును.) ఒక వ్యక్తి హృదయం ప్రశాంతతను కలిగియున్నట్లయితే, వారు దేవుని వాక్యాన్ని వినగలరు మరియు అర్థం చేసుకోగలరు మరియు వారు సత్యాన్ని విని, సత్యాన్ని అర్థం చేసుకోగలరు. మీ హృదయం ప్రశాంతతను పొందలేకపోతే, నీ హృదయం ఎల్లప్పుడూ దారీతెన్నూ లేకుండా కొట్టుకుపోతుంటే, లేదా ఎల్లప్పుడూ ఇతర విషయాల గురించే ఆలోచిస్తుంటే, దేవుని వాక్యం వినడం కోసం నీవు కూటములకు హాజరైనప్పుడల్లా అది నీ మీద ప్రభావం చూపుతుంది. మనం చర్చించుకుంటున్న విషయాల్లో ముఖ్యాంశం ఏమిటి? ఈ ప్రధాన విషయాల గురించి మనం కాసేపు గతంలోకి ఆలోచిద్దాం. దేవుడు ప్రత్యేకమైన వాడని తెలుసుకోవడములో, దేవుని అధికారం గురించి మనం మొదటి భాగంలో చర్చించాము. రెండవ భాగంలో, దేవుని నీతి స్వభావం గురించి మనం చర్చించాము. అలాగే, దేవుని పరిశుద్ధతను గురించి మూడవ భాగంలో మనం చర్చించాము. ఈ విధంగా, ఏదైనా నిర్ధిష్ట విషయము గురించి మనం చర్చించిన ప్రతిసారీ, అది మీ మనసు మీద ఏదైనా ముద్ర వేసిందా? మొదటి భాగంలో, “దేవుని అధికారం” అనేది మీలో లోతుగా ఎలాంటి అభిప్రాయం కలిగించింది? ఏ భాగం మీలో బలమైన అభిప్రాయం కలిగించింది? (దేవుడు మొదటిగా దేవుని వాక్యపు అధికారం మరియు శక్తిని తెలియజేశాడు; దేవుడు ఆయన మాటలాగే గొప్పవాడు మరియు ఆయన మాట సత్యముగానే మారుతుంది. ఇదియే దేవుని స్థిరమైన స్వభావము.) (సాతానుకు దేవుడు ఇచ్చిన ఆజ్ఞ ప్రకారం, అది యోబును శోధించవచ్చునేమో గాని అతని ప్రాణము తీయకూడదు. ఇందులో మనం దేవుని వాక్యపు అధికారాన్ని చూస్తున్నాము.) చేర్చడానికి ఏమైనా ఉందా? (భూమిని ఆకాశములను మరియు వాటిలోని సమస్తం సృష్టించడం కోసం దేవుడు వాక్కులను ఉపయోగించాడు మరియు మనిషితో ఒడంబడిక కోసం మరియు మనిషి మీద తన ఆశీర్వాదాలు కురిపించడం కోసం దేవుడు వాక్కులను పలికాడు. దేవుని వాక్యపు అధికారానికి ఇవన్నీ ఉదాహరణలు. ఆ తర్వాత, లాజరును అతని సమాధి నుండి వెలుపలకు రావాల్సిందిగా యేసు ప్రభువు ఎలా ఆజ్ఞాపించాడో మనం చూశాము, అంటే, జీవము మరియు మృత్యువు అనేవి దేవుని నియంత్రణలోనే ఉంటాయని, జీవమును మరియు మరణమును నియంత్రించే శక్తి సాతానుకు లేదని మరియు దేవుని కార్యము శరీరములో జరిగినప్పటికీ, లేదా ఆత్మలో జరిగినప్పటికీ, ఆయన అధికారము ప్రత్యేకమైనదని మనకు తెలియజేస్తోంది.) సహవాసములో విన్న తర్వాత, మీరు అర్థము చేసుకున్నది ఇదే కదా? దేవుని అధికారం గురించి మాట్లాడే సమయంలో, “అధికారం” అనే పదాన్ని మీరెలా అర్థం చేసుకున్నారు? దేవుని అధికారం పరిధిలో, దేవుడు చేసే మరియు వెల్లడించే వాటి నుండి మనుష్యులు చూసేదేమిటి? (దేవుని సర్వాధికారాన్నీ మరియు జ్ఞానాన్నీ మనం చూస్తాము.) (దేవుని అధికారం ఎల్లప్పుడూ ఉనికిలోనే ఉంటుందనీ మరియు అది నిజముగా ఉనికిలో ఉందనీ మనం చూస్తాము. సకల అంశాల మీద దేవుని ఆధిపత్యంలో ఆయన అధికారం అతిపెద్ద మొత్తంలో ఉండడాన్ని మనం చూస్తాము. అలాగే, ప్రతి ఒక్క మనిషి జీవితం మీద ఆయన నియంత్రణ ఉంటుంది కాబట్టి, వారి మీద ఆయన ఆధిపత్యము తక్కువ స్థాయిలో ఉండడాన్ని మనం చూస్తాము. నిజానికి, మనిషి జీవితంలోని ఆరు కీలక తరుణాల కోసం దేవుడు ప్రణాళిక చేస్తాడు మరియు నియంత్రిస్తాడు. అది మాత్రమే కాకుండా, దేవుడు తనకు తానే అద్వితీయుడనీ మరియు సృష్టిచంబడిన లేదా సృష్టించబడని ఏ జీవరాశి కూడా దేవుని అధికారాన్ని కలిగి ఉండజాలదనీ దేవుని అధికారం సూచిస్తుంది. దేవుని అధికారం అనేది ఆయన హోదాకు ఒక చిహ్నం.) “దేవుని హోదాకు మరియు దేవుని స్థానమునకు సంబంధించిన చిహ్నాలు” గురించి మీ అవగాహన అనేది కొంతమేర సిద్ధాంతపరమైనదిగానే ఉంటుంది. దేవుని అధికారం గురించి ఆవశ్యకమైన అవగాహన ఏదైనా మీకు ఉందా? (మన చిన్నప్పటి నుండే దేవుడు మనల్ని చూశాడు మరియు మనల్ని రక్షించాడు అనే దానిలో మనం దేవుని అధికారం చూస్తాము. మన మీద పొంచి ఉన్న ప్రమాదాల గురించి మనకు తెలియనప్పటికీ, దేవుడు ఎల్లప్పుడూ తెరవెనుక నుండి మనల్ని కాపాడుతున్నాడు. ఇది కూడా దేవుని అధికారమే.) చాలా బాగుంది. గొప్పగా చెప్పారు.

దేవుని అధికారం గురించి మనం మాట్లాడేటప్పుడు, మన గురి ఏమిటి, మనకుండే ముఖ్యమైన విషయం ఏమిటి? దీని గురించి మనం చర్చించాల్సిన అగత్యమేమిటి? సృష్టికర్తగా దేవుని హోదాను మరియు అన్ని విషయాల్లోనూ ఆయన స్థానాన్ని మనుష్యుల హృదయాల్లో స్థాపించడమే ఈ అంశం గురించి చర్చించడంలోని మొట్టమొదటి ఉద్దేశం. మొట్టమొదటిగా, మనుష్యులు దీన్ని తెలుసుకునేలా, చూసేలా మరియు అనుభూతి చెందేలా చేయవచ్చు. దేవుని క్రియలు, దేవుని మాటలు మరియు సకల అంశాల మీద దేవుని నియంత్రణ అనే వాటి నుండి నీవు ఏం చూస్తావు మరియు ఎలాంటి అనుభూతి చెందుతావు. ఆవిధంగా, దేవుని అధికారం ద్వారా చూడడం, నేర్చుకోవడం మరియు తెలుసుకోవడం నుండి మనుష్యులు నిజంగా అర్థం చేసుకునేదేమిటి? దీనికి సంబంధించిన మొదటి ఉద్దేశం గురించి మనం ఇదివరకే చర్చించాము. అలాగే, దేవుడు తన అధికారంతో చేసిన మరియు చెప్పిన మరియు నియంత్రించిన అన్నింటి నుండి దేవుడి శక్తిని మరియు జ్ఞానాన్ని మనుష్యులను చూడనివ్వడమే రెండో ఉద్దేశం. ప్రతి దానిని తన నియంత్రణలో పెట్టుకున్న దేవుడు ఎంత శక్తివంతుడో మరియు ఎంతటి జ్ఞానవంతుడో చూసేందుకు ఇది నిన్ను అనుమతిస్తుంది. దేవుని ప్రత్యేకమైన అధికారం గురించి మన మొదటగా చేసిన చర్చలో మన దృష్టికోణం మరియు ప్రధానాంశం ఇదే కదా? ఆ చర్చ జరిగి ఎక్కువ సమయం గడిచిపోనప్పటికీ, మీలో కొందరు దాని గురించి మరచిపోయారు. అంటే, దేవుని అధికారం గురించి మీరు అంత లోతైన అవగాహన పొందలేదని ఇది రుజువు చేస్తుంది. తద్వారా, దేవుని అధికారాన్ని మనిషి చూడలేదని కూడా చెప్పవచ్చు. ఇప్పటికైనా, మీకు కొంత అవగాహన వచ్చిందా? దేవుడు తన అధికారాన్ని వినియోగించుకొనుటను నీవు చూసినప్పుడు, నీకు నిజంగానే ఎలాంటి అనుభూతి కలిగింది? దేవుని శక్తిని నీవు నిజంగానే అనుభూతి చెందావా? (అవును). దేవుడు సమస్తాన్ని ఎలా సృష్టించాడనే దాని గురించిన ఆయన వాక్యములను నీవు చదివితే, ఆయన శక్తిని నీవు అనుభూతి చెందుతావు మరియు ఆయన సర్వశక్తిని నీవు అనుభూతి చెందుతావు. మనిషి విధి మీద దేవుని ఆధిపత్యాన్ని నీవు చూసినప్పుడు, నీకు ఎలాంటి అనుభూతి కలుగుతుంది? ఆయన శక్తిని మరియు ఆయన జ్ఞానాన్ని మీరు అనుభూతి చెందుతున్నారా? ఈ శక్తిని దేవుడు కలిగి ఉండకపోతే, ఈ జ్ఞానాన్ని ఆయన కలిగి ఉండకపోతే, సమస్తము పైన మరియు మనుష్యుల విధి మీద ఆధిపత్యం వహించే అర్హత ఆయనకు దక్కేదా? శక్తిని మరియు జ్ఞానాన్ని దేవుడు కలిగియున్నాడు కాబట్టే, ఆయనకు ఈ అధికారం ఉంది. ఇది విశిష్టమైనది. సృష్టించబడిన జీవరాశియంతటిలో దేవుడి లాంటి శక్తి కలిగిన వ్యక్తిని లేదా జీవిని నీవు ఎప్పుడైనా చూశావా? ఆకాశములను, భూమిని, సమస్తమును సృష్టించడంతో పాటు వాటిని నియంత్రించడం మరియు వాటి మీద ఆధిపత్యం కలిగి ఉండే శక్తి ఎవరికైనా లేదా దేనికైనా ఉందా? సమస్త మానవాళిని పాలించగల మరియు ముందుండి నడిపించగలవారు ఎవరైనా ఉన్నారా, లేదంటే, అలాంటిది ఏదైనా ఉందా? (లేదు, అలాంటిదేదీ లేదు లేక అలాంటివారు ఎవరు లేరు.) దేవుని ప్రత్యేకమైన అధికారం గురించిన నిజమైన అర్థాన్ని మీరిప్పుడు అర్థం చేసుకున్నారా? మీకిప్పుడు దీని గురించి కొంచెమైనా అర్థమైందా? (అవును.) దేవుని ప్రత్యేకమైన అధికారం అనే అంశం వైపు మనం తిరిగి చూసేలా ఇది ముగించబడుతుంది. 

రెండవ భాగంలో, దేవుని నీతియుతమైన స్వభావం గురించి మనం మాట్లాడుకున్నాము. నిజానికి, ఈ అంశం గురించి మనం ఎక్కువగా చర్చించలేదు. ఎందుకంటే, ఈ దశలోదేవుని కార్యము అనేది ప్రధానంగా తీర్పు మరియు శిక్షకు సంబంధించినదై ఉంటుంది. రాజ్యపు యుగంలో, దేవుని నీతియుతమైన స్వభావం మరింత స్పష్టంగా మరియు సవివరంగా వెల్లడి చేయబడింది. సృష్టి సమయం నుండి ఇప్పటివరకు ఎప్పుడూ పలకని వాక్కులను ఆయన పలికాడు; మరియు ఆయన మాటల్లో, మనుష్యులందరూ, అంటే, ఆయన వాక్యాన్ని చదివి అనుభూతి చెందిన వారందరూ, బయలుపరచబడిన ఆయన నీతి స్వభావాన్ని చూశారు. మరి, దేవుని నీతి స్వభావమును గురించి మన చర్చలోని ప్రధాన అంశం ఏమిటి? మీరు దానిని లోతుగా అవగాహన చేసుకున్నారా? మీరు దానిని అనుభవం ద్వారా అర్థం చేసుకున్నారా? (ఆ సమయంలో ప్రజలందరూ తీవ్రంగా భ్రష్టు పట్టిపోవడంతోపాటు దేవునిలో ఆగ్రహం రేకెత్తించిన కారణంగానే, దేవుడు సొదొమను అగ్నితొ దహించాడు. దీని నుండి దేవుని నీతి స్వభావమును మనం చూస్తాము.) ముందుగా, ఒక విషయాన్ని చూద్దాం: సొదొమను దేవుడు నాశనం చేసి యుండకపోతే, ఆయన నీతి స్వభావం గురించి నీకు తెలిసేదా? నీవు ఇప్పటికీ, అలాగే ఉండేవాడివి కదా? రాజ్యపు యుగంలో దేవుడు పలికిన మాటల్లో మరియు మనిషి విషయంలో ఆయన తీర్పు, శిక్ష మరియు శాపాల్లో మీరు దానిని చూడవచ్చు. నినెవను విడిచిపెట్టడంలో దేవుని నీతి స్వభావమును మీరు చూడగలరా? (అవును.) ప్రస్తుత యుగంలో, దేవుని దయ, ప్రేమ మరియు సహనాన్ని మనుష్యులు చూడగలరు. అలాగే, మనిషి పశ్చాత్తాపాన్ని అనుసరించి దేవుని హృదయంలో మార్పును కూడా మనుష్యులు చూడగలరు. దేవుని నీతి స్వభావం గురించిన మన చర్చను పరిచయం చేయడం కోసం ఈ రెండు ఉదాహరణలు లేవనెత్తిన తర్వాత, ఆయన నీతి స్వభావం వెల్లడించబడడాన్ని చాలా స్పష్టంగా చూడవచ్చు. అయితే, నిజానికి, దేవుని నీతి స్వభావపు గుణలక్షణము అనేది బైబిలులో వెల్లడిచేయబడిన ఈ రెండు కథలకే పరిమితం కాదు. దేవుని వాక్యములో మరియు ఆయన కార్యములో నుండి మీరు నేర్చుకున్నట్లుగా, చూసినట్లుగా మరియు అనుభవించిన దాని ప్రకారం, దేవుని నీతి స్వభావం అంటే ఏమిటి? మీ స్వంత అనుభవాల నుండి మాట్లాడండి. (మనుష్యుల కోసం దేవుడు సృష్టించిన పర్యావరణంలో, మనుష్యులు సత్యం కోసం అన్వేషించగలిగినప్పుడు మరియు దేవుని చిత్తానికి అనుగుణంగా ప్రవర్తించగలిగినప్పుడు, దేవుడు వారికి మార్గనిర్దేశం చేస్తాడు, వారికి జ్ఞానోదయం కలిగిస్తాడు మరియు వారు తమ హృదయాల్లో వెలుగునిండినట్లుగా భావించేలా చేస్తాడు. మనుష్యులు దేవునికి వ్యతిరేకంగా వెళ్లి, ఆయనను ప్రతిఘటించినప్పుడు మరియు ఆయన చిత్తానికి అనుగుణంగా ప్రవర్తించకపోయినప్పుడు, దేవుడు వారిని విడిచిపెట్టిన పక్షంలో వారి అంతరంగంలో అతి గొప్ప చీకటి ఉంటుంది. అలాంటప్పుడు, వారు ప్రార్థన చేసినప్పటికీ, ఆయనతో ఏం చెప్పుకోవాలో వారికి తెలియదు. అయితే, వారు దేవునికి సహకరిస్తూ, తమను తాము మెరుగ్గా చేసుకోవడానికి ఇష్టపడితే, క్రమంగా వారు చిరునవ్వుతో కూడిన ముఖం చూడగలుగుతారు. ఇక్కడ నుండి దేవుని నీతి స్వభావములోని పవిత్రత అనేది మన అనుభవంలోకి వస్తుంది. పరిశుద్ధమైన రాజ్యంలో దేవుడు కనిపిస్తాడు. అయితే, ఆయన అపరిశుద్ద ప్రదేశాలకు దూరంగా ఉంటాడు.) ( దేవుడు మనుష్యులతో నడుచుకునే విధానములో ఆయన నీతి స్వభావమును నేను చూస్తున్నాను. మన సోదరులు మరియు సోదరీమణులు వారి స్థాయిలో మరియు సామర్థ్యంలో భిన్నంగా ఉంటారు. దానికి తగ్గట్టే, మనలోని ప్రతిఒక్కరి నుండి దేవుడు కోరుకునేది కూడా భిన్నంగానే ఉంటుంది. మనమందరమూ దేవుని నుండి కలిగే జ్ఞానోదయాన్ని వివిధ స్థాయిల్లో పొందగలుగుతూనే ఉన్నాము. ఇందులోనూ దేవుని నీతిమంతత్వమును నేను చూస్తున్నాను. ఎందుకంటే, మనుష్యులమైన మనం సాటి మనిషితో ఈ విధంగా ప్రవర్తించలేము. కానీ, దేవుడు ప్రవర్తించగలడు.) ఇప్పుడు, మీకు మీరుగా చెప్పగల కొంత ఆచరణాత్మక జ్ఞానం మీ అందరిలోనూ ఉంది.

దేవుడి నీతి స్వభావమును అర్థం చేసుకోవడానికి అవసరమైన కీలకమైన జ్ఞానం ఏమిటో మీకు తెలుసా? ఈ అంశం మీద ఉండే అనుభవం నుండి చాలానే ఎక్కువగా చెప్పవచ్చు. కానీ, ముందుగా నేను మీకు చెప్పాల్సిన కొన్ని ప్రధానమైన అంశాలున్నాయి. ఒక వ్యక్తి దేవుని నీతి స్వభావమును అర్థం చేసుకోవాలంటే, ఆ వ్యక్తి ముందుగా దేవుని భావాలను అర్థం చేసుకోవాలి: అంటే, ఆయన వేటిని ద్వేషిస్తాడో, వేటిని అసహ్యించుకుంటాడో, వేటిని ఇష్టపడుతాడో, ఎవరి పట్ల ఆయన సహనం మరియు దయతో ఉంటాడో మరియు ఎలాంటి వ్యక్తికి తన దయను ప్రసాదిస్తాడో తెలుసుకోవాలి. ఇది ఒక ప్రధానమైన విషయం. దేవుడు ఎంతటి ప్రేమగలవాడైనప్పటికీ, మనుష్యులపట్ల ఆయనకు ఎంతటి దయ మరియు ప్రేమ ఉన్నప్పటికీ, తన హోదాను మరియు స్థానాన్ని ఎవరైనా కించపరచడాన్ని సహించడు. అలాగే, తన గౌరవాన్ని కించపరిచే వారిని కూడా ఆయన సహించడు. మనుష్యులను దేవుడు ప్రేమిస్తున్నప్పటికీ, ఆయన వారిని అతి గారాబం చేయడు. మనుష్యుల మీద ఆయన తన ప్రేమను, తన దయను మరియు తన సహనాన్ని కురిపిస్తాడు. కానీ, ఆయన వారిని అతి లాలన చేయలేదు; దేవునికి తనకంటూ నిబంధనలు మరియు పరిమితులు ఉన్నాయి. దేవుని ప్రేమను నీవు ఎంతగా అనుభవించావనే దానితో సంబంధం లేకుండా, ఆ ప్రేమ ఎంత లోతైనదనే దానితో సంబంధం లేకుండా, మరొక వ్యక్తితో ప్రవర్తించినట్లుగా నీవు దేవునితో ఎప్పుడూ ప్రవర్తించకూడదు. మనుష్యులపట్ల దేవుడు అత్యంత ఆత్మీయతతో వ్యవహరిస్తాడనేది నిజమే అయినప్పటికీ, ఎవరైనా దేవుణ్ణి కూడా కేవలం మరొక వ్యక్తిగా చూడడమో, ఆయన్ని కూడా ఒక సృష్టించబడిన జీవిలాగానే చూడడమో, ఒక స్నేహితుడిగానో లేదా పూజించే ఒక అంశంగానో చూస్తే, అలాంటి వారి నుండి దేవుడు తన ముఖాన్ని దాచేసుకుంటాడు మరియు వారిని పరిత్యజిస్తాడు. ఇదే ఆయన స్వభావము. మనుష్యులు ఈ విషయాన్ని ఆలోచనా రహితంగా తీసుకోకూడదు. కాబట్టే, తన స్వభావం గురించి దేవుడు మాట్లాడే ఇలాంటి మాటలు మనం తరచూ వింటూనే ఉంటాం: నీవు ఎన్ని రోడ్ల వెంబడి ప్రయాణించినప్పటికీ, నీవు ఎంత గొప్ప పని పూర్తి చేసినప్పటికీ, లేదా నీవు ఎన్నెన్ని బాధలు సహించినప్పటికీ, వాటన్నింటితో సంబంధం లేకుండా, దేవుని స్వభావమును నీవు కించపరిచిన పక్షంలో, మీరు చేసిన దాని ఆధారంగా, మీలో ప్రతి ఒక్కరికీ ఆయన తగిన మూల్యం అందజేస్తాడు. దీని అర్థం ఏమిటంటే, మనుష్యులను దేవుడు అత్యంత ఆత్మీయంగా చూసినప్పటికీ, మనుష్యులు మాత్రం దేవుడిని ఒక స్నేహితుడిలా లేదా ఒక బంధువులా పరిగణించకూడదు. దేవుణ్ణి మీ “మిత్రుడు”గా పిలవకండి. ఆయన నుండి నీవు ఎంతటి ప్రేమను పొందినప్పటికీ, ఆయన మీపట్ల ఎంతటి సహనం ప్రదర్శించినప్పటికీ, నీవెప్పటికీ దేవుణ్ణి నీ స్నేహితుడిగా పరిగణించకూడదు. ఇదే దేవుని నీతి స్వభావము. మీకు అర్ధమైందా? దీని గురించి నేను మీకు ఎక్కువగా చెప్పాల్సిన అవసరం ఉందా? ఈ విషయంలో మీకు ముందస్తు అవగాహన ఏదైనా ఉందా? సాధారణమైన మాటల్లో చెప్పాలంటే, సిద్ధాంతాలను అర్థం చేసుకున్నారా, లేదంటే, ముందెప్పుడైనా వారు ఈ అంశం గురించి ఆలోచించారా అనే దానితో సంబంధం లేకుండా, మనుష్యులందరూ సులభంగా చేసే తప్పు ఇది. దేవుణ్ణి మనుష్యులు నిందించినప్పుడు, దానికి కారణం, వారు చెప్పే ఒక సంఘటనో లేదా ఒక విషయమో కాకపోవచ్చు. నిజానికి, వారు కలిగి ఉన్న వైఖరి మరియు వారు ఉన్న స్థితి అనేది దానికి కారణం కావచ్చు. ఇది చాలా భయంకరమైన విషయం. కొందరు వ్యక్తుల విషయానికి వస్తే, తమకు దేవుడు గురించిన అవగాహన ఉందనీ, ఆయన గురించిన కొంత జ్ఞానం ఉందనీ వారు నమ్ముతారు మరియు దేవుణ్ణి సంతృప్తిపరిచే కొన్ని పనులు కూడా వారి చేసి ఉండవచ్చు. దాంతో, వారు తమ్మును తాము దేవునితో సమానంగా భావించడం మొదలుపెడుతారు మరియు వారు తెలివిగా తమను తాము దేవునితో స్నేహం కలిగినవారుగా మార్చేసుకుంటారు. ఈ రకమైన భావాలనేవి అత్యంత తప్పిదమైనవి. దీని గురించి నీకు లోతైన అవగాహన లేకపోతే, అంటే దీనిని మీరు స్పష్టంగా అర్థం చేసుకోలేకపోతే, నీవు అత్యంత సులభంగా దేవుణ్ణి నిందిస్తావు మరియు ఆయన నీతి స్వభావమును నిందిస్తావు. మీకు ఈ విషయం ఇప్పుడు అర్థమైంది కదా? దేవుని నీతి స్వభావం విశిష్టమైనది కాదంటారా? మనిషి గుణము, లేదా నైతిక స్థితి అనేది ఎప్పటికైనా దానికి సమానం కాగలదా? అది ఎప్పటికీ సాధ్యం కాదు. కాబట్టి, మనుష్యులతో దేవుడు ఎలా ప్రవర్తించినప్పటికీ, లేదా మనుష్యుల గురించి ఆయన ఎలా ఆలోచించినప్పటికీ, దేవుని స్థానం, అధికారం మరియు హోదా అనేవి ఎప్పటికీ మారబోవని నీవు మర్చిపోకూడదు. మానవజాతికి సంబంధించిన సమస్త విషయాలకు దేవుడే ఎల్లప్పుడూ ప్రభువుగాను మరియు సృష్టికర్తగాను ఉంటాడు.

 దేవుని పరిశుద్ధతను గురించి మీరు ఏం నేర్చుకున్నారు? “దేవుని పరిశుద్ధత” గురించిన భాగంలో, సాతాను దుష్టత్వం అనేది విభేదించే విధంగా ఉపయోగించబడినప్పటికీ, దేవుని పరిశుద్ధతను గురించిన మన చర్చలో ప్రధాన విషయంగా ఉన్నదేమిటి? ఇది దేవుడు కలిగియున్నది మరియు దేవుడు ఏమైయున్నాడనే విషయమును గురించి కాదంటారా? ఇది దేవుడు కలిగి ఉన్నది మరియు దేవునికి మాత్రమే ప్రత్యేకమైనది కాదంటారా? (అవును.) ఇది సృష్టించబడిన జీవులు కలిగియుండలేనిది. ఇందుచేతనే, దేవుని పరిశుద్ధత ఎంతో ప్రత్యేకమైనదని మనం చెబుతుంటాం. ఇదే మీరు అర్థం చేసుకోవావాల్సిన విషయం. దేవుని పరిశుద్ధత అనే అంశం మీద మనం మూడు సమావేశాలు నిర్వహించాము. దేవుని పరిశుద్ధత అంటే మీరు ఏం విశ్వసిస్తున్నారనే దాని గురించి మీ స్వంత మాటల్లో, మీ స్వంత అవగాహన మేరకు మీరు వివరించగలరా? (చివరిసారిగా, దేవుడు మనతో మాట్లాడిన సమయంలో, మనము ఆయన ఎదుట తల వంచి నమస్కరించామ. ఆయనను ఆరాధించడానికి ఎలా తల వంచుకొని మరియు ఏవిధంగా నమస్కరించాలనే సత్యమును దేవుడు మనకు సహవాసము ద్వారా తెలియజేశాడు. ఆయన కోరుకొనిన వాటిని చేయుటకు ముందే ఆయన్ని ఆరాధించడం కోసం తల వంచి నమస్కరించడం అనేది ఆయన చిత్తానికి అనుగుణమైనది కానిదని మనం చూశాము. అలాగే, దీని నుండే మనం దేవుని పరిశుద్ధతను చూశాము.) ఇది ఎంతో వాస్తవం. ఇంకేమైనా ఉందా? (మానవాళికి దేవుడు చెప్పిన మాటల్లో, ఆయన చాలా సరళంగా మరియు స్పష్టంగా మాట్లాడడం చూస్తాము. ఆయన సూటిగా మాట్లాడుతాడు మరియు అవసరమైన అంశం మీదే దృష్టి పెడుతాడు. అయితే, సాతాను తిప్పితిప్పి మాట్లాడతాడు మరియు అంతా అబద్ధాలే మాట్లాడుతాడు. చివరిసారిగా, మనం దేవుని ముందు సాష్టాంగ పడినప్పుడు ఏం జరిగిందో మనం చూశాము. ఆయన మాటలు మరియు ఆయన క్రియలు సూత్ర బద్ధమై ఉన్నాయి. మనం ఎలా ప్రవర్తించాలి, ఎలా పరిశీలించాలి మరియు ఎలా ఆచరించాలని ఆయన మనకు చెప్పినప్పుడల్లా, ఆయన ఎల్లప్పుడూ స్పష్టంగా మరియు సంక్షిప్తంగానే చెప్పాడు. అయితే, మనుష్యులు మాత్రం ఆ ప్రకారంగా ఉండడం లేదు. సాతాను ద్వారా మానవ జాతి భ్రష్టుపట్టిపోయిన కారణంగా, వారు తమ స్వంత వ్యక్తిగత ఉద్దేశాలను, లక్ష్యాలను మరియు కోరికలను దృష్టిలో ఉంచుకునే ప్రవర్తించారు మరియు మాట్లాడుతున్నారు. అయితే, దేవుడు మాత్రం మానవాళిని చూసే, వారి పట్ల శ్రద్ధ వహించే రీతిలో మరియు వారిని రక్షించే తీరులో ఆయన చేసే ప్రతి ఒక్కటీ సానుకూలంగా మరియు స్పష్టంగా ఉండడాన్ని మనం చూస్తాము. ఈ క్రమంలో, దేవుని పరిశుద్ధతకు సంబంధించిన గుణలక్షణాలన్ని బహిర్గతం కావడం మనం చూస్తాము.) చక్కగా అర్థమైంది కదా! ఎవరైనా ఏదైనా చెప్పాల్సినది ఉందా? (సాతాను దుష్టత్వాన్ని బహిర్గతం చేసేది దేవుడే అయినప్పటికీ, అందులోనే మనం దేవుని పరిశుద్ధతను చూస్తాము, సాతాను దుష్టత్వం గురించి ఎక్కువ జ్ఞానం పొందుకుంటాము మరియు మానవజాతి కష్టాలకు మూలం ఏమిటో చూస్తాము. గతంలో, సాతాను పాలనలో మనిషి బాధలకు మూలమేమిటో మనకు తెలియదు. దేవుడు ఈ విషయాన్ని బహిర్గతం చేసిన తర్వాత మాత్రమే, కీర్తి మరియు అదృష్టం వెంబడి పరుగుల కారణంగా ఎదురయ్యే బాధలన్నీ సాతాను చేష్టలేనని మనం చూశాము. ఆ తర్వాత మాత్రమే, దేవుని పరిశుద్ధతతే మానవాళికి నిజమైన మోక్షమని మనం గ్రహించాము.) దీనికి అదనంగా ఇంకేమైనా జోడించాలా? (భ్రష్టుపట్టిన మానవాళికి దేవుని గురించిన నిజమైన జ్ఞానం మరియు దేవుని కొరకైన నిజమైన ప్రేమ లేదు. ఎందుకంటే, దేవుని పరిశుద్ధత అనే గుణలక్షణాన్ని మనం అర్థం చేసుకోలేము మరియు ఆరాధనలో సాగిలపడి ఆయన ముందు మనం నమస్కరించినప్పుడు కూడా, అపవిత్రమైన ఆలోచనలతో మరియు కలుషితమైన ఉద్దేశాలు మరియు ప్రయోజనాల కోసమే మనం ఆ పని చేస్తాము. కాబట్టి, దేవుడు దానిని ఇష్టపడడు. దేవుడు సాతానుకి విభిన్నంగా ఉండడాన్ని మనం చూడవచ్చు; మనుష్యులు తనను ఆరాధించాలనీ మరియు పొగడ్తలతో ముంచెత్తాలనీ, తనను ఆరాధించడం కోసం తన ముందు సాగిలపడాలని సాతాను కోరుకుంటాడు. సాతానుకి ఎలాంటి నియమాలూ లేవు. దీని నుండి కూడా, దేవుని పరిశుద్ధత నేను అవగాహన పొందియున్నాను.) చాలా మంచిది! ఇప్పుడు మనం దేవుని పరిశుద్ధత గురించిన సహవాసం పూర్తి చేశాము. దేవుని పరిపూర్ణతను మీరు చూశారా? అన్ని సానుకూల అంశాలకు దేవుడే ఎలా మూలమయ్యాడో మీరు చూస్తున్నారా? సత్యం మరియు న్యాయం అనే వాటికి దేవుడే రూపమై ఉండడాన్ని మీరు చూడగలుగుచున్నారా? ప్రేమకు మూలంగా దేవుడు ఉండడాన్ని మీరు చూస్తున్నారా? దేవుడు చేసేవన్నీ, ఆయన వ్యక్తపరిచేవన్నీ మరియు ఆయన వెల్లడించేవన్నీ ఏ విధంగా దోషరహితంగా ఉన్నాయో మీరు చూస్తున్నారా? (మేము చూశాము.) దేవుని పరిశుద్ధత గురించి నేను చెప్పిన వాటిలో ఇవే ప్రధానమైన అంశాలు. ఈ రోజున, ఈ మాటలు మీకు కేవలం సిద్ధాంతపరమైనవిగా అనిపించవచ్చు, కానీ ఒక రోజున, దేవుని మాట నుండి మరియు ఆయన కార్యము నుండి నిజమైన దేవుణ్ణి నువ్వు అనుభవించి, వాటిని ప్రత్యక్షంగా చూసినప్పుడు, దేవుడు పరిశుద్దుడని, దేవుడు మానవాళికంటే భిన్నమైన వాడనీ మరియు ఆయన హృదయం, స్వభావం మరియు గుణలక్షణాలన్నీ పవిత్రమైనవనీ నువ్వే నీ హృదయ లోతుల్లో నుండి చెబుతావు. దేవుని పరిపూర్ణతను చూడడానికి మరియు దేవుని పరిశుద్ధతకు సంబంధించిన గుణలక్షణము నిష్కళంకమైనదని గ్రహించడానికి ఈ పరిశుద్ధతే మనిషికి అనుమతిస్తుంది. దేవుని పరిశుద్ధత గునలక్షణం అనేది ఆయనే దేవుడనీ, ప్రత్యేకమైనవాడని తీర్మానిస్తుంది మరియు ఈ రెండు అంశాలూ కలిసి ఆయనే ప్రత్యేకమైన దేవుడని మనిషి చూసేలా మరియు రుజువు చేసేలా చేస్తుంది. ఇందులో ఇదే ప్రధానమైన అంశం కాదా? (అవును ఇదే ప్రధానమైన అంశం.)

గత సహవాసాల నుండి అనేక అంశాలకు సంబంధించి, ఈ రోజు మనం ఒక స్థూల దృష్టిని నిర్వహించాము. నేటి స్థూల దృష్టితో ఇది ముగించబడుతుంది. మనం చర్చించిన ప్రతి అంశము మరియు విషయములోని ప్రధాన అంశాలను మీరందరూ మనఃపూర్వకంగా గ్రహిస్తారని నేను ఆశిస్తున్నాను. వీటని సిద్ధాంతపరమైనవిగా మాత్రమే భావించకండి; మీకు కాస్త విరామ సమయం దొరికినప్పుడు, నిజంగా వాటిని చదవండి మరియు వాటిని జాగ్రత్తగా పరిశీలన చేయండి. మీ హృదయములో వాటిని జ్ఞాపకం ఉంచుకోండి మరియు వాటిని క్రియా రూపములోనికి తీసుకురండి. అప్పుడు, దేవుడు తన స్వభావాన్ని బహిర్గతం చేయడం మరియు తానంటే ఏమిటో మరియు తాను ఏమై ఉన్నాడో బహిర్గతం చేయడమనే వాస్తవం గురించి నేను చెప్పినవన్నింటినీ మీరు నిజంగా అనుభూతి చెందుతారు. అయితే, నీవు వాటిని నీ నోటుపుస్తకంలో మాత్రమే రాసి ఉంచుకుని, వాటిని చదవకుండా లేదా వాటి గురించి ఆలోచించకుండా ఉంటే, వాటిని నీవు నీకోసం ఎప్పటికీ పొందుకోలేవు. మీరిప్పుడు అర్థం చేసుకున్నారు, కదా? ఈ మూడు అంశాల గురించి మాట్లాడుకున్న తర్వాత, దేవుని స్థితి, గుణ లక్షణము మరియు స్వభావం గురించి మనుష్యులు సాధారణ అవగాహన పొందినప్పుడు, లేదా నిర్దిష్ట స్థాయి అవగాహన పొందినప్పుడు, దేవుడు గురించిన వారి అవగాహన సంపూర్ణమైనదిగానే ఉంటుందా? (ఉండదు.) ఇప్పుడు, దేవుడు గురించిన నీ స్వంత అవగాహనకు వస్తే, ఏదైనా అంశాలకు సంబంధించి నీకు మరింత లోతైన అవగాహన అవసరమని నీవు భావిస్తున్నావా? అలాంటి పరిస్థితే ఉంటే, దేవుని అధికారం, ఆయన నీతి స్వభావం మరియు ఆయన పరిశుద్ధత గురించి నీవు అవగాహన పొందడమే కాకుండా, బహుశా ఆయన విశిష్ట హోదా మరియు స్థానం గురించి కూడా నీ మనస్సులో స్థిరమైన ఆలోచన ఉంటుంది; అయినప్పటికీ, మీదైన సొంత అనుభవం ద్వారా ఆయన కార్యములు, ఆయన శక్తి మరియు ఆయన గునలక్షణము గురించిన నీ జ్ఞానాన్ని పెంపొందించుకోవలసిన అవసరం ఇంకా మిగిలే ఉంటుంది. ఇప్పుడు, మీరు ఈ సహవాసాలు విన్న తర్వాత, మీ మనస్సుల్లో విశ్వాసం అనే అంశం గురించిన భావన ఎక్కువో, తక్కువో స్థిరపడే ఉంటుంది: దేవుడు నిజంగానే ఉనికిలో ఉన్నాడు మరియు అన్ని విషయాలనూ ఆయనే నిర్వహిస్తున్నాడనేది సత్యము. ఆయన నీతి స్వభావమును ఎవరూ తప్పు పట్టలేరు; ఆయన పరిశుద్ధత అనేది ఎవరూ ప్రశ్నించ వీలు కాని నిర్దిష్టతను కలిగియున్నది. ఇవన్నీ వాస్తవాలు. దేవుని హోదా మరియు స్థానం గురించి మానవుల హృదయాలలో పునాది వేయడానికి ఈ సహవాసాలు అనుమతిస్తాయి. ఒకసారి ఈ పునాది నాటుకున్న తర్వాత, మరింత అర్థం చేసుకోవడానికి మనుష్యులు ప్రయత్నించాలి.

1వ కథ: ఒక విత్తనం, భూమి, ఒక చెట్టు, సూర్యకాంతి, పక్షులు మరియు మనిషి

ఈ రోజు, ఒక కొత్త అంశం గురించి మీతో నేను సహవాసం చేయబోతున్నాను. ఇంతకీ, ఈ అంశం ఏమిటి? దాని శీర్షిక ఏమిటంటే: “ దేవుడే సమస్తమైనవాటికి జీవాధారమైయున్నాడు” ఈ అంశం కొంచెం పెద్దదిగా ఉంటుందేమో అని అనిపిస్త్తోందా? ఇది మీరు అనుకున్నదానికి అతీతంగా చిన్నదిగా అనిపిస్తోందా? “దేవుడే సమస్తమైనవాటికి జీవాధారమైయున్నాడు” అనే ఈ అంశం మనుష్యులకు కాస్త పాతదిగా అనిపించవచ్చు. అయితే, దేవుణ్ణి అనుసరించే వారందరూ తప్పక దీనిని అర్థం చేసుకోవాలి. ఎందుకంటే, ప్రతి వ్యక్తిలో ఉన్నటువంటి దేవుని గురించిన పరిజ్ఞానముతోను ఆయన్ని సంతృప్తి పరచగల, గౌరవించగల వారి సామర్థ్యంతోను ఇది విడదీయలేనంతగా ముడిపడి ఉంటుంది. అందుచేతనే, ఈ అంశం గురించి సహవాసం చేయడానికి నేను సిద్దమయ్యాను. ఈ అంశానికి సంబంధించి వ్యక్తులకు ఇదివరకే ఒక సరళమైన, ముందస్తు అవగాహన ఉండవచ్చు, లేదంటే, బహుశా వారికి కొంతమేర దీని గురించి తెలిసి ఉండే అవకాశం కూడా ఉంది. ఈ పరిజ్ఞానం లేదా అవగాహన అనేది కొందరి మనస్సుల్లో, సరళమైన లేదంటే కొంత లోతైన అవగాహనతో మిళితమై ఉండవచ్చు. ఇంకొందరు ఈ అంశంతో లోతైన, వ్యక్తిగత ముఖాముఖీకి దారితీసిన సంఘటనలతో ముడిపడిన ప్రత్యేక అనుభవాలను వారి మనస్సుల్లో నిక్షిప్తం చేసుకుని ఉండవచ్చు. అయితే, అలాంటి ముందస్తు పరిజ్ఞానమనేది లోతైనదైనా లేదా పైపైనగా ఉండేదైనా అది ఏకపక్షంగానే ఉంటుంది మరియు తగినంత నిర్దిష్టమైనదిగా ఉండదు. కాబట్టే, ఈ అంశాన్ని నేను సహవాసం కోసం ఎంచుకున్నాను: మీరు ఒక లోతైన మరియు మరింత నిర్దిష్టమైన అవగాహనకు రావడంలో నేను మీకు సహాయం చేస్తాను. ఈ అంశం గురించి మీతో సహవాసం కోసం నేనొక ప్రత్యేక పద్ధతిని ఉపయోగించనున్నాను. గతంలో, మనమెప్పుడూ ఉపయోగించని పద్ధతి ఇది. ఇది మీకు కాస్తంత అసాధారణంగా అనిపించవచ్చు, లేదంటే కొంచెం అసౌకర్యంగా అనిపించవచ్చు. అయితే, ఇది ముగిసిన తర్వాత, మీకు నా ఉద్దేశ్యం అర్థమవుతుంది. మీకందరికీ కథలంటే ఇష్టమే కదా? (అవును, ఇష్టమే.) సరే, మీరు ఇంతలా ఇష్టపడుతున్నారంటే, కథలు చెప్పాలనే నా ఎంపిక సరైనదిగానే అనిపిస్తోంది. సరే, మనం మొదలుపెడదాం. మీరిప్పుడు మీ నోటుపుస్తకాలు తీసుకోవాల్సిన అవసరమేం లేదు. మీరందరూ ప్రశాంతంగా ఉండాలనీ, అనవసర కదలికలు లేకుండా ఉండాలనీ నేను కోరుకుంటున్నాను. మీ పరిసరాల కారణంగా, లేదంటే మీ చుట్టూ ఉన్న వారి కారణంగా, మీ ఏకాగ్రత దెబ్బతింటోందని మీరు భావిస్తే, మీరు మీ కళ్లను మూసుకోవచ్చు. మీకు చెప్పడం కోసం నా దగ్గరొక అద్భుతమైన కథ ఉంది. ఒక విత్తనం, భూమి, ఒక చెట్టు, సూర్యకాంతి, పక్షులు మరియు మనిషికి సంబంధించిన కథ ఇది. ఈ కథలోని ప్రధాన పాత్రలేమిటి? (ఒక విత్తనం, భూమి, చెట్టు, సూర్యకాంతి, పక్షులు మరియు మనిషి.) ఇందులో దేవుడు కూడా ఉన్నాడా? (లేడు.) అయినప్పటికీ, మీరు ఈ కథ విన్న తర్వాత, మీరు ఉపశమనం పొంది, సంతృప్తి చెందుతారని నేను ఖచ్చితంగా చెప్పగలను. ఇప్పుడు, దయచేసి నిశ్శబ్దంగా వినండి.

ఒక చిన్న విత్తనం భూమి మీద పడింది. చాలా భారీగా వర్షం కురిసిందిమరియు ఆ విత్తనం నుండి లేత మొలక బయటకు వచ్చింది, దాని వేళ్లు నెమ్మదిగా క్రిందనున్న భూమిలోకి ప్రవేశించాయి. కాలక్రమేనా, వీసె వీదురు గాలులకు మరియు తీవ్రమైన వర్షాలకు తట్టుకుంటూ, ఆ మొలక ఏపుగా పెరిగింది. ఆ క్రమంలో, చంద్రుడు వృద్ది చెందడం మరియు క్షీణించడంలాంటి ఋతువుల మార్పులకు అది సాక్ష్యంగా నిలిచింది. వేసవిలో, భూమి అందించిన నీళ్లు అనే బహుమతితో, ఆ మండే వేసవిని ఆ మొలక తట్టుకోగలిగింది. భూమి కారణంగానే, ఆ వేసవి వేడి మొలకను ఏమీ చేయలేకపోయింది. ఆవిధంగా, ఆ వేసవి వేడి వెళ్లిపోయింది. శీతాకాలం వచ్చినప్పుడు, భూమి దాని వెచ్చటి కౌగిట్లో మొలకను కప్పేసింది. ఆవిధంగా, భూమి మరియు ఆ మొలక ఒకదాని కౌగిట్లో ఒకటి వెచ్చగా ఒదిగిపోయాయి. భూమి అందించిన వేడితో ఆ శీతాకాలపు చలిగాలులు మరియు మంచు తుఫానుల నుండి ఆ మొలక క్షేమంగా బయటపడింది. భూమి అందించిన ఆశ్రయంతో ఆ మొలక ధైర్యంగా మరియు సంతోషంగా పెరిగి పెద్దదైంది; భూమి నిస్వార్థంగా ఆ మొలకకు పోషణ అందించడంతో ఆ మొలక ఆరోగ్యంగా మరియు బలంగా పెరిగింది. వర్షంలో పాడుతూ, నాట్యం చేస్తూ, గాలికి ఊగుతూ ఆనందంగా పెరిగింది. మొలక మరియు భూమి ఒకదాని మీద ఒకటి ఆధారపడి ఉన్నాయి ...

సంవత్సరాలు గడిచిపోయాయి. ఆ చిన్న మొలక భారీ వృక్షంగా పెరిగింది. లెక్కకు మించిన ఆకులతో ఉన్న బలిష్టమైన కొమ్మలతో అది భూమి మీద బలంగా నిలబడింది. అయితే, ఆ చెట్టు వేర్లు మాత్రం ఇప్పటికీ భూమిలోకే పాతుకుని ఉన్నాయి. అలాగే, ఇప్పుడవి భూమిలోని మట్టిలోకి మరింత లోతుకు చొచ్చుకు వెళ్లాయి. ఒకప్పుడు, ఒక చిన్న మొలకగా దానికి రక్షణ ఇచ్చిన అదే భూమి, ఇప్పుడు ఆ భారీ వృక్షానికి సైతం పునాదిగా ఉంటోంది.

చెట్టు మీదకి ఒక సూర్యకిరణం ప్రకాశించింది. చెట్టు దాని శరీరాన్ని ఊపుతూ, తన చేతులను వెడల్పుగా చాచి సూర్యరశ్మి గాలిని పీల్చుకుంది. చెట్టు క్రింద ఉన్న భూమి సైతం అదేసమయంలో ఊపిరి పీల్చుకుందిమరియు కొత్త ఊపిరి అందినట్లుగా భూమి భావించింది. సరిగ్గా అప్పుడే, కొమ్మల మధ్య నుండి తాజా గాలి వీచింది, చెట్టు ఆనందంతో కదిలింది, సరికొత్త శక్తితో ఊగింది. చెట్టు మరియు సూర్యకాంతి ఒకదాని మీద ఒకటి ఆధారపడి ఉన్నాయి ...

మనుష్యులు ఆ చెట్టు చల్లని నీడలో కూర్చుని, ఉత్సాహం మరియు సువాసనతో నిండిన దాని గాలిని పీల్చుకుంటూ విశ్రాంతి తీసుకున్నారు. ఆ గాలి వారి హృదయాలను మరియు ఊపిరితిత్తులను శుభ్రం చేసింది మరియు అది వారిలోని రక్తాన్ని శుభ్రం చేసింది మరియు వారి శరీరాలు ఇకపై మొద్దుబారినట్లుగా లేదా నిర్బంధంలో ఉన్నట్లుగా ఉండవు. మనుష్యులు మరియు చెట్టు ఒకరి మీద ఒకరు ఆధారపడి ఉన్నారు ...

ఆ చెట్టు కొమ్మల మీదకు చిన్న పక్షుల గుంపు ఒకటి చేరింది. బహుశా అవి వాటిని వేటాడే జీవుల నుండి తప్పించుకోవడానికో లేదా వాటి పిల్లలను పెంచి, పెద్ద చేయడానికో అక్కడకు చేరాయి, లేదంటే, కొంతకాలం విశ్రాంతి కోసం కూడా వచ్చి ఉండవచ్చు. పక్షులు మరియు చెట్టు ఒకదాని మీద ఒకటి ఆధారపడి ఉన్నాయి ...

ఆ చెట్టు వేర్లు మరింత మెలితిరిగి మరియు ఒకదానికొకటి అల్లుకుపోయి భూమిలోకి మరింత లోతుకి చొచ్చుకువెళ్లాయి. చెట్టు దాని కాండంతో గాలి మరియు వర్షం నుండి భూమికి ఆశ్రయం ఇచ్చింది మరియు దాని క్రింద ఉన్న భూమిని రక్షించడం కోసం ఆ చెట్టు దాని కొమ్మలను విస్తరించింది. భూమి తన తల్లి కాబట్టే చెట్టు ఆవిధంగా చేసింది. అవి పరస్పరం ఒకదానినొకటి బలపరచుకుంటాయి మరియు అవి ఒక దానిమీద ఒకటి ఆధారపడతాయి మరియు అవి ఎప్పటికీ విడిపోవు ...

ఈ విధంగా, ఈ కథ ముగిసింది. ఒక విత్తనం, భూమి, చెట్టు, సూర్యకాంతి, పక్షులు మరియు మనిషి గురించి నేను చెప్పిన కథలో కొన్ని సన్నివేశాలు మాత్రమే ఉన్నాయి. ఇది మీలో ఎలాంటి భావాలను మిగిల్చింది? నేను ఈ విధంగా మాట్లాడుతున్నప్పుడు, నేనేం చెబుతున్నానో మీకు అర్థమవుతోందా? (మాకు అర్థమవుతోంది.) దయచేసి, మీ భావాల గురించి మాట్లాడండి. ఈ కథ విన్న తర్వాత మీకు ఏ విధంగా అనిపించింది? ఈ కథలో చూడగలిగిన, తాగగలిగిన పాత్రలన్నిటిని గూర్చి నేను మీకు ముందుగా చెప్పాలనుకుంటున్నాను; అవన్నీ నిజమైన అంశాలే తప్ప, రూపకలంకారాలు కావు. నేను చెప్పినవాటిని పరిగణించాలని నేను కోరుకుంటున్నాను. నా కథలో రహస్యమైన విషయాలేవీ లేవు మరియు కథలోని ప్రధాన అంశాలను కొన్ని వాక్యాల్లో వ్యక్తీకరించవచ్చు. (మనం విన్న కథ ఒక అందమైన చిత్రాన్ని చిత్రీకరిస్తుంది: ఒక విత్తనం మొలకెత్తి, పెరిగేకొద్దీ, సంవత్సరంలోని నాలుగు ఋతువులైన వసంతం, వేసవి, శరదృతువు మరియు శీతాకాలాన్ని అది అనుభూతి చెందుతోంది. మొలకెత్తిన విత్తనానికి భూమి తల్లిలాగా పోషణ అందిస్తోంది. చలికాలంలో అది మొలకకు వేడి అందిస్తుంది. తద్వారా, మొలక ఆ చలికాలాన్ని తట్టుకుంటుంది. ఆ మొలక ఒక చెట్టుగా ఎదిగిన తర్వాత, సూర్య కిరణం దాని కొమ్మలను తాకినప్పుడు, అది చాలా ఆనందాన్ని అనుభవిస్తుంది. దేవుని విభిన్న సృష్టిలో భూమిని కూడా సజీవమైనదిగానే నేను చూస్తున్నాను. అలాగే, భూమి మరియు చెట్టు ఒకదాని మీద ఒకటి ఆధారపడి ఉన్నాయి. చెట్టుకి సూర్యరశ్మి ప్రసాదించే గొప్ప వెచ్చదనాన్ని కూడా నేను చూస్తున్నాను. అలాగే, పక్షులు, సాధారణ జీవులైనప్పటికీ, అవి కూడా ఆ చెట్టు మరియు మానవులతో కలసి ఒక పరిపూర్ణ సామరస్యపు చిత్రంలో భాగం కావడాన్ని నేను చూస్తున్నాను. ఈ కథ విన్నప్పుడు నా హృదయంలో కలిగిన భావాలవి; ఇవన్నీ నిజంగా సజీవంగానే ఉన్నాయని నేను గ్రహించాను.) చాలాబాగా చెప్పారు! ఇంకెవరైనా, ఇంకా ఏదైనా చెప్పాలనుకుంటున్నారా? (ఒక విత్తనం మొలకెత్తి, చెట్టుగా ఎదిగిన ఈ కథలో, దేవుని సృష్టిలోని అద్భుతాన్ని నేను చూస్తున్నాను. దేవుడు అన్ని అంశాలను పటిష్టం చేసి, ఒకదాని మీద ఒకటి ఆధారపడేలా చేశాడు మరియు అన్ని అంశాలు ఒకదానితో ఒకటి అనుసంధానం చేయబడి, పరస్పర సేవలు అందించుకోవడాన్ని నేను చూస్తున్నాను. దేవుని జ్ఞానం, ఆయన అద్భుతాన్ని నేను చూస్తున్నాను. ఆయనే సమస్తానికి జీవాధామై ఉన్నాడనే విషయాన్ని నేను చూస్తున్నాను.)

కొద్దిసేపటి క్రితం నేను మాట్లాడినవన్నీ మీరు గతంలో చూసినవే. ఉదాహరణకు విత్తనాలు విషయానికి వస్తే, అవి వృక్షాలుగా పెరుగుతాయి. వృక్షాలు ఎదిగే విధానములో భాగమైన ప్రతి వివరాన్ని నీవు చూడలేకపోయినప్పటికీ, అలా జరుగుతుందని నీకు తెలుసు కదా, నీకు తెలియదా? భూమి మరియు సూర్యకాంతి గురించి కూడా మీకు తెలుసు. చెట్టు మీద పక్షులు ఉండే దృశ్యం అందరూ చూసేదే కదా? అలాగే, చెట్టు నీడలో మనుష్యులు సేద తీరే దృశ్యం కూడా, ఇవన్నీ మీరందరూ చూసినవే కదా? (అవును.) కాబట్టి, ఇవన్నీ ఒకే చిత్రంలో ఉన్నప్పుడు, ఆ చిత్రం మీకు ఎలాంటి భావాన్ని కలిగిస్తుంది? (సమాధానకరమైన భావనను కలిగిస్తుంది.) అలాంటి చిత్రంలోని ప్రతి అంశం దేవుని నుండి వచ్చిందే కదా? (అవును.) అవి దేవుని నుండి వచ్చాయి కాబట్టి, ఈ విభిన్నమైన ప్రతీది భూ సంబంధమైన ఉనికి మరియు వాటి విలువను గురించి దేవునికి తెలుసు. దేవుడు అన్నింటినీ సృష్టించినప్పుడు, ఆయన ప్రణాళిక ప్రకారంగా ప్రతిదానిని సృష్టించినప్పుడు, ఆయన ఉద్దేశపూర్వకంగానే అలా చేశాడు; మరియు ఆయన వాటిని సృష్టించినప్పుడు, ప్రతి ఒక్కటీ జీవంతో నిండి ఉంది. మన కథలో చెప్పబడినట్లుగా, మానవజాతి ఉనికి కోసం ఆయన సృష్టించిన వాతావరణంలో విత్తనాలు మరియు భూమి ఒకదాని మీద కొకటి ఆధారపడి ఉంటాయి. ఇక్కడ భూమి అనేది విత్తనాలకు పోషణ అందించగలదు మరియు విత్తనాలనేవి భూమితో బంధం కలిగి కట్టుబడి ఉంటాయి. ఈ రకమైన బంధాన్ని దేవుడు తన సృష్టి ప్రారంభంలోనే ఏర్పరిచాడు. ఒక చెట్టు, సూర్యకాంతి, పక్షులు మరియు మనుష్యులతో కూడిన ఒక దృశ్యం అనేది మానవాళి కోసం దేవుడు సృష్టించిన ఒక సజీవ పర్యావరణానికి దృశ్యరూపంగా ఉంటుంది. మొదటిగా, చెట్టు భూమిని వదలిపెట్టలేదు, సూర్యకాంతి లేకుండా జీవించలేదు. మరి, చెట్టును సృష్టించడంలో దేవుని ఉద్దేశ్యం ఏమిటి? దాన్ని సృష్టించింది భూమి కోసం మాత్రమే అని చెప్పగలమా? అది పక్షుల కోసం మాత్రమే అని మనం చెప్పగలమా? అది మనుష్యుల కోసం మాత్రమే అని మనం చెప్పగలమా? (లేదు) మరి, వాటి మధ్య బంధం ఏమిటి? వాటి మధ్య బంధం అనేది పరస్పరం బలోపేతమయ్యేది, పరస్పరం ఆధారపడేది మరియు విడదీయలేనిది. సరిగ్గా చెప్పాలంటే, భూమి, చెట్టు, సూర్యకాంతి, పక్షులు, మనుషులు తమ ఉనికి కోసం ఒకదాని మీద మరొకటి ఆధారపడుతూ, ఒకదానికి మరొకటి పోషణ అందిస్తాయి. చెట్టు భూమికి రక్షణ అందిస్తుంది, అలాగే, చెట్టుకి భూమి పోషణ అందిస్తుంది; సూర్యకాంతి చెట్టుకు అందించబడుతోంది. సూర్యరశ్మి నుండి చెట్టు తాజా గాలిని పొందడం ద్వారా, భూమి మీద సూర్యుడి తాపాన్ని తగ్గిస్తుంది. చివరకు దీనివల్ల ఎవరికి లాభం దక్కుతుంది? ఆ లాభం దక్కేది మానవజాతికే కదా? మానవజాతి నివసించడం కోసం దేవుడు సృష్టించిన ఈ పర్యావరణానికి ఆధారితమైన సూత్రాల్లో ఇది ఒకటి; మొదటి నుండి ఇది ఇలాగే ఉండాలని దేవుడు ఉద్దేశించాడు. ఈ చిత్రం చాలా సాధారణముగా ఉన్నప్పటికిని మనం అందులో మనం దేవుని జ్ఞానం మరియు ఆయన ఉద్దేశం చూడవచ్చు. భూమి లేకుండా, చెట్లు లేకుండా, పక్షులు మరియు సూర్యకాంతి లేకుండా మానవజాతికి మనుగడ లేదు. ఇక్కడ చెబుతున్నది ఇదే కదా? ఇది ఒక కథే అయినప్పటికీ, దేవుడు సృష్టించిన భూమ్యాకాశములు మరియు సమస్త జీవులు మరియు వాతావరణం అనే దేవుని బహుమానము అనేవి ఒక పెద్ద సూక్ష్మ ప్రపంచములా కనిపిస్తోంది. ఇందులోనే మానవజాతి నివసిస్తోంది.

మానవాళి కోసమే దేవుడు భూమ్యాకాశాములను మరియు అందలి సమస్తమైనవాటిని సృష్టించడముతోపాటు నివాసం ఉండటానికి వాతావరణాన్ని కూడా సృష్టించాడు. మొదటగా, మన కథలో ప్రస్తావించబడిన ప్రధాన విషయం ఏమిటంటేపరస్పరం బలపరచుకోవడం, పరస్పరం ఆధారపడడం మరియు సమస్తము కలిసి జీవించుట సాగించడమైయున్నది. ఈ నియమం క్రింద, మానవజాతి ఉనికి యొక్క వాతావరణం అనేది సంరక్షించబడుతోంది; ఇది ఉనికిలోనే ఉంటుంది మరియు సుస్థిరంగా ఉంటుంది. ఈ కారణంగానే, మానవజాతి వృద్ధి చెందుతోంది మరియు పునరుత్పత్తి చేయగలుగుతోంది. మనం చూసిన చిత్రంలో ఒక చెట్టు, భూమి, సూర్యకాంతి, పక్షులు మరియు మనుష్యులు కలిసి ఉన్నాయి. ఈ చిత్రంలో దేవుడు ఉన్నాడా? అందులో ఏ ఒక్కరూ ఆయన్ని చూడలేదు, నిజమే కదా? కానీ, ఆ దృశ్యంలో కనిపించేవాటి మధ్యన పరస్పర బలోపేతం మరియు పరస్పరం ఆధారపడడం అనేది చూశారు; ఈ నియమంలో, దేవుని ఉనికిని మరియు ఆయన సార్వభౌమాధికారమును చూడవచ్చు. సకల అంశాల జీవాన్ని మరియు ఉనికిని భద్రపరచడానికి అలాంటి నియమాన్ని మరియు అలాంటి నిబంధనను దేవుడు ఉపయోగిస్తాడు. ఈ విధంగా, అన్నిటికి మరియు మానవజాతికి ఆయన అన్నింటినీ అందజేస్తాడు. మన ప్రధాన నేపథ్యానికి ఈ కథ అనుసంధానించబడిందా? పైపైన చూసినప్పుడు అలాంటిదేమీ లేదనిపిస్తుంది. కానీ, వాస్తవంలో, దేవుడు అన్నింటినీ సృష్టించిన నియమాన్నిబట్టి మరియు సమస్తము మీద ఆయన ప్రావిణ్యం అనేవి సమస్తమునకు ఆయనే జీవనాధారం అనే విషయంతో సానిహిత్యం కలిగి ఉంటాయి. ఈ వాస్తవాలన్నీ విడదీయలేనివి. ఇప్పుడు మీరు కొంతమేర నేర్చుకోవడం ప్రారంభించారు!

 సమస్త వ్యవహారములను పరిపాలించే నియమాలను దేవుడు శాసిస్తాడు; సమస్తమైనవాటి మనుగడను నియంత్రించే నియమాలను ఆయనే శాసిస్తాడు; ఆయన సమస్తాన్ని నియంత్రిస్తాడు మరియు అవి బలోపేతం అయ్యేలా మరియు ఒకదాని మీద ఒకటి ఆధారపడేలా వాటిని అమరుస్తాడు. తద్వారా, అవి నశించకుండా లేదా అదృశ్యం కాకుండా ఉంటాయి. అప్పుడు మాత్రమే మానవజాతి జీవించి ఉండగలదు; ఆ విధంగా మాత్రమే మనుష్యులు ఆ వాతావరణంలో దేవుని మార్గదర్శనంలో జీవించగలరు. ఈ కార్యాచరణ నియమాలకు దేవుడే యజమాని, మరియు వీటిలో ఏ ఒక్కరూ జోక్యం చేసుకోలేరు లేదా వాటిని మార్చలేరు. దేవునికి మాత్రమే ఈ నియమాలు తెలుస్తాయి మరియు దేవుడు మాత్రమే వాటిని నిర్వహిస్తాడు. ఎప్పుడు చెట్లు మొలకెత్తాలో; ఎప్పుడు వర్షం కురువాలో; భూమి ఆ చెట్లకు ఎంత మొత్తములో నీళ్లనివ్వాలో మరియు ఎంత మొత్తములో పోషకాంశములను ఇవ్వాలో; ఏ ఋతువులో ఆకులు రాలిపోవాలో; ఏ ఋతువులో చెట్లు ఫలాలను ఇవ్వాలో; చెట్ల మీద సూర్య రశ్మి పడిన తరువాత ఆ చెట్లు బయటకు ఏమి విడుదల చేయాలో అనే ఈ విషయాలన్ని దేవుడు సృష్టిని సృష్టించునప్పుడే ఆయన ముందుగానే నిర్ణయిం చేసి పెట్టాడు. ఈ నియమాలను ఏ ఒక్కరు ఉల్లంఘించలేరు. దేవుడు సృష్టించిన సమస్తము మనిషి దృష్టిలో సజీవమైనవైనప్పటికీ లేదా నిర్జీవమైనవైనప్పటికీ, అవన్నీ ఆయన చేతిలోనే ఉంటాయి. ఆయనే వాటిని నియంత్రిస్తాడు మరియు వాటిని పాలిస్తాడు. ఈ నిబంధనలను ఏ ఒక్కరూ మార్చలేరు లేదా ఉల్లంఘించలేరు. సరిగ్గా చెప్పాలంటే, దేవుడు వీటన్నింటినీ సృష్టించినప్పుడే, భూమి లేకుండా, చెట్టుకి వేర్లు రాదు, అది మొలకెత్తదు మరియు పెరగదు; అలాగే, చెట్లు లేకపోతే, భూమి ఎండిపోతుంది; చెట్టు అనేది పక్షులకు ఆశ్రయం కావాలి. ఎందుకంటే, గాలి నుండి తప్పించుకోవడానికి పక్షులు అక్కడికే రావచ్చు అని ఆయన ముందే నిర్ణయించేశాడు. భూమి లేకుండా చెట్టు జీవించగలదా? ఖచ్చితంగా వీలుకాదు. సూర్యరశ్మి లేదా వర్షం లేకుండా అది జీవించగలదా? అదికూడా సాధ్యం కాదు. ఇవన్నీ మానవాళి కోసం, మానవాళి మనుగడ కోసమే సృష్టించబడ్డాయి. చెట్టు నుండి, మనిషికి తాజా గాలి లభిస్తుంది మరియు చెట్టు ద్వారా రక్షించబడిన భూమి మీద మనిషి నివసిస్తున్నాడు. సూర్యకాంతి లేదా వివిధ జీవరాశులు లేకుండా మనిషి జీవించలేడు. ఈ బంధాలన్నీ సంక్లిష్టంగానే ఉన్నప్పటికీ, ఈ అన్ని విషయాలను నియంత్రించే నియమాలను దేవుడే సృష్టించాడని నీవు గుర్తుంచుకోవాలి. ఆవిధంగా మాత్రమే, అవి పరస్పరం బలపడుతాయి, ఒకదాని మీద ఒకటి ఆధారపడి ఉంటాయి మరియు కలిసి జీవిస్తాయి. మరో మాటలో చెప్పాలంటే, ఆయన సృష్టించిన ప్రతి అంశానికీ విలువ మరియు ప్రాముఖ్యత ఉంటుంది. ప్రాముఖ్యత లేకుండా ఏదైనా దేవుడు సృష్టిస్తే, దేవుడే దానిని అదృశ్యం చేసేస్తాడు. సమస్తానికి అందించడం కోసం దేవుడు ఉపయోగించే పద్ధతుల్లో ఇదీ ఒకటి. ఈ కథలో “అందించడం కోసం” అనే పదాలు దేనిని సూచిస్తాయి? చెట్టుకు రోజూ దేవుడే నీళ్లు పోస్తాడా? చెట్టు శ్వాస తీసుకోవడం కొరకు దేవుని సహాయం కావాలా? (లేదు.) “అందించడం కోసం” అనేది దేవుడు సృష్టించిన తర్వాత సమస్తమైన వాటి నిర్వహణ గురించి ఇక్కడ సూచిస్తుంది; వాటిని పరిపాలించుటకు నియమాలన్నిటిని స్థాపించిన తరువాత దేవుడు వాటిని నిర్వహించడానికి ఇవి సరిపోతాయి. ఒక విత్తనం భూమిలోకి చేరిన తర్వాత, చెట్టు దానంతట అదే పెరుగుతుంది. దాని ఎదుగుదలకు కారణమయ్యే పరిస్థితులన్నీ దేవుడు సృష్టించినవే. సూర్యకాంతి, నీరు, నేల, గాలి మరియు పరిసర పర్యావరణాన్ని దేవుడే సృష్టించాడు; గాలి, పొగమంచు, మంచు, వర్షం మరియు నాలుగు ఋతువులను దేవుడే సృష్టించాడు. చెట్టు పెరగడానికి కావాల్సిన ఈ పరిస్థితులన్నీ దేవుడు సిద్ధం చేసినవే. దీన్నిబట్టి, ఈ సజీవ పర్యావరణానికి దేవుడే మూలం కాదా? (అవును.) చెట్ల మీది ఒక్కో ఆకును దేవుడు ప్రతిరోజూ లెక్కించాల్సిన అవసరం ఉందా? లేదు! అలాగే, చెట్టు శ్వాసించడంలో లేదా ప్రతిరోజూ సూర్యరశ్మిని మేల్కొల్పడంలో, అంటే, “నువ్వు చెట్ల మీదకి ప్రసరించాల్సిన సమయమిది” అని చెప్పడం ద్వారా, దేవుడు సహాయం చేయాలా? ఆయన అలా చేయాల్సిన అవసరం లేదు. దేవుడు నిర్దేశించిన నియమాలకు అనుగుణంగా, ప్రకాశించే సమయం వచ్చినప్పుడు సూర్యకాంతి దానికదే ప్రకాశిస్తుంది; అది చెట్టుపై పడుతుంది మరియు ప్రకాశిస్తుంది మరియు చెట్టుకి అవసరమైనప్పుడు అది సూర్యరశ్మిని గ్రహిస్తుంది మరియు ఆ అవసరం లేనప్పుడు, అది నిబంధనల ప్రకారం జీవిస్తుంది. ఈ వింతైన విషయాన్నిమీరు స్పష్టంగా వివరించలేకపోవచ్చు. అయితే, ఇది కాదనలేని సత్యము. దీనిని అందరూ చూడగలరు మరియు గుర్తించగలరు. నీవు చేయాల్సిందల్లా, సమస్తమైన వాటి ఉనికిని నియంత్రించే నియమాలు దేవుని నుండి వచ్చాయని గుర్తించడం మరియు సమస్తమైన వాటి వృద్ధి మరియు మనుగడ మీద దేవుడే సార్వభౌమాధికారం కలిగి ఉన్నాడని తెలుసుకోవడం మాత్రమే చేయాలి.

ఇప్పుడు చెప్పండి, ఇదంతా ఒక “రూపకాలంకారం” అని వ్యక్తులు పేర్కొనేలా ఈ కథ ఉందా? ఇదొక మానవీకరణం అంటారా? (లేదు.) నేను నిజమైన కథ చెప్పాను. ప్రతి జీవరాశి, జీవము కలిగిన ప్రతి ఒక్కటీ దేవునిచేత పరిపాలించబడుతోంది; ప్రతి జీవి సృజించబడినప్పుడే దేవుని ద్వారా వచ్చిన జీవముతోనింపబడింది; ప్రతి జీవరాశికి జీవం దేవుని నుండి వస్తుంది మరియు దానికోసం నిర్దేశించిన మార్గాన్ని మరియు నిబంధనలను అది అనుసరిస్తుంది. మనిషి దానిని మార్చాల్సిన అవసరం లేదు. అందుకోసం మనిషికి సహాయమేమీ అవసరం లేదు; సమస్తమైన వాటి కోసం దేవుడు అందించిన మార్గాల్లో అది కూడా ఒకటి. మీకు అర్థమవుతోందా, అర్థము కావట్లేదా? మనుష్యులు దీనిని గుర్తించాల్సిన అవసరం ఉందని మీరు భావిస్తున్నారా? (అవును.) మరైతే, ఈ కథకు జీవశాస్త్రంతో ఏదైనా సంబంధం ఉందంటారా? విజ్ఞాన రంగంతో గాని, లేదా విద్యా శాఖతో ఇది ఏవిధంగానైనా ముడిపడి ఉందా? మనం ఇక్కడ జీవశాస్త్రం గురించి చర్చించడం లేదు. అలాగే, ఖచ్చితంగా మనమేమీ జీవశాస్త్ర పరిశోధనను నిర్వహించడం లేదు. మన సంభాషణకు సంబంధించిన ప్రధాన ఆలోచన ఏమిటి? ( దేవుడే సమస్తమునకు జీవాధారమైయున్నాడు.) సృష్టిలో మీరు ఏం చూశారు? మీరు వృక్షాలను చూశారా? మీరు భూమిని చూశారా? (అవును.) మీరు సూర్యకాంతిని చూశారా, లేదంటారా? చెట్ల మీద పక్షుల నివాసం చూశారా? (మేము చూశాము.) అలాంటి వాతావరణములో జీవించడంపట్ల మానవజాతి సంతోషంగానే ఉందా? (అవును.) సరిగ్గా చెప్పాలంటే, దేవుడు మానవాళి నివాసాన్ని, వారి జీవన వాతావరణాన్ని నిర్వహించడం కోసం వాటిని రక్షించడం కోసం దేవుడు తాను సృష్టించిన సమస్తాన్ని ఉపయోగిస్తాడు. ఆ విధంగా, మానవాళికి మరియు సమస్తానికి అవసరమైన వాటిని దేవుడు అందిస్తాడు. 

 మాట్లాడే ఇటువంటి శైలి, నేను సహవాసం చేస్తున్న తీరు మీకు ఏ మేరకు నచ్చాయి? (ఇది అర్థం చేసుకోవడానికి సులభంగా ఉంది మరియు ఇందులో అనేక నిజ జీవిత ఉదాహరణలున్నాయి.) నేనేమీ వ్యర్థమైన మాటలు మాట్లాడడం లేదు కదా? సమస్తమైన వాటి కోసం దేవుడే జీవనాధారమై ఉన్నాడని ప్రజలు అర్థం చేసుకోవడానికి ఈ కథ అవసరం కదా? (అవును.) అలాంటప్పుడు, మన తర్వాతి కథకు వెళ్దాం. తదుపరి కథ విషయపరంగా కొంచెం భిన్నంగా ఉంటుంది మరియు దాని దృష్టికోణం కూడా కొంచెం భిన్నంగానే ఉంటుంది. ఈ కథలో కనిపించేవన్నీ దేవుని సృష్టిలో మనుష్యులు వారి కళ్లతో చూడగలిగినవే. ఇప్పుడు, నేను నా తర్వాతి కథ చెప్పడం మొదలుపెడుతాను. దయచేసి నిశ్శబ్దంగా వినండి మరియు నేనేం చెప్పదల్చుకున్నానో దానిని మీరు గ్రహించగలరో, లేదో చూడండి. కథ తర్వాత, మీరు ఏమేరకు గ్రహించారో తెలుసుకోవడం కోసం, నేను మిమ్మల్ని కొన్ని ప్రశ్నలు అడుగుతాను. ఈ కథలో ఒక గొప్ప పర్వతం, ఒక చిన్న ప్రవాహం, ఒక భీకరమైన గాలి మరియు ఒక భారీ అల అనేవి పాత్రలుగా ఉంటాయి.

2వ కథ: ఒక గొప్ప పర్వతం, ఒక చిన్న ప్రవాహం, ఒక భీకరమైన గాలి మరియు ఒక భారీ అల

ఒక చిన్న ప్రవాహం ఉండేది. అది అటూ ఇటూ మెలికలు తిరుగుతూ ప్రవహిస్తూ, చివరకు ఒక గొప్ప పర్వతం పాదాల వద్దకు చేరుకుంది. ఆ చిన్న ప్రవాహాన్ని ఆ పర్వతం అడ్డుకుంది. అప్పుడు, ఆ ప్రవాహం దాని బలహీనమైన చిన్న స్వరంతో ఆ పర్వతంతో, “దయచేసి, నాకు త్రోవ ఇవ్వండి. మీరు నా మార్గంలో అడ్డుగా ఉన్నారు, నా దారిని అడ్డుకుంటున్నారు” అని చెప్పింది. “నువ్వు ఎక్కడికి వెళ్తున్నావ్?”అని పర్వతం అడిగింది. “నేను నా ఇంటి కోసం వెతుకుతున్నాను”అని ఆ ప్రవాహం స్పందించింది. “సరే, ముందుకు వచ్చి, నా మీదుగా ప్రవహించు!” అని పర్వతం చెప్పింది. కానీ, ఆ చిన్న ప్రవాహం చాలా బలహీనమైనది మరియు బాగా చిన్న వయసులో ఉంది. కాబట్టి, అది అంత మహా పర్వతం మీదుగా ప్రవహించే పరిస్థితి లేదు. అది పర్వత పాదాల గుండా మాత్రమే ప్రవహించగలదు ...

ఒక భయంకరమైన గాలి పర్వతం వైపుగా వీస్తూ, ఇసుక మరియు వ్యర్ధాలను పర్వతం ఉన్న చోటుకు తీసుకొచ్చింది. అప్పుడు ఆ గాలి, “నన్ను వెళ్లనివ్వండి!” అని పర్వతాన్ని అడిగింది. “నీవు ఎక్కడికి వెళ్తున్నావ్?” అని పర్వతం అడిగింది. “నేను పర్వతం అవతలి వైపుకు వెళ్లాలనుకుంటున్నాను” అని గాలి గట్టిగా సమాధానమిచ్చింది. “ఆలాగైతే, నీవు నా నడుముని చీల్చగలిగితే, నీవు వెళ్ళవచ్చు!” అని పర్వతం చెప్పింది. దాంతో, ఆ భీకరమైన గాలి అటూ ఇటూ గట్టిగా వీచింది. కానీ, అది ఎంత భీకరంగా వీచినప్పటికీ, పర్వతం నడుముని మాత్రం చేధించలేకపోయింది. గాలి అలసిపోయింది. విశ్రాంతి తీసుకోవడం కోసం కాసేపు ఆగింది. అదేసమయంలో, పర్వతానికి అవతలివైపు గాలి వీచడం మొదలైంది. అక్కడున్న మనుష్యులకు ఆహ్లాదం కలిగించింది. పర్వతం ఆవిధంగా మనుష్యులకు శుభాకాంక్షలు తెలియజేసింది ...

సముద్రతీరం వద్ద, సముద్రపు అలతో వచ్చిన నీళ్లు రాతి ఒడ్డు మీద మెల్లగా దొర్లుతున్నాయి. అకస్మాత్తుగా, లేచిన పెద్ద అల ఒకటి గర్జిస్తూ పర్వతం వైపు వెళ్లింది. “పక్కకి కదులు!” అని ఆ అల బిగ్గరగా అరిచింది. “నీవు ఎక్కడికి వెళ్తున్నావ్?” అని పర్వతం అడిగింది. ముందుకు వేసిన అడుగును ఆపుకోలేని అల గర్జించింది, “నేను నా పరిధిని విస్తరిస్తున్నాను! నేను నా భుజాలను చాచాలనుకుంటున్నాను!” అని అల చెప్పింది “అలాగైతే, నీవు నా శిఖరాన్ని అధిగమించగలిగితే, నేను నీకు దారిస్తాను” అని పర్వతం చెప్పింది. ఆ భారీ అల కొంచెం దూరం వెనక్కి వెళ్లి, మళ్లీ పర్వతం వైపు దూసుకుపోయింది. అయితే, అది ఎంత ప్రయత్నించినప్పటికీ, పర్వత శిఖరాన్ని అధిగమించలేకపోయింది. చివరకు ఆ అల నెమ్మదిగా మళ్లీ సముద్రంలోకే వెళ్ళింది...

వేల సంవత్సరాలుగా, ఆ చిన్న ప్రవాహం పర్వత పాదాల చుట్టూ మెల్లగా ప్రవహించింది. పర్వతం దిక్కులను అనుసరిస్తూ, ఆ చిన్న ప్రవాహం దాని ఇంటికి చేరడం ద్వారా, అక్కడొక నదిని చేరింది. ఆ నది సముద్రంలోకి చేరింది. పర్వతం రక్షణలో, ఆ చిన్న ప్రవాహం ఎప్పుడూ దాని దారి తప్పిపోలేదు. ప్రవాహం మరియు పర్వతం ఒకదానినొకటి బలపరుచుకున్నాయి మరియు ఒకదాని మీద ఒకటి ఆధారపడ్డాయి; అవి పరస్పరం పటిష్టం చేసుకున్నాయి, అవి ఒకదానినొకటి ఎదుర్కొన్నాయి మరియు కలిసి జీవిస్తున్నాయి.

వేల సంవత్సరాలుగా, ఆ భీకరమైన గాలి దాని అలవాటు ప్రకారం, ఘర్జించింది. పర్వత “సందర్శన” కోసం అది తరచుగా వస్తూనే ఉంది. ఆ క్రమంలో, అది భారీగా ఇసుకు రేణువులను తీసుకొచ్చింది. అది పర్వతాన్ని బెదిరించింది. కానీ, దాని నడుముని మాత్రం చేధించలేకపోయింది. గాలి మరియు పర్వతం పరస్పరం బలపరచుకున్నాయి మరియు అవి ఒకదాని మీద ఒకటి ఆధారపడి ఉన్నాయి; అవి ఒకదానినొకటి బలపరచుకున్నాయి, పరస్పరం పరిహరించుకున్నాయి మరియు కలిసి ఉన్నాయి.

వేల సంవత్సరాలుగా, భారీ అల విశ్రాంతి పేరుతో ఎప్పుడూ ఆగిపోలేదు మరియు ఎలాంటి కనికరం లేకుండా అది ముందుకు సాగింది. నిరంతరం అది తన భూభాగాన్ని విస్తరించింది. అది గర్జిస్తూ, పర్వతం వైపు పదే పదే దూసుకుపోయింది. అయినప్పటికీ, పర్వతం మాత్రం ఒక్క అంగుళం కూడా కదల్లేదు. సముద్రానికి పర్వతం రక్షణగా నిలిచింది. ఆ విధంగా, సముద్రంలో జీవుల సంఖ్య బాగా పెరిగింది. అల మరియు పర్వతం పరస్పరం బలపరచుకున్నాయి మరియు అవి ఒకదాని మీద ఒకటి ఆధారపడి ఉన్నాయి; అవి ఒకదానినొకటి బలపరచుకున్నాయి, పరస్పరం పరిహరించుకున్నాయి మరియు కలిసి ఉన్నాయి.

ఇక్కడితో మన కథ ముగిసింది. ముందుగా, ఈ కథ దేనికి సంబంధించిందో నాకు చెప్పగలరా? మొదలుపెడితే, ఈ కథలో ఒక గొప్ప పర్వతం, ఒక చిన్న ప్రవాహం, ఒక భయంకరమైన గాలి మరియు ఒక భారీ అల ఉన్నాయి. మొదటి భాగంలో, చిన్న ప్రవాహం మరియు గొప్ప పర్వతం మధ్యలో ఏం జరిగింది? ఒక ప్రవాహం మరియు పర్వతం గురించి మాట్లాడేందుకు నేను ఎందుకు ఎంచుకున్నాను? (పర్వతం రక్షణలో, ప్రవాహం దాని మార్గాన్ని ఎప్పుడూ కోల్పోలేదు. అవి ఒక దాని మీద ఒకటి ఆధారపడి ఉన్నాయి.) ఆ చిన్న ప్రవాహాన్ని పర్వతం రక్షించిందని చెబుతారా లేదంటే అడ్డుకుందని చెబుతారా? (అది దానిని రక్షించింది.) అయితే, అది దానిని అడ్డుకోలేదంటారా? పర్వతం మరియు ప్రవాహం పరస్పరంగా పరిరక్షించుకున్నాయి; ప్రవాహాన్ని పర్వతం రక్షించింది మరియు దానిని అడ్డుకుంది కూడా. నదిలో కలిసే ప్రవాహాన్ని పర్వతం రక్షించింది. అయితే, అది కోరుకున్న చోటుకి ప్రవహించకుండా అడ్డుకుంది. ఆవిధంగా, వరదలకు కారణమైంది మరియు ప్రజలకు విపత్తు కలిగించింది. కథలోని మొదటి భాగం చెప్పేది ఇదే కదా? ప్రవాహాన్ని రక్షించడం ద్వారా మరియు దానిని అడ్డుకోవడం ద్వారా, మనుష్యుల ఇళ్లను పర్వతం కాపాడింది. ఆ చిన్న ప్రవాహం ఆ తర్వాత, పర్వతం పాదాల వద్ద నదిలోకి చేరింది. ఆ తరువాత అది సముద్రంలోకి ప్రవహించింది. ఇది ప్రవాహపు ఉనికిని నియంత్రించే నియమం కాదా? ఆ ప్రవాహం అనేది నదిలోకి మరియు సముద్రంలోకి కలిసే విధంగా చేసింది ఏది? అలా చేసింది పర్వతం కాదా? ఆ ప్రవాహం అనేది పర్వతపు రక్షణ మరియు దాని అడ్డంకి మీద ఆధారపడింది. కాబట్టి, ఇదే ఇక్కడ ప్రధాన విషయం కాదా? నీటికి పర్వతాల ప్రాముఖ్యత ఇక్కడ ఉందని నీవు చూస్తున్నావా? ప్రతి పర్వతాన్ని అతిపెద్దగానో మరియు చాలా చిన్నదిగానో చేయడంలో దేవుని ఉద్దేశ్యం ఉందంటారా? (అవును.) ఒక చిన్న ప్రవాహం మరియు ఒక గొప్ప పర్వతం తప్ప మరేమీ లేని ఈ భాగంలో, ఆ రెండు అంశాలకు సంబంధించి దేవుడి సృష్టిలోని విలువను మరియు ప్రాముఖ్యతను మనం చూస్తాము; వాటి మీద ఆయన పరిపాలనలోని జ్ఞానం మరియు ఉద్దేశ్యాన్ని కూడా ఈ కథలోని భాగం మనకు చూపిస్తోంది కదా. అలాంటిదేమీ లేదంటారా?

కథలోని రెండవ భాగం దేని గురించి చెప్పబడింది? (ఒక భయంకరమైన గాలి మరియు గొప్ప పర్వతం గురించి చెప్పింది.) గాలి ఒక మంచి విషయమే కదా? (అవును.) తప్పనిసరిగా అలాగే ఉండాల్సిన అవసరం లేదు—కొన్నిసార్లు గాలి చాలా బలంగా ఉంటుంది మరియు విపత్తును కలిగిస్తుంది. ఒక భీకరమైన గాలిలో నిన్ను నిలబెడితే, నీవెలా భావిస్తావు? నీ భావన అనేది ఆ గాలి బలం మీద ఆధారపడి ఉంటుంది కదా? అది మూడు లేదా నాలుగవ స్థాయిలో వీచే గాలి ప్రవాహం అయితే, అది సహించదగినదిగానే ఉంటుంది. ఈ స్థాయి గాలిలో, గరిష్టంగా, ఒక వ్యక్తి తన కళ్లు తెరచి ఉంచడంలో ఇబ్బంది పడవచ్చు. అయితే, అదే గాలి భీకరంగా, తుపానుగా మారితే, నీవు దానిని తట్టుకుని నిలబడగలవా? నీకు వీలుకాదు. కాబట్టి, గాలి అనేది ఎల్లప్పుడూ మంచిదేనని, లేదా అది ఎల్లప్పుడూ చెడ్డదని మనుష్యులు చెప్పడం తప్పే అవుతుంది. ఎందుకంటే, ఆ విషయం దాని బలం మీద ఆధారపడి ఉంటుంది. ఇప్పుడు, ఇక్కడ పర్వతం పనేమిటి? గాలిని వడబోయడం దాని పని కాదా? భయంకరమైన గాలిని పర్వతం ఏ స్థాయికి తగ్గిస్తుంది? (ఒక మెల్లగా వీచే గాలి స్థాయికి తగ్గిస్తుంది.) ఇప్పుడు, మనుష్యులు నివసించే పర్యావరణంలో, ఎక్కువమంది మనుష్యులు ఈదురుగాలులు లేదా సాధారణ గాలుల్లో దేనిని అనుభూతి చెందుతుంటారు? (చల్లని గాలులు.) ఇది దేవుని ఉద్దేశాల్లో ఒకటి కాదా, పర్వతాలను సృష్టించడమనేది ఆయన ఉద్దేశాల్లో ఒకటి కాదా? గాలి కారణంగా, ఇసుక విపరీతంగా పైకి ఎగసే వాతావరణంలో, దానికి అడ్డంకులు లేకపోతే, వడపోత లేకపోతే, మనుష్యుల జీవితం ఎలా ఉంటుంది? ఇసుక మరియు రాళ్లు ఎగిరిపడే భూమి ఆవాసయోగ్యంగా ఉండగలదా? రాళ్లవల్ల మనుష్యులకు గాయాలు కావచ్చు, ఇసుక వారిని గుడ్డివాళ్లుగా చేయవచ్చు. గాలివల్ల మనుష్యులు వారి పాదాల మీద నిలవలేకపోవచ్చు లేదంటే, గాలి వారిని పైకి లేపేయవచ్చు. గృహాలు ధ్వంసం కావచ్చు మరియు అన్ని రకాల విపత్తులూ సంభవించవచ్చు. అయినప్పటికీ, భీకరమైన గాలి ఉనికికి విలువ ఉంటుందా? అలాంటి గాలి చెడ్డదని నేను అంటాను. కాబట్టి, దానికి విలువ లేదని మీరెవరైనా భావించవచ్చు. కానీ, అలాంటి పరిస్థితి ఉంటుందంటారా? ఆ భీకరమైన గాలి అనేది మెల్లగా వీచే గాలిగా మారినప్పుడు దానికి విలువ లేదంటారా? వాతావరణం తేమగా ఉన్నప్పుడు లేదా ఉక్కిరిబిక్కిరి చేసేలా ఉన్నప్పుడు మనుష్యులగా ఎక్కువగా కావలసింది ఏమిటి? మెల్లగా వీచే గాలి వారికి కావాలి. వారిని తాజాగా మార్చడానికి మరియు వారి తలలను శుభ్రం చేయడానికి, వారి ఆలోచనలను పదునుగా చేయడానికి, వారి మానసిక స్థితిని మరమత్తు చేసి మరియు మెరుగ్గా చేయడానికి ఆ గాలి వారి మీద మృదువుగా వీయాలి. ఇప్పుడు, ఒక ఉదాహరణ చెప్పుకుంటే, చాలామంది వ్యక్తులతో కలసి మీరు ఒక గదిలో కూర్చుని ఉన్నారు. అక్కడ అస్సలు గాలి ఆడడం లేదు, అలాంటప్పుడు అక్కడ మీకు ఎక్కువగా కావలసింది ఏమిటి? (మెల్లగా వీచే గాలి కావాలి.) గాలి గందరగోళంగా వీచే మరియు గాలి మలినాలతో ఉండే ప్రదేశానికి వెళ్లినప్పుడు మన ఆలోచన మందగిస్తుంది, మనలో ప్రసరణ తగ్గిపోతుంది మరియు మానసిక స్థితిలో స్పష్టత తగ్గిపోతుంది. అయితే, అలాంటప్పుడు, కొద్దిపాటి కదలిక మరియు ప్రసరణ అనేవి గాలిని తాజాగా చేస్తాయి మరియు అలాంటి తాజా గాలిలో మనుష్యులు భిన్నమైన స్థితిని అనుభూతి చెందుతారు. ఒక చిన్న ప్రవాహం విపత్తు కలిగించే అవకాశం ఉన్నప్పటికీ, ఒక భీకరమైన గాలి విపత్తు కలిగించే అవకాశం ఉన్నప్పటికీ, అక్కడ ఆ పర్వతం ఉన్నంత కాలం అది ఆ ప్రమాదాలను మనుష్యులకు ప్రయోజనం అందించే శక్తిగా మారుస్తుంది. ఇది నిజంగా కాదంటారా?

కథలోని మూడవ భాగం దేని గురించి చెబుతుంది? (గొప్ప పర్వతం మరియు భారీ అల గురించి చెబుతుంది.) గొప్ప పర్వతం మరియు భారీ అల గురించి చెబుతుంది. కథలోని ఈ భాగం అనేది పర్వతం పాదాల వద్ద ఉన్న సముద్ర తీరం గురించి చెబుతుంది. ఇందులో మనం పర్వతమును, సముద్రపు తుంపరను మరియు భారీ అలను చూస్తాము. ఈ ఉదాహరణలో, అలకి పర్వతం ఏమవుతుంది? (ఒక రక్షణ మరియు అవరోధం అవుతుంది.) ఇక్కడ పర్వతమనేది ఆ అలకు రక్షణగాను మరియు అవరోధంగాను ఉంటుంది. ఒక రక్షణగా, సముద్రం అదృశ్యం కాకుండా అది చూస్తుంది. తద్వారా, సముద్రంలోని జీవులు గణనీయంగా వృద్ధి చెందుతాయి. ఒక అవరోధం రూపంలో, సముద్రపు జలాలు పొంగిపొర్లకుండా మరియు విపత్తు కలిగించకుండా, హాని కలిగించే మరియు మనుష్యుల ఇళ్లను ధ్వసం చేయకుండా ఉంచుతుంది. కాబట్టి, పర్వతం అనేది రక్షణగాను మరియు అవరోధంగాను రెండు విధాలుగా ఉంటుందని మనం చెప్పగలం.

గొప్ప పర్వతం మరియు చిన్న ప్రవాహం, గొప్ప పర్వతం మరియు భీకరమైన గాలి మరియు గొప్ప పర్వతం మరియు భారీ అల మధ్య పరస్పరం ఉండే బంధానికి సంబంధించనిన ప్రాముఖ్యత ఇదే; అవి పరస్పరం బలోపేతం చేసుకోవడం మరియు పరస్పరం ప్రతిఘటించడం మరియు అవి కలిసి ఉండడం యొక్క ప్రాముఖ్యత ఇదే. దేవుడు సృష్టించిన ఈ అంశాలనేవి ఒక నియమం మరియు ఒక నిబంధనం ద్వారా వాటి ఉనికిలో పరిపాలించబడుతాయి. కాబట్టి, దేవుడు చేసే ఎటువంటి కార్యములను మీరు ఈ కథలో చూశారు? దేవుడు వీటన్నింటినీ సృష్టించినప్పటి నుండే వీటిని విస్మరిస్తున్నాడా? సృష్టించిన తర్వాత, వాటిని విస్మరించడం కోసమే ఆయన ఈ నియమాలు సృష్టించడంతో పాటు అవన్నీ పనిచేసే మార్గాలు రూపొందించాడా? అలాంటిదే జరిగిందని అనుకుంటున్నారా? (లేదు.) మరైతే, ఏం జరిగింది? దేవుడు ఇప్పటికీ, వాటిని నియంత్రిస్తూనే ఉన్నాడు. నీరు, గాలి మరియు అలలను ఆయనే నియంత్రిస్తాడు. ఆయన వాటిని వాటి ఇష్టప్రకారం వెళ్లడానికి అనుమతించడు, లేదా హాని కలిగించడానికి లేదా మనుష్యుల నివాస గృహాలను నాశనం చేయడానికి అనుమతించడు. ఈ కారణంగానే, ఈ భూమి మీద మనుష్యులు నివసించగలుగుతున్నారు మరియు వారి సంఖ్యను పెంచుకుంటూ, వృద్ధి చెందగలుగుతున్నారు. దీనర్థం ఏమిటంటే, దేవుడు అన్నింటినీ సృష్టించినప్పుడే, వాటి ఉనికి కోసం నియమాలను కూడా ఆయన ముందే సిద్ధం చేశాడు. దేవుడు సమస్తమును సృష్టించినప్పుడు, అది మానవాళికి ప్రయోజనం చేకూర్చేలా ఆయన నిర్ధారించాడు మరియు అది మానవాళిని ఇబ్బంది పెట్టకుండా లేదా మనిషికి విపత్తు కలిగించకుండా ఉండేలా ఆయన దానిని నియంత్రించాడు. దేవుని నిర్వహణే లేకుంటే, నీళ్లు అదుపు లేకుండా ప్రవహించేవి కాదా? గాలి అదుపు లేకుండా వీచేది కాదా? అంటే, నీళ్లు మరియు గాలి నియమాలు పాటిస్తున్నాయనే అర్థం కాదా? దేవుడు వాటిని నిర్వహించకపోతే, ఏ నియమాలూ వాటిని నియంత్రించవు. అప్పుడు గాలి భీకరంగా మారుతుంది మరియు నీరు అనియంత్రితంగా మారిపోతుంది మరియు వరదలకు కారణమవుతుంది. పర్వతం కంటే కెరటం ఎత్తు ఎక్కువగా ఉంటే, సముద్రం ఉనికిలో ఉండేదా? ఖచ్చితంగా ఉండేది కాదు. పర్వతం అనేది అల కంటే ఎత్తు లేకుంటే, సముద్రం ఉండేది కాదు. అలాగే, పర్వతం దాని విలువను మరియు ప్రాముఖ్యతను కోల్పోయేది.

ఈ రెండు కథల్లోనూ మీరు దేవుని జ్ఞానం చూస్తున్నారా? ఉనికిలో ఉన్న ప్రతిదానిని దేవుడు సృష్టించాడు మరియు ఉనికిలో ఉన్న ప్రతిదాని మీద ఆయనే సార్వభౌమాధికారం కలిగి ఉన్నాడు; ఆయనే వాటన్నింటినీ నిర్వహిస్తాడు మరియు ఆయనే వాటన్నింటికీ కావలసిన ప్రతీది అందిస్తాడు మరియు సృష్టించబడిన సమస్తమైన వాటిలో, ఉనికిలో ఉన్న ప్రతి ఒక్కదానికి సంబంధించిన ప్రతి మాటను మరియు చర్యను ఆయన చూస్తాడు మరియు క్షుణ్ణంగా పరిశీలిస్తాడు. అదే విధంగానే, మానవ జీవితంలోని ప్రతి విషయాన్నీ దేవుడు చూస్తున్నాడు మరియు పరిశీలిస్తున్నాడు. ఈ విధంగా, దేవుడు తన సృష్టిలోని ప్రతి దాని గురించి, సృష్టించబడిన ప్రతి దాని యొక్క పని తీరు, దాని స్వభావం మరియు మనుగడ కోసం దాని నియమాల నుండి దాని జీవితపు ప్రాముఖ్యత మరియు దాని ఉనికి విలువ వరకు అన్ని వివరాలను సంపుర్ణంగా తెలుసుకుంటాడు. దేవుడే అన్నింటినీ సృష్టించాడు, ఆలాంటప్పుడు, వాటిని నియంత్రించే నియమాలను ఆయన అధ్యయనం చేయాల్సి ఉంటుందని మీరు భావిస్తున్నారా? మనుష్యుల గురించి తెలుసుకోవడానికి మరియు వారిని అర్థం చేసుకోవడానికి మానవుని జ్ఞానాన్ని లేదా అతని విజ్ఞాన శాస్త్రాన్ని దేవుడు అధ్యయనం చేయాల్సిన అవసరం ఉందంటారా? (లేదు.) దేవుడు చేసే అన్ని విషయాలనూ అర్థం చేసుకోగల విద్యా శక్తిని మరియు పాండిత్యమును కలిగిన వారు ఎవరైనా మానవజాతిలో ఉన్నారా? అలాంటి వారెవరూ లేరన్నది నిజమే కదా? సమస్తము జీవించే జీవిత విధానానికి మరియు పెరుగుదలకు కారణమైన నియమాలను నిజంగా అర్థం చేసుకున్న ఖగోళ శాస్త్రవేత్తలు గాని, లేదా జీవశాస్త్రజ్ఞులు గాని ఎవరైనా ఉన్నారా? ప్రతి దాని యొక్క ఉనికికి సంబంధించిన విలువను వారు నిజంగా అర్థం చేసుకోగలరా? (లేదు, వారికి సాధ్యం కాదు.) దీనికి కారణం, సమస్తము దేవుని ద్వారా సృష్టించబడ్డాయిమరియు ఈ జ్ఞానం గురించి మానవజాతి ఎంత విస్తృతంగా లేదా ఎంత లోతుగా అధ్యయనం చేసినప్పటికీ, లేదా దాని గురించి నేర్చుకోవడానికి వారు ఎంతకాలం ప్రయత్నించినప్పటికీ, వారు ఎప్పటికీ ఆ రహస్యాన్ని గ్రహించలేరు లేదా సమస్తాన్ని సృష్టించడం వెనుక దేవుని ఉద్దేశ్యాన్ని వారు తెలుసుకోలేరు. ఈ పరిస్థితి అలాంటిదే కాదా? ఇప్పుడు, ఇక్కడి వరకు సాగిన మన చర్చ నుండి, “దేవుడే సమస్తానికి జీవాధారమైయున్నాడు” అనే పదబంధానికి సంబంధించిన నిజమైన అర్థాన్ని మీరు పాక్షికంగానైనా అర్థం చేసుకున్నారనే భావన మీకు కలుగుతోందా? (అవును.) దేవుడే సమస్తానికి జీవనాధారమై ఉన్నాడు అనే ఈ అంశం గురించి నేను చర్చించినప్పుడు, చాలా మంది వెంటనే మరొక మాటను గూర్చి ఆలోచిస్తారు: “దేవుడే సత్యముమరియు మనకు కావలసిన ప్రతిదానిని అందించడం కోసం దేవుడు తన వాక్కును ఉపయోగిస్తాడు” ఈ మాటను గురించి ఆలోచించడంతో పాటు ఈ అంశం అర్థం కూడా అంతకు మించినదేమీ కాదనుకుంటారు. మరికొందరైతే, మానవ జీవితానికి దేవుడు అందించడం గురించి కూడా ఆలోచించవచ్చు. మనిషి కోసం ఆయన రోజూ అందించే ఆహారం మరియు పానీయం మరియు రోజువారీ అవసరం అనేవి పరిగణనలోకి రావని వాళ్లు భావించవచ్చు. ఈ విధంగా ఆలోచించే కొందరు లేదంటారా? అయినప్పటికీ, మానవజాతి ఉనికిలో ఉండడానికి మరియు సాధారణ స్థితిలో జీవించడానికి అనుమతించే విషయంలో దేవుని సృష్టి ఉద్దేశం స్పష్టంగా లేదంటారా? మనుష్యులు నివసించే వాతావరణమును దేవుడు నిర్వహిస్తాడు మరియు మానవాళి మనుగడకు అవసరమైన ప్రతి దానిని ఆయన అందజేస్తాడు. అంతేకాకుండా, ఆ అన్నిటి మీద ఆయన సార్వభౌమాధికారాన్ని కలిగి, వాటి మీద అధికారమును చెలాయిస్తాడు. మానవజాతి జీవించడానికి, వృద్ధి చెందడానికి మరియు సర్వ సాధారణంగా సంఖ్యను పెంచుకోవడానికి ఇవన్నీ అనుమతిస్తాయి; ఈ విధంగానే దేవుడు తాను సృష్టించిన అన్నింటికి మరియు మానవాళికి అవసరమైనవన్నిటిని సమకూరుస్తాడు. మనుష్యులు వీటన్నింటినీ గుర్తించి, అర్థం చేసుకోవలసిన అవసరం ఉండనేది నిజం కాదా? బహుశా కొందరు “ఈ అంశం అనేది నిజమైన దేవుని గురించిన మన జ్ఞానానికి చాలా దూరంగా ఉంది మరియు మనం ఆహారంతో మాత్రమే జీవించడం లేదు, దానికి బదులుగా దేవుని వాక్య ప్రకారం జీవిస్తాము కాబట్టి, మనం దీనిని తెలుసుకోవాలనుకోము” అని అంటుంటారు. ఈ విధమైన అవగాహన సరైనదేనా? (కాదు.) ఇది తప్పు కావడానికి కారణమేమిటి? దేవుడు చెప్పిన విషయాల గురించి మాత్రమే మీకు జ్ఞానం ఉంటే మీరు దేవుడు గురించిన పూర్తి అవగాహన కలిగి ఉండగలరా? మీరు దేవుని కార్యమును మాత్రమే అంగీకరిస్తే మరియు దేవుని తీర్పు, శిక్షను అంగీకరిస్తే, దేవుని గురించిన పూర్తి అవగాహన మీకు ఉంటుందా? దేవుని స్వభావంలోని కొంత భాగం, దేవుని అధికారంలోని కొంత భాగం మాత్రమే మీరు తెలుసుకుంటే, దేవుని గురించిన అవగాహన సాధించడానికి అది మాత్రమే సరిపోతుందని మీరు భావించగలరా? (లేదు.) దేవుని కార్యములనేవి ఆయన సమస్త సృష్టినుండే ప్రారంభమయ్యాయి మరియు నేటికీ అవి కొనసాగుతున్నాయి. దేవుని కార్యములనేవి అన్ని సమయాల్లో, ఒక క్షణం నుండి క్షణం వరకు స్పష్టంగా కనిపిస్తాయి. దేవుడు తన పనిని కొందరి మీద చేయడ కోసం మరియు వారిని కాపాడడం కోసమే వారిని ఎంచుకుంటాడని మరియు దేవుని అధికారం, ఆయన హోదా లేదా ఆయన కార్యములలాంటివేవీ ఏమీ చేయవనే కారణంతో ఒక వ్యక్తి దేవుని ఉనికిని విశ్వసిస్తే, అలాంటి వ్యక్తని దేవుని గురించి నిజమైన పరిజ్ఞానం ఉన్న వ్యక్తిగా పరిగణించగలమా? “దేవుని గురించిన జ్ఞానం” కలిగిన వారుగా పిలవబడే ఇలాంటి వ్యక్తులు ఒక వైపు అవగాహన మాత్రమే కలిగి ఉంటారు. దాని ప్రకారం, వారు ఆయన కార్యాలను ఒక సమూహానికే పరిమితం చేస్తారు. దేవుని గురించిన నిజమైన జ్ఞానం ఇదేనా? ఇలాంటి జ్ఞానం కలిగిన వ్యక్తులు దేవుని సృష్టిని మరియు వాటిపై ఆయన సార్వభౌమాధికారాన్ని తిరస్కరించడం లేదా? కొందరు వ్యక్తులు ఈ అంశం గురించి చర్చించడానికి ఇష్టపడరు. బదులుగా తమలో తాము, “ సమస్తము పైన దేవుని సార్వభౌమాధికారాన్ని నేను చూడలేదు. ఇలాంటి ఆలోచనను పూర్తిగా తొలగించాలి, మరియు దీనిని అర్థం చేసుకోవాలని నేను అస్సలు అనుకోను. దేవుడు తాను కోరుకున్నది చేస్తాడు మరియు దానితో నాకు ఎలాంటి సంబంధమూ ఉండదు. నేను దేవుని నాయకత్వాన్ని మరియు ఆయన మాటను అంగీకరిస్తే చాలు. తద్వారా, నేను దేవుని ద్వారా రక్షించబడతాను మరియు పరిపూర్ణుడిగా చేయబడగలను. నాకు ఇంకేదీ ముఖ్యం కాదు. సమస్తమును సృష్టించినప్పుడు దేవుడు రూపొందించిన నియమాలు మరియు అన్ని అంశాలకు మరియు మానవజాతికి సమకూర్చడం కోసం ఆయన చేసిన పనులతో నాకు సంబంధం లేదని ఆలోచిస్తారు. ఇవి ఎటువంటి మాటలు? ఇది తిరుగుబాటు చర్య కాదా? మీలో ఎవరైనా ఇలాంటి అవగాహన కలిగి ఉన్నారా? మీలో ఏ ఒక్కరు అవునని చెప్పనప్పటికీ, ఇక్కడున్న మీలో చాలా మంది అలాంటి ఆలోచనతో ఉన్నారని నాకు తెలుసు. సరిగ్గా చెప్పాలంటే, అలాంటి వ్యక్తులు ప్రతిదానిని తమ స్వంత “ఆధ్యాత్మిక” దృక్కోణం నుండే చూస్తారు. వారు దేవుణ్ణి బైబిల్‌కు మాత్రమే పరిమితం చేయాలనుకుంటారు. దేవుడు మాట్లాడిన మాటల వ్రాతపూర్వక పదాల నుండి ఉద్భవించిన భావానికి మాత్రమే ఆయనను పరిమితం చేయాలనుకుంటారు. దేవుడు గురించి ఎక్కువగా తెలుసుకోవాలని వారు కోరుకోరు మరియు ఇతర కార్యములు చేయడం ద్వారా దేవుడు తన దృష్టిని విభజించడాన్ని వారు కోరుకోరు. ఈ రకమైన ఆలోచన అనేది చిన్నపిల్లల తత్వం లాంటిది మరియు అది అతిగా మతపరమైనది కూడా. ఈ విధమైన దృష్టికోణాలు కలిగిన వ్యక్తులు దేవుణ్ణి తెలుసుకోగలరా? దేవుణ్ణి తెలుసుకోవడమనేది వారికి చాలా కష్టమైన విషయం. ఈ రోజు నేను రెండు కథలు చెప్పాను. వాటిలో ఒక్కొక్కటీ ఒక్కో అంశాన్ని ప్రస్తావిస్తుంది. మీకు వాటితో కాస్త పరిచయం ఏర్పడింది కాబట్టి, అవి లోతైనవి లేదా కొంచెం నైరూప్యమైనవి, వాటిని గ్రహించడం మరియు అర్థం చేసుకోవడం కష్టం అని మీరు భావించవచ్చు. దేవుని కార్యములతో మరియు దేవునితో వాటిని అనుసంధానించడం కష్టంగా ఉండవచ్చు. ఏదేమైనప్పటికీ, దేవుని కార్యములన్ని మరియు సృష్టిలోను మరియు మానవజాతిలోను ఆయన చేసిన అన్నింటి గురించి ప్రతి వ్యక్తికి, దేవుణ్ణి తెలుసుకోవాలని కోరుకునే ప్రతి ఒక్కరికీ స్పష్టంగా మరియు ఖచ్చితంగా తెలియాలి. ఈ జ్ఞానం అనేది దేవుని నిజమైన ఉనికి గురించి మీకున్న విశ్వాసంపట్ల మీకు నిశ్చయతను అందిస్తుంది. దేవుని జ్ఞానం, ఆయన శక్తి మరియు సమస్తానికి ఆయన సమకూర్చే విధానం గురించిన ఖచ్చితమైన జ్ఞానాన్ని కూడా ఇది మీకు అందిస్తుంది. దేవుని నిజమైన ఉనికిని స్పష్టంగా గ్రహించడానికి, ఆయన ఉనికి కల్పితం కాదని, అది పురాణగాధ కాదని, అస్పష్టమైన విషయం కాదని, అది సిద్ధాంతం కాదని మరియు ఖచ్చితంగా అది ఒక విధమైన ఆధ్యాత్మిక సాంత్వన కాదని, అది ఒక నిజమైన ఉనికి అని మీరు స్థిరమైన అభిప్రాయానికి రావడానికి అనుమతిస్తుంది. అదిమాత్రమే కాకుండా, సృష్టించిన అన్నింటి కోసం మరియు మానవజాతి కోసం అవసరమైన ప్రతీది దేవుడు ఎల్లప్పుడూ దయచేస్తాడని మనుష్యులు తెలుసుకునేందుకు ఇది అనుమతిస్తుంది; దీనంతటినీ దేవుడు తనదైన స్వంత మార్గంలో మరియు తన ఇష్టానుసారముగానే చేస్తాడు. ఈ విధంగా, దేవుడు అన్నింటినీ సృష్టించాడు మరియు వాటికి నియమాలను నిర్ధేశించాడు కాబట్టి, ఆయన ముందుగానే నిర్ణయించిన ప్రకారం, ఆ ప్రతి ఒక్కటీ వాటికి కేటాయించిన పనులు నిర్వహిస్తాయి, వాటి బాధ్యతలు నెరవేరుస్తాయి మరియు వాటి స్వంత పాత్రలను నిర్వహిస్తాయి; ఆయన ముందుగానే నిర్ణయించిన ప్రకారం, సృష్టించబడిన ప్రతీది మానవజాతి సేవలో మరియు మానవజాతి నివాస ప్రదేశం మరియు పర్యావరణంలో దానికంటూ ప్రత్యేకమైన ఉపయోగం కలిగి ఉంటుంది. దేవుడు ఈ విధంగా చేసి ఉండకపోతే మరియు మానవాళి నివాసం కోసం అలాంటి వాతావరణం లేకపోయి ఉంటే, దేవుణ్ణి విశ్వసించడం లేదా ఆయన్ని అనుసరించడం మానవాళికి అసాధ్యంగా ఉండేది; అప్పుడు అదంతా ఖాళీ మాటలు తప్ప మరేమీ కాకుండా పోయేది. ఇది నిజం కాదంటారా?

గొప్ప పర్వతం మరియు చిన్న ప్రవాహం కథను మరోసారి పరిశీలిద్దాం. పర్వతం పని ఏమిటి? పర్వతం మీద జీవురాశులు వర్ధిల్లుతాయి. కాబట్టి, దాని ఉనికికి స్వాభావికమైన విలువ ఉంది. అదేసమయంలో, అది చిన్న ప్రవాహాన్ని ప్రవహించకుండా అడ్డుకుంటుంది. తద్వారా, మనుష్యులకు విపత్తును తీసుకువచ్చే ప్రవాహాన్ని అడ్డుకుంటుంది. ఇది అటువంటి పరిస్థితి కాదంటారా? పర్వతం దానికంటూ ప్రత్యేకమైన స్థితిలో ఉనికిలో ఉంటుంది. దాని మీద ఉండే అనేక జీవరాశులు, అంటే చెట్లు మరియు గడ్డి మరియు ఆ పర్వతం మీద ఉండే ఇతర అసంఖ్యాకమైన మొక్కలు మరియు జంతువులు వృద్ధి చెందడాన్ని అది అనుమతిస్తుంది. అలాగే, అది ఆ చిన్న ప్రవాహపు ప్రవాహ గమనాన్ని కూడా నిర్దేశిస్తుంది. ప్రవాహంలోని నీటిని పర్వతం సేకరించడంతో పాటు ఆ ప్రవాహం సహజంగా దాని పాదాల వద్ద ప్రవహించి, నదిలోకి మరియు చివరకు సముద్రంలోకి చేరేలా చేస్తుంది. ఈ నియమాలేవీ సహజంగా సంభవించలేదు. సృష్టి సమయంలో దేవుని ద్వారా ప్రత్యేకంగా రూపొందించబడ్డాయి. గొప్ప పర్వతం మరియు భీకరమైన గాలి విషయానికొస్తే, పర్వతానికి కూడా గాలి అవసరం. పర్వతం మీద నివసించే జీవులను హాయిగా ఉంచడానికి గాలి కావాలి. అదే సమయంలో, భీకరమైన గాలి శక్తిని పర్వతం పరిమితం చేస్తుంది. తద్వారా, ఆ గాలి దానికి ఇష్టం వచ్చినట్లుగా వీచే పరిస్థితి ఉండదు. ఈ నియమం అనేది ఒక నిర్దిష్ట విషయంలో, గొప్ప పర్వతం విధిని సూచిస్తుంది; మరైతే, పర్వతం నిర్వహించే ఈ విధికి సంబంధించిన ఈ నియమం అనేది దానికదే ఏర్పడిందా? (లేదు.) అది దేవుని ద్వారా చేయబడింది. గొప్ప పర్వతానికి దానికంటూ కర్తవ్యం ఉంది. అలాగే, భీకరమైన గాలికి కూడా దానికంటూ ఒక విధి ఉంది. ఇప్పుడు, మనం గొప్ప పర్వతం మరియు భారీ అల విషయానికి వెళ్దాం. పర్వతం ఉనికి లేకుండా, నీరు దాని స్వంత ప్రవాహ మార్గాన్ని కనుగొనగలదా? (లేదు.) ఆ నీళ్లు వరదగా మారుతాయి. పర్వతం అనేది ఒక పర్వతంగా దాని స్వంత అస్తిత్వపు విలువను కలిగి ఉంటుంది మరియు సముద్రం కూడా ఒక సముద్రంగా దాని స్వంత అస్తిత్వపు విలువను కలిగి ఉంటుంది; అయితే, అవి సాధారణంగా కలిసి ఉండగలిగే మరియు ఒకదానితో ఒకటి జోక్యం చేసుకోని పరిస్థితుల్లో కూడా, అవి ఒకదానినొకటి నిర్బంధించుకుంటాయి. గొప్ప పర్వతం సముద్రాన్ని పరిమితం చేస్తుంది. తద్వారా, సముద్రం వల్ల వరదలు రాకుండా చేస్తుంది. తద్వారా, ప్రజల ఇళ్లను కాపాడుతుంది మరియు పర్వతం అనేది సముద్రాన్ని నిర్బంధించడం వల్ల, దానిపై నివసించే జీవులకు పోషణ లభించడానికి కూడా అనుమతిస్తుంది. ఈ ప్రకృతి దృశ్యం దానంతట అదే రూపొందిందా? (లేదు.) ఇది కూడా దేవుని ద్వారా సృష్టించబడినదే. దేవుడు సమస్తాన్ని సృష్టించినప్పుడు, పర్వతం ఎక్కడ నిలబడాలో, ప్రవాహం ఎక్కడ ప్రవహించాలో, భీకర గాలి ఏ దిక్కు నుండి వీచాలో మరియు ప్రవాహం ఎక్కడికి వెళ్లాలో మరియు భారీ అలలు ఎంత ఎత్తుకు మాత్రమే వెళ్లాలో ఆయన ముందే నిర్ణయించాడాన్ని మనం ఈ చిత్రంలో చూస్తాము. ఈ అంశాలన్నిటిలో దేవుని ఉద్దేశాలు మరియు ప్రయోజనాలు ఉంటాయి. ఇవన్నీ దేవుని క్రియలు. ఇప్పుడు, మీరు దేవుని కార్యాలను అన్ని విషయాల్లోనూ చూడగలుగుతున్నారు కదా? (అవును.)

ఈ విషయాల గురించి చర్చించడంలో మన ఉద్దేశం ఏమిటి? దేవుడు ఎటువంటి నియమాల ద్వారా సమస్తాన్ని సృష్టించాడో ఆ నియమాలను మనుష్యులు అధ్యయనం చేసేలా చేయడమా? ఖగోళశాస్త్రం మరియు భౌగోళిక శాస్త్రంలో వారికి ఆసక్తిని ప్రోత్సహించడమా? (కాదు.) మరైతే, ఇదంతా దేనికోసం? దేవుని కార్యములను మనుష్యులు అర్థం చేసుకునేలా చేయడమే దీని ఉద్దేశం. దేవుని కార్యములలో, దేవుడే సమస్తానికి జీవనాధారమైయున్నాడు అనే విషయాన్ని మనుష్యులు రూఢీగా చెప్పగలరు మరియు ధృవీకరించగలరు. నీవు దీన్ని అర్థం చేసుకోగలిగితే, నీవు నీ హృదయంలో దేవుని స్థానాన్ని నిజంగా ధృవీకరించగలుగుతావుమరియు దేవుడు ప్రత్యేకమైనవాడని, భూమ్యాకాశములను మరియు సమస్తానికి ఆయనే సృష్టికర్త అని నీవు నిర్ధారించగలుగుతావు. మరైతే, సృష్టించబడిన సమస్తమైనవాటికి సంబంధించిన నియమాలు తెలుసుకోవడానికి మరియు దేవుని కార్యములను గురించి తెలుసుకునే క్రమంలో దేవుని గురించి నీవు అవగాహన చేసుకోవడానికి ఇది ఉపయోగపడుతుందా? (అవును, ఇది ఉపయోగపడుతుంది.) ఇంతకీ, ఇది ఏ విధంగా ఉపయోగకరం? అన్నింటికంటే ముందుగా, దేవుని కార్యాలను నీవు అర్థం చేసుకున్న తర్వాత కూడా, నీవింకా ఖగోళశాస్త్రం మరియు భౌగోళిక శాస్త్రంపట్ల ఆసక్తిని కలిగి ఉండగలవా? సమస్తమైన వాటికి సృష్టికర్త దేవుడే అనే విషయంలో నీవు ఇంకా పరిశోధకుడి హృదయంతో మరియు అనుమానంతో ఉండగలవా? (లేదు.) సమస్తమైనవాటికి సృష్టికర్త దేవుడే అని నీవు ధృవీకరించడంతోపాటు దేవుని సృష్టిలోని కొన్ని నియమాలను నీవు అర్థం చేసుకుంటే, దేవుడే సమస్తమైనవాటికి అవసరమైనవన్నీ అందించువాడని నీవు నీ హృదయంలో నిజంగా విశ్వసిస్తావా? (అవును.) ఇక్కడ “అందించడం” అనే దానికి నిర్దిష్టమైన ప్రాముఖ్యత ఉందా లేదంటే, దాని ఉపయోగం అనేది నిర్దిష్ట పరిస్థితిని సూచిస్తుందా?” సృష్టించబడిన సమస్తమైన వాటి కోసం దేవుడు సమకూరుస్తాడు” అనేది అత్యంత విస్తృతమైన ప్రాముఖ్యత మరియు పరిధిని కలిగిన ఒక పదబంధం. మనుష్యులకు దేవుడు కేవలం వారి రోజువారీ ఆహారం మరియు పానీయాలు మాత్రమే సమకూర్చడు; మనుష్యులు చూడగలిగే వాటినే కాకుండా, వాళ్లు చూడలేని వాటితో సహా మానవాళికి అవసరమైన ప్రతిఒక్కటీ ఆయన సమకూరుస్తాడు. మానవాళికి ఆవశ్యకమైన ఈ సజీవ పర్యావరణాన్ని దేవుడు పరిరక్షిస్తాడు, నిర్వహిస్తాడు మరియు పరిపాలిస్తాడు. సరిగ్గా చెప్పాలంటే, ప్రతి ఋతువులో మనిషికి ఎలాంటి పర్యావరణం అవసరమో దానిని దేవుడు సిద్ధం చేశాడు. గాలి రకాన్ని మరియు దాని ఉష్ణోగ్రతను కూడా దేవుడే నిర్వహిస్తాడు. అందుకే, అవి మానవ మనుగడకు అనుకూలంగా ఉంటాయి. ఈ అంశాలను నియంత్రించే నియమాలనేవి వాటికవే స్వయంగానో లేదంటే యాదృచ్ఛికంగానో సంభవించినవి కావు; దేవుని సార్వభౌమాధికారం మరియు ఆయన పనుల ఫలితంగానే అవి సంభవించాయి. ఈ నియమాలన్నింటికీ మూలం మరియు సమస్తమైన వాటికి జీవాధారం దేవుడు మాత్రమే. దీన్ని నీవు నమ్మినప్పటికీ, నమ్మకపోయినప్పటికీ, నీవు దీనిని చూసినా, చూడకపోయినా, లేదంటే, నీవు అర్థం చేసుకున్నా, చేసుకోకపోయినా, ఇది ఒక స్థిరమైన మరియు తిరస్కరించలేని వాస్తవం.

బైబిల్‌లో పొందుపరచబడిన దేవుని మాటలు మరియు దేవుని కార్యముల మీద మాత్రమే అత్యధికులు విశ్వాసం కలిగి ఉన్నారని నాకు తెలుసు. కొద్దిమంది ప్రజల ముందు దేవుడు తన కార్యాలను బహిర్గతం చేశాడు మరియు ఆయన ఉనికి యొక్క విలువను చూడడానికి ఆ ప్రజలను ఆయన అనుమతించాడు. తన హోదా గురించి ఆయన వారికి కొంత అవగాహన కల్పించాడు మరియు తన ఉనికి అనే వాస్తవాన్ని వారితో ధృవీకరించాడు. అయినప్పటికీ, దేవుడే సమస్తాన్ని సృష్టించాడు మరియు సమస్తాన్ని ఆయనే నిర్వహిస్తాడు మరియు వాటికి అవసరమైనవాటిని ఆయనే సమకూరుస్తాడనే వాస్తవం అస్పష్టంగానో లేదంటే నిర్దిష్టత లేనిదిగానో ఉంటోంది; అలాంటి వ్యక్తులు సందేహాస్పద వైఖరి కూడా కొనసాగిస్తుండవచ్చు. ఈ వైఖరి కారణంగానే, సహజ ప్రపంచపు నియమాలు ఆకస్మికంగా ఏర్పడ్డాయనీ, ప్రకృతి మార్పులు, పరివర్తనలు, విలక్షణమైన మరియు ప్రకృతిని నియంత్రించే నియమాలన్నీ ప్రకృతి నుండే ఉద్భవించాయని వారు స్థిరంగా విశ్వసిస్తారు. సమస్తాన్ని దేవుడు ఏ విధంగా సృష్టించాడు మరియు వాటి మీద ఏ విధంగా ఆధిపత్యం ప్రదర్శిస్తాడనే దానిని మనుష్యులు వారి మనసుల్లో ఊహించలేరు; అన్ని అంశాలను దేవుడు ఎలా నిర్వహిస్తాడు మరియు వాటి కోసం ఎలా సమకూరుస్తాడనేది వారు అర్థం చేసుకోలేరు. ఈ పూర్వ సిద్ధాంతం పరిమితుల క్రింద, దేవుడు సృష్టించాడనీ, వాటి మీద అధికారం కలిగి ఉంటాడనీ మరియు సృష్టించబడిన సమస్తానికి ఆయనే సమకూరుస్తాడని మనుష్యులు విశ్వసించరు; దీన్ని విశ్వసించే వారు సైతం వారి విశ్వాసానికి సంబంధించి ధర్మశాస్త్ర యుగం, కృపా యుగం మరియు రాజ్యపు యుగానికే పరిమితమై ఉంటారు: దేవుని కార్యములు మరియు మానవజాతి కోసం ఆయన సమకూర్చేవన్నీ ప్రత్యేకించి ఆయన ఎంచుకున్న వారి కోసం మాత్రమే అని వారు విశ్వసిస్తారు. ఇలాంటిది చూడడమే నాకు చాలా అసహ్యంగా ఉంటుంది మరియు ఇదే నాకు చాలా బాధ కలిగించే విషయంగానూ ఉంటుంది. ఎందుకంటే, దేవుడు ఇచ్చిన అన్నింటినీ మానవజాతి ఆనందిస్తున్నప్పటికీ, ఆయన చేసే వాటన్నింటినీ మరియు ఆయన వారికి ఇచ్చే వాటన్నింటినీ వారు తిరస్కరిస్తుంటారు. భూమ్యాకాశాలు మరియు ప్రతిఒక్కటీ వాటి స్వంత, సహజ నియమాలు మరియు వాటి స్వంత, మనుగడ కోసం సహజ నియమాల ద్వారానే నిర్వహించబడుతున్నాయని మరియు వాటిని నిర్వహించడానికి పాలకుడు ఎవరూ లేరనీ లేదా వాటికి సమకూర్చడానికి మరియు వాటిని నియమబద్ధంగా ఉంచడానికి సార్వభౌమాధికారం ఏదీ లేదని మనుష్యులు నమ్ముతారు. నీవు దేవుణ్ణి విశ్వసించినప్పటికీ, ఇవన్నీ ఆయన పనులే అని నీవు నమ్మకపోవచ్చు; నిజానికి, దేవుణ్ణి విశ్వసించే ప్రతి ఒక్కరూ, దేవుని మాటను అంగీకరించే ప్రతి ఒక్కరూ మరియు దేవుణ్ణి అనుసరించే ప్రతి ఒక్కరూ అత్యంత తరచుగా నిర్లక్ష్యం చేసే విషయాలలో ఇది కూడా ఒకటి. కాబట్టే, బైబిల్‌తో లేదా ఆధ్యాత్మిక పరిభాషగా పిలవబడే దానితో సంబంధం లేని విషయాన్ని నేను చర్చించడం ప్రారంభించిన వెంటనే, కొందరు విసుగు చెందుతారు లేదా అలసిపోతారు లేదా అసౌకర్యంగా భావిస్తారు. నా మాటలన్నీ ఆధ్యాత్మిక వ్యక్తుల నుండి మరియు ఆధ్యాత్మిక విషయాల నుండి దారితప్పినట్లుగా వారు భావిస్తారు. అదొక భయానక విషయం. దేవుని పనులు గురించి తెలుసుకునే విషయానికి వస్తే, మనం ఖగోళ శాస్త్రం గురించి ప్రస్తావించనప్పటికీ, భూగోళశాస్త్రం లేదా జీవశాస్త్రాన్ని పరిశోధించనప్పటికీ, సమస్తము మీద దేవుని సార్వభౌమాధికారాన్ని మనం అర్థం చేసుకోవాలి, అన్ని అంశాల కోసం ఆయన ఏర్పాటు గురించి మనం తెలుసుకోవాలి మరియు అన్ని అంశాలకు ఆయనే మూలం అని మనం తప్పక తెలుసుకోవాలి. ఇదొక ఆవశ్యకమైన పాఠం మరియు తప్పక అధ్యయనం చేయాల్సిన విషయం. మీరు నా మాటలు అర్థం చేసుకున్నారని నేను విశ్వసిస్తున్నాను!

కొద్దిసేపటి క్రితం నేను చెప్పిన రెండు కథలూ విషయపరంగా మరియు వ్యక్తీకరణపరంగా కొంచెం అసాధారణమైనవే అయినప్పటికీ, అవి కొంచెం ప్రత్యేకమైన రీతిలో చెప్పబడ్డాయి. ఒకానొక విషయాన్ని మీరు లోతుగా అర్థము చేసుకొని మరియు దానిని అంగీకరించడానికి సహాయపడడం కోసం సూటిగా ఉండే భాషను మరియు ఒక సరళమైన సులభ విధానములో ఉపయోగించడానికి నేను ప్రయత్నించాను. ఇదే నా ఏకైక లక్ష్యం. ఈ చిన్న కథలు మరియు అవి గీసిన చిత్రాల్లో, సమస్త సృష్టి మీద దేవుడు సార్వభౌమాధికారం కలిగి ఉండడాన్ని మీరు చూడాలని మరియు విశ్వసించాలని నేను కోరుకున్నాను. ఈ కథలు చెప్పడంలో నా లక్ష్యం, కథలోని నిర్దిష్టమైన పరిధిలో దేవుని అనంతమైన కార్యాలను చూసేలా మరియు తెలుసుకునేలా మిమ్మల్ని అనుమతించడమే. మీకు మీరుగా ఈ ఫలితాన్ని సంపూర్ణంగా గ్రహించి, సాధించగలగడమనేది మీ స్వంత అనుభవాలు మరియు మీరు స్వంతంగా వెంబడించడం మీద ఆధారపడి ఉంటుంది. సత్యాన్ని వెంబడించడంతోపాటు దేవుణ్ణి తెలుసుకోవాలని నీవు కోరుకుంటే, ఈ విషయాలన్నీ నీకు మరింత శక్తివంతమైన జ్ఞాపకం చేసే విషయాలుగా ఉపయోగపడతాయి; ఇవి నీకు లోతైన అవగాహనను, నీవు అర్థం చేసుకున్న దానిలో స్పష్టతను అందిస్తాయి. ఆ స్పష్టత అనేది అరమరలేని మరియు లోపంలేని సాన్నిహిత్యంతో క్రమంగా దేవుని వాస్తవ కార్యాలకు దగ్గరగా తీసుకెళ్తుంది. అయితే, దేవుణ్ణి తెలుసుకోవాలనే కోరిక నీకు లేకపోతే, ఈ కథలేవీ మీకు ఎలాంటి హాని చేయవు. వీటిని నిజమైన కథలుగా పరిగణిస్తే చాలు.

ఈ రెండు కథల నుండి మీరు ఏదైనా అర్థం చేసుకున్నారా? ముందుగా, మానవజాతిపట్ల దేవునికిగల శ్రద్ధ గురించిన మన గత చర్చ నుండి ఈ కథలు వేరుగా ఉన్నాయా? వీటి మధ్య అంతర్గత సంబంధం ఏదైనా ఉందా? ఈ రెండు కథల్లోనూ దేవుని కార్యాలను మరియు మానవజాతి కోసం ఆయన రూపొందించే ప్రతిదానిని ఆయన క్షుణ్ణంగా పరిశీలించడాన్ని మనం చూడగలమనేది నిజమేనా? దేవుడు చేసేదంతా, ఆయన ఆలోచించేదంతా మానవాళి ఉనికి కోసమే అనేది నిజమేనా? (అవును.) మానవజాతిపట్ల దేవుడు జాగ్రత్తగా ఆలోచించడం మరియు శ్రద్ధ చూపడం ఇందులో స్పష్టంగా కనిపించడం లేదా? మానవజాతి ఏమీ చేయాల్సిన అవసరం లేదు. మనుష్యుల కోసం దేవుడు గాలిని సిద్ధం చేశాడు, వాళ్లు చేయాల్సిందల్లా దానిని పీల్చడం మాత్రమే. వాళ్లు తినే కూరగాయలు మరియు పండ్లు సులభంగా అందుబాటులో ఉంటాయి. ఉత్తరం నుండి దక్షిణం వరకు, తూర్పు నుండి పడమర వరకు, ప్రతి ప్రాంతం దానికంటూ సొంతమైన సహజ వనరులతో ఉంటుంది. వివిధ ప్రాంతాల్లోని పంటలు మరియు పండ్లు మరియు కూరగాయలు అన్నీ దేవుని ద్వారా తయారు చేయబడ్డాయి. గొప్ప పర్యావరణంలో, సృష్టించబడిన ప్రతిదానిని దేవుడు పరస్పరంగా బలపరిచాడు, పరస్పర ఆధారితంగా చేశాడు, పరస్పరం బలపరచుకునే విధంగా చేశాడు, పరస్పరం ప్రతిఘటిస్తూ, సహజీవనం చేసేలా రూపొందించాడు. సృష్టించబడిన ప్రతిదాని యొక్క మనుగడ మరియు ఉనికిని నిర్వహించడానికి ఇది ఆయన పద్ధతి మరియు ఆయన నియమం; ఈ విధంగా, ఈ సజీవ పర్యావరణంలో మానవజాతి సురక్షితంగా మరియు ప్రశాంతంగా ఎదగగలుగుతోంది. ఒక తరం నుండి మరొక తరానికి, నేటి వరకు కూడా సంఖ్యను పెంచుకుంటోంది. సరిగ్గా చెప్పాలంటే, సహజ పర్యావరణానికి దేవుడు సమతుల్యతను అందిస్తాడు. దేవుని సార్వభౌమాధికారం మరియు ఆయన నియంత్రణ లేకపోతే, ఈ పర్యావరణం అనేది దేవునిచేత సృష్టించబడినదే అయినప్పటికీ, దానిని నిర్వహించడం మరియు దాని సమతుల్యతను కాపాడడం అనేది ఏ ఒక్కరి సామర్థ్యానికైనా మించినదిగానే ఉంటుంది. కొన్ని ప్రదేశాలలో గాలి ఉండదు. అలాంటి ప్రదేశాలలో మానవజాతి మనుగడ సాగించలేదు. నీవు ఆ ప్రదేశాలకు వెళ్లడానికి దేవుడు అనుమతించడు. కాబట్టి, నిర్దేశిత పరిమితులను ఎప్పుడూ దాటవద్దు. ఇది మానవజాతి సంరక్షణ కోసం దాని లోపల రహస్యాలు ఉన్నాయి. పర్యావరణంలోని ప్రతి అంశం, భూమి పొడవు మరియు వెడల్పు, భూమి మీది ప్రతి జీవి, అంటే జీవం కలిగినవి మరియు జీవం లేనివి రెండింటినీ దేవుడు ముందుగానే రూపొందించాడు మరియు సిద్ధం చేశాడు. ఈ అంశం ఎందుకు అవసరం? ఆ అంశం ఎందుకు అనవసరం? ఈ అంశం ఇక్కడ ఉండడంవల్ల ప్రయోజనం ఏమిటి మరియు ఆ అంశం అక్కడికే ఎందుకు వెళ్లాలి? దేవుడు ఈ ప్రశ్నలన్నింటినీ ముందుగానే ఆలోచించాడు కాబట్టి, మనుష్యులు వాటి గురించి ఆలోచించాల్సిన అవసరం లేదు. కొందరు మూర్ఖులు ఎల్లప్పుడూ పర్వతాలను కదిలించడం గురించే ఆలోచిస్తుంటారు. అయితే, ఆ ఆలోచనకు బదులుగా, వాళ్లు మైదానాలకు వెళ్లవచ్చు కదా? నీకు పర్వతాలు నచ్చకపోతే, నీవెందుకు వాటి సమీపంలో నివసిస్తున్నావు? అది మూర్ఖత్వం కాదా? మీరు ఆ పర్వతాన్ని కదిలిస్తే ఏం జరుగుతుంది? తుఫానులు మరియు భారీ అలలు వస్తాయి. మనుష్యుల ఇళ్లు నాశనం చేయబడతాయి. అప్పుడది మూర్ఖత్వం కాదా? మనుష్యులు వినాశనం సృష్టించడానికి మాత్రమే సమర్థులు. వాళ్లు కనీసం వాళ్ల ఏకైక నివాస స్థలాన్ని కూడా నిర్వహించలేరు. అయినప్పటికీ, సమస్తానికి అవసరమైన వాటిని సమకూర్చాలని వాళ్లు కోరుకుంటారు. ఇది అసాధ్యం.

సృష్టించబడిన సమస్తాన్ని నిర్వహించడానికి మరియు వాటి మీద అధికారం కలిగి ఉండడానికి మనిషిని దేవుడు అనుమతిస్తాడు. అయితే, మనిషి మంచి పనే చేస్తాడా? మనిషి తనకు వీలైనంతగా దానిని నాశనం చేస్తాడు. దేవుడు తన కోసం సృష్టించిన ప్రతిదాన్ని దాని అసలు స్థితిలోనే ఉంచడం మనిషికి సాధ్యం కాదు, అతడు ఆ పనిని విరుద్ధంగా చేసి, దేవుడు సృష్టించిన దానిని నాశనం చేశాడు. మానవజాతి పర్వతాలను తరలించింది, సముద్రాల్లోని భూమిని చేజిక్కించుకుంది మరియు మైదానాలను మనుష్యులు నివసించలేని ఎడారులుగా మార్చింది. అదే సమయంలో, ఎడారిలో మనిషి పరిశ్రమను స్థాపించి, అణు స్థావరాలు నిర్మించాడు. అన్నిచోట్లా విధ్వంసమునే విత్తియున్నాడు. ఇప్పుడు నదులేవీ నదులుగా లేవు, సముద్రం కూడా సముద్రంగా లేదు... సహజ పర్యావరణం మరియు దాని నియమాల సమతుల్యతను మనిషి విచ్ఛిన్నం చేసిన తర్వాత, తనకు విపత్తు మరియు మరణం సంభవించే రోజు ఎంతో దూరములో లేదు; అది అనివార్యం కూడా. విపత్తు వచ్చినప్పుడే, దేవుడు తన కోసం చేసిన ప్రతిదాని విలువను గురించి మరియు మానవాళికి అది ఎంత ముఖ్యమైనదో మానవాళికి తెలుస్తుంది. మనిషికి సంబంధించి, గాలి మరియు వానలు సకాలంలో వచ్చే పర్యావరణంలో జీవించడమనేది స్వర్గంలో నివసించినట్లుగా ఉంటుంది. అది ఒక వరం అని మనుష్యులు గుర్తించరు. అయితే, వాటన్నింటినీ వారు కోల్పోయిన క్షణం, అది ఎంత అపురూపమైనదో మరియు విలువైనదో వారికి తెలుస్తుంది. అలాగే, అది పోయిన తర్వాత, దానిని మళ్లీ ఎలా పొందుగలరు? దేవుడు దానిని మళ్లీ సృష్టించడానికి ఇష్టపడకపోతే ప్రజలు ఏమి చేయగలరు? అప్పుడు మీరు చేయగలిగేది ఏదైనా ఉంటుందా? నిజానికి, మీరు చేయగలిగింది ఒకటి ఉంది. అది చాలా సులభం కూడా, అదేమిటో నేను మీకు చెప్పినప్పుడు, అది సాధ్యమేనని మీరు తక్షణమే తెలుసుకుంటారు. మనిషి తన ప్రస్తుత స్థితిలో తనను తాను ఎలా కనుగొనగలడు? ఇదంతా అతని దురాశ మరియు అతను చేసిన విధ్వంసంవల్ల కాదా? ఈ విధ్వంసానికి మనిషి ముగింపు పలికితే, అతడి సజీవ పర్యావరణం క్రమంగా సరైన స్థితికి చేరుకోదా? దేవుడు ఏమీ చేయకపోయినట్లతే, మానవాళికి ఇకపై ఏమీ చేయకూడదని దేవుడు భావిస్తే, అంటే, ఈ విషయంలో ఆయన జోక్యం చేసుకోకపోతే, ఈ అన్ని విధ్వంసాలు ఆపివేయడం మరియు వాటి సజీవ పర్యావరణాన్ని దాని సహజ స్థితికి చేరుకునే విధంగా చేయడమే మానవజాతి ముందున్న ఉత్తమ పరిష్కారం. ఈ విధ్వంసాలు అన్నింటినీ అంతం చేయడమంటే, దేవుడు సృష్టించిన వాటిని దోపిడి చేయడం మరియు వాటిని విధ్వంసం చేయడానికి ముగింపు పలకడమే. అలా చేయడం వల్ల, మనిషి జీవిస్తున్న పర్యావరణం క్రమంగా కోలుకునే పరిస్థితి ఏర్పడుతుంది. అలా చేయడంలో విఫలమైన పక్షంలో, జీవితం కోసం పర్యావరణం మరింత దుర్భరంగా మారుతుంది మరియు దాని విధ్వంసం కాలక్రమేణా మరింత వేగవంతమవుతుంది. నేను చెప్పిన పరిష్కారం సులభమైనదే కదా? ఇది సరళమైనది మరియు ఆచరణీయమైనది కాదా? నిజానికి కొందరికి ఇది సరళమైనది మరియు సాధ్యమయ్యేదే గాని భూమి మీద ఉన్న ఎక్కువ శాతపు ప్రజలకు ఇది సాధ్యమేనా? (కానే కాదు.) మీకు ఇది కనీస స్థాయిలోనైనా సాధ్యమేనా? (అవును.) మీరు “అవును” అని చెప్పడానికి కారణమేంటి? ఇది దేవుని కార్యములను అర్థం చేసుకునే పునాది నుండి రావడమే అందుకు కారణంగా చెప్పవచ్చా? దీని పరిస్థితిని దేవుని సార్వభౌమాధికారానికి మరియు ప్రణాళికకు విధేయతగా పేర్కొనవచ్చా? (అవును.) అంశాలను మార్చడానికి ఒక మార్గం ఉంది గాని ఇప్పుడు మనం చర్చిస్తున్న అంశం అది కాదు. ప్రతి మానవ జీవితానికి దేవుడు బాధ్యత వహిస్తాడు మరియు చివరి క్షణం వరకు ఆయనే బాధ్యత వహిస్తాడు. దేవుడు నీ కోసం సమకూరుస్తూనే ఉంటాడు. సాతాను ద్వారా నాశనమైన ఈ పర్యావరణంలోనూ, నీవు అనారోగ్యంతో ఉన్నప్పటికీ లేదా కలుషితమై లేదా ఉల్లంఘించినప్పటికీ, అవేమీ పట్టించుకోకుండా దేవుడు నీకు సమకూరుస్తాడు మరియు నీవు జీవించడానికి దేవుడు అనుమతిస్తాడు. మీరు ఈ విషయంలో విశ్వాసంతో ఉండాలి. మనిషి మరణించడాన్ని దేవుడు అంత తేలికగా అనుమతించడు.

 దేవుడే సమస్తానికి జీవధారమైయున్నాడు అని గుర్తించాల్సిన ప్రాముఖ్యతకు సంబంధించి మీరిప్పుడు కొంతైనా భావించగలుగుచున్నారా? (అవును, మేము భావిస్తున్నాము.) మీకు ఎలాంటి భావాలు కలిగాయి? నాకు చెప్పండి. (పర్వతాలు, సముద్రాలు మరియు సరస్సులను దేవుని కార్యాలతో అనుసంధానించి చూడాలని గతంలో మేమెప్పుడూ అనుకోలేదు. ఈ రోజు దేవుని సహవాసం వినేంత వరకు, వాటిలో దేవుని కార్యాలు మరియు ఆయన జ్ఞానం దాగి ఉన్నాయని మేము అర్థం చేసుకోలేదు; దేవుడు సమస్తాన్ని సృష్టించినప్పుడు, ఆయన అప్పటికే, ప్రతి దానిని ఆయన గమ్యముతోను మరియు ఆయన మంచి సంకల్పంతోను నింపాడు. సమస్తము పరస్పరం బలోపేతం కావడంతోపాటు అవి పరస్పరం ఆధారపడి ఉంటాయనీ, ఇందులో మానవజాతి అంతిమ లబ్ధిదారుగా ఉంటుందని మనం చూస్తాము. ఈ రోజు మనం విన్నవి అత్యంత తాజాగా మరియు సరికొత్తగా అనిపిస్తాయి, దేవుని కార్యాలు ఎంత వాస్తవమో మనకు తెలుస్తుంది. వాస్తవ ప్రపంచంలో, మన రోజువారీ జీవితంలో మరియు అన్ని అంశాలతో మన ముఖాముఖిగా ఎదుర్కొనినప్పుడు మనం దీన్ని చూస్తాము.) మీరు నిజంగానే చూశారు కదా? ఒక మంచి పునాది లేకుండా దేవుడు దేనినీ మానవాళికి అందించడు; ఆయన సమకూర్చేవి కేవలం కొన్ని చిన్న పదాలు కావు. దేవుడు చాలా చేశాడు మరియు నీవు చూడని విషయాలు సైతం నీ ప్రయోజనం కోసమే ఉంటాయి. దేవుడు తన కోసం సృష్టించిన సమస్తము ఉన్న పర్యావరణంలో మనిషి జీవిస్తాడు. ఇక్కడ మనుష్యులు మరియు సృష్టించబడిన సమస్తము ఒకదానిపై ఒకటి ఆధారపడి ఉంటాయి. ఉదాహరణకు, గాలిని శుద్ధి చేసే వాయువులను మొక్కలు వదులుతాయి. ఆ శుద్ధి చేయబడిన గాలిని మనుష్యులు పీల్చుకుంటారు మరియు దాని నుండి ప్రయోజనం పొందుతారు; అదే సమయంలో, కొన్ని మొక్కలు మనుష్యులకు విషపూరితమైనవిగా ఉంటాయి. మరికొన్ని మొక్కలు ఆ విషపూరిత మొక్కలను ప్రతిఘటిస్తాయి. దేవుని సృష్టిలోని అద్భుతం ఇదే! అయితే, ప్రస్తుతానికి ఈ అంశాన్ని వదిలేద్దాం; ఈ రోజు, మన చర్చ అనేది ప్రధానంగా మనిషి మరియు మిగిలిన సృష్టికి మధ్య కలిసి జీవించే విధానానికి సంబంధించినది. ఆ మిగిలిన సృష్టి లేకుండా మనిషి జీవించలేడు. దేవుడు సమస్తాన్ని సృష్టించడంలోగల ప్రాముఖ్యత ఏమిటి? గాలి లేకుండా మనిషి జీవించలేనట్లే, ఆ మిగిలినవి లేకుండా కూడా మనిషి జీవించలేడు, నిన్ను శూన్యంలో ఉంచితే, నీవు వెంటనే చనిపోతావు. మిగిలిన సృష్టి లేకుండా మనిషి జీవించలేడని చెప్పే సులభమైన సూత్రం ఇది. కాబట్టి, మిగిలిన అన్ని అంశాలపట్ల మనిషి ఎలాంటి వైఖరితో ఉండాలి? వాటిని సంపన్నం చేసేవాడిగా ఉండాలి, వాటిని రక్షించేవాడిగా ఉండాలి, వాటిని సమర్ధంగా ఉపయోగించుకునేలా ఉండాలి, వాటిని నాశనం చేయనివాడై ఉండాలి, వృధా చేయనివాడై ఉండాలి మరియు వాటిని ఇష్టానుసారంగా మార్చకుండా ఉండాలి. ఎందుకంటే, ప్రతి ఒక్కటీ దేవుని నుండి వచ్చింది. సమస్త సృష్టిని ఆయన మానవాళి కోసం సమకూర్చాడు. కాబట్టి, మానవాళి వాటితో స్పృహ కలిగి వ్యవహరించాలి. ఈ రోజు మనం ఈ రెండు అంశాల గురించి చర్చించాము. వాటి గురించి జాగ్రత్తగా ఆలోచించండి మరియు వాటిని బాగా ధ్యానం చేయండి. ఈసారి, మరికొన్ని విషయాల గురించి మనం మరింత వివరంగా చర్చిద్దాం. నేటి సమావేశం ఇక్కడితో ముగిసింది. సెలవు!

సమస్త జీవులకు దేవుడే ప్రాణాధారం (II)

మనం మన చివరి అంశంపై సాంగత్యాన్ని కొనసాగిస్తాము. మనం చివరిసారి సాంగత్యం చేసిన విషయాన్ని మీరు గుర్తు చేసుకోగలరా? (సమస్త జీవులకు దేవుడే ప్రాణాధారం.) “సమస్త జీవులకు దేవుడే ప్రాణాధారం” అనే ఈ విషయం, మీకు చాలా వరకు తెలియని విషయంగా అనిపిస్తుందా? లేదా మీకు ఇప్పటికే మీ మనస్సులలో దాని గురించి ఒక భావన ఉందా? ఈ విషయంపై మన చివరి సాంగత్యంలో చర్చించిన ముఖ్యమైన అంశం గురించి ఎవరైనా ఒక్క క్షణం మాట్లాడగలరా? (దేవుడు సమస్తాన్ని సృష్టించడం ద్వారా, ఆయన సమస్త జీవులను మరియు మానవాళిని పోషించడాన్ని నేను చూస్తున్నాను. గతంలో, దేవుడు మనిషికి ఏర్పాటు చేసినప్పుడు, ఆయన తన మాటలను తాను ఎంచుకున్న వ్యక్తులకు మాత్రమే ఇస్తాడని నేను ఎప్పుడూ అనుకునేవాడిని; సమస్త జీవులను పాలించే చట్టాల ద్వారా, దేవుడు సమస్త మానవాళిని పోషిస్తున్నాడని నేను ఎప్పుడూ చూడలేదు. ఈ సత్యం గురించి దేవుడు తెలియజెప్పడంతోనే, ఆయనే సమస్తానికి మూలమని, ఆయనే సమస్త జీవులకు జీవాన్ని అందించాడని, దేవుడే ఈ చట్టాలను ఏర్పాటు చేసి, సమస్తాన్ని పోషిస్తున్నాడని నేను తెలుసుకున్నాను. దేవుడి సమస్త జీవుల సృష్టి నుండి, నేను ఆయన ప్రేమను చూశాను.) చివరిసారి, దేవుడు సమస్త జీవులను సృష్టించడం మరియు వాటి కోసం చట్టాలు మరియు సూత్రాలను ఏర్పాటు చేయడం గురించి మనం ప్రాథమికంగా సాంగత్యము చేశాము. అలాంటి చట్టాలు మరియు సూత్రాల ప్రకారం, సమస్త జీవులు దేవుని ఆధిపత్యంలో, దేవుని చూపు కింద మనిషితో కలిసి జీవిస్తాయి, మరణిస్తాయి మరియు సహజీవనం చేస్తాయి. దేవుడు సమస్త జీవులను సృష్టించడం మరియు అవి అభివృద్ధిచెందే చట్టాలను, అలాగే వాటి అభివృద్ధి పథాలు మరియు నమూనాలను నిర్ణయించడానికి ఆయన సొంత పద్ధతులను ఉపయోగించడం గురించి మనం మొదట మాట్లాడాము. సమస్త జీవులు పెరుగుతూ, అభివృద్ధి చెందుతూ, ఒకదానిపై మరొకటి ఆధారపడి జీవిస్తూ మనుగడ సాగించగలిగేలా, అవి ఈ భూమిలో మనుగడ సాగించే మార్గాలను కూడా ఆయన నిర్ణయించాడు. అలాంటి పద్ధతులు మరియు చట్టాలతో, ఈ భూమిపై సమస్త జీవులు హాయిగా, ప్రశాంతంగా బతుకగలుగుతాయి మరియు అభివృద్ధి చెందగలుగుతాయి, అలాంటి వాతావరణంతో మాత్రమే మానవాళికి స్థిరమైన ఇల్లు మరియు జీవించడానికి స్థిరమైన పరిస్థితి ఉంటుంది, దేవుని మార్గదర్శకత్వంలో ఎల్లప్పుడూ ముందుకు సాగుతుంది-ఎప్పుడూ ముందుకే.

చివరిసారి, సమస్త జీవులకు దేవుడు సమకూర్చే ప్రాథమిక భావన గురించి చర్చించాము: దేవుడు ఈ విధంగా మానవాళి ప్రయోజనం కోసం సమస్త జీవులు ఉనికిలో ఉండటానికి మరియు జీవించడానికి సమస్త జీవులకు సమకూరుస్తాడు. మరోలా చెప్పాలంటే, దేవుడు ఏర్పాటు చేసిన చట్టాల మూలంగానే అలాంటి వాతావరణం ఉంటుంది. అలాంటి చట్టాలను దేవుడు నిర్వహించడం మరియు నడిపించడం కారణంగా మాత్రమే మానవాళికి ప్రస్తుత జీవన వాతావరణం ఉంది. ఇది మనం చివరిసారి మాట్లాడిన దానికి మరియు మనం గతంలో మాట్లాడిన దేవుని జ్ఞానానికి మధ్య ఒక గొప్ప ముందడుగు. ఆ ముందడుగుకు కారణం ఏమిటి? మనం గతంలో దేవుణ్ణి తెలుసుకోవడం గురించి మాట్లాడినప్పుడు, దేవుడు మానవాళిని రక్షించడం మరియు నిర్వహించడం పరిధి వరకే మాట్లాడుతూ ఉండేవాళ్లం-అంటే దేవుడు ఎంచుకున్న ప్రజల రక్షణ మరియు నిర్వహణ-ఆ పరిధిలో, దేవుణ్ణి తెలుసుకోవడం, దేవుని పనులు, ఆయన స్వభావం, ఆయన కలిగి ఉన్నవి, ఆయనంటే ఏమిటో, ఆయన చిత్తం మరియు మనిషికి సత్యాన్ని మరియు జీవితాన్ని ఆయన ఎలా సమకూరుస్తాడనే దాని గురించి మాట్లాడాము. కానీ చివరిసారి, మనం ప్రారంభించిన అంశం బైబిల్ విషయాలకు మరియు దేవుడు ఆయన ఎంచుకున్న ప్రజలను రక్షించే దాని పరిధికి మాత్రమే పరిమితం కాలేదు. బదులుగా, బైబిల్ పరిమితుల నుండి మరియు దేవుడు ఆయన ఎంచుకున్న ప్రజలపై చేసే కార్యపు మూడు దశల నుండి, దేవునికి బదులుగా చర్చిస్తూ ఆ అంశం ఈ పరిధి దాటి పోతుంది. కాబట్టి, నీవు నా సాంగత్యపు ఈ భాగాన్ని విన్నప్పుడు, దేవుని గురించిన నీ జ్ఞానాన్ని, బైబిల్‌కు మరియు దేవుని కార్యపు మూడు దశలకు నీవు పరిమితం చేయకూడదు. బదులుగా, నీవు నీ దృష్టికోణాన్ని తెరిచి ఉంచాలి; నీవు దేవుని పనులను మరియు సమస్త జీవులలో ఆయన ఏమి కలిగి ఉన్నాడు మరియు ఏమై ఉన్నాడు, సమస్తాన్ని ఆయన ఎలా నిర్దేశిస్తాడు, ఎలా నిర్వహిస్తాడో చూడాలి. ఈ పద్ధతి ద్వారా, ఈ ఆధారంతో, సమస్త జీవులకు దేవుడు ఎలా సమకూరుస్తాడో నీవు చూడవచ్చు, ఇది సమస్త జీవులకు దేవుడే నిజమైన ప్రాణాధారమనీ, వాస్తవానికి, దేవునికి నిజమైన గుర్తింపు ఇదేనని మానవాళి అర్థం చేసుకునేలా చేస్తుంది. అంటే, దేవుని గుర్తింపు, హోదా మరియు అధికారం, ఆయన సమస్తం, ప్రస్తుతం ఆయనను అనుసరించే వారికి మాత్రమే ఉద్దేశించినవి కావు-మీ కోసం, ఈ వ్యక్తుల సమూహం కోసం మాత్రమే కావు-సమస్త జీవులకు ఉద్దేశించబడినవి. కాబట్టి, సమస్త జీవులు అనే పరిధి చాలా విస్తృతమైనది. అన్నింటిపై దేవుని పాలన పరిధిని వివరించడానికి నేను “సమస్త జీవులు” అనే పదాన్ని ఉపయోగిస్తాను, ఎందుకంటే దేవుడు నిర్దేశించిన విషయాలు అంటే కేవలం మీరు మీ కళ్లతో చూడగలిగేవి మాత్రమే కాదని నేను మీకు చెప్పాలనుకుంటున్నాను-దానిలో అందరూ చూడగలిగే భౌతిక ప్రపంచం మాత్రమే కాకుండా, భౌతిక ప్రపంచానికి అవతల మనిషి కళ్లతో చూడలేని మరొక ప్రపంచం కూడా ఉంది, దానిని అవతల మానవాళి నివసించలేని గ్రహాలు మరియు బాహ్య అంతరిక్షం కూడా ఉన్నాయి. సమస్త జీవులపై దేవుని ఆధిపత్యం పరిధి ఇదే. ఆయన ఆధిపత్యం పరిధి చాలా విస్తృతమైనది; మీకు సంబంధించినంత వరకు, మీలో ప్రతి ఒక్కరు అర్థం చేసుకోవాల్సి ఉంటుంది, అర్థం చేసుకోవాలి, చూడాలి మరియు మీరు ఏమి అర్థం చేసుకోవాలి, మీరు ఏమి చూడాలి మరియు మీకు ఏ విషయాల గురించి జ్ఞానం ఉండాలి అనేవాటి పట్ల మీకు స్పష్టత ఉండాలి. వాస్తవానికి “సమస్త జీవులు” అనే పదం పరిధి చాలా విస్తృతమైనది అయినప్పటికీ, ఆ పరిధిలోని మీరు చూసే అవకాశం లేని లేదా మీరు వ్యక్తిగతంగా సంప్రదించలేని విషయాల గురించి నేను మీకు చెప్పను. “సమస్త జీవులకు దేవుడే ప్రాణాధారం” అనే వాక్యపు నిజమైన అర్థాన్ని ప్రతి ఒక్కరూ తెలుసుకోగలిగేలా, మానవులు సంప్రదించగల, అర్థం చేసుకోగల మరియు గ్రహించగల ఆ పరిధిలోని విషయాల గురించి మాత్రమే నేను మీకు చెబుతాను. ఈ రకంగా, నా సాంగత్యపు ఏ పదాలు కూడా మీకు నిష్పలంగా ఉండవు.

చివరిసారి, సమస్త జీవులకు దేవుడు ఎలా సమకూరుస్తాడనే దానిపై ప్రజలు ప్రాథమిక అవగాహన పొందగలిగేలా, “సమస్త జీవులకు దేవుడే ప్రాణాధారం” అనే అంశపు సాధారణ అవలోకనాన్ని అందించడానికి కథ చెప్పే పద్ధతిని ఉపయోగించాము. ఈ ప్రాథమిక భావనను మీకు బోధించడానికి గల ఉద్దేశం ఏమిటి? దేవుని కార్యము, బైబిల్ మరియు ఆయన కార్యపు మూడు దశలను దాటి చేరుతుందని ప్రజలకు అర్థమయ్యేలా చేయడం. ఆయన మానవులు చూడలేని మరియు వారు సంప్రదించలేని చాలా ఎక్కువ కార్యాన్ని, ఆయన వ్యక్తిగతంగా హాజరయ్యే కార్యాన్ని చేస్తున్నాడు. ఒకవేళ దేవుడు తన నిర్వహణపై మరియు తాను ఎంచుకున్న ప్రజలను ముందుకు నడిపించడంపై మాత్రమే పని చేస్తుంటే, ఇద కాక మరే ఇతర పనిలో నిమగ్నమై ఉండకపోతే, మీ అందరితో సహా ఈ మానవాళికి ముందుకు సాగడమనేది చాలా కష్టమయ్యి ఉండేది. ఈ మానవాళి మరియు ఈ ప్రపంచం అభివృద్ధిని కొనసాగించగలిగి ఉండేవి కావు. ఈ రోజు నేను మీతో నిర్వహించబోయే సాంగత్యానికి సంబంధించిన అంశంలో, “సమస్త జీవులకు దేవుడే ప్రాణాధారం” అనే పదబంధం ప్రాముఖ్యత ఉంటుంది.

మానవాళి కోసం దేవుడు సృష్టించిన జీవితానికి ప్రాథమిక పర్యావరణం

“సమస్త జీవులకు దేవుడే ప్రాణాధారం” అనే పదాలకు సంబంధించిన అనేక అంశాలు మరియు చాలా విషయాన్ని మనం చర్చించాము, అయితే దేవుడు మీకు తన మాటలను అందించడం మరియు మీపై శిక్ష మరియు తీర్పు కార్యాన్ని చేయడమే కాకుండా, మానవాళికి దేవుడు ఏమి ప్రసాదిస్తాడో మీ మనస్సులలో మీకు తెలుసా? కొంతమంది, “దేవుడు నాపై కృప మరియు దీవెనలు కురిపిస్తాడు; ఆయన నాకు క్రమశిక్షణ మరియు సౌకర్యాన్ని ఇస్తాడు, సాధ్యమైనన్ని రకాలుగా ఆయన నాకు సంరక్షణను మరియు రక్షణను ఇస్తాడు” అని చెప్పవచ్చు. ఇంకొందరు, “దేవుడు నాకు రోజూ ఆహారం మరియు పానీయాలు ప్రసాదిస్తాడు” అని అంటారు, మరికొందరు “దేవుడు నాకు ప్రతిదీ ప్రసాదించాడు” అని కూడా అంటారు. ప్రజలు వారి దైనందిన జీవితంలో ఎదుర్కునే సమస్యలకు మీరు మీ సొంత, శారీరక జీవితానుభవం పరిధికి సంబంధించిన విధంగా ప్రతిస్పందించవచ్చు. దేవుడు ప్రతి వ్యక్తికి అనేక విషయాలను ప్రసాదిస్తాడు, మనం ఇక్కడ చర్చిస్తున్నది ప్రజల రోజువారీ అవసరాల పరిధికి మాత్రమే పరిమితం కానప్పటికీ, ప్రతి వ్యక్తి దృష్టికోణాన్ని విస్తరించడానికి మరియు మీరు స్థూల దృక్కోణం నుండి విషయాలను చూసేలా చేస్తుంది. సమస్త జీవులకు దేవుడే ప్రాణాధారం కాబట్టి, ఆయన సమస్త జీవుల జీవితాన్ని ఎలా నిర్వహిస్తాడు? మరోలా చెప్పాలంటే, దేవుడు తన సృష్టిలోని సమస్త జీవులకు వాటి ఉనికిని మరియు వాటికి ఆధారమైన చట్టాలను నిర్వహించడానికి ఏమి ఇస్తాడు? ఈరోజు మన చర్చలోని ప్రధానాంశం ఇదే. నేను చెప్పింది మీకు అర్థమైందా? ఈ అంశం మీకు అస్సలు తెలియనిది కావచ్చు, కానీ నేను చాలా లోతైన ఎలాంటి సిద్ధాంతాల గురించి మాట్లాడను. మీరు నా మాటలను వినగలిగేలా మరియు వాటి నుండి అవగాహన పొందగలిగేలా చూడటానికి నేను కృషి చేస్తాను. మీరు ఎలాంటి భారంగా భావించాల్సిన అవసరం లేదు-మీరు చేయాల్సిందల్లా జాగ్రత్తగా వినండి. అయితే, ఈ సమయంలో, నేను మరొకసారి నొక్కి చెప్పాలి: నేను మాట్లాడుతున్న అంశం ఏమిటి? చెప్పండి. (సమస్త జీవులకు దేవుడే ప్రాణాధారం.) అలాంటప్పుడు దేవుడు సమస్త జీవులకు ఎలా సమకూరుస్తాడు? “సమస్త జీవులకు దేవుడే ప్రాణాధారం” అని చెప్పగలిగేలా ఆయన సమస్త జీవులకు ఏమి సమకూరుస్తాడు? దీని గురించి మీకేమైనా భావనలు లేదా ఆలోచనలు ఉన్నాయా? మీ హృదయాలలో, మీ మనస్సులలో దాదాపు మీకు పూర్తిగా తెలియని ఒక అంశాన్ని నేను చర్చిస్తున్నట్లు అనిపిస్తుంది. అయినా మీరు ఈ అంశాన్ని, ఏదైనా జ్ఞానం, మానవ సంస్కృతి లేదా పరిశోధనకు బదులుగా, దేవుని పనులను గురించి నేను చెప్పబోయేదానితో కలిపి అర్థం చేసుకుంటారని నేను ఆశిస్తున్నాను. నేను దేవుని గురించి, దేవుని గురించి మాత్రమే మాట్లాడుతున్నాను. ఇది మీకు నా సలహా. మీరు ఖచ్చితంగా అర్థం చేసుకుంటారు!

దేవుడు మానవాళికి ఎన్నో విషయాలను ప్రసాదించాడు. ప్రజలు ఏమి చూడగలరు, అంటే వారు ఏమి అనుభూతి చెందగలరు అనే దాని గురించి మాట్లాడటంతో నేను ప్రారంభిస్తాను. ప్రజలు తమ హృదయాలలో అంగీకరించగల మరియు అర్థం చేసుకోగల విషయాలు ఇవే. కాబట్టి ముందుగా, భౌతిక ప్రపంచం గురించి చర్చతో దేవుడు మానవాళికి అందించిన వాటి గురించి మాట్లాడడంతో ప్రారంభిద్దాం.

1. గాలి

మొదట, దేవుడు గాలిని సృష్టించాడు, దాంతో మనిషి శ్వాసించవచ్చు. గాలి అనేది మానవాళి రోజువారీ సంబంధాన్ని కలిగి ఉండే పదార్ధం, మనష్యులు క్షణక్షణం, వారు నిద్రిస్తున్నప్పుడు కూడా ఆధారపడదగిన విషయం. దేవుడు సృష్టించిన గాలి మానవాళికి అత్యంత ప్రాముఖ్యమైనది: ఇది వారి ప్రతి శ్వాసకు మరియు జీవితానికే ఎంతో అవసరం. ఈ పదార్ధం, అనుభూతి చెందగలిగేది కానీ చూడలేనిది, దేవుడు తన సృష్టిలోని సమస్త జీవులకు మొదటగా ఇచ్చిన బహుమతి. అయితే గాలి సృష్టించిన తర్వాత, దేవుడు తన కార్యాన్ని ముగించినట్లు భావించి ఆపివేశాడా? లేదా గాలి ఎంత దట్టంగా ఉంటుందో ఆయన ఆలోచించాడా? గాలిలో ఏమి ఉంటుందో అతను ఆలోచించాడా? దేవుడు గాలిని తయారు చేసినప్పుడు ఏమి ఆలోచిస్తున్నాడు? దేవుడు గాలిని ఎందుకు సృష్టించాడు, దానిలోని ఆయన తర్కం ఏమిటి? మానవులకు గాలి కావాలి—వారు పీల్చుకోవాలి. ముందుగా, గాలి సాంద్రత మానవుని ఊపిరితిత్తులకు సరిపోయేలా ఉండాలి. గాలి సాంద్రత ఎవరికైనా తెలుసా? నిజానికి, ప్రజలకు ప్రత్యేకంగా అంకెలు లేదా డేటా పరంగా ఈ ప్రశ్నకు సమాధానం తెలుసుకోవాల్సిన అవసరం లేదు, వాస్తవానికి, సమాధానం తెలుసుకోవడమనేది అస్సలు అవసరం లేదు-దాని గురించి తెలిసి ఉంటే సరిపోతుంది. మనిషి ఊపిరితిత్తులు పీల్చుకోవడానికి అనువుగా ఉండే సాంద్రతతో దేవుడు గాలిని సృష్టించాడు. అంటే, గాలి మానవ శరీరాలలోకి వారి శ్వాస ద్వారా తక్షణమే ప్రవేశించగలిగేలా ఆయన దానిని తయారు చేశాడు, దాంతో శ్వాసించినప్పుడు అది శరీరానికి హాని కలిగించదు. దేవుడు గాలిని సృష్టించినప్పుడు ఆయన పరిగణనలోకి తీసుకున్నవి ఇవి. తరువాత, గాలిలో ఏముంటుంది అనేదాని గురించి మనం మాట్లాడుదాం. దానిలో ఉన్నవి మనష్యులకు విషపూరితమైనవి కావు మరియు ఊపిరితిత్తులు లేదా శరీరంలోని ఏ భాగాన్ని పాడుచేయవు. దేవుడు వీటన్నింటిని పరిగణించాల్సి వచ్చింది. మనుష్యులు పీల్చే గాలి సజావుగా శరీరంలోకి ప్రవేశించి బయటికి రావాలని, పీల్చిన తర్వాత, గాలిలోని పదార్థాల స్వభావం మరియు పరిమాణంలో రక్తం, అలాగే ఊపిరితిత్తులలోని వ్యర్థ గాలి ఉండాలని, శరీరం మొత్తంగా, సరిగ్గా జీవక్రియ చేయబడాలని భావించాల్సి వచ్చింది. అంతేకాకుండా, గాలిలో ఎలాంటి విషపూరిత పదార్థాలు ఉండకూడదని ఆయన భావించాల్సి వచ్చింది. గాలికి సంబంధించిన ఈ రెండు ప్రమాణాల గురించి మీకు చెప్పడంలో నా ఉద్దేశం, మీకు ఏదైనా ప్రత్యేక జ్ఞానాన్ని అందించాలని కాదు, కానీ దేవుడు తన సృష్టిలోని ప్రతిదాన్ని తన సొంత పరిగణనలకు అనుగుణంగా సృష్టించాడని మరియు ఆయన సృష్టించిన ప్రతిదీ అత్యత్తమంగా ఉండదగినదని మీకు చూపించడానికే. అంతేగాకుండా, గాలిలోని దుమ్ము; భూమిపై ఉన్న దుమ్ము, ఇసుక మరియు ధూళి; అలాగే ఆకాశం నుండి భూమిపై పడే దుమ్ము కోసం-ఈ విషయాలను నిర్వహించడానికి దేవుడికి తన మార్గాలు ఉన్నాయి, వాటిని తొలగించడానికి లేదా వాటిని విచ్ఛిన్నం చేయడానికి కూడా మార్గాలు ఉన్నాయి. ఒక నిర్దిష్ట పరిమాణంలో దుమ్ము ఉన్నప్పటికీ, దుమ్ము మనిషి శరీరానికి హాని కలిగించకుండా లేదా మనిషి శ్వాసకు ప్రమాదం కలిగించకుండా దేవుడు దానిని సృష్టించాడు మరియు శరీరానికి హాని కలిగించని పరిమాణంలో దుమ్ము కణాలను తయారు చేశాడు. దేవుడు గాలిని సృష్టించడం అనేది ఒక అద్భుతం కాదా? ఇది ఆయన నోటి నుండి గాలి పీల్చడం లాంటి సాధారణ విషయమా? (లేవు.) ఆయన చిన్నచిన్న విషయాలను సృష్టించడంలో కూడా, దేవుని అద్భుతం, ఆయన మనస్సు పనితీరు, ఆయన ఆలోచనా విధానం మరియు ఆయన జ్ఞానం అన్నీ స్పష్టంగా కనిపిస్తాయి. దేవుడు అనుభవజ్ఞుడు కాదా? (అవును, అనుభవజ్ఞుడే.) దీని అర్థం ఏమిటంటే, చిన్నచిన్న వస్తువులను సృష్టించడంలో కూడా, దేవుడు మనష్యుల గురించి ఆలోచిస్తున్నాడు. మొదటిగా, మనష్యులు పీల్చే గాలి శుభ్రంగా ఉంటుంది మరియు దానిలోని అంశాలు మానవులు పీల్చుకోవడానికి అనువుగా ఉంటాయి, విషపూరితమైనవి కావు, మానవులకు ఎటువంటి హాని చేయవు; అదే విధంగా, గాలి సాంద్రత మానవాళి శ్వాసకు సరిపోతుంది. మానవులు నిరంతరం పీల్చి వదులుతున్న ఈ గాలి మానవ శరీరానికి, మానవ దేహానికి చాలా అవసరం. అందుకే మానవులు ఆటంకము లేదా ఆందోళన లేకుండా స్వేచ్ఛగా పీల్చుకోవచ్చు. కాబట్టి వారు సాధారణంగా శ్వాస తీసుకోగలరు. గాలి అనేది ప్రారంభంలో దేవుడు సృష్టించినది మరియు మానవాళి శ్వాసకు అనివార్యమైనది.

2. ఉష్ణోగ్రత

మనం చర్చించే రెండవ అంశం ఉష్ణోగ్రత. ఉష్ణోగ్రత అంటే ఏమిటో అందరికీ తెలుసు. మానవ మనుగడకు అనువైన పర్యావరణానికి ఉష్ణోగ్రత అత్యాశ్యకం. ఉష్ణోగ్రత చాలా ఎక్కువ ఉంటే-ఉదాహరణకు, ఉష్ణోగ్రత నలభై డిగ్రీల సెల్సియస్ కంటే ఎక్కువగా ఉందనుకోండి-ఇది మానవాళిని హరించి ఉండేది కాదా? అలాంటి పరిస్థితుల్లో జీవించడమనేది మానవాళిని నిస్సత్తువకు గురిచేసేది కాదా? అలాగే ఉష్ణోగ్రత చాలా తక్కువగా ఉంటే ఏమి జరిగి ఉండేది? ఉష్ణోగ్రత మైనస్ నలభై డిగ్రీల సెల్సియస్‌కు చేరుకుంటుందని అనుకుందాం-మానవాళి ఈ పరిస్థితులను కూడా తట్టుకోగలిగేది కాదు. అందువల్ల, ఉష్ణోగ్రతల పరిధిని ఏర్పాటు చేయడంలో దేవుడు చాలా జాగ్రత్త తీసుకున్నాడు, అంటే, మానవ శరీరం తట్టుకోగల ఉష్ణోగ్రత పరిధి, ఇది మైనస్ ముప్పై డిగ్రీల సెల్సియస్ మరియు నలభై డిగ్రీల సెల్సియస్ మధ్య ఎక్కువ లేదా తక్కువ ఉంటుంది. ఉత్తరం నుండి దక్షిణం వరకు ఉన్న ప్రదేశాలలో ఉష్ణోగ్రతలు తప్పనిసరిగా ఈ పరిధిలో ఉంటాయి. శీతల ప్రాంతాలలో, బహుశా ఉష్ణోగ్రతలు మైనస్ యాభై లేదా అరవై డిగ్రీల సెల్సియస్‌కు పడిపోవచ్చు. అలాంటి ప్రాంతాలలో మనుషులు నివసించాలని దేవుడు అనుకోడు. అయితే, ఈ గడ్డకట్టే ప్రాంతాలు ఎందుకు ఉన్నాయి? దేవునికి ఆయన సొంత జ్ఞానము ఉంది, దీని కోసం ఆయనకు సొంత ఉద్దేశాలు ఉన్నాయి. ఆయన నిన్ను ఆ ప్రదేశాల దగ్గరికి వెళ్లనివ్వడు. చాలా వేడిగా మరియు చాలా చల్లగా ఉండే ప్రదేశాలు దేవునిచే సంరక్షించబడ్డాయి, అంటే అక్కడ మనిషి నివసించడానికి ఆయన ప్రణాళిక చేయలేదు. ఈ ప్రదేశాలు మానవాళి కోసం కాదు. అయితే అలాంటి ప్రదేశాలు భూమిపై ఉండేలా దేవుడు ఎందుకు చేశాడు? మానవుడు నివసించకూడదని లేదా మనుగడ సాగించకూడదని దేవుడు అనుకున్న ప్రదేశాలైతే, అప్పుడు దేవుడు వాటిని ఎందుకు సృష్టించాడు? అందులో దేవుని జ్ఞానం ఉంది. అంటే, మానవులు జీవించే పర్యావరణపు ఉష్ణోగ్రత పరిధిని దేవుడు సహేతుకంగా క్రమాంకనం చేశాడు. ఇక్కడ ఒక సహజ చట్టం కూడా పని చేస్తుంది. ఉష్ణోగ్రతను నిర్వహించడానికి మరియు నియంత్రించడానికి దేవుడు కొన్ని అంశాలను సృష్టించాడు. అవి ఏమిటి? మొదటిది, సూర్యుడు ప్రజలకు వెచ్చదనాన్ని తీసుకురాగలడు, కానీ అది చాలా ఎక్కువగా ఉన్నప్పుడు ప్రజలు ఈ వెచ్చదనాన్ని భరించగలరా? సూర్యుని దగ్గరకు వెళ్లే సాహసం చేసేవారు ఎవరైనా ఉన్నారా? సూర్యుని దగ్గరకు వెళ్లగల ఏదైనా శాస్త్రీయ పరికరం భూమిపై ఉందా? (లేవు.) ఎందుకు లేదు? సూర్యుడు చాలా వేడిగా ఉంటాడు. చాలా దగ్గరకు వచ్చిన ఏదైనా ఇట్టే కరిగిపోతుంది. కాబట్టి, దేవుడు తన ఖచ్చితమైన లెక్కల ప్రకారం మరియు ఆయన ప్రమాణాలకు అనుగుణంగా మనిషికి పైన సూర్యుని ఎత్తును మరియు అతని నుండి దూరాన్ని ఎర్పాటు చేయడానికి ప్రత్యేకంగా పనిచేశాడు. కాబట్టి, భూమికి రెండు ధ్రువాలు, దక్షిణ మరియు ఉత్తర ధ్రువాలు ఉన్నాయి. ఈ ప్రాంతాలు పూర్తిగా ఘనీభవించి హిమనదీయమై ఉన్నాయి. మానవాళి హిమనదీయ ప్రాంతాలలో నివసించగలదా? అలాంటి ప్రదేశాలు మానవ మనుగడకు సరియైనవేనా? కావు, కాబట్టి ప్రజలు ఈ ప్రదేశాలకు వెళ్లరు. ప్రజలు దక్షిణ మరియు ఉత్తర ధ్రువాలకు వెళ్లరు కాబట్టి, వారి హిమనీనదాలు సంరక్షించబడతాయి మరియు ఉష్ణోగ్రతను నియంత్రించే వాటి ఉద్దేశాన్ని అందించగలవు. మీకు అర్థమైంది, అవునా? దక్షిణ ధ్రువం, ఉత్తర ధ్రువం లేకపోతే, సూర్యుని స్థిరమైన వేడి భూమిపై ఉన్న ప్రజలను నాశనం చేసేది. అయితే ఈ రెండు అంశాల ద్వారా మాత్రమే దేవుడు ఉష్ణోగ్రతను మానవ మనుగడకు అనుకూలమైన పరిధిలో ఉంచుతాడా? కాదు. సూర్యుని వేడిని గ్రహించే, మైదానంలోని గడ్డి, అనేక రకాల చెట్లు, అడవుల్లోని అన్ని రకాల మొక్కలు వంటి అన్ని రకాల జీవులు కూడా ఉన్నాయి, అలా చేయడం వల్ల, మానవజాతి నివసించే పర్యావరణపు ఉష్ణోగ్రతను నియంత్రించే విధంగా సూర్యుని ఉష్ణశక్తిని తటస్థీకరిస్తాయి. నదులు మరియు సరస్సుల వంటి నీటి వనరులు కూడా ఉన్నాయి. నదులు మరియు సరస్సులు ఆక్రమించే పరిధిని ఎవరూ నిర్ణయించలేరు. భూమిపై ఎంత నీరు ఉందో లేదా ఆ నీరు ఎక్కడ ప్రవహిస్తుందో, దాని ప్రవాహ దిశను, దాని పరిమాణం లేదా దాని వేగాన్ని ఎవరూ నియంత్రించలేరు. దేవునికి మాత్రమే తెలుసు. భూగర్భ జలాల నుండి మొదలు భూమిపై కనిపించే నదులు మరియు సరస్సుల వరకు ఈ అనేక రకాల నీటి వనరులు కూడా మనిషి నివసించే పర్యావరణం ఉష్ణోగ్రతను నియంత్రించగలవు. నీటి వనరులతో పాటు, పర్వతాలు, మైదానాలు, లోయలు మరియు చిత్తడి నేలలు వంటి అన్ని రకాల భౌగోళిక నిర్మాణాలు కూడా ఉన్నాయి, ఇవన్నీ వాటి భౌగోళిక పరిధి మరియు ప్రాంతానికి తగిన మేరకు ఉష్ణోగ్రతలను నియంత్రిస్తాయి. ఉదాహరణకు, ఒక పర్వతానికి వంద కిలోమీటర్ల చుట్టుకొలత ఉంటే, ఆ వంద కిలోమీటర్లు వంద కిలోమీటర్లకు తగిన ప్రయాజనానికి తోడ్పడతాయి. దేవుడు భూమిపై ఎన్ని పర్వత శ్రేణులు మరియు లోయలను సృష్టించాడు అనే విషయానికి వస్తే, అది దేవుడు పరిగణించిన సంఖ్య. మరోలా చెప్పాలంటే, దేవుడు సృష్టించిన ప్రతి వస్తువు ఉనికి వెనుక, ఒక కథ ఉంది మరియు ప్రతి దానిలో దేవుని జ్ఞానం మరియు ప్రణాళికలు ఉన్నాయి. ఉదాహరణకు, అడవులు మరియు అనేక రకాల వృక్షసంపదలను తీసుకోండి-అవి ఉన్న మరియు పెరిగే ప్రాంతం పరిధి, విస్తీర్ణం ఏ మనిషి నియంత్రణలో లేనిది అలాగే ఈ విషయాల గురించి చెప్పడానికి ఎవరికీ ఎలాంటి మాటలు లేవు. అదేవిధంగా, అవి ఎంత నీటిని గ్రహిస్తాయో లేదా సూర్యుని నుండి ఎంత ఉష్ణ శక్తిని గ్రహిస్తాయో ఎవరూ నియంత్రించలేరు. ఈ విషయాలన్నీ దేవుడు అన్నింటినీ సృష్టించినప్పుడు చేసిన ప్రణాళిక పరిధిలోకి వస్తాయి.

ఇదంతా మనిషి అంత అనువైన ఉష్ణోగ్రతతో పర్యావరణంలో జీవించగలిగేలా, దేవుడు జాగ్రత్తగా చేసిన ప్రణాళిక, పరిశీలన మరియు అన్ని విషయాలలో ఏర్పాటు చేయడం వల్ల మాత్రమే. అందువల్ల, మనిషి తన కళ్లతో చూసే ప్రతి వస్తువు, అంటే సూర్యుడు, దక్షిణ మరియు ఉత్తర ధ్రువాల గురించి ప్రజలు తరచుగా వింటారు, అలాగే భూమిపై, లోపల మరియు నీటిలో ఉన్న అనేక రకాల జీవులు మరియు అడవులు, ఇతర రకాల వృక్షసంపద, నీటి వనరులు, వివిధ జలవనరులు, సముద్రపు నీరు, మంచినీటి పరిమాణాలు మరియు విభిన్న భౌగోళిక పరిసరాలతో కప్పబడి ఉన్న ప్రదేశం-ఇవన్నీ మనిషి మనుగడ కోసం సాధారణ ఉష్ణోగ్రతలను నిర్వహించడానికి దేవుడు ఉపయోగించేవి. ఇది ఖచ్చితమైనది. దేవుడు వీటన్నింటి గురించి లోతుగా ఆలోచించడం వల్లనే మనిషి ఇంత అనుకూలమైన ఉష్ణోగ్రతలున్న పర్యావరణంలో జీవించగలుగుతున్నాడు. ఇది అతి చల్లగా లేదా అతి వేడిగా ఉండకూడదు: అతి వేడిగా ఉండే ప్రదేశాలు, మానవ శరీరం భరించగలిగే దానికంటే ఎక్కువ ఉష్ణోగ్రతలు ఉండే ప్రదేశాలను దేవుడు ఖచ్చితంగా నీ కోసం పక్కకు పెట్టడు. అతి చల్లగా ఉండే ప్రదేశాలు, ఉష్ణోగ్రతలు చాలా తక్కువగా ఉన్న ప్రదేశాలు, అక్కడికి చేరుకున్న తర్వాత, మానవులు కేవలం కొన్ని నిమిషాల్లోనే పూర్తిగా గడ్డకట్టిపోతారు, దాంతో వారు మాట్లాడలేరు, వారి మెదళ్ళు స్తంభించి పోతాయి, వారు ఆలోచించలేరు మరియు వెంటనే వారికి శ్వాస స్తంభిస్తుంది-అలాంటి ప్రదేశాలను కూడా దేవుడు మానవాళి కోసం పక్కకు పెట్టడు. మానవులు ఎలాంటి పరిశోధనలు కొనసాగించాలనుకున్నా లేదా అలాంటి పరిమితులను ఆవిష్కరించాలనుకున్నా లేదా అధిగమించాలనుకున్నా- మనుషులకు ఎలాంటి ఆలోచనలు ఉన్నా, వారు మానవ శరీరం తీసుకునే పరిమితులను ఎప్పటికీ అధిగమించలేరు. దేవుడు మనిషి కోసం సృష్టించిన ఈ పరిమితులను వారు ఎప్పటికీ విడిచిపెట్టలేరు. ఎందుకంటే మానవులను దేవుడు సృష్టించాడు మరియు మనిషి శరీరం ఎలాంటి ఉష్ణోగ్రతలకు అనుగుణంగా ఉండగలదో దేవునికి బాగా తెలుసు. కానీ మనుష్యులకే తెలియదు. మనుష్యులకు తెలియదని నేను ఎందుకు అంటున్నాను? మనుష్యులు ఎలాంటి మూర్ఖపు పనులు చేశారు? అనేక మంది నిరంతరం ఉత్తర మరియు దక్షిణ ధ్రువాలను సవాలు చేయడానికి ప్రయత్నించలేదా? అలాంటి వ్యక్తులు భూమిని ఆక్రమించుకోవడానికి ఆ ప్రదేశాలకు వెళ్లాలని ఎల్లప్పుడూ అనుకున్నారు, దాంతో వారు అక్కడ మూలాలను నాటుకోవచ్చు. ఇది అర్ధంలేని చర్య అవుతుంది. ఒకవేళ నువ్వు ధ్రువాలను క్షుణ్ణంగా పరిశోధించినప్పటికీ, అప్పుడు ఏమవుతుంది? నీవు ఉష్ణోగ్రతలను తట్టుకోగలిగి, అక్కడ నివసించగలిగినప్పటికీ, నీవు దక్షిణ మరియు ఉత్తర ధ్రువాల జీవనానికి ప్రస్తుత పర్యావరణాన్ని “మెరుగు పరిచి” ఉంటే, అది మానవాళికి ఏ విధంగానైనా ప్రయోజనం చేకూర్చగలదా? మనుష్యులకు వారు అది జీవించగలిగే పర్యావరణం ఉంది, అయినప్పటికీ వారు అక్కడ నిమ్మలంగా, లోబడి ఉండరు, బదులుగా వారు జీవించలేని ప్రదేశాలకు వెళ్లే సాహసం కోసం పట్టదలతో ఉంటారు. దీని అర్థం ఏమిటి? వారు ఈ అనుకూలమైన ఉష్ణోగ్రతలోని జీవితంతో విసుగు, అసహనం చెందారు మరియు ఎన్నో ఆశీర్వాదాలను అనుభవించారు. అంతేకాకుండా, ఈ సాధారణ జీవన పర్యావరణాన్ని మనుష్యులు దాదాపు పూర్తిగా నాశనం చేశారు, కాబట్టి ఇప్పుడు వారు మరింత వినాశనం కలిగించడానికి దక్షిణ ధ్రువం మరియు ఉత్తర ధ్రువానికి కూడా వెళ్లవచ్చనీ లేదా ఏదైనా “కారణాన్ని”, అంటే “ప్రకాశించే ఒక కొత్త బాటకు” ఏదైనా మార్గాన్ని అణ్వేషించవచ్చని వారు అనుకుంటున్నారు. ఇది మూర్ఖత్వం కాదా? అంటే, ఈ మానవజాతి వారి పూర్వీకుడైన సాతాను నాయకత్వంలో, ఒకదాని తర్వాత మరొకటి అర్ధంలేని పనిని చేస్తూనే ఉంది, దేవుడు వారి కోసం సృష్టించిన అందమైన ఇంటిని నిర్లక్ష్యంగా మరియు కావాలని నాశనం చేస్తుంది. ఇది సాతాను చేస్తున్న పని. అదీగాక, భూమిపై మానవాళి మనుగడ కొంతవరకు ప్రమాదంలో పడిందని చూసి, అనేక మంది చంద్రుడిపై జీవించడానికి ఒక మార్గాన్ని ఏర్పాటు చేయాలని కోరుకుంటూ, అక్కడికి వెళ్లడానికి మార్గాలను అన్వేషిస్తారు. కానీ తుదకు, చంద్రుడిపై ఆక్సిజన్ లేదు. ఆక్సిజన్ లేకుండా మనుష్యులు జీవించగలరా? చంద్రుడిపై ఆక్సిజన్ లేకపోవడం వల్ల, అది మనిషి ఉండగలిగే ప్రదేశం కాదు, అయినప్పటికీ మనిషి అక్కడికి వెళ్లాలనే కోరికను విడిచిపెట్టలేదు. ఈ ప్రవర్తనను ఏమని పిలవాలి? ఇది స్వీయ విధ్వంసం కూడా, కాదంటారా? చంద్రుడు గాలి లేని ప్రదేశం, దాని ఉష్ణోగ్రత మానవ మనుగడకు తగినది కాదు-కాబట్టి, అది దేవుడు మనిషి కోసం పక్కన ప్రదేశం కాదు.

మన ప్రస్తుత అంశం, ఉష్ణోగ్రత, ప్రజలు వారి దైనందిన జీవితాలలో ఎదుర్కొనే విషయం. ఉష్ణోగ్రత అనేది మానవ శరీరాలన్నీ గ్రహించగలిగేది, కానీ ఉష్ణోగ్రత ఎలా వచ్చిందనే దాని గురించి లేదా దానికి ఎవరు బాధ్యత వహిస్తారు మరియు దానిని మానవ మనుగడకు తగినట్లుగా ఎవరు నియంత్రిస్తారు అనేదాని గురించి ఎవరూ ఆలోచించరు. ఇప్పుడు మనం తెలుసుకుంటున్నది ఇదే. దీనిలో దేవుని జ్ఞానం ఉందా? దీనిలో దేవుని చర్య ఉందా? (అవును.) మనిషి మనుగడకు అనువైన ఉష్ణోగ్రతతో కూడిన వాతావరణాన్ని దేవుడు సృష్టించడాన్ని పరిగణనలోకి తీసుకుంటే, దేవుడు సమస్త జీవులకు సమకూర్చే మార్గాలలో ఇది ఒక మార్గమా? అవును.

3. శబ్దం

మూడవ అంశం ఏమిటి? ఇది కూడా మనిషి అస్థిత్వం కోసం సాధారణ పర్యావరణంలో ఒక ముఖ్యమైన భాగం, ఇది దేవుడు సమస్త జీవులను సృష్టించినప్పుడు తప్పక ఏర్పాట్లు చేయాల్సి వచ్చిన ఒక అంశం. ఇది దేవునికి మరియు ప్రతి ఒక్క మనిషికి చాలా ముఖ్యమైనది. ఒకవేళ దేవుడు ఈ విషయంలో శ్రద్ధ తీసుకొని ఉండకపోతే, అది మానవాళి మనుగడకు ఎంతో అవరోధం కలిగించేది, అంటే ఇది మనిషి జీవితంపై మరియు అతని శరీరంపై చాలా ముఖ్యమైన ప్రభావాన్ని చూపి ఉండేది, మానవజాతి అలాంటి పర్యావరణంలో మనుగడ సాగించగలిగి ఉండేది కాదు. అలాంటి పర్యావరణంలో ఏ ప్రాణి కూడా మనుగడ సాగించగలిగి ఉండేది కాదని చెప్పవచ్చు. కాబట్టి, నేను మాట్లాడే ఈ అంశం ఏమిటి? నేను మాట్లాడుతున్న అంశం శబ్దం. దేవుడే సమస్తాన్ని సృష్టించాడు, సమస్తం దేవుని చేతుల్లోనే జీవిస్తుంది. దేవుని సృష్టిలోని సమస్త జీవులు ఆయన చూపులో జీవిస్తున్నాయి మరియు స్థిరమైన చలనంతో తిరుగుతున్నాయి. అంటే నా ఉద్దేశం, దేవుడు సృష్టించిన ప్రతి వస్తువుకు దాని ఉనికిలో విలువ మరియు అర్థం ఉన్నాయి; అంటే, ప్రతిదాని ఉనికికి సంబంధించి ఏదో ఒక ఆవశ్యకత ఉంటుంది. దేవుని దృష్టిలో, ప్రతి వస్తువు సజీవంగా ఉంది, ప్రతీది సజీవంగా ఉన్నందు వల్ల, వాటిలో ప్రతి ఒక్కటి శబ్దాన్ని ఉత్పత్తి చేస్తాయి. ఉదాహరణకు, భూమి నిరంతరం తిరుగుతూ ఉంటుంది, సూర్యుడు నిరంతరం తిరుగుతూ ఉంటాడు మరియు చంద్రుడు కూడా నిరంతరం తిరుగుతూనే ఉంటాడు. సమస్త జీవులు పెరుగుతాయి, అభివృద్ధి చెందుతాయి మరియు కదులుతాయి కాబట్టి, అవి నిరంతరం శబ్దాన్ని విడుదల చేస్తాయి. భూమిపై ఉన్న దేవుని సృష్టిలోని సమస్త జీవులు నిరంతరం పెరుగుతాయి, అభివృద్ధి చెందుతాయి మరియు చలనంలో ఉంటాయి. ఉదాహరణకు, పర్వతాల ఆధారాలు కదులుతున్నాయి మరియు మారుతున్నాయి, సముద్రాల లోతులో ఉన్న సమస్త జీవులు ఈదుతున్నాయి, కదులుతున్నాయి. అంటే, ఈ ప్రాణులు, దేవుని దృష్టిలోని సమస్త జీవులు, నిర్ణయించిన నమూనాల ప్రకారం నిరంతరం, క్రమమైన చలనంలో ఉంటాయని అర్థం. కాబట్టి, చీకటిలో పెరిగే, అభివృద్ధి చెందే మరియు రహస్యంగా కదిలే ఈ విషయాలన్నింటి ద్వారా ఉనికిలోకి వచ్చినది ఏమిటి? ధ్వనులు-గొప్ప, శక్తివంతమైన శబ్దాలు. భూమి గ్రహానికి అవతల, అన్ని రకాల గ్రహాలు కూడా స్థిరమైన చలనంలో ఉంటాయి మరియు ఈ గ్రహాలపై ఉండే ప్రాణులు మరియు జీవులు కూడా నిరంతరం పెరుగుతూ, అభివృద్ధి చెందుతూ, కదులుతూ ఉంటాయి. అంటే, ప్రాణంతో ఉన్న మరియు ప్రాణం లేని అన్ని వస్తువులు నిరంతరం దేవుని చూపుతో ముందుకు కొనసాగుతున్నాయి, అవి కొనసాగుతున్నాయి కాబట్టి, వాటిలో ప్రతి ఒక్కటి కూడా శబ్దాన్ని విడుదల చేస్తాయి. దేవుడు ఈ ధ్వనుల కోసం కూడా ఏర్పాట్లు చేశాడు, ఆయన చేయడానికి గల కారణం మీకు ఇప్పటికే తెలుసునని నేను నమ్ముతున్నాను, మీకు తెలియదా? నీవు విమానానికి దగ్గరగా వచ్చినప్పుడు, దాని యంత్రం మోత మీపై ఎలాంటి ప్రభావం చూపుతుంది? మీరు దాని దగ్గర ఎక్కువసేపు ఉంటే, మీ చెవులకు చెవుడు వస్తుంది. మీ హృదయం విషయమేమిటి-అలాంటి కఠినపరీక్షను అది తట్టుకోగలదా? బలహీనమైన హృదయం ఉన్న కొందరు తట్టుకోలేరు. నిజానికి, గట్టి హృదయం గలవారు కూడా ఎక్కువసేపు తట్టుకోలేరు. అనగా, మానవ శరీరంపై శబ్ద ప్రభావం, అవి చెవులు కావచ్చు లేదా హృదయం కావచ్చు, ప్రతి మనిషికి చాలా ముఖ్యమైనది, చాలా బిగ్గరగా ఉండే శబ్దాలు ప్రజలకు హాని కలిగిస్తాయి. కాబట్టి, దేవుడు అన్నింటినీ సృష్టించినప్పుడు మరియు అవి సాధారణంగా పనిచేయడం ప్రారంభించిన తర్వాత, దేవుడు ఈ ధ్వనులకు, చలనంలో ఉన్న అన్ని వస్తువుల ధ్వనులకు తగిన ఏర్పాట్లు చేశాడు. మానవాళి కోసం పర్యావరణాన్ని సృష్టించేటప్పుడు దేవుడు పరిగణించాల్సి వచ్చిన సమస్యలలో ఇది కూడా ఒకటి.

మొదటిది, భూమి ఉపరితలం పైన ఉన్న వాతావరణం ఎత్తు శబ్దంపై ప్రభావం చూపుతుంది. అదనంగా, నేలలోని ఖాళీల పరిమాణం కూడా శబ్దాన్ని మార్చుతుంది మరియు ప్రభావితం చేస్తుంది. శబ్దాన్ని ప్రభావితం చేసే అనేక రకాల భౌగోళిక పర్యావరణాల సంగమాలు కూడా ఉన్నాయి. అనగా, మానవులు తమ చెవులు మరియు హృదయాలు తట్టుకోగలిగే వాతావరణంలో మనుగడ సాగించగలిగేలా, కొన్ని ధ్వనులను తొలగించడానికి దేవుడు కొన్ని పద్ధతులను ఉపయోగిస్తాడు. లేకపోతే, ధ్వనులు మనుష్యుల జీవితాల్లో పెద్ద ఇబ్బందిగా మారుతూ, వారికి తీవ్రమైన సమస్యగా మారుతూ, వారి మనుగడకు ఒక భారీ అడ్డంకిని కలిగిస్తాయి. అంటే, భూమి, వాతావరణం మరియు అనేక రకాల భౌగోళిక పర్యావరణాలను సృష్టించడంలో దేవుడు చాలా శ్రద్ధ చూపాడని మరియు వీటిలోని ప్రతి ఒక్కదానిలో దేవుని జ్ఞానం ఉందని దీనర్థం. దీని గురించి మానవజాతికి చాలా సవివరమైన అవగాహన ఉండవలసిన అవసరం లేదు-దీనిలో దేవుని చర్యలు ఉన్నాయని ప్రజలు తెలుసుకుంటే సరిపోతుంది. ఇప్పుడు మీరు నాకు చెప్పండి, దేవుడు చేసిన ఈ పని-మానవజాతి జీవన పర్యావరణాన్ని మరియు వారి సాధారణ జీవితాలను నిర్వహించడానికి శబ్దాన్ని ఖచ్చితంగా క్రమాంకనం చేయడమనేది-అవసరమేనంటారా? (అవును.) ఈ పని అవసరమైంది కాబట్టి, ఈ దృష్టికోణం నుండి, ఈ పనిని అన్నింటికీ సమకూర్చే మార్గంగా దేవుడు ఉపయోగించాడని చెప్పవచ్చా? దేవుడు మానవజాతి సౌలభ్యం కోసం అలాంటి ప్రశాంత పర్యావరణాన్ని సృష్టించాడు, తద్వారా మనిషి శరీరం ఎటువంటి ఆటంకానికి గురికాకుండా, దానిలో చాలా సాధారణంగా జీవించగలదు, దాంతో ఈ మానవజాతి ఉనికిలో ఉండగలదు, సాధారణంగా జీవించగలదు. దేవుడు మానవాళికి సమకూర్చే మార్గాలలో ఇది ఒకటి కాదా? ఇది దేవుడు చేసిన ఎంతో ముఖ్యమైన పని కాదా? (అవును.) దాని అవసరం చాలా ఉండేది. కాబట్టి దీనిని మీరు ఎలా అభినందిస్తారు? ఇది దేవుని చర్య అని మీరు భావించలేకపోయినప్పటికీ లేదా ఆ సమయంలో దేవుడు ఈ చర్యను ఎలా నిర్వహించాడో మీకు తెలియకపోయినప్పటికీ, దేవుడు ఈ పని చేయాల్సిన ఆవశ్యకతను మీరు గ్రహించగలరా? మీరు దేవుని జ్ఞానం, శ్రద్ధ మరియు ఆయన దానిలో పెట్టిన ఆలోచనను అనుభూతి చెందగలరా? (అవును, చెందగలము.) మీరు దీనిని అనుభూతి చెందగలిగితే చాలు. దేవుడు తాను సృష్టించిన వస్తువులలో చేసిన చర్యలు అనేకం ఉన్నాయి, వాటిని ప్రజలు అనుభూతి చెందలేరు లేదా చూడలేరు. మీరు దేవుని గురించి తెలుసుకునేలా, దేవుని చర్యల గురించి మీకు తెలియజేయడానికి మాత్రమే నేను దీన్ని చెప్పాను. ఇవి మీరు దేవుణ్ణి తెలుసుకోవడం మరియు అర్థం చేసుకోవడాన్ని మెరుగుపర్చే ఆధారాలు.

4. వెలుగు

నాలుగవ విషయం ప్రజల కళ్ళకు సంబంధించినది: వెలుగు. ఇది కూడా చాలా ముఖ్యమైనదే. మీరు ప్రకాశవంతమైన వెలుగును చూసినప్పుడు, దాని ప్రకాశం ఒక నిర్ణీత బలాన్ని చేరుకున్నప్పుడు, అది మనిషికి కళ్లు కనిపించకుండా చేయగలదు. అన్నింటికీ మించి, మనిషి కళ్ళు దేహానికే కళ్ళు. అవి చికాకును భరించలేవు. ఎవరైనా నేరుగా సూర్యుని వైపు చూసే సాహసం చేస్తారా? కొంతమంది దీనిని ప్రయత్నించారు, వారు సన్‌గ్లాసెస్ ధరించినట్లయితే, బాగానే చూడవచ్చు-కానీ దానికోసం ఒక సాధనాన్ని ఉపయోగించాల్సి ఉంటుంది. సాధనాలు లేకుండా, మనిషి ఉత్త కళ్ళు సూర్యుడిని ఎదుర్కోలేవు మరియు దానిని నేరుగా చూడలేవు. అయినప్పటికీ, మానవాళికి వెలుగును ఇవ్వడానికి దేవుడు సూర్యుణ్ణి సృష్టించాడు మరియు ఈ వెలుగు కూడా ఆయన శ్రద్ధ తీసుకున్నదే. దేవుడు సూర్యుణ్ణి సృష్టించడం పూర్తి చేసి, ఎక్కడో ఉంచి, ఆపై దానిని మరిచిపోలేదు; దేవుడు వస్తువులను చేసే విధానం అది కాదు. ఆయన తన చర్యలలో చాలా జాగ్రత్తగా ఉంటాడు, వాటి గురించి పూర్తిగా ఆలోచిస్తాడు. దేవుడు మనుష్యులకు కళ్లను సృష్టించాడు, తద్వారా వారు చూడగలరు మరియు మనిషి వస్తువులను చూసే వెలుగు ప్రమాణాలను కూడా ఆయన ముందుగానే ఏర్పాటు చేశాడు. వెలుగు మరీ తక్కువగా ఉండి ఉంటే సరిగా ఉండేది కాదు. చాలా చీకటిగా ఉన్నప్పుడు, ప్రజలు వారి ముందున్న వారి వేళ్లను కూడా చూడలేరు, అప్పుడు వారి కళ్ళు వాటి పనితీరును కోల్పోతాయి, ఉపయోగం లేకుండా పోతాయి. అంతేగాకుండా మరీ ఎక్కువ ప్రకాశవంతమైన వెలుగు మనిషి కళ్ళు వేటినీ చూడలేనట్లుగా చేయగలవు, ఎందుకంటే ఆ ప్రకాశం తట్టుకోలేనిది. కాబట్టి, దేవుడు మనిషి కళ్లకు కావాల్సినంత వెలుగుతో మానవజాతి ఉనికికి సంబంధించిన పర్యావరణాన్ని సమకూర్చాడు-ఇది ప్రజల కళ్లకు హాని కలిగించే లేదా నష్టం చేసే మాట అటుంచి కనీసం వాటి పనితీరు కోల్పోయేలా కూడా చేయదు. కాబట్టే దేవుడు సూర్యుడు మరియు భూమి చుట్టూ మేఘాల పొరలను ఏర్పర్చాడు మరియు గాలి సాంద్రత ప్రజల కళ్ళు లేదా చర్మానికి హాని చేయగలిగే వెలుగు రకాలను సరిగ్గా వేరుచేయగలిగేలా చేశాడు-ఇవి ఒకదానికొకటి అనుగుణ్యమైనవి. అంతేగాకుండా, దేవుడు సృష్టించిన భూమి రంగులు సూర్యరశ్మిని, అన్ని రకాల ఇతర వెలుగులను ప్రతిబింబిస్తాయి మరియు మనిషి కళ్ళు స్వీకరించడానికి చాలా ప్రకాశవంతంగా ఉండే వివిధ రకాల వెలుగును తొలగించగలవు. అందువల్ల, ప్రజలు చాలా ముదురు రంగు సన్‌గ్లాసెస్ ధరించాల్సిన అవసరం లేకుండా బయట నడవగలుగుతారు మరియు వారి జీవితాన్ని కొనసాగించలుగుతారు. సాధారణ పరిస్థితులలో, మనిషి కళ్ళు వెలుగుతో ఇబ్బంది పడకుండా, వారి చూపు వెళ్లగలిగే పరిధిలో వస్తువులను చూడగలవు. అంటే వెలుగు మరీ తీక్షణంగా ఉండి ఉంటే లేదా మరీ మసకగా ఉండి ఉంటే బాగుండేది కాదు. అది చాలా మసకగా ఉండి ఉంటే, మనుష్యుల కళ్ళు దెబ్బతిని, కొంతకాలం తర్వాత, పాడైపోయేవి; అది చాలా ప్రకాశవంతంగా ఉండి ఉంటే, మనుష్యుల కళ్ళు దానిని తట్టుకోగలిగేవి కావు. ప్రజలకున్న ఈ వెలుగు మనిషి కళ్లు చూడడానికి అనువుగా ఉండాలి మరియు దేవుడు అనేక రకాల పద్ధతుల ద్వారా వెలుగు వల్ల మనిషి కళ్ళకు కలిగే నష్టాన్ని తగ్గించాడు; ఈ వెలుగు మనుష్యుల కళ్లకు ప్రయోజనం కలిగించినా లేదా బాధించినా, ప్రజలు తమ కళ్లను ఉపయోగించుకుంటూనే వారి జీవితపు చివరి అంకానికి చేరుకోవడానికి ఇది సరిపోతుంది. దీనిని పరిగణించడంలో దేవుడు నిశితంగా లేడా? అయినప్పటికీ దెయ్యం, సాతాను, అలాంటి పరిగణనలు దాని మనస్సులోకి ఎప్పుడూ రాకుండా ప్రవర్తిస్తుంది. సాతానుతో, వెలుగు ఎల్లప్పుడూ మరీ ప్రకాశవంతంగానైనా లేదా మరీ మసకగానైనా ఉంటుంది. సాతాను పని చేసేది ఇలాగే.

మానవజాతి మనుగడకు అనుకూలతను పెంచడానికి, వారు సాధారణంగా జీవించడానికి, అలాగే కొనసాగడానికి దేవుడు మానవ శరీరం అన్ని అంశాలకు-అంటే దాని చూపు, వినికిడి, రుచి, శ్వాస, భావాలు మొదలగువాటి కోసం వీటిని చేశాడు. మరోలా చెప్పాలంటే, దేవుడు సృష్టించిన ప్రస్తుత జీవన పర్యావరణం, మనుష్యుల మనుగడకు అత్యంత అనుకూలమైన మరియు ప్రయోజనకరమైన పర్యావరణం. ఇది పెద్ద విషయమనే పట్టింపు లేదని, ఇదంతా చాలా సాధారణమైన విషయమని కొందరు అనుకోవచ్చు. శబ్దం, వెలుగు మరియు గాలి అనేవి ప్రజలు తమ జన్మహక్కుగా భావించే విషయాలు, వారు పుట్టిన క్షణం నుండి వీటిని వారు అనుభవించారు. కానీ నీవు అనుభవించగలిగే ఈ విషయాల వెనుక దేవుడు పని చేస్తూనే ఉన్నాడు; ఇది మనుష్యులు అర్థం చేసుకోవలసిన విషయం, వారు తెలుసుకోవలసిన విషయం. ఈ విషయాలను అర్థం చేసుకోవడం లేదా వాటిని తెలుసుకోవడం అవసరం లేదని నీవు భావించినప్పటికీ, క్లుప్తంగా, దేవుడు వాటిని సృష్టించినప్పుడు, ఆయన వాటి గురించి చాలా ఆలోచించాడు, ఆయనకు ఒక ప్రణాళిక ఉంది, ఆయనకు కొన్ని ఆలోచనలు ఉన్నాయి. ఆయన అల్పబుద్ధితో లేదా ఊరికే, మానవజాతిని జీవించడం కోసం, రెండవ ఆలోచన కూడా లేకుండా, అలాంటి పర్యావరణంలోకి తీసుకురాలేదు. ఈ చిన్న విషయాలలోని ప్రతిదాని గురించి నేను చాలా ఆర్భాటంగా మాట్లాడానని మీరు అనుకోవచ్చు, కానీ నా దృష్టిలో, మానవాళి కోసం దేవుడు సమకూర్చిన ప్రతి వస్తువు మానవాళి మనుగడకు అవసరమైనవే. దీనిలో దేవుని చర్య ఉంది.

5. గాలి ప్రవాహం

ఐదవ అంశం ఏమిటి? ఈ అంశం ప్రతి వ్యక్తి జీవితంలోని ప్రతి రోజుకు దగ్గరి సంబంధాన్ని కలిగి ఉంటుంది. మానవ జీవితానికి దానితో ఎంత దగ్గరి సంబంధం ఉందంటే, అది లేకుండా మానవ శరీరం ఈ భౌతిక ప్రపంచంలో జీవించలేదు. ఆ అంశమే గాలి ప్రవాహం. “గాలి ప్రవాహం” అనే నామవాచకాన్ని ఇప్పుడే విన్న ఎవరైనా అర్థం చేసుకోగలరు. అయితే, గాలి ప్రవాహం అంటే ఏమిటి? “గాలి ప్రవాహం” అనేది గాలి అలా ప్రవహించే కదలిక అని మీరు చెప్పవచ్చు. గాలి ప్రవాహం అనేది మానవ కన్ను చూడలేని గాలి. ఇది వాయువులు కదలడానికి ఒక మార్గం కూడా. అయినప్పటికీ, ఈ చర్చలో, “గాలి ప్రవాహం” ప్రాథమికంగా దేనిని సూచిస్తుంది? నేను దానిని చెప్పిన వెంటనే, మీరు అర్థం చేసుకుంటారు. ఈ భూమి భ్రమణం చెందినప్పుడు తనతోపాటు పర్వతాలు, సముద్రాలు మరియు సృష్టిలోని సమస్త వస్తువులను తీసుకెళ్తుంది, అది తిరిగినప్పుడు, వేగంగా తిరుగుతుంది. నీవు ఈ తిరగడాన్ని ఏమాత్రం అనుభూతి చెందనప్పటికీ, భూమి భ్రమణం ఉంటుంది. దాని భ్రమణం దేనిని కలిగిస్తుంది? నీవు పరిగెత్తేటప్పుడు, గాలి ప్రవహించి వేగంగా మీ చెవులను తాకదా? నీవు పరిగెత్తేటప్పుడు గాలి ఉత్పత్తికాగలిగితే, భూమి తిరిగేటప్పుడు గాలి ఎందుకు ఉత్పత్తి కాదు? భూమి తిరిగేటప్పుడు, సమస్త వస్తువులు చలనంలో ఉంటాయి. స్వయంగా భూమే చలనంలో ఉంటుంది మరియు ఒక నిర్దిష్ట వేగంతో తిరుగుతుంది, దానిపై ఉన్న సమస్త వస్తువులు కూడా నిరంతరం పెరుగుతూ మరియు అభివృద్ధి చెందుతూ ఉంటాయి. కాబట్టి, ఒక నిర్దిష్ట వేగంతో ఉండే కదలిక సహజంగానే గాలి ప్రవాహాన్ని పెంచుతుంది. “గాలి ప్రవాహం” అంటే నా ఉద్దేశం అదే. ఈ గాలి ప్రవాహం మనిషి శరీరాన్ని కొంతమేరకు ప్రభావితం చేయదా? టైపూన్లను తీసుకోండి: సాధారణ టైఫూన్లు ప్రత్యేకించి శక్తివంతమైనవి కావు, కానీ అవి తాకినప్పుడు, ప్రజలు కనీసం స్థిరంగా నిలబడలేరు అలాగే గాలిలో నడవడం వారికి కష్టంగా ఉంటుంది. ఒక్క అడుగు వేయడం కూడా కష్టంగా ఉంటుంది, కొందరు వ్యక్తులు గాలితో ఏదైనా ఒకదానిపై నెట్టివేయబడవచ్చు, కదలలేరు. గాలి ప్రవాహం మానవాళిని ప్రభావితం చేసే మార్గాలలో ఇది ఒకటి. భూమి మొత్తం మైదానాలతో కప్పబడి ఉంటే, భూమి మరియు సమస్త వస్తువులు తిరిగినప్పుడు, దాని వల్ల ఉత్పన్నమయ్యే గాలి ప్రవాహాన్ని మనిషి శరీరం అస్సలు తట్టుకోలేకపోయేది. అలాంటి పరిస్థితికి స్పందించడం మహాకష్టమై ఉండేది. నిజంగా ఇదే జరిగి ఉంటే, అలాంటి గాలి ప్రవాహం మనుష్యులకు హాని కలిగించడమే కాకుండా, మొత్తం విధ్వంసం చేసేది. అలాంటి పర్యావరణంలో మానవులు మనుగడ సాగించలేకపోయేవారు. అందుకే దేవుడు అలాంటి గాలి ప్రవాహాలను పరిష్కరించడానికి వివిధ భౌగోళిక పర్యావరణాలను తయారు చేశాడు—వివిధ పర్యావరణాలలో, గాలి ప్రవాహాలు బలహీనమవుతాయి, వాటి దిశ, వేగాన్ని మార్చుకుంటాయి మరియు వాటి ఉధృతిని మార్చుకుంటాయి. అందుచేతనే ప్రజలు పర్వతాలు, ఎత్తైన పర్వత శ్రేణులు, మైదానాలు, కొండలు, పరివాహక ప్రాంతాలు, లోయలు, పీఠభూములు మరియు మహా నదులు వంటి విభిన్న భౌగోళిక లక్షణాలను చూడవచ్చు. ఈ విభిన్న భౌగోళిక లక్షణాలతో, దేవుడు గాలి ప్రవాహ వేగం, దిశ మరియు ఉధృతిని మారుస్తాడు. మనుష్యులు జీవించగలిగే సాధారణ పర్యావరణం ఉండేలా, వేగం, దిశ మరియు ఉధృతి తగినవిధంగా ఉండేలా గాలి ప్రవాహాన్ని ప్రశాంతంగా వీచే గాలిలాగ తగ్గించడానికి లేదా మార్చడానికి ఆయన ఉపయోగించే పద్ధతి ఇదే. ఇది చేయవలసిన అవసరం ఉందా? (అవును.) ఇలాంటివి చేయడం మనుష్యులకు కష్టమైనవిగా అనిపించవచ్చు, కానీ దేవునికి ఇది సులువు, ఎందుకంటే ఆయన సమస్త విషయాలను గమనిస్తాడు. అతనికి సంబంధించినంత వరకు, మనుష్యులకు తగిన గాలి ప్రవాహంతో కూడిన పర్యావరణాన్ని సృష్టించడం అంత సులభం లేదా తేలిక కాదు. కాబట్టి, దేవుడు సృష్టించిన అలాంటి పర్యావరణంలో, ఆయన సృష్టిలోపల ప్రతి వస్తువు అనివార్యమైనది. ప్రతి వస్తువు అస్థిత్వానికి విలువ మరియు ఆవశ్యకత ఉంది. అయితే, ఈ సూత్రాన్ని సాతాను లేదా చెడగొట్టబడిన మానవజాతి అర్థం చేసుకోలేదు. నిష్పలమైన కలలతో, పర్వతాలను చదును చేస్తూ, లోయలను పూడుస్తూ మరియు సిమెంటు, కంకరతో కూడిన అరణ్యాలను సృష్టించడానికి చదునైన భూమిలో ఆకాశహర్మ్యాలను నిర్మిస్తూ వారు వినాశనాన్ని, అభివృద్ధిని మరియు దోపిడీని కొనసాగిస్తున్నారు. దేవుడు తాను తయారు చేసిన అత్యంత అనుకూలమైన పర్యావరణంలో మానవాళి సంతోషంగా జీవించగలదని, ఆనందంగా ఎదగగలదని మరియు ప్రతిరోజును సంతోషంగా గడపగలదని దేవుడు ఆశించాడు. అందుచేతనే మానవాళి జీవించే ఈ పర్యావరణాన్ని పరిగణించడంలో దేవుడు ఎలాంటి నిర్లక్ష్యాన్ని ఎప్పుడూ చూపలేదు. మనుష్యుల శరీరాలు మరియు వారి జీవన పర్యావరణం ప్రకృతి పరిస్థితుల నుండి ఎలాంటి జోక్యానికి లోనుకాకుండా మరియు దానికి బదులుగా, మానవాళి సహజంగా జీవించగలిగేలా, వృద్ధి చెందేలా మరియు సమస్త సృష్టితో సామరస్యపూర్వక సహజీవనం చేయగలిగేలా, ఉష్ణోగ్రత నుండి గాలి వరకు, శబ్దం నుండి వెలుగు వరకు దేవుడు సంక్లిష్టమైన ప్రణాళికలు మరియు ఏర్పాట్లు చేశాడు. ఇవన్నీ దేవుడు సమస్త సృష్టికి మరియు మానవాళికి అందించాడు.

మానవ మనుగడ కోసం దేవుడు ఈ ఐదు ప్రాథమిక పరిస్థితులను ఏర్పాటు చేసిన విధానంలో, ఆయన మానవాళికి ఎలా సమకూరుస్తున్నాడో మీరు చూడగలరా? (అవును.) అంటే, మనిషి మనుగడకు అత్యవసర ప్రాథమిక పరిస్థితులన్నింటిని సృష్టించినవాడు దేవుడు మరియు వీటిని దేవుడు నిర్వహించడం మరియు నియంత్రించడం కూడా చేస్తున్నాడు; వేల సంవత్సరాల మానవ అస్థిత్వం తర్వాత, ఇప్పుడు కూడా, వారి జీవితాలు క్రమబద్ధంగా కొనసాగేలా చూడడానికి దేవుడు వారి జీవన పర్యావరణంలో నిరంతర మార్పులు చేస్తూ, వారికి అత్యుత్తమమైన మరియు అత్యంత అనుకూలమైన పర్యావరణాన్ని కల్పిస్తున్నాడు. అలాంటి పరిస్థితిని ఎంతకాలం నిర్వహించవచ్చు? మరోలా చెప్పాలంటే, దేవుడు అలాంటి పర్యావరణాన్ని సమకూర్చడం ఎంతకాలం కొనసాగించవచ్చు? దేవుడు తన నిర్వహణ కార్యాన్ని సంపూర్ణంగా పూర్తి చేసే వరకు ఇది కొనసాగుతుంది. ఆతర్వాత, దేవుడు మానవాళి జీవన పర్యావరణాన్ని మారుస్తాడు. ఆయన ఈ మార్పులను అవే పద్ధతులతో చేయవచ్చు లేదా వేరే పద్ధతులతో చేయవచ్చు, కానీ ప్రజలు ఇప్పుడు తెలుసుకోవలసింది ఏమిటంటే, దేవుడు మానవజాతి అవసరాలను నిరంతరం తీరుస్తున్నాడు; మానవజాతి జీవించే పర్యావరణాన్ని నిర్వహిస్తున్నాడు; మరియు ఆ పర్యావరణాన్ని సంరక్షిస్తున్నాడు, కాపాడుతున్నాడు మరియు నిర్వహిస్తున్నాడు అనేవే. అలాంటి పర్యావరణంలో, దేవుడు ఎంచుకున్న ప్రజలు క్రమ పద్ధతిలో జీవించగలరు మరియు దేవుని రక్షణ, శిక్ష మరియు తీర్పును అంగీకరించగలరు. దేవుని సార్వభౌమాధిపత్యం వల్ల సమస్త జీవులు మనుగడ సాగిస్తూనే ఉంటాయి మరియు దేవుని అలాంటి ఏర్పాట్ల కారణంగా సమస్త మానవాళి ముందుకు సాగుతూనే ఉంటుంది.

మన సాంగత్యములోని ఈ చివరి భాగం మీలో ఏవైనా కొత్త ఆలోచనలు కలిగించిందా? దేవుడు మరియు మనిషి మధ్య ఉన్న ఈ అతిగొప్ప తేడాను ఇప్పుడు మీరు తెలుసుకున్నారా? అంతిమంగా, సమస్త జీవులకు ప్రభువు ఎవరు? మనిషా? (కాదు.) అలాంటప్పుడు సమస్త సృష్టితో దేవుడు మరియు మనష్యులు ఎలా వ్యవహరిస్తారు అనే దాని మధ్య తేడా ఏమిటి? (దేవుడు సమస్త జీవులను పాలిస్తాడు మరియు సమస్తాన్ని ఏర్పాటు చేస్తాడు, అదే మనిషి అయితే వాటిని అనుభవిస్తాడు.) మీరు దీనితో ఏకీభవిస్తారా? దేవుడు మరియు మానవాళి మధ్యగల గొప్ప తేడా, దేవుడు సమస్త సృష్టిని పరిపాలిస్తాడు మరియు దానికోసం సమకూరుస్తాడు. సమస్తానికీ ఆయనే మూలం మరియు దేవుడు సమస్త సృష్టికి సమకూరుస్తుండగా, మానవాళి దానిని అనుభవిస్తుంది. అంటే, దేవుడు అన్నింటికి ప్రసాదించిన జీవితాన్ని స్వీకరించినప్పుడు మనిషి సృష్టిలోని అన్నింటినీ అనుభవిస్తాడు. దేవుడే ప్రభువు మరియు మానవజాతి దేవుని సృష్టిలోని సమస్త వస్తువుల ఫలాలను అనుభవిస్తుంది. అలాంటప్పుడు, దేవుని సృష్టిలోని సమస్త విషయాల దృష్టికోణంలో చూస్తే, దేవునికి మరియు మానవాళికి మధ్య తేడా ఏమిటి? దేవుడు సమస్త జీవులు పెరిగే చట్టాలను స్పష్టంగా చూడగలడు మరియు ఆయన ఈ చట్టాలను నియంత్రిస్తాడు మరియు వాటి ఆధిపత్యం వహిస్తాడు. అంటే, సమస్త జీవులు దేవుని కనుచూపులో మరియు ఆయన పరిశీలన పరిధిలో ఉన్నాయి. మానవాళి సమస్త విషయాలను చూడగలదా? మనష్యులు చూడగలిగేది నేరుగా వారి ఎదురుగా ఉన్న వాటికే పరిమితం. నీవు ఒక పర్వతాన్ని అధిరోహిస్తే, నీవు చూసేది కేవలం ఆ పర్వతాన్నే. పర్వతానికి మరోవైపు ఏముందో నీవు చూడలేవు. నీవు సముద్ర తీరానికి వెళితే, నీవు చూసేది సముద్రపు ఒక అంచును మాత్రమే, సముద్రపు మరో వైపు ఎలా ఉందో నీవు తెలుసుకోలేవు. నీవు అడవిలోకి వెళితే, నీవు మీ ముందు మరియు నీ చుట్టుపక్కల ఉన్న వృక్షసంపదను మాత్రమే చూడగలవు, కానీ ఇంకా ముందు ఏముందో నీవు చూడలేవు. మనష్యులు ఎత్తైన, దూరంగా ఉన్న, లోతైన ప్రదేశాలను చూడలేరు. వారు చూడగలిగేది వారి ఎదురుగా ఉన్న, దృష్టి పరిధి లోపలి, వాటికే పరిమితం. మనష్యులకు ఏడాదిలో వచ్చే నాలుగు రుతువులను శాసించే చట్టం లేదా సమస్త జీవులు పెరగడానికి సంబంధించిన చట్టాలు తెలిసినప్పటికీ, వారు సమస్త విషయాలను నిర్వహించలేరు లేదా శాసించలేరు. అయినప్పటికీ, దేవుడు తన సృష్టి యావత్తును తానే నిర్మించిన యంత్రాన్ని చూసినట్టే చూస్తాడు. ఆయనకు ప్రతి భాగం మరియు ప్రతి సంబంధం గురించి, వాటి సూత్రాలను గురించి, వాటి తీరుల గురించి మరియు వాటి ఉద్దేశాల గురించి లోతుగా తెలుసు- దేవునికి ఇవన్నీ అత్యున్నత స్థాయి స్పష్టతతో తెలుసు. కాబట్టి దేవుడు దేవుడే, మనిషి మనిషే! మనిషి విజ్ఞానశాస్త్రం మరియు అన్ని విషయాలను నియంత్రించే చట్టాలను గురించి తన పరిశోధనలో లోతుగా వెళ్ళినప్పటికీ, ఆ పరిశోధన పరిధి పరిమితంగా ఉంటుంది, అదే దేవుడు ప్రతిదాన్నీ నియంత్రిస్తాడు. మనిషిపై, దేవుని నియంత్రణ అంతులేనిది. ఒక మనిషి తన జీవితమంతా దేవుని ఒక అతిచిన్న పనిని పరిశోధిస్తూ గడపవచ్చు, కానీ నిజమైన ఫలితాలు ఏవీ సాధించలేడు. కాబట్టే, నీవు జ్ఞానాన్ని మరియు నీవు దేవుడిని అధ్యయనం చేయడానికి నేర్చుకున్న వాటిని మాత్రమే ఉపయోగిస్తే, నీవు ఎప్పటికీ దేవుణ్ణి తెలుసుకోలేవు లేదా అర్థం చేసుకోలేవు. కానీ నీవు సత్యాన్ని అన్వేషించే మరియు దేవుణ్ణి అన్వేషించే మార్గాన్ని ఎంచుకుంటే, దేవుడిని తెలుసుకోవాలనే దృష్టికోణం నుండి చూస్తే, ఒక రోజు, దేవుని చర్యలు మరియు జ్ఞానం ప్రతిచోటా ఉన్నాయని ఒక్కసారిగా నీవు గుర్తిస్తావు మరియు దేవుడిని సమస్త విషయాలకు ప్రభువనీ, సమస్త జీవులకు ప్రాణాధారమనీ ఎందుకు పిలుస్తారో నీవు తెలుసుకుంటావు. నీవు అలాంటి అవగాహన ఎంత ఎక్కువ పొందుతావో, దేవుడు సమస్త విషయాలకు ప్రభువని ఎందుకు పిలుస్తారో నీవు అంత ఎక్కువ అర్థం చేసుకుంటావు. సమస్త విషయాలు మరియు ప్రతి ఒక్కటీ, నీతో సహా, నిరంతరం దేవుడు సమకూర్చే స్థిర ప్రవాహాన్ని పొందుతున్నాయి. ఈ ప్రపంచంలో మరియు ఈ మానవాళి మధ్య, అందరినీ పరిపాలించే, నడిపించే మరియు నిర్వహించే సామర్థ్యం మరియు గుణగణాలుగల వారు దేవుడు కాకుండా మరొకరు ఎవరూ లేరని కూడా నీవు స్పష్టంగా గ్రహించగలవు. నీకు ఈ అవగాహన కలిగినప్పుడు, దేవుడు నీ దేవుడేనని నీవు నిజంగా గుర్తిస్తావు. నీవు ఈ స్థితికి చేరుకున్నప్పుడు, నీవు దేవుడిని నిజంగా అంగీకరించి, ఆయనను నీ దేవుడిగా మరియు నీ ప్రభువుగా అనుమతించి ఉంటావు. నీవు అలాంటి అవగాహన పొందినప్పుడు, నీ జీవితం అలాంటి స్థితికి చేరుకున్నప్పుడు, దేవుడు ఇకపై నిన్ను పరీక్షించడు మరియు నీకు తీర్పునివ్వడు లేదా ఆయన నీ నుండి ఎలాంటి కోరిక కోరడు, ఎందుకంటే నీవు దేవుణ్ణి అర్థం చేసుకుంటావు, ఆయన హృదయాన్ని తెలుసుకుంటావు మరియు నీ హృదయంలో దేవుణ్ణి నిజంగా అంగీకరించి ఉంటావు. సమస్త విషయాలపై దేవుని ఆధిపత్యం మరియు నిర్వహణకు సంబంధించిన ఈ అంశాలపై సాంగత్యము చేయడానికి ఇది ఒక ముఖ్యమైన కారణం. అలా చేయడమనేది ప్రజలకు మరింత జ్ఞానం మరియు అవగాహన అందించడానికి ఉద్దేశించబడింది-కేవలం నీవు గుర్తించడం కోసమే కాకుండా, నీవు మరింత ఆచరణాత్మక మార్గంలో దేవుని చర్యలను తెలుసుకోవడం మరియు అర్థం చేసుకోవడం కోసం.

మానవాళి కోసం దేవుడు తయారుచేసే దైనందిన అన్నపానీయాలు

ఇప్పుడే మనం పర్యావరణంలో కొంత భాగం గురించి సాధారణంగా మాట్లాడుకున్నాము, మరీ ముఖ్యంగా, దేవుడు ప్రపంచాన్ని సృష్టించినప్పుడు సిద్ధం చేసిన, మానవ మనుగడకు అవసరమైన పరిస్థితుల గురించి. మనం ఐదు విషయాలు, పర్యావరణంలోని పంచభూతాల గురించి మాట్లాడుకున్నాము. మన తర్వాతి అంశం ప్రతి మనిషి భౌతిక జీవితంతో దగ్గరి సంబంధం కలిగి ఉంటుంది, ఇది ఆ జీవితానికి మరింతగా సంబంధించినదై మరియు మునుపటి ఐదు అంశాల కంటే అవసరమైన ఎక్కువ షరతులను నెరవేర్చవలసినదై ఉంటుంది. అంటే, ఇది ప్రజలు తినే ఆహారానికి సంబంధించినది. దేవుడు మనిషిని సృష్టించి అతన్ని జీవించడానికి తగిన పర్యావరణంలో ఉంచాడు; ఆతర్వాత మనిషికి ఆహారం, నీరు అవసరమయ్యాయి. మనిషికి ఈ అవసరం ఏర్పడింది, కాబట్టి దేవుడు అతని కోసం తగిన ఏర్పాట్లు చేశాడు. కాబట్టి, దేవుని కార్యపు ప్రతి దశ మరియు ఆయన చేసే ప్రతి పని ఊరికే చెబుతున్న మాటలు కాకుండా నిజమైన, ఆచరణాత్మకమైన చర్య తీసుకోబడుతున్నది. ప్రజల దైనందిన జీవితంలో ఆహారం తప్పనిసరియైనది కాదా? గాలి కంటే ఆహారం ముఖ్యమైనదా? అవి రెండూ సమానంగా ముఖ్యమైనవి. మనిషి మనుగడకు మరియు మానవ జీవితపు కొనసాగింపు పరిరక్షణకు రెండూ అవసరమైన పరిస్థితులు మరియు పదార్థాలు. ఏది ఎక్కువ ముఖ్యమైనది-గాలా లేదా నీరా? ఉష్ణోగ్రతా లేదా ఆహారమా? అవన్నీ సమానంగా ముఖ్యమైనవి. ప్రజలు వాటిలో కొన్నింటిని ఎంచుకోలేరు, ఎందుకంటే వాటిలో ఏదీ లేకపోయినా వారు ఉండలేరు. ఇది నిజమైన, ఆచరణాత్మకమైన సమస్య, నీవు వీటిలో ఒకదానిని ఎంచుకోవడం కాదు. నీకు తెలియదు, కానీ దేవునికి తెలుసు. నీవు ఆహారాన్ని చూసినప్పుడు, “నేను ఆహారం లేకుండా ఉండలేను!” అని అనుకుంటావు. కానీ నీవు సృష్టించబడిన వెనువెంటనే, నీకు ఆహారం అవసరమని నీకు తెలుసా? నీకు అప్పడు తెలియదు, కానీ దేవునికి తెలుసు. నీకు ఆకలి వేసినప్పుడు, నీవు తినడానికి చెట్లపై పండ్లను మరియు నేలపై ధాన్యాన్ని చూసినప్పుడు మాత్రమే నీకు ఆహారం అవసరమని నీవు తెలుసుకున్నావు. నీకు దాహం వేసి, నీటి ఊటను చూసినప్పుడు మాత్రమే-నీవు తాగినప్పుడు మాత్రమే నీకు నీరు అవసరమని నీవు తెలుసుకున్నావు. దేవుడు మానవాళి కోసం ముందుగానే నీటిని సిద్ధం చేశాడు. ఆహారం, ఎవరైనా రోజూ మూడు పూటలు లేదా రెండు పూటలు లేదా అంతకంటే ఎక్కువ తిన్నా, ఆహారమనేది క్లుప్తంగా, వారి దైనందిన జీవితంలో మనుష్యులకు తప్పనిసరియైనది. మానవ శరీర సాధారణ, నిరంతర మనుగడను కొనసాగించడానికి అవసరమైన వాటిలో ఇది ఒకటి. అయితే, అత్యధిక ఆహారం ఎక్కడ నుండి వస్తుంది? మొదట, ఇది మట్టి నుండి వస్తుంది. మానవజాతి కోసం దేవుడు ముందుగానే మట్టిని సిద్ధం చేశాడు, ఇది చెట్లు లేదా గడ్డి మాత్రమే కాకుండా అనేక రకాల మొక్కలు జీవించడానికి అనుకూలమైనది. మానవాళి కోసం దేవుడు అన్ని రకాల ధాన్యాల విత్తనాలను, అనేక రకాల ఇతర ఆహారాల విత్తనాలను సిద్ధం చేశాడు మరియు ఆయన మానవాళి విత్తడానికి తగిన మట్టి మరియు నేలను ఇచ్చాడు, వీటితో మానవాళి ఆహారం పొందుతుంది. అనేక రకాల ఆహారాలు ఏమిటి? బహుశా మీకు ఇప్పటికే తెలిసి ఉండవచ్చు. మొదట, అనేక రకాల ధాన్యాలు ఉన్నాయి. ఏ వివిధ రకాల ధాన్యాలు ఉన్నాయి? గోధుమ, కొర్రలు, గ్లూటిన్ గల చిరుధాన్యాలు, వరిగలు మరియు ఇతర రకాల పొట్టు ధాన్యాలు. దక్షిణం నుండి ఉత్తరం వరకు గల అన్ని రకాల తృణధాన్యాలు కూడా ఉన్నాయి: బార్లీ, గోధుమలు, ఓట్లు, బుక్వీట్ మొదలైనవి. వివిధ ప్రాంతాలలో సాగు చేయడానికి వివిధ జాతులు అనుకూలమైనవి. అనేక రకాల బియ్యం కూడా ఉన్నాయి. దక్షిణ ప్రాంతానికి దాని సొంత రకాలు ఉన్నాయి, అవి పొడవైన ధాన్యం, ఇవి దక్షిణాది ప్రజలకు అనుకూలమైనవి, ఎందుకంటే అక్కడ వేడి వాతావరణం ఉంటుంది, అంటే స్థానిక ప్రజలు, జిగురు ఎక్కువ లేని ఇండికా బియ్యం వంటి రకాలను తినాలి. వారి అన్నం చాలా జిగురుగా ఉండకూడదు, అలా ఉంటే వారికి ఆకలి వేయదు కాబట్టి వాటిని తినలేరు. ఉత్తరాది ప్రజలు జిగురుగా ఉండే అన్నం తింటారు, ఎందుకంటే ఉత్తర ప్రాంతం ఎప్పుడూ చల్లగా ఉంటుంది, కాబట్టి అక్కడి ప్రజలు ఎక్కువగా జిగురుగా ఉండే వాటిని తినాలి. తరువాత, అనేక రకాల నేల మీద పెరిగే బీన్స్ మరియు భూమి లోపల పెరిగే బంగాళదుంపలు, చిలగడదుంపలు, చామదుంపలు మరియు అనేక ఇతర రకాల వంటి దుంప కూరగాయలు కూడా ఉన్నాయి. ఉత్తరాదిన చాలా నాణ్యమైన బంగాళాదుంపలు పెరుగుతాయి. ప్రజలకు తినడానికి ధాన్యం లేనప్పుడు, ప్రధాన ఆహారంగా బంగాళదుంపలు, వారు రోజు మూడు పూటలా తినేలా చేయగలవు. బంగాళాదుంపలు ఆహార నిల్వగా కూడా ఉపయోగించబడవచ్చు. చిలగడదుంపల నాణ్యత బంగాళాదుంపల నాణ్యత కంటే కొంత తక్కువగా ఉంటుంది, అయినా రోజుకు మూడు పూటలా భోజనం చేయడానికి వీటిని కూడా ప్రధాన ఆహారంగా ఉపయోగించవచ్చు. ధాన్యం దొరకడం కష్టమైనప్పుడు, చిలగడదుంపలతో ప్రజలు ఆకలి తీర్చుకోవచ్చు. దక్షిణాది ప్రజలు ఎక్కువగా తినే చామదుంపలను కూడా అదే విధంగా ఉపయోగించవచ్చు, దీనిని కూడా ప్రధాన ఆహారంగా ఉపయోగించవచ్చు. ఇలాంటి అనేక విభిన్న పంటలు ఉన్నాయి, ఇవి ప్రజల రోజువారీ ఆహారం మరియు పానీయాలలో ఆవశ్యమైన భాగాలు. నూడుల్స్, ఉడికించిన బన్నులు, బియ్యం మరియు బియ్యపు నూడుల్స్ తయారు చేయడానికి ప్రజలు అనేక రకాల ధాన్యాలను ఉపయోగిస్తారు. ఈ రకరకాల ధాన్యాలను దేవుడు మానవాళికి విస్తారంగా ప్రసాదించాడు. అన్ని రకాలు ఎందుకు ఉన్నాయి అనేది దేవుని చిత్తానికి సంబంధించిన విషయం: అవి ఉత్తరం, దక్షిణం, తూర్పు మరియు పడమరలలోని విభిన్న నేలలు మరియు వాతావరణాలలో పెరగడానికి అనుకూలమైనవి; వాటిలోని అనేక రకాల మిశ్రమాలు మరియు పదార్థాలు మనిషి శరీరంలోని అనేక రకాల మిశ్రమాలు మరియు పదార్థాలకు అనుగుణంగా ఉంటాయి. ఈ ధాన్యాలు తినడం వల్ల మాత్రమే ప్రజలు వారి శరీరానికి అవసరమైన అనేక రకాల పోషకాలు మరియు పదార్థాలను పొందగలరు. ఉత్తరాది ఆహారం మరియు దక్షిణాది ఆహారం భిన్నంగా ఉంటుంది, కానీ దానిలో తేడాల కంటే ఎంతో ఎక్కువ సారూప్యతలు ఉన్నాయి. ఆ రెండు రకాలు కూడా మనిషి శరీరపు సాధారణ అవసరాలను తీర్చగలవు మరియు దాని సాధారణ మనుగడకు సహాయపడగలవు. కాబట్టి, ప్రతి ప్రాంతంలో ఉత్పత్తి చేయబడిన జాతులు విస్తారంగా ఉన్నాయి, ఎందుకంటే మనషి భౌతిక శరీరానికి ఈ విభిన్న ఆహారాలలో ఉన్న పదార్థాలు అవసరం-శరీరపు సాధారణ అస్థిత్వాన్ని కాపాడడానికి మట్టి నుండి పెరిగిన ఈ అనేక రకాల ఆహారాలతో అవి సరఫరా చేయబడాలి, అవి మనిషి సాధారణ జీవితం గడపడానికి దారితీస్తాయి. క్లుప్తంగా, దేవుడు మానవాళి పట్ల చాలా దయతో ఉన్నాడు. దేవుడు ప్రజలకు ప్రసాదించిన అనేక రకాల ఆహారాలు వైవిధ్యం లేనివి కావు-దానికి బదులుగా, అవి ఎంతో ఎంచుకోదగినవి. ప్రజలు తృణధాన్యాలు తినాలనుకుంటే, వారు తృణధాన్యాలు తినవచ్చు. కొంతమంది గోధుమల కంటే బియ్యాన్ని ఇష్టపడతారు, గోధుమలను ఇష్టపడరు, వారు బియ్యం తినవచ్చు. అన్ని రకాల బియ్యం-పొడవు ధాన్యం, పొట్టి ధాన్యం-ఉన్నాయి, అన్నీ ప్రజల ఆకలిని తీర్చగలవు. అందువల్ల, ప్రజలు ఈ ధాన్యాలను తింటే-వారు తమ ఆహారం పట్ల మరీ ప్రత్యేకంగా ఉండనంత కాలం-వారికి పోషకాహార కొరత ఉండదు అలాగే వారు మరణించేంత వరకు ఆరోగ్యంగా జీవిస్తారని భరోసా ఇవ్వబడుతుంది. దేవుడు మానవాళికి ఆహారాన్ని ప్రసాదించినప్పుడు ఆయన మనసులో ఉన్న ఆలోచన అది. ఇవి లేకుండా మనిషి శరీరం ఉండలేదు-ఇది వాస్తవం కాదా? ఇవి మనిషి స్వయంగా పరిష్కరించుకోలేని ఆచరణాత్మక సమస్యలు, కానీ దేవుడు వారి కోసం సిద్ధంగా ఉన్నాడు: ఆయన వారి గురించి ముందే ఆలోచించి మానవజాతి కోసం ఏర్పాట్లు చేశాడు.

అయితే దేవుడు మానవాళికి ఇచ్చినది అంతే కాదు-ఆయన మానవాళికి కూరగాయలు కూడా ఇచ్చాడు! అన్నంతో, నీవు తినేదంతా అన్నమే అయితే, ఇంకేమీ తినకపోతే, నీకు తగినన్ని పోషకాలు లభించకపోవచ్చు. మరోవైపు, మీరు కొన్ని కూరగాయలను వేయించి లేదా మీ భోజనంతో పాటు సలాడ్‌ను తింటే, కూరగాయలలోని విటమిన్లు, వాటిలోని అనేక రకాల సూక్ష్మ మూలకాలు మరియు ఇతర పోషకాలు సహజంగానే నీ శరీర అవసరాలను తీర్చగలవు. ప్రజలు భోజనాల మధ్య కొన్ని పండ్లను కూడా తినవచ్చు, తినకూడదా? కొన్నిసార్లు, ప్రజలకు ఎక్కువ ద్రవాలు లేదా ఇతర పోషకాలు లేదా విభిన్న రుచులు కావాలి, ఈ కోరికలను తీర్చడానికి పండ్లు మరియు కూరగాయలు ఉన్నాయి. ఉత్తరం, దక్షిణం, తూర్పు మరియు పడమర దిక్కున వేరువేరు నేలలు మరియు వాతావరణాలు ఉన్నందున, అవి వివిధ రకాల కూరగాయలు మరియు పండ్లను ఉత్పత్తి చేస్తాయి. దక్షిణాన వాతావరణం విపరీతంగా వేడిగా ఉన్నందున, అక్కడి చాలా పండ్లు మరియు కూరగాయలు చల్లదనం కలిగించే రకానికి చెందినవి, వీటిని తిన్నప్పుడు, అవి మనిషి శరీరంలో చలిని మరియు వేడిని సమతుల్యం చేయగలవు. దీనికి విరుద్ధంగా, ఉత్తరాదిలో తక్కువ రకాల కూరగాయలు మరియు పండ్లు ఉన్నాయి, అయినప్పటికీ స్థానిక ప్రజలు ఆస్వాదించడానికి సరిపోతాయి. అయినప్పటికీ, ఇటీవలి కాలంలో సమాజంలో వచ్చిన మార్పులు మరియు సామాజిక పురోగతి అని చెప్పబడే దాని కారణంగా, అలాగే ఉత్తరం, దక్షిణం, తూర్పు మరియు పశ్చిమ ప్రాంతాలను కలిపే కమ్యూనికేషన్ మరియు రవాణాలో అభివృద్ధి కారణంగా, ఉత్తరాది ప్రజలు కూడా కొన్ని దక్షిణాది పండ్లు మరియు కూరగాయలను లేదా దక్షిణాది ప్రాంతీయ ఉత్పత్తులను తినగలుగుతున్నారు, వారు సంవత్సరంలోని నాలుగు రుతువులలో అలా చేయవచ్చు. ఇవి ప్రజల ఆకలిని మరియు భౌతిక కోరికలను తీర్చగలిగినప్పటికీ, తెలియకుండానే వారి శరీరాలు రకరకాల స్థాయిలలో ప్రమాదానికి గురవుతాయి. ఎందుకంటే, దేవుడు మానవాళి కోసం తయారు చేసిన ఆహారాలలో, దక్షిణాది ప్రజల కోసం ఉద్దేశించిన ఆహారాలు, పండ్లు మరియు కూరగాయలు, అలాగే ఉత్తరాది ప్రజల కోసం ఉద్దేశించిన ఆహారాలు, పండ్లు మరియు కూరగాయలు ఉన్నాయి. అంటే, నీవు దక్షిణాదిన జన్మించి ఉంటే, దక్షిణాది ఆహారాలను తినడం నీకు అనువుగా ఉంటుంది. దక్షిణాన ప్రత్యేకమైన వాతావరణం ఉంటుంది కాబట్టి, దేవుడు ప్రత్యేకంగా ఈ ఆహారాలు, పండ్లు మరియు కూరగాయలను తయారు చేశాడు. ఉత్తరాది ప్రజల శరీరాలకు అవసరమైన ఆహారం ఉత్తరాదిన ఉంది. అయినప్పటికీ ప్రజలకు అమితమైన ఆకలి ఉన్నందున, వారికి తెలియకుండానే కొత్త సామాజిక పోకడల ఆటుపోట్లలో కొట్టుకుపోవడానికి వారు అలవాటుపడ్డారు మరియు వారు తెలియకుండానే ఈ నియమాలను ఉల్లంఘిస్తున్నారు. గతంలో కంటే వారి జీవితాలు మెరుగ్గా ఉన్నట్లు ప్రజలు భావించినప్పటికీ, ఈ రకమైన సామాజిక పురోగతి ఎక్కువ మందిలో శరీరాలకు కనిపించని రీతిలో హాని కలిగిస్తుంది. దేవుడు చూడాలనుకుంటున్నది ఇది కాదు, ఆయన మానవాళికి ఈ ఆహారాలు, పండ్లు మరియు కూరగాయలను సమకూర్చినప్పుడు ఆయన ఉద్దేశించినది ఇది కాదు. దేవుని నియమాలను ఉల్లంఘించడం ద్వారా మనష్యులు తమంతతామే ప్రస్తుత పరిస్థితికి కారణమయ్యారు.

అవన్నీ కాకుండా, దేవుడు మనుష్యులకు ప్రసాదించిన అనుగ్రహం నిజంగా విస్తారమైనది మరియు ప్రతి ప్రాంతంలో స్థానిక ఉత్పత్తి ఉంది. ఉదాహరణకు, కొన్ని ప్రాంతాలలో ఎర్రని ఖర్జూరాలు (జుజుబ్స్ అని కూడా అంటారు), మరికొన్ని ప్రాంతాలలో వాల్‌నట్‌లు అలాగే ఇంకొన్ని ప్రాంతాలలో వేరుశెనగలు లేదా అనేక రకాల ఇతర గింజలు సమృద్ధిగా ఉంటాయి. ఈ భౌతిక పదార్ధాలన్నీ మనిషి శరీరానికి అవసరమైన పోషకాలను అందిస్తాయి. కానీ దేవుడు మానవాళికి సరైన పరిమాణంలో, సరైన సమయంలో, సంవత్సరంలోని రుతువు మరియు కాలం ప్రకారం పదార్థాలను అందిస్తాడు. మానవజాతి భౌతిక ఆనందాన్ని ఆకాంక్షిస్తుంది, ఇది దేవుడు మానవాళిని సృష్టించినప్పుడు ఏర్పాటు చేసిన మానవ పెరుగుదల సహజ నియమాలను ఉల్లంఘించడాన్ని, నష్టం కలిగించడాన్ని సులభం చేస్తూ, విపరీతమైన తిండిపోతుతనాన్ని కలిగిస్తుంది. ఒక చెర్రీని ఉదాహరణగా తీసుకుందాం. అవి సుమారు జూన్ నాటికి పక్వానికి వస్తాయి. సాధారణ పరిస్థితుల్లో, ఆగస్టు నాటికి, చెర్రీలు ఇక ఉండవు. వాటిని కేవలం రెండు నెలలు మాత్రమే తాజాగా ఉంచవచ్చు, కానీ, శాస్త్రీయ పద్ధతులను ఉపయోగించి, ఇప్పుడు ప్రజలు ఆ కాలాన్ని వచ్చే ఏడాది చెర్రీల కాలం వరకు, పన్నెండు నెలలకు కూడా పొడిగించగలుగుతున్నారు. అనగా ఏడాది పొడవునా చెర్రీలు ఉంటాయని అర్థం. ఈ విషయం సాధారణమేనా? (కాదు.) అయితే చెర్రీస్ తినడానికి ఉత్తమ సీజన్ ఎప్పుడు? ఇది జూన్ నుండి ఆగస్టు వరకు ఉంటుంది. ఈ సమయం దాటితే, నీవు వాటిని ఎంత తాజాగా ఉంచినప్పటికీ, వాటి రుచి అలాగే ఉండదు లేదా అవి మానవ శరీరానికి అవసరమైన వాటిని అందించవు. గడువు తేదీ దాటిన తర్వాత, నీవు ఎలాంటి రసాయనాలను ఉపయోగించినప్పటికీ, సహజంగా పెరిగినప్పుడు వాటిలో ఉండే ప్రతిదాన్ని వాటిలో నీవు నింపలేవు. అంతేగాకుండా, రసాయనాలు మానవులకు చేసే హాని, వారు ఏమి ప్రయత్నించినా, ఎవరూ పరిష్కరించలేనిది లేదా మార్చలేనిది. కాబట్టి, ఈనాటి మార్కెట్ ఆర్థిక వ్యవస్థ ప్రజలకు ఏమి అందిస్తుంది? ప్రజల జీవితాలు మెరుగ్గా ఉన్నట్లు అనిపిస్తాయి, ప్రాంతాల మధ్య రవాణా చాలా సౌకర్యవంతంగా తయారైంది మరియు ప్రజలు నాలుగు రుతువులలో ఎప్పుడైనా అన్ని రకాల పండ్లు తినవచ్చు. ఉత్తరాది ప్రజలు అరటిపండ్లను, అలాగే దక్షిణాదికి చెందిన ఏవైనా ప్రాంతీయ వంటకాలు, పండ్లు లేదా ఇతర ఆహారాలను రోజూ తినవచ్చు. అయితే మానవాళికి దేవుడు ఇవ్వాలనుకునే జీవితం ఇది కాదు. ఈ రకమైన మార్కెట్ ఆర్థిక వ్యవస్థ వలన ప్రజల జీవితాలకు కొంత ప్రయోజనం కలుగవచ్చు, కానీ ఇది హాని కూడా కలిగిస్తుంది. మార్కెట్‌లో విస్తారంగా లభ్యత ఉన్నందున, అనేక మంది వారు ఏమి తింటున్నారో ఆలోచించకుండా తింటారు. ఈ ప్రవర్తన ప్రకృతి నియమాలను ఉల్లంఘిస్తుంది మరియు ఇది ప్రజల ఆరోగ్యానికి హానికరమైనది. కాబట్టి, మార్కెట్ ఆర్థిక వ్యవస్థ ప్రజలకు నిజమైన ఆనందాన్ని అందించలేదు. మీరే స్వయంగా చూడండి. మార్కెట్లో ద్రాక్షను నాలుగు రుతువులలోనూ విక్రయించడం లేదా? వాస్తవానికి, ద్రాక్ష కోసిన తర్వాత చాలా తక్కువ వ్యవధి వరకు మాత్రమే తాజాగా ఉంటుంది. మీరు వాటిని వచ్చే ఏడాది జూన్ వరకు ఉంచితే, వాటిని ఇంకా ద్రాక్ష అనే అనవచ్చా? లేదా వాటికి “చెత్త” అనే పేరు బాగుండదా? వాటిలో తాజా ద్రాక్షలో ఉండాల్సిన పదార్థం ఉండకపోవడం ఒక్కటే కాకుండా-వాటిలో రసాయన ఉత్పత్తులు ఎక్కువగా ఉంటాయి. ఒక ఏడాది తర్వాత, అవి ఇక ఏమాత్రం తాజాగా ఉండవు మరియు వాటిలో ఉన్న పోషకాలు ఎప్పుడో నశించిపోయి ఉంటాయి. ప్రజలు ద్రాక్షను తిన్నప్పుడు, వారికి ఈ అనుభూతి కలుగుతుంది: “మనం ఎంత అదృష్టవంతులం! ముప్పై ఏళ్ల కిందట ఈ రుతువులో మనం ద్రాక్ష తినగలిగేవారిమా? నీవు కావాలనుకున్నా, నీకు దొరికేవి కాదు! జీవితం ఇప్పుడు ఎంతో బాగుంది!” ఇది నిజంగా ఆనందమా? మీకు ఆసక్తిగా ఉంటే, రసాయనాలలో నిల్వచేయబడిన ద్రాక్ష గురించి మీ సొంత పరిశోధన చేయవచ్చు, అవి దేనితో తయారు చేయబడ్డాయో మరియు ఆ పదార్థాలు మనుష్యులకు ఉపయోగపడతాయో లేదో చూడవచ్చు. ధర్మశాస్త్ర యుగములో, ఇశ్రాయేలీయులు ఈజిప్టును వదిలి ప్రయాణిస్తున్నప్పుడు, దేవుడు వారికి కౌజు పిట్టలు మరియు మాన్నా ఇచ్చాడు. అయితే దేవుడు ఈ ఆహారాలను వారు నిల్వ చేసుకోవడానికి అనుమతించాడా? వారిలో కొందరు సంకుచిత స్వభావం గలవారు, తర్వాతి రోజు తినడానికి ఉండవని భయపడి, కొన్నింటిని పక్కన పెట్టారు. అప్పుడేమైంది? మరుసటి రోజు, అవి కుళ్ళిపోయాయి. నీవు ఆకలితో ఉండకుండా చూసేందుకు దేవుడు సన్నాహాలు చేశాడు కాబట్టి, నీవు కొన్నింటిని పక్కన పెట్టుకోవడాన్ని ఆయన అనుమతించడు. కానీ మనుష్యులకు అలాంటి విశ్వాసం లేదు లేదా వారికి దేవునిపై నిజమైన విశ్వాసం లేదు. వారు ఎల్లప్పుడూ తమ తెలివిని ఉపయోగించుకునే అవకాశం కోసం చూస్తారు మరియు మానవాళి కోసం దేవుని సన్నాహాల వెనుక ఉన్న అన్ని జాగ్రత్తలు మరియు ఆలోచనలను ఎప్పుడూ చూడలేరు. వారు అలా భావించలేరు, కాబట్టి వారు దేవునిపై పూర్తి విశ్వాసాన్ని ఉంచలేరు, వారు ఎప్పుడూ ఇలా ఆలోచిస్తుంటారు: “దేవుని చర్యలు విశ్వసనీయమైనవి కావు! దేవుడు మనకు కావాల్సినవి ఇస్తాడో లేదో, ఎప్పుడు ఇస్తాడో ఎవరికి తెలుసు! నేను ఆకలితో ఉన్నప్పుడు, దేవుడు ఇవ్వకపోతే, నేను ఆకలితో అలమటించనా? నాకు పోషకాహార లోపం రాదా? మనిషి విశ్వాసం ఎంత బలహీనంగా ఉందో చూడండి!

ధాన్యాలు, పండ్లు, కూరగాయలు మరియు అన్ని రకాల గింజలు-ఇవన్నీ శాఖాహార ఆహారాలు. అవి శాఖాహారాలు అయినప్పటికీ, వాటిలో మానవ శరీరానికి అవసరమైన తగినన్ని పోషకాలు ఉన్నాయి. అయినప్పటికీ, దేవుడు ఇలా చెప్పలేదు: “నేను మానవాళికి ఈ ఆహారాలను మాత్రమే ఇస్తాను. వారు వీటిని మాత్రమే తినాలి!” దేవుడు అక్కడితోనే ఆగిపోకుండా, మానవాళి కోసం ఇంకా ఎక్కువ రుచికరమైన అనేక ఆహారాలను సిద్ధం చేశాడు. మరి ఈ ఆహారాలు ఏమిటి? అవి మీలో ఎక్కువ మంది చూడగలిగే మరియు తినగలిగే వివిధ రకాల మాంసాలు మరియు చేపలు. ఆయన మనిషి కోసం అనేకానేక రకాల మాంసాలు మరియు చేపలను సంసిద్ధం చేశాడు. చేపలు నీటిలో జీవిస్తాయి, నీటిలో జీవించే చేపల మాంసం భూమిపై నివసించే జంతువుల మాంసం కంటే భిన్నంగా ఉంటుంది మరియు ఇది మనిషికి వివిధ రకాల పోషకాలను అందించగలదు. మనిషి శరీరంలో చలి మరియు వేడిని క్రమబద్ధం చేసే గుణాలు కూడా చేపలలో ఉన్నాయి, ఇవి మనిషికి ఎంతో ప్రయోజనకరమైనవి. కానీ రుచిగా ఉండే ఆహారాన్ని మరీ ఎక్కువగా తినకూడదు. నేను ఇంతకుముందే చెప్పినట్లుగా, ఆయన ప్రసాదించిన దాన్ని ప్రజలు సహజంగా, రుతువు మరియు కాలానుగుణంగా ఆస్వాదించగలిగేలా దేవుడు మానవాళికి సరైన సమయంలో సరైన పరిమాణంలో ప్రసాదిస్తాడు. ఇప్పుడు, పక్షుల ఉత్పత్తుల వర్గంలో ఏ రకమైన ఆహారాలు ఉన్నాయి? కోడి, కౌజు పిట్ట, పావురం మొదలైనవి. చాలా మంది బాతులు మరియు పెద్ద బాతులను కూడా తింటారు. దేవుడు ఇన్ని రకాల మాంసాలను అందించినప్పటికీ, ఆయన తాను ఎంచుకున్న ప్రజలకు కొన్ని నిబంధనలను విధించాడు మరియు ధర్మశాస్త్ర యుగములో వారి ఆహారంపై కొన్ని పరిమితులను విధించాడు. ఈ రోజుల్లో, ఈ పరిమితులు వ్యక్తిగత రుచి మరియు వ్యక్తిగత అవగాహనపై ఆధారపడి ఉన్నాయి. ఈ వివిధ మాంసాలు ప్రొటీన్లు, ఐరన్ అవసరాలను సంతృప్తిపరుస్తూ, రక్తాన్ని సమృద్ధం చేస్తూ, కండరాలు మరియు ఎముకలను బలోపేతం చేస్తూ మరియు శరీర బలాన్ని పెంచుతూ, మనిషి శరీరానికి వైవిధ్యభరితమైన పోషకాలను అందిస్తాయి. వీటిని ప్రజలు ఎలా వండుతారు, తింటారు అనేదాంతో సంబంధం లేకుండా, ఈ మాంసాలు ప్రజల కడుపులను నింపడంతోపాటు, వారి ఆహార రుచిని మెరుగుపరచడంలో మరియు వారి ఆకలిని పెంచడంలో సహాయపడగలవు. మరీ ముఖ్యంగా, ఈ ఆహారాలు మనిషి శరీరానికి అవసరమైన రోజువారీ పోషకాలను అందించగలవు. మానవాళి కోసం దేవుడు ఆహారాన్ని సిద్ధం చేసినప్పుడు ఆయన దీనిని పరిగణనలోకి తీసుకున్నాడు. కూరగాయలు ఉన్నాయి, మాంసం ఉంది-ఇది సమృద్ధికరంగా లేదా? అయితే, దేవుడు మానవాళి కోసం ఆహారాలన్నింటినీ సిద్ధం చేసినప్పుడు ఆయన ఉద్దేశం ఏమిటో ప్రజలు అర్థం చేసుకోవాలి. ఇది మానవజాతి ఈ ఆహారాలలో అతిగా మునిగితేలడం కోసమా? ఈ భౌతిక వాంఛలను తీర్చుకునే ప్రయత్నంలో మనిషి చిక్కుకపోయినప్పుడు ఏమవుతుంది? అతనికి మితిమీరిన పోషణ అందదా? మితిమీరిన పోషణ మానవ శరీరానికి అనేక విధాలుగా నష్టం కలిగించదా? (అవును.) అందుకోసమే దేవుడు సరైన సమయంలో సరైన పరిమాణంలో పంచిపెడతాడు మరియు ప్రజలు వివిధ కాలాలు మరియు రుతువులకు అనుగుణంగా వివిధ ఆహారాలను ఆస్వాదిస్తారు. ఉదాహరణకు, ఎంతో వేడిగల వేసవి తర్వాత, ప్రజల శరీరాలలో చాలా వేడి చేరడంతోపాటు, రోగకారక పొడిదనం మరియు తేమ కూడా చేరుతుంది. శరదృతువు వచ్చినప్పుడు, ఎన్నో రకాల పండ్లు పండుతాయి, ప్రజలు ఈ పండ్లను తిన్నప్పుడు, వారి శరీరంలోని తేమ బయటకు పంపబడుతుంది. ఈ సమయంలో, పశువులు మరియు గొర్రెలు కూడా బలంగా పెరుగుతాయి, కాబట్టి ప్రజలు పోషకాహారం కోసం ఎక్కువ మాంసం తినాల్సిన సమయం ఇదే. రకరకాల మాంసం తినడం ద్వారా, చలికాలంలో చలిని తట్టుకోవడానికి అవసరమైన శక్తి మరియు వెచ్చదనాన్ని వ్యక్తుల శరీరాలు పొందుతాయి, ఫలితంగా వారు చలికాలాన్ని సురక్షితంగా మరియు ఆరోగ్యవంతంగా దాటగలుగుతారు. అత్యంత జాగ్రత్త మరియు ఖచ్చితత్వంతో, మానవాళికి ఏమి అందించాలో, ఎప్పుడు అందించాలో, ఆయన వివిధ ఆహారాలను ఎప్పుడు పెంచాలో, ఎప్పుడు కాయలు కాయలో, పండ్లుగా మారాలో దేవుడు నియంత్రిస్తాడు మరియు సమన్వయపరుస్తాడు. ఇది “మనిషికి దైనందిన జీవితంలో అవసరమైన ఆహారాన్ని దేవుడు ఎలా సిద్ధం చేస్తాడు” అనేదానికి సంబంధించినది. అనేక రకాల ఆహారాలకు అదనంగా, దేవుడు మానవాళి కోసం నీటి వనరులను కూడా అందిస్తాడు. తిన్న తర్వాత కూడా ప్రజలకు నీరు తాగాల్సిన అవసరం ఉంటుంది. దీనికి పండ్లు మాత్రమే సరిపోతాయా? కేవలం పండ్లతో మాత్రమే ప్రజలు జీవించలేరు, అంతేగాకుండా కొన్ని రుతువులలో పండ్లు ఏవీ ఉండవు. కాబట్టి, మానవాళికున్న నీటి సమస్యను ఎలా పరిష్కరించవచ్చు? సరస్సులు, నదులు మరియు నీటి ఊటలతో సహా భూమి పైన, లోపల అనేక నీటి వనరులను సిద్ధం చేసి దేవుడు దానిని పరిష్కరించాడు. ఈ నీటి వనరులు కలుషితం కానంత వరకు, ప్రజలు వాటిని చెడగొట్టనంత వరకు లేదా పాడుచేయనంత వరకు తాగడానికి పనికొస్తాయి. మరోలా చెప్పాలంటే, ప్రజల జీవితాలు సమున్నతంగా, సమృద్ధిగా ఉండేలా మరియు దేనిలోనూ లోటు లేకుండా ఉండేలా చేయడానికి, మానవజాతి భౌతిక శరీరాల మనుగడను నిలబెట్టడానికి ఆహార వనరులకు సంబంధించి, దేవుడు చాలా సూక్ష్మమైన, చాలా ఖచ్చితమైన మరియు ఎంతో అనువైన సన్నాహాలు చేశాడు. ఇది ప్రజలు అనుభూతి చెందగలిగిన మరియు చూడగలిగిన విషయం.

అంతేగాకుండా, మానవ శరీరానికి కలిగే గాయాలను నయం చేయడానికి లేదా అనారోగ్యానికి చికిత్స చేయడానికి ప్రత్యేకంగా ఉద్దేశించబడిన కొన్ని మొక్కలు, జంతువులు మరియు వివిధ మూలికలను దేవుడు అన్నింటితోపాటు సృష్టించాడు. ఉదాహరణకు, ఎవరికైనా శరీరం కాలితే లేదా ప్రమాదవశాత్తు బొబ్బలు ఏర్పడితే ఏమి చేయాలి? నీవు కాలిన గాయాలను ఊరికే అలా నీటితో శుభ్రం చేయగలవా? నీవు ఏదైనా పాత గుడ్డ పీలికతో ఊరికే అలా చుట్టగలవా? నీవు అలా చేస్తే, గాయంలో చీము చేరవచ్చు లేదా ఇన్ఫెక్షన్ ఏర్పడవచ్చు. ఉదాహరణకు, ఎవరికైనా జ్వరం వస్తే లేదా జలుబు చేస్తే; పని చేసేటప్పుడు గాయపడితే; చెడు ఆహారం తినడం వలన కడుపులో రుగ్మత ఏర్పడితే; లేదా రక్తనాళాల వ్యాధులు, మానసిక పరిస్థితులు లేదా శరీర అంతర్గత అవయవాల వ్యాధులతో సహా జీవనశైలి కారకాలు లేదా భావోద్వేగ సమస్యల వల్ల కొన్ని వ్యాధులు కలిగితే, అప్పుడు వారి పరిస్థితులను నయం చేసే సంబంధిత మొక్కలు ఉన్నాయి. రక్త ప్రసరణను మెరుగుపరిచే మరియు రక్తప్రవాహపు అడ్డంకులను తొలగించే, నొప్పిని తగ్గించే, రక్తస్రావాన్ని తగ్గించే, నొప్పిలేకుండా చేసే మత్తు అందించే, చర్మాన్ని నయం చేసి, సాధారణ స్థితికి తీసుకువచ్చే, నిలిచిపోయిన రక్తాన్ని ప్రవహింపజేసే మరియు శరీరం నుండి విషపదార్థాలను తొలగించే మొక్కలు ఉన్నాయి-సంక్షిప్తంగా చెప్పాలంటే, ఈ మొక్కల వల్ల దైనందిన జీవితంలో ఉపయోగాలున్నాయి. ప్రజలు వాటిని ఉపయోగించవచ్చు మరియు అవసరమైనప్పుడు మానవ శరీరం కోసం ఉపయోగించడానికి వీటిని దేవుడు సిద్ధం చేశాడు. వాటిలో కొన్నింటిని మనిషి అనుకోకుండా కనుగొనడానికి దేవుడు అనుమతించాడు, మరికొన్ని అన్వేషించడానికి దేవుడు ఎంచుకున్న వ్యక్తులచే కనుగొనబడ్డాయి లేదా ఆయన రూపొందించిన ప్రత్యేక దృగ్విషయాల ఫలితంగా కనుగొనబడ్డాయి. ఈ మొక్కలను కనుగొన్న తర్వాత, మానవజాతి వాటిని తరువాతి తరాలకు అందిస్తుంది, ఈవిధంగా అనేకమంది వాటి గురించి తెలుసుకుంటారు. ఈ మొక్కలను దేవుడు సృష్టించడానికి విలువ మరియు అర్థం ఉంది. సంక్షిప్తంగా చెప్పాలంటే, ఇవన్నీ దేవుని నుండే వచ్చాయి, మానవజాతి జీవన పర్యావరణాన్ని సృష్టించినప్పుడే వాటిని ఆయన సిద్ధం చేశాడు మరియు నాటాడు. అవి అత్యవసరమైనవి. దేవుని ఆలోచనా ప్రక్రియలు మానవజాతి ఆలోచనా ప్రక్రియల కంటే ఎక్కువ పరిపూర్ణంగా ఉన్నాయా? దేవుడు చేసినదంతా నీవు చూసినప్పుడు, నీకు దేవుని ఆచరణాత్మక కోణం గురించి అవగాహన ఉందా? దేవుడు రహస్యంగా పనిచేస్తాడు. మనిషి ఈ లోకంలోకి ఇంకా రాకమునుపే, ఆయనకు మానవజాతితో సంబంధం లేనప్పుడే, దేవుడు వీటన్నింటిని సృష్టించాడు. దేవుడు మానవాళి కోసం సిద్ధం చేసిన ఈ సుసంపన్నమైన మరియు సమృద్ధమైన భౌతిక ప్రపంచంలో మానవజాతి ఆహారం లేదా దుస్తుల గురించి విచారించకుండా, దేనికీ కొరత లేకుండా, సంతోషంగా జీవించడానికి వీలుగా మానవజాతిని దృష్టిలో ఉంచుకుని, మానవజాతి ఉనికి కోసం మరియు వారి మనుగడ గురించి ఆలోచనతో ప్రతి ఒక్కటి చేయబడింది. అలాంటి పర్యావరణంలో, మానవజాతి పునరుత్పత్తి చేయగలదు మరియు మనుగడ కొనసాగించగలదు.

దేవుడు చేసిన పెద్ద మరియు చిన్న పనులన్నింటిలో, విలువ లేదా అర్థం లేనివి ఏవైనా ఉన్నాయా? ఆయన చేసే ప్రతిదానికీ విలువ మరియు అర్థం ఉంటాయి. ఒక సాధారణ విషయంతో మన చర్చను ప్రారంభిద్దాం. ప్రజలు తరచూ ఇలా అడుగుతారు: కోడి ముందా, గుడ్డు ముందా, ఏది ముందు వచ్చింది? (కోడి.) కోడి ముందు వచ్చింది, ఇందులో ఎలాంటి సందేహం లేదు! కోడి ముందు ఎందుకు వచ్చింది? గుడ్డే ముందు ఎందుకు రాలేకపోయింది? కోడి గుడ్డు నుండి పొదగబడలేదా? ఇరవై ఒక్క రోజులు పొదిగిన తర్వాత, కోడి వస్తుంది, ఆ కోడి తర్వాత ఎక్కువ గుడ్లు పెడుతుంది మరియు ఆ గుడ్ల నుండి ఎక్కువ కోళ్లు వస్తాయి. కాబట్టి, కోడి ముందు వచ్చిందా, గుడ్డు ముందు వచ్చిందా? మీరు పూర్తి ఖచ్చతత్వంతో “కోడి” అని జవాబు ఇచ్చారు. కానీ మీ జవాబు ఇదే ఎందుకని? (దేవుడు పక్షులను మరియు జంతువులను సృష్టించాడని బైబిల్ చెబుతుంది.) కాబట్టి, మీ జవాబు బైబిల్‌పై ఆధారపడి ఉంది. అలాకాకుండా మీరు మీ సొంత అవగాహన గురించి చెప్పాలని నేను కోరుకుంటున్నాను, మీరు అలా చెబితే మీకు దేవుని చర్యల గురించి ఏదైనా ఆచరణాత్మక జ్ఞానం ఉందా అని నేను చూడగలను. ఇప్పుడు, మీ జవాబు ఖచ్చితంగా సరైనదేనని మీరనుకుంటున్నారా? (దేవుడు కోడిని సృష్టించాడు, ఆపై దానికి పునరుత్పత్తి సామర్థ్యాన్ని, అంటే గుడ్లను పొదిగే సామర్థ్యాన్ని ఇచ్చాడు.) ఈ వివరణ అంతో ఇంతో సరైనది. ముందు కోడి వచ్చింది, ఆపై గుడ్డు వచ్చింది. ఇది ఖచ్చితం. ఇది ప్రత్యేకించి లోతైన రహస్యమేమీ కాదు, అయితే ప్రపంచంలోని ప్రజలు దీనిని రహస్యమైనదిగా పరిగణించి, ఎప్పటికీ ఒక నిర్ధారణకు రాకుండా, తాత్విక సిద్ధాంతాలతో పరిష్కరించడానికి ప్రయత్నిస్తారు. ఇది ఎలా ఉందంటే, వాటిని దేవుడు సృష్టించాడని ప్రజలకు తెలియనట్లుగా ఉంది. వారికి ఈ ప్రాథమిక సూత్రం తెలియదు లేదా గుడ్డు ముందా లేదా కోడి ముందా అనేదాని గురించి స్పష్టమైన ఆలోచన కూడా వారికి లేదు. వారికి ఏది ముందు రావాల్సిందో తెలియదు, కాబట్టి వారు ఎప్పటికీ జవాబు కనుక్కోలేరు. కోడి ముందు రావడమనేది చాలా సహజం. కోడి కంటే ముందు గుడ్డు వచ్చి ఉంటే, అది అసాధారణమై ఉండేది! ఇది చాలా చిన్న విషయం-ఖచ్చితంగా కోడే ముందు వచ్చింది. ఇది అత్యున్నత పరిజ్ఞానం అవసరమైన ప్రశ్నే కాదు. మనిషి అనుభవించాలనే ఉద్దేశంతో దేవుడు ప్రతిదాన్ని సృష్టించాడు. కోడి ఉనికిలోకి వచ్చిన తర్వాత, గుడ్డు మామూలుగానే వస్తుంది.ఇది ఒక సిద్ధంగా ఉన్న జవాబు కాదా? ఒకవేళ గుడ్డు ముందు సృష్టించబడితే, మరి దానిని పొదగడానికి కోడి అవసరం లేదా? కోడిని నేరుగా సృష్టించడం అనేదే ఎంతో సిద్ధంగా ఉంచబడిన పరిష్కారం. ఈ విధంగా, కోడి గుడ్లు పెట్టగలదు, గుడ్డు లోపల నుండి కోడిపిల్లలను పొదగగలదు, దీంతో తినడానికి ప్రజలు కోడిమాంసాన్ని పొందగలరు. ఎంత సౌకర్యవంతంగా ఉందో! దేవుడు పనులు చేసే విధానం చక్కగా మరియు స్పష్టంగా ఉంటుంది, అస్సలు మెలికలు ఉండవు. గుడ్డు ఎక్కడ నుండి వస్తుంది? ఇది కోడి నుండి వస్తుంది. కోడి లేకుండా గుడ్డు లేదు. దేవుడు సృష్టించినది ఒక ప్రాణిని! మానవజాతి అర్థహీనమైనది మరియు హాస్యాస్పదమైనది, ఎప్పుడూ అలాంటి చిన్నచిన్న విషయాలలో చిక్కుకుపోతుంది మరియు అనేక అర్థంలేని అపోహలతో ముగుస్తుంది. మనిషి ఎంత పిల్లతనంగా ఉన్నాడు! గుడ్డు మరియు కోడి మధ్య సంబంధం స్పష్టంగా ఉంది: కోడే ముందు వచ్చింది. ఇది అత్యంత ఖచ్చితమైన వివరణ, దానిని అర్థం చేసుకోవడానికి ఇదే అత్యంత ఖచ్చితమైన మార్గం మరియు అత్యంత ఖచ్చితమైన జవాబు. ఇది నిజం.

ఇంతవరకు మనం చర్చించిన విషయాలు ఏమిటి? మానవజాతి నివసించే పర్యావరణాన్ని, ఆ పర్యావరణం కోసం దేవుడు చేసినదాన్ని మరియు ఆయన చేసిన సన్నాహాల గురించి మాట్లాడటంతో మనం ప్రారంభించాము. ఆయన ఏర్పాటు; మానవాళి కోసం దేవుడు సిద్ధం చేసిన సృష్టిలోని వస్తువుల మధ్య సంబంధాలు; ఆయన సృష్టిలోని వస్తువులు మానవాళికి హాని కలిగించకుండా నిరోధించడానికి దేవుడు చేసిన ఏర్పాటు గురించి మనం చర్చించాము. దేవుడు తన సృష్టిలోని అనేక విభిన్న కారకాలు మానవజాతి పర్యావరణానికి కలిగించి ఉండవచ్చనే హానిని కూడా తగ్గించాడు, ఇది అన్ని వస్తువులు వాటి అత్యున్నత ఉద్దేశాన్ని పూర్తిచేసేలా మరియు ప్రయోజనకరమైన కారకాలతో ప్రయోజనకరమైన పర్యావరణాన్ని మానవాళి కోసం తీసుకురావడానికి వీలు కల్పిస్తూ, మానవజాతి అటువంటి పర్యావరణంలో మానవజాతి ఇమిడిపోయేలా మరియు స్థిరంగా జీవితం మరియు పునరుత్పత్తి క్రమాన్ని కొనసాగించేలా వీలు కల్పిస్తుంది. తర్వాత మనం మానవ శరీరానికి అవసరమైన ఆహారం-మానవజాతి దైనందిన ఆహారం మరియు పానీయం గురించి మాట్లాడాము. మానవాళి మనుగడకు ఇది కూడా ఒక అవసరమైన పరిస్థితి. అంటే, మానవ శరీరం మనుగడ కోసం సూర్యరశ్మి, గాలి లేదా తగిన ఉష్ణోగ్రతలతో కేవలం శ్వాస తీసుకోవడం ద్వారా మాత్రమే జీవించలేదు. మానవులు తమ కడుపులను కూడా నింపుకోవాల్సి ఉంటుంది, దేవుడు దేనినీ విస్మరించకుండా, మానవజాతి కోసం అలా చేయవచ్చనే వస్తువుల మూలాలను, అంటే మానవజాతి కోసం ఆహార మూలాలను సిద్ధం చేశాడు. మీరు అలాంటి సుసంపన్నమైన, సమృద్ధమైన ఉత్పత్తులు-మానవజాతి కోసం ఆహారపానీయాల మూలాలు-చూసినప్పుడు, మానవాళి మరియు ఆయన సృష్టిలోని సమస్త జీవుల కోసం వస్తువుల సరఫరాకు మూలం దేవుడేనని మీరు చెప్పగలరా? సృష్టి కార్యం సమయంలో, దేవుడు చెట్లు, గడ్డి లేదా ఇతర జీవులను మాత్రమే సృష్టించి ఉంటే, ఈ వివిధ జీవులు మరియు మొక్కలు అన్నీ ఆవులు మరియు గొర్రెలు లేదా జీబ్రాలు, జింకలు మరియు అనేక ఇతర జీవులు తినడం కోసం ఉండి ఉంటే, ఉదాహరణకు, జీబ్రాలు మరియు జింకలు తినేవాటినే సింహాలు కూడా తినాల్సి వచ్చేది, గొర్రెలు, పందులు తినేవాటినే పులులు కూడా తినాల్సి వచ్చేది-అయితే మానవులు తినడానికి సరిపోయే ఒక్క వస్తువు కూడా ఉండేది కాదు, అది పని చేసి ఉండేదా? అది పని చేసి ఉండేది కాదు. అలా జరిగి ఉంటే, మానవజాతి ఎక్కువ కాలం జీవించి ఉండేది కాదు. మానవులు ఆకులు మాత్రమే తింటే ఏమయ్యేది? అది పని చేసి ఉండేదా? గొర్రెల కోసం ఉద్దేశించిన గడ్డిని మనుషులు తినగలిగేవారా? కొద్దిగా తింటే అది వారిని బాధించకపోవచ్చు, కానీ ఇలాంటివి ఎక్కువ కాలం తింటే వారి కడుపులు వాటిని తట్టుకోలేవు, మనుషులు ఎక్కువ కాలం బతికి ఉండేవారు కాదు. జంతువులు తినగలిగినా, మనుష్యులకు విషపూరితమైన కొన్ని వస్తువులు కూడా ఉన్నాయి-వాటిని తింటే జంతువులకు ఎలాంటి నష్టం ఉండదు, కానీ మానవులకు అవి సరిపడవు. అంటే, మానవులను దేవుడు సృష్టించాడు, కాబట్టి ఆయనకు మానవ శరీర నియమాలు, నిర్మాణం మరియు మానవులకు అవసరమైనవి బాగా తెలుసు. శరీర కూర్పు మరియు అందులోని పదార్థం, దాని అవసరాలు, దాని అంతర్గత అవయవాల పనితీరు గురించి, అవి వివిధ పదార్ధాలను ఎలా గ్రహిస్తాయో, తొలగిస్తాయో మరియు జీవక్రియ చేస్తాయో దేవునికి ఖచ్చితమైన స్పష్టతతో తెలుసు. మానవులకు ఇది తెలియదు; కొన్నిసార్లు వారు అజాగ్రత్తగా తింటారు లేదా తమ జాగ్రత్తను తాము నిర్లక్ష్యంగా తీసుకుంటారు, ఇది మరీ ఎక్కువైతే అసమతుల్యత ఏర్పడుతుంది. దేవుడు నీకోసం సిద్ధం చేసిన వాటిని సహజ పద్ధతిలో నీవు తిని ఆనందిస్తే, నీకు ఆరోగ్య సమస్యలు ఉండవు. నీకు కొన్నిసార్లు మనోస్థితి బాగా లేకపోయినప్పటికీ మరియు నీ రక్తప్రవాహంలో ఆటంకం ఉన్నప్పటికీ, అది నీకు ఎలాంటి సమస్యను కలిగించదు. నీవు చేయాల్సిందల్లా ఒక నిర్దిష్ట రకం మొక్కను తినడమే, దాంతో ఆటంకం తొలగిపోతుంది. దేవుడు వీటన్నింటి కోసం ముందస్తు ఏర్పాట్లు చేశాడు. కాబట్టి, దేవుని దృష్టిలో, మానవజాతి ఏవైనా ఇతర జీవుల కంటే చాలా ఉన్నతమైనది. దేవుడు ప్రతి రకం మొక్కకు పర్యావరణాన్ని ఏర్పాటు చేశాడు, ఆయన ప్రతి రకం జంతువుకు ఆహారం మరియు పర్యావరణాన్ని ఏర్పాటు చేశాడు, కానీ మానవజాతి పర్యావరణానికి సంబంధించినంత వరకు అత్యంత కఠినమైన ఆవశ్యకతలు ఉన్నాయి మరియు ఆ ఆవశ్యకతలు స్వల్పంగా కూడా విస్మరించలేనివి; విస్మరించి ఉంటే, మానవజాతి సహజంగా అభివృద్ధి చెందడం, జీవించడం మరియు పునరుత్పత్తి చేయడం కొనసాగించలేకపోయేది. ఇది ఆయన హృదయంలో దేవునికే బాగా తెలుసు. దేవుడు దీన్ని చేసినప్పుడు, అన్నిటికంటే ఎక్కువ దీనికే ప్రాధాన్యతనిచ్చాడు. నీ జీవితంలో నీవు చూడగలిగే మరియు ఆనందించగలిగే కొన్ని సాధారణమైన వాటి ప్రాముఖ్యతను నీవు గ్రహించలేకపోవచ్చు లేదా నీవు పుట్టినప్పటి నుండి ఏదైనా ఒకదానిని నీవు చూసి ఆనందించవచ్చు, కానీ దేవుడు నీకోసం ఎప్పుడో లేదా రహస్యంగా ఈ ఏర్పాటు చేశాడు. మానవాళికి ప్రతికూలమైన మరియు మానవ శరీరానికి హానికరమైన ప్రతికూల అంశాలన్నింటినీ దేవుడు వీలైనంతవరకు తొలగించాడు మరియు తగ్గించాడు. ఇది ఏమి చూపుతుంది? మానవాళిని సృష్టించినప్పుడు ఆ సమయంలో దేవునికి వారిపట్ల ఉన్న వైఖరిని అది చూపుతుందా? ఆ వైఖరి ఏమిటి? అప్పుడు దేవుని వైఖరి జాగ్రత్తతో కూడినదిగా, మనస్ఫూర్తిగా ఉంది, అది ఎలాంటి శత్రు శక్తుల లేదా బాహ్య కారకాల లేదా ఆయనవి కాని పరిస్థితుల జోక్యాన్ని సహించలేదు. ఈ సమయంలో మానవజాతిని సృష్టించడంలో మరియు నిర్వహించడంలో దేవుని వైఖరిని ఇందులో చూడవచ్చు. మరి దేవుని వైఖరి ఏమిటి? మానవజాతి అనుభవించే మనుగడ మరియు జీవితం కోసం ఉన్న పర్యావరణం ద్వారా, అలాగే వారి దైనందిన ఆహార పానీయ మరియు దైనందిన అవసరాలలో, మానవజాతి పట్ల దేవుని బాధ్యతాయుతమైన వైఖరిని మనం చూడవచ్చు, ఆయన మనిషిని సృష్టించినప్పటి నుండి, అలాగే మానవజాతిని సంరక్షించాలని ఆయన సంకల్పం చేసుకున్నప్పటి నుండి ఈ వైఖరి ఆయనలో ఉంది. ఈ విషయాలలో దేవుని ప్రామాణికత కనిపిస్తుందా? ఇది ఆయన అద్భుతమా? ఆయన అంతులేనితనమా? ఆయన సర్వాధికారమా? మానవాళికంతటికీ, అలాగే ఆయన సృష్టిలోని సమస్త జీవులకు సమకూర్చడానికి దేవుడు తన వివేకం మరియు సర్వశక్తివంతమైన మార్గాలను ఉపయోగిస్తాడు. ఇంతవరకు నేను మీకు చాలా చెప్పాను, సమస్త జీవులకు దేవుడే ప్రాణాధారం అని ఇప్పుడు మీరు చెప్పగలరా? (అవును.) ఖచ్చితంగా అదే నిజం. మీకేమైనా సందేహాలు ఉన్నాయా? (లేవు.) సమస్త జీవులకు దేవుడే ప్రాణాధారం అని చూపించడానికి ఆయన చేసిన ఏర్పాటు సరిపోతుంది, ఎందుకంటే సమస్త జీవులు ఉనికిలో ఉండటానికి, జీవించడానికి, పునరుత్పత్తి చేయడానికి మరియు కొనసాగడానికి వీలు కల్పించే ఏర్పాటుకు ఆయనే మూలం మరియు దేవుడు తప్ప మరే మూలం లేదు. ప్రజల అత్యంత ప్రాథమిక పర్యావరణ అవసరాలైనప్పటికీ, వారి దైనందిన జీవిత అవసరాలైనప్పటికీ లేదా ప్రజల ఆత్మలకు ఆయన అందించే సత్యం యొక్క అవసారలైనప్పటికీ, దేవుడు సమస్త జీవుల సమస్త అవసరాలను మరియు మానవాళి సమస్త అవసరాలను తీరుస్తాడు. ఏవిధంగానైనా, దేవుని గుర్తింపు మరియు ఆయన హోదా మానవాళికి ఎంతో ముఖ్యమైనవి; సమస్త జీవులకు దేవుడే ప్రాణాధారం. అంటే, ఈ ప్రపంచానికి, ప్రజలు చూడగలిగే మరియు అనుభూతి చెందగలిగే ఈ ప్రపంచానికి దేవుడే పాలకుడు, ప్రభువు మరియు ప్రదాత. మానవాళికి ఇది దేవుని గుర్తింపు కాదా? ఇందులో ఎలాంటి అసత్యం లేదు. కాబట్టి ఆకాశంలో ఎగురుతున్న పక్షులను నీవు చూసినప్పుడు, ఎగురగలిగే ప్రతిదానిని దేవుడే సృష్టించాడని నీవు తెలుసుకోవాలి. నీటిలో ఈత కొట్టే జీవులు ఉన్నాయి మరియు వాటికి మనుగడ కోసం వాటి సొంత మార్గాలు ఉన్నాయి. నేలపై జీవించే చెట్లు మరియు మొక్కలు వసంత రుతువులో మొలకెత్తి, మొగ్గలుతొడిగి, పండ్లు ఇస్తాయి మరియు శరదృతువులో ఆకులు రాలుస్తాయి, శీతాకాలం వచ్చేసరికి ఆ మొక్కలు శీతాకాల వాతావరణానికి సిద్ధమవుతున్నందున ఆకులన్నీ రాలిపోతాయి. అది వాటి మనుగడ సాగించే విధానం. దేవుడు సమస్త జీవులను సృష్టించాడు, ఇందులో ప్రతిదీ విభిన్న రూపాల్లో మరియు విభిన్న మార్గాల్లో జీవిస్తాయి మరియు తమ ప్రాణశక్తిని, అవి జీవించే శరీరరూపాన్ని ప్రదర్శించడానికి వివిధ పద్ధతులను ఉపయోగిస్తాయి. జీవులు ఎలా జీవించినప్పటికీ, అవన్నీ దేవుని పాలన కిందే ఉన్నాయి. జీవం యొక్క అన్ని విభిన్న రూపాలను మరియు జీవులను పరిపాలించడంలో దేవుని ఉద్దేశం ఏమిటి? ఇది మానవాళి మనుగడ కోసమా? ఆయన మానవజాతి మనుగడ కోసం సమస్త జీవ నియమాలను నియంత్రిస్తాడు. మానవజాతి మనుగడకు దేవుడు ఎంత ప్రాముఖ్యతనిస్తాడో ఇది చూపుతుంది.

మానవజాతి మనుగడ సాగించే మరియు సహజంగా పునరుత్పత్తి చేసే సామర్థ్యమే దేవునికి అత్యంత ముఖ్యమైనది. కాబట్టి, దేవుడు మానవాళికి అలాగే ఆయన సృష్టిలోని సమస్త జీవులకు నిరంతరాయంగా సమకూరుస్తూ ఉన్నాడు. ఆయన సమస్త జీవులకు వివిధ మార్గాలలో సమకూరుస్తాడు మరియు సమస్త జీవుల మనుగడ కొనసాగేలా చేయడం ద్వారా, మానవాళి సాధారణ మనుగడను కొనసాగిస్తూ మానవాళి ముందుకు సాగగలిగేలా చేస్తాడు. ఈ రోజు మన సాంగత్యములోని రెండు అంశాలు ఇవే. ఈ రెండు అంశాలు ఏమిటి? (స్థూల దృష్టితో చూస్తే, మనిషి జీవించే పర్యావరణాన్ని దేవుడు సృష్టించాడు. ఇది మొదటి అంశం. మానవాళికి అవసరమైన మరియు చూడగలిగే, తాకగలిగే భౌతిక వస్తువులను కూడా దేవుడు ఏర్పాటు చేశాడు.) మనం ఈ రెండు అంశాల ద్వారా మన ప్రధాన విషయాన్ని సాంగత్యము చేశాము. మన ప్రధాన విషయం ఏమిటి? (సమస్తానికి దేవుడే ప్రాణాధారం.) నా సాంగత్యములోని ఈ విషయంలో అలాంటి అంశాలు ఎందుకు ఉన్నాయో ఇప్పుడు మీకు కొంత అవగాహన ఏర్పడి ఉండాలి. ప్రధాన విషయంతో సంబంధం లేని చర్చ ఏదైనా జరిగిందా? ఏదీ జరగలేదు! ఈ విషయాలను విన్న తర్వాత, బహుశా, మీలో కొందరు కొంత అవగాహన పొందారు మరియు ఈ మాటలకు విలువ ఉందని, అవి చాలా ముఖ్యమైనవని ఇప్పుడు భావిస్తారు, కానీ మరికొందరు పదాలపరంగా మాత్రమే కొంత అవగాహన పొంది ఉండవచ్చు మరియు ఈ మాటలు ముఖ్యమైనవి కావని, తమకు సంబంధించినవి కావని అనుకోవచ్చు. ఈ క్షణంలో మీరు దీనిని ఎలా అర్థం చేసుకున్నప్పటికీ, మీ అనుభవం ఒక నిర్దిష్ట రోజుకు చేరినప్పుడు, మీ అవగాహన ఒక నిర్దిష్ట స్థానానికి చేరినప్పుడే, దేవుని చర్యలు మరియు స్వయంగా దేవుడంటే ఏమిటి అనేదాని గురించి మీ జ్ఞానం ఒక నిర్దిష్ట స్థాయికి చేరుతుంది, అప్పుడు మీరు దేవుని చర్యలకు లోతైన, వాస్తవమైన సాక్ష్యాన్ని అందించడానికి ఆచరణాత్మకమైన మీ సొంత మాటలను ఉపయోగిస్తారు.

మీ ప్రస్తుత అవగాహన ఇంకా చాలా పైపైన మరియు అక్షరతః ఉందని నేను అనుకుంటున్నాను, కానీ, నా సాంగత్యములోని ఈ రెండు అంశాలను విన్నాక, మానవాళికి సమకూర్చడానికి దేవుడు ఏ పద్ధతులను ఉపయోగిస్తాడో లేదా దేవుడు మానవాళికి వేటిని అందిస్తాడో కనీసం మీరు గుర్తించగలరా? మీకు ఒక ప్రాథమిక భావన, ప్రాథమిక అవగాహన ఉందా? (అవును.) అయితే నేను సాంగత్యము చేసిన ఈ రెండు అంశాలు బైబిల్‌కు సంబంధించినవా? అవి రాజ్యపు యుగములో దేవుని తీర్పు మరియు శిక్షకు సంబంధించినవా? (కాదు.) అలాంటప్పుడు నేను వాటిని మీతో ఎందుకు సాంగత్యము చేశాను? ఎందుకంటే దేవుడిని తెలుసుకోవాలంటే ప్రజలు వాటిని అర్థం చేసుకోవాలి కాబట్టా? (అవును.) ఈ విషయాలను తెలుసుకోవడం చాలా అవసరం మరియు వీటిని అర్థం చేసుకోవడం కూడా చాలా అవసరం. మీరు దేవుడిని సంపూర్ణంగా అర్థం చేసుకోవాలని ప్రయత్నిస్తున్నప్పుడు, మిమ్మల్ని మీరు బైబిల్‌కు పరిమితం చేసుకోకండి, అలాగే మనిషికి దేవుడు ఇచ్చే తీర్పు మరియు శిక్షకు మిమ్మల్ని మీరు పరిమితం చేసుకోకండి. దీన్ని చెప్పడంలో నా ఉద్దేశమేమిటి? దేవుడంటే ఆయన ఎంచుకున్న ప్రజల దేవుడు మాత్రమే కాదని ప్రజలకు తెలియజేయడమే నా ఉద్దేశం. నీవు ప్రస్తుతం దేవుడిని అనుసరిస్తన్నావు, ఆయన నీ దేవుడు, అయితే ఆయనను అనుసరించని వారికి కూడా ఆయనే దేవుడా? దేవుడు ఆయనను అనుసరించని ప్రజలందరికి కూడా దేవుడా? దేవుడు సమస్త జీవులకు దేవుడా? (అవును.) అలాంటప్పుడు దేవుని కార్యము మరియు చర్యలు కేవలం ఆయనను అనుసరించే వారికి మాత్రమే పరిమితమా? (కాదు.) ఆయన కార్యము మరియు చర్యల పరిధి ఏమిటి? అత్యల్ప స్థాయిలో, ఆయన కార్యము మరియు చర్యల పరిధిలో మొత్తం మానవాళి మరియు సృష్టిలోని సమస్త జీవులు ఉన్నాయి. అత్యున్నత స్థాయిలో దీని పరిధిలో సమస్త విశ్వం ఉంది, దీనిని ప్రజలు చూడలేరు. కాబట్టి, దేవుడు సమస్త మానవాళిలో తన కార్యాన్ని చేస్తాడని, తన చర్యలను నిర్వహిస్తాడని మనం చెప్పవచ్చు మరియు ప్రజలు దేవుడిని సంపూర్ణంగా తెలుసుకునేలా చేయడానికి ఇది సరిపోతుంది. నీవు దేవుడిని తెలుసుకోవాలని, ఆయనను నిజంగా తెలుసుకోవాలని, ఆయనను నిజంగా అర్థం చేసుకోవాలని అనుకుంటే, కేవలం దేవుని కార్యపు మూడు దశలకు లేదా గతంలో ఆయన చేసిన కార్యానికి సంబంధించిన కథలకు మాత్రమే నిన్ను నీవు పరిమితం చేసుకోవద్దు. నీవు ఆయనను ఆ విధంగా తెలుసుకోవాలని ప్రయత్నిస్తే, నీవు దేవుడిని నిర్భంధిస్తూ, ఆయనకు పరిమితులు విధిస్తున్నావని అర్థం. నీవు దేవుడిని ఏదో చాలా చిన్నవాడిగా చూస్తున్నావు. అలా చేయడమనేది ప్రజలను ఎలా ప్రభావితం చేస్తుంది? నీవు దేవుని అద్భుతాన్ని, సర్వాధిపత్యాన్ని లేదా ఆయన శక్తిని, సర్వాధికారాన్ని మరియు ఆయన అధికార పరిధిని ఎప్పటికీ తెలుసుకోలేవు. అలాంటి అవగాహన, దేవుడు సమస్త జీవులకు పాలకుడనే సత్యాన్ని అంగీకరించే నీ సామర్థ్యంతోపాటు, దేవుని నిజమైన గుర్తింపును మరియు హోదాను గురించి నీ జ్ఞానంపై కూడా ప్రభావం చూపుతుంది. మరోలా చెప్పాలంటే, దేవుని గురించి నీ అవగాహన పరిధి పరిమితంగా ఉంటే, నీవు పొందగలిగేది కూడా పరిమితంగానే ఉంటుంది. కాబట్టి నీవు నీ పరిధిని తప్పక విస్తరించుకోవాలి మరియు మీ పరిధులను పెంచుకోవాలి. నీవు అన్నింటినీ-దేవుని కార్యపు పరిధి, ఆయన నిర్వహణ, ఆయన పాలన మరియు ఆయన నిర్వహించే అన్ని పనులు మరియు ఆయన పాలించే సమస్త జీవులు, అన్నింటినీ అర్థం చేసుకోవడానికి ప్రయత్నించాలి. ఈ విషయాల ద్వారా మాత్రమే నీవు దేవుని చర్యలను అర్థం చేసుకోవాలి. అలాంటి అవగాహనతో, దేవుడు అన్ని విషయాలను పాలిస్తాడు, నిర్వహిస్తాడు మరియు సమకూరుస్తాడని తెలుసుకోకుండానే నీవు అనుభూతి చెందుతావు మరియు నీవు ఒక భాగమని మరియు సమస్త జీవులలో నీవు కూడా ఒక సభ్యుడవని నిజంగా భావిస్తావు. దేవుడు సమస్త జీవులకు సమకూరుస్తున్నందున, నీవు కూడా దేవుని నియమాన్ని మరియు ఏర్పాటును అంగీకరిస్తున్నావు. ఇది ఎవరూ కాదనలేని యథార్థం. దేవుని పాలనలో సమస్త జీవులు తమ సొంత చట్టాలకు లోబడి ఉంటాయి మరియు దేవుని పాలనలో సమస్త జీవులకు మనుగడ కోసం వాటి సొంత నియమాలు ఉంటాయి. మానవాళి తలరాత మరియు అవసరాలు కూడా దేవుని పాలన మరియు ఏర్పాటుకు లోబడి ఉంటాయి. కాబట్టే, దేవుని ఆధిపత్యం మరియు పాలనలో, మానవజాతి మరియు సమస్త జీవులు ఒకదానితో ఒకటి సంబంధంకలిగి, పరస్పరం ఆధారపడి మరియు ఒకదానితో ఒకటి ముడిపడి ఉంటాయి. సమస్త జీవులను సృష్టించడంలో దేవుని ఉద్దేశం మరియు విలువ ఇదే. 

దేవుడు తనకు తానే అద్వితీయుడు IX

అన్నిటి జీవానికి దేవుడే మూలం (III)

ఈ మధ్య కాలంలో, మనం దేవుని గురించి తెలుసుకోవడానికి సంబంధించిన అనేక విషయాల గురించి మాట్లాడుకున్నాం మరియు ఇటీవల మనం దీనికి సంబంధించిన మరియు చాలా ముఖ్యమైన అంశం గురించి మాట్లాడుకున్నాం. అంశం ఏమిటి? (అన్నిటి జీవానికి దేవుడే మూలం.) నేను మాట్లాడిన అంశాలు మరియు ఇతివృత్తం ప్రతి ఒక్కరిపై స్పష్టమైన ముద్ర వేసినట్లు అనిపిస్తుంది. ఇంతకు ముందు, మానవాళి మనుగడ కోసం దేవుడు సృష్టించిన పర్యావరణానికి సంబంధించిన కొన్ని అంశాల గురించి, అలాగే దేవుడు మానవజాతి కోసం సిద్ధం చేసిన, ప్రజలు జీవించడానికి అవసరమైన అనేక రకాల పోషణ గురించి మాట్లాడుకున్నాం. వాస్తవానికి, దేవుడు చేసేది ప్రజల మనుగడ కోసం పరిస్థితులను అనుకూలపరచడానికి లేదా వారి రోజువారీ పోషణను సిద్ధం చేయడానికి మాత్రమే పరిమితం కాదు. దానికి బదులుగా, ఇది ప్రజల మనుగడ కోసం మరియు మానవజాతి జీవితం కోసం అనేక విభిన్న కోణాలు మరియు అంశాలతో కూడిన చాలా గూఢమైన మరియు అవసరమైన పనిని పూర్తి చేయడం. ఇవన్నీ దేవుని కార్యాలు. దేవుని యొక్క ఈ కార్యాలు ప్రజల మనుగడకు మరియు వారి రోజువారీ పోషణకు పరిస్థితులను అనుకూలపరచడానికి మాత్రమే పరిమితం కాలేదు-అవి దాని కంటే చాలా విస్తృత పరిధిని కలిగి ఉన్నాయి. ఈ రెండు రకాల పనులే కాకుండా, మనిషి జీవించడానికి అవసరమైన అనేక పరిస్థితులను మరియు మనుగడ కోసం స్థితుగతులను కూడా ఆయన సిద్ధం చేస్తాడు. ఈరోజు మనం చర్చించుకోబోయే అంశం ఇదే. ఇది కూడా దేవుని కార్యాలకు సంబంధించినది; లేనట్లయితే, దాని గురించి ఇక్కడ మాట్లాడటం అర్థరహితం అవుతుంది. ప్రజలు దేవుణ్ణి తెలుసుకోవాలనుకుంటే, వారికి “దేవుడు” అనే పదం గురించి లేదా దేవుడు ఏమి కలిగి ఉన్నాడు మరియు ఆయన ఏమై యున్నాడు అనే దానికి సంబంధించిన వివిధ అంశాల గురించి అక్షరార్థ అవగాహన మాత్రమే ఉంటే, అది నిజమైన అవగాహన కాదు. కాబట్టి దేవుని గురించిన జ్ఞానానికి మార్గం ఏమిటి? ఇది ఆయన క్రియాల ద్వారా ఆయనను తెలుసుకోవడం మరియు ఆయనకు సంబంధించిన అనేక కోణాలలో ఆయనను తెలుసుకోవడం. కాబట్టి, దేవుడు అన్నిటిని సృష్టించిన సమయంలో ఆయన కార్యాల గురించి తెలుసుకోవడానికి మనం మరింత సహవాసం చేయాలి.

దేవుడు అన్నిటిని సృష్టించినప్పటి నుండి, అవి క్రమబద్ధమైన మార్గంలో మరియు ఆయన సూచించిన నియమాలకు అనుగుణంగా పనిచేస్తూ, పురోగమిస్తూ ఉన్నాయి. ఆయన పరిశీలనలో, ఆయన పరిపాలనలో, మానవజాతి మనుగడలో ఉంది మరియు అన్ని వేళలా అన్ని విషయాలు క్రమబద్ధమైన మార్గంలో అభివృద్ధి చెందుతూ ఉన్నాయి. ఈ నియమాలను మార్చగలిగేది లేదా నాశనం చేయగలిగేది ఏదీ లేదు. దేవుని పరిపాలన వల్లనే అన్ని జీవులు అభివృద్ధి చెందుతున్నాయి, మరియు ఆయన పరిపాలన మరియు కార్యనిర్వహణ కారణంగానే అన్ని జీవులు మనుగడ సాగించగలుగుతున్నాయి. దేవుని పరిపాలనలో అన్ని జీవులు ఉనికిలోకి వస్తాయి, వృద్ధి చెందుతాయి, అదృశ్యమవుతాయి మరియు ఒక క్రమ పద్ధతిలో పునర్జన్మ పొందుతాయి. వసంత ఋతువు వచ్చినప్పుడు, చినుకులతో కూడిన వర్షం తాజా ఋతువు యొక్క అనుభూతిని కలిగిస్తుంది మరియు నేలను తడి చేస్తుంది. నేల కరగడం ప్రారంభమవుతుంది, మరియు నేలలో నుండి గడ్డి మొలకెత్తడం ప్రారంభమవుతుంది, అలాగే చెట్లు క్రమంగా ఆకుపచ్చగా మారుతాయి. ఈ జీవరాశులన్నీ భూమికి తాజా తేజాన్ని అందిస్తాయి. సమస్త జీవులు ఉనికిలోకి వచ్చి అభివృద్ధి చెందుతున్నప్పుడు ఇలాగే ఉంటుంది. వసంత ఋతువు యొక్క మాధుర్యాన్ని అనుభవించడానికి మరియు కొత్త సంవత్సరాన్ని ఆరంభించడానికి అన్ని రకాల జంతువులు తమ బొరియల నుండి బయటకు వస్తాయి. సమస్త జీవులు వేసవిలో వేడిలో గంతులేస్తాయి మరియు ఋతువు తెచ్చిన వెచ్చదనాన్ని ఆస్వాదిస్తాయి. అవి వేగంగా పెరుగుతాయి. చెట్లు, గడ్డి మరియు అన్ని రకాల మొక్కలు చివరకు వికసించి ఫలాలు కాసేంత వరకు, అవి చాలా వేగంగా పెరుగుతాయి. వేసవిలో మనుషులతో సహా సమస్త జీవులు తీరిక లేకుండా ఉంటాయి. శరదృతువులో, వర్షాలు శరదృతువు యొక్క చల్లదనాన్ని తెస్తాయి మరియు అన్ని రకాల జీవులు పంట కాలపు రాకను గ్రహించడం ప్రారంభిస్తాయి. సమస్త జీవులు ఫలాలను ఇస్తాయి మరియు శీతాకాలంలో ఆహారాన్ని కలిగి ఉండేలా మానవులు ఈ వివిధ రకాల పండ్లను పండించడం ప్రారంభిస్తారు. శీతాకాలంలో, చలి వాతావరణం నెలకొనడంతో సమస్త జీవులు క్రమంగా నిశబ్దమైపోయి, విశ్రాంతి తీసుకోవడం ప్రారంభిస్తాయి మరియు ఈ ఋతువులో ప్రజలు కూడా విశ్రాంతి తీసుకుంటారు. ప్రతీ కాలం, వర్షాకాలం నుండి వేసవి కాలానికి, ఆకురాలు కాలం నుండి శీతాకాలానికి మార్పు చెందుతూ ఉంటాయి-ఈ మార్పులన్నీ దేవునిచేత ఏర్పాటు చేయబడిన నియమాల ప్రకారం జరుగుతాయి. ఆయన ఈ నియమాలను ఉపయోగించి అన్ని విషయాలను మరియు మానవాళిని నడిపిస్తాడు మరియు మానవజాతి కోసం ఒక గొప్ప మరియు రంగురంగుల జీవన విధానాన్ని రూపొందించాడు, వివిధ ఉష్ణోగ్రతలు మరియు రుతువులలో మనుగడ సాగించగలిగే వాతావరణాన్ని సిద్ధం చేశాడు. అందువల్ల, మనుగడ కోసం ఈ రకమైన క్రమబద్ధ వాతావరణంలో, మానవులు ఒక క్రమబద్ధమైన మార్గంలో జీవించగలరు మరియు అభివృద్ధి చెందగలరు. మానవులు ఈ నియమాలను మార్చలేరు మరియు ఏ వ్యక్తి లేదా జీవి వాటిని ఉల్లంఘించలేవు. లెక్కలేనన్ని మార్పులు సంవించినప్పటికీ-సముద్రాలు పొలాలు మారాయి, పొలాలు సముద్రాలుగా మారాయి-ఈ నియమాలు ఉనికిలో కొనసాగుతున్నాయి. దేవుడు ఉనికిలో ఉన్నాడు కాబట్టి, మరియు ఆయన పరిపాలన మరియు ఆయన కార్యనిర్వహణ కారణంగా అవి ఉనికిలో ఉంటాయి. ఈ రకమైన క్రమబద్ధత మరియు విస్తృతమైన వాతావరణంతో, ప్రజల జీవితాలు ఈ నియమాలు మరియు చట్టాల పరిధిలో కొనసాగుతాయి. ఈ నియమాల ప్రకారం తరతరాలుగా ప్రజలు పెరుగుతున్నారు మరియు తరతరాలుగా ప్రజలు వాటికి అనుగుణంగా మనుగడ సాగిస్తున్నారు. మనుగడ కోసం ఈ క్రమబద్ధమైన వాతావరణాన్ని, అలాగే తరతరాలుగా దేవుడు సృష్టించిన అనేక విషయాలను ప్రజలు అనుభవిస్తున్నారు. ఈ రకమైన నియమాలు సహజసిద్ధమైనవి మరియు వాటిని పెద్దగా పట్టించుకోవాల్సిన అవసరం లేదని ప్రజలు భావించినప్పటికీ, దేవుడు ఈ నియమాలను నిర్దేశిస్తున్నాడని, ఈ నియమాలను దేవుడే పరిపాలిస్తున్నాడని వారు భావించలేనప్పటికీ, ఏది ఏమైనా, దేవుడు ఎల్లప్పుడూ ఈ మార్పులేని పనిలో నిమగ్నమై ఉంటాడు. ఈ మార్పులేని పనిని బట్టి మానవజాతి మనుగడ కలిగి ఉండాలి మరియు మానవజాతి జీవించాలి అన్నదే ఆయన ఉద్దేశ్యం.

మానవజాతి మొత్తాన్ని పోషించడానికి దేవుడు అన్ని విషయాలకు సరిహద్దులు నిర్ధేశించాడు

ఈరోజు నేను అన్ని విషయాలకు దేవుడు వర్తింపజేసిన ఈ నియమాలు మానవజాతి మొత్తాన్ని ఎలా పోషిస్తాయి అనే అంశంపై మాట్లాడబోతున్నాను. ఇది చాలా పెద్ద అంశం, కాబట్టి మనం దీన్ని అనేక భాగాలుగా విభజించి, వాటిని ఒక్కొక్కటిగా చర్చించవచ్చు, తద్వారా అవి మీకు స్పష్టంగా వివరించబడతాయి. ఈ విధంగా మీకు దీనిని గ్రహించడం సులభం అవుతుంది మరియు మీరు దానిని క్రమంగా అర్థం చేసుకోగలుగుతారు.

మొదటి భాగం: ప్రతి రకం భూభాగం కోసం దేవుడు సరిహద్దులు ఏర్పాటు చేయడం

కాబట్టి, మొదటి భాగంతో ప్రారంభిద్దాం. దేవుడు అన్నిటినీ సృష్టించినప్పుడు, ఆయన పర్వతాలు, మైదానాలు, ఎడారులు, కొండలు, నదులు మరియు సరస్సులకు సరిహద్దులు గీసాడు. భూమిపై పర్వతాలు, మైదానాలు, ఎడారులు మరియు కొండలు, అలాగే వివిధ నీటి వనరులు ఉన్నాయి. ఇవి వివిధ రకాల భూభాగాలను కలిగి ఉన్నాయి, కాదా? వాటి మధ్య, దేవుడు హద్దులు గీసాడు. మనం సరిహద్దులను గీయడం గురించి మాట్లాడేటప్పుడు, పర్వతాలకు వాటి వర్ణనలు ఉన్నాయని, మైదానాలకు వాటి స్వంత వర్ణనలు ఉన్నాయని, ఎడారులకు నిర్దిష్ట పరిమితులు ఉన్నాయని మరియు కొండలకు స్థిరమైన ప్రదేశం ఉందని అర్థం చేసుకోవాలి. నదులు మరియు సరస్సులు వంటి నిర్ణీత పరిమాణం గల నీటి నిల్వలు కూడా ఉన్నాయి. అంటే, దేవుడు అన్నిటినీ సృష్టించినప్పుడు, ఆయన ప్రతీ దానిని చాలా స్పష్టంగా విభజించాడు. ఒక పర్వతం యొక్క వ్యాసార్థం ఎన్ని కిలోమీటర్లు ఉండాలి మరియు దాని పరిధి ఎంత మేరకు ఉండాలి అనేది దానిని దేవుడు అప్పటికే నిర్ణయించాడు. ఒక మైదానం యొక్క వ్యాసార్థం ఎన్ని కిలోమీటర్లు ఉండాలి మరియు దాని పరిధి ఎంత మేరకు ఉండాలి అనేది కూడా ఆయన నిర్ణయించాడు. అన్ని విషయాలను సృష్టిస్తున్నప్పుడు, ఆయన ఎడారుల పరిమితులను అలాగే కొండల పరిధిని మరియు వాటి పరిమాణాలను మరియు వాటి సరిహద్దులును కూడా నిర్ణయించాడు—ఇవన్నీ ఆయనచే నిర్ణయించబడ్డాయి. ఆయన నదులు మరియు సరస్సులను సృష్టించే సమయంలో వాటి పరిధిని నిర్ణయించాడు—వాటన్నిటికీ తమ సరిహద్దులు ఉన్నాయి. కాబట్టి మనం “సరిహద్దులు” గురించి మాట్లాడినప్పుడు దాని అర్థం ఏమిటి? అన్ని విషయాలకు నియమాలను ఏర్పాటు చేయడం ద్వారా దేవుడు అన్ని విషయాలను ఎలా పరిపాలిస్తాడనే దాని గురించి మనం మాట్లాడాము. అంటే, భూమి యొక్క భ్రమణం లేదా గడిచే కాలాన్ని బట్టి పర్వతాల పరిధి మరియు సరిహద్దులు విస్తరించవు లేదా తగ్గవు. అవి స్థిరమైనవి, మార్పులేనివి, మరియు వాటి మార్పులేనితనాన్ని నిర్ధేశించింది దేవుడే. మైదాన ప్రాంతాల విషయానికొస్తే, వాటి పరిధి ఏమిటి, వాటి సరిహద్దులు ఏమిటి అనేది—దేవుడు నిర్ణయించాడు. వాటికి వాటి సరిహద్దులు ఉన్నాయి కాబట్టి ఒక మట్టి దిబ్బ భూమి నుండి యాదృచ్ఛికంగా పైకి లేవడం అనేది అసాధ్యం. ఒక మైదానం అకస్మాత్తుగా పర్వతంగా మారదు-ఇది అసాధ్యం. మనం ఇప్పుడే మాట్లాడుకున్న నియమాలు మరియు సరిహద్దుల అర్థం ఇదే. ఎడారుల విషయానికొస్తే, మనం ఇక్కడ ఎడారులు లేదా ఏదైనా ఇతర భూభాగం లేదా భౌగోళిక ప్రదేశం యొక్క నిర్దిష్ట విధుల గురించి కాకుండా, వాటి సరిహద్దులను మాత్రమే పేర్కొంటాము. దేవుని పరిపాలనలో, ఎడారి సరిహద్దులు కూడా విస్తరించవు. ఎందుకంటే దేవుడు దానికి దాని నియమాన్ని, దాని పరిమితులను ఇచ్చాడు. దాని విస్తీర్ణం ఎంత పెద్దగా ఉండాలి మరియు దాని పని ఏమిటి, అది దేనికి కట్టుబడి ఉండాలి మరియు అది ఎక్కడ ఉండాలి-ఇవన్నీ ఇప్పటికే దేవునిచేత ఏర్పాటు చేయబడ్డాయి. ఇది దాని పరిమితులను దాటదు లేదా దాని స్థానాన్ని మార్చుకోదు, మరియు దాని ప్రదేశం తనకు నచ్చినట్లు విస్తరించదు. నదులు మరియు సరస్సుల వంటి జలప్రవాహాలు అన్నీ క్రమబద్ధంగా మరియు నిరంతరంగా ఉన్నప్పటికీ, అవి తమ పరిధి బయటకు లేదా సరిహద్దులు దాటి ఎప్పటికీ ప్రవహించవు. అవన్నీ ఒక దిశలో, అవి ప్రవహించాల్సిన దిశలో, క్రమబద్ధంగా ప్రవహిస్తాయి. కాబట్టి దేవుని పరిపాలన యొక్క నియమాల ప్రకారం, భూమి యొక్క భ్రమణం లేదా గడిచే కాలం కారణంగా ఏ నది లేదా సరస్సు నిర్హేతుకంగా ఎండిపోదు లేదా తనకు నచ్చినట్లు దాని ప్రవాహం యొక్క దిశను లేదా దాని ప్రవాహం యొక్క పరిమాణాన్ని మార్చుకోదు. ఇదంతా దేవుని ఆధీనంలో ఉంది. అంటే, ఈ మానవజాతి మధ్యలో దేవుడు సృష్టించిన అన్ని విషయాలకు వాటి నిర్దిష్ట స్థలాలు, ప్రాంతాలు మరియు పరిమితులు ఉన్నాయి. అంటే, దేవుడు అన్నిటినీ సృష్టించినప్పుడు, వాటి యొక్క సరిహద్దులను స్థాపించాడు మరియు వాటిని నిర్హేతుకంగా మార్చడం, పునరుద్ధరించడం లేదా సవరించడం సాధ్యం కాదు. “నిర్హేతుకంగా” అంటే ఏమిటి? వాతావరణం, ఉష్ణోగ్రత లేదా భూమి యొక్క భ్రమణ వేగం కారణంగా అవి తమకు తాముగా మారవు, విస్తరించవు లేదా వాటి అసలు రూపాన్ని మార్చుకోవు. ఉదాహరణకు, ఒక పర్వతం ఒక నిర్దిష్ట ఎత్తులో ఉంటుంది, దాని అడుగు భాగం ఒక నిర్దిష్ట ప్రాంతం మేరకు ఉంటుంది, అది భూమి లేదా సముద్ర మట్టానికి ఒక నిర్దిష్ట ఎత్తులో ఉంటుంది మరియు ఇది నిర్దిష్ట మొత్తంలో వృక్షసంపదను కలిగి ఉంటుంది. ఇదంతా దేవుడు ప్రణాళిక చేసి లెక్కించాడు మరియు ఇది తనకు తానుగా మారదు. మైదానాల విషయానికొస్తే, ఎక్కువ మంది మానవులు మైదానాలలో నివసిస్తుంటారు మరియు వాతావరణంలో ఎటువంటి మార్పులు వాటి ప్రదేశాలను లేదా వాటి ఉనికి యొక్క విలువను ప్రభావితం చేయవు. దేవుడు సృష్టించిన ఈ వివిధ భూభాగాలు మరియు భౌగోళిక పరిసరాలలో ఉన్న విషయాలు కూడా నిర్హేతుకంగా మార్చబడవు. ఉదాహరణకు, ఎడారి యొక్క ఏర్పాటు, భూగర్భ ఖనిజ నిక్షేపాల రకాలు, ఎడారిలోని ఇసుక పరిమాణం మరియు దాని రంగు, ఎడారి యొక్క మందం-ఇవి తమకు తాముగా మారవు. అవి తమకు తాముగా ఎందుకు మారవు? ఎందుకంటే ఇది దేవుని పరిపాలన మరియు ఆయన కార్యనిర్వహణ. దేవుడు సృష్టించిన ఈ విభిన్న భూభాగాలు మరియు భౌగోళిక పరిసరాలలో, ఆయన ప్రతి దానిని ప్రణాళికాబద్ధంగా మరియు క్రమబద్ధంగా నిర్వహిస్తున్నాడు. కాబట్టి ఈ భౌగోళిక వాతావరణాలన్నీ ఇప్పటికీ ఉనికిలో ఉన్నాయి మరియు దేవుడు సృష్టించిన వేలాది సంవత్సరాల తర్వాత కూడా అవి వాటి విధులను నిర్వహిస్తూనే ఉన్నాయి. కొన్నిసార్లు అగ్నిపర్వతాలు విస్ఫోటనం చెందడం మరియు భూకంపాలు సంభవించడం మరియు భూమిలో పెద్ద మార్పులు రావడం జరుగుతున్నప్పటికీ, దేవుడు ఖచ్చితంగా ఏ రకమైన భూభాగం కూడా దాని అసలు పనితీరును కోల్పోకుండా చూస్తాడు. దేవుని ఈ కార్యనిర్వహణ, ఈ నియమాలపై ఆయన పరిపాలన మరియు నియంత్రణ కారణంగా మాత్రమే ఇవన్నీ-మానవాళి చూసే మరియు ఆనందించే ఇవన్నీ-భూమిపై ఒక క్రమపద్ధతిలో మనుగడ సాగించగలవు. కాబట్టి భూమిపై ఉన్న ఈ వివిధ భూభాగాలను దేవుడు ఎందుకు ఈ విధంగా నిర్వహిస్తాడు? ఆయన ఉద్దేశ్యం ఏమిటంటే, వివిధ భౌగోళిక వాతావరణాలలో జీవించే జీవులన్నీ స్థిరమైన వాతావరణాన్ని కలిగి ఉంటాయి తద్వారా అవి స్థిరమైన వాతావరణంలో జీవిస్తూ అభివృద్ధి చెందుతాయి. ఈ విషయాలన్నీ-చలించేవి మరియు చలించలేనివి, నాసికా రంధ్రాల ద్వారా ఊపిరి పీల్చుకునేవి మరియు అలా చేయలేనివి—మానవజాతి మనుగడకు ఒక ప్రత్యేకమైన పర్యావరణాన్ని ఏర్పరుస్తాయి. ఈ రకమైన పర్యావరణం మాత్రమే మానవులను తరతరాలుగా పోషించగలదు మరియు ఈ రకమైన పర్యావరణం మాత్రమే మానవులు శాంతియుతంగా, తరాలు తరబడి జీవించేలా చేయగలదు.

నేను ఇప్పుడే మాట్లాడినది కాస్త పెద్ద అంశం, కనుక ఇది మీ జీవితాల నుండి కొంతవరకు తొలగించబడినట్లు అనిపించవచ్చు, కానీ మీరు అందరూ దానిని అర్థం చేసుకోగలరని నేను నమ్ముతున్నాను, అవునా? అంటే, అన్ని విషయాలపై దేవుని ఆధిపత్యంలో ఉన్న దేవుని నియమాలు చాలా ముఖ్యమైనవి-నిజానికి చాలా ముఖ్యమైనవి! ఈ నియమాల ప్రకారం అన్ని జీవుల పెరుగుదలకు ముందస్తు షరతు ఏమిటి? ఇది దేవుని పాలన కారణంగా ఉంది. ఆయన పరిపాలన కారణంగానే అన్ని విషయాలు తమ స్వంత విధులను ఆయన పాలనలో నిర్వహిస్తాయి. ఉదాహరణకు, పర్వతాలు అడవులను పోషిస్తాయి మరియు అడవులు తిరిగి వాటి లోపల నివసించే వివిధ పక్షులు మరియు జంతువులను పోషిస్తాయి మరియు రక్షిస్తాయి. మైదానాలు మానవులకు పంటలు వేయడానికి అలాగే వివిధ పక్షులు మరియు జంతువులకు అనువుగా ఉంటాయి. మానవజాతిలో ఎక్కువ మంది చదునైన భూమిలో నివసించేందుకు అవి వీలు కల్పిస్తాయి మరియు ప్రజల జీవితాలకు సౌలభ్యాన్ని అందిస్తాయి. అలాగే మైదానాలలో గడ్డి భూములు-పెద్ద పెద్ద పచ్చిక బయళ్ళు కూడా ఉంటాయి. గడ్డి భూములు నేలను కప్పి ఉంచేలా మొక్కలను అందిస్తాయి. అవి మట్టిని కాపాడతాయి మరియు పచ్చిక బయళ్ళు మీద నివసించే పశువులు, గొర్రెలు మరియు గుర్రాలను పోషిస్తాయి. ఎడారి కూడా దాని స్వంత విధిని నిర్వహిస్తుంది. ఇది మానవులు నివసించే ప్రదేశం కాదు; తేమతో కూడిన వాతావరణాన్ని పొడిగా మార్చడం దీని విధి. నదులు మరియు సరస్సుల జల ప్రవాహాలు ప్రజలకు సౌకర్యవంతమైన మార్గంలో త్రాగునీటిని తీసుకువస్తాయి. అవి ప్రవహించే చోట, ప్రజలకు తాగడానికి నీరు ఉంటుంది మరియు అన్ని విషయాల యొక్క నీటి అవసరాలు తగినట్టుగా తీర్చబడతాయి. ఇవి వివిధ భూభాగాలకు దేవుడు గీసిన సరిహద్దులు.

రెండవ భాగం: జీవము కలిగిన ప్రతి రూపము కోసం దేవుడు సరిహద్దులను ఏర్పాటు చేయడం  

దేవుడు గీసిన ఈ సరిహద్దుల కారణంగా, వివిధ భూభాగాలు మనుగడ కోసం వివిధ పర్యావరణాలను ఏర్పరిచాయి మరియు మనుగడకు సంబంధించిన ఈ పర్యావరణాలు వివిధ రకాల పక్షులు మరియు జంతువులకు సౌకర్యవంతంగా ఉంటాయి మరియు వాటి మనుగడకు వీలు కల్పించాయి. దీని నుండి వివిధ జీవుల యొక్క మనుగడ కోసం పర్యావరణాలకు సరిహద్దులు ఏర్పాటు చేయబడ్డాయి. ఇది మనం తదుపరి మాట్లాడుకోబోయే రెండవ భాగం. ముందుగా, పక్షులు మరియు జంతువులు మరియు కీటకాలు ఎక్కడ నివసిస్తాయి? అవి అడవులు మరియు దట్టమైన పొదల్లో నివసిస్తాయా? ఇవి వాటి నివాస స్థలాలు. కాబట్టి, వివిధ భౌగోళిక వాతావరణాలకు సరిహద్దులను ఏర్పరచడమే కాకుండా, దేవుడు వివిధ పక్షులు మరియు జంతువులు, చేపలు, కీటకాలు మరియు మొక్కలన్నింటికీ కూడా సరిహద్దులు గీశాడు మరియు నియమాలను ఏర్పాటు చేశాడు. వివిధ భౌగోళిక వాతావరణాల మధ్య వ్యత్యాసాల కారణంగా మరియు వివిధ భౌగోళిక పర్యావరణాల ఉనికి కారణంగా, వివిధ రకాల పక్షులు మరియు జంతువులు, చేపలు, కీటకాలు మరియు మొక్కలు మనుగడ కోసం వివిధ పర్యావరణాలు ఉన్నాయి. పక్షులు, జంతువులు మరియు కీటకాలు వివిధ మొక్కల మధ్య నివసిస్తాయి, చేపలు నీటిలో నివసిస్తాయి మరియు మొక్కలు భూమిపై పెరుగుతాయి. భూమి పర్వతాలు, మైదానాలు మరియు కొండలు వంటి వివిధ ప్రాంతాలను కలిగి ఉంటుంది. పక్షులు మరియు జంతువులు తమ నివాసాలు ఏపరచుకున్న తర్వాత, అవి ఎటు కావాలంటే అటు సంచరించవు. వాటి నివాసాలు అడవులు మరియు పర్వతాలు. ఏదో ఒకరోజున, వాటి నివాసాలు ధ్వంసమైతే, ఈ అమరిక అస్తవ్యస్తమవుతుంది. అమరిక అస్తవ్యస్తమైన వెంటనే, ఎలాంటి పర్యవసానాలు ఉంటాయి? ఎవరు మొదట దెబ్బతింటారు? అది మానవజాతే. దేవుడు ఏర్పాటు చేసిన ఈ నియమాలు మరియు పరిమితులలో, మీరు ఏదైనా అసాధారణమైన విషయాన్ని చూశారా? ఉదాహరణకు, ఏనుగులు ఎడారిలో నడవడం. మీరు అలాంటిది ఎప్పుడైనా చూశారా? ఇది నిజంగా జరిగితే, ఇది చాలా అసాధారణమైన విషయం, ఎందుకంటే ఏనుగులు అడవిలో నివసిస్తాయి మరియు వాటి మనుగడకు దేవుడు సిద్ధం చేసిన పర్యావరణం అది. అవి తమ మనుగడకు తగిన పర్యావరణాన్ని మరియు నివాస స్థలాన్ని కలిగి ఉన్నాయి, కాబట్టి అవి ఎందుకు అటూఇటూ తిరుగుతాయి? సింహాలు లేదా పులులు సముద్ర తీరంలో నడవడం ఎవరైనా చూశారా? లేదు, మీరు చూడలేదు. సింహాలు మరియు పులుల అడవిలో మరియు పర్వతాలు మీద నివసిస్తాయి. సముద్రంలోని తిమింగలాలు లేదా సొరచేపలు ఎడారిలో ఈత కొట్టడాన్ని ఎవరైనా చూశారా? లేదు, మీరు చూడలేదు. తిమింగలాలు మరియు సొరచేపలు సముద్రంలో తమ నివాసాలను ఏర్పరుచుకున్నాయి. మానవుల యొక్క జీవన పర్యావరణంలో, గోధుమ రంగు ఎలుగుబంట్లతో సహజీవనం వ్యక్తులు ఉన్నారా? తమ ఇళ్లలోపల, బయట ఎల్లప్పుడూ తమ చుట్టూ నెమళ్లు లేదా ఇతర పక్షులను కలిగి ఉండే వ్యక్తులు ఉన్నారా? కోతులతో ఆడుకునే డేగలు లేదా అడవి బాతులను ఎవరైనా చూశారా? (లేదు) ఇవన్నీ అసాధారమైన విషయాలుగా ఉంటాయి. మీ చెవులకు చాలా విచిత్రంగా అనిపించే ఈ విషయాల గురించి నేను మాట్లాడటానికి కారణం, దేవుడు సృష్టించినవన్నీ-అవి ఒకే చోట స్థిరంగా ఉన్నాయా లేదా అవి నాసికా రంధ్రాల ద్వారా శ్వాసించగలవా అనే దానితో సంబంధం లేకుండా—అవి తమ మనుగడ కోసం తమ స్వంత నియమాలను కలిగి ఉన్నాయి అని మీరు అర్థం చేసుకోవాలి. దేవుడు ఈ జీవులను సృష్టించడానికి చాలా కాలం ముందు, ఆయన వాటి కోసం వాటి స్వంత నివాస స్థలాలను మరియు వాటి మనుగడకు అనువైన పరిసరాలను అప్పటికే సిద్ధం చేశాడు. ఈ జీవులు తమ మనుగడకు తగినట్టుగా నియమించిన పర్యావరణాలను, ఆహారాన్ని మరియు నియమిత నివాస స్థలాలను కలిగి ఉన్నాయి మరియు అవి తమ మనుగడకు అనువుగా నియమించిన స్థలాలను, తమ మనుగడకు అనువైన ఉష్ణోగ్రతలతో కూడిన ప్రదేశాలను కలిగి ఉన్నాయి. అందువల్ల, అవి అటూఇటూ సంచరించవు లేదా మానవజాతి మనుగడను నిర్వీర్యం చేయవు లేదా ప్రజల జీవితాలను ప్రభావితం చేయవు. మానవాళికి మనుగడ కోసం ఉత్తమమైన పర్యావరణాన్ని కల్పిస్తూ, దేవుడు అన్ని విషయాలను ఈ విధంగా నిర్వహిస్తాడు. అన్నిటిలో ఉన్న జీవరాసులలో ప్రతి ఒక్కటి తమ మనుగడకు సంబంధించిన పర్యావరణంలో తమ స్వంత జీవాధారమైన ఆహారాన్ని కలిగి ఉంటుంది. ఆ ఆహారంతో, అవి మనుగడ కోసం తమ స్థానిక పర్యావరణంతో జత చేయబడి ఉంటాయి. ఆ రకమైన పర్యావరణంలో, తమ కోసం దేవుడు ఏర్పాటు చేసిన నియమాలకు అనుగుణంగా అవి మనుగడ సాగిస్తూ, అభివృద్ధి చెందుతూ మరియు ముందుకు సాగుతూ ఉంటాయి. ఈ రకమైన నియమాల కారణంగా, దేవుని ముందస్తు నిర్ణయం కారణంగా, సమస్త విషయాలు మానవజాతితో సామరస్యంగా జీవిస్తాయి మరియు మానవజాతి అన్నిటిపై పరస్పరం ఆధారపడుతూ జీవిస్తుంది.

మూడవ భాగం: మానవజాతిని పోషించడం కోసం దేవుడు పర్యావరణాన్ని మరియు జీవావరణాన్ని సంరక్షించడం

దేవుడు అన్నిటినీ సృష్టించాడు మరియు వాటికి సరిహద్దులను ఏర్పరచాడు; వాటిలో ఆయన అన్ని రకాల జీవులను పోషించాడు. మరోవైపు, ఆయన మానవాళి మనుగడ కోసం విభిన్న మార్గాలను కూడా సిద్ధం చేసాడు, కాబట్టి మానవులు జీవించడానికి ఒక మార్గం మాత్రమే కలిగి ఉండరని లేదా మనుగడ కోసం కేవలం ఒక రకమైన పర్యావరణాన్ని మాత్రమే కలిగి ఉండరని నీవు చూడవచ్చు. మానవుల కోసం వివిధ రకాల ఆహారాన్ని మరియు నీటి వనరులను దేవుడు సిద్ధం చేయడం గురించి మనం ఇంతకు ముందు మాట్లాడుకున్నాము, మానవజాతి భౌతిక జీవితాన్ని కొనసాగించడానికి ఇది చాలా కీలకం. అయినప్పటికీ, ఈ మానవజాతిలో, ప్రజలందరూ ధాన్యాలపై ఆధారపడి జీవించరు. భౌగోళిక పర్యావరణాలు మరియు ప్రాంతాలలోని వ్యత్యాసాల కారణంగా ప్రజలు వివిధ మనుగడ మార్గాలను కలిగి ఉన్నారు. ఈ మనుగడ మార్గాలు అన్నిటినీ దేవుడే సిద్ధం చేసాడు. కాబట్టి మానవులందరూ ప్రధానంగా వ్యవసాయంలో నిమగ్నమై ఉండరు. అంటే, ప్రజలందరూ పంటలు పండించి ఆహారాన్ని సంపాదించుకోరు. ఇది మనం మాట్లాడబోయే మూడవ భాగం: మానవజాతి యొక్క విభిన్న జీవన విధానాల కారణంగా సరిహద్దులు ఏర్పడ్డాయి. కాబట్టి మానవులు కలిగి ఉన్న ఇతర జీవన విధానాలు ఏమిటి? వివిధ ఆహార వనరుల పరంగా, ఏ ఇతర రకాల ప్రజలు ఉన్నారు? అనేక ప్రాథమిక రకాలు ఉన్నాయి.

మొదటిది వేటాడే జీవన విధానం. అది ఏమిటో అందరికీ తెలుసు. వేటాడి జీవించే వారు ఏమి తింటారు? (ఆట.) వారు అడవిలోని పక్షులు మరియు జంతువులు తింటారు. “ఆట” అనేది ఆధునిక పదం. వేటగాళ్ళు దానిని ఆటగా భావించరు; వారు దానిని ఆహారంగా, తమ రోజువారీ జీవనోపాధిగా భావిస్తారు. ఉదాహరణకు, వాళ్ళు ఒక జింకను పట్టుకొంటారు. వాళ్ళు ఈ జింకను పట్టుకొన్నప్పుడు, అది ఒక రైతు నేల నుండి ఆహారాన్ని పొందడం లాటిందే. ఒక రైతు నేల నుండి ఆహారాన్ని పొందుతాడు, మరియు అతను ఈ ఆహారాన్ని చూసినప్పుడు, అతను సంతోషిస్తాడు మరియు ఉపశమనం పొందుతాడు. తినడానికి పంటలు ఉండడంతో, కుటుంబం ఆకలితో అలమటించదు. రైతు మనసు ఆందోళన నుండి విముక్తి పొందుతుంది మరియు అతను సంతృప్తి పడతాడు. ఒక వేటగాడు కూడా తాను పట్టుకున్నదానిని చూసేటప్పుడు ఉపశమనాన్ని మరియు సంతృప్తిని పొందుతాడు, ఎందుకంటే అతను ఇకపై ఆహారం గురించి చింతించాల్సిన అవసరం లేదు. తదుపరి భోజనానికి తినడానికి ఏదో ఒకటి ఉంది మరియు ఆకలితో ఉండవలసిన అవసరం లేదు. ఈ వ్యక్తి జీవనోపాధి కోసం వేటాడతాడు. వేటపై ఆధారపడి జీవిస్తున్న వారిలో ఎక్కువ మంది పర్వత అరణ్యాల్లో నివసిస్తారు. వారు వ్యవసాయం చేయరు. అక్కడ వ్యవసాయ యోగ్యమైన భూమిని కనుగొనడం అంత సులభం కాదు, కాబట్టి వారు వివిధ జీవరాశులు మరియు వివిధ రకాల వేటలపై ఆధారపడి జీవిస్తారు. ఇది సాధారణ ప్రజలకు భిన్నమైన మొదటిరకపు జీవన విధానం.

రెండవ రకం పశువుల కాపరుల జీవన విధానం. జీవనోపాధి కోసం పశువులను మేపుకునే వారు భూమిని కూడా సాగు చేస్తారా? (లేదు) అయితే వాళ్ళు ఏమి చేస్తారు? వాళ్ళు ఎలా జీవిస్తారు? (చాలా వరకు, వాళ్ళు జీవనోపాధి కోసం పశువులు మరియు గొర్రెలను మేపుతారు, మరియు శీతాకాలంలో వారు తమ పశువులను వధించి తింటారు. వారి ప్రధాన ఆహారం గొడ్డు మాంసం మరియు గొర్రె మాంసం, మరియు వాళ్ళు పాలు టీ తాగుతారు. పశువుల కాపరులు నాలుగు రుతువుల్లోనూ తీరిక లేకుండా ఉన్నప్పటికీ, వాళ్ళు బాగా తింటారు. వాళ్లకు పాలు, పాల ఉత్పత్తులు మరియు మాంసం పుష్కలంగా ఉంటాయి.) జీవనోపాధి కోసం పశువులను మేపుకునే వారు ప్రధానంగా గొడ్డు మాంసం మరియు గొర్రె మాంసం తింటారు, గొర్రె పాలు మరియు ఆవు పాలు తాగుతారు మరియు పొలంలో తమ పశువులను మేపడానికి పశువులు మరియు గుర్రాలపై సరదాగా స్వారీ చేస్తుంటారు. వారు ఆధునిక జీవితంలోని ఒత్తిళ్లను ఎదుర్కోరు. వారు రోజంతా విశాలమైన నీలి ఆకాశం మరియు పచ్చిక బయళ్లను చూస్తుంటారు. పశువుల పెంపకంపై ఆధారపడి జీవిస్తున్న వారిలో అత్యధికులు గడ్డి భూములపై నివసిస్తున్నారు మరియు వారు తరతరాలుగా తమ సంచార జీవన విధానాన్ని కొనసాగించగలుగుతున్నారు. పచ్చిక బయళ్లలో జీవితం కాస్త ఒంటరిగా ఉన్నప్పటికీ, ఇది చాలా సంతోషకరమైన జీవితం కూడా. ఇది చెడ్డ జీవన విధానం కాదు!

మూడవ రకం చేపలు పట్టే జీవన విధానం. మానవజాతిలో ఒక చిన్న భాగం సముద్రం లేదా చిన్న ద్వీపాలలో నివసిస్తుంది. వాళ్ళు సముద్రానికి అభిముఖంగా నీటి మధ్యలో ఉంటారు. ఈ ప్రజలు జీవనోపాధి కోసం చేపలు పట్టుకుంటారు. జీవనోపాధి కోసం చేపలు పట్టే వారికి ఆహారం ఏది? వారి ఆహార వనరులలో అన్ని రకాల చేపలు, సముద్రపు ఆహారం మరియు సముద్రంలోని ఇతర ఉత్పత్తులు ఉంటాయి. జీవనోపాధి కోసం చేపలు పట్టే ప్రజలు భూమిని సాగు చేయరు, దానికి బదులుగా వాళ్ళు ప్రతిరోజూ చేపలు పడుతుంటారు. వారి ప్రధానమైన ఆహారంలో వివిధ రకాల చేపలు మరియు సముద్ర ఉత్పత్తులు ఉంటాయి. వారు అప్పుడప్పుడు బియ్యం, పిండి మరియు రోజువారీ అవసరాల కోసం వీటిని అమ్ముతుంటారు. ఇది నీటికి సమీపంగా నివసించే ప్రజల యొక్క విభిన్నమైన జీవన విధానం. నీటికి సమీపంగా నివసిస్తూ, వారు తమ ఆహారం కోసం దానిపై ఆధారపడతారు మరియు చేపల వేటతో జీవనం సాగిస్తారు. చేపలు పట్టడం అనేది వారికి ఆహారాన్ని మాత్రమే కాకుండా, జీవనోపాధిని కూడా ఇస్తుంది.

భూమిని సాగు చేయడమే కాకుండా, మానవజాతి చాలా వరకు పైన పేర్కొన్న మూడు జీవన విధానాలకు అనుగుణంగా జీవిస్తుంది. ఏది ఏమైనప్పటికీ, జీవనోపాధి కోసం అత్యధిక శాతం మంది వ్యవసాయం చేస్తుంటారు, చాలా కొద్ది మంది మాత్రమే పశువులను మేపడం, చేపలు పట్టడం మరియు వేటాడటం ద్వారా జీవనం సాగిస్తుంటారు. మరి వ్యవసాయం చేసుకుంటూ జీవిస్తున్న ప్రజలకు ఏం కావాలి? వారికి కావాల్సింది భూమి. తరతరాలుగా, వారు భూమిలో పంటలు వేయడం ద్వారా జీవిస్తున్నారు మరియు వాళ్ళు కూరగాయలు, పండ్లు లేదా విత్తనాలు ఇలా ఏవీ నాటిన, వాళ్ళు భూమి నుండి తమ ఆహారాన్ని పొందుతున్నారు మరియు తమ రోజువారీ అవసరాలను తీర్చుకుంటున్నారు. 

ఈ విభిన్న మానవ జీవన విధానాలకు ఆధారమైన ప్రాథమిక పరిస్థితులు ఏమిటి? వారు జీవించగలుగుతున్న పర్యావరణాలను ప్రాథమిక స్థాయిలో కాపాడడం ఖచ్చితంగా అవసరం లేదా? అంటే, వేటతో జీవిస్తున్న వారు పర్వత అరణ్యాలను లేదా పక్షులు మరియు జంతువులను కోల్పోతే, వారికి జీవనాధారం లేకుండా పోతుంది. ఈ జాతి మరియు ఈ విధమైన వ్యక్తులు ఏ దిశలో వెళ్లాలి అనేది అనిశ్చితంగా మారుతుంది మరియు వారు అంతరించి పోవచ్చు కూడా. మరియు జీవనోపాధి కోసం పశువులను మేపుకునే వారి పరిస్థితి ఏమిటి? వారు దేనిపై ఆధారపడతారు? వారు నిజంగా ఆధారపడేది వారి పశువుల మీద కాదు, కానీ వారి పశువులు జీవించగలిగే పర్యావరణం-పచ్చిక బయళ్ళు మీద. పచ్చిక బయళ్ళు లేకపోతే, పశువుల కాపరులు తమ పశువులను ఎక్కడ మేపుతారు? పశువులు మరియు గొర్రెలు ఏమి తింటాయి? పశువులు లేకుంటే ఈ సంచార జాతులకు జీవనోపాధి ఉండదు. వారి జీవనోపాధికి ఆధారం లేకపోతే, ఈ ప్రజలు ఎక్కడికి వెళతారు? మనుగడ కొనసాగించడం వారికి చాలా కష్టంగా మారుతుంది; వారికి భవిష్యత్తు ఉండదు. నీటి వనరులు లేకుంటే, నదులు, సరస్సులు పూర్తిగా ఎండిపోతే, నీటిపై ఆధారపడి జీవించే ఆ చేపలన్నీ ఇంకా ఉండేవా? అవి ఉండవు. నీరు మరియు చేపల మీద ఆధారపడి జీవిస్తున్న ఈ ప్రజలు మనుగడ కొనసాగించగలుగుతారా? వారికి ఆహారం లేనప్పుడు, వారి జీవనోపాధికి ఆధారం లేనప్పుడు, ఈ ప్రజలు మనుగడ కొనసాగించలేరు. అంటే, ఏదైనా జాతి వారి జీవనోపాధికి లేదా వారి మనుగడకు ఎప్పుడైనా ముప్పు ఏర్పడితే, ఆ జాతి ఇకపై కొనసాగదు మరియు వారు భూమ్మీద నుండి అదృశ్యమైపోయి, అంతరించిపోవచ్చు. మరియు జీవనోపాధి కోసం వ్యవసాయం చేసే వారు తమ భూమిని కోల్పోతే, వారు అన్ని రకాల మొక్కలను పెంచకపోతే, ఆ మొక్కల నుండి ఆహారం తీసుకోలేకపోతే, అప్పుడు ఫలితం ఎలా ఉంటుంది? తిండి లేకపోతే, మనుషులు ఆకలితో చనిపోకుండా ఉంటారా? మనుషులు ఆకలితో చచ్చిపోతుంటే ఆ మానవ జాతి అంతరించిపోదా? కాబట్టి వివిధ రకాల పర్యావరణాన్ని కాపాడడంలో దేవుని ఉద్దేశం ఇది. విభిన్న వాతావరణాలు మరియు పర్యావరణ వ్యవస్థలు మరియు వాటిలోని అన్ని విభిన్న జీవులను నిర్వహించడంలో దేవుడికి ఒకే ఒక ఉద్దేశ్యం ఉంది—అది అన్ని రకాల ప్రజలను పోషించడం, వివిధ భౌగోళిక వాతావరణాలలో నివసించే వ్యక్తులను పోషించడం.

సృష్టిలోని అన్ని విషయాలు వాటి స్వంత నియమాలను కోల్పోయినట్లయితే, అవి ఇకపై ఉనికిలో ఉండవు; అన్ని విషయాలకు సంబంధించిన నియమాలు కోల్పోయినట్లయితే, అన్ని విషయాల మధ్యనున్న జీవరాసులు కొనసాగలేవు. మానవాళి మనుగడ కోసం ఆధారపడిన తమ పర్యావరణాలను కూడా కోల్పోతారు. మానవాళి వాటన్నిటినీ కోల్పోనట్లయితే, వారు తరతరాలుగా ఫలించడం మరియు అభివృద్ధి చెందడం అనే దానిని వారు కొనసాగించలేరు. మానవులు ఇప్పటి వరకు జీవించి ఉండడానికి కారణం, వారిని పోషించడానికి, మానవజాతిని వివిధ మార్గాల్లో పెంపొందించడానికి, దేవుడు సృష్టిలోని అన్ని విషయాలను వారికి అందించాడు. దేవుడు మానవాళిని వివిధ మార్గాల్లో పోషించడం వల్లనే మానవజాతి ఇప్పటి వరకు మనుగడ సాగిస్తోంది. మనుగడకు అనుకూలమైన మరియు సహజ నియమాలు సక్రమంగా ఉన్న స్థిరమైన పర్యావరణాన్ని బట్టి, భూమి మీదున్న అన్ని రకాల ప్రజలు, అన్ని విభిన్న జాతులు, తమకు నిర్ధేశించిన ప్రాంతాలలో జీవించగలుగుతారు. ఈ ప్రాంతాలను లేదా వారి మధ్యనున్న సరిహద్దులను దాటి ఎవరూ వెళ్లలేరు ఎందుకంటే దేవుడే వాటిని ఏర్పరిచాడు. దేవుడు ఈ విధంగా సరిహద్దులను ఎందుకు ఏర్పరిచాడు? ఇది మానవజాతి అంతటికీ చాలా ముఖ్యమైన విషయం-నిజంగా చాలా ముఖ్యమైనది! దేవుడు ప్రతి విధమైన జీవికి ఒక పరిధిని ఏర్పరిచాడు మరియు ప్రతి విధమైన మనిషికి మనుగడ మార్గాలను నిర్ణయించాడు. ఆయన భూమి మీదున్న వివిధ రకాల ప్రజలను మరియు వివిధ జాతులను కూడా విభజించి వారికి ఒక పరిధిని ఏర్పాటు చేశాడు. దీని గురించి మనం తదుపరి చర్చిస్తాము.

నాల్గవ భాగం: విభిన్న జాతుల మధ్య దేవుడు సరిహద్దులను గీయడం

నాల్గవది, దేవుడు వివిధ జాతుల మధ్య సరిహద్దులను గీసాడు. భూమిపై శ్వేతజాతీయులు, నల్లజాతీయులు, గోధుమ రంగులో మరియు పసుపు రంగులో ఉండే ప్రజలు ఉన్నారు. వీరు వివిధ రకాల వ్యక్తులు. దేవుడు ఈ విభిన్న రకాల వ్యక్తుల జీవితాల కోసం ఒక పరిధిని కూడా నిర్ణయించాడు మరియు దాని గురించి తెలియకుండానే, ప్రజలు దేవుని కార్యనిర్వహణకు అనుగుణంగా తమ మనుగడకు తగిన వాతావరణంలో జీవిస్తారు. దీని నుండి ఎవరూ బయటకి అడుగు పెట్టలేరు. ఉదాహరణకు, శ్వేతజాతీయులను పరిశీలిద్దాం. వారిలో అత్యధికులు నివసించే భౌగోళిక పరిధి ఏమిటి? చాలా మంది యూరప్ మరియు అమెరికాలో నివసిస్తున్నారు. నల్లజాతి ప్రజలు ప్రధానంగా నివసించే భౌగోళిక పరిధి ఆఫ్రికా. గోధుమ రంగు ప్రజలు ప్రధానంగా ఆగ్నేయాసియా మరియు దక్షిణ ఆసియాలో, థాయిలాండ్, ఇండియా, మయన్మార్, వియత్నాం మరియు లావోస్ వంటి దేశాలలో నివసిస్తున్నారు. పసుపు రంగులో ఉండే ప్రజలు ప్రధానంగా ఆసియాలో, అంటే చైనా, జపాన్ మరియు దక్షిణ కొరియా వంటి దేశాలలో నివసిస్తున్నారు. దేవుడు ఈ వివిధ రకాల జాతులన్నింటిని తగిన విధంగా విభజించాడు, తద్వారా ఈ విభిన్న జాతుల వారు ప్రపంచంలోని వివిధ ప్రాంతాలకు కేటాయించబడతారు. ప్రపంచంలోని ఈ విభిన్న ప్రాంతాలలో, దేవుడు చాలా కాలం క్రితం మానవులలోని ప్రతి విభిన్న జాతికి తగిన మనుగడ వాతావరణాన్ని సిద్ధం చేశాడు. ఈ మనుగడ వాతావరణాలలో, దేవుడు వారి కోసం వివిధ రంగుల మరియు తీరుల నేలలను సిద్ధం చేశాడు. మరో మాటలో చెప్పాలంటే, శ్వేతజాతీయుల శరీర తీరు నల్లజాతీయుల శరీర తీరులా ఉండదు మరియు వారు ఇతర జాతులకు చెందిన వ్యక్తుల శరీర తీరుకు కూడా భిన్నంగా ఉంటారు. దేవుడు అన్నిటినీ సృష్టించినప్పుడు, ఆ జాతికి మనుగడ కోసం ఆయన అప్పటికే వాతావరణాన్ని సిద్ధం చేశాడు. అలా చేయడంలో ఆయన ఉద్దేశ్యం ఏమిటంటే, ఆ రకమైన వ్యక్తులు అభివృద్ధి చెందడం ప్రారంభించినప్పుడు మరియు సంఖ్య పెరుగుతున్నప్పుడు, వారు ఒక నిర్దిష్ట పరిధిలో స్థిరపడవచ్చు. దేవుడు మానవులను సృష్టించకముందే, ఆయన అప్పటికే వాటన్నిటినీ ఆలోచించాడు-ఆయన శ్వేతజాతీయులు అభివృద్ధి చెందడానికి మరియు మనుగడ సాగించడానికి యూరప్ మరియు అమెరికాలను ప్రత్యేకపరచి ఉంచాడు. కాబట్టి దేవుడు భూమిని సృష్టిస్తున్నప్పుడు ఆయనకు అప్పటికే ఒక ప్రణాళిక ఉంది, ఆయన ఆ భూమిలో ఉంచిన వాటిని అక్కడ ఉంచడంలో మరియు ఆ భూమి మీద ఆయన పోషించిన వాటిని పోషించడంలో ఆయనకు ఒక లక్ష్యం మరియు ఉద్దేశ్యం ఉంది. ఉదాహరణకు, ఆ భూమిలో ఏ పర్వతాలు, ఎన్ని మైదానాలు, ఎన్ని జల వనరులు, ఎలాంటి పక్షులు మరియు జంతువులు, ఏ చేపలు మరియు ఏ మొక్కలు ఉండాలి అనే వాటిని దేవుడు చాలా కాలం క్రితమే సిద్ధం చేశాడు. ఒక నిర్దిష్ట రకపు మానవునికి, ఒక నిర్దిష్ట జాతి మనుగడకు పర్యావరణాన్ని సిద్ధం చేసేటప్పుడు, దేవుడు అన్ని రకాల కోణాల నుండి అనేక సమస్యలను పరిగణనలోకి తీసుకోవాల్సి వచ్చింది: భౌగోళిక వాతావరణం, నేల యొక్క తీరు, వివిధ జాతుల పక్షులు మరియు జంతువులు, వివిధ రకాల చేపల పరిమాణం, చేపల శరీరాలను తయారు చేసే అంశాలు, నీటి నాణ్యతలో తేడాలు, అలాగే అన్ని రకాల మొక్కలు…. దేవుడు చాలా కాలం క్రితమే వీటన్నింటినీ సిద్ధం చేశాడు. శ్వేతజాతీయుల మనుగడ కోసం ఆ రకమైన పర్యావరణాన్ని దేవుడు సృష్టించి, సిద్ధం చేసాడు మరియు సహజంగానే అది వారికి చెందుతుంది. దేవుడు అన్నిటినీ సృష్టించినప్పుడు దాని గురించి చాలా ఆలోచించి ఒక ప్రణాళికతో పని చేసాడని మీరు చూసారా? (అవును, వివిధ రకాలైన వ్యక్తుల కోసం దేవుడు చాలా శ్రద్ధగా ఆలోచించాడని మనం చూసాం. వివిధ రకాల మనుషులు మనుగడకు ఆయన సృష్టించిన పర్యావరణంలో, ఎలాంటి పక్షులు మరియు జంతువులు మరియు చేపలు, ఎన్ని పర్వతాలు మరియు ఎన్ని మైదానాలు సిద్ధం చేయాలి అనే దాని గురించి ఆయన అత్యంత శ్రద్ధగా మరియు ఖచ్చితత్వంతో ఆలోచించాడు.) ఉదాహరణకు శ్వేతజాతీయులను తీసుకోండి. శ్వేతజాతీయులు ప్రధానంగా ఏ ఆహారాలు తింటారు? శ్వేతజాతీయులు తినే ఆహారాలు ఆసియా ప్రజలు తినే ఆహారాలకు చాలా భిన్నంగా ఉంటాయి. శ్వేతజాతీయులు తినే ప్రధాన ఆహారాలలో ముఖ్యంగా మాంసం, గుడ్లు, పాలు మరియు కోళ్ల ఉత్పత్తులు ఉంటాయి. రొట్టె మరియు బియ్యం వంటి ధాన్యాలు సాధారణంగా పళ్ళేనికి ఒక ప్రక్కన ఉండే అదనపు ఆహారాలు. వెజిటబుల్ సలాడ్ తినేటప్పుడు కూడా, వారు కొన్ని కాల్చిన గొడ్డు మాంసం లేదా చికెన్ ముక్కలు వేసుకుంటారు మరియు గోధుమ ఆధారిత ఆహారాన్ని తినేటప్పుడు కూడా వారు చీజ్, గుడ్లు లేదా మాంసాన్ని కలుపుతారు. అంటే, వారి ప్రధాన ఆహారాలలో గోధుమ ఆధారిత ఆహారాలు లేదా బియ్యం అనేవి ప్రధానమైనవి కావు; వారు పెద్ద మొత్తంలో మాంసం మరియు చీజ్ తింటారు. వారు తినే ఆహారాలలో కేలరీలు చాలా ఎక్కువ కాబట్టి వారు తరచుగా ఐస్ వాటర్ తాగుతారు. కాబట్టి, శ్వేతజాతీయులు చాలా దృఢంగా ఉంటారు. దేవుడు వారికి జీవనాధారాన్ని మరియు జీవన పర్యావరణాలను సిద్ధం చేశాడు, కాబట్టి వాళ్ళు ఇతర జాతులకు చెందిన ప్రజల జీవనశైలికి భిన్నమైన ఈ జీవన విధానాన్ని కలిగి ఉంటారు. ఈ జీవన విధానంలో ఒప్పు లేదా తప్పు అనేది లేదు-అది సహజసిద్ధమైనది, దేవునిచే ముందుగా నిర్ణయించబడింది మరియు ఇది దేవుని ఆజ్ఞలు మరియు ఆయన ఏర్పాట్ల నుండి కలిగింది. ఈ జాతికి ఈ జీవన విధానం ఉంది మరియు ఈ జీవనాధారాలు వారి జాతి కారణంగా, మరియు వారి మనుగడ కోసం దేవుడు సిద్ధం చేసిన పర్యావరణం కారణంగా ఉన్నాయి. శ్వేతజాతీయుల మనుగడ కోసం దేవుడు సిద్ధం చేసిన పర్యావరణం మరియు ఆ పర్యావరణం నుండి వారు పొందే రోజువారీ జీవనాధారం గొప్పదని మరియు సమృద్ధితో కూడినదని మీరు చెప్పవచ్చు. 

దేవుడు ఇతర జాతుల మనుగడకు అవసరమైన పర్యావరణాలను కూడా సిద్ధం చేశాడు. నల్లజాతీయులు కూడా ఉన్నారు-నల్లజాతీయులు ఎక్కడ ఉంటారు? వీరు ప్రధానంగా మధ్య మరియు దక్షిణ ఆఫ్రికాలో ఉంటారు. అలాంటి పర్యావరణంలో జీవించడానికి దేవుడు వారి కోసం ఏమి సిద్ధం చేశాడు? ఉష్ణమండల వర్షారణ్యాలు, అన్ని రకాల పక్షులు మరియు జంతువులు, అలాగే ఎడారులు మరియు ప్రజల మధ్య జీవించే అన్ని రకాల మొక్కలు. వారికి నీటి వనరులు, జీవనాధారాలు మరియు ఆహారం ఉన్నాయి. దేవుడు వారిపట్ల పక్షపాతం చూపలేదు. ఇంతకాలం ఏం చేసినా, వారి మనుగడకు సమస్య ఏర్పడలేదు. వారు కూడా ప్రపంచంలోని ఒక భాగంలో ఒక నిర్దిష్ట స్థానాన్ని మరియు నిర్దిష్ట ప్రాంతాన్ని ఆక్రమించారు.

ఇప్పుడు మనం పసుపు రంగు వ్యక్తుల గురించి మాట్లాడుకుందాం. పసుపు రంగు ప్రజలు ప్రధానంగా భూమి యొక్క తూర్పున ఉన్నారు. తూర్పు మరియు పశ్చిమ ప్రాంతాల యొక్క వాతావరణాలు మరియు భౌగోళిక స్థానాల మధ్య ఉన్న తేడాలు ఏమిటి? తూర్పున, భూమిలో ఎక్కువ భాగం సారవంతమైనది మరియు పదార్థాలు మరియు ఖనిజ నిక్షేపాలతో సమృద్ధిగా ఉంటుంది. అంటే, అన్ని రకాల భూమి-ఉపరితల మరియు భూగర్భ వనరులు పుష్కలంగా ఉన్నాయి. మరియు ఈ సమూహానికి, ఈ జాతికి, దేవుడు వారికి తగిన నేలను, పర్యావరణాన్ని మరియు వివిధ భౌగోళిక పర్యావరణాలను కూడా సిద్ధం చేశాడు. ఆ భౌగోళిక పర్యావరణానికి మరియు పాశ్చాత్య దేశపు పర్యావరణానికి మధ్య చాలా తేడాలు ఉన్నప్పటికీ, ప్రజలకు అవసరమైన ఆహారం, జీవనోపాధులు మరియు మనుగడకు మూలాలను కూడా దేవుడు సిద్ధం చేసాడు. పాశ్చాత్య దేశాలలోని శ్వేతజాతీయుల కంటే ఇది జీవించడానికి భిన్నమైన వాతావరణం. అయితే నేను మీకు చెప్పవలసిన ఒక విషయం ఏమిటి? తూర్పు జాతి ప్రజల సంఖ్య దాదాపుగా పెద్దది, కాబట్టి దేవుడు భూమి యొక్క ఆ భాగంలో పశ్చిమానికి భిన్నమైన అనేక అంశాలను జోడించాడు. అక్కడ, ఆయన అనేక విభిన్న ప్రకృతి దృశ్యాలను మరియు అన్ని రకాల విస్తారమైన పదార్థాలను జోడించాడు. అక్కడ సహజ వనరులు చాలా పుష్కలంగా ఉన్నాయి; భూభాగం కూడా వైవిధ్యమైనది మరియు భిన్నమైనది, భారీ సంఖ్యలో ఉన్న తూర్పు జాతికి చెందిన ప్రజలను పోషించడానికి సరిపోతుంది. పశ్చిమానికి మరియు తూర్పుకు ఉన్న ఆ తేడా ఏమిటంటే, తూర్పున-దక్షిణం నుండి ఉత్తరం వరకు, తూర్పు నుండి పడమర వరకు-వాతావరణం పశ్చిమం కంటే మెరుగ్గా ఉంటుంది. నాలుగు రుతువులు స్పష్టంగా విభిన్నంగా ఉంటాయి, ఉష్ణోగ్రతలు అనుకూలంగా ఉంటాయి, సహజ వనరులు సమృద్ధిగా ఉంటాయి మరియు సహజ దృశ్యాలు మరియు భూభాగం యొక్క రకాలు పశ్చిమ దేశాల కంటే మెరుగ్గా ఉంటాయి. దేవుడు ఇలా ఎందుకు చేశాడు? దేవుడు తెలుపు మరియు పసుపు ప్రజల మధ్య చాలా హేతుబద్ధమైన సమతుల్యతను తీసుకొచ్చాడు. దీని అర్థం ఏమిటి? శ్వేతజాతీయుల ఆహారం, వారు ఉపయోగించే వస్తువులు మరియు వారిని ఆనందపరిచే అంశాలు పసుపు రంగు ప్రజలు ఆనందించగలిగే వాటి కంటే చాలా మెరుగ్గా ఉన్నాయని దీని అర్థం. అయితే, దేవుడు ఏ జాతి పట్లా పక్షపాతం చూపడు. దేవుడు పసుపు ప్రజలకు మనుగడ కోసం మరింత అందమైన మరియు మెరుగైన వాతావరణాన్ని ఇచ్చాడు. ఇదే సమతుల్యత.

ప్రపంచంలోని ఏ ప్రాంతంలో ఏ రకమైన ప్రజలు నివసించాలో దేవుడు ముందుగానే నిర్ణయించాడు; మానవులు ఈ పరిమితులను దాటి వెళ్లగలరా? (లేదు, వారు వెళ్ళలేరు.) ఎంత అద్భుతమైన విషయం! వేర్వేరు యుగాలలో లేదా అసాధారణ సమయాల్లో యుద్ధాలు లేదా ఆక్రమణలు జరిగినప్పటికీ, ఈ యుద్ధాలు మరియు ఆక్రమణలు ప్రతి జాతి మనుగడకు దేవుడు ముందుగా నిర్ణయించిన పర్యావరణాలను పూర్తిగా నాశనం చేయలేవు. అంటే, దేవుడు ప్రపంచంలోని ఒక నిర్దిష్ట ప్రాంతాన్ని ఒక నిర్దిష్ట రకమైన వ్యక్తుల కోసం స్థిరపరిచాడు మరియు వారు ఆ పరిమితులను దాటి వెళ్ళలేరు. ప్రజలు తమ భూభాగాన్ని మార్చడం లేదా విస్తరించడం అనే ఒక రకమైన ఆశయాన్ని కలిగి ఉన్నప్పటికీ, దేవుని అనుమతి లేకుండా, దానిని నెరవేర్చుకోవడం చాలా కష్టం. వారు విజయం సాధించడం చాలా కష్టం. ఉదాహరణకు, శ్వేతజాతీయులు తమ భూభాగాన్ని విస్తరించాలనుకున్నారు మరియు వారు కొన్ని ఇతర దేశాలను వలసరాజ్యంగా మార్చుకున్నారు. జర్మన్లు ​​కొన్ని దేశాలను ఆక్రమించారు, మరియు బ్రిటన్ ఒకప్పుడు భారతదేశాన్ని ఆక్రమించింది. ఫలితం ఏమిటి? చివరికి, వారు విఫలమయ్యారు. వారి వైఫల్యం నుండి మనకు ఏమి అర్ధమవుతుంది? దేవుడు ముందుగా నిర్ణయించిన దానిని నాశనం చేయలేరు. కాబట్టి, బ్రిటన్ విస్తరణ ఎంతగా ఊపందుకున్నప్పటికీ, చివరికి వారు ఇక ఉపసంహరించుకోవలసి వచ్చింది, వారు వదిలి వచ్చిన భూమి ఇప్పటికీ భారతదేశానికి చెంది ఉంది. ఆ నేల మీద నివసించే వారు ఇప్పటికీ భారతీయులు, బ్రిటిష్ వారు కాదు, ఎందుకంటే దేవుడు దానిని అనుమతించడు. చరిత్ర లేదా రాజకీయాలను పరిశోధించే వారిలో కొందరు దీనిపై థీసిస్‌లు అందించారు. బ్రిటన్ ఎందుకు విఫలమైందనే దానికి వారు కారణాలను చెబుతారు, అది ఒక నిర్దిష్ట జాతిని జయించలేకపోవడం వల్ల కావచ్చు లేదా మరేదైనా మానవ కారణాల వల్ల కావచ్చు…ఇవి అసలు కారణాలు కావు. అసలు కారణం దేవుడే-ఆయన అనుమతించడు! దేవుడు ఒక నిర్దిష్ట భూమిలో ఒక జాతిని నివసించడానికి అనుమతించాడు మరియు వారిని అక్కడ స్థిరపరుస్తాడు మరియు దేవుడు వారిని ఆ భూమి నుండి తరలించడానికి అనుమతించకపోతే, వారు ఎప్పటికీ కదిలించబడరు. దేవుడు వారికి ఒక నిర్ధేశిత ప్రాంతాన్ని కేటాయిస్తే, వారు ఆ ప్రాంతంలోనే ఉంటారు. మానవజాతి ఈ నిర్వచించబడిన ప్రాంతాల నుండి విముక్తి పొందలేరు లేదా తమను తాము విడిపించుకోలేరు. ఇది ఖచ్చితం. ఆక్రమణదారుల శక్తులు ఎంత గొప్పగా ఉన్నా, లేదా ఆక్రమణకు గురైన వారు ఎంత బలహీనంగా ఉన్నా, ఆక్రమణదారుల విజయాన్ని అంతిమంగా దేవుడే నిర్ణయించాలి. ఇది ఇప్పటికే ఆయనచే ముందుగా నిర్ణయించబడింది మరియు దానిని ఎవరూ మార్చలేరు.

దేవుడు వివిధ జాతులను ఎలా విభజించాడో పైన చెప్పబడింది. జాతులను విభజించేందుకు దేవుడు చేసిన పని ఏమిటి? మొదట, ఆయన పెద్ద ఎత్తున భౌగోళిక పర్యావరణాన్ని సిద్ధం చేశాడు, ప్రజలకు వేర్వేరు ప్రదేశాలను కేటాయించాడు, ఆ తర్వాత తరతరాలుగా ప్రజలు ఆ ప్రదేశాలలో మనుగడ సాగించారు. ఇది స్థిరపడింది—వారి మనుగడ కోసం నిర్వచించబడిన ప్రాంతం స్థిరపడింది. మరియు వారి జీవితాలు, వారు ఏమి తింటారు, వారు ఏమి త్రాగుతారు, వారి జీవనోపాధులు—వాటన్నిటినీ దేవుడు ఎప్పుడో స్థిరపరిచాడు. మరియు దేవుడు అన్నిటినీ సృష్టిస్తున్నప్పుడు, ఆయన వివిధ రకాలైన ప్రజల కోసం వేర్వేరు సిద్ధపాట్లు చేసాడు: వివిధ రకాల నేలలు, వివిధ పర్యావరణాలు, వివిధ మొక్కలు మరియు విభిన్న భౌగోళిక వాతావరణాలు ఉన్నాయి. వేర్వేరు ప్రదేశాలలో వేర్వేరు పక్షులు మరియు జంతువులు కూడా ఉన్నాయి, వివిధ జలాలు తమ ప్రత్యేక రకాల చేపలు మరియు జల ఉత్పత్తులను కలిగి ఉన్నాయి. కీటకాల రకాలను కూడా దేవుడు నిర్ణయించాడు. ఉదాహరణకు, అమెరికా ఖండంలో పెరిగేవన్నీ చాలా పెద్దగా, చాలా పొడవుగా మరియు చాలా ధృడంగా ఉంటాయి. పర్వత అరణ్యంలోని చెట్ల వేర్లు చాలా లోతుగా ఉంటాయి, కానీ అవి చాలా పొడవుగా పెరుగుతాయి. అవి వంద మీటర్లు లేదా అంతకంటే ఎక్కువ ఎత్తు కూడా పెరగగలవు, కానీ ఆసియాలో ఉన్న అరణ్యాలలోని చెట్లు ఎక్కువగా అంత పొడవు ఉండవు. ఉదాహరణకు కలబంద మొక్కలను తీసుకోండి. జపాన్లో అవి చాలా చిన్నగా మరియు చాలా సన్నగా ఉంటాయి, కానీ అమెరికాలోని కలబంద మొక్కలు చాలా పెద్దవి. ఇక్కడ తేడా ఉంది. అదే మొక్క, అదే పేరు, కానీ అమెరికా ఖండంలో ఇది ప్రత్యేకించి పెద్దగా పెరుగుతుంది. ఈ వివిధ అంశాలలోని తేడాలు ప్రజలకు కనిపించకపోవచ్చు లేదా వారు గ్రహించకపోవచ్చు, కానీ దేవుడు అన్నిటినీ సృష్టిస్తున్నప్పుడు, ఆయన వాటిని వర్ణించాడు మరియు వివిధ జాతుల కోసం వివిధ భౌగోళిక వాతావరణాలను, విభిన్న భూభాగాలను మరియు విభిన్న జీవులను సిద్ధం చేశాడు. దేవుడు వివిధ రకాల ప్రజలను సృష్టించాడు మరియు వారిలో ప్రతి ఒక్కరికి ఏమి అవసరమో మరియు వారి జీవనశైలి ఏమిటో ఆయనకు తెలుసు.

దేవుడు సమస్తమును పరిపాలించడం మరియు అన్నింటికీ ఆయనే సమకూర్చడం, సమస్తానికి ఆయనే దేవుడైయుండుట

ఈ విషయాలలో కొన్నింటిని గురించి మాట్లాడిన తర్వాత, మనం ఇప్పుడు చర్చించిన ప్రధాన అంశం గురించి మీరు ఏదైనా నేర్చుకుమని భావిస్తున్నారా? మీరు అర్థం చేసుకోవడం ప్రారంభించినట్లు భావిస్తున్నారా? నేను విస్తృతమైన అంశంలోని ఈ కోణాల గురించి ఎందుకు మాట్లాడాలని ఎంచుకున్నానో ఇప్పుడు మీకు స్థూలమైన అవగాహన కలిగి ఉంటుందని నేను నమ్ముతున్నాను. అది నిజమా కాదా? మీరు ఎంతవరకు దీనిని అర్థం చేసుకున్నారనే దాని గురించి మీరు కొంచెం మాట్లాడవచ్చు. (అన్ని విషయాలకు దేవుడు నిర్ణయించిన నియమాల ప్రకారం మానవాళి మొత్తం పోషించబడుతూ ఉంది. దేవుడు ఈ నియమాలను నిర్ణయించేటప్పుడు, ఆయన వివిధ జాతులకు వివిధ పర్యావరణాలు, విభిన్న జీవనశైలులు, విభిన్న ఆహారాలు మరియు వివిధ వాతావరణాలు మరియు ఉష్ణోగ్రతలను కల్పించాడు. మానవజాతి అంతా భూమిపై స్థిరపడి మనుగడ సాగించేలా ఇది జరిగింది. దీనిని బట్టి మానవాళి మనుగడ కోసం దేవునికున్న ప్రణాళికలు చాలా ఖచ్చితమైనవని నేను చూడగలను మరియు ఆయన జ్ఞానం మరియు పరిపూర్ణత మరియు మానవుల పట్ల ఆయనకున్న ప్రేమను నేను చూడగలను.) (దేవుడు నిర్ణయించిన నియమాలు మరియు పరిధిని ఏ వ్యక్తి, సంఘటన లేదా విషయం మార్చలేదు. అదంతా ఆయన పరిపాలనలో క్రింద ఉంది.) అన్నిటి అభివృద్ధి కోసం దేవుడు నిర్ణయించిన నియమాల దృక్కోణం నుండి చూస్తే, మానవజాతి మొత్తం, అందులోని రకాలు అన్ని, దేవునిచే సమకూర్చబడి, పోషించబడలేదా? ఒకవేళ ఈ నియమాలు నాశనం చేయబడితే లేదా దేవుడు మానవజాతి కోసం ఈ నియమాలను ఏర్పాటు చేయకపోతే, మానవజాతి భవిష్యత్తు ఎలా ఉంటుంది? మానవులు తమ మనుగడకు అవసరమైన ప్రాథమిక పర్యావరణాన్ని కోల్పోయిన తర్వాత, వారికి ఏదైనా ఆహార వనరు ఉంటుందా? ఆహార వనరులు సమస్యగా మారే అవకాశం ఉంది. ప్రజలు తమ ఆహార వనరులను కోల్పోతే, అంటే తినడానికి ఏమీ దొరక్కపోతే, వారు ఎన్ని రోజులు బ్రతకగలరు? బహుశా వారు ఒక్క నెల కూడా ఉండరు మరియు వారి మనుగడే సమస్యగా మారుతుంది. కాబట్టి దేవుడు ప్రజల మనుగడ కోసం, వారి నిరంతర ఉనికి, పునరుత్పత్తి మరియు జీవనోపాధి కోసం చేసే ప్రతి పని చాలా ముఖ్యమైనది. దేవుడు తన సృష్టిలో చేసే ప్రతీ పని, మానవజాతి మనుగడతో దగ్గరి సంబంధం కలిగి ఉంటుంది మరియు అది విడదీయరానిది. మానవజాతి మనుగడ సమస్యగా మారితే, దేవుని కార్యనిర్వహణ కొనసాగగలదా? దేవుని కార్యనిర్వహణ ఇంకా ఉంటుందా? దేవుని కార్యనిర్వహణ అనేది ఆయన పోషించే మానవాళి యొక్క మనుగడతో కలిసి ఉంటుంది, కాబట్టి దేవుడు తన సృష్టిలోని అన్నిటి కోసం ఎలాంటి సన్నాహాలు చేసినా మరియు ఆయన మానవుల కోసం ఏమి చేసినా, ఇదంతా ఆయనకు అవసరం, మరియు మానవజాతి మనుగడకు ఇది కీలకం. దేవుడు అన్నింటి కోసం నిర్ణయించిన ఈ నియమాలు తొలగిపోయినా, ఈ నియమాలు ఉల్లంఘించబడినా లేదా వీటికి అంతరాయం కలిగినా, అన్ని విషయాలు ఇకపై ఉనికిలో ఉండవు, మానవజాతి మనుగడకు పర్యావరణం లేదా వారి రోజువారీ జీవనాధారం లేదా మానవజాతి కూడా కొనసాగదు. ఈ కారణంగా, మానవజాతి రక్షణకు దేవుని యొక్క కార్యనిర్వహణ అనేది కూడా ఉనికిలో ఉండదు.

మనం చర్చించుకున్న ప్రతి విషయం, ప్రతి ఒక్క విషయం, ప్రతి అంశం, ప్రతి ఒక్క వ్యక్తి యొక్క మనుగడకు చాలా దగ్గరగా ముడిపడి ఉంటుంది. మీరు ఇలా అనవచ్చు, “నీవు మాట్లాడుతున్నది చాలా పెద్ద విషయం, అది మనం చూడగలిగేది కాదు” మరియు బహుశా “నీవు మాట్లాడుతున్న దానితో నాకు ఎలాంటి సంబంధం లేదు” అని చెప్పే వ్యక్తులు ఉండవచ్చు. అయితే, నీవు అన్ని విషయాలలో ఒక భాగంగా మాత్రమే జీవిస్తున్నావని; దేవుని పరిపాలనలో ఉన్న సృష్టిలోని అన్ని విషయాలలో నీవు ఒకరు అని మర్చిపోవద్దు. దేవుని సృష్టిలోని విషయాలు ఆయన పరిపాలన నుండి వేరు చేయబడవు మరియు ఏ ఒక్క వ్యక్తి కూడా ఆయన పరిపాలన నుండి తనను తాను వేరు పరచుకోలేడు. ఆయన పరిపాలనను కోల్పోవడం మరియు ఆయన ఏర్పాటును కోల్పోవడం అంటే ప్రజల జీవితాలు, ప్రజల భౌతిక జీవితాలు కనుమరుగవుతాయి. మానవాళి మనుగడ కోసం దేవుడు పర్యావరణాన్ని ఏర్పాటు చేయడం యొక్క ప్రాముఖ్యత ఇది. నీవు ఏ జాతికి చెందావు లేదా నీవు ఏ భూభాగంలో నివసిస్తున్నావనే దానితో సంబంధం లేదు, అది పశ్చిమాన అయినా లేదా తూర్పులో అయినా-మానవజాతి మనుగడ కోసం దేవుడు ఏర్పాటు చేసిన పర్యావరణం నుండి నిన్ను నీవు వేరు చేసుకోలేవు, మరియు మానవుల మనుగడ కోసం ఆయన ఏర్పాటు చేసిన పర్యావరణపు పోషణ మరియు వనరుల నుండి నిన్ను నీవు వేరు చేసుకోలేవు. నీ జీవనాధారం ఏదైనప్పటికీ, నీవు బ్రతకడానికి దేనిపై ఆధారపడుతున్నా, మరియు నీ భౌతిక జీవితాన్ని కొనసాగించడానికి మీరు దేనిపై ఆధారపడుతున్నా, దేవుని పరిపాలన మరియు ఆయన కార్యనిర్వహణ నుండి నిన్ను నీవు వేరు పరచుకోలేవు. కొంతమంది ఇలా అంటారు: “నేను రైతును కాదు; నేను జీవనోపాధి కోసం పంటలు వేయను. నేను నా ఆహారం కోసం ఆకాశం మీద ఆధారపడను, కాబట్టి మనుగడ కోసం దేవుడు స్థాపించిన పర్యావరణంలో నేను బ్రతకడం లేదు. అలాంటి పర్యావరణం నుండి నాకు వచ్చింది ఏమీ లేదు.” అది సరియైనదేనా? నీవు నీ జీవనాధారం కోసం పంటలు వేయవు అంటున్నావు, కానీ నీవు ధాన్యాలు తినవా? నీవు మాంసం మరియు గుడ్లు తినవా? నీవు కూరగాయలు మరియు పండ్లు తినవా? నీవు తినే ప్రతిదీ, నీకు అవసరమయ్యే ఇవన్నీ, మానవాళి మనుగడ కోసం దేవుడు ఏర్పాటు చేసిన పర్యావరణం నుండి వేరు చేయలేనివి. మరియు మానవాళికి అవసరమైన ప్రతిదాని యొక్క మూలం దేవుడు సృష్టించిన అన్నిటి నుండి వేరు చేయబడదు, మొత్తంగా అవి మీ మనుగడకు పర్యావరణాన్ని ఏర్పరుస్తాయి. నీవు త్రాగే నీరు, నీవు ధరించే దుస్తులు మరియు నీవు ఉపయోగించే అన్ని వస్తువులు-వీటిలో దేనిని దేవుని సృష్టిలోని విషయాల నుండి పొందలేదు? కొంతమంది ఇలా అంటారు: “దేవుని సృష్టిలోని విషయాల నుండి పొందని వస్తువులు కొన్ని ఉన్నాయి. నీవు చూడు, ఆ వస్తువులలో ప్లాస్టిక్ ఒకటి. ఇది రసాయన పదార్థం, మానవ-నిర్మిత పదార్థం.” అది సరియైనదేనా? ప్లాస్టిక్ నిజానికి మానవ-నిర్మితమైనది, మరియు ఇది ఒక రసాయన పదార్థం, అయితే ప్లాస్టిక్ యొక్క అసలు భాగాలు ఎక్కడ నుండి వచ్చాయి? అసలు భాగాలు దేవుడు సృష్టించిన పదార్థాల నుండి వచ్చాయి. నీవు చూసే మరియు ఆనందించే వస్తువులు, నీవు ఉపయోగించే ప్రతి ఒక్క వస్తువు, దేవుడు సృష్టించిన వాటి నుండి వచ్చాయి. అంటే, ఒక వ్యక్తి ఏ జాతికి చెందినప్పటికీ, ఏ జీవనోపాధికి చెందినప్పటికీ, లేదా మనుగడ కోసం ఎలాంటి పర్యావరణంలో జీవించినప్పటికీ, వారు దేవుడు సమకూర్చిన దాని నుండి తమను తాము వేరు చేసుకోలేరు. కాబట్టి ఈ రోజు మనం చర్చించుకున్న ఈ విషయాలు “అన్నిటి జీవానికి దేవుడే మూలం” అనే మన అంశానికి సంబంధించినవా? ఈరోజు మనం చర్చించుకున్న విషయాలు ఈ పెద్ద అంశం కిందకు వస్తాయా? (అవును.) బహుశా ఈరోజు నేను మాట్లాడిన వాటిలో కొన్ని విషయాలు కొంచెం సైద్ధాంతికంగా మరియు చర్చించడానికి కష్టంగా ఉండవచ్చు. అయితే, మీరు బహుశా ఇప్పుడు దాని గురించి బాగా అర్థం చేసుకున్నారని నేను భావిస్తున్నాను.

సహవాసంలో ఇటీవల కాలంలో, మనం సహవాసం చేసిన అంశాల శ్రేణి చాలా విస్తృతమైనది మరియు వాటి పరిధి చాలా విశాలమైనది. కాబట్టి మీరు దానంతటినీ అర్ధం చేసుకోవడానికి కొంత ప్రయత్నం చేయాల్సి ఉంటుంది. ఎందుకంటే దేవునిపై ప్రజలకున్న విశ్వాసానికి సంబంధించిన ఈ విషయాలను ఇంతకు ముందెన్నడూ చర్చించలేదు. కొంతమంది ఈ విషయాలను ఒక మర్మముగా వింటారు మరియు కొంతమంది ఒక కథగా వింటారు-ఏ దృక్పథం సరైనది? వీటన్నింటిని మీరు ఏ కోణం నుండి వింటున్నారు? (దేవుడు తన సృష్టిలోని అన్నిటిని ఎంతో పద్దతిగా ఏర్పాటు చేసాడని మరియు అన్నిటికి నియమాలు ఉన్నాయని మనం చూశాము మరియు ఈ మాటల ద్వారా మనం దేవుని పనుల గురించి మరియు మానవజాతి యొక్క రక్షణకు సంబంధించి ఆయన చేసిన ఖచ్చితత్వంతో కూడిన ఏర్పాట్ల గురించి మరింత అర్థం చేసుకోగలము.) ఈ సహవాస సమయాలలో, అన్నిటికి సంబంధించిన దేవుని కార్యనిర్వహణ పరిధి ఎంతవరకు విస్తరించిందో మీరు చూశారా? (మనుష్యులందరిపైనా, ప్రతిదానిపైనా.) దేవుడు ఒక జాతికి మాత్రమే దేవుడా? ఆయన ఒక రకమైన ప్రజలకు దేవుడా? ఆయన మానవజాతిలో కొద్ది భాగానికి మాత్రమే దేవుడా? (లేదు, ఆయన కాదు.) అలా కాదు కాబట్టి, దేవుని గురించి మీకున్న జ్ఞానం ప్రకారం, ఆయన మానవజాతిలో కొద్ది భాగానికి మాత్రమే దేవుడు అయితే, లేదా ఆయన మీ దేవుడు మాత్రమే అయితే, ఈ దృక్పథం సరైనదేనా? దేవుడు అన్నిటిని నిర్వహించి, పరిపాలిస్తున్నాడు కాబట్టి, ప్రజలు ఆయన కార్యాలను, ఆయన జ్ఞానాన్ని మరియు అన్నిటి మీద ఆయన చేసే పరిపాలనలో వెల్లడయిన ఆయన సర్వశక్తిని చూడాలి. ఇది ప్రజలు తప్పక తెలుసుకోవాల్సిన విషయం. దేవుడు అన్నిటి నిర్వహిస్తాడని, అన్నింటిని పరిపాలిస్తున్నాడని మరియు మానవజాతి మొత్తాన్ని పరిపాలిస్తున్నాడని నీవు చెప్తూ, మానవజాతిపై ఆయన పరిపాలనను గూర్చిన అవగాహన లేదా వివేచన నీకు లేకపోతే, ఆయన అన్నిటిని పరిపాలిన చేస్తున్నాడని నీవు నిజంగా గుర్తించగలవా? నీవు నీ హృదయంలో, “నేను గుర్తించగలను, ఎందుకంటే నా జీవితం పూర్తిగా దేవునిచేత పరిపాలించబడడం నేను చూస్తున్నాను.” అని అనుకోవచ్చు. అయితే దేవుడు నిజంగా అంత చిన్నవాడా? లేదు, ఆయన కాదు! నీవు కేవలం నీ పట్ల దేవుని రక్షణను మరియు నీలో ఆయన కార్యాన్ని మాత్రమే చూస్తున్నావు మరియు ఈ విషయాల నుండి మాత్రమే నీవు ఆయన పరిపాలనను చూస్తున్నావు. అది చాలా చిన్న పరిధి మరియు దేవుని గూర్చిన నిజమైన జ్ఞానాన్ని పొందడానికి నీకున్న అవకాశాలపై ఇది వినాశకరమైన ప్రభావాన్ని చూపుతుంది. ఇది అన్నిటిపై దేవుని పరిపాలనను గూర్చిన నీ నిజమైన జ్ఞానాన్ని కూడా పరిమితం చేస్తుంది. నీవు దేవుని గూర్చిన నీ జ్ఞానాన్ని దేవుడు నీకు సమకూర్చే వాటికి మరియు నీ పట్ల ఆయన రక్షణ పరిధికి పరిమితం చేస్తే, నీవు ప్రతిదానిని ఆయన పరిపాలిస్తున్నాడని, ఆయన అన్నిటినీ పరిపాలిస్తున్నాడని, మరియు మానవజాతి మొత్తాన్ని పరిపాలిస్తున్నాడని నీవు ఎప్పటికీ గుర్తించలేవు. నీవు వీటన్నింటిని గుర్తించడంలో విఫలమైనప్పుడు, నీ విధిని దేవుడు పరిపాలిస్తున్నాడనే వాస్తవాన్ని నీవు నిజంగా గుర్తించగలవా? లేదు, నీవు గుర్తించలేవు. నీవు హృదయంలో నీవు ఆ అంశాన్ని ఎప్పటికీ గుర్తించలేవు-నీవు అంత ఉన్నత స్థాయి అవగాహనకు ఎప్పటికీ చేరుకోలేవు. నేను చెప్పేది మీకు అర్థమైందా, అవునా? వాస్తవానికి, ఈ విషయాలను మరియు నేను మాట్లాడుతున్న ఈ అంశాన్ని మీరు ఎంత మేరకు అర్థం చేసుకోగలరో నాకు తెలుసు, కాబట్టి నేను దీని గురించి ఎందుకు మాట్లాడుతూ ఉంటాను? ఎందుకంటే ఈ విషయాలను దేవుని యొక్క ప్రతీ అనుచరుడు, దేవునిచే రక్షించబడాలని కోరుకునే ప్రతీ వ్యక్తి తప్పనిసరిగా గ్రహించాలి-ఈ విషయాలను అర్థం చేసుకోవడం చాలా అవసరం. ఈ క్షణంలో నీవు వాటిని అర్థం చేసుకోనప్పటికీ, ఏదో ఒక రోజు, నీ జీవితం మరియు సత్యాన్ని గూర్చిన నీ అనుభవం ఒక నిర్దిష్ట స్థాయికి చేరుకున్నప్పుడు, నీ జీవన విధానంలోని మార్పు ఒక నిర్దిష్ట స్థాయికి చేరుకున్నప్పుడు మరియు నీవు ఒక నిర్దిష్ట సామర్ధ్యాన్ని పొందినప్పుడు, అప్పుడు మాత్రమే నేను మీకు సహవాసంలో చెప్తున్న ఈ విషయాలు నిజంగా దేవుని గూర్చిన జ్ఞానాన్ని నీకు అందిస్తాయి మరియు సంతృప్తి పరుస్తాయి. కాబట్టి ఈ మాటలు, దేవుడు అన్నిటిపై పరిపాలన చేస్తున్నాడనే మీ భవిష్యత్ అవగాహన కోసం మిమ్మల్ని సిద్ధం చేయడానికి మరియు దేవుని గురించి మీ అవగాహనకు పునాది వేస్తాయి.

ప్రజల హృదయాలలో దేవుని గురించి ఎంత అవగాహన ఉందో, అది కూడా వారి హృదయాలలో ఆయనకున్న స్థానం మేరకు మాత్రమే ఉంటుంది. వారి హృదయాలలో దేవుని గురించిన జ్ఞానం ఎంత గొప్పదో, వారి హృదయాలలో దేవుడు అంత గొప్పవాడు. నీకు తెలిసిన దేవుడు శూన్యంగా మరియు అస్పష్టంగా ఉంటే, నీవు విశ్వసించే దేవుడు కూడా శూన్యంగా మరియు అస్పష్టంగా ఉంటాడు. నీకు తెలిసిన దేవుడు నీ స్వంత వ్యక్తిగత జీవిత పరిధికి మాత్రమే పరిమితం చేయబడ్డాడు మరియు నిజమైన దేవునితో ఎలాంటి సంబంధం ఉండదు. ఈ విధంగా, దేవుని యొక్క ఆచరణాత్మక చర్యలను తెలుసుకోవడం, దేవుని యొక్క వాస్తవికతను మరియు ఆయన సర్వశక్తిని తెలుసుకోవడం, దేవుని యొక్క నిజమైన గుర్తింపును తెలుసుకోవడం, ఆయన ఏమి కలిగి ఉన్నాడు మరియు ఏమై ఉన్నాడో తెలుసుకోవడం, ఆయన తన సృష్టిలోని అన్నిటిలో వ్యక్తీకరించిన చర్యలను తెలుసుకోవడం-దేవుని గూర్చిన జ్ఞానాన్ని వెంబడించే ప్రతి వ్యక్తికి ఈ విషయాలు చాలా ముఖ్యమైనవి. ప్రజలు సత్యం యొక్క వాస్తవికతలోకి ప్రవేశించగలరా అనే దానిపై అవి ప్రత్యక్ష ప్రభావాన్ని చూపుతాయి. నీవు దేవుని గురించి నీ అవగాహనను కేవలం మాటలకు పరిమితం చేస్తే, నీవు దానిని నీ స్వంత చిన్న చిన్న అనుభవాలకు, నీవు దేవుని కృపగా భావించే వాటికి లేదా దేవుని గూర్చిన చిన్న సాక్ష్యాలకు పరిమితం చేస్తే, అప్పుడు నీవు విశ్వసించే దేవుడు ఖచ్చితంగా నిజమైన దేవుడు కాదని నేను చెప్తాను. అంతే కాదు, నీవు విశ్వసించే దేవుడు ఊహాజనిత దేవుడని, నిజమైన దేవుడు కాదని కూడా చెప్పవచ్చు. ఎందుకంటే నిజమైన దేవుడు ప్రతిదానిని పరిపాలిస్తాడు, ప్రతిదాని మధ్యన సంచరిస్తాడు, ప్రతిదానిని నిర్వహిస్తాడు. సమస్త మానవాళి యొక్క విధిని మరియు ప్రతిదానిని ఆయన తన చేతుల్లో ఉంచుకున్నవాడు. నేను మాట్లాడుతున్న దేవుని కార్యం మరియు చర్యలు కేవలం కొంత మందికి మాత్రమే పరిమితం కాదు. అంటే, అవి ప్రస్తుతం ఆయనను అనుసరిస్తున్న వ్యక్తులకు మాత్రమే పరిమితం కాదు. ఆయన కార్యాలు అన్నిటిలో, అన్నిటి మనుగడలో, మరియు అన్నిటి మార్పు యొక్క నియమాలలో వ్యక్తీకరించబడ్డాయి. మీరు దేవుని సృష్టిలోని అన్నిటిలో ఆయన యొక్క కార్యాలలోని దేనినైనా చూడలేకపోతే లేదా గుర్తించలేకపోతే, నీవు ఆయన కార్యాలను గూర్చి సాక్ష్యమివ్వలేవు. నీవు దేవుని గూర్చి సాక్ష్యమివ్వలేకపోతే, నీకు తెలిసిన చిన్న “దేవుడు” గురించి నీవు మాట్లాడుతూ ఉంటే, నీ స్వంత ఆలోచనలకు పరిమితమై మరియు నీ సంకుచిత మనసులో ఉన్న, అలాంటి దేవుని గురించి నీవు మాట్లాడుతూ ఉంటే, అప్పుడు దేవుడు నీ విశ్వాసాన్ని ఎన్నటికీ మెచ్చుకోడు. నీవు దేవుని గూర్చి సాక్ష్యమిచ్చేటప్పుడు, నీవు దేవుని కృపను ఎలా ఆనందిస్తున్నావనే విషయంలో మాత్రమే నీవు సాక్ష్యమిస్తే, నీవు దేవుని క్రమశిక్షణను మరియు ఆయన గద్ధింపును ఎలా అంగీకరిస్తావు మరియు ఆయనను గూర్చి ఇచ్చే సాక్ష్యంలో నీవు ఆయన ఆశీర్వాదాలను ఎలా ఆనందిస్తావు, అప్పుడు అది ఏమాత్రం సరిపోదు మరియు ఆయనను అది ఎంత మాత్రము సంతృప్తి పరచదు. మీరు దేవుని గూర్చి ఆయన చిత్తానుసారంగా సాక్ష్యమివ్వాలనుకుంటే, నిజమైన దేవుని గురించి సాక్ష్యమివ్వాలనుకుంటే, దేవుని చర్యలను బట్టి ఆయన ఏమి కలిగి ఉన్నాడు మరియు ఆయన ఏమై ఉన్నాడో మీరు చూడాలి. ప్రతీ దానిపై నియంత్రణ కలిగి ఉన్న దేవుని అధికారాన్నిమీరు చూడాలి మరియు ఆయన మానవాళి అందరికీ ఎలా సమకూరుస్తున్నాడనే సత్యాన్ని చూడాలి. నీవు నీ రోజువారీ పోషణ మరియు జీవితంలో నీ అవసరాలు దేవుని ద్వారా తీరుతున్నాయని నీవు గుర్తిస్తూ, దేవుడు తన సృష్టిలోని అన్నిటిని మానవాళికి సమకూర్చడం కోసం ఏర్పరిచాడు, మరియు అన్నిటిని పరిపాలించడం ద్వారా, ఆయన మానవజాతి మొత్తాన్ని నడిపిస్తున్నాడు అనే సత్యాన్ని నీవు చూడలేకపోతే, అప్పుడు నీవు దేవుని కోసం సాక్ష్యమివ్వలేవు. ఇవన్నీ చెప్పడంలో నా ఉద్దేశ్యం ఏమిటి? ఏమిటంటే, తద్వారా మీరు దీన్ని తేలికగా తీసుకోరు, నేను మాట్లాడిన ఈ విషయాలు మీ వ్యక్తిగత జీవితానికి సంబంధం లేనివి అని మీరు పొరపాటుగా నమ్మరు మరియు మీరు ఈ అంశాలను కేవలం ఒక రకమైన జ్ఞానంగా లేదా సిద్ధాంతంగా పరిగణించరు. మీరు నేను చెప్పే విషయాలను అలాంటి వైఖరితో వింటే, అప్పుడు మీరు ఒక్కటి కూడా పొందలేరు. మీరు దేవుణ్ణి తెలుసుకునే ఈ గొప్ప అవకాశాన్ని కోల్పోతారు.

వీటన్నింటి గురించి మాట్లాడటంలో నా లక్ష్యం ఏమిటి? నా లక్ష్యం ప్రజలు దేవుణ్ణి తెలుసుకోవడం, దేవుని ఆచరణాత్మక చర్యలను ప్రజలు అర్థం చేసుకోవడం. నీవు ఒక్కసారి దేవుణ్ణి అర్థం చేసుకున్న తర్వాత మరియు నీవు ఆయన చర్యలను తెలుసుకున్న తర్వాత, అప్పుడు మాత్రమే నీవు ఆయనను తెలుసుకునే అవకాశం లేదా వీలు కలిగి ఉంటావు. ఉదాహరణకు, మీరు ఒక వ్యక్తిని అర్థం చేసుకోవాలనుకుంటే, మీరు వారిని ఎలా అర్థం చేసుకుంటారు? వారి బాహ్య రూపాన్ని చూసి అర్ధం చేసుకుంటారా? వారు ఏమి ధరిస్తారు మరియు వారు ఎలా దుస్తులు ధరిస్తారు అని చూసి అర్ధం చేసుకుంటారా? వారు ఎలా నడుస్తారో చూసి అర్ధం చేసుకుంటారా? వారి జ్ఞానం యొక్క పరిధిని చూసి అర్ధం చేసుకుంటారా? (లేదు) అయితే మీరు ఒక వ్యక్తిని ఎలా అర్థం చేసుకుంటారు? మీరు ఒక వ్యక్తి యొక్క మాటలు మరియు ప్రవర్తన, వారి ఆలోచనలు మరియు వారు తమ గురించి వ్యక్తపరిచే మరియు వెల్లడించే విషయాల ఆధారంగా మీరు ఒక అవగాహనకు వస్తారు. ఒక వ్యక్తిని మీరు ఇలానే తెలుసుకుంటారు, ఒక వ్యక్తిని మీరు ఇలానే అర్థం చేసుకుంటారు. అలాగే, మీరు దేవుణ్ణి తెలుసుకోవాలనుకుంటే, మీరు ఆయన ఆచరణాత్మక కోణాన్ని, ఆయన వాస్తవిక కోణాన్ని అర్థం చేసుకోవాలనుకుంటే, మీరు ఆయన కార్యాల ద్వారా మరియు ఆయన చేసే ప్రతి ఒక్క ఆచరణాత్మక విషయం ద్వారా ఆయనను తెలుసుకోవాలి. ఇది ఉత్తమ మార్గం, మరియు ఇది ఏకైక మార్గం.

మానవాళికి మనుగడ కోసం స్థిరమైన పర్యావరణాన్ని అందించడానికి దేవుడు అన్నిటి మధ్యనున్న సంబంధాలను సమతుల్యం చేస్తాడు

దేవుడు అన్నిటిలో తన కార్యాలను వ్యక్తపరుస్తాడు మరియు ఆయన అన్నిటిని పరిపాలిస్తాడు మరియు అన్నిటి నియమాలను నియంత్రిస్తాడు. దేవుడు అన్నిటికి చెందిన నియమాలను ఎలా పరిపాలిస్తాడో అలాగే ఆ నియమాల ప్రకారం మానవజాతికి ఎలా సమకూరుస్తాడు మరియు వారిని పోషిస్తాడు అనే దాని గురించి మనం ఇప్పుడే మాట్లాడుకున్నాం. ఇది ఒక కోణం. తరువాత, మనం మరొక కోణం గురించి మాట్లాడకోబోతున్నాము, ప్రతిదానిపై నియంత్రణ కలిగి ఉండటానికి దేవుడు ఉపయోగించే ఒక మార్గం ఇది. అన్నిటిని సృష్టించిన తర్వాత, దేవుడు వాటి మధ్యనున్న సంబంధాలను ఎలా సమతుల్యం చేసాడు అనే దాని గురించి నేను మాట్లాడుతున్నాను. ఇది కూడా మీకు చాలా పెద్ద అంశం. అన్నిటిని మధ్యనున్న సంబంధాలను సమతుల్యం చేయడం-దీనిని ప్రజలు సాధించగలదా? లేదు, మానవులు అలాంటి ప్రయత్నం చేయలేరు. ప్రజలు కేవలం నాశనం మాత్రమే చేయగలరు. వారు అన్నిటి మధ్యనున్న సంబంధాలను సమతుల్యం చేయలేరు; వారు వాటిని నిర్వహించలేరు మరియు అటువంటి గొప్ప అధికారం మరియు శక్తి మానవజాతి యొక్క పరిధికి మించినవి. ఈ రకమైన పనిని చేయగల శక్తి దేవునికి మాత్రమే ఉంది. కానీ అలాంటి పని చేయడంలో దేవుని ఉద్దేశ్యం ఏమిటి-అది దేని కోసం? ఇది కూడా మానవజాతి మనుగడకు దగ్గరి సంబంధం కలిగి ఉంది. దేవుడు చేయదలచిన ప్రతి ఒక్క పని అవసరమే-ఆయన చేయగలిగినది లేదా చేయకూడనిది అంటూ ఏదీ లేదు. ఆయన మానవజాతి మనుగడను కాపాడటానికి మరియు ప్రజల మనుగడకు అనుకూలమైన పర్యావరణాన్ని అందించడానికి, ఆయన చేయవలసిన కొన్ని అనివార్యమైన మరియు ముఖ్యమైన విషయాలు ఉన్నాయి.

“దేవుడు అన్ని విషయాలను సమతుల్యం చేస్తాడు” అనే పదబంధం యొక్క అసలైన అర్ధాన్ని గమనిస్తే, ఇది చాలా విస్తృతమైన అంశంగా కనిపిస్తుంది. మొదటిది, “అన్ని విషయాలను సమతుల్యం చేయడం” అనేది అన్నిటిపై దేవునికున్న ఆధిపత్యాన్ని సూచిస్తుంది అనే భావన ప్రజలకు కల్పిస్తుంది. “సమతుల్యత” అనే ఈ పదానికి అర్థం ఏమిటి? మొదట, “సమతుల్యత” అనేది ఏదైనా సమతాస్థితిని కోల్పోకుండా చూడడాన్ని సూచిస్తుంది. ఇది వస్తువులను తూకం వేయడానికి త్రాసులను ఉపయోగించడం లాంటిది. త్రాసులను సమతుల్యం చేయడానికి, రెండు వైపులా బరువు ఒకే విధంగా ఉండాలి. దేవుడు అనేక రకాలైన విషయాలను సృష్టించాడు: తమ స్థానంలో స్థిరంగా ఉండే విషయాలు, కదిలే విషయాలు, జీవించే విషయాలు, శ్వాసించే విషయాలు, అలాగే శ్వాసించని విషయాలు. ఈ విషయాలన్నీ, ఒకదానినొకటి బలోపేతం చేసుకుంటూ, ఒకదానినొకటి అదుపులో ఉంచుకుంటూ, పరస్పర ఆధారిత మరియు పరస్పర అనుసంధాన సంబంధాన్ని సాధించడం సులభమా? వీటన్నింటిలో ఖచ్చితంగా సూత్రాలు ఉన్నాయి, కానీ అవి చాలా క్లిష్టంగా ఉన్నాయి, కాదా? ఇది దేవునికి కష్టమేమీ కాదు, కానీ మనుషులకు మాత్రం అధ్యయనం చేయడానికి ఇది చాలా క్లిష్టమైన విషయం. “సమతుల్యత”, ఇది చాలా సులువైన పదం. అయితే, ప్రజలు దీనిని అధ్యయనం చేస్తే, మరియు ప్రజలు స్వయంగా సమతుల్యతను కల్పించాల్సిన అవసరం వస్తే, అన్ని రకాల విద్యావేత్తలు—మానవ జీవశాస్త్రవేత్తలు, ఖగోళ శాస్త్రవేత్తలు, భౌతిక శాస్త్రవేత్తలు, రసాయన శాస్త్రవేత్తలు మరియు చరిత్రకారులు కూడా దానిపై పని చేస్తే—ఆ పరిశోధన యొక్క అంతిమ ఫలితం ఎలా ఉంటుంది? దాని ఫలితం ఏమీ ఉండదు. ఎందుకంటే దేవుని సృష్టి మొత్తం చాలా అపురూపమైనది మరియు మానవజాతి దాని రహస్యాలను ఎప్పటికీ తెలుసుకోలేదు. దేవుడు అన్నిటినీ సృష్టించినప్పుడు, ఆయన వాటి మధ్య సూత్రాలను స్థాపించాడు, పరస్పర సంయమనం, అన్యోన్యత మరియు సంరక్షణ కోసం వివిధ మనుగడ మార్గాలను ఏర్పాటు చేశాడు. ఈ వివిధ పద్ధతులు చాలా క్లిష్టంగా ఉంటాయి మరియు అవి ఖచ్చితంగా సాధారణమైనవి లేదా ఏక దిశలో ఉండేవి కావు. ప్రజలు తమ మనస్సులను, వారు సంపాదించిన జ్ఞానాన్ని మరియు అన్నిటిపై దేవునికున్న నియంత్రణ వెనుక ఉన్న సూత్రాలను నిర్ధారించడానికి లేదా అధ్యయనం చేయడానికి వారు గమనించిన సంఘటనలను ఉపయోగించినప్పుడు, ఈ విషయాలను కనుగొనడం చాలా కష్టం మరియు ఏదైనా ఫలితాన్ని సాధించడం కూడా చాలా కష్టం. ప్రజలు ఏ ఫలితాలనైనా పొందడం చాలా కష్టం; దేవుని సృష్టిలోని అన్నిటిని పరిపాలించడానికి మానవ ఆలోచన మరియు జ్ఞానంపై ఆధారపడినప్పుడు ప్రజలు తమ సమతుల్యతను కాపాడుకోవడం చాలా కష్టం. ఎందుకంటే ప్రజలకు అన్నిటిని యొక్క మనుగడ సూత్రాలు తెలియకపోతే, ఈ రకమైన సమతుల్యతను ఎలా కాపాడుకోవాలో వారికి తెలియదు. కాబట్టి, ప్రజలు అన్నిటిని నిర్వహించి, పరిపాలించినట్లయితే, వారు ఈ సమతుల్యతను నాశనం చేసే అవకాశం చాలా ఉంది.

కాబట్టి, దేవుడు అన్నిటి మధ్యనున్న సంబంధాలను ఎలా సమతుల్యం చేస్తాడు? మొదటిది, ప్రపంచంలోని కొన్ని ప్రదేశాలలో సంవత్సరం పొడవునా మంచు పడుతూ ఉంటుంది, మరికొన్ని ప్రదేశాలలో, నాలుగు రుతువులు వసంతఋతువులాగే ఉంటాయి మరియు శీతాకాలం అనేది ఎప్పుడూ రాదు, మరియు ఇలాంటి ప్రదేశాలలో, మీకు ఎన్నడూ మంచు ముక్క గాని లేదా మంచు రేణువులు గాని కనిపించవు. ఇక్కడ, మనం విస్తృత వాతావరణం గురించి మాట్లాడుతున్నాము మరియు దేవుడు అన్నిటి మధ్యనున్న సంబంధాలను సమతుల్యం చేసే పద్ధతులకు ఇదొక ఉదాహరణ. ఇది రెండవ పద్ధతి: కొన్ని పర్వత శ్రేణులు పచ్చని వృక్షసంపదతో కప్పబడి ఉన్నాయి, అన్ని రకాల మొక్కలు నేలను కప్పి ఉంచుతాయి మరియు వాటి గుండా నడుస్తున్నప్పుడు పైనున్న సూర్యుడు కనిపించనంత దట్టమైన అడవులు కూడా ఉన్నాయి. కానీ మరొక పర్వత శ్రేణిని చూస్తే, అక్కడ ఒక్క గడ్డి పూస కూడా పెరగడం లేదు, పొరలన్నీ బీడుబారి పోయాయి, పర్వతాలు పాడైపోయాయి. పైకి చూడడానికి, రెండూ కూడా దుమ్ము కుప్పగా కూర్చబడి పర్వతాలుగా ఏర్పడ్డాయి, కానీ ఒకటి దట్టమైన అడవితో కప్పబడి ఉంది, మరొకటి ఒక్క గడ్డి పూస కూడా లేకుండా, బీడుబారి ఉంది. దేవుడు అన్నిటి మధ్యనున్న సంబంధాలను సమతుల్యం చేసే రెండవ పద్ధతి ఇది. ఇది మూడవ పద్ధతి: ఒక వైపు చూస్తే, మీరు సువిశాలమైన పచ్చిక బయళ్ళు, గాలికి ఊగుతున్న పచ్చని పొలాల్ని చూడవచ్చు. మరో వైపు చూస్తే, మీరు కనుచూపు మేరలో, బీడుబారిన ఎడారిని చూడవచ్చు, గాలి వీచే ఇసుక మధ్య ఒక్క జీవిగాని, అంతేగాక నీటి వనరు గాని ఉండదు. ఇది నాల్గవ పద్ధతి: ఒక వైపు చూస్తే, గొప్ప నీటి వనరులతో కూడిన సముద్రం లోపల ప్రతిదీ మునిగి ఉంది, మరోవైపు చూస్తే, మీరు ఒక్క మంచి నీటి చుక్క కూడా దొరక్క చాలా కష్టపడుతుంటారు. ఇది ఐదవ పద్ధతి: ఇక్కడి భూమి మీద తరచుగా చిరు జల్లులు కురుస్తూ ఉంటాయి మరియు వాతావరణం పొగమంచుగా మరియు తేమగా ఉంటుంది, అయితే మరొక ప్రక్కనున్న భూమి మీద, సూర్యుడు తరచుగా భగభగా మండుతూ ఉంటాడు, మరియు ఇక్కడ ఒక్క వర్షం చుక్క పడితే అది అరుదైన సంఘటన. ఇది ఆరవ పద్ధతి: ఒక చోట ఎతైనప్రదేశం ఉంటుంది, అక్కడ గాలి సాంద్రత తక్కువగా ఉండి, మనిషికి ఊపిరి పీల్చుకోవడం కష్టంగా ఉంటుంది, మరొక చోట చిత్తడి నేలలు మరియు లోతట్టు ప్రాంతాలు ఉన్నాయి, ఇవి వివిధ రకాల వలస పక్షులకు ఆవాసాలుగా పనిచేస్తాయి. ఇవి వివిధ రకాల వాతావరణాలు, లేదా వివిధ భౌగోళిక పర్యావరణాలకు అనుగుణంగా ఉండే పరిస్థితులు లేదా పరిసరాలు. అంటే, వాతావరణం మొదలుకొని భౌగోళిక పర్యావరణం వరకు మరియు నేలలోని వివిధ అంశాలు మొదలుకొని నీటి వనరుల సంఖ్య వరకు, మానవజాతి మనుగడ కోసం దేవుడు పర్యావరణం పరంగా పెద్ద ఎత్తున ప్రాథమిక పర్యావరణాలను సమతుల్యం చేస్తాడు, ప్రజలు జీవించే వాతావరణంలోని గాలి, ఉష్ణోగ్రత మరియు తేమలో సమతుల్యతను సాధించడం కోసం ఇవన్నీ చేస్తాడు. ఈ విభిన్న భౌగోళిక పర్యావరణాల కారణంగా, ప్రజలు స్థిరమైన గాలిని కలిగి ఉంటారు మరియు వివిధ రుతువుల ఉష్ణోగ్రత మరియు తేమ స్థిరంగా ఉంటాయి. ఇది ప్రజలు ఎప్పటిలాగే మనుగడ కోసం ఆ విధమైన పర్యావరణంలో జీవించడానికి వీలు కల్పిస్తుంది. మొదట, పర్యావరణాన్ని సమగ్రంగా సమతుల్యం చేయాలి. ఇది వివిధ భౌగోళిక ప్రదేశాలు మరియు నిర్మాణాల వినియోగం ద్వారా, అలాగే వివిధ వాతావరణాల మధ్య మార్పుల ద్వారా జరుగుతుంది, ఇది దేవుడు కోరుకునే మరియు మానవజాతికి అవసరమైన సమతుల్యతను సాధించడానికి ఒకదానినొకటి పరిమితం చేయడానికి మరియు తనిఖీ చేయడానికి వీలు కల్పిస్తుంది. సమగ్ర పర్యావరణ కోణంలో నుండి దీనిని మాట్లాడుతున్నాను. 

ఇప్పుడు మనం వృక్షసంపద గురించి సవివరంగా మాట్లాడుకుందాం. వాటి సమతుల్యత ఎలా సాధించబడుతుంది? అంటే, మనుగడ కోసం సమతుల్యత కూడిన పర్యావరణంలో వృక్షసంపద ఎలా కొనసాగగలుగుతుంది? సమాధానం ఏమిటంటే, వివిధ రకాల మొక్కల జీవితకాలం, వృద్ధి రేట్లు మరియు పునరుత్పత్తి రేట్లను నిర్వహించడం ద్వారా మనుగడ కోసం వాటి పర్యావరణాన్ని కాపాడుతుంది. చిన్న గడ్డిని ఉదాహరణగా తీసుకుందాం—వసంత రెమ్మలు, వేసవి పువ్వులు మరియు శరదృతువు పండ్లు ఉన్నాయి. పండు నేలమీద పడిపోతుంది. మరుసటి సంవత్సరం, పండు నుండి విత్తనం మొలకెత్తుతుంది మరియు అదే నియమాల ప్రకారం కొనసాగుతుంది. గడ్డి యొక్క జీవితకాలం చాలా తక్కువగా ఉంటుంది; నేలపై పడిన ప్రతి విత్తనం, వేర్లు పారి, మొలకెత్తుతుంది, వికసిస్తుంది మరియు పండ్లను కాస్తుంది మరియు మొత్తం ప్రక్రియ—వసంత, వేసవి మరియు శరదృతువు అనే మూడు ఋతువుల తర్వాత మాత్రమే పూర్తవుతుంది. అన్ని రకాల చెట్లు కూడా తమ స్వంత జీవితకాలాన్ని కలిగి ఉంటాయి మరియు మొలకెత్తడానికి మరియు ఫలాలు కాయడానికి వివిధ కాలాలను కలిగి ఉంటాయి. కొన్ని చెట్లు కేవలం 30 నుండి 50 సంవత్సరాల తర్వాత చనిపోతాయి-ఇది వాటి జీవితకాలం. కానీ వాటి పండు నేలమీద పడుతుంది, అది వేర్లు పారి, మొలకెత్తుతుంది, వికసించి ఫలాలను ఇస్తుంది మరియు మరో 30 నుండి 50 సంవత్సరాల వరకు అది జీవిస్తుంది. ఇది దాని పునరావృత రేటు. ఒక పాత చెట్టు చనిపోతుంది మరియు ఒక కొత్త చెట్టు పుట్టుకొస్తుంది; అందుకే నీవు ఎల్లప్పుడూ అడవిలో పెరుగుతున్న చెట్లను చూడవచ్చు. అయితే అవి తమ సాధారణ చక్రం మరియు జనన మరియు మరణ ప్రక్రియలను కూడా కలిగి ఉంటాయి. కొన్ని చెట్లు వెయ్యి సంవత్సరాలకు పైగా జీవించగలవు మరియు కొన్ని మూడు వేల సంవత్సరాలు కూడా జీవించగలవు. అది ఏ రకమైన మొక్క అయినా లేదా దాని జీవితకాలం ఎంతైనా సరే, సాధారణంగా చెప్పాలంటే, అది ఎంతకాలం జీవిస్తుంది, దాని పునరుత్పత్తి సామర్థ్యం, దాని పునరుత్పత్తి ఎంత వేగంగా మరియు ఎంత తరచుగా ఉంటుంది మరియు అది ఉత్పత్తి చేసే మొక్కల సంఖ్య ఆధారంగా దేవుడు దాని సమతుల్యతను నిర్వహిస్తాడు. తద్వారా గడ్డి మొదలుకొని చెట్ల వరకు, సమతుల్య పర్యావరణ వాతావరణంలో వృద్ధి చెందుతూ, పెరుగుతూ ఉంటాయి. కాబట్టి నీవు భూమి మీదున్న అడవిని చూసినప్పుడు, దానిలో పెరిగే ప్రతిదీ, గడ్డి మరియు చెట్లు రెండూ, తమ స్వంత నియమాల ప్రకారం నిరంతరం పునరుత్పత్తి చేస్తూ, పెరుగుతూ ఉంటాయి. వాటికి మానవజాతి నుండి అదనపు ప్రయత్నం లేదా సహాయం అవసరం లేదు. ఈ రకమైన సమతుల్యత కలిగి ఉండటం వల్లనే అవి మనుగడ కోసం తమ స్వంత పర్యావరణాన్ని నిర్వహించగలుగుతున్నాయి. వాటి మనుగడకు అనువైన పర్యావరణంలో ఉన్నందున మాత్రమే, ప్రపంచంలోని అడవులు మరియు పచ్చిక బయళ్లు భూమిపై మనుగడ సాగించగలుగుతున్నాయి. వాటి ఉనికి తరతలుగా ప్రజలను, అలాగే అడవులు మరియు పచ్చిక బయళ్లలోని-పక్షులు మరియు జంతువులు, కీటకాలు మరియు అన్ని రకాల సూక్ష్మజీవులను పోషిస్తున్నాయి. 

దేవుడు అన్ని రకాల జంతువుల మధ్యనున్న సమతుల్యతను కూడా నియంత్రిస్తాడు. ఆయన ఈ సమతుల్యతను ఎలా నియంత్రిస్తాడు? ఇది మొక్కలను పోలి ఉంటుంది-వాటి పునరుత్పత్తి సామర్థ్యం, వాటి పునరుత్పత్తి ఎంత మేరకు ఉంటుంది మరియు అది ఎంత తరచుగా ఉంటుంది మరియు జంతు ప్రపంచంలో అవి పోషించే పాత్రల ఆధారంగా ఆయన వాటి సమతుల్యతను నిర్వహిస్తాడు మరియు వాటి సంఖ్యలను నిర్ణయిస్తాడు. ఉదాహరణకు, సింహాలు జీబ్రాలను తింటాయి, కాబట్టి సింహాల సంఖ్య జీబ్రాల సంఖ్యను మించి ఉంటే, జీబ్రాల గతి ఎలా ఉంటుంది? అవి అంతరించిపోతాయి. మరియు జీబ్రాలు సింహాల కంటే చాలా తక్కువ సంతానాన్ని ఉత్పత్తి చేస్తే, వాటి గతి ఏమిటి? అవి కూడా అంతరించిపోతాయి. కాబట్టి, జీబ్రాల సంఖ్య సింహాల సంఖ్య కంటే చాలా ఎక్కువగా ఉండాలి. ఎందుకంటే జీబ్రాలు తమ కోసం మాత్రమే కాక, సింహాల కోసం కూడా ఉనికిలో ఉన్నాయి. మీరు దీన్ని ఇలా కూడా చెప్పవచ్చు: ప్రతి జీబ్రా మొత్తం జీబ్రాలలో ఒక భాగం, అయితే ఇది సింహాల నోటికి కూడా ఆహారం. సింహాల పునరుత్పత్తి వేగం జీబ్రాలను ఎప్పటికీ అధిగమించదు, కాబట్టి వాటి సంఖ్య ఎన్నడూ జీబ్రాల సంఖ్య కంటే ఎక్కువగా ఉండదు. ఈ విధంగా మాత్రమే సింహాల ఆహార వనరుకు భరోసా ఇవ్వబడుతుంది. కాబట్టి, జీబ్రాలకు సింహాలు సహజ శత్రువులు అయినప్పటికీ, ప్రజలు తరచుగా రెండు జాతులు తీరిక సమయంలో అదే ప్రాంతంలో విశ్రాంతి తీసుకోవడం చూస్తారు. సింహాలు వాటిని వేటాడి తినడం వల్ల జీబ్రాల సంఖ్య ఎన్నటికీ తగ్గదు లేదా అంతరించిపోదు మరియు “రాజు” అనే హోదా కారణంగా సింహాలు వాటి సంఖ్యను ఎప్పటికీ పెంచుకోవు. ఈ సమతుల్యత దేవుడు చాలా కాలం క్రితం స్థాపించాడు. అంటే, దేవుడు అన్ని జంతువుల మధ్య సమతుల్యతకు సంబంధించిన నియమాలను ఏర్పాటు చేశాడు, తద్వారా అవి ఈ రకమైన సమతుల్యతను సాధించగలవు మరియు ఇది ప్రజలు తరచుగా చూసే విషయం. జీబ్రాలకు సింహాలు మాత్రమే సహజ శత్రువులా? కాదు, మొసళ్ళు కూడా జీబ్రాలను కూడా తింటాయి. జీబ్రాలు చాలా నిస్సహాయ జంతువులుగా కనిపిస్తాయి. వాటికి సింహాల క్రూరత్వం లేదు, మరియు భీతిగొలిపే శత్రువైన సింహాన్ని ఎదుర్కొన్నప్పుడు, అవి చేయగలిగినదంతా పరుగెత్తడమే. ఎదిరించడానికి కూడా వాటికి శక్తిలేదు. అవి సింహాన్ని అధిగమించలేనప్పుడు, తినడానికి తమను తాము దానికి అప్పగించుకుంటాయి. జంతు ప్రపంచంలో దీనిని తరచుగా చూడవచ్చు. ఈ రకమైన విషయాన్ని చూసినప్పుడు మీకు ఎలాంటి భావాలు మరియు ఆలోచనలు కలుగుతాయి? మీరు జీబ్రా మీద జాలిపడతారా? మీరు సింహాన్ని అసహ్యించుకుంటారా? జీబ్రాలు చాలా అందంగా కనిపిస్తాయి! కానీ సింహాలు మాత్రం వాటిని ఎల్లప్పుడూ అత్యాశతో చూస్తుంటాయి. మరియు మూర్ఖంగా, జీబ్రాలు చాలా దూరం పరుగెత్తవు. అక్కడ ఒక చెట్టుకింద చల్లని నీడలో సింహం తమకోసం ఎదురుచూస్తూ ఉండడం అవి చూస్తాయి. అది ఏ క్షణంలోనైనా వచ్చి వాటిని తినవచ్చు. ఇది వాటికి బాగా తెలుసు, అయినప్పటికీ అవి ఆ ప్రాంతాన్ని విడిచి వెళ్లవు. ఇది ఒక అద్భుత విషయం, దేవుని ముందస్తు నియమాన్ని మరియు ఆయన పరిపాలనను వ్యక్తపరచే ఒక అద్భుత విషయం. నీవు జీబ్రా మీద జాలిపడతావు కానీ నీవు దానిని రక్షించలేవు మరియు నీవు సింహాన్ని అసహ్యించుకుంటావు కానీ నీవు దానిని నాశనం చేయలేవు. జీబ్రా సింహం కోసం దేవుడు సిద్ధం చేసిన ఆహారం, కానీ సింహాలు ఎన్ని తిన్నా జీబ్రాలు తుడిచిపెట్టుకుపోవు. సింహాలు ఉత్పత్తి చేసే సంతానం చాలా తక్కువగా ఉంటుంది మరియు అవి చాలా నెమ్మదిగా పునరుత్పత్తి చేస్తాయి, కాబట్టి అవి ఎన్ని జీబ్రాలను తిన్నా, వాటి సంఖ్య జీబ్రాలను అధిగమించదు. ఇందులో సమతుల్యత ఉంది.

ఈ రకమైన సమతుల్యతను కాపాడడంలో దేవుని లక్ష్యం ఏమిటి? ఇది ప్రజల మనుగడకు సంబంధించిన పర్యావరణాలతో పాటు మానవజాతి మనుగడకు సంబంధించినది. జీబ్రాలు, లేదా సింహం వేటాడే-జింక లేదా ఇతర జంతువులు—చాలా నెమ్మదిగా పునరుత్పత్తి చేస్తే మరియు సింహాల సంఖ్య బాగా పెరిగితే, మానవులు ఎలాంటి ప్రమాదాన్ని ఎదుర్కొంటారు? సింహాలు తమ ఆహారాన్ని తినడం సాధారణ విషయం, కానీ సింహం ఒక వ్యక్తిని తినడం అనేది విషాదం. ఈ విషాదం దేవుడు ముందుగా నిర్ణయించినది కాదు, ఇది ఆయన పరిపాలనలో జరిగేది కాదు, అంతేకాదు మానవజాతిపైకి ఆయన తెచ్చినది కాదు. దానికి బదులుగా, ఇది ప్రజలు తమపైకి తెచ్చుకునే విషయం. కాబట్టి దేవుడు చూస్తున్నట్లుగా, మానవాళి మనుగడకు అన్నిటి మధ్య సమతుల్యత చాలా ముఖ్యం. అది మొక్కలు లేదా జంతువులు అయినా, ఏ ఒక్కటీ దాని సరైన సమతుల్యతను కోల్పోదు. మొక్కలు, జంతువులు, పర్వతాలు మరియు సరస్సులు-దేవుడు మానవజాతి కోసం ఒక క్రమమైన పర్యావరణ వాతావరణాన్ని సిద్ధం చేశాడు. ప్రజలు ఈ రకమైన—సమతుల్యతతో కూడిన—పర్యావరణ వాతావరణాన్ని కలిగి ఉన్నప్పుడు మాత్రమే వారి మనుగడ సురక్షితంగా ఉంటుంది. చెట్లు లేదా గడ్డి యొక్క పునరుత్పత్తి సామర్థ్యం తక్కువగా ఉంటే లేదా వాటి పునరుత్పత్తి వేగం చాలా నెమ్మదిగా ఉంటే, నేల తేమను కోల్పోదా? నేల తేమను కోల్పోతే, అది ఇంకా ఆరోగ్యకరంగా ఉంటుందా? నేల దాని వృక్షసంపదను మరియు తేమను కోల్పోయినట్లయితే, అది చాలా త్వరగా క్షీణిస్తుంది మరియు దాని స్థానంలో ఇసుక ఏర్పడుతుంది. నేల క్షీణించినప్పుడు, ప్రజల మనుగడకు అవసరమైన పర్యావరణం కూడా నాశనం అవుతుంది. ఈ విధ్వంసంతో పాటు అనేక విపత్తులు వస్తాయి. ఈ రకమైన పర్యావరణ సమతుల్యత లేకపోతే, ఈ రకమైన పర్యావరణ పరిసరాలు లేకపోతే, అన్ని విషయాల మధ్య అసమతుల్యత కారణంగా ప్రజలు తరచుగా విపత్తులకు గురవుతారు. ఉదాహరణకు, కప్పల పర్యావరణ పరిసరాలను నాశనం చేయడానికి దారితీసే పర్యావరణ అసమతుల్యత ఏర్పడినప్పుడు, అవన్నీ ఒకచోట చేరుతాయి, వాటి సంఖ్య బాగా పెరుగుతుంది మరియు ప్రజలు నగర వీధుల్లో పెద్ద సంఖ్యలో కప్పలు తిరగడాన్ని కూడా చూస్తారు. పెద్ద సంఖ్యలో కప్పలు ప్రజల మనుగడకు అవసరమైన పర్యావరణాన్ని ఆక్రమించినట్లయితే, దానిని ఏమని పిలవాలి? విపత్తు. దానిని విపత్తు అని ఎందుకు పిలుస్తారు? మానవాళికి ప్రయోజనకరమైన ఈ చిన్న జంతువులు వాటికి తగిన ప్రదేశంలో ఉన్నప్పుడు ప్రజలకు ఉపయోగపడతాయి; అవి ప్రజల మనుగడకు అవసరమైన పర్యావరణ సమతుల్యతను కాపాడతాయి. కానీ అవి విపత్తుగా మారితే, అవి ప్రజల జీవితాల క్రమాన్ని ప్రభావితం చేస్తాయి. కప్పలు తమ శరీరాలతో పాటు తెచ్చుకునే అన్ని విషయాలు మరియు అన్ని అంశాలు ప్రజల జీవన నాణ్యతను ప్రభావితం చేస్తాయి. అవి ప్రజల శరీర అవయవాలను కూడా దాడి చేస్తాయి-విపత్తులలో ఇది ఒక రకం. మరొక రకమైన విపత్తు ఉంది, ఇది మానవులు తరచుగా అనుభవించేది, అధిక సంఖ్యలో మిడుతలు కనిపించడం. ఇది విపత్తు కాదా? అవును, ఇది నిజంగా భయంకరమైన విపత్తు. మానవులు ఎంత సామర్థ్యం కలిగి ఉన్నారనే దానితో సంబంధం లేదు-ప్రజలు విమానాలు, ఫిరంగులు మరియు అణు బాంబులను తయారు చేయవచ్చు-మిడుతలు దాడి చేసినప్పుడు, మానవజాతి దగ్గర ఏ పరిష్కారం ఉంది? వాటిపై ఫిరంగులు ఉపయోగించగలరా? మెషిన్ గన్‌లతో వాటిని కాల్చగలరా? లేదు, వాళ్ళ వల్ల కాదు. అప్పుడు వాటిని తరిమికొట్టడానికి పురుగుమందులు పిచికారీ చేయగలరా? అది కూడా అంత తేలికైన పని కాదు. ఆ చిన్న మిడతలు ఏం చేయడానికి వస్తాయి? అవి ప్రత్యేకించి పంటలు మరియు ధాన్యాలు తింటాయి. మిడతలు వాలిన చోట పంటలు పూర్తిగా నాశనమవుతాయి. మిడతల దాడిచేసే సమయంలో, రైతులు ఏడాది పొడవునా తినే ఆహారాన్ని మిడతలు రెప్పపాటులో పూర్తిగా తినేస్తాయి. మానవులకు, మిడతల రాక ఒక చికాకు మాత్రమే కాదు-ఇది ఒక విపత్తు. కాబట్టి, పెద్ద సంఖ్యలో మిడుతలు కనిపించడం అనేది ఒక రకమైన విపత్తు అని మనకు తెలుసు, అయితే ఎలుకల సంగతేంటి? ఎలుకలను వేటాడి తినే పక్షులు లేకపోతే, అవి చాలా వేగంగా, మీరు ఊహించిన దానికంటే వేగంగా వృద్ధి చెందుతాయి. మరియు ఎలుకలు అదుపు లేకుండా వ్యాపిస్తే, మానవులు మంచి జీవితాన్ని గడపగలరా? మానవులు ఎలాంటి పరిస్థితిని ఎదుర్కోవాల్సి వస్తుంది? (ఒక అంటువ్యాధి.) అయితే అంటువ్యాధి మాత్రమే పర్యవసానంగా ఉంటుందని మీరు అనుకుంటున్నారా? ఎలుకలు దేనినైనా నమిలేస్తాయి మరియు అవి చెక్కను కూడా కొరుకుతాయి. ఒక ఇంట్లో కేవలం రెండు ఎలుకలు ఉంటే, అక్కడ నివసించే ప్రతి ఒక్కరికీ అవి ఇబ్బందిగా మారతాయి. కొన్నిసార్లు అవి నూనెను దొంగిలించి తింటాయి, మరియు కొన్నిసార్లు అవి రొట్టె లేదా తృణధాన్యాలు తింటాయి. మరియు అవి తినని వాటిని కేవలం కొరికి అక్కడ చిందరవందర చేస్తాయి. అవి దుస్తులు, పాదరక్షలు, ఫర్నీచర్-అన్నిటినీ కొరుకుతాయి. కొన్నిసార్లు అవి అల్మారాపైకి ఎక్కుతాయి-ఎలుకలు తొక్కిన తర్వాత కూడా ఆ వంటకాలను తినగలరా? నీవు ఆ వంటకాలను శుభ్రపరిచినప్పటికీ, నీ మనసు అప్పటికీ కుదుటపడదు, కాబట్టి నీవు వాటిని బయట పడేస్తావు. ఇవి మనుషులకు ఎలుకలు తెచ్చే చికాకులు. ఎలుకలు చిన్న జీవులు అయినప్పటికీ, ప్రజలకు వాటిని పరిష్కరించుకునే మార్గం లేదు మరియు దానికి బదులుగా అవి పెట్టె ఇబ్బందులను భరించవలసి ఉంటుంది. ఒక పెద్ద గుంపు కాదు, అంతరాయాన్ని కలిగించడానికి కేవలం ఒక జత ఎలుకలు ఉంటే చాలు. వాటి సంఖ్య పెరిగి విపత్తుగా మారితే, పర్యవసానాలను ఊహించలేము. చీమల వంటి చిన్న జీవులు కూడా విపత్తుగా మారవచ్చు. అలా జరిగితే, అవి మానవాళికి చేసే నష్టాన్ని కూడా విస్మరించలేము. చీమలు ఇళ్లకు చాలా నష్టం కలిగిస్తాయి, అవి కూలిపోతాయి. వాటి బలాన్ని విస్మరించకూడదు. వివిధ రకాల పక్షులు విపత్తు సృష్టిస్తే అది భయానకం కాదా? (అవును.) మరో విధంగా చెప్పాలంటే, జంతువులు లేదా జీవరాసులు, అవి ఏ రకం అయినప్పటికీ, వాటి సమతుల్యతను కోల్పోతే, అవి అసాధారణ పరిధిలో, క్రమరహిత పరిధిలో పెరుగుతాయి, పునరుత్పత్తి చేస్తాయి మరియు జీవిస్తాయి. అది మానవాళికి అనూహ్యమైన పర్యవసానాలను కలుగజేస్తుంది. ఇది ప్రజల మనుగడను మరియు జీవితాలను ప్రభావితం చేయడమే కాకుండా, మానవజాతికి విపత్తును కూడా తెస్తుంది, ప్రజలు పూర్తిగా నాశనమయ్యే మరియు నిర్మూలమైపోయే పరిస్ధితిని కూడా తెస్తుంది.

దేవుడు అన్నిటినీ సృష్టించినప్పుడు, పర్వతాలు మరియు సరస్సులు, మొక్కలు మరియు అన్ని రకాల జంతువులు, పక్షులు మరియు కీటకాల జీవన పరిస్థితులను సమతుల్యం చేయడానికి, ఆయన అన్ని రకాల పద్ధతులను మరియు మార్గాలను ఉపయోగించాడు. ఆయన ఏర్పరిచిన నియమాల ప్రకారం అన్ని రకాల జీవులు జీవించాలి మరియు వృద్ధి చెందాలన్నదే ఆయన లక్ష్యం. సృష్టిలోని ఏ ఒక్కటీ ఈ నియమాల వెలుపలికి వెళ్లదు మరియు నియమాలను ఉల్లంఘించడం సాధ్యం కాదు. ఈ రకమైన ప్రాథమిక పర్యావరణంలో మాత్రమే మానవులు సురక్షితంగా జీవించగలరు మరియు తరతరాలుగా వృద్ధి చెందగలరు. ఏదైనా జీవి దేవుడు స్థాపించిన పరిమాణం లేదా పరిధిని దాటితే, లేదా దాని వృద్ధి రేటు మరియు పునరుత్పత్తి ప్రాబల్యం లేదా ఆయన నిర్దేశించిన సంఖ్య మించిపోయినట్లయితే, మానవజాతి మనుగడకు సంబంధించిన పర్యావరణం వివిధ స్థాయిలలో విధ్వంసానికి గురవుతుంది. మరియు అదే సమయంలో, మానవజాతి మనుగడకు ముప్పు ఏర్పడుతుంది. ఒక రకమైన జీవి యొక్క సంఖ్య చాలా ఎక్కువగా ఉంటే, అది ప్రజల ఆహారాన్ని దోచుకుంటుంది, ప్రజల నీటి వనరులను నాశనం చేస్తుంది మరియు వారి నివాస స్థలాలను నాశనం చేస్తుంది. ఆ విధంగా, మానవజాతి యొక్క పునరుత్పత్తి లేదా మనుగడ స్థితి వెంటనే ప్రభావితమవుతుంది. ఉదాహరణకు, నీరు అన్నిటికీ చాలా ముఖ్యం. ఎలుకలు, చీమలు, మిడతలు, కప్పలు లేదా మరేదైనా జంతువులు ఎక్కువగా ఉంటే, అవి ఎక్కువ నీరు త్రాగుతాయి. అవి త్రాగే నీటి పరిమాణం పెరిగేకొద్దీ, ప్రజల త్రాగునీరు మరియు నిర్ణీత పరిధిలోని త్రాగునీటి వనరులు మరియు ప్రవాహ ప్రాంతాలలోని నీటి వనరులు తగ్గిపోతాయి మరియు వారు నీటి కొరతను ఎదుర్కొంటారు. అన్ని రకాల జంతువుల సంఖ్య పెరిగిపోవడంతో, ప్రజల త్రాగునీరు నాశనమైతే, కలుషితమైతే లేదా నిలిచిపోతే, మనుగడకు సంబంధించిన అటువంటి కఠిన పర్యావరణంలో, మానవజాతి మనుగడ తీవ్రమైన ప్రమాదంలో పడుతుంది. కేవలం ఒక రకం లేదా కొన్ని రకాల జీవులు వాటికి తగిన సంఖ్యను మించిపోతే, అప్పుడు మానవజాతి మనుగడకు అవసరమైన గాలి, ఉష్ణోగ్రత, తేమ మరియు గాలి నాణ్యత కూడా విషపూరితమైపోతుంది మరియు వివిధ స్థాయిలలో నాశనం చేయబడుతుంది. ఈ పరిస్థితులలో, మానవుల మనుగడ మరియు విధి కూడా ఈ పర్యావరణ కారకాల నుండి ఎదురయ్యే ప్రమాదాలను ఎదుర్కోవలసి ఉంటుంది. కాబట్టి, ఈ సమతుల్యత లోపిస్తే, ప్రజలు పీల్చే గాలి పాడవువుతుంది, వారు త్రాగే నీరు కలుషితమవుతుంది మరియు వారికి అవసరమైన ఉష్ణోగ్రతలు కూడా మారుతాయి మరియు వివిధ స్థాయిలలో ప్రభావితమవుతారు. అది జరిగితే, సహజంగానే మానవజాతి మనుగడకు సంబంధించిన పర్యావరణాలు విపరీతమైన ప్రభావాలను మరియు సవాళ్లను ఎదుర్కోవలసి ఉంటుంది. మానవుల మనుగడకు సంబంధించిన ప్రాథమిక పర్యావరణాలు నాశనం చేయబడిన ఈ రకమైన పరిస్థితుల్లో, మానవజాతి యొక్క విధి మరియు అవకాశాలు ఎలా ఉంటాయి? ఇది చాలా తీవ్రమైన సమస్య! ఎందుకంటే సృష్టిలోని ప్రతీది మానవాళి కోసం ఏ కారణం చేత ఉనికిలో ఉందో, ఆయన సృష్టించిన ప్రతి దాని యొక్క పాత్ర ఏమిటి, ప్రతీది మానవాళిపై ఎలాంటి ప్రభావం చూపుతుంది మరియు మానవాళికి అది ఏ స్థాయిలో ప్రయోజనం చేకూరుస్తుందో దేవునికి తెలుసు. ఎందుకంటే దేవుని హృదయంలో వీటన్నింటి పట్ల ఒక ప్రణాళిక ఉంది మరియు ఆయన సృష్టించిన అన్నిటి యొక్క ప్రతి అంశాన్ని ఆయన నిర్వహిస్తాడు, అందుకే ఆయన చేసే ప్రతి పని మానవాళికి చాలా ముఖ్యమైనది మరియు అవసరమైనది. కాబట్టి ఇప్పటి నుండి, నీవు దేవుని సృష్టిలోని విషయాలకు సంబంధించి ఏదైనా పర్యావరణానికి చెందిన సంఘటనను లేదా దేవుని సృష్టిలోని కొన్ని సహజ నియమాలను గమనించినప్పుడల్లా, దేవుడు సృష్టించిన ప్రతి విషయం యొక్క ఆవశ్యకతను గూర్చి మీకు ఇకపై సందేహం ఉండదు. నీవు ఇకపై తెలివితక్కువ మాటలు ఉపయోగించి దేవుని సమస్త ఏర్పాట్లు మరియు మానవాళికి అందించే వివిధ మార్గాలను గూర్చి ఏకపక్ష తీర్పులు ఇవ్వవు. అలాగే నీవు ఆయన సృష్టిలోని అన్నిటికి సంబంధించిన దేవుని నియమాల గురించి ఏకపక్ష నిర్ధారణలకు రావు. అవునా?

మనం ఇప్పుడు మాట్లాడుకున్న ఇదంతా ఏమిటి ఏమిటి? ఒక్కసారి ఆలోచించండి. దేవుడు తాను చేసే ప్రతిదానిలో తన స్వంత ఉద్దేశాన్ని కలిగి ఉన్నాడు. ఆయన ఉద్దేశం మానవులకు అంతుచిక్కనిది అయినప్పటికీ, ఇది ఎల్లప్పుడూ మానవజాతి మనుగడతో విడదీయరాని విధంగా మరియు శక్తివంతంగా సంబంధించి ఉంది. ఇది ఖచ్చితంగా అనివార్యమైనది. ఎందుకంటే దేవుడు ఎన్నడూ వ్యర్ధమైన దానిని చేయలేదు. ఆయన చేసే ప్రతిదాని వెనుక ఉన్న సూత్రాలు ఆయన ప్రణాళిక మరియు ఆయన జ్ఞానంతో నింపబడి ఉన్నాయి. ఆ ప్రణాళిక వెనుక ఉన్న లక్ష్యం మరియు ఉద్దేశం మానవజాతిని కాపాడడం, విపత్తును నివారించడానికి మానవజాతికి సహాయపడడం, ఇతర జీవుల క్షీణత మరియు దేవుని సృష్టిలోని దేని వలనయినా మానవులకు ఎలాంటి హాని జరగకుండా చేయడం. కాబట్టి ఈ అంశంలో మనం చూసిన దేవుని కార్యాలు మానవాళికి దేవుడు సమకూర్చే మరో పద్ధతిని వివరిస్తున్నాయని చెప్పవచ్చా? ఈ కార్యాల ద్వారా దేవుడు మానవాళిని పెంచి పోషిస్తున్నాడని మనం చెప్పగలమా? (అవును.) ఈ అంశానికి మరియు “అన్నిటి జీవానికి దేవుడే మూలం” అనే మన సహవాసం యొక్క ఇతివృత్తానికి మధ్య బలమైన సంబంధం ఉందా? (అవును.) చాలా బలమైన సంబంధం ఉంది మరియు ఈ అంశం దానిలోని ఒక కోణం. ఈ అంశాల గురించి మాట్లాడక ముందు, ప్రజలు దేవుని గురించి, మరియు ఆయన కార్యాల గురించి కొంత అస్పష్టమైన అవగాహన మాత్రమే కలిగి ఉన్నారు—వారికి నిజమైన అవగాహన లేదు. అయితే, ప్రజలకు ఆయన కార్యాలు మరియు ఆయన చేసిన పనుల గురించి చెప్పినప్పుడు, వారు దేవుడు చేసే పనుల యొక్క సూత్రాలను అర్థం చేసుకోగలరు మరియు వారు వాటి గురించి అవగాహన పొందగలరు మరియు వాటిని చేరుకోగలరు—అవునా? దేవుడు ఏదైనా చేసినప్పుడు, అంటే అన్నిటినీ సృష్టించడం మరియు పరిపాలించడం వంటివి చేసినప్పుడు, ఆయన హృదయంలో అన్ని రకాల చాలా సంక్లిష్ట సిద్ధాంతాలు, సూత్రాలు మరియు నియమాలు ఉన్నప్పటికీ, సహవాసంలో ఒక భాగాన్ని గూర్చి నేర్చుకోవడానికి మీకు సహాయపడడం ద్వారా ఇవి దేవుని కార్యములు మరియు అవి వాస్తవమైనవి అని మీ హృదయాలలో అవగాహన పొందడం మీకు సాధ్యం కాదా? (సాధ్యం) అలాంటప్పుడు దేవుని గురించి మీ ప్రస్తుత అవగాహన మునుపటి కంటే ఎలా భిన్నంగా ఉంది? ఇది దాని అంశంలో భిన్నంగా ఉంది. ఇంతకు ముందు, మీ అవగాహన చాలా శూన్యంగా ఉంది, చాలా అస్పష్టంగా ఉంది, ఇప్పుడు మీ అవగాహనలో దేవుని పనులకు సరిపోయేలా, దేవుడు ఏమి కలిగి ఉన్నాడు మరియు ఏమై ఉన్నాడో అనే దానికి సరిపోయేలా చాలా ఖచ్చితమైన ఆధారాలు ఉన్నాయి. కాబట్టి, నేను చెప్పిన బోధనా విషయాలన్నీ దేవుని గురించి మీరు అవగాహన పొందడానికి దోహదపడతాయి. 

దేవుడు తనకు తానే అద్వితీయుడు X

దేవుడు సమస్తమైన వాటికి జీవనాధారమై ఉన్నాడు(IV)

ఈ రోజు మనం ఒక ప్రత్యేకమైన అంశం పై సంభాషించు కుంటున్నాము. ప్రతీ ఒక్క విశ్వాసికి తెలుసుకోవాల్సిన, అనుభవించవల్సిన, అర్దం చేసుకోవాల్సిన ముఖ్యమైన విషయాలు రెండు మాత్రమే ఉన్నాయి. ఏమిటా రెండు విషయాలు? మొదటిది జీవములోకి ఒకరి వ్యక్తిగత ప్రవేశం, రెండవది దేవుడిని తెలుసుకోవడానికి చెందినది. దేవుడిని తెలుసుకోవడం అనే విషయం పై మనం ఇటీవల సంభాషిస్తున్న అంశానికి సంబందించి, మీరు అది సాధించదగినది అని భావిస్తున్నారా? అది చాలా మంది ప్రజలకు చేరువలో లేదు అని చెప్పడం సబబు. మీరు నా మాటల ద్వారా ఒప్పించబడక పోవచ్చు, కానీ నేను ఇది ఎందుకు చెప్తున్నాను? ఇది ఎందుకు చెప్తున్నాను అంటే నేను ఎలాంటి మాటల ద్వారా చెప్పాను లేదా ఎలా చెప్పాను అనే దానితో సంబందం లేకుండా మీరు ఇంతకు ముందు నేను చెప్తున్నది వింటున్నారు, ఈ మాటలు దేనికి సంబందించినవి అనేవి మీరు వాక్యపరంగా, సిద్దాంతపరంగా తెలుసుకోగలరు. ఏదేమైనా, నేను ఇలాంటి విషయాలు ఎందుకు చెప్పాను, ఇలాంటి అంశాలపై ఎందుకు మాట్లాడాను అనేది మీకు అర్దం కాకపోవడం, మీ అందరికీ, చాలా తీవ్రమైన సమస్య. ఇది విషయం యొక్క సారాంశం. ఆ విధంగా, ఈ విషయాలను విని ఉండటం అనేది దేవుని పట్ల మరియు ఆయన కార్యాల పట్ల అవగాహనను సుసంపన్నం చేసినప్పటికీ, దేవుడిని తెలుసుకోవడం కష్టతరమైన కృషితో కూడినది అని మీరు ఇప్పటికీ భావిస్తున్నారు. అంటే, నేను చెప్పినది విన్న తర్వాత, నేను అది ఎందుకు చెప్పానో లేదా దేవుడిని తెలుసుకోవడానికి దానికీ సంబందం ఏమిటో మీలో చాలా మందికి అర్దం కాలేదు. దేవుడిని తెలుసుకోవడానికి దానికి ఉన్న సంబందం మీరు అర్దం చేసుకోలేకపోవడానికి కారణం మీ జీవనానుభవం చాలా ఉపరితలంగా ఉండటం. ప్రజల జ్ణానం మరియు దేవుని మాటల అనుభవం చాలా తక్కువ స్తాయిలోనే ఉండిపోతే, ఆయన గురించిన వారి జ్ణానం చాలా వరకూ అస్పష్టంగా మరియు నైరూప్యంగా ఉంటుంది; అదంతా సహజంగా, శాస్త్రీయంగా, సైద్దాంతికంగా ఉంటుంది. సైద్దాంతికంగా, అది గొప్ప తార్కికతతో మరియు హేతుబద్దతతో కనబడవచ్చు, కానీ చాలా మంది ప్రజల నోళ్లలో నుండి బయటకు వచ్చే దేవుని గురించిన జ్ణానం నిజానికి శూన్యం. అది శూన్యం అని నేను ఎందుకు అన్నాను? ఎందుకంటే దేవుడిని తెలుసుకోవడానికి సంబందించి నీ అంతట నువ్వు చెప్పే దానిలో వాస్తవికత మరియు ఖచ్చితత్వం గురించి నిజానికి నీకు స్పష్టమైన అవగాహన లేదు. దేవుడిని తెలుసుకోవడానికి సంబందించి చాలా సమాచారాన్ని మరియు అంశాలను చాలా మంది ప్రజలు విన్నప్పటికీ కూడా, దేవుని గురించిన వారి జ్ణానం ఇంకా అస్పష్టమైన, నైరూప్యమైన శాస్త్రీయతకు, సైద్దాంతికతకు మించి వెళ్ల వలసి ఉంది. అలాంటప్పుడు, ఈ సమస్య ఎలా పరిష్కరించబడుతుంది? మీరు ఎప్పుడైనా దాని గురించి ఆలోచించారా? ఎవరైనా సత్యాన్ని వెంబడించకపోతే, వారు వాస్తవికతను కలిగి ఉండగలరా? ఎవరైనా సత్యాన్ని వెంబడించకపోతే, అప్పుడు వారు నిస్సందేహంగా వాస్తవికత లేకుండా ఉన్నారు, ఆ విధంగా వారికి కచ్చితంగా దేవుని వాక్యాల పట్ల ఎటువంటి జ్ణానమూ లేదా అనుభవమూ లేదు. దేవుని వాక్యాల పట్ల ఎటువంటి అవగాహనా లేని వారు దేవుడిని తెలుసుకోగలరా? అస్సలు తెలుసుకోలేరు; ఆ రెండూ అనుసంధానించబడినవి. కాబట్టి, “దేవుడిని తెలుసుకోవడం ఎందుకు అంత కష్టం? నన్ను నేను తెలుసుకోవడం గురించి మాట్లాడినప్పుడు నేను గంటల తరబడి మాట్లాడగలను, కానీ దేవుడిని తెలుసుకోవడమనే విషయానికి వస్తే, నాకు మాటలు దొరకడం లేదు. నేను విషయంపై కాస్త చెప్పినప్పటికీ, నా మాటలు బలవంతంగా నిస్సత్తువగా ధ్వనిస్తున్నాయి. నేను చెప్తున్న వాటిని నేను వింటున్నప్పుడు కూడా వికారంగా అనిపిస్తున్నాయి.” అని చాలా మంది ప్రజలు అంటారు. ఇది మూలం. దేవుడిని తెలుసుకోవడం చాలా కష్టతరం, ఆయన తెలుసుకోవడానికి చాలా కృషి కావాలి అని నువ్వు భావిస్తే, లేదా ముందుకు తీసుకురావడానికి ఎలాంటి అంశాలు లేవు, మరియు నీకు మరియు ఇతరులకు అందించడానికి, సంభాషించడానికి ఎలాంటి వాస్తవికత గురించి ఆలోచించలేకపోతే, అప్పుడు అది నిన్ను దేవుని మాటలను అనుభవించనివాడు అని నిరూపిస్తుంది. దేవుని మాటలు ఏమిటి? ఆయన మాటలు దేవుడు కలిగిఉన్న మరియు దేవుడు ఎవరు అనే దాని వ్యక్తీకరణలు కావా? నువ్వు దేవుని మాటలను అనుభవించకపోతే, దేవుడు కలిగిఉన్న మరియు దేవుడు ఎవరు అనే వాటిపై నీకు అవగాహన ఉంటుందా? ఖచ్చితంగా ఉండదు. ఈ విషయాలన్నీ ఒకదానితో ఒకటి అనుసంధానిచబడి ఉన్నాయి. నీకు దేవుని మాట్లా పట్ల ఎటువంటి అనుభవమూ లేకపోతే, అప్పుడు నువ్వు దేవుని చిత్తాన్ని గ్రహించలేవు, ఆయన స్వభావం ఏమిటో, ఆయన దేన్ని ఇష్టపడతాడో, ఆయన దేన్ని అసహ్యించుకుంటాడో, ప్రజల నుండి ఆయన ఏం ఆశిస్తాడో, మంచి వారి పట్ల ఆయనకున్న వైఖరి ఏమిటో, దుష్టుల పట్ల ఆయన వైఖరి ఏమిటో కూడా నువ్వు తెలుసుకోలేవు; ఖచ్చితంగా ఇదంతా నీకు సంధిగ్దంగా, అస్ఫష్టతగా ఉంటుంది. ఈ అస్పష్టత లో నువ్వు దేవుడిని విశ్వసిస్తే, అప్పుడు నువ్వు సత్యాన్ని వెంబడించే దేవుడిని అనుసరించేవాడిగా చెప్పుకుంటే, ఆ వాదనలు వాస్తవికంగా ఉంటాయా? ఉండవు! అందుకే దేవుడిని తెలుసుకోవడం గురించి సంభాషించడం కొనసాగిద్దాము. 

సహవాసం లో నేటి అంశం గురించి వినడానికి మీరంతా ఉత్సుకతతో ఉన్నారు, అవునా? ఈ అంశం మనం ఇటీవల చర్చించుకుంటున్న” దేవుడు సమస్తమైన వాటికి జీవ మూలమై ఉన్నాడు” అనే విషయానికి చెందినది కూడా. ఎలా దేవుడు అన్నిటినీ పాలిస్తాడు, ఏ మార్గం ద్వారా ఆయన అలా చేస్తాడు, మరియు దేవుడు సృష్టించిన ఈ గ్రహంలో ఉనికిలో ఉండేలా ఆయన సమస్తమైన వాటిని ఏ సూత్రాల ద్వారా నిర్వహిస్తున్నాడు అనేది ప్రజలకి తెలియజేయడానికి వివిధ సాధనాలను, దృక్పధాలను వాడుకుంటూ ఎలా “ దేవుడు సమస్తమైన వాటి జీవ మూలమై ఉన్నాడు” అనే దాని గురించి మనం మాట్లాడుకున్నాం. దేవుడు మానవాళికి ఎలా పోషణనిస్తాడు: ఏ మార్గం ద్వారా ఆయన ఇలాంటి సదుపాయాన్ని ఇస్తాడు, ప్రజలకి ఆయన ఎలాంటి జీవావరణాలను అందిస్తాడు మరియు ఏ మార్గం ద్వారా ఇస్తాడు మరియు ఏ ప్రారంభ స్తానాల నుండి మనిషికి ఆయన స్థిర జీవన వాతావరణాన్ని అందిస్తాడు అనే దాని గురించి కూడా మనం చాలా మాట్లాడుకున్నాం. సమస్తమైన వాటిపై దేవుని ఆధిపత్యం మరియు పరిపాలన మరియు ఆయన నిర్వహణ గల సంబందం గురించి నేను నేరుగా మాట్లాడనప్పటికీ, ఈ మార్గం గుండా ఆయన సమస్తమైన వాటిని నిర్వహించే కారణాల గురించి, అలాగే ఆయన మానవాళికి పోషణనిచ్చే, వృద్దిపరిచే కారణాల గురించి నేను పరోక్షంగా మాట్లాడాను. ఇదంతా ఆయన నిర్వహణకు చెందినది. మనం మాట్లాడిన విషయం యొక్క పరిధి చాలా విస్తృతమైనది: స్తూల వాతావరణం మొదలుకొని, ప్రజల ప్రాధమిక అవసరాలు మరియు ఆహారం వంటి అతి చిన్న విషయాల వరకూ: దేవుడు సమస్తమైన వాటిని ఎలా పాలిస్తాడు మరియు వాటిని క్రమ పద్దతిలో పని చేసేలా ఎలా చేస్తాడు మొదలుకొని, ప్రతీ జాతి కి చెందిన ప్రజల కొరకు ఆయన సృష్టించిన సరైన, తగిన జీవన వాతావరణం వరకూ; ఇంకా అనేకమైనవి. ఈ విస్తారమైన అంశం మనుషులు శరీరంలో ఎలా జీవిస్తారు అనే దానికి సంబందించినది- అంటే, అది కంటికి కనిపించే భౌతిక ప్రపంచానికి చెందిన విషయాలకు, ప్రజలు అనుభూతి చెందగలిగే పర్వతాలు, నదులు, సముద్రాలు, మైదానాలు, మరియు అనేకమైన వాటికి సంబందించినది. వీటన్నిటినీ చూడవచ్చు మరియు తాకవచ్చు. గాలి మరియు ఉష్ణోగ్రత గురించి నేను మాట్లాడినపుడు, మీరు మీ శ్వాస ద్వారా గాలి యొక్క ఉనికిని నేరుగా అనుభూతి చెందవచ్చు, మీ శరీరం ద్వారా ఉష్ణోగ్రత ఎక్కువగా ఉందా లేదా తక్కువగా ఉందా అనేది గ్రహించవచ్చు. చెట్లు, గడ్డి, పక్షులు మరియు అరణ్యాలలోని మృగాలు, మరియు గాలిలో ఎగిరేవి, భూమిపై నడిచేవి, మరియు బొరియల నుండి బయటకి వచ్చే చిన్న జంతువులు అన్నిటినీ ప్రజల స్వంత నేత్రాలతో చూడవచ్చు మరియు స్వంత చెవులతో వినవచ్చు. దేవుడు సృష్టించిన వాటన్నిటిలోనూ ఇవన్నీ తాకిన పరిధి చాలా పెద్దదైనప్పటికీ, అవి కేవలం భౌతిక ప్రపంచాన్ని మాత్రమే సూచిస్తాయి. భౌతిక విషయాలను ప్రజలు చూడగలరు మరియు అనుభూతి చెందగలరు, అంటే నువ్వు వాటిని పట్టుకున్నపుడు నువ్వు వాటిని గ్రహించగలవు, నీ కళ్ళు వాటిని చూసినపుడు, నీ మెదడు నీకు ఒక చిత్రాన్ని ఇస్తుంది, ఒక చాయా చిత్రం. అవి యదార్డమైనవి మరియు వాస్తవమైనవి; నీకు అవి నైరూప్యమైనవి కావు, వాటికి ఒక ఆకారం ఉంది. అవి చతురస్రంగా లేదా గుండ్రంగా లేదా పొడవుగా లేదా పొట్టిగా ఉండవచ్చు, ప్రతీ వస్తువు నీకొక భిన్నమైన మనోభావాన్నిస్తుంది. ఈ విషయాలన్నీ సృష్టి యొక్క భౌతిక కోణాన్ని సూచిస్తాయి. కాబట్టి దేవునికి” సమస్తమైన వాటిపై దేవుని ఆధిపత్యం” అనే వాక్యంలో “సమస్తమైనవి” అనే దాంట్లో ఏమేమి ఉంటాయి? కేవలం మనుషులు చూడగలిగి తాకగలిగే విషయాలు మాత్రమే అందులో ఉండవు, అదనంగా కనపడని, స్పృశించలేనివన్నీ వాటిలో ఉంటాయి. సమస్తమైన వాటిపై దేవుని ఆధిపత్యం యొక్క నిజమైన అర్దాలలో ఇది ఒకటి. ఇలాంటి వస్తువులు మనుషులకి కనపడనివి, స్పృశించలేనివి అయినప్పటికీ, దేవునికి- ఆయన కంటితో గమనింపబడినంత కాలం మరియు ఆయన సార్వాభౌమాధికారాపు పరిధిలో ఉన్నంత కాలం- అవి యదార్దంగా ఉనికిలో ఉంటాయి. అవి నైరూప్యమైనవి మరియు ఊహాతీతమైనవి, అంతేకాక అవి వాస్తవానికి మనుషులు చూడలేనివి, స్పృశించలేనివి అయినప్పటికీ, దేవునికి అవి వాస్తవంగా, నిజంగా ఉనికిలో ఉన్నాయి. ఆయన పాలించే సమస్త విషయాలలో ఇది మరొక ప్రపంచం, ఇది ఆయన ఆధిపత్యం వహించే సమస్తమైన వాటి పరిధి యొక్క మరొక భాగం. ఈ రోజు సహవాసపు అంశం ఇదే: దేవుడు ఆధ్యాత్మిక ప్రపంచాన్ని ఎలా పాలిస్తాడు మరియు నిర్వహిస్తాడు. దేవుడు సమస్తమైన వాటిని ఎలా పాలిస్తాడు నిర్వహిస్తాడు అనే దాన్ని ఈ అంశం పూర్తి చేస్తుంది కాబట్టి ఇది భౌతిక ప్రపంచానికి వెలుపల ఉన్న ప్రపంచానికి- ఆధ్యాత్మిక ప్రపంచానికి- చెందినది- అందువలన మనకి ఇది అర్దం చేసుకోవడం ఎంతో అవసరం. ఈ విషయం గురించి సంభాషించిన మరియు అర్దం చేసుకున్న తర్వాత మాత్రమే ప్రజలు “దేవుడు సమస్తమైన వాటి జీవ మూలమై ఉన్నాడు.” అనే మాటల నిజమైన అర్దాన్ని యదార్దంగా గ్రహించగలరు. మనం ఈ అంశాన్ని చర్చించబోవడానికి గల కారణం ఇదే; “దేవుడు సమస్తమైన వాటిని పాలిస్తాడు మరియు దేవుడు సమస్తమైన వాటిని నిర్వహిస్తాడు” అనే విషయాన్ని పూర్తి చేయడమే దీని ప్రయోజనం. బహుశా, మీరు ఈ విషయాన్ని విన్నప్పుడు ఇది మీకు వింతగా అర్దం కానిదిగా అనిపించవచ్చు, కానీ మీరు ఏం అనుకున్నా, ఆధ్యాత్మిక ప్రపంచం అనేది దేవునిచే పరిపాలించ బడే వాటిలో ఒక భాగం కాబట్టి, మీరు ఈ అంశం పై కొంత అవగాహన పొందాలి. ఒకసారి మీకు అది వచ్చిన తర్వాత, “దేవుడు సమస్తమైన వాటికి జీవనాధారమై ఉన్నాడు” అనే పదబంధం పట్ల మీకు మరింత లోతైన ప్రశంసాభావం, అవగాహన ఉంటుంది. 

దేవుడు ఆధ్యాత్మిక ప్రపంచాన్ని ఎలా పాలిస్తాడు మరియు నడిపిస్తాడు

భౌతిక ప్రపంచానికి, ఎప్పుడైనా ప్రజలు ఏదైనా నిర్దిష్టమైన విషయాలను లేదా దృగ్విషయాలను అర్దం చేసుకోలేనపుడు, వారు సంబందిత సమాచారం కొరకు వెతకవచ్చు లేదా ఆ విషయాలను, మూలాలను మరియు నేపధ్యాన్ని తెలుసుకోవడానికి వివిధ మార్గాలను వాడవచ్చు. కానీ మనం ఈ రోజు మాట్లాడుకుంటున్న ఇంకో ప్రపంచం- భౌతిక ప్రపంచానికి వెలుపల ఉండే ఆధ్యాత్మిక ప్రపంచం- విషయానికి వస్తే, ప్రజలకు దాని గురించి నేర్చుకోవడానికి ఎటువంటి సాధనాలు లేదా మార్గాలు లేవు. నేను ఇది ఎందుకు చెప్తున్నాను? నేనెందుకు ఇది చెప్తున్నానంటే, మానవాళి ప్రపంచంలో, భౌతిక ప్రపంచంలోని ప్రతీదీ మనిషి యొక్క భౌతిక ఉనికి నుండి విడదీయరానిది, ప్రజలు భౌతిక ప్రపంచంలోని ప్రతీదీ వారి భౌతిక జీవనం మరియు భౌతిక జీవితాల నుండి విడదీయరానిది అని భావిస్తారు కాబట్టి, చాలా మంది ప్రజలు తమకి కనపడే తమ కళ్ల ఎదురుగా ఉన్న విషయాల పట్ల మాత్రమే అవగాహన తో ఉంటారు లేదా చూస్తారు. ఏదేమైనా, ఆధ్యాత్మిక ప్రపంచం విషయానికి వస్తే- చెప్పాలంటే, వేరే ప్రపంచానికి చెందిన ప్రతీదీ- చాలా మంది ప్రజలు దాన్ని విశ్వసించరు అని చెప్పడం సబబు. ప్రజలు దానిని చూడలేరు మరియు దానిని అర్దం చేసుకోవాల్సిన అవసరం లేదు లేదా, ఆధ్యాత్మిక ప్రపంచం భౌతిక ప్రపంచానికి పూర్తిగా ఎలా భిన్నం అని తెలుసుకోవడానికి ఏమీ లేదు అని విశ్వసిస్తారు, దేవుని దృష్టిలో ఇదంతా బహిర్గతం- అయినప్పటికీ మనుషులకు అది రహస్యం మరియు మూసివేయబడినది- కాబట్టి ఈ ప్రపంచం లోని వివిధ విషయాలను అర్దం చేసుకోవడానికి ఒక మార్గాన్ని కనుగొనడం ప్రజలకి చాలా కష్టతరమైన పని. నేను మాట్లాడబోయే ఆధ్యాత్మిక ప్రపంచంలోని వివిధ విషయాలు దేవుని పరిపాలన మరియు సార్వభౌమాధికారానికి సంబంధించినవి; నేను ఎటువంటి రహస్యాలను బహిర్గతం చెయ్యడం లేదు, లేదా నేను మీరు నేర్చుకోవాలి అనుకుంటున్న ఎటువంటి రహస్యాలను నేను మీకు చెప్పడం లేదు. ఎందుకంటే ఇది దేవుని సార్వభౌమాధికారానికి, దేవుని పరిపాలనకి, దేవుని ఏర్పాటుకి చెందినది, అందువలన నేను మీరు తెలుసుకోవాల్సిన అవసరం ఉన్న భాగం గురించి మాత్రమే మాట్లాడాలి. 

ముందుగా, మిమ్మ్లల్ని ఒక ప్రశ్న అడగనివ్వండి: మీ మనసులో, ఆధ్యాత్మిక ప్రపంచం అంటే ఏమిటి? స్టూలంగా చెప్పాలంటే, అది భౌతిక ప్రపంచానికి వెలుపల ఉన్న ప్రపంచం, అది ప్రజలకు అగోచరం మరియు అస్పృశ్యం రెండూ అయినది. అయితే, మీ ఊహలలో, ఆధ్యాత్మిక ప్రపంచం ఎలాంటి ప్రపంచమై ఉండాలి?బహుశా, దాన్ని చూడలేరు కాబట్టి, మీరు దాని గురించి ఆలోచించలేరు. ఏదేమైనా మీరు కొన్ని పూర్వ గాధలను విన్నప్పుడు, మీరు ఇంకా దాని గురించే ఆలోచిస్తున్నారు, మరియు దాని గురించి ఆలోచించకుండా ఉండలేకపోతున్నారు. నేను ఇది ఎందుకు చెప్తున్నాను? చాలా మంది ప్రజలకి వారు యవ్వనస్తులుగా ఉన్నపుడు ఏదో ఒకటి జరుగుతుంది: వారికి ఎవరైనా ఒక భయం గొల్పే కథ చెప్పినపుడు- దయ్యాలు లేదా ఆత్మల గురించి- వారు బాగా భయపడతారు. కచ్చితంగా వారు ఎందుకు భయపడతారు? ఎందుకంటే వారు ఆ విషయాలను ఊహించుకుంటున్నారు; వారు వాటిని చూడలేనప్పటికీ, అవి ఎక్కడో రహస్య చీకటి మూలలో తమ గదుల చుట్టూ ఉన్నాయని భావిస్తారు, వారు నిద్రపోలేనంతగా భయపడతారు. మరీ ముఖ్యంగా రాత్రి పూట, వారు తమ గదుల్లో వంటరిగా ఉండటానికి లేదా వారి ప్రాంగణాల్లోకి వంటరిగా రావడానికి వారు విపరీతంగా భయపడతారు. అది మీ ఊహాత్మక ఆధ్యాత్మిక ప్రపంచం, ప్రజలు దాన్ని భయం గొలిపే ప్రపంచం అని అనుకుంటారు. వాస్తవం ఏమిటంటే, ప్రతీ ఒక్కరూ దాన్ని కొంత మేరకు ఊహిస్తారు, మరియు ప్రతీ ఒక్కరూ దాన్ని కొంత మేర అనుభూతి చెందుతారు. 

ఆధ్యాత్మిక ప్రపంచం గురించి మాట్లాడడం తో మొదలు పెడదాం. అది ఏంటి? మీకొక చిన్న క్లుప్తమైన వివరణను ఇవ్వనివ్వండి: ఆధ్యాత్మిక ప్రపంచం అనేది ఒక ముఖ్యమైన స్తలం, అది భౌతిక ప్రపంచం నుండి భిన్నమైనది. ఇది ముఖ్యమైనది అని నేను ఎందుకు చెప్తున్నాను? దీని గురించి మనం వివరంగా చర్చించబోతున్నాం. ఆధ్యాత్మిక ప్రపంచపు ఉనికి మానవాళి యొక్క భౌతిక ప్రపంచం తో విడదీయలేనంతగా ముడిపడి ఉంది. ఇది సమస్తమైన వాటిపైన దేవుని ఆధిపత్యంలో, మనిషి జీవన్మరణాల చక్రంలో ఒక ముఖ్య పాత్ర పోషిస్తుంది; ఇది దాని పాత్ర, దాని ఉనికి ముఖ్యమైనది అవడానికి ఇది ఒక కారణం. ఎందుకంటే ఇది పంచేంద్రియాలకు అంతుచిక్కని ప్రదేశం, ఆధ్యాత్మిక ప్రపంచం ఉనికిలో ఉందా లేదా అనేది ఎవరూ కచ్చితంగా చెప్పలేరు. దాని వివిధ శక్తులు మనిషి ఉనికి కి సన్నిహితంగా అనుసంధానించబడి ఉన్నాయి, దీని ఫలితంగా మానావాళి జీవిత క్రమం కూడా ఆధ్యాత్మిక ప్రపంచం చేత గొప్పగా ప్రభావితం అయింది. దీనిలో దేవుని సార్వభౌమాధికారం ఉందా లేదా? ఉంది. నేను ఇది చెప్పినపుడు, నేను ఈ అంశాన్ని ఎందుకు చర్చిస్తూన్నానో మీకు అర్దం అవుతుంది: ఎందుకంటే ఇది దేవుని సార్వభౌమాధికారానికి, అలాగే ఆయన పరిపాలనకి చెందినది. ప్రజలకు కనపడని- ఇలాంటి ప్రపంచంలో- దాని ప్రతీ పరలోక ప్రకటన, శాసనం, మరియు పరిపాలనా వ్యవస్త భౌతిక ప్రపంచపు ఏదైనా దేశపు చట్టాలు, వ్యవస్తల కంటే చాలా ఉన్నతంగా ఉంటుంది, ఈ ప్రపంచంలో నివసించే ఏ వ్యక్తీ కూడా దాన్ని ఉల్లంగించే లేదా అతిక్రమించే దైర్యం చేయడు. ఇది దేవుని సార్వభౌమాధికారానికి మరియు పరిపాలనకి చెందినదా? ఆధ్యాత్మిక ప్రపంచంలో, స్పష్టమైన పరిపాలనా శాసనాలు, స్పష్టమైన పరలోక ప్రకటనలు, మరియు స్పష్టమైన లిఖిత శాసనాలు ఉన్నాయి. వివిధ విభాగాలలో, వివిధ స్తాయిలలో పరిచారకులు తమ విధులకు నిక్కచ్చిగా కట్టుబడి ఉంటూ నియమ నిబంధనలను పాటిస్తారు, ఎందుకంటే స్వర శాసనాన్ని అతిక్రమిస్తే పర్యవసానం ఏమిటో వారికి తెలుసు; దేవుడు చెడును ఎలా శిక్షిస్తాడు, మంచికి ఎలాంటి ప్రతిఫలాన్ని ఇస్తాడు, మరియు ఆయన సమస్త మైన వాటిని ఎలా పాలిస్తాడు, నిర్వహిస్తాడు అనే వాటి పట్ల వారు స్పష్టమైన అవగాహనతో ఉన్నారు. అంతేకాక, ఆయన పరలోక ప్రకటనలను, శాసనాలను ఎలా అమలు చేస్తాడో వారు స్పష్టంగా చూస్తారు. మానవాళి నివసించే భౌతిక ప్రపంచానికి ఇవి భిన్నంగా ఉన్నాయా? వాస్తవానికి అవి చాలా భిన్నంగా ఉన్నాయి. ఆధ్యాత్మిక ప్రపంచం అనేది భౌతిక ప్రపంచానికి పూర్తిగా భిన్నమైన ప్రపంచం. పరలోక ప్రకటనలు, శాసనాలు ఉన్నాయి కాబట్టి ఇది దేవుని సార్వభౌమాధికారాన్ని, నిర్వహణను, అంతేకాక, ఆయన స్వభావాన్ని, అలాగే ఆయన ఏమి కలిగి ఉన్నాడు, ఆయన ఎవరు అనేవి తాకుతుంది. ఇది విన్నాక, నేను ఈ అంశం గురించి మాట్లాడటం అత్యంత ఆవశ్యకం అని మీరు భావించడం లేదా?మీకు దానిలో అంతర్లీనంగా ఉన్న రహస్యాలను తెలుసుకోవాలని లేదా? ( ఔను, మాకు తెలుసుకోవాలని ఉంది.) ఆధ్యాత్మిక ప్రపంచానికి చెందిన విషయం ఇలాంటిది. అది భౌతిక ప్రపంచంతో కలిసి ఉన్నప్పటికీ, ఏక కాలంలో దేవుని పరిపాలనకు, సార్వభౌమత్వానికి కట్టుబడి ఉంటుంది, ఈ ప్రపంచపు దేవుని పరిపాలన మరియు సార్వభౌమాధికారం భౌతిక ప్రపంచపు వాటి కంటే మరింత కటినంగా ఉంటుంది. వివరాల్లోకి వెళ్తే, మానవాళి జనన మరణ చక్రపు పనికి ఆధ్యాత్మిక ప్రపంచం ఎలా భాద్యత వహిస్తుందో అనే దాని గురించి మనం మొదలుపెట్టాలి, ఎందుకంటే ఆధ్యాత్మిక ప్రపంచపు వాసుల పనిలో ఇది ఒక ముఖ్య భాగం. 

మానవాళిలో, నేను ప్రజలందరినీ మూడు రకాలుగా వర్గీకరిస్తాను. మొదటి వారు ఏ విధమైనటువంటి మత విశ్వాసాలు లేని అవిశ్వాసులు. వారు అవిశ్వాసులు అని పిలువబడతారు. అధిక సంఖ్యాకులైన అవిశ్వాసులకు కేవలం డబ్బుపై మాత్రమే నమ్మకం ఉంటుంది; వారు తమ స్వంత ప్రయోజనాలను మాత్రమే పట్టించుకుంటారు, వారు భౌతికవాదులు, కేవలం భౌతిక ప్రపంచాన్ని మాత్రమే నమ్ముతారు- వారు జనన మరణ చక్రమందు నమ్మిక ఉంచరు లేదా దేవతలు మరియు దయ్యాల గురించి చెప్పిన దాని పట్ల నమ్మిక ఉంచరు. వీరిని నేను అవిశ్వాసులుగా వర్గీకరిస్తున్నాను మరియు వీరు మొదటి రకం. రెండవ రకం లో అవిశ్వాసులు కాకుండా విశ్వాసములో అనేక రకములైన వారున్నారు. మానవాళిలో, ఈ విశ్వాస ప్రజలను నేను వివిధ ముఖ్య సమూహాలుగా విభజిస్తాను. మొదటి వారు యూదులు, రెండవ వారు క్యాథలిక్కులు, మూడవ వారు క్రైస్తవులు, నాలుగవ వారు ముస్లీము లు, మరియు అయిదవ వారు బుద్దిస్టులు; ఐదు రకాలున్నాయి. అనేక రకాలైన విశ్వాసపు ప్రజలున్నారు. మూడవ రకం వారిలో దేవుడిని విశ్వసించేవారున్నారు, మరియు దానిలో మీరున్నారు. దేవుడిని ఈ రోజు అనుసరించేది ఇలాంటి విశ్వాసులే. ఈ ప్రజలు రెండు రకాలుగా విభజించబడ్డారు: దేవుడు ఎన్నుకున్న ప్రజలు, సేవ చేసేవారు. ఈ ముఖ్యమైన రకాలు స్పష్టంగా వేరు చేయబడ్డాయి. అందువలన మీరు మీ మనసులలో మనుష్యులలో రకాలు మరియు శ్రేణులను స్పష్టంగా వేరుచేయగలుగుతున్నారా, చేయలేరా? మొదటి రకం అవిశ్వాసులను కలిగి ఉంది, మరియు వారెవరో నేను చెప్పాను. ఆకాశంలో వృద్దుడిని విశ్వసించేవారిని అవిశ్వాసులుగా లెక్కించవచ్చా? చాలా మంది అవిశ్వాసులు ఆకాశంలో వృద్దుడిని మాత్రమే విశ్వసిస్తారు; వారు గాలి, వర్షం, మెరుపులు, మొదలగునవన్నీ వారు పంటలు వేయడానికి, కోయడానికి ఆధారపడే ఈ వ్యక్తి చేత నియంత్రించబడతాయని వారు విశ్వసిస్తారు- అయినప్పటికీ దేవుని యందు విశ్వాసాన్ని ప్రస్తావించినపుడు, వారు ఆయన యందు విశ్వాసం ఉంచడానికి ఇష్టపడరు. దీనిని విశ్వాసం కలిగిఉండటం అనవచ్చా? ఇలాంటి వారు అవిశ్వాసులలో కలసి ఉన్నారు. మీకు ఇది అర్దమవుతుంది, కదా? ఈ వర్గాలను తప్పుగా అర్దం చేసుకోకండి. రెండవ రకం వారిలో నమ్మిక ఉంచేవారు, మూడవ రకం వారు ప్రస్తుతం దేవుడ్ని అనుసరిస్తున్న వారు. మరి, అలాంటప్పుడు మనుషులందరినీ ఈ రకాలుగా ఎందుకు విభజించాను?(ఎందుకంటే వివిధ రకాల ప్రజలకు భిన్నమైన ముగింపు మరియు గమ్యస్తానాలు ఉన్నాయి.) అది దానిలో ఒక కోణం. ఈ వివిధ జాతుల రకాల ప్రజలు ఆధ్యాత్మిక ప్రపంచానికి తిరిగి వచ్చినపుడు, వారిలో ప్రతీఒక్కరూ ఒక భిన్నమైన ప్రదేశానికి వెళ్తారు జనన మరణ చక్రం యొక్క వివిధ చట్టాలను ఎదుర్కొంటారు, అందుకే నేను మనుషులను ఈ ముఖ్య రకాలుగా వర్గీకరించాను. 

1. అవిశ్వాసుల జనన మరణ చక్రం 

అవిశ్వాసుల జనన మరణ చక్రం తో మొదలు పెడదాము. మరణించిన తర్వాత, ఆ వ్యక్తి ఆధ్యాత్మిక ప్రపంచం నుండి వచ్చిన ఒక సహాయకుని ద్వారా తీసుకొని పోబడతాడు. వ్యక్తి నుండి అసలు ఏం తీసుకోబడుతుంది? శరీరం కాదు, ఆత్మ. ఒకరి ఆత్మ తీసుకొని పోబడినపుడు, అది ప్రత్యేకంగా ఇప్పుడే మరణించిన ఆత్మలను స్వీకరించే ఒక ఆధ్యాత్మిక ప్రపంచపు ప్రతినిధి సంస్త దగ్గరకి వెళ్తుంది.( గమనిక: ఎవరైనా మరణించిన తర్వాత వెళ్ళే మొదటి చోటు ఆత్మకు వింతగా ఉంటుంది.) వారు ఈ ప్రదేశానికి తీసుకొనిపోబడినపుడు, ఒక అధికారి వారి పేరు, చిరునామా, వయసు మరియు వారి అనుభవాలను నిర్దారిస్తూ ఒక అధికారి మొదట తనిఖీ నిర్వహిస్తాడు. వారు బ్రతికి ఉన్నప్పుడు చేసినదంతా ఒక పుస్తకంలో నమోదు చేయబడి, ఖచ్చితత్వం కొరకు దృవీకరించబడుతుంది. అదంతా తనిఖీ చేయబడిన తర్వాత, ఒక వ్యక్తి శిక్షించబడతాడా లేదా మళ్ళీ మనిషిగా పునర్జన్మిస్తాడా అనేది తేల్చడానికి ఆ వ్యక్తి తన జీవిత కాలమంతటా ఉన్న ప్రవర్తనను, చర్యలను పరిగణిస్తారు, ఇది మొదటి దశ. ఈ మొదటి దశ భయానకంగా ఉందా? ఇది మరీ అంతా భయానకంగా లేదు, ఎందుకంటే ఇక్కడ జరిగింది కేవలం ఒక మనిషి చీకటి గా ఉన్న అపరిచిత ప్రదేశానికి రావడమే. 

రెండవ దశలో, ఈ వ్యక్తి తన జీవిత కాలమంతటిలోనూ చాలా చెడ్డ పనులు చేసి, అనేక దుర్మార్గాలకు పాల్పడితే, అప్పుడు వారు శిక్షను ఎదుర్కోవాల్సిన ప్రదేశానికి తీసుకుపోబడతారు. అది అచ్చంగా ప్రజలను శిక్షించడానికి వాడే స్తలం. వారు ఎలా ప్రత్యేకంగా శిక్షించబడతారు అనేది చనిపోయే ముందు వారు చేసిన పాపాల మీద, అలాగే వారు పాల్పడిన దుర్మార్గాల మీద ఆధారపడి ఉంటుంది- రెండవ దశలో ఎదురయ్యే మొదటి సంఘటన ఇది. చనిపోయే ముందు వారు చేసిన చెడ్డ పనులకు, వారు పాల్పడిన దుష్టత్వానికి గానూ, మళ్ళీ వారు శిక్ష తర్వాత పునర్జన్మించినపుడు- మళ్ళీ వారు మరొక సారి భౌతిక ప్రపంచంలో జన్మించినపుడు- కొంత మంది మనుషులుగా కొనసాగుతారు, మరికొంతమంది జంతువులుగా మారతారు. చెప్పాలంటే, ఒక వ్యక్తి ఆధ్యాత్మిక ప్రపంచంలోకి తిరిగి వచ్చాక, వారు పాల్పడిన దుష్టత్వానికి గాను శిక్షకు గురవుతారు; అంతేకాక వారు పాల్పడిన దుర్మార్గాల వలన, వారి పునర్జన్మలో మనుషులు గా కాక జంతువులుగా తిరిగి వస్తారు. ఆ జంతువుల శ్రేణిలో ఆవులు, గుర్రాలు, పందులు, కుక్కలుగా ఉంటాయి. వారు జంతువులుగా పునర్జన్మ పొందిన తర్వాత కొంతమంది పక్షులుగా, బాతులుగా, నీటి బాతులుగా పుట్టవచ్చు.. వారు మరలా మరణించాక, వారు ఆధ్యాత్మిక ప్రపంచానికి తిరిగి వస్తారు. అక్కడ, మునపటిలా, చావుకి ముందు వారి ప్రవర్తన ఆధారంగా వారు మానవులుగా పునర్జన్మిస్తారా లేదా అనేది ఆధ్యాత్మిక ప్రపంచం నిర్ణయిస్తుంది. చాలా మంది ప్రజలు ఎక్కువ చెడును చేస్తారు, వారి పాపాలు అతి ఘోరమైనవి, కాబట్టి వారు ఏడు నుండి పన్నెండు సార్ల వరకూ జంతువులుగా పునర్జన్మిస్తారు- ఇది భయానకంగా లేదా?( ఇది భయానకంగా ఉంది.) మిమ్మ్లల్ని ఏది భయపెడుతుంది? ఒక మనిషి జంతువుగా మారడం- ఇది భయానకంగా ఉంది. ఒక మనిషికి జంతువుగా మారడం గురించి ఉండే అత్యంత భాదాకరమైన విషయాలు ఏమిటి? భాష లేకపోవడం, కేవలం సాధారణమైన ఆలోచనలు కలిగి ఉండటం, కేవలం జంతువులు మాత్రమే చేయగలిగే పనులు చేయడం మరియు జంతువులు తినేది తినడం, జంతువు యొక్క సాధారణమైన మనస్తత్వం మరియు శరీర భాష కలిగి ఉండటం, తిన్నగా నడవలేకపోవడం, మనుషులతో సంభాషించలేకపోవడం, మనుషుల చర్యలు లేదా ప్రవర్తనతో దేనితోనూ జంతువులకి ఎలాంటి సంబంధం లేదు అనే వాస్తవం. అంటే, అన్ని విషయాలలో, జంతువుగా ఉండటం అనేది మిమ్మల్ని అంత్యంత హీన జీవిగా చేస్తుంది మరియు మనిషి కన్నా ఎక్కువ వేదన ఉంటుంది. చాలా చెడుకు పాల్పడిన మరియు ఘోరమైన పాపాలు చేసిన వారికి అధ్యాత్మిక ప్రపంచం విధించే శిక్ష యొక్క ఒక కోణం. శిక్ష యొక్క తీవ్రత విషయానికి వస్తే, అది వారు ఎలాంటి జంతువు అవుతారు అనేదానిపైన ఆధారపడి ఉంటుంది. ఉదాహరణకు, పంది అవ్వడం కుక్క అవ్వడం కన్నా మెరుగైనదా? పంది కుక్క కన్నా మెరుగ్గా జీవిస్తుందా లేక అద్వాన్నంగానా? అద్వాన్నంగా, అవునా? మనుషులు ఆవులు లేదా గుర్రాలు అయితే వారు పందులుగా కన్నా మెరుగ్గా జీవిస్తారా లేక అద్వాన్నంగానా? (మెరుగ్గా.) ఒక వ్యక్తికి పిల్లిగా పునర్జన్మించడం సౌకర్యంగా ఉంటుందా? అతను జంతువుగానే ఉంటాడు, పిల్లిగా ఉండటం ఆవు లేదా గుర్రంగా ఉండటం కన్నా సులభం, ఎందుకంటే పిల్లులు చాలా మట్టుకు తమ సమయాన్ని బద్దకంగా గడుపుతాయి. ఆవు లేదా గుర్రం అవడం అనేది శ్రమతో కూడుకున్నది. అందువలన, ఒక వ్యక్తి ఆవు లేదా గుర్రంగా పునర్జన్మిస్తే, వారు కష్టపడి పనిచేయాల్సి ఉంటుంది- అది కటినమైన శిక్ష కి సమానం. ఆవు లేదా గుర్రం అవ్వడం కన్నా కుక్క అవ్వడం కాస్త మెరుగైనది, ఎందుకంటే కుక్క కి తన యజమానితో దగ్గర సంబందం ఉంటుంది. కొన్ని కుక్కలు, అనేక సంవత్సరాల పాటు పెంపుడు జంతువులుగా ఉన్న తర్వాత, వాటి యజమానులు చెప్పే వాటిలో చాలా వరకు అర్దం చేసుకోగలుగుతున్నాయి. కొన్ని సార్లు, ఒక కుక్క తన యజమాని మానసిక స్థితి మరియు అవసరాలకు అనుగుణంగా నడుచుకుంటుంది మరియు యజమాని కుక్కను మెరుగ్గా చూస్తాడు, కుక్క బాగా తింటుంది మరియు తాగుతుంది, అది నొప్పితో ఉన్నప్పుడు ఇంకా బాగా చూసుకోబడుతుంది. మరి అప్పుడు కుక్క ఒక ఆనందకరమైన జీవితాన్ని ఆస్వాదించడంలేదా? అలా, కుక్క అవ్వడం అనేది ఆవు లేదా గుర్రం అవ్వడం కన్నా మెరుగైనది. దీనిలో, ఒక వ్యక్తి యొక్క శిక్ష తీవ్రత, అతను ఎన్ని సార్లు, అలాగే ఏ విధమైన జంతువుగా పునర్జన్మిస్తాడు అనే దాన్ని నిర్దారిస్తుంది. 

వారు జీవించి ఉన్నప్పుడు చాలా పాపాలు చేశారు కాబట్టి, కొంత మంది ప్రజలు ఏడు నుండి పన్నెండు జీవిత కాలాలు జంతువులుగా పునర్జన్మించడం ద్వారా శిక్షింపబడతారు. తగినన్ని సార్లు శిక్షింపబడినందున, ఆధ్యాత్మిక ప్రపంచానికి తిరిగి వచ్చిన తర్వాత, వారు మరొక చోటుకి తీసుకొని పోబడతారు-అనేక ఆత్మలు ఇప్పటికే శిక్షించబడి, మనుషులుగా పునర్జన్మించడానికి సిద్ద పడుతున్న వారు ఉన్న స్తలం. ఈ స్తలంలో, ప్రతీ ఆత్మ, వారు ఎటువంటి కుటుంబంలో పుట్టబోతున్నారు, వారు పునర్జన్మించిన తర్వాత ఎలాంటి పాత్ర పోషిస్తారు మొదలగు వాటి బట్టి వర్గీకరించబడుతుంది. ఉదాహరణకు, కొంతమంది ఈ ప్రపంచానికి వచ్చిన తర్వాత గాయకులు అవుతారు, కాబట్టి వారు గాయకుల మధ్యన ఉంచబడతారు; కొంతమంది ఈ ప్రపంచానికి వచ్చిన తర్వాత వ్యాపారవేత్తలు అవుతారు, కాబట్టి వారు వ్యాపారవేత్తల నడుమ ఉంచబడతారు; ఎవరైనా మనిషిగా మారిన తర్వాత శాస్త్రీయ పరిశోధకుడు అవ్వాలైతే అప్పుడు వారిని శాస్త్రీయ పరిశోధకుల మధ్యన ఉంచుతారు. వారు వర్గీకరింపబడిన తర్వాత, ఈ రోజుల్లో ప్రజలు ఈ- మెయిల్ పంపినట్లుగా, ప్రతీ ఒక్కరూ విభిన్నసమయంలో, నిర్ణీత తేదీ ప్రకారం పంపబడతారు. ఇందులో ఒక జీవన్మరణ చక్రం పూర్తవుతుంది. ఒక వ్యక్తి ఆధ్యాత్మిక ప్రపంచానికి వచ్చిన దగ్గర నుండి వారి శిక్ష ముగిసే వరకూ, లేదా అనేక సార్లు జంతువుగా పునర్జన్మించి, మనిషిగా పునర్జన్మించడానికి సిద్దమయ్యే వరకూ, ఈ ప్రక్రియ పూర్తవుతుంది. 

శిక్ష అనుభవించి జంతువులుగా పునర్జన్మించని వారి విషయానికొస్తే, వారు మనుషులుగా అవతరించడానికి త్వరితంగా భౌతిక ప్రపంచానికి పంపబడతారా? లేదా, వారు మనుషుల మధ్యకి రావడానికి ఎంత కాలం పడుతుంది? ఇది ఎంత తరచుగా జరుగుతుంది? దానికి తాత్కాలిక పరిమితులు ఉన్నాయి. ఆధ్యాత్మిక ప్రపంచంలో ప్రతీదీ నిర్ధిష్టమైన తాత్కాలిక పరిమితులకు కట్టుబడి ఉంటుంది- నేను సంఖ్యలతో వివరిస్తే, మీరు దాన్ని అర్దం చేసుకుంటారు. అతి తక్కువ సమయంలో పునర్జన్మించిన వారు, మరణించినపుడు, మనుషులుగా పునర్జన్మించడానికి అప్పటికే ఏర్పాట్లు పూర్తయి ఉంటాయి. అది జరగగలిగే అతి తక్కువ వ్యవధి మూడు రోజులు. కొంతమందికి అది మూడు నెలలు పడుతుంది, కొంతమందికి అది మూడు సంవత్సరాలు పడుతుంది, కొంతమందికి ముప్పై సంవత్సరాలు పడుతుంది, కొంతమందికి మూడు వందల సంవత్స్రరాలు, ఇలా జరుగుతూ ఉంటుంది. కాబట్టి ఈ తాత్కాలిక నియమాల గురించి ఏం చెప్పవచ్చు, మరియు వాటి ప్రత్యేకతలు ఏమిటి? అవి మనిషి యొక్క ప్రపంచం- భౌతిక ప్రపంచం- ఆత్మ నుండి కోరే దాని మీద, మరియు ఈ ప్రపంచంలో ఈ ఆత్మ ఏ పాత్ర పోషించబోతుంది అనే దాని మీద ఆధారపడి ఉంటుంది. మనుషులు సాధారణ మానవులుగా పునర్జన్మించినపుడు, వారిలో చాలా మంది అతి త్వరగా పునర్జన్మిస్తారు, ఎందుకంటే మనిషి ప్రపంచంలో ఇలాంటి సాధారణ మానవుల అవసరం చాలా ఉంది- కాబట్టి, మూడు రోజుల తర్వాత, వారు చనిపోవడానికి ముందు ఉన్న కుటుంబానికి పూర్తిగా భిన్నమైన కుటుంబానికి తిరిగి పంపబడతారు. ఏదేమైనా, ఈ ప్రపంచంలో ప్రత్యేకమైన పాత్రను పోషించే వారు కొందరున్నారు. “ప్రత్యేకమైన” అంటే ఈ ప్రజలకి మనిషి ప్రపంచంలో ఎక్కువ డిమాండ్ లేదు అని అర్దం; ఎక్కువ మంది ఈ పాత్ర పోషించాల్సిన అవసరం లేదు, కాబట్టి అది మూడు వందల సంవత్స్రరాలు పడుతుంది. ఇది ఎందుకు? ఎందుకంటే మూడు వందల లేదా మూడు వేల సంవత్సరాల వరకూ మనిషి ప్రపంచంలో ఇలాంటి పాత్ర అవసరం లేదు, కాబట్టి వారు ఆధ్యాత్మిక ప్రపంచంలో ఎక్కడో ఒకచోట ఉంచబడతారు అనే వాస్తవం వలన. ఉదాహరణకు కన్ఫ్యూషియస్ ని తీసుకోండి: సంప్రదాయ చైనీయుల సంస్కృతి పై ఆయన ప్రభావం లోతుగా ఉంది, ఆయన రాకడ ఆ కాలపు ప్రజల సంస్కృతిని, జ్ణానాన్ని, సాంప్రదాయాన్ని, భావజాలాన్ని తీవ్రంగా ప్రభావితం చేసింది. ఏదేమైనా, ఇలాంటి వ్యక్తి ప్రతీ యుగంలోనూ అవసరం లేదు, అందుకే ఆయన పునర్జన్మించడానికి మూడు వందలు లేదా మూడు వేల సంవత్సరాల పాటు ఆధ్యాత్మిక ప్రపంచంలో వేచి ఉండవలసి వచ్చింది. మనిషి ప్రపంచానికి ఇలాంటి వ్యక్తి అవసరం లేదు కాబట్టి, ఆయన ఖాళీగా ఎదురు చూడాల్సి వచ్చింది, ఎందుకంటే అతని వంటి పాత్రలు చాలా తక్కువ ఉన్నాయి, అతను చేయవలసింది చాలా తక్కువ. ఇలా, ఆయనను చాలా కాలం పాటు, ఖాళీగా, మనిషి ప్రపంచానికి ఆయన అవసరం వచ్చిన తర్వాత బయటకు పంపడానికి ఆధ్యాత్మిక ప్రపంచంలో ఒకచోట పెట్టవలసి వచ్చింది. చాలా మంది ప్రజలు పునర్జన్మ ఎంత తరచుగా అనే దానికి ఆధ్యాత్మిక రాజ్యపు తాత్కాలిక నియమాలు ఇలాంటివి. మనుషులు సాధారణమైన వారు అయినా లేదా ప్రత్యేకమైనవారు అయినా, వారి పునర్జన్మలను క్రమబద్దీకరించడానికి ఆధ్యాత్మిక ప్రపంచానికి తగిన నియమాలు మరియు సరైన ఆచరణలు ఉన్నాయి. ఈ నియమాలు, ఆచరణలు దేవుని నుండి విడుదల చేయబడ్డాయి, ఇవి ఆధ్యాత్మిక ప్రపంచపు వ్యక్తి లేదా సహాయకుడి ద్వారా నిర్ణయించబడవు లేదా నియంత్రించబడవు. మీకు ఇప్పుడు ఇది అర్దమైంది. అవునా? 

ఏ ఆత్మకైనా, దాని పునర్జన్మ, ఈ జీవితంలో దాని పాత్ర ఏమిటి, అది ఏ కుటుంబంలో జన్మించింది, దాని జీవితం ఎలా ఉంటుంది అనేవి ఆత్మ యొక్క గత జీవితకాలంతో దగ్గర సంబంధం కలిగి ఉంటాయి. అన్ని రకాల మనుషులు మనిషి ప్రపంచంలోకి వస్తారు, వారు పోషించే పాత్రలు మారతాయి, అలాగే వారు చేసే పనులు కూడా. ఇవి ఏ పనులు? కొంత మంది రుణాలను తిరిగి చెల్లించడానికి వస్తారు: వారు తమ గత జన్మలలో ఇతరులకు చాలా డబ్బు బాకీ ఉంటే, ఈ జీవితంలో ఆ అప్పు తిరిగి చెల్లించడానికి వచ్చారు. అదే సమయంలో కొంతమంది ప్రజలు, రుణాలు వసూలు చేసుకోవడానికి వస్తారు: వారు తమ గత జీవితకాలాల్లో చాలా విషయాలు మరియు చాలా డబ్బు విషయంలో మోసగించబడ్డారు; దాని ఫలితంగా, వారు ఆధ్యాత్మిక ప్రపంచానికి వచ్చిన తర్వాత, అది వారికి న్యాయం చేసి, వారిని ఈ జీవిత కాలంలో తమ రుణాలు వసూలు చేసుకునేలా అనుమతిస్తుంది. కొంతమంది ప్రజలు తమ కృతజ్ణతా రుణాలను తీర్చుకోవడానికి వచ్చారు: గత జన్మకాలంలో- అంటే వారి పూర్వజన్మ లో- ఎవరో వారిపట్ల దయతో ఉన్నారు, ఈ జన్మలో పునర్జన్మించే గొప్ప అవకాశం ఉన్నందున, వారు ఆ కృతజ్ణతా రుణాలను తిరిగి చెల్లించడానికి మరలా పుట్టారు. అదే సమయంలో, మిగిలిన వారు, ప్రాణాలు తీయడానికి మరలా ఈ జీవితంలో తిరిగి జన్మించారు. వారు ఎవరి ప్రాణాలు తీస్తారు? వారిని తమ గత జన్మలలో చంపిన వారి ప్రాణాలు తీస్తారు. మొత్తానికి, ప్రతీ వ్యక్తి యొక్క ప్రస్తుత జీవితం వారి గత జనమలతో బలమైన సంబందం కలిగి ఉంటుంది; ఈ సంబందం విడదీయరానిది. చెప్పాలంటే, ప్రతీ వ్యక్తి యొక్క ప్రస్తుత జీవితం గత జన్మతో తీవ్రంగా ప్రభావితం అవుతుంది. ఉదాహరణకు, జాంగ్ అనే వ్యక్తి లీ అనే వ్యక్తి ని తను చనిపోబోయే ముందు పెద్ద మొత్తంలో మోసం చేశాడనుకుందాం. జాంగ్ అప్పుడు లీ కి ఋణపడి ఉన్నాడా? ఉన్నాడు, అప్పుడు లీ, జాంగ్ నుండి రుణం వసూలు చెయ్యడం సహజమేనా? దాని ఫలితంగా, వారు మరణించిన తర్వాత, వారిద్దరి మధ్య ఉన్న రుణం తీరిపోవాలి. వారు పునర్జన్మించినపుడు, జాంగ్ మనిషిగా మారినపుడు లీ తన రుణాన్ని అతని నుండి ఎలా వసూలు చేస్తాడు? జాంగ్ కి కుమారునిగా జన్మించడం ఒక పద్దతి; జాంగ్ పెద్ద మొత్తంలో డబ్బు సంపాదిస్తే, అదంతా లీ వృధా చేస్తాడు. జాంగ్ ఎంత డబ్బు సంపాదించినప్పటికీ, అతని కుమారుడు లీ దాన్ని వృధా చేస్తాడు. జాంగ్ ఎంత సంపాదించినా, అది ఎన్నటికీ సరిపోదు; అదే సమయంలో, అతని కుమారుడు, ఏదో కారణం చేత తన తండ్రి డబ్బును రకరకాలుగా ఖర్చు చేస్తాడు. జాంగ్ ఆశ్చర్యపోతూ, “ఎందుకు ఈ నా కుమారుడు ఎప్పుడూ దురదృష్టాన్ని తీసుకువస్తాడు? మిగతవారి కుమారులు ఎందుకు అంతా బాగా ప్రవర్తిస్తారు? నా సొంత కుమారునికి ఎందుకు ఏ లక్ష్యమూ లేదు, అతనెందుకు అంత పనికిమాలిన వాడు, డబ్బు సంపాదించడం చేతకానివాడు, నేనెందుకు ఎల్లప్పుడూ అతనికి మద్దతునివ్వాలి? అతనికి మద్దతునివ్వాలి కాబట్టి, నేను ఇస్తాను- కానీ నేను అతనికి ఎంత డబ్బిచ్చినా, అతనికెందుకు ఇంకా ఎక్కువ కావాలి? అతను నిజాయితీ తో కూడిన రోజువారీ పనిని ఎందుకు చేయలేడు, బదులుగా బేవార్సుగా తిరుగుతూ, తింటూ, తాగుతూ, వ్యభిచారం, జూదం లాంటివన్నీ చేస్తాడెందుకు? అసలేం జరుగుతుంది?” జాంగ్ అప్పుడు కొద్ది సేపు ఆలోచిస్తాడు “నేను గత జన్మలో అతనికి రుణపడి ఉన్నానేమో. మంచిది. నేను అతనికి చెల్లిస్తాను. నేను మొత్తం చెల్లించే దాకా ఇది ముగియదు!” లీ నిజంగా రుణాన్ని తిరిగి పొందే రోజు రావచ్చు, అతను నలభైల్లో, లేదా యాభైల్లో ఉన్నప్పుడు, అతను అకస్మాత్తుగా స్పృహలోకి వచ్చి, “నేను నా మొత్తం జీవితపు ప్రధమ భాగంలో ఒక్క మంచి పని కూడా చేయలేదు! నా తండ్రి సంపాదించిన డబ్బంతటినీ వృధా చేశాను. కాబట్టి నేను ఒక మంచి వ్యక్తిగా ఉండటం మొదలు పెట్టాలి. నేనే కష్టపడతాను. నేను నిజాయితీ గల వ్యక్తిగా, మంచిగా బ్రతుకుతాను. నేను నా తండ్రికి బాధను మరలా కలుగజేయను!” అతనెందుకు ఇలా ఆలోచించాడు? అతనెందుకు అకస్మాత్తుగా మంచిగా మారాడు? దీనికి ఏదైనా కారణం ఉందా? ఏమిటా కారణం?(ఎందుకంటే లీ తనకు రావలసిన రుణాన్ని వసూలు చేసుకున్నాడు; జాంగ్ తన రుణాన్ని చెల్లించాడు.) దీనిలో కార్యాకారణాలు ఉన్నాయి. ఈ కథ ఎప్పుడో, వారి ప్రస్తుత జన్మల కన్నా చాలా కాలం కిందట మొదలైంది; గత జన్మలలోని వారి కథ వర్తమానానికి తీసుకురాబడింది. ఎవర్నీ ఎవరూ నిందించలేరు. జాంగ్ తన కుమారునికి ఏమి నేర్పినప్పటికీ, అతని కుమారుడు ఎన్నడూ వినలేదు నిజాయితీగా రోజు వారీ పని కూడా చేయలేదు. కానీ రుణం తిరిగి చెల్లించబడిన రోజున, అతని కుమారునికి నేర్పవల్సిన అవసరం లేదు- అతను సహజంగానే అర్దం చేసుకున్నాడు. ఇది సులువైన ఉదాహరణ. ఇంకా ఇలాంటి ఉదాహరణలు అనేకం ఉన్నాయా? (అవును, ఉన్నాయి.) అది ప్రజలకు ఏం చెప్తుంది?(వారు మంచిగా ఉండాలి చెడు చేయకూడదు అని.) వారు ఎటువంటి చెడూ చేయకూడదు, వారి తప్పుడు పనులకు ప్రతిఫలం ఉంటుంది! చాలా మంది అవిశ్వాసులు చెడు చేస్తారు, వారి తప్పుడు పనులకు ప్రతిఫలాన్ని ఎదుర్కుంటారు, అవునా? అలాంటి ప్రతీకారం ఏకపక్షంగా ఉంటుందా? ప్రతీ చర్యకు, ఒక నేపథ్యం, మరియు దాని ప్రతీకారానికి ఒక కారణం ఉంటుంది. ఎవర్నైనా డబ్బు విషయంలో మోసం చేస్తే నీకు ఏమీ అవ్వదు అని నువ్వు అనుకుంటున్నావా? నువ్వు ఆ డబ్బును కాజేసిన తర్వాత, నువ్వు ఎలాంటి పరిణామాలను ఎదుర్కోవు అని నువ్వు అనుకుంటున్నావా? అలా జరగడం అసంభవం; కచ్చితంగా పరిణామాలు ఉంటాయి! వారు ఎవరు, వారు దేవుడు ఉన్నాడా లేడా అనేది నమ్ముతారా అనే దానితో సంబంధం లేకుండా, ప్రతీ ఒక్కరూ తమ స్వంత ప్రవర్తనకి తప్ప్క బాధ్యత వహించి, వారి చర్యల పరిణామాలను భరించాలి. ఈ చిన్న ఉదాహరణను చూస్తే- జాంగ్ శిక్షించబడ్డాడు, లీ కి తిరిగి చెల్లించబడింది- ఇది న్యాయం కాదా? ప్రజలు ఇలాంటి పనులు చేసినపుడు, ఇలాంటి ఫలితమే వస్తుంది. ఇది ఆధ్యాత్మిక ప్రపంచపు పరిపాలన నుండి విడదీయరానిది. వారు అవిశ్వాసులు అయినప్పటికీ, దేవుడ్ని నమ్మని వారి అస్తిత్వం ఇటువంటి పరలోకపు శాసనాలు, ప్రకటనలపై ఆధారపడి ఉంటుంది. వీటి నుండి ఎవరూ తప్పించుకోలేరు, ఈ వాస్తవికతను ఎవరూ తప్పించుకోలేరు. 

విశ్వాసం లేనివారు తరచుగా మనుషులకు కనపడేదంతా ఉనికిలో ఉందని, అదే కళ్ళతో చూడలేని ప్రతీదీ, ప్రజలకు చాలా దూరంలో ఉండేది, లేదని నమ్ముతారు. “జనన మరణ చక్రం” అనేది లేదని నమ్మడానికి వారు ఇష్టపడతారు; అందువలన వారు కనికరం లేకుండా పాపం చేసి, దుష్టత్వానికి పాల్పడతారు. ఆ తర్వాత, వారు శిక్షించబడతారు, లేదా జంతువులుగా పునర్జన్మిస్తారు. అవిశ్వాసులలో అనేక రకములైన ప్రజలు ఈ విష వలయంలో చిక్కుకుంటారు. ఎందుకంటే ఆధ్యాత్మిక ప్రపంచం అన్ని జీవుల నిర్వహణలో కఠినంగా ఉంటుందని వారికి తెలియదు. నువ్వు నమ్మినా నమ్మకపోయినా, ఈ వాస్తవం ఉనికిలో ఉంది, దేవుడు తన కంటితో చూసే పరిధి నుండి ఏ ఒక్క వ్యక్తి లేదా వస్తువూ తప్పించుకోలేవు, ఏ ఒక్క వ్యక్తీ లేదా వస్తువూ ఆయన పరలోకపు శాసనాల, ప్రకటనల నియమాలను మరియు పరిమితులను తప్పించుకోలేవు. ఆ విధంగా ఈ సులువైన ఉదాహరణ ప్రజలకు చెప్పేది ఏమిటంటే నువ్వు దేవుడ్ని నమ్మినా నమ్మకపోయినా, పాపం చెయ్యడం, దుష్టత్వానికి పాల్పడటం ఆమోదయోగ్యం కాదు, మరియు ప్రతీ చర్యకు పర్యవసానాలు ఎదుర్కోవాలి. ఎవరైనా ఇంకొకరికి డబ్బు ఇవ్వకుండా మోసం చేసిన వ్యక్తి శిక్షించబడినప్పుడు, అలాంటి శిక్ష న్యాయమైనది. సాధారణంగా కనిపించే ఇలాంటి ప్రవర్తన ఆధ్యాత్మిక ప్రపంచంలో శిక్షార్హమైనది, మరియు ఇటువంటి శిక్ష దేవుని నుండి వచ్చిన పరలోకపు శాసనాలు, ప్రకటనల ద్వారా పూర్తి చేయబడుతుంది. అందువలన, తీవ్రమైన నేరం మరియు దుర్మార్గ ప్రవర్తన- అత్యాచారం మరియు దోపిడీ, మోసం మరియు వంచన, దొంగతనం మరియు దోచుకోవడం, హత్య మరియు దహనం ఇలా- ఇలాంటివి మరింత వేర్వేరు తీవ్రత లతో కూడిన శిక్షా శ్రేణిలో ఉంటాయి. వేర్వేరు తీవ్రతలతో కూడిన శిక్షలలో ఏం ఉంటాయి? కొన్ని శిక్షలు కాలాన్ని వాడుకొని తీవ్రత స్తాయిని నెల్కొల్పుతాయి, కొన్ని విభిన్న పద్దతుల ద్వారా అలా చేస్తాయి; కానీ మరికొందరు పునర్జన్మ పొందిన తర్వాత ఎక్కడికి వెళ్లాలో నిర్ణయించడం ద్వారా చేస్తారు. ఉదాహరణకు, కొంత మంది దుర్భాషలాడుతూ ఉంటారు. ఈ “దుర్భాషలాడటం” దేనిని సూచిస్తుంది? అది ఇతరులను తరచుగా దూషించడం మరియు ఇతరులను శపించడానికి ద్వేషపూరిత భాష ను వాడుకోవడం అని అర్దం. ద్వేషపూరిత భాష దేనిని సూచిస్తుంది? అది ఆ వ్యక్తికి ద్వేషపూరిత హృదయం ఉందని తెలుపుతుంది. ఇతరులను శపించే అసభ్యకరమైన భాష తరచుగా అలాంటి వ్యక్తుల నోటి నుండి వస్తుంది మరియు అలాంటి ద్వేషపూరిత భాష తీవ్ర పరిణామాలను తీసుకువస్తుంది. ఆ మనుషులు మరణించి, తగిన శిక్షను అనుభవించాకా, వారు తిరిగి మూగవారిగా జన్మించవచ్చు. కొంత మంది బ్రతికి ఉండగానే ఎక్కువ లెక్కలు వేస్తూ ఉంటారు; వారు ఇతరులను తమ ప్రయోజనాల కోసం వాడుకుంటారు, వారి అల్ప ఎత్తుగడలు మరీ ముఖ్యం బాగా ప్రణాళికా బద్దంగా ఉంటాయి, మరియు వారు ప్రజలకు చాలా హాని చేస్తారు. వారు తిరిగి జన్మించాకా, వారు మంద బుద్ధి లేదా మానసిక వైకల్యం గల వారిగా అవ్వచ్చు. కొంత మంది పక్క వారి విషయాల్లోకి తొంగి చూస్తుంటారు; వారి కళ్ళు వారికి తెలియకూడని వాటిని చూస్తాయి, వారు తెలుసుకోకూడనివి వారు చాలా తెలుసుకుంటారు. దాని ఫలితంగా, వారు తిరిగి జన్మించినపుడు వారు గుడ్డివారవ్వచ్చు. కొంతమంది జీవించి ఉన్నప్పుడు చాలా చురుకుగా ఉంటారు; వారు తరచుగా కొట్లాడుతూ చాలా చెడుకి పాల్పడతారు. దీని వలన, వారు వికలాంగులుగా, కుంటిగా, లేదా ఒక చెయ్యి కోల్పోయి తిరిగి జన్మించవచ్చు; లేదా వారు గూని వారిగా, మెడ వంకరతో, కుంటుతూ నడుస్తూ, ఒక కాలు కన్నా ఇంకో కాలు తక్కువ పొడవుతో, ఇలా పునర్జన్మించవచ్చు. దీనిలో, వారు జీవించి ఉన్నప్పుడు చేసిన చెడు స్థాయిల ఆధారంగా వివిధ శిక్షలకు గురవుతారు. కొంతమందికి మెల్లకన్ను ఎందుకు ఉంటుందని మీరు అనుకుంటున్నారు? అలాంటి వారు చాలా మంది ఉన్నారా? ఈ రోజుల్లో కొద్ది మంది కాకుండా చాలా మందే ఉన్నారు. కొంతమందికి మెల్లకన్ను ఎందుకు ఉంటుందంటే వారి గత జన్మలలో వారి కళ్ళను తీవ్రంగా వాడి, చాలా చెడ్డ పనులు చేశారు, కాబట్టి ఈ జన్మలో వారు మెల్లకన్నుతో పుట్టారు, తీవ్రమైన సంధార్భాలలో వారు గుడ్డి వారిగా కూడా పుట్టారు. ఇది ప్రతీకారం! కొంతమంది చనిపోయే ముందు ఇతరులతో మంచిగా ఉంటారు; వారి బంధువులు, స్నేహితులు, సహోద్యోగులు లేదా వారితో సంబందం ఉన్న వారి కొరకు చాలా మంచి పనులు చేస్తారు. వారు ఇతరులకు విరాళం, రక్షణ ఇస్తారు, లేదా వారికి ఆర్దికంగా సహాయం చేస్తారు, మరియు ప్రజలు వారి గురించి గొప్పగా అనుకుంటారు. ఇలాంటి వ్యక్తులు ఆధ్యాత్మిక ప్రపంచానికి తిరిగి వచ్చినపుడు, వారు శిక్షించబడరు. ఒక అవిశ్వాసి ఏ రకంగానూ శిక్షించబడలేదు అంటే అతను చాలా మంచి వ్యక్తి అయి ఉంటాడు. దేవుని ఉనికిని విశ్వసించకుండా, వారు కేవలం ఆకాశంలో వృద్దుడిని విశ్వసించారు. ఇలాంటి వ్యక్తి తమకన్నా గొప్పగా ఒక ఆత్మ ఉందని, వారు చేసేదంతా చూస్తుందని మాత్రమే విశ్వసిస్తారు- ఆ వ్యక్తి నమ్మేదంతా ఇదే. ఫలితంగా ఈ వ్యక్తి మరింత మంచిగా ప్రవర్తిస్తాడు. ఇలాంటి వ్యక్తులు దయ గల హృదయంతో, దాతృత్వం కలిగి ఉంటారు, వారు అంతిమంగా ఆధ్యాత్మిక ప్రపంచానికి తిరిగి వచ్చినపుడు, అది వారిని మంచిగా చూస్తుంది, వారు అతి త్వరలోనే పునర్జన్మిస్తారు. వారు తిరిగి జన్మించినపుడు, వారు ఎటువంటి కుటుంబాలలోకి వస్తారు? ఇలాటి కుటుంబాలు సంపన్నమైనవి కాకపోయినప్పటికీ, వారు ఎటువంటి హాని నుంచైనా విముక్తితో ఉంటారు, వారి సభ్యులతో సామరస్యంగా ఉంటారు; అక్కడ, ఈ పునర్జన్మించిన ప్రజలు సురక్షితమైన, ఆనందదాయక దినాలు గడుపుతారు, ప్రతీ ఒక్కరూ సంతోషంతో మంచి జీవితాలను జీవిస్తారు. ఈ మనుషులు యుక్త వయసుకి వచ్చాక,వారికి పెద్ద, పెద్ద కుటుంబాలు ఉంటాయి, వారి పిల్లలు ప్రతిభావంతులై విజయాన్ని ఆస్వాదిస్తారు, మరియు వారి కుటుంబాలు గొప్ప సంపదను అనుభవిస్తాయి- ఇలాంటి ఫలితం ఈ ప్రజల గత జన్మలతో తీవ్రంగా ముడిపడి ఉంటుంది. అంటే, వారు చనిపోయి పునర్జన్మ పొందిన తర్వాత ఎక్కడికి వెళతారు, వారు మగవారా లేదా ఆడవారా, వారి లక్ష్యాలు ఏమిటి, వారు జీవితంలో ఏమి చేస్తారు, వారు ఎలాంటి ఒడిదుడుకులను ఎదుర్కొంటారు, వారు ఎలాంటి ఆశీర్వాదాలను అనుభవిస్తారు, వారు ఎవరిని కలుస్తారు, వారికి ఏమవుతుంది- ఇవన్నీ ఎవరూ ఊహించలేరు, తప్పించుకోలేరు, లేదా వాటి నుండి దాక్కోలేరు. చెప్పాలంటే, ఒకసారి నీ జీవితం స్తిరపడిన తర్వాత, నీకు ఏం జరిగినా- నువ్వు దాన్ని ఎలా తప్పించుకోవాలని, ఏ విధంగా చూసినా- ఆధ్యాత్మిక ప్రపంచంలో దేవుడు నీ కొరకు నిర్దేశించిన జీవన గమనాన్ని ఉల్లంఘించే దారి నీకు లేదు. ఎందుకంటే నువ్వు పునర్జన్మ పొందే టప్పటికే, నీ జీవితం యొక్క విధి స్తిర పరచబడింది. ఇది మంచిదైనా, చెడ్డదైనా ప్రతి ఒక్కరూ దీనిని ఎదుర్కొంటూ ముందుకు సాగాలి. ఇది ఈ ప్రపంచంలో నివసించే ఎవ్వరూ తప్పించుకోలేని సమస్య, ఏ సమస్యా దీనంత వాస్తవం కాదు. నేను చెప్పేదంతా మీరందరూ అర్దం చేసుకున్నారు, అవునా? 

ఈ విషయాలను అర్దం చేసుకున్నాక, అవిశ్వాసుల జనన మరణ చక్రం కోసం దేవుడు చాలా ఖచ్చితమైన మరియు కఠినమైన తనిఖీలు మరియు పరిపాలనను కలిగి ఉన్నాడని మీరు ఇప్పుడు చూశారా? మొదటగా ఆయన అనేక పరలోకపు శాసనాలు, ప్రకటనలు, మరియు ఆధ్యాత్మిక రాజ్యపు వ్యవస్తలను ఏర్పాటు చేశాడు, ఒకసారి ఇవి ప్రకటించబడిన తర్వాత, దేవుని ద్వారా నిర్దేశించబడినట్టు, ఆధ్యాత్మిక ప్రపంచంలోని వివిధ అధికారక స్తానాల్లో ఉన్న వ్యక్తుల ద్వారా అవి చాలా నిక్కచ్చిగా అమలు చేయబడతాయి, వాటిని ఉల్లంఘించే సాహసం ఎవరూ చేయరు, వాటిని ఎవరూ అతిక్రమించలేరు. అందువలన, మనిషి ప్రపంచంలోని మానవజాతి జనన మరణ చక్రంలో, ఎవరైనా జంతువుగా లేదా మానవుడిగా పునర్జన్మ పొందినా, ఇరువురికీ చట్టాలున్నాయి. ఈ చట్టాలు దేవుని నుండి వచ్చినందున, వాటిని ఉల్లంఘించడానికి ఎవరూ సాహసించరు లేదా ఎవరూ వాటిని ఉల్లంఘించలేరు. ఇటువంటి చట్టాలు ఉన్నాయి కాబట్టే, ప్రజలు చూసే భౌతిక ప్రపంచం క్రమబద్దంగా, పద్దతిగా ఉంది; కేవలం దేవుని సార్వభౌమత్వం వలన మాత్రమే మనుషులు తమకు పూర్తిగా అగోచరమైన మరో ప్రపంచంతో శాంతియుతంగా సహజీవనం చేయగలుగుతున్నారు, దానితో సామరస్యంగా జీవించగలుగుతున్నారు- ఇదంతా దేవుని సార్వభౌమత్వం నుండి విడదీయరానిది. ఒక మనిషి శారీరక జీవితం ముగిశాక, ఆత్మకు ఇంకా ప్రాణం ఉంటుంది, అది దేవుని పరిపాలన కింద లేకపోతే ఏమవుతుంది? ఆత్మ ప్రతీ చోటుకి తిరుగుతుంది, ప్రతీచోట చొరబడుతుంది, మనిషి ప్రపంచంలో ని జీవులకు హాని కూడా తలపెడుతుంది. ఇలాంటి హాని మానవాళికి మాత్రమే కాదు జంతువులకు, మొక్కలకు కూడా కలగవచ్చు- ఏదేమైనా, మొదట హాని కలిగేది మాత్రం మనుషులకే. ఇదే జరిగితే- ఇలాంటి పాలన లేని ఆత్మ, నిజంగా ప్రజలకి హాని చేస్తే, దుర్మార్గమైన పనులకు పాల్పడితే- అలాంటప్పుడు ఈ ఆత్మ కూడా ఆధ్యాత్మిక ప్రపంచంలో కూడా సరిగా వ్యవహరించబడుతుంది: విషయాలు తీవ్రమైతే, ఆత్మ త్వరలోనే ఉనికిలో లేకుండా పోతుంది, మరియు నాశనమవుతుంది. చెప్పాలంటే, వివిధ ఆత్మల ఆధ్యాత్మిక ప్రపంచం యొక్క పరిపాలన క్రమబద్దమైనది, మరియు దశలు మరియు నియమాలకు అనుగుణంగా నిర్వహించబడుతుంది. కేవలం ఇలాంటి పాలన వల్ల మాత్రమే మనిషి భౌతిక ప్రపంచం అరాచకత్వం లోకి వెళ్లలేదు, ఎందుకంటే భౌతిక ప్రపంచంలోని మనుషులు సాధారణ మనస్తత్వాన్ని, ఒక సాధారణ హేతుబద్దతను, ఒక క్రమబద్దమైన శారీరక జీవితాన్ని కలిగి ఉంటారు. మానవాళి ఇలాంటి సాధారణ జీవితాన్ని గడిపిన తర్వాత మాత్రమే శరీరంలో జీవించేవారు తరాల పాటు వృద్ధి చెందుతూ పునరుత్పత్తి చేయగలరు. 

మీరు ఇప్పుడు విన్న మాటలను గురించి ఏమనుకుంటున్నారు? ఇవి మీకు కొత్తగా ఉన్నాయా? ఈ రోజు సహవాసం మీకు ఎలాంటి అనుభవాలను మిగిల్చింది? కొత్తదనం కాకుండా, మీకు ఇంకేమైనా అనిపించిందా? (ప్రజలు మంచిగా ప్రవర్తించాలి, దేవుడు గొప్పవాడు మరియు ఆరాధించ వలసినవాడు అని మనం చూడవచ్చు.) (దేవుడు వివిధ రకాలైన వ్యక్తుల ముగింపులను ఎలా ఏర్పాటు చేస్తాడనే దాని గురించి దేవుని భోధను ఇప్పుడు విన్నాక, ఒక విషయంలో ఆయన స్వభావం ఎటువంటి నేరాన్ని అనుమతించదని, నేను ఆయన్ని ఆరాధించాలని నేను భావిస్తున్నాను. ఇంకో విషయంలో, దేవుడు ఎలాంటి ప్రజలను ఇష్టపడతాడు, ఎలాంటి ప్రజలను ఇష్టపడడు అనేది నాకు తెలిసింది, కాబట్టి ఆయన ఇష్టపడేవారిలో ఒకనిగా ఉండాలని నేను కోరుకుంటున్నాను.) ఈ విభాగంలో దేవుడు తన చర్యలలో సూత్రప్రకారం ఉన్నాడని మీరు గమనించారా? ఆయన ఏ సూత్రాల ప్రకారం పనిచేస్తాడు? (ప్రజలు చేసే వాటన్నిటి ప్రకారం ఆయన ప్రజల ముగింపులను నిర్దేశిస్తాడు.) ఇది మనం ఇప్పుడే మాట్లాడిన అవిశ్వాసుల వివిధ ముగింపుల గురించినది. అవిశ్వాసుల విషయానికి వస్తే, దేవుని చర్యల వెనుక ఉన్న సూత్రం మంచివారికి ప్రతిఫలమివ్వడం మరియు చెడ్డవారిని శిక్షించడమేనా? ఏమైనా మినహాయింపులు ఉన్నాయా? (లేవు.) దేవుని చర్యల వెనుక ఒక సూత్రం ఉందని మీరు గమనిస్తున్నారా? అవిశ్వాసులు దేవుడ్ని నిజంగా విశ్వసించరు, ఆయన ఏర్పాట్లకు కూడా కట్టుబడరు. పైగా, వారు ఆయన సార్వభౌమత్వం గురించి ఎరుకలో ఉండరు, వారు ఆయనను అసలే గుర్తించరు. మరింత తీవ్రంగా దేవునికి వ్యతిరేకంగా వారు అపచారం చేస్తారు, ఆయనను శపిస్తారు, దేవుడ్ని విశ్వసించే వారి పట్ల శతృత్వం కలిగి ఉంటారు. వారికి దేవుని పట్ల ఈ వైఖరి ఉన్నప్పటికీ, వారి పట్ల ఆయన పరిపాలన ఇప్పటికీ ఆయన సూత్రాల నుండి వైదొలగలేదు; ఆయన వారిని ఆయన నియమాలు మరియు ఆయన స్వభావానికి అనుగుణంగా ఒక క్రమ పద్దతిలో పరిపాలిస్తాడు. వారి శతృత్వాన్ని ఆయన ఎలా చూస్తాడు? అజ్ణానం గా! దాని ఫలితంగా, ఆయన ఈ ప్రజలను- అంటే, అవిశ్వాసులలో అత్యధికులైన వారిని- గతంలో జంతువులుగా పునర్జన్మించేలా చేశాడు. కాబట్టి, దేవుని దృష్టిలో, ఖచ్చితంగా అవిశ్వాసులు అంటే ఏమిటి? వారందరూ మృగాలు. దేవుడు మనుషులను అలాగే మృగాలను కూడా పరిపాలిస్తాడు, ఇలాంటి ప్రజల కొరకు ఆయన దగ్గర అవే నియమాలు ఉన్నాయి. ఈ ప్రజల పట్ల ఆయన పరిపాలనలో కూడా, ఆయన స్వభావం, అలాగే సమస్తమైన వాటిపైన ఆయన ఆధిపత్యం వెనుక ఉన్న ఆయన నియమాలు కూడా ఇప్పటికీ కనపడతాయి. కాబట్టి, నేను ఇప్పుడే ప్రస్తావించిన అవిశ్వాసులను ఆయన పాలించే సూత్రాలలో దేవుని సార్వభౌమత్వాన్ని మీరు చూస్తున్నారా? మీరు దేవుని నీతివంతమైన స్వభావాన్ని చూస్తున్నారా? (మేము చూస్తున్నాము.) మరో విధంగా చెప్పాలంటే, ఆయన వ్యవహరించే అన్ని విషయాలలో దేనినైనా, దేవుడు తన స్వంత సూత్రాలు మరియు స్వభావం ప్రకారం వ్యవహరిస్తాడు. ఇది దేవుని గుణం; ఆయన నిర్దేశించిన శాసనాలు లేదా పరలోకపు ప్రకటనలను ఆయన అంత తేలికగా అతిక్రమించడు ఎందుకంటే ఆయన ఇలాంటి ప్రజలను మృగాలుగా పరిగణిస్తాడు. దేవుడు అంతిమంగా ఒక నియమం ప్రకారం వ్యవహరిస్తాడు, అలక్ష్యంగా అస్సలు ఉండడు, ఆయన చర్యలు ఏ కారణం తోనూ ప్రభావితం చెందవు. ఆయన చేసే ప్రతీదీ ఆయన స్వంత నియమాలకు కట్టుబడి ఉంటుంది. ఇది ఎందుకంటే దేవుడు స్వయంగా దేవుని గుణాన్ని కలిగి ఉంటాడు; ఆయన గుణంలోని ఈ విషయం సృష్టించబడిన ఏ జీవీ కలిగి ఉండలేదు. దేవుడు తాను సృష్టించిన సమస్తమైన వాటిలో ప్రతి వస్తువు, వ్యక్తి మరియు జీవిని నిర్వహించడంలో, సంప్రదించడంలో, పర్యవేక్షణలో, నిర్వహణలో మరియు పాలించడంలో ఎరుకతో, బాధ్యతతో ఉంటాడు, మరియు ఇందులో ఆయన ఎప్పుడూ అజాగ్రత్తగా ఉండడు. మంచిగా ఉన్నవారికి, ఆయన దయాళువై, కృపతో ఉంటాడు; దుర్మార్గులకి, ఆయన పశ్చాత్తాపం లేని శిక్షను విధిస్తాడు; మరియు వివిధ జీవుల కొరకు, వివిధ సమయాలలో మానవ ప్రపంచం యొక్క వివిధ అవసరాలకు అనుగుణంగా ఆయన సకాలంలో మరియు క్రమ పద్ధతిలో తగిన ఏర్పాట్లు చేస్తాడు, దాని వలన ఈ వివిధ జీవులు తాము క్రమపద్దతిలో పోషించే పాత్రల ప్రకారం పునర్జన్మ పొందుతాయి మరియు ఆధ్యాత్మిక ప్రపంచానికి, భౌతిక ప్రపంచానికి ఒక క్రమ మార్గంలో చలిస్తూ ఉంటాయి. 

జీవి మరణం- భౌతిక జీవితపు ముగింపు- జీవి భౌతిక ప్రపంచం నుండి ఆధ్యాత్మిక ప్రపంచానికి వెళ్లిందని తెలుపుతుంది, అదే ఒక కొత్త జీవి పుట్టుక, ఒక జీవి అధ్యాత్మిక ప్రపంచం నుండి భౌతిక ప్రపంచానికి వచ్చి దాని పాత్రను పోషించడానికి, చేపట్టడానికి సిద్దమయ్యింది అని తెలుపుతుంది. జీవి యొక్క నిష్క్రమణ లేదా రాకడ ఏదైనా సరే, రెండూ ఆధ్యాత్మిక ప్రపంచపు పని నుండి విడదీయరానివి. ఎవరైనా భౌతిక ప్రపంచంలోకి వచ్చే సమయానికి, ఆ వ్యక్తి ఏ కుటుంబానికి వెళ్తాడు, వారు ఏ యుగంలో చేరుకుంటారు, వారు ఏ గంటకు చేరుకుంటారు మరియు వారు ఏ పాత్ర పోషిస్తారు అనే విషయాలపై ఆధ్యాత్మిక ప్రపంచంలో దేవుని చేత అప్పటికే తగిన ఏర్పాట్లు నిర్వచనాలు రూపొందించబడి ఉంటాయి. ఎలాంటివంటే, ఈ వ్యక్తి మొత్తం జీవితం- వారు చేసే పనులు, వారు ఎంచుకునే దారులు-ఆధ్యాత్మిక ప్రపంచంలో చేసిన ఏర్పాట్ల ప్రకారం, కొంచెం కూడా తప్పిపోకుండా కొనసాగుతుంది. ఇంకా ముందుకు వెళ్తే, భౌతిక జీవితం ముగిసే కాలం, అది ముగిసే విధానం మరియు స్తలం ఆధ్యాత్మిక ప్రపంచానికి స్పష్టంగా మరియు గుర్తించదగినవిగా ఉంటాయి. దేవుడు భౌతిక ప్రపంచాన్ని పాలిస్తాడు మరియు ఆయన ఆధ్యాత్మిక ప్రపంచాన్ని కూడా పాలిస్తాడు మరియు ఆయన ఒక ఆత్మ యొక్క సాధారణ జనన మరణ చక్రాన్ని ఆలస్యం చేయడు, ఆ చక్రం యొక్క ఏర్పాట్లలో ఆయన ఎలాంటి తప్పులు చేయడు కూడా. ఆధ్యాత్మిక ప్రపంచపు అధికారక హోదాలో ఉన్న ప్రతీ ఒక్క సహాయకుడు దేవుని నియమాలు మరియు ఆదేశాలకు అనుగుణంగా తమ వ్యక్తిగత పనులను నిర్వహిస్తారు, వారు చేయవలసినది చేస్తారు. ఆ విధంగా, మనిషి ప్రపంచంలో, మనిషి తలపెట్టే ప్రతీ భౌతిక క్రియ క్రమముగా, ఎటువంటి గందరగోళం లేకుండా ఉంటుంది. ఇదంతా సమస్తమైన వాటిపైనా దేవుని క్రమబద్దమైన పాలన, అలాగే ఆయన ఆధిపత్యం అన్నిటినీ పాలిస్తుంది అనే వాస్తవం వలన జరుగుతుంది. ఆయన ఆధిపత్యం మనిషి జీవించే భౌతిక ప్రపంచం, ఇంకా ఎక్కువగా మానవాళి వెనుక ఉన్న అగోచరమైన ఆధ్యాత్మిక ప్రపంచం పైన ఉంటుంది. కాబట్టి, మనుషులు మంచి జీవితం కావాలని కోరుకుంటే, ఆహ్లాదకరమైన పరిసరాలలో నివశించాలని ఆశిస్తే, మొత్తం కనపడే భోతుయిక ప్రపంచం తోపాటు, వారికి ఆధ్యాత్మిక ప్రపంచం కూడా అందించబడాలి, దాన్ని ఎవరూ చూడలేరు, అది మానవాళి తరపున ప్రతీ జీవిని పాలిస్తుంది, మరియు అది క్రమబద్దంగా ఉంటుంది. ఆ విధంగా, దేవుడు సమస్తమైన వాటి జీవానికి మూలం అని చెప్పిన తరువాత, మనం “సమస్తమైన” వాటిపై మన ఎరుక మరియు అవగాహనను పెంచుకోలేదా? (అవును.) 

2. వివిధ రకాలైన విశ్వాసుల జనన మరణ చక్రం 

మనం ఇప్పుడే మొదటి వర్గంలోని, ప్రజల జనన మరణ చక్రం గురించి చర్చించాము. వారు అవిశ్వాసులు. ఇప్పుడు, రెండవ వర్గం గురించి చర్చిద్దాం, వారు అనేక రకములైన విశ్వాసులు. “ వివిధ రకములైన విశ్వాసుల జనన మరణ చక్రం” అనేది మరొక ముఖ్యమైన అంశం, మీరు అర్దం చేసుకోవాల్సిన అవసరం చాలా ఉంది. మొదటగా, “విశ్వాసులైన ప్రజలు” అనే దాంట్లో విశ్వాసం అనేది ఏ రకమైన విశ్వాసాన్ని సూచిస్తుంది: జుడాయిజం, క్రైస్తవ్యం, కాథలికిజమ్, ఇస్లాం, మరియు బుద్దిజం. అవిశ్వాసులకు అదనంగా, ఈ ఐదు మతాలను విశ్వసించే వారు ప్రపంచ జనాభాలో అధిక శాతం వారు ఉన్నారు. ఈ ఐదు మతాలలో, వారి విశ్వాసాన్ని వృత్తిగా చేసుకున్న వారు చాలా తక్కువ, అయినప్పటికీ ఈ మతాలకు చాలా మంది అనుచరులు ఉన్నారు. వారు మరణించిన తర్వాత వారు ఒక విభిన్నమైన చోటుకి వెళ్తారు. ఎవరికన్నా “విభిన్నం”? అవిశ్వాసుల కన్నా- ఏ విశ్వాసమూ లేని ప్రజలు- మనం ఇప్పుడు మాట్లాడుకుంటున్న వారు. వారు మరణించిన తర్వాత, ఈ ఐదు మత విశ్వాసులు అవిశ్వాసులకు భిన్నంగా మరోచోటకి వెళ్తారు. ఏదేమైనా, అది ఇంకా అదే ప్రక్రియ. ఆధ్యాత్మిక ప్రపంచం వారు మరణించే ముందు చేసినదానంతటినీ తీర్పు తీరుస్తుంది, దాని తర్వాత వారు దానికి అనుగణంగా క్రమబద్దీకరించబడతారు. మరి ఎందుకు ఈ ప్రజలు క్రమబద్దీకరించబడుటకు వేరొక చోటుకి పంపబడతారు? దీనికి ఒక ముఖ్యమైన కారణం ఉంది. ఏమిటది? నేను దీనిని ఒక ఉదాహరణతో వివరిస్తాను. అయితే, నేను వివరించే ముందు “బహుశా వారికి దేవుని యందు కొద్దిగా విశ్వాసం ఉంది! వారు పూర్తిగా అవిశ్వాసులు కారు.” అని మీరు అనుకుంటూ ఉండి ఉంటారు. ఏదేమైనా, ఇది కారణం కాదు. వారు ఇతరుల నుండి దూరంగా పెట్టబడటానికి ఒక ముఖ్యమైన కారణం ఉంది. 

ఉదాహరణకు బౌద్దమతాన్ని తీసుకోండి. నేను మీకోక వాస్తవాన్ని చెప్తాను. మొదటగా, ఒక బౌద్ద మతస్తుడు అంటే బౌద్ద మతంలోనికి మారినవాడు, ఈ వ్యక్తికి తన విశ్వాసం ఏంటో తెలుసు. బౌద్ద మతస్తులు తమ జుట్టు కత్తిరించుకొని సన్యాసులు లేదా సన్యాసినులుగా మారినపుడు, మానవ ప్రపంచపు ఘోషని విడిచి వారు లౌకిక ప్రపంచం నుండి తమని తాము వేరు పరుచుకున్నారు అని అర్దం. ప్రతిరోజూ, వారు సూత్రాలను పఠిస్తారు మరియు బుద్ధుని నామాలను జపిస్తారు, శాకాహారం మాత్రమే భుజిస్తారు, సన్యాసి జీవితాలను గడుపుతారు మరియు వెన్న దీపం యొక్క చల్లని, అల్పమైన కాంతితో మాత్రమే వారి రోజులు గడుపుతారు. వారి జీవితాంతం ఇలానే గడుపుతారు. ఒక బౌద్ద మతస్తుని భౌతిక జీవితం ముగిశాక, వారు తమ జీవితం గురించిన ఒక సారాంశాన్ని తయారు చేస్తారు, కానీ వారి హృదయంలో వారు మరణించిన తర్వాత వారు ఎక్కడికి వెళ్తారో, ఎవర్ని కలుస్తారో, ఫలితం ఎలా ఉంటుందో వారికి తెలియదు: లోలోపల, ఇలాంటి విషయాల పట్ల వారికి ఒక స్పష్టమైన అవగాహన ఉండదు. వారు తమ జీవితమంతా గుడ్డిగా ఒక విధమైన విశ్వాసాన్ని కలిగి ఉండటం తప్ప మరేమీ చేయలేరు, దాని తర్వాత వారు తమ గుడ్డి కోరికలు మరియు ఆదర్శాలతో పాటు మానవ ప్రపంచం నుండి విడిపోతారు. బౌద్ధులు జీవించే ప్రపంచాన్ని విడిచిపెట్టినప్పుడు బౌద్దుల భౌతిక జీవితపు ముగింపు ఇలా ఉంటుంది; దాని తర్వాత, ఆధ్యాత్మిక ప్రపంచంలోని వారి అసలైన స్తానమ్లోకి తిరిగి వస్తారు. ఈ వ్యక్తి భూమికి తిరిగి రావడానికి మరియు వారి స్వీయ-సాగును కొనసాగించడానికి పునర్జన్మ పొందాడా లేదా అనేది వారి మరణానికి ముందు వారి ప్రవర్తన మరియు ఆచరణపై ఆధారపడి ఉంటుంది. వారు తమ జీవితకాలంలో ఏ తప్పు చేయకపోతే, వారు త్వరగా పునర్జన్మ పొంది తిరిగి భూమి పైకి పంపబడతారు. అక్కడ ఈ వ్యక్తి మరొకసారి సన్యాసి లేదా సన్యాసిని అవుతారు. అంటే, వారు తమ భౌతిక జీవితంలో మొదటిసారిగా స్వయంకృషిని ఎలా అభ్యసించారో దానికి అనుగుణంగా స్వయంకృషిని అభ్యసిస్తారు, ఆపై వారి భౌతిక జీవితం ముగిసిన తర్వాత ఆధ్యాత్మిక రంగానికి తిరిగి వస్తారు, అక్కడ వారు పరీక్షించబడతారు. ఆ తర్వాత, ఏ సమస్యలు లేకపోతే, వారు మరొకసారి మనిషి ప్రపంచానికి తిరిగి వచ్చి మరలా బౌద్ద మతంలోకి మార్పు చెందుతారు, అలా వారి అభ్యాసాన్ని కొనసాగిస్తారు. మూడు నుండి ఏడు సార్లు పునర్జన్మ పొందిన తర్వాత, వారు మరొకసారి ప్రతీ భౌతిక ప్రపంచం ముగిసిన తర్వాత వెళ్ళే ఆధ్యాత్మిక ప్రపంచానికి తిరిగి వస్తారు. మానవ ప్రపంచంలో వారి వివిధ అర్హతలు మరియు ప్రవర్తన ఆధ్యాత్మిక ప్రపంచంలోని స్వర్గపు శాసనాలకు అనుగుణంగా ఉంటే, అప్పటి నుండి, వారు అక్కడే ఉంటారు; వారు ఇకపై మానవులుగా పునర్జన్మ పొందరు, అలాగే వారు చేసిన చెడు పనులకి శిక్ష అనుభవించే ప్రమాదం కూడా ఉండదు. వారు మరొకసారి ఈ ప్రక్రియ గుండా వెళ్లాల్సిన అవసరం లేదు. బదులుగా, వారి పరిస్తితులకు అనుగుణంగా వారు ఆధ్యాత్మిక రాజ్యంలోని ఒక స్తానాన్ని తీసుకుంటారు. దీన్నే బౌద్ద మతస్తులు “బౌద్దత్వాన్ని పొందడం” అంటారు. బౌద్దత్వాన్ని పొందడం అనే దానికి ప్రధానార్దం ఆధ్యాత్మిక ప్రపంచంలోని అధికారిగా ఫలాన్ని పొందడం మరియు దాని తర్వాత, ఇకపై పునర్జన్మ పొందే లేదా శిక్షించబడే ప్రమాదం ఉండదు. అంతేకాక, పునర్జన్మ తర్వాత మానవునిగా పడే బాధలను ఇకపై అనుభవించకూడదని దీని అర్థం. కాబట్టి, వారు జంతువుగా పునర్జన్మ పొందే అవకాశం ఇంకా ఉందా?(లేదు.) వారు ఆధ్యాత్మిక రాజ్యంలోని ఒక స్తానాన్ని చేపడతారు మరియు ఇకపై పునర్జన్మ పొందరు అని దీనర్దం. బౌద్దామతంలోని బౌద్దత్వ ఫలాన్ని పొందడం అనే దానికి ఇది ఒక ఉదాహరణ. ఫలాన్ని పొందని వారికి, ఆధ్యాత్మిక ప్రపంచానికి తిరిగి వచ్చిన తర్వాత, వారు సంబందిత అధికారి పరీక్షను, తనీఖీని ఎదుర్కొంటారు, వారు జీవించి ఉన్నప్పుడు, వారు స్వయంకృషిని శ్రద్ధగా అభ్యసించలేదని లేదా పఠించడంలో మనస్సాక్షిగా ఉండలేదని తెలుసుకుంటారు. బౌద్ధమతం సూచించిన విధంగా సూత్రాలు మరియు బుద్ధుల పేర్లను జపించడానికి బదులుగా అనేక దుష్ట చర్యలకు పాల్పడ్డారు మరియు చాలా దుష్ట ప్రవర్తనలో నిమగ్నమై ఉన్నారు. అప్పుడు ఆధ్యాత్మిక ప్రపంచంలో, వారి చెడ్డ పనులకి ఒక తీర్పు తీర్చబడుతుంది, దాని తర్వాత, వారు తప్పక దీనిలో శిక్షించబడతారు, మినహాయింపులు ఏమీ లేవు. ఇలా ఉన్నప్పుడు, ఇలాంటి వ్యక్తి ఫలాన్ని ఎప్పుడు పొందుతాడు? వారు ఎటువంటి చెడూ చేయని జీవిత కాలంలో- ఆధ్యాత్మిక ప్రపంచానికి తిరిగి వచ్చినప్పుడు, వారు చనిపోయే ముందు ఎలాంటి తప్పు చేయలేదని చూస్తారు. వారు అప్పుడు తిరిగి పునర్జన్మించడం కొనసాగిస్తారు, సూత్రాలను పఠించడం మరియు బుద్ధుని నామాలను జపించడం, వెన్న దీపం యొక్క చల్లని, అల్పమైన కాంతితో వారి రోజులు గడిచిపోతాయి, ఏ జీవినైనా చంపడం లేదా ఏదైనా మాంసం తినడం మానుకుంటారు. వారు మనిషి ప్రపంచం లో పాలు పంచుకోరు, దాని సమస్యలను విడిచి పెట్టి ఇతరులతో ఎటువంటి విభేదాలు కలిగి ఉండరు. ఈ ప్రక్రియలో, వారు ఎటువంటి చెడుకి పాల్పడకపోతే, అప్పుడు వారు ఆధ్యాత్మిక ప్రపంచానికి తిరిగి వచ్చిన తర్వాత, వారి చర్యలన్నీ మరియు ప్రవర్తన పరీక్షించపడిన తర్వాత, వారు మరొక సారి మానవ రాజ్యంలోకి పంపబడతారు, ఆ చక్రం మూడు నుండి ఏడు సార్ల వరకూ కొనసాగుతుంది. ఈ కాలంలో ఎటువంటి చెడు ప్రవర్తన లేకపోతే, వారు బౌద్దత్వాన్ని పొందడం అనేది ప్రభావితం కాదు మరియు ఆలస్యం కాదు. ఇది విశ్వాసం ఉన్న ప్రజలందరి జనన మరణ చక్రం యొక్క లక్షణం: వారు “ఫలాన్ని సాధించగలరు” మరియు ఆధ్యాత్మిక ప్రపంచంలో ఒక స్థానాన్ని చేపట్టగలరు; ఇది వారిని అవిశ్వాసుల నుండి వేరు చేస్తుంది. మొదటగా, వారు భూమి మీద జీవించి ఉన్నప్పుడు, ఆధ్యాత్మిక ప్రపంచంలో ఒక స్తానాన్ని ఊహించుకునే వారు ఎలా ప్రవర్తిస్తారు? వారు ఖచ్చితంగా ఎటువంటి చెడుకూ పాల్పడకూడదు: వారు హత్య చేయకూడదు, దహనానికి, అత్యాచారానికి, దోపిడీకి పాల్పడకూడదు, వారు మోసం, వంచన, దొంగతనం లేదా దోపిడీలో నిమగ్నమైతే, వారు ఫలాన్ని సాధించలేరు. మరో విధంగా చెప్పాలంటే, వారికి ఏదైనా దుష్ప్రవర్తనతో ఏదైనా సంబంధం లేదా అనుబంధం ఉంటే, వారు ఆధ్యాత్మిక ప్రపంచం వారికి విధించే శిక్ష నుండి తప్పించుకోలేరు. బౌద్దత్వం పొందిన బుద్దుల కొరకు ఆధ్యాత్మిక ప్రపంచం తగిన ఏర్పాట్లను చేస్తుంది. బౌద్ధమతంలో విశ్వాసం ఉన్నట్లు కనిపించే వారిని, ఆకాశంలో వృద్దుడిని విశ్వసించే వారిని నిర్వహించడానికి—వారికి అధికార పరిధిని కేటాయించవచ్చు. వారు కేవలం అవిశ్వాసులకు మాత్రమే బాధ్యత వహించవచ్చు లేదా చిన్న బాధ్యతలు ఉన్న స్తానాలు కలిగి ఉండవచ్చు. వారి ఆత్మల యొక్క విభిన్న స్వభావాలానుసారం ఇలాంటి ఏర్పాటు జరుగుతుంది. బౌద్దమతానికి ఇది ఒక ఉదాహరణ. 

మనం మాట్లాడుకున్న ఐదు మతాలలో, క్రైస్తవ్యం ప్రత్యేకమైనది. క్రైస్తవులను అంత ప్రత్యేకం గా చేసేది ఏమిటి? ఈ ప్రజలు నిజమైన దేవుడిని విశ్వసిస్తారు. నిజ దేవుడిని విశ్వసించేవారు ఇక్కడ జాబితాలో ఎందుకు ఉన్నారు? క్రైస్తవ్యం ఒక రకమైన విశ్వాసం అని చెప్పడంలో, అది నిస్సందేహంగా విశ్వాసంతో మాత్రమే సంబంధం కలిగి ఉంటుంది; అది కేవలం ఒకవిధమైన వేడుక, ఒక విధమైన మతం, నిజముగా దేవుణ్ణి అనుసరించే వారి విశ్వాసానికి పూర్తిగా భిన్నమైన విషయం. క్రైస్తవ్యాన్ని ఐదు పెద్ద మతాలతో పాటు ప్రస్తావించడానికి కారణం అది జుడాయిజం, బౌద్ద మతం మరియు ఇస్లాం ల స్తాయికి పడిపోయింది. ఇక్కడ చాలా మంది ప్రజలు దేవుడు ఉన్నాడు అని, లేదా ఆయన అన్నిటినీ పాలిస్తాడు అని విశ్వసించరు; ఆయన ఉనికిని అసలే విశ్వసించరు. బదులుగా, వారు కేవలం వేదాంతాన్ని చర్చించడానికి లేఖనాలను ఉపయోగిస్తారు మరియు ప్రజలకు దయగా ఉండటం, బాధలను సహించడం మరియు మంచి పనులు చేయడం బోధించడానికి వేదాంతశాస్త్రాన్ని ఉపయోగిస్తారు. క్రైస్తవ్యం ఇలాంటి రకమైన మతంగా మారింది. అది వేదాంత సిద్ధాంతాలపై మాత్రమే దృష్టి పెడుతుంది, మనిషిని నిర్వహించడం మరియు రక్షించడం అనే దేవుని పనితో ఎటువంటి సంబంధం లేకుండా ఉంది. ఇది దేవుడిని విశ్వసించే ప్రజల మతంగా మారింది కానీ వారు వాస్తవానికి దేవునిచే గుర్తింపు పొందలేదు. అయితే, ఇలాంటి ప్రజలను చేరుకొనే విషయంలో దేవుడు కూడా ఒక నియమాన్ని కలిగి ఉన్నాడు. ఆయన అవిశ్వాసులతో చేసినట్టుగా ఇష్టం వచ్చినట్టుగా తేలికగా వ్యవహరించడు. ఆయన బౌద్దులతో వ్యవహరించినట్టుగా వీరితో వ్యవహరించడు. జీవించి ఉన్నప్పుడు, ఒక క్రైస్తవుడు స్వీయ క్రమశిక్షణను పాటించి, పది ఆజ్ణలకు నిక్కచ్చిగా లోబడి, శాస్త్రాలు మరియు ఆజ్ణ లకు అనుగుణంగా తమ స్వంత ప్రవర్తన ఉండాలని కోరి, వాటికి తమ జీవితాంతం కట్టుబడి ఉంటే, అప్పుడు వారు కూడా “పారవశ్యం” అని పిలువబడే దాన్ని పొందడానికి ముందు జనన మరణ చక్రాల గుండా అదే కాలం వెచ్చించాలి. ఈ పారవశ్యాన్ని సాధించిన తర్వాత వారు ఆధ్యాత్మిక ప్రపంచంలోనే ఉండిపోతారు, వారు అక్కడ ఒక స్తానాన్ని తీసుకుని దాని అధికారులలో ఒకరు అవుతారు. అలానే, వారు భూమిపై చెడుకు పాల్పడితే- వారు పాపబూయిష్టమై అనేకమైన పాపాలకు పాల్పడితే- అప్పుడు వారు అంతిమంగా శిక్షించబడి, వేర్వేరు తీవ్రతలతో క్రమశిక్షణలో పెట్టబడతారు. బౌద్దమతంలో, ఫలాన్ని పొందమ్ అంటే అత్య్తంత ఆనందాన్ని ఇచ్చే స్వచ్చమైన నేలలోకి వెళ్ళడం, క్రైస్తవ్యం లో దీనిని ఏమని పిలుస్తారు? అది “పరలోకం లోకి ప్రవేశించడం” మరియు “పారవశ్యం” చెందడం. నిజంగా పారవశ్యం చెందిన వారు కూడా మూడు నుండి ఏడు సార్ల వరకూ ఈ జనన మరణ చక్రం గుండా వెళతారు, ఆ తర్వాత, మృతి చెందిన తర్వాత, వారు నిద్ర పోయినట్టుగా ఆధ్యాత్మిక ప్రపంచంలోకి వస్తారు. వారు ప్రామాణికంగా ఉన్నట్లయితే, వారు ఒక స్థానాన్ని చేపట్టడానికి అక్కడే ఉండవచ్చు మరియు భూమిపై ఉన్న వ్యక్తుల వలె కాకుండా, సాధారణ పద్ధతిలో లేదా సంప్రదాయం ప్రకారం పునర్జన్మ పొందరు.

ఈ మతాలన్నిటిలో, చివరికి వారు మాట్లాడేది, పోరాడేది బౌద్దామతంలో ఫలించడాన్ని సాధించడం వంటి దానికోసమే; కేవలం ఈ “ఫలించడం” అనేది వేర్వేరు మార్గాల ద్వారా సాధించబడుతుంది. వారందరూ ఒక గూటి పక్షులే. ఈ మతాల అనుచరుల యొక్క ఈ భాగానికి, వారి ప్రవర్తనలో మతపరమైన సూత్రాలకు ఖచ్చితంగా కట్టుబడి ఉండే వారికి, దేవుడు తగిన గమ్యాన్ని, వెళ్ళడానికి తగిన స్థలాన్ని అందిస్తాడు మరియు వారితో తగిన విధంగా వ్యవహరిస్తాడు. ఇదంతా సహేతుకమే, కానీ ఇది ప్రజలు ఊహించినట్టుగా కాదు, అవునా? ఇప్పుడు, క్రైస్తవ్యం లో ప్రజలకు ఏం జరుగుతుంది అనేది విన్నాకా, మీకు ఏం అనిపిస్తుంది? వారు స్తితి అన్యాయమనా? వారి పట్ల మీరు సానుభూతి చూపిస్తున్నారా?(కొద్దిగా.) చేయగలిగింది ఏమీ లేదు; తమని తామే నిందించుకోవాలి. నేను ఇది ఎందుకు చెప్తున్నాను? దేవుని కార్యము నిజము; ఆయన సజీవుడు మరియు యదార్డమైన వాడు, ఆయన కార్యము మానవాళి అంతటి పట్లా మరియు ప్రతీ వ్యక్తిని లక్ష్యముగా చేసుకొని ఉంది. మరి అలాంటప్పుడు వారు ఎందుకు దీనిని అంగీకరించరు? ఎందుకు అంతా ఆవేశంగా దేవుడ్ని ఎదురించి శిక్షిస్తున్నారు? ఇలాంటి ఫలితం రావడానికి కూడా తమని తాము అదృష్టవంతులుగా పరిగణించుకోవాలి, కాబట్టి మీరు వారి కొరకు ఎందుకు జాలి పడుతున్నారు? వారు ఇలా వ్యవహరించబడడం గొప్ప సహనాన్ని చూపుతుంది. వారు దేవుడ్ని ఎదురించిన స్తాయికి, వారు నాశనం కాబడాలి, అయినప్పటికే దేవుడు ఇలా చేయడు; బదులుగా ఆయన క్రైస్తవ్యాన్ని ఒక సాధారణ మతం మాదిరిగానే వ్యవహరిస్తాడు. ఆ విధంగా, మిగతా మతాల గురించి మరిన్ని వివరాల్లోకి వెళ్లాల్సిన అవసరం ఏమైనా ఉందా? ఈ మతాలన్నింటి తత్వమేమిటంటే, ప్రజలు ఎక్కువ కష్టాలను అనుభవించడం, చెడు చేయకూడదు, మంచి పనులు చేయడం, ఇతరులను తిట్టకూడదు, ఇతరులపై తీర్పు చెప్పకూడదు, వివాదాలకు తమని తాము దూరంగా ఉంచుకోవాలి మరియు మంచి వ్యక్తులుగా ఉండాలి—చాలా మతపరమైన బోధనలు ఇలా ఉంటాయి. కాబట్టి, ఈ విశ్వాసపు ప్రజలు- వివిధ మతాల తెగల అనుచరులు—వారి మతపరమైన కట్టుబాట్లకు లోబడి ఉండగలిగితే, వారు భూమిపై ఉన్నప్పుడు ఎలాంటి గొప్ప తప్పిదాలకు లేదా పాపాలకు పాల్పడరు; మరియు, ఈ ప్రజలు మూడు నుండి ఏడు సార్ల వరకూ పునర్జన్మించిన తర్వాత—మతపరమైన కట్టుబాట్లకు నిక్కచ్చిగా లోబడి ఉండగలిగిన వారు—పెద్ద మొత్తంలో ఆధ్యాత్మిక ప్రపంచంలో స్తానాన్ని చేపట్టడానికి ఉండిపోతారు. ఇలాంటి ఆరు చాలా మండి ఉన్నారా? (లేదు, లేరు.) మీ సమాధానం దేనిని ఆధారం చేసుకొని ఉంది? మంచి చెయ్యడం మరియు మతపరమైన నియమాలకు శాస్త్రాలకు కట్టుబడి ఉండటం తేలిక కాదు. బౌద్దమతం ప్రజలను మాంసం తినడానికి అనుమతించదు— నువ్వు అది చేయగలవా? నువ్వు బూడిద రంగు వస్త్రాలు దరించి రోజంతా బుద్దుని ఆలయంలో సూత్రాలను పటిస్తూ, బుద్దుని నామాలను జపిస్తూ ఉండవలసి వస్తే, నువ్వు అది చెయ్యగలవా? అది అంత తేలిక కాదు. క్రైస్తవ్యానికి పది ఆజ్ణలు ఉన్నాయి, ఆజ్ణలు మరియు శాస్త్రాలు; వాటికి కట్టుబడి ఉండటం తేలికా? కాదు! ఉదాహరణకు ఇతరులను తిట్టకూడదు అనే దాన్ని తీసుకోండి: ప్రజలు కేవలం ఈ నియమానికి కట్టుబడి ఉండలేరు. తమని తాము నియంత్రించుకోలేరు, వారు దూషిస్తారు- దూషించిన తర్వాత, వారి మాటలను వెనక్కి తీసుకోలేరు, కాబట్టి వారేం చేస్తారు? రాత్రి పూట, వారి పాపాలను వారు ఒప్పుకుంటారు. కొన్ని సార్లు వారు ఇతరులను దూషించిన తర్వాత, వారి హృదయాల్లో ద్వేషాన్ని ఇంకా మోస్తారు, ఆ ప్రజలకు మరింత హాని కలిగించడానికి సమయం కోసం ఎత్తులు వేస్తూ పోయేంత దూరం వెళ్తారు. క్లుప్తంగా, ఈ చనిపోయిన సిద్దాంతం మధ్య జీవించే వారికి, పాపం చేయకుండా లేదా చెడుకు పాల్పడకుండా ఉండటం అంత తేలిక కాదు. కాబట్టి, ప్రతీ మతం లోనూ, కేవలం అతి కొద్ది మంది ప్రజలు మాత్రమే ఫలాన్ని పొందగలరు. చాలా మంది ప్రజలు ఈ మతాలను అనుసరిస్తారు కాబట్టి, పెద్ద మొత్తం వారు ఆధ్యాత్మిక రాజ్యంలో స్తానం పొందడానికి ఉండవచ్చు అని నీవు అనుకుంటావు.అయితే, అక్కడ అంత మంది లేరు; నిజానికి కేవలం కొద్ది మంది మాత్రమే దీనిని సాధించగలరు. విశ్వాసులైన ప్రజలకు చెందిన జనన మరణ చక్రం గురించినది సాధారణంగా ఇదే. వారిని వేరు పరిచేది ఏమిటంటే వారు ఫలాన్ని పొందగలరు, ఇది వారిని అవిశ్వాసుల నుండి వేరు చేస్తుంది. 

3. దేవుని అనుచరుల జనన మరణ చక్రం 

తర్వాత, దేవుడ్ని అనుసరించేవారి జనన మరణ చక్రం గురించి మనం మాట్లాడుకుందాం. ఇది మీకు చెందినది, కాబట్టి శ్రద్ద వహించండి: ముందుగా, దేవుని అనుచరులను వర్గీకరించవచ్చో ఆలోచించండి. (దేవుడు ఎన్నుకున్న వారు, మరియు సేవకులు.) వాస్తవానికి ఇక్కడ ఇద్దరున్నారు: దేవుడు ఎన్నుకున్నవారు, సేవకులు. ముందు, దేవుడు ఎన్నుకున్న వారి గురించి మనం మాట్లాడుకుందాం, వారిలో అతి కొద్ది మంది మాత్రమే ఉన్నారు. “దేవుడు ఎన్నుకున్న వారు” అనేది ఎవరిని సూచిస్తుంది? దేవుడు సమస్తాన్నీ సృష్టించాక, మానవాళి ఉనికి లోకి వచ్చాక, దేవుడు ఆయనను అనుసరించే ఒక ప్రజల సమూహాన్ని ఎంచుకున్నాడు; వీరు సాధారణంగా “దేవుడు ఎన్నుకున్న వారు” అని పిలువబడతారు. దేవుడు ఈ వ్యక్తులను ఎంచుకోవడంలో ఒక ప్రత్యేకమైన ఉద్దేశం మరియు ప్రాముఖ్యత ఉంది. అది కొద్ది మందికి మాత్రమే పరిమితం అవ్వడంలోనే ఈ ఉద్దేశం ప్రత్యేకమైనది అయ్యింది, ఆయన ముఖ్యమైన కార్యాన్ని చేస్తున్నపుడు వారు తప్పక రావాలి. ఈ ప్రాముఖ్యత ఏమిటి? వారు దేవుని చేత ఎంపిక కాబడిన సమూహం కాబట్టి, ప్రాధాన్యత గొప్పది. అంటే, దేవుడు ఈ వ్యక్తులను పూర్తి చేయాలని, పరిపూర్ణం చేయాలని కోరుకుంటాడు, ఆయన నిర్వహణా కార్యం ముగిశాక, ఆయన ఈ ప్రజలను పొందుతాడు. ఈ ప్రాధాన్యత గొప్పది కాదా?ఆ విధంగా, ఈ ఎన్నుకోబడిన వారు దేవునికి గొప్ప ప్రాముఖ్యత కలిగిన వారు, ఎందుకంటే దేవుడు పొందాలని చూసేది వారినే. సేవకుల విషయానికి వస్తే, దేవుని “ముందుగా నిర్ణయించడడం” అనే అంశం నుండి మనం ఒక క్షణం పాటు విరామం తీసుకుందాం, ముందుగా వారి మూలాల గురించి మాట్లాడుకుందాం. సేవకుడు అంటే సేవ చేసే వాడు అని. సేవ చేసేవారు తాత్కాలికం. వారు దీర్ఘ కాలం పాటు లేదా నిరంతరంగా అలా చేయరు, కానీ తాత్కాలికంగా తీసుకోబడతారు లేదా నియామకం కాబడతారు. వారిలో చాలా మంది మూలం ఏమిటంటే వారు అవిశ్వాసుల నుండి ఎంపిక చేయబడతారు. దేవుని కార్యములో సేవ చేసేవారి పాత్రను వారు స్వీకరించాలని నిశ్చయించబడినప్పుడు వారు భూమిపైకి వచ్చారు. వారు గత జన్మలో జంతువులు అయి ఉండవచ్చు, వారు అవిశ్వాసులు కూడా అయి ఉండవచ్చు. సేవకుల మూలాలు ఇలా ఉన్నాయి. 

దేవుడు ఎన్నుకున్న ప్రజల గురించి మరింతగా మాట్లాడదాం. వారు చనిపోయినపుడు, వారు అవిశ్వాసులకు మరియు వివిధ విశ్వాస ప్రజలకు పూర్తిగా భిన్నమైన ప్రదేశానికి వెళ్తారు. ఆ ప్రదేశంలో వారు దేవదూతలు మరియు దేవుని వార్తాహరుల తో కలిసి ఉంటారు; అది దేవునిచే వ్యక్తిగతంగా నిర్వహించబడే స్తలం. దేవుడు ఎన్నుకున్న ప్రజలు కూడా దేవుడిని ఈ ప్రదేశంలో తమ స్వంత కళ్ళతో చూడలేరు, ఇది ఆధ్యాత్మిక రాజ్యంలో ఎక్కడా లేని చోటు; ఈ విభాగపు ప్రజలు వారు చనిపోయిన తర్వాత వెళ్ళే ఒక భిన్నమైన ప్రదేశం. వారు మృతి చెందిన తర్వాత, వారు కూడా, దేవుని సందేశకులతో కటినమైన విచారణను ఎదుర్కొంటారు. ఏమి విచారిస్తారు? దేవుని సందేశకులు, ఈ ప్రజలు తమ జీవిత కాలమంతటి లోనూ దేవుని యందు తమ విశ్వాసంలో తీసుకున్న మార్గాలను, ఆ సమయంలో ఎప్పుడైనా వారు దేవుడ్ని ఎదురించారా లేదా శపించారా, వారు పాపాలకు లేదా చెడుకి పాల్పడ్డారా లేదా అనేది విచారిస్తారు. ఈ విచారణ ఆ వ్యక్తి ఉండాలా లేదా తప్పక విడిచి పోవాలా అనేది నిర్దారిస్తుంది. “వెళ్లిపోవడం” అంటే ఏమిటి? “ఉండటం” అంటే ఏమిటి? “వెళ్లిపోవడం” అంటే, వారి ప్రవర్తన ఆధారంగా, దేవుడు ఎన్నుకున్న వ్యక్తుల హోదాలో ఉంటారు; “ఉండటం” కి అనుమతించబడటం అంటే అంత్య దినాల్లో దేవుని చేత పరిపూర్ణం కాబడటానికి ఉన్న వ్యక్తుల మధ్య ఉండవచ్చు. ఉండే వారి కొరకు, దేవునికి ప్రత్యేకమైన ఏర్పాట్లు ఉన్నాయి. ఆయన కార్యపు ప్రతీ దశలోనూ, ఇలాంటి ప్రజలను అపోస్తులుగా వ్యవహరించడానికి లేదా చర్చిలను పునరుద్దరించడానికి లేదా చూసుకోవడానికి పంపుతాడు. అయితే, ఇలాంటి పని చేయగలిగిన వారు అవిశ్వాసులంత తరచుగా పునర్జన్మ పొందరు, వారు ప్రతీ తరం లోనూ తిరిగి జన్మిస్తూనే ఉంటారు; బదులుగా,దేవుని కార్యపు దశల అవసరాలకు అనుగుణంగా వారు భూమికి తిరిగి వస్తారు, వారు తరచుగా పునర్జన్మ పొందరు. వారు ఎప్పుడు పునర్జన్మించాలి అనే దానికి ఏమైనా నియమాలు ఉన్నాయా? వారు కొన్ని సంవత్స్రరాలకు ఒకసారి వస్తారా? వారు అంత తరచుగా వస్తారా? వారు రారు. ఇదంతా దేవుని కార్యం పైన, దాని దశలు మరియు ఆయన అవసరాల పైన ఆధారపడి ఉంటుంది, అక్కడ నిర్దిష్ట నియమాలు ఏమీ లేవు. ఏకైక నియమం ఏమిటంటే దేవుడు ఆయన కార్యపు అంతిమ దశను చేస్తున్నపుడు, ఈ ఎన్నుకున్న ప్రజలందరూ వస్తారు, ఈ రాకడ వారి చివరి పునరుత్తానం అవుతుంది. మరి అది ఎందుకు? ఇది దేవుని కార్యపు అంతిమ దశలో సాధించవలసిన ఫలితం మీద ఆధారపడి ఉంటుంది- ఎందుకంటే ఆయన కార్యపు ఈ అంతిమ దశలో, దేవుడు ఈ ఎన్నుకున్న వారిని మొత్తంగా పూర్తి చేస్తాడు. దీనర్దం ఏమిటి? ఒక వేళ, ఈ చివరి దశలో, ఈ ప్రజలు పరిపూర్ణులుగా మరియు పూర్తి చేయబడితే, అప్పుడు వారు ఇంతకు ముందు లాగా పునర్జన్మ పొందరు; వారు మనిషిగా ఉండే ప్రక్రియ పూర్తి ముగింపుకు రావాలి, అలాగే వారి పునర్జన్మ ప్రక్రియ కూడా. ఇది ఉండేవారికి చెందినది. ఉండకూడని వారు ఎక్కడికి వెళ్తారు? ఉండటానికి అనుమతి లేని వారికి తగిన స్వంత గమ్యస్తానం ఉంటుంది. మొదటగా, వారు చేసిన చెడు, వారు చేసిన తప్పులు, వారు పాల్పడిన పాపాలకు ఫలితంగా, వారు కూడా శిక్షింపబడతారు. వారు శిక్షించబడిన తర్వాత, దేవుడు వారిని పరిస్థితులకు తగినట్లుగా అవిశ్వాసుల మధ్యకు పంపించే ఏర్పాట్లు చేస్తాడు, లేదా విశ్వాసం ఉన్న వివిధ వ్యక్తుల మధ్యకు వెళ్లేలా ఏర్పాటు చేస్తాడు. మరో విధంగా చెప్పాలంటే, వారికి రెండు రకాల ఫలితాలు ఉన్నాయి: ఒకటి శిక్షించబడటం మరియు పునర్జన్మ పొందిన తర్వాత బహుశా ఏదో ఒక నిర్దిష్ట మతప్రజల మధ్య జీవించడం, మరొకటి అవిశ్వాసులుగా మారడం. వారు అవిశ్వాసులుగా మారితే అవకాశమంతటినీ కోల్పోతారు; అయితే విశ్వాసులైన ప్రజల గా మారితే- ఉదాహరణకు, వారు ఒకవేళ క్రైస్తవులుగా మారితే- అప్పుడు వారు దేవుడు ఎన్నుకున్న ప్రజల శ్రేణిలో తిరిగి వచ్చే అవకాశం ఉంటుంది; దీనికి చాలా క్లిష్టమైన సంబంధాలు ఉన్నాయి. క్లుప్తంగా, దేవుడు ఎన్నుకున్న ప్రజలలో ఎవరైనా దేవుడ్ని అవమానపరిచేలా ఏమైనా చేస్తే, వారు మిగితా వారిలానే శిక్షించబడతారు. మనం ఇంతకు ముందు మాట్లాడుకున్న పౌలు ను ఉదాహరణగా తీసుకోండి. శిక్ష అనుభవించిన వ్యక్తికి పౌలు ఒక ఉదాహరణ. నేను దేని గురించి మాట్లాడుతున్నానో మీకు ఆలోచన వస్తుందా?(అవును, చాలా వరకూ.) దానిలో చాలా వరకూ స్తిర పరచబడి ఉంది, కానీ దానిలో కొంత భాగం మాత్రం స్తిరముగా లేదు. ఇక్కడ నేను చాలా స్పష్టమైన కారణాన్ని సూచించాను: చెడు చేయడం. ప్రజలు చెడు చేసినప్పుడు, దేవుడు వారిని కోరుకోడు, మరియు దేవుడు వారిని కోరనప్పుడు, ఆయన వారిని వివిధ జాతుల మరియు రకాల వ్యక్తుల మధ్య విసిరివేస్తాడు. ఇది వారిని నిరాశకి గురి చేసి వారు తిరిగి రావడాన్ని కష్టతరం చేస్తుంది. ఇదంతా దేవుడు ఎన్నుకున్న ప్రజల జనన మరణ చక్రానికి చెందినది. 

తదుపరి అంశం సేవకుల జనన మరణ చక్రానికి చెందినది. మనం ఇప్పుడే సేవకుల మూలాల గురించి మాట్లాడుకున్నాము; అది, వారు తమ గత జీవితకాలంలో అవిశ్వాసులుగా మరియు జంతువులుగా ఉన్న తర్వాత పునర్జన్మ పొందారనే వాస్తవం గురించి. కార్యము యొక్క చివరి దశ రాకతో, దేవుడు అవిశ్వాసుల నుండి అటువంటి వ్యక్తుల సమూహాన్ని ఎన్నుకున్నాడు మరియు ఈ సమూహం ప్రత్యేకమైనది.దేవుడు ఈ ప్రజలను ఎన్నుకోవడం వెనుక ఉన్న లక్ష్యం వారు ఆయన కార్యానికి ఉపయోగపడతారు అని. “సేవ” అనేది మరీ అంత వినసొంపైన పదం కాదు, అది అందరి కోరికలకు కూడా అనుగుణంగా ఉండదు. కానీ అది ఎవరిని లక్ష్యముగా చేసుకుని ఉంది అనేది మనం చూడాలి. దేవుని సేవకుల ఉనికికి ఒక ప్రత్యేకమైన ప్రాముఖ్యత ఉంది. వారి పాత్రను వేరెవరూ పోషించలేరు, ఎందుకంటే వారు దేవుని చే ఎన్నుకోబడిన వారు. ఈ సేవకుల పాత్ర ఏమిటి? అది దేవుడు ఎన్నుకున్న వారిని సేవించడం. చాలా వరకూ, వారి పాత్ర దేవుని కార్యానికి సేవను అందించడం, దేవుడు ఎన్నుకున్న వారిని పూర్తి చేయడం లో ఆయనకు సహకరించడం. వారు శ్రమిస్తున్నా, కార్యములో కొంత భాగాన్ని నిర్వహిస్తున్నా లేదా కొన్ని పనులు చేపట్టినా, ఈ సేవ చేసేవారి నుండి దేవుడు కోరుతున్నది ఏమిటి? ఆయన వారి నుండి కోరెవాటిలో బాగా షరతులు ఉన్నాయా?(లేదు, ఆయన కేవలం వారిని విధేయులుగా ఉండమని అడుగుతున్నాడు.) సేవకులు కూడా, విధేయులుగా ఉండాలి. నీ మూలాలకు లేదా దేవుడు నిన్ను ఎందుకు ఎన్నుకున్నాడు అనే దానితో సంబందం లేకుండా నువ్వు తప్పక దేవునికి, దేవుడు నీకు అప్పగించే పనులకు, నువ్వు బాధ్యత వహించే పనికి మరియు నువ్వు నిర్వర్తించే విధులకి నువ్వు విధేయునిగా ఉండాలి. ఎందుకంటే విధేయులుగా ఉండగలిగి దేవుణ్ణి తృప్తిపరిచే వారి ఫలితాలు ఎలా ఉంటాయి? వారు అక్కడే ఉండగలుగుతారు. ఉండటం అనేది సేవకులకి ఆశీర్వాదమా? ఉండటం అంటే ఏమిటర్దం? ఈ ఆశీర్వాదం యొక్క ప్రాముఖ్యత ఏమిటి? హోదా పరంగా, వారు దేవుడు ఎన్నుకున్న వారిలా కాదు; వారు ప్రత్యేకమైన వాళ్లలా కనిపిస్తారు. కానీ వాస్తవానికి, వారు ఈ జీవితంలో ఆనందించేది దేవుడు ఎన్నుకున్న వారు ఆనందించే దానితో సమానం కాదా? హీనపక్షం, ఈ జీవిత కాలం లో అది సమానమే. మీరు దీనిని ఖండించలేరు, ఖండించగలరా? దేవుని వాక్కులు, దేవుని దయ, దేవుని ఏర్పాటు, దేవుని ఆశీర్వాదాలు-వీటిని ఆనందించని వారెవరు? ప్రతి ఒక్కరూ అలాంటి సమృద్ధిని అనుభవిస్తారు. సేవ చేసే వ్యక్తి యొక్క గుర్తింపు అనేది సేవ చేసే వ్యక్తి అనే, కానీ దేవునికి, ఆయన సృష్టించిన అన్ని విషయాలలో వారు కేవలం ఒక్కరు; అది కేవలం వారి పాత్ర సేవకుడు అయింది. వారిరువురూ దేవుని జీవులు అయి ఉన్నప్పుడు, సేవకునికి మరియు దేవుడు ఏనుకున్న వారిలో ఒకరికి మధ్య ఏమైనా వ్యత్యాసం ఉందా? ప్రభావవంతంగా ఏమీ లేదు. నామమాత్రంగా చెప్పాలంటే, ఒక తేడా ఉంది; గుణం లోనూ వారు పోషించే పాత్రల పరంగాను, ఒక తేడా ఉంది- కానీ దేవుడు ఈ ప్రజల సమూహాన్ని అన్యాయంగా చూడడు. మరి ఎందుకని ఈ ప్రజలు సేవకులుగా నిర్వచించబడ్డారు? మీకు తప్పక దీని గురించి కొంత అవగాహన ఉండాలి! సేవకుల అవిశ్వాసుల నుండి వస్తారు. వారు అవిశ్వాసుల నుండి వస్తారు అని మనం ప్రస్తావించగానే, వారు చెడ్డ నేపథ్యాన్ని కలిగి ఉన్నారు అని స్పష్టమవుతుంది: వారందరూ నాస్తికులు, గత జన్మలో కూడా వారు దేవుని యందు విశ్వాసముంచలేదు, మరియు ఆయనతో, సత్యముతో, అన్నీ సానుకూల విషయాలతో శత్రుత్వము కలిగి ఉన్నారు. వారు దేవుని యందు లేదా ఆయన ఉనికి యందు విశ్వాసముంచలేదు. ఇలాంటి వారు, దేవుని వాక్యాలను అర్దం చేసుకోగలరా? చాలా వరకూ అర్దం చేసుకోలేరు అని చెప్పడం సమంజసం. జంతువులు మనిషి మాటలను అర్దం చేసుకోలేనట్టుగా, సేవకులు దేవుడు ఏం చెప్తున్నాడు, ఆయన ఏం కొరుతున్నాడు, ఆయన ఎందుకు ఇలాంటివి కోరతాడు అనేది అర్దం చేసుకోలేరు. వారు అర్దం చేసుకోలేరు; ఇలాంటి విషయాలు వారికి గోచరమవ్వవు, వారు అజ్ణానంలోనే ఉండిపోతారు. ఈ కారణం వల్లనే, ఈ ప్రజలు మనం మాట్లాడుకున్న జీవితాన్ని కలిగి ఉండరు. జీవితం లేకుండా, ప్రజలు సత్యాన్ని అర్దం చేసుకోగలరా? వారు సత్యం తో సన్నిద్దంగా ఉన్నారా? వారికి దేవుని వాక్యాల అనుభవం మరియు జ్ణానం ఉందా?(లేదు.) సేవకుల మూలాలు ఇలాంటివి. ఏదేమైనా, ఈ ప్రజలను దేవుడు సేవకుల్గా చేశాడు కాబట్టి, ఆయన వారి నుండి కోరే ప్రమాణాలు ఉన్నాయి; ఆయన వారిని తక్కువగా చూడడు, లేదా వారి పట్ల ఉపేక్ష లేకుండా ఉండడు. వారు ఆయన మాటలను అర్థం చేసుకోకపోయినా మరియు జీవితాన్ని కలిగిఉండకపోయినా, దేవుడు ఇప్పటికీ వారి పట్ల దయతో వ్యవహరిస్తాడు, మరియు వారి నుండి ఆయన కోరుకునే విషయంలో ప్రమాణాలు ఇంకా ఉన్నాయి. మీరు ఇప్పుడే ఈ ప్రమాణాల గురించి మాట్లాడారు: దేవునికి విధేయంగా ఉండటం మరియు ఆయన చెప్పింది చేయడం. మీ సేవలో, నువ్వు అవసరమైన చోట సేవ చెయ్యాలి, మరియు నువ్వు చివరి వరకూ సేవ చెయ్యాలి. నువ్వు ఒక విధేయుడైన సేవకునివైతే, నమ్మకంగా, చివరి వరకూ సేవ గలిగి దేవుడు నీకు అప్పగించిన బాధ్యతలను నెరవేర్చగలిగితే, అప్పుడు నువ్వు ఒక విలువైన జీవితాన్ని జీవిస్తావు. నువ్వు ఇది చెయ్యగలిగితే, నువ్వు ఉండిపోగలుగుతావు. నువ్వు మరింత కృషి చేస్తే, నువ్వు ఇంకొంచెం ఎక్కువ కష్టపడితే, దేవుణ్ణి తెలుసుకోవాలనే నీ ప్రయత్నాలను రెట్టింపు చేయగలిగితే, దేవుణ్ణి తెలుసుకోవడం గురించి కొంచెం మాట్లాడగలిగితే, ఆయనకు సాక్ష్యంగా ఉండగలిగితే, అంతేకాక, ఆయన చిత్తంలో కొంత నువ్వు అర్దం చేసుకోగలిగితే, దేవుని కార్యంలో సహకరించగలిగితే, దేవుని ఉద్దేశాల పట్ల జాగరూకతతో ఉండగలిగితే, అప్పుడు ఒక సేవకునిగా, నీ అదృష్టంలో ఒక మార్పుని అనుభవిస్తావు. ఈ అదృష్టంలో మార్పు ఏమిటి? నువ్వు ఇకపై కేవలం మిగిలిపోవు. నీ ప్రవర్తన మరియు నీ వ్యక్తిగత ఆకాంక్షలు మరియు కోరికల ఆధారంగా, దేవుడు నిన్ను ఎన్నుకున్నవారిలో ఒకరిగా చేస్తాడు. ఇది మీ అదృష్టం లో మార్పు అవుతుంది. సేవకులకు, దీనిలో ఉత్తమమైన విషయం ఏమిటి? వారు అలా చేస్తే, వారు ఇకపై అవిశ్వాసులలాగా జంతువులుగా పునర్జన్మించరు అని అర్దం. ఇది మంచిదేనా? అవును మంచిదే, మరియు అది మంచి వార్తా కూడా: సేవకులను మలచవచ్చు అని దీని అర్దం. ఒకసారి దేవుడు వారు సేవ చేయాలాని ముందుగా నిర్ణయించాకా, వారు ఎప్పటికీ అలా చేస్తూనే ఉండవలసిన అవసరం లేదు: సేవకుల విషయంలో అది అలా జరగదు. దేవుడు వారితో వ్యవహరిస్తాడు, మరియు ఆ వ్యక్తి వ్యక్తిగత ప్రవర్తన కి తగినట్టుగా వారితో ప్రతిస్పందిస్తాడు. 

అయితే, చివరి వరకూ సేవ చేయలేని సేవకులు కొందరున్నారు; కొంతమంది వారి సేవలో, మధ్యలోనే వదిలేసి దేవుడ్ని విడిచి పెడతారు అనేక తప్పిదాలను చేసే ప్రజలు ఉన్నారు. దేవుని కార్యానికి విపరీతమైన హానిని చేసి, విపరీతమైన నష్టాలు తెచ్చే వారు కూడా కొందరున్నారు, దేవుడ్ని శపించే సేవకులు కూడా ఉన్నారు, ఇలా అనేకం. ఈ సరిదిద్దలేని పర్యవసానాలు ఏం సూచిస్తున్నాయి? ఇలాంటి చెడు చర్యలు ఏమైనా వారి సేవలను తొలగించడాన్ని బలపరుస్తున్నాయి. నీ సేవలో నీ ప్రవర్తన అత్యంత అల్పంగా ఉన్నందున, మరియు నువ్వు చాలా దూరం వెళ్లినందున, దేవుడు నీ సేవ ప్రమాణాలకి తగినట్టు లేదని చూసాకా, ఇకపై నువ్వు సేవ చేయడానికి ఆయన అనుమతించడు; ఆయన నిన్ను తన స్వంత నేత్రాల ముందు నుండి మరియు దేవుని గృహము నుండి తొలగిస్తాడు. నువ్వు సేవ చేయకూడదని అనుకోవడం లేదా? నువ్వు నిరంతరం చెడు చేయాలని అనుకోవడం లేదా? నువ్వు నిరంతరం అవిధేయుడిగా లేవా? మంచిది, అప్పుడు ఒక సులభమైన పరిష్కారం ఉంది: నువ్వు సేవ చేసే అర్హత నుండి తొలగించ బడతావు. దేవునికి చెందినంతవరకూ, సేవ చేసే వ్యక్తికి సేవ చేయడానికి వారి అర్హతను తీసివేయడం అంటే ఈ సేవ చేసే వ్యక్తి యొక్క ముగింపు ప్రకటించబడింది మరియు వారు ఇకపై దేవుణ్ణి సేవించడానికి అర్హులు కాలేరు. దేవునికి ఈ వ్యక్తి యొక్క సేవ ఇకముందు అవసరం లేదు, మరియు వారు ఎలాంటి మంచి మాటలు చెప్పినా, ఆ మాటలు నిష్ఫలమవుతాయి. విషయాలు ఈ స్తాయికి చేరుకున్న తర్వాత, పరిస్తితి చక్కదిద్దలేనిదిగా మారుతుంది; ఇలాంటి సేవకులు వెనక్కి మరలలేరు. దేవుడు ఇలాంటి సేవకులతో ఎలా వ్యవహరిస్తాడు? ఆయన కేవలం వారిని సేవ చేయడం నుండి ఆపుతాడా? లేదు. ఆయన కేవలం వారిని ఉండిపోవడం నుండి అడ్డుకుంటాడా? లేదా, ఆయన వారిని ఒక పక్కకి పెట్టి వారు మార్పు చెందే వరకూ వేచి చూస్తాడా? ఆయన అలా చేయడు. నిజానికి, సేవకుల విషయానికొస్తే దేవుడు అంత ప్రేమపూర్వకంగా ఉండడు. దేవుని చేసే సేవ విషయంలో ఏ వ్యక్తైనా ఇలాంటి వైఖరి కలిగి ఉన్నట్లయితే, ఆ వైఖరి కి ఫలితంగా, సేవ చేసే అర్హత నుండి దేవుడు వారిని తొలగిస్తాడు, మరొకసారి వారిని అవిశ్వాసుల మధ్యకు విసిరి వేస్తాడు. అవిశ్వాసుల మధ్యకు విసిరి వేయబడిన సేవకుని భవిష్యత్తు ఏమిటి? వారిది అవిశ్వాసుల పరిస్తితి లాంటిదే: ఒక అవిశ్వాసి మాదిరి గానే వారు ఒక జంతువుగా పునర్జన్మ పొంది ఆధ్యాత్మిక ప్రపంచంలో అదే శిక్షను అనుభవిస్తారు. అంతేకాక, ఈ వ్యక్తి శిక్షలో దేవుడు ఎలాంటి వ్యక్తిగత ఆసక్తీ చూపడు, ఎందుకంటే ఇలాంటి వ్యక్తికి ఇకపై దేవుని కార్యముతో ఎటువంటి సంబంధమూ ఉండదు. ఇది దేవునిపై వారి విశ్వాస జీవితపు ముగింపు మాత్రమే కాదు, వారి స్వంత భవిష్యత్తుకి ముగింపు, అలాగే వారి భవిష్యత్తు ప్రకటనకి కూడా. ఆ విధంగా, సేవకులు హీనంగా సేవిస్తే, దాని పర్యవసానాలను తామంతటాము ఎదుర్కోవాల్సి ఉంటుంది. ఒక సేవకుడు చివరి వరకూ సేవ చేయలేకపోతే, లేదా సేవ చేసే అర్హత మధ్యలో తొలగించబడితే, అప్పుడు వారు అవిశ్వాసుల మధ్యకి విసిరివేయబడతారు- ఒకవేళ ఇది జరిగితే, అలాంటి వ్యక్తి జంతువుల మాదిరిగా, తెలివితక్కువగా లేదా హేతుబద్దత లేని వారి మాదిరిగా వ్యవహరించ బడతాడు. నేను దీన్ని ఇలా చెప్పినపుడు, మీరు అర్దం చేసుకోగలుగుతున్నారు, అవునా? 

పైన పేర్కొన్నది, దేవుడు తను ఎన్నుకున్న వారి మరియు సేవ చేసేవారి జనన మరణ చక్రాన్ని ఎలా నిర్వహిస్తాడు అని. ఇది విన్న తర్వాత, మీకు ఎలా అనిపిస్తుంది? నేను ఇంతకు ముందు ఎప్పుడైనా ఈ అంశం గురించి మాట్లాడానా? దేవుడు ఎన్నుకున్న వారి గురించి, సేవ చేసేవారి గురించి నేను ఎప్పుడైనా మాట్లాడానా? నిజానికి నేను మాట్లాడాను, కానీ మీరు గుర్తుంచుకోలేదు. దేవుడు ఆయన ఎన్నుకున్న వ్యక్తుల పట్ల మరియు సేవకుల పట్ల నీతివంతముగా ఉంటాడు. అన్నీ విశ్యాలలోనూ, ఆయన నీతిమంతుడు. నేను సరిగానే చెప్పానా? దీంట్లో మీరు ఏదైనా తప్పు వెతకగలరా? “ఎన్నుకున్న వారి పట్ల దేవుడు ఎందుకు అంత సహనం చూపుతున్నాడు? మరియు ఆయన సేవ చేసేవారి పట్ల ఎందుకు కాస్త తక్కువ సహనం చూపుతున్నాడు?” ఎవరైనా సేవ చేసేవారికి అండగా నిలబడాలనుకుంటున్నారా? “దేవుడు సేవ చేసేవారికి మరింత సమయం ఇవ్వగలడా మరియు వారి పట్ల మరింత సహనం మరియు సంయమనంతో ఉండగలడా?” ఇలాంటి ప్రశ్న లేవనెత్తడం సరైనదేనా?( కాదు. అది సరికాదు.) ఎందుకు కాదు?(ఎందుకంటే సేవకుల చేయబడడం అనే చర్య ద్వారా నిజానికి మనకి ఇక్కడ మేలు జరిగింది) సేవ చేసేవారికి సేవ చేయడానికి అనుమతించడం ద్వారా వాస్తవానికి మేలు జరిగింది! “సేవ చేసేవారు” అనే పేరు లేకుండా, వారు చేసే పని లేకుండా, ఈ ప్రజలు ఎక్కడ ఉంటారు? వారు అవిశ్వాసుల మధ్య, జంతువులతో కలిసి జీవిస్తూ, చనిపోతూ ఉంటారు. ఈ రోజు వారు ఎంత గొప్ప కృపను అనుభవిస్తున్నారు, దేవుని యెదుటకి రావడానికి మరియు దేవుని గృహానికి రావడానికి అనుమతించబడ్డారు! ఇది ఎంత గొప్ప కృప! దేవుడు నేకు ఈ సేవ చేసే అవకాశం ఇవ్వనట్లయితే, ఆయన ముందుకు రావడానికి నీకు ఎన్నటికీ అవకాశం ఉండేది కాదు. హీనంగా చెప్పాలంటే, నువ్వు ఒక బౌద్దుడివి అయ్యి ఫలాన్ని సాధించినా, మహా అయితే నువ్వు ఆధ్యాత్మిక ప్రపంచంలో గుమాస్తా వి అవుతావు; నువ్వు దేవుణ్ణి ఎన్నటికీ కలవలేవు, ఆయన స్వరాన్ని ఆయన మాటలను వినలేవు, లేదా ఆయన ప్రేమను ఆశీర్వాదాలను అనుభవించలేవు, ఆయనతో ఎన్నడూ ముఖా ముఖీ గా ఎదురవలేవు. బౌద్దుల కి కేటాయించినవి చిన్న పనులు. వారికి దేవుడు ఎవరో తెలియక పోవచ్చు, వారు కేవలం కట్టుబడి, విధేయులుగా ఉంటారు, అదే సేవ చేసేవారు ఈ దశలో చాలా ఎక్కువ పొందుతారు! మొదటిగా, వారు దేవునితో ముఖాముఖిగా ఎదురుపడగలరు, ఆయన స్వరాన్ని వినగలరు, ఆయన మాటలను వినగలరు మరియు ఆయన ప్రజలకు అందించే కృపలను మరియు ఆశీర్వాదాలను అనుభవించగలరు. ఇంకా, దేవుడు అందించిన మాటలను, సత్యాలను వారు ఆస్వాదించగలరు. సేవకులు నిజంగా ఎంతగానో పొందుతారు! ఆ విధంగా, ఒకవేళ, ఒక సేవకునిగా, నువ్వు సరైన ప్రయత్నం కూడా చేయకపోతే, అప్పుడు దేవుడు నిన్ను ఇంకా ఉంచుకుంటాడా? ఆయన నిన్ను ఉంచుకోలేడు. ఆయన నీ నుండి ఎక్కువగా కోరడం లేదు, అయినప్పటికీ ఆయన కోరేది నువ్వు సరిగా చేయడం లేదు; నువ్వు నీ విధికి కట్టుబడి లేవు. ఇలా ఉంటే, ఏ మాత్రం సందేహం లేకుండా, దేవుడు నిన్ను ఉంచుకోలేడు. దేవుని నీతి వంతమైన స్వభావం ఇలాంటిది. దేవుడు నిన్ను గారం చేయడు, ఆయన నీ పట్ల వివక్ష కూడా చూపడు. ఈ నియమాల ప్రకారం దేవుడు పని చేస్తాడు. దేవుడు మనుషులు మరియు ప్రాణులన్నిటితోనూ ఈ విధంగానే వ్యవహరిస్తాడు. 

ఆధ్యాత్మిక ప్రపంచం విషయానికి వస్తే, దానిలో ఉండే వివిధ జీవులు ఏదైనా తప్పు చేసినా లేదా వారు విధులు సరిగా నిర్వర్తించకపోయినా, వారితో వ్యవహరించడానికి దేవునికి తగిన పరలోకపుప్రకటనలు మరియు శాసనాలు కూడా ఉన్నాయి; ఇది సంపూర్ణమైనది. కాబట్టి, దేవుని అనేక-వేల-సంవత్సరాల నిర్వహణా కార్యంలో, కొంతమంది తప్పు చేసిన సేవకులు తొలగించబడ్డారు. మరికొందరు-ఈ రోజు వరకు-ఇప్పటికీ నిర్బంధించబడ్డారు మరియు శిక్షించబడ్డారు. ఆధ్యాత్మిక ప్రపంచంలోని ప్రతి జీవి ఇది తప్పక ఎదుర్కొంటుంది. వారు ఏదైనా తప్పు చేస్తే లేదా చెడు చేసినట్లయితే, అప్పుడు వారు శిక్షించబడతారు—మరియు ఇది దేవుడు తాను ఎన్నుకున్న వారి పట్ల మరియు సేవ చేసేవారి పట్ల చూపే విధానం వలెనే ఉంటుంది. ఆ విధంగా, ఆధ్యాత్మిక ప్రపంచం మరియు భౌతిక ప్రపంచం రెండిటిలోనూ, దేవుడు వ్యవహరించే నియమాలు మారవు. నువ్వు దేవుని చర్యలను చూడగలిగినా చూడలేకపోయినా, వారి నియమాలు మారవు. అంతటిలోనూ, దేవుడు ప్రతిదానిని చేరుకొనే విధానంలో మరియు అన్ని విషయాల నిర్వహణలో ఒకే నియమాలను కలిగి ఉన్నాడు. ఇది మార్పులేనిది. అవిశ్వాసులలో సాపేక్షంగా సరైన పద్దతిలో జీవించే వారిపట్ల దేవుడు దయతో ఉంటాడు, ప్రతి మతంలోనూ మంచిగా ప్రవర్తించే మరియు చెడు చేయని వారికి అవకాశాలను కాపాడతాడు, దేవుడు నిర్వహించే అన్ని విషయాలలో వారి పాత్రలను పోషించడానికి మరియు వారు చేయవల్సింది చేయడానికి వీలు కల్పిస్తాడు. ఆ విధంగానే, దేవుడ్ని అనుసరించే వారిలో, మరియు ఆయన ఎన్నుకున్న ప్రజలలో ఆయన కున్న ఈ నియమాల ఆధారంగా ఏ వ్యక్తి పట్లా వివక్ష చూపడు. ఆయనను నిజాయితేగా అనుసరించే ప్రతీ వ్యక్తి పట్ల ఆయన దయతో ఉంటాడు, మరియు ఆయనను నిజాయితీగా అనుసరించే ప్రతీ ఒక్కరినీ ఆయన ప్రేమిస్తాడు. ఈ అనేక రకములైన ప్రజలకు- అవిశ్వాసులు, అనేకరకములైన విశ్వాసుము గల ప్రజలు, దేవుడు ఎన్నుకున్న వారు- ఆయాన వారికి అందించేది మారుతుంది. ఉదాహరణకు, అవిశ్వాసులను తీసుకోండి: వారు దేవుడ్ని విశ్వసించక పోయినప్పటికీ, దేవుడు వారిని మృగాల్లా చూస్తాడు, అన్నిటిలోనూ ప్రతీదానికి తినడానికి ఆహారం, వాటికంటూ స్వంత స్తలం, ఒక సాధారణ జనన మరణ చక్రం ఉంటాయి. చెడు చేసిన వారు శిక్షించబడతారు, మంచి చేసిన వారు ఆశీర్వదించబడతారు, మరియు దేవుని దయను పొందుతారు. ఇది అలా లేదా? విశ్వాసులైన ప్రజలకు, ప్రతీ పునర్జన్మ తర్వాత పునర్జన్మ గుండా, వారు తమ ఆచారాలకు కట్టుబడి ఉంటే, ఆ పునర్జన్మలన్నిటి తర్వాత, దేవుడు చివరికి వారికి తమ ప్రకటనను చేస్తాడు. ఆ విధంగా, ఈ రోజు మీరు, దేవుడు ఎన్నుకున్న వారిలో లేదా సేవకులలో ఒకరైతే, దేవుడు మిమ్మల్ని కూడా ఒక దారిలోకి తీసుకు వస్తాడు మరియు ఆయన నిర్దేశించిన నియమాలు మరియు నిర్వహణా శాసనాలకు అనుగుణంగా నీ ఫలితాన్ని నిర్దారిస్తాడు. ఈ రకమైన ప్రజలలో, అనేక రకములైన విశ్వాసులైన ప్రజలలో- అంటే వివిధ మతాలకి చెందిన వారు- దేవుడు వారికి జీవించడానికి ఏదైనా చోటు ఇచ్చాడా? యూదులు ఎక్కడ ఉన్నారు? దేవుడు వారి విశ్వాసంలో జోక్యం చేసుకున్నాడా? లేదు కదా, అవునా? క్రైస్తవుల సంగతి ఏమిటి? వారి విషయంలో కూడా ఆయన జోక్యం చేసుకోలేదు. తమ స్వంత విధానాలకు కట్టుబడి ఉండటానికి అనుమతిస్తాడు, ఆయన వారితో మాట్లాడడు లేదా వారికి ఎలాంటి జ్ణానాన్ని ఇవ్వడు, అంతేకాక, ఆయన వారికే ఏదీ వ్యక్తం చేయడు. నువ్వు అది సరైనది అని భావిస్తే, అప్పుడు ఈ విధంగా విశ్వసించు. కాథలిక్కులు మేరీని నమ్ముతారు, ఆమె ద్వారా యేసుకి వార్త చేరింది అని నమ్ముతారు; వారి విశ్వాస రూపం ఇలాంటిది. దేవుడు వారి విశ్వాసాన్ని ఎప్పుడైనా సరి చేశాడా? ఆయన వారికి పూర్తి నియంత్రణను ఇచ్చాడు; ఆయన వారిని పట్టించుకోడు మరియు వారు జీవించడానికి ఒక నిర్దిష్ట స్తలాన్ని ఇస్తాడు. ముస్లీములు మరియు బౌద్దుల విషయంలో, ఆయన అలాగే లేడా? ఆయన వారికి కూడా సరిహద్దులు ఏర్పాటు చేశాడు, వారి సంబందిత విశ్వాసాలలో జోక్యం చేసుకోకుండా వారికి కూడా తమ సొంత నివాస స్తలం కలిగి ఉండేలా చేశాడు. ప్రతీదీ చక్కగా క్రమ బద్దీకరించబడింది. దీనంతటిలో మీరు ఏం చూస్తున్నారు? దేవుడు అధికారాన్ని కలిగి ఉన్నాడు, కానీ ఆయన దాన్ని దుర్వినియోగపరచడు అని. దేవుడు సమస్తమైన వాటినీ పరిపూర్ణ క్రమంలో ఏర్పాటు చేస్తాడు మరియు దాన్నిక్రమ పద్దతిలో చేస్తాడు, ఇక్కడే ఆయన వివేకం మరియు సర్వశక్తిమత్వం ఉన్నాయి. 

ఈ రోజు మనం ఒక కొత్త, ప్రత్యేకమైన అంశాన్ని స్పృశించాము, ఆధ్యాత్మిక ప్రపంచానికి చెందిన విషయాలకు సంబంధించినది, ఇది ఆ రాజ్యం పై దేవుని పరిపాలన మరియు ఆధిపత్యం యొక్క ఒక కోణాన్ని సూచిస్తుంది. మీరు ఈ విషయాలను అర్దం చేసుకునే ముందు, మీరు” దీనితో సంబంధించినదంతా ఒక రహస్యం మరియు జీవితంలోకి మన ప్రవేశానికి ఎటువంటి సంబంధమూ లేదు; ఈ విషయాలు ప్రజలు వాస్తవానికి ఎలా జీవిస్తున్నారు అనే దాని నుండి విడిపోయి ఉన్నాయి మరియు మనం వాటిని అర్థం చేసుకోవలసిన అవసరం లేదు, లేదా మేము వాటి గురించి వినాలని కోరుకోము. వాటికి దేవుడ్ని తెలుసుకోవడంతో ఏ సంబంధమూ లేదు.” అని ఉండవచ్చు. ఇప్పుడు, ఇలాంటి ఆలోచనా విధానంలో ఒక సమస్య ఉంది అని మీరు అనుకుంటున్నారా? అది నిజమేనా?(కాదు.) ఇలాంటి ఆలోచన సరైనది కాదు దీనిలో తీవ్రమైన సమస్యలు ఉన్నాయి. దీనికి కారణం ఏమిటంటే, దేవుడు సమస్తమైన వాటిని ఎలా పరిపాలిస్తాడో నువ్వు అర్థం చేసుకోవాలనుకుంటే, నువ్వు కేవలం నువ్వు చూడగలిగే వాటిని మరియు నీ ఆలోచనా విధానం గ్రహించగలిగే వాటిని మాత్రమే అర్థం చేసుకోకూడదు; నువ్వు మరో ప్రపంచంలో కొంత కూడా అర్దం చేసుకోవాలి, అది నీకు కనిపించకపోవచ్చు కానీ నువ్వు చూడగలిగే ఈ ప్రపంచంతో విడదీయలేని విధంగా ముడిపడి ఉంది. ఇది దేవుని సార్వభౌమత్వానికి చెందినది, అది ఈ అంశానికి చెందినది”దేవుడు సమస్తమైన వాటికి జీవనాధారమై ఉన్నాడు.” అది దానికి సంబంధించిన సమాచారం. ఈ సమాచారం లేకుండా, ఎలా దేవుడు సమస్తమైన వాటికి జీవనాధారమై ఉన్నాడు అని విషయంలో ప్రజల జ్ణానంలో తప్పులు, లోపాలు ఉంటాయి. ఆ విధంగా ఈ రోజు మాట్లాడుకుంది మునపటి అంశాలను పూర్తి చేసింది అని, అలాగే “దేవుడు సమస్తమైన వాటికి జీవనాధారమై ఉన్నాడు” అనే విషయానికి ముగింపు ఇచ్చిందని చెప్పవచ్చు. దీని అర్దం చేసుకున్నా తర్వాత, ఈ విషయాల ద్వారా ఇప్పుడు మీరు దేవుడ్ని తెలుసుకోగలుగుతున్నారా? అన్నిటి కంటే ముఖ్యంగా, మీకు ఈ రోజు సేవకులకి సంబంధించి నేనొక కీలకమైన సమాచారాన్ని అందించాను. ఇలాంటి విషయాలు వినడాన్ని మీరు బాగా ఆస్వాదిస్తారని, వీటి గురించి మీరు నిజంగా శ్రద్ద వహిస్తారని నాకు తెలుసు. కాబట్టి నేను ఈ రోజు మాట్లాడిన దాని పట్ల మీరు తృప్తి చెందారా? (ఔవును, మేము చెందాము.) కొన్ని ఇతర విషయాలు మీపై చాలా బలమైన ముద్ర వేయకపోవచ్చు, కానీ నేను సేవ చేసేవారి గురించి చెప్పినది ప్రత్యేకంగా బలమైన ముద్ర వేసింది, ఎందుకంటే ఈ అంశం మీలో ప్రతి ఒక్కరి ఆత్మను తాకుతుంది. 

దేవుడు మానవాళి నుండి కోరేది 

1. దేవుని గుర్తింపు మరియు స్తాయి 

“దేవుడే సమస్తమైన వాటికి జీవనాధారమై ఉన్నాడు” అలాగే “దేవుడు ప్రత్యేకమైన దేవుడై ఉన్నాడు” అనే అంశపు ముగింపునకు మనం చేరుకున్నాం. ఇది పూర్తి చేశాము కనుక, మనం విషయాలను సంక్షిప్తీకరించాలి. మనం ఎలాంటి సారాంశాన్ని తయారు చేయాలి? ఇది స్వయంగా దేవుని గురించిన ముగింపుయై ఉన్నది. అదలా ఉండగా, దానికి మరియు దేవునికి సంబంధించిన ప్రతి అంశానికి, అలాగే ప్రజలు దేవునిని ఎలా విశ్వసిస్తారు అనే దానికి అనివార్య సంబందాన్ని కలిగి ఉండాలి. అందుకే, నేను మొదట మిమ్మ్లల్ని అడగాలి: మీ మనసు దృష్టిలో దేవుడు ఎవరు?(సృష్టికర్త). మీ మనసు దృష్టిలో దేవుడు ఎవరంటే సృష్టికర్త. ఇంకా ఏమైనా ఉందా? దేవుడు సమస్తమైన వాటికి ప్రభువై ఉన్నాడు. ఈ వాక్యాలు సరైనవేనా? (ఔను.) అన్నిటినీ శాసించేది మరియు అన్నిటినీపరిపాలించేది దేవుడే. ఉన్నదంతటినీ సృష్టించినవాడు ఆయనే, ఉన్నదాననంతటిని పరిపాలించేది ఆయనే, మరియు ఉన్నదానంతటికి పోషణ అందించేది ఆయనే. ఇదీ దేవుని స్థాయి మరియు ఇదీ ఆయన గుర్తింపు. అన్నిటికీ మరియు ఉన్న వాటన్నిటికీ, దేవుని నిజమైన గుర్తింపు ఏమనగా సమస్త సృష్టికి సృష్టికర్తయైయున్నాడు మరియు సమస్త సృష్టిని పరిపాలించు అధిపతియైయున్నాడు. దేవుడు కలిగి ఉన్న గుర్తింపు ఇలాంటిది, మరియు అన్నిటిలోనూ ఆయన ప్రత్యేకమైనవాడు. దేవుడు సృష్టించిన జీవులలో ఏవీ కూడా, అంటే అవి మనుషుల మధ్యనున్నా లేక అధ్యాత్మిక ప్రపంచానికి చెందినవైనా దేవుని గుర్తింపును మరియు ఆయన స్థాయిని అనుకరించడానికి ఎలాంటి మాధ్యమాన్ని మరియు సాకుని వాడుకోలేవు, ఎందుకంటే సమస్తమైన వాటిలో ఈ గుర్తింపును, శక్తిని, అధికారాన్ని, మరియు సృష్టిని పాలించే సామర్ధ్యాన్ని కలిగి ఉంది ఒకే ఒక్కడు: ఆయనే మన ప్రత్యేకతమైన దేవుడు. ఆయన సమస్తమైన వాటి మధ్యన జీవిస్తూ, చలిస్తూ ఉంటాడు; అన్నిటికంటే పైకి ఉన్నత స్థానానికి ఆయన ఎదగగలడు. ఆయన మానవునిగా మారడం ద్వారా, రక్త మాంసములగల వారి మధ్యన ఒకనిగా మారడం ద్వారా, ప్రజలను ముఖాముఖీగా ఎదుర్కొని వారితో సాధక బాధకాలను పంచుకోవడం ద్వారా తననుతాను తగ్గించుకోగలడు, అదే సమయంలో, ఆయన ఉన్నవాటన్నిటినీ అజ్జ్ఞాపిస్తూ, ఉన్నవాటన్నిటి విధిని, మరియు అవన్నీ ఏ దిశగా కదలాలో నిర్ణయిస్తాడు. అంతేకాక, ఆయన సమస్త మానవాళి విధిని నడిపిస్తాడు మరియు మానవాళి దిశను నిర్దేశిస్తాడు. ఇలాంటి దేవుడిని జీవ రాశులన్నీ ఆరాధించాలి, ఆయనకు లోబడాలి మరియు ఆయనను తెలుసుకోవాలి. ఆ విధంగా, నువ్వు మానవాళికి చెందిన ఏ సమూహానికి సంబంధించినవాడవన్న దానితో సంబంధము లేకుండా, లేదా తెగకు చెందిన వాడివి అనే దానితో సంబందం లేకుండా, దేవునిని విశ్వసించడం, దేవునిని అనుసరించడం, దేవునిని ఆరాధించడం, ఆయన నియమాన్ని అనుసరించడం, మరియు నీ విధి కొరకు ఆయన ఏర్పాట్లను అంగీకరించడమన్నది ఒక్కటే మార్గం, అంటే, ఇది ఏ మనిషికైనా, ఏ జీవికైనా అవసరమైన ఎంపిక. దేవుని ప్రత్యేకతలో, ప్రజలు ఆయన అదికారాన్ని, ఆయన నీతివంతమైన స్వభావాన్ని, ఆయన గుణగణాలను, ఆయన సమస్తమైన వాటికి అందించే మాధ్యమాలను పూర్తిగా ప్రత్యేకమైనవని చూస్తారు; ఈ ప్రత్యేకత స్వయంగా దేవుని నిజమైన గుర్తింపును నిర్దారిస్తుంది, అంతేకాక అది ఆయన స్థాయిని కూడా నిర్దారిస్తుంది. ఆ విధంగా, ప్రాణులన్నిటిలోనూ, ఆధ్యాత్మిక ప్రపంచంలో లేదా మానవాళిలో ఎవరైనా దేవుని స్థానములో నిలవాలని కోరుకుంటే, విజయం పొందడం అనేది అసాధ్యం, అలాగే దేవునిలా ఉండాలనే చేసే ఎలాంటి ప్రయత్నమైనా రాణించదు. ఇది వాస్తవం. ఇటువంటి గుర్తింపును, శక్తిని, దేవుని స్థాయిని కలిగి ఉన్న సృష్టికర్త మరియు పాలకునిపట్ల మానివాళి నెరవేర్చవలసినవి ఏమిటి? ఇది ప్రతిఒక్కరికి స్పష్టమవ్వాలి, మరియు ప్రతి ఒక్కరూ గుర్తుంచుకోవాలి; ఇది దేవునికి మరియు మానవునికి ఎంతో ఆవశ్యకం.

2. దేవుని పట్ల మానవాళి యొక్క వివిధ వైఖరులు

ప్రజలు దేవుడితో ఎలా ప్రవర్తిస్తారు అనేది వారి భవిష్యత్తును, అలాగే దేవుడు వారితో ఎలా ప్రవర్తిస్తాడు మరియు వ్యవహరిస్తాడు అనేది నిర్ణయిస్తుంది. ఈ సమయంలో, ప్రజలు దేవునితో ఎలా ప్రవర్తిస్తారు అనే దానికి నేను కొన్ని ఉదాహరణలు ఇస్తాను. దేవుని ముందు వారి ప్రవర్తనా విధానాలు మరియు వైఖరులు సరైనవో కాదో మనం విందాము మరియు చూద్దాం. కింది ఏడు రకాల వ్యక్తుల ప్రవర్తనను పరిశీలిద్దాం.

1) దేవుని పట్ల ప్రత్యేకంగా అసంబద్దమైన వైఖరి ఉన్న వ్యక్తి ఒకరున్నారు. ఈ ప్రజలు దేవుడు బోధిసత్వుని వంటి వాడు లేదా మానవ విజ్ణానం లో ఒక పరిశుద్దుడు మరియు మనుషులు ఒకరినొకరు కలిసినప్పుడల్లా మూడు సార్లు వంగి నమస్కరించడం మరియు భోజనం తర్వాత ధూపం వెలిగించడం అవసరం అని అనుకుంటారు. దాని ఫలితంగా, వారు ఆయన కృప పట్ల అత్యంత కృతజ్ఞతగా మరియు ఆయన పట్ల కృతజ్ఞతా భావాన్ని అనుభవించినప్పుడల్లా, వారు తరచుగా ఈ విధమైన ప్రేరణను కలిగి ఉంటారు. నేడు తాము విశ్వసించే దేవుడు, వారి హృదయాలలో ఎన్నో సంవత్సరాల నుండి ఎదురు చూస్తున్న దేవుని వలె, వారు కలిసినప్పుడల్లా రోజుకి మూడు సార్లు వంగి నమస్కరించడాన్ని మరియు ప్రతీ భోజనం తర్వాత ధూపం వెలిగించడాన్ని అంగీకరించాలని కోరుకుంటారు. 

2) కొంత మండి దేవుడ్ని జీవులన్నిటినీ వేదన నుండి విడిపించి రక్షించే సజీవ బుద్దునిగా చూస్తారు; వారు ఆయనను కష్టాల సముద్రం నుండి తమని దూరంగా తీసుకోపోగలిగే సజీవ బుద్దునిగా చూస్తారు. దేవుని పై ఈ ప్రజల విశ్వాసం ఆయనను బుద్దునిగా ఆరాధించడంలో పరిమితమై ఉంది. వారు ధూపాన్ని వెలిగించకపోయినప్పటికీ, కౌటౌ, లేదా అర్పణలు ఇవ్వడం, లోలోపల, వారిని దయతో, దాతృత్వము తో ఉండాలని, జీవించే ఏ ప్రాణినీ చంపకూడదని, ఇతరులను దూషించడం మానుకొమ్మని, నిజాయితీ గా కనపడే జీవితాన్ని జీవించమని, ఏ తప్పులూ చేయకూడదని కోరే బుద్దుడు లాంటి వాడే దేవుడు అని వారు భావిస్తారు. ఆయన వారిని అడిగేదంతా ఇవేనని వారు విశ్వసిస్తారు; ఇది వారి హృదయాలలో ఉన్న దేవుడు. 

3) కొంతమంది ప్రజలు దేవుడ్ని ఆయన ఏదో ప్రముఖుడు లేదా ప్రఖ్యాతి గాంచినవాడిగా ఆరాధిస్తారు. ఉదాహరణకు, ఈ గొప్ప వ్యక్తి ఏ విధంగా మాట్లాడతాడో, ఆయన ఏ స్వరంతో మాట్లాడతాడో, ఆయన ఎలాంటి పదాలు మరియు పదజాలం ఉపయోగిస్తాడు, ఆయన స్వరం, ఆయన చేతి సంజ్ఞలు, ఆయన అభిప్రాయాలు మరియు చర్యలు, ఆయన ఓర్పు- అన్నిటినీ వారు అనుకరిస్తారు మరియు ఇవి దేవుని యందు వారికున్న విశ్వాసం లో వారు తప్పక పూర్తిగా పుట్టించే విషయాలు ఇవి. 

4) కొంతమంది దేవుడ్ని ఒక చక్రవర్తిగా చూస్తారు, ఆయన అందరికంటే ఉన్నతమైనవాడని మరియు ఆయనను అవమానించడానికి ఎవరూ సాహసించరని మరియు ఎవరైనా అలా చేస్తే, ఆ వ్యక్తి శిక్షకి గురవుతాడు అని భావిస్తారు. వారు ఇలాంటి చక్రవర్తిని ఆరాధిస్తారు ఎందుకంటే చకవర్తులు వారి హృదయాలలో ఒక నిర్దిష్ట స్తానం కలిగి ఉంటారు. వారి ఆలోచనలు, ప్రవర్తనా విధానం, అధికారం, మరియు స్వభావం- వారి ఆసక్తులు మరియు వ్యక్తిగత జీవితం కూడా- ఇవన్నీ వారు తప్పక అర్దం చేసుకోవాలని వారు భావిస్తారు; అవి వారు పట్టించుకునే సమస్యలు మరియు విషయాలుగా మారాయి. దాని ఫలితంగా, వారు దేవుడ్ని ఒక చక్రవర్తిగా ఆరాధిస్తారు. ఈ విశ్వాస విధానం హాస్యాస్పదం. 

5) కొంతమంది ప్రజలకి దేవుని ఉనికిపై ప్రత్యేకమైన విశ్వాసం ఉంటుంది, ఈ విశ్వాసం లోతుగా, చెదరిపోకుండా ఉంటుంది. ఎందుకంటే దేవుని పట్ల వారి జ్ణానం చాలా ఉపరితలమైనది, అయితే, వారికి ఆయన మాటల యందు ఎక్కువ అనుభవం లేదు, వారు ఆయనను ఒక విగ్రహం గా ఆరాధిస్తారు; అది వారు తప్పక భయపడవలసినదిగా మరియు మోకరిల్లవలసినదిగా, వారు తప్పక అనుసరించవల్సినదిగా, అనుకరించవలసినదిగా భావిస్తారు. వారు దేవుడ్ని తమ జీవితాంతం అనుసరించవల్సిన విగ్రహముగా చూస్తారు. వారు దేవుడు మాట్లాడే స్వరాన్ని అనుకరిస్తారు, బాహ్యముగా, వారు దేవుడు ఇష్టపడే వారిని అనుకరిస్తారు. వారు తరచుగా అమాయకంగా, స్వచ్ఛంగా మరియు నిజాయితీగా కనిపించే పనులను చేస్తారు, మరియు వారు ఈ విగ్రహాన్ని అది వారు ఎప్పటికీ విడిచిపోలేని భాగస్వామి లేదా సహచరుడిగా అనుసరిస్తారు. ఇది వారి విశ్వాస విధానం. 

6) అనేకమైన దేవుని వాక్యాలను చదివి, చాలా భోధను విని ఉన్నప్పటికీ, లోలోపల దేవుని పట్ల తమ ప్రవర్తన వెనుక ఉన్న ఏకైక నియమం వారు ఎల్లప్పుడూ అతివినయముతో, మర్యాదపూర్వకంగా ఉండాలని లేదా దేవుణ్ణి అవాస్తవికంగా స్తుతిస్తూ మెచ్చుకోవాలని భావించే వ్యక్తులు ఒక రకం. అలా ప్రవర్తించమని కోరే దేవుడే దేవుడు అని వారు నమ్ముతారు. అంతేకాక, వారు అలా చేయకపోతే, అప్పుడు ఏ సమయంలోనైనా ఆయనకు కోపాన్ని కలిగించవచ్చు లేదా ఆయనకు వ్యతిరేకంగా పాపంలోకి పడిపోతారని, పాపం చేసినందు వలన దేవుడు వారిని శిక్షిస్తాడని వారు భావిస్తారు. వారి హృదయాలలో ఉంచుకునే దేవుడు ఇలాంటి వాడు. 

7) దేవునిలో ఆధ్యాత్మిక పోషణను వెతికే ప్రజలు అధిక సంఖ్యలో ఉన్నారు. ఇది ఎందుకంటే వారు ఈ ప్రపంచంలో నివసిస్తున్నారు, వారు శాంతి లేదా ఆనందం లేకుండా ఉన్నారు, మరియు వారు ఎక్కడా ఓదార్పుని పొందలేరు; వారు ఒకసారి దేవుడ్ని కనుగొన్నాక, ఆయన వాక్యాలను చూసిన మరియు విన్న తర్వాత, తమ హృదయాలలో రహస్య ఆనందాన్ని, ఉల్లాసాన్ని దాచుకోవడం మొదలుపెడతారు. ఇది ఎందుకంటే వారు చివరకి వారి ఆత్మలను సంతోష పరచే స్తలాన్ని కనుగొన్నారు మరియు వారికి ఆధ్యాత్మిక పోషణను ఇచ్చే దేవుడ్ని కనుగొన్నారు. వారు దేవుడ్ని అంగీకరించి, ఆయనను అనుసరించడం మొదలు పెట్టాకా, వారు సంతోషంగా ఉన్నారు, వారి జీవితాలు పరిపూర్ణమయ్యాయి. వారు జంతువులలాగా నిద్రలో నడిచే అవిశ్వాసుల లాగా ఇకపై ప్రవర్తించరు, మరియు జీవితంలో ఎదురు చూడవల్సినది కొంత ఉంది అని అనుకుంటారు. ఆ విధంగా, ఈ దేవుడు వారి ఆధ్యాత్మిక అవసరాలను బాగా తృప్తి పరచగలడని, వారి మనసుకు, ఆత్మకు గొప్ప ఆనందాన్ని తీసుకువస్తాడని అనుకుంటారు. తెలియకుండానే, ఇలాంటి ఆధ్యాత్మిక పోషణను ఇచ్చే, వారి ఆత్మలకు, వారి కుటుంబ సభ్యులందరికీ ఆనందాన్నిచ్చే దేవుడ్ని విడిచి ఉండలేకపోతారు. దేవుని యందు విశ్వాసం ఆధ్యాత్మిక పోషణ కన్నా ఏదీ ఇవ్వవల్సిన అవసరం లేదని వారు విశ్వసిస్తారు. 

మీలో ఎవరైనా పైన చెప్పిన అనేకరకాల వైఖరులను కలిగి ఉన్నారా?(అవును.) దేవుని యందు విశ్వాసములో ఎవరి హృదయమైనా ఆ వైఖరులలో ఏదైనా కలిగి ఉంటే, వారు నిజముగా దేవుని యెదుటకు రాగలరా? అలాంటి వ్యక్తి అద్వితీయుడైన దేవుడ్ని విశ్వసిస్తాడా? (లేదు.) నువ్వు అద్వితీయుడైన దేవుడ్ని విశ్వసించవు కాబట్టి, నువ్వు ఎవర్ని విశ్వసిస్తావు? నువ్వు విశ్వసించేది అద్వితీయుడైన దేవుడ్ని కాకపోతే, నువ్వు విగ్రహాన్ని, లేదా ఒక గొప్ప మనిషిని, లేదా ఒక భోది సత్వుడ్ని, లేదా నీ హృదయంలో నువ్వు ఆరాధించే బుద్దుడిని నమ్మడం సాధ్యమవుతుందా? అంతేకాక, నువ్వు ఒక సాధారణమైన వ్యక్తిని నమ్మడం సాధ్యమవుతుంది. క్లుప్తంగా చెప్పాలంటే, దేవుని పట్ల ప్రజల వివిధ రకాల విశ్వాసాలు మరియు దృక్పథాల కారణంగా, వారు తమ స్వంత ఊహాలలో ఉన్న దేవుణ్ణి వారి హృదయాలలో ఉంచుతారు, వారి ఊహలను దేవునిపై రుద్దుతారు, దేవుని గురించి వారి దృక్పధాలు మరియు ఊహలను అద్వితీయమైన దేవునితో ప్రక్క ప్రక్కన ఉంచుతారు, దాని తర్వాత, వాటిని పవిత్రం చేయడానికి నిలబెడతారు. ప్రజలు దేవునిపట్ల అలాంటి అనుచిత దృక్పథాలను కలిగి ఉన్నట్లయితే దాని అర్థం ఏమిటి? వారు నిజ దేవుడిని తిరస్కరించి తప్పుడు దేవుడ్ని ఆరాధిస్తున్నారు అని అర్దం; వారు దేవుడ్ని విశ్వసిస్తూనే, వారు ఆయన్ని తిరస్కరిస్తూ, వ్యతిరేకిస్తున్నారు, వారు నిజ దేవుని ఉనికిని ఒప్పుకొని వారిలా ఉన్నారు. ప్రజలు ఇలాంటి విశ్వాస విధానాలను అవలంబిస్తే, వారు ఎలాంటి పర్యవసానాలను ఎదుర్కొంటారు? ఇలాంటి విశ్వాస విధానాలతో, దేవుని అవసరతలను నెరవేర్చడానికి దగ్గర కాగలరా? (లేదు, వారు అలా కాలేరు.) బదులుగా, వారు దేవుని మార్గం నుండి మరింత దూరంగా ఉంటారు, ఎందుకంటే వారు కోరుకునేది దేవుడు వారు అందుకోవాలని కోరుకునే దానికి వ్యతిరేక దిశలో ఉంది. మీరు ఎప్పుడైనా “రథాన్ని ఉత్తరాన నడపడం ద్వారా దక్షిణానికి వెళ్ళడం” అనే కథ విన్నారా? ఇది ఉత్తరాన రథాన్ని నడపడం ద్వారా దక్షిణానికి వెళ్లే సందర్భం కావచ్చు. ప్రజలు అలాంటి హాస్యాస్పదమైన పద్ధతిలో దేవుణ్ణి విశ్వసిస్తే, నువ్వు ఎంత కష్టపడితే, దేవునికి నువ్వు అంత దూరం అవుతావు. అందుకు, నేను నిన్ను ఇలా హెచ్చరిస్తున్నాను: మీరు వెళ్ళే ముందు, నువ్వు సరైన దిశలో వెళ్తున్నావో లేదో ముందు ఆలోచించు. నీ ప్రయత్నాల యందు దృష్టి పెట్టు, “ నేను విశ్వసించే దేవుడు సమస్తమైన వాటికి పాలకుడా? నేను విశ్వసించే దేవుడు కేవలం నాకు ఆధ్యాత్మిక పోషణను ఇచ్చేవాడా? ఆయన కేవలం నా విగ్రహమా? నేను విస్వ్సించే ఈ దేవుడు నా నుండి ఏం కోరుతున్నాడు? నేను చేసే ప్రతిదానిని దేవుడు ఆమోదిస్తాడా? నా చర్యలు మరియు అన్వేషణలన్నీ దేవుణ్ణి తెలుసుకోవాలనే కోరికకు అనుగుణంగా ఉన్నాయా? అవి నా గురించి ఆయన కోరిన వాటికి అనుగుణంగా ఉన్నాయా? నేను నడిచే మార్గం దేవునిచే గుర్తించబడి ఆమోదించబడిందా? ఆయన నా విశ్వాసముతో తృప్తి చెందాడా?” నిన్ను నువ్వు తరచుగా మళ్ళీ మళ్ళీఈ ప్రశ్నలు అడగాలి. ఆయను తృప్తి పరచడంలో విజయవంతమవడానికి ముందు దేవుని గురించిన జ్ణానాన్ని తెలుసుకోవాలని అనుకుంటే, అప్పుడు నీకు ఒక స్పష్టమైయన ఎరుక మరియు స్పష్టమైన లక్ష్యాలు ఉండాలి. 

ఆయన సహనం ఫలితంగా, నేను ఇప్పుడు ప్రస్తావించిన అనుచిత వైఖరులను దేవుడు ద్వేషిస్తూనే అంగీకరించడం సాధ్యమవుతుందా? దేవుడు ఈ ప్రజల వైఖరులను మెచ్చుకోగలదా?(లేదు.) మానవుల నుండి మరియు ఆయనను అనుసరించే వారి నుండి దేవుడు కోరెవి ఏమిటి? ఆయన ప్రజలకు ఎలాంటి వైఖరి కలిగి ఉండాలి అని కోరుకుంటున్నాడో నీకు ఒక స్పష్టమైన అవగాహన ఉందా? ఈ సంధర్భంలో, నేను చాలా చెప్పాను; నేను దేవుడు అనే అంశం గురించే చాలా మాట్లాడాను, అలాగే ఆయన కార్యాలు మరియు ఆయన ఏమి కలిగి ఉన్నాడు మరియు ఆయన ఏమిటి అన్నది కూడా చెప్పాను. దేవుడు మనుషుల నుండి ఏం పొందాలని అనుకుంటున్నాడో మీకు తెలుసా? ఆయన నీ నుండి ఏం కోరుతున్నాడో నీకు తెలుసా? మాట్లాడు. అనుభవాల నుండి, ఆచరణ నుండి వచ్చిన నీ జ్ణానం ఇంకా తక్కువగా, లేదా ఇంకా ఉపరితలంగా ఉంటే అప్పుడు ఈ మాటల పట్ల మీ జ్ణానం గురించి మీరు కొంత చెప్పవచ్చు. మీకు సారాంశ జ్ణానం ఉందా? దేవుడు మనిషి నుండి ఏం కోరుతున్నాడు?( ఈ అనేక సహవాసాల సమయంలో, మనం ఆయనను తెలుసుకోవాలని, ఆయన కార్యాలను తెలుసుకోవాలని, సమస్తమైన వాటికి ఆయనే జీవనాధారమని తెలుసుకోవాలని మరియు ఆయన స్థితి మరియు గుర్తింపుతో పరిచయం కలిగి ఉండాలని దేవుడు కోరుతున్నాడు.) ఆయనను తెలుసుకున్న ప్రజలను దేవుడు అడిగినప్పుడు, అంతిమ ఫలితం ఏమిటి( దేవుడే సృష్టికర్త మరియు మానవులు సృష్టించబడినవారు అని వారు అర్దం చేసుకకుంటారు.) ప్రజలు ఇలాంటి జ్ణానాన్ని పొందినపుడు, దేవుని పట్ల వారికున్న వైఖరిలో, వారి విధి నిర్వహణలో, లేదా వారి జీవిత స్వభావాలలో మార్పులు ఏం ఉంటాయి? మీరు ఎప్పుడైనా దీని గురించి ఆలోచించారా? దేవుడ్ని తెలుసుకోవడం మరియు అర్దం చేసుకోవడం ద్వారా వారు మంచి వారు అవుతారు అని చెప్పవచ్చా?(దేవుని యందు విశ్వాసముంచడం మంచి వ్యక్తిగా ఉండాలని కోరదు. బదులుగా, దేవుని జీవితో సమానంగా మారాలనే అన్వేషణ మరియు నిజాయితీ గల వ్యక్తిగా ఉండటం.) అక్కడ ఇంకేదైనా ఉందా? (దేవుడ్ని నిజంగా, సరిగ్గా తెలుసుకున్నాక, మనము ఆయన్ని దేవుడు లాగా చూడగలము; దేవుడు ఎప్పుడూ దేవుడే అని, మేము సృష్టించబడిన జీవులం అని, మేము దేవుడ్ని ఆరాధించాలని, మేము సరైన స్తానాల్లో ఉండాలని మాకు తెలుసు.) చాలా మంచిది! మరి కొంత మంది నుండి విందాము. ( మాకు దేవుడు తెలుసు, అంతిమంగా దేవునికి నిజంగా లొంగిపోయే, దేవుణ్ణి ఆరాధించే మరియు చెడును తోసిపుచ్చే వ్యక్తులుగా ఉండగలుగుతాము.) అది సరైనదే! 

3. దేవుడి పట్ల మానవాళి కలిగియుండాల్సిన దృక్పథము గురించి ఆయన కోరుకునేది 

వాస్తవానికి, దేవుడు మానవాళి నుండి ఎక్కువగా ఆశించడం లేదు- లేదా, హీనపక్షం ప్రజలు ఊహించుకున్నంతగా ఆయన వారి నుండి కోరడం లేదు. దేవుడు వాక్యాలను పలకకపోతే, తన స్వభావాన్ని లేదా ఆయన చేసిన కార్యాలను వెల్లడించకపోతే మీకు దేవుడిని తెలుసుకోవడం కష్టమైపోతుంది. ఎందుకంటే, ప్రజలు అప్పుడు ఆయన ఉద్దేశాన్ని, చిత్తాన్ని ఊహించవలసి ఉంటుంది. అయితే, దేవుడు తన కార్యపు అంత్య దశలో, ఆయన ఎన్నో వాక్యాలను చెప్పాడు, ఎంతో కార్యము చేశాడు, ప్రజల నుంచి తనకు అవసరమైనవి ఎన్నో స్పష్టం చేసియున్నాడు. ఆయన వాక్యాలలో, ఆయన గొప్ప కార్యములో భాగంగా ఆయన తనకేది ఇష్టమో, ఏది అసహ్యమో, ప్రజలు ఎలా ఉండాలో చెప్పాడు. ఈ విషయాలు అర్థం చేసుకున్న తర్వాత దేవుడి అవసరాల పట్ల ప్రజలు తమ హృదయంలో స్పష్టమైన నిర్వచనం కలిగియుండాలి, ఎందుకంటే వారు అస్పష్టతతో దేవుణ్ణి విశ్వసించరు లేదా ఇకపై అస్పష్ట దేవుణ్ణి విశ్వసించరు, లేదా అస్పష్టత లేదా శూన్యత మధ్య వారు దేవునిపై విశ్వాసం కలిగి ఉండరు. బదులుగా, దేవుని పలుకులని వారు వినగలరు, దేవుని అవసరాల ప్రమాణాలని అర్థం చేసుకుని వాటిని పొందగల సామర్థ్యం వారు కలిగియున్నారు. మరియు దేవుడు మానవాళి తెలుసుకోవాల్సిన, అర్థం చేసుకోవాల్సిన విషయాలన్నిటినీ చెప్పటానికి వారి భాషనే ఉపయోగిస్తాడు. ఈ రోజుకీ, ప్రజలకు దేవుడు అంటే ఏమిటో, ఆయన వారినుండి కోరేది ఏమిటో, ఎవారైనా దేవుడిని ఎందుకు నమ్మాలో, లేదా ఎలా నమ్మాలో, దేవుడితో ఎలా వ్యవహరించాలో తెలియకపోతే- అప్పుడు ఇక్కడ ఒక సమస్య ఉంది.ఇప్పుడే, మీరందరూ ఒక ప్రత్యేకమైన అంశం గురించి మాట్లాడియున్నారు. ఈ విషయాలు ప్రత్యేకమైనవా, సాధారణమైనవా అనేదాని పట్ల మీకు కొంత అవగాహన ఉంది. ఏదైతేనేమి, మీకు దేవుడు మనిషి నుండి కోరే సరైన, సంపూర్ణమైన, ప్రత్యేకమైన కోరికల గురించి మీకు చెప్పాలి అనుకుంటున్నాను. అవి కేవలం కొన్ని పదాలు మాత్రమే, చాలా సాధారణమైనవి; మీకు ముందే తెలిసి ఉండవచ్చు. దేవుడు మానవాళి నుండి మరియు ఆయనను అనుసరించే వారినుండి ఆశిస్తున్న ఆ ఐదు విషయాలు ఇలా ఉన్నాయి: నిజమైన విశ్వాసం, విధేయవంతమైన అనుసరణ, సంపూర్ణ సమర్పణ, నిజమైన జ్ఞానం, మరియు మనస్ఫూర్తిగా చూపే గౌరవం.

ఈ ఐదు విషయాలలోనూ, దేవుడు ప్రజలు ఇకపై ఊహాగానాలను, అస్పష్టమైన దృష్టి కోణాలను వాడుకొని ఆయనను ప్రశ్నించకూడదు, అనుసరించకూడదు అని కోరుతున్నాడు. వారు కచ్చితంగా రకరకాల ఊహలతో, లేదా భావనలతో దేవుడ్ని అనుసరించడానికి వీలులేదు. ఆయన్ని అనుసరించే ప్రతిఒక్కరు విధేయతతో ఆ పని చేయాలి. అసంపూర్ణ మనసుతో, నిబద్ధత లేకుండా కాదు. దేవుడు నీ నుంచి ఏదైనా కోరినపుడు నిన్ను పరీక్షిస్తాడు, నిన్ను తీర్పు తీరుస్తాడు, నీతో వ్యవహరిస్తాడు, నిన్ను క్రమశిక్షణలో పెడతాడు, నిన్ను అలజడికి గురిచేస్తాడు నువ్వు ఆయనకి సంపూర్ణంగా లోబడాల్సిందే. నువ్వు కారణమేంటని అడగకూడదు, నిబంధనలు పెట్టకూడదు. అసలు కారణాల గురించి మాట్లాడనేవద్దు. నీ విధేయత సంపూర్ణంగా ఉండాలి. దేవుడి పట్ల జ్ఞానం అనే విభాగం లోనే ప్రజలు ఎక్కువగా వెనకబడియున్నారు. దేవుడికి సంబంధం లేని పలుకుల మీద, వాక్యాల మీద వారు తరచుగా ఆధారపడతారు, దేవుడి జ్ఞానానికి సంబంధించి అవే కచ్చితమైన నిర్వచనాలు అని వారు నమ్ముతుంటారు. ఆ వాక్యాలు మనిషి ఊహలలోంచి, వారి సొంత హేతువులోంచి, వారి సొంత జ్ఞానంలోంచి వస్తున్నాయని, దేవుని గుణం వాటికి కొద్దిగా కూడా సంబంధం లేదని వారికి తెలియదు. అందువలన, మనుషులు కలిగిఉండాలని దేవుడు కోరుకునే జ్ణానం విషయానికొస్తే, ఆయన నిన్ను కేవలం తన మాటలని, ఆయన్ని మాత్రమే గుర్తించమని అడగటం లేదు, ఆయన పట్ల నీ జ్ఞానం సరైనది అవ్వాలని కోరుతున్నాడు అని మీకు చెప్పాలనుకుంటున్నాను. నువ్వు దేవునికి సంబంధించిన ఒకే ఒక్క వాక్యాన్ని చెప్పినా, లేదా ఒక చిన్న భాగం పట్ల అవగాహన కలిగియున్నా, ఈ చిన్న భాగపు అవగాహన సరైనది, నిజమైనది ఐతే దానికి స్వయంగా దేవుని గుణం తోనే సంబంధం ఉంటుంది. ఎందుకంటే దేవుడు తనపట్ల అసహజమైన, అశుద్ధమైన స్తుతిని తిరస్కరిస్తాడు. అంతకు మించి, ప్రజలు ఆయనను గాలిలా వ్యవహరించటాన్ని ఆయన ద్వేషిస్తాడు. దేవునికి సంబంధించిన విషయాలను చర్చిస్తున్నప్పుడు, ప్రజలు నిజాలను పట్టించుకోకుండా, ఎలాంటి సంశయం లేకుండా, వాళ్లకు నచ్చినట్టు మాట్లాడటాన్ని ఆయన ద్వేషిస్తాడు. అంతేకాక, ఆయన గురించి తమకు తెలుసని నమ్మేవారిని, ఆయనకు సంబంధించిన జ్ఞానం పట్ల గర్వపడేవారిని, ఆయనకు సంబంధించిన విషయాల పట్ల ఎలాంటి అడ్డంకులు, ప్రత్యేకింపులు లేకుండా మాట్లాడేవారిని దేవుడు ద్వేషిస్తాడు. పైన చెప్పబడిన దేవుడు కోరే ఆ ఐదు విషయాలలో చివరిదైన హృదయపూర్వక గౌరవం: ఆయనను అనుసరించే వారణదారి నుండి ఆయన అంతిమ కోరిక ఇదే. ఎవరైనా దేవుని పట్ల సరియైన, నిజమైన జ్ఞానాన్ని కలిగియున్నప్పుడు వారు దేవుడిని గౌరవించి, చెడుకి దూరంగా ఉండగలుగుతారు. ఈ గౌరవం వారి హృదయాంతరాల్లోంచి వస్తుంది; ఈ రకమైన గౌరవం స్వచ్చందంగా వస్తుంది, అది దేవుడి ఒత్తిడి వల్ల వచ్చినది కాదు. నీ నుంచి మంచి స్నేహపూర్వక దృక్పథాన్ని, సత్ప్రవర్తనను, ఆయన పట్ల బయటకు చూపించే ప్రవర్తనను గానీ బహుమతిగా కోరడు. నీ హృదయాంతరాలలో నీవు ఆయన పట్ల గౌరవం, భయం కలిగియుండాలి అని నిన్ను కోరతాడు. ఆ విధమైన గౌరవం నీ జీవిత స్వభావాలలో మార్పుల వలన, దేవుని యొక్క జ్ఞానం తెలుసుకుని, దేవుని కార్యాలను, సారాన్ని అర్థం చేసుకుని, నీవు దేవుడు సృష్టించిన జీవులలో ఒకనివే అని ఒప్పుకోవడం వల్ల వస్తుంది. కాబట్టి, “హృదయపూర్వకంగా” అనే పదం వాడడంలో నా ఉద్దేశం ఏంటంటే దేవుడి పట్ల గౌరవం అనేది మనుషుల హృదయాంతరాలలోంచి రావాల్సి ఉంటుంది వారు అర్దం చేసుకునేలా గౌర్వాన్ని నిర్వచించడం కోసం వాడాను. 

ఇప్పుడు ఈ ఐదు అవసరాలని పరిగణించండి: మీలో ఎవరికైనా ఈ మొదటి మూడు విషయాలను సాధించే సామర్థ్యం ఉందా? దీని నుండి, నేను నిజమైన విశ్వాసం, విధేయవంతమైన అనుసరణ, సంపూర్ణ సమర్పణ అనే వాటిని సూచిస్తున్నాను. మీలో ఎవరికైనా ఉందా ఈ సామర్థ్యం? నాకు తెలుసు ఒకేసారి ఐదు విషయాల్ని చెప్తే మీలో వాటిని సాధించగలిగేవారు ఎవరూ ఉండరని, నేను ఆ సంఖ్యను మూడుకి తీసుకురావడం జరిగింది. మీరు వాటిని సాధించారో లేదో ఒకసారి ఆలోచించండి. ముందుగా, “నిజమైన విశ్వాసం” సాధించడం సులభమేనా? (కానే కాదు). ఇదంత సులభం కాదు ఎందుకంటే ప్రజలు తరచూ దేవుడిని ప్రశ్నిస్తారు. మరి “విధేయవంతమైన అనుసరణ” సంగతేంటి? ఇందులో “విధేయత” అంటే అర్థం ఏంటి? (పాక్షిక హృదయంతో కాకుండా సంపూర్ణమైన హృదయంతో ఉండటం). పాక్షిక హృదయంతో కాకుండా సంపూర్ణమైన హృదయంతో ఉండటం. సరిగ్గా చెప్పావు! మరి మీకు ఈ అవసరాన్ని సాధించే సామర్థ్యం ఉందా? ఇందుకోసం ఎంతో కష్టపడాలి, కదా? ఈ క్షణం, మీరింకా ఆ అవసరాన్ని సాధించాల్సి ఉంది. మరి “సంపూర్ణ సమర్పణ” సంగతి- ఆ విషయాన్ని సాధించారా? (లేదు.) మీరు దాన్ని కూడా సాధించింది లేదు. తరచుగా మీరు అవిధేయతతో, తిరగబడతారు. మీరు తరచుగా వినరు, లోబడటానికి, వినడానికి మీరు ఒప్పుకోరు. మనుషులు జీవితంలోకి ప్రవేశించాకా ఎదురయ్యే సాధించాల్సిన మూడు అత్యంత ప్రాధమిక అవసరాలు ఇవి. కానీ మీరింకా వాటిని సాధించాల్సి ఉంది. కాబట్టి, ఈ క్షణం, మీకు గొప్ప సామర్థ్యం ఉందా? ఈ రోజు, నా మాటలు వింటున్న మీకు, ఆందోళనగా ఉందా? (అవును.) మీరు ఆందోళన చెందడం సరైనదే. ఆందోళన చెందాన్ని తప్పించుకోవద్దు. మీ తరపున నేను ఆందోళన చెందుతాను. ఆ మిగిలిన రెండు అవసరాల గురించి నేను మాట్లాడను, నిస్సందేహంగా, ఇక్కడ ఎవరికీ వాటిని సాధించే సామర్థ్యం లేదు. మీరు ఆందోళనలో ఉన్నారు. మరి మీరు మీ లక్ష్యాలని నిర్దారించుకున్నారా? ఎలాంటి లక్ష్యాలతో, ఏ దిశలో మీరు వెళ్తూ, శ్రమించాల్సి ఉంటుంది? మీకంటూ ఒక లక్ష్యం ఉందా? సూటిగా చెప్తున్నాను: ఒక్కసారి మీరా ఐదు అవసరాలని సాధించినట్లైతే, మీరు దేవుడిని సంతృప్తిపరిచిన వారు అవుతారు. జీవితంలోకి ప్రవేశించే పరిపక్వత పొందడానికి అందులో ప్రతీ ఒక్కటి ఒక దిక్సూచి, అలాగే అంతిమ లక్ష్యం కూడా. వీటిలో ఏ ఒక్కదాన్ని నేను ఎంచి, దాని గురించి వివరించి దాన్ని సాధించమని కోరినా, మీకు దాన్ని సాధించడం అంత సులభం కాదు. తప్పకుండా మీరు కొంత కష్టాన్ని భరించాల్సి ఉంటుంది, కొంత ప్రయత్నం చేయవలసి ఉంటుంది. మీకు ఎలాంటి మనస్తత్వం ఉండాలి? మీ మనస్తత్వం శస్త్రచికిత్సకు సిద్ధమైన ఒక కాన్సర్ రోగిలాగే ఉండాలి. నేను ఇలా ఎందుకు చెప్తున్నాను? నువ్వు దేవుణ్ణి నమ్మాలని కోరుకుంటే, దేవుణ్ణి పొందాలని, ఆయనను సంతృప్తిపరచాలని కోరుకుంటే ఎంతో కొంత బాధ భరించకుండా, శ్రమించకుండా నువ్వు ఈ విషయాలను సాధించలేవు. మీరు ఎంతో భోధను విన్నారు. అది విన్నంత మాత్రాన ఈ బోధన నీ సొంతం అయిపోయినట్టు కాదు. నువ్వు కచ్చితంగా దీనిని సంగ్రహించాలి. నీకు చెందిన దానిగా పరివర్తన చెందించాలి. దాన్ని కచ్చితంగా నీ జీవితంలో భాగం చేసుకోవాలి, మరియు దాన్ని నీ ఉనికి లోనికి తీసుకురావాలి. ఈ మాటలు, బోధన నీ జీవనవిధానాన్ని నడిపించేందుకు అనుమతిచ్చి, నీ జీవితానికి అస్థిత్వ విలువను, అర్థాన్ని ఇవ్వాలి. అది జరిగినప్పుడు, నువ్వు ఈ మాటలు వినడానికి ఒక విలువ ఉంటుంది. ఒకవేళ నేను మాట్లాడే మాటలు నీ జీవితాన్ని పైకి మరల్చి, మీ ఉనికికి ఎలాంటి విలువనూ జత చేయకపోతే, నువ్వు వింటూ ఉండటంలో ఎలాంటి అర్థం లేదు. ఇది మీకు అర్థమౌతుంది కదా? దాన్ని అర్థం చేసుకున్నారు కాబట్టి, తర్వాత ఏం జరుగుతుంది అనేది మీకే వదిలేస్తున్నా. కచ్చితంగా మీరు పని మొదలుపెట్టాలి! వెంటనే చేయటానికి సిద్ధపడి ఉండాలి. ఇంకా గందరగోళంలో ఉండకండి. కాలం వేగంగా వెళ్ళిపోతుంది! మీలో చాలామంది ఒక దశాబ్దం పైనే దేవుడిని నమ్మియున్నారు. ఈ పదేళ్లలో ఏం జరిగిందో చూడండి. మీరు ఎంత సాధించారు? ఈ జీవితంలో జీవించడానికి మీకింకా ఎన్ని దశాబ్దాలు మిగిలున్నాయి? మీకెక్కువ సమయం లేదు. దేవుడి కార్యము మీ కోసం ఎదురుచూస్తుందా? ఆయన మీకోసం ఒక అవకాశాన్ని మిగిల్చాడా? లేదా, ఆయన అదే కార్యము మరోసారి చేస్తాడా వంటి విషయాల గురించి మర్చిపోండి- ఈ విషయాల గురించి మాట్లాడకండి. నువ్వు గడిచిన పదేళ్ల కాలక్రమాన్ని వెనక్కి తీసుకురాగలవా? గడిచే ప్రతీరోజు, వేసే ప్రతీ అడుగులో, నీకు మరో రోజు తక్కువవుతుంది. కాలం ఎవరికోసమూ ఆగదు! నీ జీవితంలో అన్నిటికంటే గొప్ప విషయంగా, తిండి, బట్టలు, మరే ఇతర విషయంకన్నా, గొప్ప విషయంగా భావిస్తే తప్ప దేవుని పట్ల విశ్వాసం నుంచి లాభం పొందలేవు. నీకు సమయం ఉన్నప్పుడే దేవుణ్ణి విశ్వసిస్తే, నీ పూర్తి శ్రద్ధని నీ విశ్వాసం కోసం వెచ్చించకపోతే, ఎల్లప్పుడూ అయోమయంలోనే కొట్టుమిట్టాడితే, నీకు దక్కేది ఏమీ ఉండదు. ఇది మీకు అర్థమౌతుంది కదా? ఈరోజుకి ఇక్కడ ఆపేద్దాం. మళ్ళీ కలుద్దాం!

